
Yá mùdi jâßi de ra Jesucristo
(Lc. 3:23d d d d d-38)

1 � 1� �Nurá mùdi nuna tßofonâ ma da
mâ toßo gueßù yá mbøxita ra

Jesucristo. ßNa de gueßù ndu ra Davi
ne ndu ra Abrá.

2� �Ra Abrá bi mêßtsa ßnará tßù rá
thuhu ra Isaac, y ra Isaac bi mêßtsa
ßnará tßù rá thuhu ra Cobo, y ra Cobo
bi mêßtsa ßnará tßù rá thuhu ra Judá
co maßra yá cu.
3� �Ra Judá co rá ßbêhñâ rá thuhu ra
Tamar bi mêßtsa yoho yá tßù yá thuhu
ra Fare ne ra Sara. Y ra Fare bi mêßtsa
ßnará tßù rá thuhu ra Esrom, y ra Esrom
bi mêßtsa ßnará tßù rá thuhu ra Aram.
4� �Y ra Aram bi mêßtsa ßnará tßù rá
thuhu ra Aminadab, y ra Aminadab bi
mêßtsa ßnará tßù rá thuhu ra Naasón, y
ra Naasón bi mêßtsa ßnará tßù rá thuhu
ra Salmón.
5� �Y ra Salmón co rá ßbêhñâ rá thuhu ra
Raab bi mêßtsa ßnará tßù rá thuhu ra
Boos, y ra Boos co rá ßbêhñâ rá thuhu
ra Rut bi mêßtsa ßnará tßù rá thuhu ra
Obed, y ra Obed bi mêßtsa ßnará tßù rá
thuhu ra Isaí.
6� �Y ra Isaí bi mêßtsa ßnará tßù rá thuhu
ra Davi núßâ bi ndâ de ya me Israel. Y
ra ndâ Davi bi mêßtsa ßnará tßù rá
thuhu ra Salomó, y nurá nânâ ra
Salomó go gueßâ mrá ßbêhñâ hmâhâ
ndu ra Uría.

7� �Y ra Salomó bi mêßtsa ßnará tßù
rá thuhu ra Roboam, y ra Roboam bi
mêßtsa ßnará tßù rá thuhu ra Abías, y
ra Abías bi mêßtsa ßnará tßù rá thuhu
ra Asa.

8� �Y ra Asa bi mêßtsa ßnará tßù rá thuhu
ra Josafa, y ra Josafa bi mêßtsa ßnará
tßù rá thuhu ra Joram, y ra Joram bi
mêßtsa ßnará tßù rá thuhu ra Usía.
9� �Y ra Usía bi mêßtsa ßnará tßù rá thuhu
ra Jotam, y ra Jotam bi mêßtsa ßnará tßù
rá thuhu ra Acás, y ra Acás bi mêßtsa
ßnará tßù rá thuhu ra Esequía.
10� �Y ra Esequía bi mêßtsa ßnará tßù rá
thuhu ra Manase, y ra Manase bi
mêßtsa ßnará tßù rá thuhu ra Amón, y
ra Amón bi mêßtsa ßnará tßù rá thuhu
ra Josía.
11� �Y ra Josía bi mêßtsa ßnará tßù rá
thuhu ra Jeconía co maßra yá cu. Y
nuya paßù mi tsßixa ntsßâhni ya me
Israel pa ja ra hnini Babilonia.

12� �Ha nuya paßù ra Jeconía bi
mêßtsa ßnará tßù rá thuhu ra Salatiel,
y ra Salatiel bi mêßtsa ßnará tßù rá
thuhu ra Sorobabel.
13� �Y ra Sorobabel bi mêßtsa ßnará tßù rá
thuhu ra Abiu, y ra Abiu bi mêßtsa
ßnará tßù rá thuhu ra Eliaquim, y ra
Eliaquim bi mêßtsa ßnará tßù rá thuhu
ra Asor.
14� �Y ra Asor bi mêßtsa ßnará tßù rá
thuhu ra Sadoc, y ra Sadoc bi mêßtsa
ßnará tßù rá thuhu ra Aquim, y ra
Aquim bi mêßtsa ßnará tßù rá thuhu ra
Eliud.
15� �Y ra Eliud bi mêßtsa ßnará tßù rá
thuhu ra Eleasar, y ra Eleasar bi
mêßtsa ßnará tßù rá thuhu ra Matán, y
ra Matán bi mêßtsa ßnará tßù rá thuhu
ra Cobo.
16� �Y ra Cobo bi mêßtsa ßnará tßù rá
thuhu ra Jose núßâ toßo rá dâme ra
Maria. Y ra Maria go gueßâ rá nânâ ra

Jesu núßâ bi thußmbabi nehe ra Cristo
núßâ rá ßmêhni Ajuâ pa e da ndâ.

17� �Y de gatho yá mbøxita, yá
dânga xita ne yá xitaßâ, desde ra
Abrá asta ra Davi mi ßrêtßamagohoßù.
Nepù yá mbøxita, yá dânga xita ne
yá xitaßâ, desde ra Davi asta nu mi
tsßixa ntsßâhni ya me Israel pa ja ra
hnini Babilonia mi ßrêtßamagoho ya
xita. Y yá mbøxita, yá dânga xita ne
yá xitaßâ, desde mi tsßixa ntsßâhni
asta bi ßmùi ra Jesucristo mi
ßrêtßamagoho ya xita.

Rá ßbùi ra Jesucristo
(Lc. 2:1d d d d d-7)

18� �Y nunabya go guehna ra ßbede
de rá ßbùi ra Jesucristo: Ra Maria
xqui tßadi pa da nthâtui ra Jose, pe
himbi ßmùhui ßbestho. Nepù nußà bi
ndaßthi co rá tsßêdi rá Mâca Ndâhi
Ajuâ.
19� �Pe ra Jose mrá hojâßi hangue himbi
ne da ßbêtua rá tsa ra Maria co ya jâßi,
mi ne da hyêpù mantßâguitho pa ya
hinxa nthâtuihmâ.
20� �Nußà bi beni gue ya hinda nthâtui
ngueßâ bi bâdi gue ya mi daßthißâ. Pe
Ajuâ bi mêhna ßnará ênxê pa bi zofo
dega tßi ne bi ßñembabi:

—Nußi nugue Jose rá tßùßi ra ndâ
Davi, oguí beni gui hyêpù. Oguí tsu
gui nthâtui ra Maria, ngueßâ nußà
daßthi pe co rá tsßêdi ra Mâca Ndâhi.
21� �Nußà ma da mêßtsa ßnara zi bâtsi, y
nura zi bâtsißâ gui hñußmbabi drá
thuhu ra JESU, ngueßâ go gueßâ ma da
pøhø yá jâßi de yá tsßoqui.

22� �Bi njabù pa bi nja ngu núßâ
xqui mânga ßna de nuyá ßmêhni Ajuâ
mayaßbù gue bi ßñena:

23 ßNara nxutsi ma da ndaßthi da
ßmù rá bâtsi

ne da thußmbabi rá thuhu
Emanuel.

Núßâ ra thuhußâ rí bøni da ßñena, Ajuâ
ßbùi con guecjù.

24� �Nepù bi nuhu ra Jose, ne bi

nthâtui ra Maria ngu núßâ xqui xipa
rá ênxê Ajuâ.
25� �Pe himbi hñuxui asta himbi ßmùi rá
mùdi tßù, ne bi hñußmbabi rá thuhu ra
Jesu.,12

ßRaya bâdi e bi cßâßtsa ra zi bâtsi

2 � 1� �Núßù ya pa mrá ndâ ra Erode,
gueßbù bi ßmùi ra Jesu ja ra

hnini Belé de ra hai Judea. Ne de
nuya paßù ßraya hoga bâdi bi ßñehe
de yabù ya hai ngue mbøxhyadi. Bi
ßñeheßù ne bi zøhø ja ra hnini
Jerusale.
2� �Nepù bi ßñanißù bi ßñena:

—¿Habù de guecua di ßbùi rá ndâ
ya xodyo núßâ ja guehya xa ßmùi?
Ngueßâ stá hanthe ßnara tsø de
bøxhyadi y dí pâhe gue go gueßâ
ßnara ntßudi gue xa ßmùi ßnara ndâ,
hangue stá ehehe pa ga nsundaheßâ.

3� �Y nu mi ßyøde ra ndâ Erode
njabù, xi bi ntsu ne bi du rá mùi, ne
gatho ya me Jerusale bi ntsu nehe, ne
bi du yá mùi.
4� �Ra ndâ Erode ßbestho bi zohna ya ndâ
gá macjâ ne ya xahnate de rá ley ra
Moise pa bi ßyambabißù te mi mânga
yá hêßmi, habù dí ßmùi ra Cristo núßâ
ma da ndâ.
5� �Y nußû bi ßñembi:

—Ma da ßmùi Belé de ra hai
Judea, ngueßâ njabù bi ßyofo rá
ßmêhni Ajuâ gue bi ßñena:

6 Núßahù gyá menguhù Belé de ra
hai Judá,

maßna xa tßeßtsßa ri nsuhù de
gatho maßra ya hnini de ra
hai Judá,

ngueßâ de gueßahù ma da bønga
ßnara ndâ

núßâ da supa rá hnini Ajuâ núßâ
rá thuhu Israel.

7� �Nußbû ra Erode bi ñâsêui
ßramatsßù ya bâdi ne bi ßyambabißù
haßmù xqui hyanda ra tsø.
8� �Nepù bi ßñembi:

—Rí maha Belé, ßyohù gui ßñanihù

xá hño habù di ßbùi ra bâtsi, y nu xcrí
tsùhù güi penjù gui xicaguihù pa ga
ma ga nsundaga nehe.

9� �Y nu mi ßyøde núßâ bi mânga ra
ndâ, nußû bi ma. Nepù núßâ ra tsø xqui
hyantßù mbøxhyadi mi ßbêtßo de gueßù
mi utua ra ßñu asta himbi tsøni habù
mi ßbùi ra zi bâtsi ja bi ßmaini ra tsø.
10� �Nepù ya bâdi bi hyanda ra tsø bi
ßmai ja ßnara zi ngu, ne xi bi johyaßù.
11� �Y bi yùtßißù ja ra ngu ne bi hyanda
ra zi bâtsi co ra Maria nurá nânâßâ, ne
bi ndandiñâhmußù pa bi nsunda ra zi
bâtsi, ne bi xoßtsa yá ßmêßtsi mi hñâ, ne
bi umba ya ßbaha dega oro ne ra tßutsßi
ne ßnara ñùni mi yùni xá cùhi mrá
thuhu ra mirra.
12� �Ha nuya bâdi bi xipabi Ajuâ dega tßi
gue hinda menguißù pa da xipabi ra
Erode habù xqui zùdi ra zi bâtsi.
Hangue nußû bi pacua ra ßñu pa bi
mengui ja yá hai.

Ra Jose bi zixa ra bâtsi co
rá nânâ pa Egipto

13� �Nu mi menga ya bâdi, Ajuâ bi
mêhna ßnará ênxê pa bi zofo ra Jose
dega tßi ne bi ßñembi:

—Nangui ne tsixa ra zi bâtsi co
rá nânâ, pøñhù yabù de guecua. Rí
maha ja ra hai Egipto gui ßbaßtuahù
ra ndâ Erode ngueßâ nußà ma da
hyonga ra zi bâtsi pa da hyo, y ja bá
ßbùhùni asta hinga xißaßi güi penjù.

14� �Nußbû ra Jose bi nangui ßbestho
ra xuuißâ ne bi zixa ra zi bâtsi co rá
nânâ pa bi ma Egipto.
15� �Y ja bá ßbùhnißù asta himbi du ra
Erode. Hangue bi nja ngu núßâ xqui
mânga rá ßmêhni Ajuâ gue Ajuâ bi
ßñena: “Dá pênpa ra noya ma Tßù pa
da bøni de Egipto.”

Ra ndâ Erode bi manda da tho ya
tßùca tsßùntßù núßù mi ßbù Belé

16� �Nepù ra Erode xi bi bø rá cuê
ntsßêdi ngueßâ xqui hyatßa ya bâdi.
Hangue bi manda da tho gatho ya zi

bâtsi núßù mi ßbùi gatho rá ngùni Belé,
núßù mi pêßtsa yo njêya pa rí gâi, ngueßâ
xqui xipa ya bâdi gue ya mi pêßtsa ngu
yo njêya de xqui hyanda ra tsø.
17� �Y bi njabù ngu núßâ xqui mânga ra
Jeremía rá ßmêhni Ajuâ ne bi ßñena:

18Bi ntßøde ya dânga tsßoni ja ra
hai de Ramá ne ya hmafi,

ngueßâ ra Raque xqui thopabi
gatho yá zi bâtsi,

hangue mi zoni ne himbi za to
bi hyoßti.

19� �Nepù ya de bi du ra Erode,
nußbû Ajuâ bi mêhna maßnaßqui ßnará
ênxê pa bi zofo ra Jose dega tßi nuni
Egipto, ne bi ßñembi:

20� �—Nangui ne tsixa ra zi bâtsi co
rá nânâ ne rí maha ja ri haihù Israel
ngueßâ ya xa du núßâ toßo mi honga
ra zi bâtsi pa xa hyo hmâhâ.

21� �Nußbû nußà bi nangui bi zixa ra
zi bâtsi co rá nânâ y bi mengui pa ja
yá hai Israel.
22� �Pe ra Jose bi ßyøde gue ra Arquelao
rá tßù ra Erode go mrá mpøte de rá
ßbêfi rá dada ne bi ndâ ja ra hai Judea,
hangue mi tsu da zøni ja núßâ ra haißâ.
Nußbû Ajuâ bi xipi dega tßi gue da ma
ja ra hai Galilea.
23� �Y bi zønißù bi ßmùhni ja ßnara hnini
rá thuhu Nasare, pa bi njabù ngu núßâ
xqui mânga ßrayá ßmêhni Ajuâ gue ra
Jesu ma da tßembabi gue ra me Nasare.,23

Ra Xuua Xißtsate mi zofo ya
jâßi ja ra mbonthi

(Mr. 1:1d d d d d-8; Lc. 3:1d d d d d-9, 15d d d d d-17; Jn.� 1:19d d d d d-28)

3 � 1� � ßMêfa bi mùdi ra Xuua Xißtsate
bi zofo ya jâßi ja ßnara mbonthi

nuni Judea.
2� �Ne mi xipa ya jâßi mi ena:

—Ntsøßmhù ne ñobrihù ngueßâ ra
ndâ de mahetsßi ya ßbestho xa ßñepù
pa da ndâ.

3� �Nura Xuua go gueßâ ra jâßi xqui
mânga ra bâdi Isaía mayaßbù gue ma
da ßñehe, ne bi ßñena:

ßNara jâßi ma da ñâ ntsßêdi ja ra

mbonthi ne ma da ßñena:
“Hocuahù xá hño rá ßñu ra zi

Hmu,
juânhù gatho ya tsßacaßñu.”

4� �Y nußâ mrá he ra Xuua, mri hñe
dega xicameyo, ne mri ngùtßa ßnara
ngùtßi dega xifri. Y numrá hñunißâ,
mi tsi ya hoga ncßoto ne ya tßafi dega
sefi.
5� �Y xi mi tsøni ndunthi ya jâßi habù mi
ßbùßâ pa da ßyøde núßâ mi mâñßâ, nuya
me Jerusale ne gatho ya me Judea, ne
gatho nuya jâßi mi ßbùi ja rá nthetsßi ra
dâthe Jordá.
6� �Nepù ra Xuua mi xißtsa ya jâßi ja ra
dâthe Jordá núßù mi njuâni de yá
tsßoqui.

7� �Y ndunthi ya fariseo ne ya
saduceo mi tsøni habù mi xißtsate ra
Xuua. Nußû mi tßembi gue ya fariseo
ne ya saduceo po núßâ ra jamfri mi
pêßtsißù. Ora bi hyanda ra Xuua mi
tsøninißù bi ßñembabi:

—¡Núßahù gyá tsßoßmùihù guí
njahù ngu ya zate qußeñâ! ¿Hanja xcá
ehehùua? ¿Ha guí ne gui ßbaßtuabihù
hmâhâ rá cuê Ajuâ xa ßñepù?
8� �Mahyoni gui ßyøthù núßâ xá hño pa
da hnequi gue xi majuâni ya xcá
ntsøßmhù de ri tsßoquihù.
9� �Ogrí ßñetsßihù gui ßñeñhù gue ngueßâ
yá tßùßaßihù ra Abrá hinda ma da
zùßahù rá cuê Ajuâ. Ngueßâ nuga dí
xißahù gue Ajuâ tsa da ßyøtße asta nuya
ya do nehe da njâßi y da ntßù de ra
Abrá.
10� �Y dí xißahù gue nubya ya ßbùi ßna
toßo hâ ra tßègui pa da zêcua yá ßyù ya
za. Gatho núßù ya za hingui unga yá
hoga fruta da tsßêqui pa da thøtßa ja ra
tsibi.
11� �Nuga dí xißtsßaßihù co ra dehe ngueßâ
ya gá ntsøßmhù de ri tsßoquihù, pe xa
ßñepù maßna bra ßbêfa de gueque núßâ
toßo ma da xißtsßaßihù co ra Mâca
Ndâhi núßâ ma da ßmùi ja ri corasohù
ne xi di ja rá tsßêdi ngu ra tsibi. Núßâ
bra ßbêfa de guecagui xi maßna ja rá

tsßêdi y hindí ßñepcagui nixi ga
hâßtsuabi yá thiza.
12� �Y nußà hâ, go gueßâ tsa da mica ra
trigo ne da muntsßa núßâ xá hño pa da
mêßtsi, y nura paha da ßueque pa da
tsâtßa ja ra tsibi núßâ hinhyaßmù ma da
huetßi.

Rá sistehe ra Jesu
(Mr. 1:9d d d d d-11; Lc. 3:21d d d d d-22)

13� � ßMêfa ra Jesu xqui ßñehe de
Galilea pa mri ma ja ra dâthe Jordá
habù mi ßbù ra Xuua pa da
nxisteheßâ.
14� �Pe ra Xuua himi ne da xißtsa ra Jesu,
ne bi ßñembi:

—¿Ha xcá ehe pa go ga xißtsßaßi?
Nußi go rí ßñepi gui xiscagui.

15� �Nepù ra Jesu bi dâdi bi ßñembi:
—Go da xiscaguigue pa njabù ga

øßtuabihù gatho yá hmanda Ajuâ.
Nußbû ra Xuua bi xißtsa ra Jesu.

16� �Y nu mi uadi bi nxistehe, bi bøtsße
de ja ra dehe, nepù bi xogui mahetsßi
ne bi hyanda rá Mâca Ndâhi Ajuâ bá
câi ngu ßnara zi domitsu ne bi ßñe bi
zøhø ja gueßâ.
17� �Y bi ntßøde ßnara noya de mahetsßi
ne bi ßñena:

—Nuni go guehni ma hmâca Tßù,
ne xi dí hopa rá ßmùi.,34

Ra tsßondâhi mi xaxa ra Jesu
(Mr. 1:12d d d d d-13; Lc. 4:1 d d d d d-13)

4 � 1� �Nepù rá Mâca Ndâhi Ajuâ bi
zixa ra Jesu ja ra ßyoßmtha pa ja

da nthêuini ra tsßondâhi pa da japi
hmâhâ da ßyøtßa ßnara tsßotßøtße.

2� �Nuni ja bi beheni ra Jesu hinte
bi zi ñote ma pa ne ñote xuui, ne
ßmêfa bi zù ra thuhu.
3� �Nepù de gueßâ bi zøni ra tsßondâhi há
mi ßbùißâ, ne bi mùdi bi xaxi ne bi
ßñembabi:

—ßBù go gueße rá Tßùßi Ajuâ, japa
nuya ya do da nthuhme xâ.

4� �Pe nußà bi dâti ne bi ßñembabi:
—Xa ntßofo ja ra Mâca Tßofo gue

ra jâßi hingue hønsê po ra thuhme da
ßmùi, gatho núßâ mâ Ajuâ go gueßâ
umba rá te ra jâßi.

5� �Nepù ra tsßondâhi bi zixa ra Jesu
ja ra mâca hnini Jerusale, ne bi
pøßtsa mañâ ja ra ndânijâ.
6� �Ne bi ßñembabi:

—ßBù xi majuâni rá Tßùßi Ajuâ,
ßyênga ra sagui pa njaßti, ngueßâ xa
ntßofo ja ra Mâca Tßofo ne ena njaua:

Ajuâ da pêhna yá ênxê pa da
sußaßi

ne da mipßa ri ßyê
pa njabù hingui tsamaßñù ri ua

nu xcrí tsønga ja ra hai.
7� �Nepù ra Jesu bi ßñembabißâ:
—Xa ntßofo nehe ja ra Mâca Tßofo:

“Oguí xaxa Ajuâ ri Hmu pa gui ßñena
gue da maxßaßi.”

8� �Nepù maßnaßqui ra tsßondâhi bi
zixa ra Jesu ja ßnara tßøhø xi mrá
hñetsßi pa bi yopa xaxi, ne bi
ßñutuabi gatho ya hnini de rá ngùni
ra ximhai con gatho yá hño núßâ mi
ja.
9� �Y bi ßñembi:

—Gatho nuyù ya hnini guí handi
ga ßraßi ßbù gui ndandiñâhmu ne gui
nsundagui.

10� �Nepù ra Jesu bi ßñembi:
—ßUegue de gueque Satá. Xa

ntßofo ja ra Mâca Tßofo gue Ajuâ ri
Hmu go gueßâ gui nsunda, ne hønsêßâ
gui pêpabi.

11� �Nepù ra tsßondâhi ßbestho bi
ßuegue de ra Jesu, ne bi zø yá ênxê
Ajuâ bi umbabi te da zi.

Ra Jesu bi mùdi rá ßbêfi nuni
Galilea

(Mr. 1:14d d d d d-15; Lc. 4:14 d d d d d-15)

12� � ßMêfa bi ßyøde ra Jesu gue ra
Xuua Xißtsate mi ofadi. Nußbû nußà
ßbestho bi mengui pa ja ra hai
Galilea.
13� �Y ja bá ßbùhni ja ra hnini Nasare.
Nepù de guehni bi ma bá ßbù
Ncapernau guetbù ja rá ñâni ra ndehe

habù mi ja yá hai ra Sabuló ne ra
Neftalí.
14� �Y bi njabù ngu núßâ xqui mânga ra
bâdi Isaía de núßâ ra haißâ ne bi ßñena:

15De yùhyadi de ra dâthe Jordá ja
jani rá hai ra Sabuló ne rá hai
ra Neftalí,

ja thohnitho ra ßñu rí ma pa ja
ra ndehe,

ja guehni ra hai Galilea habù
ßbùi ndunthi ya jâßi núßù
hingyá xodyo.

16Y nuya mengu de núßâ ra haißâ
xqui ßmêdi hmâhâ

ja ßnara dânga ßbêxuui,
pe nubyá hâ, ya bi nja ra

hyatsßi ja núßâ ra haißâ.
Njabù gueßâ xqui mânga ra bâdi Isaía.

17� �Desde ya paßù ra Jesu bi mùdi
bi zofo ya jâßi ne bi ßñembabi:

—Ntsøßmhù ne ñobrihù ngueßâ ya
xa zøhø ra Ndâ de mahetsßi pa da
ndâ.

Ra Jesu bi zofo goho ya
mêhuâ pa dyá nxadißâ

(Mr. 1:16d d d d d-20; Lc. 5:1d d d d d-11)

18� �Y ra Jesu mi ßyo ja ra ñânga
ndehe Galilea y bi hyandi mi ßyoni
yoho ya ßñøhø mri ncu, ßna de gueßù
rá thuhu ra Simu núßâ bi thußmbabi
nehe ra Pedro, ha nußâ maßna rá
thuhu ra Andre, núßû mi êntßa yá
xitßâ ja ra ndehe ngueßâ myá mêhuâ.
19� �Nepù ra Jesu bi zofoßù ne bi ßñembi:

—Bá ehù têngaguihù y ga
ußtßaßihù gui mpêhuâhù dega jâßi.

20� �Nußbû ßbestho nußû bi zopù yá
xitßâ nepù bi dêni.

21� �Y bi ßño ßna tùißù nepù bi
hyandi mi ßyoni má yoho ya ßñøhø
mri ncu, ßna rá thuhu ra Cobo y nu
maßna rá thuhu ra Xuua yá tßù ra
Sebedeo, mi o mbo ra motsa co yá
dada mi pøßta yá xitßâ. De guehni ra
Jesu bi zofoßù.
22� �Nepù ßbestho bi zohnißù yá motsa ne
yá dada ne bi dêna ra Jesu.

5 NSAN MATEO 4

Ra Jesu mi xahna ndunthi ya jâßi
(Lc. 6:17 d d d d d-19)

23� �Nußbû ra Jesu bi ma bá gatßi
gatho rá ngùni Galilea y mi cùtßa ja
yá nijâ ya mengu de guehni pa mi
xahni, y mi hâcuabi gatho nußâraza
ra hñeni mi pêßtsißù, y mi ßyo mi
zofoßù mi embi gue ya xqui zøhø ra
Ndâ de mahetsßi pa da ndâ.
24� �Y bi ntùnga ra noya gatho ja ra hai
Siria, y bá tsßimpabi gatho ya daßthi
núßù mi pêßtsa nußâraza ra hñeni ne
núßù mi pêßtsa ya tsßondâhi ne núßù
xqui ßbê yá mfeni ne núßù mi doua, y
gatho mi øtheßâ.
25� �Y ndunthi ya jâßi bi dêna ra Jesu,
ya me Galilea, ya me Decapoli, ya me
Jerusale, ya me Judea, ne ya me
rißnandi ra dâthe Jordá.,45

Ra Jesu bi nxahnate ja ßnara tßøhø

5 � 1� �Ha nu mi hyanda ra Jesu gue
ndunthi ya jâßi mi ßñoui, nußbû

nußà bi ßuegue de gueßù ne bi bøxa ja
ßnara tßøhø ne ja bá hudinißâ. Nepù bi
zønga yá nxadi ne ja bi muntsßiuini.
2� �Y ra Jesu bi mùdi bi xahnißù ne bi
ßñembi:

Núßù toßo di johya
(Lc. 6:20d d d d d-23)

3� �—Njâpi núßù toßo hingui ßñetsßi ja
yá mfeni; núßû go gueßù ma da ßmùi
habù ri manda Ajuâ, ne da hñânißù
gatho ya jâpi núßù yá mêti Ajuâ.

4� �Njâpi núßù toßo tu yá mùi; núßû
go gueßù ma da thußmba yá mùi.

5� �Njâpi núßù toßo tsêtatho gatho
núßâ te epabi; núßû go gueßù ma da
tßumbabi ra ximhai pa go dyá mêtißù.

6� �Njâpi núßù toßo ne da ßyøtße núßâ xá
hño con gatho yá mùi; núßû go gueßù da
umba Ajuâ ngu núßâ neßù.

7� �Njâpi núßù toßo ja yá nthecate;
núßû ma da zùtua rá nthecate Ajuâ
nehe.

8� �Njâpi núßù toßo xá ntßaxi yá

mfeni; núßû ma da hyanda Ajuâ.
9� �Njâpi núßù toßo utua yá

miqußeiui hanja da ßmùi te rá entho;
núßû go gueßù ma da thußmbabi dyá
bâtsi Ajuâ.

10� �Njâpi núßù toßo thogui ya
ntßùtsate ngueßâ øtße núßâ xá hño;
núßû go gueßù ma da ßmùi habù ri
manda Ajuâ, ne da hñânißù gatho ya
jâpi núßù yá mêti Ajuâ.

11� �Ha nußahû Ajuâ da jâpßaßihù ora
tsañßahù ya jâßi ne ùtsaßihù ne
jùßtsßahù ya ncßuamba ngueßâ guí
têngaguihù.
12� �Xi da johyahù ngueßâ Ajuâ ma da
ßraßahù ßnara dânga thâhâ nuni mahetsßi.
Njabù nehe bi tßùtsa yá ßmêhni Ajuâ núßù
mi ßbùi ante de gueßahù.

Nußahù guí njahù ngu ra u ne ra
ñotßi pa ya meximhai
(Mr. 9:50; Lc. 14:34d d d d d-35)

13� �Nußahù guí njahù ngu ra u ri cùqui
habù tßùßtsi, ngueßâ guí utuahù ra hoga
ntßudi ri miqußeihù. Ha nußbù ra u di
otho rá ßñu, nußbû ¿hanja strá cùhi ßbù?
Nußâ ga øthù, ga føthùbù pa da netßa ya
jâßi ngueßâ hinte ri muui.

14� �Nußahù guí njahù ngu ßnara
ñotßi grí yoßtuahù ri miqußeihù. Nja
ngu ßnara hnini bí tø mañâ de ßnara
tßøhø hinda za da tßâgui, njabù
nußahù nehe, hinda za gui ßñâguihù
ra hogaßmùi.
15� �Nehe ßbù ga tsøguehù ßnara ñotßi ne
ga coßmhù co ßnara caho, nußbû hinte
da yotßi. Pe nußbù ga tøtehù habù ga
tøtehù, nußbû hâ, da yotßi gatho mbo
ra ngu.
16� �Nehe njahùbù gui udihù ßnara
hogaßmùi ja yá thandi ri miqußeihù pa
da hyantßa ri hogaßmùihù, ne njabù
nußû da nsunda Ajuâ ra Dada núßâ bí
ßbùi mahetsßi.

Ra Jesu bi mâ de rá ley ra Moise

17� �Oguí beñhù gue stá ehe pa ga
huata ra ley núßâ bi zogui ra Moise,

NSAN MATEO 4, 5 6

nixi pa ga huata núßâ bi ßyofo maßra
yá ßmêhni Ajuâ ma Dada. Nuga stá
ehe pa ga øtße gatho núßâ bi ßyofoßù,
ne pa ga xißahù te rí bønga núßâ bi
ßyofoßù.
18� �Xi majuâni dí xißahù gue hinda
nhuata mahetsßi ni ra ximhai asta
gueßbù hinda tßøtße gatho núßâ mânga
ra Mâca Tßofo, ni ßnara noya ni ßnara
letra hinda ma da gotho.
19� �Nußâ tóßo hinda ßyøtßa gatho nuya
hmanda mânga ra Mâca Tßofo, masque
núßù xi ya tßùca hmanda, ne njabù
nehe da ßñutua maßra ya jâßi pa hinda
ßyøtße, núßâ ra jâßißâ hinte ma da muui
ja rá hmanda Ajuâ. Pe nußâ tóßo da
ßyøtßa gatho nuya ya hmanda ne njabù
da ßñutua maßra ya jâßi pa da ßyøtße,
núßâ ra jâßißâ ma da muui ja rá
hmanda Ajuâ.
20� �Dí xißahù, oxqui ma gui øthù ngu øtßa
ya fariseo ne ya xahnate de ra ley, núßû
hu yá mùi gue øtßa gatho núßâ mânga
ra ley pe ya yohmi, ngueßâ njabù hinda
za gui ßbùhù ja rá hmanda Ajuâ.

Ra Jesu bi mâ de ra cuê
(Lc. 12:57d d d d d-59)

21� �Ya xa tßußtßahù ngu núßâ xqui
tßutuabi ndu ri xitahù mayaßbù, gue
oxqui hñotehù, ngueßâ nußâ tóßo hote
ma da duxa ra tsßoqui ne pêßtsi te da
dâdi.
22� �Pe nuga dí xißahù gue nußâ tóßo da
bø rá cuê co rá miqußeiui, núßà ya bi
duxa ra tsßoqui ne pêßtsi te da dâdi. Ne
nußâ tóßo da zanga rá miqußeiui ne da
ßñembi gue ra ßbêmfeni, núßà ya bi
duxa ra tsßoqui ne pêßtsi te da dâdi ja
ra tsßùtbi. Y nußâ tóßo ri ùtsa rá
miqußeiui ne ni pa dí hyandi ne da
ßñembi gue hinte rá fâdi, núßà ma dí
gutßi ja ra nidu habù bí zø ra tsibi pa
nzântho.

23� � ßBù ßna de gueßahù gui
hâmpahù ßnara ßbaha Ajuâ ja ra nijâ
ne ja gui beñhùni gue xcá tsøßtuahù
rá mùi ßnari miqußeihù,

24� � ja da tsohùni hmâhâ ri ßbahahù ne
penjù rí maha gui ßyaphù ra pumbate
ri miqußeihù, ne nußbû hâ, bá e gui
umfù ri ßbahahù Ajuâ.

25� �Nußbù ßnari ncontrahù da
ñâpßahù ne da zixßahù ja ra tsßùtbi,
cohù ßnara cohi ja ra ßñu pa ya hingui
tsøñhù ja ra nzaya, ngueßâ nußbù gui
tsøñhùni da mandaßâ da joßahù fadi.
26� �Majuâni dí xißahù gue hinda za gui
pøñhù de ra fadi asta hingui juthù
gatho ra thai núßâ guí tuhù.

Ra Jesu bi mâ de ra ntsßinga
medinthâti

27� �Ya xa tßußtßahù ngu núßâ xqui
tßutuabi ndu ri xitahù mayaßbù, gue
oxqui nzinga medinthâtihù.
28� �Pe nuga dí xißahù gue nußâ tóßo da
hyanda ßnara ßbêhñâ ne da hyøque, ya
bi duxa ra tsßoqui, ja ra uênda ya bi
zinga ßnara medinthâti masque hønsê
te bi beni de gueßâ.

29� � ßBù nuri dahù ra ßñêi da jaßahù
gui ßyøthù ßnara tsßoqui, maßna xá
hño gui hñâihù ne gui føthùbù pa
hingui ßyøthù ßnara tsßoqui. Ngueßâ
maßna xá hño da ßmêdi ßna xêni de ri
ndoßyohù que da tßêntßa gatho ri
ndoßyohù ja ra nidu.
30� � ßBù nuri ßyêhù ra ßñêi da jaßahù gui
ßyøthù ßnara tsßoqui, maßna xá hño gui
hyêcjù ne gui føthùbù pa hingui
ßyøthù ßnara tsßoqui. Ngueßâ maßna xá
hño da ßmêdi ßna xêni de ri ndoßyohù
que da tßêntßa gatho ri ndoßyohù ja ra
nidu.

Ra Jesu bi mâ de ra nxuni
(Mt. 19:9; Mr. 10:11d d d d d-12; Lc. 16:18)

31� �Ya xa tßußtßahù ngu núßâ xqui
tßutua ndu ri xitahù mayaßbù, gue
nußâ tóßo da hyêpù rá ßbêhñâ
mahyoni da hoca ßnara hêßmi dega
nxuni.
32� �Pe nuga dí xißahù gue nußâ tóßo da
hyêpù rá ßbêhñâ ne hinxa dimba ßnara
tsßoqui xa ßyøtße co maßna ra jâßi, nußbû

nurá dâmeßâ ri japi da ßyøtßa ßnara
tsßoqui ßbù da hñuxui maßna ra ßñøhø.
Nehe nura ßñøhø toßo da nthâtui nura
ßbêhñâßâ, ya ra zinga medinthâti.

Ra Jesu bi mâ de núßù ri jura

33� �Nehe ya xa tßußtßahù ngu núßâ
xqui tßutua ndu ri xitahù mayaßbù,
gue oxqui jurahù núßâ hingo
majuâni, ngueßâ núßâ guí jurahù ja rá
thandi Ajuâ pêßtsi te gui ßyøthù.
34� �Pe nuga dí xißahù, oxqui jurahù de
ßna ni de maßna, nixi por mahetsßi
ngueßâ ja bí ßbùhni Ajuâ,
35� �nixi po ra ximhai ngueßâ ja guecua
netßa Ajuâ, nixi por Jerusale ngueßâ go
gueßâ rá mâca hnini ra Ndâ de
mahetsßi.
36� �Nixi gui jurahù po ri ñâxuhù, ngueßâ
hinda za gui japhù ni ßnari stâhù da
tßaxqui o da poßtsi.
37� �Hingue mahyoni gui jurahù. ßBù gui
mâñhù ra hñâ hâ, nußbù hina hina,
ngueßâ ßbù gui jurahù go bí ehe de ra
tsßondâhi.

Ra Jesu bi mâ gue hingui
ho to da ßñêcate

(Lc. 6:29d d d d d-30)

38� �Ya xa tßußtßahù ngu núßâ xqui
tßutua ndu ri xitahù mayaßbù, gue nußâ
tóßo da zêmba rá da ßna, neheßâ da
tsßêmba rá da, y nußâ tóßo da doßtua
ßnará tsßi ßna, neheßâ da thoßtua ßnará
tsßi.
39� �Pe nuga dí xißahù, oxqui nøßtuabihù
ya tsßoßmùi. Nußbù da mêßtßahù ri
hmihù ra ßñêi, umfù nehe ra ngâhâ da
mêßtßahù.
40� � ßBù ßnara jâßi da ne da ñâpßaßi pa da
hñânßa ri pahnihù, umfù ri patßihù
nehe.
41� � ßBù ßnara jâßi da ne da tußtßahù ßnara
ßbatsßi pa gui ßyohù ßna kilometro,
hñâßtsuahù maßna kilometro.
42� � ßBù ßnara jâßi te da ßyaßahù, umfù,
ne ßbù ßnara jâßi da ne te gui hmiphù,
oxqui cømbahù, hmiphù.

Mâdihù núßù toßo ri ùtsaßihù
(Lc. 6:27d d d d d-28, 32d d d d d-36)

43� �Ya xa tßußtßahù ngu núßâ xqui
tßutua ndu ri xitahù mayaßbù, gue gui
mâdihù ri miqußeihù ne gui ùtsahù
núßù toßo ri ùtsaßihù.
44� �Pe nuga dí xißahù gue gui mâdihù
núßù toßo ri ùtsaßihù. ßYaphù Ajuâ da
jâpi núßù toßo tsañßahù. ßYøßtuahù ra
hño núßù toßo ùtsaßihù, ne ßyapabihù
Ajuâ po núßù toßo nøñßahù ne êcßahù.
45� �Ngueßâ nußbù gui øthù njabù, nußbû
hâ, grí hñâtsßihù Ajuâ ra Dada bí ßbùi
mahetsßi núßâ toßo ri japi da bøxa ra
hyadi pa ya hojâßi ne pa ya tsßoßmùi,
ne ri japi da ßuâi pa ya hojâßi ne pa ya
tsßoßmùi.
46� � ßBù grí mâdihù hønsê núßù toßo ri
mâßahù, ne nu maßra ya jâßi hingrí
mâdihù, hinte ma thâhâ ma gui
hñânihù. ¿Ha gue hingui øtßa njabù ya
tsßoßmùi gá jâßi nehe?
47� � ßBù hønsê ri cuhù guí zênguahù ne
nu maßra ya jâßi hingui umfù ra
nzêngua, ¿te ma hño guí øthù ßbù?
¿Ha gue hingui øtßa njabù nehe núßù
hingyá gamfri?
48� �Mahyoni gui hñojâßihù con gatho ri
miqußeihù, ngu Ajuâ ra Dada bí ßbùi
mahetsßi ra hojâßi con gathoguihù.,56

Ra Jesu bi mâ de ya hoga ßbêfi

6 � 1� � ßYøthù ya hoga ßbêfi, pe oguí
øthù pa gui pønga ri hmihù,

ngueßâ ßbù gui øthù njabù, hinte ma
thâhâ da ßraßahù Ajuâ ra Dada núßâ
bí ßbùi mahetsßi.
2� �Hangue ora guí uñhù ßnara mfatsßi pa
ya hyoya, oguí xiphù maßra te xcá
øthù ngu øtßa ya ßñetsßi. Núßû ne dra
zùntßua ra trompeta ja yá thandi, ja ya
nijâ ne ja ya tai pa da pønga yá hmi.
Xi majuâni dí xißahù gue nußù øtßa
njabù ya bi hñânga yá thâhâ, hangue
ya hinte ma thâhâ tøßmi.
3� �Pe nußahû, ßbù gui uñhù ßnara mfatsßi
pa ya hyoya, osti pâdi ri ßyêhù ra ngâhâ

te pê ri ßñêihù. Pâsêhêhù, oto xqui
petuahù.
4� �Ha masque mantßâgui gui unga ri
mfatsßihù, pâhù gue Ajuâ ra Dada
handi te xcá øtßehù mantßâgui, y nußà
ma da gußtßahù, pe hinda gußtßahù
mantßâgui.

Ra Jesu bi ßñudi hanja
da tßapa Ajuâ
(Lc. 11:2d d d d d-4)

5� �Ora guí aphù Ajuâ, oxqui ßyaphù
ja yá thandi ya jâßi ngu øtßa ya ßñetsßi
pa da pønga yá hmi. Nußû ri ho da
ßyapa Ajuâ má ßbai ja ya nijâ ne ja ya
tai. Xi majuâni dí xißahù, ya bi
hñânga yá thâhâ, hangue ya hinte
ma thâhâ tøßmi.
6� �Pe nußahû, ora guí aphù Ajuâ, cùthù
mbo ri nguhù ne gui cotßa ri gosthihù,
ne njabù hâ, gui ßyaphù Ajuâ ra Dada
núßâ ßbùi habù hindi hnequi. Y nußà da
ßyøde núßâ guí aphù mantßâgui, ne ma
da gußtßahù, pe hinda ma da gußtßahù
mantßâgui.

7� �Ora guí aphù Ajuâ, oxi xqui
yoptahù ya noya ngu øtßa núßù maßra
ya jâßi hingyá gamfri, ngueßâ nußû hu
yá mùi gue ßbù da ßyøtßa njabù, Ajuâ
da ßyøde ne da umbabi núßâ adißù.
8� �Pe nußahû oxqui ma gui njahùbù ngu
øtßeßù, ngueßâ Ajuâ ra Dada ya pâdi te
øßtßahù ra ßbêdi.
9� �Nußahû ßyaphù Ajuâ njaua:

Ma zi Dadaßihe guí ßbùi
mahetsßi,

drá nsunda ri mâca thuhu.
10Bá ehe gui ndâ,

ne dá tßøtßa ri paha nuua ja ra
ximhai ngu bí tßøtße nubù
mahetsßi.

11 ßRacje te ga tsihe nubya rapaya.
12Ne pungaguihe ma thaihe ngu

dí pumbahe nehe núßù toßo
tucje.

13Ne oxqui hocje ga øthe ya
tsßoqui. Ñângaguihe de ra
ntsßo,

ngueßâ go gueße grá ndâ, ne ja
ri tsßêdi ne ri nsunda pa
nzântho. Njabù gueßâ.

14� �Nußbù gui pumbahù núßù toßo
øßtßahù ra ntsßoßmùi, Ajuâ ra Dada bí
ßbùi mahetsßi nehe ma da punßa ri
tsßoquihù.
15� �Pe ßbù hingui pumbahù núßù toßo
øßtßahù ra ntsßoßmùi, nußbû nixi Ajuâ ra
Dada hinda punßaßihù ri tsßoquihù
nehe.

Ra Jesu bi mâ de ra ayuno

16� �Ora grí ayunahù, oguí øtßehù co
ra dumùi ngu øtßa ya ßñetsßi pa da
fâdi gue ri ayuna. Majuâni dí xißahù
gue ya bi hñânga yá thâhâ, hangue
ya hinte ma thâhâ tøßmi.
17� �Pe nußahû, ora grí ayunahù, eca ri
ñâxuhù ne xùca ri hmihù ngu xcá
nzâihù,
18� �pa hinda fâdi ua grí ayunahù. Hønsê
Ajuâ ra Dada núßâ ßbùi habù hindi
hnequi, go gueßâ da bâdi núßâ guí
øtßasêhêhù. Nußà go handi núßâ guí
øthù mantßâgui, y ma da gußtßahù, pe
hinda ma da gußtßahù mantßâgui.

Pêßtsa ri hñohù nuni mahetsßi
(Lc. 12:33d d d d d-34)

19� �Oguí nehù gui pêßtshù ndunthi
ya hño nuua ja ra ximhai habù da
zipßahù ya zußue ne da decßahù ra
mboxcua ne da bepßahù ya be.
20� �Pêßtsa ri hñohù nuni mahetsßi habù
bí joßo ya zußue, ne otho ra mboxcua,
nixi ya be hinda za da yùtßini da
bepßahù.
21� �Ngueßâ habù guí pêßtsa ri hñohù, ja
guehni oda ri mfenihù.

Ra ñotßi de ma ndoßyohù
(Lc. 11:34d d d d d-36)

22� �Nuri dahù go gueßù di yotßa
gatho ri ndoßyohù. Hangue nußbù ri
dahù ßbùi xá hño, nußbû di yotßa xá
hño gatho ri ndoßyohù.
23� �Pe nußbù ri dahù hingui ßbùi xá hño,

nußbû gatho ri ndoßyohù ßbùi ja ra
ßbêxuui. Nehe guí njahùbù guí ßbùhù ja
ra ßbêxuui ßbù hinguí huxa ri thandihù
xá hño ja Ajuâ.

Hingui tsa to da mêpa yoho ya hmu
(Lc. 16:13)

24� �Hinda za gui pêphù yoho ya
hmu, ngueßâ njabù ßna grí ùtsahù ha
nu maßna guí mâdihù, y ßna de gueßù
guí pêphù xá hño ha nu maßna hina.
Njabù nehe hinda za gui pêphù Ajuâ
ßbù hønsê oda ri mfenihù ya hño de
ra ximhai.

Ajuâ su gatho yá bâtsißâ
(Lc. 12:22d d d d d-31)

25� �Hangue dí xißahù oguí tu ri
mùihù ßbù otho te gui tsihù ne ßbù
otho te gui hyehù, ngueßâ maßna ri
muui da ßyoda ri mfenihù Ajuâ que
da ßyoda ri mfenihù núßâ te gui tsihù
ne núßâ te gui hyehù.
26� �Hyanthmâhù ya zi tsßintsßù, nußû
hingui potßi nixi xofo ni pêßtsa yá
ßmêßtsi, pe Ajuâ ra Dada go gueßâ umbi
te da zißù. Xihmâßihù, ¿ha gue hingue
maßna gyá hmâdihù que gueßù?
27� �¿Toßo ßna de gueßahù tsa gui japhù
maßna strá hñetsßi ri ndoßyohù co ri
mfenisêhêhù? Joßo ni ßna.

28� �Nußbû, ¿hanja guí tu ri mùihù ßbù
otho te gui hyehù? Hyanthù hanja gra
nhye ya zi døni ßbai ja ra mbonthi y joßo
toßo ri jamasu. Nußû hindi mpêfi nixi tu
yá mùi.
29� �Dí xißahù gue nixi ra ndâ Salomó
masque mi he ya hoga he ne xi mi
jababi, pe hintsßù mi hnequi mahothoßâ
ngu ya zi døni.
30� � ßBù Ajuâ heta ya døni de ra mbonthi
núßù xá ncßamibya pe dixudi ya da
ßyotßi nepù da tsßâtßi, xi nußahù, ¿hanja
hinguí camfrihù gue Ajuâ maßna da
jamasußihù que ya døni?
31� �Hangue odi tu ri mùihù gui ßñeñhù:
“¿Te ga tsihùbya? o ¿te ga hehùbya?”
32� �Ngueßâ nuya ßñâgamfri nzântho tu

yá mùi ßbù othobi te da zi ne te da
hye. Pe nußahù odi tu ri mùihù, ngueßâ
Ajuâ ra Dada bí ßbù mahetsßi ya go
pâßâ te gatho øßtßahù ra ßbêdi.
33� �Hyoñhù ßmêtßo hanja da za gui
ßbùhù xá hño ja rá hmanda Ajuâ ne
gui ßyohù ngu núßâ ri hoßâ, y njabù
Ajuâ hinda ßbêßtßahù gatho núßâ te guí
hoñhù.
34� �Hangue oguí tu ri mùihù de núßâ te
da ßñeßahù dixudi, nguetho nußbù gui
pâhmâhù te ßbê gui thohù dixudi,
nußbû maßna da du ri mùihù, ngueßâ
hyastho dí thohù te dí thohù.,67

Oguí ßyøhù ri miqußeihù
(Lc. 6:37d d d d d-38, 41d d d d d-42)

7 � 1� �Oguí ßyøhù ri miqußeihù pa
njabù hinto da ßyøßaßihù nehe.

2� �Ngueßâ ßbù guí ßyøhù ri miqußeihù,
nußbû Ajuâ ma da hñâpßahù nguênda
de gatho núßâ ri ßñøtehù ne hinda yo
rá mùißâ de gueßahù.
3� �Nußahû guí ßyøhù de núßâ øtßa ri
miqußeihù, ¿hanja hingo guí jamasuhù
núßâ te guí øtqußehù? Nußahû go guí
hanthù nura tßùca paxi o ja rá da ri
miqußeihù, ¿hanja hingo guí hanthù
núßâ ra xêca za o ja ri dahù?
4� �¿Hanja da za gui ßñemfù ri
miqußeihù: “Hoqui ga hâpßa ra paxi o
ja ri da,” ßbù hingo xcá hâhù ßmêtßo
núßâ ra xêca za o ja ri dahù?
5� �Nußahù gyá ßñetsßihù, go da hñâihù
ßmêtßo núßâ ra xêca za o ja ri dahù, pa
njabù maßna gui hyanthù xá hño pa
gui hñâmfù núßâ ra paxi o ja rá da ri
miqußeihù.

6� �Oxqui umfù ra mâca noya núßù
ya jâßi hingui pâ da su, ngueßâ nußû
nja ngu ya zate tsatßyo ne da
ßyøßtßahù ra ntsßoßmùi, nehe nja ngu
ya tsßùdi tsßontho núßâ tßumbi.

ßYadihù ne da tßaßahù
(Lc. 11:9d d d d d-13; 6:31)

7� � ßYadihù ne da tßaßahù. Hyonihù
ne gui tsùdihù. Oxqui tsaya gui

ßyapabihù Ajuâ y nußà ma da ßyøde ri
ntßadihù.
8� �Ngueßâ nußâ tóßo adi da tßumbabi, ne
nußâ tóßo honi da zùdi, y nußâ tóßo
apabi Ajuâ da ßyøtua rá ntßadi.

9� �¿Toßo ßna de gueßahù núßahù gyá
dadahù ßbù ri bâtsihù da ßyaßahù
ßnara thuhme y go gui umfù ßnara
do? Joßo.
10� �¿O ßbù da ßyaßahù ßnara huâ y go gui
umfù ßnara qußeñâ? Hina ¿ngue hâ?
11� �Tsatho nußahû xi gyá tsßoßmùihù pe
guí pâhù gui umfù te da zi xá hño ri
bâtsihù, xihmâ Ajuâ ra Dada bí ßbùi
mahetsßi, ¿ha gue hinda ßraßahù gatho
núßâ xá hño ßbù gui apabihù?

12� �Nußâ guí nehù da ßyøßtßahù ya
jâßi, ßyøßtuahù njabù neheßù. Guehna
mânga njabù núßâ bi ßyofo ra Moise
ne núßâ bi ßyofo núßù maßra yá ßmêhni
Ajuâ.

Cùthù ja ra tsßißma gosthi
(Lc. 13:24)

13� �Cùthù ja ra gosthi núßâ xá
ntsßißmi pa grí maha habù ja ra te pa
nzântho. Ngueßâ nußù tóßo cùtßa ja ra
gosthi xá ngùni gueßù rí ma ja ra
nidu, y nura ßñu de núßâ ra gosthißâ
xi rá ngùni, y ndunthi toßo cùtßa ja
nura gosthißâ.
14� �Pe xi rá ntsßißmi nura gosthi habù
cùtßi núßù toßo rí ma ja ra te, y nura
ßñu de núßâ ra gosthißâ xi rá ntsßißmi,
ha tsßùtho núßù toßo cùtßa ja nura
gosthißâ.

Ya ßbai gá za fâditho po yá fruta
(Lc. 6:43d d d d d-44)

15� �Jamasuhù hinda tsßocßa ri
mfenihù núßù ri ßñetßa mêfi de Ajuâ,
núßù ma da ßñepù pa da ne da
hyaßahù, ngueßâ nußû ri ßñetßa hojâßi
ne ri ßyo ngu ya zi dêti, pe de mbo yá
mfeni nja ngu ra dumanthuhu gá
mißño.
16� �Nußahù ma gui pâhù toßoßù ngueßâ
da hnequi ja yá tsßoßbêfi øtßeßù. Ngueßâ

nuya tsßoßmùi hingui tsa da ßñudi ya
hoga ßbêfi, nja ngu ya xinßmini hingui
tsa da unga ya obxi, ne ya ßbintßo
hingui tsa da unga ya igo.
17� �Gatho ya hoga ßbai gá za unga ya
hoga fruta, pe nuya tsßo ßbai gá za
hingui tsa da unga ya hoga fruta.
18� �Y ßnara hoga ßbai gá za hingui tsa da
unga núßâ hingrá hoga fruta, nixi núßâ
hingrá hoga ßbai gá za hingui tsa da
unga ya hoga fruta.
19� �Y gatho nuya ßbai gá za hingui unga
ya hoga fruta ma da tsßêtßi ne da tsßâtßi.
20� �Y njabù ma gui pâhù toßo gueßù ri
ßñetßa mêfi de Ajuâ co nuyá tsßoßbêfi di
øtßeßù.

Hinga gatho ya jâßi ma da yùtßa
habù bí manda Ajuâ

(Lc. 13:25d d d d d-27)

21� � ßBùi ndunthi toßo engagui: “Ma
zi Hmußi, ma zi Hmußi”, pe nußû
hinda za da yùtßa mahetsßi habù bí
manda Ajuâ ma Dada ßbù hinda
ßyøßtua rá pahaßâ.
22� �Nu sta zø rá ngâtsßi ra pa ndunthi
ma da ßñengagui: “Ma zi Hmußihe, ma
zi Hmußihe, nuje dá xañhe ri noya, ne
co ri tsßêdigue dá êñhe ya tsßondâhi, ne
co ri tsßêdigue dá øthe ndunthi ya
dânga ntßudi.”
23� �Pe nuga ma ga thâtuabißù ne ga
embabi: “Hinstá pâßagahù, ßuehù de
gueque núßahù gyá tsßojâßihù.”

Ra ßbede de yoho ya ßñøhø bi
hyoca ßra ßnayá ngu
(Lc. 6:47d d d d d-49; Mr. 1:22)

24� �Nußâ tóßo da ßyøde nuya ya
noya dí xißahù ne da ßyøtße njabù, núßà
ri nhyêcuaui ßnara jâßi xi bi nja rá
mfeni bi hyoca rá ngu ja ra medo.
25� �Ne ßmêfa bi da ndunthi ya dâßye, bi
zø ya nzøthe, bi nja ndunthi ya
bùnthi, pe nurá ngußâ himbi yøtße
ngueßâ xqui hyoca ja ra medo.
26� �Pe nußâ tóßo da ßyøde nuya ya noya
ne hinda ßyøtße, núßà ri nhyêcuaui

ßnara jâßi núßâ bi ßñotho rá mfeni bi
hyoca rá ngu ja ra ßbomu.
27� �Ne ßmêfa bi da ndunthi ya dâßye, bi
zø ya nzøthe, bi nja ndunthi ya
bùnthi, nepù nurá ngußâ bi yøtße ne bi
ßmêdi gatho.

28� �Ha nu mi uadi ra Jesu bi mânga
nuya ya noya, nuya jâßi xi bi ßyø
ntsßêdi de núßâ xqui xipabißù,
29� �ngueßâ mi zofoßù co rá tsßêdi Ajuâ,
hingue ngu mi øtßa ya xahnate de ra
ley.,78

Ra Jesu bi ßyøthe ßna mi
henga ra lepra

(Mr. 1:40d d d d d-45; Lc. 5:12 d d d d d-16)

8 � 1� �Nu mi gâi ra Jesu de ja ra tßøhø
habù mi utuate, xi bi dêna

ndunthi ya jâßi.
2� �Ne bi nthêui ßnara jâßi mi tsù ßnara
hñeni rá thuhu ra lepra núßâ tsitßatho
ra ngø. Nura jâßißâ bi ndandiñâhmu ja
rá ua ra Jesu ne bi ßñembi:

—Ndada, ßbù gui nehmâ, da za
gui ßyøthegui.

3� �Nußbû ra Jesu bi hñuxa rá ßyê ne
bi ßñembi:

—Hâhâ dí ne ga øtheßi, y ya gá
ñâni.

Y ngu bi uadi bi mânga njabù,
ßbestho bi ñâni ra daßthi.
4� �Nepù ra Jesu bi ßñembi:

—Oto xqui ma gui xipi. Rí ma ja
ra nijâ hâ, pa da hyantßa ra macjâ, ne
gui unga ri ßbaha núßâ bi mânga ra
Moise, pa njabù da bâdi ya jâßi gue
ya xcá ñâni.

Ra Jesu bi ßyøthebi ßnará ßbêgo
ßnara ndâ gá soldado me Nroma

(Lc. 7:1d d d d d-10)

5� �Nepù ra Jesu bi yùtßi ja ra hnini
Ncapernau y ja bi nthêuini ßnara ndâ
gá soldado de ra hai Nroma.
6� �Y nura ndâßâ bi bântebi ra Jesu ne bi
ßñembi:

—Ndada, ßnama ßbêgo bi ntsßonate
ne hingui tsa da ßñâni, ne xi tsißti.

7� �Nußbû ra Jesu bi dâtuabi ne bi
ßñembi:

—Maha, ma ga øthe.
8� �Nußbû nura ndâ gá soldado bi

dâtui ne bi ßñembi:
—Hina, hiní ßñepcagui gui cùtßa

mbo ma ngu. Nugui nußâ dí pâdi gue
hønsê co ri noya gui mâ, numa ßbêgo
da ñâni.
9� �Ngueßâ nugui ßbùi toßo ri mandagui
nehe, pe nequi drí manda. Dí pêßtsa ya
soldado ja ma hmanda, y ßbù ga emba
ßna de gueßù: “Rí mani”, da ma, o ßbù ga
emba maßna: “Bá ehe”, nußà da ßñehe.
Ha nußbù ma ßbêgo ga embi: “Pê nuna
ßbêfinâ”, nußà da mêfi.

10� �Mi ßyøde njabù ra Jesu xi bi ßyø
ndunthi ne bi ßñembabi núßù mri
dêni:

—Majuâni dí xißahù, nugui hinstá
tsùdi ni ßnara me Israel núßâ xi di ja rá
jamfri ngu nura jamfri pêßtsa nuna
ßñøhøni.
11� �Dí xißahù gue ndunthi ya jâßi
maxøgue ra ximhai núßù hingyá me
Israel ma da yùtßa mahetsßi habù bí
manda Ajuâ ne da hñu ja ra mexa
mahyêgui co ra Abrá, co ra Isaac, ne
co ra Cobo.
12� �Pe ya me Israel núßù rí ßñepa hmâhâ
da hñu ja ra mexa, Ajuâ hinda ma da
hopi da yùtßa mahetsßi. Nußâ ma da
nja, ma da mêhnißù ja ra ßbêxuui, y
nuni ja di zohmâni ne ja di gusthmâni
yá tsßi.

13� �Nepù ra Jesu bi ßñemba ra ndâ
gá soldado:

—Rí ma ri ngu ngueßâ nuri jamfri
xa muui ndunthi, ne xa njabù ngu
xcá ne.

Y nurá ßbêgo ra ndâ gá soldado
ßbestho bi ñâni nura oraßâ.

Ra Jesu bi ßyøthebi rá to ra Pedro
(Mr. 1:29d d d d d-31; Lc. 4:38d d d d d-39)

14� � ßMêfa de gueßâ ra Jesu bi ma ja
rá ngu ra Pedro, y ja mi ßbênini rá to
ra Pedro mi umba ra nzø.

15� �Nepù ra Jesu bi hñußtsua rá ßyê y
ßbestho bi tsaya ra nzø mi tsùdi. Nepù
ßbestho bi nangui ra ßbêhñâ ne bi
hyocui te bi zißù.

Ra Jesu bi ßyøthe ndunthi ya daßthi
(Mr. 1:32d d d d d-34; Lc. 4:40d d d d d-41)

16� �Ya de mi putßa nde ra Jesu bá
tsßimpabi ndunthi ya daßthi, ßra mi pêßtsa
ya tsßondâhi. Y co ßnada ra noya bi mâ
bi ßyênga núßù ya tsßondâhi mi pêßtsißù,
ne bi ßyøthe gatho núßù toßo mi hñeni.
17� �Gatho nuya bi ßyøtßa ra Jesu pa bi
nja ngu núßâ xqui mânga mayaßbù ra
bâdi Isaía ja ra Mâca Tßofo bi ßñena:
“Nußà go gueßâ bi hñâga ma hñenihù,
ne bi hñâsca gatho ma ùguihù.”

Yoho ya jâßi toßo mi ne
da dêna ra Jesu

(Lc. 9:57d d d d d-62)

18� �Ne ßmêfa bi hyanda ra Jesu
ndunthi ya jâßi xqui theßtsißâ. Nußbû
nußà bi ßñemba yá nxadi:

—Maha rißnandi ra ndehe.
19� �Y ante da maßù, ßnara xahnate

de ra ley bi joni habù mi ßbai ra Jesu
ne bi ßñembabi:

—Xahnate, nugui dí ne ga tênßaßi
pa habù gatho gui ma ga ma nehe.

20� �Ra Jesu bi dâtui bi ßñembi:
—Ya haho ja yá hñâdo, ne ya

tsßintsßù ja yá ßbafi, pe Núßâ Toßo bi e
bi Njâßi otho ni habù da mê rá ñâxu.

21� �Nepù ßna de yá nxadi ra Jesu bi
ßñembi:

—Ma zi Hmußi, ßraca nsêqui ga
ma ga agui ma dada, nepù ga pengui
ga tênßaßi.

22� �Ra Jesu bi dâtui bi ßñembi:
—Bá ehe têngagui, tsopù

núßù xa du go dá ßyagui núßù yá
mißñâgamfriui.

Ra Jesu bi japi bi tsaya ra bùnthi
(Mr. 4:35 d d d d d-41; Lc. 8:22 d d d d d-25)

23� �Nepù de gueßâ ra Jesu bi bøxa
ja ra motsa co yá nxadi pa bi ma

rißnandi ra ndehe.
24� �Ne de mi ßyoßù ja ra ndehe mi dâmfrißù
bi nja ßnara dânga bùnthi xi ntsßêdi asta
mi ne da pùntsßa ra motsa ne mi tontsßa
ra dehe pa mbo. Ha nura Jesu mi âhâ.
25� �Nußbû yá nxadi ßbestho bi ma bá
atsßi ne bi ßñembi:

—Ma zi Hmußihe, ñângaguihe
ngueßâ ya ma da mpùntsßa ra motsa
mbo ra dehe.

26� �Y nußà bi ßñembabißù:
—¿Pa te guí tsuhù? ¿Ha gue otho

ri jamfrihù?
Nußbû ra Jesu bi ßmai pa bi zùi ra

bùnthi ne ra ndehe. Y ßbestho ra
oraßâ bi ntsaya.
27� �Nu mi hyanda njabù yá nxadi xi bi
ßyø ne mi ßñémbißù:

—¡Te ma tsßêdi hâní gue asta ra
ndâhi ne ra dehe øtua rá noya!

Ra Jesu bi ßyêmba ya tsßondâhi
yoho ya ßñøhø myá me Gadara

(Mr. 5:1d d d d d-20; Lc. 8:26d d d d d-39)

28� �Nepù bi zønga ra Jesu rißnandi
ra ndehe co yá nxadi ja ßnara hai rá
thuhu Gadara, y ja bi nthêuini yoho
ya ßñøhø bi bønga habù mi ja ya
ntßagui. Núßù ya ßñøhøßù mi pêßtsa ya
tsßondâhi xi xmá ntsßo, ha xi mi pite
ndunthi, nixi mi tsa to da ßranga
núßâ ra ßñußâ habù mi ßbùßù.
29� �Nuya ßñøhøßù bi ñâ ntsßêdi ne bi
ßñemba ra Jesu:

—¿Te guí hongua habù dí ßbùhe
núßi Jesu rá Tßùßi Ajuâ? Hingui tsøta
ra ora pa gui huatcahe, nußbû ¿hanja
xcá ehe gui xaxcahe?

30� �Guetbù de guehni mi ßyoni ßna
taxßo ya tsßùdi mi ñuni.
31� �Y ya tsßondâhi bi ßyapa nsêqui ra
Jesu ne bi ßñembi:

—ßBù ma gui ßyênje de guecua,
ßracje nsêqui ga cùthe ja nuyù ya
tsßùdi bí ßyoni.

32� �Nußbû ra Jesu bi ßñembi:
—Hâhâ, rí maha, ja da bá

cùthùni.

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



Nußbû ßbestho ya tsßondâhi bi
bøni de núßù yoho ya ßñøhø ne bi
ma bá cùtßa ja ya tsßùdi. Nepù nura
oraßâ gatho ya tsßùdi bi nestßihi bi
hñøtßa ja ßnara maßye pa bi ma bá
zo ja ra ndehe y gatho bi jâtßi.

33� �Y nuya maptsßùdi bi nestßihi co
ra ntsu asta bi zønga ja ra hnini ne bi
xipa ya jâßi te bi ßyøßtua ra Jesu núßù
yoho ya ßñøhø xqui ßyêmbabißù ya
tsßondâhi.
34� �Nußbû gatho ya mengu de núßâ ra
hninißâ bi ma bá cßâßtsa ra Jesu pa bi
ßyapa ra favo da ma de guehni pa da
ma maßna ra hnini.,89

Ra Jesu bi ßyøthe ßnara daßthi
himi tsa da ßñâni

(Mr. 2:1d d d d d-12; Lc. 5:17d d d d d-26)

9 � 1� �Nußbû ra Jesu bi yopa bøxa ja
ra motsa ne bi ßraxa rißnandi ra

ndehe pa bi yopa menga ja rá hai.
2� �Mi zønga rá hai bi tsßißtsua ßnara
ßñøhø mrá tsßonate himi tsa da ßñâni
ne xqui tßêntsßa ja ßnara ßbebo. Y nu mi
hyanda ra Jesu gue xi mi ja yá jamfri
núßù ya jâßi toßo mi ndude ra daßthi,
nußbû bi ßñembabi ra daßthi:

—Ma zi tßùßi, johyabya ngueßâ ya
stá punßaßi ri tsßoqui.

3� �Nußbû nu ßraya xahnate de ra
ley mi ßbùhni bi mùdi bi benga ya
tsßomfeni ne mi ßñémbi ßna ngu maßna:
“Nuna ßñøhøni ri ßñetßa Ajuâ.”
4� �Ra Jesu bi bâtho núßâ mi beñßù y bi
ßñembabi:

—¿Hanja guí beñhù núßù ya
tsßomfeni de guequi?
5� �Pa guequi hinte rá hñei ga pumba yá
tsßoqui nuna ßñøhø nixi pa ga embi:
“Nangui ne ßño”.
6� �Pe pa gui pâhù gue Núßâ Toßo e bi
Njâßi ja rá tsßêdi nuua ja ra ximhai pa
da pumba yá tsßoqui ya jâßi, ma ga øtßa
njaua pa gui pâhù.

Nepù bi ßñemba núßâ ra daßthi:
—Nangui, jùxa ri mfidi rí ma ri

ngu.

7� �Nußbû ra daßthi ßbestho bi
nangui bi ma rá ngu.
8� �Y mi hyanda ya jâßi núßâ bi nja, nußû
xi bi ßyø, ne bi xøcambeni Ajuâ ngueßâ
núßà xqui umba ra tsßêdi ßnara jâßi pa bi
ßyøtße njabù.

Ra Jesu bi zofo ra Mateo
pa drá nxadi

(Mr. 2:13d d d d d-17; Lc. 5:27d d d d d-32)

9� �Nepù ra Jesu bi ma de guehni y
bi hyanda ßnara ßñøhø rá thuhu ra
Teo mrá ngùxbojâ mi hudi ja rá
mexa. Y ra Jesu bi ßñembabi:

—Bá ehe têngagui.
Nepù ra Teo ßbestho bi ßmai ne bi

dênißâ.
10� �Nepù ra Jesu bi ma ja rá ngu ra

Teo ne ja bi hñudini bi ñuniui yá
nxadi co maßra ya ßñâtsa ngùxbojâ ne
maßra ya tsßojâßi xqui zønini.
11� �Y mi hyanda ya fariseo gue ra Jesu
bi hñuhui bi ñuniui ya tsßojâßi, nußbû
nuya fariseoßù bi ßyambabi yá nxadi ra
Jesu ne bi ßñembabi:

—Xi ri xahnatehù ¿hanja ri ñuniui
gatho nuyù ya tsßojâßi?

12� �Nu mi ßyøde ra Jesu bi mânga
njabù ya fariseo, nußbû bi ßñembabi:

—Nura jâßi hinte ma hñeni pêßtsi
hingui øtßa ra thoni pa ra ßñethi, pe
nußù tóßo ri hñeni hâ, honga ra
ßñethi.
13� �Rí ma gui nxadihù pa gui pâhù te
mânga ja ra Mâca Tßofo nu habù bi
ßñena Ajuâ: “Nugui maßna dí ne gui
mpêßtsuahù ra nthecate ßna ngu ßna
que gui tsincahù ya mboßni pa gui
hyohù gui ßbahaguihù.” Nugui hinstuá
ehe pa ga zofo ya hojâßi, nugui stuá
ehe pa ga zofo ya ßyøtßatsßoqui pa da
ñobrißù.

Ra Jesu bi tßambabi de ra ayuno
(Mr. 2:18d d d d d-22; Lc. 5:33 d d d d d-39)

14� �Nepù de gueßâ yá nxadi ra Xuua
Xißtsate bi ßñehe bi ßyambabi ra Jesu
ne bi ßñembabi:

NSAN MATEO 8, 9 14

—¿Hanja nuje ne ya fariseo dí
ayunahe ndunthi ya ißqui, ha nuri
nxadigue hinhyaßmù ri ayunaßù?

15� �Y ra Jesu bi ßñembi:
—ßBù da nja ßnara nthâti ne ra

nâvio da mbitabi yá amigo, nuyá
amigo rí ßñepi da johyaui ra nâvio ne
hinda du yá mùi. Nehe numa nxadi
nja ngu nuyá amigo ra nâvio. Pe sta
zø ra pa ga ma de guecua, nußbû hâ,
da za da ayuna ma amigo co ya
dumùi.

16� �Hinxá hño da ßbøßta ßnara zêdutu
co ßnara ßraßyo dutu, ngueßâ ßmêfa da
nuntsßa ra ßraßyo dutu ne da gùtßa ra
zêdutu, nepù njabù maßna da ntùnga ra
zêdutu.
17� �Nehe hinxá hño da sitßa ra vinu ja
ßnara zêbota, ngueßâ nußbù di tsêdi ra
vinu, nußbû da ntûnga ra zêbota ne
núßâ te di po da mfani ne maßna da
tsßoca ra zêbota. Hangue mahyoni da
sitßa ra vinu ja ßnara ßraßyo bota pa
njabù masque xi di ja rá tsßêdi ra vinu,
hinda ntûnga ra bota.

Bi ñâni rá tßixu ra Jairo, nehe bi
ñâni núßâ ra ßbêhñâ bi dùnba

rá he ra Jesu
(Mr. 5:21d d d d d-43; Lc. 8:40d d d d d-56)

18� �Ngu bi uadi bi mânga njabù ra
Jesu, bi zøhø habù mi ßbùißâ ßnara
ndâ de ja yá nijâ ya xodyo, ne bi
ndandiñâhmu ne bi ßñembi:

—Dá e ga xißi gue ja tsßù rí du ma
tßixu. Hangue dí bânteßi gui ma gui
hñußtsua tsßù ri ßyê pa da yopa nte.

19� �Nußbû ra Jesu ßbestho bi ma co
yá nxadi ne bi mêui núßâ ra ndâßâ.
20� �Y de mi ßyoßù ja ra ßñu mi pani ßnara
ßbêhñâ mi hena ßnara hñeni mi xoßtua
ya ji y ya mi pêßtsa ßrêtßamayoho njêya
mi njabù. Nußà bi joni ja rá xùtha ra
Jesu pa bi dùnbabi rá he.
21� �Ngueßâ mi bensê ja rá mfeni nura
ßbêhñâßâ ne mi ena: “Dí camfri gue ßbù
hønsê ga thùnbabi rá ñâni rá he ga
ñâni ßbestho de ma hñeni.”

22� �Ha ra Jesu bi mpùntsßi bi hyandi ne
bi ßñembi:

—Ma zi tßixußi, johyabya ngueßâ
co ri jamfri xcá ñâni.

Y nura ßbêhñâ ßbestho bi ñâni ra
oraßâ.

23� �Nepù bi zønga ra Jesu co yá
nxadi ja rá ngu núßâ ra ndâ ja xqui
du rá tßixu. Y mi ßbùhni ya mêßmda
mi pêßmda, ne ndunthi ya jâßi xi mi
zoni.
24� �Y ra Jesu bi ßñemba ya jâßi:

—Pøñhù tsßù pa thi. Nura nxutsi
âhâ, hingue xa du.

Pe ya jâßi mi thentho ra Jesu.
25� �Pe ngu bi bønißù pa thi, ra Jesu bi yùtßi
habù mi ßbênga ra nxutsi ne bi mipa rá
ßyê, nepù nußà ßbestho bi nangui.
26� �Y gatho núßâ ra hai de guehni bi
ntùnga ra noya de núßâ ra nxutsi xqui
yopa nte de ra du.

Ra Jesu bi ßyøthe yoho ya goda

27� �Nepù nu mi ma ra Jesu de
guehni, yoho ya goda bi dênißâ ne bi
ñâ ntsßêdißù bi ßñena:

—¡Núßi rá Tßùßi ra ndâ Davi,
pêscahe ra nthecate!

28� �Pe ra Jesu bi thotho ne bi ma bá
cùtßa ja ßnara ngu, ha nuya goda bi
dênißâ y bi yùtßißù nehe. Nepù ra Jesu bi
ßñembabißù:

—¿Ha guí camfrihù gue da za ga
øtheßihù?

Nußû bi ßñembi:
—Hâhâ, Ndada, da za.
29� �Nußbû ra Jesu bi hñußtsua rá ßyê

ja yá daßù ne bi ßñembi:
—Dá njabù ngu núßâ xcá

camfrihù.
30� �Y ßbestho ra oraßâ bi xogui yá

daßù. Nepù ra Jesu bi hñußmba ra hñâ
ne bi ßñembi:

—Oxqui ma gui mâñhù toßo bi
ßyøtheßihù.

31� �Pe nu mi bøni de guehnißù bi
xipa gatho nuya mengu de guehni
gue go ra Jesu xqui ßyøtheßù.

Ra Jesu bi ßyøthe ßnara gone

32� �Y ngu bi bønga ya goda de
guehni, bá tsßimpa ra Jesu ßnara
gone mi pêßtsa ßnara tsßondâhi.
33� �Nepù ra Jesu bi ßyêmba núßâ ra
tsßondâhi mi pêßtsa nura gone, ne nußà
ßbestho bi za bi ñâ. Nuya jâßi xi bi ßyø,
ne mi ßñémbißù ßna ngu maßna:

—Masque nújù go guecjù rá
hniniguihù Ajuâ, pe hinhyaßmù stá
hanthù ßnara ntßudi xi ra dângui ngu
núßâ stá hanthùbya.

34� �Pe nuya fariseo bi ßñenaßù:
—Nuní hânpa rá tsßêdi ra ndâ de

ya tsßondâhi pa ênga ya tsßondâhi.

Ra Jesu xi bi hueca ya jâßi

35� �Nura Jesu mi ßyo gatho ja ya
dânga hnini ne ya tßùca hnini, ne mi
cùtßa ja ya nijâ pa ja mi utuateni, ne
mi øthe gatho ya daßthi, ne mi zofo
ya jâßi mi embi gue ya xqui zøhø ra
Ndâ de mahetsßi pa da ndâ.
36� �Y mi hyanda ra Jesu gatho nuya jâßi,
xi bi huequißù ngueßâ ßñena ya zi dêti
joßo toßo da su y mi tu yá mùi ngueßâ
himi pâdi toßo da dênißù.
37� �Nußbû ra Jesu bi ßñembabi yá nxadi:

—Majuâni dí xißahù, nuua xi ja
ndunthi ra sofo pe joßo ya mêfi.
38� �Hangue ßyapabihù Ajuâ núßâ toßo rá
mêti nuna ra ßbêfi pa da mêhna ya
mêfi da gùxa nuna sofonâ.,910

Ra Jesu bi zohna núßù
ßrêtßamayoho

yá nxadi
(Mr. 3:13d d d d d-19; Lc. 6:12d d d d d-16)

10 � 1� �Nußbû ra Jesu bi zohna núßù
ßrêtßamayoho yá nxadi xqui

huahni, ne bi umba ra tsßêdißù pa da
ßyênga ya tsßondâhi ne da ßyøthe
gatho ya hñeni.

2� �Nuya guehya yá thuhu núßù
ßrêtßamayoho yá apostol xqui hñutsßi:
rá mùdi ra Simu núßâ bi hñußmbabi
drá thuhu ra Pedro, ne ra Andre rá

cu, ne ra Cobo, ne ra Xuua rá cu, di
yohoßù yá tßù ra Sebedeo.
3� �Nepù ra Lipe, ne ra Tolo, ra Toma, ne ra
Teo núßâ mrá ngùxbojâ, ne núßâ maßna ra
Cobo rá tßù ra Alfeo, ne ra Lebeo núßâ bi
thußmbabi nehe ra Tadeo.
4� �Nepù núßâ maßna ra Simu núßâ xqui
ßñoui ya cananista, ne ra Juda
Iscariote núßâ toßo bi da ra Jesu.

Ra Jesu bi mêhna yá nxadi pa
da zofo ya jâßi

(Mr. 6:7d d d d d-13; Lc. 9:1d d d d d-6)

5� �Nußbû gatho núßù ßrêtßamayoho
yá nxadi ra Jesu bi mêhni ne bi
ßñembißù:

—Nubyá oxqui ma gui zohù núßù
hingyá me Israel, nixi ya me
Nsamaria.
6� �Rí maha go da bá zohù ya me Israel
núßù go gueßù rá hnini Ajuâ xa ßmêdi
ngu ya zi dêti.
7� �Rí maha gui umfù ntßøde gue ya xa
zøhø ra Ndâ de mahetsßi pa da ndâ.
8� � ßYøthehù núßù toßo di tsù ra lepra, ne
núßù di pêßtsa maßra ya hñeni, ne
japhù da nte maßnaßqui núßù xa du, ne
ßyêmbahù ya tsßondâhi núßù toßo di
pêßtsi. Ngu stá ßraßathohù nuna
tsßêdinâ, njabù nehe ma gui
fatsßithohohù ya jâßi.

9� �Oxqui ma gui hâxhù ra bojâ pa
ja ra ßñu, nixi ra tßaxi nixi ra oro nixi
ra cobre.
10� �Ne oxqui hâxhù ni ßnara ßbatsßi, ni ri
mponga dutuhù ni ri mponga zêxthihù
nixi ri bordohù, ngueßâ ra mêfi rí ßñepi
da tßumbabi núßâ te øßtua ra ßbêdi.

11� �Ne nu xcrí tsøñhù ja ßnara
dânga hnini o ßnara tßùca hnini, gui
hyoñhù ßnara jâßi núßâ dra hojâßi, ne
ja gui ßbùhùni ja rá ngußâ asta hingui
pøñhù de núßâ ra hninißâ.
12� �Y nu xcrí cùthù ja núßâ ra ngußâ, gui
ßyapabihù Ajuâ da jâpi nuya mengu de
núßâ ra ngußâ.
13� � ßBù nuya mengu de nura ngußâ da
ßraßahù ntsaya, nußbû Ajuâ ma da

jâpißù. Pe nußbù hinda ßraßahù ntsaya,
Ajuâ hinda ma da jâpißù.
14� � ßBù ni ßnara mengu de núßâ ra
hninißâ hinda gamfri núßâ gui xiphù ne
hinda hñuxa ntßøde, nußbû pøñhù de
núßâ ra ngußâ o de núßâ ra hninißâ ne
gui fêßma ri uahù pa da hyø núßâ ra
hai xa nthußti de núßâ ra hninißâ.
15� �Majuâni dí xißahù, ra pa de ra
ngâxhmai núßâ ra hnini hinda hñuxa
ntßøde núßâ gui xiphù, maßna ma da
ndângui yá tsßoqui nura hninißâ que ra
hnini Sodoma ne Gomorra.

Ya ntßùtsate ne ya ntsßoßmùi

16� �Nubyá dí pêhnßaßihù gui maha
gui ßyohù ngu ya zi dêti madetho ja
ya zate. Hangue xi da nsuhù ngu
ßnara qußeñâ, pe oguí øthù ra
ntsßoßmùi, njahù ngu ßnara zi domitsu
hingui øtßa ra ntsßoßmùi.
17� �Ne xi da nsuhù, ngueßâ ya jâßi ma da
zixßahù ja ya tsßùtbi, ne ma da zixßahù
ja yá nijâßù pa ja dí napßaßihùni.
18� �Núßû ma da zixßahù ja ya tsßùtbi y asta
ja ya dânga ndâ po rá nguecagui. Hangue
njabù da za gui damajuânihù de
guecagui ja yá thandi ya ndâ ne núßù
hingyá me Israel.
19� �Nu sta tsßixßahù ntsßâhni, osta ma da
du ri mùihù de núßâ te ma gui mâñhù,
nixi gui beñhù ßmêtßo núßâ ma gui
mâñhù, ngueßâ nura ora ma gui ñâhù,
Ajuâ go da ßraßahù ya noya.
20� �Nußahû hingo ma gui ñâsêhù; nurá
Mâca Ndâhi Ajuâ ra Dada go gueßâ ma
da xißahù te ma gui mâñhù.

21� �Nuya paßù nuya jâßi ma da
ßñùtsasêui yá cu ne da da pa da tho.
Ya dada ma da da yá bâtsi y ya bâtsi
ma da nøßtua yá dada, ne da da pa da
tho nehe.
22� �Gatho ya meximhai ma da ùtsaßihù
ngueßâ guí mâñhù ma noya. Pe nußâ
tóßo da zêti asta rá ngâtsßi, núßà go
gueßâ da mpøhø.
23� �Nußbù da tßùtsaßihù ja ßnara hnini,
pøñhù de guehni, rí maha maßna ra

hnini. Majuâni dí xißahù, hingri juatho
gui ßyohù gatho ya hnini de ra hai
Israel ha Núßâ Toßo bi e bi Njâßi ya da
yopa zøhø maßnaßqui.

24� � ßNara xahnate maßna ja rá nsu
que rá nxadi; ßnara hmu maßna ja rá
nsu que rá ßbêgo.
25� �Nura nxadi mahyoni da thogui ngu tho
rá xahnate, nehe ra ßbêgo mahyoni da
thogui ngu tho rá hmu. Nja ngu ßnara
dada ßbù da tßembabi gue go ra Beelsebú,
nußbû ya mengu rá ngu da tßembabißù
mahyêgui nehe.

Toßo mahyoni gui tsuhù
(Lc. 12:2d d d d d-9)

26� �Hangue dí xißahù oxqui tsuhù
núßâ ma gui thoguihù. Masque ßbù te
da tßøßtßaßihù mantßâgui, pe rá ngâtsßi
ra pa ja ma da hnequini gatho núßâ
te xa tßøßtßahù, ngueßâ gatho núßâ te
tßøtße mantßâgui ma da fâdi.
27� �Núßâ dí ußtßaßihù sêhê mantßâgui ma
gui utuahù gatho ya jâßi. Nehe núßâ dí
xißasêhù zi njante ma gui mâñhù
ntsßêdi pa da ßyøde gatho ya jâßi.
28� �Oxqui tsuhù toßo da hyoßahù, ngueßâ
nuri almahù hinda za to da hyopßahù.
Nußâ tóßo mahyoni gui tsuhù, nu Ajuâ,
ngueßâ nußà hâ, tsa da mêhnßa ri
almahù ne ri ngøqußeihù ja ra nidu.

29� �Nuya zi tsßintsßù hintsßù ri muui
asta ßba yoho por ñodmi, ne hingui
tagui tusêßù ßbù hingo rá paha Ajuâ
ra Dada.
30� �¿Xihmâßihù? Nußahù maßna grí
muuihù ja rá thandi Ajuâ, ngueßâ asta
nuri stâhù ßmede.
31� �Hangue oxqui ma gui ntsuhù,
ngueßâ maßna grí muuihù que ya zi
tsßintsßù.

Núßù toßo damajuâni de ra Jesu ja
yá thandi ya jâßi

(Lc. 12:8d d d d d-9)

32� �Nußâ tóßo ma da damajuâni de
guequi ja yá thandi ya jâßi, nequi
nehe ma ga damajuâni de gueßâ ja rá

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



thandi ma Dada bí ßbùi mahetsßi.
33� �Pe nußâ tóßo da ncøni de guequi ja
yá thandi ya jâßi, nequi nehe ma ga
xipa ma Dada núßâ bí ßbùi mahetsßi
gue himbi ne bi gamfrigui.

Ma da hegue ya jâßi po rá
ngue ra Jesu

(Lc. 12:51d d d d d-53; 14:26d d d d d-27)

34� �Oguí hu ri mùihù gue ngueßâ
stá ehe ya hinda nja ra tuhni ja ra
ximhai; nußà ma da nja ngueßâ stá
ehe.
35� �Nuya tßù da nøßtua yá dada, ne ya
tßixu da nøßtua yá nânâ, ha nuya
tsßihuê da nøßtua yá suegra.
36� �Y njabù nuyá ncontra ya jâßi ma da
bønsê de ja yá ngußù.

37� �Nußâ tóßo maßna go ri mâdi rá
dada o rá nânâ que guecagui, núßà
hinda za da dêngagui. Nehe nußâ tóßo
maßna go ri mâdi rá tßù o rá tßixu que
guecagui, neßâ hinda za da dêngagui.
38� �Nehe nußâ tóßo hinda ßñêi pa da
dêngagui masque da tho ya ntßùtsate
ne ya ßbêtsa, núßà hinda za da
dêngagui.
39� �Nußâ tóßo ri mâdi rá te nuua ja ra
ximhai, ma da ßbêdi rá te pa nzântho,
pe nußâ tóßo da dêngagui masque da
du po rá nguequi, ma da zùdi rá te pa
nzântho.

Ya hoga thâhâ de mahetsßi
(Mr. 9:41)

40� �Nußù tóßo da ßraßahù ntsaya, go
guequi ri ßraca ntsaya. Ha nußù tóßo
da ßraca ntsaya, go ri umba ntsaya
ma Dada núßâ toßo bá pêncagui.
41� �Nußâ tóßo da umba ntsaya ßnará
ßmêhni Ajuâ, ma da hñânga ra thâhâ
nehe ngu ma da hñâni ßnará ßmêhni
Ajuâ. Ha nußâ tóßo da umba ntsaya
ßnara jâßi ngueßâ øte Ajuâ, neßâ ma da
hñânga ra thâhâ ngu núßâ ma da
hñâni núßâ øte Ajuâ.
42� �Núßahù ma nxadißihù, ßbù tóßo da
ßraßahù mâdi tsßù ra dehe gui tsihù

ngueßâ ma nxadißihù, majuâni dí
xißahù gue nura jâßißâ hinda ma da
ßbêdi rá thâhâ.,1011

Ra Xuua Xißtsate bi mêhna yoho yá
nxadi pa bá cßâßtsa ra Jesu

(Lc. 7:18d d d d d-35)

11 � 1� �Nu mi uadi ra Jesu bi
xipabi te ma da mêfi núßù

ßrêtßamayoho yá nxadi, núßà bi ma ja
ya hnini de núßâ ra haißâ pa da
mânga ra mâca noya.

2� �Y de mi ofadi nura Xuua Xißtsate
bi ßyøde de núßâ mi øtßa ra Jesu.
Nußbû bi mêhna yoho yá nxadi núßù
mri ßñoui pa da ßyambabißâ,
3� �ne bi ßñembi:

—¿Ha go gueßi rá ßmêhnißi Ajuâ
núßâ dí tøßmhe, o ga tøßmhe maßna da
ßñepù?

4� �Ra Jesu bi dâdi ne bi ßñembi:
—Rí maha gui xiphù ra Xuua de

núßâ guí ødehù ne núßâ guí hanthù.
5� �Bá xiphù gue ya goda xo yá da, ya
doua ri ßyo, ya gogu øde, nußù tsù ra
lepra ñâni, nußù xa du ri yopa nte, ha
nuya zi hyoya nehe øde ra mâca noya.
6� �Njâpi núßâ toßo camfri gue go
guecagui rá ßmêhnigui Ajuâ.

7� �De mi menga yá nxadi ra Xuua
Xißtsate, ra Jesu bi mùdi bi xipa ya
jâßi de rá ßbêfi ra Xuua, ne bi ßyøßtua
ya ntßani bi ßñembabi:

—Xi de gá maha ja ra mbonthi,
¿te rá ßbê uá hanthùni? ¿Ha gue uá
hanthù ßnara ßñøhø mi otho rá tsßêdi
ßñena ßnara doxßo ri ndudetho ra
ndâhi? Hina ¿ngue hâ?
8� �Nußbû, ¿te rá ßbê ma uá hanthù? ¿Ha
gue uá hanthù ßnara ßñøhø xqui hye
ßraya dutu mahotho? Hina ¿ngue hâ?
Ngueßâ nußù tóßo pêpa ya ndâ nuua ja ra
ximhai, go gueßù ßbùi ja yá dânga ngu
ya ndâ ne go gueßù ri nhye xi xá hño.
9� �Nußbû, ¿te rá ßbê gá ma uá hanthù?
¿Ha gue hingue ßnará ßmêhni Ajuâ?
Hâhâ, ßnará ßmêhni Ajuâ. Y hingue
hønsê gueßâ rá ßbêfißâ.

10� �Nura Xuua Xißtsate go gueßâ bá ehe
bá ßbêtßo de guequi, ne gueßâ xqui mâ
Ajuâ ma Dada ja ra Mâca Tßofo ne bi
ßñena:

Nugui dí pêhna ßna toßo ri ßbêtßo
de gueßi

pa da hyocßa ri ßñu.
11� �Xi majuâni dí xißahù de gatho nuya
jâßi xa ßmùiua ja ra ximhai xa njoßo ni
ßna di ja rá nsu ngu ra Xuua Xißtsate,
pe nußâ tóßo xa yùtßa ja rá hmanda
Ajuâ, maßna xa njâpi que ra Xuua.

12� �Nu mi mùdi bi nxißtsate ra
Xuua, núßà bi dâma nupa yá mfeni
ya jâßi pa da dâma ñobri pa da
yùthmâßù ja rá hmanda Ajuâ. Y nußù
tóßo øtßa ra tsßêdi pa da yùtßi, cùtßi ja
rá hmanda Ajuâ.
13� �Ngueßâ nu mi zøhø ra Xuua, gueßbù
bi nja ngu núßâ xqui mânga ra Moise ne
maßra yá ßmêhni Ajuâ núßbù mi mâ gue
da ßñehe ra Ndâ de mahetsßi pa da ndâ.
14� �Nehe bi mâñßù gue ra bâdi Elía mi
pêßtsi da yopa mengui, y ya bi njabù
ngu núßâ xqui mâñßù ngueßâ ra Xuua
go gueßâ rá mpøte ra Elía. Camfrihù
núßâ dí xißahù.
15� �Nußâ tóßo pêßtsa ra paha da gamfri
nuya ya noya dí xißahù, dá gamfri.

16� �¿Ngu toßo ga hyêcuabihù núßù
ya jâßi hingui camfrigui? Nußû ri
nhyêcuaui ya bâtsi núßù hu ja ra tai
ßñeni ne pêßmda, ne ri ntsùhui maßra
yá mibâtsiui.
17� �Ne embabi: “Nuje dá mpêßmdahe ne
hingá ne gá neihù. Dá maha ja ra
ntßagui dá nzonihe, pe nußahù nixi
himbi du ri mùihù. Nußbû ¿te guí
nehù?” Njabùtho nehe núßù ya dânga
jâßibya, núßû ni ßnara tßøtße hingui ho.
18� �Nura Xuua Xißtsate mi tßembi gue mi
pêßtsa ra tsßondâhi ngueßâ hinto mri
ñuniui nixi mri ntsiui ya tixfani.
19� �Nepù ßmêfa de ra Xuua bi zø Núßâ
Toßo bi e bi Njâßi, nußà hâ, toßoraza ri
ñuniui ne ri ntsiui, hangue ya jâßi bi
ßñena: “Ndi, nuni ra ßñøhø xi ra tsßoßyo
y ra tixfani, xi ri ñuniui ne xi ri ntsiui

ya tixfani ne ya tsßojâßi.” Pe nugui dí
xißahù gue nuya jâßi beni njabù, hinte
yá fâdißù, ngueßâ ri hnequitho núßù
toßo pêßtsa ra mfâdi, ngueßâ ri
hnequitho ja yá ßbêfi.

Ya hnini dega tsßoßyøde
(Lc. 10:13d d d d d-15)

20� �Nepù ra Jesu bi mâ nehe de
núßù ya hnini habù xqui thogui xqui
ßyøtßa ya dânga ntßudi. Y bi zùi núßù
ya jâßi de nuya hninißù ngueßâ himbi
ntsøßmi de yá tsßoqui masque bi
hyanthmâßù rá tsßêdi Ajuâ. Bi ßñembi:

21� �—¡Huecateßihù núßahù gyá
menguhù Corasí ne gyá me
Betsaidahù! Ma xi dra castigaßihù
ngueßâ masque xcá hyanduahù rá
tsßêdi Ajuâ pe hinxcá ñobrihù de ri
tsßoquihù. ßBù nuya me Tiro ne ya me
Sidó xqui hyanthmâhâßù gatho núßâ
xcá hyanthùbya, núßû xa ntsøßma
hmâhâ de yá tsßoqui, ne xa hñehmâßù
dega dumùi ne xa ncoxa ra ßbospi.
22� �Hangue dí xißahù gue núßâ ra pa de
ra ngâxhmai maßna dya dângui ri
tsßoquihù que ra hnini Tiro ne ra hnini
Sidó.
23� � ¡Huecateßihù núßahù gyá menguhù
Ncapernau! Guí hu ri mùihù gue ra
dângui ri nsuhù, pe hina, ngueßâ ma
gui nhuatihù ngueßâ hinxcá ñobrihù
de ri tsßoquihù. ßBù nuya me Sodoma
xqui hyanthmâhâ nuya ya dânga
ntßudi ngu núßâ xcá hyanthùbya, nußbû
hinxra huatihmâ, di jatho núßâ ra
hninihmâ.
24� �Hangue dí xißahù gue núßâ ra pa yá
ngâtsßi ya pa maßna dya dângui ri
tsßoquihù que ra hnini Sodoma.

Bá ehù pa gui tsayahù
(Lc. 10:21d d d d d-22)

25� �Nepù ra Jesu bi ßyapa Ajuâ rá
Dada ne bi ßñena:

—Dí xøcambenißi ma Dadaßi núßi
grá Ndâ de mahetsßi ne de ra ximhai.
Dí ßraßa njamâdi ngueßâ xcá utua ri

19 NSAN MATEO 11

noya núßù toßo hingyá bâmhyâ, y
nußù tóßo ya bâmhyâ ne ya ßñetsßi
himbi zo yá mfeni.
26� �Y gatho núßâ xcá øtße go gueßâ ri
paha, ma Dadaßi.

27� � ßMêfa ra Jesu bi ßñemba yá
nxadi:

—Ma Dada bi ßracagui gatho ra
mfâdi. Joßo toßo pâtca ma mfeni,
hønsê ma Dada bí ßbùi mahetsßi, núßà
hâ, go gueßâ pâtca ma mfeni. Nehe
joßo toßo xa bâtua rá mfeni ma Dada,
hønsê nuga hâ, ngueßâ go gueque rá
Tßùgui, nehe núßù toßo stá huahni,
neßù pâtuabi rá mfeni ma Dada
ngueßâ go stá utuabißù.
28� �Bá ehù gatho núßahù grí mpêfihù ne
xi grí nduhù pa ga tsùcßa ri ßbatsßihù
pa gui tsayahù.
29� �Ngu ßnara ntßêi dega ndâmfri
thußtsua ra yugo pa da tßêi, njabù nehe
nußahù gui hñâñhù núßâ ra yugo ga
hußtsßahù pa da za ga ußtßahù ma
hogaßmùi, pa da za gui nhyojâßihù
nehe ngugui, ngueßâ nuga drá hojâßi y
hindrá ßñetsßi, y njabù ya hinda
zabißihù nixi da du ri mùihù.
30� �Ngueßâ nura yugo dí hußtsßahù hinda
ùñßahù, y núßâ ra ßbatsßi dí tußtßahù
hingui ma gui tsamahñùhù.,1112

Ya nxadi bi doca ya ngâhâ gá trigo
ra pa dega tsaya

(Mr. 2:23d d d d d-28; Lc. 6:1d d d d d-5)

12 � 1� � ßNara pa ra Jesu co yá nxadi
bi ßranga ja ßnara uâtrigo. Y

nura paßâ mi nsabdo, y gueßâ ra pa
dega tsaya. Ne nuya nxadi mi tsù ra
thuhu hangue bi mùdi bi docua yá
ngâhâ ya trigo pa bi zißù.
2� �Y mi hyanda njabù ya fariseo bi
ßñemba ra Jesu:

—¿Hanja øtßa njabù ri nxadi?
Nuyû hindí ßñepi da ßyøtßa njabù núßâ
ra pa dega tsaya.

3� �Pe ra Jesu bi dâtuabißù bi ßñembi:
—¿Ha hinxcá hñeßthù habù mâ de

núßâ bi ßyøtßa ra Davi núßbù mi tsù ra

thuhu co núßù mri ßñoui?
4� �Nußà bi yùtßa mbo rá nijâ Ajuâ ne bi
zi núßù ya thuhme xqui njâpi. Ha núßà
ne núßù mri ßñoui hingo mri ßñepa
hmâhâ xa zi nura thuhmeßâ, hønsê ya
macjâ hâ.
5� �¿Ha hinxcá hñeßtihù nehe ja rá ley ra
Moise gue nuya macjâ di mpêfi ja ra
ndânijâ masque ya pa dega tsaya pe
hinte ma tsßoqui øtße?
6� �Ha nuga dí xißahù gue ßbùcua núßâ
toßo maßna ja rá nsu que ra ndânijâ.
7� �Mahyoni gui pâhù te rí bønga nuya
ya noya bi mânga Ajuâ ma Dada ja ra
Mâca Tßofo ne bi ßñena: “Nuga maßna
dí ne gui mpêßtsuahù ra nthecate ßna
ngu ßna que gui tsincahù ya mboßoni
pa gui hyohù gui ßbahaguihù.” ßBù gri
pâhmâhù te rí bønga nuya ya noya,
nußbû hinxcá ñâpahmâhù núßù hinte
ma tsßoqui tu.
8� �Núßâ Toßo bi e bi Njâßi go gueßâ pêßtsa
ra tsßêdi pa da manda masque ra pa
dega tsaya.

ßNara ßñøhø xqui ßyotßa ßnará ßyê
(Mr. 3:1d d d d d-6; Lc. 6:6d d d d d-11)

9� �Y ra Jesu bi thogui de guehni ne
bi ma bá cùtßa ja ra nijâ.
10� �Y ja mi ßbùhni ßnara ßñøhø xqui
ßyotßa ßnará ßyê. Y nuya fariseo mi
ßbùhni bi ßyamba ra Jesu ne bi ßñembi:

—¿Ha gue rí ßñepi gui ßyøthe
ßnara jâßi nura pa dega tsaya?

Nußû mi ambabi njabù pa da
ñâpahmâßâ.

11� �Pe ra Jesu bi ßñembabißù:
—¿Toßo ßna de gueßahù gri pêßtshù

ßnara zi dêti, nepù da zo ja ßnara oßtsi
ne hingui hñâihù ngueßâ ra pa dega
tsaya? Pêßtsi gui hñâihù.
12� �¿Ha gue hingue maßna di muui ßnara
jâßi que ßnara dêti? Hangue mahyoni
ga øthù ya hoga ßbêfi masque ra pa
dega tsaya.

13� �Nepù ra Jesu bi ßñembabi núßâ
ra ßñøhø toßo xqui ßyotßa rá ßyê:

—Hâua ri ßyê.

Nußbû nußà bi tùnga rá ßyê, nepù
ßbestho bi ñâni ne bi gohi ngu mi nja
núßâ maßna rá ßyê.
14� �Nußbû ya fariseo bi bøni de
guehni pa bi ßñùßti hanja da za da
hyohmâ ra Jesu.

Ra bâdi Isaía xqui mâ de ra Jesu

15� �Pe nußà bi bâtho te mi benißù ne bi
ma de guehni y bi dêna ndunthi ya jâßi.
Y mi øthebi gatho núßù toßo mi hñeni.
16� �Ne bi hñußmba ra hñâ ya daßthi núßù
xqui ßyøthe gue hinto da xipabi de
núßâ xqui ßyøßtuabißù.
17� �Bi mânga ra Jesu njabù pa bi nja
ngu núßâ xqui mânga ra bâdi Isaía gue
Ajuâ bi ßñena:

18Guehna ma hoga ßmêhni stá
pêhni

ne guehna ma hmâdi ne xi dí
hopa rá ßmùi.

Ga umbabi ma Mâca Ndâhi pa
da zofo gatho ya jâßi ßbù ja rá
ngùni ra ximhai,

pa da bâdißù gue ma ga hâßmba
nguênda.

19Nußà hinto ma da ntsanoyaui,
nixi toßo ma da maßtiui ja ya

ßñu.
20Ma hoga ßmêhni ma da nupa yá

mfeni núßù toßo hintsßù tsêdi
yá jamfri, ngu ßñena ßnara
doxßo xa dehmi,

ne ma da mêßtsua ra nthecate
núßù toßo ja xa gamfri, ngu
ßñena ßnara tßùca ñotßi hintsßù
di yotßatho.

Ne ma da ßñudi ra hogaßmùi
asta hinda ßmêdi ra ntsßoßmùi.

21Y ya jâßi de gatho rá ngùni ra
ximhai ma da gamfribi rá
noyaßâ.

Bi tßembabi ra Jesu gue mi hânpa
rá tsßêdi ra ndâ de ya tsßondâhi

(Mr. 3:19d d d d d-30; Lc. 11:14 d d d d d-23; 12:10)

22� �Nepù ra Jesu bá tsßimpabi ßnara
jâßi mrá gone ne mrá goda ngueßâ mi

pêßtsa ßnara tsßondâhi, y nußà bi
ßyêmbabi. Y ßbestho ra oraßâ bi za bi
ñâ ne bi hyandi.
23� �Hangue gatho ya jâßi mi ßbahni xi bi
ßyø ne bi ßñémbabißù ßna ngu maßna:

—¿Ha go guehni rá tßù ra ndâ
Davi núßâ toßo xqui mêhni Ajuâ pa da
ndâ ßbù?

24� �Y nu mi ßyøde ya fariseo bi
mânga ya jâßi njabù, nußbû nußû bi
ßñémsêßù:

—Nuní hingue co rá tsßêdisê ênga
ya tsßondâhi, nuní hânpa rá tsßêdi ra
Beelsebú núßâ ra ndâ de ya tsßondâhi.

25� �Pe ra Jesu bi bâtuatho yá
mfenißù ne bi ßñembabi:

—Nußbù ßnara hnini da hyegue ne
da ntunsêhê, nußbû da ßmêtho núßâ xa
mêfißù. Ha nußbù ßnara ßmùi da
ntunsêhê, hinda za da ßmùi xá hño, da
nhuata ra ßmùi.
26� �Xi ra tsßondâhi, ¿hanja da za da
ßyênga rá mitsßondâhiui? Hinda za,
ngueßâ nußbù njabù da ßñotho yá tsßêdi
ßna ngu ßna ne da nhuati gatho.
27� �Guí eñhù gue nuga dí ênga ya
tsßondâhi co rá tsßêdi ra ndâ de ya
tsßondâhi. Xi ri ßmêhnihù, ¿con toßo rá
tsßêdi ênga ya tsßondâhi ßbù? Go dá
xißahùßù.
28� �Nuga dí ênga ya tsßondâhi co rá
tsßêdi rá Mâca Ndâhi Ajuâ ma Dada,
hangue njabù pâhù gue ya xa zøhø ra
Ndâ de mahetsßi pa da ndâ.

29� �Hinda za da yùtßa ßnara be ja rá
ngu ßnara jâßi núßâ xi di o rá tsßêdi ßbù
hingue ßmêtßo da mihi ne da dußti pa
da bepi núßâ te pêßtsi.

30� �Nußù tóßo hingui ßyo con
gueque, núßû di ùtsagui. Nehe nußù
tóßo hingui faxqui ga muntsßa ma
sofo, núßû go xantho.

31� �Dí xißahù gue gatho ya tsßoqui
øtßa ya jâßi ne gatho ya tsßone mâñßù,
ma dra pumbabißù. Pe nußâ tóßo da
zamba rá Mâca Ndâhi Ajuâ, nura
jâßißâ hindra pumbabi.
32� �Nußâ tóßo da zani Núßâ Toßo bi e bi

Njâßi, nußà dra pumbabi, pe nußâ tóßo
da zanga ra Mâca Ndâhi hindra
pumbabi nixi nubya ni pa nzântho.

Ya ßbai gá za fâditho po yá fruta
(Lc. 6:43d d d d d-45)

33� � ßNara hoga ßbai gá za unga ya
hoga fruta, ha ßnara tsßo ßbai gá za
unga ya tsßo fruta. Hangue njabù da
za gui pâdihù ndaßâ ra hoga ßbai gá
za y ndaßâ hingrá hoga ßbai gá za.
34� �Nußahù xi gyá tsßoßmùihù guí njahù
ngu ya qußeñâ tsate. ¿Hanja da za gui
mâñhù ya hoga noya ßbù guí beñhù ya
tsßomfeni? Ngueßâ núßâ guí beñhù ja ri
mfenihù go gueßâ guí mâñhù nehe.
35� �Nußâ tóßo benga ya hoga mfeni
mânga ya hoga noya, ha nußâ tóßo
benga ya tsßomfeni mânga ya tsßonoya.
36� �Nuga dí xißahù gue gatho núßâ te gui
mâñhù ne hingui jamasuhù, pêßtsi te
gui thâdihù nura paßâ ma da thâpßahù
nguênda.
37� �Ngueßâ Ajuâ go gueßâ ma da
hñâpßahù nguênda de gatho núßâ guí
mâñhù, ne ja ma da hnequini tengu ri
hñojâßihù ne tengu ri ntsßoßmùihù.

Ya tsßojâßi adi ßnara ntßudi
(Mr. 8:12; Lc. 11:29d d d d d-32)

38� �Nepù ßraya xahnate de ra ley ne ya
fariseo mi ßbùhni bi ßñembabi ra Jesu:

—Xahnate, dí nehe gui ßñutcahe
ßraya ntßudi pa ga pâhe ua xi majuâni
go xpá mêñßaßi Ajuâ.

39� �Nußbû ra Jesu bi dâtuabi ne bi
ßñembi:

—Nußahû gyá tsßojâßihù ne gyá
ßñâgamfrihù hangue guí adihù ßnara
ntßudi gui hyanthù pa gui camfrihù.
Pe nuga, hinga ma ga ußtßaßihù ni
ßnara ntßudi. Hønsê ndaßâ da
tßußtßahù, núßâ ra ntßudi de ra Joná rá
ßmêhni Ajuâ.
40� �Nußà bi ßyo hñu pa ne hñu xuui mbo
rá mùi ßnara dânga huâ. Njabù nehe
Núßâ Toßo bi e bi Njâßi ma da ßmùi hñu
pa ne hñu xuui mbo ra hai.

41� �Ha ßmêfa bi ma ra Joná bá zofo ya
jâßi de ra hnini Ninive, ha nußû ßbestho
bi ntsøßmi de yá tsßoqui. Ha nubyá
ßbùcua ßna toßo maßna xi ja rá nsu que
ra Joná, pe nußahù hinxcá camfrihù.
Hangue ja rá ngâtsßi ra pa ma xi da
ñâpßaßihù ya me Ninive, ngueßâ
masque xcá hyanduabihù rá tsßêdi
Ajuâ pe hinxcá camfrihù.
42� �Nehe núßâ ra ßbêhñâ mrá ndâ de ra
hai Arabia mi ßyøde gue ra Salomó xi
mi ja ndunthi rá mfâdi. Núßà bá ehe bi
cßâßtsißâ masque xi ntsßêdi mi yabù rá
hai, pa da ßyøde núßâ mi mâñßâ. Pe
nubyá ßbùcua ßna toßo maßna xi ja rá
nsu que ra Salomó, pe nußahù hinxcá
camfrihù. Hangue ja rá ngâtsßi ra pa ma
da ñâpßahù núßâ ra ßbêhñâßâ ngueßâ
masque xcá hyanduabihù rá tsßêdi Ajuâ
pe hinxcá camfrihù.

Ra Jesu bi mâ ßnara ßbede de ra
tsßondâhi bi mengui

(Lc. 11:24d d d d d-26)

43� �Nepù ra Jesu bi ßñena:
—Nußbù ßnara tsßondâhi da bønga

de ja ßnara jâßi, nura tsßondâhißâ ßyo
habùraza ja ya mbonthi honi hmâhâ
habù da ßmùi, pe hingui tsùdi. Nußbû
ma da mânsêßâ ne da ßñena:
44� �“Pøde ma ga pengui habù dá pøni
pa ja ga yopa ßbùhni.” Ha nu stí
menguißâ da zùdi núßâ ra ßñøhø ne
guetßatho rá mfeni ngu bi zogui ra
tsßondâhi, nußbû nja ngu ßnara ngu xa
ßbastßi ne xá ntßaxi pe hinto ßbùi.
45� �Nußbû núßâ ra tsßondâhißâ da ma da
tsi má yoto ya tsßondâhi núßù maßna xi
strá ntsßo que gueßâ, nepù da yùtßa ja
núßâ ra ßñøhø núßâ mi guetßatho rá
mfeni. Nußbû nußà maßna strá ntsßo rá
mfeni que rá mùdi. Hangue núßahù
gyá tsßojâßihù ma gui njahùbù nehe
ßbù hingui ñobrihù.

Rá nânâ ne yá cu ra Jesu
(Mr. 3:31d d d d d-35; Lc. 8:19 d d d d d-21)

46� �Y de mi utuate ra Jesu, bi zøhø

rá nânâ ne yá cu mi ßbai møte ra ngu
habù mi utuateßâ ne mi ne da ñâuißâ.
47� �Nußbû ßnara jâßi bi ßñemba ra Jesu:

—ßBacua møte ri nânâ co ri cu
hoñßi gui ñâui ßnâ.

48� �Pe nura Jesu bi dâtuabi núßâ
toßo bi xipabi njabù ne bi ßñembi:

—¿Toßo ma nânâga, ne toßo ma
cuga?

49� �Nepù co rá ßyê bi ßñudi yá nxadi
ne bi ßñena:

—Nuya go guehya ma nânâ ne ma
cu.
50� �Nußâ tóßo øßtua rá paha ma Dada bí
ßbùi mahetsßi, go gueßâ ma cu ne ma
nju ne ma nânâ.,1213

Ra ßbede de ra motßi
(Mr. 4:1d d d d d-9; Lc. 8:4d d d d d-8)

13 � 1� �Nepù ra paßâ ra Jesu bi bøni
de núßâ ra ngu habù mi ßbùi,

ne bi ma bá hudi ja ra ñânga ndehe.
2� �Nepù bi ma ndunthi ya jâßi bá
cßâßtsißâ, nußbû nußà bi bøxa ja ßnara
motsa ne ja bi hñudini, ne gatho ya jâßi
bi gohini ja ra ñânga ndehe.
3� �Nepù bi metuabißù ßraya ßbede pa bi
ßñutuabi. Nurá mùdi ra ßbede bi mede,
bi mâ de ßnara motßi ne bi ßñena:

—ßNara motßi bi ma da mpotßa ja
rá huâhi.
4� �Y nu mi mùdi bi mpotßi, bi dagui
ßraya zi nda ja ra ßñu. Y nuya ndaßù bi
zi ya tsßintsßù.
5� �Y nu maßra ya nda bi dagui ja ya
ßbodo habù mi otho ndunthi ra hai, y
nuya ndaßù ßbestho bi føtsße ngueßâ
hinxmá pidi ra hai.
6� �Y nu mi patßa ra hyadi bi huixqui ne
bi ßyotßi ngueßâ mi otho yá ßyù.
7� �Nu maßra ya nda bi dagui mbo ja ya
ßmini, ne mi te ya ßmini bi xumi ne bi
hyo núßâ xqui ßbotßi.
8� �Ha nu maßra ya nda bi dagui ja ra
hoga hai, y núßù ya ndaßù xi bi cßontsßi
xá hño ne bi hogui, ßraya ßbai bi unga
ßna nthebe ya nda, nu maßra ya ßbai bi
unga hñußrate, ha nu maßra ya ßbai bi

unga ßnatemaßrêtßa ya nda.
9� �Nußâ tóßo pêßtsa ra paha da ßyøde
nuya ya noya dí mâ, dá ßyøde.

Hanja ra Jesu bi zofo
ya jâßi dega ßbede

(Mr. 4:10d d d d d-12; Lc. 8:9d d d d d-10)

10� �Nepù yá nxadi bi joni habù mi
hudi ra Jesu pa bi ßyambabi ne bi
ßñembabi:

—¿Hanja guí zofo ya jâßi njabù co
núßù ya ßbede?

11� �Ra Jesu bi dâtuabißù ne bi
ßñembi:

—Nuga dí mânga njabù ngueßâ
nuyû hingui tsa da zo yá mfeni núßâ
dí mâ de hanja ri ndâ Ajuâ, núßâ
hinxqui fâdi maßmêtßo. Ngueßâ nuyû
hinxa tßumba ra mfâdi pa da bâdi, pe
nußahù hâ, xa tßaßahù ra mfâdi pa gui
pâhù.
12� �Y nußahù maßna ma gui pâhù ngueßâ xa
tßaßahù ra mfâdi, nja ngu xa hmâ gue nußâ
tóßo jababi, maßna ma da mêßtsi, ha nußâ
tóßo othobi, ma da thâcuabi núßâ tsßù
pêßtsi.
13� �Nuyû dí petuabi njabù ngueßâ ja yá
thandi pe hingui handi, ja yá ntßøde pe
hingui øde, ne ja yá mfeni pe hinte yá
fâdi.
14� �Hangue bi njabù ngu núßâ xqui
mânga ra bâdi Isaía mayaßbù ne bi
ßñena:

Ma gui ßyødehù pe hinda zo ri
mfenihù.

Ma gui hyanthù pe hingui ma
gui pâdihù te rí bøni núßâ guí
hanthù.

15Ngueßâ xi xa megui ri mfenihù,
ne hinguí ne gui hñuxhù ntßøde

núßâ guí ødehù,
ne hinguí ne gui pâhù núßâ guí

hanthù.
Nußahù hinguí ne gui hanthù,
nixi gui ßyødehù,
nixi gui pâhù,
ngueßâ hinguí ne gui ntsøßmhù

pa ga punßa ri tsßoquihù.

Nuna guehna bi mânga ra bâdi Isaía
de ya ßñâgamfri jâßi.

16� �Pe nußahù xa jâpßahù Ajuâ,
ngueßâ xcá hyanthù co ri thandihù,
ne xcá ßyøhù co ri ntßødehù.
17� �Xi majuâni dí xißahù gue ndunthi yá
ßmêhni Ajuâ núßù mi ßbùi mayaßbù ne
maßra ya hojâßi mi nehmâßù xa hyandi
ngu núßâ guí hanthùbya, pe himbi za
bi hyandißù. Ne mi nehmâ da ßyøde
nuya ya noya guí ødehùbya, pe himbi
za bi ßyødeßù.

Ra Jesu bi mâ te rí bønga nura
ßbede de ra motßi

(Mr. 4:13d d d d d-20; Lc. 8:11 d d d d d-15)

18� �Nubyá ßyøhù xá hño te rí bønga
núßâ ra ßbede stá xißahù de ra motßi.
19� �Nußù ya nda bi dagui ja ra ßñu go
gueßù ngu núßù toßo bi ßyøde ra noya de
hanja ri ndâ Ajuâ ne himbi zo yá mfeni.
Nußbû bi yùtßa ra tsßondâhi ja yá mfeni
pa bi pußtua gatho núßâ xqui bâhmâßù.
20� �Nußù ya nda bi dagui ja ra ßbodo go
gueßù ngu núßù toßo bi ßyøde ra mâca
noya ne ßbestho bi gamfrihmâ co ßnara
johya,
21� �pe hinxqui zê yá jamfri, hangue nu
mi tho ya tsßothogui ne ya ntßùtsate po
rá ngue ra mâca noya, nußû ßbestho bi
ßuegue.
22� �Nußù ya nda bi dagui ja ya ßmini go
gueßù ngu núßù toßo bi ßyøde ra mâca
noya pe ßbestho bi ßbê yá jamfri ne bi
ßuegue ngueßâ nsøctho mi oda yá mfeni
ra bojâ ne maßra ya tßøtße de ra ximhai.
23� �Pe nußù ya nda bi dagui ja ra hoga hai
go gueßù ngu núßù toßo bi ßyøde ra mâca
noya ne bi zo yá mfeni, ne xi bi zêdi yá
jamfri. Nußbû go gueßù xi bi unga ra sofo
nja ngu ya nda, ßra bi unga ßna nthebe, ha
nu maßra bi unga hñußrate, ha nu maßra
bi unga ßnatemaßrêtßa.

Ra ßbede de ya tsßondâpo ja
ra huâhi dega trigo

24� �Nepù ra Jesu bi metuabißù
maßna ra ßbede ne bi ßñembi:

—Nurá hmanda ra Ndâ de
mahetsßi nja ngu ßnara motßi bi motßa
ra trigo ja rá huâhi.
25� �Pe nu mi ßñâhâ yá mêfi, bi zø ßnará
ncontraßâ ne bi moßtua ßraya tsßondâpo ja
rá huâhi. Nepù de gueßâ ßbestho bi ma.
26� �Ha nu mi føxa ra trigo, nehe bi føxa
ya tsßondâpo.
27� �Nepù ya ßbêgo bi ma bá ambabi ra
mehuâhi ne bi ßñembi: “Ndada, ¿ha
gue hingo ra trigo gá potßa ja ri huâhi?
¿Hanja go bi cßontsßa nehe ßraya
tsßondâpo?”
28� �Nußbû ra mehuâhi bi dâtuabi yá
ßbêgo bi ßñembabi: “Nzâi ßnama
ncontra toßo bi motßa núßù ya
tsßondâpo.” Nußbû ya ßbêgo bi ßñemba
ra mehuâhi: “¿Ha guí ne ga ma ga
cßùßtshe núßù ya tsßondâpo?”
29� �Nußbû bi dâdi ra mehuâhi bi ßñena:
“Hina, oxqui ma gui cßùßtshù ya
tsßondâpo, ngueßâ nußbù gui cßùßtshù
ya tsßondâpo, ¿xißbù gui cßùßtshù nehe
ra trigo?
30� �Hophù da te mahyêgui, cabo gue
núßâ ra pa de ra sofo ga ßbêpa ya xofo
da hyêtsßi ßmêtßo núßù ya tsßondâpo, ne
da dußti pa da tsâtßi, ha nura trigo da
muntsßi pa da mêßtsa ja ra troha.”

Ra ßbede de ra nda gá mostasa
(Mr. 4:30d d d d d-32; Lc. 13:18d d d d d-19)

31� �Nepù ra Jesu bi metuabißù
maßna ra ßbede ne bi ßñembi:

—Rá hmanda Ajuâ mahetsßi nja
ngu ßnara nda dega mostasa núßâ bi
motßa ßnara jâßi ja rá huâhi.
32� �Núßâ ra ndaßâ maßna xi ra zi lotsi de
gatho maßra yá nda ya ndâpo, pe nu
sta nteßâ, maßna ra dângui de gatho
maßra ya ndâpo, ne da nte xi ra dângui
ngu ßnara ßbai gá za, y asta ja da
hyocni yá ßbafi ya tsßintsßù.

Ra ßbede de ra nzoi
(Lc. 13:20d d d d d-21)

33� �Nepù bi xipa maßna ra ßbede bi
ßñembi:

—Nurá hmanda Ajuâ mahetsßi nja
ngu ßnara ßbêhñâ bi hyoca ra thuhme
ne bi ßyêntsßua ra nzoi núßâ ri japi da
netsßi ra thuhme, ne mi ngu ßnate
kilo ra arina bi mantßi, ne masque ßna
zi tùqui bi japi, pe bi netsßi gatho.

Ra Jesu bi zofo ya jâßi dega ßbede
(Mr. 4:33 d d d d d-34)

34� �Gatho núßâ mi xipa ya jâßi ra
Jesu bi xipabi dega ßbede.
35� �Hangue bi njabù ngu núßâ xqui mânga
ßnará ßmêhni Ajuâ mayaßbù bi ßñena:

Ma ga petuabi ßraya ßbede ya
jâßi,

pa ga utuabi núßâ hinto xa bâdi
desde bi mùdi ra ximhai.

Ra Jesu bi mâ te rí bønga ra ßbede
de ya tsßondâpo ja ra

huâhi dega trigo

36� �Nepù ra Jesu bi ßñedi ya jâßi pa
da ma ja yá ngu, y neheßâ bi ma ja
núßâ ra ngu habù mi ßbùi. Nepù yá
nxadi bi ma bá tsùdi ne bi ßñembabi:

—Xi da xicje xá hño te rí bønga
núßâ ra ßbede de ya tsßondâpo bi føxa
ja ra huâhi.

37� �Nußbû ra Jesu bi dâdi ne bi
ßñembabißù:

—Núßâ ra mehuâhi bi motßa ra
trigo ja rá huâhi go gueßâ Núßâ Toßo
bi e bi Njâßi.
38� �Ha nura huâhi go gueßâ ra ximhai, ha
nura trigo go gueßù núßù ßbùi ja rá
hmanda Ajuâ, ha nuya tsßondâpo go
gueßù núßù øtua rá hmanda ra tsßondâhi.
39� �Nura ncontra toßo bi motßa ya
tsßondâpo go gueßâ ra tsßondâhi. Ha nura
pa de ra sofo go gueßâ rá ngâtsßi ra
ximhai, ha nußù ya xofo go yá ênxê Ajuâ.
40� �Nja ngu ya xofo da ßueca ya
tsßondâpo pa da tsâtßi, njabù nehe ja rá
ngâtsßi ra ximhai ya ênxê da ßueca núßù
ya jâßi øtua rá hmanda ra tsßondâhi.
41� �Núßâ Toßo bi e bi Njâßi ma da mêhna
yá ênxê pa da ßueca gatho ya ßyøtßa-
tsßoqui ne gatho ya tsßoßmùi gá jâßi pa

hinda yùtßa mahetsßi.
42� �Nußû ma da tßeque pa da thøtßa ja ra
tsibi núßâ ma da nzø pa nzântho, y nuni
ja di zohmâni ne ja di gusthmâni yá tsßi.
43� �Nepù nußù tóßo ßyo xá hño ja rá
thandi Ajuâ ma da yotßißù ngu ßnara
dânga ñotßi nuni mahetsßi habù bí
mandaßâ. Nußâ tóßo pêßtsa ra paha da
ßyøde nuya ya noya dí mâ, dá ßyøde.

Ra ßbede de ra bojâ tßagui

44� �Rá hmanda ra Ndâ de mahetsßi
nja ngu ra bojâ xa tßagui mbo ja ra
hai, y nura bojâßâ bi dini ßnara jâßi ne
bi yopa goßmithoni maßnaßqui. Nußbû
nußà co ra johya bi dâma pa gatho
núßâ te mi pêßtsi pa da danga núßâ ra
hai habù xqui dinga ra bojâ.

Ra ßbede de ßnara perhla xi
di muui ndunthi

45� �Nehe rá hmanda ra Ndâ de
mahetsßi nja ngu ßnara duqui núßâ mi
tuca ya hoga tßaxa do yá thuhu ya
perhla.
46� �Nu mi zùdi ßnara hoga perhla xi mi
muui ndunthi, nußbû nußà bi dâma pa
gatho núßâ te mi pêßtsi pa bi danga
núßâ ra perhlaßâ.

Ra ßbede de ya huâ ja ra xitßâ

47� �Nehe rá hmanda ra Ndâ de
mahetsßi nja ngu ßnara xitßâ bi tßêntßa ja
ra ndehe ne bi gù ßramaßnaßño ya huâ.
48� �Y nu mi ñutsßi ra xitßâ, ya mêhuâ bi
hñâi pa ja ra ñânthe. Ne bi hñudißù pa bi
huahna ya hoga huâ pa bi yùtßa ja ra
ßbøtsße; ha nußù himyá hoga huâ bi føtbù.
49� �Ma da njabù nehe ja rá ngâtsßi ra
ximhai, ma da ßñehe ya ênxê pa da
ßueca ya tsßoßmùi de ja ya hojâßi.
50� �Ne núßù ya tsßoßmùi ma da thøtßa ja ra
tsibi núßâ ma da nzø pa nzântho, y nuni
ja di zohmâni ne ja di gusthmâni yá tsßi.

Ya ndâxjua tßøtße ne ya ßraßyo tßøtße

51� �Nußbû ra Jesu bi ßñembabi yá
nxadi:

—¿Ha gue xa zo ri mfenihù gatho
núßâ stá xißahù?

Nußbû nußû bi dâtuabi ne bi ßñembi:
—Hâhâ, ma zi Hmußihe.
52� �Nußbû nußà bi ßñembabißù:
—Xá hño ßbù. Nubyá da za gui

ßñudihù hingue hønsê núßâ bi mânga ra
Moise ne maßra yá ßmêhni Ajuâ, pe nehe
da za gui ßñudihù ma ßraßyo ntßutuate dí
ußtßaßihù de hanja ri ndâ Ajuâ, gui njahù
ngu ßnara dada de ßnara ngu jùqui nura
ora honi gatho núßâ te xa mêßtsa
mayaßbù ne ja guehya.

Ra Jesu mi ßbùhni Nasare
(Mr. 6:1d d d d d-6; Lc. 4:16 d d d d d-30)

53� �Ha nu mi uadi ra Jesu bi mânga
nuya ya zi ßbede, bi ma de guehni.
54� �Ne bi ma pa ja rá haißâ, y de mi
ßbùhni mi pa ja ra nijâ de guehni pa
mi xahna ya jâßi. Y nußû xi bi ßyø ne bi
ßñena:

—¿Habù xuá pâdi núßâ ra mfâdi
pâhni? ¿Ne há xqui bâhni ßbù nuya
ya dânga ntßudi øtße?
55� �¿Ha gue hingo guehni rá tßù núßâ ra
yaxi? ¿Ha gue hingo guehni rá tßù ra
Maria? ¿Ha gue hingo guehni rá cu ra
Cobo ne ra Jose, ne ra Simu ne ra
Juda?
56� �¿Ha gue hingyá menguua yá nju
nehe? ¿Habù xuá bâdini gatho núßâ
mâ ne gatho núßâ øtße?

57� �Y ya jâßi de guehni mi pø yá
cuê con gueßâ ne himbi ne bi gamfri.
Hangue nura Jesu bi ßñembabißù:

—ßNará ßmêhni Ajuâ habùraza ri
ßyo ri hnumansu, pe ja rá haisê hina,
nixi ja rá ngu.

58� �Hangue ra Jesu himbi ßyøtßa
ndunthi ya dânga ntßudi de guehni
ngueßâ ya jâßi himbi ne bi gamfri.,1314

Ra Xuua Xißtsate bi thêcua rá ñâxu
(Mr. 6:14d d d d d-29; Lc. 9:7 d d d d d-9)

14 � 1� �Ha nuya paßù ra ndâ Erode
bi ßyøde de gatho núßâ te mi

øtßa ra Jesu.

2� �Ne bi ßñembabi yá mfatsßi:
—Nura ßñøhøßâ go gueßâ ra Xuua

Xißtsate xa yopa nte, hangue pêßtsa ra
tsßêdi pa da ßyøtßa nuya ya ntßudi.

3� �Ra Erode bi benga njabù ngueßâ
ßnaßqui bi gù ra Xuua bi dußti ne bi
gotßa fadi ngueßâ ra Xuua mi hâcua
hmâhâ ra Erode gue hinda zimba rá
ßbêhñâ rá cu núßâ rá thuhu ra Lipe,
ha nura ßbêhñâ rá thuhu ra Erodía.
4� �Ngueßâ ra Xuua xqui ßñemba ra Erode:

—Hindí ßñepi gui ßbùhui ra Erodía.
5� �Hangue ra Erode bi bø rá cuê ne

mi nehmâ da hyo ra Xuua, pe himbi
za bi hyoßâ ngueßâ mi tsu ya jâßi
ngueßâ mi camfrißù gue ra Xuua go
ßnara hoga bâdi.
6� �Pe ßnaßqui bi tßumba rá pa ra Erode,
ne nurá tßixu ra Erodía bi nei ja yá
thandi gatho núßù mi ßbùhni, y ra
Erode xi bi hopa rá hnei.
7� �Hangue bi ñâtuabi da umbabi gatho
núßâ go da ßyadi.
8� �Nußbû núßâ ra nxutsi bi ßñembabi ra
Erode:

—Dí ne gui ßracagui rá ñâxu ra
Xuua Xißtsate ja ßnara manza.

Gueßâ bi ßyadißâ ngueßâ njabù ya
xqui xipabi rá nânâ núßâ ra nxutsi.

9� �Nußbû ra Erode xi bi du rá mùi,
pe himbi za bi gømbi ngueßâ njabù
xqui ñâtuabi ne xqui ßyøde núßù mi
huhuini ja ra mexa.
10� �Nußbû bi manda da thêcua rá ñâxu
ra Xuua núßâ mi jotßa fadi.
11� �Nepù bá thâ ra ñâxu ja ßnara manza
pa bi tßumbabi núßâ ra nxutsi, ne nußà
bi hñâßtsuabi rá nânâ.

12� �Nepù yá nxadi ra Xuua bi ma ja
ra fadi habù mi jotßi hmâhâßâ pa bi
dußtsuabi rá ngøqußei pa bi ma bá
agui. Nepù bi maßù bá xipa ra Jesu.

Ra Jesu bi ßuinga thogui
cùtßa ßmo ya jâßi

(Mr. 6:30d d d d d-44; Lc. 9:10d d d d d-17; Jn.� 6:1d d d d d-14)

13� �Ha nu mi ßyøde ra Jesu de núßâ
xqui nja, nußà bi bøxa ja ßnara motsa

bi ßranga ja ra ndehe pa gá ma ja
ßnara mbonthi habù mi joßo ra jâßi. Pe
ya jâßi bi ßyøde gue xqui ma ra Jesu,
hangue nußû bi ma ßñoua desde ja ya
hnini pa bi ma bá cßâßtsißâ.
14� �Ha mi zønga ja ra mbonthi ra Jesu
bi hyanda xica jâßi ya mi ßbùhni,
hangue nußà bi huequißù ne bi ßyøthe
gatho núßù mi hñeni.
15� �Y nu mi nde bi joni yá nxadi ra Jesu
habù mi ßbaißâ ne bi ßñembabi:

—Pêhna nuyù ya jâßi da ma ja ya
hnini pa da dai te da zi, ngueßâ nuua
habù dí ßbùhù go ra mbonthi, ¿te ga
umfù da ziyù? ne ya ßyo rí nde nehe.

16� �Nußbû ra Jesu bi dâtuabißù ne
bi ßñembi:

—Hingo mahyoni ga pêhni da dai
te da ziyù. Go da umfù te da zi.

17� �Nußbû nuya nxadi bi dâdi ne bi
ßñena:

—Hønsê cùtßa ya thuhme ne yoho
ya huâ dí hâhe, hinda uadi pa gathoyù.

18� �Nußbû ra Jesu bi ßñembißù:
—Bá hâncahùua.
19� �Nepù bi japabi ya jâßi da hñudi

ja ya zi ßbotßêi. Ne mri hñâ núßù cùtßa
ya thuhme ne núßù yoho ya huâ, bi
nøtsße pa mahetsßi bi ßyapabi Ajuâ da
jâpi. Ne bi hyeca ya thuhme, ne bi
umba yá nxadi pa bi hyecua ya jâßi.
20� �Gatho ya jâßi bi ñuni ne bi niñâßù. Y
gatho nuya zi xêni bi bongui bi hmuntsßi
ne bi ñuxa ßrêtßamayoho ya ßbøtsße.
21� �Mi ngu cùtßa ßmo ya ßñøhø núßù bi
ñuni, y nuya ßbêhñâ ne ya bâtsi himbi
ma ßmede.

Ra Jesu bi ßño mañâ ra ndehe
(Mr. 6:45d d d d d-52; Jn. � 6:16d d d d d-21)

22� �Nepù ra Jesu bi ßbêpa yá nxadi
da yùtßa ja ra motsa pa da ßmêtßoßù
pa rißnandi, ha nußà bi gohni pa bi
ßñedi ya jâßi.
23� �Y nu mi uadi bi ßñehui ya jâßi bi
bøxa ja ra tßøhø pa bá apabi Ajuâ
ßnambùsê. Y ya bi nxuui mi ßbùhnitho
sêhêßâ.

24� �Ha nura motsa habù mi pa yá nxadi
ya mi pa madetho ra ndehe, ne xi mi
fêtßa ntsßêdi ra bùnthi ja ra ndehe, ne
mi ne da mpùntsßißù.
25� �Ne himi hatsßitho ra Jesu mi ßyo
mañâ ja ra dehe pa bi ma bá tsùdi yá
nxadi.
26� �Ne nu mi hyanda ya nxadi ra Jesu
mi ßyo mañâ ja ra dehe, nußû xi bi ntsu
ne bi ßñena:

—¡Ay! ¡Ndi hyanthù ßnara pite!
27� �Pe ra Jesu ßbestho bi

ßñembabißù:
—Oguí tsuhù, go guecagui.
28� �Nußbû ra Pedro bi dâdi ne bi

ßñembi:
—Ma zi Hmußi, nußbù xi go

gueßaßi, ßbêpcagui ga ßyo mañâ ja ra
dehe pa ga mabù habù guí ßyo.

29� �Nußbû ra Jesu bi ßñembabi:
—Bá ehe ßbù.
Ra Pedro bi gâi de ra motsa ne bi

mùdi bi ßño mañâ ja ra dehe pa bi
ma hmâhâ habù mi ßyo ra Jesu.
30� �Pe nu mi hyanda ra bùnthi bi ntsu,
nepù bi mùdi bi yùi ja ra dehe, nußbû
bi mafi ne bi ßñena:

—Ma zi Hmußi, faxcagui pa hinga
jâtßi.

31� �Nußbû ra Jesu ßbestho bi mipa
rá ßyê ne bi ßñembabi:

—Xi tsßùtho ri jamfri. ¿Pa te gá
ntsu?

32� �Nepù nußû bi bøxa ja ra motsa
ne ßbestho bi tsaya ra bùnthi.
33� �Ne de ya mi ßbùi mbo ra motsa, ya
nxadi bi nsunda ra Jesu, bi
ndandiñâhmu ne bi ßñenaßù:

—Xi majuâni go gueßi rá Tßùßi
Ajuâ.

Ra Jesu bi ßyøthe ya daßthi
nuni Genesare
(Mr. 6:53d d d d d-56)

34� �Nepù bi zøñßù ja ra hai
Genesare rißnandi de ra ndehe.
35� �Ha nu mi hyanda ya mengu de
guehni gue bi zønga ra Jesu ja yá haißù,

nußbû nußû bi dâma xanga ra noya pa bi
sipa gatho ya jâßi de núßâ ra haißâ. Nepù
bá tsßimpabi ra Jesu ndunthi ya daßthi.
36� �Ne nuya daßthi mi adi hønsê qué da
danbabi rá he, y gatho núßù toßo bi
ßyøtßa njabù ßbestho bi ñâni.,1415

Hanja gra ntsßoca ya jâßi
(Mr. 7:1d d d d d-23)

15 � 1� �Nußbû ßraya xahnate de ra
ley ne ßraya fariseo xqui ßñehe

de Jerusale pa da cßâßtsa ra Jesu, ne bi
ßyambabi ßnara ntßani bi ßñembi:

2� �—¿Hanja nuyù ri nxadi hingui øtße
ngu mi øtßa ndu ma xitahù? Ngueßâ
nuyû hingui xùßyê ßmêtßo pa da ñuni.

3� �Y ra Jesu bi dâtuabißù ne bi
ßñembi:

—Nequi ma ga anßahù ßnara ntßani.
¿Hanja go guí øthù núßù ri nzâihù ne
hingo guí øtuabihù yá hmanda Ajuâ?
4� �Ngueßâ Ajuâ bi manda njaua ne bi
ßñena: “Umba ra tßequßei ri dada ne ri
nânâ ne sußù.” Nehe bi ßñena: “Nußâ
tóßo da zanga rá dada ne rá nânâ, nußà
pêßtsi da du.”
5� �Pe nußahû guí eñhù gue xá hño toßo da
ßñemba rá dada o rá nânâ: “Ya hinda za
ga faxßaßi, ngueßâ núßâ ma stá ßraßahmâ,
ya stá ñâßtuabi Ajuâ ga umbi.”
6� �Hangue guí eñhù gue njabù hinguá
hyoni da jamasu rá dada o rá nânâ ßna.
Hangue hinguí øthù núßâ ri manda
Ajuâ, go guí øtßasêhù núßâ go ri nzâihù.
7� �Nußahù xi gyá yohmihù. Hangue
majuâni núßâ xqui mânga ra bâdi Isaía
de gueßahù ne bi ßñena:

8 Nuna ra hnininâ ri
xøcambenigui dega netho,

pe nuyá mfeni go bí ßyo yabù
de guequi.

9 Hinte ri muui yá søcambeni
núßâ øtße,

ngueßâ nußù yá ntßutuate udißù
go de yá mfenisê, ne mâñßù
gue go stá utuaßù.

10� �Nepù ra Jesu bi zofo ra
hmuntsjâßi ne bi ßñembi:

—Hñuxhù ntßøde xá hño ne dá zo
ri mfenihù núßâ ma ga xißahù:
11� �Hingue co núßâ te cùtßa ja rá ne ra
jâßi ri ntsßoqui, pe co núßâ te pønga ja
rá ne, con gueßâ hâ, ri ntsßoqui.

12� � ßMêfa yá nxadi bi joni habù mi
ßbai ra Jesu ne bi ßñembi:

—¿Ha gue hinguí pâdi gue xi bi
bø yá cuê ya fariseo co nuya noya
gá mâ?

13� �Pe ra Jesu bi dâtuabi yá nxadi
ne bi ßñembi:

—Gatho núßù ya ndâpo hingo bi
motßa numa Dada bí ßbùi mahetsßi,
ma dra cßùßtsi.
14� �Hyêhùbù ya fariseo dí ßyobù co yá
ngoda, nußû ri zi yá migodaui. Nußbù
ßnara goda da gùhna rá migodaui, da
ma ri yohoßù da zoui mahyêgui ja ra
oßtsi.

15� �Ra Pedro bi ßyambabi ra Jesu
ne bi ßñembabi:

—Xicje te rí bønga núßâ ra ßbede
gá mâ de hanja ri ntsßoca ßna.

16� �Ra Jesu bi dâdi bi ßñembi:
—¿Ha gue ni gueßahù hingui

tsoda ri mfenihù?
17� � ¿Ha hinguí pâhù gue gatho núßâ
guí tsihù rí ma ja ri mùihù ne
thoguitho?
18� �Pe nußbù guí beñhù ya tsßomfeni, go
gueßù da bønga ja ri nehù, y núßâ go
gueßâ da jaßahù gui ntsßoquihù.
19� �Ngueßâ ja yá ne ya jâßi ja guehni
pønga yá tsßomfeni, ngu ra nthote, ra
nzinga medinthâti, ra ntßejâßi, ra mfe,
ra ntßeßtsate, ra ntsßante.
20� �Gatho nuyá hâ, go guehya ri japi da
ntsßoca ra jâßi. Pe nußâ tóßo hingui
xùßyê ßmêtßo pa da ñuni, hingo gueßâ
ßnara tsßoqui øtße.

ßNara ßbêhñâ himrá me Israel
bi gamfri ra Jesu

(Mr. 7:24d d d d d-30)

21� �Nepù ra Jesu bi ma de guehni
pa ja ra hai guetbù ra hnini Tiro ne
Sidó.

22� �Ne ja bá nthêuini ßnara ßbêhñâ mrá
me Canaán y himrá me Israel. Mi mafi
ne mi ena:

—Huegagui núßi Ndada, rá Tßùßi
ra ndâ Davi. ßNama tßixu pêßtsa ßnara
tsßondâhi ne xi ntsßêdi.

23� �Pe ra Jesu hinte bi dâdi. Nußbû
ya nxadi bi joni habù mi ßbai ra Jesu
ne bi bântebi bi ßñembi:

—Pêhni dá ma, ngueßâ xi mafiua
møte ja ma xùthahe.

24� �Ra Jesu bi dâdi ne bi ßñembißù:
—Nuga xpá ßbêncagui hønsê pa

ga muntsßa ya me Israel nja ngu ya
zi dêti xa ßmêdi.

25� �Nepù núßâ ra zi ßbêhñâ bi
ndandiñâhmu ja yá ua ra Jesu ne bi
ßñembi:

—Faxcagui, Ndada.
26� �Nußbû ra Jesu bi dâtuabi bi

ßñembi:
—Hindí ßñepi da thâmba yá

thuhme ya bâtsi pa go da tßumba ya
tsatßyo.

27� �Nußbû ra ßbêhñâ bi dâdi ne bi
ßñena:

—Majuâni guí mâ, Ndada, pe
nuya tsatßyo tsi ya xêca thuhme núßù
tagui de ja yá mexa yá hmu.

28� �Nußbû ra Jesu bi dâdi ne bi
ßñembi:

—Nußi nânà, xi ra dângui ri
jamfri, dá njabù ngu núßâ xcá ßyadi.

Nußbû nurá tßixu nura ßbêhñâßâ
ßbestho bi ñâni nura oraßâ.

Ra Jesu bi ßyøthe ndunthi
ya daßthi

29� �Ra Jesu bi ma de guehni ne bi
zøni ja rá ñâni ra ndehe Galilea. De
guehni bi bøxa mañâ ra tßøhø ne ja
bá hudinißâ.
30� �Y bi mani ndunthi ya jâßi mi zi ya doua,
ya doßyê, ya goda, ya gone, ne ndunthi
maßra ya daßthi. Gathoßù bi tßegui ja rá ua
ra Jesu ne nußà bi ßyøtheßù.
31� �Hangue nura hmuntsjâßi mi ßbùhni
xi bi ßyø nu mi ßyøde bi ñâ ya gone, ne

mi hyandi bi nxøgue yá ßyê ya doßyê,
ne bi ßño ya doua, y ya goda bi
hyandi. Hangue ra hmuntsjâßi bi
xøcambeni Ajuâ núßâ xøcambeni ya
me Israel.

Ra Jesu bi ßuinga thogui
goho ßmo ya jâßi

(Mr. 8:1d d d d d-10)

32� �Nepù ra Jesu bi zohna yá nxadi
ne bi ßñembabi:

—Xi drí hueca nuyù ya jâßi ngueßâ
pêßtsa hñu pa drí ßñohù ha hinte xa
ziyù. Hindí ne da mayù co ra thuhu,
ngueßâ xißbù da uentßa má ßñu.

33� �Nepù yá nxadi bi ßñemba ra
Jesu:

—Xi nuua ja ra mbonthi ¿habù ga
tsùhùua ra thuhme pa ga ßuiñhù
gatho nuyù ya jâßi xi ri ndunthi?

34� �Nußbû ra Jesu bi ßyambabißù ne
bi ßñembi:

—¿Hangu ya thuhme guí pêßtshù?
Nußû bi dâdi ne bi ßñena:
—Hønda yoto ya thuhme dí

pêßtshe ne ßraya tßùhuâ.
35� �Nußbû ra Jesu bi japa ya jâßi da

hñudi.
36� �Ne mri hñâ núßù yoto ya thuhme ne
núßù ya tßùhuâ, nepù bi umba njamâdi
Ajuâ, nepù bi heque bi umba yá nxadi
pa da hyecua ya jâßi.
37� �Gatho bi ñuni ne bi niñâ, y gatho
nuya xêni bi bongui bi hmuntsßi ne bi
ñuxa yoto ya ßbøtsße.
38� �Mi ngu goho ßmo ya ßñøhø núßù bi
ñuni, y nuya ßbêhñâ ne ya bâtsi himbi
ma ßmede.
39� �Nepù ra Jesu bi ßñehui ya jâßi, ne bi
bøxa ja ra motsa pa bi ma ja ra hai
Magdala.,1516

Ya fariseo ne ya saduceo mi adi da
tßutua ßnara dânga ntßudi
(Mr. 8:11d d d d d-13; Lc. 12:54d d d d d-56)

16 � 1� �Ya fariseo ne ya saduceo bi
maßù bá honga ra Jesu pa da

xaxi. Ha nu mi zùdi bi xipabi da

ßñutuabi ßnara ntßudi pa da gamfrißù
ua xi xqui ßñeheßâ de mahetsßi.
2� �Nußbû ra Jesu bi dâdi ne bi ßñembißù:

—Nußahù ßbù guí hanthù xa
thênga mahetsßi dega nde, nußbû guí
eñhù: “Xudi ma da hñoga pa.”
3� �Y nußbù guí hanthù dega xudi xa
thênga ya guui, nußbû guí eñhù gue
ma da nja ra bùnthi ßye. ßNagyá
yohmihù, ¿hanja go guí pâ gui
hyanthù mahetsßi pa gui pâhù te ßbê
ma da nja hyastho, y hanja hingo guí
huxhù nguênda de ya ntßudi núßù xqui
ßñehe de mahetsßi pa gui pâhù gue ra
Ndâ de mahetsßi ya xa zøhø?
4� �Nußahû gyá tsßojâßihù xcá ßueguehù
de Ajuâ, hangue guí adihù ßnara ntßudi
gui hyanthù pa gui camfrihù. Pe nuga
hinga ma ga ußtßaßihù ßnara ntßudi ngu
núßâ guí adihù. Nura ntßudi ma gui
hyanthù, hønsê de ra Joná rá ßmêhni
Ajuâ.

Ha nu mi uadi ra Jesu bi mânga
njabù, nußà bi ßuegue de gueßù ne bi ma
de guehni.

Ra nzoi de ya fariseo
(Mr. 8:14d d d d d-21)

5� �Nepù ra Jesu ne yá nxadi bi
ßraxa ja ra ndehe pa rißnandi, y yá
nxadi bi pumfri da hñâtsßi te da zißù.
6� �Ne ra Jesu bi ßñembabißù:

—Jamasuhù de yá nzoi ya fariseo
ne ya saduceo.

7� �Nußbû nußû bi ßñémsêßù ßna ngu
ßna:

—Nuní bi mânga njabù ngueßâ
hindá hâhù ra thuhme pa ga tsihù.

8� �Ha nura Jesu bi bâdi núßâ mi
mâñßù ne bi ßñembabi:

—Nußahù xi tsßùtho ri jamfrihù.
¿Hanja guí tu ri mùihù de núßâ te gui
tsihù?
9� �¿Hanja hingo tso ri mfenihù núßâ dá
xißahù? ¿Ha hinguí beñhù núßù cùtßa
ya thuhme dá hecuabi núßù cùtßa ßmo
ya ßñøhø, ne hangu bi bongui xâ?
10� �Nehe ¿ha gue hinguí beñhù núßù

má yoto ya thuhme dá hecuabi núßù
má goho ßmo ya ßñøhø, ne hangu bi
bongui xâ?
11� �¿Hanja hingo bi zo ri mfenihù de ra
nzoi dá xißahù? Hindá xißahù de ra
thuhme ngu guí beñhù. Dá xißahù gue
gui jamasuhù de yá nzoi ya fariseo ne
ya saduceo.

12� �Nußbû hâ, ja bi zo yá mfenißù
gue ra Jesu mi xipabi da jamasu de
yá ntßutuate ya fariseo ne ya
saduceo, hingo mi xipabi de yá nzoi
ya thuhme.

Ra Pedro bi mâ gue ra Jesu
go gueßâ ra Cristo

(Mr. 8:27d d d d d-30; Lc. 9:18d d d d d-21)

13� �Mi zøngüi yá nxadi ja ra hai
guetbù Cesarea de Filipo, ra Jesu bi
ßyambabißù bi ßñembi:

—Xi ya jâßi ¿te mâ de Núßâ Toßo
bi e bi Njâßi, toßo gueßâ ena?

14� �Nußû bi dâdi bi ßñena:
—ßRa ena gue go gueßaßi grá Xuua

Xißtsate, maßra ena gue go gueßaßi grá
bâdi Elía, ha nu maßra ena gue go
gueßaßi grá Jeremía o ßna de gue núßù
maßra yá ßmêhni Ajuâ.

15� �Nepù bi yopa ßyambabißù
maßnaßqui ne bi ßñembi:

—Xißahù, ¿toßo guí beñhù go
gueque?

16� �Ra Pedro bi dâdi ne bi ßñena:
—Nußi go gueßaßi grá Cristo núßi

bá pêñßaßi Ajuâ pa gui ndâ, ne go rá
Tßùßi Ajuâ núßâ te.

17� �Nußbû ra Jesu bi ßñembabi:
—Nußi Simu rá tßùßi ra Joná, xa

jâpßaßi ma Dada bí ßbùi mahetsßi,
ngueßâ go bi xißasêhêßâ toßogui, hingo
bi xißaßi ßnara jâßi.
18� �Nubyá dí xißi gue grá Pedro, ne nuri
thuhu rí bøni da ßñena ßnara do. Ne
nußi guí nja ngu ra do habù ma ga
hoca ma nijâ. Y numa nijâ maßna ma
da nja rá tsßêdi que ra du.
19� �Nußi go ma ga huxßaßi ngu grá
hñânsoqui pa gui xocua ra gosthi toßo

da yùtßa ja rá hmanda Ajuâ, pa njabù
nußâ gui ßyøtßa nuua ja ra ximhai,
gueßâ rí tßøtße mahetsßi, ne nußâ gui mâ
gue hinda tßøtße nuua ja ra ximhai,
gueßâ hinda tßøtße nehe nuni mahetsßi.

20� �Nußbû nußà bi hñußmba ra hñâ
yá nxadi gue hinda mâñßù gue go mi
gueßâ ra Cristo núßâ bá pêhna Ajuâ pa
da ndâ.

Ra Jesu bi mâ de rá du
(Mr. 8:31d d d d d-9:1; Lc. 9:22d d d d d-27)

21� �Desde gueßbù ra Jesu bi mùdi bi
xipabi yá nxadi gue mi mahyoni da
maßâ pa Jerusale nuni habù mi pêßtsi
da sufri ja yá ßyê ya ndâxjua ndâ ne
ya ndâ gá macjâ ne ya xahnate de ra
ley. Nehe bi xipßù gue mi pêßtsi da
dußâ, pe rá hñupa mi pêßtsi te da
yopa nte.
22� �Nußbû ra Pedro bi njùquiui ra Jesu
ßnambù, ne bi mùdi bi zùi ne bi
ßñembi:

—Hina, ma zi Hmußi, Ajuâ hinda
ne gui thogui njabù.

23� �Nußbû ra Jesu bi mpùntsßi ne bi
ßñemba ra Pedro:

—¡ßUegue de gueque nußi Satá!
Ngueßâ nußi guí ne gui hñâgagui ga
øßtua rá paha ma Dada. Nura mfeni
guí beni go yá mêti ya jâßi, hingo rá
mêti Ajuâ.

24� �Nußbû ra Jesu bi ßñembabi yá
nxadi:

—Nußâ tóßo ne da dêngui pa dua
nxadi, hingui tsa da ßyøtßa rá paha
sêhê. Núßà mahyoni da ßñêi pa da
dêngagui masque da tho ya ntßùtsate
ne ya ßbêtsa.
25� �Ngueßâ nußâ tóßo mâdi rá te ne hinda
zêta ya ntßùtsate, núßà da ßbêdi rá te pa
nzântho, ha nußâ tóßo da zêta ya
ntßùtsate po rá ngueque, nußà ma da
zùdi rá te pa nzântho.
26� �¿Ne te di muui ßnara jâßi ßbù drá
mêti gatho núßâ te ja ja ra ximhai ne
nußà go da ßmêdi? Ngueßâ ni ßna de
nuya hñoßù hinda za da pøhøbi rá te.

27� �Nußâ Tóßo bi e bi Njâßi ma da yopa
ßñehe co rá nsunda rá Dada, ne ma da
tsi yá ênxê. Y núßâ ra paßâ ma da
gußtuabi ßna ngu ßna ngu tengu núßâ xa
ßyøtße.
28� �Xi majuâni dí xißahù gue ßra de
gueßahù hingui ma gui tuhù asta
hingui hyanduahù rá nsunda ra Ndâ
de mahetsßi Núßâ bi e bi Njâßi.,1617

Bi mpadi rá ßbai ra Jesu
(Mr. 9:2d d d d d-13; Lc. 9:28d d d d d-36)

17 � 1� �Nurá ßrato ma pa ra Jesu bi
zixa ra Pedro, ra Cobo, ne ra

Xuua rá cu, ne bi ma ja ßnara tßøhø
xá hñetsßi pa da ßmùsêuini.
2� �Nußbû nußû bi hyanda ra Jesu bi
mpadi, nurá hmißâ xi bi yotßi ngu ra
hyadi y rá he xi xmá ntßaxi ngu ßnara
ñotßi.
3� �Ne ßbestho ra oraßâ ya nxadi bi
hyandi bi zøhø ndu ra Moise ne ndu ra
Elía núßù myá ßmêhni Ajuâ ne bi ñâui
ra Jesu.
4� �Nußbû ra Pedro bi ßñembabi ra Jesu:

—Ma zi Hmußi, xi xá hño ga
ßbùhùua. ßBù gui nehmâ, ga hoca hñu
ya zi jâßtsi, ßna pa gueße, ßna pa ra
Moise, ha nu maßna pa ra Elía.

5� �Y de mi ñâ ra Pedro bi goßmißù
ßnara tßaxaguui mri huêxqui, y nu ja ra
guuißâ bi ntßøde ßnara noya bi ßñena:

—Nuni go guehni ma hmâca Tßù,
ne xi dí hopa rá ßmùi. ßYødehù núßâ
da mâni.

6� �Y nu mi ßyøde ya nxadi nuna
noyanâ xi bi ntsu, ne co ra ntsu bi
dagui maßmêmfo.
7� �Nußbû ra Jesu bi joni pa bi danißù ne
bi ßñembi:

—Nanjù, oguí tsuhù.
8� �Y nu mi gùxa yá da ya nxadi, ya

hønsê ra Jesu bi hyandi mi ßbahni sêhê.
9� �Ha nu mi gâißù de ja ra tßøhø ra

Jesu bi hñußmba ra hñâ yá nxadi bi
ßñembi:

—Oto ma gui xiphù de núßâ gá
hyanthù bi nja, asta núßâ ra pa da

yopa nte Núßâ Toßo bi e bi Njâßi,
nußbû hâ, gueßbù gui mâñhù.

10� �Nußbû yá nxadi bi ßyambabi ne
bi ßñembi:

—¿Hanja enga ya xahnate de ra
ley gue ßmêtßo ma da ßñehe ra Elía ne
ßmêfa da ßñehe Núßâ Toßo ma da ßñe
da Njâßiua?

11� �Nußbû ra Jesu bi dâdi:
—Xi majuâni ra Elía ma da ßñehe

pa da hyocua yá mfeni ya jâßi.
12� �Pe nubyá dí xißahù gue ra Elía ya bi
ßñehe, pe himbi gamfri ya jâßi ua go mi
gueßâ, y nußà bi ßyøßtuabi gatho núßâ
go bi ne ya jâßi. Nehe ya jâßi ma da
jabù Núßâ Toßo bi e bi Njâßi, ngueßâ
nußû ma da ßyøßtuabi ra ßñùßâ.

13� �Nußbû ya nxadi bi bâdi gue mi
xipabi de ra Xuua Xißtsate.

Ra Jesu bi ßyøthe ßnara bâsjâßi
mrá ndusêhê

(Mr. 9:14d d d d d-29; Lc. 9:37d d d d d-43)

14� �Nepù mi zønga ra Jesu co yá
nxadi habù mi ßbù ra hmuntsjâßi, bá
ehe ßnara ßñøhø bi ndandiñâhmu
habù mi ßbù ra Jesu ne bi ßñembi:

15� �—Ndada, huega ma tßù ngueßâ
ra ndusêhê ne xi ntsßêdi. Ndunthi ya
ßmißqui tso ja ra tsibi ne tso ja ra
dehe.
16� �Hangue por gueßâ stá tsimpabi ri
nxadi pa da ßyøthe hmâhâ, pe nuyû
hinxa za xa ßyøthe.

17� �Nußbû ra Jesu bi dâdi ne bi
ßñena:

—¡Nußahù ßnagyá ßñâgamfrihù ne
ßnagyá tsßojâßihù! ¡Asta haßmù gui
camfrihù! ¡Asta haßmù ma ga
tsêßtßaßihù ri ßmùihù! Bá tsincahùua
xâ.

18� �Nußbû ra Jesu bi zùi ra
tsßondâhi, ne ßbestho bi bøni de núßâ
ra tsßùntßùßâ, ne nußà bi ñâni ßbestho.

19� � ßMêfa ya nxadi bi ñâsêui ra Jesu
ßnambù ne bi ßñembi:

—¿Hanja nuje himbi za dá êñhe
núßâ ra tsßondâhi?

20� �Ra Jesu bi dâdi bi ßñembi:
—Ngueßâ ßna tùqui ri jamfrihù. Xi

majuâni dí xißahù gue nußbù gri
pêßtshmâhù ri jamfrihù masque ngu
drá ndângui ßnara zi nda gá mostasa,
nußbû asta da za gui ßñembahmâhù
nuna tßøhø da mponi de guecua pa rí
ma maßna lado, y ßbestho da mponi
de habù ja. ßBù di ja ri jamfrihù, da
za gui ßyøthù gatho núßâ go gui nehù.
21� �Pe pa da bønga ya tsßondâhi ngu
núßâ dá êni, mahyoni gui ßyaphù Ajuâ
ne gui ayunahù.

Ra Jesu bi yopa mâ de rá du
(Mr. 9:30d d d d d-32; Lc. 9:43d d d d d-45)

22� �Ne de ya mi ßbùhni ra Jesu nuni
Galilea bi ßñemba yá nxadi:

—Núßâ Toßo bi e bi Njâßi ma da
tßêntßua ja yá ßyê ya jâßi,
23� �nepù nußû ma da hyo. Pe rá hñupaßâ
ma da yopa nte.

Pe mi ßyøpyaßù xi bi du yá mùi
ntsßêdi.

Ra Jesu bi gutßa ra bojâ pa ja ra
nijâ

24� �Nu mi zønga ra Jesu co yá
nxadi ja ra hnini Ncapernau, núßù
toßo mi cobra ra bojâ de ra nijâ bi ßñe
bi ßyamba ra Pedro bi ßñembi:

—Xi ri xahnatehù, ¿ha gue hingui
jutßa ra bojâ pa ra nijâ?

25� �Ra Pedro bi dâdi ne bi ßñembi:
—Hâhâ, jutßi.
Nepù ra Jesu co yá nxadi bi yùtßa

mbo ra ngu habù mi nzâi mi oxißù. Y
ra Jesu bi ßyambabi ra Pedro bi
ßñembi:

—Nußi Pedro, xi núßâ ra bojâ ri
cobra núßù ya ndâ de ya hnini, ¿ha
gue go ri cobrabi núßù ja te yá njaui
o núßù hinte yá njaui?

26� �Ra Pedro bi ßñembabi ra Jesu:
—Núßù hinte yá njaui go gueßù ri

cobrabi.
Nußbû ra Jesu bi ßñembabi ra

Pedro:

—Nußbû núßù ja te yá njaui ya
ndâ hingui jutßi.
27� �Pe pa hinda bø yá cuê núßù toßo
cobra ra bojâ, grí ma ja ra ndehe,
hñâxa ri ansuelo ne ßyêntßa ja ra dehe,
y nurá mùdi ra huâ gui jù, xocua rá
ne, y ja gui hñâhni núßâ ra bojâ rí
ßñepi ga juthù.,1718

Núßâ toßo maßna ma da nja rá nsu
(Mr. 9:33d d d d d-37; Lc. 9:46d d d d d-48)

18 � 1� �Ha nuya paßù yá nxadi bi
ßyambabi ra Jesu ne bi

ßñembi:
—¿Toßo ma dra dângui nuni

mahetsßi habù bí manda Ajuâ?
2� �Nußbû ra Jesu bi maßta ßnara zi

bâtsi ne bi ßbaßma madetho de gueßù,
3� �ne bi ßñembabi yá nxadi:

—ßBù hingui pata ri ßmùihù ne
gui njahù ngu nuna ra zi bâtsi, nußbû
hinda za gui cùthù mahetsßi habù bí
manda Ajuâ ma Dada.
4� �Nußâ tóßo ne dra dângui nuni
mahetsßi habù bí manda Ajuâ,
mahyoni da ntßùqui ngu nuna ra zi
bâtsi hingrá ßñetsßi.
5� �Ha nußâ tóßo da umba ntsaya ßna ngu
nuna ra zi bâtsi de ma thuhuga, ja ra
uênda go guecagui ri ßraca ntsaya.

Ra Jesu bi mâ gue ga nsuhù pa
hinga øthù ya tsßoqui

(Mr. 9:42d d d d d-48; Lc. 17:1d d d d d-2)

6� �Nußâ tóßo da ßyùßta ßna de gue
nuya ya zi bâtsi camfrigui, nura jâßißâ
maßna xá hño dra tsßùtua ßnara do
strá hñù ja rá ßyùga ne da thøtßa ja ra
dehe.
7� � ¡Huecate ra meximhai ngueßâ xi ja ya
ntßùßtate! Nzântho ma da nja ya
ntßùßtate, pe ¡huecate ya ßyùßtate!

8� �Hangue nußbù ßnari ua o ßnari ßyê
da jaßi gui ßyøtßa ßnara tsßoqui, maßna
xá hño hyêqui ne ßyêmbù. Ngueßâ
maßna xá hño gri doua o gri doßyê gui
tsønga mahetsßi habù bí ja ra te pa
nzântho que dri xøgue gatho ri

ndoßyo ne da tßêntßaßi ja ra nidu habù
zø ra tsibi núßâ hinhyaßmù da huetßi.
9� �Nehe nußbù ßnari da da jaßi gui ßyøtßa
ßnara tsßoqui, maßna xá hño hñâi ne
ßyêmbù. Ngueßâ maßna xá hño dri ßbêdi
ßnari da gui tsønga mahetsßi habù bí ja
ra te pa nzântho que dri xøgue ri da
ne da tßêntßaßi ja ra nidu habù zø ra
tsibi.

Ra ßbede de ßnara zi dêti xqui ßmêdi
(Lc. 15:3d d d d d-7)

10� �Jamasuhù hingui ùtsahù nuyù
ya zi bâtsi, ngueßâ nzântho ßbùi yá
ênxêyù ja rá thandi ma Dada bí ßbù
mahetsßi.
11� �Núßâ Toßo bi e bi Njâßi bá ehe pa da
pøhø núßù xa ßmêdi.

12� �Te guí beñhù ßbù ßnara maßyo
pêßtsa ßna nthebe ya dêti ne da ßmêdi ßna
de gueßù, ¿ha gue hingue da zohmâni ja
ra tßøhø núßù gohoßrate ne ßrêtßamagùto
ya dêti pa da ma da hyonga núßâ maßna
xa ßmêdi?
13� �Y nu sta zùdi, nußbû núßâ ra maßyo xi
da johya ngueßâ bi zùdi núßâ ßnará dêti
xqui ßmêdi, y nixi hingui oda rá mfeni
núßù gohoßrate ne ßrêtßamagùto hinxa
ßmêdi.
14� �Njabù nehe nuri Dadahù bí ßbùi
mahetsßi hingui ne da ßmêdi ni ßna de
gue nuya ya zi bâtsi.

Ra mpunbi de ya cu
(Lc. 17:3)

15� �Nubyá ma ga xißahù, nußbù ßnari
cu da ßyøßtßaßi ßnara tsßocate, grí ma gui
cßâßtsi ne gui ñâsêui. ßBù da ßyøde núßâ
gui xipi, nußbû ya xcá yopa màhui ri
cu.
16� �Pe nußbù hinda ßyøßtßaßi, nußbû tsixa
yoho o hñu ya cu pa da ßyøde núßâ ma
gui mâñhù, pa njabù núßû go gueßù da
za da damajuâni.
17� �Ha nußbù núßâ ra cußâ hinda ßyøte
núßù yoho o hñu gui tsitsßi, nußbû
xipabi gatho ya gamfri ja ra nijâ. Y
nußbù nixi con gueßù hinda ßyøteßâ,

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



nußbû dá tßøtßa ra uênda gue ya hingrá
gamfri ne dá thandi ngu ßnara dâga
ßyøtßatsßoqui.

18� �Xi majuâni dí xißahù gue nußâ
gui ßyøthù nuua ja ra ximhai, gueßâ rí
tßøtße mahetsßi, ne nußâ gui mâñhù
gue hinda tßøtße nuua ja ra ximhai,
gueßâ hinda tßøtße nehe nuni
mahetsßi.

19� �Nehe ma ga xißahù gue nußbù
yoho de gueßahù gui ßyøthù ßnara
cohi nuua ja ra ximhai de núßâ ma
gui ßyadihù, nußbû da ßraßahù ma
Dada bí ßbùi mahetsßi núßâ gui
ßyadihù.
20� �Ngueßâ nu habù di ßbù yoho o hñu
di xøcambenigui, nuni ja dí ßbùhni
madetho de gueßù.

21� �Nußbû ra Pedro bi joni habù mi
ßbai ra Jesu ne bi ßñembabi:

—Ma zi Hmußi, ¿hangu ya ßmißqui
mahyoni ga pumbabi ßnama
miqußeißbe ßbù da ßyøtca ßnara
tsßocate? ¿Ha gue asta rá yoto ßmißqui?

22� �Ra Jesu bi dâdi ne bi ßñembi:
—Hindí eñßi gue hønsê yoto ßmißqui

gui pumba ri miqußeiui, nuga dí eñßi
gue asta hñußrate ma ßrêtßa ßmißqui ya
yoto pêßtsi gui pumbi, ne ya nixi gui
ßyøthù ra uênda rá ndunthi ya ßmißqui
gui mpumbahù.

Ra ßbede de ra tsßoßbêgo himbi
mêßtsa ra nthecate

23� �Nubyá ma ga xißahù ßnara
ßbede. Nura Ndâ de mahetsßi nja ngu
ßnara hmu bi ßñùtßuêndaui yá ßbêgo.
24� �Y nu mi mùdi ra hmu da ßyøtßa ra
uênda, bi zønga ßnará ßbêgo xi mi
tupabi ndunthi ra bojâ.
25� �Ha nura ßbêgoßâ himi tsa da gußtuabi
núßâ mi tupabi rá hmu, hangue ra
hmu bi manda da ßba nura ßbêgo co rá
ßbêhñâ ne yá bâtsi ne gatho núßâ te mi
pêßtsi pa dra joßtsuabi rá bojâ.
26� �Nußbû nura ßbêgoßâ bi ndandiñâhmu
ja rá ua rá hmu ne bi bântebi bi
ßñembi: “ßYøtca ra mâte gui tøbgagui

ne ga jußtßaßi gatho núßâ dí tußaßi.”
27� �Nußbû ra hmu bi yo rá mùi de rá
ßbêgo, bi pumba gatho núßâ mi tupi, ne
bi hyêgui bi ma.
28� �Ha nu mi ma de guehni nura ßbêgoßâ
bi nthêui ßnará mißbêgoui núßâ mi tupa
ßna zi tùquitho ra bojâ. Bi dâma mihi ne
bi mùdi bi mißtua rá ßyùga ne bi ßñembi:
“Nubyá ma gui jutqui gatho núßâ guí
tuqui.”
29� �Nußbû núßâ rá mißbêgoui mi tupabi,
bi ndandiñâhmu ja rá uaßâ ne bi
bântebi bi ßñembi: “ßYøtca ra mâte gui
tøbgagui ne ga jußtßaßi gatho núßâ dí
tußaßi.”
30� �Pe nußà himbi ne, bi zixa fadi asta
himbi gußtua gatho rá bojâ núßâ mi
tupi.
31� �Nußbû nu mi hyanda maßra yá
mißbêgoui xi bi ù yá mfenißù ne bi ma
bá xipabi yá hmu de gatho núßâ xqui
hyandißù.
32� �Nußbû ra hmu bi zohna núßâ ra
nduthai xqui pumbabi ne bi ßñembi:
“Nußi, ßna xi grá tsßojâßi. Gatho núßâ ra
bojâ nguí tucagui go dá punßaßi ngueßâ
gá bântegui ga tøpßaßi.
33� �¿Ha gue himri ßñepßaßi nehe xcá yo
ri mùi co ri mißbêgoui ngu dá yo ma
mùiga con gueße?”
34� �Nußbû nura hmu co rá cuê bi manda
da tsßixa fadi núßâ ra tsßoßmùi gá ßbêgo
pa da hnaßmbabi asta hinda gußtua
gatho núßâ mi tupa rá hmu.

35� �Nehe njabù ma Dada bí ßbù
mahetsßi ma da ßyøtße con gueßahù ßbù
hingui pumbabihù nuri miqußeihù ßbù
da ßyøßtßaßihù ßnara tsßocate.,1819

Ra Jesu bi mâ de ra nxuni
(Mr. 10:1d d d d d-12; Lc. 16:18)

19 � 1� �Nu mi uadi ra Jesu bi
mânga nuya noyaya, bi bøni

de guehni Galilea ne bi ma rißnandi
ra dâthe Jordá pa habù mi o ßna xêni
rá hai Judea.
2� �Ne xi bi dêni ndunthi ya jâßi ne ja bá
øtheni ndunthi ya daßthi.

3� �Nepù ya fariseo bi ma bá cßâßtsa
ra Jesu pa da xaxi ne bi ßñembabi:

—¿Ha gue po nußâraza ra tßøtße da
za da nxungüi rá ßbêhñâ ßnara ßñøhø?

4� �Ne ra Jesu bi dâtuabi ne bi ßñembi:
—¿Ha gue hinxcá hñeßthù ja ri

leyhù gue Ajuâ go gueßâ bi hyoca ra
ßñøhø ne ra ßbêhñâ desde rá mùdi?
5� �Nehe mâ gue ra ßñøhø da ßuegue de
rá dada ne rá nânâ pa go da ßmùhui rá
ßbêhñâ, y de ri yohoßù da ßnatho.
6� �Hangue dí xißahù gue nußû di ßnatho,
hingue di yoho. Hangue nußâ da pêhna
Ajuâ, hinda za go da ßueca ßnara jâßi.

7� �Ya fariseo bi ßñembabi ra Jesu:
—Nußbû ¿hanja ra Moise bi

manda da thoca ßnara tßofo dega
nxuni pa da za da hyêpù rá ßbêhñâ
ßnara ßñøhø?

8� �Nußbû ra Jesu bi ßñembabi:
—Ra Moise bi unga nsêqui da

njabù ngueßâ xi xá me ri corasohù, pe
Ajuâ desde rá mùdi hingá njabù mi
neßâ.
9� �Nuga dí xißahù gue nußâ tóßo da
nxungüi rá ßbêhñâ ne hinxa dimba
ßnara tsßoqui xa ßyøtße co maßna ra jâßi,
nußbû nurá dâme núßâ ra ßbêhñâ ßbù da
nthâtui maßna ra ßbêhñâ, nußbû ya bi
ßyøtßa ßnara tsßoqui. Nehe núßâ toßo da
nthâtui núßâ ra ßbêhñâ xa thêpù, núßâ
ra ßñøhø ya ra zinga medinthâti.

10� �Nußbû yá nxadi bi ßñembabi ra
Jesu:

—Nußbù njabù, maßna xá hño
hinda nthâta ßna ßbù.

11� �Bi dâdi ra Jesu ne bi ßñembabi:
—Pe hinda za gatho da ßyøtßa

njabù, hønsê núßù toßo xa ßmùi pa
hinda nthâti.
12� � ßBùi ßraya ßñøhø hingui tsa da nthâti
ngueßâ desde bi ßmùi ya mi njabù.
Nehe ßbùi maßra ya ßñøhø hingui tsa da
nthâti ngueßâ nußû ßmêfa ja xa njabù.
Ne ßbùi maßra ya ßñøhø hingui nthâti
ngueßâ maßna ri ho da mêpabi Ajuâ
toßo ra Ndâ de mahetsßi. Nußâ tóßo tsa
da hñâni nuna tsßofonâ, dá hñâni.

Ra Jesu bi jâpa ya bâtsi
(Mr. 10:13d d d d d-16; Lc. 18:15d d d d d-17)

13� �Nepù bá tsßimpabi ßraya zi bâtsi
ra Jesu pa da hñuxa yá ßyê ja gueßù
ne da ßyapa Ajuâ da jâpßù. Pe nuyá
nxadi bi zùi núßù toßo mri zi ya zi
bâtsi.
14� �Nußbû ra Jesu bi ßñembabi yá nxadi:

—Hophù da ßñehe ya zi bâtsi,
oguí hâcuabihù da ßñe da zùcagui,
ngueßâ gatho núßù toßo ßbùi ja rá
hmanda Ajuâ go gueßù nja ngu nuya
ya zi bâtsi.

15� �Y nu mi uadi ra Jesu bi hñuxa
yá ßyê ja ya zi bâtsi, nußà bi ma de
guehni.

ßNara bâsjâßi mrá rico
bi ñâui ra Jesu

(Mr. 10:17d d d d d-31; Lc. 18:18 d d d d d-30)

16� � ßMêfa bi ßñe ßnara bâsjâßi pa da
ßyøßtua ßnara ntßani ra Jesu ne bi
ßñembi:

—Nußi Xahnate, ßnagrá hojâßi, ¿te
ßbê da za ga øtße pa da za ga pêßtsa ra
te pa nzântho?

17� �Bi dâdi ra Jesu ne bi ßñembi:
—¿Hanja guí engui gue drá hojâßi?

Hønsê Ajuâ go gueßâ ra hojâßi. Pe nußbù
guí ne gui pêßtsa ra te pa nzântho, ßyøtßa
gatho núßâ ri manda Ajuâ.

18� �Bi dâdi ra bâsjâßi ne bi ßñena:
—¿Te ma hmandaßù?
Ra Jesu bi ßñembi:
—Oxqui hñote, oxqui nzinga

medinthâti, oxqui mpe, oxqui jùxa ya
ncßuamba.
19� �Umba ra tßequßei ri dada ne ri nânâ
ne sußù, mâdi ri miqußeiui ne gui su
ngu grí nsu sêhê.

20� �Bi dâdi ra bâsjâßi ne bi ßñembi:
—Desde stá mbâtsi stá øtßa gatho

núya guí xiqui. Xibya, ¿te maßna ri
ßbêdi ga øtßebya?

21� �Nepù ra Jesu bi ßñembabi:
—Nußbù guí ne gui ßbùi xá hño,

grí ma bá pa gatho núßâ guí pêßtsi ne

hecua ya hyoya, pa njabù da za gui
hñânga ßnari dânga thâhâ nuni
mahetsßi. Nepù bá ehe gui têngagui.

22� �Nu mi ßyøde njabù núßâ ra
bâsjâßi bi ma xi mi tu rá mùi ngueßâ
xi mrá rico.

23� �Nußbû ra Jesu bi ßñembabi yá
nxadi:

—Xi majuâni xi xá hñei da yùtßa
ßnara rico ja rá hmanda Ajuâ.
24� �Xi majuâni dí xißahù gue maßna xá
hñei da yùtßa ßnara rico ja rá hmanda
Ajuâ que da thogui ßnara cameyo ja rá
gu ßnara ßyofri.

25� �Y nu mi ßyøde njabù ya nxadi
xi bi ßyø ne bi ßñena:

—Nußbù njabù, ¿toßo ja da za da
mpøhø?

26� �Ha ra Jesu bi nhyandui yá
nxadi ne bi ßñembabi:

—Co yá mfenisê ya jâßi hingui tsa
da mpøhø, pe co rá tsßêdi Ajuâ hâ,
hinte rá hñei.

27� �Nepù ra Pedro bi ßñembi:
—Nußi guí pâdi gue nuje stá

tsoguihe gatho núßâ te ndí pêßtshe pa
ga tênßahe. Nußbû ¿te ma thâhâ ma
ga hâñhe ßmêfa?

28� �Nußbû ra Jesu bi ßñembabi:
—Xi majuâni dí xißahù gue

nurá ñoho ra ßmùi nu sta yopa
ßñehe Núßâ Toßo bi e bi Njâßi pa
da manda co rá nsunda, nußbû
gueßbù núßahù xcá têngaguihù ma
da thuxßahù gui mandahù nehe
núßù ßrêtßamayoho ya ßmùi de
Israel.
29� �Y gatho núßù toßo xa zogui yá ngu o
yá cu o yá nju o yá dada o yá nânâ o
yá ßbêhñâ o yá bâtsi o yá hai po rá
nguecagui, nußû ma da hñânga maßna
nthebe rá ndunthi de núßâ xa zogui, ne
ma da ßmùi pa nzântho.
30� �Ha nußù tóßo ya dânguibya, nura
paßâ ma da notsißù, ha nußù tóßo ya
notsibya, nura paßâ ma da ndânguißù.,1920

Ra ßbede de ßraya mêfi bi yùtßa mi
xudi, maßra mi nde ma pa, ha nu

maßra mi nde

20 � 1� �Nurá hmanda Ajuâ ma ga
hyêcuahù ngu ßnara me

uâßobxi. Nura me uâßobxißâ xi mi
pêßtsa ndunthi ya uâßobxi. Ne ßnara
pa xi ßnitho bi ma bi hyonga ßraya
mêfi.
2� �Y bi gohui ra cohi nuya mêfi gue da
gußtuabi núßâ tâhâ ßnara mêmapa.
Nepù bi mêhni da mpêfi ja yá uâßobxi.
3� �Y mi nzùnga gùto bi ma maßnaßqui
bá honga maßra ya mêfi ne bi zùdi
ßraya jâßi mi ßbahni ja ra tai mi otho yá
ßbêfi.
4� �Ne bi ßñembabi: “¿Ha hinguí ne gui
faxcahù ra ßbêfi ne ga jußtßahù núßâ rí
ßñepi gui tâhù?” Nepù nußû bi mêui
ßbestho.
5� �Nepù mi nde ma pa nura ßñøhø bi
ma maßnaßqui bá honga maßra ya mêfi,
nepù ngu nzùnga hñu bi yopa ma
maßnaßqui bá tsi maßra ya mêfi ne bi
ncohui da gußtui núßâ rí ßñepi.
6� �Ngu nzùnga cùtßa bi ma maßnaßqui ne
bi nthêui maßra ya jâßi mi otho yá ßbêfi
ne bi ßñembabi: “¿Hanja guí ßbathùua
gatho ra pa? ¿Ha gue otho ri ßbêfihù?”
7� �Nußû bi dâdi ne bi ßñembi: “Ngueßâ
hinto xa ßracje ra ßbêfi.” Nura hmu bi
ßñembabi: “Nußbû faxcahù ra ßbêfi nepù
ga jußtßahù núßâ rí ßñepi gui tâhù.”
8� �Ha nu mi yù ra hyadi nura hmu bi
ßñemba ra ßbêtri: “Zohna gatho ya
mêfi, ne gatho gui jußtuabi maxøgue
ßna pa. Jußtuabi ßmêtßo núßù bi yùtßa
ßmêfa, nepù ßmêfa gui jußtuabi núßù bi
yùtßa rá mùdi.”
9� �Ha nu mi zøhø núßù xqui yùtßa ra
ßbêfi nzùnga cùtßa nde, nußû bri
jußtuabi maxøgue ßna pa.
10� �Ne mi zøhø núßù xqui yùtßa ra ßbêfi
desde mi xudi, nußû mi hu yá mùi gue
ma xa dâhâ maßna ndunthi, pe nußû bri

NSAN MATEO 19, 20 36

jußtuabi mahyêgui ngu núßù xqui yùtßa
mi nde.
11� �Y nu mi hñânga yá thâhâ, xi bi bø
yá cuê co ra hmu,
12� �ne bi ßñembi: “Núyû bi yùtßa ßmêfa
ne hønsê ßna ora bi mpêfi ne gá
jußtuabi ngu núßâ dí tâhe, ha nuje xi
stá mpêhe gatho ra pa co ra pahyadi.”
13� �Nußbû ra hmu bi ßñembabi ßna de
gueßù: “Xißague, ¿ha gue dí øßtßa ßnara
ntsßoßmùi? ¿Ha gue hindá cohù ra cohi
gue ga jußtßa núßâ tâhâ ßnara mêmapa?
14� �Hñâxa núßâ rí ßñeßaßi y grí ma. Nuga
dá jußtuabi núyù bi yùtßa ßmêfa ngu
núßâ gá tâhâ ngueßâ dá ne dá øtße njabù.
15� �¿Ha go ma gui hñâgaguigue núßâ ga
ne ga øtße co ma bojâ? ¿Hanja grí
hyøcuabi rá thâhâ ri mimêfiui ngueßâ
nuga drá hojâßi con guehyù?”
16� �Ngueßâ nußù dri ßbêfa go gueßù dya
mùdi, y nußù ya mùdi go gueßù da
ßmêfa. Ndunthi da tsßofo, pe tsßùtho
núßù xa thahni.

Ra Jesu bi yopa mâ de rá du
(Mr. 10:32d d d d d-34; Lc. 18:31d d d d d-34)

17� �Nepù ra Jesu bi ma pa Jerusale,
ne de má ßñu bi ßueque ßnambù núßù
ßrêtßamayoho yá nxadi pa bi umba
ntßøde ne bi ßñembi:

18� �—Pâhù gue nu xcrá tsøñhù
Jerusale, ja ma dra jùni Núßâ Toßo bi
e bi Njâßi, ne dra tßêntßua ja yá ßyê ya
ndâ gá macjâ ne ya xahnate de ra
ley, ne nußû ma da hyøxa ra thai pa
da tho.
19� �Nepù ma da ßyêntßua ja yá ßyê nuya
jâßi hingyá xodyo pa da ßyøßtua ra
ntßeni ne da ßnaßmbi, ne da pontßi, ne
ja da duni, pe rá hñupa ma da yopa
nteßâ maßnaßqui.

Rá nânâ ra Cobo ne ra Xuua bi
ßyapa ßnara favo ra Jesu

(Mr. 10:35d d d d d-45)

20� �Nepù rá nânâ ra Cobo ne ra
Xuua yá tßù ra Sebedeo, bá ßñoui

yá tßù habù mi ßbai ra Jesu ne bi
ndandiñâhmu pa da ßyadi núßâ mi
beni da ßyadi núßâ ra ßbêhñâ.
21� �Nußbû ra Jesu bi ßñemba nura ßbêhñâ:

—¿Te rá ßbê guí ne gui ßyadi?
Nepù ra ßbêhñâ bi dâdi bi ßñena:
—Dí ne gue nuya yoho ma tßù da

hñudi con gueße nu xcrí ndâ, ßna da
hñudi ja ri ßñêi ha nu maßna ja ri
ngâhâ.

22� �Nußbû ra Jesu bi dâtuabi núßâ
ra ßbêhñâ ne bi ßñemba ra Cobo ne ra
Xuua:

—Nixi guí pâhù núßâ guí ahù. ¿Ha
guí hanthù gui tsêthù ya tsßothogui
ngu núßâ ma ga tsêtiga?

Nußû bi dâdi:
—Hâhâ, da za ga tsêthe nehe.
23� �Nußbû ra Jesu bi ßñembabi:
—Xi majuâni ma gui thohù nehe

ya tsßothogui ngu núßù ma ga
thoguiga, pe nußâ guí nehù gue gui
hñudihù ja ma ßñêi ne ja ma ngâhâ,
hingo tsa ga mângá. Numa Dada hâ,
go gueßâ tsa da mâ ne pâdi toßo ma
da umbabi nuya hudißù.

24� �Nu mi bâdi núßù má ßrêtßa ya
nxadi de núßâ te xqui ßyadi núßù má
yoho ya nxadi mri ncu, nußbû bi bø
yá cuêßù co núßù yoho mri ncu.
25� �Nepù ra Jesu bi zofo yá nxadi ne bi
ßñembi:

—Guí pâhù gue nuya ndâ de ja ya
hnini, nußû go ri dâma ßñexasê pa da
manda gatho ya jâßi, nehe nuyá
mfatsßißù øtße njabù nehe.
26� �Pe nußahù oxqui njahùbù. Ngueßâ
ßbù ßna de gueßahù gui nehù gui
ndânguihù, mahyoni gui ßmêgohù.
27� �Ha nußâ tóßo ne gue go dra mùdi de
gueßahù, nußà go gueßâ mahyoni da
ßmêgo.
28� �Gui njahù ngu Núßâ Toßo bi e bi
Njâßi, núßà himbá ehe pa da ßñe ya
ßbêgo, nußà bá ehe pa go bi ßmêgo, ne
pa da unga rá te pa da pumba yá
tsßoqui ya jâßi.

Ra Jesu bi ßyøthe yoho ya goda
(Mr. 10:46 d d d d d-52; Lc. 18:35d d d d d-43)

29� �Y de mi bønga de Jericó ra Jesu co
yá nxadi, xi ndunthi ya jâßi bi dênißù.
30� �Y de má ßñu mi huhni yoho ya zi
goda. Ha nu mi ßyødeßù gue mi pani ra
Jesu, bi mafi ne bi ßñembabi:

—Nußi Ndada, rá Tßùßi ra ndâ
Davi, huegaguihe.

31� �Ya jâßi bi goßtuabi yá ne pa ya
hinda sigui da mafi hmâhâ. Pe nußû
maßna xi mi mafi ne mi ena:

—Nußi Ndada, rá Tßùßi ra ndâ
Davi, huegaguihe.

32� �Nußbû ra Jesu bi ßmai ne bi
ßñembabi:

—¿Te ßbê guí ne ga øßtßahù?
33� �Nußû bi dâdi ne bi ßñena:
—Dí ne gui xoga ma dahe, Ndada.
34� �Nußbû ra Jesu xi bi huequißù, ne

bi hñußtsua yá ßyê ja yá da, ne nußû
ßbestho bi xo yá da ne bi hyandi.
Nepù nußû bi dênißâ.,2021

Ra Jesu bi yùtßa Jerusale
(Mr. 11:1d d d d d-11; Lc. 19:28 d d d d d-40; Jn.� 12:12d d d d d-19)

21 � 1� �Nu mi zøni ra Jesu co yá
nxadi nuni Betfagué ja rá ua

ra tßøhø ßbo Olivo ya mi guetbù pa
Jerusale, núßà bi mêhna yoho yá
nxadi da ßmêtßo,
2� �ne bi ßñembabißù:

—Rí maha pa nuna tßùca hnini bí
jani. Ha nu xcrí tsøñhùni ma gui
tsùhùni ßnara zi burru di thâtni ne dri
zi rá bâtsi. Xcrí tsùhù güi xoßthù ne
güi tsincahù gatho yoho.
3� � ßBù di ßbùpù ßna, ne da nja te da
xißahù, ßñembabihù njaua: “Ra zi Hmu
bí honi.” Nußbû nura jâßi ßbestho da
hoßahù güi tsincahù.

4� �Gatho bi njabù pa bi nja ngu
xqui mânga rá ßmêhni Ajuâ bi ßñena:

5 Rí maha Jerusale núßâ ra hnini
thußmbabi nehe gue rá thuhu
Sion, ne xiphù ya mengu de
guehni:

“Ndi hyanthù bra ßñehni ri
Ndâhù, e da zùßahù,

ne hingrá ßñetsßi ngueßâ bra
tøgue ßnara zi tßùbru rá bâtsi
ßnara burru núßâ ya pâ ra
ndu.”

6� �Nußbû yá nxadi bi ma ne bi
ßyøtßa núßâ xqui ßbêpabi.
7� �Nepù bá tsimpabi núßâ ra zi burru
mri ßñoui rá bâtsi. De guehni ya nxadi
bi xißtsua yá patßißù, nepù ra Jesu bi
tøgue.
8� �Y nura hmuntsjâßi, ßra mi hânca yá
patßi pa mi pøgue ja ra ßñu, ha nu
maßra mi totßa ya ßyêza pa mi pøgue
nehe ja ra ßñu.
9� �Ne ndunthi mri ßbêtßo ne ndunthi mi
ßbêfa, mi mafißù ne mi ena:

—¡Xá nsunda rá ßñehe rá Tßù ra
ndâ Davi! ¡Ajuâ da jâpi núni xpá
mêhni pa da ndâ ja guecjù! ¡Xá
nsunda Ajuâ bí ßbùi mahetsßi!

10� �Y ngu bi yùtßa ja ra hnini
Jerusale xi bi nthøxni ya jâßi ne mri
ßñémbabißù ßna ngu ßna:

—¿Toßoni ßbù?
11� �Nußbû núßù toßo mi dêni, bi dâdi

ne bi ßñena:
—Nuni go guehni ra Jesu rá ßmêhni

Ajuâ ne ra me Nasare de Galilea.

Ra Jesu bi ßyênga núßù mri mpa
mbo ra ndânijâ

(Mr. 11:15d d d d d-19; Lc. 19:45d d d d d-48; Jn.� 2:13d d d d d-22)

12� �Nepù ra Jesu bi yùtßa ja ra
ndânijâ, ne bi ßyêni gatho núßù toßo
mri mpa ne mri ntai, ne bi pùntsßua
yá mexa ya mpatabojâ, ne bi
pùntsßua yá thuhni ya ma domitsu.
13� �Y bi ßñembabi:

—Xa ntßofo gue ma ngu ra ngu
dega søcambeni, pe nußahû xcá
ßyøtßathohù ra ngu dega mfe.

14� �Ne mi ßbùhni ßraya goda ne ya
doua ja ra ndânijâ. Núßû bi joni habù
mi ßbai ra Jesu, y nußà bi ßyøtheßù, ne
bi ñâni.
15� �Ha nuya ndâ gá macjâ ne ya

xahnate de ra ley bi hyanda nuya
dânga tßøtße bi ßyøtßa ra Jesu. Ne bi
ßyøde nuya bâtsi mi mafi ja ra ndânijâ
ne mi eñßù: “¡Xá nsunda rá ßñehe rá
Tßù ra ndâ Davi!” Nußbû nuya ndâ gá
macjâ ne ya xahnate de ra ley xi bi bø
yá cuêßù.
16� �Ne bi xipabi ra Jesu bi ßñembi:

—¿Ha gue hinguí øde núßâ te
mânga nuyù ya bâtsi?

Nußbû ra Jesu bi dâtuabißù ne bi
ßñembi:

—Hâhâ, dí øde. Xi nußahù ¿ha
gue hinxcá hñeßthù ja ra Mâca Tßofo
habù ena njaua?:

Asta ya bâtsi ne ya ßuêne núßù
tsùtho,

Ajuâ bi ßyøtße pa bi
xøcambenißâ xi xá hño.

17� �Nußbû ra Jesu bi zoguini ya ndâ
gá macjâ ne ya xahnate de ra ley, ne
bi ma Betania pa ja bá oxini.

Ra Jesu bi japi bi ßyotßa ßnara
ßbai gá igo

(Mr. 11:12d d d d d-14, 20d d d d d-26)

18� �Rá hyaxßâ bi menga pa
Jerusale, ne de má ßñu bi zù ra
thuhu.
19� �Y ja rá hyo ra ßñu bi hyandi mi ßbahni
ßnara ßbai gá igo, ne bi ma pa habù mi
ßbai pa bi hyonga ßraya igo pa da
zihmâ, pe hinte mi tøgue ni ßna, hønsê
yá xi mi cßamtho. Nußbû bi ßñembabi ra
ßbai gá igo:

—Hinhyaßmù ma da nøgue ri igo.
Y ßbestho nura oraßâ bi ßyotßa núßâ

ra ßbai gá igo.
20� �Y nu mi hyanda ya nxadi núßâ xqui
nja, xi bi ßyø ne bi ßñemba ra Jesu:

—¿Hanja ßbestho bi ßyotßa nuna
ßbai gá igo?

21� �Ra Jesu bi dâtuabi ne bi
ßñembi:

—Xi majuâni dí xißahù, ßbù xi gri
pêßtshù ndunthi ra jamfri ne hingri
dùhùhù, nußbû da za gui ßyøthù ya
tßøtße ngu núna dá øtße. Nehe da za

gui ßñemfù nuna ra tßøhø da mponi rí
ma pa ja ra ndehe, ne da mponi.
22� �Gatho núßâ gui ßyadihù ne guí
camfrihù, gatho da za gui hñâñhù.

Ra Jesu bi tßambabi te ma
nsêqui mi hâ

(Mr. 11:27d d d d d-33; Lc. 20:1d d d d d-8)

23� �Nepù ra Jesu bi yùtßa maßnaßqui
ja ra ndânijâ Jerusale, ne bi
nxahnate. Y nura ora mi xahnate, bi
joni habù mi ßbaißâ yá ndâxjua ndâ
ya xodyo ne ya ndâ gá macjâ, ne bi
ßyambabi:

—¿Toßo rá ßmêhnißi pa gui ßyøtßa
nuya ya tßøtßeya? ¿Toßo bi ßraßa
nsêqui pa gui ßyøtßa njabù?

24� �Nußbû ra Jesu bi dâdi ne bi
ßñembabißù:

—Nequi ma ga øßtßahù ßnara
ntßani. Nußbù gui xicjù, nequi ga
xißahù toßo rá ßmêhnigui pa dí øtßa
njaua.
25� �Xi núßâ ra sistehe mi øtßa ra Xuua
Xißtsate, xißâ ¿toßo go bá pêhnßâ, Ajuâ o
ya jâßi?

Nußbû nußû bi mùdi bi ßñámbasêßù
ne mri ßñémbabi:

—¿Te ga thâtuahùbya? Nußbù ga
emfù gue Ajuâ go bá pêhni, nußbû
nußà da ßñengaguihù: “Nußbû ¿hanja
hingá camfrihù núßâ mi mâñßâ?”
26� �Ha nußbù xi ga emfù gue ra Xuua go
bá pêhna ya jâßi, nußbû nußû da nja te
da ßyøtcahù, ngueßâ gathoßù beni gue
ra Xuua go mrá ßmêhni Ajuâ.

27� �Nußbû ya ndâ gá macjâ ne ya
ndâxjua ndâ bi dâtuabi ra Jesu ne bi
ßñembi:

—Hindí pâhe.
Nußbû ra Jesu bi ßñembabi:
—Nequi hinga xißahù toßo bá

pêncagui pa dí øtßa nuya ya tßøtße.

Ra ßbede de yoho ya tßù bi
ßbêhna ßbêfi

28� �Nepù ra Jesu bi yopa ßñembabi
ya ndâ gá macjâ:

—¿Te guí nuhmâguehù? ßNara
ßñøhø mi pêßtsa yoho yá tßù, ne bi
ßñemba ßna de gueßù: “Rí ma ra
ßbêfibya ja ra uâßobxi.”
29� �Nußbû nura tßùßâ bi dâdi ne bi ßñena:
“Hina, papá, hinga ma.” Pe ßmêfa bi
ntsøßmsê ne bi ma ra ßbêfi.
30� �Nepù ra dada bi ßñembabi núßâ
maßna rá tßù: “Rí ma ra ßbêfibya ja ra
uâßobxi.” “Hâhâ, papá, ga ma”, bi
ßñembi. Pe nixi himbi ma.
31� �Hangue de ri yoho ya tßù, ¿ndaßâ
gueßâ bi ßyøtua núßâ bi ßbêpabi rá dada?

Bi dâdi ya ndâ gá macjâ ne bi
ßñena:

—Núßâ ra tßù bi mêhna rá mùdi.
Nußbû ra Jesu bi ßñembabißù:
—Xi majuâni dí xißahù gue ya

dâga ßyøtßatsßoqui ne ya tsßojâßi go
gueßù ri ßbêtßo que gueßahù pa da
yùtßa ja rá hmanda Ajuâ.
32� �Ngueßâ ra Xuua Xißtsate bi ßñehe bi
ßñußtßahù ra hñojâßi, pe nußahû hingá
ne gá camfrihù núßâ bi mâñßâ. Pe nuya
dâga ßyøtßatsßoqui ne ya tsßojâßi, nußû
hâ, bi gamfri núßâ bi mânga ra Xuua ne
bi ñobrißù. Pe nußahû masque gá
hyanthù bi ñobrißù, pe hingá ne gá
ñobrihù y nixi gá camfrihù núßâ bi
mâñßâ.

Ra ßbede de ya tsßomêfi
(Mr. 12:1d d d d d-12; Lc. 20:9d d d d d-19)

33� �Nepù ra Jesu bi yopa ßñemba ya
ndâ gá macjâ:

—ßYøhù maßna ra ßbede ma ga
xißahù: Mi ßbù ßnara ßñøhø xi mi pêßtsa
ndunthi ya hai, y nuya haißù ja bi
gâxni ndunthi ya obxi ne bi gutsßi.
Nepù ja bi hyocni yoho ya ngu, ßna pa
habù da thêßma ra ngui gá obxi, ha
nußâ maßna pa ra døßma huâhi.

Y nepù bi umba hñandi yá
uâßobxi ßrayá mêfi. Nepù nußà bi ma
yabù.
34� �Ha nu mi nja ra nthùqui, nura me
uâßobxi bi mêhna ßrayá ßbêgo pa da
cßâßtsa ya hyanthuâhi pa da hñânga

núßâ made mri ßñepabi.
35� �Pe núßù ya hyanthuâhi bi gùmpa yá
ßbêgo ra me uâßobxi, ßna bi naßmbabi,
nu maßna bi hyo, ha nu maßna bi têdo.
36� �Nepù rá ñoßqui, ra me uâßobxi bi
mêhna maßna ndunthi yá ßbêgo, pe
neheßù bri jabù ngu bi tßøßtuabi núßù
yá mùdi.

37� �Rá ngâtsßi ra me uâßobxi bi
mêhnasê rá tßù ne bi ßñena: “Numa tßù
hâ, ma da tßøte.”
38� �Pe nu mi hyanda ya hyanthuâhi nura
tßù, nußû bi ßñémbi ßna ngu ßna: “Nuni go
guehni ma da tsßocuabi ya hai. Maha ga
hohù pa go ga cohù nuya hai.”
39� �Nußbû ya hyanthuâhi bi gù ra tßù ne
bi gùqui de ra uâßobxi, ne bi hyo.

40� �Xi nura me uâßobxi, ¿te ma da
ßyøßtuabi núßù ya hyanthuâhi nu sta
yopa mengui ja rá hai?

41� �Nußbû ya ndâ gá macjâ bi dâdi
ne bi ßñena:

—Ra me uâßobxi hinda hueca
nuya tsßojâßi. Ma da hyoßù, y nuya
uâßobxi ma da umba hñandi maßra yá
mêfi. Ne nußû hâ, ma da umba ra me
uâßobxi made núßâ rí ßñepabi.

42� �Nußbû ra Jesu bi ßñembabi ya
ndâ gá macjâ:

—Ha gue hinxcá hñeßthù ja ra
Mâca Tßofo núßâ mi mânga rá ßmêhni
Ajuâ maßmêtßo ne bi ßñena:

Núßâ ra do bi føthmâbù ßna lado
nuya hyøngu,

nubya gueßâ ra mùdi do de rá
nijâ Ajuâ.

Y nusêßâ go bi mêgui nura doßâ
pa da hyø rá nijâ,

ne dí hanthù gue xi rá nsunda
núßâ bi ßyøtße.

43� �Hangue dí xißahù gue ma da
thânßahù núßâ ra tsßêdi guí pêßtshù pa
gui cùthmâhù ja rá hmanda Ajuâ, ne
ma go da tßumbabi maßra ya jâßi núßù
toßo ma da ßyøßtua núßâ da ßbêpabi Ajuâ.
44� �Nußâ tóßo da feßtsa nura doßâ da
cuentßua yá ndoßyo, y nußâ tóßo da zêßmi
da qußêßti.

45� �Y nu mi ßyøde ya ndâ gá macjâ ne
ya fariseo nuya ya noyaya, nußû bi unga
nguênda gue go mi sipabißù.
46� �Hangue nußû mi ne da gùhmâ ra
Jesu, pe mi tsu ya jâßi ngueßâ nuya jâßi
mi beni gue ra Jesu go ßnará ßmêhni
Ajuâ.,2122

Ra ßbede de ra nthâti

22 � 1� �Ra Jesu bi yopa zofo ya ndâ
gá macjâ ne ya ndâxjua ndâ,

ne bi xipa maßna ra ßbede, ne bi
ßñembi:

2� �—Ra Ndâ de mahetsßi ma ga
hyêcuahù ngu ßnara ndâ bi ßyøtßa
ßnara ngo ngueßâ bi nthâta rá tßù.
3� �Bi mêhna yá ßbêgo pa da tsi núßù mi
thøßmi da ßmù ja ra ngo. Pe nußû himbi
ne bi ßmùhni.
4� �Nepù núßâ ra ndâ bi mêhna
maßnaßqui maßra yá ßbêgo ne bi
ßñembi: “Bá xiphù núßù toßo dí tøßmhe
gue ya stá hñocje, ne ya stá hohe ya
ndâmfri ne maßra ya hnoca mboßoni.
Ya gatho xa nthoqui, ßñemfù da ßñehe
ra ngo.”
5� �Pe núßù toßo mi thøßmi hingo bi
jamasu núßâ bi xipa nuya ßmêhni, ßna bi
mada ra ßbêfi ja yá huâhi, ha nu maßna
bi ma da nu rá ßbêfi ja ra hnini,
6� �ha nu maßra bi gùmpa yá ßmêhni ra
ndâ, bi naßmbi nepù bi hyo.

7� �Ha nu mi bâdi ra ndâ núßâ te xqui
tßøßtuabi yá ßmêhni, xi bi bø rá cuê.
Hangue nußà bi mêhna yá soldado pa bi
hyo núßù ya hyote, nepù bi tsßâßtuabi yá
hninißù.
8� �Nepù ra ndâ bi ßñembabi yá ßbêgo:
“Ya ja gatho pa ra ngo, pe núßù toßo ndí
tøßmi himbi ne bi ßñehe, bi ntsßocßbaha.
9� �Hangue nubyá grí maha ja ya dâßñu,
ne bá tsihù gatho núßù gui tsùhùbù.”
10� �Nußbû bi ma ya ßbêgo bá muntsßa
gatho núßù bi zùdi ja ya ßñu, ya
tsßoßmùi ne ya hojâßi. Njabù bi ñuxa
nura dânga ngu habù bi nja ra ngo.

11� �Nußbû ra ndâ bi yùtßa mbo habù
mi ja ra ngo pa bi zêngua núßù xqui

zøhø. Ne bi hyanda ßna mi ßbùhni
núßâ hinxqui hye ra he dega ngo.
12� �Hangue nußà bi ßñembabi: “Amigo,
¿hanja gá cùtßiua hingá he núßâ ra he
dega ngo?” Pe nußà hinte bi dâdi.
13� �Nußbû ra ndâ bi ßñembabi yá ßbêgo:
“Thâßtuahù yá ua ne yá ßyê nuna jâßi,
ne bá føthùbù møte ja ra ßbêxuui pa ja
dí nzonini ne ja dí gustri yá tsßi.”

14� �Nu mi uadi ra Jesu bi metuabi
ra ßbedeßù bi ßñembi:

—Ngueßâ ndunthi da tsßofo, pe
tsßùtho núßù xa thahni.

Ra Jesu bi mâ de ra bojâ núßâ
adi ya ndâ de ya hnini

(Mr. 12:13d d d d d-17; Lc. 20:20d d d d d-26)

15� �Nußbû nu mi ßyøde ya fariseo
nuya noyaya, nußû bi njùqui pa bi
mâmbi hanja da za da xaxa ra Jesu
dega noya.
16� �Nußbû bi mêhna yá mfatsßißù
mahyêgui co ßrayá mfatsßi ra ndâ Erode
pa bá øßtua ßnara ntßani ne bi ßñembi:

—Xahnate, dí pâhe gue nußi guí
mânga núßâ majuâni, ne guí udi xi xá
hño rá noya Ajuâ, ne hinto guí tsu,
nixi guí huahna ya jâßi.
17� �Hangue dá e ga anßahe te guí xicje,
¿ha gue xá hño ga juthe núßâ ra bojâ
adi ra ndâ Cesa, o hina?

18� �Pe ra Jesu bi bâtuatho yá
tsßomfenißù, hangue bi ßñembi:

—Nußahû ßnagyá yohmihù, ¿pa te
guí xaxcahù?
19� � ßÑutcahùua núßâ ra bojâ adi ra ndâ
Cesa.

Nußbû nußû bi ßñutuabi núßâ ra
bojâ mi adi.
20� �Ha ra Jesu bi hyandi bi ßñembabi:

—¿Toßo rá cßoi núna huxcua ja ra
bojâ, ne te rá ßbê mângua?

21� �Ha nußû bi dâdi ne bi ßñena:
—Rá cßoi ra ndâ Cesa.
Nußbû ra Jesu bi ßñembabi:
—Umfù ra ndâ Cesa núßâ rí

ßñepabißâ, y nehe umfù Ajuâ núßâ rí
ßñepabi.

22� �Nu mi ßyøde njabùßù, xi bi ßyø
ntsßêdi. Nepù bi zohni ra Jesu, bi
maßù.

Ya saduceo bi ßyamba ra Jesu
de rá ñoho ra te

(Mr. 12:18 d d d d d-27; Lc. 20:27 d d d d d-40)

23� �Núßâ ra paßâ, bi zøhø habù mi ßbù
ra Jesu ßraya saduceo núßù mi camfri
gue hinda yopa nte núßù xa du. Nußû bi
ßyambabi ra Jesu ne bi ßñembi:

24� �—Xahnate, ra Moise bi mâ gue
ßbù ßnara ßñøhø da du ne hinda zogui
ni ßnará bâtsi, nußbû ßna de gue núßù
yá cu núßâ ra ßñøhø bi du da nthâtui
núßâ ra ßbêhñâ bi gohi sêhê pa da
pøtua rá ßbai ndu rá cu, ne da
mêßtsua ya bâtsi pa da thußmbabi rá
thuhu ndu rá cu.
25� �Nuje dá pâhe yoto ya ßñøhø mri
ncu, nußâ rá mùdi bi nthâti pe ßmêfa
bi du, ne himbi zocuabi ni ßnara bâtsi.
Nepù ßmêfa nurá ßbêhñâ bi nthâtui
ßnará cu ndu rá dâme.
26� �Nehe bi du núßâ rá ñoho ra ßñøhø,
nehe núßâ rá hñu, ne bi njabù gatho
núßù yoto ya ßñøhø bi nthâtui ßnadra
ßbêhñâ, ne ßmêfa bi uadi bi du ßramaßna
gatho núßù yoto.
27� �Y rá ngâtsßi bi du ra ßbêhñâ nehe.
28� �Nußbû xi sta yopa nte gatho núßù xa
du, ¿toßo xi majuâni drá ßbêhñâ núßâ ra
ßbêhñâ bi nthâtui gatho núßù yoto ya
ßñøhø mri ncu?

29� �Nußbû ra Jesu bi dâtuabi ne bi
ßñembi:

—Xi xá ntsßo ri mfenihù ngueßâ
hinguí pâhù ra Mâca Tßofo nixi rá
tsßêdi Ajuâ.
30� �Ngueßâ nura pa da yopa nte núßù xa
du, ya hinda ma da nthâti ya jâßi,
ngueßâ nußû ma da nja ngu ya ênxê
núßù bí ßbùi mahetsßi.
31� �Pe de núßâ rá ñoho ra ßmùi, ¿ha gue
hinxcá hñeßthù núßâ bi mânga Ajuâ ne
bi ßñena?:
32� �“Nuga go rá Ajuâgui ra Abrá, ne ra
Isaac, ne ra Cobo.” Ajuâ go gueßâ ra

Ajuâ de núßù te, hingue de núßù xa du.
Hangue ra Abrá ne ra Isaac ne ra Cobo
bí te ja rá thandi Ajuâ.

33� �Ne nu mi ßyøde ya jâßi nurá
ntßutuate ra Jesu, xi bi ßyø.

Ra hmanda núßâ maßna ra dângui
(Mr. 12:28d d d d d-34)

34� �Nu mi bâdi ya fariseo gue ra
Jesu xqui goßtua yá ne ya saduceo,
nußbû bi muntsßißù pa da nu te da
ßyøtße.
35� �Nepù ßna de gueßù mrá xahnate de
ra ley bi ma bá xaxa ra Jesu, bi ßyøßtua
ßnara ntßani ne bi ßñembi:

36� �—Xahnate, ¿ndaßâ gueßâ ra
hmanda maßna ra dângui de gatho
núßù ya hmanda huxa ja ra ley?

37� �Ha ra Jesu bi dâdi ne bi ßñembi:
—“Mâdi Ajuâ ri Hmu con gatho ri

mùi, con gatho ri tsßêdi, ne con gatho
ri mfeni.”
38� �Nuna go guehna xi ra dângui ne ra
mùdi hmanda.
39� �Y nurá ñoho ra hmanda ngutßatho,
núßâ ena gui mâdi ri miqußeiui ne gui
su ngu grí nsu sêhê.
40� �Ne gatho núßâ bi mânga ra Moise ja
ra ley, ne núßâ bi mânga maßra yá
ßmêhni Ajuâ, ne nuya yoho ya dânga
hmanda, go ri ßnatho.

¿Ha gue ra Cristo go rá
tßù ra ndâ Davi?

(Mr. 12:35d d d d d-37; Lc. 20:41d d d d d-44)

41� �De mi ßbùhnitho ya fariseo, ra
Jesu bi ßyøßtuabi ßnara ntßani nehe,
42� �ne bi ßñembabi:

—Xißahù, ¿te xi guí mâñhù de ra
Cristo rá ßmêhni Ajuâ núßâ ma da
ndâ? ¿Toßo guí emfù gue rá tßùßâ?

Ya fariseo bi dâdi ne bi ßñena:
—Rá tßù ra ndâ Davi.
43� �Nepù ra Jesu bi ßñembabißù:
—Nußbû ¿hanja ra Davi po rá

tsßêdi ra Mâca Ndâhi bi mâ gue ra
Cristo go gueßâ rá Hmu? Ngueßâ ra
Davi bi ßñena:

44Ajuâ ra Dada bi ßñembabi ma zi
Hmu:

“Bá ehe gui hñudiua ja ma ßñêi
asta hinga tsiñßaßi gatho ri

ncontra pa da gohißù de njaßti
ri ua.”

45� �Ha nußbù go drá tßùhmâ ra Davi
nura Cristo, nußbû ¿hanja bi ßñenga ra
Davi gue go rá Hmu?

46� �Nußbû ya fariseo himbi za te bi
dâdi, y desde ra paßâ ya ni ßna de
gueßù himbi za bi ßyøßtua maßra ya
ntßani ra Jesu.,2223

Ra Jesu bi mâ de yá tsßoßbêfi ya fariseo
ne ya xahnate de ra ley

(Mr. 12:38d d d d d-40; Lc. 11:37d d d d d-54; 20:45d d d d d-47)

23 � 1� �Nepù ra Jesu bi zofo yá
nxadi ne ra hmuntsjâßi ne bi

ßñembabi:
2� �—Nubya ya fariseo ne ya

xahnate de ra ley ußtßaßihù te rí bøni
da mânga ra ley núßâ bi ßyofo ra
Moise.
3� �Hangue gatho núßâ da xißahùßù
ßyøtßehù, ne ostí ma da zabißihù gui
ßyøthù. Pe nehe oxqui tênbahù yá
tsßoßbêfißù. Nußâ udißù gueßâ xá hño, pe
nußû hingo øtße núßâ udißù.
4� �Nußû tutua ya jâßi ya ßbatsßi xi xá hñù,
pe nußû ni tsßù yá mfatsßi.
5� �Nußû øtßa yá ßbêfi ja yá thandi ya jâßi
pa da pønga yá hmi, asta cueta ya
tßofo ja yá de ne tsùta ya pantsßa xifri
ja yá ßyê y ja xa ntßofoni ßraya xêni de
ra Mâca Tßofo, ne nuyá he maßna xá
ma de yá he maßra ya jâßi pe yá
ntßetsßitho.
6� �Nußû de ja ßnara ngo ri ho da hñudi
ja ya mùdi hudi pa da ñuni, ne ri ho
da hñudi ja ya hoga hudi nuni ja yá
nijâ pa da tßeßtsua yá nsu.
7� �Nußû ri ho dra zênjua ja ra tai co
ndunthi ra tßequßei, ne ri ho da
tßembabi gue go gueßù xi ya hoga
xahnate.

8� �Pe nußahû oxqui hohù toßo da
ßñeßtsßa ri nsuhù da ßñeñßahù gue go

gyá xahnatehù, ngueßâ gathoßihù grí
ncuhù, ne ßnatho ri xahnatehù ßbùi, y
núßà go gueßâ ra Cristo núßâ toßo bá
pêhna Ajuâ pa da ndâ.
9� �Y nixi núßù toßo xahnßaßihù nuua ja ra
ximhai, oxqui emfù gue go gueßù ri
dadahù, ngueßâ ßnatho ri Dadahù ßbùi,
y núßà go gueßâ bí ßbùi mahetsßi.
10� �Y nixi oxqui ma gui hohù da
tßeñßahù gue go gyá ndâhù, ngueßâ
ßnatho ri ndâhù ßbùi, y núßà go gueßâ
ra Cristo núßâ toßo bá pêhna Ajuâ pa
da ndâ.
11� � ßBù ßna de gueßahù da ne toßo da
ndângui, mahyoni go gueßâ dri
ßbêgohù.
12� �Ngueßâ nußâ tóßo ri ßñexasêbya,
ßmêfa da ua rá ntßetsßi, pe nußâ tóßo
hingrá ßñetsßibya, ßmêfa go ma da
tßeßtsua rá nsu ja rá thandi Ajuâ.

13� � ¡Núßahù xahnatehù de ra ley ne
núßahù gyá fariseohù, ßnagyá
yohmihù, huecateßihù ngueßâ ma xi
dra castigaßihù! Xcá coßthù ra gosthi
pa hinto da yùtßa ja rá hmanda Ajuâ,
nixi guí cùthù, ha nixi guí hophù toßo
da yùtßi.

14� � ¡Núßahù xahnatehù de ra ley ne
núßahù gyá fariseohù, huecateßihù
ngueßâ ma xi dra castigaßihù! Xi grí
xadihmâhù ja ri nijâhù ja yá thandi
ya jâßi ßñena hinte guí øthù, pe
ßnagyá yohmihù ngueßâ guí hânbahù
yá ngu ya ßbênte viuda, hangue Ajuâ
maßna ma da castigaßihù.

15� � ¡Núßahù xahnatehù de ra ley ne
núßahù gyá fariseohù, ßnagyá
yohmihù, huecateßihù ngueßâ ma xi
dra castigaßihù! Nußahù grí mahùua
grí mahùni guí hoñhù ya jâßi pa gui
ßñutuabihù núßâ ri jamfrihù, y nußbù
ya bi gamfrißihù, nußbû maßna guí
tsßocuahù yá mfeni, ne maßna ya gá
ßyênthù ja ra nidu ngu núßâ habù grí
maha nehe.

16� � ¡Nußahû guí ne gui ßñuhmâhù
ra ßñu, pe nixi guí pâhù habù grí
maha nehe, huecateßihù ngueßâ ma xi

dra castigaßihù! Ngueßâ guí eñhù gue
ßbù ßnara jâßi da jura po ra nijâ, hinte
ri muui núßâ bi jura. Pe ßbù da jura
po ra oro núßâ ja mbo ra nijâ, nußbû
hâ, guí eñhù gue ri muui núßâ bi jura.
17� � ¡ßNagyá ßbêmfenihù, ya xcá ßbêhù ra
ßñu! ¿Ndaßâ maßna ri muui, ra nijâ o
núßâ ra oro ja mbo ra nijâ? Ra nijâ
gueßâ maßna ri muui, ngueßâ ja xra
jâpini ra oro.
18� �Nehe guí eñhù gue ßbù toßo da jura
po ra ata hinte ri muui núßâ bi jura. Pe
nußbù da jura por núßâ ra ßbaha xa
thuxa ja ra ata, nußbû hâ guí eñhù gue
ri muui núßâ bi jura.
19� � ¡ßNagyá ßbêmfenihù, ya maßna xcá
ßbêhù ra ßñu! ¿Ndaßâ maßna ri muui, ra
ata o núßâ ra ßbaha xa thuxni ja ra ata?
Ra ata gueßâ maßna ri muui ngueßâ ja
bri jâpini núßâ ra ßbahaßâ.
20� �Hangue nußâ tóßo ri jura po ra ata,
hingue hønsê po ra ata ri jura, nehe ri
jura po gatho núßâ ra ßbaha xa thuxni
nehe.
21� �Ne nußâ tóßo ri jura po ra nijâ,
hingue hønsê po ra nijâ ri jura, nehe ri
jura po Ajuâ ngueßâ nußà ja ßbùhnißâ.
22� �Nußâ tóßo ri jura po mahetsßi, hingue
hønsê po mahetsßi ri jura, nehe ri jura
po rá hudi Ajuâ ne por guesê Ajuâ
ngueßâ go gueßâ rá hudißâ.

23� � ¡Núßahù xahnatehù de ra ley ne
núßahù gyá fariseohù, ßnagyá yohmihù,
huecateßihù ngueßâ ma xi dra
castigaßihù! Nußahû guí ßuecjù ßrêtßa
de ra bêxo pa Ajuâ de núßâ guí tâhù ßbù
guí pahù ra zi xâcßri, o ra zi ani, o ra zi
cominu. Pe hingo guí øthù núßâ maßna
mahyoni ngu mânga ra ley, hinguí
udihù ra hogaßmùi, nixi otho ri
nthecatehù, ne hinguí øthù núßâ guí
mâñhù.
24� �Nußahû guí ne gui ßñuhmâhù ra ßñu,
pe nixi guí pâhù habù grí maha nehe.
Nußahû guí njahù ngu ßnara jâßi núßâ
faxa ra tßafi pa hinda tho ya tßùca
zußue, pe sta zi, tutßatho ya dânga
zußue, y nixi bi za te ßbê bi dutßi.

25� � ¡Núßahù xahnatehù de ra ley ne
núßahù gyá fariseohù, ßnagyá
yohmihù, huecateßihù ngueßâ ma xi
dra castigaßihù! Guí njahù ngu ra
xùtßa vaso ne ra xùtßa manza, xùqui
hønsê de thi ha nu de mbo xi rá
ntsßo. Njabù mbo ri mfenihù nehe
hinxá ntßaxi ngueßâ gyá ndustehù ne
gyá tsßoßyohù.
26� � ßNagyá godahù. Hyêhùbù ßmêtßo ya
tsßomfeni pa njabù strá ntßaxißihù ne
pa da za gui ßyøthù núßâ xá hño.

27� � ¡Núßahù xahnatehù de ra ley ne
núßahù gyá fariseohù, ßnagyá
yohmihù, huecateßihù ngueßâ ma xi
dra castigaßihù! Guí njahù ngu ya
pantyo xi xá ntßaxi de thi ne ri
hnequi mahotho, pe mbo xi rá dâma
ntsßo.
28� �Hangue nußahû guí njahùbù nehe
ngueßâ guí ßñetßa hojâßihù pe guí
beñhù ya tsßomfeni ne gyá yohmihù.

29� � ¡Núßahù xahnatehù de ra ley
ne núßahù gyá fariseohù, ßnagyá
yohmihù, huecateßihù ngueßâ ma xi
dra castigaßihù! Guí jamasubihù yá
pantyo núßù yá ßmêhni Ajuâ xa du, ne
guí câthù mahotho nuyá pantyo nu
maßra ya hojâßi xa du.
30� �Ne guí eñhù: “Nußbù ya gra
ßbùhmâhe nuya paßù, nußbû hinstá
faxhe ndu ma xitahe pa xa hyopa núßù
yá ßmêhni Ajuâ.”
31� �Hangue nußahû guí mânsêhù gue go
gueßaßihù gyá tßùhù de núßù toßo bi
hyopa yá ßmêhni Ajuâ.
32� �Hangue núßâ hingo bi juata ndu ri
xitahù, ma go gui juadi gui ßyøthùbya.

33� � ¡Nußahû guí njahù ngu ya
qußeñâ, hingui ma gui cßothù de ya
dânga ùgui núßù ma gui thohù ja ra
nidu!
34� �Ma ga pêhnßahù maßra ya ßmêhni ne
maßra ya bâmhyâ ne maßra ya xahnate.
ßRa de gueßù ma gui hyohù, nu maßra
ma gui tsùthù ja ra pontßi, ha nu maßra
ma gui naßmbabihù ja ri nijâhù, ne
hinhyabù ma gui hophù da ßmùißù.

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



35� �Y njabù ma go gui juthù nehe de
núßù ya hojâßi xa tho, bi mùdi co ra
Abé asta ra Sacaría núßâ mrá tßù ra
Berequía. Nura Sacaría go gueßâ gá
hyohù mbo ri nijâhù guetbù ja ra ata.
36� �Xi majuâni dí xißahù gue nußahû ma
go gui tuxhù gatho nuya thaiya.

Ra Jesu bi du rá mùi po
ya me Jerusale
(Lc. 13:34d d d d d-35)

37� �Nußahù me Jerusale, guí têdohù
ne guí hophù yá ßmêhni Ajuâ núßù bí
pêhnßahù. ¡Hangu ya ißqui dá ne ga
muntsßahmâßihù ngu ßnara zi øni
huixa yá zi tßùßni, pe nußahû hingá
nehù!
38� �Nußbû nuri nguhù ma da gosê.
39� �Ngueßâ dí xißahù gue ya hingui ma
gui yopa hyandgaguihù asta hinga
yopa pengui. Nußbû hâ, nußahû ma
gui ßñeñhù: “Xá nsunda núßâ toßo bá
pêhna Ajuâ pa da ndâ ja guecjù.”,2324

Ra Jesu bi mâ gue da
nhuata ra ndânijâ

(Mr. 13:1d d d d d-2; Lc. 21:5d d d d d-6)

24 � 1� �Nepù ra Jesu bi bøni de ra
ndânijâ, ne ya mi ßbaßñußâ yá

nxadi bi e bi zùdi pa bi ßñutuabi
gatho nuya ngu de ra ndânijâ.
2� �Nußbû ra Jesu bi ßñembabißù:

—Xi majuâni dí xißahù, gatho
nuya nguyù ma da nhuati ne hinda
ma da gohi ni ßnara do mañâ co
maßna rá midoui.

Ya ntßudi ante rá uadi ra ximhai
(Mr. 13:3d d d d d-23; Lc. 21:7 d d d d d-24; 17:22d d d d d-24)

3� �De guehni bi ma ra Jesu co yá
nxadi pa ja ra tßøhø ßbo Olivo, ne ja bá
huhni ra Jesu. Nepù bi joni yá nxadi pa
bi ßyamba sêhêßâ ne bi ßñembi:

—Dí ne xi gui xicje haßmù ma da
nja núßâ gá mâ, ne te ma ntßudi ma
ga hanthe pa ga pâhe gue ya ma gui
yopa penguiua maßnaßqui, ne pa ga
pâhe haßmù rá uadi ra ximhai.

4� �Nußbû ra Jesu bi dâtuabi ne bi
ßñembi:

—Jamasuhù oto sti ma da
hyaßahù.
5� �Ngueßâ ma da ßñehe ndunthi núßù
toßo di ñâ de ma thuhu ne di eñßù:
“Nugui go drá Cristo bá pêncagui Ajuâ
pa ga ndâ.” Y njabù ma da hyatßa
ndunthi ya jâßi.
6� �Nehe ma gui ßyødehù da hmâ de ya
tuhni núßù ya ja, ne núßù hingui jatho.
Pe nußahû osti ma da du ri mùihù,
ngueßâ pêßtsi te da njabù. Pe hingo
gueßâ rá uadi ra ximhai ngueßâ ri
ßbêtho maßra te da nja.
7� �Ngueßâ ma da ntuhna ya hnini co
maßra ya hnini. Ma da nja ra dânga
thuhu ne ya dânga hñeni, ne ma da
nja ya mbimhai habùraza.
8� �Y gatho nuya dumùiya, guehya ya
mùdi ùgui.

9� �Núßù hingyá gamfri ma da
gùßahù da napßahù o da hyoßahù,
ne toraza da ùtsaßihù ngueßâ xcá
camfriguihù.
10� �Ha nuya paßù ndunthi ma da ßbêdi
yá jamfri, ne ma da ßñùtsa ßna ngu
maßna, ne ndunthi ma da da yá
miqußeiui.
11� �Y ma da ßmù ndunthi ya hyate bâdi,
da ßñena gue go xuá mêhna Ajuâ, ne
ma da hyatßa ndunthi ya jâßi.
12� �Ndunthi ya jâßi ma da ßbêdi ra
hmâte ngueßâ maßna xi ma da ndângui
ra tsßoqui gatho ja ra ximhai.
13� �Pe nußâ tóßo hinda ßuegue de Ajuâ,
núßà go gueßâ ma da mpøhø.
14� �Ma da ntßøde ra noya gue ra Ndâ de
mahetsßi ma da ßñehe pa da ndâ. Nuná
ma da ntßøde ja gatho rá ngùni ra
ximhai pa njabù da ßyøde gatho ya jâßi
de gatho ya hnini. Nepù de gueßâ ja dí
uadi ra ximhai.

15� �Ra Dañe núßâ mrá ßmêhni Ajuâ
bi ßyofo de núßâ ra tsßotßøtße ma da
nja mbo ja ra ndânijâ de Jerusale pa
da ntsßonga ra ndânijâ. —Nußâ tóßo
da hñeßta nuna tßofonâ mahyoni da

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



bâdi xá hño te mâ.— Ha nu xcrí
hyanthù da tßøtßa njabù mbo ra
ndânijâ, nußbû njabù gui pâhù gue ya
bi zø ra ora.
16� �Nußbû nußahù me Judeahù, ma gui
ßbathù grí maha ja ya tßøhø.
17� �Y ßbù gri ßyohù ja rá patio ri nguhù,
oxqui ma gui cùthù ßmêtßo pa te gui
hñâxhù, ngueßâ mahyoni gui dâma
maha.
18� � ßBù gri ßyohù ra ßbêfi ja ya huâhi,
oxqui penjù ja ri nguhù pa gui hñâxa
ri hehù.
19� �Huecazite núßù ya ßbêhñâ di daßthi
ne dya nzù nuya paßù.
20� � ßYaphù Ajuâ gue núßâ ra pa xcrí
ßbathù, hindi ta ya tsê nixi dra pa dega
tsaya.
21� �Ngueßâ nuya paßù ma da nja ndunthi
ya tsßothogui núßù hinhyaßmù xa
hnequi desde bi mùdi ra ximhai, ne
nixi hinda ma da yopa nja maßnaßqui.
22� �Ajuâ ma da ßyøtße pa hinda njabù
ndunthi ya pa, ngueßâ nußbù da njabù
ndunthi ya pa, nußbû da du gatho. Pe
po rá ngue ya gamfri, Ajuâ ma da
ßyøtße pa da thogui ßbestho núßù ya pa
dega tsßothogui.

23� �Nußbù ßna toßo da ßñeñßahù gue
nuua ja ßbùcua ra Cristo núßâ bá
pêhna Ajuâ pa da ndâ, o bí ßbùi
ringuehni, oxqui ma gui camfribihù.
24� �Ngueßâ ma da ßmùi ßraya jâßi da
ßñena gue go di gueßù ra Cristo núßâ bá
pêhna Ajuâ pa da ndâ, ne ma da ßmù
maßra ya hyate bâdi. Núßû ma da ßñudi
ndunthi ya dânga ntßudi ne da ßyøtßa
ya tßøtße ßñena xi majuâni pa da hyatßa
ya jâßi, ne da nehmâßù da hyatßa ya
gamfri nehe.
25� �Ya stá ßbêtßoßihù ra noya de núßâ ma
da nja, hangue ostí ma da thaßahù.
26� �Hangue ßbù da tßeñßahù gue ra
Cristo bí ßbùi ja ra mbonthi, oxqui ma
gui mahani. O ßbù da tßeñßahù: “Ndi bá
ehù ja ßbùcua mbo ra ngu”, oxqui ma
gui camfribihù.
27� �Ngueßâ nurá yoßñehe Núßâ Toßo bi e

bi Njâßi xcrá thâmfrihù da dâma zøhø
ne da hnequi gatho ja ra ximhai nja
ngu ßnara huêi ri yotßa mbøxhyadi ne
asta yùhyadi.
28� �Nuya paßù ma da nja ngu ya pada ri
muntsßi habù ßbêni núßâ te xa du.

Ra Jesu bi mâ hanja ma da yopa
mengui ja ra ximhai

(Mr. 13:24d d d d d-37; Lc. 21:25d d d d d-33; 17:26d d d d d-30,

34d d d d d-36)

29� �Ngu da thogui nuya paßù dega
tsßothogui, ßbestho ma da ßmêxuui ra
hyadi, ne ra zânâ hinda ma da yotßi.
Ya tsø ma da dagui de mahetsßi, y
mahetsßi ma da huâtßi ntsßêdi.
30� �Nepù ma da hnequi ßnara ntßudi
nuni mahetsßi de rá yoßñehe Núßâ Toßo
bi e bi Njâßi, ne gatho ya jâßi de ra
ximhai ma da nzoni nu stí hyandi da
zøhø, nu sta ßñehe ja ßnara guui con
gatho rá tsßêdi ne co rá nsunda pa da e
da ndâ.
31� �Ma da ntßøde ßnara trompeta, nepù
Núßâ Toßo bi e bi Njâßi ma da mêhna
yá ênxê gatho ja rá ngùni ra ximhai pa
da muntsßa gatho núßù xa huahnißâ.

32� � ßYøhù nuna ra ßbede de ra igo:
Nu xcrí hyanthù gue ya ja yá ßroho
ne ya ja yá xi, nußbû gui pâhù gue ya
ma da zøhø ya pa dega pahyadi.
33� �Hangue nu xcrí hyanthù da nja gatho
ngu núßâ dí xißahù, pâhù gue Núßâ Toßo
bi e bi Njâßi ya ma dua yopa pengui.
34� �Xi majuâni dí xißahù gue gatho nuya
ma da mùdi da nja ante da du nuya
jâßi ßbùibya ja ra ximhai.
35� �Mahetsßi ne ra ximhai ma da uadi
da thogui, pe numa noya hinhyaßmù
da uadi, ma da nja pa nzântho.

36� �Ni ßna hinto pâdi ra pa nixi ra
ora nurá yoßñehe Núßâ Toßo bi e bi
Njâßi, nixi núßà, nixi ya ênxê bí ßbù
mahetsßi hingui pâdi, hønsê ma Dada
hâ, go pâdi haßmù da ßñehe.

37� �Ha nu sta yopa ßñehe Núßâ Toßo
bi e bi Njâßi, ma da nja ngu núßù ya
pa de ra Noé.

38� �Nuya paßù ante da ñuxa ra dehe ja
ra ximhai, ya jâßi mi ñuni mi tsithe ne
mi øtßanthâti ngu xi yá nzâi. Mi øtßa
njabù asta núßâ ra pa bi yùtßa ra Noé
ja ra dânga motsa núßâ xqui hyoqui.
39� �Nepù mi dâmfrißù bi ñuxa ra dehe
ja ra ximhai ne bi jâtßi gatho núßù ya
tsßojâßi. Ma da njabù nehe núßâ ra pa
rá yoßñehe Núßâ Toßo bi e bi Njâßi.
40� �Nuya paßù, ßbù yoho ya ßñøhø di ßyo
ra ßbêfi ßnadbù ja ra huâhi, sta dâmfri
da tsßixa ßna de gueßù, ha nu maßna da
gohni.
41� � ßBù yoho ya gùni di ßbù ßnadbù, sta
dâmfri da tsßixa ßna de gueßù, ha nu
maßna da gohni.

42� �Hangue ndøßmhù, ngueßâ
hinguí pâhù haßmù ma da zøhø ri
Hmuhù.
43� �Ya guí pâhù, ßbù ßnara me ngu di
pâhmâ te ma ora da zøhø ßnara be,
nußbû hinda ßñâhâßâ pa hinda hopa ra
be da xocua rá ngu pa da bepabi.
44� �Hangue neßahù xi da ndøßmhù,
ngueßâ xcrí thâmfrihù da zøhø Núßâ
Toßo bi e bi Njâßi.

Ra hoga ßbêgo ne ra tsßoßbêgo
(Lc. 12:41d d d d d-48)

45� �Nußâ tóßo ra hoga ßbêgo ne xi ra
hojâßi tsa da tßêntßua rá ßyê rá ngu rá
hmu, nehe da tßêntßua rá ßyê ya ßbêgo
núßù hoqui te da tsßi ora mahyoni.
46� �Nußbû xi da johya núßâ ra hoga
ßbêgo nu sta zøhø rá hmu da zùdi di
øtßa ngu núßâ rí ßñehe.
47� �Xi majuâni dí xißahù, nura hmußâ
ma da hñuxa dega ßbêtri núßâ ra ßbêgo
pa da supa gatho núßâ te pêßtsi.
48� �Pe xißbù nura ßbêgoßâ da bøni dra
tsßoßmùi y da beni gue rá hmu hinga
ßbestho da dâma mengui,
49� �nepù nußà da mùdi da naßmba yá
mißbêgoui, ne da ma da ñuniui ne da
ntsiui ya tixfani.
50� �Ha sta dâmfri da zøhø rá hmu núßâ
ra ora hindi tøßmi.
51� �Nußbû nura hmußâ ma xi da ncuê co

nurá ßbêgoßâ, hangue da umba ßnara
dânga castigo, ne da mêhna habù ßbù
ya yohmi pa ja dí nzonini ne ja dí
gustri yá tsßi.,2425

Ra ßbede de ßrêtßa ya nxutsi

25 � 1� �Nurá yoßñehe ra Ndâ de
mahetsßi ma ga hyêcuahù ngu

ra ßbede de ßnara nthâti bi nja. ßRêtßa
ya nxutsi bi hñâxa yá ñotßi dega
aceite pa bi ma bá thâdi núßâ ra
ßñøhø mi ma da nthâti.
2� �Ha de núßù ßrêtßa ya nxutsi, cùtßa xqui
hñoqui co yá ñotßi, pe núßù má cùtßa
hinxqui hñoqui.
3� �Ha núßù cùtßa hinxqui hñoqui, himbi
hñâxa ndunthi ra aceite pa da xitßa ja
yá ñotßi.
4� �Pe nußù má cùtßa xqui hñoqui hâ, bi
ñußtsa yá ñotßi co ra aceite, nehe bi
hñâxa ßnara xito mi ñutsßi pa sta
thegue núßâ mi po ja ra ñotßi da xitßa
maßna.
5� �Hinga ßme bi zøhø núßâ mi ma da
nthâti, hangue gatho núßù ßrêtßa ya
nxutsi bi zù ra tßâhâ ne bi ßñâhâ.
6� �Y ngu made ra xuui bi ntßøde ßnara
hmafi ne bi tßemba ya nxutsi: “¡Ya xa
ßñecua núni ma da nthâti, bá ehù gui
thâdihù!”
7� �Nußbû ßbestho bi nuhu gatho núßù ßrêtßa
ya nxutsi ne bi mùdi bi tsøgue yá ñotßi.
8� �Ha núßù cùtßa hinxqui hñoqui,
ßbestho bi ßñembabi núßù má cùtßa
xqui hñoqui: “Xêcje tsßù ri zi aceitehù
ngueßâ ya huetßatho ma ñotßihe.”
9� �Ne núßù ya nxutsi xqui hñoqui bi
dâtuabi núßù má cùtßa ne bi ßñembi:
“Hina, hinga xêßahe, xißbù ga
njahebù ngußahù. Maßna xá hño grí
maha gui tañhù habù bí ßba. Bá
tañhù pa gueßahù.”
10� �Pe de bi maßù da danga ra aceite,
nura oraßâ bi zøhø núßâ mi ma da
nthâti. Nußbû núßù cùtßa ya nxutsi xqui
hñoqui bi mêui ne bi yùtßuißù mbo
habù mi ma da nja ra ngo dega nthâti.
Nepù ßbestho bi jotßa ra gosthi.

11� �Ha ßmêfa bi zøhø núßù maßra ya
nxutsi ne bi ßñeñßù: “¡Xogaguihe ra
gosthi, zi Hmu, xogaguihe!”
12� �Pe núßâ toßo mi ma da nthâti bi
dâtuabißù ne bi ßñembi: “Xi majuâni dí
xißahù gue hindí pâßahù toßoßihù.”

13� �Nußbû ra Jesu bi ßñena:
—Hangue nußahù hñocjù ne xi da

ndøßmhù, ngueßâ hinguí pâhù te ma
pa ni te ma ora ma da zøhø Núßâ
Toßo bi e bi Njâßi.

Ra ßbede de ßnara hmu bi zocua
ra bojâ yá ßbêgo

14� �Nehe rá yoßñehe ra Ndâ de
mahetsßi ma ga hyêcuahù ngu rá
ßbede ßnara hmu co yá ßbêgo. Núßâ ra
hmu ya mi ßbaßñu da ma ja maßna ra
hai yabù, ne bi zohna ßrayá nzâi
ßbêgo pa bi zocuabi rá bojâ pa da xu
de da pengui.

15� � ßNa de gueßù bi zocuabi cùtßa
ßmo, maßna bi zocuabi yo ßmo, ha
nußâ maßna bi zocuabi ßna ßmo. Ngu
rá ndângui rá mfâdi cada ßna, gueßâ
rá ndunthi ra bojâ bi tsßocuabi. nepù
ra hmu bi gù rá ßñu bi ma.
16� �Núßâ ra ßbêgo xqui tsßocuabi cùtßa
ßmo, nußà bi ma bi pùntsßa nura bojâßâ
ne bi dâhâ má cùtßa ßmo.
17� �Ha nußâ tóßo xqui tsßocua yo ßmo
mbêxo, bi pùntsßa núßâ ra bojâßâ, ne bi
dâhâ má yo ßmo.
18� �Pe nußâ tóßo xqui tsßocua ßna ßmo
mbêxo, nußà bi ma bá xei ßnara oßtsi ne
bi ßyagui núßâ ra bojâ xqui zocuabi rá
hmu.

19� �Bi thogui ndunthi ya pa, nepù bi
zøhø ra hmu bi ßñùtßuêndaui yá ßbêgo.
20� �Bi zøhø ßmêtßo núßâ xqui tsßocua cùtßa
ßmo, ne bi umba rá hmu núßâ má cùtßa
ßmo xqui dâhâ de núßâ xqui tsßocuabi,
ne bi ßñembabi: “Gá tsogagui cùtßa ßmo,
pe nubyá jaua nuna má cùtßa ßmo stá
tâhâ de núßâ gá tsogagui.”
21� �Nußbû ra hmu bi dâdi ne bi ßñena: “Xi
xá hño ri ßbêfi. Nußi xi ßnagrá hoga ßbêgo.
Nubyá ma ga tsocßaßi maßna ndunthi ra

bojâ pa gui japi da xu, ngueßâ xi xcá pâdi
xcá japi da xu núßâ ßna tùi dá tsocßaßi.
Nubyá bá ehe pa ga johyahù.”
22� � ßMêfa bi zøhø núßâ toßo xqui tsßocua yo
ßmo, ne bi ßñemba rá hmu: “Gá tsogagui
yo ßmo, pe nubyá jaua nuna má yo ßmo
stá tâhâ de núßâ yo ßmo gá tsogagui.”
23� �Nußbû ra hmu bi dâdi ne bi
ßñembabi: “Xi xá hño ri ßbêfi. Nußi xi
ßnagrá hoga ßbêgo. Nubyá ma ga
tsocßaßi maßna ndunthi ra bojâ pa gui
japi da xu, ngueßâ xi xcá pâdi xcá japi
da xu núßâ ßna tùi dá tsocßaßi. Nubyá
bá ehe pa ga johyahù.”
24� �Pe nu mi zøhø núßâ ra ßbêgo xqui
tsßocua ßna ßmo, nußà bi ßñembabi rá
hmu: “Nuga dí pâdi gue xi grí japa ri
ßbêgo da mpêfi ntsßêdi ne guí xofo
habù hingo xcá potßi, ne guí muntsßa
ra trigo habù hingo xcá piqui.
25� �Hangue nuga dá tsußi, xißbù ga tuxa ra
thai, hangue dá ma dá agui ri bojâ ja ra
hai. Pe nubyá jaua núna gá tsogagui.”
26� �Bi dâdi ra hmu ne bi ßñembabi: “Nußi
ßnagrá tsßoßmùi ne ßnagrá dâhñe ßbêgo,
ßbù guí beni gue dí xofo habù hingo stá
potßi ne dí muntsßi habù hingo stá piqui,
27� �nußbû ¿ha gue himi tsa xcá nu te xcá
ßyøtße pa xa xu ma bojâ dá tsocßaßi pa
xa tßacagui rá thâhâ ma bojâ núbya dá
tsøhø?”
28� �Nepù ra hmu bi ßñembabi núßù toßo
mi ßñoui: “Hñâmbabihù núßâ ra bojâ
dá tsocuabi nuni ra dâhñe ßbêgo, ne
umfù núßâ toßo pêßtsa ßrêtßa ßmo.
29� �Ngueßâ nußâ tóßo pêßtsi, maßna ma da
tßumbabi pa asta da bonguabi. Pe nußâ
tóßo tsßùtho pêßtsi, nußà da thâmbabi
núßâ tsßù pêßtsi pa ya hinte da mêßtsi.
30� �Hangue núßâ ra ßbêgo hinte rá ßbêfi,
maßna xá hño jùhù ne ßyênthù ja ra
ßbêxuui pa ja dí nzonini ne ja dí gustri
yá tsßi.”

Ra Jesu ma da hñâßmba nguênda
ya jâßi de ra ximhai

31� �Nu sta ßñehe pa da ndâ Núßâ
Toßo bi e bi Njâßi, ma da ßñoui gatho

yá ênxê, ne ma da hñudi ja rá mâca
hudi con gatho rá nsunda.
32� �Nuni ja ma da muntsßini gatho ya jâßi
de gatho rá ngùni ra ximhai, y nura Ndâ
ma da ßueca ßna ngu ßna, ngu øtßa ya
maßyo co ya zi dêti ne ya tßâxi.
33� �Nußà ma da ßbaßma ja rá ßñêi gatho
ya zi dêti, ne nu ja rá ngâhâ ja ma da
ßbamßni gatho ya tßâxi.
34� �Nußbû ma da ßñembabi núßù di ßbai
ja rá ßñêi: “Bá ehù nußahù xa jâpßahù
ma Dada. Ma gui cùthùbya nuni
mahetsßi habù bí manda ma Dada nuni
habù xqui thoqui pa gueßahù de ante
da thoca ra ximhai.
35� �Dí ßñepi gui cùthùni ngueßâ núßbù
mi tsùca ra thuhu, go gueßahù gá
ßracjù te dá tsi. Ne núßbù mi tsùca ra
nduthe, go gueßahù gá ßracjù ra dehe
dá tsi. Ne núßbù ndí neßñu, go gueßahù
gá ßracjù ntsaya dá oxi.
36� �Ne núßbù mi otho te ga he, go
gueßahù gá ßracjù te dá he. Ne núßbù
ndrí hñeni ne dá ofadi, go gueßahù gá
ma gá cßâscahù.”
37� �Nußbû núßù toßo xa ßyøtße xá hño ma
da dâdi ne da ßñena: “Ma zi Hmußihe,
¿haßmù dá hantßahe gue mi tsùßa ra
thuhu nepù dá ßraßahe te gá tsi? O
¿haßmù dá hantßahe gue mi tsùßa ra
nduthe nepù dá ßraßahe ra dehe?
38� �O ¿haßmù dá hantßahe gue ngrí
neßñu nepù dá ßraßahe ntsaya gá oxi?
O ¿haßmù dá hantßahe gue mi otho te
gui hye, nepù dá ßraßahe te gui hye?
39� �O ¿haßmù dá hantßahe ngrí hñeni o
nguí ofadi nepù dá ma dá cßâßtsßahe?”
40� �Nußbû ra Ndâ da dâtuabi ne da ßñena:
“Xi majuâni dí xißahù gue nußbù gá faxhù
ßna de guehyù ma cu hinte mri muui ja
yá thandi ya jâßi, pâhù gue go guecagui
gá faxcahù.”

41� �Nepù ra Ndâ da ßñembabi núßù
di ßbai ja rá ngâhâ: “Nußahù ßuehù de
gueque. Nußahù xa zùßahù rá cuê Ajuâ,
grí maha pa ja ra nidu habù zø ra tsibi
pa nzântho, nuni habù xa thoqui pa ra
tsßondâhi ne yá tsßoßênxê.

42� �Ngueßâ mi tsùca ra thuhu pe nußahû
hingá ßracjù te dá tsi. Ne mi tsùca ra
nduthe pe nußahû hingá ßracjù ra dehe
dá tsi.
43� �Ne núßbù ndí neßñu, nußahû hingá
ßracjù ntsaya dá oxi. Ne mi otho te ga
he pe nußahû hingá ßracjù te dá he. Ne
núßbù ndí hñeni ne ndí ofadi, nußahû
hingá ma gá cßâscahù.”
44� �Nußbû núßù ya tsßojâßi ma da dâdi ne
ma da ßñena: “Ma zi Hmußi, ¿haßmù dá
hantßahe mi tsùßa ra thuhu o ra
nduthe, o ngrá neßñu, o bi ßñotho te
gui hye o gá hñeni o gá ofadi, nepù
hindá faxßahe?”
45� �Nepù ra Ndâ da dâtuabi ne da
ßñembi: “Xi majuâni dí xißahù, nußbù
hingá faxhù ßna de nuyù ma zi cu
hinte mri muui pa ja ri thandihù, pâhù
gue go guecagui hingo gá faxcahù.”
46� �Nußbû nuya tsßojâßi ma da ma pa ja
ra nidu habù da ßmùi pa nzântho. Ha
nußù tóßo xa ßyøtße xá hño ma da yùtßa
mahetsßi habù bí ja ra te pa nzântho.,2526

Ya ndâ gá xodyo bi ßñùßti pa hanja
da za da gù ra Jesu

(Mr. 14:1d d d d d-2; Lc. 22:1d d d d d-2; Jn.� 11:45d d d d d-53)

26 � 1� �Nu mi uadi ra Jesu bi
mânga gatho nuya noyaya,

bi ßñembabi yá nxadi:
2� �—Ngu guí pâhù gue hønsê yo

pa ri ßbêdi pa da tßøtßa ra ngo dega
pascua, ne nuya paßù gueßbù ma dra
da Núßâ Toßo bi e bi Njâßi pa dra
pontßi ne da tho.

3� �Ne nura paßâ bi mânga njabù ra
Jesu, nuyá ndâxjua ndâ ya xodyo ne ya
ndâ gá macjâ ne ya xahnate de ra ley, bi
muntsßißù ja rá ngu ra Caifá núßâ toßo xi
mrá dânga ndâ gá macjâ.
4� �Nuni ja guehni bi ßñùßtißù pa hanja da
za da hyatßa ra Jesu pa da za da gù ne
da hyo.
5� �Ne bi bensêßù bi ßñémbißù:

—Nubyá hinga ma ga øthù núna
dí beñhù ga øthù ngueßâ ra ngo, pa
hinda ñùntsßa ya jâßi.

ßNara ßbêhñâ bi goßtsua ja rá ñâxu
ra Jesu ßnara hoga ñùni
(Mr. 14:3 d d d d d-9; Jn.� 12:1d d d d d-8)

6� �Ha nura Jesu mi ßbùhni ja ra
tßùca hnini Betania ja rá ngu ra Simu
núßâ toßo xqui ñâni de ra lepra núßâ
ra hñeni tsitßatho ra ngø.
7� �Ha ra Jesu mi hudi ja ra mexa, ne de
gueßâ bi zønga ßnara ßbêhñâ mi hâ ßna
ngu ra zi xito xqui thoqui de ßnara
hoga do rá thuhu ra alabastro, mi po
ßnara dehe xi mi yùni xá cùhi ne xi mri
muui ndunthi, ne bi goßtsua ja rá ñâxu
ra Jesu núßâ ra deheßâ.
8� �Ha nu mi hyanda ya nxadi núßâ mi
øtßa núßâ ra ßbêhñâßâ, bi bø yá cuê ne
bi ßñena:

—¿Hanja bri fantho nuna dehe xi
rá mâdi?
9� �Nuna deheni xa za xa ßba hmâhâ,
ngueßâ ri muui ndunthi ra bojâ, ne xa
tßumba hmâhâ ßnara mfatsßi ya hyoya.

10� �Nußbû ra Jesu bi ßyøde núßâ mi
mâñßù ne bi ßñembabi:

—¿Hanja guí mâñhù njabù de
núßâ bi ßyøtßa nuni ra zi ßbêhñâ? Nuní
xa ßyøtßa ßnara hño pa guequi.
11� �Oguí hyøcjù núßâ xa goxcagui,
ngueßâ nuya hyoya ma gui ßbùhù
nzântho con gueßù, pe nugui hingá
nzântho ma ga ßbùi con gueßahù.
12� �Nuní bi goxcagui núßâ ra dehe yùni
xá cùhi pa nu xcrá ntßagui.
13� �Xi majuâni dí xißahù gue habùraza
de ra ximhai da hmânga ma noya,
nehe da hmâ de núßâ xa ßyøtcagui nuni
ra zi ßbêhñâ pa ßnara feni de guehni.

Ra Juda bi pa ra Jesu
(Mr. 14:10d d d d d-11; Lc. 22:3d d d d d-6)

14� �Nepù ßna de gue núßù
ßrêtßamayoho ya nxadi mrá thuhu ra
Juda Iscariote bi ma bá cßâßtsa ya ndâ
gá macjâ,
15� �y nußà bi ßñembabißù:

—¿Hangu guí ßracjù pa ga
daßaßihù ja ri ßyêhù ra Jesu?

Nußbû ßbestho ra oraßâ bi gohuißù
ßnara cohi, ne ya ndâ gá macjâ bi
umbabi ra Juda Iscariote
ßnatemaßrêtßa ya tßaxbojâ.
16� �Y desde ra paßâ ra Juda mi honi
hanja da za da da ra Jesu ja yá ßyêßù.

Ra ntßoxi núßâ bi zi ra Jesu co
yá nxadi ante da du

(Mr. 14:12d d d d d-25; Lc. 22:7d d d d d-23; Jn.� 13:21d d d d d-30;

1�Co.� 11:23d d d d d-26)

17� �Nepù bi datßa ya pa de ßnayá
ngo ya xodyo, gueßâ ra ngo de ya
thuhme nsi ra nzoi. Y núßâ ra mùdi
pa de ra ngo, yá nxadi ra Jesu bi ma
bá tsùdi pa bi ßyambabi ne bi ßñembi:

—¿Habù guí ne ga hocje ra hñuni
dega pascua?

18� �Ha ra Jesu bi dâtuabi ne bi
ßñembabi:

—Rí maha ja ra hnini bá cßâßtshù
ßnara ßñøhø ne gui ßñembabihù: “Bá
pêncahe ra Xahnate gue ga xißahe
njaua ngu núßâ bá mâ: Ya ma da datßa
ma ora, ne pêßtsi te ga øthe ra hñuni
dega pascua co ma nxadi ja ri ngu.”

19� �Nußbû ya nxadi bi ßyøtße ngu
núßâ xqui ßbêpabi ra Jesu, hangue nußû
ja bá hocni ra hñuni dega pascua.

20� �Nu mi nxuui ra Jesu bi hñudi ja
ra mexa con gatho núßù ßrêtßamayoho
yá nxadi.
21� �Ha de mri ñuñßù, ra Jesu bi
ßñembabißù:

—Xi majuâni dí xißahù gue ßna de
gueßahù ma gui dagaguihù.

22� �Nußbû gatho yá nxadi bi du yá
mùi, ne nußû ßna ngu ßna bi ßyambabi
ra Jesu ne bi ßñembi:

—Ma zi Hmußi, ¿ha gue go
guecagui?

23� �Y ra Jesu bi dâtuabißù ne bi
ßñembabi:

—Núßâ toßo drí ñußmebya ja
ßnadra manza, núßà go gueßâ ma da
dagagui.
24� �Núßâ Toßo bi e bi Njâßi ya ßyo ra ßñu
pa da tßøtße ngu núßâ mânga ra Mâca

Tßofo, pe huecate núßâ ra jâßi toßo ma
da daßâ. Maßna xá hño hinxa ßmùhmâ
núßâ ra jâßißâ.

25� �Nepù ra Juda núßâ toßo mi ma da
da ra Jesu bi ßyambabi ne bi ßñembi:

—Xahnate, ¿ha gue go guecagui?
Ra Jesu bi dâtuabi ne bi ßñembi:
—Hâhâ, go nußi.
26� �Nura ora mri ñunißù, ra Jesu bi

gù ra thuhme, bi ßyapa Ajuâ rá Dada
da jâpi, ne bi heque, nepù bi umbabi
yá nxadi, ne bi ßñembabi:

—Tsihù nuna thuhme, nuna go
guehna ma ndoßyo.

27� �Nepù bi gù ra vaso núßâ mi po
ra vinu, ne bi umba njamâdi Ajuâ rá
Dada, nepù bi umba yá nxadi ne bi
ßñembi:

—Tsihù nuna vinu grí gathohù.
28� �Nuna go guehna ma ji ma da mfani pa
da putßa yá tsßoqui gatho ya jâßi. Nehe go
guehna ra seña de ra ßraßyo cohi.
29� �Pe dí xißahù gue ya hinga ma ga
yopa tsi maßnaßqui nuna ra vinu dega
obxi con gueßahù nuua ja ra ximhai.
Ma ga yopa tsi maßna ra ßraßyo vinu
con gueßahù, pe nuni mahetsßi habù bí
manda ma Dada.

Ra Jesu bi mâ gue ra Pedro
mi ma da gønißâ

(Mr. 14:26d d d d d-31; Lc. 22:31 d d d d d-34;

Jn.� 13:36d d d d d-38)

30� �Ha nu mi uadi bi duta ßnara
jâhñâ, bi maßù pa ja ra tßøhø ßbo
Olivo.
31� �Nußbû ra Jesu bi ßñembabißù:

—Nura nxuuibya gathoßihù ma da
du ri mùihù ne ma gui tsogasêhùua.
Ngueßâ Ajuâ ma Dada mânga njaua
ja ra Mâca Tßofo: “Ma ga ho ra
maßyo, y nuyá dêti ri sußâ ma da
nxani habùraza,” njabù ena.
32� �Hangue nugui ma da thogagui, pe
nu xcrá yopa nte, ma ga ßbêtßo de
gueßahù pa Galilea.

33� �Nußbû ra Pedro bi dâtuabi ne bi
ßñembi:

—Masque gatho maßra da ßuegue
de gueßaßi, pe nugui hinhyaßmù ga
ßuegue de gueßaßi.

34� �Ra Jesu bi ßñembabi ra Pedro:
—Xi majuâni dí xißaßi gue núbya

dí nxuui ma gui cøngagui hñußqui
ante da mafi ra meßnjâ.

35� �Nußbû ra Pedro bi dâdi ne bi
ßñena:

—Masque ga tuui mahyêgui pe
hinhyaßmù ga cøñßaßi.

Y gatho maßra ya nxadi bi mâ
njabù nehe.

Ra Jesu mi apabi Ajuâ rá
Dada nuni Getsemani

(Mr. 14:32d d d d d-42; Lc. 22:39d d d d d-46)

36� �Nepù ra Jesu bi zøhøni co yá
nxadi ja núßâ ra luga rá thuhu
Getsemani, ne bi ßñembabißù:

—Cohùua, nugui ma ga thogui
má tsßù ringuehni pa ga apabi Ajuâ
ma Dada.

37� �Nußbû nußà bi zixa hñu yá nxadi,
ra Pedro ne núßù yoho yá tßù ra
Sebedeo, bi thogui má tsßù ringuehni.
De guehni ra Jesu bi mùdi bi ntsøßmi
ne xi bi du rá mùi.
38� �Ne bi ßñembabi núßù hñu yá nxadi:

—Xi tu ma mùiga asta dí ne ga tu
co ra dumùi. Cohùua, oxqui âhâhù,
ma ga aphù Ajuâ mahyêgui.

39� �Y ra Jesu bi thogui má tsßù de
habù bi gohi yá nxadi, nepù bi mê rá
hmi ja ra hai, ne bi ßyapa Ajuâ rá Dada
ne bi ßñembi:

—Ma Dadaßi, nußbù da zahmâ, dá
thoguitho nuna tsßothogui ma ga
thogui, pe nußbù hina, ßyøtße núßâ go
ri pahague, hingo núßâ go ga nega.

40� �Nußbû ra Jesu bi mengui pa
habù xqui gohi núßù hñu yá nxadi, ne
nußû bi zùdi mi âhâ, hangue ra Jesu
bi ßñembabi ra Pedro:

—¿Ha gue hinxa za xcá tsêthù ra
tßâhâ mâdi ßna ora mahyêgui con
guequi?
41� �Nuhuhù ne ßyaphù Ajuâ pa gui

tsêthù ya tsßothogui. Xi majuâni dí
xißahù gue ri mfenihù ja rá tsßêdi, pe
nuri ndoßyohù otho rá tsßêdi pa gui
tsêthù.

42� �Ra Jesu bi menga maßnaßqui
habù xqui ßyapa Ajuâ rá mùdi, ne bi
ßñena maßnaßqui njaua:

—Ma Dadaßi, ßbù hinda za da
thoguitho núßù ya tsßothogui ma ga
thogui, nußbû ßyøtße núßâ go ri
pahague.

43� �Nepù ra Jesu bi yopa mengui
maßnaßqui habù xqui zogui núßù hñu
yá nxadi, ne bi zùdi mi âhâ ne nixi
mi tsa da zøtßa yá da ngueßâ xi mi
tsêdi ra tßâhâ.
44� �Nußbû ra Jesu bi zoguinißù
maßnaßqui, ne nußà bi yopa menga rá
hñußqui pa habù mi apabi Ajuâ, ne
guetßâtho ya noya bi mâ ngu núßù xqui
mâñßâ.
45� �Nepù bi yopa menga maßnaßqui pa
habù xqui zogui núßù hñu yá nxadi ne
bi ßñembabißù:

—Nubyá hâ, dá zù ri tßâhâhù ne
tsayahù xá hño. Ya bi zø ra ora gue
ya ma dra da ja yá ßyê ya ßyøtßa-
tsßoqui Núßâ Toßo bi e bi Njâßi.
46� �Nanjù maha, ngueßâ ya xa ßñepù
núßâ toßo ma da dagagui.

Bri jù ntsßâhni ra Jesu
(Mr. 14:43d d d d d-50; Lc. 22:47d d d d d-53; Jn.� 18:2d d d d d-11)

47� �Tsßa ra ora mi mânga njabù ra
Jesu, bi zøhø ra Juda ßna de núßù
ßrêtßamayoho ya nxadi, mbra ßñoui
ndunthi ya jâßi, ßra mbra hñâ ya huai
ha nu maßra mbra hñâ ya za. Nuya
jâßißù bá pêhna yá ndâxjua ndâ ya
xodyo ne ya ndâ gá macjâ.
48� �Ra Juda núßâ toßo xqui pa ra Jesu ya
xqui umba ßnara seña nuya jâßi ne xqui
ßñembabi:

—Núßâ gui hyanthù ga tsùßtsuabi
rá hmi, núßà go di gueßâ, ne gui dâma
jùhù.

49� �Nußbû ra Juda bi ma bá tsùdi ra
Jesu. Nepù bi zênjua ne bi ßñembi:

—¡Ajuâ da jâpßaßi, Xahnate!
Ne ßbestho bi zùßtsi.

50� �Nußbû ra Jesu bi dâtuabi ne bi
ßñembi:

—Xißague, ¿te rá ßbê xqui ßñeque?
Nußbû ya jâßi ßbestho bi gù ra Jesu

pa bi zixa ntsßâhni.
51� �Y ngu bri jù ra Jesu, ßna de gue

núßù mri ßñouißâ bi cßoßtsa rá mahuai ne
bi hyêcua ßnará gu ßnará ßbêgo ra ndâ gá
macjâ.
52� �Nußbû ra Jesu bi ßñembabi núßâ mi
hâ ra mahuai:

—Pêßtsa ri huai ja rá ntßo, ngueßâ
gatho núßù toßo hote co ra huai, co ra
huai dí tho nehe.
53� �Nugui da zahmâ ga apa ma Dada
dua pêncagui ya ßmotho gá ênxê, y
nußà dua pêncahmâ ßbestho.
54� �Pe nußbû, ya hinda za da nja ngu
núßâ mânga ra Mâca Tßofo núßâ ena
gue mahyoni ga thogui ngu núßâ dí
thoguibya.

55� �Nußbû ra Jesu bi ßñembabi ya
jâßi:

—¿Sague drá be pa e gui
jùgaguihù co ya huai ne ya za?
Hyastho ndí ßbùi ja ra nijâ pa ndí
xahnßaßihù ne hinhyaßmù gá
jùgaguihù.
56� �Pe pêßtsi gatho da njabù pa da nja
ngu núßâ bi mânga yá ßmêhni Ajuâ ja
ra Mâca Tßofo.

Nußbû gatho yá nxadi bi hyêhni ra
Jesu ne bi ßbatßißù.

Ra Jesu ja yá thandi ra hmuntsßa
ndâ gá xodyo

(Mr. 14:53d d d d d-65; Lc. 22:54d d d d d-55, 63d d d d d-71;

Jn.� 18:12d d d d d-14, 19d d d d d-24)

57� �Nußbû núßù toßo xqui gù ra Jesu
bi zitsßi pa habù mi ßbùi ra dânga ndâ
gá macjâ núßâ mrá thuhu ra Caifá,
nehe ja xqui muntsßini nuya xahnate
de ra ley ne ya ndâxjua ndâ.
58� �Ha nura Pedro mi ßbêfatho zi yabù
mri dêna ra Jesu, bi zøni asta ja rá
patio rá ngu ra dânga ndâ gá macjâ.

Nuni ja bi gohnißâ habù mi ßbùi ya
gùntsßâhni pa da hyandißâ te da tßøßtua
ra Jesu.

59� �Ha nuya ndâ gá macjâ ne ya
ndâxjua ndâ mahyêgui con gatho
maßra ya ndâ gá xodyo mi honi toßo
da mânbabi ra Jesu masque dega
ncßuamba, pa da za da tho.
60� �Pe himbi za te bi tsßùtuabi, masque
ndunthi ya jâßi bi gùßtsua ya ncßuamba.
61� �Pe ßmêfa bi ßmùhni yoho ya cßuamba
jâßi bi ßñena:

—Nuna ßñøhøni bi ßñena gue da
za da yøßtuabi rá nijâ Ajuâ ne rá
hñupa da za da yopa ßbaßma
maßnaßqui.

62� �Nußbû nura dânga ndâ gá macjâ
bi ßmai ne bi ßñemba ra Jesu:

—¿Ha gue hinte gui thâdi? ¿Ha
gue majuâni núßâ hmâ de gueßi?

63� �Pe ra Jesu hinte bi dâdi. Nußbû
nura dânga ndâ gá macjâ bi ßñembabi:

—De rá thuhu Ajuâ núßâ te, xi da
xicje, ¿ha gue go gueßi grá Cristo rá
Tßùßi Ajuâ bá pêhnßaßi pa gui ndâ?

64� �Nußbû ra Jesu bi dâtuabi ne bi
ßñena:

—Hâhâ go guecagui, ngu núßâ gá
mâ. Nehe dí xißahù gue nuya pa xa
ßñepù ma gui hyanthù Núßâ Toßo bi e
bi Njâßi ma da hñudi ja rá ßñêi Ajuâ
núßâ ja rá tsßêdi. Y nehe ma gui
hyanthù dua ehe ja ya guui.

65� �Nußbû nura dânga ndâ gá macjâ
bi dùnga yá he ngueßâ bi beni gue ra
Jesu xqui ñâmaßñù de Ajuâ, ne bi ßñena:

—Nuna ßñøhøni ri ßñetßa Ajuâ. ¿Te
ga ßbêphù maßra toßo da xicjù de
guehni? Ya gá ßyøsêhù núßâ te bi mâ.
66� �¿Te guí mâñhù?

Ha nußù maßra bi dâdi ne bi ßñena:
—Nuní go ßnara dânga nduthai,

hangue rí ßñepi da tho.
67� �Nußbû ßra de gueßù bi zoßtsuabi rá

hmi ne bi naßmbi, ha nu maßra bi mêßti,
68� �ne bi ßñembabi:

—Nußi guí ena gue go gueßi grá
Cristo xuá mêhnßaßi Ajuâ pa gui ndâ.

Nußbû, ßbù grá bâdi, xicje xâ, ¿toßo
núßâ bi napßaßi?

Ra Pedro bi gønga ra Jesu
(Mr. 14:66d d d d d-72; Lc. 22:56d d d d d-62;

Jn.� 18:15d d d d d-18, 25d d d d d-27)

69� �Nura oraßâ, ra Pedro mi huhnitho
ja ra patio, nepù ßnara nxutsi mrá ßbêgo
bi ma bá tsùdißâ ne bi ßñembabi:

—Neßi go gueßi nguí ßñoui ra Jesu
núßâ ra me Galilea, ¿ha ngue hâ?

70� �Ha nura Pedro bi ncøni de ja yá
thandi gatho ya jâßi mi ßbùhni ne bi
ßñena:

—Nixi dí pâdi núßâ guí mâ.
71� �Nepù nußà ya mi pa ja ra

gosthi, ne maßna ra nxutsi mrá ßbêgo
bi hyandißâ ne bi ßñembabi núßù
maßra ya jâßi mi ßbahni:

—Nuna dâmeni mri ßñoui ra Jesu
me Nasare nehe.

72� �Nepù ra Pedro bi yopa ncøni
maßnaßqui, ne bi jura bi ßñena:

—Nixi stá pâdi núßâ ra ßñøhø guí
mâ.

73� � ßMêfa bi joni ya jâßi habù mi
ßbaißâ ne bi ßñembabi:

—Xi majuâni neßaßi go gueßi ßna
de gueßù, ngueßâ mfâta ri noya gri ñâ.

74� �Nußbû ra Pedro bi mùdi bi jura
ne bi ntsante ne bi ßñena:

—Hindí pâ núßâ ra ßñøhø guí
mâñhù.

Y ßbestho nura oraßâ bi mafi ra
menjâ.
75� �Nußbû ra Pedro bi zo rá mfeni de
núßâ xqui xipa ra Jesu ne xqui ßñembi:
“Nußi ma gui cøngagui hñußqui ante da
mafi ra menjâ.” Nußbû ra Pedro bi bøni
pa thi ne xi bi nzoni con gatho rá mùi.,2627

Ra Jesu bi tsßixa habù mi ja
rá tsßùtbi ra Pilato

(Mr. 15:1; Lc. 23:1d d d d d-2; Jn. � 18:28d d d d d-32)

27 � 1� �Nurá hyaxßâ gatho yá
ndâxjua ndâ ya xodyo ne ya

ndâ gá macjâ bi gohi ßnara cohi pa
hanja da za da hyo ra Jesu.

2� �Nepù bi dußtißù pa bi zitsßi bá êntßua
ja rá ßyê ra Poncio Pilato núßâ toßo mrá
ndâ de Judea.

Rá du ra Juda

3� �Ra Juda núßâ toßo xqui da ra Jesu,
nu mi hyandißâ gue ma da tho ra Jesu,
xi bi du rá mùi ne bi ma bá coßtsua yá
bojâ nuya ndâ gá macjâ ne ya ndâxjua
ndâ, núßâ ßnatemaßrêtßa ya tßaxbojâ
xqui tßumbi.
4� �Ne bi ßñena:

—Nugui stá øtßa ßnara dânga
tsßoqui, ngueßâ stá da ßnara ßñøhø núßâ
hinte tu, ma da tho, da manga rá ji.

Nepù nußû bi dâdi ne bi ßñembi:
—¿Nußà te go tsa ga pâcahe de

gueßâ? Nußà go rí ma ri uêndague.
5� �Nußbû ra Juda bi føta núßâ ra bojâ

mbo ra nijâ, nepù bi ma bá nzùdisê
dega ßyùga pa bi nhyo sêhê.

6� �Nußbû nuya ndâ gá macjâ bi
muntsßa núßâ ra bojâßâ ne bi ßñeñßù:

—Nuna bojânâ hingui tsa ga ùthù
ja ra ßmêßtsbojâ de ra nijâ, ngueßâ
guehna ßnara njutßi de rá ji ßnara jâßi.

7� �Nepù bi go ßnara cohi gue con
gue nura bojâßâ da dañßù ßnara hai rá
thuhu ra Hai dega Hyoca Traste, pa
ja da tßaguini ya nzøhøjâßi.
8� �Hangue asta mapaya nura haißâ rá
thuhu ra Hai dega Ji.
9,10� �Njabù bi nja ngu núßâ xqui mânga
ra bâdi Jeremía bi ßñena: “Bri jù núßâ
ßnatemaßrêtßa ya tßaxbojâ pa bi thanga
ßnara hai núßâ mrá mêti ßnara hyoca
traste. Njabù bi ßbêpcagui Ajuâ ga øtße.
Ngueßâ ya me Israel bi ßñena gue núßâ
ra jâßißâ da ßba po ßnatemaßrêtßa ya
tßaxbojâ.”

Ra Jesu bi ßmai ja rá
thandi ra Pilato

(Mr. 15:2d d d d d-5; Lc. 23:3 d d d d d-5; Jn.� 18:33d d d d d-38)

11� �Ra Jesu ya mi ßbahni ja rá
thandi ra Pilato núßâ toßo mrá ndâ
de Judea. Ha ra Pilato bi ßñani, bi
ßñembabi:

—¿Ha go gueßi grá dânga Ndâ de
ya xodyo?

Ha ra Jesu bi dâtuabi:
—Hâhâ go guecagui, ngu núßâ gá

mâ.
12� �Nepù ya ndâ gá macjâ ne ya

ndâxjua ndâ bi ñâpabi ra Jesu, pe
nußà hinte bi dâdi.
13� �Nußbû ra Pilato bi ßñembabi ra Jesu:

—¿Ha hinguí øde gatho núßâ te
hmâ de gueßi?

14� �Pe ra Jesu hinte bi dâtuabi. Por
guehna ra Pilato xi bi ßyø.

Ra Jesu bi sêcuabi gue da tho
(Mr. 15:6d d d d d-20; Lc. 23:13d d d d d-25;

Jn.� 18:38d d d d d-19:16)

15� �Núßâ ra nzâi de Judea gue ra
ndâ pêßtsi da hyêgui ßnara ßyofadi
núßù go da huahna ya jâßi núßù ya pa
de rá ngo ra pascua.
16� �Ha nuya paßù mi ofadi ßnara ßñøhø
mrá thuhu ra Barraba núßâ xqui tßøde
ndunthi de gueßâ ngueßâ xi mrá
tsßojâßi.
17� �Y nußbû nura ora bi muntsßa ya jâßi,
ra Pilato bi ßyambabißù ne bi ßñembi:

—¿Toßo guí nehù ga hêgui, ra
Barraba o nuni ra Jesu tßembi ra
Cristo ra ndâ?

18� �Ngueßâ ra Pilato mi pâdi hanja
ya ndâ gá xodyo xqui zißtsuabi ra
Jesu ngueßâ mi tsu da hñânbabißâ yá
nsu.

19� �Ha nu de mi huhni ra Pilato ja
rá hudi, nurá ßbêhñâ bá pênpa ra
noya ne bi ßñembi: “Ote xqui ma gui
hñøtße de gue núßâ ra hoga jâßißâ,
ngueßâ manxuui dá ßuipa ßnará tßi xi
xá ntsßo.”

20� �Pe ya ndâ gá macjâ ne ya
ndâxjua ndâ bi ßyùßta gatho ya jâßi
pa da ßyadißù gue go da thêgui ra
Barraba, ne go da tho ra Jesu.
21� �Nußbû ra Pilato bi ßyambabi
maßnaßqui ya jâßi ne bi ßñembi:

—¿Ndaßâ de ri yoho guí nehù ga
hêgui?

Nußbû ya jâßi bi dâdi ne bi ßñena:
—Nura Barraba.
22� �Hangue ra Pilato bi yopa

ßyambabißù ne bi ßñembi:
—Nußbû ¿te ga øtße co nuni ra

Jesu xa thußmbi ra Cristo ra ndâ?
Nußbû ya jâßi bi dâdi ne bi ßñena:
—¡Manda da tho ja ra pontßi!
23� �Nußbû ra Pilato bi ßñembabißù:
—¿Pe te ma tsßoqui xa ßyøtßni?
Pe nußû maßna xi mi mafi ntsßêdi mi

ena:
—¡Manda da tho ja ra pontßi!
24� �Nu mi hyanda ra Pilato gue

maßna ßyo mri ñùntsßi ya jâßi ne himi
tsa te da ßyøtßeßâ, nußbû bi manda da
thâmpa tsßù ra dehe, ne bi nxùßyê ja
yá thandi gatho ya jâßi, ne bi ßñena:

—Nugui hingo ma ga thâdi de
nurá ji ma da manga nuna ra hoga
ßñøhø nu stí du. Nußahù ya go guí
pâhù te ma gui thâdihù.

25� �Nußbû bi dâdi gatho ya jâßi ne
bi ßñena:

—¡Nuje ne gatho ma bâtsihe ma go
ga thâdihe de núßâ ra ji ma da mfani!

26� �Nußbû ra Pilato bi hyêgui ra
Barraba, ne bi manda bri fêtßa ra
Jesu, nepù bi ßyêntßuabißâ ja yá ßyê yá
soldado pa da hyoßù.

27� �Nußbû ya soldado bi zixa ra Jesu
pa habù mi ßbùi ra dânga tsßùtbi, ne ja
bá cotßathoni gatho ya soldado.
28� �Nepù bi møqueßù ne bi hyetuabi
ßnara thênga he.
29� �Ne bi hñußtsuabi ja rá ñâxu ßnara
corona dega ßmini xqui ßbetße, ne bi
ßyêntßua ja rá ßyê ra ßñêi ßnara tsßùtßo.
Nepù bi ndandiñâhmußù ja rá thandißâ,
ne mi øßtuatho ra ntßeni mi embi:

—¡ßBùi pa nzântho, nußi ri tßequßei
rá Ndâßi ya xodyo!

30� �Nepù bi zotsßißù ne bi hñâmba
núßâ ra tsßùtßo mi o ja rá ßyê ne con
gueßâ bi naßmba ja rá ñâxu.
31� �Nepù de mi uadißù bi ßyøßtua ra ntßeni
ra Jesu, bi møcuabi núßâ ra thênga he
xqui hyetuabi, nepù bi yopa hyetua

núßù yá dutu xi mi he. Nepù bi zitsßißù
pa da pontßi ja ra pontßi pa ja dí duni.

Ra Jesu bri thøta ja ra pontßi
(Mr. 15:21d d d d d-32; Lc. 23:26d d d d d-43;

Jn.� 19:17d d d d d-27)

32� �Ne de má ßñu bi nthêuißù ßnara
ßñøhø mrá thuhu ra Simu mrá me
Cirene. Nepù núßâ ra ßñøhøßâ bri japi
bi duxa núßâ ra pontßi habù mi ma da
tsßùta ra Jesu.

33� �Njabù bi zøni ja ra luga rá thuhu
Golgota núßâ rí bøni da ßñena
Ñâxmadu.
34� �Nuni ja bá tßumbabini ra Jesu ra
vinu xqui nthântsßi co ßnara ndâpo xi
xmá nju, pe mi za gue xmá nju himbi
ne bi zi.

35� �Nu mi uadi ya soldado bi
pontßa ra Jesu, nußbû nußû bi rifabi
yá dutu pa bi hñegueßù. Njabù bi nja
ngu núßâ xqui mânga rá ßmêhni Ajuâ
núßâ bi ßñena: “Núßû bi rifagui ma
dutu pa bi hñegueßù.”
36� �Nepù ya soldado ja bi hñudini pa bi
su ra Jesu.
37� �Y xqui tßofo ja ra pontßi mañâ de ja
rá ñâxu ndaßâ ra tsßoqui xqui ßyøtße
ngu mi mâñßù pa ja bi duni. Y núßâ
xqui tßofoni mi mâ gue nußà go ra Ndâ
de ya xodyo.

38� �Nehe bri pontßa yoho ya be
habù bri pontßa ra Jesu, ßna ja rá ßñêi,
ne núßâ maßna ja rá ngâhâ.
39� �Y núßù toßo mi thoguini mi bùtßa yá
ñâxu ne mi xaxi,
40� �mi embabi:

—Núßi xcá mâ gue gui yøßta ra nijâ,
nepù rá hñupa gui yopa ßbaßmi, mpøhø
de gueßasê, ne câi de ra pontßi ßbù xi
majuâni go gueßi rá Tßùßi Ajuâ.

41� �Nehe ya ndâ gá macjâ ne ya
xahnate de ra ley, co ya fariseo ne ya
ndâxjua ndâ mi nønga ra Jesu ne mi
ßñémsêßù:

42� �—Maßra hâ, bi za bi pøhø, pe
nubyani hinda za da mpøhø sêhê.
Nußbù go xi guehmâni yá Ndâ ya me

Israel, dá gâibya de ra pontßi pa ga
camfrihù.
43� �Nuni xa hñuxa rá jamfri ja Ajuâ,
hangue dá ñâmbya Ajuâ ßbù gue xi
majuâni Ajuâ ri mâdi, cabo xa
xicsêhùni ne xa ßñena gue go guehni
rá Tßù Ajuâ.

44� �Nehe núßù yoho ya be xcrí
pontßi mahyêgui co ra Jesu bi xaxißù
nehe.

Ra Jesu bi du
(Mr. 15:33d d d d d-41; Lc. 23:44 d d d d d-49;

Jn.� 19:28d d d d d-30)

45� �Y ngu mi ßnêtßyoho ra hyadi, bi
mùdi bi ßmêxuui gatho ra ximhai ne
asta mi nzùnga hñu nde ja bi yopa
hnequi maßnaßqui.
46� �Ne nura oraßâ ra Jesu bi ñâ ntsßêdi
ne bi ßñena:

—Elí, Elí, ¿lama sabactani? —Rí
bøni da ßñena, ma Dadaßi, ma Dadaßi,
¿hanja xcá hyêgasêua?

47� �Nußbû ßra de gue núßù mi ßbùhni
bi ßyøde ne bi ßñenaßù:

—Nuni ra ßñøhø maßta ndu ra
bâdi Elía.

48� �Nußbû ßna de gue núßù mi ßbùhni
ßbestho bi nestßihi bá hâ ßnara zi
sponja ne bi pobo co ra jußtsa vinu. De
guehni bi tøta ja ßnara tsßùtßo, nepù bi
goßtsuabi ja rá ne.
49� �Pe nu maßra bi ßñena:

—Tsopù, ma ga nuhù ua da zø ra
Elía pa da ñâni.

50� �Nußbû bi yopa ñâ ntsßêdi
maßnaßqui ra Jesu, nepù ra oraßâ
ßbestho bi du.
51� �Nura oraßâ bi xø núßâ ra dutu mi
naxa mbo ra ndânijâ pa mi cotßa habù
xi xmá nsunda, bi mùdi de mañâ pa rí
gaßti. Ne xi bi nja ßnara mbimhai
ntsßêdi y asta bi xø ya do.
52� �(Nehe bi xoxa ya ntßagui ne bi yopa
nte ndunthi ya gamfri núßù ya xqui du.
53� �Ne nu de ya xqui yopa nte ra Jesu,
nußbû núßù xqui bønga de ja ya
ntßagui, bi ßño ja ra hnini Jerusale

habù bá handa ndunthi ya jâßi.)
54� �Ngu bi du ra Jesu, ra ndâ gá

soldado ne yá mfatsßi núßù mi sußâ bi
zaßù ra mbimhai ne bi hyanda gatho
núßù te bi nja, hangue xi bi ntsußù ne bi
ßñena:

—Xi majuâni nuni ra ßñøhø go mi
guehni rá Tßù Ajuâ.

55� �De zi yabùtho mi ßbahni
ndunthi ya ßbêhñâ mi handa núßâ te
bi nja. Nuya ßbêhñâßù go gueßù xqui
mêpabi ra Jesu ne xqui ßñoui de
Galilea.
56� � ßRa de gueßù, ra Maria Magdalena,
ne ra Maria nurá nânâ ra Cobo ne ra
Jose, ne rá nânâ núßù yoho yá tßù ra
Sebedeo.

Ra Jesu bi tßagui
(Mr. 15:42d d d d d-47; Lc. 23:50d d d d d-56;

Jn.� 19:38d d d d d-42)

57� �De ya mi ma da yù ra hyadi
ßnará nxadi ra Jesu mrá me Arimatea
mrá thuhu ra Jose ne xi mrá rico,
58� �bi ma bá cßâßtsa ra Pilato pa bi ßyapa
nsêqui da ma da ßyacuabi rá ndoßyo ra
Jesu. Nußbû ra Pilato bi manda da
tßumbabi nsêqui pa da ma da ßyagui.
59� �Nußbû ra Jose bi ma bá tumpa rá
ndoßyo ra Jesu, ne bi mantßi co ßnara
tßaxa dutu.
60� �Nepù bi ma bá agui ja ra ntßagui núßâ
xqui hyoquißâ ja ßnara hñâdo pa go xa
ntßaguini hmâhâßâ. Nepù bi gotßa ra
ntßagui co ßnara dânga do, ne bi maßâ.
61� �Ne guetbù ja ra ntßagui mi huhni ra
Maria Magdalena ne núßâ maßna ra
Maria.

Ya nsute ja rá ntßagui ra Jesu

62� �Rá hyaxßâ, ya xqui thogui núßâ
ra pa de ra nthoqui, bi ma ya ndâ gá
macjâ ne ya fariseo bá cßâßtsa ra
Pilato,
63� �ne bi ßñembi:

—Núßi ma ndâßihe, dí beñhe gue
núßâ ra hyate ßñøhø núßbù mi tetho bi
ßñena gue rá hñupa mi ma da yopa nte.

64� �Hangue dí nehe gui pêhna toßo da su
ra ntßagui hñu pa, pa hinda ßñehe yá
nxadi dega xuui ne da be. Nußbû hâ,
nuya nxadi ma da ßñembabi ya jâßi gue
xa yopa nteßâ, ne maßna strá ntsßo
nuna ncßuambanâ de núßâ rá mùdi.

65� �Bi dâdi ra Pilato ne bi ßñena:
—Ma ga ßraßahù ya soldado gui

tsixhù pa gui suhù xá hño ra ntßagui
asta habù da za.

66� �Nußbû nuya ndâ gá macjâ co ya
fariseo bi ma bá su ra ntßagui ne bi
hñußtsua ßnara seyo ra do, ne bi
zohnißù ya soldado pa bi su.,2728

Ra Jesu bi yopa nte de ra du
(Mr. 16:1d d d d d-8; Lc. 24:1d d d d d-12; Jn.� 20:1d d d d d-10)

28 � 1� �Rá hyaxßâ de ya xqui thogui
ra pa dega tsaya ne ya mi

fùdi da hyatsßi de ra mùdi pa de ra
semana, ra Maria Magdalena ne
maßna ra Maria bi ma da cßâßtsa ra
ntßagui.
2� �Y nura oraßâ bi nja ßnara dânga
mbimhai, ngueßâ bá câi ßnara ênxê de
mahetsßi, ne ngu bi zøhø habù xqui tßagui
ra Jesu, bi ßyentßa núßâ ra do xqui jotßa ra
ntßagui, nepù bi hñudißâ mañâ de nura
doßâ.
3� �Nura ênxêßâ xi mri yotßi ngu ßnara
huêi, ne nurá he xi xmá ntßaxi ngu ra
tsê.
4� �Y nu mi hyanda ya soldado njabù,
nußû bi umba ra nhuâtßi co ra ntsu ne
bi dagui bi hødu.
5� �Nußbû ra ênxê bi zofo núßù ya ßbêhñâ
ne bi ßñembi:

—Oguí tsuhù. Nuga dí pâdi gue
guí hoñhù ra Jesu núßâ bi tho ja ra
pontßi.
6� �Nußà ya joßoua, ngueßâ ya bi yopa nte
ngu núßâ xqui mâñßâ. Bá ehù gui
hyanthù habù mi tßagui.
7� �Nepù grí maha ßbestho bá xiphù yá
nxadißâ gue nußà ya bi yopa nte, ne
nubyá ya bi ßmêtßoßâ pa Galilea, nuni
ja ma grí hyanthùni maßnaßqui. Pa
gueßâ dá ehe ga xißahù.

8� �Nußbû bi ma hnestßihi núßù yoho
ya Maria, ngu tsßù mi tsu y ngu tsßù
mi johya. Bi maßù pa bá xipa ya
nxadi núßâ bi mânga ra ênxê.
9� �Ne nura ora mi ßyo ra ßñußù mi dâmfri
bi nthêui ra Jesu ne nußà bi zênguaßù.
Nußbû nußû bi joni habù mi ßbai pa bi
nsundaßù, ne bi hyùpabi yá ua.
10� �Nußbû ra Jesu bi ßñembabi:

—Oguí tsuhù. Grí maha gui xiphù
núßù ma cu da ma pa Galilea ne ja
grá nthêßbenißù maßnaßqui.

Ya soldado bi xipabi ya ndâ gá
macjâ núßâ xqui nja

11� �De ya xqui ma núßù ya ßbêhñâ,
ßra de gue núßù ya soldado mri su ra
ntßagui bi ma pa ja ra hnini pa bá
xipa ya ndâ gá macjâ de gatho núßâ
te xqui nja.
12� �Nußbû ya ndâ gá macjâ bi ßñùßtiui ya
ndâxjua ndâ pa da umbabißù ndunthi
ra bojâ ya soldado pa da mânga ßnara
ncßuamba,
13� �ne bi ßñembabißù:

—Nußahù pêßtsi te gui mâñhù gue
de mi nxuui gá âhâhù, hangue nura
oraßâ nuyá nxadi ra Jesu bi zøhø ne
bi dußtsuaßù rá ndoßyo.
14� �Ha nußbù da nja ra pa da bâdi ra
ndâ de núna xa nja, odi tu ri mùihù,
ngueßâ nuje go ma ga ñâhe con gueßâ.

15� �Nußbû ya soldado bi hñânga ra
bojâ, nepù bi maßù bi ßyøtße ngu núßâ
xqui sipabi. Hangue asta mapaya
nuya xodyo camfri gue xi bi njabù
ngu núßâ ra ncßuamba bi mânga ya
soldado.

Ra Jesu bi umba yá ßbêfi yá nxadi
(Mr. 16:14d d d d d-18; Lc. 24:36 d d d d d-49;

Jn.� 20:19d d d d d-23)

16� �Nußbû núßù ßrêtßamaßra ya nxadi
bi ma pa Galilea nuni ja ra tßøhø
habù xqui xipabi ra Jesu da nthêui.
17� �Y ngu bi hyantßù ra Jesu xi bi
nsunda, masque ßra de gueßù hintsßù
mi camfri.

18� �Nußbû ra Jesu bi joni pa habù mi
ßbùißù ne bi ßñembi:

—Gatho ra tsßùtbi xa tßêndgagui ja
ma ßyê pa ga ndâ nuni mahetsßi ne
nuua ja ra ximhai.
19� �Hangue grí maha bá zofohù gatho ya
jâßi núßù ßbùi ja rá ngùni ra ximhai pa

dua nxadi neheßù, ne xißtshùßù de rá
thuhu ra Dada, ne de ra Tßù, ne de ra
Mâca Ndâhi.
20� �Nehe ßñutuabihùßù da ßyøtße gatho
ngu núßâ stá ßbêpßaßihù. Y nuga
nzântho ma ga ßbùi con gueßahù asta
rá uadi ra ximhai. Njabù gueßâ.

MarkNSAN MARCO

NSAN MARCO

RA MÂCA HOGA TßØDE NÚßÂ BI ßYOFO NSAN MARCO,

1

Ra Xuua Xißtsate mi zofo ya jâßi ja ra
mbonthi

(Mt. 3:1 d d d d d-12; Lc. 3:1d d d d d-9, 15d d d d d-17;

Jn.� 1:19d d d d d-28)

1 � 1� �Rá mâca hoga tßøde ra Jesucristo
rá Tßù Ajuâ bi mùdi njaua:

2� �Ra bâdi Isaía bi ßyofo nuya ya
noya ya mayaßbù gue Ajuâ bi xipabi
da ßyofo:

Ndi, nuga drá Ajuâ dí pêhna ma
ßmêhni pa da ßmêtßo de gueße

pa da hyocßa ri ßñu.
3 Nuna ra ßmêhni go guehna ma

da ñâ ntsßêdi ja ra mbonthi ne
da ßñembabi ya jâßi njaua:

“Hyocjù ra ßñu pa da tho ma
Hmuhù, ne juâñhù ya
tsßacaßñu.”

4� �Y nu mi ßñehe ra Xuua Xißtsate bi
njabù ngu núßâ xqui mânga Ajuâ, bi
ßmù ja ra mbonthi ne mi xipa ya jâßi
mi ena: “Ñobrihù ne nxistehehù y
Ajuâ da punßahù ri tsßoquihù.”
5� �Ha gatho nuya jâßi mi ßbù ja ra hnini
Jerusale ne gatho rá ngùni de ra hai
Judea mi pa habù mi ßbù ra Xuua pa mi
ødeßù nuya noya mi mâñßâ ne pa mri
njuâni de yá tsßoqui ja rá thandi Ajuâ. Y
ra Xuua mi xißtsißù ja ra dâthe Jordá.

6� �Y núßà mi nhye dega xicameyo,
ne mi ngùtßa ßnara ngùtßi dega xifri. Mi
tsi ya hoga ncßoto ne ra tßafi dega sefi.
7� �Y mi zofo ya jâßi ne mi embabißù:

—Ya xa ßñepù bra ßbêfa de gueque
ßna toßo maßna ja rá tsßêdi de gueque
núßâ hindí ßñepcagui ngugui ga
xoßtua yá nthâsthi yá thiza.
8� �Xi majuâni nuga dí xißtsßaßihù co ra

dehe, pe nußà ma da xißtsßaßihù co ra
Mâca Ndâhi.

Rá sistehe ra Jesu
(Mt. 3:13d d d d d-17; Lc. 3:21d d d d d-22)

9� �Y núßbù mi xißtsate ra Xuua, bi
ßñehe ra Jesu de ra hnini Nasare de
ra hai Galilea ne bi ma ja ra dâthe
Jordá, ne ja bá xißtsini ra Xuua.
10� �Y ngu mi bøxa ra Jesu de ja ra dehe
habù xqui nxistehe, bi hyandi bi xogui
mahetsßi y bá câi rá Mâca Ndâhi Ajuâ
ngu ßnara zi domitsu, ne bi zøhø ja gueßâ.
11� �Nepù bi ntßøde ßnara noya de
mahetsßi ne bi ßñena:

—Go gueße ma hmâca Tßùßi, ne xi
dí hopßa ri ßmùi.

Ra Satá mi xaxa ra Jesu
(Mt. 4:1d d d d d-11; Lc. 4:1 d d d d d-13)

12� �Nußbû ßbestho ra Mâca Ndâhi bi
zixa ra Jesu ja ra mbonthi.
13� �Y nuni ja bá ßbùhni ñote ma pa
habù mi ßbù ya mbânga zußue. Ne ra
Satá mi xaxa ra Jesu pa da
ntsßocjhmâhâ. Y nu mi uadi núßù ñote
ma pa, ya ênxê bá hâmpi te da zi.

Ra Jesu bi mùdi rá ßbêfi
nuni Galilea

(Mt. 4:12d d d d d-17; Lc. 4:14 d d d d d-15)

14� �Ha núßbù mi jotßa fadi ra Xuua,
ra Jesu bi zøhø ja ra hai Galilea, ne
mi mânga ra hoga noya gue ya xa
zøhø ra Ndâ de mahetsßi xpá e pa da
ndâ de guecua ja ra ximhai.
15� �Ne mi ena:

—Ya bi zø ya pa ne ßbestho ma da
ndâ de guecua ra Ndâ de mahetsßi,

hangue ñobrihù ne camfrihù ra mâca
noya.

Ra Jesu bi zofo goho ya
mêhuâ pa dyá nxadißâ

(Mt. 4:18 d d d d d-22; Lc. 5:1 d d d d d-11)

16� � ßNara pa mi ßyoni ra Jesu ja ra
ñânga ndehe Galilea ne ja bá handri
ra Simu ne ra Andre rá cu mi êntßa yá
xitßâ ja ra ndehe pa da mpêhuâ
ngueßâ nußû myá mêhuâßù.
17� �Nußbû ra Jesu bi ßñembißù:

—Bá ehù, têngaguihù y nuga ga
ußtßahù gui mpêhuâhù dega jâßi.

18� �Hangue nußû ßbestho bi zohni
yá xitßâ ne bi dêna ra Jesu.

19� �Nepù ra Jesu bi thogui má tsßù
ringuehni ne bi hyanda ra Cobo ne ra
Xuua yá tßù ra Sebedeo mi o mbo ra
motsa mi pøßta yá xitßâ.
20� �Nußbû bi zofoßù, y nußû bi zohni yá
dada ja ra motsa co yá ßbêgo ne bi
dênißù ra Jesu.

ßNara ßñøhø mi pêßtsa
ßnara tsßondâhi

(Lc. 4:31d d d d d-37)

21� �Nepù bi maßù ja ra hnini
Ncapernau, ne nu mi datßa nsabdo ra
pa dega tsaya, ra Jesu bi yùtßa ja ra
nijâ ne mi xahna ya jâßi.
22� �Ha nußû bi ßyø de núßâ mi mâ ngueßâ
mi xahnißù ngu ßna toßo mi hâ ra tsßêdi
pa da tßøtße núßâ mâ, y hingue ngu
núßù ya xahnate de yá leyßù.
23� �Ne ja xqui zøhni ja yá nijâßù ßnara
ßñøhø mi pêßtsa ßnara tsßondâhi, ne
nußà bi mafi bi ßñena:

24� �—Nußi Jesu grá me Nasare, ¿te
ma gui ßyøtcahe? ¿Ha gue xcá ehe pa
gui huatcahe? Dí pâhe toßoßi, nußi go
gueße rá Mâca Tßùßi Ajuâ.

25� �Nußbû ra Jesu bi zùi nura
tsßondâhi ne bi ßñembi:

—¡Coßta ri ne, pøni de nuna ra
ßñøhø!

26� �Nepù nura tsßondâhi bi japa
núßâ ra ßñøhø da ndusê, ne bi mafi

ntsßêdi, ne bi bøni de gueßâ.
27� �Hangue gatho ya jâßi bi ßyø ne bi
ßñémsêßù ßna ngu maßna:

—¿Te rí bønga nuna? ¿Te ma
ßraßyo ntßudibyanâ? ¿Te ma tsßêdi
hâni? ¡Ngueßâ nuní ßbêpa ya
tsßondâhi da bøni y nußû øtuabi!

28� �Hangue habùraza ja ra hai
Galilea xi bi dâma ßño ra noya de
núßâ xqui ßyøtßa ra Jesu.

Ra Jesu bi ßyøthebi rá
to ra Simu Pedro

(Mt. 8:14d d d d d-15; Lc. 4:38d d d d d-39)

29� �Y mi bønga ra Jesu de ra nijâ bi
ma ja rá ngu ra Simu ne ra Andre núßù
mi ßñoui, bi mêuißù ra Cobo ne ra Xuua.
30� �Ha nurá to ra Simu mi ßbêni mi
umba ra nzø, ne nußû ßbestho bi xipa
ra Jesu gue mi hñenißâ.
31� �Nußbû ra Jesu bi ma bi gùtsßi de
ßnará ßyê, bi ßbaßmi, ne ßbestho ra oraßâ
bi tsayabi ra nzø, nepù núßâ ra ßbêhñâ
bi umbabi te da zißù.

Ra Jesu bi ßyøthe ndunthi ya daßthi
(Mt. 8:16d d d d d-17; Lc. 4:40 d d d d d-41)

32� �Ha nura paßâ de mi nde bá
tsßimpabi ra Jesu gatho núßù toßo mi
hñeni ne nuto mi pêßtsa ya tsßondâhi.
33� �Y gatho ya jâßi de ra hnini bi muntsßa
ja ra gosthingu habù mi ßbù ra Jesu.
34� �Y nußà bi ßyøthe ndunthi ya jâßi toßo
mi pêßtsa ßramaßnaßño ya hñeni, ne bi
ßyêni ndunthi ya tsßondâhi, ne himi
hopi da ñâ ya tsßondâhi ngueßâ nußû
mi pâdi toßoßâ.

Ra Jesu bi zofo ya jâßi nuni Galilea
(Lc. 4:42d d d d d-44)

35� �Rá hyaxßâ ra Jesu bi nangui
hamxuditho ne bi bøni bi ma ja ra
mbonthi ne ja bá apabini Ajuâ rá Dada.
36� � ßMêfa bi ma ra Simu ne núßù toßo mi
ßñoui, bi ma bá honißâ.
37� �Y nu mi zùdißâ bi ßñembi:

—Ndunthi ya jâßi hoñßaßi.
38� �Pe ra Jesu bi ßñena:

—Maha ja ya tßùca hnini núßù ja
nthetsßi de guecua pa ga zofoßù nehe,
ngueßâ pa gueßâ stá ehe.

39� �Nußbû bi ma gatho ja rá nthetsßi
ra hai Galilea, ne ra Jesu bi zofo ya jâßi
ja yá nijâ, ne bi ßyênga ya tsßondâhi.

Ra Jesu bi ßyøthe ßna mi
henga ra lepra

(Mt. 8:1d d d d d-4; Lc. 5:12 d d d d d-16)

40� � ßNara ßñøhø mi tsù ßnara hñeni rá
thuhu ra lepra núßâ tsitßatho ra ngø, bi
ßñehe bi ndandiñâhmu ja rá thandi ra
Jesu ne bi bântebi bi ßñembi:

—Nußbù gui nehmâ, nußí ja ri
tsßêdi pa gui ßyøthegui de nuna hñeni
tsùqui.

41� �Nußbû ra Jesu bi huequi ne bi
hñußtsuabi rá ßyê ne bi ßñembabi:

—Hâhâ dí ne, y ya gá ñâni.
42� �Ha nu mi mânga ra Jesu njabù,

nu habù xqui ßya, ßbestho bi ßyostho
ne bi ßmùi xi xá hño rá ndoßyo.
43,44� �Nußbû ra Jesu bi hñußmba ra hñâ
ne bi ßñembi:

—Jamasu gue ni ßna hinto gui
xipi. Hønsê nußâ dí ne, grí ma ja ra
nijâ gui ßñudi ja ra macjâ ne ja
guehni ma gui unga ra ßbaha núßâ bi
mânga ra Moise da tßuni, y njabù da
fâdi gue ya xcá ñâni de ri hñeni.

Nepù bi ßbêpa núßâ ra ßñøhø da ma.
45� �Pe nu mi ma núßâ ra ßñøhø bi mùdi bi
xipa gatho ya jâßi núßâ xqui tßøßtuabi ne
xi bi ßyonga ra ßbede. Hangue ra Jesu
ya himi tsa da yùtßa ja ya hnini pa da
zofo ya jâßi ngueßâ xi xqui muntsßa
ndunthi. Ne hangue nußà mi ßbùitho ja
ya mbonthi, y nehe mi pani ndunthi ya
jâßi de habùraza pa mi cßâßtsißâ.,12

Ra Jesu bi ßyøthe ßnara tsßonate
himi tsa da ßñâni

(Mt. 9:1d d d d d-8; Lc. 5:17d d d d d-26)

2 � 1� �Ne mi thogui ßraya pa ra Jesu
bi mengui pa Ncapernau, y ya

jâßi bi ßyøde gue xqui zønißâ ja núßâ
ra ngu habù xqui mihißâ.

2� �Hangue ßbestho ndunthi ya jâßi bi ma
habù mi ßbùßâ y asta himbi ßñêni gatho
mbo ja ra ngu. Hangue ßra mi ßbaitho
møte ra gosthi, y ra Jesu mi xipabi ra
mâca noya.
3� �Nepù bi zøhø ßraya jâßi y goho de
gueßù mbra ndude ßnara tsßonate.
4� �Y himbi za bi yùtßißù habù mi ßbù ra
Jesu ngueßâ xqui muntsßini ndunthi ya
jâßi. Hangue bi bøxßù mañâ, bi xøßtsa
ßnara xêni de ra xùngu pa bi câßma ra
tsßonate co rá ßbebo asta habù mi ßbai
ra Jesu.
5� �Nußbû ra Jesu bi bâdi gue nußû xi mi ja
yá jamfri hangue bi ßñemba ra tsßonate:

—Ma tßùßi, dí punßaßi gatho ri
tsßoqui.

6� �Ha mi huhni ßraya xahnate de ra
ley, ne mi bensê njaua ja yá mfenißù:
7� �“¿Hanja mânga njabùni gue ri ßñetßa
Ajuâ? Ngueßâ hønsê Ajuâ go gueßâ tsa
da punga ya tsßoqui, y hinto maßna.”
8� �Pe ra Jesu ßbestho bi bâtho núßâ mi
beñßù ne bi ßñembißù:

—¿Hanja guí beñhù njabù?
9� �¿Ndaßâ maßna hinxá hñei pa ga xipa
ra tsßonate: “Dí punßaßi ri tsßoqui”, o ga
embabi: “ßBai, jùxa ri mfidi ne ßyo”?
10� �Nde, pa gui pâhù gue Núßâ Toßo bi e
bi Njâßi pêßtsa ra tsßêdi ja ra ximhai pa
da pumba yá tsßoqui ya jâßi, ma ga øtßa
njaua:

Nußbû bi ßñemba ra tsßonate:
11� �—Dí xißaßi, ßbai, jùxa ri mfidi ne

grí ma ri ngu.
12� �Nußbû ßbestho bi ßmai ra

tsßonate, ne bi gùxa rá mfidi ne bi
bøni ja yá thandi gatho ya jâßi.
Hangue nußû xi bi ßyø ne bi nsunda
Ajuâ ne bi ßñenaßù:

—Ni ßnaßqui hinstá hanthù ßnara
tßøtße ngu núna stá hanthùbya.

Ra Jesu bi zofo ra Leví
pa drá nxadi

(Mt. 9:9d d d d d-13; Lc. 5:27d d d d d-32)

13� �Nepù ra Jesu bi yo mengui ja ra
ñânga ndehe ne ja bá muntsßini

ndunthi ya jâßi ne ja guehni bi
xahnißù.
14� �Nepù bi ma de guehnißâ, ne ßmêfa bi
hyanda ra Leví rá tßù ra Alfeo mi hudi
ja rá mexa mi pê rá ßbêfi dega
ngùxbojâ. Ne bi ßñembabi:

—Bá ehe têngagui.
Nußbû ra Leví bi ßmai bi dênißâ.
15� �Ne ßnaßqui ra Jesu ne yá nxadi

mi huhni ja rá ngu ra Leví mi ñungüi
ya ßñâtsa ngùxbojâ ne maßra ya
tsßojâßi toßo himi øtße ngu núßâ mânga
rá ley ra Moise. Gatho mi huhuinißù
ngueßâ ndunthi de gueßù xqui dênißâ.
16� �Nußbû ßraya xahnate de ra ley ne
ßraya fariseo núßù ya jâßi toßo ntsßêdi
jamasu rá ley ra Moise, bi hyanda ra
Jesu mi ñungüi ya ngùxbojâ ne núßù
maßra ya tsßojâßi. Hangue nußû bi
ßyambabi yá nxadi ra Jesu bi ßñembi:

—¿Hanja di ñungüi núyù ya ßñâtsa
ngùxbojâ ne núyù maßra ya tsßojâßi?

17� �Pe ra Jesu bi ßyøde núßâ mi
mâñßù ne bi ßñembabißù:

—Nußù tóßo ßyo má hño hingui
honga ra medico, pe nußù tóßo di
hñeni hâ. Nuga stá ehe pa ga zofo ya
ßyøtßatsßoqui pa da ñobri, hingue stá
ehe ga zofo núßù øtße xá hño.

Ra Jesu bi tßambabi de ra ayuno
(Mt. 9:14d d d d d-17; Lc. 5:33 d d d d d-39)

18� � ßNara ßmißqui mri ayuna yá
nxadi ra Xuua ne yá nxadi ya fariseo,
bi ßñehe ßraya jâßi bi cßâßtsa ra Jesu ne
bi ßñembabi:

—¿Hanja nuyá nxadi ra Xuua ne
yá nxadi ya fariseo di ayunaßù, pe
nuri nxadigue hingui ayuna?

19� �Nußbû ra Jesu bi ßñembabißù:
—¿Ha gue dí ßñepi da ayuna nuya

jâßi toßo xa tsßohna ja ßnara nthâti?
Hina. Nußû da ñuni xá hño ngueßâ
ßbùßù co núßâ toßo ma da nthâtui rá
ßbêhñâ. Mientra ßbùßù co ra nâvio
hindí ßñepi da ayuna.
20� �Pe ma da zø ra pa gue sta dâmfrißù
da tsßixa ra nâvio, nußbû hâ, gueßbù da

ayuna núßù yá amigoßâ.
21� �Hindí ßñepi da ßbøßta ßnara

zêdutu co ßnara ßraßyo dutu, ngueßâ
nura ßraßyo dutußâ da gùtßa nura
zêdutu y maßna da ntùni.
22� �Nixi hingui tsa da sitßa ra ßraßyo vinu
ja ßnara zêbota, ngueßâ ra ßraßyo vinu
da føca ra zêbota, y njabù da tsßoca ra
bota y da mfanga ra vinu. Maßna xá
hño da sitßa ra ßraßyo vinu ja ßnara
ßraßyo bota pa njabù hinte da ja.

Ya nxadi bi doca ya ngâhâ gá trigo
ra pa dega tsaya

(Mt. 12:1d d d d d-8; Lc. 6:1d d d d d-5)

23� � ßNara sabdo ra pa dega tsaya ra
Jesu bi thogui co yá nxadi ja ßraya
huâhi, y nuyá nxadi bi mùdi bi doca
ya ngâhâ dega trigo.
24� �Hangue ya fariseo bi ßñemba ra Jesu:

—Ndi, ri nxadi thoca ya ngâhâ gá
trigo, y nubyá go ra pa dega tsaya, y
ra ley mâ gue hinda tßøtße njabù.

25� �Nußbû ra Jesu bi dâdi ne bi ßñena:
—¿Ha hinxcá hñeßthù núßâ bi

ßyøtßa ra Davi ne núßù mi ßñoui núßbù
mi zù ra thuhu y mi otho te da zißù?
26� �Nußà bi yùtßa ja rá nijâ Ajuâ ne bi zi
nuya thuhme xqui thuxni ja rá thandi
Ajuâ, ne bi umba núßù toßo mi ßñoui pa
da ziui. Y nuya thuhmeßù himrí ßñepi
toßoraza da zi, hønsê ya macjâ. Bi
tßøtßa njabù nuya paßù núßbù mrá
ndâmacjâ ra Abiatar. Y hingrá tsßoqui
núßâ bi ßyøtßa ra Davi.

27� �Nehe ra Jesu bi ßñembabißù:
—Ra pa dega tsaya bi thutsßi pa rá

hño ya jâßi, hingo bi thoca ya jâßi pa da
ßmùi ja rá hmanda ra pa dega tsaya.
28� �Hangue Núßâ Toßo bi e bi Njâßi hâ ra
tsßêdi pa da manda masque ra pa dega
tsaya.,23

ßNara ßñøhø xqui ßyotßa ßnará ßyê
(Mt. 12:9d d d d d-14; Lc. 6:6 d d d d d-11)

3 � 1� �Ra Jesu bi yùtßa maßnaßqui ja
ra nijâ, ne xqui zønini ßnara

ßñøhø xqui ßyotßa ßnará ßyê.

2� �Y ya fariseo mi aca ra Jesu ua da
ßyøthebi rá ßyê nura pa dega tsaya, pa
da za da ñâpabi.
3� �Nußbû ra Jesu bi ßñemba núßâ ra
ßñøhø xqui ßyotßa rá ßyê:

—Bá ecua, ßbai ja yá thandi ya jâßi.
4� �Nepù bi ßyamba ya fariseo ne bi

ßñembi:
—¿Ha dí ßñepi ßnara jâßi da ßyøtßa

ßnara hño ra pa dega tsaya, o da ßyøtßa
núßâ hinxá hño? ¿Ha gue xá hño da
ñâmba rá te ßnara jâßi, o da hyoßâ?

Pe ya fariseo hinte bi dâtuabi.
5� �Nußbû ra Jesu bi bø rá cuê, ne bi du
rá mùi ndunthi ngueßâ nuya fariseoßù
himi ja yá nthecate. Hangue bi ßñemba
ra daßthi:

—Tùnga ri ßyê.
Y nußà bi ßyøtßa njabù ne ßbestho

bi ñânga rá ßyê.
6� �Nußbû bi bønga ya fariseo ne bi ma
bá cßâßtsua yá mfatsßi ra ndâ Erode pa
bi ßñùßtißù hanja da za da hyohmâßù ra
Jesu.

Ndunthi ya jâßi mi ßbùi ja
ra ñânga ndehe

7� �Pe nura Jesu bi ma ja ra ñânga
ndehe co yá nxadi, ne bi dênißâ
ndunthi ya jâßi me Galilea.
8� �Nehe mi dênißâ ya me Judea, ne ya
me Jerusale, ne ya me Idumea, ne ya
me Tiro, ne ya me Sidó co núßù ya me
rißnandi ra dâthe Jordá. Mi ehe da
cßâßtsißâ ngueßâ xqui ßyødeßù de núßù ya
dânga ntßudi mi øtße.
9� �Ha ra Jesu bi xipa yá nxadi gue da
dâtßa ßnara motsa guetbù ja ra ñânga
ndehe, ngueßâ xi xmá ntsßißmi ja ra
hmuntsßi co rá ndunthi ya jâßi.
10� �Ra Jesu xqui ßyøthe ndunthi ya
daßthi, hangue ringueßâ gatho núßù
toßo mri hñeni mri ßñentßi pa da zùdi
da danißâ.
11� �Y nußù tóßo mi pêßtsa ya tsßondâhi,
mi hyanda ra Jesu bi ndandiñâhmußù
ja rá thandi, ne mi mafi mi enaßù:

—Nußi go gueße rá Tßùßi Ajuâ.

12� �Nußbû ra Jesu bi ßbêpabi núßù
ya tsßondâhi gue hinda xipa ya jâßi mi
toßoßâ.

Ra Jesu bi zohna núßù
ßrêtßamayoho yá nxadi
(Mt. 10:1d d d d d-4; Lc. 6:12d d d d d-16)

13� �Nepù ra Jesu bi bøxa ja ßnara
tßøhø ne bi zohna núßù toßo xqui
huahni, ne nußû bi ma bá muntsßini
con gueßâ.
14� �Y nußà bi hñuxa ßrêtßamayoho ya
nxadi pa da ßñoui, ne pa da mêhni da
zofo ya jâßi.
15� �Ne bi umba ra tsßêdi pa da ßyøthe ya
daßthi ne da ßyênga ya tsßondâhi.
16� �Y nuya guehya yá thuhu núßù
ßrêtßamayoho yá nxadi: ra Simu núßâ
ßmêfa bi thußmbabi ra Pedro;
17� �ra Cobo ne ra Xuua yá tßù ra
Sebedeo núßù bi thußmbabi ya
Boanerge núßâ ne da ßñena xi ja yá
tsßêdi ngu ra ngani.
18� �Bi thutsßi nehe ra Andre, ra Lipe, ra
Tolo, ra Teo, ra Toma, ra Cobo rá tßù
ra Alfeo, ra Tadeo, ne ra Simu núßâ
xqui ßñoui núßâ ra hmuntsßi rá thuhu
ya cananista,
19� �ne ra Juda Iscariote núßâ toßo bi da
ra Jesu.

Ra Jesu bi tßembabi gue mi hâmpa
rá tsßêdi ra ndâ de ya tsßondâhi

(Mt. 12:22d d d d d-32; Lc. 11:14d d d d d-23; 12:10)

Nu mi gâi ja ra tßøhø ra Jesu ne
yá nxadi bi yùtßißù ja núßâ ra ngu
xqui mihi.
20� �Nußbû bi yopa muntsßa maßnaßqui
ndunthi ya jâßi asta himi tsa da ñunga
ra Jesu ne yá nxadi.
21� �Nepù bi ßyøde nuya mengu rá ngu
ra Jesu gue hinte xqui zißâ, hangue bi
ßñeheßù pa da zitsßißâ ngueßâ mi eñßù
gue xqui ßbê rá mfeni.

22� �Nehe ßraya xahnate de ra ley
xqui ßñehe de Jerusale mi ßñémbißù:

—Nuni ra Jesu pêßtsa ra Beelsebú
núßâ ra ndâ de ya tsßondâhi, ne

hâmpa rá tsßêdißâ pa da ßyênga núßù
maßra yá mitsßondâhiui.

23� �Hangue ra Jesu bi maßta nuya
xahnateßù pa bi xipa ßnara ßbede ne
bi ßñembi:

—¿Ha gue da za ra tsßondâhi da
ßyênga yá mitsßondâhiui?
24� �Nußbù ßnara hnini da hegue sêhê, da
nhuata gatho ra tsßùtbi.
25� �Y nußbù ßnara ßmùi da ßñùtsa ßna ngu
maßna, hinda za da ßmùi ßnadbùßù.
26� �Y nußbù ra tsßondâhi da ntuhni co yá
mitsßondâhiui, nußbû da nhuata yá
tsßùtbißù.

27� �Nixi hinto da za da yùtßa ja rá
ngu ßnara ßñøhø núßâ xi o rá tsßêdi, ne
da bepabi núßâ te pêßtsi nußbù hingue
ßmêtßo da dußti. Njabù hâ, da za da
bepabi.

28� �Majuâni dí xißahù, gatho ya
tsßoqui ne ya tsßone da za dra
punbabi ya jâßi,
29� �pe nußâ tóßo da ñâmaßñù de núßâ øtßa
ra Mâca Ndâhi, otho rá pumbate, ne
da duxa rá tsßoqui pa nzântho.

30� �Bi mâ njabù ngueßâ ya xahnate
de ra ley ya mi ñâmaßñù de rá ßbêfi
ra Mâca Ndâhi, ngueßâ xqui mâñßù
gue ra Jesu mi pêßtsa ßnara tsßondâhi.

Rá nânâ ne yá cu ra Jesu
(Mt. 12:46d d d d d-50; Lc. 8:19 d d d d d-21)

31� �Ne ßmêfa bi zøhø rá nânâ ra
Jesu co yá høcu, bi ßmaißù møte ne bi
mêhni to da tsißâ.
32� �Ne ndunthi ya jâßi xqui muntsßi ja ra
ngu ne mi huhni ja rá nthetsßi ra Jesu.
Nepù ra ßmêhni bi xipabi ne bi ßñembi:

—ßBahni ri nânâ ne ri cu møte bí
tøpßaßi.

33� �Ha nußà bi dâdi:
—¿Toßo ma nânâga, ne toßo ma

cuga?
34� �Nußbû bi nhyani ne bi hyanda

gatho núßù mi huhni ja rá nthetsßi ne
bi ßñena:

—Nuyù go guehyù ma nânâ ne
ma cu.

35� �Ngueßâ nußù tóßo da ßyøßtua rá paha
Ajuâ, go gueßù ma cu, ma nju ne ma
nânâ.,34

Ra ßbede de ra motßi
(Mt. 13:1d d d d d-9; Lc. 8:4d d d d d-8)

4 � 1� �Ra Jesu bi yopa mùdi da xahna
ya jâßi ja ra ñânga ndehe, ne ja bi

thetsßini ndunthi ya jâßi, hangue nußâ
bi ßyøtße, bi bøtsße bi hñudi ja ßnara
motsa mbo ja ra dehe, ne gatho ra
hmuntsjâßi bi gohi ja ra ñânga ndehe.
2� �Ne mi utua ya jâßi ndunthi ya tßøtße
co ya ßbede, ne bi ßñembabißù:

3� �—ßYødehù núna ma ga xißahù de
ßnara motßi.
4� �De nu mi xanga ya nda, ßra bi zo ja
ra ßñu y ya tsßintsßù bi ßñehe bi gondi.
5� �Maßra ya nda bi zo ja ra ßbodo habù
xmá nxini ra hai hangue bi dâma
føtsße.
6� �Pe nu mi nzø ra hyadi bi huixqui ne
bi ßyotßißù ngueßâ mi otho ndunthi yá
ßyù.
7� �Maßra ya nda bi zo ja ya ßboßbini, y
ya ßbini bi dâma nte ne bi xumi núßù
ya nda xqui føtsße, hangue bi ßyotßi ne
himbi hogui.
8� �Pe nu maßra ya nda bi zo ja ra hoga
hai, bi føtsße ne bi nte, ne bi unga yá
sofo, ßra bi unga ßnatemaßrêtßa ya nda,
maßra bi unga hñußrate, ha nu maßra
asta bi unga ßna nthebe ya nda.

9� �Nußbû ra Jesu bi ßñembißù:
—Nußâ tóßo ja rá ntßøde pa da

ßyøde, dá ßyøde núna dí mâ.

Te rí bøni nuya ntßudi
(Mt. 13:10d d d d d-17; Lc. 8:9d d d d d-10)

10� �Y nu de ya xqui ma ra
hmuntsjâßi, nußbû núßù ßrêtßamayoho
yá nxadi ne núßù maßra xqui gohi, bi
ßyambabißù ra Jesu bi ßñembi:

—¿Te ne da mâ núßâ ra ßbede gá
xicje?

11� �Y nußà bi ßñembißù:
—Go rá paha Ajuâ gui pâhù núßâ

himi fâdi mayaßbù de hanja ri manda

Ajuâ, pe nußù maßra ya jâßi núßù
hingui dêna Ajuâ ma da ßyøde co ya
ßbedetho.
12� �Ma da nja ngu mânga ra Mâca
Tßofo, gue masque da hyandißù, pe
hinda zo yá mfeni, masque xi da
ßyøde, pe hinda bâdißù, hangue hinda
ma da ñobri pa hindra pumbabi yá
tsßoqui.

Ra Jesu bi mâ te rí bønga nura
ßbede de ra motßi

(Mt. 13:18d d d d d-23; Lc. 8:11 d d d d d-15)

13� �Nehe bi ßñembabißù:
—¿Ha gue himbi zo ri mfenihù

nuna ra ßbede de ra motßi? Nußbû
¿hanja da za gui pâhù maßra ya ßbede
núßù ma ga xißahù?
14� �Nußâ ra motßi go gueßâ toßo mânga
ra mâca noya.
15� �Y nußù ya nda bi zo ja ra ßñu go
gueßù toßo bi ßyøde ra mâca noya, y ra
Satá ßbestho bi ßñehe bi patua yá mfeni
pa da pumfri núßâ ra mâca noya xqui
sipabi.
16� �Ha nußù ya nda bi zo ja ra ßbodo go
gueßù toßo bi ßyøde ra mâca noya y
ßbestho bi dâma gamfri y ne xi bi
johya.
17� �Pe ngu núßù bi ßñotho yá ßyù, go
gueßù toßo camfri ßraya zi patho, ne sta
tho ya ntßùtsate o ya tsßothogui po rá
ngue ra mâca noya, nußbû ßbestho da
ßuegueßù.
18� �Ha nußù ya nda bi zo ja ya ßboßbini
go gueßù toßo bi ßyøde ra mâca noya,
19� �pe nußû ri ho ndunthi ya tsßojohya
de ra ximhai, ne beni hanja da za da
mêßtsa ndunthi ya tßøtße ne da dâhâ
ndunthi ra bojâ. Hangue nuya ya
tsßoncßatßi hingui hopi da te yá jamfri,
ne núßâ bi ßyøde da ßmêditho.
20� �Ha nußù ya nda bi zo ja ra hoga hai
bi unga yá sofo, ßra bi unga ßnate-
maßrêtßa ya nda, ne maßra bi unga
hñußrate, ha nu maßra ßna nthebe, nußû
go gueßù toßo bi gamfri ra mâca noya
ne xi bi hnequi yá hoga ßbêfi.

Ra ßbede de ra ñotßi
(Lc. 8:16d d d d d-18)

21� �Ra Jesu bi yopa zofo ra
hmuntsjâßi ne bi ßñembabi:

—Hinto da tsøgue ßnara ñotßi ne
da yeßmba ßnara ßbøtsße o da ja njaßti
de ra fidi. Hina, dra tøte habù da
nøgue pa da yotßi xá hño.
22� �Njabù nehe núßâ ja mantßâguibya,
ßmêfa ma da hnequi, ne núßâ hingui tsa
da fâdibya, ßmêfa ma da fâdi.
23� �Nußâ tóßo ja rá ntßøde pa da ßyøde,
dá ßyøde núna dí mâ.

24� �Nehe bi ßñembißù:
—Ngu tßena, co nura tßêni guí

êñhù, con guetßatho ma da tßêñßahù,
y asta maßna da thußtsßaßihù ri
tßênihù. Hangue dí xißahù, jamasuhù
hanja gui ßyødehù núßâ dí mâ, ngueßâ
nußbù gui jamasuhù, ma da zo ri
mfenihù, pe nußbù hingui jamasuhù,
hinda za gui pâhù.
25� �Ngueßâ nußâ tóßo da bâdi núßâ dí mâ,
maßna da tßumbabi ra mfâdi, pe nußâ
tóßo hinxa bâdi, núßà ma da thâcuabi
núßâ ra mfâdi pêßtsi.

Ra ßbede de ra nda núßâ ßyo rá te

26� �Nehe bi xipabißù:
—Rá hmanda Ajuâ nja ngu ßnara

ßñøhø potßa ya nda.
27� �Y núßâ ra motßandaßâ âhâ dega xuui
ne nangui dega xudi bí cßâßtsa rá ßbotßi.
Ne núßâ ra ßbotßißâ da føtsße ne da nte,
pe núßâ ra ßñøhø hingui pâdi hanja xa
njabù.
28� �Ra hai øtße pa da føtsße, da nte, da
hneca rá ßbai, ne ßmêfa da bø yá dâxi.
29� �Ne ya sta ñâtsßi, ßbestho nura motßißâ
da ma da xofo ngueßâ ya bi zø ra pa
dega sofo.

Ra ßbede de ra nda dega mostasa
(Mt. 13:31d d d d d-32; Lc. 13:18 d d d d d-19)

30� �Nepù ra Jesu bi ßñena:
—Ma ga xißahù maßna ra ßbede ri

nhyêcuaui rá hmanda Ajuâ.

31� �Rá hmanda Ajuâ nja ngu ßnara nda
dega mostasa, núßà maßna go ra zi
notsi de gatho maßra ya nda.
32� �Pe nu sta ßbotßa núßâ ra nda, maßna
da nte ne da ntùngui que gatho maßra
ya ndâpo, ne da nja yá dânga ßyêza
asta ya tsßintsßù da za da nøhni.

Ra Jesu bi zofo ya jâßi dega ßbede
(Mt. 13:34d d d d d-35)

33� �Ra Jesu mi xipabißù ra mâca
noya co ndunthi ya ßbede asta habù
bi za bi zo yá mfenißù.
34� �Mi zofo ya hmuntsjâßi co ya ßbedetho
núßù ri nhyêcuaui rá hmanda Ajuâ, pe
nußbù mi ßbùsêui yá nxadi mi xipabißù
te rí bøni núßù ya ßbede xqui xipabißù.

Ra Jesu bi japi bi tsaya ra bùnthi
(Mt. 8:23d d d d d-27; Lc. 8:22 d d d d d-25)

35� �Y nu mi putßa ra nde ra paßâ, ra
Jesu bi ßñembabi yá nxadi:

—Ma ga ßraxhù rißnandi ra ndehe.
36� �Hangue bi ßñedißâ de ra

hmuntsjâßi, ne nußà ne yá nxadi bi gù
ra motsa habù mi oßâ pa da ßraxßù
rißnandi, ne maßra ya jâßi bi dênißù co
ya tßùca motsa.
37� �Y ya de mi ßyoßù ja ra ndehe, bi mù
ßnara dânga bùnthi ne mi tontsßa ra
dehe ja ra motsa asta mi ne xa
ñuxhmâ.
38� �Ha ra Jesu mi âhâ ja ra tsßâtßa motsa
ne xqui ßyêntsßa rá ñâxu ja ßnara
nthuhñâ, ne yá nxadi bi ma bá a, ne
bi ßñembabi:

—¡Xahnate! ßMatho hinguí tu ri
mùi gue ma ga cùihù ja ra dehe.

39� �Nußbû ra Jesu bi nangui ne bi
zùi ra bùnthi, ne bi ßñemba ra ndehe:

—¡ßBùtho!
Y ßbestho bi tsaya ra bùnthi ne ya

himbi ßñâni ra ndehe.
40� �Nußbû ra Jesu bi ßñembabißù:

—¿Hanja guí tsuhù? ¿Ha gue otho
ri jamfrihù?

41� �Nußbû nuyá nxadißâ bi ßyøßù, ne
mi ßñémsêßù ßna ngu maßna:

—¿Te ma tsßêdi hâni ßbù? ngueßâ
asta ra ndâhi ne ra ndehe øtuabi.,45

Ra Jesu bi ßyêmba ya tsßondâhi ßnara
ßñøhø me Gadara

(Mt. 8:28d d d d d-34; Lc. 8:26d d d d d-39)

5 � 1� �Nepù ra Jesu ne yá nxadi bi
zøni ja ra hai Gadara de rißnandi

ra ndehe.
2� �Y ra Jesu bi gâi de ra motsa, y ßbestho bi
nthêui ßnara ßñøhø xqui ßñehe de habù ja
ya ntßagui ne mi pêßtsa ya tsßondâhi.
3� �Nura ßñøhøßâ ya xi ja mi ßbùhni ja ya
ntßagui, ne hinto mi tsa da zâmi
masque dra thâtßi co ya cadena.
4� �Ndunthi ya ßmißqui xcrí thâtßi co ya
cadena ja yá ßyê ne ja yá ua, pe nußà
mi cßùctho ne mi øtße ya xênitho, ne
hinto mi ja rá tsßêdi pa da zâmi.
5� �Ma pa ra xuui mi ßyo ja ya tßøhø ne
ja ya ntßagui ne nzântho mi mafi ne mi
ntsêni sêhê co ya do.
6� �Pe núßâ ra ßñøhø mi hyanda ra Jesu
de yabù, bi nestßihi bi ma bá tsùdi ne
bi ndandiñâhmu.
7� �Nepù bi mafi ntsßêdi ne bi ßñena:

—Nußi Jesu, rá Tßùßi Ajuâ de
mahetsßi, ¿te ßbê guí ne con guecje?
Dí bânteßihe ja rá thuhu Ajuâ gue ote
xqui ma gui ßyøtcahe.

8� �Bi mâ njabù ngueßâ ra Jesu ya
xqui ßñembabi:

—¡Nußahù tsßondâhihù, pøñhù de
nuna ra ßñøhø!

9� �Nepù ra Jesu bi ßyambi:
—¿Te rá hußahù?
Y nußû bi dâdi bi ßñena:
—Xa thußmgahe ya ßmotho ngueßâ

xi dí ndunthihe.
10� �Nepù nuya tsßondâhißù xi bi

bântebi ra Jesu gue hinda ßyêni de ra
hai Gadara.
11� �Ne guetbù ja ra tßøhø mi ßyoni ßnara
dânga taxo ya tsßùdi mi ñuni.
12� �Hangue núßù ya tsßondâhi bi bântebi
ra Jesu ne bi ßñembi:

—ßRacje nsêqui ga ma ga cùtheni
ja ya tsßùdi.

13� �Nußbû ra Jesu bi umba nsêqui
bi maßù pa bi yùtßa ja ya taxo tsßùdi.
Y nuya taxo tsßùdißù bi nestßihi bi
nhyøtßa ja ra ndehe ne bi jâtßißù. Ne
núßâ ra taxo mi ngu yo ßmo.

14� �Nußbû núßù ya maptsßùdi bi
nestßihi bi maßù pa mbo ra hnini ne
gatho rá nthetsßi pa mi xipa ya jâßi de
núßâ te xqui nja. Nepù ndunthi ya jâßi
bi ßñehe pa da hyandi te xqui nja.
15� �Núßû bi zøhø habù mi ßbùi ra Jesu ne
mi ßbùhni nehe núßâ ra ßñøhø toßo mi
pêßtshmâ ya tsßondâhi, ne bi hyandißù
mi huhni, ya mi he rá dutu ne ya mi ja
rá mfeni. Nußbû xi bi ßyøßù ngueßâ nußû
mi pâdi gue nura ßñøhøßâ xi mi pêßtsa
ndunthi ya tsßondâhi hmâhâ.
16� �Nepù nuya jâßi toßo xqui hyandi te
bi tho ya tsßùdi ne ra ßñøhø toßo mi
pêßtsa ya tsßondâhi, bi metuabi maßra,
ne xi bi ßño ra ßbede.
17� �Hangue ya me Gadara bi mùdi bi
bântebi ra Jesu gue da bøni de guehni.

18� �Y nu mi yopa bøxa ra Jesu ja ra
motsa, ra ßñøhø núßâ toßo mi pêßtsa ya
tsßondâhi bi bântebißâ gue da hopi da
mêui.
19� �Pe ra Jesu himbi hopi, bi ßñembi:

—Grí ma ri ngu ne bá xipa gatho
ri jâßi de gatho núßù ya tßøtße xa
ßyøßtßaßi Ajuâ ngueßâ bi huecßaßi.

20� �Hangue bi ma núßâ ra ßñøhø
nuni ja ra hai Decápoli ne ja bi
ßmùhni bi xipa ya jâßi de núßâ te xqui
ßyøßtuabi ra Jesu, ne gatho toßo bi
ßyøde xi bi ßyøßù.

Bi ñâni rá tßixu ra Jairo, nehe bi
ñâni núßâ ra ßbêhñâ bi
damba rá he ra Jesu

(Mt. 9:18d d d d d-26; Lc. 8:40d d d d d-56)

21� �Ra Jesu ne yá nxadi bi yopa
ßraxa maßnaßqui pa rißnandi ra ndehe,
ne ja bi mani ßnara hmuntsjâßi pa bá
tsùdißâ ja ra ñânga ndehe habù bi
zøhø.
22� �Nehe bi zønini ßnara ßñøhø mrá
thuhu ra Jairo y mi gueßâ ßna de nuya

ndâ de ja yá nijâßù. Y nu mi hyanda ra
Jesu bi ndandiñâhmu ja yá uaßâ.
23� �Nepù bi bântebi bi ßñembi:

—Ma zi tßixu ya ma da du. Maha
pa gui hñußtsua ri ßyê pa nußà da ñâni
y hinda du.

24� �Hangue ra Jesu bi mêuißâ, ne
ßnara dânga hmuntsßi bi dêni ne xi
xmá ntsßißmi.
25� �Nehe mi pani ßnara ßbêhñâ mi xoßtua
ya ji, ya mi pêßtsa ßrêtßamayoho njêya
mi tsù nura hñenißâ.
26� �Xqui degue gatho rá bojâ ja ya
medico y ni tsßù hinxqui zamahño,
maßna mi ßyo mri zaßyê.
27� �Núßâ ra ßbêhñâßâ xqui ßyøde núßâ mi
øtßa ra Jesu, hangue bi dêni ja ra
hmuntsjâßi, bi joni ne bi dambabi rá
he.
28� �Ngueßâ mi bensêßâ gue masque
hønsê rá he da dambabi, nußà da ñâni.
29� �Y nu mi dambabi rá he, ßbestho bi
tsaya ra ji, ne bi za gue ya xqui ñâni
de rá hñeni.
30� �Y ra Jesu ßbestho bi bâtho gue co rá
tsßêdi xqui ñânga ßnara daßthi, hangue
bi ñegui ne bi ßñena:

—¿Toßo xa dangagui ma he?
31� �Pe yá nxadi bi ßñembabi:
—Guí handi gue ra hmuntsjâßi ri

tsßipßaßi ne guí ena gue to xa dañßaßi.
32� �Nußbû ra Jesu bi nhyani ja

gatho ra hmuntsjâßi pa da bâdi toßo
xqui dambabi rá he.
33� �Y nura ßbêhñâßâ ya mi pâdi te xqui
nja, hangue bi joni co ndunthi ra ntsu
ne mi huâtßißâ, nepù bi ndandiñâhmu
ja yá ua ra Jesu ne bi xipabi te xqui
jaßâ.
34� �Nepù ra Jesu bi ßñembi:

—Ma zi tßixußi, ya guí ßbùi xá hño
ngueßâ xi xcá camfrigui. Grí ma te rá
ßñentho ne ya hinda ma da yopa
menga ri hñeni.

35� �Y de mi ñâui ra Jesu nura
ßbêhñâ, bi zøhø ßnara ßmêhni xqui
ßñehe de rá ngu núßâ ra ndâ de ra
nijâ, ne bi ßñembi:

—Ya bi du ri tßixu. ¿Pa te gui
xuhña ra xahnate gui tsixa ja ri
ngubya?

36� �Pe ra Jesu ngu mi ßyøde núßù ya
noya bi mânga ra ßmêhni, bi ßñemba
ra Jairo:

—Odi tu ri mùi, hønsê xi da
camfrigui.

37� �Nepù bi zixa ra Pedro, ra Cobo
ne ra Xuua rá cu ra Cobo, ne himbi
hopa maßra ya jâßi da dêni.
38� �Y nu mi zønißù ja rá ngu núßâ ra
ndâ, bi hyandi mi ßbùhni ndunthi ya
jâßi mi mantho ne xi mi zoñßù.
39� �Nußbû ra Jesu bi yùtßa ja ra ngu ne
bi ßñemba ya jâßi:

—¿Hanja guí zoñhù ne guí
manthohù? Nura nxutsi âhâtho,
hingue xa du.

40� �Pe ya jâßi bi dentho. Nußbû ra
Jesu bi ßbêpa gatho ya jâßi da bøni de
ra ngu, nepù bi zixa rá nânâ ne rá
dada ra nxutsi, ne co núßù mi ßñoui bi
yùtßa habù mi ßbêni.
41� �Y bi mipa rá ßyê, ne bi ßñembi:

—Talitha, cumi. —Nura noyaßâ ne
da ßñena: Ma zi tßixußi, dí xißaßi gui
nangui.

42� �Nepù ßbestho bi nangui ne bi
ßño. Hangue ya jâßi xi bi ßyø ntsßêdi.
Y núßâ ra nxutsißâ mi pêßtsa
ßrêtßamayoho njêya.
43� �Pe ra Jesu bi hñußmba ra hñâ gatho
núßù mi ßbùhni gue ni ßna hinto da xipi
de núßâ xqui ßyøtßâ. Nepù bi manda
gue da tßumba te da zi núßâ ra nxutsi.,56

Ra Jesu mi ßbùhni Nasare
(Mt. 13:53d d d d d-58; Lc. 4:16d d d d d-30)

6 � 1� �Ra Jesu bi bøni de guehni bi
ma ja rá hai, bi mêui yá nxadi.

2� �Ne ja ra pa dega tsaya bi yùtßa ja ra
nijâ pa bi nxahnate, ne ndunthi núßù
toßo mi øde, mi ßyø ne mi ena:

—¿Habù xa bâdi núßâ mâni?
¿Toßo xa umbabi ra dânga mfâdi?
¿Habù xpá hñâ núßâ ra tsßêdi pa da
ßyøtßa núßù ya dânga ntßudi øtße?

3� �Nuni go guehni ra yaxi, nurá tßù ra
Maria, ne go yá cu ra Cobo, ra Jose, ra
Juda ne ra Simu, ne yá nju ßbùcua con
guecjù.

Ne nußû mri ßyøtho, himbi gamfri.
4� �Hangue ra Jesu bi ßñembabißù:

—ßNará ßmêhni Ajuâ da tßumba ra
tßequßei habù hingo rá hai, ha nu go
rá hai hinto umba ra tßequßei, nixi ya
mengu rá ngu.

5� �Ra Jesu himbi za bi ßyøtßa
ndunthi ya ntßudi ja rá hai ngueßâ
hinto mi ne da gamfri. Hønsê bi
hñuxa yá ßyê ja tsßùtho ya daßthi pa
bi ñânißù.
6� �Y nußà bi ßyø ngueßâ ni ßna tùqui
himbi ne bi gamfri nuya jâßi, ne bi
bøni de guehni bi ma ja maßra ya tßùca
hnini pa da xahna ya jâßi.

Ra Jesu bi mêhna yá nxadi
pa da zofo ya jâßi

(Mt. 10:5d d d d d-15; Lc. 9:1d d d d d-6)

7� � ßMêfa ra Jesu bi zohna núßù
ßrêtßamayoho yá nxadi ne bi umba ra
tsßêdi pa da ßyêmba ya tsßondâhi toßo
di pêßtsi. Nepù bi mêhnißù dega yoho.
8� �Ne bi xipabißù gue hinte da hñâtsßi pa
ja ra ßñu, nixi yá ßrøzâ, nixi núßâ te da
zi, ni ra bojâ, hønsê yá bordo hâ.
9� �Nehe bi xipi gue da dißta yá thiza ne
da hñâxa ßnada ra patßi.
10� �Nehe bi ßñembabi:

—Nu xcrí tsøñhù ja ßnara ngu, ja
gui ßbùthùni asta hingui pøñhù de
núßâ ra hninißâ.
11� �Y nußbù gui tsøñhù ja ßnara hnini ne
hinto da ßraßahù ntsaya nixi da ßyøde
núßâ gui mâñhù, nußbû pøñhù de
guehni. Y de xcrí pøñhù, gui huâtßa ri
thizahù pa hingui hñâxhù nixi ra hai
de nura hninißâ, y njabù da bâdißù de
núßâ xa ßyøtßù. Majuâni dí xißahù gue
nu sta zø ra pa da nja ra nsùca uênda,
nura paßâ ya mengu de guehni maßna
ma da ncastiga que ya mengu de ra
tsßohnini Sodoma ne Gomorra.

12� �Mi uadi bi mânga ra Jesu

njabù, yá nxadi bi ma de guehni pa
da zo ya jâßi pa da ñobrißù de yá
tsßoqui.
13� �Ne mi êni ndunthi ya tsßondâhi, ne
mi coßtsua ra aceite ya daßthi ne mi
ñânißù.

Ra Xuua Xißtsate bi thacua rá ñâxu
(Mt. 14:1d d d d d-12; Lc. 9:7 d d d d d-9)

14� �Ha nuya paßù habùraza xi xqui
ntßøde de núßù ya dânga tßøtße mi øtßa
ra Jesu, asta ra ndâ Erode bi zo rá gu
nehe. Hangue bi ßñena:

—Go gueßâ ra Xuua Xißtsate ya xa
yopa nte de ra du, hangue nubyá
maßna ja rá tsßêdi pa da za da ßyøtßa
nuya dânga ntßudi.

15� �Maßra ya jâßi mi ena:
—Go gueßâ ra bâdi Elía.
Y nu maßra mi ena:
—Go gueßâ ßnará ßmêhni Ajuâ ngu

núßù mi ßbùi mayaßbù.
16� �Ha nu mi ßyøde ra ndâ Erode

njabù, bi ßñena:
—Gueßâ ra Xuua núßâ dá tacua rá

ñâxu ne ya xa yopa nte maßnaßqui.
17� �Bi beni njabù ngueßâ xqui

mêhni to bi gù ra Xuua pa bi gotßa
fadi, ngueßâ xqui hñâcuabi hmâhâ
gue hinda ßyøtße drá ßbêhñâ ra
Erodía, ngueßâ ra Erodía mrá ßbêhñâ
ra Lipe núßâ toßo mrá cu ra Erode.
18� �Ra Xuua xqui hñâcuahmâ ra Erode
ne xqui ßñembi:

—Hingui ho gui tsimba rá ßbêhñâ
ri cu.

19� �Hangue ra Erodía xi bi ùtsa ra
Xuua ne mi ne to da gatsßi pa da hyo,
pe himi tsa,
20� �ngueßâ ra Erode mi su ra Xuua pa
hinte da tßøßtuabi, ngueßâ mi pâdi gue
mrá hojâßi ne xmá ntßaxi rá mfeni
hangue mi pêßtsua ra tßequßei. Ne mi
ho da ßyøde núßâ mi mâ, pe himi tso rá
mfeni núßâ mi øde hangue himi pâdi
te da beni.
21� �Pe bi zø ra pa bi nja ngu núßâ mi ne
ra Erodía. Nu mi da rá pa ra Erode bi

ßyøtßa ßnara ngo ne bi ßñehe gatho yá
mfatsßi ne ya nzaya ne ya tßùca ndâ
toßo mi manda ra hai Galilea.
22� �Nuni ja ra ngo bi yùtßa rá tßixu ra
Erodía ne bi nei ja yá thandißù. Ha ra
ndâ Erode ne núßù toßo mi huhui ja ra
mexa bi hopa rá hnei. Hangue ra
Erode bi ßñemba ra nxutsi:

—ßYacagui gatho núßâ gui ne y ga
ßraßaßi.

23� �Ne bi jurabi ne bi ñâßtuabi da
umbi asta made de habù gatho mri
manda ßbù da ßyadi.
24� �Nepù bi bønga ra nxutsi ne bá amba
ra Erodía nurá nânâßâ ne bi ßñembi:

—¿Te ga adi ßbù?
Y rá nânâ bi ßñembi:
—Xipi da ßraßi rá ñâxu ra Xuua

Xißtsate.
25� �Nußbû nußà bi dâma mengui ja

ra ndâ ne bi ßñembi:
—Dí ne gui ßracagui nubya

ßbestho rá ñâxu ra Xuua Xißtsate ja
ßnara manza.

26� �Nußbû ra ndâ bi du rá mùi
ntsßêdi. Pe ya xqui jurabi núßâ ra
nxutsi ne xqui ßyøde gatho toßo mi
huhuini ja ra mexa, hangue mi pêßtsi
te da ßyøtße núßâ xqui mâ.
27� �Hangue bi dâma mêhna ßnara
soldado pa da hñâmpa rá ñâxu ra
Xuua.
28� �Nepù núßâ ra soldado bi ma ja ra
fadi bá tacua rá ñâxu ra Xuua, ne bi
ßyêntsßa ja ßnara manza pa bá hâmpa
ra nxutsi, nepù ra nxutsi bi hñâßtsua rá
nânâ.

29� �Y nu mi ßyøde yá nxadi ra Xuua
bi ma ja ra fadi pa bi dußtsua rá
ndoßyo pa bá aguißù.

Ra Jesu bi ßuinga thogui
cùtßa ßmo ya jâßi

(Mt. 14:13d d d d d-21; Lc. 9:10d d d d d-17; Jn.� 6:1d d d d d-14)

30� �Núßù ßrêtßamayoho yá nxadi ra
Jesu xqui mêhni da ma da zofo ya
jâßi, ßmêfa bá pengui de habù xqui
ma, ne bi muntsßißù habù mi ßbùi ra

Jesu, ne bi xipi gatho te xqui ßyøtßeßù
ne núßâ xqui ßñudißù.
31� �Nußbû ra Jesu bi xipabißù:

—Maha ga ßueguehù ßnambù sêhê
pa ga ntsayahù.

Mi mânga njabù ngueßâ ndunthi
ya jâßi mi pa y mi tsøhø habù mi
ßbùißù ne mi otho ra pongui pa da
ntsaya nixi pa da ñuni.
32� �Hangue bi maßù co ßnara motsa pa
bi ßrani rißnandi habù hinto mi ßbùi.
33� �Pe ndunthi ya jâßi bi hyandi mi maßù
ne bi hyandathoßù ra Jesu habù rí zøni,
hangue nußû ne ndunthi de núßù mi ßbù
ja ya tßùhnini bi nestßihi bá gatßi ja rá
hyo ra ndehe ne go rá mùdi bi zøñßù.
34� �Y nu mi zønga ra motsa ja ra ñânga
ndehe, bi gâi ra Jesu ne bi hyanda
núßâ ra hmuntsjâßi xqui zønini, ne xi bi
huequißù ngueßâ mi ngu ya dêti joßo yá
maßyo, hangue nußà bi mùdi bi xahnißù
ndunthi ya tßøtße.
35� �Ha nu de ya mi nde, ya nxadi bi joni
habù mi ßbai ra Jesu ne bi ßñembabi:

—Ya bi nde ne nuua habù dí
ßbùhù go ra mbonthi.
36� �Xipa ya jâßi da ma da dai te da zi ja
ya ngu ne ja ya hnini núßù ja guetbù
de guecua, ngueßâ otho te da ziuayù.

37� �Pe ra Jesu bi dâdi:
—Go da umfù te da ziyù.
Nußbû ya nxadi bi ßñembi:
—¿Ha gue ga mahe ga tañhe yo

nthebe denario dega thuhme pa ga
ßuiñheyù?

38� �Pe ra Jesu bi ßyambabißù ne bi
ßñembi:

—¿Hangu ya thuhme guí hâhù?
Nuhù xâ.

Y nu mi hyandißù bi ßñembabi:
—Nsøcta cùtßa ya thuhme ne

yoho ya zi huâ dí hâhe.
39� �Nußbû ra Jesu bi xipa ya jâßi

da ßyøtßa ya tßùca hmuntsßi ne da
hñudißù ja ra ßbotßêi.
40� �Hangue bi ßyøtßa ya tßùca hmuntsßi
dega nthebe ne dega ndenthebe, ne bi
hñudißù.

41� �Nußbû ra Jesu bi gù núßù cùtßa ya
thuhme ne núßù yoho ya huâ, ne bi
nøtsße mahetsßi ne bi umba njamâdi
Ajuâ rá Dada. Nepù bi hyeca ya
thuhme ne bi hyecua yá nxadi pa da
umba ya jâßi, ne bi xêni núßù yoho ya
huâ pa bi thecua gatho núßù ya
hmuntsjâßi.
42� �Y gatho bi ñuni asta bi niñâßù.
43� �Nepù bi hmuntsßa gatho ya xêca
thuhme ne ya xêca huâ núßù bi bongui,
ne bi ñuxa ßrêtßamayoho ya ßbøtsße.
44� �Ha mi ngu cùtßa ßmo ya ßñøhø núßù
bi ñuni, y nuya ßbêhñâ ne ya bâtsi
himbi ma ßmede.

Ra Jesu bi ßño mañâ ra ndehe
(Mt. 14:22d d d d d-27; Jn.� 6:16d d d d d-21)

45� �Nepù ra Jesu bi xipa yá nxadi
gue da ßmêtßoßù co ra motsa pa
rißnandi pa rí mani ja ra hnini
Betsaida, y nußà bi gohini mi edi ya
jâßi pa da ma ja yá ngu.
46� �Y mi uadi bi ßñedißâ, bi bøxa ja ra
tßøhø pa bá apabi Ajuâ rá Dada.
47� �Y ya mi ßmêxuui ra paßâ ra motsa ya
mi ßyo madetho ra ndehe, ha nura
Jesu mi ßbùtritho ja ra tßøhø sêhê.
48� �Y bi hyanda yá nxadi gue ya xqui
zabißù de mi ßyonga ra motsa ngueßâ
mi tsêdi ra bùnthi ne himi hopi da ßño.
Y nurá hyaxßâ hamxuditho ra Jesu bi
ma pa rißnandi mi ßyotho mañâ ja ra
dehe, ne mi ma da thoßtshmâ yá
nxadi.
49� �Pe yá nxadi bi hyandi mi ßyo mañâ
ja ra dehe ne xi bi mafißù ngueßâ mi hu
yá mùi gue mi ßnara pite.
50� �Ri gathoßù bi hyandi ne xi mi tsußù.
Pe ra Jesu ßbestho bi zofo ne bi
ßñembißù:

—¡Oguí tsuhù, go gueque, oguí tu
ri mùihù!

51� �Nepù bi bøxa ja ra motsa con
gueßù ne ßbestho bi ntsaya ra bùnthi,
hangue yá nxadi xi bi ßyø ntsßêdi.
52� �Himi pâdißù te ma tsßêdi mi hâ, nixi
xqui zoda yá mfeni hanja xqui japi da

xu ya thuhme, ngueßâ xmá me yá
corasoßù.

Ra Jesu bi ßyøthe ya daßthi
nuni Genesare
(Mt. 14:34d d d d d-36)

53� �Nu mi ßratsßißù pa rißnandi bi
zøni ja ra hai Genesare ne ja bi dâtßni
yá motsa.
54� �Y ngu bi gâißù de ra motsa, ya jâßi
ßbestho bi bâdi gue go mi gueßâ ra
Jesu.
55� �Nepù nußû bi dâma ma ja ya ngu
gatho rá nthetsßi nura haißâ pa bá tsi
ya daßthi co yá ßbebo ne bi tsßitsßi pa
habù xqui tßøde mi ßbù ra Jesu.
56� �Y habùraza mi paßâ ja ya dânga
hnini o ja ya tßùca hnini, ya jâßi mi tsi
ya daßthi mi pêgui ja ya ßñu, ne ora mi
thohni ra Jesu mi bântebi ya jâßi gue
da hopa ya daßthi da dambabi masque
hønsê rá ñâni rá he. Ne toraza mi
thambabi, ßbestho mi ñâni de yá
hñeni.,67

Hanja gra ntsßoca ya jâßi
(Mt. 15:1d d d d d-20)

7 � 1� � ßRaya fariseo ne ßraya xahnate
de ra ley núßù xqui ßñehe de

Jerusale bi muntsßi ne bi ma bá
cßâßtsa ra Jesu.
2� �Ne bi hyandi gue ßrayá nxadi ra Jesu
bi ñuni nsinque xqui nxùßyê ngu yá
nzâißù, hangue bi ñâmaßñùßù.
3� �(Ngueßâ ya fariseo ne gatho maßra ya
xodyo xi xqui nzâi da nxùßyê ante da
ñuni ngueßâ njabù yá nzâi ndu yá xita,
y nußbù hinda nxùßyê ngu yá nzâi
hinda ñuni.
4� �Ne ßbù ora da menga taißù, ßbù hinda
nxùßyê hinda ñuni. Nehe mi ja maßra
yá nzâi núßù xqui ßñutui ndu yá xita:
da xùtßa yá ntsi, nuya ßbada ne nuya
tsßøe dega bøjâ, ne da mêßtsa yá mfidi
pa da gohi strá ntßaxi. Ngueßâ mi hu yá
mùißù gue co núßù ya tßøtße mi øtße da
tßaxca yá mfeni ja rá thandi Ajuâ.)
5� �Hangue nuya fariseo ne ya xahnate

de ra ley bi ßyambabi ra Jesu ne bi
ßñembi:

—¿Hanja nuyù ri nxadi hingui
øtße ngu yá nzâi ndu ma xitahù
mayaßbù? Nuyû ri ñuni masque hinxa
nxùßyê.

6� �Nußbû ra Jesu bi dâtuabißù:
—Nußahù gyá yohmihù. Ra bâdi

Isaía bi mâ de gueßahù mayaßbù gue
Ajuâ bi ßñena njaua:

Nuna hnininâ ri nsundagui
hønsê dega noyatho,

pe nuyá mfeni go bí ßyo yabù
de gueque.

7 Nußû xøcambenigui pe hinte ri
muui yá søcambeni,

nguetho nußù yá hmanda ri
mandaßù go yá hmandasê, ne
mâñßù gue go stá ßbêpcaßù.

8� �Xi majuâni ngu bi mânga ra Isaía de
gueßahù, ngueßâ nußahù xcá tsocuahù
yá hmanda Ajuâ pa go grí dênbahù yá
hmanda ndu ri xitahù. Nußahù nußâ ri
ßbêfihù, hønsê ra nsùtßa ßbada ne maßra
ya ntsi, y maßra ya tßøtße de ra
ntßaxqui.

9� �Nehe bi ßñembabißù:
—Guí hu ri mùihù gue xá hño

núßâ xcá tsocuahùbù yá hmanda Ajuâ
pa go guí øßtuahù yá nzâi ndu ri
xitahù.
10� �Nura Moise bi ßñena: “Umba ra
tßequßei ri dada ne ri nânâ ne gui
sußù”, ne “nußâ tóßo da zanga rá dada o
rá nânâ dá tho.”
11� �Pe nußahù guí eñhù gue xá hño toßo
da xipa rá nânâ ne rá dada njaua:
“Nuna ra bojâ ndí ßraßahù hmâhâ,
nubya go ma ga umba Ajuâ ngueßâ ra
Corbán.” (Ra Corbán rí bøni da ßñena
ßnara ßbaha xa tßeque pa Ajuâ.)
12� �Y njabù guí emfù ya jâßi gue ya
hinte da umba yá dada ne yá nânâ, ne
ya hinda sußù.
13� �Njabù guí pumfrithohù núßâ bi mâ
Ajuâ, ne hønsê go guí øßtuahù yá nzâi
ndu ri xitahù, y nehe njabù guí utua ri

bâtsihù. Ne ndunthi maßra ya tßøtße guí
øthù mahyêgui ngu nuna.

14� �Nußbû ra Jesu bi yo zofo ra
hmuntsjâßi maßnaßqui ne bi ßñembißù:

—ßYødehù guí gathohù ne dá zo ri
mfenihù núna ma ga mâ.
15� �Nußâ cùtßa ja rá ne ra jâßi hingo
gueßâ japi da ntsßoqui, pe núßâ pøni de
rá mfeni hâ, go gueßâ japi da ntsßoqui.
16� �Nußâ tóßo ja rá tßøde pa da ßyøde, dá
ßyøde núna dí mâ.

17� �Nepù bi ßuegueßâ de ra
hmuntsjâßi, ne bi yùtßa ja ra ngu núßâ
xqui mihi, y nuni ja bi ßyambani sêhê
yá nxadi te rí bønga núßâ xqui xipa
ya jâßi.
18� �Nußbû ra Jesu bi ßñembabißù:

—¿Ha gue neßahù hinte ri fâdihù?
¿Ha hinguí pâhù gue hingue núßâ da
zi ra jâßi go gueßâ da japi da ntsßoqui?
19� �Ngueßâ núßâ tsßi cùtßatho ja rá mùi
ßna, ne pøni ne hingui tsßocua rá mfeni.

Njabù bi mânga ra Jesu gue xá
hño da tsßi gatho ya nzaqui.
20� �Nepù bi ßñena:

—Nußâ ri japi da ntsßocâ ra jâßi,
núßù ya tsßomfeni beni.
21� �Ngueßâ de ja rá tsßomfeni ßna, ja bí
ehni gatho nuya ya tsßotßøtße: ra
ntsßinga medinthâti, ra ntßeßbêhñâ, ra
nthote,
22� �ra mfe, ra tsßoncßatßi, ra ntsßoßmùi, ra
nthate, ra ntsßoßyo, ra ntsßante, ra
ntßetsßi, ne núßù toßo ri hyøcua núßâ te
pêßtsa maßna, ne núßù hingui pâdi
ndaßâ ra hño ndaßâ ra ßñù.
23� �Gatho nuya ya tsßoqui bí ehe de yá
tsßomfeni ya jâßi, ne go guehya japi da
ntsßoqui.

ßNara ßbêhñâ himrá me Israel bi
gamfri ra Jesu
(Mt. 15:21d d d d d-28)

24� �Nepù ra Jesu bi bøni de guehni
ne bi ma ja ra hai guetbù ra hnini
Tiro ne Sidó. Ne ja bá cùtßini ja ßnara
ngu, y himi ne to xa bâdi hmâhâ, pe
ßbestho bi fâtho.

25� �Ha guetbù de guehni mi ßbùhni
ßnara ßbêhñâ núßâ mi pêßtsa ßnará tßixu
gue mi pêßtsa ßnara tsßondâhi. Ne bi
ßyøde gue xqui zøhni ra Jesu, hangue
nußà ßbestho bi ma bá cßâßtsi ne bi
ndandiñâhmu ja yá uaßâ.
26� �Nura ßbêhñâßâ himrá me Israel
ngueßâ mrá me Sirofenicia. Nußà bi
bântebi ra Jesu pa da ßyêmba ra
tsßondâhi núßâ mi pêßtsa rá tßixu.
27� �Pe ra Jesu bi ßñembabi:

—ßMêtßo mahyoni ga øßtua ra hño
ya me Israel, ngueßâ nußbù ßmêtßo ga
øßtua ra hño ya ßraßñojâßi ngußi, nußbû
ga nja ngu núßâ toßo hâmba yá hñuni
ya bâtsi pa da umba ya tsatßyo.

28� �Nußbû núßâ ra ßbêhñâ bi dâtuabi
ne bi ßñembi:

—Majuâni núßâ guí mâ Ndada, pe
ya tsatßyo tøßmtho njaßti de ra mexa
pa da gùxa ya hangui núßù da dagui
de habù ri ñuni ya bâtsi.

29� �Nußbû ra Jesu bi dâtuabi:
—Xcá thâdi xá hño, hangue

pengui, grí ma ri ngu ne bá nu ri
tßixu gue ya xa bønga ra tsßondâhi de
gueßâ.

30� �Y nu mi zønga rá ngu núßâ ra
ßbêhñâ, bi zùdi rá tßixu mi ßbênga ja
rá fidi ne ya xqui bønga ra tsßondâhi
de gueßâ.

Ra Jesu bi ßyøthe ßnara gogu

31� �Nepù ra Jesu bi ma de guehni
habù mi ßbù guetbù ra hnini Tiro, ne
bi gatßa ja ra hnini Sidó ne bi thogui
ja ra hai Decapoli pa bi yo menga ja
ra ndehe Galilea.
32� �Ne nuni ja bá tsßimpani ßnara ßñøhø
mrá gogu ne mrá ßbane, y núßù toßo
mri zißâ bi bântebi ra Jesu da hñuxa rá
ßyê ja gueßâ pa da ñâni.
33� �Nußbû ra Jesu bi gùca núßâ ra daßthi
ßnambù de ra hmuntsjâßi, ne bi dintßua
yá dedo ja yá gu, nepù bi zotsßi yá dedo
ne bi damba rá jâne núßâ ra ßñøhø.
34� �Nepù bi nøtsße pa mahetsßi bi ßyênga
rá ngâßtsi ne bi ßñembi:

—¡Efata! —núßà ne da ßñena: ¡Dá
xogui ri gu ne ri ne!

35� �Y ßbestho bi xo yá gu ne bi za bi
ßyøde xá hño, ne bi tuqui rá jâne ne
bi za bi ñâ xá hño.
36� �Ha ra Jesu bi hñußmba ra hñâ ya jâßi
gue hinto da xipi, pe nußû maßna bi ma
bá ßyonga ra ßbede.
37� �Y maßna xi mri ßyø ya jâßi ne bi
ßñenaßù:

—Gatho núßâ øtße xi xá hño, asta
japi ya gogu da ßyøde, ne ya gone da
ñâ.,78

Ra Jesu bi ßuinga thogui
goho ßmo ya jâßi
(Mt. 15:32d d d d d-39)

8 � 1� �Ja nuya paßù xi bi muntsßa
ndunthi ya jâßi maßnaßqui, ne mi

otho te da zißù, hangue ra Jesu bi
zofo yá nxadi ne bi ßñembabi:

2� �—Xi dí hueca nuya ya jâßi
ngueßâ ya xa ßmùi hñu pa con gueque
ne otho te da zi.
3� � ßBù ga pêhni da ma yá ngu njabùtho
co ra thuhu, xißbù rí umba ra hødu má
ßñu ngueßâ ßra xqui ßñehe de yabù.

4� �Pe yá nxadi bi ßñembabi:
—¿Hanja da za ga ßuiñhù nuyù ya

jâßi gue nuua habù dí ßbùhù go ra
mbonthi?

5� �Nußbû ra Jesu bi ßyambabi yá
nxadi ne bi ßñembi:

—¿Hangu ya thuhme guí hâhù?
Nußû bi dâtbi ne bi ßñembi:
—Hønsê yoto.
6� �Nußbû ra Jesu bi xipa ya jâßi da

hñudi. Nepù bi gù núßù yoto ya
thuhme ne bi umba njamâdi Ajuâ rá
Dada. Nepù bi hyeque ne bi umba yá
nxadi pa da xênbabi ya hmuntsjâßi.
7� �Nehe mi hâßù ßraya tßùca huâ ne bi
umba ra Jesu. Nepù nußà bi ßyapa Ajuâ
da jâpi, ne bi xipa yá nxadi da umba
ya jâßi ya zi xêca huâ.
8� �Y gatho ya jâßi bi ñuni asta xi bi niñâ.
Nepù ya nxadi bi muntsßa ya xêni núßù
bi bongui y bi ñuxa yoto ya ßbøtsße.

9� �Ha mi ngu goho ßmo ya ßñøhø núßù bi
ñuni, y nuya ßbêhñâ ne ya bâtsi himbi
ma ßmede. Nepù ra Jesu bi ßñedißù.
10� �Ne nußà ßbestho bi bøxa ja ra motsa
co yá nxadi ne bi ßratsßi bi ma ja ra hai
Dalmanuta.

Ya fariseo mi adi da tßutua ßnara
ntßudi dega milagro

(Mt. 16:1d d d d d-4; Lc. 12:54d d d d d-56)

11� �Nepù ßraya fariseo bi ma bá
tsùdi ra Jesu ne bi mùdi bi xaxi, ne
bi xipi gue da ßyøtße pa da hnequi
ßnara ntßudi de mahetsßi pa da
hyandißù ua xi majuâni mrá ßmêhni
Ajuâ.
12� �Nußbû ra Jesu xi bi ßyênga ßnara
ngâßtsi ne bi ßñena:

—¿Hanja núßahù guí ßbùhù
mapaya guí ahù ga øtßa ßnara ntßudi?
Xi majuâni dí xißahù gue nuga hinga
ußtßahù ni ßnara ntßudi.

13� �Nußbû nußà ßbestho bi zohnißù
ne bi yopa bøxa ja ra motsa pa bi ma
rißnandi ra ndehe.

Ra nzoi de ya fariseo
(Mt. 16:5d d d d d-12)

14� �Ha nuyá nxadi xqui pumfri da
hñâxa ßraya thuhme, hønsê ßnatho mi
hñâßù ja ra motsa.
15� �Nepù ra Jesu bi zofoßù ne bi ßñembi:

—Jamasuhù de yá nzoi ya fariseo
ne rá nzoi ra Erode.

16� �Nußbû yá nxadi bi ßñémsêßù ßna
ngu ßna:

—Nuní xicjù njabù ngueßâ hindí
hâhù ra thuhme.

17� �Pe ra Jesu bi bâtho te mi beñßù
ne bi ßñembabißù:

—¿Hanja guí ßñémfù gue otho ra
thuhme? ¿Ha gue nsøcthoßâ oda ri
mfenihù? ¿Ha gue hingui tsoda ri
mfenihù de núßâ ra tsßêdi dí pêßtsi? Xi
xá me ri corasohù.
18� �Ja ri dahù pe hinguí hanthù, ne ja ri
guhù pe hinguí øhù, nixi guí beñhù
núßâ stá øtße co núßù ya thuhme.

19� �Xi núßbù ndá xêni núßù cùtßa ya
thuhme ne dá ßuinga cùtßa ßmo ya jâßi,
¿hangu ya ßbøtsße gá xêca thuhme bi
bongui xâ?

Y nußû bi dâdi bi ßñena:
—ßRêtßamayoho ßbøtsße.
20� �Nepù bi ßñena:
—Nehe xi núßbù ndá xêni núßù

yoto ya thuhme ne dá ßuinga goho
ßmo ya jâßi, ¿hangu ya ßbøtsße gá xêca
thuhme bi bongui xâ?

Y nußû bi ßñena:
—Yoto ßbøtsße.
21� �Nußbû ra Jesu bi ßñembißù:
—¿Y ne njabù hinxa zoda ri

mfenihù de nuna ra tsßêdi dí hñâ?

Ra Jesu bi ßyøthe ßnara
goda nuni Betsaida

22� �Nußbû ra Jesu ne yá nxadi bi
zøni ja ra hai Betsaida, ne ja guehni
bá tsßimpabi ßnara goda, y núßù toßo
bá tsi bi bântebi gue da hñuxa rá ßyê
ja gueßâ pa da ñâni.
23� �Nußbû ra Jesu bi cùhna ra goda pa
bi gùca møte de ra hnini, ne bi
goßtsuabi rá jini ja yá da, ne bi hñuxa
yá ßyê ja gueßâ, ne bi ßñembi:

—¿Ha gue ja te guí handi?
24� �Y nußà bi zøtßa yá da ne bi ßñena:
—Dí handa ya jâßi di ßyo pe di

hnequi ngu ya za.
25� �Nußbû ra Jesu bi yopa hñußtsua

yá ßyê ja yá da núßâ ra goda, ne nußà
bi ñâni ne xi bi hyandi xá hño gatho.
26� �Nepù ra Jesu bi mêhni da ma rá
ngu, ne bi hñâcuabi gue hinda yùtßa ja
ra hnini pa hinda xipa ya jâßi de
guehni.

Ra Pedro bi mâ gue ra Jesu go
gueßâ ra Cristo

(Mt. 16:13d d d d d-20; Lc. 9:18 d d d d d-21)

27� � ßMêfa ra Jesu bi ma co yá nxadi
ja ya tßùca hnini núßù mi ja guetbù ra
dâhni Cesarea de Filipo. Y de má ßñu
núßà bi ßyamba yá nxadi ne bi
ßñembi:

—¿Ha hingá øhù ya jâßi mâ
toßoguiga?

28� �Nußbû nußû bi dâdi ne bi ßñena:
—ßRa ena gue go gueße grá Xuua

Xißtsate, maßra ena grá bâdi Elía, ha
nu maßra ena gue go gueße ßna de
núßù maßra yá ßmêhni Ajuâ núßù mi
ßbùi mayaßbù.

29� �Nußbû ra Jesu bi ßyambißù ne bi
ßñembi:

—Xißahù, ¿te guí mâñhù de
gueque?

Y ra Pedro bi dâdi ne bi ßñembi:
—Nußi go gueße grá Cristo xpá

mêñßaßi Ajuâ pa gui ndâ.
30� �Nußbû ra Jesu bi hñußmba ra hñâ

gue hinda xipa maßra ya jâßi mi toßoßâ.

Ra Jesu bi mâ de rá du
(Mt. 16:21d d d d d-28; Lc. 9:22d d d d d-27)

31� �Nepù ra Jesu bi mùdi bi xipabi
yá nxadi núßâ ma da tßøßtuabi, ne bi
ßñembißù:

—Núßâ Toßo bi e bi Njâßi pêßtsi ma
da sufri ndunthi. Ya ndâxjua ndâ ne
ya ndâ gá macjâ ne ya xahnate de ra
ley ma da ùtsa asta da hñu yá mùi da
hyo, pe rá hñupa da yopa nte de rá du.

32� �Bi xipißù co ya noya hinxá hñei,
hangue ra Pedro bi gùqui ßnambù ne
bi mùdi bi zùi pa hinda ßyøtße njabù.
33� �Nußbû ra Jesu bi mpùntsßi ne bi
hyanda gatho yá nxadi ne bi zùi ra
Pedro bi ßñembi:

—¡ßUegue de gueque, nußi guí
hâmpa rá tsßêdi ra Satá hangue guí
xica njabù! Ngueßâ nußí hinguí mâ
ngu núßâ mânga Ajuâ, nußí guí øtßa
núßâ go yá paha ya jâßi.

34� �Nepù bi zohna yá nxadi ne ya
jâßi ne bi ßñembabißù:

—Nußâ tóßo da ne da dêngagui,
hinda za da ßyøtße núßâ go rá paha
sêhê. Mahyoni da dêngagui masque
da tho ya ntßùtsate ne ya ßbêtsa asta
rá du.
35� �Nußâ tóßo da ñânga rá te por hinda
dêngagui, núßà ma da ßbêdi rá te. Pe

nußâ tóßo da ßñêi pa da du po rá
ngueque ne po ra mâca noya, núßà da
zù rá te pa nzântho.
36� �¿Te rá ßbê da dâhâ ßnara jâßi ßbù da
mêßtsa gatho ya hño de ra ximhai, y ne
da ßmêdi rá te? Otho.
37� �Ngueßâ ni ßna de nuya hñoßù hinda
za da pøhøbi rá te.
38� �Nußâ tóßo da gøngagui ne da ntsa da
mânga ma noya ja yá thandi ya
ßyøtßatsßoqui gá jâßi ne ya ßñâgamfri,
ßmêfa necagui ma ga mâ gue hindí
pâdißâ nehe nu xcrá yopa pengaua.
Nura paßâ ma ga ßñoßbe ya ênxê, ne ga
hnequi co rá nsunda Ajuâ ma Dada.,89

9 � 1� �Nehe ra Jesu bi ßñembabißù:
—Xi majuâni dí xißahù, ßra de

gueßahù guí ßbùhùua gri tethohù ma
gui hyanduahù rá tsßêdi ra Ndâ de
mahetsßi sta ßñehe.

Bi mpadi rá ßbai ra Jesu
(Mt. 17:1d d d d d-13; Lc. 9:28 d d d d d-36)

2� �Rá ßrato ma pa, ra Jesu bi zixa
ra Pedro, ra Cobo ne ra Xuua, ne bi
ma sêhêßù ja ßnara tßøhø xá hñetsßi. Y
ne de guehni ja bi mpadini rá ßbai ra
Jesu ja yá thandißù.
3� �Nurá he xi bi huêxqui ne xi bi tßaxqui
ngu ra tsê, y joßo ni ßnara meni nuua ja ra
ximhai da japi da tßaxca ßnara he ngußâ.
4� �Nepù de guehni nuyá nxadi bi
hyandißù gue mi ñâuißâ ndu ra Elía ne
ndu ra Moise núßù myá ßmêhni Ajuâ.
5� �Hangue nura Pedro bi ßñembabi ra
Jesu:

—Ma Xahnateßi, ¡pøde xá hño ga
ßbùhùua! Xißbù ga hocje hñu ya zi
jâßtsi, ßna pa gueße, maßna pa ra
Moise, ha nu maßna pa ra Elía.

6� �Nuya nxadi xi bi ntsu, hangue ra
Pedro ngu bi ßbê rá mfeni ne himi pâ
núßâ mi mâ.
7� �Nepù bi goßmißù ßnara guui, ne de
guehni ja ra guui bi ntßøde ßnara noya
bi ßñena:

—Nuna guehna ma hmâca Tßù.
ßYøhù núßâ mâ.

8� �Y ßmêfa ya nxadi bi hyandi gue
ya mi joßoni núßù maßra, hønsê ra
Jesu mi ßbasêni.

9� �Y nu mi gâißù de ra tßøhø, ra
Jesu bi hñußmba ra hñâ núßù hñu yá
nxadi, ne bi ßñembi:

—Oto xqui ma gui xiphù de núßâ
xcá hyanthù asta hinda yopa nte de
rá du Núßâ Toßo bi e bi Njâßi.

10� �Hangue núßù hñu ya nxadi
hinto bi xipabi de núßâ xqui hyantßù.
Pe nußû mri ßñámbi ßna ngu maßna,
ne mi eñßù:

—¿Te rí bønga núßâ ra noya bi ßñena
gue asta hinda yopa nteßâ de rá du?

11� �Nußbû nußû bi ßyambabißâ ne bi
ßñembabi:

—¿Hanja enga ya xahnate de ra
ley gue ßmêtßo ma da ßñehe ra Elía
nepù ja da ßñehe ra Cristo núßâ rá
ßmêhni Ajuâ pa da e da ndâ?

12� �Nußbû nura Jesu bi dâdi ne bi
ßñembabißù:

—Hâhâ, go rá mùdi ma da ßñehe
ra Elía pa da zofo ya jâßi da ñobri de
yá tsßoqui ja rá thandi Ajuâ, nepù ja
da ßñehe Núßâ Toßo bi e bi Njâßi. ¿Xi
te mânga ja ra Mâca Tßofo de Núßâ
Toßo bi e bi Njâßi? Nußâ mâ, mâ gue
ma da tho ya ùgui ne da tßùtsa.
13� �Pe de núßâ gá ßyangahù de ra Elía,
dí xißahù gue ya xa zøhøßâ, y nuya jâßi
bi ßyøßtuabi núßâ go bi neßù, ngu xa
ntßofo ja ra Mâca Tßofo njabù bi
tßøßtuabißâ.

Ra Jesu bi ßyêmba ßnara tsßondâhi
ßnara tsßùntßù

(Mt. 17:14d d d d d-21; Lc. 9:37d d d d d-43)

14� �Nu de ya xqui mencßù de ja ra
tßøhø y ya mi ma da zøhø habù mi ßbùi
núßù maßra ya nxadi, bi hyanda ßnara
dânga hmuntsjâßi xqui gotßatho núßù
maßra ya nxadi, ne mi ßbahuini ya
xahnate de ra ley mri ntsanoyauißù.
15� �Ha nu mi hyanda ya jâßi bi zønga ra
Jesu, himi pâdi te da beñßù, ne bi
nestßihi bi ma bá zêngua.

16� �Ha nura Jesu bi ßyambabi yá nxadi
ne bi ßñembi:

—¿Te ma noya nguí mâñhù con
guehyù?

17� �Nepù ßnara jâßi núßâ mi ßba ja ra
hmuntsjâßi bi dâdi ne bi ßñena:

—Ma Xahnateßi, dra zinßaua
ßnama tßù pêßtsa ßnara tsßondâhi xa
japi xa ngone.
18� �Y nura ora da ßñàmbabi ri japi da
dagui habùraza, ne asta ri gustßa yá
tsßi ne êntsßa ra fùgui ja rá ne, y ya xi
xa papa rá mùi. Ya stá xipa ri nxadi pa
da ßyêmbahmâ nura tsßondâhißâ, pe
nuyù hinxa za xa ßyêmbabi.

19� �Nußbû nura Jesu bi dâdi ne bi
ßñena:

—¡Gyá ßñâgamfrihù! ¿Asta haßmù
gui camfrihù? ¿Asta haßmù ma ga
tsêßtßa ri ßmùihù? Bá tsincahùua núßâ
ra tsßùntßù.

20� �Nußbû nußû bi zißtsuabi núßâ ra
tsßùntßù, ha nura tsßondâhi nu mi
hyanda ra Jesu mi ßbahni, bi japa
núßâ ra tsßùntßù bi dagui ne mi tâni
ne mi êntsßa ra fùgui ja rá ne.
21� �Nußbû ra Jesu bi ßyamba rá dada
núßâ ra tsßùntßù ne bi ßñembi:

—¿Hangu pêßtsi de xa mùdi njani?
Ha nußà bi ßñena:
—Desde mi notsi ya mi njani.

22� �Ndunthi ya ßmißqui ra tsßondâhi
høtßa ja ra tsibi o ja ya mothe pa da
hyo hmâhâ. Hangue ßbù da za te gui
ßyøßtuahmâ, huegahe gui faxcahe.

23� �Nepù ra Jesu bi ßñembabi:
—Nußi guí ena: ßBù da za. ßBù ja ri

jamfri hâ, gatho da za.
24� �Nußbû rá dada núßâ ra tsßùntßù

bi dâdi ntsßêdi ne bi ßñena:
—¡Dí camfri, pe faxcagui pa

maßna ga camfri!
25� �Nußbû ra Jesu bi hyandi gue ra

hmuntsjâßi mi ßyo rí tsßißmißâ, hangue
nußà ßbestho bi ßñembabi ra
tsßondâhi:

—Núßi tsßondâhi go xcá japi xa
ngone ne xa ngogu nuna tsßùntßù, pe

nubyá nuga dí ßbêpßaßi gui pøni de
guehni ne hinhyaßmù gui yopa cùtßa
maßnaßqui.

26� �Nepù núßâ ra tsßondâhi bi mafi,
ha núßâ ra tsßùntßù bi ßñàmba ra
ndusê maßnaßqui, y ra oraßâ bi bønga
ra tsßondâhi. Ha núßâ ra tsßùntßù mi
ßbêni ßñena xqui du. Ne ndunthi ya
jâßi bi ßñena gue xqui du.
27� �Pe ra Jesu bi mipa rá ßyê pa bi
gùtsßißâ, nepù nura tsßùntßù ßbestho bi
ßmai.

28� �Y nu mi yùtßa ra Jesu ja ra ngu
núßâ xqui mihi, yá nxadi bi ßyambabi
ne bi ßñembabi:

—¿Hanja himbi za dá êñhe núßâ
ra tsßondâhi?

29� �Nußbû nußà bi ßñembabißù:
—Ya tsßondâhi ngu núßâ dá

ênibya, nußû da za da ßyêni ßna, pe
mahyoni da ayuna ßna ne da ßyapabi
Ajuâ con gatho rá mùi.

Ra Jesu bi yopa mâ de rá du
(Mt. 17:22d d d d d-23; Lc. 9:43d d d d d-45)

30� �Nepù nußû bi bøni de guehni, bi
gatßi ja ra hai Galilea, y ra Jesu himi
ne to xa bâdi ua mi ßyoni,
31� �ngueßâ mi xahna yá nxadi, mi
embabißù:

—Núßâ Toßo bi e bi Njâßi ma da
tßêntßua ja yá ßyê ya jâßi, ha nußû ma
da hyo, pe rá hñupa ma da yopa nte
de rá du.

32� �Pe nuyá nxadi himbi bâdi te
mri bønga nuya noya bi xipabißù, ne
mi tsu da ßyambabi.

Núßâ toßo maßna ma da nja rá nsu
(Mt. 18:1d d d d d-5; Lc. 9:46 d d d d d-48)

33� �Nepù bi yopa menguißù pa
Ncapernau ne bi yùtßi mbo ja ra ngu
núßâ xqui mihi. Nußbû ra Jesu bi
ßyambabi yá nxadi ne bi ßñembi:

—¿Te rá ßbê nguí mâñhù má ßñu?
34� �Pe nußû hinte bi dâdi, ngueßâ de

má ßñu mi ntsanoyasêßù ne mri ßñámbi
toßo ßna de gueßù da uaßâ da mâ.

35� �Nußbû ra Jesu bi hñudi ne bi zofo
núßù ßrêtßamayoho yá nxadi ne bi
ßñembabi:

—Nußâ tóßo da ne da ndângui,
osta ma da ßñetsßi. Nußâ da ßyøtße, dá
mêpa núßù maßra.

36� �Nepù bi ßbaßma ßnara zi bâtsi
madetho de yá nxadi, nepù bi dêtsßi
ne bi ßñembabißù:

37� �—Nußâ tóßo da umba ntsaya de
ja ma thuhu ßnara zi bâtsi ngu núna
drí dêtsßi, ja ra uênda go ßraca ntsaya.
Y nußâ tóßo ßraca ntsaya, ja ra uênda
go umba ntsaya Ajuâ ma Dada núßâ
toßo bá pêncaguiua.

Nußù tóßo hingui ùtsaguihù, go
gueßù ßbùi con guecjù
(Lc. 9:49d d d d d-50; Mt.� 10:42)

38� �Nußbû ra Xuua bi ßñembi:
—Ma Xahnateßi, stá hanthe ßnara

jâßi gue de ri thuhu mi ênga ya
tsßondâhi, y nuje dá hâcuahe gue ya
hinda ßyøtßa njabù, ngueßâ nura jâßißâ
hingui ßyo ßnadbù con guecjù.

39� �Pe ra Jesu bi dâdi:
—Oguí hâcuahù, ngueßâ nußâ tóßo

da ßyøtßa ßnara ntßudi de ma thuhuga,
nußà hinga ßbestho ma da pata rá
mfeni nixi da ñâmaßñù de gueque.
40� �Ngueßâ núßù hingui ùtsaguihù, go
gueßù ßbùi con guecjù.
41� �Ha nußâ tóßo da ßraßahù mâdi tsßù ra
zi dehe de ja ma thuhu ngueßâ guí
têngahù, nura jâßißâ ma da hñânga rá
thâhâ.

Ra Jesu bi mâ gue ga nsuhù pa
hinga øthù ya tsßoqui
(Mt. 18:6d d d d d-9; Lc. 17:1d d d d d-2)

42� �Nußâ tóßo da tsßocua rá mfeni
ßna de gue nuya ya zi bâtsi xa
gamfrigui, núßâ ra jâßißâ maßna xá
hño da tsßùtua ja rá ßyùga ßnara do
strá hñù ne dra thøtßa ja ra ndehe.
43� �Nußbù ßnari ßyê jaßaßi gui ßyøtßa ßnara
tsßoqui, maßna xá hño hyêqui, ngueßâ
maßna xá hño gui cùtßa habù bí ja ra te

pa nzântho co ßnada ri ßyê, que di ja
yoho ri ßyê ne gui ma ja ra nidu habù
hinhyaßmù ma da huetßa ra tsibi.
44� �Y nuni ja bí ßbùhni nehe ya zußue
núßù da zipa yá ngø núßù toßo da
zønini, ne bí zø ra tsibi pa nzântho.
45� �Ha nußbù ßnari ua jaßaßi gui ßyøtßa
ßnara tsßoqui, maßna xá hño hyêqui,
ngueßâ maßna xá hño gui cùtßa habù bí
ja ra te pa nzântho co ßnada ri ua, que
di ja yoho ri ua ne gui ma ja ra nidu
habù hinhyaßmù ma da huetßa ra tsibi.
46� �Y nuni ja bí ßbùhni nehe ya zußue
núßù da zipa yá ngø núßù toßo da
zønini, ne bí zø ra tsibi pa nzântho.
47� �Ha nußbù ßnari da jaßaßi gui ßyøtßa
ßnara tsßoqui, maßna xá hño hñâi,
ngueßâ maßna xá hño gui cùtßa habù bí
manda Ajuâ co ßnada ri da, que di ja
yoho ri da ne gui ma ja ra nidu habù
hinhyaßmù ma da huetßa ra tsibi.
48� �Y nuni ja bí ßbùhni nehe ya zußue
núßù da zipa yá ngø núßù toßo da
zønini, ne bí zø ra tsibi pa nzântho.

49� �Ngueßâ gathoßihù mahyoni gui
tsêthù ya tsßothogui ne hingui ßyøthù
núßâ go ri hnesêhù, pa njabù gui
pøñhù xá hño ja rá thandi Ajuâ. Ma
gui njahù nehe ngu ya ßbaha núßù
tßumbabi Ajuâ, núßû pêßtsi da dâ ja ra
tsibi pa da hogui ne tßùßtsua ra u.
50� �Xá hño ra u, pe nußbù ya da ßbê rá
hño, ¿hanja da za da cùqui? Hingui
tsa. Nußahù njahù ngu ra hoga u,
ßyøthù xá hño, ne ßbùhù co ßnara
hogaßmùi ßna ngu ßna.,910

Ra Jesu bi mâ de ra nxuni
(Mt. 19:1d d d d d-12; Lc. 16:18)

10 � 1� �Nepù ra Jesu bi bønga de
Ncapernau, ne bi ßño ja ra

hai Judea ne ja ra hai rißnandi ra
dâthe Jordá. Y nehe ja guehni bi
muntsßni ndunthi ya jâßi, ne ra Jesu
bi mùdi bi xahni ngu mrá nzâißâ.
2� �Nußbû bi jonga ßraya fariseo pa da
xaxi, hangue bi ßyamba ßnara ntßani bi
ßñembabi:

—¿Ha gue ja ra nsêqui da hyêpù
rá ßbêhñâ ßnara ßñøhø?

3� �Nußbû ra Jesu bi ßyambabißù
nehe, ne bi ßñembabi:

—Xi ra Moise, ¿te bi xißahù de
gueßâ?

4� �Y ya fariseo bi dâdi ne bi ßñena:
—Nura Moise bi unga nsêqui gue

da thoca ßnara tßofo dega nxuni, ne
njabù hâ, da za da nxungüi rá ßbêhñâ
ßnara ßñøhø.

5� �Nußbû ra Jesu bi ßñembabißù:
—Nura Moise bi unga nsêqui gue

da tßøtßa njabù ngueßâ nußahû xi xa
megui ri corasohù.
6� �Pe desde rá mùdi himi njabù, ngueßâ
ra Mâca Tßofo ena gue Ajuâ “bi hyoca
ra ßñøhø ne ra ßbêhñâ”.
7� �“Hangue ßnara ßñøhø da zopù rá dada
ne rá nânâ pa go da ßmùhui rá ßbêhñâ,
8� �y de ri yoho, ya da ßnatho.” Njabù
mânga ra Mâca Tßofo. Hangue núßâ ra
ßñøhø ne núßâ ra ßbêhñâ ya ri ßnatho,
hingue ri yoho.
9� �Hangue núßù xa pêhna Ajuâ, ni ßnara
jâßi hinda za da ßuequeßù.

10� �Y nu mi mencßù pa ja ra ngu
habù xqui mihi, yá nxadi ra Jesu bi
ßyambißù nehe de ra nxuni.
11� �Hangue nußà bi ßñembabißù:

—Nußâ tóßo da hyêpù rá ßbêhñâ ne
da nthâtui maßna, ya bi ßyøtßa ßnara
tsßoqui ngueßâ xa hyêpù núßâ rá mùdi
ßbêhñâ xa nthâtui.
12� �Ha nußbù ßnara ßbêhñâ da hyêpù rá
dâme ne da nthâtui maßna ra ßñøhø, ya
bi ßyøtßa ßnara tsßoqui ngueßâ xa hyêpù
núßâ rá mùdi dâme xa nthâtui.

Ra Jesu bi jâpa ya bâtsi
(Mt. 19:13d d d d d-15; Lc. 18:15 d d d d d-17)

13� � ßMêfa, bi tsßißtsua ya bâtsi ra
Jesu pa da hñuxa rá ßyê ja gueßù pa
da jâpi. Pe nuyá nxadi bi mùdi bi
guui núßù toßo mri zi ya bâtsi.
14� �Pe nu mi hyanda ra Jesu gue mi øtßa
njabù yá nxadi, nußà bi bø rá cuê ne bi
ßñembabißù:

—Oguí hâcuahù ya zi bâtsi da ßñe
da zùcagui, ngueßâ nußù tóßo da ßmùi
ja rá hmanda Ajuâ, mahyoni da nja
ngu nuya ya zi bâtsi.
15� �Xi majuâni dí xißahù, nußâ tóßo
hinda nja ngu ßnara zi bâtsi pa da ßmùi
ja rá hmanda Ajuâ, hinda za da yùtßa
ja rá hmanda Ajuâ.

16� �Nepù ra Jesu bi dêxa ya zi bâtsi
ne bi hñuxa yá ßyê ja gueßù ne bi
ßyapabi Ajuâ rá Dada da jâpißù.

ßNara bâsjâßi mrá rico
bi ñâui ra Jesu

(Mt. 19:16d d d d d-30; Lc. 18:18d d d d d-30)

17� �Y de ya mi ßbaßñu ra Jesu, bi
zøhø ßnara ßñøhø mbra nestßihi, ne bi
ndandiñâhmu ja yá uaßâ ne bi
ßñembabi:

—Nußi Xahnate, ßnagrá hojâßi, ¿te
ßbê da za ga øtße pa da za ga tsù ra te
pa nzântho?

18� �Ha nura Jesu bi ßñembabi:
—¿Hanja guí engagui drá hojâßi?

Hønsê ßnatho toßo ra hojâßi, y núßà go
gueßâ Ajuâ.
19� �Ya guí pâdi ndaßù gueßù ya hmanda:
“Oxqui ntsinga medinthâti, oxqui
hñote, oxqui mpe, oxqui jùßtsua ya
ncßuamba ri miqußeiui, oxqui hatßa ri
miqußeiui, umba ra tßequßei ri dada ne
ri nânâ ne sußù.”

20� �Nußbû núßâ ra ßñøhø bi dâdi ne
bi ßñena:

—Xahnate, gatho nuya hmandaya
stá øtße desde stá mbâtsi.

21� �Nußbû ra Jesu bi hyandi dega
hmâte ne bi ßñembabi:

—ßNatho núßâ grí ßbêdi gui ßyøtße.
Guí ma gui pa gatho núßâ guí pêßtsi
ne gui hyecuabi ya hyoya. Njabù hâ,
da za gui hñânga ya hoga hño de
mahetsßi. Nepù gui ehe gui têngagui
ne gui tsêta gatho núßâ da ßñeßaßi asta
ri du.

22� �Pe nu mi ßyødeßâ núßù ya noya bi
xipa ra Jesu, xi bi du rá mùi y bi ma
njabù co ra dumùi, ngueßâ xi mrá rico.

23� �Nußbû ra Jesu bi mpùntsßi ne bi
hyanda yá nxadi, nepù bi
ßñembabißù:

—¡Xi rá hñei da yùtßa ßnara rico ja
rá hmanda Ajuâ!

24� �Ha nuyá nxadi himi pâdi te da
beni de núßâ xqui mâñßâ. Hangue nußà
bi yopa xipa maßnaßqui ne bi ßñembi:

—Ma zi tßùßihù, ¡xi rá hñei da yùtßa
ja rá hmanda Ajuâ núßù toßo hu yá mùi
gue co núßâ te pêßtsi ma da mpøhø!
25� �Maßna hinxá hñei da thogui ßnara
cameyo ja rá gu ßnara ßyofri que ßnara
rico da yùtßa ja rá hmanda Ajuâ.

26� �Hangue nuyá nxadißâ maßna
himi pâdi te da beni, ne mri
ßñémbabi ßna ngu maßna:

—Nußbù njabù, ¿toßo ja da za da
mpøhø?

27� �Nußbû ra Jesu bi nhyanduißù ne
bi ßñembi:

—Ya jâßi hingui tsa da mpøhø
sêhê, pe co rá mfatsßi Ajuâ hâ, ngueßâ
pa Ajuâ hinte rá hñei.

28� �Nepù de gueßâ bi dâdi ra Pedro
ne bi ßñembabi:

—Nuje stá tsohebù gatho núßâ te
ndí pêßtshe pa dá tênßahe.

29� �Nußbû ra Jesu bi dâdi ne bi
ßñembabißù:

—Xi majuâni dí xißahù, nußù tóßo da
zogui yá ngu, yá cu, yá nju, yá dada, yá
nânâ, yá bâtsi, ne yá hai po rá ngueque
ne po rá ngue ra mâca noya,
30� �nußû ma da hñânga núbya mapaya
ßna nthebe de núßâ te xa zogui, ngu yá
ngu, yá cu, yá nju, yá nânâ, yá bâtsi,
yá hai, masque co ndunthi ra
ntßùtsate, y nepù rá ñoho ra ßmùi ma
da hñânga ßnara hoga te pa nzântho.
31� �Pe nußù tóßo ya dânguibya, nura
paßâ ma da notsißù, ha nußù tóßo ya
notsibya, nura paßâ ma da ndânguißù.

Ra Jesu bi yopa mâ de rá du
(Mt. 20:17d d d d d-19; Lc. 18:31d d d d d-34)

32� �Nura Jesu bi ne ra ßñu co yá
nxadi pa bi ma Jerusale. Y núßà go bi

ßmêtßoßâ de gueßù, y nußû himi pâdi te
da beni de gueßâ. Hangue nußû ngu
mi tsu, ne mri ßbêfatho de gueßâ.
Nepù nura Jesu bi ßueca ßnambù núßù
ßrêtßamayoho yá nxadi pa bi yopa
xipabi gatho núßâ mi ma da thoguißâ.
33� �Ne bi ßñembabißù:

—Nubya drá maha Jerusale, ne dí
ne ga ßraßahù ntßøde de Núßâ Toßo bi e
bi Njâßi. Núßà ma dra da de guehni ja
yá ßyê ya ndâ gá macjâ ne ya xahnate
de ra ley, ne nußû ma da ßyêßmbi da
hyo, ne ma da ßyêntßuabi ja yá ßyê núßù
hingyá xodyo pa da hyoßâ.
34� �Nußû ma da ßyøßtua ra buhla ne da
naßmbi ne da zotsßi, nepù ja da hyoßâ.
Pe rá hñupa ma da yopa nte de rá du.

Ra Cobo ne ra Xuua
bi ßyadi ßnara favo

(Mt. 20:20d d d d d-28)

35� �Nepù nura Cobo ne ra Xuua
núßù yá tßù ra Sebedeo bi joni ja ra
Jesu ne bi ßñembabi:

—Ma zi Xahnateßihe, dí ne gui
øtcahe ra mâte gui ßracje núßâ ma ga
aßaßihe.

36� �Nußbû nußà bi dâtuabißù ne bi
ßñembabi:

—¿Te rá ßbê guí ne ga øßtßahù?
37� �Y nußû bi ßñena:
—Dí nehe ga hudihe ßna ja ri ßñêi,

ßna ja ri ngâhâ, nu xcrí hñudi ja ri
hudi de ri tsßùtbi.

38� �Pe ra Jesu bi ßñembabißù:
—Nixi hinguí pâhù núßâ guí ahù.

ßBù guí ahù njabù, ¿ha guí hanthù
gui tsêthù ya tsßothogui ngu núßù ma
ga thoguiga, ne gui tsêthù ya ùgui
ngu núßù ma ga tsêtca?

39� �Ha nußû bi dâdi ne bi ßñembabi:
—Hâhâ, ga tsêthe.
Nußbû ra Jesu bi ßñembabißù:
—Majuâni ma gui tsêthù ya

tsßothogui ne ma gui tsêthù ya ùgui
ngu núßù ma ga tsêtca.
40� �Pe nuga hingo ma ga huancá toßo
ma da hñudi ja ma ßñêi ne ja ma

ngâhâ. Numa Dada go gueßâ pâdi toßo
ma da hñudini.

41� �Pe nu mi ßyøde núßù má ßrêtßa ya
nxadi gue ra Cobo ne ra Xuua mi adi
da hñuhui ra Jesu, nußû bi bø yá cuê
ngueßâ hanja go mi adi da hñuhnißù.
42� �Nußbû ra Jesu bi zohna yá nxadi ne
bi ßñembabi:

—Guí pâhù xá hño gue nuya
dânga ndâ de guecua ja ra ximhai ri
manda gatho yá hnini, ne núßâ go da
mâñßù go gueßâ da tßøtße.
43� �Pe nußahû oxqui ma gui ßyøthù
njabù. ßBù ßna de gueßahù guí ne gui
ndânguihù, mahyoni go gui pêphù
nuyù maßra.
44� �Ne nußbù ßna de gueßahù guí ne gui
ndâhù de nuyù maßra, mahyoni go gui
ßmêgohù.
45� �Núßâ Toßo bi e bi Njâßi, nußà hinxpá
ßñehe pa go da ßbêpabi, nußà xpá ßñehe
pa go da ßmêgo ne pa da unga rá te pa
da gußtua gatho yá tsßoqui ya jâßi.

Ra Jesu bi ßyøthe ra Bartimeo
mrá goda

(Mt. 20:29d d d d d-34; Lc. 18:35 d d d d d-43)

46� �Nepù ra Jesu bi zønga Jericó co
yá nxadi, ne ßbestho bi bøni de
guehni ne bi dêni ßnara hmuntsjâßi. Y
nuni ja ra ñânga ßñu mi huhni ßnara
goda mrá thuhu ra Bartimeo mrá tßù
ra Timeo, mi huhni mi pêti.
47� �Y nu mi ßyøde gue go mi gueßâ ra
Jesu me Nasare núßâ ya mi ma da
thohni, nußbû nußà bi mùdi bi mafi ne
bi ßñena:

—¡Nußi Jesu, rá Tßùßi ndu ra ndâ
Davi, huegagui!

48� �Pe ndunthi ya jâßi bi zùi ne bi
ßñembabi da goßta rá ne. Pe nußà
maßna xi mi mafi ntsßêdi mi ena:

—¡Nußi rá Tßùßi ndu ra ndâ Davi,
huegagui!

49� �Mi ßyøde ra Jesu ßbestho bi
ßmai, ne bi mêhni to da tsimpa núßâ
ra goda. Y nußû bá maßtißâ ne bi
ßñembabi:

—ßBai bá ehe, oguí tu ri mùi, bí
tøpßaßi ßnâ.

50� �Nußbû nußà ßbestho bi hñâca rá
patßi ne bi dâma ßmai bi ma bá tsù ra
Jesu.
51� �Y ra Jesu bi ßñembabi:

—¿Te ßbê guí ne ga øßtßaßi?
Ha nura goda bi dâdi ne bi

ßñembabi:
—Ma Xahnateßi, dí ne ga yopa

handi maßnaßqui.
52� �Ha nura Jesu bi ßñembabi:
—Grí ma, co ri jamfri ya xcá ñâni.
Y ßbestho ra oraßâ bi za bi hyandi,

ne bi dêna ra Jesu.,1011

Ra Jesu bi yùtßa Jerusale
(Mt. 21:1d d d d d-11; Lc. 19:28d d d d d-40; Jn.� 12:12d d d d d-19)

11 � 1� �Ra Jesu ne yá nxadi ya mi
ma da zønga Jerusale, ne mi

ßyo guetbù de Betfage ne Betania,
nehe guetbù ra tßøhø ßbo Olivo,
hangue ra Jesu bi mêhna yoho yá
nxadi pa da ßmêtßo,
2� �ne bi ßñembabißù:

—Grí maha ja nuni ra tßùca hnini
bí jani, ne nu xcrí tsøñhùni gui tsùhù
ßnara zi burru di thâtßi núßâ hinto xa
tøguetho. Bá xoßthù ne bá
tsincahùua.
3� �Ha nußbù toßo da ßyañßahù ne da
ßñeñßahù hanja guí øthù njabù,
ßñembabihù: “Ra zi Hmu bí honi, nepù
ßmêfa ma ga yopa tsinßahe maßnaßqui,”
gui ßñembabihù njabù.

4� �Nußbû núßù yoho yá nxadi bi ma
ja núßâ ra tßùca hnini, ne ja bá tsùhni
ßnara zi burru mi thâtßa møte ja ßnara
gosthi ja rá hyo ra ßñu, ne bá xoßtißù.
5� �Y mi ßbahni ßraya jâßi bi ßñembabißù:

—¿Te gui japhù núßâ ra burru guí
xoßthù?

6� �Ha nuya nxadi bi dâdi ngu xqui
xipa ra Jesu, hangue núßù ya jâßi bi
hyopi bi zitsßi.
7� �Nepù nußû bá tsimpa ra Jesu núßâ ra
burru, y bi hñâca yá patßißù pa bi
xißtsua ra burru pa bi tøgueßâ.

8� �Nepù ra hmuntsjâßi bi hñâca yá patßi
pa bi mø ja ra ßñu, ha nu maßra mi toca
ya ßyêza pa mi pøgue nehe ja ra ßñu.

9� �Y núßù toßo mri ßbêfa ne mri
ßbêtßo mi thø ya hmafi mi ena:

—¡Xá nsunda núni xpá mêncahù
Ajuâ! ¡Ajuâ da jâpni!
10� � ¡Ajuâ da jâpi núni ma da ndâ! Nuni
go guehni ra ndâ xqui hñâßtuabi ndu
ma dadahù ra ndâ Davi. ¡Xá nsunda
Ajuâ bí ßbùi mahetsßi!

11� �Nepù ra Jesu bi yùtßa Jerusale
ne gá yùtßa ja ra ndânijâ, ne bi
hyanda xá hño gatho núßâ mi jani
mbo ra ndânijâ. Y coñßa ya bi nde,
nußà bi bøni de guehni bi ma Betania
co núßù ßrêtßamayoho yá nxadi.

Ra Jesu bi zùi ßnara ßbai gá igo
(Mt. 21:18d d d d d-19)

12� �Y rá hyaxßâ ra Jesu ne yá nxadi
bi bønga de Betania, y de má ßñu bi
zù ra thuhußâ.
13� �Ne dega yabù bi hyanda ßnara ßbai
gá igo mi cßamtho, hangue bi ma bá
cßâßtshmâ ua mi tø yá igo. Pe nu mi
zønini hinte bi zùdi, mi ßraßta yá xi
ngueßâ mri ßbêtho da nøgue.
14� �Hangue ra Jesu bi ßñembabi ra ßbai
gá igo:

—Hinhyaßmù ma da yopa nøgue
ri igo.

Ha yá nxadi bi ßyøde núßâ bi mâ.

Ra Jesu bi ßyênga núßù mri mpa
mbo ra ndânijâ

(Mt. 21:12d d d d d-17; Lc. 19:45 d d d d d-48; Jn.� 2:13d d d d d-22)

15� �Nepù bi yopa zøñßù Jerusale, y
ra Jesu bi yopa yùtßa ja ra ndânijâ ne
bi mùdi bi ßyênga gatho núßù mi
ßbùhni mri mpa ne mri ntai mbo ra
nijâ. Bi pùntsßua yá mexa núßù ya
mpatbojâ ne yá thuhni núßù toßo mi
pa ya domitsu.
16� �Ne ya himbi hopi to bi thoguini pa
da hñâxa ya tßøtße.
17� �Nepù nußà bi xipabi ya jâßi ne bi
ßñembabi:

—¿Ha hinguí pâhù gue xa ntßofo
ja ra Mâca Tßofo ne ena: “Numa ngu
rá thuhu ra ngu dega nsadi pa gatho
ya hnini”? Ha nußahû go xcá
ßyøtßathohù ra ngu dega mfe.

18� �Nußbû ya xahnate de ra ley ne
ya ndâ gá macjâ bi ßyøde núßâ bi
mânga ra Jesu, hangue nußû bi
ßñùßti pa da hyohmâßâ, ngueßâ mi
tsußù da hñânba yá nsu, ngueßâ
gatho ya jâßi xi mri ho núßù ya noya
mi udißâ.
19� �Ha nu mi putßa ra nde, ra Jesu ne yá
nxadi bi bønga de guehni Jerusale.

Ra ßbai gá igo bi ßyotßi
(Mt. 21:20d d d d d-22)

20� �Ha nurá hyaxßâ de mi xudi bi
thoguini maßnaßqui habù mi ßbai núßâ
ra igo xqui zùi ra Jesu, ne bi
hyandißù gue ya xqui ßyotßi gatho,
asta yá ßyù.
21� �Ra oraßâ ra Pedro bi benga núßù ya
noya xqui mânga ra Jesu, ne bi
ßñembabißâ:

—Ma Xahnateßi, handi, nuna ßbai
gá igo gá xipi gue ya hinhyaßmù ma
da yopa nøgue yá igo, ya xa ßyotßi.

22� �Nußbû ra Jesu bi ßñembabißù:
—Camfrihù Ajuâ.

23� �Xi majuâni dí xißahù gue ßbù toßo ja
ndunthi rá jamfri ne hinda dùhù, da
za da ßñembabi nuna ra tßøhø gue da
mponi dí ma ja ra ndehe, ne da njabù
ngu núßâ da ßyadi.
24� �Hangue nuga dí xißahù gue nußâ
gatho gui ßyaphù Ajuâ ra Dada,
camfrihù gue nußà xa ßyøßtßahù ri
tßadihù, y núßâ gui ßyaphù da ßraßahù.
25� �Pe ora gui ßyaphùßâ, ßbù to xa
ßyøßtßahù ßnara ntsßoßmùi, pumbahù, pa
njabù Ajuâ ra Dada bí ßbùi mahetsßi da
punßa ri tsßoquihù nehe núßâ xcá
ßyøthù.
26� �Ngueßâ nußbù hingui pumbahù núßù
toßo xa ßyøßtßahù ßnara ntsßoßmùi, Ajuâ
ra Dada bí ßbùi mahetsßi hinda punßa ri
tsßoquihù nehe.

Bi tßambabi ra Jesu te ma
nsêqui mi hâ

(Mt. 21:23 d d d d d-27; Lc. 20:1d d d d d-8)

27� �Nepù bi yopa menguißù pa
Jerusale, y ra Jesu bi yopa yùtßa ja ra
ndânijâ, ne bi joni habù mi ßbaißâ ya
ndâ gá macjâ ne ya xahnate de ra ley
ne ya ndâxjua ndâ.
28� �Nepù nußû bi ßyambabi ne bi
ßñembabi:

—¿Toßo rá hmandaßâ pa gui ßyøtßa
nuya ya tßøtßeya? ¿O toßo xa ßraßa
nsêqui?

29� �Ha nura Jesu bi dâdi ne bi
ßñembabißù:

—Dí ne ga anßahù ßnara ntßani
nehe. Nußbù gui xicaguihù, necagui
ga xißahù toßo rá hmandaßâ pa dá øtßa
njabù.
30� �¿Xi toßo bi hñuxa ra Xuua pa bi
nxißtsate? ¿Ha gue Ajuâ o ya jâßi?

31� �Nußbû nußû mri ßñémsê ßna ngu
maßna:

—Nußbù ga emfù gue go Ajuâ bi
hñuxa ra Xuua, nußbû nuní da ßñenjù
gue hanja hindá camfrihù núßâ mi
mâñßâ.
32� �Ha nußbù ga emfù gue go ya jâßi xa
hñutsßi, xißbù da bø rá cuê ra hnini.

Mi mâñßù njabù ngueßâ mi tsu ya
jâßi, ngueßâ gathoßù mi ena gue nura
Xuua go mi gueßâ ßnará ßmêhni Ajuâ.
33� �Hangue nußû bi dâdi ne bi ßñembabi
ra Jesu:

—Hina hindí pâhe.
Nußbû ra Jesu bi dâdi ne bi ßñena:
—Nußbû nixi gueque hinga xißahù

nehe toßo rá hmanda pa dá øtßa
njabù.,1112

Ra ßbede de ya tsßomêfi
(Mt. 21:33d d d d d-46; Lc. 20:9 d d d d d-19)

12 � 1� �Ra Jesu bi sigui bi ñâui ya
ndâ gá macjâ ne ya xahnate

de ra ley ne ya ndâxjua ndâ, ne bi
mùdi bi xipa ßraya ßbede, ne bi
ßñembabi:

—ßNara pa ßnara ßñøhø bi gâxa
ßraya ßbai gá obxi, ne bi gutsßi xá
hño. Ne bi hyoqui habù da sitßa ra
ngui gá obxi núßâ da thêßmi, ne bi
hyoca ßnara nthøßma uâßobxi xi rá
hñetsßi.

Nepù núßâ ra uâßobxißâ bi umba
nhyandi ßraya jâßi, ha núßâ ra me
uâßobxi bi bøni bi ma yabù ya hai.
2� �Ha nu mi zøhø ra pa de ya xqui dâ
ya obxi, ra me uâßobxi bi mêhna ßnara
ßbêgo pa ma da cßâßtsa núßù to mi hâ
nhyandi ra uâßobxi pa da hyeca núßâ
ra sofo ya xqui gùtsßi.
3� �Pe núßù toßo mi hâ nhyandi ra
uâßobxi bi gù núßâ ra ßbêgo bi naßmbi
ne bi coßtsi bi mengui, hinte bi umbabi
de ra sofo.
4� �Nußbû nura me uâßobxi bi mêhna
maßna rá ßbêgo, pe núßù ya hyanthuâhi
bi mfatsßi bi têdo núßâ ra ßbêgo asta bi
zêmba rá ñâxu, ne bi xipa ndunthi ya
tsßonoya, ne himbi umba núßâ mri
ßñepabi rá hmu.
5� �Nepù ra me uâßobxi bi yopa mêhna
maßna rá ßbêgo, pe núßù ya hyanthuâhi
bi gù núßâ ra ßbêgo ne bi hyo. Nepù
ßmêfa ra me uâßobxi bi mêhna má
ndunthi ya ßbêgo. Pe ßra de gueßù bi
hnaßmbabi, ha nu maßra bi tho.

6� �Y ya xi rá ngâtsßi bi mênsê rá
hmâca ßra tßù, ne bi ßñena: “Nuga dí
pâdi gue nußbù ga pênsê ma tßù, nuya
hyanthuâhi ma da mêßtsua ra tßequßei.”
7� �Pe nu mi hyanda ya hyanthuâhi gue
bi zønga rá tßù ra me uâßobxi, nußû bi
ßñùßti ne bi ßñémsêßù: “Go guehni ma
da gohui yá hai rá dada. Pe ma ga
hohù pa njabù go da gocjù ya hai.”
8� �Hangue nußû bi gùmpa rá tßù núßâ ra
me uâßobxi bi hyoßù ne bá føta møte
de ra uâßobxi.

9� �¿Pe te guí beñhù ma da ßyøtßa
núßâ ra me uâßobxi co núßù ya tsßo
hyanthuâhi? Nußà ßnara pa ma da
zøhø ne ma da hyo gatho núßù ya tsßo
hyanthuâhi ne go ma da umba
nhyandi maßra ya jâßi nura uâßobxißâ.

10� �¿Ha gue hinxcá hñeßthù ja ra
Mâca Tßofo habù enga njaua?:

Núßâ ra do bi føtbùhmâ ßna lado
nuya hyøngu,

nubya gueßâ ra mùdi do de rá
nijâ Ajuâ.

11Y nusêßâ go bi mêgui nura doßâ
pa da hyø rá nijâ, ne dí
hanthù gue xi rá nsunda núßâ
bi ßyøtße.

12� �Nepù nuya ndâ gá macjâ ne ya
xahnate de ra ley ne ya ndâxjua ndâ
bi beñßù gue da gùhmâ ra Jesu pa da
gotßa fadi ngueßâ bi bâdißù gue nußà
mi ñâ de gueßù ora mi xipa ra ßbede
de ya tsßo hyanthuâhi. Pe nußû mi tsu
te da ßyøßtuabißù núßù ya hmuntsjâßi
mi ßbùhni, hangue bi zohni ra Jesu
ne bi maßù.

Ra Jesu bi mâ de ra bojâ núßâ adi
ya ndâ de ya hnini

(Mt. 22:15 d d d d d-22; Lc. 20:20 d d d d d-26)

13� �Nepù nußû bá pêhna ßraya
fariseo ne ßrayá mfatsßi ra ndâ Erode
pa da xaxa ra Jesu pa da nu ua te da
zùtuabi pa njabù da za da ñâpabi.
14� �Nepù nuya ßmêhni bi zøhø habù mi
ßbùißâ ne bi ßñembabi:

—Xahnate, dí pâhe gue go gueße guí
mânga majuâni ne hinguí øßtua ncaso
núßâ mânga ya jâßi ne hinguí pata ri
noya pa da mâßaßi ya jâßi, ngueßâ nußi
guí udi xá hño núßâ ri ho Ajuâ da tßøtße.
Dí ne gui xicaguihe, ¿ha gue xá hño ga
jußtuabihe ra bojâ ra ndâ Cesa o hina?
¿Ha gue ga jußtuahe o hina?

15� �Pe ra Jesu ßbestho bi bâtua yá
tsßomfeni nuya jâßißù, hangue bi
ßñembabißù:

—Nuga dí pâdi te rá ßbê guí
beñhù con gueque. Bá hâncahùua
ßnara bojâ pa ga handi.

16� �Nußbû nußû bá hânpabißâ núßâ
ra bojâ mi adi. Y nu mi hyandi núßâ
ra bojâ bi ßyambabißù ne bi ßñembi:

—¿Toßo rá cßoi ne toßo rá thuhu
núna tøcua ja ra bojâ?

Y nußû bi dâdi ne bi ßñena:
—Rá cßoi ra ndâ Cesa ne go rá

thuhußâ.
17� �Nußbû bi dâdi ra Jesu ne bi

ßñembabißù:
—Nußâ rá uênda ra ndâ Cesa gui

umbabihù ra ndâ Cesa, ha nußâ rá
uênda Ajuâ go da umbabihù Ajuâ.

Y nu mi ßyødeßù gue bi dâdi
njabù, xi bi ßyøßù.

Ya saduceo bi ßyamba ra Jesu
de rá ñoho ra te

(Mt. 22:23d d d d d-33; Lc. 20:27d d d d d-40)

18� �Nepù nu mi uadi ra Jesu bi
ñâui ya fariseo ne yá mfatsßi ra ndâ
Erode, bi zøhø ßraya saduceo núßù
toßo camfri gue hinto ma da yopa nte
de ra du. Bi ßñehe pa bi ßyamba ßnara
ntßanißâ, ne bi ßñembabi:

19� �—Xahnate, ra Moise bi zogui
ntßofo gue ßbù ßnara ßñøhø da du ne
da zogui rá ßbêhñâ, pe ßbù ni ßnara
bâtsi hinda zocuabi, nußbû nurá cu
de núßâ ra ßñøhø bi du mahyoni da
nthâtui rá ßbêpo, pa nußbù da mêßtsa
ßnara bâtsi, da thußmbabi rá thuhu
ngu rá thuhu núßâ ndu rá mùdi dâme
núßâ ra ßbêhñâ, pa njabù hinda ßmêdi
rá thuhu núßâ ra ßñøhø xa du.
20� �Nde nußbû, ßnaßqui mi ßbùi yoto ya
ßñøhø mri ncu. Nepù núßâ madâ bi nthâti,
pe bi du ne himbi zocuabi ni ßnara bâtsi.
21� �Nepù núßâ rá ñoho ra cu bi nthâtui
rá ßbêpo, nepù neßâ bi du ha nixi gueßâ
ni ßnara bâtsi himbi zocuabi nehe. Y rá
hñu bi njabù nehe.
22� �Ne bi njabù gatho núßù yoto ya cu bi
du pe ni ßna de gueßù himbi zocuabi ni
ßnara bâtsi. Nepù rá ngâtsßi, bi du ra
ßbêhñâ nehe.
23� �¿Xi de stí yopa nte de ra du núßù
yoto ya ßñøhø, ndaßâ de gueßù xi drá
dâme núßâ ra ßbêhñâßâ? ngueßâ gatho
núßù yoto bi nthâtui de guecua ja ra
ximhai.

24� �Ha nura Jesu bi dâdi ne bi
ßñembißù:

—Nixi guí pâhù núßâ guí mâñhù
ngueßâ hinguí pâhù núßâ mânga ja ra
Mâca Tßofo ne ndaßâ rá tsßêdi Ajuâ.
25� �Ngueßâ nu sta yopa nte gatho núßù
ya jâßi xa du, ya hinda ma da nthâta
ya ßñøhø nixi ya ßbêhñâ, ngueßâ nuni
mahetsßi gatho ya jâßi ma da ßmù ngu
ya ênxê.
26� �Nehe, pa gui camfrihù gue ma da yopa
nte núßù xa du, ma ga benßahù núßâ bi
ßyofo ra Moise ja núßâ ra xêni habù mâ de
núßâ ra ndâpo mi zø, ne ja guehni Ajuâ bi
zofo ne bi ßñembi: “Nuga go guecagui rá
Ajuâgui ra Abrá, ne ra Isaac, ne ra Cobo.”
Njabù xa ntßofo.
27� �Pe Ajuâ go gueßâ ra Ajuâ de núßù te,
hingo ra Ajuâ de núßù xa du. Hangue
dí pâhù gue nura Abrá ne ra Isaac ne
ra Cobo masque ya joßouaßù pe bí ja yá
teßù. Hangue nußahù hinte ri fâdihù.

Ra hmanda núßâ maßna ra dângui
(Mt. 22:34d d d d d-40)

28� �Nehe xqui zøhni ßnara xahnate
de ra ley ne bi ßyøde mi ñâui ra Jesu
ya saduceo, ne bi ßyøde gue ra Jesu
xqui dâdi xá hño núßù ya ntßani xqui
tßøßtuabi. Hangue neßâ bi uatßi pa bi
ßyamba ßnara ntßani ne bi ßñembabi:

—¿Ndaßâ ra hmanda maßna ra
dângui de gatho?

29� �Nußbû nura Jesu bi dâtuabi ne
bi ßñembi:

—Ma ga xißi núßâ ra hmanda
maßna ra dângui de gatho ne ena:
“Hñuxhù ntßøde núßahù me Israelhù,
Ajuâ ma Zidadahù hønsê ßnatho.
30� �Y núßà gueßâ mahyoni gui mâdihù
con gatho ri mùihù ne con gatho ri
mfenihù ne con gatho ri tsßêdihù.”
Nuna guehna ra mùdi hmanda maßna
ra dângui de gatho.
31� �Ha nuna maßna ngúßatho ena njaua:
“Mâdi ri miqußeiui ne gui su ngu grí
nsusêhê.” Otho maßra ya hmanda
maßna ya dângui de núya dí xißaßi.

32� �Nepù núßâ ra xahnate de ra ley
bi ßñena:

—Xahnate, majuâni núßâ gá
mâ gue Ajuâ hønsê ßnatho ne joßo
maßna.
33� �Hâhâ xá hño to da mâdi Ajuâ con
gatho rá mùi, con gatho rá mfeni, con
gatho rá tsßêdi, ne da mâdi rá
miqußeiui da su ngu ri nsusê ßna. Gueßâ
maßna xá hño que núßâ da hyo ya
mboßoni ßna ne da tsâtßi pa da ßbahabi
Ajuâ.

34� �Nußbû ra Jesu bi ßyøde gue núßâ
ra ßñøhø xqui dâdi co ßnara hoga
mfeni, hangue bi ßñembi:

—Ya tsßùtho grí ßbêdi pa gui cùtßa
ja rá hmanda Ajuâ.

Y ya hinto bi rezga bi ßyøßtua
maßra ya ntßani ra Jesu.

¿Ha gue ra Cristo go rá Tßù
ra ndâ Davi?

(Mt. 22:41d d d d d-46; Lc. 20:41d d d d d-44)

35� �Ha nu de mi xahnate ra Jesu ja
ra ndânijâ bi ßñena:

—¿Hanja enga ya xahnate de ra
ley gue ra Cristo ma dí ßñehe de ja yá
jâßi ndu ra ndâ Davi?
36� �Nura Mâca Ndâhi bi ßbêpa ndu ra
ndâ Davi bi ßyofo nuya ya noya ja ra
Mâca Tßofo habù ena njaua:

Ajuâ ra Dada bi ßñembabi ma zi
Hmu:

“Bá ehe gui hñudiua ja ma ßñêi
asta hinga tsiñßaßi gatho ri

ncontra pa da gohißù de njaßti
ri ua.”

37� �Ha nußbù go drá tßùhmâ ra Davi
nura Cristo, nußbû ¿hanja bi ßñenga ra
Davi gue go rá Hmu?

Y nura hmuntsjâßi xi bi ho núßâ te
mi mânga ra Jesu.

Ra Jesu bi mâ de yá tsßoßbêfi ya
xahnate de ra ley

(Mt. 23:1d d d d d-36; Lc. 11:37 d d d d d-54; 20:45d d d d d-47)

38� �Ha nu de mi xahna ya jâßi ra
Jesu bi ßñembabi:

—Jamasuhù pa hingui ßyøthù ngu
núßâ øtßa ya xahnate de ra ley. Nußû

ri ho da hye yá he xi xá ma, ne ri
hoßù da zêngua ya jâßi co ra tßequßei
ora ßyoßù ja ra tai.
39� �Ha nu ja yá nijâßù ri ho da hñudi ja
ya mùdi hudi, ne ri ho da tßini rá mùdi
ja ya ngo.
40� �Nehe xi øtßa yá nsadi co ndunthi ya
noya, qué pa da hñâmba yá ngu ya
viuda nsinque da zo yá mfeni ya jâßi.
Nuya xahnateßù ma da hñânga yá
castigo maßna ra dângui.

ßNara viuda xi mrá zi hyoya bi uni
ßnara ßbaha ja ra ndânijâ

(Lc. 21:1d d d d d-4)

41� �Nepù ra Jesu bi hñudi habù mi
ja ya ßmêßtsbojâ ja ra ndânijâ pa mi
handa núßù ya jâßi toßo mi êntßini yá
ofrenda. Ha mi handa ndunthi ya
rico mi unga yá dânga ofrenda.
42� �Nepù bi zøhø ßnara viuda xi mrá zi
hyoya, ne bi ßyêntßni yoho ya zi bojâ
dega cobre núßù hintsßù mri muui.
43� �Hangue nura Jesu bi maßta yá nxadi
ne bi ßñembabi:

—Xi majuâni dí xißahù gue nuna zi
hyoya viuda maßna xa unga ßnara
ofrenda xi ra dângui ja rá thandi Ajuâ
que gatho núßù toßo maßna xa ßyêntßa
ndunthi yá ofrenda ja ya ßmêßtsbojâ.
44� �Ngueßâ gatho núßù maßra toßo xa
unga yá ofrenda xa uni de núßâ ya xa
bonguabi, pe nuna zi hyoya viuda
thogui ßnara dânga hñoya pe xa unga
gatho núßâ xqui mêßtsi pa da dai te da
zi hmâhâ.,1213

Ra Jesu bi mâ gue da
nhuata ra ndânijâ

(Mt. 24:1d d d d d-2; Lc. 21:5d d d d d-6)

13 � 1� �Ha nu mi bønga ra Jesu de
ja ra ndânijâ, ßna de nuyá

nxadi bi ßñembabi:
—¡Ma zi Xahnateßi, hyanthmâgue

hangu rá hño nuyù ya dânga ngu xa
thoqui co nuyù ya dâta do!

2� �Nußbû ra Jesu bi dâdi ne bi ßñena:
—Nubya guí hanthù hangu yá

ndângui nuyù ya ngu, pe nuga dí
xißahù gue ma da zø ra pa da yøtße
gatho, ne ni ßnara do hinda ma da
gohi di ntøque co rá midoui.

Ya ntßudi ante rá uadi ra ximhai
(Mt. 24:3d d d d d-28; Lc. 21:7d d d d d-24; 17:22d d d d d-24)

3� �Nepù ra Jesu bi ma ja ra tßøhø
ßbo Olivo núßâ ri nhyandui ra
ndânijâ, ne ja bi hñuhnißâ. Ha nura
Pedro ne ra Cobo ne ra Xuua ne ra
Andre bi ñâsêui ßnambù ne bi
ßñembabi:

4� �—Dí ne gui xicje haßmù ma da
yøtße nuna nijâ y te ma ntßudi ma da
hnequi nu sta nja núßâ guí mâ.

5� �Hangue nura Jesu bi mùdi bi
xipabißù ne bi ßñembabi:

—Jamasuhù hinda ma da hyaßahù
ya cßuamba jâßi de núßâ ma da xißahù.
6� �Ngueßâ ndunthi de gueßù ma da ßñehe
y da bepca ma thuhu ne da ßñena:
“Nuga go gueque drá Cristo xpá
mêncagui Ajuâ pa ga ndâ.” Njabù nußû
ma da hyatßa ndunthi ya jâßi pa da
gamfribißù núßâ da mâñßù.

7� �Ma gui ßyøhù nehe de núßù ya
dânga tuhni ya di ja, ne de núßù ma
da nja. Pe nußahù nu xcrí ßyøhù,
oxqui ma gui tsuhù, ngueßâ mahyoni
da njabù, pe hingo di gueßâ ya rá
ngâtsßi ra pa.
8� �Ngueßâ ma da ntuhna ya hnini co
maßra yá mihniniui, ne ya ndâ co
maßra yá mindâui, ne ma da nja ya
mbimhai habùraza, ne da nja ra dânga
thuhu, ne xi da nja ya ñùntsßi. Nuya
go guehya ya mùdi tsßothogui ma da
nja.

9� �Hangue nsuhù, ngueßâ ma da
hnapßahù mbo ja ya nijâ, ne da
tsßixßahù ja ya tsßùtbi ne ja ya
gobierhnu ne ja ya dânga ndâ ngueßâ
guí camfriguihù. Y ja yá thandißù ma
gui dahù majuâni de gueque.
10� �Y mahyoni da ntßøde ma noya gatho
ja rá ngùni ra ximhai, nepù ja da nja
ra ngâxhmai.

11� �Pe nu sta zø ra ora da tsßixßahù pa
dra daßahù ja yá ßyê ya tsßùtbi, oxqui
ma gui tu ri mùihù núßâ te rá ßbê gui
thâdihù, nixi gui beñhù ßmêtßo núßâ te
ma gui mâñhù, ngueßâ nura oraßâ go
Ajuâ ma da xißahù hanja gui thâhù, ne
gueßâ gui mâñhù. Ngueßâ hingo ma gui
ñâsêhù, nura Mâca Ndâhi ma go da
ñâßâ.
12� �Nußù tóßo ßbù yá cu ma da da pa da
tho, ha nuya dada ma da da yá bâtsi,
ha nuya bâtsi asta ma da ñâpa yá dada
nehe pa da tho.
13� �Gatho ya jâßi ma da ùtsaßihù ngueßâ
guí camfriguihù. Pe nußù tóßo da zêta
gatho nuya ya tsßothogui asta rá
ngâtsßi, go gueßù da mpøhø.

14� �Ma da njabù ngu núßâ bi mânga
mayaßbù ra Dañe rá ßmêhni Ajuâ. Ma
da hnequi núßâ xi strá ntsßo ne dra
tsßomba rá ndânijâ Ajuâ. (Dá zo ri
mfenihù núßâ guí heßthùbya.) Ha nu
xcrí hyanthù núßâ ra tsßojâßi sta ßmai
habù hindí ßñepi da ßmai, núßahù gri
ßbùhù Judea gui ßbathù ßbestho ja ya
tßøhø.
15� �Nura paßâ sta njabù, nußâ tóßo di ßyo
ja rá patio de rá ngu odi cùtßa mbo pa
da hñâxa núßâ te mahyoni ja ra ßñu.
16� �Y nußâ tóßo di ßyo ja rá huâhi dri
mpêfi núßâ ra oraßâ, odi pa ja rá ngu
pa da hñâxa rá patßi.
17� � ¡Huecate núßù ya ßbêhñâ di daßthi ne
núßù dya nzù nuya paßù, ngueßâ pa
gueßù xi strá hñei pa da ßbatßi!
18� � ßYaphù Ajuâ gue nura paßâ hindya
pa dega tsê.
19� �Ngueßâ nuya paßù ma da nja ya
dânga tsßothogui núßù hinhyaßmù xa
nja desde bi hyoca ra ximhai Ajuâ, ne
de gueßâ ya hinhyaßmù ma da yopa nja
maßnaßqui ngu núßù ma da nja ya paßù.
20� �Hangue Ajuâ bi beni gue hingá
ndunthi ya pa ma da njabù, ngueßâ
nußbù hina, hinto da zêti. Pe po rá
ngue núßù xa huahni, nußà bi beni gue
maßna xá hño tsßùtho ya pa ma da
njabù.

21� �Ha nuya paßù ßbù to da
ßñeñßahù: “Bá e gui hyanthù ßbùcua
ra Cristo bá pêhna Ajuâ pa da ndâ”, o
ßbù to da ßñeñßahù: “Maha ringuehni
habù bí ßbù ra Cristo”, oxqui
camfribihù.
22� �Ngueßâ ma da ßmùi ndunthi ya hyate
jâßi, ßra da ßñena gue go di gueßù dya
Cristo bá pêhna Ajuâ pa da ndâ, nu
maßra da ßñena gue dyá ßmêhni Ajuâ
pa da ñâ de gueßâ. Nußû ma da ßyøtßa
ndunthi ya dânga ntßudi ne da nehmâ
da hyatßa núßù xa huahna Ajuâ nehe.
23� �Pe nußahû beñhù xá hño de núßâ dí
xißahù ne nsuhù. Oxqui hophù to da
hyaßahù.

Ra Jesu bi mâ hanja ma da yopa
mengui ja ra ximhai

(Mt. 24:29d d d d d-35, 42d d d d d-44; Lc. 21:25d d d d d-36)

24� �Núßù ya pa sta thogui nuya ya
tsßothogui, ra hyadi ma da ßmêxuui,
ne ra zânâ ya hinda ma da yotßi.
25� �Ya tsø ma da dagui de mahetsßi y
gatho núßâ te bí ja mahetsßi da mbi.
26� �Nepù Núßâ Toßo bi e bi Njâßi ma da
thandi da ßñehe xi strá nsunda ja ya
guui con gatho rá dânga tsßêdi.
27� �Nepù da mêhna yá ênxê pa da
muntsßa gatho núßù toßo xa thahni
núßù di ßbùi gatho rá ngùni ra ximhai.

28� �Nußahù ora guí hanthù ra ßbai
gá igo ya da bøhø yá ßroho, nußbû guí
pâhù gue ya xa ßñepù ßbestho ra
pahyadi.
29� �Njabù nehe nu xcrí hyanthù sta nja
nuya ya tsßothogui, pâhù gue rá ngâtsßi
ra ximhai ya ßbùi guetbù.
30� �Xi majuâni dí xißahù, gue nuya jâßi
ßbùibya hinda ma da du asta hinda
mùdi da nja gatho ngu núßâ dí xißahù.
31� �Mahetsßi ne ra ximhai da uadi da
thogui, pe numa noya hinda uadi da
thogui, pêßtsi da njabù ngu núßâ stá
mâ.

32� �Hinto pâdi ra pa nixi ra ora
haßmù da nja ra ngâxhmai, nixi ya
ênxê de mahetsßi hingui pâdi, nixi rá

Tßù Ajuâ, hønsê Ajuâ ra Dada go
gueßâ pâsê.

33� �Hangue ndøßmhù nzântho ne
ßyaphù Ajuâ, ngueßâ hinguí pâhù
haßmù da zø ra ora.
34� �Nuga dí nja ngu ßnara ßñøhø ma da
ma yabù ya hai, pe ante da ma, da
ßyêntßua ja yá ßyê yá ßbêgo gatho núßâ te
pêßtsi, ne cada ßna de gueßù da xipabi te
da mêfi, ha nura nsugosthi da tßumbabi
ra ßbêfi pa da ndøßmi nu sta menguißâ.
35� �Hangue nußahù nzântho ndøßmhù
nehe, ngueßâ hinguí pâhù haßmù ga
pengui, ua dega xudi o dega nde o
made ra xuui o ßna hmafi ra menjâ.
36� �Ngueßâ xißbù xcrí thâmfrihù ga
tsøhø ne ga tsùßahù gri âhâhù.
37� �Núna dí xißahùbya, guehna dí xipabi
nehe gatho maßra pa da ndøßmißù.,1314

Ra ntßùßti pa dra jù ra Jesu
(Mt. 26:1d d d d d-5; Lc. 22:1 d d d d d-2; Jn.� 11:45d d d d d-53)

14 � 1� �Mri ßbêdi nsøca yo pa pa ra
ngo núßâ rá thuhu ra pascua, ne

núßâ ra ngo dega tsßithuhme nsinque rá
nzoi. Ha ya ndâ gá macjâ ne ya xahnate
de ra ley ya mi nu hanja da za da hyatßa
ra Jesu pa da gù da hyo.
2� �Ne bi ßñémbabißù:

—Hinga øthù núna dí beñhù de ra
pa dega ngo, xißbù da bø yá cuê ya
jâßi ne da ñùntsßißù.

ßNara ßbêhñâ bi goßtsua ßnara hoga
ñùni ja rá ñâxu ra Jesu
(Mt. 26:6d d d d d-13; Jn. � 12:1d d d d d-8)

3� �Ha nuya paßù ra Jesu bi ßmùhni
Betania ja rá ngu ra Simu núßâ toßo
xqui ñâni de ra lepra núßâ ra hñeni
tsitßatho ra ngø. Mi huhni ra Jesu ja
ra mexa mri ñuni, nepù bi zøhø ßnara
ßbêhñâ bra hñâ ßna ngu ra zi xito xqui
thoqui de ßnara hoga do rá thuhu ra
alabastro, mi po ßnara hoga ñùni xi
xmá mâdi mrá thuhu ra nardo. Ha
núßâ ra ßbêhñâ bi doßtsua rá ßyùga
núßâ ngu ra zi xito, ne bi xißtsuabi ja
rá ñâxu ra Jesu núßâ ra ñùnißâ.

4� �Nepù ßra de núßù mi ßbùhni bi bø yá
cuê ne mri ßñémbabi ßna ngu maßna:

—¿Hanja bi ßyøtßa njabù nuna
ßbêhñâ hønsê bi manitho nuna hoga
ñùni?
5� �Nußbù xa ßba hmâhâ xa muui ngu
hñu nthebe denario, y núßâ ra bojâßâ
xa za xa thecuahmâ ya hyoya.

Njabù bi mânga núßù toßo mi
ñâmaßñù de núßâ ra ßbêhñâ.

6� �Nußbû nura Jesu bi ßñembabißù:
—Ote guí xiphù. ¿Pa te guí

ñâmaßñùhù de guehni? Xá hño núßâ
xa ßyøtcagui.
7� �Ngueßâ nuya hyoya nzântho ma da ßmùi
con gueßahù, ne nußâraza ra pa gui ne gui
umfù ßnara mfatsßi, da za gui umfù. Pe
nuga hinga nzântho ma ga ßbùcua con
gueßahù pa gui ßyøtcahù ra hño.
8� �Nuna zi ßbêhñâ bi ßyøtße núßâ xa zùpa
rá tsßêdi, xa goscagui ja ma ndoßyo
nuna ra hoga ñùni pa ma ntßagui.

Bi ßñenga ra Jesu njabù ngueßâ
nußû ya myá nzâi mi joßtsua nuna
hoga ñùni núßù xa du.
9� �Nepù ra Jesu bi ßñena:

—Xi majuâni dí xißahù, habùraza
da hmânga ra mâca noya, da hmâ de
nuna xa ßyøtca nuna zi ßbêhñâ pa
ßnara feni de guehni.

Ra Juda bi pa ra Jesu
(Mt. 26:14d d d d d-16; Lc. 22:3d d d d d-6)

10� �Nepù nura Juda Iscariote ßna de
núßù ßrêtßamayoho yá nxadi ra Jesu,
bi ma bá ñâui ya ndâ gá macjâ pa da
dapabißù ra Jesu.
11� �Ha nu mi ßyøde ya ndâ gá macjâ njabù,
xi bi johyaßù ne ßbestho bi ñâßtuabi ra
bojâ. Hangue nußà xi mi ßyo rá mfeni
hanja da ßyøtßeßâ pa da da ra Jesu.

Ra ntßoxi núßâ bi zi ra Jesu co yá
nxadi ante da du

(Mt. 26:17d d d d d-29; Lc. 22:7 d d d d d-23; Jn.� 13:21d d d d d-30;

1�Co.� 11:23d d d d d-26)

12� �Ra mùdi pa de ra ngo dega
tsßithuhme nsi rá nzoi gueßbù mi tho ya

tßùca dêti pa ra ngo dega pascua. Ha
nura paßâ ya nxadi bi ßñembabi ra Jesu:

—¿Habù guí ne grá hñocje pa ga
tsihù ra ntßoxi de ra pascua?

13� �Nußbú ra Jesu bi ßñembabi yoho
yá nxadi:

—Grí maha ja ra hnini ne ja ma
grí nthêhùni ßnara ßñøhø di hâ ßna
xøni ra dehe, ne núßà go gueßâ gui
têñhùßâ.
14� �Ne nura ngu habù da yùtßißâ, gui
ßñemfù núßâ ra me ngu: “Bá pêncahe
ra Xahnate ne bi xicje ga xißahe njaua:
¿Habù ja ra ngu xcá ßuegagui pa ga
tsihe ra ntßoxi de ra pascua co ma
nxadi?”
15� �Y nu ja rá tøngußâ ma da ßñußtßahù
ßnara dânga ngu. Nuni ja jani gatho
núßâ te ma ga hoñhù, ne ja gui
hyocjùni núßâ te ga tsihù.

16� �Hangue núßù yoho ya nxadi bi
ma de guehni pa ja ra hnini y bi
zùdißù ngu xqui xipabi ra Jesu. Y ja
bi hyocnißù ra ntßoxi de ra pascua.

17� �Y ya de mi putßa ra nde bi
zønga ra Jesu con gatho núßù
ßrêtßamayoho yá nxadi ja núßâ ra
tøngußâ.
18� �Nepù ya de mi huhni mri ñuni
mahyêgui co yá nxadi, bi ßñena:

—Majuâni dí xißahù, núßahù guí
ßbùhùua guí ntßoxihù con gueque, ßna
de gueßahù ma gui dagaguihù.

19� �Ha nuyá nxadi xi bi du yá mùi,
ne ßramaßna de gueßù mi ambabi ra
Jesu ne mi embabi:

—¿Ha gue go guecagui?
20� �Nepù ra Jesu bi dâdi ne bi

ßñembabi:
—ßNa de gue núßahù guí

ßrêtßamayohohù ma nxadißihù guí
tùhùhùbya habù dí tùhùga, ßna de
gueßahù ma gui dagaguihù.
21� �Núßâ Toßo bi e bi Njâßi ma da thogui
gatho ngu núßâ xa tßofo ja ra Mâca
Tßofo, pe ¡huecate núßâ ra ßñøhø toßo
ma da daßâ! Maßna xá hño nixi xa
ßmùhmâ.

22� �Ha nu de mri ñunißù, ra Jesu bi
gù ra thuhme ne bi umba njamâdi
Ajuâ rá Dada, bi hyeque ne bi umba
yá nxadi, ne bi ßñembabi:

—Nâ, tsihù, nuna go guehna ma
ndoßyo.

23� �Nepù bi gù ßnara vaso mi po
ra vinu, bi umba njamâdi Ajuâ
maßnaßqui ne bi umbabi yá nxadi pa
bi zi gathoßù.
24� �Ne bi ßñembabißù.

—Nuna go guehna ma ji ma ga
fani pa da mùdi ra ßraßyo cohi, núßâ
ma da mfani pa gatho ya jâßi.
25� �Majuâni dí xißahù gue ya hinga ma
ga yopa tsi ra vinu dega obxi de
guecua. Nußà ma ga yopa tsi maßnaßqui
asta núßâ ra pa grá ßbùhù nuni habù bí
manda Ajuâ ma Dada, gueßbù grá
yopa tsi, pe maßnaßño.

Ra Jesu bi mâ gue ra Pedro
mi ma da gønißâ

(Mt. 26:30d d d d d-35; Lc. 22:31d d d d d-34;

Jn.� 13:36d d d d d-38)

26� �Nepù nußû bi duta ßnara jâhñâ,
y de guehni bi ma pa ja ra tßøhø ßbo
Olivo.
27� �Nepù ra Jesu bi ßñembabißù:

—Nura nxuuibya gathoßihù ma da
du ri mùihù ne ma gui ßuehù de
gueque. Ma da nja ngu bi mânga
Ajuâ ma Dada ja ra Mâca Tßofo habù
ena: “Ma ga ho ra maßyo, y nuyá dêti
da nxani,” njabù bi ßñena.
28� �Pe nu xcrá yopa nte de ra du, nuga
ma ga ßbêtßo de gueßahù pa grá ma
Galilea.

29� �Nepù ra Pedro bi ßñembabi:
—Masque gatho nuyù maßra da

ßuegue, pe nuga hinga ßuegue de gueße.
30� �Nußbû ra Jesu bi ßñembabi ra

Pedro:
—Majuâni dí xißaßi, nubya dí

nxuui ma gui cøngagui hñußqui ante
rá yo hmafi ra menjâ.

31� �Nepù ra Pedro xi bi nja rá nøtße
bi ßñena:

—Masque da thogagui, pe nuga
hinga cøñßaßi.

Y gatho núßù maßra ya nxadi
guetßatho mi mâñßù nehe.

Ra Jesu mi apabi Ajuâ
nuni Getsemani

(Mt. 26:36 d d d d d-46; Lc. 22:39 d d d d d-46)

32� �Nepù bi maßù ja ßnara luga rá
thuhu Getsemani, ne ra Jesu bi
ßñembabi ßra de yá nxadi:

—Ja da hñuhùua, nuga grá maua
ga apabi Ajuâ ma Dada.

33� �Y bi zixa ra Pedro, ra Cobo ne
ra Xuua pa bi mêui. Nußbû nußà bi
mùdi xi bi du rá mùi de núßâ ma da
thogui.
34� �Ne bi ßñembabi núßù yá nxadi bi
zitsßi:

—Xi dí tu ma mùiga asta dí ne ga
tagui ga tu. Ja da tøßmhùua ne oxqui
ma gui âhù.

35� �Ha nußà bi thogui má tsßù de
habù bi gohißù, ne bi ndandiñâhmu,
ne bi mêgui rá hmi ja ra hai pa bi
ßyapabi Ajuâ gue nußbù xa zahmâ
hinxa thoguihmâ nuya ya tsßothogui.
36� �Y bi ßñena:

—Ma Dadaßi, hinte xá hñei pa
núßa gui ne gui ßyøtße. ßYøtße pa hinga
thogui nuya ya tsßothogui. Pe oxqui
øtßa ngu núßâ go dí nega, ßyøtßa ngu
núßâ ri mâca pahague.

37� �Nepù mi mengui bi zùdi núßù
hñu yá nxadi xqui doßma ra tßâhâ, ne
bi ßñembabi ra Pedro:

—Nußi nugue Simu, ¿hanja xcá
âhâ? ¿Ha gue hinxa za xcá ßyapa
Ajuâ ßna ora con gueque?
38� �Oxqui âhâhù, ßyaphù ndunthi Ajuâ
pa stí ßñepù ya tsßothogui gui tsêthù.
Ngueßâ guí behmâhù ne ja ri pahahù
pe nuri ndoßyohù otho rá tsßêdi.

39� �Nepù bi yopa ma maßnaßqui pa
bá apabi Ajuâ co núßù ya noya bi
mânga ra mùdi.
40� �Nepù de mi yopa mengui bi zùdi yá
nxadi xqui yopa doßma ra tßâhâ, ne

nixi himi tsa da zøtßa yá da, ne ya
himi pâdi te da dâdißù.
41� �Ha nu mbá penga rá hñußqui bi
ßñembabi yá nxadi:

—Nubyá hâ, âhâhù xá hño, ne
tsayahù, ngueßâ ya bi zø ra ora gue
Núßâ Toßo bi e bi Njâßi dra da ja yá
ßyê ya ßyøtßatsßoqui.
42� �Ya nanjù, maha. Ya xa ßñepù núßâ
toßo ma da dagagui.

Bri jù ntsßâhni ra Jesu
(Mt. 26:47d d d d d-56; Lc. 22:47d d d d d-53; Jn.� 18:2d d d d d-11)

43� �Tsßa ra ora mi mânga njabù ra
Jesu, ßbestho bi zøhø ra Juda, ßna de
núßù ßrêtßamayoho yá nxadi, ne mbra
ßñoui ßnara hmuntsjâßi, ßra mi hâ ya
mahuai, ne nu maßra mi hâ ya za,
xqui mêhnâ ya ndâ gá macjâ ne ya
xahnate de ra ley ne ya ndâxjua ndâ
pa da gù ra Jesu.
44� �De má ßñu ra Juda xqui ßñembabi
núßù ya jâßi mbra ßñoui:

—Ma ga ßraßahù ßnara seña. Núßâ
ra ßñøhø ga tsùßtsua rá hmi go di
gueßâ ra Jesu. ßBestho gui jùhù, ne
gui tsixhù, oxqui thøhù.

45� �Y ngu bi zøhø ra Juda habù mi
ßbai ra Jesu, ßbestho bi joni ne bi
ßñembabi:

—Ma Xahnateßi.
Y nura oraßâ bi zùßtsua rá hmi.

46� �Nepù núßâ ra hmuntsjâßi ßbestho bi
gù ntsßâhni ra Jesu.

47� �Ra oraßâ ßna de gue núßù mi ßñoui
ra Jesu bi gùca rá mahuai ne bi dacuabi
rá gu ßnará ßbêgo ra ndâ gá macjâ.
48� �Nepù nura Jesu bi ßñembabi núßù ya
jâßi toßo xqui gùßâ:

—¿Sague drá be pa e gui
jùgaguihù co ya huai ne ya za?
49� �Nuga hyastho ndí ßbùi ja ra ndânijâ
con gueßahù ndí utuate ne hingá
jùgaguihù. Pe pa da njabù ngu núßâ xa
tßofo mayaßbù ja ra Mâca Tßofo hangue
gueßâ guí øthù njabùbya.

50� �Nepù gatho yá nxadi bi ma
hnestßihi bi zopùsê ra Jesu.

ßNara tsßùntßù bi nestßihi
nsinque rá he

51� �Pe ßnara tsßùntßù xqui tètßatho
ßnara dutu mi dêna ra Jesu. Nepù ya
jâßi mi nehmâ da gùßâ, pe hina
ngueßâ hønsê rá dutu bi mipabi.
52� �Hangue nußà bi zopù rá dutu ne bi
ma hnestßihi nsinque rá dutu.

Ra Jesu ja yá thandi
ra hmuntsßa ndâ gá xodyo

(Mt. 26:57d d d d d-68; Lc. 22:54d d d d d-55, 63d d d d d-71;

Jn.� 18:12d d d d d-14, 19d d d d d-24)

53� �Nepù ra Jesu bi tsßitsßi habù
mbi ßbù ra dânga ndâ gá macjâ, ne
bá muntsßni gatho maßra ya ndâ gá
macjâ ne ya ndâxjua ndâ ne ya
xahnate de ra ley.
54� �Ha nura Pedro mri dêna ra Jesu
dega yabùtho, nepù bi yùtßißâ ja rá
patio rá ngu ra dânga ndâ gá macjâ,
ne ja bi hñuhni co ya gùntsßâhni mi
mpaßta ja ra tsibi.

55� �Ha nuya ndâ gá macjâ ne gatho
ra hmuntsßa ndâ gá xodyo mi ne da
hyo ra Jesu, hangue nußû mi honga
yoho ya testigo núßù ßnatßa da mâ pa
da ñâpabi pa ya da ßyêßmbi da hyo,
pe himbi nthê yá noya núßù ya
testigo.
56� �Ndunthi ya jâßi mi jùßtsua ya
ncßuamba ra Jesu, pe ßramaßnaßño
núßâ mi mâñßù.
57� � ßRa bi ßmai ja yá thandi ya ndâ ne
mi mâñßù ßnara ncßuamba bi ßñena:

58� �—Nuje stá øhe xa mânga njaua:
“Ma ga yøßta nuna ra ndânijâ bi
hyoca ya jâßi, pe rá hñupa ya stá
ßbaßma maßna núßâ hingá nthoqui co
yá ßyê ya jâßi.”

59� �Pe nixi núßù toßo mi mânga
njabù himbi nthê yá noya.

60� �Nußbû ra dânga ndâ gá macjâ bi
ßmai ne bi ßyambabi ra Jesu:

—¿Ha hinte guí thâdi de núßâ gá
øde bi hmâ de gueße? ¿Ha gue
majuâni núßâ bi hmâ?

61� �Pe ra Jesu ni ßnara noya hinte
bi dâdi. Hangue ra dânga ndâ gá
macjâ bi yopa ßyambi bi ßñembi:

—¿Ha gue go gueße grá Cristo rá
Tßùßi Ajuâ núßâ xá nsunda xpá mêñßaßi
pa gui ndâ?

62� �Nußbú ra Jesu bi dâdi ne bi
ßñena:

—Hâhâ go gueque. Ne ma gui
hyanthù Núßâ Toßo bi e bi Njâßi da
hñudi ja rá ßñêi Ajuâ núßâ ja rá tsßêdi.
Nepù ma gui hyanthù da yopa
menguiua ja ya guui.

63� �Hangue nu mi ßyøde njabù ra
dânga ndâ gá macjâ bi dùnga yá he
ngueßâ go gueßâ ßnara seña gue pa
gueßà ra Jesu xqui ñâmaßñù de Ajuâ.
Nepù bi ßñena:

—¿Pa te ga ßbêphùbya maßra toßo
da e da mâmbabi?
64� �Nußahû ya gá ßyøhù núßâ bi mâ gue
nuní ri ßñetßa Ajuâ. Xibya, ¿te guí
beñhù de núßâ xa mâni?

Ne gatho núßù mi ßbùhni bi ßñena:
—Rí ßñepi da tho.
65� �Nepù ßra de gueßù bi mùdi bi

zotsßi ra Jesu. Ne bi goßmbabi rá hmi
ne xi mi naßmbi, ne bi ßyambabißù bi
ßñembi:

—Núßi grá bâdi, ¡xicjebya toßo bi
napßaßi!

Nehe ya gùntsßâhni mi faste mi
naßmbabi.

Ra Pedro bi gønga ra Jesu
(Mt. 26:69d d d d d-75; Lc. 22:56d d d d d-62;

Jn.� 18:15d d d d d-18, 25d d d d d-29)

66� �Ha nura Pedro mi ßbù njaßti ja
ra patio. Nepù bi zøhø ßnara nxutsi
mrá ßbêgo ra dânga ndâ gá macjâ, ne
bi uatßa ja ra tsibi.
67� �Nepù bi hyandi gue mi ßbahni ra
Pedro mri mpaßti, xi bi nùßti xá hño,
nepù bi ßñembabi:

—A, go gueße nehe nguí ßñoui ra
Jesu me Nasare, ¿ha ngue hâ?

68� �Pe ra Pedro bi ncøni ne bi
ßñena:

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



—Hina, nixi dí pâdi toßoßâ, ne nixi
dí pâdi núßâ guí mâ.

Nepù bi bøni bá ßba ja ra gosthi.
Y nura oraßâ bi mafi ra menjâ.
69� �Ha núßâ ra nxutsi bi yopa nùßta
maßnaßqui ra Pedro, nepù bi yopa
ßñemba núßù ya jâßi mi ßbahni:

—Nuni ra ßñøhø go guehni ßna de
núßù mri ßñoui ra Jesu.

70� �Ra oraßâ ra Pedro bi yopa ncøni
maßnaßqui. Ne ßmêfa núßù ya jâßi mi
ßbahni bi ßñembabi:

—Xi majuâni go gueße ßna de núßù
mri ßñoui ra Jesu, ngueßâ neßi grá me
Galilea ngueßâ mfâtho ora guí ñâ.

71� �Nepù ra Pedro bi mùdi bi
ntsante ne bi jura bi ßñena:

—Hindí pâdi toßo núßâ ra ßñøhø
guí mâñhù.

72� �Y ßbestho ra oraßâ bi mafi ra
menjâ rá ñoßqui. Nußbû ra Pedro
ßbestho bi beni de núßâ xqui xipabi ra
Jesu gue xqui ßñembi: “Ante rá yo
hmafi ra menjâ, ya xcá cøngagui
hñußqui.” Nußbû ra Pedro xi bi du rá
mùi ne bi nzoni.,1415

Ra Jesu bi ßmai ja rá thandi ra Pilato
(Mt. 27:1d d d d d-2, 11 d d d d d-14; Lc. 23:1d d d d d-5;

Jn.� 18:28d d d d d-38)

15 � 1� �Nurá hyaxßâ xi ßnitho ya
ndâ gá macjâ ne ya ndâxjua

ndâ ne ya xahnate de ra ley, ne gatho
ra hmuntsßa ndâ gá xodyo bi muntsßi
ßnadbù pa bi go ßnara cohißù te da
ßyøtße co ra Jesu. Nepù bi dâtßißù bi
zitsßi bá êntßua ja rá ßyê ra ndâ Pilato.
2� �Nußbû ra ndâ Pilato bi ßyamba ra
Jesu bi ßñembi:

—¿Ha go gueße grá Ndâ de ya
xodyo?

Ha nura Jesu bi dâdi:
—Hâhâ, gueßâ ngu núßâ xcá mâ.
3� �Ha nuya ndâ gá macjâ xi mi

ñâpabißâ.
4� �Hangue ra Pilato bi yopa ßyambabi
ne bi ßñembi:

—¿Ha gue hinte guí thâdi de

gatho núßâ xcá ßyøde xa mâñßù?
5� �Pe ra Jesu hinte bi dâdi. Hangue

ra Pilato xi bi ßyø.

Ra Jesu bi sêcuabi gue da tho
(Mt. 27:15d d d d d-31; Lc. 23:13d d d d d-25;

Jn.� 18:38d d d d d-19:16)

6� �Tatßa jêya ra Pilato mri nzâi da
hyêgui ßnara ßyofadi pa núßù ya pa de
ra ngo, y nzântho mi hêgui núßâ go
da ßyadi núßù ya jâßi mi ßyo ja ra ngo.
7� �Ha xqui njotßa fadi ßraya jâßi ngueßâ
xqui ßñøtßatuhni pa da ßyênga ya ndâ
de ra hnini ne xqui nhyoteßù. Y ßna de
gueßù mrá thuhu ra Barraba.
8� �Nußbû bi muntsßa ya jâßi habù mi hu
ra Pilato pa da ßyadi da thøgue ßnara
ßyofadi ngu yá nzâi.
9� �Nußbû ra Pilato bi ßyambabißù ne bi
ßñembi:

—¿Ha guí ne ga hêcßaßihù núni
tßembi ra Ndâ de ya xodyo?

10� �Bi ßñani njabù ra Pilato ngueßâ
mi pâdi gue co yá cuê ya ndâ gá
macjâ bi gù ra Jesu ne bi dapabi,
ngueßâ nußà xi ya mi dêni ndunthi ya
jâßi.
11� �Pe nuya ndâ gá macjâ bi ßyùßta ya
jâßi pa bi ßyadi dra thêgui ra Barraba.
12� �Nußbû nura Pilato bi yopa ßyamba
ya jâßi ne bi ßñembabi:

—Nußbû, ¿te ßbê guí adihù ga
øßtua ra Jesu núni guí emfù ra Ndâ
de ya xodyo?

13� �Nußbû ya jâßi ßra gá mafitho bi
ßñena:

—¡Dá ßbontßi pa ja da duni!
14� �Nußbû ra Pilato bi yopa

ßyambabißù ne bi ßñembabi:
—¿Te ma tsßoqui xa ßyøtßni?
Pe nuya jâßi maßna xi mri mantho

ne mi eñßù:
—¡Dí ahe dra ßbontßi!
15� �Nußbû ra Pilato pa da pønga rá

hmi co yá jâßi, bi hyêgui ra Barraba,
ne bi manda bri fêtßa ra Jesu, nepù bi
ßyêntßua ja yá ßyê yá soldado pa da
zitsßi ma da pontßa ja ra ponza.

16� �Hangue ya soldado bi zixa ra
Jesu ja ra patio de ra tsßùtbi, y ja bi
muntsßni gatho ya soldado.
17� �Nepù nußû bi hyete ra Jesu co ßnara
thênga he ngu núßù he ya ndâ, ne bi
metßa ya ßbini pa bi hoca ßnara corona,
ne bi hñußtsua ja rá ñâxu.
18� �Ha mi øßtua ra ntßenißâ ne mi zêngua
mi embabi:

—¡ßBùi pa nzântho, núßi ri tßequßei
rá Ndâßi ya xodyo!

19� �Ne mi naßmbabi rá ñâxu co
ßnara tsßùtßo ne mi tsotsßi. Nepù mri
ndandiñâhmu pa mri ndâneßù, ßñena
xi majuâni mi numansu.
20� �Nepù mi uadi bi ßyøßtua ra ntßeni bi
møcuabi ra thênga he, ne bi yo
hyetuabi núßù xi myá he. Nepù bi
zitsßißù pa da pontßi.

Ra Jesu bri pontßi
(Mt. 27:32d d d d d-44; Lc. 23:26 d d d d d-43;

Jn.� 19:17d d d d d-27)

21� �De mi bønga de ja ra hnini bi
nthêuißù má ßñu ßnara ßñøhø xqui ßñe
ja ra mbonthi. Nura ßñøhøßâ mrá
thuhu ra Simu mrá me Cirene ne go
mrá dada ra Jandro ne ra Rufo. Ha
nuya soldado bi japa núßâ ra ßñøhø
da ndudebi rá ponza ra Jesu.

22� �De guehni bi tsßixa ra Jesu ja
ßnara luga rá thuhu Golgota núßâ rí
bøni da ßñena Ñâxmadu.
23� �Nepù ya soldado bi umbahmâ ra
vinu xqui nthântsßui ra mirra, pe nußà
himbi ne bi zi.
24� �Nepù nußû bi pontßa ja ra ponza.
Nepù bi nhyegue ßra ßna núßù yá he, ne
nu maßna rá he bi ma ra tâhâ toßo da
dâhâ.

25� �Ne ngu mi nzùnga gùto xudi
nura ora bri pontßißâ.
26� �Nuyá nzâißù, da thøta ßnara tßofo ja
ra ponza de núßâ xa ßyøtßa núßâ ra jâßi
pa hanja bi tßêßmbi bi tho. Hangue ja
rá ponza ra Jesu bi thøte gue go ra
Ndâ de ya xodyo.
27� �Nehe ja bri pontßni mahyêgui con

gueßâ yoho ya be, ßna ja rá ßñêi, nu
maßna ja rá ngâhâ.
28� �Hangue bi njabù ngu núßâ xqui tßofo
ja ra Mâca Tßofo habù ena: “Nußà bi
thandi ngu ßnara dâga ßyøtßatsßoqui.”

29� �Ha nuya jâßi núßù mi thohni
nußâraza mi xipa ra Jesu, ne mi bùtßa
yá ñâxu ne mi embi:

—¡Hâhâ! ne gue nußi gá ena gue
ma gui yøßta ra ndânijâ nepù rá
hñupa gá ena gue xcá yopa ßbaßma
maßnaßqui,
30� �mpøhø sêhê ne câi de núßâ ra pontßi
xâ.

31� �Ne ya ndâ gá macjâ mi øtßa
buhlatho de ra Jesu mi ßñémbißù:

—Nuní mi ena gue mi pøhø ya
jâßi, pe nubyá hingui tsa go da
mpøhø sêhê.
32� � ßBù xi majuâni go guehni ra Cristo
núßâ go rá Ndâ ya me Israel, dá gâibya
de ra pontßi xâ. Nußbù ga hanthe da
gâi, nußbû hâ, ga camfrihù núßâ mi
mâni.

Ne núßù xqui mpontßuini mahyêgui
mi ñâmaßñùßù nehe de gueßâ.

Ra Jesu bi du
(Mt. 27:45d d d d d-56; Lc. 23:44d d d d d-49;

Jn.� 19:28d d d d d-30)

33� �Nepù ngu nde ma pa bi ßmêxuui
maxøgue ra ximhai, ne asta ngu
nzùnga hñu nde ja bi yopa hnequi
maßnaßqui.
34� �Y nura oraßâ, ra Jesu bi ñâ xi ntsßêdi
ne bi ßñena:

—Eloi, Eloi, ¿lama sabactani?
—núßâ rí bøni da ßñena: Ma Dadaßi,
ma Dadaßi, ¿hanja xcá hyêgasêhêua?

35� �Ne ßraya jâßi mi ßbahni bi ßyøde
núßâ mi mâ, ne bi ßñena:

—ßYøhù, nuní maßta ndu ra bâdi
Elía.

36� �Nepù ßnara ßñøhø bi nestßihi bi
pobo ßnara esponja co ra jußtsa vinu
ne bi tøta ja ßnara tsßùtßo, ne bi umba
ra Jesu pa da zùtßi. Y nura ßñøhøßâ bi
ßñembabi ya jâßi:

—Ga tøßmhù ga nuhù ua da zø ra
Elía da câßmi de ja ra pontßi.

37� �Nepù ra Jesu bi dø ßnara hmafi
xi ntsßêdi ne bi du.
38� �Y nura oraßâ bi xø núßâ ra dânga
dutu mi naxa mbo ra ndânijâ pa mi
juti núßâ habù maßna xi xmá nsunda,
ne bi xøgue mañâ asta bi zønga njaßti.
39� �Ha núßâ ra ndâ gá soldado mi ßbahni
guetbù habù xqui ßbontßa ra Jesu bi
hyanda xá hño hanja bi dußâ, ne bi
ßñena:

—Xi majuâni go mi guehni rá Tßù
Ajuâ.

40� �Ne mi ßbahni nehe ßraya ßbêhñâ
mi handatho de yabù, ßra de gueßù go
mi gueßâ ra Maria Magdalena, ne ra
Salomé, ne maßna ra Maria rá nânâ
ra Jose ne ra Cobo núßâ mbâtsi de
núßâ maßna ra Cobo.
41� �Núßù ya ßbêhñâßù xqui dêna ra Jesu
núßbù mbi ßbù Galilea, ne go gueßù mi
pêpi. Nehe mi ßbahni ndunthi maßra ya
ßbêhñâ núßù xqui ßñoui ra Jesu pa
Jerusale.

Ra Jesu bi tßagui
(Mt. 27:57d d d d d-61; Lc. 23:50 d d d d d-56;

Jn.� 19:38d d d d d-42)

42� �Nura paßâ bri pontßa ra Jesu, go
mi ßnara pa dega nthoqui, ngueßâ rá
hyaxßâ go ra sabdo ra pa dega tsaya.
43� �Hangue ßbestho nura paßâ, ya mi ma da
yù ra hyadi, bi ma ra Jose núßâ mrá me
Arimatea bá nu ra ndâ Pilato, ne bi yùtßi
nsinque ra ntsu pa bi ßyapa nsêqui da
zùcua rá ndoßyo ra Jesu de ja ra ponza pa
da dutsßi ma da ßyagui. Núßâ ra ßñøhøßâ
mi ja rá nsu ne xi mrá fâdi ngueßâ go mrá
ndâ nehe de ra hmuntsßa ndâ gá xodyo.
Neßâ nehe mi tøßmtho haßmù da zøhø rá
ßmêhni Ajuâ pa da ndâ.
44� �Pe ra Pilato mi hu rá mùi gue hinxqui
dutho, hangue nußà bi zohna ra ndâ gá
soldado pa bi ßyambi ua ya xqui du.
45� �Y nu mi xipi gue ya xqui du, nußbû ra
Pilato bi umba nsêqui ra Jose da dutsßi.
46� �Nußbû ra Jose bi danga ßnara hoga

tßaxa dutu. Nepù bi zùcua rá ndoßyo ra
Jesu de ja ra ponza, ne bi mantßa ja núßâ
ra dutu, ne bi dutsßi ma bá agui ja ßnara
ntßagui núßâ xqui seßti ja ßnara medo.
Nepù bi gotßi co ßnara dânga xingdo.
47� �Y ra Maria Magdalena y maßna ra
Maria rá nânâ ra Jose bi hyandathoßù
habù bi tßacuabi rá ndoßyo ra Jesu.,1516

Ra Jesu bi yopa nte de ra du
(Mt. 28:1d d d d d-10; Lc. 24:1d d d d d-12; Jn.� 20:1d d d d d-10)

16 � 1� �Y de mi nde núßâ nsabdo,
ya xqui thogui núßâ ra pa

dega tsaya, ra Maria Magdalena ne
ra Salomé ne núßâ maßna ra Maria rá
nânâ ra Jose bi danga ßraya hoga
ñùni pa xa goßtsuahmâ ja rá ndoßyo
ra Jesu.
2� �Y nurá hyaxßâ ndomingo xi ßnitho
núßâ ra mùdi pa de ra semana, bi maßù
pa da cßâßtsa ra ntßagui, ne bi zøñßù
pøxhyadi.
3� �Ne de má ßñu mri ßñámbabi ßna ngu
maßna mi eñßù:

—¿Ha hindi ßbùhni ßbù toßo da
pùntsßa ra do pa da xogahù ra gosthi
ntßagui?

4� �Pe nu mi zønißù bi hyandi gue
ya xqui tßentßa núßâ ra dânga do xqui
jotßa ra gosthi ntßagui.
5� �Nepù nußû bi yùtßa mbo ra ntßagui ne
bi hyanda ßnará ênxê Ajuâ mi hnequi
ngu ßnara bâsjâßi mi huhni ngue yá
ßñêißù, ne mi he ßnara tßaxa he xi xmá
ma. Nußbû nußû xi bi ntsu.
6� �Ha nura ênxê bi ßñembabißù:

—Oguí tsuhù. Nuga dí pâdi gue guí
hoñhù ra Jesu me Nasare núßâ bri
pontßi. Xi jaua habù bi ßbêgui, pe ya
joßoua ngueßâ ya xa yopa nte maßnaßqui.
7� �Rí maha bá xipabihù ra Pedro ne
núßù maßra yá nxadi gue nußà ma da
ßmêtßo pa Galilea, ne ja ma dí
nthêuinißù ngu bi xipi.

8� �Nepù núßù ya ßbêhñâ bi bøni de
guehni ja ra ntßagui bi ma hnestßihi,
ne asta mri huâtßi co ra ntsu. Ne
hinto bi xipabi núßâ xqui hyandi

ngueßâ xi mi ßñouitho ra ntsu.

Ra Maria Magdalena bi hyanda ra
Jesu xqui nangui de ra du

(Jn. 20:11 d d d d d-18)

9� �Xudißâ ndomingo ya xqui yopa
nte ra Jesu de ra du, go rá mùdi bi
nthêui ra Maria Magdalena núßâ toßo
xqui ßyêmbabi yoto ya tsßondâhi.
10� �Nepù nura Maria bi ma bá cßâßtsa ya
nxadi ne bi zùdi mi tu yá mùi mi zoni, ne
bi xipabißù gue ya xqui hyanda ra Jesu.
11� �Pe mi ßyøde ya nxadi bi mânga ra
Maria Magdalena gue ra Jesu ya xqui
yopa nte ne ya xqui nthêui, pe nußû
himbi gamfri.

Ra Jesu bi ñâui yoho yá nxadi
(Lc. 24:13d d d d d-35)

12� �Nepù ßmêfa ra Jesu xqui mpata
rá ßbai bá nthêui yoho yá nxadi núßù
mri ma pa ja ra mbonthi.
13� �Nepù núßù yoho ya nxadi bi dâma
mengui pa bá xipa núßù maßra gue
nußû xqui nthêui ra Jesu. Pe nixi njabù
himbi gamfrißù.

Ra Jesu bi umba yá ßbêfi yá nxadi
(Mt. 28:16d d d d d-20; Lc. 24:36 d d d d d-49;

Jn.� 20:19d d d d d-23)

14� �Nepù ßmêfa ra Jesu bi zøni
habù mi ßbùi núßù ßrêtßamaßra yá

nxadi ora mri ñunißù. Ne bi zùißù
ngueßâ hinxqui gamfribi núßù toßo
xqui xipi gue nußà ya xqui yopa nte
ne xqui ñâuißù.
15� �Nepù bi ßñembabißù:

—Rí maha ja gatho rá ngùni ra
ximhai bá xiphù gatho ya jâßi nuna ra
mâca noya.
16� �Nußâ tóßo da gamfri ne da nxistehe
da mpøhø, pe nußâ tóßo hinda gamfri
hinda mpøhø, da ßmêdi pa nzântho.
17� �Y nu habù di ßbùi ya gamfri, ma da
ßyøtßeßù nuya ya ntßudi: De ma thuhu
da ßyênga thi ya tsßondâhi; ma da ñâßù
maßra ya ßraßyo hñâqui;
18� �ne nußbù da mihi ßnara qußeñâ, o da
zi ßnara ßñethi núßâ hote, hinte da jaßù;
nußû da hñuxa yá ßyê ja ya daßthi ne da
ñâni.

Ra Jesu bi ma mahetsßi
(Lc. 24:50d d d d d-53)

19� �Mi uadi bi ñâui yá nxadi ra
Zidada Jesu, nußà bi tsßixa pa
mahetsßi, ne bá hudißâ ja rá ßñêi Ajuâ
rá Dada.
20� �Ha nuyá nxadi bi nxani bi ma
habùraza bi mânga ra mâca noya. Ne
ra Zidada Jesu núßâ xqui ma mahetsßi
go gueßâ mi fatsßißù mi øtßa ya dânga
ntßudi pa njabù bi jamfri núßâ ra mâca
noya mi mâñßù. Njabù gueßâ.

LukeNSAN LUCA

NSAN LUCA
RA MÂCA HOGA TßØDE NÚßÂ BI ßYOFO NSAN LUCA,1

Ya mùdi noya bi ßyofo Nsan Luca

1 � 1� �Nußi nda Teofilo, ya guí pâdi
gue ndunthi toßo ya xa ßyofo de

gatho núßâ te xa nja de guecjùua.
2� �Núßâ bi ßyofoßù mâ mahyêgui ngu
núßâ mânga núßù toßo mi ßñoui ra Jesu
desde ra mùdi ne xa xicjù de rá mâca
noyaßâ.
3� �Hangue necagui dí ofo nehe de núßâ
stá pâdi. Stá ßñani xá hño desde ra
mùdi, ne dí ofo ßramatsßù. Stá beni xá
hño ga ofo pa ga pêhnßabù,
4� �pa njabù gui pâdi gue xi majuâni
núßâ xa sißaßi.

ßNara ênxê bi mâ de rá ßbùi
ra Xuua Xißtsate

5� �Ha nuya paßù mrá ndâ ra Erode
de ja ra hai Judea, ne ja núßâ ra haißâ
mi ßbùhni ßnara macjâ mrá thuhu ra
Sacaría núßâ mi mpêfi co ya macjâ
núßù myá thuhu ya Abías ngueßâ
neheßâ mrá Abías. Ha nurá ßbêhñâ ra
Sacaría mrá thuhu ra Sabe núßâ xqui
ßñehe desde yá jâßi ndu ra macjâ núßâ
mrá thuhu ra Aarón.
6� �Nura Sacaría ne rá ßbêhñâ mi ßbùi xá
hño ja rá thandi Ajuâ ne mi øßtua
gatho yá hmandaßâ núßù hutsßi ja ra
Mâca Tßofo, ne himbi thimbabißù ni
ßnara tsßoqui.
7� �Pe ni ßnara bâtsi hinxqui mêßtsißù
ngueßâ ra Sabe himi tsa da mêßtsa ra
bâtsi, ne ya xi myá dâqußeißù.

8� �Ha nura Sacaría co maßra yá
mimacjâui núßù mi mpêhui
mahyêgui, bi datßa ra pa da yùtßa ja
ra ndânijâ pa da xøcambeni Ajuâ.

9� �Ne nußû bi ßyøtße ngu yá nzâi pa da
bâdi toßo da zo rá thuhu pa da yùtßa
mbo ra nijâ da tsâtßa ra tßutsßi, y nura
Sacaría go gueßâ bi zo rá thuhu.
10� �Ha nura ora mi tsâtßa ra tßutsßi mbo
ra nijâ, nura hmuntsjâßi mbi ßba thi de
ra nijâ mi apabi Ajuâ ngueßâ mi gueßâ
ra ora de ra nsadi.
11� �Tsßa mi tsâtßa ra tßutsßi ra Sacaría, mi
dâmfri bi hyanda ßnara ênxê mi ßbahni
ja rá hyo ra ata habù tßexa ra njùspi
ngue rá ngâhâ ra Sacaría.
12� �Ha nu mi hyandi gue mi ßbahni ra
ênxê nixi mi pâdi te da ßyøtße co ra ntsu.
13� �Ha nura ênxê bi ßñembabißâ:

—Sacaría, oguí tsu, ngueßâ dá e
ga xißi gue nuri nsadi xuá ßyøde Ajuâ.
Nubyá, nuri ßbêhñâ ma da mêßtsßaßi
ßnari tßù, y nußà ma gui hñußmbabi rá
thuhu dra Xuua.
14� �Ne nußi ma xi gui johya ndunthi de
ri tßù, ne ndunthi ya jâßi ma da johya
nu sta ßmùißâ.
15� �Ngueßâ nußà ma da nja rá nsu ja rá
thandi Ajuâ, y hinhyaßmù ma da zi ra
vinu gá obxi nixi maßra ya vinu, ne
ante da ßmùi ya di hânpa rá tsßêdi ra
Mâca Ndâhi.
16� �Y nußà ma da zofo ya me Israel pa
ndunthi de gueßù da ñobri de yá tsßoqui
ne da yopa xøcambeni Ajuâ maßnaßqui.
17� �Ne nußà go di gueßâ ma da ßmêtßo de
ra Zidada, nehe ma da tßumba rá tsßêdi
ngu núßâ bi tßumba ra bâdi Elía, pa da
umba ßnara tsßofo ya dada pa da yopa
mâhui yá tßù, ne da zofo ya tsßoßyøde
gá jâßi pa da nhyogaßyødeßù. Ne nußà
ma da zo ya jâßi pa stí ßñe ra Zidada da
gamfrißù.

18� �Ha nura Sacaría bi ßñembabi ra
ênxê:

—¿Hanja da za ga camfri de núßâ
guí xicagui, gue nugui ne ma ßbêhñâ
ya dyá dâqußeißbe?

19� �Ha nura ênxê bi ßñembabi:
—Nugui drá Grabie, duí ßbùi ja rá

thandi Ajuâ pa dí pêpabi, hangue
nußà xuá mêncagui pa e ga xißaßi
nuya ya hoga noya ja juadi dá xißi.
20� �Hangue nubyá dí xißi nehe, ma gui
ngone, hinda za gui ñâ asta hinda
ßmùi ri tßù pa ja da za gui yopa ñâ
maßnaßqui, ngueßâ hinxcá camfrigui
núßâ stá xißaßi. Pe nußà ma da njabù
ngu núßâ stá xißaßi, ne núßù ya paßù bi
mânga Ajuâ, gueßâ ra pa da njabù.

21� �Ha núßù ya jâßi mi ßbai thi mi
tøßmtho da bønga ra Sacaría, ha nußà
xqui yaßâ mbo ra ndânijâ, hangue
nußû himi pâ te da beni.
22� �Ha nu mi bønga ra Sacaría himi tsa da
ñâui núßù mi tøßma thi. Nußbû nußû bi
bâtho gue nußà xqui hyandua ßnará thedi
Ajuâ nuni mbo ra nijâ. Y nußà mi ñâui ya
jâßi pe dega señatho ngueßâ xqui ngone.

23� �Ha nu mi uadi núßù ya pa de rá
ßbêfi ra Sacaría ja ra ndânijâ, bi maßâ
pa ja rá ngu.
24� �Ne hintsßù yaßâ ya pa ra Sabe bi
mùdi bi ndaßthi, y himbi bønga de ja
rá ngu cùtßa zânâ. Nußà mi benga ja rá
mfeni ne mi ena:
25� �“Ajuâ co rá nhyojâßi xa ßyøtcagui
njaua pa ya hinda nøngagui ya jâßi.”

ßNara ênxê bi mâ de rá
ßbùi ra zi Jesu

26� �Ha de rá ßrato zânâ Ajuâ bá
yopa pêhna ra ênxê Grabie pa bá ehe
ja ra tßùca hnini núßâ rá thuhu Nasare
de ra hai Galilea,
27� �pa bá cßâßtsa ßnara nxutsi mrá thuhu
ra Maria. Núßâ ra nxutsißâ ya xqui tßadi
pa da nthâtui ßnara ßñøhø mrá thuhu
ra Jose núßâ xqui ßñehe desde yá jâßi
ndu ra ndâ Davi.
28� �Ha nura ênxê bi yùtßa ja rá ngu ra

Maria ne bi zênjua bi ßñembabi:
—¡Ajuâ xa mâßaßi ne ßbùi con

gueßi, ne maßna xa jâpßaßi que gatho
maßra ya ßbêhñâ!

29� �Ha nu mi hyanda ra ênxêßâ ne
mi ßyøde bi xipa nuya ya noya, ngu
bi ntsu ne himbi bâdi te mri bønga
núßâ bi xipi.
30� �Ha nura ênxê bi ßñembabi:

—Maria, oguí tsu, ngueßâ Ajuâ xi
ri mâßaßi ne xa huahnßaßi.
31� �Ne nubyá ma gui ndaßthi ma gui
pêßtsa ßnari tßù, ne gui hñußmbabi rá
thuhu dra JESU.
32� �Y nußà ma da mêßtsa ßnara dânga
nsu, ngueßâ nußà go di gueßâ drá Tßù
Ajuâ bí ßbù mahetsßi. Y nu Ajuâ go
gueßâ ma da hñutsßi dega ndâ ja ra
hnini Israel ngu bi ndâ ra Davi núßâ
ßna de yá xita mayaßbù.
33� �Ne nußà ma da ndâ ja ra hnini Israel pa
nzântho, y hinhyaßmù da ua rá hmanda.

34� �Nußbû ra Maria bi ßñembabi ra
ênxê:

—¿Hanja da za da njabù gue
nugui hinstá nthâtatho?

35� �Ha nura ênxê bi ßñembabi:
—Ra Mâca Ndâhi da ßñehe da

zùßaßi ne rá tsßêdi Ajuâ bí ßbùi mahetsßi
da ßñehe da gopßatho ngu ßnara guui.
Hangue nu sta ßmùi núßâ ra zi bâtsi go
di gueßâ drá mâca Tßù Ajuâ.
36� �Ne ri prima ra Sabe masque guí
handi ya ra dâqußei pe ma da mêßtsa
ßnará tßù nehe. Mi hmâ gue nußà himi
tsa da mêßtsa ra bâtsi, pe nubyá ya øtßa
ßrato zânâ daßthi.
37� �Ngueßâ pa Ajuâ otho ni ßnara tßøtße
xá hñei pa gueßâ.

38� �Nepù ra Maria bi ßñembabi ra
ênxê:

—Rá ßbêgogui Ajuâ, dá ßyøtßa ngu
xcá xicagui.

Mi uadi bi mânga ra Maria njabù,
ra ênxê bi ma ßbestho.

Ra Maria bi cßâßtsa ra Sabe

39� �De nuya paßù mi menga ra ênxê, bi

NSAN LUCA 1 96

dâma ma ra Maria ja ßnara hnini mbi ja
ja ra tßøhø de ra hai Judea,
40� �pa rí zønga ja rá ngu ra Sacaría. Y
mi zøni bi yùtßi bi zênjua ra Sabe.
41� �Y nu mi ßyøde ra Sabe bi nzênjuate
ra Maria, ßbestho ra oraßâ bi ßñânga ra
bâtsi mbo rá mùi ra Sabe, y ra Sabe bi
hñânga ra Mâca Ndâhi.
42� �Ne bi ñâ ntsßêdi ne bi ßñemba ra
Maria:

—Ajuâ xa jâpßaßi que gatho maßra
ya ßbêhñâ, nehe xa jâpa ri bâtsi.
43� �Nugui hindí ßñepcagui e da
zøngagui rá nânâ ma Zidadahù.
44� �Ngueßâ nu ndá øde gá nzênjuate,
numa bâtsi co ra johya bi dâma ßñâni
mbo ma mùi.
45� �Ajuâ da jâpßaßi ngueßâ xcá camfri
núßâ bi xißaßi, ngueßâ ma da njabù ngu
núßâ xa xißaßi.

46� �Nepù bi ßñena ra Maria:
Nugui xi drí xøcambeni ma zi

Hmu con gatho ma mùi,
47ne xi ri johya ma coraso de núßâ

xa ßyøtcagui Ajuâ ma Pøhøte.
48Ngueßâ nugui ßnará zi hyoya

ßbêgogui Ajuâ, masque njabù
pe nußà xa huancagui.

Desde nubya ya jâßi ma da
ßñengagui gue Ajuâ xa
jâpcagui.

49Ajuâ núßâ xi ja rá tsßêdi xa
ßyøtca nuya ya dânga tßøtße,

y xi rá nsunda rá thuhußâ.
50Nußà nzântho ma da nja rá

nthecate pa gatho núßù toßo
da ßyøteßâ.

51Ne nußà xa ßyøtßa ya dânga ßbêfi
co rá dânga tsßêdi,

ne xa dâpa gatho núßù toßo mri
ßñexa sêhê.

52Ne xa hñâcua yá nsu gatho núßù
toßo xi mi ja yá dânga nsu,

ne go xa gùxa ya zi hyoya.
53Ne gatho núßù toßo mi othobi,

bi tßumbabi,
ha nußù tóßo mi jabi, bi

ßñothobi.

54Ne bi maxa ra hnini Israel núßù
pêpabi,

ne himbi pumfri da huequißù.
55Xa ßyøtßa njabù ngu xqui

ñâßtuabi ndu ma dadahù ra
Abrá ne gatho yá jâßi,

gue hinhyaßmù ma da pumfri
da huequißù.

Gueßâ gatho bi mânga ra Maria.
56� �Y ra Maria bi gohuini ra Sabe

ngu hñu nzânâ ja rá ngußâ, ne ßmêfa
bi menga pa ja rá ngu.

Rá ßbùi ra Xuua Xißtsate

57� �Nepù bi zø ra pa bi ßmùi rá tßù
ra Sabe.
58� �Ne nußbû gatho yá ßnangu ne núßù
mi ja te yá njaui bi ma bá cßâßtsi pa bi
johyaui ngueßâ bi ßyødeßù gue Ajuâ xi
xqui jâpißâ pa bi ßmù rá bâtsi.
59� �Ha nurá hñâto ma pa bi thußtsua ra
seña ja rá ndoßyo ra bâtsi ngu yá
nzâißù, ne ja mi ßbùhni maßnaßqui yá
ßnangu ne núßù mi ja te yá njaui. Ne
mi benißù xa hñußmbabi dra Sacaría
nehe ngu rá thuhu rá dada.
60� �Pe nurá nânâ himbi ne, hangue bi
ßñena:

—Hina, hinga hußmbabihù njabù,
ngueßâ ma da thußmbabi dra Xuua.

61� �Ne bi tßembabi ra Sabe:
—¿Hanja ma da thußmbabi njabù

gue ni ßnari jâßihù hingrá thuhu ra
Xuua?

62� �Nepù bi tßutua ra seña ra
Sacaría ndaßâ ra thuhu mi neßâ da
hñußmbabi ra bâtsi.
63� �Nepù nußà ngueßâ xqui ngone
hangue bi ßyadi ßna xêni ra xithê, ne ja
bi ßyofoni gue nura bâtsi drá thuhu ra
Xuua. Y gatho ya jâßi xi bi ßyø ngueßâ
bi hñußmbabi njabù.
64� �Y ra oraßâ ßbestho bi za bi yopa ñâ
ra Sacaría, ne bi mùdi bi xøcambeni
Ajuâ.
65� �Y gatho núßù yá ßnangu xi bi ntsu, ne
gatho ja ya tßøhø de Judea habù mi ßbù
ya jâßi bi ßño ra ßbede de núßâ xqui nja.

66� �Ne gatho núßù toßo mi pâdi mi ßyo
yá mfenißù ne mri ßñámbabi ßna ngu
maßna, ne mi enaßù:

—¿Te ma nsu ma da tßumbabi
núßâ ra bâtsißâ ßbù?

Mi mânga njabùßù ngueßâ Ajuâ mi
jâpißâ co rá tsßêdi.

Ra Sacaría bi nsunda Ajuâ

67� �Nura Sacaría rá dada ra bâtsi
mi hânpa rá tsßêdi ra Mâca Ndâhi bi
mânga ßraya noya ngu Ajuâ bi
ßñutuabi da mâ, ne bi ßñena:

68Xá nsunda Ajuâ ma zi Hmuhù
nújù dyá me Israelhù,

ngueßâ nuya pabya ma da ßñehe
ßna toßo da pøhøguihù nújù
go rá hniniguihùßâ.

69Nuya pabya ma dua pêncahù
ßnara Pøhøte núßâ xi ja rá
tsßêdi.

Nußà ma da ßñehe desde yá jâßi
ndu ra ndâ Davi núßâ mrá
ßbêgo Ajuâ.

70Gueßâ bi ñâtcaguihù Ajuâ ngu
núßâ bi mânga yá mâca
ßmêhnißâ desde mayaßbù.

71Bi ñâtcahù gue da ñângaguihù
de ma ncontrahù ne de gatho
núßù toßo ri ùtsaguihù.

72Nehe mi mâ gue mi ma da
mêßtsua ra nthecate ndu ma
xitahù,

ne hinhyaßmù mi ma da pumfri
núßâ ra mâca cohi xqui
gohuißù.

73Guehna ra cohi bi ßyøtßa Ajuâ
co ndu ma dadahù ra Abrá,

74gue mi ma da ñângaguihù de
ma ncontrahù

pa ga pêpabihùßâ nsinque ßnara
ntsu,

75ne ga ßyohù xá hño ne ga ßbùhù
xá ntßaxi ja rá thandißâ gatho
ya pa de ma tehù.

76� �Y ra Sacaría bi ßñemba rá bâtsi:
Nußi ma zi tßùßi, go gueßi ma drá

ßmêhnißi Ajuâ bí ßbù mahetsßi,

ngueßâ go ma gui ßbêtßo de ra
Zidada pa gui hocua rá ßñußâ.

77Nußi go ma gui zopabi rá hnini
Ajuâ pa da bâdißù ra Pøhøte
ne da mpøhøßù,

ne da zùdi ra pumbate de yá
tsßoqui.

78Ngueßâ Ajuâ xa mêscahù ra
hmâte ne ra nthecate,

hangue nußà ma da mêncahù
ßnara hyatsßi desde mahetsßi
pa go gueßâ da yotca ma
mfenihù,

79nehe pa da yoßtua yá mfeni
gatho núßù ßbù ja ra ßbêxuui ne
núßù rí ma ja ra ßñu dega du.

Hangue nußà ma da ßñehe pa da
yotcahù ßnara ßñu xá hño pa
grá ßbùhù te rá ßñentho.

Nuna guehna bi mânga ra Sacaría.
80� �Y nura zi Xuua ßyo mri teßâ ne

ßyo mi umba ra tsßêdi ra Mâca Ndâhi.
Ne bá ßbùi ja ra mbonthi asta bi zø ra
pa bi mùdi bi zofo ya me Israel.,12

Rá ßbùi ra Jesucristo
(Mt. 1:18d d d d d-25)

2 � 1� �De nuya paßù, nura dânga ndâ
Augusto Cesa bi manda da

tßopabi yá thuhu gatho ya jâßi de
maxøgue ra hai habù mrá ndâßâ, pa
da ßbedeßù.
2� �Gueßbù mrá gobierhnu ra Cirenio ja
ra hai Siria núßbù bi nja nuna ra mùdi
padro.
3� �Gatho ya jâßi mi pêßtsi da menga ja
yá hnini cada ßna habù myá mengu, pa
da tßopabi yá thuhußù.
4� �Hangue ra Jose bi bønga de ja ra
hnini Nasare de ra hai Galilea pa bi
ma ja ra hnini Belé de ja ra hai Judea,
ngueßâ ja mrá menguni ndu ra ndâ
Davi, ha nura Jose ja xqui ßñehni de ja
yá jâßi ra Davi.
5� �Bi ma ja ra hnini Belé pa da tßopabi
yá thuhußù, bi mêui ra Maria núßâ xqui
ßyadi pa da nthâtui, ha nußà ya mi
daßthi de rá bâtsi.

6� �Ha de mbi ßbùißù ja ra hnini Belé, bi
zø ra pa da ßmùi rá bâtsi ra Maria.
7� �Ha de guehni bi ßmù rá mùdi tßù, bi
mantßi co yá ßmantßi, ne bi mêgui habù
mi ja ßnara hñunga mboßni, ngueßâ ya
mi otho habù da tßumba ntsayaßù.

ßRaya maßyo bi cßâßtsa ra zi Jesu

8� �Ne de guehni guetbù de ra hnini
Belé mi ßbùhni ßraya maßyo ja ra
mbonthi mi su yá dêti dega xuui.
9� �Nepù nußû mi dâmfri bi hyandua
ßnará ênxê Ajuâ, ne ßnara dânga hyatsßi
bi yotßa gatho rá nthetsßi habù mi
ßbùißù, y ra oraßâ xi bi ntsußù.
10� �Pe nura ênxê bi ßñembabißù:

—Oguí tsuhù, ngueßâ drá ßñehe ga
xißahù ßraya hoga noya núßù pa xi gui
johyahù nußahù ne gatho maßra ya
jâßi.
11� �Ngueßâ nubya xa ßmùi ja rá hnini
ndu ra ndâ Davi ßnara Pøhøte pa
gueßahù, y núßà go gueßâ ra Cristo
ra zi Hmu bá ßbêhni pa da ndâ.
12� �Y po má nseña gui tsùhù ra bâtsi xa
ßbantßi co yá ßmantßi ne xa ßbêgui habù
ja ßnara hñunga mboßni.

13� �Y de mi uadi bi mânga njabù
nura ênxêßâ, mi dâmfrißù bi hyanda
maßra ya ênxê de mahetsßi mi hnequi
mahyêgui con gueßâ, mri xøcambeni
Ajuâ ne mi eñßù:

14 ¡Drá nsunda Ajuâ bí ßbù
mahetsßi,

ne dá ßmùi co ßnara hogaßmùi
ya meximhai núßù xa zùtua rá
hmâteßâ!

15� �Nepù nu mi menga ya ênxê pa
mahetsßi ya maßyo bi mùdi bi
ßñémbabi ßna ngu maßna:

—Maha Belé, ma ga cßâßtshù te
xuá nja de guehni de núßâ xa
xicaguihù rá ênxê Ajuâ.

16� �Nepù nußû bi ma hnestßihi, y bi
zøni bi zùdißù ra Jose ne ra Maria co
rá bâtsi núßâ mi ßbêni ja ßnara hñunga
mboßni.
17� �Y núßù ya maßyo mi hyanda ra bâtsi,

bi mùdi bi mede gatho núßâ xqui
xipabi ra ênxê de gueßâ.
18� �Ha gatho núßù bi ßyøde xi bi ßyø de
núßâ mi mâñßù.
19� �Pe nura Maria xi mi pêßtstho ja mbo
rá mfeni nuya ya noya pa da bentho.
20� �Nepù nuya maßyo bi mengui xi mri
xøcambeni Ajuâ por gatho núßâ xqui
ßyøde ne xqui hyandi, ngueßâ nußû
xqui zùdi ngu núßâ xqui sipabißù.

Ra zi Jesu bri dapa ja rá ßyê Ajuâ

21� �Ne rá hñâto ma pa de xqui ßmù
ra bâtsi, bi thußtsua ra seña ja rá
ndoßyo ngu yá nzâißù. Ne bi
thußmbabi ra JESU ngueßâ gueßâ xqui
xipabi ra ênxê ra Maria desde ante da
ndaßthi de gueßâ.

22� �Y nu mi ua yá pa ra Maria bi
ntßaxqui pa da yopa yùtßa ja ra nijâ
maßnaßqui ngu xqui ßyofo ra Moise ja
ra ley, nepù ra Jose ne ra Maria bi
zixa ra zi bâtsi pa ja ra ndânijâ
Jerusale pa dí dapabi ja rá ßyê Ajuâ.
23� �Bi ßyøtßa njabùßù ngueßâ xqui tßofo ja
rá ley Ajuâ gue gatho núßù ya mùdi
bâtsi da ßmùi ne ßbù dya tsßùntßù gueßù
mahyoni da tßeque pa Ajuâ.
24� �Nehe bi maßù ja ra ndânijâ pa bi
hñâßtsuabi ra ßbaha Ajuâ, ngueßâ njabù
ena ja rá ley Ajuâ gue ßbù ßnara ßbêhñâ
da ßmù rá bâtsi, mahyoni da zixa yoho
ya zi joñßo o yoho ya zi domitsu pa ja
dí hyopabini Ajuâ dega ßbaha.

25� �De nuya paßù, mi ßbù ßnara
ßñøhø nuni Jerusale mrá thuhu ra
Simiu. Núßà xi mi ßyo xá hño ja rá
thandi Ajuâ, ne mi tøßmi da hyanda
ra Ñânte núßâ toßo ma da ñâni ya me
Israel, ne nurá Mâca Ndâhi Ajuâ mi
ßbùi con gueßâ.
26� �Ne go gueßâ xqui xipabi Ajuâ gue
hinda du asta hinda hyanda ra Cristo
núßâ xqui mâ Ajuâ ma dua pêhni.
27� �Nußà xqui ma ja ra ndânijâ ngueßâ ra
Mâca Ndâhi xqui tsitsßi, y ra oraßâ mi
ßbùhni mbo, bi yùtßa ra Jose nehe co
ra Maria mri zi ra zi tßùca Jesu pa e da

ßyêntßua ja rá ßyê Ajuâ ngu xqui mânga
rá ley Ajuâ.
28� �Nepù de guehni ra Simiu bi zinga ra
tßùca ßuêne ne bi ßyêntsßa ja yá ßyê ne
bi xøcambeni Ajuâ bi ßñena:

29Nußi Ajuâ ma Dadaßi, ya da za
gui tsixcagui de guecua, ya bi
hñu ma mùi

ngueßâ ya stá handi xa njabù
ngu núßâ gá xicagui.

30Ya stá handi co ma da ra
Pøhøte,

31núna xcuá pêhni pa da pøhø
gatho ya jâßi.

32Nuna go guehna ngu ßnara ñotßi
pa da yoßtua yá mfeni gatho
núßù hingyá me Israel,

y po rá nguehna ma da nja rá
nsu ri hnini Israel.

33� �Ha nura Jose ne ra Maria rá
nânâ ra Jesu mi ßyøde núßù ya noya
mi mânga ra Simiu de ra tßùca ßuêne,
núßû xi bi ßyøßù.
34� �Nepù nura Simiu bi ßyapa Ajuâ da
jâpißù. Ne bi ßñembabi ra Maria rá
nânâ ra Jesu:

—Nuna ßuêne xuá ßbêhni pa da
pøhø ndunthi ya me Israel, pe ndunthi
de gueßù ma da ùtsa ne da ßmêdißù.
35� �Y njabù po rá ngue ri tßù ma da
hnequi gatho núßâ beni ja yá mfeni
cada ßnara jâßi. Y pa gueßi ma gui
thogui ßnara dânga dumùi ngueßâ ma
da tßùtsaßi ri tßù.

36� �Ne mi ßbù ßnara ßbêhñâ mrá
thuhu ra Ana núßâ mi ñâ co rá tsßêdi
rá Mâca Ndâhi Ajuâ. Y núßâ ra
ßbêhñâßâ mrá tßixu ßnara ßñøhø mrá
thuhu ra Fanuel, xqui ßñehe desde yá
jâßi ndu ra Aser. Y nußà ya xi mrá zi
dâqußei. Núßbù xi mrá bâtsa nxutsitho
bi nthâti, ne nsøcta yoto njêya bi
ßmùhui rá dâme.
37� �Y ya mi øtßa gohoßrate ma goho
njêya xqui mviuda. Nußà himi pøni de
ja ra nijâ, ngueßâ nzântho mi pêpabi
Ajuâ ma pa ra xuui, mri ayuna ne xi
mi apabi Ajuâ.

38� �Ora mi ßbùhni ra Jose ne ra Maria
co ra tßùßuêne mbo ra ndânijâ, ra oraßâ
bi yùtßa ra Ana nehe, ne bi umba
njamâdi Ajuâ. Nepù bi mùdi bi xipabi
de ra zi bâtsi núßù toßo gatho mi tøßma
ra Ñânte núßâ toßo da ñânga ra hnini
Jerusale.

Ra zi Jesu bi menga ja
ra hnini Nasare

39� �Nepù mi uadi ra Jose ne ra
Maria bi ßyøtßa gatho ngu núßâ xqui
manda ja rá ley Ajuâ, bi menga pa ja
yá hnini Nasare de ja ra hai Galilea.
40� �De guehni ra bâtsi mri ßyo rá te, ne
ßyo mri nja rá tsßêdi, ne ßyo mri nja rá
mfâdi, y Ajuâ mi jâpabi ndunthißâ.

Ra zi Jesu mi ßbùhni ja ra ndânijâ

41� �Tatßa jêya mi pa ra Jose ne ra
Maria pa da nu ra ngo de ra pascua
nuni Jerusale.
42� �Y de mi juata ßrêtßamayoho njêya ra
Jesu, bi ma ri hñußù pa Jerusale pa da
nu ra ngo ngu myá nzâißù.
43� �Y nu mi ua ra ngo, bá penga ra Jose
ne ra Maria, ha nura Jesu bá cohi de
guehni Jerusale nsinque bi bâ rá nânâ
ne ra Jose.
44� �Nußû mi hu yá mùi gue mbra ßñoui
maßra ya jâßi núßù bá pengüi ja ra ngo.
Bi ßño maxøgue ßna pa ra ßñu, asta ja
ßmêfa bi ßñanißù ra bâtsi, bi ßño bi
ßyambabi núßù mi ja te yá njaui ne yá
mpâdi.
45� �Pe himbi zùdißù de guehni, hangue
bi yopa menguißù pa Jerusale pa dua
honi.

46� �Nepù rá hñupa bi zùdi mi
ßbùhni mbo ja ra ndânijâ mi huhni
madetho de ya xahnate de ra ley mi
østho núßâ te mi mâñßù nepù nußà mi
øßtua ya ntßanißù.
47� �Gatho núßù ya jâßi toßo mi øde núßâ
mi mâñßâ xi mri ßyø ngueßâ xi mi ja rá
mfâdißâ ne mi thâdi xá hño núßù ya
ntßani mi tßøßtuabi nehe.
48� �Y nu mi hyanda rá nânâ ne ra Jose

gue mi huhni co ya xahnate de ra ley,
himi pâdi te da beñßù. Y nurá nânâ bi
ßñembabi:

—Ma zi tßùßi, ¿hanja xcá ßyøtcahe
njabù? Nugui ne ri dada go dí
hoñßahe co ndunthi ra dumùi.

49� �Pe ra Jesu bi dâdi ne bi
ßñembabißù:

—¿Pa te gui jacjù guí
hongaguihù? ¿Ha hinguí pâhù gue
nugui mahyoni ga pêpa rá ßbêfi ma
Dada?

50� �Pe nußû nixi mi pâdi te mri
bønga núßù ya noya bi xipabißù.

51� �Nepù de guehni bi mêui rá
nânâ ne ra Jose bi mencßù pa ja ra
hnini Nasare, ne nußà bi sigui bi
ßyøtua yá tsßofoßù. Ha nurá nânâ mi
pêßstho ja rá mfeni gatho núßâ te bi
nja co rá tßù.
52� �Y nura Jesu ßyo mri te rá mfâdi ne
rá ndângui, ne Ajuâ xi bi hopa rá
ßmùißâ, ne ya jâßi nehe.,23

Ra Xuua Xißtsate mi zofo ya
jâßi ja ra mbonthi

(Mt. 3:1d d d d d-12; Mr. 1:1d d d d d-8; Jn.� 1:19d d d d d-28)

3 � 1� �De ya xqui ndâ ßrêtßamacùtßa
njêya ra dânga ndâ Tiberio Cesa

núßâ mi ßbù Nroma ne mrá ndâ ja
ndunthi ya hai de ra ximhai, nehe
gueßbù mrá ndâ ra Poncio Pilato nuni
ja ra hai Judea, nehe mrá ndâ ra
Erode nuni ja ra hai Galilea, nehe
mrá ndâ nurá cu ra Erode núßâ mrá
thuhu ra Lipe nuni ja ra hai Iturea ne
ja ra hai Traconite, nehe mrá ndâ ra
Lisania nuni ja ra hai Abilinia.
2� �Gueßbù myá dânga ndâ gá macjâ ra
Anás ne ra Caifá. Ha de nura jêyaßâ
Ajuâ bi umba ya noya ra Xuua núßâ
mrá tßù ra Sacaría de mbi ßbù ja ra
mbonthi, pa da zo ya jâßi.
3� �Nußbû ra Xuua bi ma gatho rá
nthetsßi ra dâthe Jordá, ne mi embabi
ya jâßi gue da ñobri de yá tsßoqui ne da
nxistehe pa njabù Ajuâ da pumbabi yá
tsßoquißù.

4� �Núßà njabù bi zofo ya jâßi gue da
hñoquißù ja yá mfeni pa nu sta zø ra zi
Hmu da gamfrißù, hangue bi njabù
ngu núßâ xqui ßyofo ra bâdi Isaía ja ra
Mâca Tßofo nu habù ena:

Ma da ntßøde ßnara jâßi da ñâ
ntsßêdi ja ra mbonthi ne ma
da ßñena:

“Hocuahù xá hño rá ßñu ra zi
Hmu,

juânhù gatho ya tsßacaßñu.
5 Gatho ya hñe dra hñußtsi,

ne dra tùnga ya ndântsßi, ne dra
yøßta ya tßøhø,

ne dra juâna ya nøntsßaßñu,
ne da thoqui gatho habù hindi

ßbùi xá hño.
6 Y gatho ya jâßi da hyandi te xa

ßyøtßa Ajuâ pa da mpøhøßù.”
7� �Nepù mi pa ya jâßi mi cßâßtsa ra

Xuua pa da xißtsißù, y nußà mi
embabißù:

—¡Gyá tsßojâßihù ngu ya zate
qußeñâ! ¿Ha guí hu ri mùihù gue
ngueßâ xcá ehùua ya xcá ßbaßtuahù rá
cuê Ajuâ xa ßñepù?
8� �Mahyoni gui ßyohù xá hño pa da
hnequi gue majuâni xcá ñobrihù de ri
tsßoquihù. Oxqui ma gui ßñexhù gui
ßñeñhù: “Nuje ma dadahe ndu ra Abrá,
hangue hinte ga jahe.” Ngueßâ nugui
dí xißahù gue Ajuâ da za da japi da
njâßi nuya ya do pa dyá tßù ra Abrá.
9� �Dí xißahù gue ßbùi guetbù Ajuâ, ngu
ßna toßo hâ ra tßègui pa da zêcua yá ßyù
ya za. Gatho núßù ya za hingui unga
yá hoga fruta ma da tsßêtßi ne da thøtßa
ja ra tsibi. Njabù Ajuâ ma da hyøtßahù
ja ra nidu ßbù hingui ñobrihù ne gui
ßyohù xá hño.

10� �Nepù nuya jâßi bi ßyamba ra
Xuua ne bi ßñembabi:

—Nußbû ¿te mahyoni ga øthebya?
11� �Nußbû ra Xuua bi ßñembabi:
—Nußâ tóßo pêßtsa yoho yá pahni,

dá umba ßna núßâ toßo othobi. Ha
nußâ tóßo pêßtsa te da zi, mahyoni da
ñohui núßâ toßo othobi.

12� �Nehe bi ma bá cßâßtsa ra Xuua
ßraya ßñâtsa ngùxbojâ. Núßû bi ma da
nxistehe nehe, ne bi ßyambabi ra
Xuua ne bi ßñembabi:

—Xahnate, xi nuje, ¿te mahyoni
ga øthe?

13� �Ha nura Xuua bi ßñembabi:
—Nußâ mahyoni gui ßyøthù,

cobrahù ngu núßâ mânga ra ley, oguí
cømbahù yá bojâ ya jâßi.

14� �Nehe ßraya soldado bi ßñembabi
ra Xuua:

—Xi nuje, ¿te mahyoni ga øthe?
Ha nura Xuua bi ßñembabi:
—Oto guí pepabihù, ne oguí pihù

ya jâßi co núßâ ra nsu xa tßaßahù, nixi
gui hyøxhù ra thai ya jâßi. Nußâ gui
ßyøthù, johyahù co núßâ guí tâhâhù,
oguí nehù maßna.

15� �Ha nuya jâßi himi pâdi te da
beni de ra Xuua, ua go mi gueßâ ra
Cristo núßâ xqui hmâ da ßbêhni pa da
ndâ, ua hina.
16� �Nepù nura Xuua bi ßñembabißù:

—Nugui dí xißtsßaßihù co ra dehe,
pe bra ßbêfa maßna núßâ toßo ma da
xißtsßaßihù co ra Mâca Ndâhi ne asta
ngu di faspi co rá tsßêdi. Núßà maßna
ja rá tsßêdi de guequi ne hiní
ßñepcagui ngugui ga xoßtuabi yá
nthâsthi de yá zêsthi.
17� �Nußà nja ngu ßnara mêfi ya o ja rá
ßyê ra pala pa da mica ra trigo, y nu stí
uadi da miquißâ, da muntsßi da mêßtsi,
ha nura paha da gâtßa ja ra tsibi.
Njabùtho nehe núßâ bra ßbêfa de
guequi ma da muntsßa núßù di ßyo xá
hño pa da ßmùi con gueßâ, ha nußù
hindi ßyo xá hño ma da hyøtßa ja ra
tsibi.

18� �Njabù ne co maßra ya hoga
tsßofo ra Xuua mi utua ya jâßi de ra
mâca hoga tßøde.
19� �Y núßbû gueßbù bi zùißâ ra ndâ Erode
ngueßâ xqui zimbabi rá ßbêhñâ rá cu
núßâ mrá thuhu ra Lipe, ne xqui ßyøtßa
maßra ya tßøtße xá ntsßo.
20� �Pe nura Erode himbi ne bi ntsøßmi.

Nußâ bi ßyøtße, bi ßyøtßa maßna ra tßøtße
xi xá ntsßo, bi gù ra Xuua ne bi gotßa
fadi.

Rá sistehe ra Jesu
(Mt. 3:13d d d d d-17; Mr. 1:9d d d d d-11)

21� �Pe ante dra jù ra Xuua da jotßa
fadi, bi ma ra Jesu habù mi xißtsateßâ
pa da nxisteheßâ nehe. Ne tsßa mi
apabi Ajuâ ra Jesu, bi xogui mahetsßi,
22� �y nurá Mâca Ndâhi Ajuâ bá câi ngu
ßnara domitsu bi zøhø ja gueßâ. Ne bi
ntßøde ßnara noya de mahetsßi bi ßñena:

—Nußi go gueßi ma hmâca Tßùßi, xi
drí johya de gueßi.

Yá mùdi jâßi de ra Jesucristo
(Mt. 1:1d d d d d-17)

23� �Ra Jesu mi pêßtsa ngu
ßnatemaßrêtßa njêya nu mi mùta rá
ßbêfi. Ne mi tßena gue nurá dadaßâ go
mrá Jose. Ha nurá dada ra Jose mrá
thuhu ra Elí,
24� �ha nurá dada ra Elí mrá thuhu ra
Matat, ha nurá dada ra Matat mrá
thuhu ra Leví, ha nurá dada ra Leví
mrá thuhu ra Melqui, ha nurá dada ra
Melqui mrá thuhu ra Jana, ha nurá
dada ra Jana mrá thuhu ra Jose nehe,
25� �ha nurá dada núßâ maßna ra Jose
mrá thuhu ra Matatía, ha nurá dada ra
Matatía mrá thuhu ra Amós, ha nurá
dada ra Amós mrá thuhu ra Naum, ha
nurá dada ra Naum mrá thuhu ra Esli,
ha nurá dada ra Esli mrá thuhu ra
Nagai,
26� �ha nurá dada ra Nagai mrá thuhu ra
Maat, ha nurá dada ra Maat mrá
thuhu ra Matatía nehe, ha nurá dada
núßâ maßna ra Matatía mrá thuhu ra
Semei, ha nurá dada ra Semei mrá
thuhu ra Jose nehe, ha nurá dada núßâ
maßna ra Jose mrá thuhu ra Judá,
27� �ha nurá dada ra Judá mrá thuhu ra
Joana, ha nurá dada ra Joana mrá
thuhu ra Resa, ha nurá dada ra Resa
mrá thuhu ra Sorobabel, ha nurá dada
ra Sorababel mrá thuhu ra Salatiel, ha

nurá dada ra Salatiel mrá thuhu ra
Neri,
28� �ha nurá dada ra Neri mrá thuhu ra
Melqui nehe, ha nurá dada núßâ maßna
ra Melqui mrá thuhu ra Adi, ha nurá
dada ra Adi mrá thuhu ra Cosam, ha
nurá dada ra Cosam mrá thuhu ra
Elmodam, ha nurá dada ra Elmodam
mrá thuhu ra Er,
29� �ha nurá dada ra Er mrá thuhu ra
Josué, ha nurá dada ra Josué mrá
thuhu ra Elieser, ha nurá dada ra
Elieser mrá thuhu ra Jorim, ha nurá
dada ra Jorim mrá thuhu ra Matat
nehe,
30� �ha nurá dada núßâ maßna ra Matat
mrá thuhu ra Leví nehe, ha nurá dada
núßâ maßna ra Leví mrá thuhu ra
Simiu, ha nurá dada ra Simiu mrá
thuhu ra Judá nehe, ha nurá dada
núßâ maßna ra Judá mrá thuhu ra Jose
nehe, ha nurá dada núßâ maßna ra Jose
mrá thuhu ra Jonán, ha nurá dada ra
Jonán mrá thuhu ra Eliaquim,
31� �ha nurá dada ra Eliaquim mrá
thuhu ra Melea, ha nurá dada ra
Melea mrá thuhu ra Mainán, ha nurá
dada ra Mainán mrá thuhu ra Matata,
ha nurá dada ra Matata mrá thuhu ra
Natán,
32� �ha nurá dada ra Natán mrá thuhu ra
Davi, ha nurá dada ra Davi mrá thuhu
ra Isaí, ha nurá dada ra Isaí mrá thuhu
ra Obed, ha nurá dada ra Obed mrá
thuhu ra Boos, ha nurá dada ra Boos
mrá thuhu ra Salmón, ha nurá dada ra
Salmón mrá thuhu ra Naasón,
33� �ha nurá dada ra Naasón mrá thuhu
ra Aminadab, ha nurá dada ra
Aminadab mrá thuhu ra Aram, ha
nurá dada ra Aram mrá thuhu ra
Esrom, ha nurá dada ra Esrom mrá
thuhu ra Fare, ha nurá dada ra Fare
mrá thuhu ra Judá nehe,
34� �ha nurá dada núßâ maßna ra Judá
mrá thuhu ra Cobo, ha nurá dada ra
Cobo mrá thuhu ra Isaac, ha nurá
dada ra Isaac mrá thuhu ra Abrá, ha

nurá dada ra Abrá mrá thuhu ra Taré,
ha nurá dada ra Taré mrá thuhu ra
Nacor,
35� �ha nurá dada ra Nacor mrá thuhu ra
Serug, ha nurá dada ra Serug mrá
thuhu ra Ragau, ha nurá dada ra
Ragau mrá thuhu ra Peleg, ha nurá
dada ra Peleg mrá thuhu ra Eber, ha
nurá dada ra Eber mrá thuhu ra Sala,
36� �ha nurá dada ra Sala mrá thuhu ra
Cainán, ha nurá dada ra Cainán mrá
thuhu ra Arfaxad, ha nurá dada ra
Arfaxad mrá thuhu ra Sem, ha nurá
dada ra Sem mrá thuhu ra Noé, ha nurá
dada ra Noé mrá thuhu ra Lamec,
37� �ha nurá dada ra Lamec mrá thuhu
ra Matusale, ha nurá dada ra Matusale
mrá thuhu ra Enoc, ha nurá dada ra
Enoc mrá thuhu ra Jared, ha nurá
dada ra Jared mrá thuhu ra Maalaleel,
ha nurá dada ra Maalaleel mrá thuhu
ra Cainán nehe,
38� �ha nurá dada núßâ maßna ra Cainán
mrá thuhu ra Enós, ha nurá dada ra
Enós mrá thuhu ra Set, ha nurá dada
ra Set mrá thuhu ra Adá, ha nurá
Dada ra Adá, go gueßâ Ajuâ bí ßbù
mahetsßi, ngueßâ go bi hyoquißâ.,34

Ra tsßondâhi mi xaxa ra Jesu
(Mt. 4:1d d d d d-11; Mr. 1:12d d d d d-13)

4 � 1� �Mi uadi bi nxistehe ra Jesu bi
ma de guehni ja ra dâthe Jordá

mi hânpa rá tsßêdi ra Mâca Ndâhi.
Nepù ra Mâca Ndâhi bi zitsßi ja ßnara
mbonthi.
2� �Ne ja bá ßbùhni ñote ma pa. Y de
guehni bi zø ra tsßondâhi habù mi
ßbùißâ pa da xaxi pa xâmâ xa
tsßocuahmâ rá mfenißâ. Ne nura Jesu
hinte xqui zi de núßù ñote ma paßù, ja
ßmêfa bi zù ra thuhu.
3� �Nepù de mi zù ra thuhußâ, ra
tsßondâhi bi ßñembabi:

—ßBù go gueßi rá Tßùßi Ajuâ,
japabi xâ da nthuhme nuna ra do.

4� �Ha nura Jesu bi dâdi ne bi
ßñembabi:

—Xa ntßofo ja ra Mâca Tßofo habù
ena njaua: “Hingue hønsê po ra thuhme
da za da ßmù ra jâßi, gatho núßâ mâ Ajuâ
go gueßâ umba rá te ra jâßi.”

5� �Nepù de guehni ra tsßondâhi bi
zixa ra Jesu ja ßnara tßøhø xi xmá
hñetsßi pa bi ßñutua gatho ya hnini de
maxøgue ra ximhai, y ßbestho ra
oraßâ bi hnequi gatho ya hnini.
6� �Y nura tsßondâhi bi ßñembi:

—Nugui da za ga ßraßa gatho ra
tsßêdi ne gatho ra dânga nsu de nuya
ya hnini, ngueßâ go xa tßêntcßa ma ßyê
gathoyù, y nugui da za ga umbabi
toßo go ga nega.
7� �Hønsê ßbù gui ndandiñâhmu ne gui
nsundagui, gatho go da ßyo ri ßyêyù.

8� �Pe nura Jesu bi dâdi ne bi
ßñembabi:

—ßUegue de guequi, nußi Satá.
Ngueßâ xa ntßofo ja ra Mâca Tßofo gue
Ajuâ ri Hmu go gueßâ gui nsunda, ne
hønsêßâ gui pêpabi.

9� �Nepù de guehni ra tsßondâhi bi
zixa ra Jesu ja ra hnini Jerusale ne bi
pøßtsa asta xi mañâ ra ndânijâ ne bi
ßñembabi:

—ßBù go gueßi rá Tßùßi Ajuâ,
ßyênga ra sagui pa rí gaßti xâ.
10� �Cabo xa ntßofo ja ra Mâca Tßofo
habù ena:

Ajuâ dua pêhna yá ênxê pa da
sußaßi.

11Ne da mipßa ri ßyê
pa njabù hingui tsamaßñù ri ua

nu xcrí tsønga ja ra hai.
12� �Nußbû ra Jesu bi dâdi ne bi ßñena:
—Nehe xa ntßofo ja ra Mâca Tßofo

habù ena: “Oguí xaxa Ajuâ ri Hmu pa
gui ßñena gue da maxßi.”

13� �Y nu mi uadi ra tsßondâhi bi
ßyøtßa gatho ngu núßâ xqui ßyêßmbi pa
xa hyathmâ ra Jesu, nußà bi ßuegue
de ra Jesu ßraya pa.

Ra Jesu bi fùta rá ßbêfi nuni Galilea
(Mt. 4:12d d d d d-17; Mr. 1:14 d d d d d-15)

14� �De guehni ra Jesu bi menga pa

ja rá hai Galilea mi hânpa rá tsßêdi ra
Mâca Ndâhi, y bi ßño rá ßbedeßâ ja
gatho rá ngùni nura haißâ.
15� �Y núßà mi cùtßa ja ya nijâ pa mi
utuate, ne gatho ya jâßi mi eßtsua rá
nsußâ.

Ra Jesu mi ßbùhni Nasare
(Mt. 13:53d d d d d-58; Mr. 6:1d d d d d-6)

16� �Nepù nura Jesu bi ma pa
Nasare núßâ ra hnini habù xqui nteßâ.
Y ra pa dega tsaya bi yùtßa ja ra nijâ
ngu mrá nzâißâ, ne ja bi ßmaini pa da
hñeßta ra Mâca Tßofo.
17� �Ne bi tßumbabi núßâ ra tßofo xqui
ßyofo ra bâdi Isaía, y de mi tùnguißâ bi
hyonga núßâ ra xêni habù ena njaua:

18Nurá Mâca Ndâhi Ajuâ ßbùi con
guequi,

ngueßâ Ajuâ xa hñuxcagui pa e
ga xipa ra hoga ntßøde núßù
ya hyoya,

ne xuá pêncagui pa ga hußmba
yá mùi núßù toßo tu yá mùi,

ne pa e ga pønga núßù toßo o
ntsßâhni de ja ra tsßoqui,

ne pa ga japi da xo yá da ya
goda,

ne pa e ga ñânga núßù ri sufri
de núßâ tßøßtuabi,

19ne pa e ga mâ gue núbya
mapaya ya xa zø ra pa pa
Ajuâ da pøhø ya jâßi po rá
hmâte.

20� �Nepù mi uadi ra Jesu bi hñeßta
nuya ya noya, bi mantsßa ra Mâca
Tßofo, ne bi umba núßâ ra maste de ra
nijâ. Y bi hñudißâ, y gatho núßù xqui
muntsßni ja ra nijâ xi mi nùßtißâ.
21� �Nepù nußà bi mùdi bi zofoßù ne bi
ßñembabißù:

—Nubyá ya bi njabù ngu núßâ ja
juadi dá heßta ja ra Mâca Tßofo.

22� �Y gatho núßù mi ßbùhni xi mri
ßyø de núßù ya hoga noya mi mânga
ra Jesu, ne xi mi ñâmahñoßù de
gueßâ. Ne mi ßñémbabißù ßna ngu
maßna:

—¡Conque go guehni rá tßù ra Jose!
23� �Nußbû ra Jesu bi ßñembabißù:
—Dí pâdi xá hño gue nußahû ma

gui ßñengaguihù: “ßBù xi majuâni grá
medico, ßñøthesê.” Y nehe ma gui
ßñengaguihù: “ßYøtße nehe de guecua
ja ma haihù ngu núßâ stá øhe xcá
ßyøtßa Ncapernau.”

24� �Ne de gueßâ bi sigui bi ñâ ra
Jesu bi ßñembabißù:

—Xi majuâni dí xißahù gue ni
ßnará ßmêhni Ajuâ hingui hmâdi de ja
rá haisê.
25� �Dí xißahù gue nuya paßù mi ßbùi ra bâdi
Elía mi ßbù ndunthi ya viuda nehe ja ra
hnini de Israel. Y nuya paßù hinxqui ßuâi
hñu njêya made, hangue xi xqui nja ßnara
dânga thuhu ja gatho nuna ra hai.
26� �Pe nu Ajuâ himbi mêhna ra Elía pa
da tßini ja yá ngu núßù ya viuda mi ßbù
ja ya hnini de Israel. Ajuâ bi mêhnißâ
maßnambù ja rá ngu ßnara viuda núßâ
mi ßbù ja ra tßùca hnini Sarepta gueta
ra dânga hnini Sidó.
27� �Nehe de nuya paßù mi ßbùi ra bâdi
Eliseo, ndunthi ya me Israel mi hena
ra lepra, pe ni ßna de gueßù himbi ñâni
de núßâ ra hñenißâ, hønsê ra Naamán
núßâ mrá me Siria, nsøcßâ go gueßâ bi
ñâni de ra lepra mi tsùdi.

28� �Nu mi ßyøde nuya ya noya
gatho núßù xqui muntsßni mbo ra nijâ
bi bø yá cuêßù.
29� �Ne bi ßmaißù bi gùca ra Jesu de ja yá
hninißù, ne bi zitsßi ja rá hyo ra hnini
habù mi ja ßnara maßye, y de guehni
mi nehmâßù xa føte pa rí gaßti.
30� �Pe nura Jesu bi ßrantho madetho de
ra hmuntsjâßi ne bi ma.

ßNara ßñøhø mi pêßtsa
ßnara tsßondâhi
(Mr. 1:21d d d d d-28)

31� �Nepù nura Jesu bi ma Ncapernau
maßna ra hnini de ra hai Galilea, ne ja
bá xahnani ya jâßi nura pa dega tsaya.
32� �Y gatho ya jâßi xi mri ßyø de núßâ mi
udißâ ngueßâ mi zote co ßraya noya xi

mi pêßtsa ndunthi ra tsßêdi.
33� �Y nuni ja ra nijâ habù xqui

muntsßißù xqui zøhø ßnara ßñøhø mi
pêßtsa ßnara tsßondâhi. Nepù nußà bi
dø ßnara hmafi ne bi ñâ ntsßêdi bi
ßñena:

34� �—Nußi Jesu grá me Nasare,
hyêgaguiheua. ¿Hanja xcuá ehe pa
hønsê e gui juatcaguihe? Ngueßâ
nugui dí pâdi toßoßi, go gueßi rá Mâca
Tßùßi Ajuâ.

35� �Nura oraßâ ra Jesu bi zùi núßâ
ra tsßondâhi ne bi ßñembi:

—¡Coßta ri ne, pøni de nuna ra
ßñøhø!

Nepù nura tsßondâhi bi føma núßâ
ra ßñøhø de ja yá thandi ya jâßi, nepù
bi bønga ra tsßondâhi bi ma nsinque
te bi ßyøßtuabi núßâ ra ßñøhøßâ.
36� �Y gatho ya jâßi bi ntsu ne mri
ßñémbabi ßna ngu maßna:

—¡Xi te ma tsßêdi hâni gue co
nuyá noya ri ßbêpa ya tsßondâhi da
bøni, y nußû øte!

37� �Y gatho rá nthetsßi núßâ ra haißâ
bi ßño ra ßbede de núßâ bi ßyøtßa ra
Jesu.

Ra Jesu bi ßyøthebi rá to
ra Simu Pedro

(Mt. 8:14d d d d d-15; Mr. 1:29d d d d d-31)

38� �Nepù ra Jesu bi bøni de guehni
ja ra nijâ ne bi ma ja rá ngu ra Simu.
Ne mi ßbênga rá to ra Simu xi mi
umba ra nzø ntsßêdi. Nepù bri
bântebi ra Jesu gue da nu nura
daßthißâ.
39� �Nußbú ra Jesu bi ma bá nu, bi
ndoqui ne bi japa ra nzø da ntsaya. Y
ßbestho ra oraßâ bi tsayabi ra nzø, ne bi
nanga núßâ ra ßbêhñâ pa bi hyocui te
da zißù.

Ra Jesu bi ßyøthe ndunthi ya daßthi
(Mt. 8:16d d d d d-17; Mr. 1:32 d d d d d-34)

40� �Ngu bi yù ra hyadi núßâ ra paßâ,
gatho toßo mi hena nußâraza ra hñeni
bi tsßixa habù mbi ßbù ra Jesu. Nepù

nußà mi huxa yá ßyê ja ßramaßna ya
daßthi, y gatho mi ñâni ßbestho.
41� �Nehe ndunthi ya daßthi núßù mi
pêßtsa ya tsßondâhi mi êmbabi, ne asta
mi mafißù mi ena:

—Nußi go gueßi rá Tßùßi Ajuâ.
Pe nura Jesu mi tsùi núßù ya

tsßondâhi ne himi hopi da ñâ, ngueßâ
nußû mi pâdi gue go mi gueßâ ra
Cristo núßâ bá pêhna Ajuâ pa da ndâ.

Ra Jesu bi zofo ya jâßi nuni Galilea
(Mr. 1:35d d d d d-39)

42� �Rá hyaxßâ ßnitho ra Jesu bi bøni
de ra hnini Ncapernau bi ma ja ßnara
mbonthi habù hinto mi ßbùi. Pe nuya
jâßi xi bi ßño bi hyonißâ asta xi bi zøni
habù mi ßbùißâ, ngueßâ nußû himi ne
da hyêgui da maßâ.
43� �Pe nura Jesu bi ßñembabißù:

—Mahyoni ga ma ga umba ra hoga
ntßøde maßra ya hnini gue ya xa zø ra
Ndâ de mahetsßi pa da ndâ, ngueßâ pa
gueßâ xuá ßbêncagui pa ga e ga mâ.

44� �Njabù mi ßyo ra Jesu ne mi
cùtßa ja ya nijâ nuni Galilea pa mi
unga ra hoga ntßøde.,45

Bi ñuxa ya motsa co ya huâ
(Mt. 4:18d d d d d-22; Mr. 1:16 d d d d d-20)

5 � 1� � ßNara pa ra Jesu mi ßbù ja rá hyo
ra ndehe de Genesare, y nuni bi

zøni ndunthi ya jâßi ne bi muntsßi habù
mi ßbùißâ, asta mri tsßißmißâ ngueßâ
nußû mi ne da ßyøtua rá noya Ajuâ.
2� �Nepù nura Jesu bi hyanda yoho ya
motsa gueta rá hyo ra ndehe hinto mi
oni, ngueßâ núßù ya mêhuâ mi cùni
xqui bøni de guehni pa da menga yá
xitßâ ja rá hyo ra ndehe.
3� �Nepù nura Jesu bi yùtßa ja ßna de núßù
ya motsa núßâ mrá mêti ra Simu, ne bi
ßyapa ra mâte ra Simu da ßyêtßa ra motsa
má tsßù mbo ra dehe, ngueßâ xi mi tsßißma
ya jâßi. Y bi hñudi ra Jesu mbo ra motsa
ne desde guehni bi yopa zofo ya jâßi.
4� �Y de mi uadi bi zofo ya jâßi bi
ßñembabi ra Simu:

—ßYêtßa ra motsa pa habù maßna
strá hñe ra dehe, ne ja gui câthùni ri
xitßâhù pa gui mpêhuâhù.

5� �Ha nura Simu bi dâdi ne bi
ßñembabi:

—Ma zi Xahnateßi, stá ßyoheua
gatho ra xuui, stá mpêhuâhe pe hinte
stá jùhe. Pe nubyá go guí xicje gue
ga câthe ma xitßâhe ja ra dehe, ma ga
câthe.

6� �Ha nura Simu ne núßù maßra mi
oui mbo ra motsa bi gâtßa yá xitßâ
mbo ra dehe, y mi hñâi xi bá ñutsßi
co ya huâ asta bi mùdi bi ntùnihmâ
co yá hñù ya huâ.
7� �Nepù nußû bi ßñutua ra seña núßù
maßra yá compa mbi o ja maßna ra
motsa pa e da matsßi. Y nußû bá ehe
ßbestho ne bi ñußtsa núßù yoho ya
motsa co ya huâ, asta mi ne da yùi ja
ra dehe co yá hñù ya huâ.
8� �Y nu mi hyanda ra Simu njabù, bi
ndandiñâhmu ja rá ua ra Jesu ne bi
ßñembabi:

—Hiní ßñepqui ga ßñoui, ngueßâ
nugui ßnadrá ßyøtßatsßoqui.

9� �Bi ßñena njabù ngueßâ ngu xi bi
ntsu ngueßâ bi gù ndunthi ya huâ, ne
gatho núßù maßra mi oui mbo ra
motsa ngu bi ntsu neheßù.
10� �Ne núßù maßra mri mfaxui ra Simu ja
ra ßbêhuâ, go ra Cobo ne ra Xuua núßù
yá tßù ra Sebedeo, gatho neßù ngu xi bi
ntsu. Pe nura Jesu bi ßñembabi ra Simu:

—Oguí tsu, ngueßâ desde nubya
ma ga ßraßaßi maßna ri ßbêfi pa gui
mpêhuâ dega jâßi.

11� �Nußbû nußû bi ßyêtßa yá motsa
pa asta ja rá ñâni ra ndehe ne ja bi
zohni yá motsa con gatho yá mpêfi
dega ßbêhuâ, nepù nußû bi dêna ra
Jesu bi mêui.

Ra Jesu bi ßyøthe ßna mi
hena ra lepra

(Mt. 8:1d d d d d-4; Mr. 1:40d d d d d-45)

12� � ßNara pa mi ßyo ra Jesu ja ßnara
hnini, ne ja mi ßbùhni ßnara ßñøhø mi

hena ra lepra, ne xi mi tsißti. Y nu mi
hyanda ra Jesu, bi ma bá tsùdi ne bi
ndandiñâhmu ne asta bi mêgui rá
hmi ja ra hai, ne bi ßñembabi:

—Núßi ri tßequßei Ndada, ßbù gui
nehmâ, da za gui ßyøthegui.

13� �Nepù nura Jesu bi hñußtsua rá
ßyê, ne bi ßñembabi:

—Hâhâ, dí ne ga øtheßi. Y nubyá
ya xcá ñâni.

Y nu mi uadi bi mânga njabù,
ßbestho ra oraßâ bi ñâni de núßâ ra
hñeni.
14� �Ha nura Jesu bi hñußmba ra hñâ gue
hinto da xipabi de núßâ xqui ßyøßtuabi,
ne bi ßñembabi:

—Hønsê nußâ mahyoni gui ßyøtße,
rí ma bá ßñudi ja ra macjâ pa da
hyandi gue ya xcá ñâni. Ne unga ri
hñâßti ngu núßâ bi manda ra Moise,
gueßâ ßnara seña pa da hyanda ya jâßi
gue ya xcá ñâni.

15� �Pe maßna mri ntùnga ra ßbede
de núßâ mi øtßa ra Jesu, ne nzântho
mi muntsßa ya jâßi pa da ßyøde núßâ
mi mâñßâ ne pa da ßyøthebi yá hñeni.
16� �Ha nura Jesu njatßâ mi ßuesêhê habù mi
joßo ya jâßi pa mbi apabi Ajuâ rá Dada.

Ra Jesu bi ßyøthe ßnara daßthi
himi tsa da ßñâni

(Mt. 9:1d d d d d-8; Mr. 2:1d d d d d-12)

17� � ßNara pa ra Jesu mi xahna ya
jâßi, ne mi huhni ßraya fariseo ne
ßraya xahnate de ra ley xqui ßñehe de
Jerusale ne de habùraza maßra ya
hnini de ra hai Judea ne de Galilea.
Y ra Jesu mi hânpa rá tsßêdi Ajuâ pa
mi øthe gatho ya daßthi.
18� �Nepù bi zøhø ßraya ßñøhø mri du
ßnara daßthi xqui ßyêntsßa ja ßnara ßbebo.
Núßâ ra daßthißâ himi tsa da ßñâni
ngueßâ mi tuda rá ndoßyo. Y núßù toßo
mri du mi ne da cùßta mbo ja ra ngu
asta habù mi ßbù ra Jesu pa da ßyøtheßâ.
19� �Pe himbi zùdi habù da yùtßißù
ngueßâ xi mi ja ra ntsßißmi. Hangue bi
bøxa mañâ ra ngu, y bá heca ßna xêni

ra techo pa bi za bi câßma ra daßthi co
rá ßbebo pa habù mi ßbai ra Jesu mbo
ra ngu madetho de ra mundo jâßi.
20� �Ha nu mi hyanda ra Jesu gue nußû
mi ja yá jamfri, bi ßñembabi ra daßthi:

—ßYøde, nuri tsßoqui ya stá
punßaßi.

21� �Nepù nuya xahnate de ra ley ne
ya fariseo núßù mi huhni bi ßñensê ja
yá mfenißù: “¿Hanja nuni ra ßñøhø ri
ßñetßa Ajuâ? Ngueßâ joßo maßna toßo
da unga ra pumbate de ya tsßoqui,
hønsê Ajuâ.”

22� �Pe nura Jesu bi bâtua yá
mfenißù, hangue bi ßñembabi:

—¿Hanja guí beñhù njabù?
23� �¿Ndaßâ maßna hinxá hñei ga embi, ri
tsßoqui ya stá punßaßi, o ga embi,
nangui rí ma?
24� �Pe pa gui pâhù gue Núßâ Toßo bi e bi
Njâßi ja rá tsßêdi de guecua ja ra
ximhai pa da unga ra pumbate de ya
tsßoqui, ma ga øtßa njaua:

Nußbû bi ßñembabi ra daßthi:
—Nangui, jùxa ri ßbebo, rí ma ri

ngu.
25� �Hangue ßbestho núßâ ra oraßâ ra

daßthi bi nangui ja yá thandi gatho
núßù mi ßbùhni, ne bi gùxa rá ßbebo
ne bi ma rá ngu mri xøcambeni Ajuâ.
26� �Y gatho ya jâßi xi mri ßyø de núßâ xqui
nja y mri xøcambeni Ajuâßù. Ne xi mi
tsußù de núßâ xqui hyandi ne mi enaßù:

—Nubya stá hanthù ßraya dânga
tßøtße núßâ hinhyaßmù stá hanthù xa
nja.

Ra Jesu bi zofo ra Leví
pa drá nxadi

(Mt. 9:9d d d d d-13; Mr. 2:13d d d d d-17)

27� � ßMêfa de gueßâ ra Jesu bi bøni
ne bi hyanda ßnara ngùxbojâ rá
thuhu ra Leví mi hudi ja rá mexa.
Nepù bi ßñembabi:

—Bá ehe, têngagui.
28� �Nußbû ra Leví bi ßmai ßbestho ne

bi zohni rá ßbêfi, ne bi dêna ra Jesu
bi mêui.

29� �Ne ßmêfa, ra Leví bi ßyøßtua
ßnara dânga ngo ra Jesu ja rá ngu, y
bi zøhni ndunthi maßra ya ngùxbojâ
nehe, nehe bi zøhni maßra ya jâßi ne
bi hñudi ja ra mexa mahyêgui con
gueßù.
30� �Nepù nuya fariseo ne ßraya xahnate
de ra ley núßù myá fariseo nehe, bi
mùdi bi ñâmaßñù de yá nxadi ra Jesu
ne bi ßñembabißù:

—¿Hanja grí ñuñhù ne grí ntsihù
co nuyù ya ßñâtsa ngùxbojâ ne maßra
ya ßyøtßatsßoqui?

31� �Pe nura Jesu bi dâdi ne bi
ßñembabi:

—Nußù tóßo ßbùi xá hño ne hindri
hñeni, hingui honga ra ßñethi, pe
nußù tóßo ri hñeni hâ, honi toßo da
ßyøthe.
32� �Nugui stuá ehe pa ga zofo ya
ßyøtßatsßoqui pa da ñobri de yá tsßoqui,
hingue stuá ehe pa ga zofo núßù toßo
beni gue ßbùi xá hño ja rá thandi Ajuâ.

Ra Jesu bi tßambabi de ra ayuno
(Mt. 9:14d d d d d-17; Mr. 2:18 d d d d d-22)

33� �Nepù nußû bi ßyøßtua maßna ra
ntßani ra Jesu ne bi ßñembabi:

—¿Hanja ri ayuna ne ri ora
ndunthi núßù yá nxadi ra Xuua ne yá
nxadi ya fariseo, ha nuri nxadigue
nzântho ri ñuni ne tsithe?

34� �Nepù nura Jesu bi dâdi ne bi
ßñembabißù:

—¿Ha gue da za gui japhù da
ayuna núßù ßbù ja ßnara ngo dega
nthâti ßbù ßbùhnitho ra nâvio con
gueßù? Hina, hinda za.
35� �Pe ma da zø ra pa da tsßißtsuabi ra
nâvio, ya hinda ßmùi con gueßù, nußbû
hâ, gueßbù ma da ayunaßù nehe.

36� �Nehe bi xipabi maßna ra ßbede
bi ßñembabi:

—Ni ßnara jâßi hingui hênga rá
ßraßyo he pa da møßta rá zêhe. Nußbù
toßo da ßyøtßa njabù, nußbû da tsßonga
rá ßraßyo he, y nehe nura xêca ßraßyo
dutu hinda hogui xá hño ja nura zêhe.

37� �Nehe nixi hinto xitßa ra ßraßyo vinu
ja ßnara zêbota, ngueßâ nura ßraßyo
vinu da føca ra zêbota, y njabù da
tsßoca ra bota y da mfanga ra vinu.
38� �Hangue mahyoni da sitßa ra ßraßyo
vinu ja ßnara ßraßyo bota pa njabù
hinte da ja ra vinu nixi ra bota.
39� �Nußâ tóßo tsi núßâ ra vinu ya pêßtsa
ya pa xa thoqui, hinda ne da zi ra
ßraßyo vinu, ngueßâ ena gue maßna xá
cùhi núßâ ya pêßtsa ya pa xa thoqui.,56

Ya nxadi bi doca ya ngâhâ gá
trigo ra pa dega tsaya

(Mt. 12:1d d d d d-8; Mr. 2:23d d d d d-28)

6 � 1� � ßNara pa dega tsaya ra Jesu mi
ßñoui yá nxadi bi ßranga ja ßraya

huâhi habù xqui ßbotßa ra trigo. Ha
nuyá nxadi mi tocua yá ngâhâ ne mi
tâqui mi tsi.
2� �Nepù ßraya fariseo bi hyandi ne bi
ßyambi bi ßñembabi:

—¿Hanja guí øthù núßâ hingui ho
da tßøtße núbya ra pa dega tsaya?

3� �Ha nura Jesu bi dâdi ne bi
ßñembabißù:

—¿Ha hinxcá hñeßthù ja ra Mâca
Tßofo habù mâ de núßâ bi ßyøtßa ndu
ra Davi co maßra yá compa núßbù mi
zù ra thuhußù?
4� �Mâ gue nußà bi yùtßa ja rá nijâ Ajuâ
pa bi hñâxa núßù ya thuhme xqui
thuxa ja rá thandi Ajuâ, ne bi zißâ ne
bi umbi bi zi gatho núßù maßra yá
compa mri ßñoui. Ha núßù ya
thuhmeßù hønsê ya macjâ mri ßñepi da
zihmâ.

5� �Nehe ra Jesu bi ßñembabißù:
—Núßâ Toßo bi e bi Njâßi hâ ra

tsßêdi pa da manda masque ra pa
dega tsaya.

ßNara ßñøhø xqui ßyotßa ßnará ßyê
(Mt. 12:9d d d d d-14; Mr. 3:1 d d d d d-6)

6� �Nepù maßna ra pa dega tsaya ra
Jesu bi yùtßa ja ra nijâ ne bi mùdi bi
nxahnate. Ne mi ßbùhni ßnara
tsßonate xqui ßyotßa rá ßyê ra ßñêi.

7� �Ha nuya xahnate de ra ley ne ya
fariseo mi aca ra Jesu pa da hyandi ua
da ßyøthe núßâ ra ßñøhø ra pa dega
tsaya, pa njabù xa za hanja xa ñâpabi.
8� �Pe nußà bi bâtuatho yá mfenißù, ne bi
ßñembabi núßâ ra ßñøhø xqui ßyotßa rá
ßyê:

—ßBai ne bá e gui ßba madetho
habù da hyantßaßi gatho.

Ha núßâ ra ßñøhø ßbestho bi ßmai
ne bi ma bá ßba madetho habù bi za
bi thandi xá hño.
9� �Nepù nura Jesu bi ßñembabi núßù ya
xahnate de ra ley ne ya fariseo:

—Ma ga øßtßaßihù ßnara ntßani:
¿Ndaßâ ja ra nsêqui da tßøtße ra pa
dega tsaya, ra hñojâßi o ra ntsßoßmùi?
¿Ha gue da za da tßøthe ßnara daßthi o
da thêpùtho?

10� �Nepù nußà bi nùßta gatho núßù
mi ßbahni ne bi ßñembabi núßâ ra
ßñøhø:

—Tùnga ri ßyê.
Y núßâ ra ßñøhø bi tùnga rá ßyê

núßâ xqui ßyotßi, ne ßbestho ra oraßâ bi
ñâni núßâ rá ßyêßâ.
11� �Nepù ya fariseo ne ya xahnate de ra
ley mi ßbùhni xi bi bø yá cuê ne bi
mùdi bi ßñámbi ßna ngu maßna te da za
da ßyøßtua ra Jesu.

Ra Jesu bi huahna ßrêtßamayoho
yá apostol

(Mt. 10:1d d d d d-4; Mr. 3:13 d d d d d-19)

12� �Ja nuya paßù bi bøxa ra Jesu ja
ßnara tßøhø pa bá apabi Ajuâ rá Dada,
y ja guehni bá oraßâ gatho ra xuui.
13� �Nepù rá hyaxßâ ßnitho bi zohna
gatho yá nxadi, ne bi huahna
ßrêtßamayoho de gueßù pa bi hñutsßi
dega apostol.
14� �Ha nuya guehya yá thuhußù: ra
Simu núßâ bi thußmbabi nehe ra Pedro;
ne ra Andre rá cu ra Pedro; ra Cobo ne
ra Xuua, ne ra Lipe ne ra Tolo,
15� �ne ra Teo ne ra Toma, ne núßâ maßna
ra Cobo rá tßù ra Alfeo; ne maßna ra
Simu núßâ xqui ßñoui ya cananista;

16� �ra Juda núßâ rá cu ra Cobo; ne ra
Juda Iscariote núßâ toßo ßmêfa bi da ra
Jesu.

Ra Jesu mi xahna ndunthi ya jâßi
(Mt. 4:23d d d d d-25)

17� �Nepù nura Jesu bá câi de ja ra
tßøhø bra ßñoui núßù ßrêtßamayoho yá
apostol, ne bi zøhøßù ja ßnara ßbatha
habù xqui muntsßa ndunthi maßra yá
nxadi ne ndunthi ya jâßi núßù myá me
Jerusale ne maßra ya hnini de ra hai
Judea, ha nu maßra xqui ßñehe de ra
hnini Tiro ne de Sidó de ja rá hyo ra
ndehe. Nuya jâßißù bá ehe pa bi ßyøde
núßâ mi mânga ra Jesu ne pa bi
ßyøthebi yá hñeni.
18� �Ne mi êmbabi ya tsßondâhi núßù toßo
mi pêßtsi.
19� �Y gatho ya jâßi xi mi nehmâ da
dùnga ra Jesu, ngueßâ nußà co rá tsßêdi
mi hâca gatho ya hñeni.

Núßù toßo ri jâpa Ajuâ ne
núßù toßo hini jâpi

(Mt. 5:1d d d d d-12)

20� �Nepù nura Jesu bi hyanda yá
nxadi ne bi ßñembabi:

—Núßahù gyá hyoyahù, xa
jâpßaßihù Ajuâ ngueßâ xa ßraßahù
gatho ya jâpi núßù ja habù ri
mandaßâ.

21� �Núßahù guí thohùbya ra thuhu,
xa jâpßaßihù Ajuâ ngueßâ hinte ma da
ßbêßtßahù.

Núßahù guí tu ri mùihùbya, xa
jâpßaßihù Ajuâ, ngueßâ ma da hñupßa
ri mùihù pa xi gui johyahù.

22� �Ajuâ da jâpßahù nu stí ùtsaßihù
ya jâßi, ne nu stí ßyêñßahù co ya
ntßùtsate, ne stí zañßaßihù asta ni pa
dí ßyøßtßa ri thuhuhù, ngueßâ nußû ma
da beni gue xá ntsßoßahù po rá ngue
Núßâ Toßo bi e bi Njâßi.
23� �Núßù ya pa xcrí thohù njabù, xi da
johyahù ngueßâ ma gui hñâñhù ßnara
thâhâ xi ra dângui nuni mahetsßi. Núßù
ya jâßi ma da ßyøßtßaßihù njabù, njabù

nehe bi ßyøtßa ndu yá xita co núßù yá
ßmêhni Ajuâ mi ßbùi mayaßbù.

24� �Pe huecate núßù toßo xi ri
johyabya co ya hño de guecua ja ra
ximhai, pe rá ngâtsßi ya hinda ma da
johya co nuya hño pêßtsi.

25� �Huecate núßù toßo hingui tho ra
thuhubya, ngueßâ ßmêfa hâ, ma da
tho ra thuhu.

Huecate núßù toßo xi ri johyabya,
ngueßâ ßmêfa ma xi da nzonißù co ra
dumùi.

26� �Huecate núßù toßo xi tßeßtsua yá
nsu masque hingui øtße xá hño. Nußù
tóßo eßtsua yá nsu, njabù nehe bi
ßyøtßa ndu yá xitaßù co ya hyate bâdi
mayaßbù.

Mâdi ri ncontrahù
(Mt. 5:38d d d d d-48; 7:12)

27� �Pe núßahù guí øcaguihù, dí
xißahù gue gui mâdi ri ncontrahù, ne
ßyøßtuahù ra hño núßù toßo ri ùtsaßihù.
28� � ßYaphù Ajuâ da jâpi núßù toßo
tsañßahù, ne ßyaphù Ajuâ pa núßù toßo
ñâmaßñù de gueßahù.
29� �Ha nußbù toßo da ßraßahù ßnara
mpêßti ja ri hmihù, umbahù maßna
lado ri hmihù pa da mêßtßahù nehe,
oguí nøßtuahù. Ha nußbù toßo da
hñânßa ri patßihù, pø ri pahnihù nehe,
gui umfù da hñâtsßi.
30� �Ha nußbù toßo te da ßyaßaßihù, umfù,
o nußbù da hñânßahù ßnara tßøtße dri
mêtihù, oxqui hâmbabihù.
31� �Nußâ guí nehù da ßyøßtßahù ya jâßi,
ßyøßtuahù njabù neheßù.

32� �Nußbù nußahù grí mâdihù hønsê
toßo ri mâßaßihù, hinte ri muui núßâ
guí øthù, ngueßâ asta ya tsßoßmùi gá
jâßi øtßa njabù nehe.
33� �O nußbù guí øßtuahù ra hño hønsê
núßù toßo øßtßahù ra hño, nixi gueßâ
hinte ri muui núßâ guí øthù, ngueßâ
asta ya tsßoßmùi gá jâßi øtßa njabù
nehe.
34� �Ha nußbù guí hmiphù ri bojâhù
hønsê núßù toßo guí pâhù da gußtßaßihù,

hinte ri muui núßâ guí øthù njabù,
ngueßâ asta nuya tsßoßmùi gá jâßi øtßa
njabù nehe, hmipabi yá mitsßoßmùiui
núßù toßo tøßmißù da gußtuabi.
35� �Pe nußahû mâdi ri ncontrahù, ne gui
ßyøßtuahù ra hño, ne gui hmihù núßâ
dra mißahù nsinque gui tøßmhù dra
joßtsßahù. Ngueßâ ßbù gui øthù njabù,
nußbû hâ, ma gui hñânga ßnari dânga
thâhâhù. Y njabù hâ, grí hñâxhù Ajuâ
bí ßbùi mahetsßi, ngueßâ nußà ra hojâßi
co ya tsßoßmùi ne co núßù otho yá
jamâdi.
36� �Hangue nußahù pêßtsuahù ra nthecate
gatho ya jâßi ngu øtßa Ajuâ ra Dada.

Oguí ßyøhù ri miqußeihù
(Mt. 7:1d d d d d-5)

37� �Oguí ßyøhù ri miqußeihù de núßâ
te øtße, ngueßâ Ajuâ handatho núßâ te
guí øthù nehe. Nixi oguí nønga ri
miqußeihù, ngueßâ Ajuâ go gueßâ ma
da hñâpßahù nguênda de gatho núßâ
te guí øthù. Pumbabihù de núßâ
øßtßahù ya jâßi, y Ajuâ da punßaßihù
nehe.
38� �Øßtuahù ra hño ri miqußeihù, ne
Ajuâ da ßyøßtßahù ra hño nehe. Co núßâ
ra tßêni xcá ßyêmbahù maßra, con gueßâ
ra tßêni ma da ßyênßahù Ajuâ nehe.
Hangue nußbù gui øßtua ndunthi ya
hño ri miqußeihù, Ajuâ ma da
coßtsßahù maßna ndunthi.

39� �Nepù nußà bi xipabißù ßnara
ßbede ne bi ßñembabi:

—¿Ha gue da za ßnara goda da
gùhna maßna rá migodaui? ¿Ha gue
hinda daguiui mahyêgui?

40� �Ne bi ßñembabi nehe:
—Ni ßnara jâßi núßâ ja ri nxadi,

maßna di pâdi que rá xahnate, pe nu
sta uadi da nxadi xá hño, nußbû hâ,
da nja rá mfâdi ngu rá xahnate nehe.

41� �¿Hanja guí handua rá tsßoqui ri
cu, nja ngu ßnara zi paxi o ja rá daßâ,
ne hanja hingo guí handa núßâ ra
dânga tsßoqui nja ngu ßnara xêca za o
ja ri dague?

42� �Ne ¿hanja da za gui ßñembabi ri cu:
“Hocagui ga hâpßa ra paxi o ja ri da”,
ne hanja hingo guí handa núßâ ra xêca
za o ja ri dague? ¡Nußi ßnagrá yohmi!
hñâi ßmêtßo núßâ ra za o mbo ri da, pa
njabù da za gui hyanda xá hño ne gui
hñâßmba ra paxi o mbo rá da ri cu.

Ya ßbai gá za fâditho po yá fruta
(Mt. 7:17d d d d d-20; 12:34 d d d d d-35)

43� �Ni ßnara hoga ßbai gá za hingui
tsa da unga ya tsßo fruta, nixi ßnara
tsßo ßbai gá za hingui tsa da unga ya
hoga fruta.
44� �Gatho ya ßbai gá za fâditho po yá
fruta, ndaßâ xá hño, y ndaßâ hingui ho.
Ngueßâ nura ßbai gá ßmini hingui tsa da
unga ya igo, nixi ya camßyo hingui tsa
da unga ya obxi.
45� �Njabù nehe ßnara hojâßi nzântho øtßa
núßâ xá hño, ngueßâ nzântho benga ya
hoga mfeni. Ha nura tsßoßmùi gá jâßi
nzântho øtßa núßâ hinxá hño, ngueßâ ja
rá mfeni nzântho beni xá ntsßo. Njabù
nehe núßâ mâ, bí ehe de ja rá mfeni.

Ra ßbede de yoho ya ßñøhø bi
hyoca ßra ßnayá ngu

(Mt. 7:24d d d d d-27)

46� �¿Hanja nzântho guí engaguihù:
“Ma zi Hmußihe, ma zi Hmußihe”, ne
hinguí øthù núßâ dí xißahù?
47� �Nußâ tóßo da ßñehe da ßyøde núßâ dí
mâ ne da ßyøtße, ma ga xißahù toßo ri
nhyêcuaui.
48� �Nußà ri nhyêcuaui ßnara ßñøhø núßâ
bi xeßta habù da hyocua rá ua rá ngu
asta bi zùdi ra medo, ne ja bi hyocni
rá ngu. Ne nu mi ßuâ ya dâßye ne bi zø
ya nzøthe bi ßrani habù mi ja rá ngu,
pe núßâ ra ngußâ himbi hyømi ngueßâ
xqui thocua rá ua ja ra medo.
49� �Pe nußâ tóßo da ßyøde núßâ dí mâ ne
hinda ßyøtße núßâ dí ßbêpabi, ri nhyêcuaui
núßâ ra ßñøhø bi tøta rá ngu mañâ ja ra
haitho, himbi ßyacua rá ua mbo ra hai, y
nu mi zøhø ya nzøthe co rá tsßêdi bi
hyøma núßâ ra ngußâ, y bi nhuati gatho.,67

Ra Jesu bi ßyøthebi ßnará ßbêgo ßnara
ndâ gá soldado me Nroma

(Mt. 8:5d d d d d-13)

7 � 1� �Mi uadi ra Jesu bi zofo ya jâßi
bi yopa ma maßnaßqui pa ja ra

hnini Ncapernau.
2� �De guehni mbi ßbù ßnara ndâ gá
soldado me Nroma, mi ßbùhui ßnara
tsßùntßù xi mrá hmâdi ßbêgo, y nußà mi
tsùdi ßnara hñeni asta mi nedu.
3� �Pe nu mi ßyøde núßâ ra ndâ gá
soldado mi hmâ de ra Jesu, bi mêhna
ßraya ndâ me Israel pa da ßyapa ra
mâte da ßñehe da ßyøthebi núßâ rá
ßbêgo mri hñeni.
4� �Ha nu mi zønißù habù mi ßbùi ra Jesu
bi bântebi con gatho yá mùi da mêuißù
ne bi ßñembabi:

—Núßâ ra ndâ gá soldado bá
pêncahe rí ßñepi gui fatsßi,
5� �ngueßâ xi ri mâdi ndunthi ma jâßihù y
asta bi manda nehe bi thoga ma
nijâhù.

6� �Hangue nura Jesu bi mêuißù. Pe
nu ya de mi ma da zønga ja ra ngu,
núßâ ra ndâ gá soldado bi mêhna
ßrayá amigo ne bi ßñembabi:

—Rí maha ua xipabihù ra Jesu
njaua: Núßi ri tßequßei Ndada, ya ogrí
xuhña, ngueßâ nugui hiní ßñepcagui
ngugui gui cùtßa ja ma ngu.
7� �Hangue nixi dá ne dá masêbù pa ga
tsißaßi. Nußâ dí aßaßibya, hønsê gui mâ
gue da ñânga ma ßbêgo y dí camfri gue
da ñâni.
8� �Dí camfri gue ßbestho da njabù ngu
núßâ gui mâ, ngueßâ nugui dí ßbùi nehe
ja yá hmanda ma ndâ, ne dí pêßtsa ma
soldado nehe ja ma hmanda. ßBù ga
embabi ßna de gueßù: “Rí ma”, nußà da
ma. Ha nußbù ga embabi maßna: “Bá
ecua”, nußà dua ehe. Ha nußbù dí
ßbêpabi ßnara ßbêfi ma ßbêgo, nußà da
mêfi.

9� �Ha nu mi ßyøde njabù ra Jesu xi
bi ßyø núßâ bi mânga núßâ ra ndâ gá
soldado. Ne bi mpùntsßi ne bi xipa

núßâ ra hmuntsjâßi mri ßñoui, ne bi
ßñembabißù:

—Xi majuâni ni ßnara menguua
Israel hinstá tsùdi xi di ja rá jamfri
ngu núßâ ra ßñøhøßâ masque hingrá
me Israel.

10� �Ha nu mi menga núßù ya
ßmêhni ja rá ngu ra ndâ gá soldado,
bi zùdi núßâ ra ßbêgo ya xqui ñâni.

Ra Jesu bi japi bi yopa nte
rá tßù ßnara viuda

11� � ßMêfa de gueßâ ra Jesu mri ma ja
ßnara hnini rá thuhu Naín ne mri ßñoui
yá nxadi ne ndunthi maßra ya jâßi.
12� �Pe ante da zønga ja ra hnini bi hyandi
mi pani ßnara ßbêhñâ mrá viuda xqui du
rá ßra tßù y mri ma ntßagui y nehe mi pani
con gueßâ ßnara hmuntsjâßi.
13� �Y nu mi hyanda ra zi ßbêhñâ nura
Jesu, xi bi huequi ne bi ßñembabi:

—Oguí zoni.
14� �Nepù bi dâstßißâ habù mi pa núßù

toßo mri du, ne bi hñuxa rá ßyê ja ra
caha, y núßù toßo mri du bi gohi bi ßmai.
Ha nura Jesu bi ßñembabi núßâ xqui du:

—Tsßùntßù, nugui dí xißaßi: ¡Nangui!
15� �Nepù núßâ xqui du bi nangui ne

bi hñudi ne bi mùdi bi ñâ. Y nura
Jesu bi dapabi rá nânâ.
16� �Ha nu mi hyanda njabù gatho ya
jâßi, xi bi ntsußù, ne bi mùdi bi nsunda
Ajuâ ne mi enaßù:

—ßNará dânga ßmêhni Ajuâ xa
zøhø ja guecaguihù.

Nehe mi enaßù:
—Ajuâ xuá mêhni pa e da maxa

rá hnini.
17� �Y gatho ja ra hai Judea ne

gatho maßra ya hnini núßù mi ja ja rá
nthetsßi, bi fâdi núßâ xqui ßyøtßa ra
Jesu.

Ra Xuua Xißtsate bi mêhna yoho yá
nxadi pa bá cßâßtsa ra Jesu

(Mt. 11:2d d d d d-19)

18� �Ha de mi ofadi ra Xuua, bi ßyøde
de gatho núßâ xqui ßyøtßa ra Jesu ngueßâ

go xqui xipabi nuyá nxadi sêhêßâ. Nepù
bi zohna yoho de gueßù
19� �pa bi mêhni pa dua ambabi ra Jesu
ua xi majuâni go mi gueßâ ra Cristo
xqui mêhna Ajuâ pa da ndâ, o
mahyoni da døßma maßna.
20� �Nußbû nuyá ßmêhni ra Xuua bi ma
bá cßâßtsa ra Jesu ne bi ßñembabi:

—Ra Xuua Xißtsate bá pêncaheua
pa ga anßahe ua xi go gueßi grá Cristo
rá ßmêhnißi Ajuâ xcuá ehe pa gui ndâ,
o mahyoni ga tøßmhe maßna.

21� �Y nura ora mi zønga yá ßmêhni
ra Xuua, tsßa ra oraßâ ra Jesu mi øthe
ndunthi ya daßthi, ne mi ênga ya
tsßondâhi, ne mi øthe ndunthi ya
goda nehe.
22� �Hangue nußà bi dâdi ne bi
ßñembabißù:

—Rí maha ne ua xipabihù ra
Xuua núßâ ja juadi gá hyanthù ne gá
ßyøhù. Xipabihù gue nuya goda xa
yopa hyandi, nuya doua xa ßño, ha
núßù hena ra lepra xa ñâni, ha nuya
gogu xa ßyøde, ha núßù xqui du xa
yopa nte, ha ya hyoya xa ßyøde ra
mâca noya núßâ mâ de ra mpøhø.
23� �Nehe xipabihù gue xi njâpi núßâ toßo
hinda ù rá mfeni de núßâ dí øtße, dá
gamfri hâ gue Ajuâ go xuá mêncagui.

24� �Ha nu mi menga núßù yá
ßmêhni ra Xuua, ra Jesu bi mùdi bi
ßyambabi ya jâßi de ra Xuua ne bi
ßñembabi:

—¿Toßo gá ma uá hanthù ja ra
mbonthi? ¿Ha gue uá hanthù ßnara
jâßi mi otho rá tsßêdi ngu ra xithi mri
ndudetho ra ndâhi? Hina ¿ngue hâ?
25� �Nußbû, ¿toßo uá hanthù? ¿Ha gue
ßnara ßñøhø mi he ßraya dutu xi
mahotho? Hina, ngueßâ guí pâhù gue
nuya ßñøhø he ya dutu xi mahotho ne
pêßtsa ndunthi ya hño, nußû ßbù ja yá
ngu ya ndâ.
26� �Nußbû, ¿toßo uá hanthù? ¿Ha gue
ßnará ßmêhni Ajuâ? Hâhâ, majuâni uá
hanthù ßnará ßmêhni Ajuâ, pe hingue
hønsê gueßâ rá ßbêfißâ.

27� �Nura Xuua go gueßâ rá ßmêhni Ajuâ
núßâ mânga ja ra Mâca Tßofo gue mi
ma da ßñehe ne ena njaua:

Dí pêhna ßnama ßmêhni pa da
mânga ra ßbêtßo noya de gueßi,

pa da hyocßaßi ri ßñu.
28� �Nugui dí xißahù gue hinxa ßmù
maßna ra jâßi maßna ra dângui rá nsu
que ra Xuua Xißtsate. Pe nußâ tóßo da
yùtßa ja rá hmanda Ajuâ nuua ja ra
ximhai maßna ma da njâpi que ra
Xuua.

29� �Nu mi uadi bi mânga ra Jesu
njabù, nußbû núßù toßo xqui hñânga
ra sistehe de ra Xuua, y asta ßraya
ßñâtsa ngùxbojâ nehe, gathoßù bi mâ
gue núßâ øtßa Ajuâ xá hño.
30� �Pe nuya fariseo ne ya xahnate de ra
ley mi êßsta ja yá xùtha núßâ mi ne da
ßyøtßa Ajuâ con gueßù pa da pumba yá
tsßoquißù, hangue nixi hinxqui ne xqui
hñânga ra sistehe núßâ mi øtßa ra
Xuua.
31� �Nepù nura Jesu bi ßñembabi ya jâßi:

—¿Toßo ga hyêcuaga nuya ya jâßi
himbi ne bi gamfri ra Xuua ha nixi
hingui ne da gamfrigui nehe?
32� �Nuyû rí hñâtsßi núßù ya bâtsi hudi ja
ra tai ßñeni ne maßta yá mibâtsiui ne
embi: “Dá pê ma thùzahe, pe hingá
neihù. Dá tuthe ya thuhu dega dumùi,
pe nixi gueßâ hingá nzonihù.”
33� �Hangue núßahù gyá ßñâgamfrihù grí
hñâxhù núßù ya bâtsißù ngueßâ pa
gueßahù otho ßnara tßøtße núßâ grí
hohù. Ngueßâ gá hyanthù ra Xuua bi
zøhø, ne himi pa mi ñunga ja ya ngo
ha nixi himi tsi ra vinu, hangue
nußahù guí emfù gue mi pêßtsa ra
tsßondâhi.
34� �Nepù de ra Xuua bi zøhø Núßâ Toßo
bi e bi Njâßi, xi ri ntsiui toßo ri ntsiui,
ne xi ri ñungüi toßo ri ñungüi, pe
nußahù guí emfù gue xi ra tsßoßyo ne ra
tixfani ne ri ntsiui núßù ya ßñâtsa
ngùxbojâ ne maßra ya tsßojâßi.
35� �Pe nugui dí xißahù gue nußù tóßo
pêßtsa ra hoga mfâdi, go gueßù pâdi

gue gatho xá hño núßâ øtßa Ajuâ co rá
dânga mfâdißâ.

Ra Jesu bi ñungüi ßnara fariseo rá
thuhu ra Simu

36� � ßNa de ya fariseo bi zohna ra
Jesu ja rá ngu pa da ñungüi. Nußbû
ra Jesu bi ma y mi zønißâ bi hñudi ja
ra mexa.
37� �Y ja núßâ ra hninißâ mi ßbùhni ßnara
ßbêhñâ xi mrá ßyøtßatsßoqui, y nu mi
bâdi gue xqui zøhni ra Jesu ja rá ngu
núßâ ra fariseo pa ja da ñunini, bi ma
bá cßâßtsi, ne bi hñâxa ßna ngu ra xito
xqui thoqui de ßnara hoga tßaxa do rá
thuhu ra alabastro, mi po ßnara ñùni xi
mi yùni xá cùhi.
38� �Nura ßbêhñâßâ bi dâstßa ja yá ua ra
Jesu, bi nzoni ne bi xixa yá guida ja yá
ua ra Jesu, nepù bi oßtuabi co yá stâ,
nepù bi zùßtsuabi, ne bi goßtsuabi núßâ
ra hoga ñùni mi hâ.
39� �Y mi hyanda núßâ ra fariseo xqui
zohna ra Jesu ja rá ngu, bi benga ja rá
mfenisê ne mi ena: “ßBù xi majuâni dra
bâdi nuna ra ßñøhø, nußbû di pâhmâ
gue nuni ra ßbêhñâ thaßtua yá ua,
guehni ßnara tsßoßbêhñâ.”
40� �Ha nura oraßâ ra Jesu bi ßñembabi
núßâ ra fariseo:

—Nußi nugue Simu, dí ne ga xißaßi
ßnara noya.

Ha nura fariseo bi ßñembabi:
—Xicagui, ma Xahnateßi.
41� �Nepù nura Jesu bi ßñembabi:
—Mi ßbù yoho ya ßñøhø mi tupa

ra bojâ maßna ra ßñøhø toßo mi hmi
ra bojâ, y ßna de gueßù mi tupabi
cùtßa nthebe ya tßaxbojâ, ha nu maßna
mi tupabi made nthebe.
42� �Ha nußû himi tsa da gußtua rá bojâ
núßâ toßo xqui mipabi. Hangue núßâ ra
ßñøhø mri hmi ra bojâ bi pumbabißù,
ya himbi cobrabi. Hangue nubyá
xicagui, ¿toßo ßna de gue núßù yoho ya
ßñøhø bri pumbabi yá thai maßna ma
da mâdi núßâ toßo mi hmi ra bojâ?

43� �Ha nura Simu bi dâdi ne bi ßñena:

—Dí enga núßâ ra ßñøhø maßna mi
tu ndunthi.

Y ra Jesu bi ßñembabi:
—Majuâni núßâ gá mâ.
44� �Nepù ra Jesu bi hyanda núßâ ra

ßbêhñâ ne bi ßñembabi ra Simu:
—De dá tsøcua ja ri ngu hinxcá

ßraca ni tsßù ra dehe pa ga xùca ma
ua, pe ndi, hyanda nuna ßbêhñâ, bi
xùga ma ua co yá guida, ne bi
otcagui co yá stâ.
45� �Nußi hinxcá tsùsqui, pe nuna ra
ßbêhñâ hingui tsaya tsùsca ma ua.
46� �Nußi ni ra aceite hinxcá cosca ja ma
ñâxu, pe nuna ra ßbênte ßbêhñâ xa
goscagui ja ma ua ßnara ñùni yùni xi
xá cùhi.
47� �Hangue dí xißaßibya gue nuna ra
ßbêhñâ ya xra pumbabi gatho núßù yá
tsßoqui xi ndunthi xqui ßyøtße, y
hangue por gueßâ xi ja ndunthi rá
hmâte. Pe nußâ tóßo xra pumba yá
tsßoqui masque beni gue hintsßù mi tu
ndunthi, go gueßâ otho ndunthi rá
hmâte.

48� �Nepù ra oraßâ ra Jesu bi
ßñembabi núßâ ra ßbêhñâ:

—Ya stá punßaßi gatho ri tsßoqui.
49� �Ha gatho núßù maßra ya jâßi mi

huhni bi mùdi bi ßñémsêßù ne mi ena:
—¿Xi toßobya nuna ra ßñøhø gue

asta yá tsßoqui ya jâßi da za da
pumbabi, ena?

50� �Ha nura Jesu bi ßñembabi nura
ßbêhñâ:

—Co núßâ ri jamfri guí pêßtsi ya
xcá mpøhø, ha nubyá rí ma te rá
ßñentho.,78

ßRaya ßbêhñâ mi faxa ra Jesu

8 � 1� � ßMêfa de gueßâ ra Jesu bá ßyo ja
ndunthi ya dânga hnini ne ja

ndunthi ya tßùca hnini mi zofo ya jâßi
ne mi xipabißù ra hoga ntßøde gue ya
xa zø ra Ndâ de mahetsßi pa da ndâ.
Ne mri ßñoui núßù ßrêtßamayoho yá
nxadi.
2� �Ne mri ßñoui nehe ßraya ßbêhñâ núßù

xqui ßyøthebi yá hñeni ne maßra núßù
xqui ßyênba ya tsßondâhi. ßNa de gueßù
mrá thuhu ra Maria Magdalena núßâ
xqui tßênbabi yoto ya tsßondâhi.
3� �Nehe mi ßñoui ra Juana núßâ mrá
ßbêhñâ ßnara ßñøhø mrá thuhu ra
Chusa núßâ ßnamrá dânga maste ra ndâ
Erode. Mri ßñouißù nehe ra Sana ne
maßra ya ßbêhñâ núßù mi faxa ra Jesu
ne yá nxadi de núßâ mi tsùpa yá
tsßêdißù.

Ra ßbede de ra motßi
(Mt. 13:1d d d d d-9; Mr. 4:1d d d d d-9)

4� �Y ndunthi ya jâßi bi bøni de yá
hnini pa da ma dua cßâßtsa ra Jesu. Y
nu mi hyandi bi muntsßa ndunthi ya
jâßi bi mùdi bi xipa ßnara ßbede ne bi
ßñembabi:

5� �—ßNara pa ßnara motßi bi ma ja
rá huâhi pa da mpotßi. Y nu mi xanga
ya nda, ßra bi zo ja ra ßñu y bi ßrani
ya jâßi bi netßi, ne bi zi ya tsßintsßù.
6� �Ha nu maßra bi zo ja ya ßbodo habù
mi otho ndunthi ra hai. Y nu mi
cßontsßi bi ßyotßi ßbestho ngueßâ mi otho
ra xaha.
7� �Ha nu maßra bi zo habù mi ja ya
ßmini, ha nu mi cßontsßi bi ßyotßi ngueßâ
bi xumi ya ßmini ne bi hñâcua yá te.
8� �Ha nu maßra bi zo habù xi xmá hño
ra hai, ne nu mi hoguißù bi unga ßnara
hoga sofo, ne cada ßnara ßbai bi unga
asta ßna nthebe ya nda.

Y nu mi uadi bi mânga ra Jesu
njabù, bi yopa ñâ ntsßêdi ne bi
ßñembabi ya jâßi:

—Nußâ tóßo ja rá tßøde pa da
ßyøde, dá ßyøde núna dí mâ.

Hanja ra Jesu bi zofo ya
jâßi dega ßbede

(Mt. 13:10d d d d d-17; Mr. 4:10 d d d d d-12)

9� �Nepù nuyá nxadi bi ßyambabi ra
Jesu te mri bønga nuna ßbede bi mâ.
10� �Ha nußà bi dâtuabißù bi ßñembabi:

—Nußahù xa ßraßahù Ajuâ ra hoga
mfâdi pa gui pâhù núßâ hinxqui fâdi

maßmêtßo de hanja ri mandaßâ. Pe
nuyù maßra ya jâßi dí zofo co ya ßbede
pa da hyandi pe hinda bâdi te ßbêßâ,
y da ßyøde pe hinda zo yá mfeni te rí
bøni.

Ra Jesu bi mâ te rí bønga nura
ßbede de ra motßi

(Mt. 13:18 d d d d d-23; Mr. 4:13 d d d d d-20)

11� �Nuna ßbede ja juadi dá mâ rí
bøni da ßñena gue nura nda gueßâ ra
mâca noya.
12� �Ha nußù ya nda bi zo ja ra ßñu go
gueßâ núßâ toßo øde ra mâca noya, ne
da ßñehe ra tsßondâhi da pußtua rá
mfeni pa hinda gamfri y njabù hinda
za da mpøhø.
13� �Ha nußù ya nda bi zo ja ra ßbodo go
gueßâ núßâ toßo øde ra mâca noya ne
hâni co ßnara johya ne ßñena xi camfri,
pe hingui camfri con gatho rá mùi,
hangue nu sta ßñepa ya tsßothogui da
ßuegue.
14� �Ha nußù ya nda bi zo ja ya ßmini go
gueßâ núßâ toßo øde ra mâca noya, pe
da mpumfri po rá ngue yá ßbêfi ne de
núßâ te gatho pêßtsi, ne ngueßâ di
dênda ya tßøtße de ra ximhai, y njabù
da ßbêdi núßâ xqui ßyøde, nja ngu núßù
ya nda himbi unga ra sofo.
15� �Ha nußù ya nda bi zo ja ra hoga hai
go gueßâ núßâ toßo øde ra mâca noya
ne da ßyøtße con gatho rá mùi ngu núßâ
ri ho Ajuâ, ne da zê rá jamfri, y go
gueßâ nja ngu núßù ya nda bi unga ra
hoga sofo.

Ra ßbede de ra ñotßi
(Mr. 4:21d d d d d-25)

16� �Ra Jesu bi mânga maßna ra
ßbede ne bi ßñena:

—Joßo ßnara jâßi da tsøgue ßnara
ñotßi ne da yeßmba ßnara caha o da
hñuxa rí gaßti de ra mfidi pa hinda
yotßi. Nußâ da ßyøtße, da tsøgue ra
ñotßi ne da tøte habù da tøte pa da
yotßa gatho mbo ra ngu, ne pa njabù
handa ya jâßi sta yùtßi.

17� �Njabù nehe gatho núßâ tßâguibya,
ßnara pa ma da hnequi ja ra ñotßi, ne
gatho núßâ hingui fâdibya, ßnara pa ma
da fâdi.

18� �Hangue jamasuhù pa gui
ßyødehù xá hño núßâ dí xißahù,
ngueßâ nußâ tóßo pêßtsa rá mfâdi ne
da bâdi da su, nußà maßna ma da
tßumbabi ndunthi, pe nußâ tóßo hingui
su rá mfâdi, da pumfri núßâ tsßù pâdi.

Rá nânâ ne yá cu ra Jesu
(Mt. 12:46d d d d d-50; Mr. 3:31d d d d d-35)

19� �Nepù de mi xahna ya jâßi ra
Jesu, bi zøhø rá nânâ ne yá cu, pe
himbi za bi thogui pa habù mbi
ßbùißâ ngueßâ xi xqui muntsßini
ndunthi ya jâßi.
20� �Ne bi tßembabi ra Jesu:

—Bi zø ri nânâ ne ri cu y ßbahni
thi bí tøpßaßi gui ñâui ßnâ.

21� �Pe nura Jesu bi dâdi ne bi
ßñembabi:

—Nußù tóßo øde ra mâca noya ne
da ßyøtßa núßâ mâ, núßû go gueßù ma
nânâ ne ma cu.

Ra Jesu bi japi bi tsaya ra bùnthi
(Mt. 8:23d d d d d-27; Mr. 4:35 d d d d d-41)

22� � ßNara pa ra Jesu bi bøxa ja
ßnara motsa co yá nxadi ne bi
ßñembabißù:

—Maha pa rißnandi ra ndehe.
Y bi maßù.

23� �Y de mi pa ja ra ndehe bi zù ra tßâhâ
ra Jesu ne bi ßñâhâ. Y mi dâmfrißù bi
nja ßnara dânga bùnthi ja ra ndehe, y
bi mùdi bi mo ra dehe ja ra motsa asta
mi ne xa yùißù.
24� �Nepù nuyá nxadi bi ma bá a ra Jesu
ne bi ßñembi:

—¡Ay, ma zi Xahnateßihe, ya ma
ga cùihù ja ra dehe!

Nußbû ra Jesu ßbestho ra oraßâ bi
nangui ne bi zùi ra bùnthi ne ra
dehe, y ßbestho bi ntsaya gatho.
25� �Nepù ra Jesu bi ßñembabi yá nxadi:

—¿Te bi ja co ri jamfrihù?

Ha nußû xi bi ntsu ne bi ßyø de
núßâ bi ßyøtßa ra Jesu, ne mri
ßñémbabißù ßna ngu maßna:

—¿Te ma tsßêdi hâni ßbù, gue asta
ra bùnthi ne ra dehe zofo, y nußû
øte?

Ra Jesu bi ßyêmba ya tsßondâhi
ßnara ßñøhø me Gadara
(Mt. 8:28 d d d d d-34; Mr. 5:1 d d d d d-20)

26� �Nepù de gueßâ bi ßratsßi de ra
ndehe ne bi zønga ja ßnara hai ja rá
hyo ra ndehe habù rá thuhu Gadara
núßâ ri nhyanduitho ra hai Galilea.
27� �Ha nu mi gâi ra Jesu de ja ra motsa,
ßbestho ßnara ßñøhø mrá menguni e bi
zùdi. Núßâ ra ßñøhøßâ ya mi øtßa
ndunthi ya pa mi pêßtsa ßraya
tsßondâhi, ne himi he ra dutu, nixi mi
ßbùi ja ßnara ngu ngueßâ nzântho mi
ßbùi ja ya ntßagui.
28� �Y nu mi hyanda ra Jesu, bi e bi
ndandiñâhmu ja yá ua ne bi mafi
ntsßêdi bi ßñena:

—Nußi Jesu, rá Tßùßi Ajuâ bí ßbù
mahetsßi, ¿hanja grí nhyøtße con
guequi? Dí bânteßi gue oxqui ma gui
ßyêngagui de guecua.

29� �Bi mânga njabù ngueßâ ra Jesu
ya mi fùdi mri ßbêpabi ra tsßondâhi
da bøni de núßâ ra ßñøhø. Ndunthi ya
ßmißqui ra tsßondâhi xqui gù núßâ ra
ßñøhø ne mi øßtua núßâ go mi ne. Ha
nuya jâßi ora mi handa njabù, da gù
ne da dâtßi co ya cadena ja yá ua ne
ja yá ßyê, pe nußà mi cßùcta núßù ya
cadena, y ra tsßondâhi mi japi da
bønga yabù ja ya mbonthi.
30� �Ha ra Jesu bi ßyambabi núßâ ra
ßñøhø ne bi ßñembabi:

—¿Te rá hußi?
Nußà bi dâdi ne bi ßñena:
—Drí ndunthihe.
Bi mânga njabù ngueßâ xi mi

pêßtsa ndunthi ya tsßondâhi.
31� �Ha núßù ya tsßondâhi bi bântebi ra
Jesu gue hinda mêhna ja ra nidu.
32� �Nu de guehni mi ßyoni ßna dânga

taxo ya tsßùdi mri ñuni ja ra tßøhø,
hangue ya tsßondâhi bi bântebi ra Jesu
gue da umba nsêqui da ma da yùtßa ja
nuya tsßùdißù, y nußà bi umba nsêquißù.
33� �Ra oraßâ ya tsßondâhi bi bøni de
núßâ ra ßñøhø ne bi ma gá yùtßa ja ya
tsßùdi, ne gatho ya tsßùdi bi nestßihi gá
ma gá hñøtßa ja ra ndehe, ne bi jâtßißù.

34� �Y nu mi hyanda njabù núßù toßo
mi taca ya tsßùdi xi bi ntsußù, ne bi
ma hnestßihi bá ßyonga ra ßbede ja ra
hnini ne habùraza de núßâ te xqui
nja.
35� �Y gatho ya jâßi bi ma da hyanda
núßâ xqui nja. Y nu mi zønga habù mi
ßbù ra Jesu, ja bi zùhnißù núßâ ra ßñøhø
mi pêßtsa ya tsßondâhi mi huhni ja yá
ua ra Jesu, ya mi he yá dutu ne ya xi
mi ja rá mfeni. Y gatho ya jâßi xi bi
ntsu.
36� �Nepù núßù toßo xqui hyanda núßâ
xqui nja bi xipabißù hanja xqui ßbùi xá
hño núßâ ra ßñøhøßâ.
37� �Y nu mi bâdi njabù gatho ya me
Gadara bi bântebi ra Jesu da bøni de
guehni ngueßâ xi xqui ntsußù. Hangue
nura Jesu bi yopa bøxa ja ra motsa ne
bi ma de guehni.
38� �Nepù núßâ ra ßñøhø xqui tßêmba ya
tsßondâhi bi bântebi xa mêuihmâ ra
Jesu, pe ra Jesu bi ßñembabi:

39� �—Hina, hinga tsixßaßi, cohiua,
pengui rí ma ri ngu, ne xipabi ya jâßi
núßâ xa ßyøßtßaßi Ajuâ.

Hangue nußà bi mengui ne bi
mùdi bi metuabi ya jâßi ja gatho núßâ
ra hnini de núßâ xqui ßyøßtua ra Jesu.

Bi ñâni rá tßixu ra Jairo, nehe bi
ñâni núßâ ra ßbêhñâ bi
dùnba rá he ra Jesu

(Mt. 9:18d d d d d-26; Mr. 5:21d d d d d-43)

40� �Nu mi yopa menga ra Jesu pa
rißnandi ra ndehe, ya jâßi xi bi johya
mi hyandißâ, ngueßâ nußû mi
tøßmthoßâ.
41� �Nepù bi zøhni ßnara ßñøhø mrá
thuhu ra Jairo mrá ndâ de ra nijâ de

guehni. Ne bi ndandiñâhmu ja yá ua
ra Jesu ne bi bântebi gue da mêui pa
ja rá ngu,
42� �ngueßâ mi nedu rá tßixu. Hønsê gueßâ
mrá tßixußâ, ne mi pêßtsa ßrêtßamayoho
njêya. Hangue ra Jesu bi mêui, y nu
mi ma, bi dêna ndunthi ya jâßi asta mri
tsßißmißâ.

43� �Y ja nura hmuntsjâßißâ mi pani
nehe ßnara ßbêhñâ ya mi pêßtsa
ßrêtßamayoho njêya mi xoßtua ya ji, y
ya xqui degue gatho núßâ mi pêßtsi pa
mri ßñøthehmâ, pe hinxqui za to xqui
ßyøtheßâ.
44� �Nura ßbêhñâßâ gá yù ja rá xùtha ra
Jesu pa bi dùnba rá ñâni rá he. Y nura
oraßâ ßbestho bi ñâni, y ya himbi sigui
bi xoßtua ya ji.

45� �Nepù nura Jesu bi ßñani ne bi
ßñena:

—¿Toßo núßâ bi dùnga ma he?
Gatho ya jâßi bi dâdi bi ßñena:
—Hinto xa dùñßaßi.
Ha nura Pedro ne núßù maßra yá

minxadiui bi ßñembabi ra Jesu:
—Ma zi Xahnateßihe, guí handi

gue ndunthi ya jâßi ri tsßipßaßi ne
entßaßi, ha guí ena gue toßo bi dùñßaßi.

46� �Ha nura Jesu bi ßñena:
—Dí pâdi bri thùngagui, ngueßâ

dá tsa dá øthe ßnara jâßi co ma tsßêdi.
47� �Nu mi hyanda núßâ ra ßbêhñâ

gue ra Jesu xqui bâtho gue xqui
thùnba rá he, nußbû nußà bá ehe bi
ndandiñâhmu ja yá uaßâ, ne asta mri
huâtßi co ra ntsu. Ne de ja yá thandi
nuya jâßi bi mâ pa te xqui dùnißâ, ne
bi mâ gue ora mi dùnba rá ñâni rá
he, ra oraßâ bi tsayabi núßâ ra hñeni
mi tsùdi.
48� �Nußbû nura Jesu bi ßñembabi núßâ
ra ßbêhñâ:

—Ma zi tßixußi, co ri jamfri xcá
ñâni. Y nubyá rí ma te rá ßñentho.

49� �Y de mi ñâ ra Jesu, bi zøhø
ßnara ßmêhni xqui ßñe ja rá ngu ra
Jairo núßâ mrá ndâ ja ra nijâ, ne bi
ßñembabi:

—Ri tßixu ya bi du, ya oguí xuhña
ra Xahnate.

50� �Y nu mi ßyøde njabù ra Jesu bi
ßñembabi ra Jairo:

—Oguí tu ri mùi, hønsê gui
camfrigui y nuri tßixu ma ga daßaßi di
ßbùi xá hño.

51,53� �Y nu mi zønißù ja rá ngu ra
Jairo, ndunthi ya jâßi ya xqui
muntsßini mi zoni ne mri mantho
ngueßâ xqui du ra nxutsi. Pe nura
Jesu bi ßñembabißù:

—Oguí zoñhù, ngueßâ nura nxutsi
hinxa du, âhâtho.

Pe nußû himbi gamfri núßâ bi
mânga ra Jesu, bi nthetho. Nepù ra
Jesu himbi hopa maßra toßo bi yùtßiui
habù mi ßbênga ra nxutsi, hønsê ra
Pedro ne ra Cobo ne ra Xuua ne rá
dada núßâ ra nxutsi ne rá nânâ, go
gueßù bi hopi bi yùtßi.
54� �Nepù nura Jesu bi mipa ßnará ßyê
núßâ ra nxutsi ne bi ßñembabi ntsßêdi:

—Zi nxutsi, nangui.
55� �Y ßbestho ra oraßâ núßâ ra nxutsi

bi yopa nte ne bi nangui. Nepù ra Jesu
bi manda gue da tßumbabi te da zi.
56� �Ha nurá dada rá nânâ xi bi ßyø, y ra
Jesu bi hñußmba ra hñâ gue hinto da
xipi de núßâ xqui nja.,89

Ra Jesu bi mêhna núßù
ßrêtßamayoho yá nxadi

(Mt. 10:5d d d d d-15; Mr. 6:7d d d d d-13)

9 � 1� �Ra Jesu bi muntsßa núßù
ßrêtßamayoho yá nxadi pa bi

umba ra tsßêdi pa da ßyêmba nußâraza
ra tsßondâhi nuya jâßi, ne da ßyøthebi
yá hñeni.
2� �De guehni bi mêhnißù pa da ßyøthe
gatho ya daßthi ne da mânga ra hoga
ntßøde gue ya bi zø ra Ndâ de mahetsßi
pa da ndâ.
3� �Ne bi ßñembabißù:

—Ote xqui hâxhù pa ja ra ßñu,
oxqui hâxhù ri bordohù, nixi ßnara
buxa, nixi núßâ te gui tsihù, nixi ra
bojâ, nixi ri mponga dutuhù.

4� �Y nußâ ra ngu habù da tßaßahù ntsaya,
ja gui ßbùhùni asta núßâ ra paßâ gui
yopa jù ri ßñuhù.
5� �Y nußâ ra hnini habù hinda ne da
tßaßahù ntsaya, pøñhù de guehni, ne
huâthù ra hai núßâ di tu ri uahù, y
núßà gueßâ ßnara seña gue ya hingo guí
thâdihù de yá tsßoquißù.

6� �Y mi uadi bi xipa ra Jesu te da
ßyøtßeßù, bi nxanißù bi ma habùraza
ya hnini, bi mânga ra hoga ntßøde y
mi øthebi yá hñeni ya jâßi habùraza
mi tsøñßù.

Ra Xuua Xißtsate bi thêcua rá ñâxu
(Mt. 14:1d d d d d-12; Mr. 6:14d d d d d-29)

7� �Ra ndâ Erode bi zo rá gu núßâ
mi øtßa ra Jesu, ne himi pâdi te da
benißâ, ngueßâ ßramaßnaßño mi mânga
ya jâßi. ßRa mi ena gue mi gueßâ ra
Xuua Xißtsate xqui yopa nte de ra du,
8� �ha nu maßra mi ena gue mi gueßâ ra
bâdi Elía xqui yopa nte maßnaßqui, ha
nu maßra mi ena gue mi gueßâ ßna de
gue núßù maßra yá ßmêhni Ajuâ mi ßbù
mayaßbù xqui yopa nte de ra du.
9� �Y nura ndâ Erode bi ßñena:

—Conque go nucsê dá manda bi
thêcua rá ñâxu ra Xuua. Nußbû ¿toßo
núßâ xi ja ndunthi rá ßbede?

Y ra ndâ Erode xi mi ne da hyandißâ.

Ra Jesu bi ßuinga thogui
cùtßa ßmo ya jâßi

(Mt. 14:13d d d d d-21; Mr. 6:30 d d d d d-44; Jn.� 6:1d d d d d-14)

10� �Nu mi menga yá nxadi ra Jesu,
bi xipabißâ gatho núßâ xqui ßyøtßeßù.
Nepù ra Jesu bi zitsßi bi mêuißù ja
ßnara luga habù mi joßo ya jâßi gueta
ra hnini Betsaida.
11� �Pe mi bâdi ya jâßi gue mi panißâ, bi
dênißù. Pe ra Jesu himbi coßtsißù, nußâ
bi ßyøtße, bi mùdi bi xipabi de hanja ri
manda Ajuâ, ne mi øthe gatho núßù
mri hñeni.

12� �Ne de mi nde núßâ ra paßâ, núßù
ßrêtßamayoho yá nxadi bi ma bá tsùdi
ra Jesu ne bi ßñembabi:

—Da za gui pêhna ya jâßi da ma ja
ya hnini ne ja maßra ya luga hinga
yabù pa dua honi habù da ntsaya ne
da hyoni te da zi, ngueßâ nuua habù
dí ßbùhù otho ni ßnara ngu y nixi te
da tsßi.

13� �Pe nura Jesu bi ßñembabißù:
—Nußahù go da umfù te da ziyù.
Nepù nußû bi dâdi ne bi ßñembabi:
—Otho te ga umfe, hønsê cùtßa ya

thuhme drí hñâhe, ne yoho ya zi huâ,
o ga mahe ga tambahe te da zi ri
gathoyù.

14� �Xi mi ndunthi ya jâßi, sêhê ya
ßñøhø ngu mi cùtßa ßmo. Pe nura Jesu
bi ßñembabi yá nxadi:

—ßÑehù dá hñudi ya zi hmuntsßi
ngu dega nde nthebe.

15� �Njabù bi ßyøtßeßù, ne bi hñudi
gatho.
16� �Ha nura Jesu bi gù núßù cùtßa ya
thuhme ne núßù yoho ya huâ, ne bi
nøtsße pa mahetsßi bi ßyapa Ajuâ rá
Dada da jâpi. Nepù bi hyecuabi bi
umbabi yá nxadi pa da hyecuabi ya
jâßi.
17� �Gatho ya jâßi bi ñuni ne xi bi niñâ.
Nepù bi hmuntsßa ya sêca thuhme xqui
bongui y bi ñuxa ßrêtßamayoho ya
ßbøtsße.

Ra Pedro bi mâ gue ra Jesu go
gueßâ ra Cristo

(Mt. 16:13d d d d d-19; Mr. 8:27d d d d d-29)

18� � ßNara pa ra Jesu bi ßuehuisê yá
nxadi ne bi ßyapabi Ajuâßâ. Nepù bi
ßyambabi yá nxadi bi ßñembabi:

—¿Te guí øhù mânga ya jâßi de
guequi? ¿Xi toßogui, ena?

19� �Ha nußû bi dâdi ne bi ßñembabi:
—ßRa ena go gueßi grá Xuua

Xißtsate, ha nu maßra ena go gueßi grá
bâdi Elía, ha nu maßra ena go gueßi
ßna de núßù maßra yá ßmêhni Ajuâ mi
ßbù mayaßbù ne xa yopa nte de ra du.

20� �Nepù nura Jesu bi ßñembabißù:
—Pe xi nußahù, ¿toßo guí mâñhù

gue go guequi?

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



Nußbû ra Pedro bi dâdi ne bi ßñena:
—Nußi go gueßi grá Cristo xuá

pêhnßaßi Ajuâ pa gui ndâ.

Ra Jesu bi mâ de rá du
(Mt. 16:20 d d d d d-28; Mr. 8:30d d d d d-9:1)

21� �Pe nura Jesu bi hñußmba ra
hñâßù gue hinto da xipabi mi toßoßâ.
22� �Ne bi ßñembabi:

—Núßâ Toßo bi e bi Njâßi pêßtsi da
thogui ndunthi ya tsßothogui, y ya
ndâxjua ndâ ne ya ndâ gá macjâ ne
ya xahnate de ra ley ma da ùtsa ne
hinda ma da gamfri, ne ma da hyoßù.
Pe rá hñupa ma da yopa nte
maßnaßqui de ra du.

23� �Nepù ßmêfa bi zofo ra
hmuntsjâßi xqui muntsßni ne bi
ßñembabi:

—Nußâ tóßo da ne da dêngagui pa
dua nxadi, odi øtßa núßâ go rá paha
sêhê, mahyoni ßnara pa ngu ßnara pa
da zêta gatho núßâ da ßñepabi asta rá
du, ne dá dêngagui.
24� �Ngueßâ nußâ tóßo ne da su rá te ma
da ßbêdi, pe nußâ tóßo da unga rá te po
rá nguequi, núßà ma da mêßtsa rá te pa
nzântho.
25� �¿Te ri muui ßbù ßnara jâßi drá mêti
gatho ra ximhai y nura jâßißâ da ßmêdi
pa nzântho?
26� �Ngueßâ nußâ tóßo da ntsa da ñâ de
guequi ne da ntsa da mânga ma noya,
necagui nehe núgui dá e dá njâßi, ma
ga mâ gue hindí pâcaßâ nu xcrá yopa
pengaua pa ga ndâ co rá nsunda ma
Dada ne de ya mâca ênxê.
27� �Xi majuâni dí xißahù gue ßra de
gueßahù guí ßbùhùua, hingui ma gui
tuhù asta hingui hyanduahù rá nsunda
ra Ndâ de mahetsßi.

Bi mpadi rá ßbai ra Jesu
(Mt. 17:1d d d d d-8; Mr. 9:2 d d d d d-8)

28� �Rá hñâto ma paßâ de xqui
mânga ra Jesu njabù, bi bøxa ja ßnara
tßøhø pa da ßyapabi Ajuâ rá Dada, ne
bi zixa ra Pedro, ra Cobo ne ra Xuua.

29� �Y de mri oraßâ, bi mpadi rá hmi, ha
nuyá dutu xi bi tßaxqui asta mri huêxqui.
30� �Y de guehni bi hneca yoho ya ßñøhø
mri ßbahni mi ñâui, y go mi gueßâ ndu
ra Moise ne ndu ra Elía.
31� �Ne nußû xqui goßma ßnara hyatsßi habù
mi ßbai, ne mi ñâßù de hanja mi ma da du
ra Jesu de guehni ja ra hnini Jerusale.
32� �Nura Pedro ne núßù mri ßñoui xi mi
tsùhmâ ra tßâhâßù, pe bi ma ra tßâhâ
nu mi hyanda nura hyatsßi mi hnequi
ja ra Jesu, ne bi hyandi mi ßbahni núßù
yoho ya ßñøhø con gueßâ.
33� �Y núßù yoho ya ßñøhø de ya mi ma da
edi ra Jesu, nußbû ra Pedro bi ßñembabi:

—Ma zi Xahnateßi, ¡xá hño ga
ßbùhùua! Te guí mâ, ga hocje hñu ya
zi jâßtsi, ßna pa gueßi, ßna pa ra Moise,
ha nußâ maßna pa ra Elía.

Pe nura Pedro himi pâdi núßâ mi
mâ.
34� �Y nura ora tsßa mi mânga njabùßâ, bi
zø ßnara guui bi goßma habù mi ßbaißù.
Y nu mi goßma ra guuißù, xi bi ntsu.
35� �Nepù de ja ra guui bi ntßøde ßnara
noya bi ßñena njaua:

—Nuni go guehni ma hmâca Tßù.
ßYøhù núßâ da xißahùni.

36� �Y nu mi uadi bi ntßøde núßâ ra
noya, bi hyandißù gue ya hønsê ra
Jesu mi ßbasêni, y nußû ya hinte bi
mâ, y nuya paßù hinto bi xipabi de
núßâ xqui hyandißù.

Ra Jesu bi ßyêmba ßnara tsßondâhi
ßnara tsßùntßù

(Mt. 17:14d d d d d-21; Mr. 9:14d d d d d-29)

37� �Rá hyaxßâ bá câißù de ja ra
tßøhø, y de guehni bi ma ndunthi ya
jâßi pa bá cßâßtsa ra Jesu.
38� �Nepù ßnara ßñøhø mi pani ja ra
hmuntsjâßi bi ñâ ntsßêdi ne bi ßñembabi
ra Jesu:

—Xahnate, ßyøtca ra mâte e gui
nutca tsßù ma tßù, ngueßâ hønsênâ dí
pêßtsi,
39� �y pêßtsa ßnara tsßondâhi ri japi da
mafi, ne da ntâni ne da ndu sêhê, ne ri

japi asta da ßyêntsßa ra fùgui rá ne.
Ntsßêdi xi ri ùni, y xi xá hñei da døgue.
40� �Ya dá xipahmâ ri nxadi da
ßyêmbahmâ, pe hinxa za xa ßyêmbabi.

41� �Nußbû nura Jesu bi ßñena:
—¡Nußahù ßnagyá ßñâgamfrihù ne

gyá tsßojâßihù! ¡Asta haßmù ma ga
tsêßtßa ri ßñâjamfrihù!

Nepù bi ßñembabi núßâ ra ßñøhø:
—Bá tsincaua ri tßù.
42� �Pe nu mi tsßißtsua ra Jesu núßâ

ra tsßùntßù, ra tsßondâhi bi fømi pa ja
ra hai ne bi japi bi ntâni ne bi ndu
sêhê. Pe nura Jesu bi ßyênga núßâ ra
tsßondâhi, ne ßbestho núßâ ra oraßâ bi
ñâni núßâ ra tsßùntßù, ne bi yopa dapa
rá dada.
43� �Y gatho ya jâßi xi bi ßyø de núßâ rá
dânga tsßêdi Ajuâ xqui hnequi.

Ra Jesu bi yopa mâ de rá du
(Mt. 17:22d d d d d-23; Mr. 9:30d d d d d-32)

De nuya paßù xi mri ßyø ya jâßi de
gatho núßâ xqui ßyøtßa ra Jesu, nußà
bi ßñembabi yá nxadi:

44� �—ßYøhù xá hño núna ma ga
xißahù ne oxqui pumfrihù: Núßâ Toßo
bi e bi Njâßi ma dra da ja yá ßyê ya
jâßi pa da ßyøßtua núßâ go da neßù.

45� �Pe nuyá nxadi himbi bâdi te
mri bønga núßâ bi xipabißù, ngueßâ
himi tsa da zo yá mfenißù. Ne nußû
mi tsu da ßyambabi te mri bønga núßâ
xqui xipabißù.

Núßâ toßo maßna ma da nja rá nsu
(Mt. 18:1d d d d d-5; Mr. 9:33d d d d d-37)

46� �Nepù nuya nxadi bi mùdi mri
ßñámbabi ßna ngu maßna toßo de
gueßù mi ma da uaßâ da mâ.
47� �Pe nura Jesu bi bâtho de núßâ mi
benißù hangue nußà bi maßta ßnara zi
bâtsi bi ßbaßma ja rá hyoßâ,
48� �ne bi ßñembabißù:

—Nußâ tóßo de ma thuhu da
numansu ßnara zi bâtsi ngu nuna,
nugui go ri numansugui, y nußâ tóßo ri
numansugui, go ri numansu núßâ toßo

bá pêncagui. Ngueßâ nußâ tóßo hinda
ßñetsßi, núßà go gueßâ da ndângui rá nsu.

Nußù tóßo hingui ùtsaguihù,
gueßù ßbùi con guecjù

(Mr. 9:38d d d d d-40)

49� �Nepù nura Xuua bi ßñembabißâ:
—Ma zi Xahnateßi, stá hanthe

ßnara ßñøhø de ri thuhu ênga ya
tsßondâhi, y nuje stá hâcuabihe
ngueßâ nußà hingui ßyo con guecjù.

50� �Pe nura Jesu bi ßñembabißâ:
—Oguí hâcuahù, ngueßâ nußù tóßo

hingui ùtsaguihù, go rí maxcaguihù.

Ra Jesu bi zùi ra Cobo ne ra Xuua

51� �De ya mi ma da zø ra pa da yopa
mengui ra Jesu pa mahetsßi, ßna
mfenitho bi gù ra ßñu bi ma pa Jerusale.
52� �Ne bi mêhna toßo bi ßmêtßo pa da ma
ja ßnara hnini de ra hai Nsamaria pa
da hyoni habù da ßñoxißù.
53� �Pe nuya mengu de guehni himbi ne
bi umba ntsayaßù ngueßâ mri njuâßñu
pa Jerusale.
54� �Pe nu mi bâdi njabù ra Cobo ne ra
Xuua núßù yoho de yá nxadi, bi
ßñembabi:

—Ma zi Hmußihe, ¿ha hinguí ne
ga adihù dua câi ya tsibi de mahetsßi
pa da tsâtßa nuna hnini ngu núßâ bi
ßyøtßa ndu ra bâdi Elía?

55� �Mi mânga njabùßù, nura Jesu bi
nùßti ne bi zùi bi ßñembabi:

—Nußahû, nixi guí pâhù te ma
ndâhi guí hânpahù rá tsßêdi pa guí
mâñhù njabù.
56� �Núßâ Toßo bá e bi Njâßi, himbá ehe
pa da hñâcua yá te ya jâßi, núßà bá ehe
pa da pøhøbi.

Nepù nußû bi thogui pa maßna ra
tßùca hnini.

ßRaya jâßi toßo mi ne da
dêna ra Jesu
(Mt. 8:19d d d d d-22)

57� �Y de guehni má ßñu ßnara ßñøhø
bi ßñembabi ra Jesu:

—Ma zi Hmußi, dí ne ga tênßaßi
habùraza gui ma.

58� �Ra Jesu bi dâdi ne bi ßñembabi:
—Nuya haho ja yá hñâdo, ha

nuya tsßintsßù ja yá ßbafi, pe Núßâ
Toßo bá e bi Njâßi otho nixi rá ngu pa
habù da ntsaya.

59� �Nepù bi ßñembabi maßna ra
ßñøhø:

—Bá ehe ga mê pa dua nxadißi.
Ha nußà bi dâdi ne bi ßñembabi:
—Ma zi Hmußi, dí ne gui ßraca

nsêqui ga ma ga agui ßmêtßo ma dada,
nepù ga pengui ga tênßaßi.

60� �Nußbû nura Jesu bi dâdi ne bi
ßñembabi:

—Tsopù núßù xa du da ßya yá
mißñâgamfriui, pe nußi bá ehe pa gui
ma gui mânga ra hoga noya gue ya xa
zøhø ra Ndâ de mahetsßi pa da ndâ.

61� �Nepù bi ßñembabi ra Jesu
maßna ra ßñøhø:

—Ma zi Hmußi, necagui dí ne ga
tênßaßi, pe ßraca nsêqui ßmêtßo ma ga
edi ya mengu de ja ma ngu.

62� �Pe nura Jesu bi ßñembabi:
—ßBù ßnara uâfri hêca ßnara the ne

da ñegui, nurá the ya hinda ma
manjuântho. Njabù nehe nußâ tóßo
øßtua rá ßbêfi Ajuâ ne da beni gatho
núßâ bi zogui, hinte ri muui pa ja rá
hmanda Ajuâ.,910

Ra Jesu bi mêhna má hñußrate ne
ßrêtßa yá nxadi

10 � 1� �Nepù ßmêfa ra Jesu bi huahna
má hñußrate ne ßrêtßa yá nxadi

pa bi mêhni dega yoho da ßmêtßoßù pa ja
ya hnini habù mi ma da thoguißâ.
2� �Ne bi ßñembabi:

—Xi majuâni dí xißahù, xi ndunthi
ra sofo pe tsßùtho ya xofo. Hangue
ßyaphù Ajuâ núßâ toßo rá mêti ra sofo
dua pêhna ndunthi ya mêfi pa da
gùßtsua rá sofo.
3� �Y nubyá nußahù ma ga pêhnßaßihù gui
maha ngu ya zi dêti madetho de ya
mißño, hangue xi da nsuhù.

4� �Ne oxqui hâxhù ni ßnari buxahù, nixi
ri bojâhù, nixi ri ponga zêsthihù. Ne
oxqui ßbaihù gui nzênjuatehù ßmêtßo ja
ri ßñuhù.
5� �Ora gui cùthù ja ßnara ngu gui
nzênjuatehù njaua: “Ajuâ da jâpßahù
pa gui ßbùhù te rá ßñentho.”
6� �Ha nußbù ya mengu de nura ngußâ ne
da ßmù ßnara hogaßmùi, nußbû Ajuâ da
jâpißù ngu gá xiphù. Ha nußbù hina,
Ajuâ hinda jâpißù.
7� �Nu habù da tßaßahù ntsaya, ja gui
cohùni ne nußû da ßuiñßahù, ngueßâ
ßnara mêfi rí ßñepi da tßumbabi te da zi
ne gatho núßâ te honi. Y ja gui
ßbùthùni, oxqui ßyohù dega nengu.
8� � ßBù gui tsøñhù ja ßnara hnini ne da
tßaßahù ntsaya, tsihù gatho núßâ da
tßaßahù.
9� � ßYøthehù ya daßthi núßù di ßbùhni, ne
xiphù ya mengu de guehni gue ra Ndâ
de mahetsßi ya xa ßñepù pa da ndâ.
10� �Pe nußbù gui tsøñhù ja ßnara hnini
ne hinda tßaßahù ntsaya, ßbahù habù da
ßyødeßihù ya jâßi de guehni ne gui
ßñemfùßù:
11� �“Ma ga huâthe ma uahe pa da hyø
núßâ ra hai xa ncueta de nuna ri
hninihù, ngueßâ hinxcá camfriguihe
núßâ stá xißahe. Pe pâhù xá hño gue ra
Ndâ de mahetsßi ya xa ßñepù pa da ndâ,
y nuje ya hindí thâhe de ri tsßoquihù.”
12� �Dí xißahù gue nura pa de ra
nthânguênda maßna ma da ndângui
rá castigo nura hninißâ que ra hnini
Sodoma núßâ bi huata Ajuâ.

Ya hnini dega tsßoßyøde
(Mt. 11:20d d d d d-24)

13� � ¡Huecateßihù núßahù gyá
menguhù Corasí, ne núßahù gyá me
Betsaidahù! Ngueßâ nußbù ya mengu
de ra hnini Tiro ne de ra hnini Sidó
xa hyanthmâhâ nuya milagro xcá
hyanthùbya, núßû xa ñobrihmâßù de
yá tsßoqui ne xa hñehmâ co ya he
dega dumùi, ne xa ncoxhmâ ra ßbospi
dega ntsøßmi.

14� �Pe nura paßâ sta thâpßahù nguênda,
maßna ma da ndângui ri castigohù que
ra hnini Tiro ne Sidó.
15� �Ha núßahù gyá menguhù
Ncapernau, guí hu ri mùihù gue rí
ßñepßahù gui maha mahetsßi, pe hina,
ngueßâ nußahù ya xa tßêpßaßihù pa gui
maha ja ra nidu.

16� �Nepù bi xipabi yá ßmêhni:
—Nußâ tóßo da ßyøde núßâ gui

mâñhù, go øtcagui, y nußâ tóßo hinda
ßyøde núßâ gui mâñhù, hingo øtcagui,
y nußâ tóßo hingui øtcagui, hingui øta
núßâ toßo bá pêncagui.

Núßù hñußrate ne ßrêtßa ya ßmêhni bi
mengui co ndunthi ra johya

17� �Nepù nu de bá penga núßù
hñußrate ne ßrêtßa yá ßmêhni bi zøhø co
ndunthi ra johya ne bi ßñembabi ra Jesu:

—Ma zi Hmußihe, asta ya
tsßondâhi xa ßyøtcahe, ngueßâ stá
êñheßù de ri thuhu.

18� �Ha nura Jesu bi ßñembabißù:
—Hâhâ, majuâni dá handa ra Satá

bá tagui de mahetsßi ngu ßnara huêi.
19� �Y nugui stá ßraßahù ra tsßêdi pa gui
nethù ya qußeñâ ne ya penzù, ne pa
gui tâpabihù gatho rá tsßêdi ra
tsßondâhi, nsinque te da ßyøßtßahù.
20� �Pe ogrí johyahù ngueßâ xa ßyøßtßahù
ya tsßondâhi, johyahù ngueßâ nuri
thuhuhù bí ntßofo nuni mahetsßi.

Ra Jesu xi bi johya co rá tsßêdi ra
Mâca Ndâhi

(Mt. 11:25d d d d d-27; 13:16d d d d d-17)

21� �Ra oraßâ ra Jesu xi bi johya co
rá tsßêdi ra Mâca Ndâhi ne bi ßñena:

—Ma Dadaßi, go grá Ndâ de
mahetsßi ne de gatho ra ximhai, dí
xøcambenißi ngueßâ xcá utuabi ri
noya núyù nja ngu ya zi bâtsi, y
hingo xcá utuabi ya bâmhyâ ne ya
nimfeni. Y nußi ma Dadaßi, xcá ßyøtßa
njabù ngueßâ gueßâ ri pahaßâ.

22� �Mi uadi bi mânga ra Jesu njabù
bi ßñena:

—Ma Dada xa ßyêntcßagui gatho ja
ma ßyê. Hinto pâtcagui ma ßmùi,
hønsê Ajuâ ma Dada go gueßâ pâtca
ma ßmùi. Ne hinto pâtua rá ßmùi ma
Dada, hønsêgui go dí pâdi, ne núßù
toßo stá huahni pa da bâdi.

23� �Ne bi mpùntsßi bi hyanda yá
nxadi ne bi ßñembi ßnambù sêhêßù:

—Johyahù ngueßâ guí hanthù
núßâ te dí øtße.
24� �Ngueßâ nugui dí xißahù gue ndunthi
yá ßmêhni Ajuâ ne ya ndâ mi ßbùi
mayaßbù mi nehmâ xa hyanda ngu núßâ
guí hanthùbya, pe himbi za bi hyantßù,
ne mi nehmâ xa ßyøde ngu núßâ guí
øhùbya, pe himbi za bi ßyødeßù.

Ra ßbede de ßnara me Nsamaria
núßâ bi nja rá nthecate

co rá miqußeiui

25� �Nepù de gueßâ ßnara xahnate de
ra ley bi ma bá cßâßtsa ra Jesu pa da
ßyøßtua ßnara ntßani pa da nu te da
dâdißâ, ne bi ßyambabi bi ßñembi:

—Ma Xahnateßi, ¿te mahyoni ga
øtße pa ga tsùdi ra te pa nzântho?

26� �Nußbû ra Jesu bi dâdi ne bi ßñena:
—¿Te mânga núßâ xa tßofo ja ra

ley? ¿Te xcá pâdi de guí heßti?
27� �Nura xahnate de ra ley bi dâdi

ne bi ßñena:
—Ena njaua: Mâdi Ajuâ ri Hmu bí

ßbù mahetsßi con gatho ri mfeni, con
gatho ri coraso, con gatho ri tsßêdi,
ne con gatho ri mùi, ne mâdi ri
miqußeiui ne gui su ngu grí nsu sêhê.

28� �Nepù ra Jesu bi ßñembabi:
—Gueßâ majuâni núßâ xcá mâ.

Nußbù gatho gueßâ guí øtße, nußbû gui
tsùdi ra te pa nzântho.

29� �Pe nura xahnate de ra ley himi
ne to da cßaßtsua rá ntßani, hangue bi
yopa ßyambi ne bi ßñembabi:

—¿Toßo ma miqußeißbe?
30� �Nepù ra Jesu bi dâdi ne bi ßñembi:
—ßNara pa ßnara ßñøhø mri ne ra

ßñu, xqui ßñe de Jerusale pa mri ma
ja ra hnini Jericó, y de má ßñu bi

daca ßraya dacate, ne bi hñâmbabi
gatho núßâ te mi hâ, asta yá dutu bi
møcuabi, ne xi bi hnaßmbabißâ, ne bi
tsßohni ya mi nedu.
31� �Nepù de gueßâ bi toca bi ßrani ßnara
macjâ ja núßâ ra ßñußâ, ne nu mi
hyandi mi ßbêni ja ra nengaßñu núßâ ra
ßñøhø xqui hnaßmbi, nußbû nußà bá
catatho ßna lado bi thoguitho.
32� �Nehe bi ßrani ßnara maste de ra
nijâ núßù tßembi ya levita, neßâ bi
hyandatho núßâ ra ßñøhø mi ßbêni, y
nußà bi cata ßnambù bi thotho nehe.
33� �Nepù ja núßâ ra ßñußâ bi ßrani ßnara
me Nsamaria. Nu mi hyanda núßâ ra
ßñøhø mi ßbêni, xi bi huequi.
34� �Nepù bi joni bá cßâßtsi, ne bi
goßtsuabi ra aceite co ra vinu habù
xqui tsßênbabi, ne bi dußtuabi. Nepù bi
ßyêntsßa ja rá burru, ne bi zixa asta ja
ßnara meso, ne ja guehni bi su.
35� �Nepù rá hyaxßâ ante da ma de
guehni núßâ ra me Nsamaria bi hñâi
yoho ya tßaxbojâ ja rá buxa, ne bi
umbabi núßâ ra me meso, ne bi
ßñembabi: “Dí tsocßaua tsßù nuna ßñøhø
gui su. Y nußbù gá gasta má tsßù ra
bojâ, nu xcrá yopa pengui ga jußtßaßi.”

36� �Nu mi uadi ra Jesu bi mânga
njabù, bi ßyamba ra xahnate de ra ley
ne bi ßñembi:

—De núßù hñu ya ßñøhø, ¿toßo ßna
de gueßù mrá miqußeiui xi majuâni
núßâ ra ßñøhø xqui thaqui?

37� �Nepù nura xahnate de ra ley bi
ßñembabi:

—Núßâ toßo bi nja rá nthecate de
gueßâ.

Nußbû nura Jesu bi ßñembabi:
—Hâhâ, gueßâ mahyoni gui ßyøtße

nehe.

Ra Marta ne ra Maria bi umba
ntsaya ra Jesu

38� �De guehni ra Jesu bi thogui rá
ßñu, nepù bi zønga ja ßnara hnini. Y
nuni ja mi ßbùhni ßnara ßbêhñâ mrá
thuhu ra Marta, y nußà bi umba

ntsaya ra Jesu ja rá ngu.
39� �Ra Marta mi ßbù ßnará cu mrá thuhu
ra Maria. Y nußà bi hñudi de rí gaßti yá
ua ra Jesu pa da ßyøde núßâ mi mâñßâ.
40� �Pe nura Marta xi mi ja ndunthi te da
mêfi ja ra ngu. Ne bi dâstßi habù mi
ßbù ra Jesu ne bi ßñembabi:

—Ma zi Hmußi, ¿hinguí handi gue
ma cu bi zogasê gatho ra ßbêfi?
Xipabi tsßù da e da maxcagui.

41� �Pe nura Jesu bi ßñembabi ra
Marta:

—Marta, xi guí xøna ri ßbêfi ne
guí tu ri mùi ngueßâ ndunthi ri ßbêfi,
42� �pe hønsê ßnara ßbêfi mahyoni gui
ßyøtße, ngu nuna hoga ßbêfi xa huahna
ra Maria, y hinda za toßo da hñâcuabi.,1011

Ra Jesu bi ßñudi hanja da tßapa Ajuâ
(Mt. 6:9d d d d d-15; 7:7d d d d d-11)

11 � 1� � ßNara pa ra Jesu bi ßyapabi
Ajuâ rá Dada ja ßnara luga, y

nu de mi uadißâ, ßnará nxadi bi
ßñembabi:

—Ma zi Hmußi, dí ne gui
ßñutcaguihe hanja ga apabihe Ajuâ
ngu mi nja ra Xuua mi utuabi yá
nxadi hanja da ßyapabi Ajuâ.

2� �Nura Jesu bi ßñembabißù:
—Nu de xcrí ßyaphù Ajuâ gui

ßñeñhù njaua:
Ma zi Dadaßihe, guí ßbùi

mahetsßi,
drá nsunda ri mâca thuhu.
Bá ehe gui ndâ,
ne dá tßøtßa ri paha nuua ja ra

ximhai ngu núßâ bí tßøtße
núbù mahetsßi.

3 ßRacje te ga tsihe núbya rapaya.
4 Ne pungaguihe ma tsßoquihe,

ngueßâ necje dí pumbabihe
núßù toßo xa ßyøtcahe ra
ntsßoßmùi.

Ne oxqui hocje ga øthe ya
tsßoqui, ñângaguihe de ra
ntsßo.

5� �Nehe ra Jesu bi ßñembabi yá
nxadi:

—Ma ga mâñhù gue ßna toßo pêßtsa
ßnará ßnangu ne drá amigo, nepù ngu
made ra xuui da ma ja rá ngu, ne da
ßñembabi: “Drá ßñehe gui ßyøtca ra
favo gui hmica hñu ya thuhme,
6� �ngueßâ ja núbya bi zøhø maßna ma
amigo xqui ßñehe de yabù ha othogui
te ga umbabi.”
7� �Nepù nußà sta dâdi mbo rá ngu da
ßñena: “Hindí honi gui zocagui, ma
gosthi ya stá cotßi, ne dí huixa ma
bâtsi, hangue hingui tsa ga nangui ga
ßraßaßi núßâ guí adi.”
8� �Pe nugui dí xißahù gue hinda nangui
da umbi ngueßâ rá amigo, nußà da
nangui da umbi, pe ngueßâ ya pa
hinda sigui da ßyapa rá tßâhâ.
9� �Hangue dí xißahù, ßyaphù Ajuâ núßâ guí
hoñhù ne da ßraßahù; hyoñhù núßâ te ri
ßbêpßahù, ne gui tsùdihù; njahù ngu ßnara
jâßi bi zøhø ßrota ra gosthi ne bi socuabi.
10� �Ngueßâ nußâ tóßo da ßyadi, da tßumbabi;
y nußâ tóßo da hyoni, da zùdi; y nußâ tóßo
da ßrota ra gosthi, da socuabi.

11� �Nußahù gyá dadahù, ßbù ri
bâtsihù da ßyaßahù ßnara thuhme, ¿ha
gue gui umfù ßnara do? O ßbù da
ßyaßaßihù ßnara huâ, ¿ha gue gui umfù
ßnara qußeñâ?
12� �O ßbù da ßyaßaßihù ßnara mâdo, ¿ha
gue gui umfù ßnara penzù? Hina,
¿ngue hâ?
13� �Nußahù masque gyá ßyøtßatsßoquihù,
pe guí pâ gui umfù ßnara hoga tßøtße ri
bâtsihù. ¡Xihmâ ra Dada bí ßbùi
mahetsßi, núßà dua pênpabi ra Mâca
Ndâhi toßo da ßyapabißâ, ne gatho
maßra ya hño!

Bi tßembabi ra Jesu gue mi hânpa
rá tsßêdi ra ndâ de ya tsßondâhi

(Mt. 12:22d d d d d-30; Mr. 3:19d d d d d-27)

14� � ßNara pa ra Jesu bi ßyêmba
ßnara tsßondâhi ßnara ßñøhø xqui japi
da ngone. Ne de mi bønga núßâ ra
tsßondâhi, ßbestho bi za bi ñâ núßâ ra
ßñøhø. Ha nu mi hyanda ya jâßi njabù
xi bi ßyøßù.

15� �Pe ßra de gueßù bi ñâmaßñù ne bi
ßñena:

—Nuni ra ßñøhø ênga ya tsßondâhi
co rá tsßêdi ra Beelsebú núßâ ra ndâ
de ya tsßondâhi.

16� �Ha nu maßra mi xipabi da ßyøtßa
ßnara ntßudi de mahetsßi, pa da ßñudi
ua xi majuâni mrá ßmêhni Ajuâ.
17� �Pe nura Jesu bi bâtho te mi benißù,
hangue bi ßñembabi:

—ßBù ßnara hnini da hyegue ne da
ntuhni sêhê, nußbû da nhuata núßâ ra
hmanda mi ja. O nußbù ßnara ngu da
ntuhnisê ya mengu de ra ngu, hinda
za da ßmù ßnadbùßù.
18� �Njabùtho nehe, nußbù ra Satá da
ntuhnui yá mitsßondâhiui, nußbû da
nhuata gatho rá tsßêdißâ. Nugui dí
xißahù njabù ngueßâ guí eñhù gue
nugui dí ênga ya tsßondâhi co rá tsßêdi
ra Beelsebú ra ndâ de ya tsßondâhi.
19� �Pe nußbù gueßâ gra øtße, nußbû xi ri
ßmêhnihù, ¿con te ma tsßêdi ênga ya
tsßondâhi? Núßû go dá xißahùßù.
20� �Nugui dí ênga ya tsßondâhi pe co rá
tsßêdi Ajuâ, hangue pâhù gue nura Ndâ
de mahetsßi ya xa zøhø pa da ndâ.

21� �Nußbù ßnara ßñøhø xi o rá tsßêdi
ne ri hñâ yá arhma pa ri su rá ngu,
nußbû ßbêßtsa xá hño núßâ te pêßtsa ja
rá ngu.
22� �Pe nußbù da zøhø maßna ra ßñøhø
maßna di o rá tsßêdi que gueßâ, nußbû
da ntâte núßâ bi zøhø ne da hñâmbabi
gatho yá arhma núßù mi hu rá mùi da
matsßi, ne da bepabi gatho núßâ di
pêßtsa ja rá ngu pa da jamêtißâ ne da
hyecuabi maßra.

23� �Nußâ tóßo hingui ßbùi con
guequi, gueßâ ri contragui, ne nußâ
tóßo hingui faxqui ga muntsßa ya
gamfri, go gueßâ xani.

Ra Jesu bi mâ ßnara ßbede de ra
tsßondâhi bi mengui

(Mt. 12:43d d d d d-45)

24� �Nußbù ßnara tsßondâhi da bønga
de ja ßnara ßñøhø da ßño habùraza ja

ra mbonthi honga ra tsaya, pe nußbù
de guehni hindua tsùdi habù, nußbû
da beni ne da ßñena: “Pøde ga yopa
pengui habù nduí ßbùi.”
25� �Ha nu stua yopa pengui e da zùdi
núßâ ra ßñøhø habù mbi ßbùi, da zùtua
rá mfeni di nja ngu ßnara ngu núßâ xa
thoqui xi xá hño, xa ßbastßi ne xi strá
ntßaxi da zùdi, pe hinto di ßbùhni.
26� �Nepù núßâ ra tsßondâhißâ da ma dua
tsi má yoto yá mitsßondâhiui maßna
strá ntsßo que gueßâ, y da zøhø da
yùtßa gatho ja rá mfeni núßâ ra ßñøhø y
ja da ßmùhni ri gathoßù, y njabù núßâ
ra ßñøhøßâ maßna da tsßocua rá mfeni
que rá mùdi.

Xa njâpi núßù toßo øtuabi
rá noya Ajuâ

27� �Tsßa mi ñâ njabù ra Jesu, ßnara
ßbêhñâ mi ßbùhni bi ñâ ntsßêdi ne bi
ßñena:

—¡Xi njâpi núßâ ra ßbêhñâ de habù
gá ßbùi, ne bi tedeßi!

28� �Pe nura Jesu bi dâdi ne bi
ßñena:

—¡Maßna xa njâpi núßù toßo
øtuabi rá noya Ajuâ ne øtße núßâ mâ!

Ya tsßojâßi adi ßnara ntßudi
(Mt. 12:38d d d d d-42; Mr. 8:12)

29� �Ya jâßi ßyo mri muntsßi gatho ja
rá nthetsßi ra Jesu, nepù nußà bi
ßñembabißù:

—Ya jâßi de nuya pabya xi ya
tsßojâßi, hangue adi ßnara ntßudi ga
utuabi pa da bâdi ua xi xuá pêncagui
Ajuâ. Pe núßâ ra ntßudi adißù hinga
ma ga utui, hønsê ndaßâ da tßutuabi,
núßâ ra ntßudi de ra bâdi Joná.
30� �Ngueßâ núßâ bi tho ra Joná núßbù mi
dutßa ßnara dâhuâ ne ja bi gohni hñu
pa, mi gueßâ ßnara ntßudi pa ya me
Ninive gue ra Joná go mrá ßmêhni
Ajuâ. Njabù nehe Núßâ Toßo bi e bi
Njâßi ma da ßmùi hñu pa mbo ra hai, y
núßà go gueßâ ßnara ntßudi da tßutuabi
núßù ya jâßi ßbùi mapaya.

31� �Nu stí zø ra pa de ra nsùca uênda,
nura paßâ ra ßbêhñâ núßâ mrá ndâ de
ra hai Arabia ma da ßmai ja rá thandi
núßâ toßo ma da hñânga nguênda pa da
ñâpabi núßù ya jâßi ßbùi mapaya.
Ngueßâ nura ßbêhñâßâ masque xi mi
yabù rá hai pe bá ehe e bi ßyøde núßâ
ra mfâdi mi pêßtsa ndu ra Salomó. Pe
ßbùcua ßna maßna ra dângui rá nsu que
ra Salomó, pe masque njabù hinxa ne
toßo xa ßyøde núßâ mâ.
32� �Nehe nura pa de ra nsùca uênda
núßù ya me Ninive ma da ßmai ja rá
thandi núßâ toßo da hñânga nguênda
pa da ñâpabi núßù ya jâßi ßbùi mapaya.
Ngueßâ núßù ya me Ninive ngu mi
ßyøde núßâ bi mânga ra bâdi Joná de
núßâ xqui mânga Ajuâ, nußbû nußû bi
dâma ñobri ßbestho. Pe ßbùcua ßna
maßna ra dângui rá nsu que ra Joná,
pe masque njabù hinxa ne toßo xa
ßyøde núßâ mâ.

Ra ñotßi de ma ndoßyohù
(Mt. 5:15; 6:22d d d d d-23)

33� � Joßo ßnara jâßi toßo da tsøgue
ßnara ñotßi ne da ßñâgui, o da
yeßmba ßnara caho. Nußâ da ßyøtße,
da tøta habù da tøte, pa da yotßa
gatho mbo ra ngu pa di handi núßù
toßo da yùtßi.
34� �Nuri dahù gueßù ngu ßraya ñotßi de
ri ndoßyohù. Nußbù ri dahù xá hño, guí
hanthù habù guí ßyohù, pe nußbù ri
dahù hingui ho, hinguí hanthù habù
guí ßyohù. Njabù ri mfenihù nehe, ßbù
ßbùi xá hño, nußbû da za gui ßyohù xá
hño ja ra ñotßi, pe nußbù hingui ßbùi xá
hño, hinda za gui ßyohù xá hño ngueßâ
guí ßbùhù ja ra ßbêxuui.
35� �Hangue ßyøthù ßnara tsßêdi pa da
ßmùi xá hño ri mfenihù pa da za gui
ßyohù xá hño ne hingui ßbùhù ja ra
ßbêxuui.
36� �Nußbù ri mfenihù ßbùi xá hño, nußbû
guí ßyohù ja ra hoga ñotßi ne guí pâhù
habù guí ßyohù, ngueßâ ri mfenihù nja
ngu ßnara ñotßi ri yotßa ri ßñuhù.

Ra Jesu bi mâ de yá tsßoßbêfi ya
fariseo ne ya xahnate de ra ley
(Mt. 23:1 d d d d d-36; Mr. 12:38d d d d d-40; Lc.

20:45d d d d d-47)

37� �Nu mi uadi bi mânga njabù ra
Jesu, ßnara fariseo bi zitsßi pa da
ñungüi ja rá ngu. Y nu mi zøni bi
yùtßißù, ha nura Jesu bi hñudi ßbestho
ja ra mexa.
38� �Ha nura fariseo xi bi ßyø mi hyandi
gue ra Jesu himbi nxùßyê ßmêtßo pa bi
ñuni ngu myá nzâißù.
39� �Nußbû nura Jesu bi ßñembabißâ:

—Nußahù fariseohù guí njahù ngu
ra xùtßa vaso ne ra xùtßa manza,
xùqui hønsê møte ha nu mbo xi rá
ntsßo. Nußahû guí ne gui pønga ri
hmihù ja yá thandi ya jâßi, pe oda ri
mfenihù ra nthate ne ra ntsßoßmùi.
40� � ¡ßNagyá ßbêmfenihù! ¿Ha hinguí
pâhù gue Ajuâ go gueßâ bi hyoca
maxøgue rá ßbai ra jâßi, de thi rá
ndoßyo ne de mbo rá mfeni?
41� �Bá faxhù ya hyoya con gatho ri
mùihù, y njabù hâ, da hnequi gue xá
ntßaxi ri mfenihù.

42� � ¡Huecateßihù nußahù fariseohù
ngueßâ ma xi dra castigaßihù! Ngueßâ
guí ßuecjù ßrêtßa de ra bêxo pa Ajuâ
de núßâ guí pahù de ra xâcßri ne ra
ruda ne gatho maßra ya ndâpo núßù
hintsßù ri muui ndunthi, pe nura hño
hinguí øßtuahù ri miqußeihù, nixi
otho ri hmâtehù co Ajuâ. Xá hño gui
umfù Ajuâ núßâ rí ßñepabi de ya tßøtße
guí pahù, pe maßna mahyoni hingui
pumfrihù gui ßyøthù nzântho ra hño
ne gui pêßtshù ra hmâte co Ajuâ.

43� � ¡Huecateßihù nußahù fariseohù
ngueßâ ma xi dra castigaßihù! Ngueßâ
nzântho guí ne gui hñuhù ja ya hoga
hudi dega nsu ja ya nijâ, ne nzântho
guí nehù dra zênjuaßihù co ndunthi
ra tßequßei ja ya tai.

44� � ¡Núßahù gyá xahnatehù de ra
ley, ne núßahù gyá fariseohù, ßnagyá
yohmihù! ¡Huecateßihù ngueßâ ma xi

dra castigaßihù! Ngueßâ nußahù guí
tsßocuahù yá mfeni ya jâßi, guí njahù
ngu ya ntßagui hingui hnequi, ha
ßrani ya jâßi mañâ de gueßù pe nixi
pâdißù tengu rá ntsßo mbo.

45� �Nepù bi dâdi ßnara xahnate de
ra ley ne bi ßñembabi ra Jesu:

—Ma Xahnateßihe, ora guí mâ
njabù, guí ñâmaßñù de guecje nehe
núje dyá xahnatehe de ra ley.

46� �Pe nura Jesu bi ßñembabißù:
—¡Huecateßihù nußahù gyá

xahnatehù de ra ley ngueßâ ma xi dra
castigaßihù nehe! Ngueßâ guí japhù
ya jâßi da ßyøtßa ßraya tßøtße núßù
hingui tsa da ßyøtße, pa guí eñhù gue
njabù da za da dênba rá ley Ajuâ, ha
nußahû nixi guí øtuahù nurá leyßâ, ja
ra uênda guí tutuahù ya jâßi ßnara
ßbatsßi xi rá hñù y ni tsßù hinguí
faxhù da ndude.

47� � ¡Huecateßihù ngueßâ ma xi dra
castigaßihù! Ngueßâ guí yopa hocuahù
yá pantyo ndu yá ßmêhni Ajuâ núßù
bi hyosê ndu ri xitahù.
48� �Njabù ri hnequi gue guí tênbathohù
yá ßmùi ndu ri xitahù, ngueßâ núßû go
gueßù bi hyo nuya ßmêhnißù, ha nußahù
go guí yopa hocuahù yá pantyo,
hangue ri hnequi gue ßnada ri mfenihù
co ndu ri xitahù.

49� �Hangue sêhê Ajuâ go gueßâ xqui
ßñena co rá dânga mfâdißâ: “Núßû ma
ga pênpa ma ßmêhni núßù da mânga
ma noya, pe ßra de gueßù ma da
hyoßù, ha nu maßra ma da ùtsaßù.”
50� �Hangue nuya jâßi ßbùibya, Ajuâ ma
da hñâßmba nguêndaßù de gatho yá
mâca ji yá ßmêhni Ajuâ xa mfani desde
bi mùdi ra ximhai,
51� �desde ra Abé asta ra Sacaría núßâ bi
tho mbo ra ndânijâ guetbù ja ra ata.
Hangue nugui dí xißahù gue Ajuâ ma
da ßyambabi núßù ya jâßi ßbùi mapaya
de núßù ya hojâßi xa tho.

52� � ¡Huecateßihù nußahù gyá
xahnatehù de ra ley ngueßâ ma xi dra
castigaßihù! Ngueßâ go osê ri ßyêhù rá

mfâdi de ra mâca noya, pe nußahû ni
guí hophù maßra toßo da nehmâ da
bâdi, ha ni gueßahù hinguí ne gui
pâhù.

53� �Nu mi uadi bi mânga njabù ra
Jesu, ya xahnate de ra ley ne ya
fariseo xi bi bø yá cuê con gueßâ,
nepù bi mùdißù xi bi ßyøßtua ndunthi
ya ntßani,
54� �ngueßâ mi ne xa ßyødeßù da
ñâmaßñùßâ pa njabù xa za xa ñâpabißù.,1112

Jamasuhù de ya tsßo ntßudi de ya
fariseo ya yohmi

12 � 1� �Nepù de gueßâ bi muntsßa
ya ßmotho gá jâßi, y co yá

ndunthißù mri netßasê ßna ngu maßna.
Y nura Jesu bi mùdi bi zofo ßmêtßo
sêhê yá nxadi ne bi ßñembabi:

—Jamasuhù de yá tsßo ntßutuate
ya fariseo, ngueßâ nußû xi ya yohmi,
ne yá ntßutuate nja ngu ra nzoi tsini.
2� �Pe ma da zø ra pa da fâtuabi yá
ntßutuate gue xá ntsßo, ngueßâ gatho
núßâ tßâguibya, ßnara pa ma da hnequi,
ne gatho núßâ tßøtße mantßâguibya, ma
da zø ra pa da fâdi.
3� �Hangue nugui dí xißahù gue gatho
núßâ guí mâñhù mantßâgui, ßmêfa ma
da fâdi habùraza, y gatho núßâ guí
mâñhù dega njone ßnambù, nußà ma
da hmâ ntsßêdi pa da ntßøde habùraza.

Toßo mahyoni gui tsuhù
(Mt. 10:28d d d d d-31)

4� �Nepù ra Jesu bi ßñembabißù:
—Núßahù guí ßyohù con guequi,

oxqui tsuhù núßâ toßo da ne da hñâcßa
ri tehù ne ßmêfa ya hinda za te da
ßyøßtßaßihù.
5� �Nugui dí xißahù, gue nu Ajuâ hønsê
go gueßâ mahyoni gui tsuhùßâ, ngueßâ
nußà da za da hñâcßa ri tehù, ne pêßtsa
ra tsßêdi pa da mêhnßahù ja ra nidu
nehe.

6� �Ya zi tsßintsßù hintsßù ri muui
asta ßba cùtßa por ngùdmi, ¿ha ngue
hâ? Masque nußû hini muui ndunthi,

pe Ajuâ hinhyaßmù ri pumfri ni ßna
de gueßù.
7� �Xihmâßihù, gue asta ri stâhù Ajuâ pâdi
ri hangußù. Hangue oguí tsuhù, ngueßâ
maßna grí muuihù que nuya tsßintsßù.

Núßù toßo damajuâni de ra Jesu ja
yá thandi ya jâßi

(Mt. 10:32d d d d d-33; 12:32; 10:19d d d d d-20)

8� �Ne dí xißahù gue gatho núßù toßo
ma da mânga ja yá thandi ya jâßi gue
xa gamfrigui, necagui ma ga mânga
ja yá thandi yá ênxê Ajuâ gue
majuâni xa gamfrigui.
9� �Pe nußù tóßo tsu ne cøngagui ja yá
thandi ya jâßi, necagui ma ga mâ ja yá
thandi yá ênxê Ajuâ gue nußû hinstá
pâdi.

10� �Nußâ tóßo da ñâmaßñù de Núßâ
Toßo bi e bi Njâßi, Ajuâ da pumbabi;
pe nußâ tóßo da ñâmaßñù de ra Mâca
Ndâhi, nußà hinda pumbabißâ.

11� �Nu sta tsßixßahù ja yá nijâßù o ja
yá thandi ya nzaya o ja maßra ya ndâ
de ya hnini, oxqui tu ri mùihù ndaßâ
ma gui thâdihù, nixi oxqui beñhù
ßmêtßo ndaßâ ma gui mâñhù,
12� �ngueßâ nura ora gui ñâhù, rá Mâca
Ndâhi Ajuâ ma da ßñußtßahù ndaßâ rí
ßñepi gui mâñhù.

Jamasuhù de ra ncßatßabojâ

13� �Nepù ßna de núßâ ra hmuntsjâßi
bi ßñembabi ra Jesu:

—Ma Xahnateßi, xipa tsßù ma cu
da ßracagui núßâ rí ßñepqui de núßâ bi
zogahe ndu ma dadahe.

14� �Pe nura Jesu bi ßñembabißâ:
—Xißaßi, ¿pa te guí xiqui njabù?

¿Xi toßo xa hñuxcaguiga dega nzaya
o dega hyeca hai?

15� �Nehe bi ßñena:
—Jamasuhù pa hingui hyøcuahù

yá hño ra ximhai ne gui ne gui
pêßtshùßù, ngueßâ hingue po ya hño
de ra ximhai ma da nja rá te ra jâßi.

16� �Nepù bi xipa ßnara ßbede núßâ
ra hmuntsjâßi, ne bi ßñembabi:

—Mi ßbùi ßnara ßñøhø xi mi pêßtsa
ndunthi yá hño, y nuyá hai nehe bi
unga ßnara dânga sofo.
17� �Nepù núßâ ra ßñøhø bi ßño rá mfeni
ne bi ßñena: “¿Te ga øtbya gue otho
habù ga pêßtsa gatho ma sofo?”
18� �Y nußà bi beni ne bi ßñensê: “Ya dí
pâdi te ma ga øtße, ma ga yøßta nuyù
ma troha, ne ma ga hoca maßra maßna
dya dângui, ne ja ga ùtni gatho ma
sofo ne gatho núßâ maßna te dí pêßtsi.
19� �Y nu xcrá juadi ga pêßtsni gatho, nußbû
ga embabi ma te: Nubyá hâ, jani gatho
núßâ te gui hyoni pa ndunthi ya jêya da
ßñepù. Nubyá da za gui ntsaya, gui ñuni,
gui ntsithe, gui johya ndunthi.”
20� �Pe Ajuâ bi ßñembabi núßâ ra ßñøhø:
“ßNagrá ßbêmfeni, núbya dí nxuui ma
gui tu, y gatho núßâ guí pêßtsi, ma gui
tsopù nixi guí pâdi pa toßo.”
21� �Njabùtho nehe núßâ toßo xa muntsßa
ndunthi yá hño pa guesêßâ, pe nu sta
du, ma da hñoya ja rá thandi Ajuâ.

Ajuâ ri su gatho yá bâtsi
(Mt. 6:25d d d d d-34)

22� �Nepù ra Jesu bi ßñembabi yá
nxadi:

—Nubyá dí xißahù, oguí tu ri
mùihù de núßâ te gui tsihù nixi núßâ
te gui hyehù.
23� �Ngueßâ nuri tehù maßna ri muui que
ra hñuni, ha nuri ndoßyohù maßna ri
muui que ra he.
24� �Hyanthù ya ca, nußû hingui potßi
nixi xofo, nixi otho yá troha, pe Ajuâ
go gueßâ ri ßuinißù. ¡Pe nußahù maßna
grí muuihù que ya ca, ne maßna grí
muuihù que nußâraza ya tsßintsßù!
25� �¿Toßo ßna de gueßahù núßâ da hñuxa
má tsßù rá hñetsßi de rá tsßêdisê? Ni ßna
hinda za da ßyøtßa njabù.
26� �Nußbû ¿hanja guí tu ri mùihù po
maßra ya tßøtße de ri tehù?

27� �Hyanthù ya døni hanja gra
nhye. Nußû hingui hetßi nixi pê maßna
ra ßbêfi, pe maßna ri hnequi mahotho
que yá hoga he ra ndâ Salomó

masque mri hñe mahothoßâ.
28� � ßBù Ajuâ heta ya ndâpo núßù ßba ja
ra mbonthi da ndømbya, ne rixudi dra
cßùßtsi ne dra tsßâtßi, xi nußahù, ¿hanja
hinguí camfrihù gue Ajuâ maßna da
heßtßahù que gueßù?
29� �Hangue odi oda ri mfenihù núßâ te
gui tsihù ne núßâ te gui hyehù, ne odi
tu ri mùihù núßâ te ri ßbêßaßihù.
30� �Ngueßâ gatho núßù ya jâßi hingui
camfri, nzântho oda yá mfeni núßâ te
da zi ne te da hye, ne tu yá mùißù ßbù
te ßbêpabi. Pe ri Dadahù núßâ bí ßbù
mahetsßi, nußà pâdi xá hño te gatho
øßtßahù ra ßbêdi.
31� �Nußahù, nußâ gui ßyøthù, ßmêtßo
hyoñhù hanja da za gui ßbùhù xá hño
ja rá hmanda Ajuâ, y nußà da ßraßahù
gatho núßâ te gui hyoñhù.

Pêßtsa ri hñohù nuni mahetsßi
(Mt. 6:19d d d d d-21)

32� �Ma zi tßùca taxo dêtißihù, oguí
tsuhù núßâ te da ßbêßaßihù, ngueßâ
Ajuâ ri Dadahù go gueßâ rá paha pa
gui ßbùhù ja rá hmandaßâ, ne nußà ma
da sußaßihù.
33� �Hangue pahù gatho núßâ guí
pêßtshù, ne hyecuabihù ya hyoya,
njabù gui øtßa ri ßmêßtsihù nuni
mahetsßi núßâ hinhyaßmù da thegue
nixi da tsßoqui, ne nuni hinda za da
yùtßa ya be pa da bepßahù, nixi ya
zußue hinda zipßahù núßâ xcá pêßtshù.
34� �Ngueßâ habù ja ri ßmêßtsihù, ja
guehni oda ri mfenihù.

Hñocjù ne ndøßmhù ngu
ßraya hoga ßbêgo

35,36� �Hñocjù ne ndøßmhù. Njahù
ngu ßraya hoga ßbêgo di zø yá ñotßi ne
tøßma yá hmu sta menga ja ßnara ngo
dega nthâti, ha nu sta gantßa ra
gosthi, nußû ßbestho da xocuabi.
37� �Ma da johya ndunthi núßù ya ßbêgo
di nuhu sta zø yá hmu. Nugui dí
xißahù gue nura hmußâ da mø ra mexa
ne da ßñei da ßuini.

38� �Masque ßbù da zøhø made ra xuui o
ante da hyatsßi, ma da johya ya ßbêgo
núßù da tsßùdi di nuhu.
39� �Nehe dí xißahù, ßbù ßnara jâßi di
pâhmâ haßmù da zøhø ra be ja rá ngu,
nußbû nura jâßißâ hinda ßñâhâ, di su rá
ngu pa hinda hyopabi ra be da yùtßi da
bepi.
40� �Hangue neßaßihù ndøßmihù, ngueßâ
núßâ ra pa nixi gri beñhù, gueßbù xcrí
thâmfrihù ma dua yopa pengui Núßâ
Toßo bi e bi Njâßi.

Ra hoga ßbêgo ne ra tsßoßbêgo
(Mt. 24:45d d d d d-51)

41� �Nepù ra Pedro bi ßyambi ne bi
ßñena:

—Ma zi Hmußi, xi nuna ßbede ja
juadi gá mâ, ¿ha gue hønsê pa
guecje, o pa gatho ya jâßi?

42� �Nepù ra zi Hmu Jesu bi ßñena:
—Xi ßnara hmu de ßnara ngu, ßbù

da bøni da ma, ¿toßo da zocuabi rá
ßbêfi pa da su ne pa da ßuimba gatho
yá mêfi? Da zocuabi ßnara hoga ßbêgo
núßâ pâ da su gatho, ¿ha ngue hâ?
43� �Xi da johya núßâ ra ßbêgo nu sta zø
rá hmu di øtßa gatho ngu núßâ xqui
zocuabi.
44� �Majuâni dí xißahù, gue núßâ ra hmu
ma da hñuxa núßâ ra hoga ßbêgo pa da
supa gatho núßâ di pêßtsa ja rá ngu.
45� �Pe nußbù núßâ ra ßbêgo toßo bi tsßogui
pa da supa rá ßbêfi rá hmu, da beni
gue hißme dua penga rá hmu, nepù
nußà da mùdi da naßmbabi yá
mißbêgoui ne ya ßbêhñâ núßù ri ßmêgo
pa da ßuinga ya mêfi, y nußà go xi dri
ñuni ne dri nti.
46� �Ha nurá hmu da zøhø núßâ ra paßâ
hindi tøßmi. Nußbû nura ßbêgoßâ ma da
castiga rá hmu ngu ma da ncastiga
núßù maßra ya tsßoßbêgo.

47� �Nußâ ra ßbêgo pâdi xá hño núßâ
rá hne rá hmu, ne hinda ßyøtße, núßà
xi dra castiga co ya mfêi.
48� �Pe nußâ ra ßbêgo hindi pâdi xá hño
tengu rá ßbêfi rá hmu, ne hinda mêfi

xá hño, dra castiga pe hinga ndunthi
ngu núßâ maßna. Ngueßâ nußâ tóßo da
tßêntßua rá ßyê ndunthi ra ßbêfi, go
gueßâ maßna ma da thâßmba nguênda.
Ne nußâ tóßo da tßumbabi ndunthi pa
da su, gueßâ nehe ma da tßambabi
ndunthi.

Po rá ngue ra Jesu ma
da hyegue ya jâßi

(Mt. 10:34d d d d d-36)

49� �Nugui ngueßâ stuá ehe nuua ja
ra ximhai, ma da nja ya ntßùtsate ne
ya hegue po rá nguecagui, ne dí ne
da njabù ßbestho.
50� �Ne nugui pêßtsi ga thogui ndunthi ya
ùgui ne ya tsßothogui, ne dí ne da
njabù ßbestho.
51� �Guí hu ri mùihù gue ngueßâ stuá ehe
hinda ma da nja ra tuhni ja ra ximhai.
Hina, ngueßâ por guequi ma da nja ya
hegue ne ya tuhni.
52� �Desde núbya pa dí ßñepù, ßbù ßnara
ßmùi di ßbùi cùtßa dya mengu, nußû ma
da ntunsê ne da hyegue po rá nguequi;
ßbù di ßbùi hñu núßù hingui camfrigui,
da ùtsa núßù má yoho camfrigui, ha
nußbù di ßbù yoho núßù hingui
camfrigui, da ùtsa núßù má hñu.
53� �Ya dada da ùtsa yá tßù, ha nuya tßù
da ùtsa yá dada. Ya nânâ da ùtsa yá
tßixu, ha nuya tßixu da ùtsa yá nânâ.
Nuya suegra da ùtsa yá tsßihuê, ha
nuya tsßihuê da ùtsa yá suegra.

Ya ntßudi de te bra ßñehe
(Mt. 16:1d d d d d-4; Mr. 8:11 d d d d d-13)

54� �Nehe ra Jesu bi ßñembabi ya
jâßi:

—Ora gui hyanthù da njùxa ya
guui lado yùhyadi, ßbestho guí eñhù
gue ma da ßuâi, y majuâni da ßuâi.
55� �Ora da mùdi ya panthi, guí eñhù
gue ya ma da zø ra pahyadi, y
majuâni ya ma da njabù.
56� � ¡ßNagyá yohmihù! ßBestho guí
huxhù nguênda núßâ ma da nja ngueßâ
guí hanthù núßâ ri hnequi ja ra ximhai

ne mahetsßi, pe ¿hanja hingo guí
huxhù nguênda de núßù ya ntßudi ri
hnequibya pa gui pâhmâhù toßogui?

Cohù ßnara cohi co ri ncontrahù
(Mt. 5:25d d d d d-26)

57� �¿Hanja hinguí beñhù de sêhêßihù
ndaßâ xá hño gui ßyøthù y ndaßâ hina?
58� �Nußbù ßna toßo da zixßaßi pa ja ra
tsßùtbi, nu xcrí ßyohù ja ra ßñu,
ßramanu gui cohui ßnara cohi de grí
yosêhù, pa njabù ya hinda zixßaßi ja ra
nzaya, ngueßâ nußbù gui tsøñhù ja ra
nzaya, nußà da ßbêpa ra polecia da
zixßaßi, ha núßâ ra polecia ma da goßa
fadi.
59� �Y de guehni hingui pøni asta hingui
jutßi gatho núßâ gri tu.,1213

Mahyoni gui ñobrihù de ri tsßoquihù

13 � 1� �De nuya paßù bi zønga ßraya
jâßi habù mi ßbù ra Jesu pa bi

xipabi gue ra Pilato xqui hyo ßraya
me Galilea. Núßù ya me Galilea xqui
zønga Jerusale pa da hyo ßraya mboßni
dega hñâßti pa Ajuâ, nepù nura Pilato
bi manda da thoßù, y nuyá jißù bi
nthântsßui yá ji ya mboßni.
2� �Y nura Jesu bi ßñembabi:

—¿Ha guí hu ri mùihù bi tßøßtuabi
njabù núßù ya jâßi ngueßâ maßna myá
ßyøtßatsßoqui que maßra ya me
Galilea?
3� �Hina. Pe nußbù núßahù nehe hingui
ñobri de ri tsßoquihù, neßahù ma gui
ßmêdihù nehe ngu bi ßmêdißù.
4� �Xi núßù ßrêtßamahñâto ya jâßi bi zêßma
ra torre de Siloé, ¿ha guí hu ri mùihù
gue maßna myá ßyøtßatsßoquißù que
gatho maßra ya me Jerusale?
5� �Hina, pe nußbù hingui ñobrihù de ri
tsßoquihù, gatho ma gui ßmêdihù nehe
ngu bi ßmêdißù.

Ra ßbede de ßnara ßbai gá igo núßâ
himbi nøgue yá fruta

6� �Y ra Jesu bi xipa ßnara ßbede ya
jâßi ne bi ßñembabi:

—ßNara ßñøhø mi pêßtsa ßna ßbai ra
igo ja rá uâßobxi, y ßnara pa bi ma bá
cßâßtsi ua di tøgue yá fruta, pe hinte
bi zùdi.
7� �Nepù núßâ ra me uâßobxi bi ßñembabi
núßâ rá mêfi mi mpê ja ra uâßobxi: “Dí ne
gui tsêca nuna ra ßbai gá igo, ngueßâ ya
hñu njêya stá ehe dí handi ua di tøgue yá
fruta, pe hinte stá tsùdi. Hangue ¿pa te
hønsê xa hñânga ndunthi ra hai habù
ßbai, ne hinte ri uni?”
8� �Nepù bi ßñenga núßâ ra mêfi dega
uâßobxi: “Pøde hina, hinga tsêcjù, ma
ga fønba ra hai ne ga ùßti.
9� �Xâmâ njabù da unga yá fruta, pe
nußbù hinda uni, nußbû hâ, ga tsêcjù.”

ßNara pa dega tsaya ra Jesu bi
ßyøthe ßnara ßbêhñâ mrá ncßostha

10� �Nepù ßnara pa dega tsaya ra
Jesu mi ßbù ja ßnara nijâ mi xahna ya
jâßi.
11� �Ne mi ßbùhni ßnara zi ßbêhñâ mi
hñeni, ya mi pêßtsa ßrêtßamahñâto
njêya mi njabù. ßNara tsßondâhi xqui
japi da ncßostha, nixi himi tsa da
juânga rá ndoßyo ni ßna tùi.
12� �Nu mi hyandi ra Jesu bi zofo ne bi
ßñembabi:

—Nânà, nubyá ya xcá ñâni de ri
hñeni.

13� �Nepù nußà bi hñuxa yá ßyê ja ra
zi ßbêhñâ, y núßâ ra oraßâ ßbestho bi
za bi juânga rá ndoßyo xá hño, ne bi
mùdi bi xøcambeni Ajuâ.
14� �Pe nura ndâ de ra nijâ bi bø rá cuê
ngueßâ ra Jesu bi ßyøthe núßâ ra zi
ßbêhñâ ha mrá pa dega tsaya ra paßâ,
ne bi ßñembabi ya jâßi:

—Dí pêßtshù ßrato ma pa pa ga
mpêfihù. Y núßù ya paßù ßbù tsùßahù
ya hñeni, ua ehù pa da tßøtheßihù.
Oxqui ma go gui ehù núßù ya pa dega
tsaya pa da tßøtheßihù.

15� �Nepù ra Jesu bi dâdi ne bi
ßñembabi:

—ßNagyá yohmihù, ¿ha gue
hinguí xoßthù ri ndâmfrihù o ri

burruhù pa gui tsixhù da ntsithe
masque ra pa dega tsaya?
16� �Ha nuna zi ßbêhñâ xqui ßñehe desde
yá jâßi ndu ra Abrá, ha ra Satá xa japi
xa hñeni ya øtßa ßrêtßamahñâto njêya,
¿ha gue hiní ßñepabini da tßêmbabi
núßâ pêßtsni masque ra pa dega tsaya?

17� �Y nu mi mânga njabù ra Jesu,
gatho nuyá ncontra mi ßbùhni bi
mêßtsa yá tsa de núßâ bi mâñßâ. Pe nu
maßra ya jâßi mri xøcambeni Ajuâ nu
mi hyanda ya dânga tßøtße mi øtßa ra
Jesu.

Ra ßbede de ra nda dega mostasa
(Mt. 13:31d d d d d-32; Mr. 4:30d d d d d-32)

18� �Nehe bi ßñena ra Jesu:
—Ma ga xißahù ßnara ßbede ri

nhyêcuaui rá hmanda Ajuâ.
19� �Nußà nja ngu ßnara zi nda dega
mostasa núßâ da motßa ßnara ßñøhø ja
rá huâhi. Y nußà da nte xi dra dângui
ngu ßnara ßbai gá za, y asta ja da
hyocni yá ßbafi ya tsßintsßù.

Ra ßbede de ra nzoi
(Mt. 13:33)

20� �Nehe bi ßñena ra Jesu:
—Ma ga xißahù maßna ra ßbede ri

nhyêcuaui rá hmanda Ajuâ.
21� �Nurá hmanda Ajuâ ri nhyêhui ra
nzoi núßâ bi mantßa ßnara ßbêhñâ co
ngu ßnate kilo ra arina pa da hyoca ya
thuhme. Bi mantßi xá hño asta xi bi
ntsini gatho ja ra arina, masque mi ßna
zi tùi ra nzoi.

Ra tsßißma gosthi
(Mt. 7:13d d d d d-14, 21 d d d d d-23)

22� �Ha nura Jesu bi sigui rá ßñu pa
rí ma Jerusale. Bi thogui ja ßraya
dânga hnini ne ya tßùca hnini pa mi
xahna ya jâßi.
23� �Y ßnara jâßi bi ßyambabi ne bi
ßñembi:

—Ndada, ¿ha gue ßna tùi ya jâßi
núßù ma da mpøhø?

Ha nußà bi ßñembabi:

24� �—ßYøtßa ra tsßêdi gui cùtßa ja ra
tsßißma gosthi núßâ rí ma pa ja ra te
pa nzântho. Nugui dí xißaßi, gue
ndunthi di nehmâ da yùtßini, pe ya
hinda za.
25� �Nja ngu de stí gotßa ra gosthi núßâ
toßo rá mêti ßnara ngu, njabù nußahù
ßmêfa ja gri ganthmâhù ne gri eñhù:
“Ma zi Hmußihe, xogahe ra gosthi.” Pe
nußà ma da dâdi ne ma da ßñeñßahù:
“Hindí pâßaßihù, nixi dí pâdi habù gyá
menguhù.”
26� �Nepù nußahù ma gui ßñembabihù:
“¿Hanja hinguí pâcje? gue ndrí ñuñhù
ne ndrí ntsithehù, ne ja ma hninihe go
gueßi gá ßñutcahe ri noya.”
27� �Pe nußà ma da ßñeñßahù: “Dí xißahù
gue hindí pâßaßihù, nixi dí pâdi habù
xqui ßñehù. Rí maha de guecua, gatho
núßahù gyá ßyøtßatsßoquihù.”
28� �Y ra oraßâ ja guehni ma gui nzonihù
ne ma xi da du ri mùihù ndunthi nu
xcrí hyanthù ndu ri mùdi xitahù ra
Abrá, ne ra Isaac, ne ra Cobo, ne gatho
yá ßmêhni Ajuâ di ßbùhni habù bí
manda Ajuâ, y nußahù hinda ma da
thoßahù gui cùthù, ma gui cohihù thi.
29� �Ne ma dua ehe ya jâßi de habùraza
maxøgue de ra ximhai, desde
bøxhyadi asta yùhyadi, ne desde
mahuifi asta macßangui, y ma da
yùtßißù nuni habù bí manda Ajuâ ne
ma dí hñudinißù ja ra mexa pa da
ñuni.
30� �Y nura paßâ nußù tóßo ya dânguibya,
ma da notsißù, ha nußù tóßo ya
notsibya, ma da ndânguißù.

Ra Jesu bi du rá mùi po
ya me Jerusale
(Mt. 23:37d d d d d-39)

31� �Y ja núßâ ra paßâ bi zø ßraya
fariseo há mi ßbù ra Jesu ne bi
ßñembabißâ:

—Rí ma de guecua, ngueßâ nura
ndâ Erode êcßaßi da hyoßi.

32� �Y nura Jesu bi dâdi ne bi
ßñembabißù:

—Rí maha bá xiphù núßâ ra
cßuamba jâßißâ gue nugui nubya ne
rixudi ma ga sigui ga ênga ya
tsßondâhi ne ga øthe ya daßthi asta
hinga juata ma ßbêfi.
33� �Ne nu xcrá juata ma ßbêfi de guecua
ga jù ma ßñu ga ma pa Jerusale,
ngueßâ ja guehni nzântho xa thopa yá
ßmêhni Ajuâ, hangue ja grá mani nehe.

34� � ¡Núßahù gyá menguhù Jerusale,
go gueßahù guí cßanhù co ya do gatho
nuya ßmêhni xuá pêhnßahù Ajuâ y
asta guí hohù! ¡Hangu ya ßmißqui dá
ne ga muntsßahmâ gatho ri bâtsihù,
dá nja ngu ßnara zi øni muntsßa yá
bâtsi pa da huitsßi ja yá hua, pe
nußahù hinhyaßmù gá ne gá ßyødehù!
35� �Pe desde nubya Ajuâ ma da
hyêcßasêhù ri nijâhù. Ne dí xißahù gue
ya hingui yopi gui hyandgaguihù asta
hinda zø núßâ ra pa gui ßñeñhù: “Xi
njâpi nuni toßo xuá mêhna Ajuâ ma
Hmuhù.”,1314

Ra Jesu bi ßyøthe ßnara ßñøhø
núßâ mi neni

14 � 1� � ßNara pa dega tsaya bi ma
ra Jesu da ñunga ja rá ngu

ßnara ndâ gá fariseo, ha nu maßra ya
fariseo mi sutho de núßâ mi øtße.
2� �Ne ja guehni mi ßbùhni ßnara ßñøhø xi
mi nenißâ.
3� �Nepù nura Jesu bi ßyambabi ya
fariseo ne ya xahnate de ra ley ne bi
ßñembabi:

—¿Te mânga ja ra ley, ha gue da
za da tßøthe ßnara daßthi ja ra pa dega
tsaya, o hina?

4� �Pe nußû ni ßnara noya himbi
dâdi, bi hmetho. Nußbû ra Jesu bi
hñuxa rá ßyê ja núßâ ra ßñøhø mi neni,
ne bi ßyøthe ne bi mêhni da ma.
5� �Nepù bi ßñembabi ya fariseo:

—¿Toßo ßna de gueßahù ßbù da zo
ßnari burruhù o ßnari ndâmfrihù ja
ßnara poso, nepù hingui hñâihù
ngueßâ ra pa dega tsaya?

6� �Y nußû himbi za te bi dâdi.

Ya mùdi hudi ja ßnara
ngo dega nthâti

7� �Ha ra Jesu bi hyandi mi tsøhø
núßù xqui tsßohni ja ra hñuni ne mi
huahnißù ya mùdi hudi pa da hñudi
ja ra mexa, nußbû nußà bi umbabißù
ßnara tsßofo ne bi ßñembabi:

8� �—Nußbù dra tsßohnßaßi ja ßnara
ngo dega nthâti, oguí hudi ßbestho ja
ya mùdi hudi, xißbù da zøhø maßna
núßâ xa tsßohni ne maßna dri tsßapa
mfeni que gueßi.
9� �Nepù núßâ toßo xa zohnßaßi da ßñeñßaßi:
“Tsocuabù ra hudi nuni maßna.” Y núßâ
ra oraßâ ßnara ßbêtsa pa gueßi, y gui ßbai
ua hudi asta ja ra ñâni.
10� �Nußâ mahyoni gui ßyøtße nußbù dra
tsßohnßaßi ja ßnara hñuni, hñudi asta ja
ra ñâni, pa nu sta hyantßaßi núßâ toßo
xa zohnßaßi da ßñeñßaßi: “¿Hanja asta ja
guí hucua? Thogui rí ma nuni asta ja
ya mùdi hudi.” Y njabù hâ, da hyanda
núßù maßra di huhni ja ra mexa gue xi
tsßapßa mfeni neheßi.
11� �Nugui dí xißahù, nußâ tóßo ri ßñexasê
de rá mfeni ma da ßbê rá tsa, pe nußâ
tóßo hini ßñexasê, da tßeßtsua rá nsu.

12� �Y bi ßñembabi ra Jesu núßâ toßo
xqui zohni:

—Nußbù gui beni gui unga ßnara
hñuni o ßnara ntßoxi nuua ja ri ngu,
oxqui zohni hønsê ri amigo, nixi ri
cu, nixi hønsê núßù te ri njaui, nixi
núßù ri ßnangu ja te pêßtsi, ngueßâ
nußû ßnara pa da zohnßaßi nehe, y
njabù da coßtsßaßi ngu núßâ xcá
ßyøßtuabi.
13� �Nußâ gui ßyøtße, ora guí øtßango,
zohna ya zi hyoya, ne núßù ya zi daßthi
xa nza yá ndoßyo hingui tsa da ßñâni,
ne ya zi doua, ne ya zi goda.
14� �Núßù ya zi jâßißù hinda ma da
coßtsßaßi de núßâ gui ßyøßtuabißù, pe
ßmêfa de rá ñoho ra ßmùi nu xcrí yopa
nte con gatho núßù maßra toßo xa ßyøtße
xá hño, ma gui hñânga ri thâhâ co
ndunthi ra johya.

Ra ßbede de ßnara ßñøhø
bi ßñøtßango

15� �Y nu mi ßyøde njabù núßù ya
jâßi mi huhni ja ra mexa, ßna de gueßù
bi ßñembabi ra Jesu:

—Tengu da johya núßâ toßo ma da
hñudi da ñuni de guehni habù bí
manda Ajuâ.

16� �Nepù nura Jesu bi ßñembabi:
—ßNara pa ßnara ßñøhø bi

ßñøtßango ne bi mêhna yá ßbêgo pa
da zohna ya jâßi.
17� �Nepù nu mi zø ra ora pa ra ntßoxi, bi
mênpa ra noya co ßnara ßbêgo pa bá
embabi gatho núßù xqui mbitabi: “Ya
maha ßnâ, ya bí jabù ra mexa xa
nthoqui pa gueßahù.”
18� �Pe gatho núßù xqui mbitabi bi mùdi
bi ßya ra pumbate ngueßâ bi ßñotho yá
luga. Nußâ rá mùdi bi sipi bi ßñena:
“Gui pungui, pøde hinda za ga ma. Ja
núbya dá juadi dá tanga ßnara hai, y
mahyoni ga ma ga cßâßtsi.”
19� �Ha nu maßna bi ßñena: “Stá tanga
cùtßa ntßêi ya ndâmfri, y dí adi gui
pungui, hinda za ga ma, ngueßâ
mahyoni ma ga nu ua da mpêfi xá
hño.”
20� �Ha nu maßna bi ßñena: “Ja núbya dá
juadi dá nthâti, otho ma luga ga ma.”
21� �Ha nu mi menga núßâ ra ßbêgo ja rá
hmu, bi xipabi te gá dâdi cada ßna
núßù xqui mbitabi. Nußbû nura hmu xi
bi bø rá cuê ne bi ßñembabi rá ßbêgo:
“Rí ma ja ra tai ne ja ya ßñu de ra
hnini ua tsincaua gatho núßù gui
tsùpù, gatho ya zi hyoya ne núßù xa
nza yá ndoßyo ne hingui tsa da ßñâni,
ne ya doua, ne ya goda, pa ga
ñußmeßù.”
22� �Ne ya ßmêfa nura ßbêgo bi ßñembabi
rá hmu: “Ya stá øtßa núßâ gá xicagui,
pe ponguitho ya hudi de ja ra mexa.”
23� �Nepù nura hmu bi ßñembabi rá
ßbêgo: “Nubyá rí ma ja ya dâßñu ne ya
tßùca ßñu núßù ßranga ja ya mbonthi, y
gui ja güi tsi gatho núßù gui tsùdi pa

da ñuxa nuya hudi ponguitho ja ma
mexa.
24� �Ngueßâ nugui dí mâ gue núßù dá
mbitabi ra mùdi, ni ßna de gueßù hinda
ñuni con guequi.”

Núßù toßo da za da dêna ra Jesu

25� �Ndunthi ya jâßi mri dêna ra Jesu,
y nußà bi mpùntsßi ne bi ßñembabißù:

26� �—Nußâ tóßo ne dua nxadi,
mahyoni maßna da mâdigui que rá
dada, ne rá nânâ, ne rá ßbêhñâ, ne yá
bâtsi, ne yá cu, ne rá tesê; pe nußbù
hina, hinda za.
27� �Ha nußâ tóßo hinda ßñêi da dêngagui
masque da ßbêdi gatho, hinda za ga
øtße ma nxadißâ.
28� �Xißbù ßnara jâßi da beni da hyoca
ßnara dânga ngu, ¿ha gue hinda beni
ßmêtßo te gatho mahyoni pa da uadi da
hyoqui?
29� �Pe nußbù hinda beni ßmêtßo, ne ßbù
hønsê bi fùtua rá ua rá ngu, nepù ya
hinda juati, y gatho núßù toßo da
hyandi ma da nthede de gueßâ,
30� �ne da ßñena: “Nuna ßñøhøni hønsê bi
mùta rá ßbêfi, ya himbi za bi juati.”
31� �O xißbù ßnara ndâ beni da
ßñøtßatuhni co maßna rá mindâui núßâ
pêßtsa ßnate ßmo ya soldado, ¿ha gue
hinda beni ßmêtßo ua da za da ntâte co
núßù ßrêtßa ßmo yá soldado?
32� �Y nußbù da beni ßmêtßo gue hinda
ntâte, da mênpa ra noya maßna rá
mindâui núßâ bra ßñe yabùtho, gue ya
hinda ntunhui.
33� �Hangue nugui dí xißahù, toraza de
gueßahù nußbù hingui tsogui gatho
núßâ guí pêßtshù, hinda za dua
nxadißihù.

Rá tsßêdi ra u
(Mt. 5:13; Mr. 9:50)

34� �Nura u xá hño, pe nußbù ya bi
ßbê rá hño, ¿hanja da za da yopa
cùqui?
35� �Ya hingui ho nixi pa dra thântsßa ja
ra hai de ya huâhi, nixi pa da tßùßtua ja

yá ua ya ndâpo, nixi pa ni ßnara tßøtße
ya hinxá hño, hangue dra føtbù. Nußâ
tóßo ja rá tßøde pa da ßyøde, dá ßyøde
núna dí mâ.,1415

Ra ßbede de ßnara zi dêti xqui ßmêdi
(Mt. 18:10d d d d d-14)

15 � 1� �Ndunthi ya ßñâtsa ngùxbojâ
ne ndunthi maßra ya tsßojâßi

bi ma bá tsùdi ra Jesu pa da ßyøde
núßâ mi mâñßâ.
2� �Hangue nuya fariseo ne ya xahnate de
ra ley mi ñâmaßñù de gueßâ, ne mi ena:

—Nuni ra ßñøhø nzântho ñâui ya
tsßojâßi ne ri ñuni con gueßù.

3� �Nepù ra Jesu bi xipa ßnara ßbede,
ne bi ßñembabißù:

4� �—Xißbù ßna de gueßahù ßbù gri
pêßtshù ßna nthebe ya dêti pe ßbù gui
ßbêhù ßna de gueßù, ¿ha gue hingue
gui tsohùni núßù gohoßrate ne
ßrêtßamagùto pa gui maha ja ra
mbonthi pa gua hoñhù núßâ xcá
ßbêdihù asta hingui tsùhù?
5� �Y nu xqui tsùdihùßâ gui ßyêntsßa ja ri
xißnxihù co ra johya ne gui tuxhù.
6� �Nepù gui zoñhù gatho ri amigohù ne
ri ßnanguhù ne gui ßñembabihù: “Ma
ga johyahù, ngueßâ ya stá tsùdi núßâ
ma dêti stí ßbêhmâhâ.”

7� �Hangue dí xißahù, njabùtho nehe
ßbù ßnara ßyøtßatsßoqui da ñobri, da
nja ra johya mahetsßi, que núßù
gohoßrate ne ßrêtßamagùto ya jâßi beni
gue ßbùi xá hño ne hu yá mùi gue
hinga mahyoni da ñobri.

Ra ßbede de ßnara bojâ xqui ßmêdi

8� �O ne ßnara ßbêhñâ pêßtsa ßrêtßa ya
bojâ ne da ßbêdi ßna, da tsø ra ñotßi
ne da mpaxi ßramatsßù pa da hyoni
asta hinda zùdi.
9� �Ha nu sta zùdißâ, da zohna gatho yá
mpâdi ne yá ßnangu ne da ßñembabi:
“Ma ga johyahù, ngueßâ ya stá tsùdi
núßâ ra bojâ stí ßbêhmâhâ.”
10� �Hangue nugui dí xißahù, njabùtho
nehe ßbù ßnara ßyøtßatsßoqui da ñobri,

nußbû yá ênxê Ajuâ bí øtßango nuni
mahetsßi.

Ra ßbede de ra nanatßù

11� �Ra Jesu bi ßñena nehe:
—ßNara ßñøhø mi pêßtsa yoho yá tßù,

12� �nepù núßâ mbâtsi bi ßñembabi rá
dada: “Papá, dí ne gui ßracagui núßâ rí
ßñepcagui de núßâ guí pêßtsi.” Nußbû
nura dada bi mùdi bi hecuabi yá hño,
ne bi umbabi yá tßù.
13� �Nepù de ya xqui thogui ßraya pa,
núßâ ra tßù mbâtsi bi muntsßa gatho
núßâ xqui tßumbabi ne bi hñâtsßi, ne bi
bøni de guehni, bi gù rá ßñu bi ma pa
maßna ra hai yabù habù bá tegue gatho
rá bojâ ja ßnara ßmùi xi xmá ntsßo.
14� �Pe nu mi degue gatho núßâ mi hâ, bi
nja ßnara dânga thuhu ja núßâ ra haißâ,
ne nußà bi mùdi bi sufri co ra thuhu.
15� �Nepù de guehni bi ma bá apa ra
ßbêfi ßnara ßñøhø de núßâ ra haißâ. Y
nura ßñøhøßâ bi umbabi ra ßbêfi ne bi
mêhni da supa yá tsßùdi.
16� �Y ra ora mi ñunga ya tsßùdi, núßà mi
nehmâ da zi núßâ mi tsißù, ngueßâ xi mi
tsù ra thuhu, pe hinto mi huequi pa da
tßumbi te da zi.
17� �Nußbû nußà bi beni rá ngu ne bi
ßñena: “Hangu ya mêfi pêßtsa ma dada
ja rá ngu, ne bí ja ndunthi te da tsßi,
asta pongui. Y nugui, go dí ßyoua ya
ga tu ra thuhu.
18� �Ma ga yopa penga ja rá ngu ma dada,
ne ga embabi: Papá, stá øtßa ßnara tsßoqui
ja rá thandi Ajuâ ne ja ri thandigue.
19� �Ya hiní ßñepcagui gui ßñengagui ri
tßùgui. ßYøtcßagui ngu ßnadrá ßbêgotho
de gueßi; ga embabi njabù.”
20� �Nepù nußà bi gù rá ßñu ne bi menga
pa ja rá ngu rá dada.

Pe ante da zøni, rá dada bi hyandi
ne bi huequi, ne bi nestßihi bá tsùdi,
y ngu bi nthêui, bi hyùfi ne bi zùßtsi.
21� �Nepù nura tßù bi ßñembabi: “Papá,
stá øtßa ßnara tsßoqui ja rá thandi Ajuâ
ne ja ri thandigue. Ya hiní ßñepcagui
gui ßñengagui ri tßùgui.”

22� �Pe nura dada bi ßñembabi yá ßbêgo:
“Bá hâhù ßraya he núßù maßna strá
hño ne hyethù, ne hñußtsuahù ßnara
mfoßyê, ne tißtuahù.
23� �Ne bá tsihù núßâ ra nocandâmfri ga
hohù ne ga tsihù. ¡Ma ga øthù ßnara
ngo dega johya!
24� �Ngueßâ nuna ma tßù ndí hu ma mùi
gue ya xqui duhmâ, pe hina, y nubyá
dí ja ra uênda gue ya xa yopa nte. Stí
ßbêdi, pe nubyá ya dá yopa handi.” Y
nußû bi mùdi bi ßñøtßango.

25� �Hinga yaßâ bi zøhø núßâ ra tßù
madâ, mbi ßyo ja ra ßbêfi. Pe nu mi
zøhø guetbù ja rá ngu, bi ßyøde mi ja
ya ßbêßmda ne ya hnei.
26� �Nepù nußà bi maßta ßna de nuya
ßbêgo pa bi ßyambabi te mi ja.
27� �Nepù nura ßbêgo bi ßñembabi: “Ri cu
xa zøhø y nuri dada bi manda bi tho
ra nocandâmfri ngueßâ bi zøhø te rá
ßñentho ha hinte xqui ja.”
28� �Pe núßâ ra cu madâ xi bi bø rá cuê
ne himi ne da yùtßi. Ha nurá dada bi
bøni bi bântebi pa da yùtßi.
29� �Ha nußà bi ßñembabi rá dada: “Papá,
guí pâsê hangu ya jêya stá ßbùhui ne dí
pêpßaßi, ha hinhyaßmù stá ntsßoßyøde de
gueßi. Pe ni ßnaßqui hinxcá ßraca mâdi
ßnara zi tßâxi pa ga tsißbe ma amigo.
30� �Pe nubyá, núßâ ri tßù xa zøhø, xua
decßaßi ri bojâ co ya tsßoßbêhñâ, nußà
hâ, go asta gá hyopabi ra
nocandâmfri.”
31� �Nepù nurá dada bi ßñembabi: “Ma zi
tßùßi, nußí nzântho guí ßbùi con guequi,
y gatho núßâ dí pêßtsi, ri mêti nehe.
32� �Pe nubyá, mahyoni ga johyahù ne
ga øthù ßnara ngo, ngueßâ ri cu ndí hu
ma mùi gue ya xqui duhmâ, pe nubyá
pa guequi dí ja ra uênda gue ya xa
yopa nte. Y stí ßbêhmâhù, pe nubyá ya
dá yopa hanthù.”,1516

Ra ßbede de ßnara ßbêtri mi
jù ndunthi ra bojâ

16 � 1� �Nehe ra Jesu bi ßñembabi
yá nxadi:

—Mi ßbùi ßnara ßñøhø xi mrá rico
ne mi ßbùi ßnará ßbêtri. Y ra hmu xqui
sipabi gue núßâ ra ßbêtri mi jùmpa
ndunthi rá bojâ.
2� �Nußbû nura hmu bi zohna núßâ ra
ßbêtri ne bi ßñembabi: “Xa sicagui ßraya
noya de gueßi. Hangue dí ne gui
dacagui ra uênda de ri ßbêfi, ngueßâ ya
hindí ne gui sigui gui pêpcagui.”
3� �Nepù núßâ ra ßbêtri bi bensê ja rá
mfeni, ne mi ena: “Xibya, ¿te ga øtße?
Ma hmu ma da hñâga ra ßbêfi, ha otho
ma tsßêdi pa ga pê ya hai, y ri ßraca ra
ßbêtsa ßbù ga mpêti.
4� �A, nubyá hâ, ya dá beni te ma ga
øtße. Ma ga honga ra modo pa da
mâcagui núßù toßo tupabi ma hmu, pa
da ßraca nsêqui ja yá ngu nura paßâ da
thâgagui ra ßbêfi de guecua.”
5� �Nepù nußà bi zohna ßramaßna núßù
toßo mi tupabi rá hmu. Nußâ ra mùdi
bi ßyambabi ne bi ßñembabi: “¿Hangu
guí tupabi ma hmu?”
6� �Nußbû nußà bi dâtuabi bi ßñena: “Dí
tupabi ßna nthebe barri ra aceite.” Ha
nura ßbêtri bi ßñembabi: “Jaua ra hêßmi
habù hutsßi hangu guí tupa ma hmu, y
dâma hyoqui maßna habù di mâ gue
hønsê nde nthebe barritho gui tu.”
7� �Nepù nußâ maßna bi ßñembabi: “Xißaßi,
¿hangu guí tugue?” Nußà bi ßñena:
“ßNa nthebe huada ra trigo.” Nepù
núßâ ra ßbêtri bi ßñembabi: “Nehe jaua
ra hêßmi habù hutsßi hangu guí tupa
ma hmu. Hyoca maßna habù di mâ gue
hønsê gohoßrate gui tu.”
8� �Nepù nura hmu bi ßñeßtsua rá nsu
núßâ ra tsßoßbêtri ngueßâ bi dâma nti rá
mfeni pa bi gohi xá hño co núßù toßo
mi tu ya thai. Hangue njabù nuya
meximhai xi ya nimfeni pa da gohi xá
hño co yá mimeximhaiui, pe núßù xa
gamfri Ajuâ hingui øtße njabù.

9� �Pe nugui, nußâ dí xißahù, masque
ra bojâ da za da hyatßa ßna, pe nehe
co núßâ ra bojâßâ ogyá mitßihù, faxhù
núßù ja te øßtua ra ßbêdi, pa njabù gui
ntsixhùßù, pa nu sta uadi ri tehù de

guecua ja ra ximhai ne sta uadi da
thogui ra bojâ, nußbû ma da tßaßahù
ßnara hoga ßñehe nu xcrí tsøñhù
mahetsßi habù bí ja ya hoga ßmùi pa
nzântho.

10� �Nußâ tóßo hingui cøni masque
ßna tùi ra bojâ xa tßumbi da su, nehe
hinda gøni ßbù da tßumba ndunthi ra
bojâ pa da su. Nußâ tóßo cøni de núßâ
ßna tùi xa tßumbi pa da suhmâ, nehe
da gøni ßbù da tßumba ndunthi pa da
su.
11� �Hangue nugui dí xißahù, ßbù gui
cøñhù ya hño de nuua ja ra ximhai
núßù xa tßaßahù pa gui suhmâhù, ¿toßo
da gamfri de gueßahù pa da ßraßahù ya
hño de mahetsßi pa gui suhmâhù?
12� �Nußbù hingui pâhù gui suhù núßâ
hingrí mêtihù, ¿hanja da za da tßaßahù
núßâ rí ßñepßaßihù pa gui suhù?

13� �Ni ßnara ßbêgo hinda za da
mêpabi yoho ya hmu, ngueßâ njabù
da za da ùtsa ßna, ne go da mâhui
núßâ maßna, o nzântho go di pêpabi
ßna, y nu maßna hina. Njabù nehe
hingui tsa gui pêpabihù Ajuâ ne da
ßyoda ri mfenihù ra bojâ.

14� �Ha nuya fariseo xi mi ho da
mêßtsa ndunthi ra bojâ ne mi ßbùhni
mi huxa ntßødeßù núßâ bi mânga ra
Jesu ne xi mi ênda yá thedeßù.
15� �Ha nura Jesu bi ßñembabißù:

—Nußahù ri hnequi ßñena ßna xi
gyá hojâßihù, pe hønsê pa gui pønga
ri hmihù ja yá thandi ri miqußeihù,
pe Ajuâ pâtßathohù ri mfenihù te rá
ßbêßâ guí beñhù, hangue ßbù guí ne
gui pønga ri hmihù ja yá thandi ri
miqußeihù, hingui tsa gui pønga ri
hmihù ja rá thandi Ajuâ.

Rá ley ra Moise ne ra hoga ntßøde
de rá hmanda Ajuâ

16� �Desde ante da zøhø ra Xuua
Xißtsate ya nguí pêßtsuahù rá ley ra
Moise ne núßâ xqui mânga maßra yá
ßmêhni Ajuâ. Y desde bi zøhø ra Xuua
asta nubya xcá ßyøhù xa sißahù ya

noya dega hoga ntßøde de hanja go ri
manda Ajuâ, y njabù ndunthi xa
ßyøtßa ra tsßêdi da yùtßi nu habù ri
manda Ajuâ.

17� �Masque mahetsßi ne ra ximhai
hingui hei pa da uadi, pe ni ßnara
noya núßâ xa tßofo ja rá ley Ajuâ
hinda njabùtho, pêßtsi da njabù ngu
núßâ mâ.

Ra Jesu bi mâ de ra nxuni
(Mt. 19:1d d d d d-12; Mr. 10:1d d d d d-12)

18� � ßBù ßnara ßñøhø da nxungüi rá
ßbêhñâ pa go da nthâtui maßna ra
ßbêhñâ, núßâ ra ßñøhøßâ ya bi ßyøtßa
ßnara tsßoqui. Y nußâ tóßo da nthâti co
ßnara ßbêhñâ xa nxungüi rá dâme,
neßâ ya bi ßyøtßa ßnara tsßoqui.

Ra Jesu bi mâ de ßnara ßñøhø ra
rico ne ra Lasaro

19� �Mi ßbùi ßnara ßñøhø xi mrá rico,
ne xi mri hñe xá hño co ßraya hoga
dutu xi mahotho. Y mi øtßango
hyastho ja rá ngu co ndunthi ra
nthoqui.
20� �Ne mi ßbùi ßnara zi mêti mrá thuhu
ra Lasaro xi mrá hyoya, xqui hñuhni ja
rá gosthingu núßâ ra rico. Ne mi tsù
ßnara hñeni mi ßya maxøgue rá ndoßyo,
21� �ne asta ya tsatßyo mi teßtsuabi habù
mi ßya. Y núßâ ra zi ßñøhøßâ mi nehmâ
xa zi núßâ mi tagui de ja rá mexa núßâ
ra rico.
22� � ßNara pa bi du ra zi hyoya, y ya ênxê
de mahetsßi bá ehe e bi zitsßi pa bá
ßbùhui ra Abrá nuni mahetsßi. Nepù
ßmêfa bi du nehe núßâ ra rico, ne bi
tßagui.
23� �Y de mi oni núßâ ra rico ja ra nidu xi
mri sufri ndunthi, nepù nußà bi gùxa
yá da ne bi hyandi de yabù ra Abrá ya
mi ßbùhuini ra Lasaro nehe.
24� �Nepù nura rico bi maßti ne bi
ßñembabi: “Ma dadaßi Abrá, dá nja ri
nthecate de guequi, bá pêhna ra Lasaro
da pobo qué yá dedo co ßna zi tùi ra
dehe pa e da pobo qué ma jâne, ngueßâ

xi dí sufri ndunthi nuua ja ra tsibi.”
25� �Ha nura Abrá bi ßñembabi: “Amigo,
beni gue nußi núßbù nguí ßbùi ja ra
ximhai xi nguí ßbùi xá hño, ha nura
Lasaro mi sufri ndunthi ra hñoya. Pe
nubyá nuní ßbùi xá hño de guecua, ha
nußi go guí sufribya núbù habù guí ßbùi.
26� �Ha nixi da za da mabù ra Lasaro,
ngueßâ ja ßnara hñe madetho xi xá
hñe. Hangue nußù ßbùcua hinda za dí
mabù, ha nußù bí ßbùpù, hinda za dí
ßñecua nehe.”
27� �Nepù núßâ ra rico bi ßñena: “Ma
dadaßi Abrá, nußbû dí bânteßi gui
pêhna tsßù ra Lasaro ja rá ngu ma dada
28� �habù bí ßbùi má cùtßa ma cu, pa da
zofo pa hinda zøhø de guecua ja ra
nidu, e da sufri ngu dí sufriga.”
29� �Pe nura Abrá bi ßñembabißâ: “Nußû
ya bí pêßtsa núßâ bi ßyofo ra Moise ne
núßâ bi ßyofo maßra yá ßmêhni Ajuâ.
¡Go dá ßyøteßù!”
30� �Pe nura rico bi ßñena: “Hâhâ
majuâni guí mâ, núßi ma dadaßi Abrá,
pe nußbù gui pêhna ßna de núßù xa du,
nußû dí pâdi da ßyøte ne da ñobri.”
31� �Pe nura Abrá bi ßñembabi: “ßBù
hingo xa ßyøte núßâ bi mânga ra Moise
ne maßra yá ßmêhni Ajuâ, nixi da ne da
gamfri núßâ da xipabi núßâ di yopa nte
de ja ra du.”,1617

Ra Jesu bi mâ gue ga nsuhù pa hinga
japhù da ßyøtßa ya tsßoqui maßra

(Mt. 18:6d d d d d-7, 21 d d d d d-22; Mr. 9:42)

17 � 1� �Ra Jesu bi ßñembabi yá
nxadi:

—Nzântho da nja ßraya tßøtße pa
da japi da ntsßoca ya jâßi, pe ¡huecate
núßâ ra jâßi toßo da japi da ßyøtßa
ßnara tsßoqui maßna!
2� �Maßna xá hño núßâ ra jâßißâ dra
tsßùtuahmâ ßnara do strá hñù ja rá ßyùga
ne dra føta ja ra ndehe, pa te hønsê da
japi da ßyøtßa ra tsßoqui maßna rá
miqußeiui núßâ hinxa zêditho rá jamfri.
3� �Hangue nugui dí xißahù gui nsuhù.
Nußbù ßnari cuhù da ßyøßtßahù ßnara

ntsßoßmùi, zofohù, hñâcuahù. Nußbù da
ñobri, pumbabihù.
4� �Masque da ßyøßtßahù ra ntsßoßmùi
yoto ßmißqui de ra pa, ne ßbù da ßñehe
da ßyaßahù ra pumbate cada ra ßmißqui,
pumbabihù.

Ra jamfri ngu ßnara zi
nda dega mostasa

5� �Ha nuyá apostol ra Jesu bi
ßñembabi:

—Xupca ma jamfrihe.
6� �Nepù ra zi Hmu Jesu bi

ßñembabi:
—Nußbù xi majuâni gri pêßtshù ra

jamfri masque ngu ßnara zi nda dega
mostasa rá ndângui, nußbû da za gui
ßñembabihù nuna dânga ßbai gá za:
“Cßùtsßi de habù guí ßbai ne rí ma gui
ntßùtßa ja ra ndehe,” ha nura zaßâ da
ßyøßtßaßihù co núßâ ri jamfrihù.

ßNara ßbêgo rí ßñepi da mêpa rá
hmu, hingo dra ßbêpi

7� �Ra Jesu bi ßñembabi neheßù:
—ßBù ßnara jâßi di ßbù ßnará ßbêgo

xqui menga ßbêfi ja ra huâhi o ra
ßbaßyo, ¿ha gue da tßembabi ßbestho:
“Thogui hñudi gui ñuni”?
8� �Hina. Nußà da tßembabi: “ßMêtßo gui
hoca ra ntßoxi, ne hñoquigue pa gui
ßraqui te ga tsi. Nepù ßmêfa gui
ñunigue nehe.”
9� �¿Ha guí beñhù da tßumba njamâdi ra
ßbêgo de núßâ ßbêpabi da ßyøtße? Hina.
10� �Njabù nehe nu xcrí juahù gui pêphù rá
ßbêfi Ajuâ xa ßbêpßahù, rí ßñepi gui ßñeñhù:
“Hiní ßñepcahe gui ßyacje ra jamâdi
ngueßâ ßnadyá ßbêgothohe ne hønsê stá
pêhe núßâ mri ßñepcaguihe ga pêhe.”

Ra Jesu bi ßyøthe ßrêtßa ya ßñøhø mi
tsùdi ra lepra

11� �De guehni bi thogui ra Jesu bi
sigui rá ßñu pa mri ma Jerusale, bi
ßranga madetho de yoho ya hai, ßna
rá thuhu Nsamaria, ha nu maßna
Galilea.

12� �Y ya de mi ma da zønga ja ßnara zi
hnini, bi bøni pa bá tsùdißâ ßrêtßa ya
ßñøhø mi tsùdi ra lepra núßâ mi tsitßatho
ra ngø, ne nußû bi gohi zi yabùtho de
gueßâ, ngueßâ xuá ntsßuni yá hñeni.
13� �Nepù bi maßtißù bi ßñembi:

—Jesu, ma zi Xahnateßihe, dá nja
ri nthecate de guecje.

14� �Nepù nu mi hyanda ra Jesu bi
ßñembabißù:

—Rí maha ua ßñudihù ja ya macjâ.
Nepù nußû bi ma, ne de má ßñu bi

ñâni de yá hñenißù.
15� �Y ßna de gueßù de mi za gue bi ñâni, bi
mengui mi xøcambeni Ajuâ co ya hmafi.
16� �Ne bi ndandiñâhmu ja rá ua ra Jesu
ne bi mêgui rá hmi asta ja ra hai pa bi
umba njamâdi ngueßâ xqui ßyøtheßâ. Y
núßâ ra ßñøhøßâ mrá me Nsamaria.
17� �Y nura Jesu bi ßñani ne bi ßñena:

—¿Ha gue hingue mi ßrêtßa bi
ñâni? ¿Habù bi ma núßù má gùto?
18� �¿Ha gue hønsê núni hingrá me Israel
bá pengui ri xøcambeni Ajuâ?

19� �Nepù ra Jesu bi ßñembabi núßâ
ra ßñøhø:

—ßBai rí ma, ya xcá ñâni ngueßâ
xcá camfrigui.

Ra Jesu bi mâ de rá ßñehe rá
hmanda Ajuâ

(Mt. 24:23d d d d d-28, 36 d d d d d-41)

20� �Nepù ya fariseo bi ßyambabi ra
Jesu haßmù mi ma da zøhø rá
hmanda Ajuâ nuua ja ra ximhai.
Nepù nußà bi dâdi ne bi ßñembabi:

—Nurá hmanda Ajuâ hinga ßnara
tßøtße pa da hnequi.
21� �Nixi da za da tßeñßahù: “Xi jaua”, o
“Bí jani”. Nurá hmanda Ajuâ ya xa
zøhø ne ya ßbùi con gueßahù.

22� �Nepù nußà bi ßñembabi yá nxadi
nehe:

—Ma da zøhø ra pa gui nehmâhù
gui hyanthù da zøhø ßbestho núßâ ra
dânga pa, pa gui hyanthù da yopa
ßñehe pa da ndâ Núßâ Toßo e bi Njâßi,
pe hindi tatßatho ya pa pa gueßâ.

23� �Ne ma da tßeñßahù: “Xi ßbùcua”, o
“Xi bí ßbùhni”. Pe oxqui pahù ma gui
cßâßtshù, ne oxqui tênihù núßù toßo da
xißahù njabù.
24� �Ngueßâ ngu guí hanthù ßnara huêi núßâ
masêctho da yotßi maxøgue mahetsßi, ma
da njabù nehe núßâ ra paßâ stua yopa
pengui Núßâ Toßo e bi Njâßi.
25� �Pe mahyoni ßmêtßo da thogui
ndunthi ya tsßothogui. Ne ma da ùtsa
gatho ya jâßi núßù ßbùi de nuya pabya.
26� �Ngu núßâ bi nja de nuya paßù de mi
ßbùi ra Noé, ma da njabù nehe nu stua
yopa ehe Núßâ Toßo e bi Njâßi.
27� �Nußû mri ñuni, mi tsithe, ne mi øtßa
nthâti ngu xi yá nzâi, ne hinte mi
jamasußù asta nura paßâ bi yùtßa ra
Noé ja ra arca, ne mi dâmfrißù bi ñuxa
ra dehe maxøgue ra ximhai, y gatho
ya jâßi bi jâtßi.
28� �Bi njabù nehe nuya paßù mi ßbù ra
Lot. Ya jâßi mi øtße ngu xi myá nzâi, mi
ñuni mi tsithe, mi mpa ne mi ntai, mi
mpotßi ne mi høngu.
29� �Pe nu de mi bønga ra Lot de ra
hnini Sodoma, bi ßuâ ya tsibi ne ra
asufre, y bi du dega nzâtßi gatho ya jâßi
de núßâ ra hninißâ.
30� �Ma da njabù nehe núßâ ra paßâ stua
yopa pengui Núßâ Toßo e bi Njâßi.

31� �De nura paßâ, ßbù ßna di ßba ja
ra patio de rá ngu, hinda yùtßa mbo
rá ngu pa da hñâtsßi núßâ te di pêßtsi.
Y nußâ tóßo di ßyo ja rá huâhi, ya
hinda yopa menga ja rá ngu.
32� �Benihù de hanja bi ndoßu rá ßbêhñâ
ra Lot ngueßâ bi ñegui bi hyanda núßâ
ra hnini bi zopù.
33� �Nußâ tóßo ne da su rá te, da ßbêdi, pe
nußâ tóßo da unga rá te po rá nguequi,
nußà ma da mêßtsa maßna ra hoga te pa
nzântho.

34� �Nehe dí xißahù gue núßâ ra xuuißâ
ßbù yoho di ßbonga ßnadbù ja yá âhâ, ßna
da tsßitsßi, ha nu maßna da tsßogui.
35� � ßBù yoho ya gùni di cùni mahyêgui,
ßna da tsßitsßi, ha nu maßna da tsßogui.
36� � ßBù yoho ya ßñøhø di ßyo ja yá ßbêfi

ßnadbù ja ra huâhi, ßna da tsßitsßi, ha
nu maßna da tsßogui.

37� �Nu mi ßyøde njabù ya apostol bi
ßyambabi ra Jesu ne bi ßñembi:

—¿Habù ma dua nja núßâ gá mâ,
ma zi Hmußihe?

Nepù nußà bi dâdi ne bi
ßñembabißù:

—Nuni habù di ßbêni núßâ xa du,
ja ma da muntsßni ya pada pa da zißù.,1718

ßNara nzaya co ßnara viuda

18 � 1� �Ra Jesu bi xipa ßnara ßbede
yá nxadi gue mahyoni da

ßyapabi Ajuâ nzântho nsinque da
zabi.
2� �Ne bi ßñembi:

—Mi ßbùi ßnara nzaya ja ßnara
hnini, himi tsu Ajuâ ne ni ßnara jâßi
himi tsu.
3� �Ne de núßâ ra hninißâ mi ßbùi ßnara
viuda nehe, nzântho mi pa da cßâßtsa
núßâ ra nzaya pa da ñâni de rá
ncontraßâ.
4� �Pe bi thogui ndunthi ya pa nura
nzaya himbi umba ra mfatsßi núßâ ra
viuda. Pe ßmêfa bi ßño rá mfenisê núßâ
ra nzaya ne bi ßñena: “Masque nugui
hindí tsu Ajuâ, nixi ßnara jâßi hindí tsu,
5� �pe hingo rá ngueßâ ma ga øta núßâ
xica ra viuda, pa hingue xi stí
tsøtcatho ma mùi.”

6� �Ra zi Hmu Jesu bi ßñena:
—Guehna bi mânga núßâ ra tsßo

nzaya.
7� �Xihmâ Ajuâ, ¿ha gue hinda ñâni núßù
toßo xa huahni, núßù apabißâ ma pa ra
xuui? ¿Ha gue hinda matsßi ßbesthoßù?
8� �Dí xißahù gue hâ, ßbestho da matsßi.
Xi sta yopa mengui Núßâ Toßo e bi
Njâßi, ¿ha gue da zùdi ndunthi toßo di
camfri ßbù? Ya hina.

ßNara fariseo co ßna de
nuya ßñâtsa ngùxbojâ

9� �Ra Jesu bi mânga maßna ra
ßbede pa núßù toßo ri ßñetsßi gue ya
hojâßi ne xi ya denate, ne bi ßñena:

10� �—Yoho ya ßñøhø bi ma ja ra
nijâ pa da ßyapabi Ajuâ, ßna mrá
fariseo, ha nu maßna mrá ßñâtsa
ngùxbojâ.
11� �Ha nura fariseo bi ßyapabi Ajuâ má
ßbai ne mi ena njaua: “Dí jamâdi ma
Zidadaßi, ngueßâ nugui hindí nja ngu
ya ßyøtßatsßoqui, ya be, ya tsßoßmùi ne
ya zinga medinthâti, nixi dí nja ngu
nuni ra ßñâtsa ngùxbojâ ßbahni.
12� �Nugui dí ayuna yoßqui ra semana,
ne nzântho dí ßraßa ßrêtßa centavo cada
ra bêxo núßâ dí tâhâ,” njabù bi ßñena.
13� �Pe núßâ ra ßñâtsa ngùxbojâ bi
gohi tsßù zi yabù de ra fariseo,
ne nixi bi ne bi gùxa yá da pa
mahetsßi ngueßâ mi pâdi gue xi mrá
ndutsßoqui, pe xi mi apabi Ajuâ con
gatho rá mùi ne mi ena: “¡Ma
Zidadaßi, dá nja ri nthecate de
guequi, ngueßâ xi majuâni nugui
ßnadrá dânga ßyøtßatsßoqui!”

14� �Hangue bi ßñenga ra Jesu:
—Dí xißahù gue núßâ ra ßñâtsa

ngùxbojâ bi zùdi ra pumbate de yá
tsßoqui, ne bi menga ja rá ngu ya
hinte má tsßoqui mi tu. Pe nura
fariseo himbi zùdi ra pumbate de yá
tsßoqui. Ngueßâ nußâ tóßo ri ßñexasê,
núßà go gueßâ ma da ßbê rá tsa. Ha
nußâ tóßo hini ßñexasê, núßà ßmêfa ma
da tßeßtsua rá nsu.

Ra Jesu bi jâpa ya bâtsi
(Mt. 19:13d d d d d-15; Mr. 10:13d d d d d-16)

15� �Bá tsßimpabi ya zi bâtsi ra Jesu
pa da hñuxa yá ßyê ne da jâpabißù. Pe
nu mi hyanda njabù yá nxadi bi zùi
núßù toßo mri zi yá bâtsi.
16� �Ha nura Jesu bi ßñembabißù:

—Hophù ya bâtsi da e da zùcagui,
oguí hâcuahù, ngueßâ nußù tóßo da
ßmùi ja rá hmanda Ajuâ, mahyoni da
nja ngu nuya ya zi bâtsi.
17� �Nehe dí xißahù gue nußâ tóßo hinda
nja ngu ßnara zi bâtsi pa da ßmùi ja rá
hmanda Ajuâ, hinda za da yùtßa ja rá
hmanda Ajuâ.

ßNara rico bi ñâui ra Jesu
(Mt. 19:16 d d d d d-30; Mr. 10:17d d d d d-31)

18� �Ne de gueßâ ßnara ndâ de ja ra nijâ
bi ßyambabi ra Jesu ne bi ßñembi:

—Nußi Xahnate, ßnagrá hojâßi, ¿te
da za ga øtße pa ga tsùdi ra te pa
nzântho?

19� �Ha nura Jesu bi ßñembabi:
—¿Hanja guí engagui gue drá

hojâßi? Joßo maßna ra hojâßi, hønsê
Ajuâ.
20� �Nußi guí pâdi xá hño ya hmanda de
ra ley habù ena: “Oxqui ntsinga
medinthâti, oxqui nhyote, oxcrí mpe,
ne oxqui jùßtsua ya ncßuamba ri
miqußeiui, ne umba ra tßequßei ri dada
ne ri nânâ ne sußù.”

21� �Ha núßâ ra ßñøhø bi ßñena:
—Gatho núyá stá øtße desde ndí

bâtsi.
22� �Ha nu mi ßyøde ra Jesu njabù,

bi ßñembabi:
—Ri ßbêdi gui ßyøtßa maßna. Rí ma

gui pa gatho núßâ guí pêßtsi, ne gui
hecuabi ya hyoya. Njabù hâ, ma grí
tsùdi ya hño de mahetsßi. Ne bá ehe
gui têngagui.

23� �Pe nu mi ßyøde njabù núßâ ra
ndâ xi bi du rá mùi ngueßâ xi mrá
dânga rico.
24� �Nu mi hyanda ra Jesu gue xi bi du
rá mùi, bi ßñena:

—¡Xi xá hñei da yùtßa ßnara rico
ja rá hmanda Ajuâ!
25� �Maßna hingui hei da thogui ßnara
dânga mboßni ngu ra cameyo ja rá gu
ßnara ßyofri que ßnara rico da yùtßa ja
rá hmanda Ajuâ.

26� �Ha núßù toßo bi ßyøde nu mi
mânga njabù, bi ßñena:

—Nußbù njabù, ¿toßoßâ da za da
mpøhø?

27� �Nura Jesu bi ßñembabi:
—Nußâ jùmpabi xá hñei ya jâßi, pa

Ajuâ otho ßnara tßøtße strá hñei.
28� �Nepù nura Pedro bi ßñembabi:
—Ma zi Hmußihe, nuje stuá

tsoguihe gatho núßâ ndí pêßtshe pa go
stuá tênßahe.

29� �Nepù ra Jesu bi ßñembabi:
—Majuâni dí xißahù, nußâ tóßo da

zogui rá ngu, o rá dada, o rá nânâ, o
yá cu, o rá ßbêhñâ, o yá bâtsi po rá
ngue ra mâca noya,
30� �nußà ma da hñâni nuua ja ra ximhai
maßna ndunthi que núßâ xa zogui, ne
ßmêfa ma da hñânga ra te pa nzântho
nuni mahetsßi.

Ra Jesu bi yopa mâ de rá du
(Mt. 20:17d d d d d-19; Mr. 10:32d d d d d-34)

31� �Y nura Jesu bi ßueque ßnambù
núßù ßrêtßamayoho yá nxadi, ne bi
ßñembabi:

—Nubya grá maha pa Jerusale
habù ma da nja ngu núßâ xa ßyofo yá
ßmêhni Ajuâ de núßâ ma da thogui
Núßâ Toßo bi e bi Njâßi.
32� �Ma da tßêntßua ja yá ßyê ya jâßi núßù
hingyá me Israel, ne nußû ma da
ßyøßtua ra ntßeni, ne ma da ñâmaßñù de
gueßâ, ne ma da zotsßi.
33� �Nußû ma da naßmbi nepù da hyo, pe
nurá hñupa ma da yopa nte de ra du
maßnaßqui.

34� �Pe nuya nxadi himi tso yá
mfeni de núßâ mi xipabi ra Jesu, nixi
himi tsa da bâdißù de núßâ mi mâñßâ.

Ra Jesu bi ßyøthe ßnara goda
nuni Jericó

(Mt. 20:29d d d d d-34; Mr. 10:46 d d d d d-52)

35� �De ya mi ma da zønga ra Jesu
ja ra hnini Jericó, mi huhni ßnara
goda ja ra ßñu, mi pêti.
36� �Ha nu mi ßyødeßâ gue mi pani
ndunthi ya jâßi, nußà bi ßñani te rá ßbêßâ
xqui nja.
37� �Nepù nußà bi sipabi gue mi pani ra
Jesu me Nasare.
38� �Nußbû nußà bi ñâ ntsßêdi ne bi ßñena:

—¡Nußi Jesu, rá Tßùßi ra ndâ Davi,
dá nja ri nthecate de guequi!

39� �Ha nuya jâßi mri ßbêtßo mi tsùi
ne mi embi gue da goßta rá ne, pe

nußà maßna mri mafi ntsßêdi ne mi
ena:

—¡Rá Tßùßi ra Davi, huegagui!
40� �Nepù ra Jesu bi gohi bi ßmai ne

bi mêhni toßo bá tsi. Y nu mi zøhø
habù mi ßbaißâ, bi ßyambabi ne bi
ßñembi:

41� �—¿Te guí ne ga øßtßaßi?
Ha nura goda bi dâdi ne bi ßñena:
—Dí ne ga handi, Ndada.
42� �Y ra Jesu bi ßñembabi:
—¡Nubya hâ xa njabù ngu núßâ

guí ne! Xcá ñâni ngueßâ xcá
camfrigui.

43� � ßBestho ra oraßâ ra goda bi za
bi hyandi, ne bi dêna ra Jesu, mi
xøcambeni Ajuâ. Y gatho núßù ya jâßi
bi hyandi njabù, neßù bi xøcambeni
Ajuâ nehe.,1819

Ra Jesu co ra Saqueo

19 � 1� �Nepù nura Jesu bi yùtßa ja
ra hnini Jericó ne mri ßyo mi

thogui made ra hnini.
2� �Ne de guehni mi ßbù ßnara ßñøhø xi
mrá rico mrá thuhu ra Saqueo, gueßâ
mrá ndâ de nuya ßñâtsa ngùxbojâ.
3� �Nura Saqueo mi ne da hyanda ra
Jesu pa da bâdi toßoßâ, pe himi tsa
ngueßâ himrá heßtsa jâßi y mi ßñoui
ndunthi ya jâßi ra Jesu, hangue himi
tsa da hyandißâ.
4� �Nepù nußà bi nestßihi bi ßmêtßo bi
bøxa mañâ ja ßnara dânga ßbai gá za
pa da za da hyanda ra Jesu, ngueßâ ja
ma dí ßranißâ.
5� �Nu mi thogui ra Jesu de guehni, bi
hyandi gue ja mi tøhnißâ. Ne bi
ßñembabi:

—Nußi Saqueo, bá dâma câi,
ngueßâ nubya dí ne ga tsøñßaßi ja ri
ngu.

6� �Nepù nura Saqueo mantßâ bi
dâma gâi ne co ndunthi ra johya bi
zixa ra Jesu ja rá ngu.
7� �Ha nu mi hyanda njabù ya jâßi, bi
mùdi bi nøñßù ra Jesu ngueßâ bi ma
bá cùtßa ja rá ngu ßnara tsßojâßi.

8� �Nepù nura Saqueo bi ßñembabi ra Jesu:
—Ma zi Hmußi, ma ga hecua ya

hyoya made de numa hño dí pêßtsi,
ne ßbù toßo stá hatßi, ma ga jußtua
goho ßmißqui de núßâ stá hatßi.

9� �Ha nura Jesu bi ßñembabi:
—Núbya rapaya xa zøhø ra

mpøhø nuua ja ri ngu, ngueßâ neßi
xqui ßñehe desde yá jâßi ndu ra Abrá.
10� �Ngueßâ Núßâ Toßo bi e bi Njâßi, bá
ehe pa da hyoni ne da pøhø núßù xa
ßmêdi.

Ra ßbede de núßù ßrêtßa ya
ßbêgo co ßrêtßa ya bojâ

11� �Nu mi uadi bi mânga ra Jesu
njabù, bi mùdi bi xipabi ya jâßi ßnara
ßbede, ngueßâ ya mi ma da zønga
Jerusale y núßù ya jâßi mi hu yá mùi
gue mi ma da hnequi ßbestho rá
hmanda Ajuâ nu stí zøni.
12� �Hangue nura Jesu bi ßñembabi:

—Mi ßbùi ßnara ßñøhø mrá tßù
ßnara ndâ. Núßà bi ma yabù ja maßna
ra hnini pa da thutsßi dega ndâ ja rá
hai, nepù da yopa mengui pa da ndâ.
13� �Pe ante da maßâ, bi zohna núßù ßrêtßa
yá ßbêgo pa da umbabi ßra ßnara bojâ,
y mahyêgui rá ndunthi bi umbabi cada
ßna de gueßù. Nepù bi ßñembabi:
“ßYøthù ra thoni co núßâ dá ßraßahù pa
da xu ri bojâhù asta hinga pengui.” Ne
bi gù rá ßñu bi ma.
14� �Pe núßù ya jâßi de rá hai núßù toßo mi
ùtsa, bi mêhna ßraya ßmêhni pa da ma
nehe habù mri maßâ pa xâmâ hinxa
thutsßi dega ndâ de yá haißù.
15� �Pe nußà bi tßumbabi ra tsßêdi pa da
ndâ, ne bi menga ja rá hai. Ha nu mi
zøhøßâ bi manda bi tsßohna gatho núßù
toßo xqui umbabi ra bojâ, pa da bâdi
hangu xqui dâhâ cada ßna de gueßù.
16� �Nußâ rá mùdi bi zøhø bi ßñena: “Núßi
ri tßequßei Ndâ, nuri bojâ gá ßraqui xa
xu má ßrêtßa yá ndunthi de núßâ gá
ßraqui.”
17� �Ha nura ndâ bi ßñembabi: “Xá hño,
xi grá hoga ßbêgo, xcá japi xa xu núßâ

ßna tùi dá ßraßi. Nubya ma ga huxßaßi
dega ndâ pa gui manda ßrêtßa ya
hnini,” bi ßñembi.
18� �Ha nußâ maßna ra ßbêgo bi ßñena: “Núßi
ri tßequßei Ndâ, nuri bojâ gá ßraqui xa xu
má cùtßa yá ndunthi de núßâ gá ßraqui.”
19� �Nußbû ra ndâ bi ßñembabi nehe:
“Neßi ma ga huxßaßi dega ndâ pa gui
manda cùtßa ya hnini.”
20� �Nepù bi zøhø núßâ maßna bi
ßñembabi: “Núßi ri tßequßei Ndâ, jaua ri
bojâ núna gá ßraqui. Dá tußti ne dá
pêßtsi xá hño pa hindá ßbêdi.
21� �Dá ntsu xa bø ri cuê ngueßâ nußi guí
japi da mpêfi ßna ndunthi, ne guí jù
guí pêßtsi núßâ hingo xcá pêfi, ne guí
xofo núßâ hinxcá potßi.”
22� �Nepù nura ndâ bi ßñembabi: “Nußi
ßnagrá tsßoßbêgo, co núßâ ri noya gá mâ gá
ntsßoquisê. Nußbù gá pâdi gue drí jaßahù
gui mpêhù ntsßêdi ne dí jù dí pêßtsi núßâ
hinstá pêfi, ne dí xofo núßâ hinstá potßi,
23� �nußbû ¿hanja hingá tsogui ma bojâ
ja ra banco pa xa xu rá thâhâ?”
24� �Nepù bi ßñembabi núßù maßra ya
ßbêgo mi ßbùhni: “Hñâmfù núßâ ra bojâ
ne umbabihù núßâ toßo bi xu ßrêtßa
ßmißqui rá ndunthi ra bojâ.”
25� �Pe nußû bi ßñembabi: “Núßi ri tßequßei
Ndâ, pe nußà ya pêßtsa ßrêtßa ya bojâ.”
26� �Ha nura ndâ bi dâdi ne bi ßñena: “Dí
xißahù gue nußâ tóßo pâdi da xu núßâ
tßumbi, da tßumbabi maßna, pe nußâ
hingui pâdi da xu núßâ tßumbi, da
thâmbabi núßâ tsßù di pêßtsi.
27� �Ha núßù ma ncontra himi ne gue go
ga ndâ, bá tsincahùua gatho, ne hyohù
ja ma thandi.”

Ra Jesu bi yùtßa Jerusale
(Mt. 21:1d d d d d-11; Mr. 11:1 d d d d d-11; Jn.� 12:12d d d d d-19)

28� �De mi uadi bi mânga njabù ra
Jesu, bi thogui gá ma pa Jerusale.
29� �Y de ya mi ma da zønga ja ra hnini
Betfage ne ra hnini Betania, gueta ra
tßøhø rá thuhu ßbo Olivo, bi mêhna
yoho yá nxadi,
30� �ne bi ßñembabi:

—Rí maha ja nuni ra hnini bí
jani, ne nu xcrí tsøñhùni ma gui
tsùhù ßnara zi burru di thâtßi de
guehni, núßâ hinto xa tøguetho. Gui
xoßthù ne ua tsincahùua.
31� �Nußbù toßo da ßyanßahù hanja guí
xoßthù, ßñembabihù: “Ma zi Hmuhe bí
honi.”

32� �Nepù núßù yoho yá nxadi bi ma
ne bi zùdi ngu xqui xipa ra Jesu.
33� �Y tsßa mi xoßtißù, núßù toßo myá mêti
bi ßñembi:

—¿Te gui japhù ra burru guí
xoßthù?

34� �Nepù nußû bi dâdi ne bi ßñena:
—Ma zi Hmuhe bí honi.
35� �Nußbû bi tsßißtsuabißâ nura zi

burru, ne nu mi zønißù bi xißtsua yá
patßißù pa bi tøgueßâ.
36� �Ne de mri ne ra ßñu ra Jesu, ya jâßi
mi hâca yá patßi pa mi pøgue ja ra ßñu
habù mi thoguißâ.
37� �Ne nu mi dontsßa ja ra tßøhø ßbo Olivo
pa da gâi, gatho núßù mri dênißâ bi mùdi
bi mafi co ra johya ne mi xøcambeni
Ajuâ ngueßâ xqui hyantßù ya dânga ntßudi
núßù xqui ßyøtßa ra Jesu.
38� �Ne mi enaßù:

—¡Njâpi ra dânga Ndâ nuni xuá
mêncahù Ajuâ! ¡Xi rá nsunda ra
hogaßmùi nuni mahetsßi, ne ma da
njabù de guecua ja ra ximhai nehe!
¡Xi rá nsunda Ajuâ!

39� �Nepù ßra de nuya fariseo mi
pani ja ya jâßi bi ßñembabi ra Jesu:

—Xahnate, dí nehe gui hñâcua
nuyù ya jâßi grí ßñoui, hinda mafi.

40� �Pe nura Jesu bi dâdi ne bi
ßñembabi:

—Dí xißahù gue nußbù núyù da
goßta yá ne, nußbû da za da mafi asta
ya do.

41� �Nu mi zøhø ra Jesu gueta ra
hnini Jerusale, bi hyandi ne bi
huequi ne bi nzoni,
42� �bi ßñena:

—¡Nußahù me Jerusale, ßbù di
tsohmâ ri mfenihù gue xa zøhø ra pa

pa gui mpøhøhmâhù! Pe nubyá
hinda za gui pâhù, ngueßâ xra tßâcßa
ri mfenihù.
43� �Ma da zø ya pa xá ntsßo pa gueßahù,
ngueßâ nuri ncontrahù ma da
goßtßathohù, ne da theßtsßathohù, ne
hingui cßothù de ja yá ßyêßù.
44� �Ne da hyoßahù ne gatho ri bâtsihù,
ne ma da nhuata ri hninihù, ne hinda
ma da gohi ni ßnara do mañâ de rá
midoui. Núßà gueßâ ma gui thoguihù
ngueßâ hingá pâdi gá hñâñhù nuna ra
mpøhø Ajuâ bá pêhnßahù.

Ra Jesu bi ßyênga núßù mri mpa
mbo ra ndânijâ

(Mt. 21:12d d d d d-17; Mr. 11:15 d d d d d-19;

Jn.� 2:13d d d d d-22)

45� �Nepù ra Jesu bi yùtßa ja ra
ndânijâ ne bi mùdi bi ßyênga gatho
núßù toßo mi ßbùhni mri mpa ne mri
ntai de guehni,
46� �ne bi ßñembabi:

—Ja ra Mâca Tßofo Ajuâ ena
njaua: “Numa ngu ra ngu pa da
søcambenigui”; pe nußahû xcá
ßyøtßathohù ra ngu dega mfe.

47� �Hyastho ra Jesu mi ßbùhni ja ra
ndânijâ ne mi xahna ya jâßi, pe nuya
ndâ gá macjâ ne ya xahnate de ra ley
ne gatho ya ndâ de ra hnini, gathoßù
mi honi hanja da za da hyoßâ.
48� �Pe himi tsa da ßyøtßa njabùßù ngueßâ
gatho ya jâßi mi huxa ntßøde de núßâ
mi mâñßâ.,1920

Ra Jesu bi tßambabi te ma
nsêqui mi hâ

(Mt. 21:23d d d d d-27; Mr. 11:27d d d d d-33)

20 � 1� � ßNara pa ra Jesu mi ßbùi ja
ra ndânijâ mi zofo ya jâßi de

ra hoga ntßøde. Nepù bi zøhø ya ndâ
gá macjâ ne ya xahnate de ra ley ne
ya ndâxjua ndâ.
2� �Nepù nußû bi ßñembabi:

—Dí ne gui xicje toßo xuá mêhnßaßi
pa gui ßyøtßa nuya ya tßøtßeya, ne con
te ma nsêqui guí øtßa njabù.

3� �Nepù nura Jesu bi ßñembabi:
—Nequi ma ga anßahù ßnara

ntßani:
4� �¿Toßo xqui umba ra tsßêdi ra Xuua pa
bi ßyøtßa ra sistehe? ¿Ha gue Ajuâ, o ya
jâßi?

5� �Nußbû nußû bi mùdi bri ßñámbabi
ßna ngu maßna ne bi ßñémbi:

—¿Te ga mâñhùbya? Nußbù ga
emfù gue Ajuâ bi umba ra tsßêdi, ma
da ßñengaguihù: “Nußbû ¿hanja hingá
camfrihù?”
6� �Ha nußbù ga emfù gue ya jâßi, nußbû
nußû da bø yá cuê ne da hyojù dega
ncßahni, ngueßâ nußû beni gue ra Xuua
xqui mêhna Ajuâ.

7� �Nußbû nußû bi ßñembabi gue
himi pâdi toßo xqui umba ra tsßêdi ra
Xuua pa mi øtßa ra sistehe.
8� �Hangue nura Jesu bi ßñembabißù:

—Nixi guequi, hinga xißahù con te
ma nsêqui dí øtßa njaua.

Ra ßbede de ya tsßomêfi
(Mt. 21:33d d d d d-44; Mr. 12:1d d d d d-11)

9� �Nepù nura Jesu bi mùdi bi xipa
ya jâßi ßnara ßbede ne bi ßñembabi:

—Mi ßbùi ßnara ßñøhø xqui gâxa
ndunthi ya ßbai gá obxi ja yá huâhi.
Y de gueßâ bi umba nhyandi rá
uâßobxi ßraya hyanthuâhi. Ha nußà bi
ma de guehni gá ma ja maßna ra hai
ndunthi ya pa.
10� �Nu mi zøhø ra pa pa da nja ra sofo
de ya obxi, bi mêhna ßnará ßbêgo núßâ
toßo mrá me uâßobxi pa da ßyapabi
núßâ mri ßñepabißâ. Pe ya hyanthuâhi
bi guui dega mfêi núßâ ra ßbêgo ne
hinte bi umbabi.
11� �Pe nura me uâßobxi bi mêhna maßna
rá ßbêgo, neheßâ bi tßøßtua ya ntsßoßmùi
ne bi juui dega mfêi ne hinte bi
tßumbabi nehe.
12� �Nepù bi mêhna maßna, pe núßù ya
hyanthuâhi bi gù bi naßmbi asta bi
zêni ne bi guuißù.

13� �Nepù nura me uâßobxi bi bensê
ja rá mfeni ne bi ßñena: “Xibya, ¿te

ga øtße? Ma ga pêhna ma hmâca tßù,
xâmâ nu stí hyandißù gue go di gueßâ
ma tßù, xâmâ da ßyøte.”
14� �Pe núßù ya tsßo hyanthuâhi mi
hyandua rá tßù ra me uâßobxi bi zøhø,
bi ßñémbabißù: “Nuni go guehni ma da
gohui yá hai rá dada, pe ma ga jùhù
ga hohù pa go ga cohù gatho ya hai.”
15� �Hangue nußû bi gù núßâ ra tßù ne bi
pøni de ja ra huâhi ne bi hyoßù.

Nußbû ra Jesu bi ßyambabi ya jâßi
ne bi ßñembi:

—¿Te guí beñhù ma da ßyøtßa
núßâ ra me uâßobxi co núßù ya tsßo
hyanthuâhi?
16� �Nußà ma da ßñehe ne da hyo
gathoßù, ne da umbabi ya hai maßra
ya hyanthuâhi.

Nu mi ßyøde njabù gatho ya jâßi bi
ßñena:

—¡Xâmâ Ajuâ hinda hopi da
njabù!

17� �Nepù ra Jesu bi hyandißù ne bi
ßñembabi:

—Nußbû, ¿te ne da mâ núßâ huxa
ja ra Mâca Tßofo habù ena njaua?:

Núßâ ra do bi føtbù hmâhâ ßna
lado nuya hyøngu,

nubya gueßâ ra mùdi do de rá
nijâ Ajuâ.

18� �Nußâ tóßo da feßtsa nura doßâ, da
ßuaca yá ndoßyo, ha nußâ tóßo da zêßmi,
da qußêßti.

Ra Jesu bi mâ de ra bojâ núßâ adi
ya ndâ de ya hnini

(Mt. 21:45d d d d d-46; 22:15d d d d d-22; Mr. 12:12d d d d d-17)

19� �Ya ndâ gá macjâ ne ya xahnate
de ra ley xi mi nehmâ xa gù ra Jesu
nura oraßâ, ngueßâ bi zo yá mfenißù
gue núßâ ra ßbede xqui mâñßâ, nußà
xqui mâ pa gueßù, pe nußû mi tsu ya
jâßi da bø yá cuê.
20� �Hangue bi mêhna ßraya ßyacate núßù
mri ßñetßa hojâßi, pa xâmâ xa ßyøde xa
ñâmaßñù ra Jesu, pa njabù xa za xa
ñâpabi co ra gobierhnu.

21� �Hangue nußû bi ßyøßtua ßnara ntßani
ne bi ßñembabi:

—Ma zi Xahnateßihe, dí pâhe gue
nußi guí mâ ne guí udi núßâ xá hño,
ne hinguí huahna núßâ toßo guí øßtua
ra hño, ngueßâ nußi guí udi rá ßñu
Ajuâ núßâ majuâni.
22� �Dí ne gui xicaguihe, ¿ha gue rí ßñepi
ga juthe núßâ ra bojâ adi ra ndâ Cesa,
o hina?

23� �Pe ra Jesu mi pâtuatho yá
tsßomfenißù, bi ßñembabi:

—¿Hanja guí ne gui hyacaguihù?
24� � ßÑutcahù ßnara bojâ xâ. ¿Toßo rá cßoi
núna tøcua, ne toßo rá thuhunâ?

Nußbû nußû bi dâdi ne bi
ßñembabi:

—Rá cßoi ne rá thuhu ra ndâ Cesa.
25� �Nußbû nußà bi ßñembabi:
—Umfù ra ndâ Cesa núßâ rí

ßñepabi, ne umfù Ajuâ núßâ rí
ßñepabißâ.

26� �Pe nußû himbi dinba ni ßnara
tsßonoya ja yá thandi ya jâßi ngu núßâ
mi neßù, asta go bi ßyøßù de núßâ gá
dâdi ra Jesu, ne bi goßtatho yá neßù.

Ya saduceo bi ßyamba ra Jesu
de rá ñoho ra te

(Mt. 22:23d d d d d-33; Mr. 12:18d d d d d-27)

27� � ßMêfa ßraya jâßi núßù tßembi ya
saduceo bi ma bá cßâßtsa ra Jesu.
Núßû ena gue hinda ma da yopa nte
núßù xa du. Ne nußû bi ßñembabi ra
Jesu:

28� �—Ma Xahnateßihe, ra Moise bi
zogui ntßofo gue ßbù ßnara ßñøhø da
du ne da zogui rá ßbêhñâ ne himbi
mêßtsua ni ßnara bâtsi, nußbû nurá cu
núßâ ra ßñøhø bi du, mahyoni da
nthâtui núßâ ra ßbêhñâ bi gohisê, pa
ßbù da mêßtsa ya bâtsi da thußmba rá
thuhu ngu rá thuhu ndu rá ßbêtßo
dâme.
29� � ßNaßqui mi ßbùi yoto ya ßñøhø mri
ncu. Nußâ rá mùdi bi nthâti pe ßmêfa bi
du, ne ni ßnara bâtsi himbi mêßtsua rá
ßbêhñâ.

30� �Y nura ßbêhñâßâ bi nthâtui maßna rá
cu ndu rá dâme, neßâ bi du, ne ni ßnara
bâtsi himbi zocuabi.
31� �Nepù nurá hñu rá cu ndu rá dâme
bi nthâtui nehe núßâ ra ßbêhñâ. Y bi
njabù ßramaßna asta bi du gatho núßù
yoto, ha nu gathoßù ni ßnara bâtsi
himbi zocuabi núßâ ra ßbêhñâ.
32� �Ne ßmêfa bi du nehe núßâ ra ßbêhñâ.
33� �Hangue xi de stí yopa nte de ra
dußù, ¿toßo ßna de gue núßù yoto bi
nthâtui dí ßmùhui mahetsßi?

34� �Nepù ra Jesu bi ßñembabi:
—Nuua ja ra ximhai ya ßñøhø ne

ya ßbêhñâ ri nthâti.
35� �Pe nu sta yopa nte de ra du ne stí
ßmùhni mahetsßi núßù rí ßñepi da
ßmùhni, ya hinda ma da nthâtißù,
36� �ngueßâ ya hinda ma da du maßnaßqui.
Ne ma da ßmù ngu ya ênxê, ne dyá tßù
Ajuâ ngueßâ ya da yopa nteßù de ra du.
37� �Nusê ra Moise xicaguihù ja ra Mâca
Tßofo gue ma da yopa nte núßù xa du,
ne ja guehnitho mâ de núßâ ra ndâpo
mi zø, gue ja bi ßñembabini Ajuâ gue
go gueßâ rá Ajuâ ra Abrá, ne de ra
Isaac, ne de ra Cobo núßù ya xqui du.
38� �Pe Ajuâ hingrá Ajuâ de núßù xa du,
go rá Ajuâ de núßù te. Hangue ra Abrá
ne ra Isaac ne ra Cobo bí te ja rá
thandi Ajuâ, ne gatho ya jâßi te ja rá
thandißâ.

39� �Nepù ßraya xahnate de ra ley bi
ßñembabi:

—Majuâni núßâ gá mâ, ma
Xahnateßihe.

40� �Y de guehni ya hinte bi yopa
ßyamba maßnaßquißù.

¿Ha gue ra Cristo go rá tßù
ra ndâ Davi?

(Mt. 22:41d d d d d-46; Mr. 12:35d d d d d-37)

41� �Ra Jesu bi ßñembabißù:
—¿Hanja guí mâñhù gue núßâ ra

Cristo bá pêhna Ajuâ pa da ndâ gue
rá tßù ra Davi?
42� �Gue nura Davi bi ßñena njaua ja ra
Mâca Tßofo de ya Salmo:

Ajuâ ra Dada bi ßñembabi ma zi
Hmu:

“Bá e gui hñudiua ja ma ßñêi,
43asta hinga tsihnßaßi gatho ri

ncontra pa da gohißù de rí
gaßti ri ua.”

44� �Nepù ra Jesu bi ßñena:
—Nußbù ra Cristo go drá tßùhmâ

ra Davi, nußbû ¿hanja bi ßñenga ra
Davi gue go rá Hmu?

Ra Jesu bi mâ de yá tsßoßbêfi ya
xahnate de ra ley

(Mt. 23:1d d d d d-36; Mr. 12:38d d d d d-40; Lc.

11:37d d d d d-54)

45� �Nepù ra Jesu bi zofo yá nxadi, y
gatho ya jâßi bi ßyøde. Ne bi ßñembabi:

46� �—Nsuhù, oxqui øthù ngu núßâ
øtßa ya xahnate de ra ley, ri ho da ßño
co ßraya he xá ma pa da numansu ya
jâßißù. Ne ri ho dra zênjua co ndunthi
ra tßequßei ja ya tai, ne ri ho da gù ya
mùdi hudi ja ya nijâ, ne go gueßù
huahna ya mùdi hudi habù ja ra
hñuni.
47� �Ne hânbabi núßâ pêßtsa ya viuda asta
yá ngu nehe, ne pa hinda fâtua yá
tsßotßøtßeßù, øtßa yá sadi xi xá ma, pe
núßû go gueßù ma da hñânga ßnara
castigo maßna ra dângui.,2021

ßNara viuda xi mrá zi hyoya bi unga
ßnara ßbaha ja ra ndânijâ

(Mr. 12:41d d d d d-44)

21 � 1� �Ha nura Jesu mi ßbùhni ja
ra ndânijâ ne mi handa gatho

núßù xi mi ja ndunthi te mi pêßtsi gue
mi ùtßa yá bojâ ja ra ßmêßtsbojâ de ra
nijâ.
2� �Nehe bi hyanda ßnara viuda xi mrá zi
hyoya bi ßyêntßni yoho ya zi bojâ dega
cobre.
3� �Nepù nura Jesu bi ßñena:

—Xi majuâni dí xißahù, gue nuna
zi hyoya viuda xa unga maßna
ndunthi que núßù maßra,
4� �ngueßâ nußû bi uni pe de núßù yá
mbongui, pe nuní, masque co rá zi

nhyoya, bi unga gatho núßâ mi pêßtsi
pa xa zihmâ.

Ra Jesu bi mâ gue da
nhuata ra ndânijâ

(Mt. 24:1d d d d d-2; Mr. 13:1d d d d d-2)

5� �Nepù bi ßyøde ra Jesu gue ßra de
núßù mi ßbùhni mri mpede de ra ndânijâ,
mi mâñßù gue mri hnequi xi mahotho co
ßraya hoga do xqui thoqui, ne xica tßøtße
xqui thuxni dega ßbaha. Nepù ra Jesu bi
ßñembabißù:

6� �—Xi majuâni dí xißahù, gue ma
da zø ra pa gatho núyù guí hanthù
ma da yøtße gatho, ne hinda gohi
ßnara do mañâ de rá midoui.

Ya ntßudi ante rá uadi ra ximhai
(Mt. 24:3d d d d d-28; Mr. 13:3 d d d d d-23)

7� �Nepù nußû bi ßyambabi ne bi
ßñembi:

—Ma Xahnateßihe, ¿haßmù ma da
nja núßâ gá mâ? ¿Te ma seña ma da
hnequi nu sta zø ra pa da njabù?

8� �Nußbû ra Jesu bi ßñena:
—Nsuhù, oxqui hophù toßo da

hyaßahù, ngueßâ ma da ßñepù ndunthi
da bepca ma thuhu ne da ßñena: “Go
guequi drá Cristo, ya xa zø ra pa pa ga
ndâ.” Pe oxqui ma gui camfribihùßù.
9� �Y nehe nu xcrí ßyøhù gue di ja ya
tuhni habùraza ne ya tsßothogui
habùraza ya hai, oxqui ntsuhù, ngueßâ
mahyoni da njabù, pe beñhù gue tobia
hindi gueßâ rá ngâtsßi ra ximhai.

10� �Ne bi sigui bi ßñembabißù:
—Ma da ntuhna ya hnini co maßra

yá mihniniui, ne ya hai co maßra yá
mihaiui.
11� �Ne ma da nja ndunthi ya dânga
mbimhai ne ya dânga thuhu, ne ma da
nja ndunthi ya tsßo hñeni habùraza.
Ha nu mañâ mahetsßi ma da hneca
ßraya ntßudi núßù asta dri unga ra ntsu.

12� �Pe ante da nja núßâ dí xißahù, ma
dra tßùtsaßihù ne dra jùßahù, ma da
tsßixßaßihù ja ya nijâ, ne ma da joßaßihù
fadi, ne ma da tsßixßahù ja ya dânga ndâ

ne ja ya gobierhnu po rá nguecagui.
13� �Ne ja guehni ja ma gui mâñhùni gue
majuâni xcá camfriguihù.
14� �Oxqui beñhù ßmêtßo núßâ te ma gui
mâñhù, nixi núßâ ma gui thâdihù pa
gui ñânga ri tehù,
15� �ngueßâ nugui go ma ga ßraßahù ya
noya gui mâñhù, ne ra mfâdi. Y njabù
nuri ncontra hinda za da dâßahù.
16� �Ngueßâ nusê ri dadahù, ne ri cuhù,
ne núßù maßra ja te ri njahù, ne ri
amigohù, go gueßù ma da ñâpßahù. ßRa
de gueßahù ma da thoßahù,
17� �ne gatho ya jâßi ma da ùtsaßihù po rá
nguecagui,
18� �pe hinda za te da ßyøßtßahù, nixi da
cßùßtsßahù ni ßnari stâhù ßbù hingo rá
paha Ajuâ njabù.
19� �Y nußbù gui tsêthù núßâ da tßøßtßahù,
nußbû gui tsùhù ra te pa nzântho.

20� �Nu xcrí hyanthù ra hnini
Jerusale di ßbùhni ya soldado gatho
ja rá nthetsßi, nußbû gui pâhù gue
ßbestho ma dra nhuati.
21� �Ha nußù di ßbùi ja ra hai Judea
mahyoni ßbestho da ßbatßi ja ya tßøhø,
ha nußù tóßo di ßbùi mbo ra hnini
Jerusale, mahyoni ßbestho da bøni. Ha
nußù tóßo di ßyo thi de ra hnini, ostí ma
da mengui da yùtßi.
22� �Ngueßâ nuya paßù ma da hnequi rá
cuê Ajuâ ne ma da nja ya tsßothogui
ngu núßâ mânga ra Mâca Tßofo.
23� �¡Huecate núßù ya ßbêhñâ di daßthi ne
núßù dya nzù nuya paßù! Ngueßâ ma da
nja ndunthi ya dânga ùgui, go gueßâ ßnará
dânga cuê Ajuâ pa núßù ya me Jerusale.
24� �Ngueßâ nu ßra ma da du ja ra tuhni,
ha nu maßra ma dra jù ne da tsßixa
ntsßâhni yabù ja maßra ya hai. Ne ya
nzøhø jâßi ma da sigui da manda ra
hnini Jerusale, asta hinda uadi núßù ya
pa da umba nsêqui Ajuâ da ndâßù.

Ra Jesu bi mâ hanja ma da yopa
mengui ja ra ximhai

(Mt. 24:29d d d d d-35, 42d d d d d-44; Mr. 13:24d d d d d-37)

25� �De núßù ya paßù ma da hneca

ya ntßudi. Ma da nja te da nja ja ra
hyadi ne ja ra zânâ ne ja ya tsø. Y
gatho ya jâßi de maxøgue ra ximhai
ma da mpumfri co ra dânga ntsu nu
sta ñùni ra ndehe sta mpùntsßi.
26� �Ha nuya jâßi asta di tu yá tsßêdi co ra
dânga ntsu de gatho núßâ ma da nja de
guecua ja ra ximhai. Ha nu mahetsßi
asta da mbi nehe.
27� �Nepù ma da thandi Núßâ Toßo e bi
Njâßi dua yopa pengui ja ya guui co rá
dânga tsßêdi Ajuâ xi strá nsunda.
28� �Nu xcrí hyanthù da mùdi da nja
núßâ dí xißahù, oxqui ntsuhù, jùxa ri
thandihù pa mahetsßi, ngueßâ ßbestho
ja dí ßñehni ri Ñântehù.

29� �Ne bi xipabi ßnara ßbedeßù ne bi
ßñembabi:

—Hyanthù ra ßbai gá igo o maßra
ya ndâpo,
30� �ora ya da bøhø yá ßroho, guí pâhù
gue ya ma da zøhø ra pahyadi.
31� �Njabù nehe nu xcrí hyanthù núya
stá xißahù, pâhù gue ra Ndâ de
mahetsßi ya ßbùi guetbù pa dua yopa
ehe ja ra ximhai pa da ndâ.

32� �Xi majuâni dí xißahù, gatho
nuya ya tßøtßeya ma da mùdi da nja
ante da du núßù ßbùibya ja ra ximhai.
33� �Mahetsßi ne ra ximhai ma da uadi da
thogui, pe numa noya hinhyaßmù da
uadi, pêßtsi da njabù ngu núßâ dá mâ.

34� �Nsuhù, ne oxqui hophù ri
mfenihù da megui po rá ngue ra
ntsßoßyo ne ra ntixfani ne maßra ya
tsßotßøtße, ne oxqui tu ri mùihù de
núßâ te da ßyøßtßahù ra ßbêdi. Nsuhù
pa hingue xcrí thâmfrihù da zøhø
núßâ ra paßâ.
35� �Ngueßâ ma da njabù ndunthi núßù
ßbùi habùraza rá ngùni ra ximhai, sta
dâmfri da zøhø ra pa, da nja ngu ßnara
trampa da dâma njotßi.
36� �Hangue ndøßmhù ne ßyaphù ndunthi
Ajuâ pa da za gui cßothù de gatho
nuya ya tsßotßøtße ma da nja, ne pa
njabù da za gui ßbùhù xá hño ja rá
thandi Núßâ Toßo e bi Njâßi.

37� �Ra Jesu mi xahna ya jâßi dega
pa ja ra ndânijâ, ha nu dega xuui mi
pa ja ra tßøhø ßbo Olivo.
38� �Y gatho ya jâßi mi tsøhø hyastho xi
ßnitho ja ra ndânijâ pa mi øde núßâ mi
mâñßâ.,2122

Ra ntßùßti pa dra jù ra Jesu
(Mt. 26:1d d d d d-5, 14d d d d d-16; Mr. 14:1d d d d d-2, 10d d d d d-11;

Jn.� 11:45d d d d d-53)

22 � 1� �Ya mi ma da zøhø ra pa de
ra ngo dega pascua núßbù mi

tsßi ra thuhme nsi rá nzoi.
2� �Ya ndâ gá macjâ ne ya xahnate de ra
ley mri ßñùßti pa hanja da za da hyo ra
Jesu, pe himi tsa da gù ngueßâ mi tsußù
ya jâßi.

3� �Nepù de gueßâ ra Satá bi yùtßa ja
rá mfeni ra Juda núßâ xqui thußmbabi
nehe ra Iscariote, ßna de núßù
ßrêtßamayoho yá apostol ra Jesu.
4� �Y nußà bi ma bá cßâßtsa ya ndâ gá
macjâ ne ya ndâ de ra nijâ pa bá
ñâuißù hanja da za da ßyêntßua ra Jesu
ja yá ßyêßù.
5� �Ha nußû xi bi johya ne bi hñâßtuabi
ra bojâßâ.
6� �Hangue nußà ßbestho xi mi honi hanja
da za da da ra Jesu, ne bi huahna
ßnara ora mi joßo ya jâßi.

Ra ntßoxi núßâ bi zi ra Jesu co yá
nxadi ante da du

(Mt. 26:17d d d d d-29; Mr. 14:12 d d d d d-25;

Jn.� 13:21d d d d d-30; 1�Co.� 11:23d d d d d-26)

7� �Ne bi zø ra pa de ra ngo pa da
tsßi ra thuhme nsi rá nzoi, gueßbù mi
pêßtsi da tho ßnara tßùdêti dega hñâßti.
8� �Nußbû ra Jesu bi mêhna ra Pedro ne
ra Xuua ne bi ßñembabi:

—Rí maha ßbêtßohù pa grí hocjù
ra hñuni de ra pascua ga tsihù.

9� �Nepù nußû bi ßyambabi ne bi
ßñembabi:

—¿Habù guí ne ma grá hocjeßâ?
10� �Nußbû ra Jesu bi ßñembabißù:
—Nu xcrí cùthù ja ra hnini gui

nthêhùni ßnara ßñøhø di hâ ßna ßbada

ra dehe. Ne gui tênhù asta ja núßâ ra
ngu habù da yùtßißâ.
11� �Ne ßñembabihù núßâ toßo ra me ngu:
“Ra Xahnate bá pêhnßa ra noya ga
eñßahe njaua: ¿Habù ja ra ngu xcá
ßuegagui pa ga tsihe ra ntßoxi dega
pascua co ma nxadi?”
12� �Nepù nußà ma da ßñußtßahù ßnara dânga
ngu mañâ ja ra tøngu, ya xa thoqui xá
hño, ne ja gui hocjùni ra ntßoxi.

13� �Nepù nußû bi ma bá nthêui
gatho ngu núßâ xqui xipa ra Jesu. Ne
ja bi hyocnißù ra ntßoxi.

14� �Y nu mi zø ra ora da ñunißù, ra
Jesu co yá apostol bi hñudi mahyêgui
ja ra mexa.
15� �Nepù nura Jesu bi ßñembabißù:

—¡Xi stá ne ga tsihù mahyêgui ra
ntßoxi de ra pascua ngu dí ßbùihùbya,
ante da zø ra ora ga tu!
16� �Ngueßâ nugui dí xißahù gue ya hinga
ma ga yopa tsi ra ntßoxi de ra pascua
maßnaßqui asta hinda zøhø núßâ ra pa
grá tsihù nuni mahetsßi habù brí
manda Ajuâ ma Dada.

17� �Nepù nußà bi gù ra vaso ne bi
umba njamâdi Ajuâ ne bi
ßñembabißù:

—Nâ, tsihù ßra ßna tsiqui grí
gathohù.
18� �Nugui dí xißahù gue ya hinga ma ga
yopa tsi ra vinu dega obxi asta núßâ ra
pa grá ßbùhù nuni mahetsßi habù brí
manda Ajuâ ma Dada.

19� �Nepù nußà bi gù ra thuhme ne
bi umbabi njamâdi Ajuâ ne bi
hecuabißù bi umbi, ne bi ßñembabi:

—Guehna ma ndoßyo ma ga uni
po rá ngueßahù. Ora gui tsihù, gueßâ
ßnara feni de ma du.

20� �Nepù de ya xqui uadi ra ntßoxißù,
nußà bi gù ra vaso, ne bi ßñembabi:

—Nuna vinu guehna ßnara seña
de ra ßraßyo cohi xa tßøtße co ma ji
núßâ ma ga fani po rá ngueßahù.

21� �Y nubyá ßna de gue núßahù guí
ßbùhùua con guequi ja ra mexa, ma
gui dagaguihù.

22� �Núßâ Toßo e bi Njâßi, ya ri ne nuna ra
ßñu xa tßutuabi pa rí ma ja ra du, pe
¡huecate núßâ toßo ma da daßâ!

23� �Nepù nußû bi mùdi bi ßñámbabi
ßna ngu ßna toßo núßâ mi ma da ßyøtßa
njabù.

Toßo maßna ma da ndângui rá nsu

24� �Nepù nußû bi mùdi bi ßñámbabi
toßo de gueßù mi ma da uaßâ da mâ.
25� �Pe ra Jesu bi ßñembabißù:

—Ya ndâ ri manda yá hnini ngu
ya hmu, ha nuya hnini eßtsua yá nsu
yá ndâ gue xi øtße xá hño.
26� �Pe nußahû hingue rí ßñepi gui
njahùbù. Nußâ rí ßñepi gui ßyøthù, nußâ
da nja rá nsu de gueßahù, mahyoni da
notsi, ha nußâ tóßo da manda, mahyoni
da nja ngu ßnara ßbêgo.
27� �¿Toßo maßna tßumba ra nsu, ha gue
núßâ toßo da hñudi ja ra mexa, o núßâ
toßo pêpabi? ¿Ha hingue núßâ hudi ja
ra mexa? Masque njabù, pe nugui drá
ßbêgo de gueßahù.

28� �Nußahù hinxcá ßueguehù de
guequi masque xcá hyanthù ya
tsßothogui núßù stá thogui.
29� �Hangue nugui ma ga ßraßahù ri
nsuhù dega ndâ, ngu ma Dada xa
ßracagui ra nsu pa ga ndâ.
30� �Ha nu xcrá ndâ, ma gui ßbùhùni
nehe con guequi, ne ga ñuñhù. Ne ja
ma grá ßraßahùni ri hudihù nehe
dega ndâ pa gui mandahù núßù
ßrêtßamayoho ya ßmùi de ya jâßi de
Israel.

Ra Jesu bi mâ gue ra Pedro
mi ma da gønißâ

(Mt. 26:31d d d d d-35; Mr. 14:27d d d d d-31;

Jn.� 13:36d d d d d-38)

31� �Nehe ra Jesu bi ßñembabi ra
Simu Pedro:

—Nugue Simu, ra Satá xa ßyadi pa
da hñâcßa ri jamfrihù, ne da ßyøßtßahù
ngu ra trigo ora ßbiqui.
32� �Pe nugui stá apabi Ajuâ ma Dada por
gueßi, gue hinda ßmêdi ri jamfri. Ha nu

xcrí yopa jù ri jamfri, gui japi da zêdi
yá jamfri nehe nuyù maßra ri cu.

33� �Ha nura Simu bi ßñembabi:
—Ma zi Hmußi, nugui dí ßbùcua

ßbù da tsßixßaßi ra fadi, ga ma nehe,
ha nußbù da thoßi, dá thogui nehe.

34� �Ha nura Jesu bi ßñembabißâ:
—Nugui dí xißaßi nußi Pedro, gue

núbya dí nxuui ante da mafi ra
menjâ ma gui mâ hñußqui gue hinguí
pâcagui.

Ra Jesu bi xipa yá nxadi gue ma
dra tßøßtua ßñena ßnara ßyøtßatsßoqui

35� �Ra Jesu bi ßyambabi yá nxadi
ne bi ßñembi:

—Xi núßbù dá pêhnßahù hingá
hñâxa ri buxahù nixi ri ncùbojâhù
nixi ri mponga zêsthihù, ¿ha gue bi
nja te bi ßyøßtßahù ra ßbêdi?

Nepù nußû bi dâdi ne bi ßñena:
—Hina.
36� �Nepù nußà bi ßñembabi:
—Pe nubyá hâ, dí xißahù gue nußù

tóßo pêßtsa rá buxa ne rá ncùbojâ, dá
hñâtsßi. Ha nußâ tóßo hingui pêßtsa rá
huai, dá pa rá patßi pa da dai.
37� �Ngueßâ nugui dí xißahù gue mahyoni
da njabù ngu mânga ra Mâca Tßofo de
guequi habù ena: “Nußà ja ra uênda
ßnara ßyøtßatsßoqui.” Ngueßâ gatho núßâ
xa ntßofo de guequi pêßtsi da njabù.

38� �Nepù nußû bi ßñembabi:
—Ma zi Hmußihe, jaua yoho ya

huai dí pêßtshe.
Ha nußà bi dâdi ne bi ßñembabi:
—Con sêhêßù yoho.

Ra Jesu bi ßyapabi Ajuâ rá Dada
nuni Getsemani

(Mt. 26:36d d d d d-46; Mr. 14:32d d d d d-42)

39� �Nepù nura Jesu bi bøni bi ma
ngu mrá nzâi pa ja ra tßøhø ßbo Olivo.
Ne gatho yá nxadi bi dênißâ.
40� �Ha nu mi zøni de guehni, bi
ßñembabißù:

—ßYaphù ndunthi Ajuâ pa gui
tsêthù ya tsßothogui nu stí ßñepù.

41� �Nepù ra Jesu bi ßuegue de gueßù
tsßù zi yabù pa bá ndandiñâhmu bá
apabi Ajuâ rá Dada,
42� �ne bi ßñembabi:

—Ma Dadaßi, ßbù gui nehmâ, gui
ßueca nuna thogui ma ga thogui, pe
hindí ne gui ßyøtße ngu núßâ ga nega,
go da ßyøtßa ngu núßâ ri pahague.

43� �Nepù nuni habù mi apabi
Ajuâßâ, bi zøhni ßnara ênxê xqui ßñehe
de mahetsßi pa bi umbabi ra tsßêdi pa
da zêta ra tsßothogui.
44� �Nußà xi mi tu rá mùi ndunthi de mi
apabi Ajuâ, pe maßna mi apabi co
ndunthi ra tsßêdi asta mri xanthe, ne
nuyá xanthe ngu myá dânga tagui
dega ji, mi tùi ja ra hai.

45� �Nu mi uadi bi ßyapabi Ajuâßâ, bi
mengui pa habù xqui zogui yá nxadi,
ne bi zùdi gatho xqui ßñâhâ ngueßâ ya
xqui uentßißù co ra dumùi.
46� �Ha nußà bi ßñembabi:

—¿Hanja xcá âhâhù? Nanjù, ne
ßyapabihù Ajuâ pa gui tsêthù ya
tsßothogui.

Ra Jesu bi jù ßñena ßnara be
(Mt. 26:47d d d d d-56; Mr. 14:43d d d d d-50;

Jn.� 18:2d d d d d-11)

47� �Tsßa mi ñâui yá nxadi ra Jesu,
bi zøhø xi ndunthi ya jâßi, ne nura
Juda ßna de núßù ßrêtßamayoho ya
nxadi, mbra ßbêtßo de ja ya jâßi. Ne
ßbestho bi uatßa habù mi ßba ra Jesu
pa bi zùßtsißâ.
48� �Nepù ra Jesu bi ßñembabi:

—Juda, ¿ha gue co ßnara ntsùßtsi
grí da Núßâ Toßo e bi Njâßi?

49� �Ha núßù mri ßñoui ra Jesu mi
hyandi te ma da nja bi ßñembabi:

—Ma zi Hmußihe, ¿ha guí ne ga
xithe co ya huai?

50� �Y ßna de gueßù bi mênpa ßnara
ntsêqui ßnará ßbêgo ra dânga ndâ gá
macjâ ne bi dacua rá gu ra ßñêi.
51� �Pe ra Jesu bi ßñembabißù:

—Hyêhùbù, oguí øthù njabù.
Nepù nußà bi hñuxa rá ßyê ja rá gu

149 NSAN LUCA 22

núßâ ra ßbêgo, ne bi ñâni ßbestho.
52� �Nepù bi zofo nuya ndâ gá macjâ, ne
ya ndâ de ra ndânijâ, ne ya ndâxjua
ndâ, gatho núßù xqui ßñehe pa e da
zitsßißâ, ne bi ßñembabißù:

—¿Ha gue drá be pa e gui
jùgaguihù co ya huai ne ya za?
53� �Pe núßbù ndí ßbùi hyastho con
gueßahù ja ra ndânijâ, hinte gá
ßyøtcahù. Pe xibya, go xcuá ehù
masque dega xuui pa gui jùgaguihù.
Ngueßâ nuya ya orabya go ri orahù pa
gui ndâhù de guequi, ne ya orabya go
ya ora pa da ndâ ra ßbêxuui.

Ra Pedro bi gønga ra Jesu
(Mt. 26:57d d d d d-58, 69d d d d d-75; Mr. 14:53d d d d d-54,

66d d d d d-72; Jn.� 18:12d d d d d-18, 25d d d d d-27)

54� �Nepù de guehni bi gù ntsßâhnißù
ra Jesu, ne bi zitsßi ja rá ngu ra dânga
ndâ gá macjâ, ha nura Pedro mi ßbêfa
dega zi yabùtho, mri dêni.
55� �Ha nu mi zønga ra Pedro ja rá ngu
ra dânga ndâ gá macjâ, xqui tßudi
ßnara faspi ja ra patio, ne ja mi huhni
ßraya jâßi mri mpaßti, nehe ra Pedro ja
bi hñuhni con gueßù.
56� �Y de guehni ßnara nxutsi rá ßbêgo ra
dânga ndâ gá macjâ nu mi hyandi gue
mi huhni ra Pedro ja ra tsibi xi bi
nùßtißâ ne bi ßñena:

—Pøde ne nuni ra dâme go mri
ßñoui ra Jesu nehe.

57� �Pe nura Pedro bi gømbabi núßâ
ra nxutsi ne bi ßñembi:

—Hina, hindí pâdi toßoßâ.
58� �Nepù hinga yaßâ bi hyanda

maßna ne bi ßñembabi:
—Pøde neßi go ngrí ßñoui ra Jesu.
Ha nura Pedro bi ßñena:
—Hina, hinga majuâni ndrí

ßñoßbeßâ.
59� � ßMêfa de xqui thogui ngu ßna

ora bi ßñena maßna ra jâßi:
—Majuâni nuna ßñøhøni go mri

ßñouißâ, ngueßâ nehni mfâtho gue ra
me Galilea.

60� �Nepù nura Pedro bi ßñena:

—Dí xißaßi gue nixi dí pâdi núßâ
guí mâ.

Y núßâ ra ora de tsßa mi mânga
njabù, bi mafi ra menjâ.
61� �Núßâ ra oraßâ bi ñegui ra zi Hmu
Jesu pa bi hyanda ra Pedro, ha nura
Pedro ßbestho bi zo rá mfeni de núßâ
xqui xipabi desde rá mùdi, xqui
ßñembabi: “Ante da mafi ra menjâ ma
gui cøngagui hñußqui.”
62� �Hangue nura Pedro bi bøni pa thi, xi
bá nzoni ntsßêdi.

Ya jâßi mi øßtuatho ra ntßeni ra Jesu
(Mt. 26:67d d d d d-68; Mr. 14:65)

63� �Ha nuya jâßi núßù toßo mri su ra
Jesu xi mi øßtua ra ntßeni ne mi
naßmbabißù.
64� �Y bi goßtua yá da co ßnara dutu ne
mi umba ya mpêßti, ne mi embabißù:

—¡Xicaguihe xâ toßo núßâ bi
napßaßi!

65� �Ne mi xipabi ndunthi ya
tsßonoya.

Ra Jesu ja yá thandi ra hmuntsßa
ndâ gá xodyo

(Mt. 26:59d d d d d-66; Mr. 14:55 d d d d d-64;

Jn.� 18:19d d d d d-24)

66� �Rá hyaxßâ bi muntsßa ya
ndâxjua ndâ ne ya ndâ gá macjâ ne
ya xahnate de ra ley. Ne bi tsßixa ra
Jesu pa habù mi muntsßa núßù ya
dânga ndâ gá xodyo, y de guehni ja
bá tßambabini ne bi tßembabi:

67� �—Xicje, ¿ha gue xi majuâni go
gueßi grá Cristo xuá mêhnßaßi Ajuâ pa
gui ndâ?

Nepù nußà bi dâdi ne bi
ßñembabißù:

—ßBù ga eñßahù gue go guequi,
hingui camfriguihù.
68� �Ha nußbù ga øßtßahù ßraya ntßani,
hingui xicaguihù, ha nixi gui
hyêgaguihù.
69� �Pe nuya pa xa ßñepù, Núßâ Toßo e bi
Njâßi ma da hñudi ja rá ßñêi Ajuâ núßâ
toßo bí pêßtsa gatho ra tsßêdi.

70� �Nepù nußû bi ßyambabißâ ne bi
ßñembabi:

—Nußbû, ¿ha gue go gueßi rá Tßùßi
Ajuâ?

Ra Jesu bi dâdi ne bi ßñembabißù:
—Hâhâ, go guecagui, ngu xcá

mâñhùbya.
71� �Nepù nußû bi ßñena:
—¡Pa te maßra ya testigo ga

hoñhù gue nucsêhù ya dá øhù núßâ
bi mâ!,2223

Ra Jesu bi tsßixa habù mi ja
rá tsßùtbi ra Pilato

(Mt. 27:1d d d d d-2, 11d d d d d-14; Mr. 15:1d d d d d-5;

Jn.� 18:28d d d d d-38)

23 � 1� �Y de guehni gatho nuya ndâ
bi ßmaißù bi zixa ra Jesu ja ra

Pilato.
2� �Y nuni ja bi mùdini bi ñâpabißù ne bi
ßñena:

—Ya stá tsùhe nuna ßñøhø mi
ßyoni mi ùßta ya jâßi gue hinda gutßa
yá njutßi ja ra ndâ Cesa, nehe xa
ßñensê gue go guehni ra Cristo xuá
mêhna Ajuâ pa da ndâ, ßnâ.

3� �Hangue nura Pilato bi ßñembabi:
—¿Ha go gueßi grá ndâ de ya

xodyo?
Ha nura Jesu bi dâdi ne bi ßñena:
—Hâhâ, go guequi, ngu gá mâ.
4� �Ha nura Pilato bi ßñembabi ya

ndâ gá macjâ ne gatho ya jâßi:
—Hinte ma tsßoqui dí tsùtuabi

nuna ra ßñøhø.
5� �Pe nußû maßna mi ñâte ntsßêdi,

ne bi ßñena:
—Nuni go guehni xa ßño xa ßyùßta

ya jâßi habùraza de ra hai Judea, bá
fùdi desde Galilea asta bi zøhø de
guecua Jerusale.

Ra Jesu ja rá thandi ra Erode

6� �Nu mi ßyøde njabù ra Pilato bi
ßyambabi ya jâßi ua mrá me Galilea
ra Jesu.
7� �Y nußû bi ßñena gue ja mrá
mengunißâ, hangue nura Pilato bi

mêhni ßbesthoßâ ja ra Erode, ngueßâ go
gueßâ mrá ndâ de ja ra hai Galilea, pe
núßù ya paßù xqui zøhø ra Erode ne ja
mi ßbùhni Jerusale.
8� �Nu mi hyanda ra Jesu ra ndâ Erode,
xi bi johyaßâ ngueßâ ya mi pêßtsa
ndunthi ya pa xi mi ne da hyandißâ
ngueßâ xqui ßyøde xqui hmâ ndunthi
de gueßâ. Ne mi ne da hyandi da ßyøtßa
ßnara milagro.
9� �Y nußà bi ßyamba ndunthi ya ntßani,
pe ra Jesu hinte bi dâdi.
10� �Ja mi ßbùhni nehe ya ndâ gá macjâ
ne ya xahnate de ra ley, y maßna xi mi
ñâteßù.
11� �Nepù nura Erode co yá soldado bi
nthedetho de gueßâ. Nepù bi ßyøßtua ra
ntßeni bi hyete ngu ßñena ßnara ndâ co
ßnara hoga he mahotho. Nepù nura
Erode bi yopa mêhna ra Jesu
maßnaßqui pa ja ra Pilato.
12� �Ra Pilato ne ra Erode mri
ßñùtsahmâßù, pe núßâ ra paßâ bi
màdißù.

Ra Jesu bri dapa ya jâßi pa da hyo
(Mt. 27:15d d d d d-26; Mr. 15:6d d d d d-15;

Jn.� 18:39d d d d d-19:16)

13� �Nepù nura Pilato bi zohna
gatho ya ndâ gá macjâ ne gatho ya
ndâ de ra hnini, ne gatho maßra ya
jâßi,
14� �ne bi ßñembabißù:

—Nußahù go uá tsincahùua nuna
ra ßñøhø guí eñhù gue ùßta ya jâßi,
pe nugui stá øßtua ya ntßani ja ri
thandihù, y xcá ßyøhù gue hinstá
tsùtua ni ßnara tsßoqui de núßâ guí
mâñhù xa ßyøtße.
15� �Nixi ra ndâ Erode himbá tsùtuabi ni
ßnara tsßoqui, hangue bá yopa pêhna
maßnaßqui pa guecua. Ya nubyá gá
pâhù gue nuní hinte ma tsßoqui xa
ßyøtße pa gui ñâphù gue rí ßñepi da
tho.
16� �Hangue nugui, hønsê ma ga manda
dra fêtßi, nepù ga hêgui.

17� �Ra Pilato mi pêßtsi da hyêgui

ßnara ßyofadi cada ra ngo de ra
pascua, ngueßâ gueßâ myá nzâi nuya
gobierhnu de Judea.
18� �Pe gatho núßù ya jâßi mi ßbùhni bi
mùdi bi dø ya hmafi ne bi ßñena:

—Hindí nehe gui thøgue ra Jesu,
go da thøgue ra Barraba.

19� �Nura Barraba xqui jotßa fadi
ngueßâ xqui gùxa ya jâßi pa da
ßñøtßatuhni ja ra hnini, ne ngueßâ
xqui hñote.
20� �Pe nura Pilato go mi ne da hyêgui
ra Jesu, hangue bi yopa zofo ya jâßi
maßnaßqui.
21� �Pe nußû bi mafi maßna ntsßêdi ne bi
ßñena:

—¡Nußâ dí xißahe, gue gui pontßi,
gui pontßi!

22� �Nurá hñußqui bi ßñembabißù ra
Pilato:

—¿Hanja? ¿Te ma tsßoqui xa
ßyøtßni? Nugui hindí tsùtua ni ßnara
tsßoqui núßâ rí ßñepi da tho. Dí xißahù
gue ma ga manda dra fêtßi, nepù ga
hêgui.

23� �Pe nußû bi dø ya hmafi
maßnaßqui, ne bi ja bi ßyadi gue dra
pontßißâ. Ne co yá hmafi núßù ya ndâ
gá macjâ ne maßra ya jâßi, bi zù yá
tsßêdi ngu mi neßù.
24� �Hangue nura Pilato bi ßyøßtua núßâ
myá hneßù.
25� �Hangue go bi hyêgui núßâ ra ßñøhø
xqui ßyadi ya jâßi, núßâ mrá thuhu
Barraba xqui jotßa fadi ngueßâ mrá dâga
ßyøtßatuhni ne mrá hyote. Ha nura Jesu
bi tßêntßua yá ßyê ya jâßi pa da hyo.

Bi tsßixa ra Jesu pa dra pontßi
(Mt. 27:32d d d d d-44; Mr. 15:21d d d d d-32;

Jn.� 19:17d d d d d-27)

26� �Y de bi tsßixa ra Jesu pa dra
pontßi, de má ßñu bi nthêui ßnara
ßñøhø mrá me Cirene mrá thuhu ra
Simu xqui menga ja ra mbonthi, go
gueßâ bri japi bi duxa ra pontßi ne bi
ßmêfa de ja ra Jesu.

27� �Ne mri dêni ndunthi ya jâßi, y

ndunthi ya ßbêhñâ xi mi zoni ne mri
manthoßù por gueßâ.
28� �Pe ra Jesu bi hyandißù ne bi ßñembi:

—Nußahù ßbêhñâhù me Jerusale,
oguí zoñhù por guequi, nzonihù de
gueßasêhù ne por gatho ri bâtsihù,
29� �ngueßâ ma da zø ra pa da ßñena ya
jâßi: “Rá matßa Ajuâ núßù toßo hinxa
mêßtsa ni ßnara bâtsi nixi xa nzù.”
30� �Y nuya paßù ya jâßi ma da mafi ne
da ßñembabi ya dânga tßøhø ne ya
tßùca tßøhø: “Yøtße pa gui cobgahe pa
hinda zùcaguihe rá cuê Ajuâ.”
31� �Xi majuâni ma da thoguißù ya
tsßothogui, ngueßâ nußbù nugui dí sufri
ha hinte ma tsßoqui dí tu, xihmâ núßù
tu ya tsßoqui.

32� �Nehe bi tsßixa má yoho ya
ßñøhø núßù xqui tßêßmbi da tho nehe
ngueßâ ßnamyá ndutsßoqui. Bi tsßitsßi
pa da tho mahyêgui co ra Jesu.
33� �Ha nu mi zønga ja ßnara zi tßøhø rá
thuhu Ñâxmadu, ja bri pontßini ra Jesu co
núßù má yoho ya ßñøhø, ßna bri ßbaßma ja
rá ßñêi, ha nußâ maßna ja rá ngâhâ.
34� �Y nu de mi zùhni ra Jesu ja ra
pontßi, nußà bi ßñena:

—Ma Dadaßi, pumbabi gatho
nuyù ya jâßi bi ßyøtca njaua, ngueßâ
nuyû hingui pâdi núßâ øtße.

Ha núßù ya soldado mi ßbùhni bi
ma ra tâhâßù pa da nu toßo gueßâ da
dâhâ ßna de nuyá he ra Jesu.
35� �Y ndunthi ya jâßi mi ßbahni bi hyandi
bri pontßa ra Jesu, ne asta ya ndâ gá
xodyo mi øtbuhlatho de gueßâ ne mi ena:

—Maßra hâ, bi pøhø, pe nußbù xi
majuâni go guehni ra Cristo xuá
mêhna Ajuâ pa da ndâ, dí ne ga
hanthùbya da mpøhøsê.

36� �Nehe nuya soldado mi
øtbuhlatho de gueßâ, mi umbabi ra
jußtsa vinu pa da zi,
37� �ne mi embabißù:

—ßBù xi majuâni go gueßi grá Ndâ
de ya xodyo, mpøhøsê núbya xâ.

38� �Ne xqui thøtua ja rá ñâ ra
pontßi ßnara tßofo xqui tßofo dega

griego, ne dega lati, ne dega ebreo,
mi ena njaua: “Go guehna ra Ndâ de
ya xodyo.”

39� �Nepù ßna de gue núßù ya
ndutsßoqui xqui ßbontßi nehe mahyêgui,
bi ñâmaßñù de gueßâ ne bi ßñembabi:

—ßBù xi majuâni go gueßi grá
Cristo xuá mêhnßaßi Ajuâ pa gui ndâ,
mpøhøsê ne pøhøguihe.

40� �Pe núßâ maßna ra ndutsßoqui
xqui ßbontßi nehe, bi zùi núßâ bi
ñâmaßñù, ne bi ßñembabi:

—¿Ha hinguí tsu Ajuâ pa gá
mânga njabù?
41� �Guí nu gue dí sufrihùua mahyêgui,
pe nujû rí ßñepi ga sufrihù pa ga juthù
núßâ stá øthù, pe nuni ra ßñøhø hinxa
ßyøtßa ni ßnara tsßoqui.

42� �Nepù nußà bi ßñembabi ra Jesu:
—Gui bengagui nu xcrí hudi ja ri

hudi dega hmanda.
43� �Ra Jesu bi dâdi ne bi ßñembabi:
—Nugui dí xißaßi gue núbya

ßbestho ma gui ßbùi con guecagui
nuni mahetsßi.

Ra Jesu bi du
(Mt. 27:45d d d d d-56; Mr. 15:33 d d d d d-41;

Jn.� 19:28d d d d d-30)

44� �Y ngu mi nde ma pa bi ßmêxuui
maxøgue ra ximhai, pa asta ngu
nzùnga hñu nde,
45� �ngueßâ nura hyadi himbi yotßi, ha
nura dânga xùni dutu mi naxa mbo ra
ndânijâ pa mi cotßa habù maßna xmá
nsunda, bi xøgue desde mañâ asta rí
gaßti.
46� �Nepù ra Jesu bi ñâ ntsßêdi ne bi
ßñena:

—Ma Dadaßi, nubyá dí êntßaßi ma
te ja ri ßyê.

Ne mi uadi bi mânga njabù,
ßbestho bi du.

47� �Ha nu mi hyanda njabù ra ndâ
gá soldado bi xøcambeni Ajuâ ne bi
ßñena:

—Xi majuâni nuna ßñøhøni hinte
ma tsßoqui mi tu.

48� �Gatho núßù ya jâßi mi ßbùhni de
mi uadi mi hyanda gatho núßâ xqui
nja, bi ma de guehni co ndunthi ra
dumùi.
49� �Pe gatho núßù ya jâßi myá mpâdi ra
Jesu, ne ßraya ßbêhñâ xqui dêni desde
Galilea, bi gohi zi yabùtho mi handa
gatho núßâ bi nja.

Ra Jesu bi tßagui
(Mt. 27:57d d d d d-61; Mr. 15:42d d d d d-47;

Jn.� 19:38d d d d d-42)

50� �Mi ßbù ßnara ßñøhø xi mrá hojâßi
mrá thuhu ra Jose, mrá mengu de ra
hnini Arimatea de ra hai Judea. Nußà
mrá ndâ nehe de ra hmuntsßa ndâ gá
xodyo.
51� �Pe nußà mi tøßmi da hyandua rá
hmanda Ajuâ, hangue nußà himbi ne
bi mfaxui yá mindâui ngu núßâ xqui
ncohißù ja yá hmuntsßi.
52� �Hangue nußà bi ma bá cßâßtsa ra
Pilato pa bá apabi ra nsêqui da ßyacua
rá ndoßyo ra Jesu.
53� �Nepù bi câßma ja ra pontßi, bi mantßa
co ßnara hoga dutu, ne bá pêgui ja ßnara
ßraßyo ntßagui núßâ xqui thoca ja ßnara
medo, y ja núßâ ra ntßaguißâ hinxqui
ntßaguini ni ßnara jâßi.
54� �Y nura paßâ go mrá pa dega nthoqui,
ne ya mi ma da mùdi ra pa dega tsaya.

55� �Ha nuya ßbêhñâ núßù xqui dêna
ra Jesu desde Galilea bi ma pa bá
handa habù xqui tßagui ra Jesu ne
hanja xqui ßbêcuabi rá ndoßyo.
56� �Ha nu mi menga ja yá ngußù, bi
hyoca ßraya hoga ñùni ne ßraya njotsßi.
Y bi ntsayaßù núßâ nsabdo ngu mi
mânga ra ley.,2324

Ra Jesu bi yopa nte de ra du
(Mt. 28:1d d d d d-10; Mr. 16:1d d d d d-8; Jn.� 20:1d d d d d-10)

24 � 1� �Ra mùdi pa de ra semana
núßâ ndomingo mi xudi xi

ßnitho núßù ya ßbêhñâ bi ma pa ja ra
ntßagui ne bi hñâxa núßâ ra hoga
ñùni xqui hyoquißù, ne bi mêui maßra
yá mißbêhñâui.

2� �Y nu mi zønißù bi zùdi xqui tßentßa
núßâ ra do xqui jothmâ ra ntßagui.
3� �Ne bi yùtßi ja ra ntßaguißù pe himbi
zùtuani rá ndoßyo ra zi Hmu Jesu.
4� �Ne nußû xi bi du yá mùi ne himi pâ te
da ßyøtßù, ne mi dâmfrißù bi hyandi mi
ßbahni yoho ya ßñøhø xqui hñe tßaxi
asta mri huêxqui.
5� �Pe nußû co ra ntsu bi ñeßmitho, himbi
gùxa yá da. Ha núßù ya ßñøhø bi
ßñembabißù:

—¿Hanja e guí hoñhùua ja ya
ntßagui núßâ te?
6� �Hinjoßoua, ya xa yopa nte. Beñhù núßâ
bi xißahù núßbù nguí ßbùhù Galilea.
7� �Bi ßñeñßahù gue Núßâ Toßo e bi Njâßi
mi pêßtsi da tßêntßua ja yá ßyê ya tsßojâßi
núßù toßo mi ma da pontßißâ, pe rá
hñupa mi ma da yopa nteßâ de ra du.

8� �Hangue nußû bi beni ßbestho de
núßù ya noya xqui xipa ra Jesu.
9� �Ha nu mi mencßù de ja ra ntßagui bi
ma bá xipa gatho núßù ßrêtßamaßra ya
apostol ne gatho maßra núßù toßo mri
dênhmâ ra Jesu.
10� �Núßù toßo bi hñâßtsua ra noya ya
apostol go ra Maria Magdalena ne ra
Juana ne ra Maria rá nânâ ra Cobo, ne
núßù maßra ya ßbêhñâ.
11� �Pe nuyá apostol ra Jesu himbi
gamfrißù, ne bi ßñembabi núßù ya
ßbêhñâ gue xqui ßbê yá mfeni.

12� �Pe ra Pedro bi nestßihi bá cßâßtsa
ra ntßagui, y nu mi zønißâ bi ndoqui bi
hyanda mbo ra ntßagui gue hønsê núßâ
ra dutu xqui ßbantßa ra Jesu mi ßbønga
ßna lado. Y nußà bi menga habù mi ßbùi,
ne himi pâdi te da beni de núßâ xqui nja.

Yoho yá nxadi ra Jesu mri ma
pa ja ra hnini Emaú

(Mr. 16:12d d d d d-13)

13� �Guetßâ ra paßâ yoho yá nxadi ra
Jesu mri ne ra ßñu mri ma pa ja ra
hnini Emaú, mi pêßtsa ngu ßrêtßamaßra
kilometro rá ñabù de Jerusale.
14� �De mri ne ra ßñu mi mpetue de
gatho núßâ xqui nja.

15� �Ha de tsßa mri mpetue de núßâ xqui
nja, ra Jesu bi zùdißù ne bi ncompaui
má ßñu.
16� �Ne masque mri ßñouißù pe himbi za
bi bâdißù ua go mi gueßâ.
17� �Ha ra Jesu bi ßyambabißù ne bi
ßñembi:

—¿Te rá ßbê guí ßyo má ßñu guí
mâñhù? ¿Hanja guí tu ri mùihù?

18� � ßNa de gueßù mrá thuhu ra
Cleofa bi dâdi ne bi ßñembabi:

—Gatho ya jâßi pâdi núßâ bi nja
nuni Jerusale de nuya pabya. ¿Hanja
hinte xcá pâdigue?

19� �Nepù ra Jesu bi ßñembabi:
—¿Te ßbêßâ xa nja?
Y nußû bi ßñembabi:
—Ha hinxcá ßyøde de ra Jesu me

Nasare, gueßâ mi ßnará ßmêhni Ajuâ,
ne mi hânpa rá tsßêdißâ pa mi ñâ ne
pa mi øtßa ya dânga tßøtße ja yá
thandi ya jâßi ne Ajuâ.
20� �Ha nuya ndâ gá macjâ ne núßù ma
ndâhù de ma hninihù bi gù ne bi
ßyêntßua ja yá ßyê ra Pilato pa bi
manda da thoßâ ja ßnara pontßi.
21� �Nuje ndí beñhe ne ndí tøßmhe gue
go gueßâ mi ma da ñânjù nújù dyá me
Israelhù, pe xi núbya ya pêßtsa hñu pa
xa du.
22� �Ha ßraya ßbêhñâ de guecje bi ma
maxudi xi ßnitho ja ra ntßagui pa bá
cßâßtsi, nepù picaguihe ena gue ya
himi ßbêni rá ndoßyo ra Jesu.
23� �Ne ena gue xqui hyanda ßraya ênxê
núßù bi xipi gue ya xqui yopa nte de ra
du.
24� �Ne de gueßâ bi ma ßrama compahe
pa bá cßâßtsa ra ntßagui y eñßù gue bi
zùdi ngu núßâ xqui mânga ya ßbêhñâ,
ne eñßù nehe gue nixi gueßù himbi
hyanda ra Jesu.

25� �Nepù ra Jesu bi ßñembabißù:
—¿Hanja hinxcá beñhù núßâ xcá

hñeßthù ja ra Mâca Tßofo, ne hanja
hinxcá camfrihù núßâ bi mânga yá
ßmêhni Ajuâ?
26� �¿Ha gue hingue mi mahyoni da thogui

njabù ra Cristo núßâ xuá mêhna Ajuâ pa
da ndâ, nepù da yopa menga mahetsßi pa
da tßumba rá hudi dega nsu?

27� �Nepù nußà bi mùdi bi xipabißù
núßâ mânga ra Mâca Tßofo habù mâ
de ra Cristo núßâ rá ßmêhni Ajuâ pa
da ndâ, desde ra mùdi tßofo de ra
Moise ne gatho núßâ bi mânga maßra
yá ßmêhni Ajuâ.

28� �Ha nu mi zøni núßâ ra hnini
habù mri maßù, ra Jesu bi ßyøtße ngu
mi ma da thoguitho.
29� �Nepù nußû bi zâmi da ßñoxi con
gueßù ne bi ßñembabi:

—Cohi con guecje, ngueßâ ya bi
nde ne ya ma da nxuui.

Ha nura Jesu bi yùtßi ja yá ngußù
pa da gohi con gueßù.
30� �Ne nußû bi hñudi ja ra mexa pa da
ntßoxi. Nepù ra Jesu bi gù ra thuhme
ne bi jâpabi, ne bi heque pa bi
umbabißù.
31� �Núßâ ra oraßâ bi bâdißù gue go mi
gueßâ ra Jesu, pe nußà ßbestho bi
ßmêditho de gueßù.
32� �Ne mri ßñémbabißù:

—¡Ne xi majuâni ndí tsahù ßnara
johya ja ma corasohù núßbù mi
xicaguihù má ßñu de ra Mâca Tßofo!

33� �Nepù nußû ßbestho bi gù yá ßñu
bi menga pa Jerusale. Ne ja bi zùdini
núßù ßrêtßamaßra ya apostol xqui
muntsßi ne maßra ya nxadi.
34� �Ne bi tßembabi núßù yoho:

—Xi majuâni xa yopa nte ma zi
Hmuhù, ngueßâ ra Simu bi hyandi, ne
xa xicaguihe.

35� �Nepù núßù yoho bi metuabi núßâ
xqui nja ja ra ßñu, ne hanja bi bâdißù
ra Jesu nura ora mi hyeca ra thuhme.

Ra Jesu ßbahni madetho
de yá nxadi

(Mt. 28:16d d d d d-20; Mr. 16:14d d d d d-18;

Jn.� 20:19d d d d d-23)

36� �Tsßa mi ñâtho de núßâ xqui
hyandißù ne núßâ xqui nja, mi
dâmfrißù ra Jesu mi ßbahni madetho

de gueßù, ne bi ßñembabi:
—ßBùhù te rá ßñentho.
37� �Pe nußû xi bi ntsu, ne mi hu yá

mùi gue mi handa ßnara thedi.
38� �Pe ra Jesu bi ßñembabi:

—¿Hanja guí tsuhù? ¿Pa te guí
beñhù ja ri mfenihù njabù?
39� �Hyandga ma ßyêhù ne ma ua, go
guecagui drá Jesu. Thangaguihù ne
hyandgahù xá hño, ngueßâ ßnara ndâhi
hingui pêßtsa ra ngø nixi ra ndoßyo ngu
guí hanthù dí pêßtsi.

40� �Y nu mi uadi bi mânga njabù,
bi ßñutuabißù yá ßyê ne yá ua.
41� �Pe nußû himi tsa da gamfri ngueßâ
ngu xqui mpumfrißù co ra johya, ne
himi pâdi te da benißù. Nußbû nußà bi
ßñembabißù:

—¿Ha gue ja te ga tsihù?
42� �Nepù nußû bi umba ßna xêni ra

huâ xqui hñâxi, ne ßna xêni ra tßafi
dega colmena.
43� �Y nußà bi hñâni ne bi zi de ja yá
thandißù.
44� �Nepù bi ßñembabißù:

—Ya stá thogui núßâ dá xißahù
núßbù ndí ßbùi con gueßahù, ngueßâ
mi mahyoni da njabù gatho núßâ xa
ntßofo ja rá ley ra Moise, ne núßâ bi
mânga maßra yá ßmêhni Ajuâ, ne núßâ
mânga ja ya Salmo.

45� �Nepù nußà bi xipabißù núßâ mânga
ra Mâca Tßofo pa bi za bi zo yá mfeni,
46� �ne bi ßñembabi:

—Njaua xa ntßofo gue ra Cristo
núßâ xuá mêhna Ajuâ pa da ndâ, mi
mahyoni da du, ne rá hñupa mi
mahyoni da yopa nte de ra du.
47� �Y nehe ena gue co rá tsßêdi de rá
thuhußâ ma da hmâ de gueßâ gatho rá
ngùni ra ximhai, da mùdi de guecua
Jerusale da tsßofo ya jâßi gue da ñobri
pa dra pumba yá tsßoqui.
48� �Y nußahùbya, ma gui damajuânihù
de nuya ya tßøtße xcá hyanthù.
49� �Y nugui ma ga pêhnßaßihù ra Mâca
Ndâhi núßâ xa ñâßtßahù ma Dada. Pe ja
da cohùua ja ra hnini Jerusale asta

hingui hñâñhù núßâ ra tsßêdißâ ma dua
ehe de mahetsßi.

Ra Jesu bi ma mahetsßi
(Mr. 16:19d d d d d-20)

50� �Nepù ra Jesu bi zixa gatho yá
apostol bi bøni de ra hnini Jerusale
pa rí maßù ja ßnara zi tßùca hnini rá
thuhu Betania, y nußà ja bá jùxni yá

ßyê pa bi jâpabißù.
51� �Y nu mi uadi bi jâpabißù, nußà bi
ßuegue de gueßù, bi tsßitsßi pa mahetsßi.
52� �Y nußû ßmêfa de xqui xøcambeni ra
zi Hmu Jesu, bi menguißù pa Jerusale
co ndunthi ra johya.
53� �De guehni nzântho mi ßbùi ja ra
ndânijâ mri xøcambeni Ajuâ. Njabù
gueßâ.

JohnNSANJUA

NSANJUA
RA MÂCA HOGA TßØDE NÚßÂ BI ßYOFO NSANJUA,1

Ra Noya núßâ mi ßbùhui
Ajuâ bi e bi njâßi

1 � 1� �Ante da nja mahetsßi ne ra
ximhai, núßâ toßo go ra Noya ya

mi ßbùi, y nußà mi ßbùhui Ajuâ, ne
nußà go guesêßâ Ajuâ.
2� �Rá mùdi mi othotho gatho núßâ te ja,
pe núßâ toßo go ra Noya ya mi ßbùhui
Ajuâ.
3� �Y Ajuâ bi ßyêntßua ja rá ßyêßâ pa go bi
hyoca te gatho ja; y nußbù núßà hinte
xa hyoqui, nußbû hinte di jahmâ.
4� �Ne go gueßâ toßo ri unga ra te pa
nzântho, ne go gueßâ ra ñotßi núßâ ri
yoßtua yá mfeni ya jâßi.
5� �Ha nura ñotßißâ, ri yotßa ja ra ßbêxuui,
ne nura ßbêxuui hinxa za xa ntâte.

6� �Mi ßbùi ßnara ßñøhø mrá thuhu ra
Xuua bá pêhna Ajuâ pa da zofo ya jâßi.
7� �Ne nußà bá ßbêhni pa da damajuâni de
núßâ ra ñotßi, pa da gamfrihmâ gatho ya
jâßi ngueßâ go mri damajuânißâ.
8� �Ra Xuua hingo mi gueßâ ra ñotßi, hønsê
bá ßbêhni pa da damajuâni de ra ñotßi.
9� �Núßâ toßo go ra ñotßi xi majuâni, bá
ehe de guecua ja ra ximhai ne go
gueßâ ri yoßtua yá mfeni gatho ya jâßi.

10� �Núßâ toßo bi hyoca ra ximhai, ja
bi ßñe bi ßmùcua ja ra ximhai, pe
nuya jâßi himbi bâdi ua go mi gueßâ
toßo bi hyoca ra ximhai.
11� �Bá ehmâ de guecua ja rá ximhaißâ, pe
nuya mengu rá hai himbi numansußâ.
12� �Pe nußù tóßo bi numansu ne bi
gamfribi rá thuhußâ, nußà bi umbabi ra
tsßêdi pa bi mbâtsi de Ajuâ.
13� �Ha núßù toßo gatho xa gamfrißâ, ya
xa yopa ßmùi maßraßyo, hingue dega ji,

nixi dega ngø, nixi de rá paha ßnara
ßñøhø, hønsê Ajuâ go gueßâ xa ßyøtße
pa xa yopa ßmùi.

14� �Núßâ toßo ra Noya bá e bi njâßi,
ne bi ßmùi con guecjù, ne xi mrá
hojâßi, ne nzântho mi mânga núßâ
majuâni. Ne dá handuahe rá
nsundaßâ, go gueßâ rá nsunda Ajuâ ra
Dada núßâ pêßtsa rá ßra Tßù nehe.
15� �Hangue nura Xuua bi damajuâni de
gueßâ ne bi ñâ ntsßêdi bi ßñena:

—Go gueßâ núßâ ndí xißahù, gue
ßmêfa de gueque mi ma da ßñehe
maßna, núßâ maßna ja rá nsu, ngueßâ
núßà ya go mi ßbùi rá mùdi de gueque.

16� �Gathoguihù stá hâñhù de yá
hñoßâ, ne hinhyaßmù ri ßbêtcahù rá
hñojâßißâ.
17� �Ha nu Ajuâ xqui hñuxa ra Moise pa
go bi ßñutcahù tengu rá leyßâ, pe
nubyá bá pêhna ra Jesucristo pa bá
hâncahù rá hñojâßi, ne núßà go gueßâ
bi ßñudi gatho maxøgue núßâ majuâni.
18� �Hinhyaßmù to xa hyanda Ajuâ ra
Dada, pe nurá hmâca ßra Tßùßâ bi
ßñutcahù tengu rá ßmùißâ.

Ra Xuua Xißtsate bi mâ
de ra Jesucristo

(Mt. 3:11d d d d d-12; Mr. 1:7d d d d d-8; Lc. 3:15d d d d d-17)

19� �Ha nuya ndâ gá xodyo mi
ßbùhni Jerusale bi mêhna ßraya macjâ
ne ßrayá mfatsßißù núßù mi tßembi ya
levita, pa da cßâßtsa ra Xuua pa da
ßyambabi ua go mi gueßâ ra Cristo
núßâ mi ma da mêhna Ajuâ pa da
ndâ.
20� �Ha nura Xuua bi mânga núßâ
majuâni, himbi ncøni ne bi ßñena:

—Hina, hingo guecagui drá Cristo.
21� �Nepù nußû bi ßñembabi:
—Nußbû ¿toßoßi? ¿Ha gue go gueße

grá bâdi Elía?
Nußbû ra Xuua bi ßñena:
—Hina, hingo guecagui.
Ha nußû bi yopa ßñembabi

maßnaßqui:
—¿Ha gue go gueße rá dânga

ßmêhnißi Ajuâ núßâ ma da ßñehe?
Ha nußà bi dâdi ne bi ßñena:
—Hina.
22� �Ha nußû bi ßñembabi:
—Nußbû ¿toßoßi ne te ri ßbêfigue?

Xi da xicje pa ma ga xiphe nehe núßù
toßo bá pêncahe.

23� �Ha nura Xuua bi ßñembabißù:
—Nuga, hønsê ßnadrá ßmêhni pa

ga mânga ja ra mbonthi núßù ya noya
bi mânga ra bâdi Isaía ne bi ßñena:
“Juâñhù rá ßñu ra Zidada.” Hangue
dí xißahù, ntsøßmhù, ngueßâ ya xa
ßñepù pa da ndâ.

24� �Ha nuya jâßi xqui ßbêhni myá
fariseoßù.
25� �Hangue nußû bi ßyambabi ra Xuua
ne bi ßñembabi:

—ßBù hingo gueße grá Cristo, nixi
grá bâdi Elía, nixi rá dânga ßmêhnißi
Ajuâ núßâ ma da ßñehe, nußbû ¿hanja
guí xißtsate?

26� �Ha nura Xuua bi dâdi ne bi
ßñena:

—Nuga bá ßbêncagui pa ga
xißtsßaßihù co ra dehe. Pe ßbùi ßna con
gueßahù núßâ nixi guí pâtua rá ßbêfi.
27� �Go gueßâ bra ßbêfa de gueque, ne
maßna ra dângui rá nsu de gueque,
nixi dí ßñepqui ngugui ga xoßtua rá
nthâsthi de yá thizaßâ.

28� �Njabù bi mânga ra Xuua nuni
rißnandi de ja ra dâthe Jordá ja ra hai
Betabara habù mi xißtsateßâ.

Ra Tßùca Dêti núßâ bá pêhna Ajuâ

29� �Nurá hyaxßâ ra Xuua bi hyanda
ra Jesu mbra e da zùdi ne bi
ßñembabi ya jâßi:

—Ndi, hyanthù núni bá pêhna
Ajuâ, nja ngu ßnara zi tßùca dêti núßù
tho dega hñâßti, y go guehni pußtua
yá tsßoqui ya jâßi.
30� �Ne go guehni ndí xißahù mi ma da
ßñehe ßmêfa de gueque ne maßna ra
dângui rá nsu, ngueßâ ya go mi ßbùini
rá mùdi de gueque.
31� �Nuga hindí pâtuahmâ tengu rá
ßbêfini, pe bá ßbêncagui ga xißtsßaßihù
co ra dehe pa njabù gathoßihù gyá me
Israelhù da za gui pâhù gue go guehni
ra Cristo xpá mêhna Ajuâ pa da ndâ.

32� �Nehe ra Xuua bi mâ de núßâ te
xqui nja ne bi ßñena:

—Nuga dá handa ra Mâca Ndâhi
bá câi de mahetsßi ngu ßnara zi
domitsu, e bi zùdini.
33� �Nuga hindí pâtuahmâ tengu rá ßbêfini,
pe núßâ toßo bá pêncagui ga xißtsßaßihù co
ra dehe go gueßâ bi ßñengagui: “Ma gui
hyanda ra Mâca Ndâhi dua câi de
mahetsßi, e da zùdi ßnara zi ßñøhø pa da
ßmùhui, y nußà go gueßâ ma da xißtsßahù
dega Mâca Ndâhi.”
34� �Nuga stá handi hangue drí
damajuâni gue go guehni rá Tßù Ajuâ.

Yá mùdi nxadi ra Jesu

35� �Ha nurá hyaxßâ ra Xuua mi
ßbahni maßnaßqui co yoho yá nxadi.
36� �Nepù bi hyanda ra Jesu mi ßyoni ne
bi ßñena:

—Ndi, hyanthù núni bá pêhna
Ajuâ, nja ngu ßnara zi tßùca dêti núßù
tho dega hñâßti.

37� �Ha núßù yoho yá nxadi ra Xuua mi
ßyøde njabù, ßbestho bi dênißù ra Jesu.
38� �Nepù nura Jesu bi mpùntsßi ne bi
hyandi mri dênißù ne bi ßñembabi:

—¿Te ßbê grí ßñehù?
Ha nußû bi ßyambabi ne bi ßñembi:
—Xahnate, ¿habù guí ßbùigue?
39� �Nußbû nußà bi ßñembabi:
—Maha pa gui pâhù habù dí ßbùi.
Y bi mêuißù pa bi bâdi habù mbi

ßbùißâ. Bi zøni ngu nzùnga ßrêtßa ne bi
ßmùhuini gatho ra pa.

40� �Ha núßù yoho ya nxadi xqui
ßyøde núßâ bi mânga ra Xuua ne xqui
dêna ra Jesu, ßna de gueßù mrá thuhu
ra Andre ne mrá cu ra Simu Pedro.
41� �Núßâ ra Andreßâ bi ma bá dâma
cßâßtsa ra Simu Pedro ne bi ßñembabi:

—Stá hanthe ne stá pâhe ra Cristo
núßâ xpá mêhna Ajuâ pa da ndâ.

42� �Nepù bi zitsßißâ pa habù mbi ßbù
ra Jesu. Ha nura Jesu mi hyanda ra
Simu bi ßñembabißâ:

—Nußi grá Simu rá tßùßi ra Joná.
Nubyá go dí hupßaßi grá Pedro.
—Núßâ ra thuhußâ rí bøni da ßñena
ßnara do.

Ra Jesu bi zofo ra Lipe ne ra
Natanael pa dyá nxadi

43� �Ha nurá hyaxßâ ra Jesu mi beni
da ma pa Galilea, pe ßmêtßo bi ma bá
cßâßtsa ra Lipe ne bi ßñembabi:

—Bá ehe têngagui pa ma nxadißi.
44� �Ha nura Lipe mrá me Betsaida

habù mrá mengu ra Andre ne ra
Pedro.
45� �Nepù nura Lipe bi ma bá cßâßtsa ra
Natanael ne bi ßñembabi:

—Stá hanthe ne stá pâhebya ra
Cristo núßâ mi ma da mêhna Ajuâ pa
da ndâ ngu bi ßyofo ra Moise ja ra ley
ne ngu bi ßyofo maßra yá ßmêhni Ajuâ
mayaßbù, ne go gueßâ ra Jesu rá tßù
ra Jose ra me Nasare.

46� �Ha nura Natanael bi ßñembabi:
—Pøde hinda za da bønga ßna xi

di ja rá nsu nuni Nasare.
Nußbû ra Lipe bi ßñembabi:
—Maha pa gui hyandi ßbù hingui

camfri.
47� �Ha nura Jesu mi hyanda ra

Natanael bra e da zùdi bi ßñena:
—Ndi, hyanthù go guehni ßnara

me Israel, nuni xi majuâni camfri
Ajuâ, y hingrá hyate.

48� �Nußbû nura Natanael bi
ßñembabi ra Jesu:

—¿Hanja guí pâcagui?
Ha nura Jesu bi ßñembabißâ:

—Himi xißatho ra Lipe pa e gui
cßâscagui, dá hantßaßi nguí ßbai ja rá
ua ßnara ßbai gá igo.

49� �Nußbû ra Natanael bi dâdi ne bi
ßñembabi:

—Xahnate, nußi go gueße xi
majuâni rá Tßùßi Ajuâ, ne go gueße
grá Ndâ de ya me Israel.

50� �Nepù nura Jesu bi dâdi ne bi
ßñembabi:

—¿Ha gue guí camfrigui hønsê
ngueßâ dá xißaßi gue dá hantßaßi ja rá
ua ra igo? Ma gui hyanda maßra ya
tßøtße maßna dya dângui de núßâ dá
xißaßi.

51� �Ne bi ßñembabißù:
—Xi majuâni dí xißahù gue ma gui

hyanthù da xogui mahetsßi, ne gui
hyanduahù yá ênxê Ajuâ di pøtsße ne
di câi nuua habù di ßbùi Núßâ Toßo e
bi Njâßi.,12

ßNara nthâti nuni Ncaná
de ra hai Galilea

2 � 1� �Rá datßmâni bi nja ßnara nthâti
nuni ja ra hnini Ncaná de ra hai

Galilea, ne xqui zøni de guehni rá
nânâ ra Jesu.
2� �Nehe ra Jesu bi zøni de guehni co yá
nxadi ngueßâ bi tsßohna ja ra nthâti.
3� �Ne de mi ßbùhnißâ, bi thegue ra vinu,
ha nurá nânâ ra Jesu bi ßñembabißâ:

—Ya bi thegue ra vinu.
4� �Ha nura Jesu bi ßñembabi rá

nânâ:
—¿Pa te go guí xicagui? Gue nuga

ri ßbêta ma ora pa da hneca ma tsßêdi.
5� �Nepù nurá nânâßâ bi ßñembabi

núßù to mi faste ja ra ngo:
—ßYøthù gatho núßâ da xißahùni.
6� �Ne mi tihni ßrato ya dânga

mpothe dega do xqui tßehni pa mi
øtßa ra ntßaxqui ya xodyo ngu myá
nzâißù. Ne cada ßna de núßù ya
mpothe mri ßñênga yoho o hñu xøni
ra dehe.
7� �Nepù nura Jesu bi ßñembabi núßù
toßo mi ßyoni mi faste:

—Ñußtshù ra dehe nuya ya
mpothe.

Ha nußû bi xitßa ra dehe asta habù
bi ñutsßi.
8� �Nepù ra Jesu bi ßñembabißù:

—Nubyá, ßyaßtshù tsßù ne
hñâßtsuahù ra ndâ de nuna ra ngo.

Nußbû nußû bi ßyøtßa ngu núßâ bi
sipabißù.
9� �Ha núßâ ra ndâ de ra ngo bi
zamacùhi núßâ ra dehe xqui tßøtße da
mvinu, y nußà himi pâdi habù xqui
ßñehe núßâ ra vinu, hønsê núßù ya
maste xqui ßyaßtsa ra dehe, go gueßù
mi pâdi. Hangue nura ndâ de ra ngo
bi zohna núßâ ra nâvio mi øtßango,
10� �ne bi ßñembabi:

—Nzântho núßù toßo øtßango,
ßmêtßo ri unga núßâ ra vinu xá cùhi,
nepù de ya sta niñâ co ra vinu núßù
toßo xa tsßohni, ja da tßumba núßâ
hingui cùhi. Pe nußi, xcá pêßtsta ra
hoga vinu ne hinxcá untho asta
núbya ja gá uni.

11� �Ra Jesu bi ßyøtßa núßâ rá mùdi
ra dânga ntßudi nuni Ncaná de
Galilea. Ne njabù bi ßyøtße pa bi
hnequi rá nsunda, ne yá nxadi maßna
bi gamfri gue go gueßâ xpá mêhna
Ajuâ pa da ndâ.

12� �Nepù nura Jesu bi ma pa
Ncapernau, ne bi mêui rá nânâ ne yá
cu ne yá nxadi, ne ja bá ßbùhnißù
ßraya pa.

Ra Jesu bi ßyênga núßù mri mpa
mbo ra ndânijâ

(Mt. 21:12d d d d d-13; Mr. 11:15 d d d d d-18; Lc.

19:45d d d d d-46)

13� �Nepù de guehni ra Jesu bi ma
pa Jerusale ngueßâ mi ma da datßa ra
pa de ra pascua ßnará ngo de ya
xodyo.
14� �Ne bi hyanda ßraya ma mi ßbùhni ja
ra patio de ra ndânijâ, ßra mi pa ya
ndâmfri, ßra mi pa ya dêti, ha nu maßra
mi pa ya domitsu; ne mi huhni ßra toßo
mi pata ya bojâ.

15� �Hangue nura Jesu bi metßa ßnara
nthâhi pa bi ßyêni co ya mfêi nuya
mboßoni de mbo ra ndânijâ mahyêgui
co ya ma, nehe bi xamba yá bojâ núßù
toßo mi pata ya bojâ, ne bi pùntsßua yá
mexa,
16� �ne bi ßñembabi núßù toßo mi pa ya
domitsu:

—¡Jùcjù pa thi ri domitsuhù, oja
guí huxhùua ri ßmahù mbo rá ngu ma
Dada!

17� �Ha nuyá nxadi bi beni gue njabù
xqui tßofo ja ra Mâca Tßofo habù ena:
“Xi dí te ma vida pa ga supßaßi ri ngu.”
Ne nuyá nxadi bi zo yá mfeni gue núßù
ya noya mi mâ de ra Jesu.

18� �Ha nuya ndâ gá xodyo bi
ßñembabi ra Jesu:

—¿Te ma dânga ntßudi da za gui
ßñutcahe pa ga pâhe to rá nsêquißâ pa
guí øtßa njabù?

19� �Nußbû ra Jesu bi dâdi ne bi
ßñembabißù:

—ßBù gui yøßthù nuna ra nijâ,
nuga co hñupa ga yopa ßbaßma
maßnaßqui.

20� �Nußbû nußû bi ßñena:
—Ñotemaßrato njêya pa bri

ßbaßma nuna nijânâ, ¿nepù nußi guí
ena gue co hñupa ma gui yopa
ßbaßma maßnaßqui?

21� �Pe núßâ ra nijâ mi mânga ra
Jesu, mi mâ de rá ndoßyo sêhêßâ.
22� �Ha nu de mi nanga ra Jesu de ra du,
nußbû yá nxadi bi benißù núßù ya noya
xqui mâñßâ. Hangue bi gamfrißù gue bi
njabù ngu núßâ xqui tßofo ja ra Mâca
Tßofo, ne ngu núßâ xqui mânsêßâ gue
ma da yopa nte.

Ra Jesu pâtuatho yá mfeni
gatho ya jâßi

23� �Ha nu de mi ßbùhni ra Jesu
nuni Jerusale ja ra ngo de ra pascua,
ndunthi ya jâßi bi gamfri gue go mi
gueßâ bá pêhna Ajuâ pa da ndâ,
nguetho nußû bi hyanda ya dânga
ntßudi mi øtßâ.

24� �Pe nura Jesu himi ne da ßñouißù
ngueßâ mi pâtuatho yá mfenißù.
25� �Ne himi honißâ toßo da xipabi tengu
yá ßmùi ya jâßi, ngueßâ nußà mi pâtuasê
yá mfenißù.,23

Ra Jesu ne ra Nicodemo

3 � 1� �Ha mi ßbù ßnara ßñøhø mrá
thuhu ra Nicodemo mrá ndâ de

ra hmuntsßa ndâ gá xodyo, ne mrá
fariseo.
2� �Nußà bi ma dega xuui pa bá cßâßtsa ra
Jesu ne bi ßñembabi:

—Xahnate, dí pâhe gue Ajuâ xpá
mêñßaßi pa gui xancaguihe, ne guí
ßbùi con gueßâ, ngueßâ ßbù hingrí
ßbùhmâ con gueßâ hinda za gui
ßyøthmâ nuya dânga ntßudi guí øtße.

3� �Ha nura Jesu bi dâdi ne bi
ßñembabi:

—Xi majuâni dí xißaßi, nußâ tóßo
hinda yopa ßmùi maßraßyo hinda za
da ßmù ja rá hmanda Ajuâ.

4� �Nußbû ra Nicodemo bi ßñembabi:
—¿Hanja da za ßnara ndâxjua jâßi

da yopa ßmùi maßraßyo? ¿Ha gue da
za da yopa yùtßa ja rá mùi rá nânâ ne
da yopa ßmùi?

5� �Ha nura Jesu bi dâdi ne bi
ßñembabi:

—Xi majuâni dí xißaßi, nußâ tóßo
hinda ßmùi de ra dehe ne de ra Mâca
Ndâhi, hinda za da yùtßa ja rá
hmanda Ajuâ.
6� �Nuto gatho bi mbâtsi dega jâßi, gueßâ
ßnara jâßi, ha nußâ tóßo bi yopa ßmùi
maßraßyo dega Mâca Ndâhi, gueßâ ßbùi
dega hoga ndâhi.
7� �Oguí ßyø ngueßâ dí xißaßi gue mahyoni
gui yopa ßbùhù maßraßyo.
8� �Nura ndâhi ßyo habùraza, ne guí øde
bù, pe hinguí pâdi habù brí ßñehe nixi
habù rí ma. Njabù nehe ra Mâca
Ndâhi núßâ ri mpêfi ja yá mfeni nuto
gatho xa ßmùi maßraßyo de gueßâ.

9� �Nußbû bi dâdi ra Nicodemo ne bi
ßñembabi:

—¿Pe hanja da za da njabù?

10� �Ha nura Jesu bi dâdi ne bi
ßñembabi:

—¡Conque grá xahnate de Israel
ne hinguí pâdi nuya ya tßøtße!
11� �Xi majuâni dí xißaßi, dí mâñhe núßâ
dí pâhe, ne dí damajuânihe de núßâ stá
hanthe, pe nußahû hinguí ne gui
camfrihù núßâ dí damajuânihe.
12� � ßBù hinguí camfrihù núßâ dí xißahù
de núßâ jaua ja ra ximhai, nußbû
¿hanja da za gui camfrihù ßbù ga
xißahù ya tßøtße de mahetsßi?

13� �Ni ßnara meximhai hinxa ma
mahetsßi pa bá hâ ra noya de ya tßøtße
de guehni, hønsê núßâ toßo bá câi de
mahetsßi, go gueßâ Núßâ Toßo e bi
Njâßi, go gueßâ mâ de ya tßøtße de
mahetsßi ngueßâ ja ra menguni.
14� �Y Núßâ Toßo e bi Njâßi ma da
tßøßtuabi ngu bi ßyøtßa ra Moise bi
pøßtsa ra qußeñâ dega bøjâ mañâ ja
ßnara za nu de mi ßbùi ja ra ßyoßmtha,
njabù nehe mahyoni dra ßbøßtse mañâ
ja ßnara za Núßâ Toßo e bi Njâßi.
15� �Pa njabù nuto gatho da gamfrißâ
hinda ßmêdi, ma da mêßtsa ra te pa
nzântho.

Ajuâ mâdi gatho ya
jâßi de ra ximhai

16� �Ajuâ xi bi mâdi ntsßêdi gatho ya
jâßi de ra ximhai, hangue bá pêhna rá
ßra Tßù, pa nuto gatho da gamfrißâ
hinda ßmêdi, núßû ma da mêßtsa ra te
pa nzântho.
17� �Ajuâ bá pêhna rá Tßù pa guecua ja
ra ximhai pa da pøhø ya jâßi, hingue
pa da mêhnißù ja ra nidu.

18� �Nußâ tóßo camfrißâ hinda ßbêhna
ja ra nidu, pe nußâ tóßo hingui
camfrißâ, gueßâ ya xa tßêßmbi pa dra
ßbêhna ja ra nidu, ngueßâ hinxa
gamfribi rá thuhu rá ßra Tßù Ajuâ.
19� �Nußû ma dra ßbêhna ja ra nidu
ngueßâ ra ñotßi bi zøhø ja ra ximhai, pe
nußû maßna ri ho da ßmùta ja ra
ßbêxuui ngueßâ hingui ho núßâ øtßeßù.
20� �Nuto gatho øtßa ya tßøtße hingui ho,

ri ùtsa ra ñotßi ne hingui cuatßa ja ra
ñotßi ngueßâ tsu da hnequi yá tsßoßbêfi.
21� �Pe nußâ tóßo øtßa ngu núßâ mânga
majuâni, gueßâ cuatßa ja ra ñotßi pa da
hnequi gue núßâ øtße, øtße co rá tsßêdi
Ajuâ.

Ra Xuua Xißtsate bi yopa
mâ de ra Jesu

22� �Nepù ßmêfa ra Jesu bi ma pa
ra hai Judea co yá nxadi, ne ja bá
ßbùinißù ßraya pa, ne bá øtßa ra sistehe
de guehni.
23� �Ne nura Xuua mi øtßa ra sistehe
nuni Enón gueta Salim, ngueßâ xi mi ja
ndunthi ra dehe de guehni, ne mi pa
ya jâßi pa mri nxisteheßù.
24� �Ne ra Xuua hinxqui jotßatho ja ra
fadi.

25� �Ha nuyá nxadi ra Xuua mi
ntsanoyaui ßrayá mixodyoui de ra
sistehe pa ra ntßaxqui.
26� �Nepù bi ma ya nxadi bá cßâßtsa ra
Xuua ne bi ßñembabi:

—Xahnate, nußi gá damajuâni de
núßâ ra ßñøhø gá nuui rißnandi ra
dâthe Jordá, ha nubyá bí øtßa ra
sistehe nehe, y gatho ya jâßi pa ja rí
mani.

27� �Nußbû ra Xuua bi dâdi ne bi
ßñembabißù:

—Hinda za te da mêsê ßna ßbù
Ajuâ hingo da ßbêpa ßna.
28� �Nußahù ya xcá ßyøhù stá mâ gue
hingo guecagui drá Cristo núßâ xpá
mêhna Ajuâ pa da nda, hønsê bá
pêncagui pa go ga ßmêtßo de gueßâ.
29� �Nja ngu ßnara ßñøhø toßo ri nthâtui
ßnara ßbêhñâ, go gueßâ rá ßbêhñâßâ.
Ne nurá amigo núßâ ra ßñøhø ra medi-
nthâti di ßbahui ne øtsße te mâ, ne da
johyaßâ nu stí ßyøtua rá noya ne sta
hyandi da mêui rá ßbêhñâ. Njabù nehe
xi drí johya ngueßâ dí øde de núßâ bí
øtßa ra Jesu, ne ngueßâ dí øde gue
ndunthi ri dênißâ.
30� �Ngueßâ nußà mahyoni maßna go da
nja rá nsußâ, ha nuga da uadi ma nsu.

Rá Tßù Ajuâ núßâ bá
ehe de mahetsßi

31� �Ngueßâ nußà xqui ßñehe de
mahetsßi, hangue maßna ja rá nsu de
gatho, pe nu ngugui drá jâßitho de ra
ximhai, hangue dí pâdi nsøcta núßù
ya tßøtße jaua ja ra ximhai.
32� �Y núßà go gueßâ mâ de núßâ te xpá
hyandi ne de núßâ te xpá ßyøde nuni
mahetsßi, pe masque njabù, hinto
camfribi núßâ mâñßâ.
33� �Pe nußâ tóßo da gamfribi núßâ mâñßâ,
nehe mâ gue Ajuâ mânga majuâni.
34� �Ngueßâ nurá Tßù Ajuâ xpá mêhni
mânga núßù ya noya bá xipabi Ajuâ,
ngueßâ nußà xa umba maxøgue rá
tsßêdi ra Mâca Ndâhi.
35� �Ajuâ ra Dada xi di mâdi rá Tßù,
hangue xa ßyêntßua gatho ja rá ßyêßâ.
36� �Nußâ tóßo camfri ra Tßù, go gueßâ
pêßtsa ra te pa nzântho, pe nußâ tóßo
hingui ne da gamfri ra Tßù, hinhyaßmù
da zù ra te pa nzântho, hønsê rá cuê
Ajuâ ma da zùdißâ.,34

Ra Jesu bi zofo ßnara
ßbêhñâ me Nsamaria

4 � 1� �Ha nura Jesu bi bâdi gue nuya
fariseo xqui ßyødeßù gue maßna

mi ndunthi yá nxadißâ ne maßna mi
øtßa ra sisteheßâ que ra Xuua.
2� �Masque ra Jesu hingo mi øtßa ra
sisteheßâ, pe nuyá nxadi hâ.
3� �Y nu mi ßyøde ra Jesu gue mi
hmânga njabù, bi bøni de guehni
Judea pa bi mengui Galilea.

4� �Ne mi pêßtsi da ßranda Nsamaria.
5� �Ne bi zønga ja ra tßùca hnini Sicar de
Nsamaria guetbù habù mi o rá hai ndu
ra Cobo núßâ xqui zocua ndu ra Jose
rá tßù.
6� �Ne ja mi jani ßnara poso núßâ bi
gohui rá thuhu ra Cobo. Nepù nura
Jesu ja bi ntsayani ngueßâ xqui zabi ja
ra ßñu. Y ya mi ngu nzùnga ßrato nde.
7� �Nepù de guehni bi zøhø ßnara ßbêhñâ
mrá me Nsamaria, e da ßyatßa ra dehe

ja ra poso. Ha nura Jesu bi ßyadi ne bi
ßñembabi:

—ßRaca tsßù ra zi dehe ga tsi.
8� �Ha nuyá nxadißâ xqui ma tai pa

da dai te da zißù.
9� �Y núßâ ra ßbêhñâ me Nsamaria bi
ßñembabi ra Jesu:

—¿Hanja guí acagui ra dehe, gue
nußi grá xodyo ha nuga drá me
Nsamaria?

(Bi ßñembi njabù ngueßâ ya
xodyo himi tsa nixi da ñâui ya me
Nsamaria.)
10� �Nußbû ra Jesu bi dâdi ne bi
ßñembabi:

—Nußbù gri pâhmâ núßâ unga
Ajuâ, ne ßbù gri pâhmâ núßâ toßo aßaßi
ra dehe, nußbû go xcá ßyacagui, ne
nuga stá ßraßaßi ra dehe dega te pa
nzântho.

11� �Ha nura ßbêhñâ bi ßñembabi:
—Ndada, hingrí hñâ con te gui

ßyatßa ra dehe, ha nura poso xá hñe.
Nußbû, ¿habù ja núßâ ra dehe dega te
guí engagui?
12� �¿Ha gue maßna ja ri nsugue que ndu
ma dadahù ra Cobo, núßâ toßo bi
zogahe nuna poso? Y nußà ja mi
tsitheua co yá tßù ne co yá mboßoni.

13� �Nußbû nura Jesu bi dâdi ne bi
ßñembabi:

—Nuto gatho da zi nuni ra dehe
da yopa zù ra nduthe.
14� �Ha nußâ tóßo da zi núßâ ra dehe dí
ungá, hinhyaßmù da yopa zù ra nduthe,
ngueßâ núßâ ra dehe ga umbabi, da nja
ngu ßnara pøthe ja rá coraso, di pøhø pa
da umba ra te pa nzântho.

15� �Nußbû nura ßbêhñâ bi ßñembabi:
—Ndada, ßraca tsßù de núßâ ra zi

dehe pa hinhyaßmù da yopa zùca ra
nduthe, ne pa hinhyaßmù ga eheua
maßnaßqui ga ßñai.

16� �Ha ra Jesu bi ßñembabi:
—Gue da rí ma ua tsi ri dâme.
17� �Nußbû núßâ ra ßbêhñâ bi dâdi ne

bi ßñembabi:
—Joßo ma dâme.

Ha nura Jesu bi ßñembabi:
—Majuâni núßâ guí mâ gue joßo ri

dâme.
18� �Pe xcá pêßtsa cùtßa ri dâme ne núßâ
ra ßñøhø guí ßbùhuibya, hingo ri
dâmeßâ. Hangue majuâni núßâ guí mâ
gue joßo ri dâme.

19� �Nußbû nura ßbêhñâ bi ßñembabi:
—Ndada, pøde go gueße ßnará

ßmêhnißi Ajuâ.
20� �Nußbû te xi guí mângue de ndu ma
dadahù bi xøcambeni Ajuâ nuni ja ra
tßøhøni, ha nußahù gyá xodyohù guí
mâñhù gue mahyoni dra søcambeni
Ajuâ nsøctho de guehni Jerusale.

21� �Ha nura Jesu bi ßñembabi:
—Nânà, camfri núßâ dí xißaßi, gue

ma da zø ra pa gui xøcambenihù
Ajuâ ra Dada pe ya hinga nuni ja ra
tßøhø, nixi de guehni Jerusale.
22� �Nußahù hinguí pâhù núßâ guí
xøcambenihù. Pe nuje hâ, dí pâhe núßâ
dí xøcambenihe, ngueßâ ra pøhøte bá
ehe de ja ya xodyo.
23� �Mi ma da zø ra pa y ya bi zøhø gue
nußù tóßo xi majuâni da xøcambeni
Ajuâ ra Dada, ma da xøcambeni dega
jamfri ne ngu rí ßñehe. Ne Ajuâ ra
Dada ri ho dra søcambenißâ njabù.
24� �Ajuâ go gueßâ dega Ndâhi ne hingui
hnequi, hangue nußâ tóßo da xøca-
mbenißâ, mahyoni da xøcambeni dega
jamfri ne ngu rí ßñehe.

25� �Nußbû nura ßbêhñâ bi ßñembabi:
—Nuga dí pâdi gue ma da ßñehe

ra Mesía go ra Cristo núßâ ma da
mêhna Ajuâ pa da ndâ. Ne nu stí zøßâ
gatho go ma da xicjùßâ.

26� �Ha ra Jesu bi ßñembabi:
—Nuga go guecsê dí ñâuibya.
27� �Y nura oraßâ bi zøhø yá nxadi,

ne nußû bi ßyø ngueßâ ra Jesu mi ñâui
ßnara ßbêhñâ. Pe nußû hinte bi
ßyambabi ra Jesu te mi ambabi nixi
hanja mi ñâuißâ.
28� �Nußbû nura ßbêhñâ bi zopù rá xøni
ne bi menga ja ra hnini ne bi ßñembabi
núßù mi ßbùhni:

29� �—Maha ma gui hyanthù núßâ
toßo xa xictho te gatho stá øtße. ¿Ha
hingo di gueßâ ra Cristo ßbù, núßâ mi
ma da mêhna Ajuâ pa da ndâ?

30� �Nepù nuya jâßißù bá ehe pa e da
cßâßtsa ra Jesu.
31� �Ha nu mi ma núßâ ra ßbêhñâ, nuyá
nxadi ra Jesu bi bântebi ne bi
ßñembabi:

—Xahnate, bá e gui ñuni.
32� �Pe nußà bi ßñembabißù:
—Dí pêßtsa ßnara hñuni ma ga tsi,

núßâ nixi guí pâhù.
33� �Ne nuyá nxadi bi ßñémbabißù

ßna ngu ßna:
—¿Ua to xpá hñâmpi te da zi ßbù?
34� �Ha ra Jesu bi ßñembabißù:
—Numa hñuniga gueßâ ga øßtuabi

rá paha núßâ toßo bá pêncagui ne ga
pêpa rá ßbêfi asta hinga juati.
35� �Guí mâñhù gue di ßbê goho nzânâ
pa da nja ra sofo, ¿ha ngue hâ? Pe
nuga dí xißahù: Ndi, hyanthù ya ßbotßi
ya xa ñâtsßi pa da sofo.
36� �Nuya xofo hâni yá thâhâ ne jùtsßi
ßnara hoga sofo. Hangue nuya xofo ma
da johyaui ya motßi. Njabùtho nehe
núßù toßo da tùnga ma noya, ma da
hñânga yá thâhâ ne da muntsßa ya jâßi
pa da mêßtsa ra te pa nzântho.
37� �Nja ngu enga ya jâßi: “ßNaßño toßo
potßi, ßnaßño toßo xofo.”
38� �Hangue nuga stá pêñßaßihù pa gui
muntshù ya jâßi, ngu ßnara sofo núßâ
hinxcá pêfihù. Maßra xa mpêfi, ha
nußahû guí xopabihù yá ßbotßißù.

39� �Ne ndunthi ya mengu núßâ ra
hninißâ de Nsamaria bi gamfri gue ra
Jesu go mi gueßâ xqui mêhna Ajuâ pa
da ndâ, ngueßâ nura ßbêhñâ xqui
damajuâni ne xqui ßñena gue nußà xa
xiptho gatho núßâ te xqui ßyøtße.
40� �Hangue nu mi zøhni ya me
Nsamaria habù mi ßbù ra Jesu, bi
bântebi gue da ßmùhuißù, hangue nußà
bi ßmùhuißù yo pa.
41� �Ne xi ndunthi maßra bi gamfri ra
Jesu ngueßâ go mi zofosêßâ.

42� �Ha nußû bi ßñembabi núßâ ra ßbêhñâ:
—Nubyá dí camfrihe hingue

hønsê ngueßâ go gá xicje, dí camfrihe
ngueßâ ya stá øsêhe te xa mâ, ne dí
pâhe gue xi majuâni go guehni ra
Pøhøte de ya jâßi gatho rá ngùni ra
ximhai.

Ra Jesu bi ßyøthebi rá tßù ßnará
dânga maste ra ndâ

43� �Ha nu mi thogui núßù yo pa, ra
Jesu bi ma pa ja rá hai Galilea.
44� �Ne nußà xqui mânsê ne xqui ßñena:
“Ni ßnará ßmêhni Ajuâ hingui
hnumansu ja rá hai.”
45� �Ha nu mi zønga Galileaßâ nuya
mengu de guehni bi umba ntsaya
ngueßâ xqui hyandißù gatho ya dânga
ntßudi xqui ßyøtßeßâ nuni ja ra ngo
Jerusale, ngueßâ nehe nuya mengu rá
hai xqui ma ja núßâ ra ngoßâ.

46� �Nepù nura Jesu bi yopa zønga
maßnaßqui nuni Ncaná de Galilea habù
xqui ßyøtße da mvinu ra dehe. Y nuni
Ncapernau mi ßbùhni ßnará dânga
maste ra ndâ ne mri hñenga rá tßù.
47� �Y nußà bi ßyøde gue ra Jesu xqui menga
de Judea ne ya xqui zønga Galilea,
hangue bi ma há mi ßbùßâ pa bá bântebi
da mêui ja rá ngu pa da ßyøthebi rá tßù
ngueßâ ya mi nedu hmâhâ.
48� �Nußbû ra Jesu bi ßñembabi:

—Nußbù hingui hyanthù ya dânga
ntßudi ne ya dânga tßøtße, hingui
camfrihù.

49� �Ha nura dânga maste bi
ßñembabi:

—Ndada, maha, pa hinda du ma
zi tßù.

50� �Nußbû ra Jesu bi ßñembabi:
—Grí ma, ya ßbùi xá hño ri tßù.
Ha nußà bi gamfri núßâ bi xipa ra

Jesu, ne bi gù rá ßñu bi ma.
51� �Y de mri ne ra ßñu bi ßñe yá ßbêgo bi
dâdi ne bi ßñembabi:

—Ya ßbùi xá hño ri tßù.
52� �Hangue nußà bi ßyambabißù ne

bi ßñembabi:

—¿Te ma ora bi mùdi bi tsayabi
ra hñeni?

Ha nußû bi ßñembabi:
—Mande ngu nzùnga yoto bi

tsayabi ra nzø.
53� �Nußbû nura dada bi beni gue mi

gueßâ ra ora xqui xipabi ra Jesu gue
ya mi ßbùi xá hño rá tßù. Hangue nußà
ne gatho núßù mi ßbùi ja rá ngu bi
gamfri gue ra Jesu go mi gueßâ xqui
mêhna Ajuâ pa da ndâ.
54� �Go gueßâ rá ñoho ra dânga ntßudi bi
ßyøtßa ra Jesu nuni Galilea ne go bi
ßyøtßeßâ de bá penga Judea.,45

Ra Jesu bi ßyøthe ßnara tsßonate
nuni Betesda

5 � 1� �Nepù ßmêfa bi nja ßnará ngo ya
xodyo nuni Jerusale, ne ra Jesu

bi mani.
2� �Y de guehni Jerusale mi ja ßnara mothe
xqui thußmbabi rá thuhu Betesda de ra
hñâqui ebreo, habù mi ja cùtßa ya porta,
ne mi gueta ra gosthi hnini habù mi
thußmbabi ra ßÑu gá Maßyo.
3� �Ha mi ßboni ndunthi ya daßthi, ya
goda, ya doua, ne maßra ya tsßonate
mi tøßmi rá nhuâtßi ra dehe.
4� �Ngueßâ ja ra ora mi câini ßnará ênxê
Ajuâ ja ra mothe pa mi uântßa ra dehe.
Ne nußâ tóßo rá mùdi mi cùtßa mbo ra
dehe ora dra huântßi, núßà go gueßâ mi
ñâni de nußâraza ra hñeni mi pêßtsi.
5� �Ha mi ßbùhni ßnara ßñøhø ya mi
pêßtsa ßnatemaßrêtßa ma hñâto njêya
de mri hñeni.
6� �Ha nura Jesu bi hyandi mi ßbêni ne
bi bâdi gue yaßbù xqui njabù, ne bi
ßñembabi:

—¿Ha guí ne gui ñâni?
7� �Ha nura daßthi bi dâdi ne bi

ßñembabi:
—Ndada, joßo toßo da cùtcagui

mbo ra mothe nura ora sta huâtßa ra
dehe, ha nura ora ga nehmâ ga cùtßi
nu maßna da dâma ßmêtßo de gueque.

8� �Hangue ra Jesu bi ßñembabi:
—Nangui, jùxa ri mfidi ne ßyo.

9� �Nußbû nura ßñøhøßâ ßbestho bi
ñâni, ha bi gùxa rá mfidi ne bi ßño.
Ha nura paßâ mrá pa dega tsaya.
10� �Hangue ya ndâ gá xodyo bi
ßñembabißâ:

—Núbya rapaña go ra pa dega
tsaya, ne ma leyhù hingui unga
nsêqui gui hñâxa ri mfidibya.

11� �Ha núßâ ra ßñøhø xqui ñâni bi
dâdi ne bi ßñembabißù:

—Núßâ toßo bi ßyøthegui go gueßâ bi
xicagui gue ga jùxa ma mfidi ne ga ßyo.

12� �Nepù nußû bi ßyambabi:
—¿Toßo bi xißaßi gui jùxa ri mfidi

ne gui ßyo?
13� �Ha núßâ ra ßñøhø xqui ñâni

himbi bâdi toßo xqui ßyøtheßâ, ngueßâ
mi ßbùhni ndunthi ya jâßi y nura Jesu
ya xqui ma.

14� � ßMêfa ra Jesu bi hyonga núßâ ra
daßthi mbo ra ndânijâ ne bi nthêui
maßnaßqui ne bi ßñembabi:

—Nußi ya xcá ñâni. Ya oxqui ma
gui yopa ßyøtßa ya tsßoqui maßnaßqui,
pa hingui thogui maßra ya tsßothogui
maßna strá ntsßo.

15� �Nepù nura ßñøhøßâ bi ma bá
xipa ya ndâ gá xodyo gue go mi
gueßâ ra Jesu xqui ßyøtheßâ.
16� �Hangue por gueßâ ya ndâ gá xodyo
xi mi ùtsa ra Jesu, ne xi mi ne da
hyohmâ, ngueßâ nußà mi øtßa ya dânga
ntßudi de nuya pa dega tsaya.
17� �Nußbû ra Jesu bi ßñena:

—Ajuâ ma Dada hingui tsaya di
mpêfi, njabùthogui nehe hindí tsaya.

18� �Hangue nuya ndâ gá xodyo
maßna xi mi ßramanu da hyohmâ,
ngueßâ nußà himi øta ra ley núßâ mi
mâ de ra pa dega tsaya, ne ngueßâ mi
mâ gue Ajuâ mrá Dadaßâ, y njabù mri
nhyêcuaui Ajuâ.

Ra Jesu mâ de rá tsßêdi xa umba
Ajuâ rá Dada ngueßâ go

gueßâ rá Tßùßâ

19� �Hangue ra Jesu bi dâdi ne bi
ßñembabißù:

—Xi majuâni dí xißahù, hinda za
te da ßyøtßasê rá Tßù Ajuâ. Ngueßâ
nußà handi te gatho øtßa Ajuâ rá
Dada, y núßâ handi gueßâ øtße nehe,
ngueßâ te gatho øtßa rá Dada, gueßâ
øtßa ra Tßù nehe.
20� �Ajuâ ra Dada xi mâdi rá Tßù, ne
utuabi te gatho øtßeßâ. Ne ma da
ßñutuabi yá ßbêfi maßna dya dângui
que núßù xcá hyanthù, pa xi gui ßyøhù.
21� �Ajuâ ra Dada jùxa gatho núßù xa du
ne umbabißù ra te. Njabù nehe rá Tßùßâ
umbabi ra te toßoraza núßâ go da neßâ.
22� �Ajuâ ra Dada hingui hâßmba
nguênda ni ßnara jâßi, nguetho gatho
xa ßyêntßua ja rá ßyê rá Tßù pa go da
hñâßmba nguêndaßâ,
23� �pa njabù gatho ya jâßi da numansu
ra Tßù ngu di numansußù Ajuâ rá
Dada. ßBù toßo hingui numansu ra Tßù,
nehe hingui numansubi rá Dada núßâ
toßo bá pêhni.

24� �Xi majuâni dí xißahù: Nußâ tóßo
huxa ntßøde núßâ dí mâ ne camfri
Ajuâ núßâ bá pêncagui, pêßtsa ra te pa
nzântho, ne hinda ßbêhna ja ra nidu,
ngueßâ nußà ja ra uênda ya xa du ne
xa yopa nte pa da mêßtsa rá te pa
nzântho.
25� �Xi majuâni dí xißahù, ma da zø ra pa
ne majuâni nubya ya ja, gue núßù xa
du da ßyøde núßâ mânga rá Tßù Ajuâ,
ha nußù tóßo da hñuxa ntßøde ma da
nja yá te pa nzântho.
26� �Ngueßâ Ajuâ ra Dada hâsê ra tsßêdi
pa da unga ra te pa nzântho. Njabù
nehe rá Tßù bi umba ra tsßêdi pa da
unga ra te pa nzântho nehe.
27� �Ne xa ßyêntßua ja rá ßyê rá Tßù pa go
da hñâßmba nguênda gatho ya jâßi de
ja ra ximhai, ngueßâ go gueßâ Núßâ
Toßo e bi Njâßi.
28� �Oguí ßyøhù ngueßâ dí xißaßihù njabù.
Ngueßâ ma da zø ra pa nuto gatho xa
du ma da ßyøde sta ñâ rá Tßù Ajuâ.
29� �Y núßù toßo gatho xa ßyøtßa núßâ xá
hño ma da nangui pa da nja yá te pa
nzântho, ha nußù tóßo xa ßyøtßa núßâ

hingui ho ma da nangui pa da ßbêhna
ja ra nidu.

ßBùi toßo damajuâni de ra Jesu

30� �Nuga hingui tsa te ga øtßasê.
Núßâ xicagui ma Dada, gueßâ dí øtße,
ne dí øtßa ra tsßùtbi ngu di ßbêpqui,
ne nura tsßùtbißâ go gueßâ xá hño
ngueßâ dí øßtua rá paha ma Dada núßâ
toßo bá pêncagui, hingo dí øtßa núßâ
go ma pahasêga.
31� � ßBù nuga gra mânsê toßogui, hinte
da muui núßâ ga mâ.
32� �Pe ßbùi ßna toßo damajuâni toßogui,
ne dí pâdi gue núßâ mâñßâ xi di muui.
33� �Nußahù xcá pênhù ya ßmêhni pa da
ßyambabi ra Xuua de gueque, y nußà bi
damajuâni toßogui ne bi xißahù núßâ
majuâni.
34� �Pe pa gueque ni ßnara jâßi hindí honi
toßo da dâdi por gueque. Nuga hønsê
dí benßahù núßâ bi mânga ra Xuua, qué
pa gui mpøhøhù.
35� �Ra Xuua gueßâ mi nja ngu ßnara
ñotßi, mi yoßtßa ri mfenihù de núßâ mi
xißahù. Ha nußahû, gá ßyødehù co ra
johya núßâ te mi mâ, pe hønsê ßraya zi
patho.
36� �Nuga dí pê ya ßbêfi ngu xa ßracagui
Ajuâ ma Dada ga juadi ga pêfi, y nuya
ßbêfi dí pêfi go gueßù damajuâni gue go
Ajuâ xpá mêncagui. Y nuya ßbêfißù
maßna ya dângui pa da fâdi toßogui
que núßâ bi mânga ra Xuua de gueque.
37� �Ma Dada toßo bá pêncagui go gueßâ
damajuâni toßogui, masque hinhyaßmù
xcá ßyøhù xa ñâßâ nixi xcá hyanthù
tengußâ.
38� �Ne nurá noyaßâ hinxa zoda ri
mfenihù, nguetho nußahù hinxcá
camfriguihù gue nuga go rá
ßmêhniguißâ. ßBù xcá camfriguihùhmâ,
nußbû gri pâhmâhù te rí bønga ra
Mâca Tßofo.
39� �Nußahù hinhyaßmù guí hêhù ra
Mâca Tßofo, xi guí heßthù pa xahmâ ja
gui tsùhmâhùni ra te pa nzântho, pe
hingui tso ri mfenihù de núßâ guí

heßthù, ngueßâ ja nura Tßofoßâ ja mâni
de gueque.
40� �Ha nußahû hinguí ne gui
camfriguihù pa da za gui tsùhmâhù
núßâ ra te pa nzântho.

41� �Nuga hindí mânga njabù pa da
ßñesca ma nsu ya jâßi.
42� �Dí mânga njabù ngueßâ dí pâdi gue
nußahù hingrí mâdihù Ajuâ.
43� �Masque stá ehmâ de rá thuhu Ajuâ
ma Dada, pe nußahù hinxcá
numansuguihù. Pe nußbù ßnara jâßi da
ßñehe de rá thuhusê, nußbû hâ, go guí
numansuhùßâ.
44� �Hinguí ne gui camfriguihù ngueßâ
go ßmêtßo guí ßñeßtsua nsusêhù ßna ngu
maßna, hingo guí hoñhù da ßñeßtsßa ri
nsuhù Ajuâ núßâ ßnatho.
45� �Oguí beñhù gue go nuga ma ga
ñâpßaßihù ja rá thandi Ajuâ ma Dada.
Nurá ley ra Moise go gueßâ ma da
ñâpßaßihù, núßâ tsßa guí camfrihù da
ñâñßaßihù.
46� � ßBù gri camfrihmâhù núßâ bi ßyofo ra
Moise, nußbû gri camfriguihù hmâhâ
nehe, ngueßâ nußà bi ßyofo de gueque.
47� �Ha nußbù hinguí camfrihù núßâ bi
ßyofoßâ, nußbû ¿hanja da za gui
camfrihù núßâ dí mângá?,56

Ra Jesu bi ßuinga thogui
cùtßa ßmo ya jâßi

(Mt. 14:13d d d d d-21; Mr. 6:30 d d d d d-44; Lc. 9:10d d d d d-17)

6 � 1� �Nepù de gueßâ ra Jesu bi ßranga
rißnandi ra ndehe Galilea, núßâ

rá thuhu nehe Tiberia.
2� �Ha mri dêna ndunthi ya jâßi ngueßâ
mi handa ya dânga ntßudi núßù mi
øßtua ya daßthi mi ñâni.
3� �Nußbû ra Jesu bi bøxa ja ßnara tßøhø
ne ja bá huhuini yá nxadi.
4� �Ne ya mi ma da datßa ra pa de ra
pascua ßnará ngo ya xodyo.
5� �Nußbû ra Jesu bi hyanda núßù ya jâßi
mi ndunthi xqui dênißâ, nepù nußà bi
ßñemba ra Lipe:

—¿Habù ga tañhù ra thuhme ßbù,
pa ga ßuiñhù gatho nuya jâßiyù?

6� �Ra Jesu xa bi ne bi mânga njabù
pa bi nu te xa dâdi hmâhâ ra Lipe,
ngueßâ nußà ya mi pâdisê te mi ma da
ßyøtße.
7� �Ha nura Lipe bi dâdi ne bi ßñembabi:

—Pøde nixi co yo nthebe denario
ra thuhme ga tañhù, hinda uadi, ua
ßra ßna zi xêni da ziyù.

8� �Nepù ßnará nxadi ra Jesu mrá
thuhu ra Andre, go gueßâ mrá cu ra
Simu Pedro, bi ßñembabi ra Jesu:

9� �—ßBùcua ßnara tsßùntßù hâ cùtßa
ya thuhme dega cebada ne yoho ya
zi huâ, ¿pe te ri mâña?

10� �Nußbû nura Jesu bi ßñembabi yá
nxadi:

—Xiphù gatho ya jâßi da hñudi.
Y mi jani ßnara ßbotßêi, ne ja bi

hñuhnißù, ne ngu mi cùtßa ßmo sêhê
ya ßñøhø. Ya ßbêhñâ ne ya bâtsi himi
pa ßmede.
11� �Nepù nura Jesu bi gù núßù ya
thuhme, ne bi umba njamâdi Ajuâ de
núßâ ra thuhme ma da zißù, ne ja ngá
umba yá nxadi nepù ya nxadi bi umba
nuya jâßi mi huhni. Ne guetßatho bi
ßyøtße co nuya zi huâ, ne bi zißù asta xi
bi niñâ.
12� �Ha nu mi uadißù, ra Jesu bi
ßñembabi yá nxadi:

—Bá muntshù gatho ya zi xêni
núßù bi bongui, pa hinte da ßmêdi.

13� �Ha nußû bi muntsßa gatho ya zi
xêca thuhme xqui ßbonguabißù de
núßù cùtßa ya thuhme dega cebada.
Ne bi ñuxa ßrêtßamayoho ya ßbøtsße co
nuya xêca thuhme bi bongui.
14� �Ha nu mi hyanda ya jâßi núßâ ra
dânga ntßudi xqui ßyøtßa ra Jesu, nußû
bi ßñena:

—Xi majuâni go guehni rá dânga
ßmêhni Ajuâ núßâ mi hmâ da ßñecua
ja ra ximhai.

15� �Pe ra Jesu mi pâtho gue mi
neßù da zixhmâhâ pa da ndâhmâßâ de
gueßù, hangue nußâ bi ßyøtße, bi ma
de guehni bi yopa bøxa maßnaßqui ja
núßâ ra tßøhøßâ ri sêhê.

Ra Jesu bi ßño mañâ ra ndehe
(Mt. 14:22 d d d d d-27; Mr. 6:45d d d d d-52)

16� �Y de mi nde, yá nxadißâ bi ma
pa ja ra ndehe.
17� �Nepù de guehni bi yùtßa ja ßnara
motsa pa bi maßù Ncapernau de
rißnandi ra ndehe. Ha ya xmá ßmêxuui,
ha ra Jesu hinxqui mengtho de ja ra
tßøhø.
18� �Ne bi mùdi bi ßño ßnara bùnthi xi
mri ânga ra dehe.
19� �Y ya xqui ßño ngu cùtßa o ßrato
kilometro de ja ra dehe, nepù bi
hyantßù ra Jesu mbra ßyotho mañâ de
ra dehe pa da e da zùdißù, ne nußû xi
bi ntsu.
20� �Pe nußà bi ßñembabißù:

—¡Nuga go guecagui, oguí tsuhù!
21� �Nepù nußû co ra johya bi pøßtsa

ja ra motsa ne bi zitsßi, ne ßbestho bi
zøñßù co ra motsa ja ra hai habù mri
maßù.

Ya jâßi bi hyonga ra Jesu

22� �Ha nurá hyaxßâ núßù ya jâßi
xqui gohni rißnandi ra ndehe ne xqui
hyandi gue ßnada ra motsa mi ßbahni,
ne xqui bâdi gue nuyá nxadi ra Jesu
bi masêßù ja núßâ ra motsa, ne ra Jesu
himbi mêuißù.
23� �Ne guetbù habù xqui zi ra thuhmeßù
nu mi umba njamâdi Ajuâ nura Jesu,
ja bi zøhni maßra ya motsa xqui ßñehe
Tiberia.
24� �Hangue nu mi hyandißù gue ya mi
joßoni ra Jesu nixi yá nxadi, nußbû
nußû ßbestho bi yùtßa ja núßù ya motsa
ne bi ma pa Ncapernau pa da hyonga
ra Jesu.

Ra Jesu go ra thuhme dega te

25� �Y ja bá tsùhnißù ra Jesu rißnandi
ra ndehe ne bi ßñembabißù:

—Xahnate, ¿haßmù gá tsøhø de
guecua, desde manxuui o ja nubya?

26� �Ha nura Jesu bi dâdi ne bi
ßñembabi:

—Xi majuâni dí xißahù, guí
hongaguihù ngueßâ dá ßuiñßaßihù ne
gá niñâhù, hingue ngueßâ gá hyanthù
ya dânga ntßudi.
27� �Guí øthù ra tsßêdi pa gui tsùhù núßâ
te gui tsihù, pe nußà ßbestho da thegue.
Maßna xá hño ßyøthù ra tsßêdi gui
tsùhù núßâ ra nzaqui unga ra te pa
nzântho, y nußà hinhyaßmù da thegue.
Go gueßâ ra nzaqui da ßraßahù Núßâ
Toßo e bi Njâßi. Ne Ajuâ ra Dada xa
ßñußtßaßihù gue xa umba ra tsßêdißâ pa
da ßraßahù núßâ ra nzaquißâ.

28� �Ha nußû bi ßñembabi:
—Nußbû ¿te mahyoni ga øthe pa

njabù da za ga øthe ngu núßâ xa
ßbêpcahe Ajuâ, pa njabù da za ga
tsùhe núßâ ra nzaqui guí engaguihe?

29� �Nepù nura Jesu bi dâdi ne bi
ßñembabißù:

—Nußâ mahyoni gui ßyøthù pa da
za gui ßyøthù ngu núßâ xa ßbêpßahù
Ajuâ, camfrihù núßâ toßo xpá mêhnißâ.

30� �Ha nuya jâßi bi ßñembabißâ:
—Nußbû ¿te ma dânga ntßudi da

za gui ßyøtße pa ga hanthe ne ga
camfrißihe? ¿Ndaßâ ra dânga tßøtße ma
gui ßyøtßegue?
31� �Mayaßbù ndu ma dadahù ra Moise
mri zi núßù maßra ndu ma dadahù ja ra
ßyoßmtha, y ja bi zinißù ra thuhme rá
thuhu ra maná, ngu xa tßofo ja ra Mâca
Tßofo habù ena: “Nußà bá pêmpabi ra
thuhme de mahetsßi pa bi zißù.”

32� �Ha nura Jesu bi ßñembabißù:
—Xi majuâni dí xißahù: Hingo ra

Moise bi umbabißù núßâ ra thuhme bá
ehe de mahetsßi núßâ bi zißù. Numa
Dada go gueßâ bi mêmpabißù. Y go
guetßâ bá pênßahùbya ra thuhme de
mahetsßi núßâ unga ra te pa nzântho.
33� �Núßâ ra thuhme bá pênßahù Ajuâ, go
gueßâ rá Tßù bá câi de mahetsßi, ne go
gueßâ umba ra meximhai ra te pa
nzântho.

34� �Nußbû nuya jâßi bi ßñembabi:
—Ndada, oxqui ma gui ßbêtcahe

núßâ ra thuhmeßâ.

35� �Ha nura Jesu bi ßñembabißù:
—Nuga go guecagui drá thuhme

dega te pa nzântho. Nußâ tóßo da ßñe
da zùcagui hinhyaßmù da zù ra
thuhu, ha nußâ tóßo da gamfrigui
hinhyaßmù da zù ra nduthe.
36� �Pe nuga ya stá xißahù gue masque
ya xcá hyandgaguihù pe hinguí
camfriguihù.
37� �Gatho núßù toßo xa ßracagui Ajuâ ma
Dada da ßñehe da zùcagui, ha nußâ tóßo
da ßñehe da zùcagui hinga coßtsi.
38� �Ngueßâ nuga stá câi de mahetsßi pa
ga øßtua rá paha núßâ toßo bá pêncagui,
hingue núßâ go ma pahasê.
39� �Nurá paha ma Dada núßâ toßo bá
pêncagui gue núßù to gatho xa ßracagui
ni ßna de gueßù hinga ßbêdi, ne nura pa
de ra ngâxhmai, ma ga jùtsßißù pa rí
nja yá te pa nzântho.
40� �Ne nurá paha núßâ toßo bá pêncagui
gue da nja yá te pa nzântho nuto da
bâdi toßogui ne da gamfrigui, ne nura
pa de ra ngâxhmai, ma ga jùtsßißù pa rí
nja yá te pa nzântho.

41� �Nußbû nuya xodyo bi nønga ra
Jesu ngueßâ mi ena: “Nuga go guecagui
drá thuhme stá câi de mahetsßi.”
42� �Ne mi eñßù:

—Go guehni ra Jesu rá tßù ra
Jose, ¿ha ngue hâ? Nujù dí pâdihù
toßo rá dada ne rá nânâni. Nußbû
¿hanja ena gue bá câi de mahetsßi?

43� �Ha ra Jesu bi dâdi ne bi
ßñembabißù:

—Oguí nøntehù de núßâ stá xißahù.
44� �Ngueßâ ni ßna hinto tsa da ßñe da
zùcagui ßbù hingo Ajuâ ma Dada núßâ
toßo bá pêncagui da zopa rá mfeni pa e
da zùcagui, ne go gueßù ma ga jùtsßi
nura pa de ra ngâxhmai pa rí nja yá te
pa nzântho.
45� �Njaua xa tßofo ja yá tßofo yá ßmêhni
Ajuâ habù ena: “Ajuâ ma da ßñuta
gatho ya jâßi,” ena njabù. Hangue
gatho núßù toßo da hñuxa ntßøde te
mânga ma Dada ne da zo ja yá mfeni,
núßû go gueßù da ßñe da zùcagui.

46� �Hingo dí xißahù gue toßo xa
hyanda Ajuâ ra Dada, ngueßâ
hønsêgui stá handißâ, ngueßâ stá ehe
de gueßâ.
47� �Xi majuâni dí xißahù, nußâ tóßo
camfrigui pêßtsa ra te pa nzântho.
48� �Nuga go guecagui drá thuhme dega
te pa nzântho.
49� �Mayaßbù núßù ndu ri dadahù bi zi ra
maná nu mi ßbùi ja ra ßyoßmtha, pe
nußû bi dußù.
50� �Pe núßâ ra thuhme dí mângá, hingue
ngu núßâ ra thuhme bi zi núßù bi du.
Núßâ ra thuhme dí mângá bá ehe de
mahetsßi pa nutoßo da zi hinhyaßmù da
du.
51� �Nuga go guecagui drá thuhme dí te,
dá ehe de mahetsßi. Nußâ tóßo da zi
núßâ ra thuhme dí mângá, da nja rá te
pa nzântho. Ha núßâ ra thuhme dí
mângá, go guehna ma ndoßyo núßâ ma
ga da pa da nja yá te pa nzântho ya
meximhai.

52� �Ha nuya xodyo bi ßñémbabißù
ßna ngu maßna:

—¿Hanja da za da ßracjù rá
ndoßyosêni pa ga tsihù?

53� �Ra Jesu bi ßñembabißù:
—Xi majuâni dí xißahù, ßbù hingui

tsipabihù rá ngø ne rá ji Núßâ Toßo e
bi Njâßi, hinda nja ri tehù pa
nzântho.
54� �Nußâ tóßo da zicagui ma ngø ne ma
ji, gueßâ da nja rá te pa nzântho, ne
nura pa de ra ngâxhmai nuga ga
jùtsßißâ pa rí nja rá te pa nzântho.
55� �Ngueßâ ma ngø nja ngu ra nzaqui,
ne ma ji nja ngu ra dehe núßâ tsßi pa
da nte ßna. Pe numa ngø ne ma ji
hingue ngu nuya nzaquißù, ngueßâ
numa ngø ne ma ji unga ra te pa
nzântho.
56� �Nußâ tóßo da zicagui ma ngø ne ma
ji, go gueßâ da ßmùi con gueque, ha
nuga ga ßbùi con gueßâ.
57� �Ajuâ ma Dada núßâ toßo bá
pêncagui, nußà te, hangue nuga dí te
nehe ngueßâ nußà teßâ. Njabù nehe

nußâ tóßo da zigágui, nußà ma da nja rá
te ngueßâ dí tega.
58� �Nuga go guecagui drá thuhme stá ehe
de mahetsßi. Pe hingo dí nja ngu núßâ ra
maná núßâ bi zi ndu ri dadahù ne bi du.
Ngueßâ nußâ tóßo da zigágui núga drá
thuhme, da nja rá te pa nzântho.

59� �Njabù bi mânga ra Jesu nu mi
xahnate ja ra nijâ nuni Ncapernau.

Ya noya núßù unga ra
te pa nzântho

60� �Ha ndunthi de núßù toßo mi
ßñouißâ ne myá nxadihmâ, mi ßyødeßù
bi mânga ra Jesu njabù, bi ßñenaßù:

—Xi hindrí hohù núßâ mâni. ¿To
ja gueßâ da gamfribini?

61� �Ha nura Jesu bi bâtho gue nußû
mi nønte de núßâ xqui mâñßâ, hangue
nußà bi ßñembabißù:

—¿Ha gue hingrí hohù núßâ stá
mâ?
62� �¿Xi te gui beñhù núßbù xcrí hyanthù
da yo menga pa mahetsßi Núßâ Toßo e
bi Njâßi?
63� �Núßâ ra nzaqui dí mâ, go gueßâ ra
nzaqui pa ri ndâhihù, hingo pa ri
ndoßyohù. Ngueßâ núßâ ra nzaqui guí
tsihù pa ri ndoßyohù hinte di muui pa
gui tsùhù ra te pa nzântho. Y nuya
noya stá xißahù go gueßù ra nzaqui pa
ri ndâhihù, ne go gueßù di ßraßahù ra te
pa nzântho.
64� �Pe ßra de gueßahù hinguí camfrihù.

Ra Jesu bi mânga njabù ngueßâ
desde rá mùdi ya mi pâtho núßù toßo
himi camfrißâ, ne ya mi pâtho toßo mi
ma da daßâ.
65� �Nehe bi ßñena:

—Xa njabù ngu núßâ ya stá xißahù
gue hinda za to da ßñesê da zùqui ßbù
hingo Ajuâ ma Dada da zopa rá
mfeni pa da e da zùcagui.

66� �Nepù ndunthi de núßù toßo mri
ßñoui ne myá nxadihmâ bi ßuegueßù,
ya himbi dênißâ.
67� �Hangue nura Jesu bi ßñembabi núßù
ßrêtßamayoho yá nxadi xqui huahni:

—Xißahù, ¿ha gue ma gui
ßueguehù nehe?

68� �Ha nura Simu Pedro bi dâdi ne
bi ßñembabißâ:

—Ma zi Hmußihe, ¿toßo ja ga
têñhe? gue hønsêßi guí mânga ya
noya de ra te pa nzântho.
69� �Ha nuje stá camfrihe ne stá pâhe
gue go gueße grá Cristo, rá Tßùßi Ajuâ
núßâ te, xpá mênßaßi pa gui ndâ.

70� �Nepù nura Jesu bi dâdi ne bi
ßñembabißù:

—Nußahù guí ßrêtßamayohohù stá
huanßahù, ¿ha ngue hâ? Pe ßyobù ßna
de gueßahù ri ßñoui ra tsßondâhi.

71� �Nußà bi mâ de ra Juda Iscariote
rá tßù ra Simu, ngueßâ go mi gueßâ mi
ma da daßâ, masque go mi gueßâ ßna
de núßù ßrêtßamayoho ya nxadi.,67

Yá høcu ra Jesu himbi gamfrißù
gue mi gueßâ rá ßmêhni Ajuâ

7 � 1� � ßMêfa ra Jesu bi ßñonitho ja ra hai
Galilea, himbi ne ma bá ßbùhni

Judea ngueßâ nuya ndâ gá xodyo de
guehni mi honi hanja da za da hyoßâ.
2� �Ha ya mi ma da datßa ßnará ngo ya
xodyo go mrá ngo dega nthøjâßtsi.
3� �Hangue yá høcu ra Jesu bi ßñembabi:

—Grí ma pa Judea, pa nuya jâßi
mri dêñßaßi de guehni da za da
hyandißù nehe núßù ya dânga ntßudi
guí øtße.
4� �Ngueßâ ßbù ßnara jâßi ne toßo da
hyandua rá ßbêfi, nußà hinda ßyøtßa rá
ßbêfi mantßâgui. Ya gue guí øtßa nuya
dânga tßøtße, ßyøtßeßù ja yá thandi gatho
ya jâßi pa da hyanda núßâ guí øtße.

5� �Nuyá høcußâ bi xipabi njabù
ngueßâ nixi gueßù himi camfri ua go
mi gueßâ rá ßmêhni Ajuâ.
6� �Nußbû ra Jesu bi ßñembabißù:

—Pa gueque hinxa zøta ma ora pa
ga mani, pe nußahû, otho ri orahù.
7� �Ya jâßi hingui tsa da ùtsaßihù, pe
nuga hâ, di ùtsagui, ngueßâ dí xipabi
de yá tsßoßbêfißù.
8� �Nußahû, go da rí maha ra ngo. Nuga

hinga ma, asta hinda zø ma ora pa ga
ma.

9� �Ha nu mi xipabi njabù, bi maßù,
ha nura Jesu bi gotritho Galilea.

Ra Jesu bi ma ra ngo
dega nthøjâßtsi

10� �Nepù ra Jesu bi ma nehe ja
ra ngo, pe asta ßmêfa. Bi ma pe
mantßâguitho pa hinto da hyandi.
11� �Ha nuya ndâ gá xodyo núßù mi ne
da hyohmâßâ xi mi honißù de guehni ja
ra ngo ne mi eñßù:

—¿Habù di ßyouaßâ ßbù?
12� �Ha ndunthi de nuya jâßi mi

ßyoni ja ra ngo xi mi ñâ de gueßâ. ßRa
mi ena: “Núßâ ra ßñøhøßâ xi ra hojâßi”;
ha nu maßra mi ena: “Hinga majuâni,
hønsê hatßatho ya jâßi.”

13� �Pe nußû mi ñâ zi njante pa
hinto da ßyøde, ngueßâ mi tsu yá
mixodyoui núßù myá ndâ de gueßù.

14� �Tsßa mi ßyo made ra ngo ra Jesu
bi yùtßa ja ra ndânijâ pa bi nxahnate.
15� �Ha nuya ndâ gá xodyo xi bi ßyø ne
bi ßñémsêßù:

—¿Hanja nuni ra Jesu ntsßêdi ja
rá mfâdi ha hinxa nxadi?

16� �Ha nura Jesu bi dâdi ne bi
ßñembabißù:

—Núßâ dí udi, hingo dí mânsêga.
Nußà bí ehe de Ajuâ núßâ toßo bá
pêncagui.
17� �Nußâ tóßo da ne da ßyøßtuabi rá paha
Ajuâ, ma da bâdi de núßâ ma ntßutuate
ua bí ehe de Ajuâ o ua go dí bensêga
núßâ dí mâ.
18� �Nußâ tóßo bensê núßâ mâ, núßà go
gueßâ ne da tßeßtsua rá nsu. Pe nußâ tóßo
ne da ßñeßtsuabi rá nsu nuto bá pêhnißâ,
nußà mânga majuâni ne hingui hate.

19� �Ra Moise xa ßraßaßihù ra ley, pe
ni ßna de gueßahù hinxcá ßyøtehù
nura leyßâ. Nußbù gri øthmâhù núßâ
mâ, nußbû ¿hanja guí beñhù gui
hyogaguihù?

20� �Ha nura hmuntsjâßi bi dâdi ne
bi ßñena:

—Nußi pø guí ßñoui ra tsßondâhi.
¿Toßo xa beni da hyoßague?

21� �Nußbû ra Jesu bi dâdi ne bi
ßñembabißù:

—Hønsê ngueßâ dá pê ßnara ßbêfi
núßâ ra pa dega tsaya dá japi bi ñâni
ßnara daßthi, hangue por gueßâ grí
ßyøhù.
22� �Pe xi nußahù nehe, núßâ ra pa dega
tsaya guí hußtsuahù ra seña ja yá
ndoßyo ri bâtsihù ngu bi ßyøtßa ndu ri
dadahù, desde rá mùdi bi hñuxa nura
seña ja yá ndoßyo, ne ßmêfa ra Moise
mi manda da tßøtßa njabù nehe,
masque hingo bi mùti. Hangue
ringueßâ nußahùbya, ngu da datßa rá
hñâto ma pa de xa ßmùi ri tßùbâtsihù
guí hußtsuahù ra seña, masque ra pa
dega tsaya.
23� � ßBù nußahù guí hußtsuahù ra seña ri
bâtsihù ra pa dega tsaya hønsê pa
hingui tsßocuahù rá ley ra Moise,
nußbû xi ¿hanja guí pø ri cuêhù con
gueque ngueßâ stá øthebi maxøgue rá
ndoßyo ßnara ßñøhø nura pa dega
tsaya?
24� �Guí beñhù gue hinxá hño núßâ dá
øtße, ngueßâ dá øtße ra pa dega tsaya.
Oguí dâma beñhù ua hingui ho ßnara
tßøtße asta hingo ßmêtßo gui pâhù ua
majuâni hingui ho o hina, pa njabù da
za gui beñhù ngu rí ßñepi núßâ ra
tßøtße.

Ra Jesu bi mâ de habù xqui ßñehe

25� �Ha nu ßraya me Jerusale bi
ßñena:

—¿Ha hingo guehni thoni pa da
tho?
26� �Xini ßbahni ñâ ja yá thandi ya jâßi ne
hinte sipabi. ¿Ha gue camfri ma ndâhù
gue xi majuâni go guehni ra Cristo rá
ßmêhni Ajuâ pa e da ndâ?
27� �Pøde hina, ngueßâ nujù dí pâhù habù
ra menguni. Ngueßâ nu stí zø ra Cristo
hinto ma da bâdi habù dra mengußâ.

28� �Ra Jesu bi ßyøde te mi mânga
ya jâßi, hangue nu mi nxahnateßâ ja

ra ndânijâ bi ñâ ntsßêdi bi ßñena:
—¡Guí pâcaguihù ne guí pâhù

habù drá mengu! Nuga hinstá esêhê.
Núßâ toßo bá pêncagui go guesêßâ
Ajuâ núßâ xi majuâni, ne nußahû
hinguí pâhùßâ.
29� �Nuga dí pâcaßâ ngueßâ stá ehe de
gueßâ, ne go gueßâ bá pêncagui.

30� �Hangue nu mi ßyøde ya ndâ gá
xodyo bi mânga ra Jesu njabù, maßna
mi neßù da gùßâ pa da zixhmâßâ
ntsßâhni, pe hinto bi gù ngueßâ himi
tsøta rá ora.
31� �Pe ndunthi ya jâßi de guehni bi
gamfrißâ ne mi eñßù:

—Xi nu sta zøhø nura Cristo pa
da ndâ, ¿ha gue ma da ßyøtßa maßra
ya dânga ntßudi que núßâ øtßni?

Ya fariseo bi mêhna ya gùntsßâhni
pa da gùhmâ ra Jesu

32� �Y nuya fariseo mi ßyøde bi
mânga njabù ya jâßi, nußbû nußû ne
ya ndâ gá macjâ bi mêhna ßraya
gùntsßâhni pa da gùhmâ ra Jesu.
33� �Hangue ra Jesu bi ßñena:

—Ya tsßùtho ya pa ma ga ßbùi con
gueßahù, nepù ma ga yo pengui habù
bí ßbùi núßâ toßo bá pêncagui.
34� �Ma gui hyongaguihù pe hingui ma
gui tsùcaguihù, ne hinda za gui
mahani habù ma ga ßbùca.

35� �Nußbû ya ndâ gá xodyo mi
ßbùhni bi ßñémbabi ßna ngu ßna:

—¿Habù ma dí mani ßbù pa ena
gue ya hinda za ga tsùhù? ¿Ha gue
ma da ma pa ja yá hai ya me Grecia
habù bí ßbùi ma mixodyohù núßù xa
nxani, ne ma dí xahna nehe ya me
Grecia?
36� �¿Te rí bønga nuya noya xa mâni
ßbù, ena: “Ma gui hyongaguihù pe
hingui ma gui tsùcaguihù, ne hinda za
gui mahani habù ma ga ßbùca”?

Ra dehe dega te pa nzântho da nja
ngu ßnara dâthe

37� �Nurá ngâtsßi ra pa de ra ngo go

gueßâ maßna ra dângo núßâ ra paßâ, ra
Jesu bi ßmai bi ñâ ntsßêdi ne bi ßñena:

—Nußâ tóßo tsù ra nduthe dá
ßñehe da zùcagui pa da ntsithe.
38� �Ngu mânga ja ra Mâca Tßofo, nußâ
tóßo da gamfrigui ma da bøhø ra dehe
dega te ja rá coraso ne da nja ngu
ßnara dâthe.

39� �Ra Jesu bi mâ de ra Mâca
Ndâhi núßâ mi ma da tßumba nuto mi
ma da gamfrißâ. Pe nura Mâca Ndâhi
hinxqui ßbêhnitho, ngueßâ ra Jesu
hinxqui menguitho ja rá nsunda nuni
mahetsßi.

Ya jâßi ßramaßnaßño mi mâñßù

40� �Ha ya jâßi mi ßyøde nuya ya
noya, ßra mi ena:

—Xi majuâni go guehni rá dânga
ßmêhni Ajuâ núßâ mi hmâ da ßñehe.

41� �Ha nu maßra mi ena:
—Go guehni ra Cristo rá ßmêhni

Ajuâ bá e pa da ndâ.
Ha nu maßra mi ena:
—¿Pe hanja? ¿Ha dra menguni

Galilea ra Cristo?
42� �Hina. Ngueßâ ja ra Mâca Tßofo mâ
gue nura Cristo ma da ßñehe de yá jâßi
ndu ra Davi, ne ma dra me Belé nuni
ja ra tßùhnini habù mrá mengu ndu ra
Davi.

43� �Ne njabù ya jâßi ßramaßnaßño mi
mâñßù de gueßâ.
44� �Ha nu ßra mi ne da zixhmâ ntsßâhni,
pe hinto bi gùßâ.

Ya dânga ndâ gá xodyo himbi
gamfrißù ra Jesu

45� �Ha nuya gùntsßâhni xqui ßbêhni
da gùhmâ ra Jesu bi mengui habù mi
ßbù ya ndâ gá macjâ ne ya fariseo, ne
bi tßembabi:

—¿Hanja hinguá tsihù?
46� �Ha nuya gùntsßâhni bi dâdi ne

bi ßñena:
—¡Hindá tsihe ngueßâ dá ødehe

ya hoga noya bi mâ núßâ hinhyaßmù
stá øhe toßo xa mâ njabù!

47� �Nußbû nuya fariseo bi dâdi ne
bi ßñembabißù:

—¿Ha gue neßahù ya xa
hyaßahùßâ?
48� �Guí pâhù gue ni ßna de guecje núje
dyá ndâhe de ma nijâhù ne dyá
fariseohe hinstá camfrihe núßâ xa
mâñßâ.
49� �Núßù xa gamfrißâ go gueßù núßù
hingui pâ ra ley, y go gueßù ya xa
tßeque pa ra ßñù.

50� �Ha nura Nicodemo mi ßbùhni
nehe xqui muntsßui yá mifariseoui,
ne go gueßâ xqui ma dega xuui pa
bá cßâßtsa ra Jesu. Nußbû nußà bi
ßñembabi gatho núßù mi ßbùhni:

51� �—Pe numa leyhù mâ gue hinto
tsa ga tsâmhù ntsßâhni ßbù hinda nja
ra nthanthyâ ßmêtßo pa ga pâhù te
ßbêßâ xa ßyøtße. ¿Ha gue njabù mâ, o
hina?

52� �Nepù nußû bi dâtuabi ra
Nicodemo ne bi ßñembabi:

—¿Ha gue neßi go grá me Galilea
pa guí ne gui camfrißâ? Hñeßta ra
Mâca Tßofo pa gui pâdi gue joßo ni
ßnará ßmêhni Ajuâ núßâ dra me
Galilea.

ßNara ßbêhñâ ra zinga medinthâti

53� �Nepù gatho ya jâßi bi ma yá
ngußù.,78

8 � 1� �Ha ra Jesu bi ma ja ra tßøhø ßbo
Olivo.

2� �Nepù rá hyaxßâ bi menguißâ
maßnaßqui pa ja ra ndânijâ, ne ja bi
muntsßuini gatho ya jâßi, ne bi
hñuhnißâ pa mi xahnißù.
3� �Nepù nuya xahnate de ra ley ne ya
fariseo bá tsimpabi ßnara ßbêhñâ xqui
tsßùdi mri hñuxui ßnara medinthâti, ne
bri ßbaßma madetho habù mi ßbù ra
Jesu co ya jâßi.
4� �Nepù nußû bi ßñembabi:

—Xahnate, nuna ßbêhñâ bi tsßùdi
mri hñuxui ßnara medinthâti.
5� �Nura Moise ßbêpcahù ja rá ley gue ga
hohù co ya ncßahni nuya ßbêhñâ ga

tsùhù di øtßa njabù. Xißi, ¿te go xi guí
mângue?

6� �Núßû bi mânga njabù hønsê pa
xa ßyødeßù te xa dâdi hmâhâ ra Jesu,
pa njabù xa za xa ñâpahmâ. Ha nura
Jesu bi ndoqui ne bi ßyofo ßraya noya
ja ra hai co rá dedo.
7� �Pe nußû mi sigui mi ambabißâ, nußbû
nußà bi ßmai ne bi ßñembabißù:

—Nußâ tóßo hinxa ßyøtßa ni ßnara
tsßoqui, dá føtua ßnara mùdi ncßahni
nuna ra ßbêhñâ.

8� �Ne bi yopa ndoquißâ ne bi sigui
bi ßñofo ja ra hai co rá dedo.
9� �Ha nu mi ßyødeßù núßâ bi mâñßâ, bi
zosê yá mfeni de yá tsßoquißù, ne bi
mùdi bi maßù ßramaßna, rá mùdi bi ma
núßù maßna mi tsøxa yá jêya, nepù
gatho maßra, ne ra Jesu bi gosêuini
núßâ ra ßbêhñâ mi ßbahni madetho.
10� �Nepù nura Jesu bi ßmai ne bi hyandi
ya mi joßoni ni ßna, hønsê núßâ ra
ßbêhñâ mi ßbùhni, ne bi ßñembabißâ:

—Nânà, ¿habù ßba núßù toßo mi
ñâpßaßi? ¿Ha gue ya hinto ne da hyoßi
dega ncßahni?

11� �Ha nußà bi dâdi ne bi ßñena:
—Ya joßo, Ndada.
Nußbû nura Jesu bi ßñembabißâ:
—Nixi gueque hinte ma ga øßtßaßi.

Grí ma, ne ya oxqui yopa øtßa maßra
ya tsßoqui.

Ra Jesu go ra ñotßi núßâ yoßtua yá
mfeni ya jâßi

12� �Nepù ra Jesu bi yopa zofo ya
jâßi ne bi ßñembabißù:

—Nuga go guecagui drá ñotßi dí
yoßtua yá mfeni ya jâßi. Nußâ tóßo da
dêngagui hinda ßño ja ra ßbêxuui,
nußà da mêßtsa ra ñotßi dega te pa
nzântho.

13� �Nepù nuya fariseo bi
ßñembabißâ:

—Nußi guí mânsê gue toßoßigue,
hangue hinga majuâni núßâ guí mâ.

14� �Nura Jesu bi dâdi ne bi
ßñembabißù:

—Masque dí mânsê toßogui, pe
gueßâ majuâni núßâ dí mâ, ngueßâ
nuga dí pâdi habù stí ßñehe ne habù
grá ma, pe nußahù hinguí pâhù habù
stí ßñehe ni habù grá ma.
15� �Nußahù gyá meximhaithohù, ne guí
hâ nguêndahù ngu núßâ guí bensêhù.
Pe nuga hinstá ehe pa to ga hâßmba
nguênda.
16� �Pe nußbù toßo dí hâßmba nguênda,
nußbû núßâ dí mâ gueßâ majuâni,
ngueßâ hingo dí hânsê nguênda, go dí
hâßbe nguênda ma Dada núßâ toßo bá
pêncagui.
17� �Nehe xa tßofo ja ri leyhù, nußbù
yoho ya jâßi da damajuâni ne ßnada
núßâ da mâñßù, go gueßâ majuâni.
18� �Nuga dí mânsê toßogui, ne ma Dada
núßâ toßo bá pêncagui, neßâ damajuâni
toßogui.

19� �Ha nußû bi ßñembabi:
—¿Habù bí ßbù ri Dada?
Ha nura Jesu bi dâdi ne bi ßñena:
—Nußahù hinguí pâcjù, hangue

nixi ma Dada hinguí pâhù. ßBù gri
pâhmâhù toßoguiga, nehe gri
pâhmâhù ma Dada.

20� �Ra Jesu bi mânga njabù nu de
mi xahna ya jâßi mbo ra ßmêßtsbojâ ja
ra ndânijâ, pe hinto bi gù ntsßâhni
ngueßâ mri ßbêta rá oraßâ.

“Hinda za gui mahani
habù grá maga”

21� �Ha nura Jesu bi yopa
ßñembabißù:

—Nuga ma ga maga, ha nußahù
ma gui hyongaguihù pe ya gra joßo,
ne ma gui tuhù gri nduda ri
tsßoquihù, hangue njabù hinda
za gui mahani habù grá maga.

22� �Ha nuya ndâ gá xodyo bi
ßñémsêßù:

—¿Ha gue ma da hñosê ßbù?
Hanja ena, “Hinda za gui mahani
habù grá maga.”

23� �Nepù nura Jesu bi ßñembabißù:
—Nußahù gyá meximhaihù, ha

nuga drá mengu mahetsßi. Nußahù yá
mêtißihù nuna ra ximhai, ha nuga
hingo rá mêtigui nuna ra ximhai.
24� �Hangue dí xißahù gue ma gui tuhù
gri nduda ri tsßoquihù. Ngueßâ ßbù
hingui camfriguihù gue go gueque ngu
núßâ stá xißahù, ma gui tuhù gri nduda
ri tsßoquihù.

25� �Nepù nußû bi ßñembabißâ:
—Xicje, ¿toßoßigue?
Nepù nura Jesu bi ßñembabißù:
—Ya stá xißahù desde rá mùdi

toßogui.
26� �Nuga masque jahmâ maßra te ga
xißahù de ri ßmùihù ne de núßâ xcá
øthù, pe hønsê dí xißahù ngu núßâ bi
xicagui núßâ toßo bá pêncagui, y nußà
mânga majuâni.

27� �Pe núßù mi øde, himbi bâdi gue
ra Jesu mi ñâ de Ajuâ ra Dada.
28� �Hangue nura Jesu bi ßñembabißù:

—Nu xcrí pøßtshù Núßâ Toßo e bi
Njâßi pa gui hyohù, gueßbù ma gui
pâhù gue go gueque ngu núßâ stá
xißahù, ne ma gui pâhù gue hingo de
ma tsßêdi sêhê núßâ dí øtße, ngueßâ
ngu núßâ xa xica ma Dada gueßâ dí
mâ.
29� �Ha numa Dada núßâ toßo bá
pêncagui ßbùi con gueque, hinxa
hyêgasê, ngueßâ nzântho dí øtßa núßâ
di hoßâ.

30� �Nu mi mânga njabù ra Jesu, bi
gamfribißâ ndunthi ya jâßi.

Núßù toßo yá bâtsi Ajuâ ne núßù toßo
o ja rá ßyê ra tsßoqui

31� �Ha nura Jesu bi xipabi nuya
xodyo xqui gamfrißâ, ne bi ßñembabi:

—Nußbù gui sigui gui camfrihù
ma noya, nußbû xi majuâni go ma
nxadißihù.
32� �Ne ma gui pâhù núßâ majuâni, ha
nußbù gui pâhù núßâ majuâni, ya
hingui ma gui ßmêgohù.

33� �Ha nußû bi dâdi ne bi
ßñembabißâ:

—Nuje go guecje yá jâßiguihe ndu

ra Abrá, ha hinhyaßmù stá ßmêgohe.
¿Hanja guí ena gue ya hinga ma ga
ßmêgohe?

34� �Nura Jesu bi dâdi ne bi ßñena:
—Xi majuâni dí xißahù, nußâ tóßo

øtßa ya tsßoqui go gueßâ rá ßbêgo ra
tsßoqui.
35� � ßNara tßù cohi pa nzântho ja rá ngu,
pe ßnara ßbêgo da nja ra pa da bøni da
ma.
36� �Njabùtho nehe Núßâ Toßo e bi Njâßi,
ßbù da pøñßaßihù de ja rá ßyê ra tsßoqui,
nußbû dyá bâtsißihù Ajuâ ne ya hindyá
ßbêgoßihù ra tsßoqui.
37� �Nuga dí pâdi gue nußahù yá jâßißihù
ndu ra Abrá. Pe nußahù guí ne gui
hyogaguihù ngueßâ hingrí hohù núßâ
dí mâ.
38� �Nuga dí mânga núßâ xa xicagui ma
Dada, ha nußahù guí øthù ngu núßâ xa
mânga ri dadahù.

39� �Ha nußû bi dâdi ne bi ßñembabi:
—Pe nuje ma dadahe ndu ra

Abrá.
Nußbû nura Jesu bi ßñembabißù:
—ßBù xi majuâni go dri

dadahmâhù ndu ra Abrá, nußbû gri
øthmâhù ngu mi øtßâ.
40� �Pe nußahù guí ne gui hyogaguihù
masque nuga go stá xißahù núßâ ra
noya xa xicagui Ajuâ. ¡Pe ndu ra Abrá
himi øtße ngu guí øthùbya!
41� �Nußahù guí øthù ngu núßâ øtßa ri
dadahù.

Nußbû nußû bi ßñembabi ra Jesu:
—Nuje hingue toßoraza ma

dadahe, ßnada núßâ ma dadahe, go
gueßâ Ajuâ.

42� �Ha nura Jesu bi ßñembabißù:
—ßBù Ajuâ go dri dadahmâhùßâ,

nußbû gri mâcjhmâhù, ngueßâ stá ehe
de habù ndí ßbùßbeßâ. Ngueßâ hinstá
esê, nußà go bá pêncaguißâ.
43� �¿Hanja hingui tso ri mfenihù núßâ dí
xißahù? Nußahù hingui tso ri mfenihù
ngueßâ hinguí ne gui ßyøhù núßâ dí mâ.
44� �Ra tsßondâhi go gueßâ ri dadahù, ha
nußahû go yá bâtsißihùßâ, ne nußahù go

guí nesêhù gui ßyøßtuabihù núßâ di
hoßâ. Ne nußà go gueßâ ra hyote desde
ra mùdi. Nußà hønsê hatßa ya jâßi ne
hinhyaßmù xa mânga núßâ majuâni.
Nuya ncßuamba mâñßâ go xa zansê,
ngueßâ nußà xi ra cßuamba ne go gueßâ
ra dada de ya ncßuamba.
45� �Nußahù hinguí camfriguihù ngueßâ
dí mânga núßâ majuâni.
46� �¿Toßo ßna de gueßahù da zùtca ßnara
tsßoqui? Joßo. Nuga dí xißahù núßâ
majuâni. Nußbû ¿hanja hinguí ne gui
camfriguihù?
47� �Nußâ tóßo rá mêti Ajuâ di ho da
ßyøde núßâ mânga Ajuâ. Nußahù hingo
yá mêtißihù Ajuâ, hangue hingrí hohù
gui ßyøhù núßâ mâ.

Ra Jesu ya mi ßbùi ante de ra Abrá

48� �Nepù ya xodyo bi dâdi ne bi
ßñembabi:

—Nußbû, majuâni núßâ dí mâñhe
gue grá me Nsamaria, ne grí ßñoui ra
tsßondâhi.

49� �Nußbû ra Jesu bi dâdi ne bi
ßñena:

—Hindrí ßñoßbe ra tsßondâhi.
Nuga dí numansu ma Dada, pe
nußahù hinguí numansuguihù.
50� �Pe nuga hindí mânga njabù pa gui
esca ma nsuhù, ngueßâ ßbùi ßna toßo
esca ma nsu, ne go hâ nguêndaßâ.
51� �Xi majuâni dí xißahù, nußâ tóßo
øtcagui núßâ dí mâ, hinhyaßmù da
dußâ.

52� �Nußbû ya xodyo bi ßñembabi:
—Nubyá hâ, dá pâhe gue xi

majuâni grí ßñoui ra tsßondâhi,
ngueßâ nußi guí ena gue nußâ tóßo da
ßyøßtßaßi núßâ guí mâ, hinhyaßmù da
du. Conque ra Abrá ne yá ßmêhni
Ajuâ bi du.
53� �¿Ha gue go maßna ja ri nsugue que
ndu ma dadahe ra Abrá ne ndu yá
ßmêhni Ajuâ? Xißaßigue ¿toßo go grí
nhyêcuaui?

54� �Ha nura Jesu bi dâdi ne bi
ßñena:

—Nußbù gra exasê ma nsu, nußbû
hinte dri muui. Numa Dada go gueßâ
esca ma nsu, núßâ guí emfù gue go
gueßâ ri Ajuâhù.
55� �Pe nußahû nixi xcá pâhùßâ. Nuga hâ,
dí pâcaßâ. ßBù gra ena gue hindí pâcaßâ,
nußbû gra cßuambahmâ ngu nußahù.
Nuga dí pâcaßâ, ne dí øte núßâ mâ.
56� �Ndu ri dadahù ra Abrá mi ne co
ßnara johya da hyandgagui ma ßmùi
nuya pa de ga ßyoua ja ra ximhai, ne
xi bi johya mi hyandgaßâ.

57� �Ha nuya xodyo bi ßñembabißâ:
—Nixi made nthebe njêya hinguí

pêßtstho, ¿ne guí ena gue gá hyanda
ndu ra Abrá?

58� �Ha nura Jesu bi ßñembabißù:
—Xi majuâni dí xißahù, desde ante

da ßmùi ra Abrá, nuga ya ndí ßbùi.
59� �Hangue nußû bi gùxa ya do pa

da cßanhmâßâ ngueßâ mi nhyêcuaui
Ajuâ. Pe nura Jesu bi ßbampißù bi
ßranga madetho de gueßù ne bi bøni
de ra ndânijâ bi maßâ.,89

Ra Jesu bi ßyøthe ßnara ßñøhø mrá
goda ya de mi ßmùi

9 � 1� �Ra Jesu mi ßyo ja ßnara ßñu, ne
de guehni bi hyanda ßnara ßñøhø

ya mrá goda desde rá ßbùi.
2� �Ha nuyá nxadi bi ßyambabi ne bi
ßñena:

—Xahnate, ¿toßo bi ßyøtßa ßnara
tsßoqui pa bi ßmùi njani, nuni o rá
dada o rá nânâ?

3� �Nura Jesu bi dâdi ne bi ßñena:
—Hingo xa ßyøtßa ra tsßoquini, ni

rá dada nixi rá nânâ pa bi ßmùi njani
mrá goda. Xa njabù hønsê pa da
hnequi rá tsßêdi Ajuâ de núßâ ma da
tßøßtuabini.
4� �Núbya ma patho mahyoni ga pêpa rá
ßbêfi núßâ toßo bá pêncagui, ngueßâ ma
da zø ra xuui, ne nußbû ya hinda za to
da mpêfi.
5� �De núbya dí ßbùcua ja ra ximhai go
guecagui drá ñotßi dí yoßtua yá mfeni
ya jâßi.

6� �Nu mi uadi bi mânga njabùßâ, bi
zo rá jihni ja ra hai ne bi mantßa tsßù
ra zi hai pa bi goßtsuabi ja yá da ra
goda.
7� �Ne bi ßñembabi:

—Grí ma bá nxùca ja ra mothe
Siloé. —Nura thuhußâ pøni da ßñena,
xa ßbêhni.

Nepù nußà bi ma bá nxùqui, ha nu
mi mengui ya mi handi.
8� �Nepù yá ßnangu ne núßù toßo xqui
hyanda maßmêtßo gue mrá godaßâ bi
ßñémbabißù:

—Go guehni mi hudi mi pêti, ¿ha
ngue hâ?

9� �Ha ßra mi ena:
—Go guehni.
Ha nu maßra mi ena:
—Hina. Pøde rí hñâtsßi hâ, pe

hingo guehni.
Ha nußà bi dâdi ne bi ßñena:
—Majuâni go guecaguihmâ.
10� �Nußbû nuya jâßi bi ßyambabi ne

bi ßñembi:
—¿Hanja tsa guí handbya?
11� �Nußbû nußà bi dâdi ne bi ßñena:
—Núßâ ra ßñøhø rá thuhu ra Jesu

go gueßâ bi gosca ra bøhai ja ma da
ne bi ßñengagui: “Grí ma bá nxùca
Siloé.” Nepù nuga dá ma dá nxùqui,
hangue ßbestho ra oraßâ dá handi.

12� �Ha nußû bi ßyambabi ne bi
ßñembi:

—¿Habù bí ßbùßâ?
Ne nußà bi ßñena:
—Hindí pâdi.

Ya fariseo bi ßyøßtua ya ntßani
núßâ mrá goda

13� �Nepù nuya jâßißù bi zißtsua ya
fariseo núßâ ra ßñøhø mrá goda.
14� �Ha núßâ ra paßâ ra Jesu bi mantßa
tsßù ra hai co rá jihni pa bi goßtsua yá
da núßâ ra goda pa bi umba rá thandi,
go mrá pa dega tsaya.
15� �Nehe ya fariseo bi ßyambabi ra goda
hanja xqui nja pa ya mi handi. Ne
nußà bi ßñembabißù:

—Núßâ ra ßñøhø rá thuhu ra Jesu
bi gosca ra bøhai ja ma da, ne dá
nxùqui, y hangue dí handbya.

16� �Ha nu ßraya fariseo bi ßñena:
—Núßâ ra ßñøhøßâ hinxqui ßñehe

de Ajuâ ngueßâ hingui jamasu ra pa
dega tsaya.

Pe nu maßra mi ena:
—Nußbù ßnadra ßyøtßatsßoquihmâ,

hinda za da ßyøtßa nuya ya dânga
ntßudi ngunâ.

Ne ßramaßnaßño mi mâñßù.
17� �Hangue nußû bi yopa ßyøßtua ya
ntßani ra goda ne bi ßñembabi:

—Xißaßi, ¿te go guí mângue de
núßâ toßo bi xocßa ri da?

Nußà bi ßñena:
—Nuga dí ena gue go gueßâ ßnará

ßmêhni Ajuâ.
18� �Pe nuya ndâ gá xodyoßù himi

camfri gue go mi gueßâ mrá goda ne
ya xqui xo yá da, hangue nußû bi
zompa rá dada ne rá nânâ.
19� �Nepù bi ßyambabißù ne bi ßñena:

—¿Ha go gueßâ ri tßùhù guí
mâñhù gue ya mrá goda desde mi
ßmùi? ¿Hanja handbya ßbù?

20� �Ha nurá dada ne rá nânâßâ bi
dâdi ne bi ßñena:

—Dí pâhe xá hño gue go gueßâ ma
tßùhe, ne desde mi ßmùi ya mrá goda.
21� �Pe hindí pâhe hanja xa za xa
hyandibya, nixi dí pâhe toßo bi xocua
yá da. Ya tsøxa yá jêyaßâ, go da
ßyamfùßâ, nußà da za da xißasêhù.

22� �Gueßâ bi dâdi rá dada ne rá
nânâ nguetho mi tsu yá ndâßù, ngueßâ
nuyá ndâßù ya xqui go ßnara cohi gue
nußâ tóßo da mâ gue ra Jesu go gueßâ
majuâni ra Cristo rá ßmêhni Ajuâ pa e
da ndâ, núßà da tßêni de ja ra nijâ.
23� �Hangue nurá dada ne rá nânâ xqui
ßñena: “Ya tsøxa yá jêyaßâ, ne da za gui
ßyambasêhù.”

24� �Ha nuya ndâ gá xodyo bi yopa
zohna núßâ mrá goda ne bi ßñembabi:

—Xøcambeni Ajuâ ne xicje núßâ
majuâni. Ngueßâ nuje dí pâhe gue

núßâ ra ßñøhøßâ toßo xa xocßa ri da, go
gueßâ ßnara ßyøtßatsßoqui.

25� �Ha nura goda bi dâdi ne bi
ßñena:

—Nuga hindí pâdi ua ra
ßyøtßatsßoqui o hina. Hønsê núßâ dí
pâdi, gue ndrá goda, ha nubyá ya dí
handi.

26� �Ha nußû bi yopa ßyambabißâ ne
bi ßñembi:

—¿Te bi ßyøßtßaßi núßâ ra ßñøhø
mri xocßa ri da?

27� �Nußbû nußà bi dâdi ne bi
ßñembabißù:

—Ya stá xißahù ne hinguí ne gui
camfrihù. ¿Hanja guí ne ga yopa
xißahù maßnaßqui? ¿Ha guí nehù gue
neßaßihù dyá nxadißihùßâ?

28� �Ha nußû bi zanißâ ne bi
ßñembabi:

—Nußi go rá nxadißißâ, ha nuje yá
nxadiguihe ra Moise.
29� �Nuje dí pâhe gue Ajuâ mi ñâui ra
Moise, pe nura ßñøhøßâ guí ena, hindí
pâhe habù xqui ßñeheßâ.

30� �Ha nura goda bi dâdi ne bi
ßñembabißù:

—¡Tengu gue nußahù hinguí pâhù
habù xqui ßñehe, ha nußà bi xoga ma
da!
31� �Ngueßâ dí pâhù gue Ajuâ øtuabi yá
tßadi núßâ toßo tsußâ ne øßtuabi rá
pahaßâ, pe nuyá tßadi ya ßyøtßatsßoqui
hingui øtuabi.
32� �Ngueßâ hinhyaßmù stá øhù to xa
xocua yá da ßnara jâßi núßâ ya mrá
goda desde mi ßmùi.
33� � ßBù núßâ ra ßñøhøßâ hinxqui ßñehmâ
de Ajuâ, hinda za da ßyøthmâ njabùßâ.

34� �Ha nußû bi dâdi ne bi ßñembabi:
—Nußi desde ngá ßbùi ya ngrá

ßyøtßatsßoqui, y njabù ¿xi nguí ne gui
xancaguihe?

Nepù nußû bi ßyênga de ja ra nijâ.

Ra ngoda de rá mfeni ßna

35� �Ha nura Jesu bi ßyøde gue xqui
tßênga de ja ra nijâ núßâ mrá goda, bi

hyoni, y nu mi yopa zùdi bi
ßñembabi:

—Nußi, ¿ha guí camfribi rá Tßù
Ajuâ?

36� �Nußbû nußà bi dâdi ne bi ßñena:
—Ndada, ¿toßoßâ pa da za ga

camfri?
37� �Ha nura Jesu bi ßñembabißâ:
—Ya xcá hyandi, ne núßâ toßo guí

ñâuibya go guesêßâ.
38� �Nußbû núßâ mrá goda bi ßñena:
—Ma zi Hmußi, dí camfrißi.
Ne ßbestho bi ndandiñâhmu pa bi

nsundaßâ.
39� �Ne ra Jesu bi ßñena:

—Nuga stá eheua ja nuna ra
ximhai pa ga øtßa ra tsßùtbi, pa nußù
tóßo xa ngoda ja yá mfeni, ga xocua
yá mfeni pa da bâdi, ha nußù tóßo
beni gue ja yá mfâdi, nja ngu núßù
toßo xa xo yá da, ga japi da ngodaßù.

40� �Ha ßraya fariseo núßù mi
ßbahuinißâ bi ßyøde núßâ te mi mâñßâ,
ne bi ßñembabi:

—¿Ha gue necje dyá godahe?
41� �Nußbû ra Jesu bi ßñembabißù:
—ßBù gri godahmâhâhù, nußbû

hingri tuhmâ ri tsßoquihù. Pe nußahû
guí eñhù gue guí hanthù, hangue grí
tuhù ri tsßoquihù.,910

Ra Jesu bi mânga ßnara ßbede
de ßnara ngußño

10 � 1� �Xi majuâni dí xißahù, nußâ
tóßo hingui cùtßa ja ra gosthi

ngußño, ne tontsßa maßna lado pa da
yùtßi, go gueßâ ßnara be ne ßnara
dacate.
2� �Núßâ toßo taca ya dêti, go gueßâ ra
maßyo, ne go gueßâ cùtßa po ja ra
gosthi.
3� �Nura nsugosthi xoca ra gosthi pa da
yùtßa ra maßyo, ha nuya dêti pâtuatho
rá noya, ha nußà da zopa yá thuhu
núßù yá mêtißâ pa da pønißù.
4� �Ha nu stí pønga gatho nuyá mêtißâ,
nußà di ßbêtßo ne maßtißù, ne nuyá dêti
di dênißâ ngueßâ pâtuatho rá noya.

5� �Ngueßâ nuya dêti hingui têna
maßnaßño ra maßyo, nußû da neßtsua ra
ßrihi da ma, ngueßâ hingui pâtua rá
noyaßâ.

6� �Ra Jesu bi xipabißù nuna ra
ßbede, pe nußû himbi zo yá mfeni te
mri bønga núßâ bi xipabißù.

Ra Jesu go ra hoga maßyo

7� �Nepù ra Jesu bi yopa
ßñembabißù:

—Xi majuâni dí xißahù, nuga go
guecagui drá gosthi habù thogui ya
dêti.
8� �Gatho núßù toßo bá ßbêtßo de gueque
go gueßù myá be ne myá dacate ngueßâ
mi ne da hyatßa ma dêti pa da dênißù.
Pe numa dêti himbi ßyøtuabi núßâ mi
mâñßù, ngueßâ hingo myá mêtißù.
9� �Nuga go guecagui drá gosthi. Nußâ
tóßo da yùtßa ja nuna ra gosthinâ da
mpøhø, ne nußà da nja ngu ßnara zi
dêti di cùtßi di pøni pa da ñuni.

10� � ßNara be bí ehe hønsê pa da
mpe, ne pa da hñote, ne pa da huata
ra taxo. Pe nuga stá ehe pa ga umba
yá te ya jâßi, ne nura teßâ go ßnara
hoga te pa nzântho.
11� �Nuga go guecagui drá hoga maßyo,
ngueßâ ßnara hoga maßyo da unga rá te
po rá ngue yá dêti.
12� �Pe ßnara maßyo ßmêgo núßâ su ya dêti
hønsê pa da hñânga rá thâhâ, nußà ßbù
da hyanda ßnara mißño bra ßñehe pa e
da za ya dêti, nußà da neßtsua ra ßrihi
da ma ne da zopù ya dêti ngueßâ hingo
yá mêti y hingo xi majuâni yá
maßyoßù. Ha nura mißño da pêntßi ßraya
dêti, ha nu maßra habùraza da nxanißù.
13� �Njabù núßâ ra maßyo ßmêgo da
nestßihi da ma ngueßâ hingui tu rá mùi
de ya dêti ngueßâ nußà ßnara ßbêgotho.

14,15� �Nuga go guecagui drá hoga
maßyo. Ngu pâcagui ma Dada ne dí
pâcaßâ, njabù nehe dí pâdi ma dêti ne
nußû pâcagui nehe, ngueßâ ma
mêtigaßù, ne ma ga unga ma te po rá
ngueßù.

16� �Nehe ßbùi maßra ma dêti núßù hingyá
mengu de nuna ra ngußño, ne nußû
mahyoni ga tsi nehe. Ne nußû da
ßyøscagui nu xcrá zofo, ne da ßñeheßù,
ne njabù da ßnadra taxo ne da ßnadra
maßyo, y nura maßyoßâ go guecsêgui.

17� �Ajuâ ma Dada xi ri mâcagui
ngueßâ ma ga unga ma te pa ga tu,
ha nu xcrá tu, ma ga yopa nte
maßnaßqui.
18� �Pe hinto ma da hñâga ma te, ma ga
tusê. Dí hâ ra tsßêdi pa ga tusê, ne dí
hâ ra tsßêdi pa ga yopa nte maßnaßqui.
Njabù bá ßbêpcagui ma Dada.

19� �Ha nuya xodyo ßramaßnaßño mi
mânga maßnaßquißù ngueßâ bi ßyøde te
mi mânga ra Jesu.
20� �Ndunthi de gueßù bi ßñena:

—Nuní ßñoui ra tsßondâhi ne xa
ßbê rá mfeni. ¿Hanja guí øxhù núßâ te
mâ?

21� �Ha nu maßra mi ena:
—Nuya noya mâni hingyá noya

dega tsßondâhi. ¿Ha gue ra tsßondâhi
da za da xocuahmâ yá da ßnara goda?

Ya ndâ gá xodyo himbi ne bi
gamfri ra Jesu

22� �Ne nuni Jerusale ja bi tßøtßni
ßnara ngo, ne núßâ ra ngoßâ gueßâ
ßnara feni de núßâ ra pa bi yopa
ßnaßyo maßnaßqui ra ndânijâ núßâ xqui
yopa thâni. Ha nuya paßù myá pa
dega tsê.
23� �Ha ra Jesu mi ßyoni ja ra porta núßâ
mrá thuhu Salomó, go ßnamrá porta
núßâ ra ndânijâßâ.
24� �Ha nuya ndâ gá xodyo bi ßyêntßa
madethoßâ ne bi ßyambabi:

—¿Haßmù ma gui hñubga ma
mùihe? ßBù xi majuâni go gueße grá
Cristo rá ßmêhnißi Ajuâ pa gui ndâ, xi
da xicje majuâni pa ga pâhe.

25� �Nußbû ra Jesu bi dâtuabißù ne
bi ßñembi:

—Ya stá xißaßihù ne nußahû hinxcá
camfrihù. Nuya ßbêfi dí pêfi de rá
thuhu ma Dada, go gueßù udi toßogui.

26� �Pe nußahù hinguí camfrihù nguetho
hingo ma dêtißihù, ngu ya stá xißahù.
27� �Numa dêtiga øde núßâ dí mâ, ne
nuga dí pâcaßù, ne nußû têngagui.
28� �Nuga dí umbabißù ra te pa nzântho,
ne hinhyaßmù da ßmêdi, nixi hinto da
zingagui de ma ßyê.
29� �Numa Dada núßâ toßo xa ßracaguißù,
maßna ja rá tsßêdi de gatho, ne hinda
za to da zinbabißù de rá ßyêßâ.
30� �Nuga ne ma Dada dí ßnathoßbe.

31� �Nu mi ñâ njabù nura Jesu, nuya
ndâ gá xodyo bi yopa gùxa ya do pa
xa hyohmâ dega ncßahnißâ.
32� �Nußbû ra Jesu bi ßñembabißù:

—Ndunthi ya hoga ßbêfi stá øtße
ja ri thandihù núßù xpá ßñehe de ma
Dada. ¿Ndaßâ de gue núßù ya ßbêfi
stá øtße hinxá hño pa guí ne gui
cßancahù?

33� �Nußbû nußû bi dâdi ne bi ßñena:
—Hinga po rá ngue ßnara hoga

ßbêfi dí ne ga cßanßahe, hønsê ngueßâ
guí hâcuabi rá nsu Ajuâ, ngueßâ nußi
ßnagrá ßñøhø nguje ne grí nhyêcuaui
Ajuâ.

34� �Nußbû ra Jesu bi dâdi ne bi
ßñena:

—Xa tßofo ja ri leyhù gue Ajuâ bi
zofo ya nzaya núßù xqui hñutsßißâ, ne
bi ßñembißù: “Nußahù gyá ajuâhù.”
35� �Y núßâ xa tßofo ja ra Mâca Tßofo
hingui tsa to da mâ gue hinga
majuâni. Ya gue Ajuâ bi ßñembabi
gue go ya ajuâ núßù toßo bi hñâni rá
noyaßâ,
36� �xihmâ núßâ toßo bi hñuxa Ajuâ ne bá
pêhniua ja ra ximhai, ¿hanja guí
mâñhù gue hâcua rá nsu Ajuâ ngueßâ
bi ßñena gue rá Tßùßâ?
37� �Nuga dí øtßa ya tßøtße ngu øtßa ma
Dada. Pe nußbù hindí øtßa ngu øtßa ma
Dada, oguí camfriguihù.
38� �Pe nuga dí øtßa ya tßøtße núßù bí ehe
ja ma Dada, hangue masque hingo gui
camfriguihù gue go gueque ngu núßâ
stá xißahù, go da camfrihù gue núßù ya
tßøtße dí øtße bí ehe de Ajuâ, pa njabù

nehe xi da hñu ri mùihù gui pâhù gue
Ajuâ ma Dada ßbùi con gueque ne
nuga dí ßbùi con gueßâ.

39� �Nußbû ya ndâ gá xodyo maßnaßqui
bi ßramanu pa xa gùhmâßâ, pe nußà bi
maßâ, himbi za te bi ßyøßtuaßù.

40� �Nepù nura Jesu bi mengui pa
rißnandi ra dâthe Jordá habù mi øtßa
ra sistehe ra Xuua maßmêtßo, ne ja bá
ßbùhnißâ.
41� �Ne ndunthi ya mengu de guehni bi
ma bá cßâßtsi ne mi eñßù:

—Nura Xuua hinte ma dânga
ntßudi bi ßyøtße, pe gatho núßâ bi xicjù
de ra Jesu, majuâni xa njabù.

42� �Y ja guehni ndunthi ya jâßi bi
gamfri gue ra Jesu go mi gueßâ xpá
mêhna Ajuâ pa da ndâ.,1011

Rá du ra Lasaro

11 � 1� �Y de mi ßbùhni ra Jesu
rißnandi ra dâthe Jordá,

gueßbù mri hñenga ßnara ßñøhø mrá
thuhu ra Lasaro mrá me Betania nuni
habù mrá mengu nehe ra Maria ne ra
Marta núßù myá njußâ.
2� �Núßâ ra Maria mrá nju nura Lasaro
go gueßâ bi goßtsuabi ra hoga ñùni ja
yá ua ra Jesu, nepù bi oßtuabi co yá
stâßâ.
3� �Núßù ya ßbêhñâ mri ncu bi mêmpa ra
noya ra Jesu gue da tßembi:

—Ma zi Hmußi, núßâ ri hmâdi di
hñeni.

4� �Ha nu mi sipabi ra Jesu njabù,
bi ßñenaßâ:

—Núßâ ra hñenißâ hingue xi pa
da dußâ. Xa njabù pa da hnequi rá
nsunda Ajuâ, ne da hnequi rá nsunda
rá Tßù Ajuâ po rá ngueßâ.

5� �Ha nura Jesu xi mri mâdi gatho
núßù hñu mri ncu.
6� �Masque myá hmâdißù ne bi ßyøde gue
ra Lasaro mri hñeni, pe ra Jesu hinga
ßbestho bi ma, bá ßbùhnitho má yo pa
habù mi ßbùißâ.
7� �Nepù ja ßmêfa nußà bi ßñembabi yá
nxadi:

—Maha pa Judea maßnaßqui.
8� �Ha nuyá nxadi bi ßñembabi:
—Xahnate, guí nu ya ndâ gá

xodyo de guehni ja mahaßmù mi ne
xa hyoßaßi dega ncßahni. ¿Ha nußi guí
ne gui yopa mani maßnaßqui?

9� �Nepù nura Jesu bi dâdi ne bi
ßñembabißù:

—¿Ha hinguí pâhù pêßtsa
ßrêtßamayoho ora cada ra pa? Y nußâ
tóßo da ßño dega pa hinda hñâxa
ßnara mfeßtse, ngueßâ zø ra ñotßi ja ra
ximhai, go gueßâ núßâ toßo øßtua rá
paha Ajuâ ne hinxa juatatho ra ßbêfi
núßâ bi umbi.
10� �Pe nußâ tóßo da ßño dega xuui da
hñâxa ra mfeßtse ngueßâ otho ra ñotßi,
go gueßâ núßâ toßo hingui øßtuabi rá
paha Ajuâ.

11� �Mi uadi bi mânga njabù ra Jesu
ne bi ßñembabißù:

—Ma amigohù ra Lasaro bí âhâ, pe
nuga ma ga mani pa ga a de rá tßâhâ.

12� �Ha nuya nxadi bi ßñembabi:
—Ma zi Hmußihe, ßbù âhâ, nußà

ma da ñâni.
13� �Pe nura Jesu mi mâ gue xqui

du ra Lasaro, ha nußû mi hu yá mùi
gue mi mâ de ra tßâhâtho.
14� �Nußbû ra Jesu bi xipabißù de núßâ
xqui nja ne bi ßñena:

—Ra Lasaro xa du.
15� �Ne nuga xi drí johya ngueßâ dá
njoßoni ora mi hñeni, ngueßâ go ßnara
hño pa gueßahù, ngueßâ po rá ngueßâ
maßna ma gui camfriguihù. Maha, ma
ga cßâßtshùßâ.

16� �Nepù nura Toma núßâ mi tßembi
ra Go, bi ßñemba yá minxadiui:

—Maha nehe pa grá tuhù
mahyêgui con guehni.

Ra Jesu da gùxa núßù xa du
ne da umba ra te

17� �Ha nu mi zønga ra Jesu ja ra
hnini Betania, bi sipabi gue ya mi
pêßtsa goho ma pa xqui tßagui ra
Lasaro.

18� �Ha nura zi hnini Betania mi guetbù
Jerusale mi pêßtsa ngu hñu kilometro
rá ñabù.
19� �Ha xi ndunthi yá mixodyoui xqui ma
da cßâßtsa ra Marta ne ra Maria pa da
hñußmba yá mùi ngueßâ xqui du yá cußù.
20� �Ha nu mi ßyøde ra Marta gue ya mi
ma da zønga ra Jesu ja yá ngußù, bi
ma bá thâdi, pe nura Maria bi gotritho
ja rá ngu.
21� �Nepù ra Marta bi ßñembabi ra Jesu:

—Ma zi Hmußi, nußbù gri
ßbùhmâua hinxa duhmâ ma cu.
22� �Pe masqué, nuga dí pâdi gue gatho
núßâ te gui apabi Ajuâ, nußà da ßraßaßi.

23� �Ha ra Jesu bi ßñembabi:
—Ri cu ma da nangui de rá du.
24� �Nepù nura Marta bi ßñembabi:
—Dí pâdi gue ma da nangui de rá

du núßâ ra pa de ra ngâxhmai stí
nanga gatho núßù maßra xa du.

25� �Nura Jesu bi ßñembabi:
—Nuga ga jùxa núßù xa du ne

ga umbabißù ra te. Nußâ tóßo da
gamfrigui, masque xa du, nußà ma
da nja rá te.
26� �Ne nußâ tóßo ßbùi ne camfrigui,
hinhyaßmù da du. Xißi, ¿ha gue guí
camfri njabù?

27� �Nepù nura Marta bi ßñembabi:
—Hâhâ, ma zi Hmußi, nuga dí

camfri gue go gueße grá Cristo, rá
Tßùßi Ajuâ, go gueße ndí tøpßaßihe pa
gui ßñehe nuua ja ra ximhai.

Ra Jesu bi nzoni habù mi
tßagui ra Lasaro

28� �Ha ngu mi mânga njabù ra
Marta, ßbestho bi mengui pa bá umba
ntßøde ra Maria rá cu, ne bi xipi zi
njante pa hinto da ßyøde maßra, ne bi
ßñembabi:

—Xa zø ra Xahnate bí tøpßaßi ßnâ.
29� �Ha nu mi ßyødeßâ bi dâma ßmai

ne bi ma bá cßâßtsißâ.
30� �Ne nura Jesu hinxqui yùtßatho mbo
ra hnini, ja bi gotritho habù xqui ma
da dâdi hmâhâ ra Marta.

31� �Ha nuya xodyo núßù mi ßbùhni ja rá
ngu ra Maria mi hußmba rá mùi, ngu
xi bi hyandißù gue ra Maria bi dâma
ßmai ne bi bøni de rá ngu, nußû bi dêni
ne mri ßñémbabißù ßna ngu ßna:

—Nuni rí ma da nzoni habù bí
tßagui rá cu.

32� �Nepù ra Maria bi zøni habù mi
ßbù ra Jesu, y ngu bi hyandi bi
ndandiñâhmu ja yá uaßâ ne bi
ßñembabi:

—Ma zi Hmußi, nußbù gri
ßbùhmâua hinxa duhmâ ma cu.

33� �Ha nu mi hyanda ra Jesu gue ra
Maria xi mi zoni ne núßù ya xodyo
mbra ßñoui mi zonißù nehe, nußbû
nußà bi ntsøßmi ne bi du rá mùi.
34� �Nepù bi ßñenaßâ:

—¿Habù xcá aguihùßâ?
Ha nußû bi ßñembabi:
—Ma zi Hmußihe, maha ma ga

ußtßahe.
35� �Nepù ra Jesu bi nzoni.

36� �Ha nuya xodyo bi ßñémsêßù:
—A, xi mri mâdihmâ.
37� �Pe ßra de gueßù bi ßñena:
—Nuni go guehni bi xocua yá da

núßâ ra goda. ¿Ha hinxa zahmâ xa
ßyøtße nehe pa hinxa duhmâ ra
Lasaro?

Ra Jesu bi gùxa ra Lasaro de rá du

38� �Ha nura Jesu bi yopa du rá
mùi, nepù bi zøni habù xqui tßagui ra
Lasaro. Xqui thißtsi ja ßnara cùtsßi, ne
mi jotßi co ßnara xingdo.
39� �Ha ra Jesu bi ßñena:

—Hñâcjù ra do.
Ha nura Marta núßâ mrá cu núßâ

xqui du bi ßñembabi:
—Ma zi Hmußi, ya strá nxâ ngueßâ

ya pêßtsa goho ma pa de xa du.
40� �Ha ra Jesu bi ßñembabi ra Marta:
—¿Ha gue hinstá xißaßi gue nußbù

gui camfri ma gui hyandua rá nsunda
Ajuâ?

41� �Nepù nuya jâßi bi hñâca núßâ ra
do xqui jotßa ra ntßagui. Nepù nura

Jesu bi nøtsße pa mahetsßi ne bi
ßñena:

—Ma Dadaßi, dí ßraßaßi ra jamâdi
ngueßâ xcá ßyøde núßâ stá aßaßi.
42� �Nuga dí pâdi nzântho guí øde núßâ
dí aßaßi. Pe dá mânga njabù po rá ngue
ya jâßi ßbùcua con gueque, pa njabù da
za da gamfriyù gue go gueße xcá
pêncagui.

43� �Ha mi uadi bi ßyapa Ajuâ njabù,
nepù bi ñâ ntsßêdi bi ßñena:

—¡Lasaro, bá pøni!
44� �Ha ra Lasaro ßbestho bá pøni mi

ßbantßa yá ßyê ne yá ua co ßraya xùni
dutu, ne mi ßbantßa rá ñâxu co maßna
ra dutu. Ha ra Jesu bi ßñembabi ya
jâßi:

—Xoßtuahù ya xùni dutu.

Ya ndâ gá xodyo bi ßñùßti pa hanja
da za da gù ra Jesu

(Mt. 26:1d d d d d-5; Mr. 14:1d d d d d-2; Lc. 22:1d d d d d-2)

45� �Nußbû núßù ya xodyo mri ßñoui
ra Maria mi hyanda núßâ bi ßyøtßa ra
Jesu, ndunthi de gueßù bi gamfrißâ.
46� �Pe ßra bi ma bá xipabi ya fariseo
núßâ te xqui ßyøtßeßâ.
47� �Nußbû nuya ndâ gá macjâ ne ya
fariseo bi ßyøtßa ßnara hmuntsßi ne bi
ßñena:

—¿Te ga øthù? Ngueßâ nura
ßñøhøßâ xi øtßa ndunthi ya dânga
ntßudi.
48� �Nußbù ga hoptahù njabù, gatho ya
jâßi da gamfrißâ, ne ßmêfa da ßñehe ya
me Nroma da hñânga ma nijâhù ne da
zinga ma jâßihù.

49� �Pe ßna de gueßù mrá thuhu ra
Caifá mrá dânga ndâ gá macjâ núßâ
ra jêyaßâ, nußà bi ßñembabißù:

—Nußahù hinte ri fâdihù.
50� �¿Ha hinguí pâhù gue maßna xá hño
da du ßnada ra ßñøhø pa hinda du
gatho ya jâßi, pa njabù hinda ßmêdi ya
jâßi mengu ma haihù?

51� �Pe núßâ ra Caifá himbi bensê
núßâ bi mâ. Pe ngueßâ mrá dânga ndâ
gá macjâ núßâ ra jêyaßâ, Ajuâ bi

umbabi nuya ya noya, hangue bi mâ
gue ra Jesu mi ma da du po rá ngue
ya me Judea.
52� �Y hingue hønsê po rá ngue ya
menguni, pe nehe pa gatho yá bâtsi
Ajuâ núßù xa nxani habùraza de ra
ximhai, pa da ßnathoßù.
53� �Hangue de gueßbù bi ßñùßtißù pa
hanja da hyohmâßù ra Jesu.

54� �Hangue ra Jesu ya himbi sigui
bi ßño habùraza pa bi ñâ ja yá thandi
ya xodyo, ne bi ma de guehni Judea
pa ja ßnara tßùca hnini rá thuhu Efraí,
guetbù habù ja ßnara ßyoßmtha, ne ja
bá ßbùhuini yá nxadi.

55� �Ha ya mi ma da datßa ra pa de
ra pascua ßnará ngo ya xodyo, y
ndunthi ya jâßi de habùraza ya zi
tßùhnini bi ma Jerusale ante ra ngo
pa da ntßaxqui ngu myá nzâißù.
56� �Ne go gueßù mi ßyo mi honga ra
Jesu, y de mi ßbùhni ja ra ndânijâ, mri
ßñémsêßù:

—¿Te guí beñhù? ¿Ha gue hinda
ßñecua ja ra ngoßâ ßbù?

57� �Ha ya ndâ gá macjâ ne ya
fariseo xqui manda gue nußbù toßo da
bâdi habù di ßyoßâ da xipabißù, pa da
gù ntsßâhnißâ.,1112

ßNara ßbêhñâ bi goßtsua ßnara njotsßi ja
yá ua ra Jesu nuni Betania

(Mt. 26:6d d d d d-13; Mr. 14:3d d d d d-9)

12 � 1� �Y mri ßbê ßrato ma pa pa da
datßa ra ngo de ra pascua,

nura Jesu bi ma pa Betania habù mi
ßbù ra Lasaro núßâ xqui gùtsßi de rá
du.
2� �Y ja bi tßøßtuani ßnara ntßoxi ra Jesu.
Ra Marta go mrá møxmexa, ne nura
Lasaro mi huhuini ra Jesu ja ra mexa
co maßra ya jâßi.
3� �Nepù ra Maria mri hñâ nde litro ra
hoga ñùni mi ßraßta ra nardo ne xi mri
muui ndunthi, ne bi goßtsuabi ja yá ua
ra Jesu, nepù bi oßtuabi co yá stâ, ne
bi mfontßa núßâ ra ñùni gatho mbo ra
ngu.

4� �Nußbû ra Juda Iscariote núßâ mrá tßù
ra Simu ne ßnamrá nxadi ra Jesu, ne
go gueßâ mi ma da daßâ, bi ßñena:

5� �—¿Hanja himbi ßba núßâ ra hoga
ñùnißâ xi xá mâdi? Xa za xa ßbahmâ
po hñu nthebe denario, ne nura
bojâßâ xa thecuahmâ ya zi hyoya.

6� �Nura Juda bi mâ njabù ngueßâ
mrá be, ne ngueßâ go mi pêßtsa ra
ncùbojâ ne mi jù núßâ go mi ne de ja
ra buxa, ne hingue xi majuâni mri
hueca ya hyoyaßâ.
7� �Pe nura Jesu bi ßñembabi ra Juda:

—Ote guí xipabi. Nuní bi
goscagui nuna ñùni ja ma ua pa
nura paßâ de ma ntßagui.
8� �Ngueßâ nuya hyoya nzântho ma da
ßmùi con gueßahù, pe nuga hinga
nzântho ma ga ßbùiua con gueßahù.

Ra ntßùßti pa dra thohmâ ra Lasaro

9� �Nepù xi ndunthi ya xodyo bi
sipabi gue ra Jesu mi ßbùhni Betania,
ne bi maßù pa bá cßâßtsißâ, y hingue
hønsê pa da cßâßtsa ra Jesu, nehe pa
bá handa ra Lasaro núßâ xqui gùxa ra
Jesu de rá du.
10� �Nußbû nuya ndâ gá macjâ bi ßñùßti
pa da hyohmâ ra Lasaro nehe.
11� �Ngueßâ po rá ngue ra Lasaro
ndunthi ya xodyo xqui ßuegue de
gueßù ne bi gamfrißù ra Jesu.

Ra Jesu bi yùtßi ja ra hnini Jerusale
(Mt. 21:1d d d d d-11; Mr. 11:1 d d d d d-11; Lc. 19:28d d d d d-40)

12� �Ha nurá hyaxßâ gatho ya jâßi
núßù xqui ma ra ngo de ra pascua
nuni Jerusale bi ßyøde gue ra Jesu mi
ma da zøni de guehni.
13� �Ne nußû bi doca ya dênthi ne bi ma
bá thâdi ra Jesu ne mi mantaßù mi
ena:

—¡Xá nsunda Ajuâ! ¡Ajuâ da jâpi
nuni toßo bá ehe de rá thuhußâ! ¡Ajuâ
da jâpi nuni ma Ndâhù nújù dyá me
Israelhù!

14� �Ha nura Jesu bi zùdi ßnara zi
tßùbru ne bi tøgueßâ pa bi nja ngu

núßâ xqui tßofo ja ra Mâca Tßofo habù
ena:

15Oxqui ntsuhù, núßahù gyá
menguhù Sión;

ndi, hyanthù, xa ßñepù ri
Ndâhù,

bra tøgue ßnara zi tßùbru.
16� �Ha nuyá nxadi hinga ßbestho ra

oraßâ bi zo yá mfeni hanja xqui
njabù. Pe núßbù mi yopa nte ra Jesu
ne bi yopa menga mahetsßi, nußbû hâ,
bi beni yá nxadi gue xqui tßofo njabù
de gueßâ, ne xqui njabù ngu núßâ
xqui tßofo.

17� �Núßù ya jâßi mi ßbùhni nura
oraßâ ra Jesu bi xipa ra Lasaro da
bøni de ra ntßagui ne bi gùtsßi de ra
du, nußû xqui ßyonga ra ßbede de núßâ
xqui hyantßù.
18� �Hangue ndunthi ya jâßi xqui bøni de
ra hnini pa bá thâdi ra Jesu ngueßâ
xqui ßyøde de núßâ ra dânga ntßudi
xqui nja.
19� �Nepù ya fariseo mri ßñémsêßù:

—¡Ha ngue dí xißahù gue hinda za
te gui ßyøthù! Ndi, gatho ya jâßi di
dênini, hinda za to da zâmiyù.

ßRaya me Grecia mi honga ra Jesu

20� �Nehe ßraya me Grecia xqui ma
Jerusale ja núßâ ra ngo pa da
xøcambenißù Ajuâ.
21� �Y núßù ya me Grecia bi ma bá tsùdi
ra Lipe núßâ mrá me Betsaida de ra hai
Galilea, ne bi ßñembabi:

—Ndada, dí nehmâhe ga ñâhe co
ra Jesu.

22� �Nepù bi ma nura Lipe bá xipabi
ra Andre, ne ri yohoßù bi ma bá xipa
ra Jesu.
23� �Ha ra Jesu bi dâdi ne bi ßñena:

—Ya bi zø ra ora pa da du Núßâ
Toßo e bi Njâßi ne da yopa menga pa
mahetsßi.
24� �Xi majuâni dí xißahù, ßbù ßnara nda
dega trigo ßbêßtsitho ne hinda ßbotßa ja
ra hai, hinda nxândi. Pe nußbù xa
ßbotßi, ma da unga ndunthi ra sofo.

25� �Nußâ tóßo da mâdi rá te, ma da ßbêdi,
pe nußâ tóßo hingui mâdi rá te nuua ja
ra ximhai, núßà go gueßâ ma da mêßtsa
rá te pa nzântho.
26� �Nußâ tóßo da mêpcagui, mahyoni
da dêngagui, y nu habù ga ßbùiga
da ßmùhni nehe. Ha nußâ tóßo da
mêpcagui, ma Dada ma da ßñeßtsua
rá nsu.

Ra Jesu bi mâ de rá du

27� �Nubyá xi dí tu ma mùi. ¿Te ma
ga apa Ajuâ ma Dada? ¿Ha ga xipa
njaua: “Ma Dadaßi, ñângagui de núßâ
ma ga thogui nuna ra orabya”? Pe
hinda za ga embi njabù, ngueßâ pa
guehna stá ehe.
28� �Ma Dadaßi, ßyøtße núßâ go ri paha pa
dra nsundaßi ri thuhu.

ßBestho ra oraßâ bi ntßøde ßnara
noya de mahetsßi núßâ bi ßñena:

—Ya stá øtße ne ma ga yopa øtßa
maßnaßqui.

29� �Ha nura hmuntsjâßi mi ßbahni
ra oraßâ bi ßyøde núßâ ra noya de
mahetsßi, ne ßra bi ßñena gue mi ßnara
ngani, ha nu maßra mi ena gue ßnara
ênxê bi zofoßâ.

30� �Nepù nura Jesu bi dâdi ne bi
ßñena:

—Hingo po rá ngueque xa ntßøde
núßâ ra noya, hønsê po rá ngueßahù.
31� �Nubyá núßù ya meximhai hinda ne
da gamfrigui ma dra tßêßmbabi pa dra
castigaßù, ne ma dra thâcuabi rá tsßêdi
ra tsßondâhi núßâ ri ndâ ja nuna ra
ximhai.
32� �Nuga ma dra tsßùtcagui mañâ ja
ßnara ponza pa da thogagui, y nu sta
tßøtque njabù, ma da gamfrigui
ndunthi ya jâßi po rá ngue ma du.

33� �Nußà bi mânga njabù pa da fâdi
te ma du mi ma da dußâ.
34� �Nepù nuya jâßi bi dâdi ne bi ßñena:

—Nußi guí ena gue go gueße Núßâ
Toßo e bi Njâßi, ne nuje ndí hu ma
mùihe gue go guetßâ ra Cristo núßâ
mi ma da mêhna Ajuâ pa da ndâ. Pe

nußi guí ena gue mahyoni ma dra
tsßùta mañâ ja ra ponza Núßâ Toßo e
bi Njâßi. Pe nura ley mâ gue ra Cristo
ma da ßmùi pa nzântho. Nußbû ¿te rá
ßbêfi Núßâ Toßo e bi Njâßi? ¿Ha go
gueßâ núßâ mi ma da mêhna Ajuâ pa
da ndâ?

35� �Nußbû ra Jesu bi ßñembabißù:
—Nuga drá ñotßi dí yoßtßa ri

mfenihù. Pe ya tsßùtho ya pa dí ßbùi
con gueßahù. Hangue mientra dí ßbùi
con gueßahù, têngaguihù, pa hingui
njahù ngu núßâ toßo bi zù ra ßbêxuui,
ngueßâ nußâ tóßo ßyo ja ra ßbêxuui
hingui pâdi habù rí ma.
36� �De dí ßbùiua pa ga yoßtßaßihù,
camfriguihù, pa njabù dyá mêtißihù ra
ñotßi.

Ha nu mi uadi bi mânga njabù ra
Jesu, bi ßuegue de gueßù bi ma bá
ßbùi habù hinda bâdißù.

Hanja ya xodyo himbi
gamfri ra Jesu

37� �Masque ra Jesu xqui ßyøtßa
ndunthi ya dânga ntßudi ja yá thandi
nuya xodyo, pe nußû himbi gamfri.
38� �Bi njabù ngu núßâ xqui ßyofo ra bâdi
Isaía habù ena:

Ma zi Hmußi, ¿to ja gueßâ xa
gamfri ma noyahù?

¿To ja gueßâ xa gamfrißi ngueßâ
xcá ßyøtßa ya dânga ntßudi?

39� �Nußû himi tsa da gamfri ngueßâ bi
njabù ngu núßâ xqui ßyofo ra bâdi Isaía
ja maßna ra xêni habù ena:

40Ajuâ bi goßtua yá daßù ne bi japi
bi megui yá mfeni,

pa himbi hyandi co yá da,
nixi bi bâdi co yá mfeni,
pa himbi ñobrißù ne pa njabù

nuga himbi za dá pøhøßù.

41� �Ra Isaía bi mânga njabù de ra Jesu
ngueßâ xqui hyandua rá nsundaßâ,
hangue mi mâ de gueßâ.

42� �Masque njabù, pe asta ßraya

ndâ gá xodyo nehe bi gamfri gue ra
Jesu go gueßâ xpá mêhna Ajuâ pa da
ndâ, pe nußû hinto bi xipabi ngueßâ
mi tsu ya fariseo da ßyênißù de ra
nijâ.
43� �Ngueßâ nußû maßna mi ne da pønga
yá hmi ja yá thandi ya jâßi que ja rá
thandi Ajuâ.

Ya jâßi tuda yá tsßoqui ngueßâ
himbi gamfri núßâ bi

mânga ra Jesu

44� �Ra Jesu bi ñâ ntsßêdi ne bi
ßñena:

—Nußâ tóßo camfrigui, hingue
hønsê camfriguiga, nehe camfri núßâ
toßo bá pêncagui.
45� �Ne nußâ tóßo handga ma ßmùi, ja ra
uênda handua rá ßmùi núßâ toßo bá
pêncagui.
46� �Nuga go guecagui drá ñotßi stá
eheua ja ra ximhai pa nuto gatho da
gamfrigui ga pøni de ja ra ßbêxuui.
47� �Nußâ tóßo øde núßâ dí mâ, ne hinda
ne da ßyøtße, nuga hingo ma ga êßmbi
pa da ma ja ra nidu, ngueßâ nuga stá
ehe pa ga pøhø ya jâßi, hingue pa ga
êßmbi da ma ja ra nidu.
48� �Nußâ tóßo hingui numansugui ne
hingui ne da gamfri núßâ dí mâ, go
gueßâ ma da tßêßmbi pa ja ra nidu, ne
numa noya go gueßâ ma da ßyêßmbi
núßâ ra pa de ra ngâxhmai.
49� �Ngueßâ nuga hinstá bensê núßâ dí
mâ. Ma Dada núßâ toßo bá pêncagui
go gueßâ xa ßbêpcagui pa ga xißahù
núßâ bi xiqui.
50� �Ne dí pâdi gue núßù ya noya xa
ßbêpqui ga mâ go gueßù unga ra te pa
nzântho. Hangue dí xißahù ngu núßâ
xa xicagui ma Dada.,1213

Ra Jesu bi xùcua yá ua yá nxadi

13 � 1� �Nura pa ante ra ngo de ra
pascua, ra Jesu mi pâdi gue

ya xqui zø ra ora pa da ma de guecua
ja ra ximhai pa da yopa mengui habù
bí ßbù Ajuâ rá Dada. Nußà nzântho bi

mâdi núßù toßo yá mêtißâ, ne xi ra
dângui rá hmâte bi mêßtsuabißù.

2� �Ha ra Jesu bi ntßoxiui yá nxadi.
Ha ra tsßondâhi ya xqui yùtßa ja rá
mfeni ra Juda Iscariote núßâ mrá tßù
ra Simu, pa da da ra Jesu.
3� �Ha ra Jesu mi pâdi gue bá ehe de
habù mi ßbùhui Ajuâ rá Dada pa da
ßmùcua ja ra ximhai, ne mi pâdi nehe
gue ya mi ma da yopa mengui pa da
ßmùhuißâ. Nehe mi pâdi gue Ajuâ rá
Dada ya gatho xqui ßyêntßua ja rá ßyêßâ.
4� �Hangue nußà bi ßmai de ja ra mexa
habù mri ntßoxißù ne bi hñâca rá patßi
ne bi ngùtßa ßnara ntßotßyê.
5� �Ne bi xitßa ra dehe ja ßnara nsùßyê, ne
bi mùdi bi xùcua yá ua yá nxadi. Nepù
mi oßtuabi co núßâ ra ntßotßyê mri
ngùtßißâ.

6� �Ha nu mi ma da xùcuabi yá ua
ra Pedro, ra Pedro bi ßñembabi:

—Ma zi Hmußi, ¿ha gue go ma gui
xùga ma uaga?

7� �Ha nura Jesu bi dâdi ne bi
ßñembabi:

—Nubyá hingui tsa da zo ri mfeni
núßâ dí øtße, pe ßmêfa hâ, ma gui
pâdi.

8� �Nura Pedro bi ßñembabi:
—Nußi hinhyaßmù ma gui xùga

ma uaga.
Ha nura Jesu bi dâdi ne bi

ßñembabi:
—Nußbù hinga xùcßa ri ua, hinte

guí pêßtsi de gueque.
9� �Nußbû ra Pedro bi ßñembabi:
—Ma zi Hmußi, nußbû, hingue

hønsê ma ua gui xùgagui, xùga ma
ßyê ne ma ñâxu nehe.

10� �Ha nura Jesu bi ßñembabi:
—Núßâ toßo ya xa nxaha, ya hinga

mahyoni da yopa ntßaxca maßnaßqui,
hønsê da sùcua yá ua, ngueßâ ya xá
ntßaxi gatho rá ndoßyo. Ha nußahù ya
xá ntßaxißihù, masque hinga gathoßihù.

11� �Nußà mi pâdi toßo mi ma da
daßâ, hangue bi ßñena gue hinxmá
ntßaxi gathoßù.

12� �Ha nu mi uadi bi xùcua yá
uaßù, bi yopa hñuxa rá patßi ne bi
hñudi maßnaßqui ja ra mexa ne bi
ßñembabißù:

—¿Ha tso ri mfenihù núßâ stá
øßtßaßihù?
13� �Nußahù guí enjù go gueque ri
Xahnateguihù ne ri Hmuguihù. Núßâ
guí enjù gueßâ majuâni, ngueßâ hâ, go
guecagui.
14� �Hangue ngueßâ núga ri Hmuguihù
ne ri Xahnateguihù ne stá xùcßa ri
uahù, hangue nußahû nehe rí ßñepßahù
gui nxùcua uahù ßna ngu maßna.
15� �Dí ußtßaßihù njabù pa neßahù da za
gui ßyøthù ngu núßâ stá øßtßaßihù.
16� �Xi majuâni dí xißahù, ßnara ßbêgo
hingo maßna ri mandaßâ que rá hmu,
nixi ßnara ßmêhni hingo ri mandaßâ
que núßâ toßo xa mêhni.
17� �Nußbù gui pâhù núßâ dí xißahù, ne
ßbù gui ßyøthù, nußbû gui njâpihù.

18� �Pe hindí mâ de gathoßihù,
ngueßâ dí pâßaßihù núßahù stá
huanßaßihù pa dua nxadißihù, ne stá
huanßahù pa da njabù ngu núßâ mânga
ra Mâca Tßofo habù ena: “Xa gùgui
dega ncontra núßâsê toßo stá ñußme.”
19� � ßBêdi da njabù ngu núßâ stá xißahù,
pe nubyá dí xißahù núßâ te ma da nja,
pa nu stí njabù, da za gui camfrihù
gue go gueque ngu núßâ stá xißahù.
20� �Xi majuâni dí xißahù, nußâ tóßo da
numansu ma ßmêhni, go gueque
numansugui; ne nußâ tóßo da
numansugui, go numansu núßâ
toßo bá pêncagui.

Ra Jesu bi mâ gue ra Juda
ma da daßâ

(Mt. 26:20d d d d d-25; Mr. 14:17d d d d d-21; Lc.

22:21d d d d d-23)

21� �Ha nu mi mânga njabù ra Jesu,
bi du rá mùi, ne bi xipabi yá nxadi te
mri bønga núßâ mi mâ, ne bi ßñena:

—Xi majuâni dí xißahù, ßna de
gueßahù ma da dagagui.

22� �Ha nuya nxadi bi nùßtua daßù

ngueßâ himi pâdi toßo ßna de gueßù
núßâ mi mâñßâ.
23� �Ha ßnara nxadi núßâ xi mrá hmâdi ra
Jesu, ja mi huhni ja rá hyoßâ.
24� �Y nura Pedro bi ßñutua ra seña núßâ
ra hmâca nxadi pa da ßyambabi ra
Jesu toßoßâ.
25� �Nepù nußà xqui ncahma guetbù ja rá
tiñâ ra Jesu bi ßñembabi:

—¿Toßo ßna de guecje, ma zi
Hmußihe?

26� �Ha nura Jesu bi dâdi ne bi
ßñena:

—Núßâ toßo ga umba ra
cßathuhme go gueßâ.

Nußbû nußà bi poßmba ra thuhme
ne bi umbabi ra Juda Iscariote núßâ
mrá tßù ra Simu.
27� �Ha nura Juda mi hñânga núßâ ra
cßathuhme gueßâ ra ora bi yùtßa ra Satá
ja rá mfenißâ pa da ßyøßtua rá ßbêfi.
Nepù nura Jesu bi ßñembabi:

—Núßâ guí beni gui ßyøtße, ßyøtße
ßbestho.

28� �Pe ni ßna de gue núßù mi huhni
ja ra mexa himbi zo yá mfeni hanja
bi xipabi njabùßâ.
29� �Ngueßâ nura Juda go mi pêßtsa ra
ncùbojâ, hangue ßra de gueßù mi hu yá
mùi gue ra Jesu xqui xipabi gue da ma
da danga te mahyoni pa ja ra ngo, o
pa da umbi te da umba ya hyoya.
30� �Ne ngu xi bi hñânga nura cßathuhme,
ßbestho bi bøni. Ne ya xmá ßmêxuui ra
oraßâ.

Ra ßraßyo hmanda

31� �Ha nu mi bønga ra Juda, bi
ßñenga ra Jesu:

—Nubyá ma da hnequi rá nsunda
Núßâ Toßo e bi Njâßi po núßâ ma da
thogui. Ne po rá ngueßâ ma dra
nsunda Ajuâ.
32� �Nepù Ajuâ ma da umba rá nsu pa di
mahyêguiui yá nsu, ne ma da ßyøtße
ßbestho.
33� �Ma zi tßùßihù, ya hinga ma ga
ßbùi ndunthi con gueßahù. Ma gui

hyongaguihù, ne ngu stá xipa ya ndâ
gá xodyo, njabù nehe dí xißahùbya:
Hinda za gui mahani habù grá maga.
34� �Nubyá ßnara ßraßyo hmanda dí
tsocßahù: Màdihù ßna ngu maßna, nja
ngu stá mâßaßihù, njabù nehe gui
màdihù ßna ngu maßna.
35� � ßBù gui màdihù ßna ngu maßna,
nußbû njabù da bâdi gatho ya jâßi gue
majuâni ma nxadißihù.

Ra Jesu bi mâ gue ra Pedro
ma da gønißâ

(Mt. 26:31d d d d d-35; Mr. 14:27 d d d d d-31; Lc.

22:31d d d d d-34)

36� �Ha nura Pedro bi ßñembabi:
—Ma zi Hmußi, ¿habù ma gui ma?
Ha nura Jesu bi dâdi ne bi

ßñembabi:
—Hinda za ga mêuibya habù grá

maga. ßMêfa hâ, ma gui mani.
37� �Ha nura Pedro bi ßñembabi:
—Ma zi Hmußi, ¿hanja hinda za

ga mêuibya? Nuga masque ga tu por
gueße.

38� �Ha nura Jesu bi ßñembabi:
—¿Ha gue ma gui tugue po rá

nguecagui? Xi majuâni dí xißaßi, ma
gui cøngagui hñußqui ante da mafi ra
menjâ.,1314

Ra Jesu tsixcahù pa habù
bí ßbù Ajuâ ra Dada

14 � 1� �Ne ra Jesu bi ßñembabi yá
nxadi:

—Oguí tu ri mùihù. Nußahù guí
camfrihù Ajuâ ma Dada, hangue
camfriguihù nehe.
2� �Nuni habù bí ßbù Ajuâ ma Dada xi bí
ja ndunthi ya ngu. Nußbù di othohmâ,
ya stá xißahmâhù. Nuga ma ga ma pa
ga hocßaßihù habù ma gui ßbùhù.
3� �Ne xcrá ma pa ga hocßaßihù habù gui
ßbùhù, ma ga yopa pengui pa ga
tsixßaßihù pa gui ßbùhù habù ma ga ßbùca.
4� �Ne guí pâhù habù ma ga maga, ne
guí pâhù ra ßñu.

5� �Nußbû nura Toma bi ßñembabi:

—Ma zi Hmußi, hindí pâhe habù
ma gui ma, ¿ne guí enje gue dí pâhe
ra ßñu?

6� �Nußbû ra Jesu bi ßñembabi:
—Nuga go guecagui drá ßñu, ne

drá majuâni, ne drá te. Hinda za to
da zøni habù bí ßbù ma Dada ßbù
hingo ga tsixca.
7� � ßBù xcá pâcjhmâhù, xcá pâhmâhù
ma Dada nehe. Ne desde nubya guí
pâhùßâ, ne xcá hyanthùßâ.

8� �Ha nura Lipe bi ßñembabi:
—Ma zi Hmußihe, ßñutcahe Ajuâ

ra Dada, ne ya con guetßâ.
9� �Nußbû ra Jesu bi ßñembabi:
—¿Ha hinxcá pâcaguitho, nugue

Lipe? Y ya øtßa ndunthi ya pa stá
ßñohù. Nußâ tóßo xa hyandgagui xa
hyanda Ajuâ ma Dada nehe. Nußbû
¿hanja guí engaguihù gue ga
ußtßaßihù Ajuâ ra Dada?
10� �¿Ha hinguí camfri gue dí ßnathoßbe
Ajuâ ma Dada? Nuga hinstá bensê
núßâ dí xißahù, nixi núßù ya ßbêfi dí pêfi
hingo dí pêfi de guecsê. Numa Dada
toßo dí ßnathoßbe go gueßâ øtße gatho,
ne go rá ßbêfisêßâ.
11� �Camfrihù gue nuga dí ßnathoßbe
Ajuâ ma Dada. Pe nußbù hinguí
camfrihù núßâ dí mâ gue dí
ßnathoßbeßâ, camfrihù po núßù ya ßbêfi
stá pêfi.
12� �Xi majuâni dí xißahù, nußâ tóßo da
gamfrigui, neßâ ma da mê ya ßbêfi ngu
núßù dí pêfi, ne maßna dya dângui ma
da mêfißâ nguetho nuga ma ga yopa
pengui pa ga ßbùßbe ma Dada.
13� �Ne gatho núßâ te ma gui ßyapabihù
ma Dada de ma thuhuga, ma ga øßtßa
ri ntßadihù, pa dra nsunda ma Dada po
rá ngueque rá Tßùgui.
14� �Hangue nußâraza te gui ßyadihù ja
ma thuhu, nuga ga ßraßahù.

Ra Jesu bi ñâgui ma dua
pêhna ra Mâca Ndâhi

15� � ßBù grí mâcaguihù, ßyøthù nuya
hmanda dí ßbêpßaßihù.

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



16� �Ne nuga ma ga apabi Ajuâ ma Dada
da mênßahù maßna núßâ toßo da hñupßa
ri mùihù, ne nußà da mênßahù pa da
ßmùi nzântho con gueßahù, y nußà go
gueßâ ra Mâca Ndâhi núßâ toßo mânga
majuâni.
17� �Ne ya jâßi núßù hingyá gamfri hingui
tsa da hñânißâ, ngueßâ nußû hingui
pâdi toßoßâ, ne hingui tso yá mfenißù
tengußâ. Pe nußahû guí pâhùßâ ngueßâ
nußà ßbùi con gueßahù, ne ma da ßmùi
ja ri corasohù.
18� �Hangue njabù nuga hinga ma ga
tsocßasêhù, ma ga yopa pengui
maßnaßqui pa ga ßbùi con gueßahù.
19� �Ne ßbestho ma da zø ra ora ya jâßi
núßù hingyá gamfri ya hinda ma da
hyandgaua ngueßâ pa gueßù ma ga njoßo,
pe nußahû hâ, ma gui hyandgaguihù
ngueßâ ma ga ßbùi con gueßahù. Y nuga
ma ga yopa nte, hangue neßahù ma gui
pêßtshù ra te pa nzântho ngueßâ dí tega.
20� �Ha nu xcrá njabù, ma gui pâhù gue
dí ßbùßbe ma Dada, ne nußahù guí
ßbùhù con gueque, ne nuga dí ßbùi
con gueßahù ja ri corasohù.
21� �Nußâ tóßo øtßa ya hmanda núßù dí
mâ, núßà go gueßâ ri mâcagui. Ha nußâ
tóßo ri mâcagui, ma Dada ri mâdißâ,
nequi ga mâdißâ ne ga utuabi tengu
ma ßmùi.

22� �Nußbû ra Juda, pe hingue nura
Juda Iscariote, bi ßñembabi ra Jesu:

—Ma zi Hmußi, ¿hanja hønsêguihe
ma gui utcaguihe tengu ri ßmùi, ha
nu maßra ya jâßi hina?

23� �Nußbû ra Jesu bi dâdi ne bi
ßñembabi:

—Nußâ tóßo ri mâcagui ma da
ßyøtca núßâ dí mâ, ne ma Dada da
mâdißâ, ne nuga co ma Dada ga eßbe
ne ga ßbùhe ßnadbù con gueßâ.
24� �Nußâ tóßo hingui mâcagui, hingui
øtca núßâ dí mâ. Y núßâ guí øhù dí mâ,
hindí mânsêga, numa Dada núßâ toßo
bá pêncagui go gueßâ mâñßâ.

25� �Dí xißahù njabù núbya de dí
ßbùitho con gueßahù.

26� �Pe ra Mâca Ndâhi núßâ ma dua
pêhna ma Dada de ja ma thuhu pa da
ßmùi con gueßahù ne da hñupßa ri
mùihù, nußà ma da ßñußtßaßihù gatho,
ne ma da benßaßihù gatho ngu núßâ stá
xißahù.

27� �Dí ne gui ßbùhù te rá entho
nsinque ra dumùi, hangue dí ßraßahù
ra humùi, gueßâ ngu ßnara tsogui dí
tsocßahù. Y núßâ ra humùi dí ßraßahù,
hingue ngu núßâ di unga ya
meximhai. Hangue oxqui tu ri
mùihù, nixi gui ntsuhù.
28� �Nußahù ya stá xißahù gue ma ga ma,
ne ma ga yopa pengui pa ga ßbùi con
gueßahù. ßBù gri mâcjhmâhù, nußbû
xcá johyahmâhù nu ndá xißahù gue ma
ga ma habù bí ßbù ma Dada, ngueßâ
nußà go maßna hâ ra tsßêdi de gueque.
29� �Nubyá dí xißahù núßâ di ßbêtho da
nja, pa nu stí nja, ma gui beñhù, pa
njabù maßna gui camfriguihù.

30� �Ya hinga ma ga ßbùi ndunthi
con gueßahù pa ga ñâhù, ngueßâ xa
ßñepù ra tsßondâhi núßâ ri ndâ de
nuna ximhai, pe nußà hingui hâ ra
tsßêdi pa te da ßyøtcagui.
31� �Nuga ma ga hoptho da ßyøtque núßâ
te xa ßyêßmgagui, pa njabù da bâdi
gatho ya jâßi gue dí mâdi ma Dada, ne
dí øtße ngu núßâ xa ßbêpcaguißâ. ßBaihù,
maha.,1415

Ra ßbai gá obxi ne yá mai

15 � 1� �Nepù ra Jesu bi ßñembabi
yá nxadi: Nuga dí nja ngu

ßnara hoga ßbai gá obxi, ha numa
Dada nja ngu núßâ toßo pê ra uâßobxi.
2� �Nußù tóßo ßbùi con gueque go gueßù nja
ngu ya mai de nura hoga ßbai gá obxißâ.
Ne gatho ya mai núßù hingui unga yá
fruta, núßâ toßo pê ra uâßobxi da zêquißù.
Pe nußù di unga yá fruta, nußà da moquißù
pa maßna da unga yá fruta.
3� �Nußahù ya xá ntßaxißihù po nura noya
stá xißahù.
4� � ßBùhù con gueque, ne nuga ga ßbùi
con gueßahù. Ngu ßnara mai hingui tsa

da unsê yá fruta ßbù hingui tøgue ja rá
ßbai, guí njahùbù nehe, hinda za gui
uñhù ri frutahù ßbù hingui ßbùhù con
gueque.

5� �Nuga go guecagui drá ßbai gá
obxi, ha nußahù go gyá maihù. Nußâ
tóßo ßbùi con gueque, ne nuga con
gueßâ, go gueßâ da unga ndunthi ya
fruta, ngueßâ nsinque de gueque
hinda za te gui ßyøthù.
6� �Nußù tóßo ya hingui ßbùi con gueque,
nja ngu ya mai xa tsßêqui, da ßyotßi,
nepù da hmuntsßi gatho pa dra thøtßa
ja ra tsibi, da nzø.

7� � ßBù xi gui ßbùhù con gueque, ne
ßbù ma noya da ßyoda ja ri mfenihù,
nußbû ßyaphù Ajuâ gatho núßâ go gui
nehù ne nußà da ßraßahù.
8� � ßBù gui uñhù ndunthi ra fruta, nußbû
da hnequi rá nsunda ma Dada, ne
njabù ma go dua nxadißihù.
9� �Ngu ma Dada mâcagui, njabù nehe
dí mâßaßihù. Oxqui ßueguehù de ma
hmâte.
10� �Nußbù gui ßyøthù nuya hmanda dí
ßbêpßahù, nußbû guí ßbùhù ja ma
hmâte, ngu nuga stá øßtua yá hmanda
ma Dada ne dí ßbù ja rá hmâteßâ.

11� �Dí xißahù njabù pa da nja ma
johya ja ri corasohù, ne pa
hinhyaßmù da ßmê ri johyahù.
12� �Nußâ ma hmanda dí ßbêpßahù:
Màdihù ßna ngu maßna ngu stá
mâßaßihù.
13� �Nußâ tóßo da du po rá ngue yá
amigo, go gueßâ maßna ja rá hmâte ra
dângui de gatho.
14� �Ha nußbù gui ßyøthù núßâ dí
ßbêpßahù, nußbû go ma amigoßihù.
15� �Hangue ya hindí hantßahù ngu ßnara
ßbêgo, ngueßâ ßnara ßbêgo hingui pâdi
te pê rá hmu. Y nubyá dí hantßahù ngu
ma amigoßihù, ngueßâ stá xißahù gatho
núßâ xa xicagui ma Dada.
16� �Nußahù hingo xcá huancahù, nuga
go stá huanßaßihù, ne stá huxßaßihù pa
gui maha habù ga pênßaßihù, ne pa gui
uñhù ra fruta núßâ hinhyaßmù da

thegue. Ne núßâ te gatho gui ßyapabihù
ma Dada de ja ma thuhu, nußà da
ßraßaßihù.
17� �Hangue nußâ dí ßbêpßaßihù, màdihù
ßna ngu maßna.

Núßù hingyá gamfri ùtsa ra Jesu,
nehe ùtsa núßù toßo camfrißâ

18� � ßBù da ùtsaßihù ya jâßi, beñhù
gue go ßmêtßo bi ùtsaguigaßù.
19� �Nußbù dyá mêtißihù hmâhâ ra
ximhai, nußbû ya meximhai di
mâßaßihù ngu mâdi yá mimeximhaiui.
Pe nußahù hingyá mêtißihù ra ximhai
ngueßâ nuga stá huanßaßihù ne stá
ßuecßaßihù de ya tsßotßøtße de ra ximhai.
Hangue por gueßâ ya jâßi di ùtsaßihù.
20� �Oxqui ma gui pumfrihù núßâ stá
xißahù, gue ßnara ßbêgo hingo maßna ja
rá nsu que rá hmu. Nußù tóßo xa
ùtsagui da ùtsaßihù nehe, ha nußù tóßo
xa ßyøtca núßâ stá mâ, nehe da
ßyøßtßaßihù núßâ gui mâñhù.
21� �Pe núßù toßo ma da ùtsaßihù ngueßâ
guí camfriguihù, nußû ma da
ßyøßtßaßihù njabù ngueßâ hingui pâdißù
núßâ toßo bá pêncagui.

22� � ßBù hinstá ehehmâ ne hinstá
zofohmâ ya jâßi, nußbû nußû hinte ma
tsßoqui di tuhmâßù. Pe nuga dá ehe,
ne dá zofoßù. Hangue nubyá nußû tu
ya tsßoqui ne hinda za te ma da
dâdißù.
23� �Nußâ tóßo ùtsagui, ùtsa ma Dada
nehe.
24� �Nuga dá øtßa ya dânga ntßudi ja yá
thandißù, núßù hinhyaßmù toßo maßna
xa ßyøtße. Pe masque njabù nußû himbi
ne bi gamfrigui, hangue nubyá tu yá
tsßoqui. Ne masque bi hyanda nuya
dânga ntßudißù, bi ùtsagui ne bi ùtsa
ma Dada nehe.
25� �Bi njabù pa da nja ngu núßâ xqui
tßofo ja yá ndâxjua leyßù: “Masque
hinte ma tsßoqui stá øtße, pe nußû bi
ùtsagui.”

26� �Pe ma ga pênßaßihù ra Mâca
Ndâhi pa da ßmùi con gueßahù ne da

hñupßa ri mùihù. Nußà ma da ßñehe
de Ajuâ ra Dada, ne mânga majuâni,
ne ma da xißahù de gueque.
27� �Neßahù ma gui xiphù maßra ya jâßi
de gueque ngueßâ desde rá mùdi xcá
ßbùhù con gueque.,1516

16 � 1� �Dí xißahù njabù pa hingui
ßueguehù de gueque nu xcrí

thohù ya ntßùtsate.
2� �Ma da tßêñßaßihù de ja ya nijâ. Nehe
ma da nja ra pa gue ßbù toßo da
hyoßahù da beni gue supa rá ßbêfi
Ajuâ.
3� �Nußû ma da ßyøßtßahù njabù ngueßâ
hinxa bâcaguißù nixi xa bâ ma Dada.
4� �Dí xißahù njabù pa nu stí zø ra pa da
njabù, da za gui beñhù gue ya stá
xißahù.

Rá ßbêfi ra Mâca Ndâhi

Nurá mùdi hindá xißahù núßâ te
ma da nja ngueßâ mi ßbêtho pa ga ma.
5� �Pe nubyá ma ga yopa pengui ga
ßbùßbe núßâ toßo bá pêncagui, ne ni ßna
de gueßahù hinguí angahù habù drá
ma.
6� �Pe go guí tu ri mùihù ngueßâ dí
xißahù njabù.
7� �Pe dí xißahù majuâni gue pa gueßahù
maßna xá hño ga ma, ngueßâ ßbù hinga
ma, hinda ßñe ra Mâca Ndâhi pa da
ßmùi con gueßahù ne da hñupßa ri
mùihù, pe nu xcrá ma, ma ga
pênßahùuaßâ.
8� �Ha nu stí zøßâ ma da zopa yá mfeni
ya jâßi pa da bâdißù gue xi tu ya
tsßoqui, ne hanja da za da ßmù xá hño,
nehe da bâdißù gue Ajuâ ma da ßyøtßa
ra tsßùtbi.
9� �Núßâ ra Mâca Ndâhißâ ma da
ßñutuabißù gue xi tu ya tsßoqui ngueßâ
hingui camfriguißù.
10� �Nehe nußà ma da ßñutuabißù hanja
da ßmùißù xá hño, ngueßâ nuga ya ma
ga ma pa ga ßbùßbe ma Dada ne
nußahù ya hingui ma gui hyandgahù.
11� �Y nußà ma da ßñutuabißù gue Ajuâ
ma da ßyøtßa ra tsßùtbi, ngueßâ nußà ya

xa hñâcua rá tsßêdi ra tsßondâhi núßâ di
ndâ ja nuna ra ximhai.

12� �Ja maßra te ga xißahmâhù, pe
nubyá hinga ma ga xißahù ngueßâ
hinda za gui pâdihù gatho.
13� �Pe nu stí zø ra Mâca Ndâhi, ma da
ßñußtßahù pa gui pâhù gatho núßâ
majuâni, nguetho nußà mânga
majuâni, ne hinda ma da mânsê núßâ
da mâ, nußà ma da xißahù gatho núßâ
ma da xipabi Ajuâ ma Dada, ne ma da
xißahù núßâ te ma da nja.
14� �Ne ma da ßyøtße pa da hneca ma
nsunda, ngueßâ ma da xißahù ngu núßâ
te ga xipabi.
15� �Nuga, nußâ dí mâ, dí mâ ngu núßâ
xica ma Dada, hangue dí eñßahù gue
ra Mâca Ndâhi ma da xißahù ngu núßâ
ga xipi.

Nura dumùi da mpùnga johya

16� �Ya ma da zø ra ora ya hingui
ma gui hyandgahù, nepù hintsßù yaßâ
ma gui yopa hyandgahù maßnaßqui,
ngueßâ ma ga yopa pengui habù bí
ßbù ma Dada.

17� �Nepù ßrayá nxadi bi ßñémsêßù
ßna ngu ßna:

—¿Te rí bønga núßâ bi xicjùni nu
mi mâ: “Ya ma da zø ra ora ya hingui
ma gui hyandgahù, nepù hintsßù yaßâ
ma gui yopa hyandgahù maßnaßqui,
ngueßâ ma ga yopa pengui habù bí
ßbù ma Dada”?

18� �Ne nußû mi ßñémsêßù:
—¿Te rí bønga nuya ya noya

xicjùni: “Ya ma da zø ra ora”, ne
“hintsßù yaßâ”? Hingui tso ma
mfenihù núßâ bi mâni.

19� �Ha nura Jesu bi bâtho gue mi
neßù da ßyambabi hmâhâ, hangue
nußà bi ßñembabißù:

—¿Ha gue grí ßñánbahù te rí
bønga núßâ stá eñßahù gue ya ma
da zø ra ora ya hingui ma gui
hyandgahù, nepù hintsßù yaßâ ma gui
yopa hyandgahù maßnaßqui?
20� �Xi majuâni dí xißahù, nußahù ma gui

nzoñhù ne ma gui tu ri mùihù, pe ya
jâßi núßù hingyá gamfri da johyaßù. Ma
da du ri mùihù, pe nuri dumùihù ma
da mpùnga johya nu xcrí yopa
hyandgahù maßnaßqui.
21� �Ma gui njahù ngu ßnara ßbêhñâ ma
da ßmù rá bâtsi pêßtsa xica ùgui ngueßâ
ya xa datßa rá pa, pe nu stí uadi da
ßmù rá bâtsi, nußà ya da pumfri yá
ùgui ne da johyaßâ ngueßâ ya bi dá
nximhai ßnara bâtsi.
22� �Guí njahùbù nehe, guí tu ri mùihù,
pe nuga ma ga yopa pengui ga ßbùi
con gueßahù, ne njabù ma xi gui
johyahù, ne hinto da hñâcßahù nura
johyaßâ.

23� �Ha nuya paßù ya hinte ma
ntßani ma gui ßyangahù. Xi majuâni
dí xißahù, núßâ te gatho gui ßyapabihù
ma Dada de ja ma thuhu, nußà ma da
ßraßahù.
24� �Hinte xcá ßyapthohù Ajuâ ma Dada
de ja ma thuhu. ßYaphù y nußà da
ßraßahù, pa njabù nzântho xi da nja ri
johyahù.

Ra Jesu bi ntâte de ra ximhai

25� �Núßâ stá xißahù, stá xißahù ngu
ßnara ßbede. Pe ma da zø ra pa gue ya
hinga ma ga xißahù njabù, pe ma ga
xißahù de ma Dada co ya noya núßù
ßbestho da za gui pâdihù.
26� �Ha nuya paßù ma gui ßyaphù ma
Dada de ja ma thuhu, y hinga mathoni
go ga api pa da ßraßahù núßâ te gui
ßyaphù.
27� �Ngueßâ ma Dada xi mâßaßihù, ngueßâ
guí mâcaguihù ne xcá camfriguihù
gue stá ehe de habù ndí ßbùßbeßâ.
28� �Ndí ßbùßbe ma Dada ne stá ehe pa
guecua ja ra ximhai, ne nubyá ma ga
ma de guecua ja ra ximhai pa ga yopa
pengui maßnaßqui nuni habù bí ßbù ma
Dada.

29� �Nußbû nuyá nxadi bi ßñembabi:
—Nubyá hâ, ya tso ma mfenihe

xá hño núßâ guí mâ, ngueßâ ya hinte
grí hyêcuabi núßù ya noya guí mâ.

30� �Nubyá hâ, dí pâhe gue guí pâtho
gatho, hangue hinga mahyoni to da
ßyanßaßi ßnara ntßani. Hangue dí
camfrihe gue Ajuâ bá pêñßaßi.

31� �Ha nura Jesu bi dâtuabi ne bi
ßñembabi:

—¿Ha gue ya guí camfrihù?
32� �Pâhù gue ma da zø ra pa ne majuâni
nubya ya xa zøhø, ma gui nxanihù ne
ma gui penjù ja ri nguhù ßna ngu ßna,
ne ma gui hyêgasêhù, pe nuga hinga
ma ga ßbùsêga, ngueßâ dí ßbùßbe ma
Dada.
33� �Dí xißahù njabù pa da za gui ßbùhù
te rá ßñentho nsi ra dumùi ngueßâ guí
camfriguihù. Nuua ja ra ximhai ma
gui thohù ya thogui, pe oxqui tu ri
mùihù, dá nja ri tsßêdihù pa gui
tsêtihù, ngueßâ nuga ya stá ntâte de
nuna ra ximhai.,1617

Ra Jesu apa Ajuâ rá Dada po yá nxadi

17 � 1� �Mi uadi bi mânga njabù ra
Jesu, nepù bi nøtsße pa

mahetsßi ne bi ßyapa Ajuâ rá Dada, bi
ßñena:

—Ma Dadaßi, ya bi zø ra ora.
ßYøtße pa da hnequi ma nsunda núga
ri Tßùgui, ne pa njabù necá ga øtße pa
da hnequi ri nsunda nehe.
2� �Ngueßâ nußi xcá ßyêntcßa ja ma ßyê
gatho ya jâßi de ra ximhai, pa ga
umbabi ra te nzântho nuto gatho xcá
ßraqui.
3� �Núßù toßo pêßtsa ra te nzântho go
gueßù pâdi gue go guesêßi grá ßnatßa
Ajuâ majuâni, ne pâcagui núga drá
Jesucristo xcá pêncagui.

4� �Nuga stá øtße pa bi hnequi ri
nsunda nuua ja ra ximhai, ngueßâ ya
stá juaßtßa ri ßbêfi núßâ gá ßbêpcagui
ga pêfi.
5� �Nubyá, ma Dadaßi, ßyøtße pa nu xcrá
yopa mabù, da yopa hnequi ma
nsunda ngu núßâ ndí pêßtsi núßbù ndá
ßbùhuibù núßbù mi othotho ra ximhai.

6� �Núyù toßo xcá huahni de ra
ximhai ne xcá ßracagui, ya stá

utuabiyù toßoßigue ne tengu ri ßmùi.
Nuyù go ri mêtiyù ne xcá ßracaguiyù,
ne nuyû xa ßyøtße ngu mânga ri noya.
7� �Nuyû ya pâdi gue gatho núßâ dí pêfi
ne núßâ dí mâ go xcá ßbêpcagui.
8� �Ngueßâ stá xipabiyù núßâ xcá xicagui,
ne nuyû xa gamfri, ne xa bâdi gue xi
majuâni stá ehe de habù ndí ßbùhui, ne
xa gamfri gue go gueße xcá pêncagui.

9� �Nuga dí aßaßi gui suyù, hingo dí
aßaßi pa gui su núßù ya jâßi hingyá
gamfri, hønsê dí aßaßi gui su núyù xcá
ßracagui, ngueßâ go ri mêtiyù.
10� �Ne gatho núßâ xcá ßracagui go ma
mêtiga, ne gatho núßâ ma mêtiga go ri
mêti nehe, ne gatho núßâ ri mêtigue go
ma mêtiga nehe. Mahyêgui ma mêtihù.
Ne ma nsunda di hnequi ja guehyù.

11� �Ngu guí pâdi gue nuga ya hinga
ma ga ßbùcua ja ra ximhai, ngueßâ ma
ga mabù pa habù guí ßbùi. Pe nuyû hâ,
ma da gohi. Ma mâca Dadaßi, jamasu
co ri tsßêdi núyù toßo xcá ßracagui, pa
njabù da ßnathoyù ngu dí ßnathoui.
12� �De stá ßbùcua ja ra ximhai stá
jamasugayù co ri tsßêdi pa hinxa
ßuegueyù. Stá su núyù xcá ßracagui, ne
hinto maßna de guehyù xa ßmêdi,
nsøctho núßâ toßo dí ßñepi da ßmêdi pa
da njabù ngu mânga ra Mâca Tßofo.

13� �Nubyá ma ga mabù habù guí
ßbùi. Pe de dí ßbùcuatho ja ra ximhai,
dí aßi go gui subyayù, pa njabù nuyû
da mêßtsa ra johya ja yá coraso ngu
núßâ dí pêßtsca.
14� �Nuga stá xipabiyù ri noya, pe nuya jâßi
núßù hingyá gamfri di ùtsayù ngueßâ
nuyû ya hingyá mêti ra ximhai, ngugui
nehe hingo rá mêtigui ra ximhai.
15� �Hindí aßaßi pa gui tsitsßi de guecua ja
ra ximhai, nußâ dí aßaßi, ñâniyù de ra
tsßondâhi.
16� �Nuyû ya hingyá mêti ra ximhai, ngugui
nehe hingo rá mêtigui ra ximhai.
17� �Hangue dí aßaßi gui utuabiyù ri
noya, pa njabù da ßuegueyù de gatho
núßâ xá ntsßo ja ra ximhai, ngueßâ nuri
noya gueßâ majuâni.

18� �Ngu xcá pêncaguiua ja ra ximhai,
njabù nehe dí pêhniyù pa da ma gatho ja
rá ngùni ra ximhai pa da mânga ri noya.
19� �Nuga dí hutsßi ga unga ma te po rá
nguehyù ngueßâ dí øßtßaßi núßâ go ri
paha, pa njabù neheyù da ßyøßtßaßi ri
paha ngueßâ nuyû pâdi núßâ majuâni.

20� �Hindí aßaßi pa sêhêyù, dí aßaßi
nehe pa nuto gatho ma da ßyøde núßâ
da mânyù, ne da gamfrigui,
21� �pa da ßnathoßù ngu dí ßnathoui,
ngueßâ nußi ma Dadaßi guí ßbùi con
gueque ne nuga dí ßbùi con gueße. Ne
dí aßaßi pa núßû ne nujù ga ßnathohù,
pa njabù gatho ya jâßi ja ra ximhai da
gamfri gue go gueße xcá pêncagui.
22� �Ngu xcá ßyøtße pa bi hneca ri nsunda
ja ma ßmùi nuua ja ra ximhai, njabù
nehe stá øtße pa da hneca ri nsunda ja
yá ßmùißù, pa njabù da ßnathoßù nehe
ngu dí ßnathoui.
23� �Nuga dí ßbùi con gueßù ne nußi guí
ßbùi con gueque, y njabù da ßnathoßù,
pa njabù gatho ya jâßi ja ra ximhai da
za da bâdi gue go gueße xcá pêncagui
ne grí mâdißù nehe ngu grí mâcagui.

24� �Ma Dadaßi, ya nguí mâcagui
desde núßbù mi othotho ra ximhai, ne
ßnada ra nsunda habù ndí ßbùhui.
Nubyá núßù toßo xcá ßracagui dí ne da
mabù núbù habù grá ma, y núbû ma
dí hyanda ma nsunda núßâ ya ma ga
yopa hâni maßnaßqui.
25� �Ma hoga Dadaßi, nuya jâßi hingyá
gamfri hingui pâdi toßoßi, pe nuga hâ,
dí pâdi toßoßi, ne núyù xcá ßracagui
pâdi gue go gueße xcá pêncagui.
26� �Stá utuabiyù toßoßigue ne tengu ri
ßmùi, ne ga sigui ga utuabi, pa njabù
ngu grí mâcagui, neheyù da mêßtsa
núßâ ra hmâteßâ ja yá coraso, ne nuga
ga ßbùi con guehyù.,1718

Bri jù ntsßâhni ra Jesu
(Mt. 26:47d d d d d-56; Mr. 14:43d d d d d-50;

Lc. 22:47d d d d d-53)

18 � 1� �Ha nu mi uadi bi mânga ra
Jesu njabù, bi ma de guehni

co yá nxadi ne bi ßrani ja ßnara hñe rá
thuhu Cedró, pa bi zønißù ja ßnara
uâza, nepù ja bi yùtßinißù.
2� �Ha nura Juda núßâ bi da ra Jesu, ya
mi pâdi núßâ ra uâza, ngueßâ ndunthi
ya ßmißqui xqui manißâ co ra Jesu ne
maßra yá nxadi, mi muntsßinißù.
3� �Nußbû ra Juda bi zixa ßna hmuntsßi ya
soldado ne ßraya gùntsßâhni núßù xqui
mêhna ya ndâ gá macjâ ne ya fariseo,
ne ja bi manißù ja ra uâza mri hñâ ya
ñotßi ne con te da hñotehmâ.
4� �Pe nura Jesu gatho mi pâtho núßâ te
mi ma da tßøßtuabißâ, hangue bá pøni
de ja ra uâza pa bi nthêuißù, ne bi
ßyambabißù:

—¿Toßo guí hoñhù?
5� �Ha nußû bi dâdi ne bi ßñena:
—Ra Jesu núßâ ra me Nasare.
Nußbû nura Jesu bi ßñembabißù:
—Go guecagui.
Ne ra Juda núßâ toßo bi daßâ mi

ßbahuini ya soldado ne ya gùntsßâhni.
6� �Ha ngu bi uadi bi mânga ra Jesu gue
go mi gueßâ, nußbû nußû bi mengui
dega xùtha ne bi dagui ja ra hai.
7� �Nepù nura Jesu bi yopa ßyambabißù
ne bi ßñembabi:

—¿Toßo guí hoñhù?
Ha nußû bi ßñena:
—Ra Jesu núßâ ra me Nasare.
8� �Ha ra Jesu bi dâdi ne bi ßñena:
—Ya stá xißahù gue go guecagui.

ßBù go gueque guí hongaguihù, oxqui
jùhù ni ßna de núyù drí ßñoßbe.

9� �Ra Jesu bi mânga njabù pa da
nja ngu nura noya xqui mâñßâ: “Ni
ßna hindá ßbêdi de núyù xcá
ßracagui.”
10� �Nußbû nura Simu Pedro mri hñâ
ßnara mahuai, ha bi cßoßtsi ne bi dacua
rá gu de ra ßñêi rá ßbêgo ra dânga ndâ
gá macjâ. Y núßâ ra ßbêgoßâ mrá thuhu
ra Malco.
11� �Nußbû ra Jesu bi ßñembabi ra Pedro:

—Oguí øtßa njabù, pêßtsa ri huai.
Majuâni ma ga tho ra thogui, ngueßâ
gueßâ rá paha Ajuâ ma Dada.

Ra Jesu bi tsßixa ja rá thandi ra
dânga ndâ gá macjâ

(Mt. 26:57d d d d d-58; Mr. 14:53d d d d d-54; Lc. 22:54)

12� �Nepù nuya soldado co yá ndâ ne co
ya gùntsßâhni núßù xqui mêhna ya ndâ
gá xodyo bi mihißù ra Jesu ne bi dußti.
13� �Rá mùdi bi tsßitsßißâ habù mi ßbù ra
Anás, ngueßâ nußà go mrá ndøhñâ ra
Caifá núßâ toßo mrá dânga ndâ gá
macjâ de núßâ ra jêyaßâ.
14� �Nura Caifá go gueßâ xqui mâ ne xqui
xipa ya ndâ gá xodyo gue mri ßñepi
hønda ßna da du po rá ngue ya jâßi.

Ra Pedro bi ncøni gue
himi pâdi ra Jesu

(Mt. 26:69d d d d d-70; Mr. 14:66 d d d d d-68;

Lc. 22:55d d d d d-57)

15� �Ha nura Simu Pedro ne maßna ra
nxadi mri ßbêfa zi yabùtho mi dênga ra
Jesu. Núßâ rá ñoho ra nxadi mrá mpâdi
núßâ toßo mrá dânga ndâ gá macjâ,
hangue nußà bi yùtßa ja ra patio de rá
ngußâ habù xqui jùßta ra Jesu.
16� �Pe nura Pedro bi gohi møte de ra
gosthi. Nepù núßâ ra nxadi mrá mpâdi
núßâ toßo mrá dânga ndâ gá macjâ bi
bøni ne bi ñâui ra ßbêhñâ núßâ mrá
nsugosthi pa bi thoca ra Pedro mbo.
17� �Nepù núßâ ra ßbêhñâ mrá nsugosthi
bi ßyambabi ra Pedro ne bi ßñembi:

—¿Ha hingo gueße gá ßñoui dega
nxadi nura dâmeßâ?

Nepù nura Pedro bi dâdi bi ßñena:
—Hina, nuga hina.
18� �Ha nuya ßbêgo ne ya gùntsßâhni

xqui ßñu ra tsibi ngueßâ xmá tsê, ne
mi ßbahni mri mpaßti, ha nehe ra
Pedro mi ßbahuinißù mri mpaßtißâ.

Ra dânga ndâ gá macjâ bi ßyøßtua
ya ntßani ra Jesu

(Mt. 26:59d d d d d-66; Mr. 14:55 d d d d d-64;

Lc. 22:66d d d d d-71)

19� �Ha núßâ ra dânga ndâ gá macjâ
bi ßyambabi ra Jesu de yá nxadi ne
de rá ntßutuate.

20� �Ne nura Jesu bi dâdi ne bi ßñena:
—Nuga stá ñâ ja yá thandi gatho ya

jâßi, nzântho stá udi ma ntßutuate ja ya
nijâ ne ja ra ndânijâ habù di muntsßa
gathoyaxodyo,nehinstáñâmantßâgui.
21� �¿Hanja go guí angagui? ßYambabi
toßo gatho xa ßyøde te stá mâ. Núßû hâ,
pâdi xá hño te stá mâ.

22� �Ha nu mi mânga njabù ra Jesu,
ßnara gùntsßâhni mi ßbahni bi umba
ßnara mpêßtißâ, ne bi ßñembabi:

—¿Ha gue njabù guí thâtuabi ra
dânga ndâ gá macjâ?

23� �Nußbû nura Jesu bi ßñembabi:
—Nußbù stá ñâmaßñùhmâ, da za gui

xiqui te rá ßbêßâ stá mâ xá ntsßo. Xißâ
gue dá ñâ xá hño, ¿hanja guí nabgagui?

24� �Nepù de gueßâ ra Anás bi mêhni
mi thâtßitho pa habù mi ßbù ra Caifá
núßâ mrá dânga ndâ gá macjâ.

Ra Pedro bi yopa ncøni gue
himi pâdi ra Jesu

(Mt. 26:71d d d d d-75; Mr. 14:69d d d d d-72; Lc.

22:58d d d d d-62)

25� �Ha nura Pedro mi ßbahni mri
mpaßti bi tßambabi maßnaßqui:

—¿Ha hingo gueße gá ßñoui dega
nxadi núßâ ra ßñøhøßâ?

Ha nußà bi ncøni ne bi ßñena:
—Hina, nuga hina.
26� �Ha mi ßbahni ßnará ßbêgo ra

dânga ndâ gá macjâ, ne nußà mi ja te
mrá njaui núßâ xqui thacua rá gu, ne
nura Pedro go xqui ßyøtßa njabù.
Nura ßbêgoßâ bi ßñembabi ra Pedro:

—¿Ha gue hindá hantßaßini ja ra
uâza con gueßâ?

27� �Ha nura Pedro bi ncøni
maßnaßqui, ne ßbestho nura oraßâ bi
mafi ra menjâ.

Ra Jesu bri ßbaßma ja rá
thandi ra Pilato

(Mt. 27:1d d d d d-2, 11 d d d d d-14; Mr. 15:1d d d d d-5; Lc.

23:1d d d d d-5)

28� �Hamxuditho bi tsßixa ra Jesu de
ja rá ngu ra Caifá pa habù mi ja rá

tsßùtbi ra Pilato núßâ mrá gobierhnu,
ha nuya xodyo himbi yùtßa mbo ra
tsßùtbi pa njabù hinda ntsßoquißù, ne
pa njabù da za da zi ra hñuni de ra
ngo dega pascua.
29� �Nußbû ra Pilato bi bønga møte habù
mi ßbaißù pa bi ßyambabißù ne bi
ßñembi:

—¿Te ßbê guí ne gui
mâmbabihùni?

30� �Nußû bi dâdi ne bi ßñembabi:
—ßBù hinte ma tsßoqui xa

ßyøthmâ, nixi stá tsinßahmâhe.
31� �Ha nura Pilato bi ßñembabißù:
—Tsixhù ne go da ßyøßtuahù ra

tsßùtbi ngu núßâ mânga ri leyhù.
Ha nuya xodyo bi ßñena:
—Núje dyá xodyohe hindí pêßtshe

ra nsêqui pa ga hohe ßnara jâßi.
32� �Bi mânga njabùßù pa ra Jesu da

ßyo ja yá ßyê ya me Nroma, ngueßâ
nußû hâ, mi pêßtsa ra nsêqui pa da
nhyoteßù ja ßnara ponza. Hangue bi
njabù ngu xqui mânga ra Jesu te ma
du mi ma da dußâ.
33� �Nepù nura Pilato bi yopa yùtßi
maßnaßqui habù mi ja rá tsßùtbi, ne bi
zohna ra Jesu pa bi ßyambabi ne bi
ßñembabi:

—¿Ha go gueße grá Ndâ de ya
xodyo?

34� �Ha ra Jesu bi dâdi ne bi ßñena:
—¿Ha gue to xa xißaßi, o go guí

mânsê?
35� �Ha ra Pilato bi ßñembabi:
—¿Ha gue drá xodyoga? Nuya

mengu ri hai ne ya ndâ gá macjâ go
gueßù bá tsißaßi de guecua. ¿Te xcá
ßyøtße?

36� �Nußbû ra Jesu bi dâdi ne bi
ßñena:

—Ma nsu dega ndâ hingo xa ßraca
ya meximhai. Nußbù go xa
ßracjhmâßù, nußbû núßù toßo gra
manda xa ñânjhmâhâ de ja yá ßyê ya
ndâ gá xodyo. Pe numa hmandaga
hingo mahyêgui ngu núßù jaua ja ra
ximhai.

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



37� �Hangue nura Pilato bi
ßñembabi:

—Nußbû nußi ßnagrá ndâgueßbù.
Ra Jesu bi dâdi ne bi ßñena:
—Hâhâ, drá ndâ ngu ja juadi gá

mâ. Pa gueßâ dá e dá ßbùiua ja ra
ximhai pa ga xipa ya jâßi núßâ
majuâni. Nuto gatho camfri núßâ
majuâni, go gueßù øde núßâ dí mâ.

38� �Nußbû ra Pilato bi ßñembabi:
—¿To ja gueßâ pâdi núßâ majuâni?

Ra Jesu bi sêcuabi gue da tho
(Mt. 27:15 d d d d d-31; Mr. 15:6d d d d d-20; Lc.

23:13d d d d d-25)

Ha nu mi mânga njabù bi bønga
møte pa bá yopa ñâui ya xodyo ne bi
ßñembabißù:

—Nuga hinte ma tsßoqui dí
tsùtuabi nuna ra ßñøhø.
39� �Numa nzâihù dí pêßtshù dí hêcßahù
ßnara ßyofadi núbya de ra ngo dega
pascua. Nußbû, ¿ha guí nehù ga
hêcßahù nuni ri Ndâhù núßahù gyá
xodyohù?

40� �Ha nußû bi mùdi bi mafi gatho
ne bi ßñena:

—¡Nuní hina, nura Barraba hâ!
Ha núßâ ra Barraba mrá dacateßâ.,1819

19 � 1� �Hangue ra Pilato bi manda
bri fêtßa ra Jesu.

2� �Nepù nuya soldado mi ßbùhni bi
metßa ßnara corona dega ßbini, ne bi
hñußtsuabi ja rá ñâxu ra Jesu ne bi
hyete ßnara thênga dutu.
3� �Nepù bi ßñembabißâ:

—¡ßBùi pa nzântho nußi ri tßequßei
rá Ndâßi ya xodyo!

Nepù nußû mi umba ya mpêßtißâ.
4� �Ha nura Pilato bi bønga møte

maßnaßqui ne bi ßñembabi ya xodyo:
—Ndi, dra zinßaßihùua pa gui

pâhù gue hinte ma tsßoqui dí
tsùtuabini.

5� �Ha ra Jesu bi bønga møte mi
hußtsa núßâ ra corona dega ßbini ne
mi he núßâ ra thênga dutu. Nepù ra
Pilato bi ßñemba ya xodyo:

—¡Xi ßbacua nuna ßñøhø!
6� �Ha nuya ndâ gá macjâ ne ya

gùntsßâhni mi manthoßù nu mi
hyanda ra Jesu, ne mi eñßù:

—Nuní drá pontßi, drá pontßi pa
da du.

Nußbû ra Pilato bi ßñembabißù:
—Tsixhù, go da bá ponthù,

ngueßâ nuga hinte ma tsßoqui dí
tsùtuabini.

7� �Nepù nuya xodyo bi dâdi ne bi
ßñena:

—Nuje dí pêßtshe ßnara ley, ne
nura leyßâ mâ gue nuní dí ßñepi da
du, ngueßâ xa ßñetßa Tßù de Ajuâ.

8� �Ha nu mi ßyøde ra Pilato núßâ mi
mâñßù, maßna bi ntsußâ.
9� �Hangue bi zixa ra Jesu maßnaßqui
mbo ja ra tsßùtbi ne bi ßyambabi bi
ßñembi:

—¿Toßo rá ßmêhnißi?
Pe nura Jesu hinte bi dâdi.
10� �Hangue ra Pilato bi ßñembabißâ:
—¿Ha gue hinte guí thâdi? ¿Ha

gue hinguí pâdi gue dí hâ ra tsßêdi pa
ga pontßaßi o pa ga hêcßaßi?

11� �Nußbû nura Jesu bi dâdi ne bi
ßñena:

—Ni ßnara tsßêdi hinguí hâ pa da
za te gui ßyøtcagui ßbù hingo Ajuâ da
ßraßa ra tsßêdi. Hangue núßâ toßo xa
dagagui ja ri ßyê, núßà go gueßâ maßna
tu ra tsßoqui que nußi.

12� �Hangue desde ra oraßâ, ra
Pilato mi ne da hyêguihmâßâ, pe
nuya xodyo himi tsaya ra hmafi ne
mi enaßù:

—¡Nußbù nußi gui hyêgui núßâ ra
ßñøhøßâ, nußbû hingrí amigo ra dânga
ndâ Cesa, ngueßâ gatho núßâ toßo da
ßñetßa ndâ gueßâ rá ncontra ra Cesa!

13� �Ha nu mi ßyøde ra Pilato núßâ
mi mâñßù, nußbû nußà bi manda da
tsßixa ra Jesu pa møte, nepù neheßâ
bi bøni pa bá hudi ja rá hudi dega
tsßùtbi ja ra luga mrá thuhu Gabata
dega ebreo, rí bøni da ßñena rá thuhu
ra Tßùtßado.

14� �Y núßâ ra paßâ mrá pa dega nthoqui
de ra ngo dega pascua, ne ngu mi
nzùnga ßrato xudi. Nepù ra Pilato bi
ßñembabi ya xodyo:

—¡Ndi, ßbacua ri Ndâhù!
15� �Pe nußû bi yopa mafißù

maßnaßqui ne bi ßñena:
—¡Tsitsßi, bá pontßi, ne ja dí duni!
Nepù ra Pilato bi ßñembabißù:
—¿Ha gue guí nehù ga pontßa

nuna ri Ndâhù?
Nepù nuya ndâ gá macjâ bi dâdi

ne bi ßñena:
—Nura Cesa hønsê go gueßâ ma

ndâhe, y joßo maßna.
16� �Hangue ra Pilato bi ßyêntßua ja

yá ßyê ya xodyo pa dra pontßißâ.
Hangue nußû bi zinga ra Jesu ne bi
zitsßi pa da pontßi ngu mi neßù.

Ra Jesu bri pontßa ja ra ponza
(Mt. 27:32d d d d d-44; Mr. 15:21 d d d d d-32;

Lc. 23:26d d d d d-43)

17� �Ne ra Jesu bi bøni mi ndude rá
ponza. Ne bi tsßitsßi pa ja ra tßøhø rá
thuhu Ñâxmadu, dega ebreo rá thuhu
Golgota.
18� �Ne ja brá pontßinißâ co má yoho ya
ßñøhø, ßna cada rá hyo, ha ra Jesu bi
ßyoda madetho de gueßù.
19� �Y ja ra ponza habù bri pontßa ra
Jesu xqui thøta ßnara xithê ne mi
huxni ßraya noya núßâ bi manda ra
Pilato da tßofo. Mi ena njabù: “Ra Jesu
ra me Nasare, rá Ndâ ya xodyo.”
20� �Ne ndunthi ya xodyo bi hñeßta núßù
ya noya, ngueßâ habù bri pontßa ra
Jesu mi guetbù ra hnini Jerusale, y
núßù ya noyaßù xqui tßofo dega ebreo,
ne dega griego, ne dega lati.
21� �Ne nuyá ndâ gá macjâ ya xodyo bi
ma bá embabi ra Pilato:

—¿Hanja gá ofo njabù gue go
gueßâ rá Ndâ ya xodyo? ßYofo gue
nußà mi mânsê gue rá Ndâ ya xodyo.

22� �Ha nura Pilato bi dâdi ne bi
ßñena:

—Nußâ stá ofo, ya stá ofo.

23� �Ha nu mi uadi bi pontßa ra Jesu
nuya soldado, bi gùmpa yá dutu ra
Jesu núßù xqui ßbøcuabi. Mi goho ya
soldado, ne bi hñegue ßra ßna xêni
nuya dutußù. Ne bi gùmpa rá mahe
núßâ himi pêßtsa ni ßnará ntßêdi, mi
xøgue ra xùni.
24� �Nepù nußû bi ßñémbabißù ßna ngu ßna:

—Hinga ma ga tùñhù, ma ga
rifahù pa ga nuhù toßo drá mêti.

Hangue bi njabù ngu mânga ra
Mâca Tßofo habù ena: “Bi nhyegue
ßra ßna xêni ma dutu, ne bi rifagui
núßâ maßna ma he.” Ne gueßâ bi
ßyøtßa ya soldado.

25� �Y guetbù ja ra ponza mi ßbahni
rá nânâ ra Jesu, ne ßnara ßbêhñâ núßâ
mrá cu rá nânâ ra Jesu, ne ra Maria
rá ßbêhñâ ra Cleofa, ne ra Maria
Magdalena.
26� �Ha nu mi hyanda ra Jesu rá nânâ mi
ßbahuini núßâ rá hmâca nxadißâ, nußbû
nußà bi ßñembabi rá nânâ:

—Nubyá ßyøtßa ra uênda gue núßâ
guí ßbahuibù go gueßâ dri tßùbyaßâ.

27� �Nepù ra Jesu bi ßñembabi nehe
núßâ rá hmâca nxadi:

—Neßi, ßyøtßa ra uênda gue núßâ
guí ßbahuibù go gueßâ dri nânâbyaßâ.

Y desde gueßbù, nura hmâca nxadi
bi zitsßißâ ja rá ngu pa bi japamasu.

Ra Jesu bi du
(Mt. 27:45d d d d d-56; Mr. 15:33d d d d d-41;

Lc. 23:44d d d d d-49)

28� �Y ra Jesu mi pâdi gue ya bi
uadi gatho, nepù pa bi nja ngu núßâ
mânga ra Mâca Tßofo, nußà bi ßñena:

—Tsùca ra nduthe.
29� �Ha mi jani ßnara mohi mi po ra

jußtsa vinu. Nepù bri ßboßmba ßnara
sponja co nura jußtsa vinu ne bri
thøta ja ßnara tsßùtßo dega isopo,
nepù bi ßbøßtse asta ja rá ne ra Jesu.
30� �Ha nu mi zi nura jußtsa vinu ra Jesu
bi ßñena:

—Ja xa uadiua gatho núßâ xra
ßbêpcagui.

Ne ßbestho ra oraßâ bi ñeßmi ne bi
du.

ßNara soldado bi umba ßnara nsùni
ja rá hyo rá tiñâ ra Jesu

co ßnara lansa

31� �Ha mrá pa ra nthoqui de ra ngo
dega pascua, hangue nuya ndâ gá
xodyo bi ma bá bântebi ra Pilato pa
da manda dra thempa yá ua núßù
xqui ßbontßi ne da jâßmba yá ndoßyo
de guehni, pa njabù ni ßnara anima
hinda gohi ja ra ponza nura pa dega
tsaya, ngueßâ núßâ ra pa dega tsaya
gueßâ ra dângo.
32� �Hangue nuya soldado bi uatßi habù
mi zùdi ßna de núßù ya be xqui ßbontßi
mahyêgui co ra Jesu pa bi thempabi
yá ua, nepù bri jabù nehe núßâ maßna
ra be.
33� �Pe nu mi uatßi habù xqui ßbontßa ra
Jesu, nußà ya himbi thempa yá ua
ngueßâ bi hyandißù gue ya xqui dußâ.

34� �Pe ßnara soldado bi umba ßnara
nsùni ja rá hyo rá tiñâ co ßnara lansa,
nepù ßbestho bi bønga ra ji ne ra
dehe.
35� �Ha núßâ toßo pedenâ, go ßna toßo bi
hyandi, y núna mâ go guehna
majuâni, pa gui camfrihù nehe.
36� �Bi njabù pa bi nja ngu mânga ra
Mâca Tßofo habù ena: “Hindra
thempabi ni ßnará ndoßyoßâ.”
37� �Y nehe bi njabù ngu mânga ra Mâca
Tßofo habù ena: “Ya jâßi bi hyandi núßâ
bi sùnsêßù.”

Ra Jesu bri tßagui
(Mt. 27:57d d d d d-61; Mr. 15:42d d d d d-47; Lc.

23:50d d d d d-56)

38� �Nepù ra Jose mrá me Arimatea
bi ma bá bântebi ra Pilato pa da
ßyapa nsêqui da câßmba rá zi ndoßyo
ra Jesu de ja ra ponza ne da dutsßißâ.
Ra Jose xqui gamfri ra Jesu, masque
mantßâguitho ngueßâ mi tsu yá
mixodyoui. Ne ra Pilato bi umba
nsêqui, hangue bi ma bá câßmba rá

ndoßyo ra Jesu de ja ra ponza ne bi
dutsßi.
39� �Nehe ra Nicodemo núßâ xqui ma da
cßâßtsa ra Jesu dega xuui, nehe bi mani
habù xqui ßbontßißâ. Nußà mi hñâ ra
mirra mi nthântsßi co ra aloe, mi pêßtsa
ßnatemaßrêtßa kilo rá hñù.
40� �Nepù nußû bi dußtsua rá zi ndoßyo ra
Jesu, ne bi mantßi co ya xùni dutu
núßù xqui tßùxa núßâ ra mirra ne ra
aloe, ngueßâ mi njabù yá nzâi yá
ntßagui ya xodyo.
41� �Y nu habù bri pontßißâ, mi jùmpa
guetbù ßnara uâza habù mi ja ßnara
cùtsßi pa ra ntßagui, ne hinto xqui
ntßaguitho ja nura cùtsßißâ.
42� �Hangue ja bá aguinißù ra Jesu ngueßâ
guehni bi gùmpa guetbùßù de habù
xqui ßbontßißâ, ne ngueßâ ya mi ma da
mùdi ra pa dega tsaya de ya xodyo.,1920

Ra Jesu bi yopa nte de ra du
(Mt. 28:1d d d d d-10; Mr. 16:1d d d d d-8; Lc. 24:1d d d d d-12)

20 � 1� � ßNitho núßâ ndomingo,
tobya himi hatsßitho, ra

Maria Magdalena bi ma habù xqui
tßagui ra Jesu, ne bi hyandi gue xqui
tßentßa ra do núßâ xqui jotßa ra
ntßagui.
2� �Hangue nußà bi ma hnestßihi pa habù
mi ßbùi ra Simu Pedro ne núßâ maßna
ra nxadi núßâ xi mrá hmâdi ra Jesu ne
bi ßñembabißù:

—Xa thâi ra zi Hmu de habù mi
tßagui ne xa thutsßi, y nubyá nixi
hindí pâhe habù xá tsßoguißâ.

3� �Nepù nura Pedro bi ma ßbestho
pa da cßâßtsa ra ntßagui co núßâ maßna
ra nxadi.
4� �Bi ma hnestßihi ri yoho, pe núßâ
maßna ra nxadi maßna bi ßmêtßo de ra
Pedro, hangue ßmêtßo bi zønga ja ra
ntßaguißâ.
5� �Ngu bi zøni bi ndoqui ne bi ncßâtsßi,
nepù bi hyanda ya xùni dutu mi ßbøni,
pe nußà himbi yùtßi.
6� �Nepù hinga yaßâ ßbestho bi zønga ra
Simu Pedro núßâ mri ßbêfa, ne nußà hâ,

bi yùtßa mbo ra ntßagui ne bi hyanda
ya xùni dutu mi ßbøni.
7� �Ne bi hyanda núßâ ra dutu xqui
thußtuahmâ rá ñâxu ra Jesu xqui
ßbantsßi ne ßnambù xqui thutsßi.
8� �Nehe núßâ xqui zønga ra mùdi, bi
yùtßi mbo habù bi tßagui ra Jesu pa bi
hyandi, ne bi gamfri gue ra Jesu xqui
yopa nte ngu xqui xipißù.
9� �Nußû hinxqui zo yá mfeni de núßâ mi
mânga ra Mâca Tßofo habù ena gue mi
pêßtsi da nangui de ja ra du, ne asta
nura oraßâ ja bi zo yá mfenißù.
10� �Nepù ri yoho bi mengui pa ja yá ngußù.

Ra Maria Magdalena bi hyanda ra
Jesu xqui nangui de ra du

(Mr. 16:9d d d d d-11)

11� �Pe nura Maria mi ßbahni møte
guetbù ra ntßagui mi zoni, ne ra ora
mi zoñßâ bi ndoqui pa bi ncßâxa mbo
ra ntßagui.
12� �Ne bi hyanda yoho ya ênxê mri hñe
tßaxi, ßna mi hudi habù xqui nja rá
ñâxu, ha nußâ maßna habù xqui nja yá
ua nuni habù xqui ßbêgui hmâhâ rá zi
ndoßyo ra Jesu.
13� �Ha nußû bi ßñembabißâ:

—Nânà, ¿hanja guí zoni?
Nußà bi ßñena:
—Ngueßâ xa thâi ma zi Hmu ne xa

thutsßi, ne hindí pâdi habù xá
tsßoguißâ.

14� �Ne nu mi mânga njabùßâ, bi
ñegui nepù bi hyanda ra Jesu mi
ßbahni, pe nußà himbi bâdi ua go mi
gueßâ ra Jesu.
15� �Ha nura Jesu bi ßñembabi:

—Nânà, ¿hanja guí zoni? ¿Toßo
guí honi?

Ha nura Maria mi hu rá mùi gue
go mi gueßâ ra nsu uâza, hangue bi
ßñembabi:

—Ndada, ßbù xcá tutsßigue,
xicagui habù xcá tsogui pa ga ma ga
tutsßi.

16� �Ha nura Jesu bi ßñembabi:
—¡Maria!

Ra oraßâ ra Maria bi mpùntsßi ne
bi ßñembabi dega ebreo:

—¡Raboni! —Núßâ ra noyaßâ rí
bøni da ßñena Xahnate.

17� �Ha ra Jesu bi ßñembabi:
—Oguí thangagui ngueßâ hinstá

matho habù bí ßbù ma Dada, pe rí ma
bá xipabi núßù maßra ma cu ne gui
ßñembabißù gue ma ga ma habù bí
ßbù ma Dada ne ri Dadahù, ma Ajuâ
ne ri Ajuâhù.

18� �Nußbû ra Maria Magdalena bi
ma bá xipabi ya nxadi gue xqui
hyanda ra zi Hmu, ne bi xipabißù ngu
núßâ xqui xipabißâ.

Ra Jesu bi ßmai madetho
de yá nxadi

(Mt. 28:16d d d d d-20; Mr. 16:14d d d d d-18;

Lc. 24:36d d d d d-49)

19� �Ne nura domingoßâ de mi nxuui
ya nxadi xqui muntsßi ne xqui gotßa
ya gosthi ngueßâ mi tsu ya ndâ gá
xodyo. Nepù bi zønga ra Jesu ne bi
ßmai madetho de gueßù ne bi zêngua
bi ßñembabißù:

—ßBùhù te rá ßñentho.
20� �Ne nu mi xipabi njabùßù, bi

ßñutuabi yá ßyê ne rá hyo rá tiñâ.
Hangue ya nxadi xi bi johya ngueßâ
bi yopa hyanda ra zi Hmu.
21� �Nußbû ra Jesu bi yopa ßñembabißù:

—ßBùhù te rá ßñentho. Ngu bá
pêncagui Ajuâ ma Dada, njabù nehe
dí pênßahù.

22� �Ne nu mi mânga njabù bi
huißtißù ne bi ßñembabi:

—Hñâñhù ra Mâca Ndâhi.
23� �Nuto gatho gui pumbahù yá tsßoqui,
gueßù dra pumbabi, ne nuto gatho hingui
pumbahù, gueßù di tuda yá tsßoqui.

Ra Toma bi hyanda ra zi Hmu gue
xqui yopa nte de ra du

24� �Pe nura ora mi zønga ra Jesu
mi joßoni ra Toma ßna de núßù ya
ßrêtßamayoho ya nxadi, núßâ mi
tßembi ra Go.

NSANJUA 20 198

25� �Hangue nu maßra ya nxadi bi
ßñembabi ra Toma:

—Stá hanthe ra zi Hmu.
Nepù nußà bi ßñembabißù:
—ßBù hinga handua yá ßyê habù

bi mfoxa ya clavo, ne ßbù hinga
thintßa ma dedo habù bi mfoxa ya
clavo, ne ßbù hinga thintßa ma ßyê ja
rá hyo rá tiñâ, hinga camfri.

26� �Rá hñâto ma paßâ bi yopa
muntsßa ya nxadi maßnaßqui, ne
nußbû hâ, mi ßbùhni nehe ra Toma.
Nepù bi zønga ra Jesu mi jotßa ya
gosthi ne bi ßmai madetho de gueßù
ne bi zêngua bi ßñembabißù:

—ßBùhù te rá ßñentho.
27� �Nepù nußà bi ßñembabi ra

Toma:
—Hâua ri dedo ne thintßa ja ma

ßyê, ne hâua ri ßyê ne thintßa ja rá hyo
ma tiñâ. Ográ ßñâgamfri, camfrigui.

28� �Nußbû ra Toma bi dâdi ne bi
ßñembabi:

—¡Ma zi Hmußi, ne ma Ajuâßi!
29� �Nepù ra Jesu bi ßñembabi:
—¿Ha gue ya xcá camfri ngueßâ

xcá hyandgagui, nugue Toma? Dá
njâpi nuto gatho camfrigui masque
hinxa hyandgagui.

Nuna ra tßofo bi tßofo
pa gui camfrihù

30� �Ndunthi maßra ya dânga ntßudi
bi ßyøtßa ra Jesu ja yá thandi yá
nxadi, pe nußû hinxa tßofo ja nuna
ra tßofo.
31� �Pe nuyá bi tßofo pa da za gui
camfrihù gue ma zi Hmuhù ra Jesu go
gueßâ ra Cristo rá Tßù Ajuâ, ne pa ßbù
gui camfrihù, da nja ri tehù pa
nzântho po rá ngueßâ.,2021

Ra Jesu bi cßâßtsa yoto yá
nxadi ja ra ñânthe

21 � 1� � ßMêfa ra Jesu bi yopa
hnequi habù mi ßbùi yá nxadi

ja ra ndehe rá thuhu Tiberia. Ne bi
yopa hnequi njaua:

2� �Ra Simu Pedro mi ßbùhui ßnadbù ra
Toma núßâ mi tßembi ra Go, ne ra
Natanael núßâ ra me Ncaná de Galilea,
ne yá tßù ra Sebedeo, ne má yoho yá
nxadi ra Jesu, gathoßù ßnadbù mi ßbùi.
3� �Ha ra Simu Pedro bi ßñembabißù:

—Ma ga ma ra ßbêhuâ.
Ha núßù maßra nehe bi ßñena:
—Ga maha nehe.
Nepù bi maßù ne bi yùtßa ja ßnara

motsa, pe nura xuuißâ hinte bi gùßù.
4� �Ha nu mi hyatsßi mi ßbahni ra Jesu ja
rá hyo ra ndehe, pe nuya nxadi himi
pâdi ua go mi gueßâ ra Jesu.
5� �Nepù nußà bi ßñembabißù:

—Tsßùntßùhù, ¿ha hinte xcá jùhù?
Nußû bi dâdi ne bi ßñena:
—Otho.
6� �Ha nußà bi ßñembabißù:
—Câthù ra xitßâ po ja ra ßñêi de ja

ra motsa ne njabù da za gui jùhù.
Hangue nußû bi gâtßa ra xitßâ, ne

nu mi gùtsßi xi mi ñuxa ya huâ asta
himi tsêdi da pøßtseßù co yá hñù ya
huâ mi cù.
7� �Nußbû núßâ rá hmâca nxadi ra Jesu bi
ßñembabi ra Pedro:

—¡Go guehni ma zi Hmuhù!
Ha ngu mi ßyøde ra Pedro gue go

mi gueßâ ra zi Hmu, nußbû bi dâma
hñuxa rá he núßâ xqui hñâqui, ne bi
hñøtßa ja ra ndehe pa bi zønga ja ra
ñânthe habù mi ßba ra Jesu.
8� �Ne nu maßra ya nxadi bi ßyêtßa ra
motsa pa ja ra ñâni, mri gùtßathoßù ra
xitßâ núßâ mi ñuxa ya huâ, ngueßâ himi
yabù pa ja ra ñâni, ngu mi ßna nthebe
metro rá yabù.
9� �Ha nu mi bønißù de ra motsa, bi
hyanda ßraya dêspi mi zøni, ne ja mi
oxni ßnara huâ mi nthâxi, nehe mi jani
ßraya thuhme.
10� �Nußbû ra Jesu bi ßñembabißù:

—Bá hâhù ßraya huâ núßù ja juadi
gá jùhù.

11� �Nußbû ra Simu Pedro bi yùtßa ja
ra motsa ne bi pønga ra xitßâ ja ra
ñânthe núßâ mi ñuxa ya dânga huâ,

mi ßna nthebe made ne hñu yá
ndunthißù. Y masque mi ndunthi ya
huâ pe ra xitßâ himbi ntùni.
12� �Ha nura Jesu bi ßñembabißù:

—Bá e gui ntacohù.
Ha nuya nxadi mri ntsapabi da

ßyambi toßoßâ, ngueßâ mi pâdißù gue
go mi gueßâ ra zi Hmu.
13� �Nepù nura Jesu bi joni ja ra tsibi bi
hñâca ya thuhme ne bi umbabißù;
njabù nehe bi ßyøtße co ra huâ.

14� �Ya rá hñußquißâ xqui ßñudi ra
Jesu ja yá nxadi nu de ya xqui yopa
nte de ra du.

Ra Jesu bi ñâui ra Simu Pedro

15� �Nu mi ua ntacoßù ra Jesu bi
ßyambabi ra Simu Pedro ne bi ßñembi:

—Nugue Simu, rá tßùßi ra Joná,
¿ha gue maßna go grí mâcagui de
guehyù maßra?

Ha nußà bi ßñembabi:
—Hâhâ, ma zi Hmußi, nußi guí

pâdi gue drí mâßi.
Ne nußà bi ßñembabi:
—Supca ma zi tßùca dêti.
16� �Nepù rá ñoßqui ra Jesu bi

ßyambabi maßnaßqui, bi ßñembabi:
—Nugue Simu, rá tßùßi ra Joná,

¿ha grí mâcagui?
Ra Pedro bi dâdi ne bi ßñembi:
—Hâhâ, ma zi Hmußi, nußi guí

pâdi gue drí mâßi.
Ne nußà bi ßñembabi:
—Supca xá hño ma zi dêti.
17� �Nepù rá hñußqui bi ßyambabi

maßnaßqui, ne bi ßñembabi:
—Nugue Simu, rá tßùßi ra Joná,

¿ha grí mâcagui?
Ra oraßâ bi du rá mùi ra Pedro

ngueßâ ya rá hñußqui bi ßyambabi ua
mi mâdißâ, ne bi ßñembabi:

—Ma zi Hmußi, nußi gatho go guí
pâdi, ne guí pâdi gue xi drí mâßi.

Nußbû ra Jesu bi ßñembabi:
—Supca xá hño ma zi dêti.

18� �Xi majuâni dí xißaßi, núßbù nguí
ntsßùntßù nguí hesê ri he ne nguí ßyo
habù go nguí ne. Pe nu xcrí ndâxjua
ma gui tùnga ri ßyê, ne maßna to ma da
hyeßtßaßi ri he, ne da zixßaßi habù hingo
gui negue.

19� �Bi mânga njabùßâ pa bi xipi te
ma du mi ma da du ra Pedro pa da
hnequi rá nsunda Ajuâ. Ne nu mi
mânga njabù bi ßñembabi:

—¡Têngagui!

Ra hmâca nxadi

20� �Nepù nura Pedro bi ñegui ne bi
hyandi gue mi dêna núßâ rá hmâca
nxadi ra Jesu, núßâ xqui hñudi ja rá
hyo ra Jesu núßbù mi ntßoxißù ne xqui
ßyambabi toßo mi ma da daßâ.
21� �Ne nußbû ra Pedro nu mi hyantßâ bi
ßyambabi ra Jesu:

—Ma zi Hmußi, xi nuni, ¿te go ma
da jani?

22� �Nußbû ra Jesu bi dâdi:
—Nußbù go ga negá nuni da ßmùi

asta ra pa ga pengui, ¿te go grí
ßñanigue? Nußi go da têngagui.

23� �Hangue nuna ra ßbedenâ bi ßño
ja gatho ya gamfri, ne bi benißù gue
nura nxadißâ himi ma da du. Pe ra
Jesu himbi ßñena gue himi ma da du,
hønsê bi ßñena: “Nußbù go ga negá
nuni da ßmùi asta ra pa ga pengui,
¿te go grí ßñanigue?”

24� �Núßâ ra hmâca nxadißâ go gueßâ
di damajuâni de nuya ya tßøtße bi nja,
ne bi ßyofo ja nuna ra tßofo. Ne dí
pâhe gue núßâ bi ßyofo gueßâ majuâni.

25� �Nehe ja ndunthi maßra ya tßøtße
núßù bi ßyøtßa ra Jesu. ßBù to da ßyofo
gathoßù dí beni gue nuya tßofoßù
hinda ßñêni gatho maxøgue rá ngùni
ra ximhai. Njabù gueßâ.

ActsRA ECHO

RA ECHO
YA ßBÊFI NÚßÙ BI MÊFI YA APOSTOL,1

Ra Zidada Jesu bi ñâtcahù da
mêncahù ra Mâca Ndâhi

1 � 1� �Núga drá Luca, nura mùdi tßofo
dá ofo ne dá pêhnßabù, zi cu

Teofilo, ja mâni gatho núßâ te bi
ßyøtßa ma zi Hmuhù ra Jesucristo, ne
núßâ bi ßñudi desde ra paßâ bi fùta rá
ßbêfi,
2� �asta ra pa bi yopa mengui pa mahetsßi.
Pe ante da ma pa mahetsßi, bi zofo yá
apostol núßù xqui huahni, ne po ra Mâca
Ndâhi bi xipabi te mi ma da ßyøtßeßù.
3� � ßMêfa de xqui du ra Jesu ja ra pontßi
ne de xqui yopa nte, núßà bi ßmùcua
má ñote ma pa, ne mri ßñudi ja yá
apostol pa bi gamfrißù gue ya xqui
yopa nte maßnaßqui, ne pa mi xipabißù
de hanja ri manda Ajuâ.

4� �Y de mi ñâui yá apostol ante da
maßâ pa mahetsßi, bi ßñembißù:

—Oxqui ma gui pøñhù de guecua
Jerusale, ja da ßbùhùua asta hingui
hâñhù núßâ xa ñâßtßahù Ajuâ ra Dada,
núßâ ya stá xißahù gue ma gui hâñhù.
5� �Ra Xuua mi xißtsate co ra dehe, pe
nußahû ya ßbestho ma da zø ra pa gui
nxistehehù co ra Mâca Ndâhi.

Ra Zidada Jesu bi mengui
pa mahetsßi

6� �Y de mi ñâui yá apostol bi
ßñanißù bi ßñembi:

—Ma zi Hmußihe, ¿ha gue nuya
pabya ma gui umba maßnaßqui rá
tsßêdi ra hnini Israel pa da ndâ?

7� �Nußbû ra Zidada Jesu bi
dâtuabißù ne bi ßñembi:

—Hingo rí ßñepßahù gui pâhù
haßmù ma da ßyøtßa Ajuâ ra Dada

núßâ xa bensêßâ da ßyøtße.
8� �Nußahù, nußâ ma da nja, ma gui
hâñhù rá tsßêdi ra Mâca Ndâhi sta
zøhø, ne ma gui dahù majuâni de
gueque nuua Jerusale, ne gatho rá
ngùni Judea, ne nuni Nsamaria, ne
gatho maxøgue rá ngùni ra ximhai.

9� �Nu mi uadi bi mânga njabù ra
Zidada Jesu bi njùtsßi pa mañâ ja yá
thandi yá apostol. Nepù bi hyandißù
gue bi goßma ßnara guui, ne ya himbi
za bi yopa hyantßù maßnaßqui.
10� �Nepù de mi nøtsße mi handa ra Jesu
bi ma pa mahetsßi, mi dâmfrißù mi
ßbahni yoho ya ênxê con gueßù, mri
hñe dega tßaxi.
11� �Y núßù ya ênxêßù bi ßñembabi ya
apostol:

—Núßahù gyá me Galileahù, ¿te
ßbê guí nøßtshù nuni mahetsßi? Nura
Jesu xcá hyanthùbya xa ma pa
mahetsßi, go guetßatho ma da yopa
menguiua ngu xcá hyanthù bi ma,
njabù ma da mengui.

Bri thahna ra Matía pa rá
mpøte ra Juda

12� �Nepù yá apostol ra Jesu bi gâi
de ja ra tßøhø ßbo Olivo pa bi ma ja
ra hnini Jerusale. Nurá ñabù de ra
tßøhø pa ja ra hnini pêßtsa ngu ßna
kilometro.
13� �Y nu de mi zønißù mbo ja ra hnini,
bi bøxa ja ra tøngu habù xqui mihißù,
ne ja mi ßbùhni ri gathoßù, ra Pedro, ra
Cobo, ra Xuua, ra Andre, ra Lipe, ra
Toma, ra Tolo, ra Teo, maßna ra Cobo
rá tßù ra Alfeo, ne ra Simu núßâ mi
tßembi ra Selote, ne ra Juda rá cu ra
Cobo.

14� �Gathoßù nzântho mi muntsßi mi
apabi Ajuâ co ßnada ra mfeni,
mahyêgui co yá cu ra Jesu, ne ra
Maria rá nânâßâ, ne maßra ya ßbêhñâ.

15� �Ha nuya paßù bi muntsßini ngu
ßna nthebe ne ßnate ya cu, y ßnaßqui,
ra cu Pedro bi ßmai madetho de gueßù
ne bi ßñembißù:

16� �—Ma zi cußihù, pêßtsi te xi da
njabù ngu núßâ xqui mânga ra Davi
ne bi ßyofo ngu núßâ xqui xipabi ra
Mâca Ndâhi. Ra Davi bi mâ de ra
Juda núßâ toßo bi zixa ya jâßi pa bá jù
ma zi Hmuhù ra Jesu.
17� �Y nujù dí pâhù gue nußà go gueßâ
nehe mrá nxadi ra Jesu, ne mahyêgui
ndí pêphùßâ.
18� �Nußà bi pa ma zi Hmuhù ra Jesu, y
co núßâ ra bojâ bi tßumbi, bi thanga
ßnara hai. Nepù nußà bi dagui
maßmêmfo, ne ßbestho bi fø rá mùi ne
bi bønga yá xefo, y bi du.
19� �Y gatho ya me Jerusale bi bâdi núßâ
xqui nja, hangue nußû bi hñußmbabi
nura haißâ de yá hñâquißù Aceldama,
rí bøni da ßñena ra Hai dega Ji.
20� �Pêßtsi te da njabù ngu núßâ xa tßofo
ja ra Mâca Tßofo ja ya Salmo ne ena:

Dá nhuata rá ngußâ,
oto sti ma da ßmùini.

Nehe ena:
Nußâ mrá ßbêfihmâßâ, dá mê

maßna ra jâßi.
21� �Hangue mahyoni ga huañhùbya

ßna de núßù toßo ndí ßñohù gatho núßù ya
pa ndá ßbùhù co ma zi Hmuhù ra Jesu,
22� �desde mi xißtsa ra Xuua asta mi ma
mahetsßi. Nußâ tóßo ma ga huahnihù
go gueßâ ma da maxcahù ga dahù
majuâni gue ma zi Hmuhù ra Jesu ya
xa yopa nte de ra du.

23� �Nepù bi huahnißù ßnara cu rá
thuhu ra Jose núßâ xqui thußmbabi ra
Barsabá ne mi tßembi ra Justo, ne bi
huahnißù maßna ra cu rá thuhu ra
Matía.
24� �Nepù bi ßyapabißù Ajuâ ne bi ßñena:

—Ma zi Dadaßihe, go gueße guí

pâtca gatho ma mfenihe, ßñutcahebya
de nuya yoho ya cu ßbùcua toßo de
guehyù xcá huahni.
25� �Nußi go guí pâdi ndaßñâ de guehyù
xcá huahni pa da mêpßaßi ne go di
guehni dri apostol pa drá mpøte ra
Juda núßâ toßo bi ntsßoqui ne bi ßuegue
bi ma habù mri ßñepi da ma.

26� �Y nußû bi rifa ne bi zo rá thuhu
ra Matía, hangue ya bi ma ßmede co
núßù ßrêtßamaßra yá apostol ra Zidada
Jesu, pa bi yopa nzøtßa núßù
ßrêtßamayoho.,12

Xa zøhø ra Mâca Ndâhi

2 � 1� �Nu mi zøhø ra pa de ra
Pentecoste yá ngo ya xodyo,

gatho ya gamfri xqui muntsßa ßnadbù
co ßnada ra mfeni.
2� �Nepù mi dâmfrißù bi ntßøde ßnara
ñùni xi ntsßêdi xqui ßñe de mahetsßi. Bi
ntßøde gatho mbo ra ngu habù xqui
muntsßißù ngu ßñena ßnara dânga
bùnthi xi ntsßêdi.
3� �Ne ßmêfa bi hnequi ßra ngu ya tßùca
faspi mañâ de ja yá ñâxu cada ßna de
nuto gatho mi ßbùhni.
4� �Y gathoßù bi hñânga ra Mâca Ndâhi,
ne bi mùdi bi ñâ ßramaßnaßño ya
hñâqui cada ßna de gueßù ngu mi
japabi ra Mâca Ndâhi da ñâßù.

5� �Nuya paßù mi ßbùhni Jerusale
ßraya xodyo xqui ßñehe de habùraza
ya hai de ra ximhai, ne nußû xi mi
camfri Ajuâ ngu núßâ xqui tßutuabi.
6� �Y nu de mi ntßøde núßâ ra dânga ñùni,
ndunthi ya jâßi xi bi dâma muntsßi habù
mi ßbùi ya cu, ne bi ßyø ngueßâ mi øde
yá hñâqui cada ßna de gueßù.
7� �Ne himi pâ te da beni, bi ßyø ne mri
ßñémbabißù:

—¿Ha gue hingo guehyù ya me
Galilea núyù dí øhù ñâ?
8� �Nußbû ¿hanja cada ßna de guecjù dí ø
ma hñâquihù núßâ dá pâhù desde dá
ßbùhù?
9� �Ngueßâ ßra de guecjù dyá menguhù
Partia ne de Media, ne de Elam, ne de

Mesopotamia, ne de Judea, ne de
Capadocia, ne de Mponto, ne de Asia.
10� �Ne nu maßra de guecjù ya me Frigia,
ne Pamfilia, ne Egipto, ne ßraya hnini
de Africa gueta Cirene. Ne nu maßra
de guecjù ya me Nroma, ßra majuâni
ya xodyo ha nu maßra bi nxodyo hønsê
ngueßâ ri dênga ma leyhù.
11� �Ne nu maßra de guecjù ya me Creta
ne Arabia. Ha gatho nugaguihù dí øhù
xicjù de ma hñâquihù gra ñâ cada ßna
de guehyù, ne xicjù de nuya dânga
tßøtße xa ßyøtßa Ajuâ.

12� �Nepù núßù ya jâßißù bi ntsøßmi
ne mi tu yá mùi mri ßñémba ßna ngu
ßna:

—¿Xibya? ¿Te rí bømbyanâ?
13� �Ha nu maßra mi øtbuhlatho mi

ena:
—Nuyû xa nti.

Ra apostol Pedro bi zofo ya jâßi

14� �Nußbû ra oraßâ ra apostol Pedro
bi ßmai co núßù má ßrêtßamaßra ya
apostol, nepù bi ñâ ntsßêdißâ, bi
ßñena:

—Núßahù gyá me Judeahù ne
gatho núßahù guí ßbùhùua Jerusale,
ßyøhù núna ma ga mâ pa gui pâhù.
15� �Núyù guí øhù ñâ, hindi ti ngu guí
beñhù, ngueßâ ja nzùnga gùto xudi.
16� �Núna guí hanthù, go guehna xqui
mânga ra bâdi Joel gue mi pêßtsi da
njabù, y nubyá ya gá hyanthù bi nja
ngu núßâ bi mâñßâ. Nußà bi ßyofo
njaua:

17Ajuâ bi ßñena: Nuya pa da
ßñepù,

ma ga pêmpa ra Mâca Ndâhi
gatho ya jâßi de ra ximhai.

Nuri tßùhù ne ri tßixuhù ma da
ñâ co rá tsßêdi ra Mâca Ndâhi.

Nuya bâsjâßi ma da hyanda
ßraya ntßudi,

nuya ndâxjua ma da ßui ya tßi.
18Ne nuya paßù gatho núßù

pêpqui, dra ßñøhø que dra
ßbêhñâ, ma ga pêmpabißù ra

Mâca Ndâhi
pa da umba ra tsßêdi da ñâ.

19Ne ma ga ußtßahù ßraya dânga
ntßudi nuni mahetsßi

ne nuua ra ximhai,
dega ji, ne dega tsibi, ne dega

ßbifi.
20Ma gui hyanthù ra hyadi hinda

ma da unga ra ñotßi, ma da
ßmêxuui.

Nura zânâ ngu ma da nji.
Nepù de gueßâ ja da zøhø núßâ

ra pa de rá ßñehe ra Zidada,
gueßâ ra pa ma da hneca rá

dânga tsßêdißâ strá nsunda.
21Ne gatho núßù toßo da ßyapa ra

Zidada da mpøhø, da pøhøßâ.
22� �Núßahù gyá me Israelhù,

ßyødehù nuya ya noya ma ga xißahù:
Nußahû guí pâhù gue ra Jesu núßâ
mrá me Nasare bi ßyøtßa gatho núßù
ya tßøtße ne gatho núßù ya ntßudi bi
ßyøtße con gueßahù po rá tsßêdi Ajuâ,
ngu guí pâsêhù, y njabù bi hnequi
gue Ajuâ xqui mêhnißâ.
23� �Pe nußà bri da ja ri ßyêhù, nepù
nußahù gá daphù ja yá ßyê ya
ßyøtßatsßoqui pa bi pontßa ja ßnara
pontßi asta himbi du. Pe gatho núßâ bi
nja, bi njabù ngueßâ Ajuâ go bi bensê
da njabù y núßà gueßâ mrá pahaßâ.
24� �Nußahù gá hyohù ra Jesu, pe nu
Ajuâ go gueßâ bi ßyøtße pa bi yopa nte
maßnaßqui de ra du, ngueßâ nura du
otho rá tsßêdi pa da zâmißâ.
25� �Ra ndâ Davi xqui mâ de gueßâ ne
xqui ßñena:

Nuga dí pâdi gue Ajuâ nzântho
ßbùi con gueque

pa da maxcagui ne da
ñângagui.

26Hangue nuga xi drí johya ne dí
ñâ co nura johya dí pêßtsi.

Ne dí tøßmi gue nu xcrá tu, ma
ga yopa nte de ra du.

27Ngueßâ nußi, ma Dadaßi, hingui
ma gui hopi ja da gohni ma te
ja ra du,

nixi gui hopi da ßya ma ndoßyo
ja ra hai, ngueßâ go ri hmâca
ßbêgogui.

28Ngueßâ nußi xcá ßñutca ra ßñu
dega te,

ne ma gui ßraca ßnara dânga
johya nu xcrá ßbùpù mahetsßi
con gueße.

Guehna bi mânga ra Davi ja ra Mâca
Tßofo.

29� �Núßahù ma cußihù xcá
muntsßihùua, xi majuâni dí xißahù, xa
du ma xitahù ra ndâ Davi ne bi
ntßaguißâ, ne jaua rá ntßagui asta
mapaya.
30� �Ra Davi mrá ßmêhni Ajuâ hangue nußà
bi mâ núßâ mri ßbêdi da nja. Ne mi pâdi
gue mi ma da ßmù ßnará tßù pa drá
mpøteßâ, ngueßâ njabù xqui ñâßtuabi
Ajuâ. Y núßâ ra tßùßâ go di gueßâ ra Cristo
núßâ xqui ñâßtuabi da mêhni pa da ndâ.
31� �Hangue nura Davi ßñena ya xqui
hyanda núßâ bi nja ßmêfa, ne bi ßyofo
gue mi pêßtsi da e da yopa nte ra
Cristo núßâ xqui hñutsßi Ajuâ pa da
ndâ, ne himi ma ja da gohni rá te ja ra
du, nixi rá ndoßyo nehe hinda ßya ja ra
hai.
32� �Y nuna ra Jesu dí mâñhe, nuje dí
dahe majuâni gue Ajuâ bi ßyøtße pa bi
yopa nte de ra du.
33� �Hangue nubya po rá tsßêdi Ajuâ ra
Dada, bi ma pa mahetsßi, ne ja bí
huhni ja rá ßñêi ra Dada. Ne bá pêhna
ra Mâca Ndâhi ngu núßâ xqui ñâgui
Ajuâ ra Dada. Hangue gatho núßâ guí
hanthù ne guí øhùbya, go ra Mâca
Ndâhi øtßa njabù.
34� �Pe ra ndâ Davi hingo bi njùtsßi pa
mahetsßi, pe nußà bi mâñßâ bi ßñena:

Ajuâ ra Dada bi ßñemba ma zi
Hmu:

“Bá ehe gui hñudiua ja ma ßñêi,
35asta hinga tsiñßaßi gatho ri

ncontra pa da gohißù ja ngaßti
ri ua.”

36� �Nubyá, mahyoni da bâdi gatho
ya me Israel gue Ajuâ ra Dada xa

hñuxa ra Jesu pa go di gueßâ dra Hmu
ne da ndâ ngueßâ go gueßâ ra Cristo
xpá pêhnißâ. Y go gueßâ gá ponthù ja
ra pontßi ne asta hingá hyohù.

37� �Ha nu mi ßyøde núßâ bi mânga
ra apostol Pedro, núßù ya jâßi mi
ßbùhni xi bi du yá mùi, ne bi
ßyambabi ra apostol Pedro ne núßù
maßra ya apostol, bi ßñembi:

—Zi cuhù, nußbû ¿xi te rá ßbê
mahyoni ga øthebya?

38� �Nepù ra apostol Pedro bi
ßñembabi:

—Ñobrihù ne gui nxistehehù
gathoßihù de rá thuhu ra Zidada
Jesucristo pa njabù dra punßa ri
tsßoquihù. Ne njabù hâ, Ajuâ da
pênßaßihù ra Mâca Ndâhi pa da ßmù ja
ri corasohù.
39� �Ngueßâ nuna hñâßtinâ pa gueßahù ne
pa ri bâtsihù ne pa gatho maßra ya jâßi
ßbù ja rá ngùni ra ximhai núßù da
zohna Ajuâ ma Hmuhù.

40� �Ra apostol Pedro bi sigui bi
zofo ya jâßi co ndunthi maßra ya noya
ne bi ßñembabi:

—Mpøhøhù pa hinda zùßahù rá
cuê Ajuâ núßâ ma da zùdi núßù hingui
ne da mpøhø.

41� �Nepù gatho núßù toßo bi hñâni
núßâ ra tsßofoßâ bi nxistehe ßbestho.
Hangue nura paßâ bi hñuxa ngu má
hñu ßmo ya gamfri.
42� �Y nußû bi ßyøtßa gatho núßâ bi xipabi
ya apostol. Ne mi ßbùßù co ßnadra
mfeni, ne nzântho mri muntsßa
mahyêgui pa da zi ra Mâca Ntßoxi ne
pa mi apabi Ajuâ.

Yá ßmùi ya mùdi gamfri

43� �Ne gatho ya mengu de guehni
xi bi ntsu ngueßâ xqui hyanda ya
apostol mi øtßa ndunthi ya dânga
ntßudi ne ya dânga tßøtße co rá tsßêdi
Ajuâ.
44� �Ne gatho núßù ya gamfri mi ßbùi
ßnadbù ne mri mfaxßù ßna ngu maßna
pa hinte da ßbêpißù.

45� �Ne mi pa gatho núßâ te mi pêßtsißù
ne mi hecuabi gatho núßù maßra ya zi
hyoya cu núßù mi othobi.
46� �Ne hyastho ßnara pa ngu ßnara pa
mri muntsßa ja ra nijâ co ßnadra mfeni.
Ne mi tsi ra Mâca Ntßoxi ja yá ngußù,
ne mri ñunißù mahyêgui co ndunthi ra
johya ne co ßnara hoga mfeni.
47� �Ne mri nsunda Ajuâ mahyêgui. Ne
maßra ya jâßi mi handi te mi øtßeßù, nußbû
nuya jâßißù mi numahñoßù. Ne ßnara pa
ngu ßnara pa mi ßyo mi camfri maßra ya
jâßi núßù mi zofo Ajuâ, ne mri muntsßa
ßnadbùßù co núßù ya mùdi gamfri.,23

Bi tßøthe ßnara zi doua

3 � 1� � ßNara pa ra apostol Pedro ne ra
apostol Xuua mri ma pa ja ra

ndânijâ ngu nzùnga hñu nde, ya mi
gueßâ ra ora pa ra søcambeni ja ra
nijâ.
2� �Y nuni ja ra gosthi nijâ núßâ mrá
thuhu Mahotho, ja xqui hñudini ßnara
ßñøhø mrá doua desde xqui ßmùi. Mi
tsßixa hyastho pa ja mi tßehni pa mi
apabi ra bojâ gatho núßù toßo mi
thohni mi cùtßa mbo ra ndânijâ.
3� �Nußbû nußà bi hyanda ra apostol
Pedro ne ra apostol Xuua de mi ma da
yùtßa ja ra ndânijâ, bi ßyapabi ra bojâ.
4� �Nepù nura Pedro ne ra Xuua bi gohi
bi ßmai bi hyanda núßâ ra zi mêti, ne ra
Pedro bi ßñembabi:

—Hyandgahe.
5� �Ne nura zi doua xi bi gohi bi

nùßta núßù yoho ya apostol, mi hu rá
mùi gue mi ma te da umbahmâßù.
6� �Nepù ra Pedro bi ßñembabi:

—Othogui ra tßaxi nixi ra oro pa
ga ßraßaßi. Núßâ dí pêßtsi gueßâ ma ga
ßraßi. De rá thuhu ra Jesucristo núßâ
mrá me Nasare dí xißaßi gui ßbai gui
ßyo.

7� �Nepù bi mipa rá ßyê ra ßñêi ne bi
ßbaßmi, ne ßbestho bi nja yá tsßêdi yá
ua ne yá gutßêgui.
8� �Y nura oraßâ ßbestho bi ßyênga ßnara
sagui ne bi ßmai xá hño, nepù bi ßño,

ne bi mêui ya apostol pa mbo ra nijâ
xi mi ênsagui mi xøcambeni Ajuâ con
gatho rá johya.
9� �Y gatho ya jâßi bi hyanda núßâ mrá doua
gue ya mi ßyo ne mi xøcambeni Ajuâ.
10� �Nepù nußû ßbestho bi bâdi gue go mi
gueßâ mrá douahmâ nzântho mi hudi
mi a ra bojâ ja ra gosthi nijâ mrá
thuhu Mahotho. Ne xi bi ßyøßù de núßâ
xqui nja.

Ra apostol Pedro bi mâmba rá
noya Ajuâ ja ra porta rá thuhu rá

Porta ra Salomó

11� � ßMêfa núßâ ra ßñøhø mrá doua
himi ne da ßuegue de ra apostol
Pedro nixi de ra apostol Xuua. Y
gatho nuya jâßi mi ßyo de guehni xi
mri ßyø de núßâ xqui hyandi, hangue
bi dâma muntsßißù ja ra porta rá
thuhu ra Porta de ra Salomó nuni
habù mi ßbai ra Pedro ne ra Xuua co
núßâ mrá doua.
12� �Y nu mi hyanda ra Pedro núßù ya
jâßi xqui muntsßini, bi ßñembabi:

—Núßahù gyá me Israelhù, ¿hanja
xi grí ßyøhù, ne hanja xi guí nùtcahe
ßñena gue co ma tsßêdisêhe go stá
japhe xa ßño nuna ßñøhø, o ßñena
ngueßâ gue por dí ßyohe xá ntßaxi gue
por gueßâ stá japhe da ñâni?
13� �Núßâ ra Ajuâ mi xøcambeni ra Abrá
ne ra Isaac ne ra Cobo ne gatho núßù
maßra ndu ma xitahù, núßà go guetßâ
ra Ajuâ bi japi bi ßño nuna ra ßñøhø po
rá thuhu ra Jesucristo nurá Tßùßâ, pa
njabù da hneca rá tsßêdi nura Tßùßâ.
Núßà go gueßâ gá daphù ya ndâ, ne gá
mâñhù ja rá thandi ra Pilato gue hinda
thêgui, masque ra Pilato go mi nehmâ
xa hyêguißâ.
14� �Pe nußahû hingá nehù, masque go
gueßâ rá hmâca Tßù Ajuâ núßâ hinte ma
tsßoqui xqui ßyøtße. Pe nußahû gá eñhù
gue maßna xá hño dra thøgue ßnara
hyote.
15� �Nepù nußahù gá hyohù núßâ toßo ri
ßracjù ra te, pe Ajuâ bi ßyøtße pa da

yopa nte de ra du. Nuje go dá hanthe
bi yopa nte, hangue dí damajuânihe
de gueßâ.
16� �Nuna ßñøhø guí hanthù ne guí pâhù
gue mrá douahmâ, go ra Jesu bi
ßyøthe ngueßâ dí camfriheßâ. Hangue bi
njabù ngu guí hanthùbya.

17� �Nubyá, núßahù ma cußihe, dí
pâhe xá hño gue gá dahù ra Jesu
ngueßâ hinte nguí pâhù, ngu núßù ma
ndâhù nehe himbi zo yá mfeni nehe
núßâ bi ßyøtße, hangue gá mfaxhù gá
hyohù ra Jesu.
18� �Pe nu Ajuâ bi ßyøtße da nja ngu núßâ
xqui xipa yá ßmêhni mayaßbù ne xqui
ßyofoßù gue nura Cristo núßâ rá ßmêhni
pa e da ndâ mi pêßtsi da thogui
ndunthi ya ùgui asta rá dußâ.
19� �Hangue nubya mahyoni gui ñobrihù
ne gui yopa jonihù co Ajuâ pa da
punßa ri tsßoquihù, y nußbû hâ, nußà da
ßraßaßihù ßnara ßraßyo mfeni ne ßnara
hogaßmùi.
20� �Ne da yopa pênßaßihù ra Jesu núßâ
toßo ra Cristo núßâ xqui hñutsßißâ pa da
ndâ.
21� �Ne nußà xi majuâni bi yopa mengui
mahetsßi pa ja dua ßbùhni asta hinda
zø ra pa da yopa hoca Ajuâ gatho, ngu
núßâ xqui xipa mayaßbù yá mâca
ßmêhni da mâ.
22� �Ngu bi mânga ra Moise bi xipa ndu
ma xitahù bi ßñembi: “Núßâ Ajuâ ma zi
Hmuhù ma da hñuxßahù ßna de
gueßahù pa drá ßmêhnißâ ngu xa
hñuxcagui nehe, y núßà ma gui
ßyøtehù núßâ da xißahù.
23� �Ne gatho núßù toßo hinda ne da
gamfribi rá noya núßâ ra ßmêhnißâ,
nußû dra huati ne da ßmêdi de ja yá
hnini.”

24� �Gatho núßù maßra yá ßmêhni
Ajuâ desde ra Samue pa xqui ßñecua,
xqui mâ nehe de nuya pabya dí
ßbùhù.
25� �Y núßù ya hñâßti bi mânga nuya
ßmêhnißù, gueßù pa gueßahù. Y núßù ya
jâpi de ra cohi xqui gohui Ajuâ ndu

ma xitahù, nehe gueßù pa ri hñohù.
Hangue Ajuâ bi ßñembabi ra Abrá: “Po
ßnari ßroho ma da ßñehe ßmêfa, ma ga
jâpi gatho ya jâßi de rá ngùni ra
ximhai.”
26� �Y nußahù go yá mùdißihù bá pênßahù
rá Tßù Ajuâ pa bi zoßahù gui ñobrihù
de ri tsßoquihù pa njabù da jâpßaßihù.,34

Ra apostol Pedro ne ra apostol Xuua
bi jotßa fadi ne bi ñâui ya ndâ

4 � 1� �Ra apostol Pedro ne ra apostol
Xuua mi ßbùhnitho ja ra ndânijâ

mi zofo ya jâßi. Nepù bi zøni ßraya
macjâ ne ra ndâ de ya nsunijâ, ne ya
saduceo núßù himi camfri gue da
yopa nte núßù ya xa du.
2� �Nepù nußû bi bø yá cuê ngueßâ ra
Pedro ne ra Xuua mi xipabi ya jâßi gue
ra Zidada Jesu xqui yopa nte de ra du,
hangue mi utuabißù gue gatho ya jâßi
ma da yopa nte.
3� �Nußbû nuya jâßißù ßbestho bi gù
ntsßâhni ra Pedro ne ra Xuua, ne bi
zitsßi pa bá cotßa fadi. Y asta rá hyaxßâ
mi ma da nhyanthyâ, ngueßâ núßâ ra
paßâ ya bi nde.
4� �Pe ya xi mi ndunthi núßù toßo xqui
ßyøde ne xqui gamfri núßâ mi mânga
ra Pedro. Ya ngu mi cùtßa ßmo ya
ßñøhø xqui gamfri, y himi pa ßmede ya
ßbêhñâ nixi ya bâtsi.

5� �Nurá hyaxßâ bi muntsßa nuni
Jerusale nuyá ndâxjua ndâ ya xodyo
ne ya xahnate de ra ley ne gatho
maßra ya ndâ gá xodyo.
6� �Gathoßù bi muntsßa mahyêgui co ra
Anás núßâ toßo mrá dânga ndâ gá
macjâ, nehe mi ßbùhni ra Caifá ne ra
Xuua ne ra Jandro, ne gatho maßra ya
ßñøhø núßù mi ja te yá njaui ya dânga
ndâ gá macjâ.
7� �Nepù nußû bi manda bá tsßi ra
apostol Pedro co ra apostol Xuua ne
bri ßbaßma madetho de gueßù pa bi
tßambabi, ne bi tßembabi:

—¿Toßo yá ßmêhnißihù, ne toßo rá
tsßêdi guí hâmpahù pa guí øthù njabù?

8� �Nußbû ra Pedro mi hâmpa rá
tsßêdi ra Mâca Ndâhi pa bi dâdi ne bi
ßñena:

—Núßahù gyá ndâhù de ma
hninihù Israel,
9� �ya gue guí angahe de núßâ ra hño bi
tßøßtua nuni ra zi ßñøhø mrá doua,
10� �ma ga xißahe hanja bi za bi ñânini,
pa gui pâhù ne gatho núßù maßra ya
me Israel. Nuni ra zi ßñøhø guí hanthù
ßbahni, nuni bi ñâni de rá thuhu ra
Jesucristo núßâ mrá me Nasare núßâ
gá ponthù ja ßnara pontßi, pe nußà bi
ßyøtße Ajuâ pa bi yopa nte de ra du.
11� �Núßà go gueßâ gá ùtsahù, nja ngu
núßù ya hyøngu mi ßbùi mayaßbù bi
føthmâbù ra mùdi do núßâ mi ma xa
hyoca rá nijâ Ajuâ. Pe nubyá go gueßâ
ra mùdi do bi mêgui Ajuâ pa bi hyø rá
nijâ.
12� �Joßo maßna toßo da za da pøhøguihù,
hønsê ma zi Hmuhù ra Jesu, ngueßâ
joßo maßna toßo bá ßbêhni nuua ja ra
ximhai pa da pøhøguihù, hønsê ra
Jesu go gueßâ bá ßbêhni ne go gueßâ
tsa da pøhøguihù.

13� �Nußbû nuya ndâ mi ßbùhni xi bi
ßyø ngueßâ bi hyandi gue ra Pedro ne
ra Xuua himi tsu, ne mi pâdi gue
himyá ßñøhø dega dânga mfâdi
ngueßâ myá hyoya jâßi. Pe bi bâdißù
gue mi gueßù ßraya ßñøhø xqui ßñoui
ra Jesu.
14� �Pe nußû himbi za te bi dâtuabi ra
Pedro ngueßâ bi hyandi mi ßbahni con
gueßù núßâ ra zi doua xqui ñâni.
15� �Nußbû núßù ya ndâ bi ßbêpabi ra
Pedro ne ra Xuua ne núßâ ra ßñøhø
mrá doua da bøhmâ de habù xqui
muntsßißù, ne bi ßñùßtißù ßna ngu ßna,
16� �ne bi ßñémbi:

—Xibya, ¿te ga øthù co nuyù ya
ßñøhøyù? Ngueßâ núßâ xa ßyøßtua
nuna ßñøhø mrá doua, ya pâdi gatho
ya jâßi nuua ja ma hninihù Jerusale,
y hingui tsa ga cønihù.
17� �Ha nujû ya hindí nehù da fâdi de
guehna habùraza, hangue ma ga

høßtuahù ra hñâ gue ya hinte da sigui
da mâ, ne ya hinto da zofo de rá
thuhu ra Jesu.

18� �Nepù bi tsßohna maßnaßqui ra
Pedro ne ra Xuua ne núßâ ra ßñøhø
mrá doua, ne bi tßembabißù:

—Ya ote ma xqui mâñhù, ne ya
oxqui ma gui zofohù maßra ya jâßi de
rá thuhu ra Jesu.

19� �Nußbû nura Pedro ne ra Xuua bi
dâdi ne bi ßñena:

—¿Ha gue guí beñhù xá hño
njabù ja rá thandi Ajuâ gue go rí
ßñepi ga øßtßahe ri pahahù que rá
paha Ajuâ?
20� �Ngueßâ nuje hinda za toßo da
hñâgahe ga mâñhe de núßâ stá hanthe
ne núßâ stá øhe.

21� �Nußbû núßù ya ndâ hinte bi
ßyøßtuabi ra Pedro ne ra Xuua, hønsê
bi xipabi gue ya hinda sigui da zofo
ya jâßi, nepù bi hyêguitho. Himbi za
te bi ßyøßtuabi ngueßâ mi tsu ya jâßi
xa bø yá cuê, ngueßâ gatho ya jâßi xi
mi xøcambeni Ajuâ po rá ngue núßâ
ra ßñøhø xqui ñâni.
22� �Ngueßâ núßâ ra ßñøhø xqui ñâni ya
mi pêßtsa thogui ñote njêya.

Ya gamfri bi ßyapabi
Ajuâ mahyêgui

23� �Nu mi thêgui ra apostol Pedro
ne ra apostol Xuua bi ma bá cßâßtsa
núßù maßra ya gamfri pa bi metuabi
núßâ xqui xipabi ya ndâ gá macjâ ne
yá ndâxjua ndâ ya xodyo.
24� �Ha nu mi ßyøde ya gamfri, bi
xøcambeni Ajuâ co ßnadra mfeni ne bi
ßñenaßù:

—Ma zi Hmußihe, nußi go gueße grá
Ajuâ gá hoca mahetsßi ne ra ximhai ne
ra ndehe ne gatho núßâ te ja.
25� �Ne nußi po ra Mâca Ndâhi gá xipa ri
ßbêgo ra Davi da mânga njaua:

Ya jâßi bi muntsßi pa bi ßñùßtißù
da ßyøtßa ya ntsßoßmùi,

pe núßâ ra ntsßoßmùi bi beñßù da
ßyøtße, hinda za da ßyøtße.

26Bi muntsßa ya ndâ de gatho ya
hnini de ra ximhai

pa bi ßñùßtißù da ùtsa Ajuâ ne ra
Cristo núßâ xa hñutsßißâ pa da
ndâ.

27� �Ngueßâ xi majuâni ja nuna
hnininâ bi muntsßa ra ndâ Erode ne
ra Poncio Pilato co ya me Israel ne co
núßù hingyá me Israel, pa bi ùtsa nuri
mâca Tßù ra Jesu núßâ xcuá pêhni pa
da ndâ.
28� �Ne bi ßyøtßeßù ngu núßâ gá beni ne
gá mânga mayaßbù gue mahyoni da
nja.
29� �Nubya ma zi Hmußihe, hyanda núna
te øtcahe ya jâßi, ne faxcahe pa hinga
ntsuhe ga ñâhe de ri mâca noya,
ngueßâ go dí pêpßahe.
30� �Ne nußi go ma gui hñuxa ri ßyê ja ya
daßthi pa da ñânißù ne da hyanda ya
jâßi. Ne gui ßyøtßa ndunthi ya ntßudi ne
ya dânga tßøtße de rá thuhu ri mâca
Tßù ra Jesu.

31� �Ngu xi bi uadißù bi xøcambeni
Ajuâ, bi hmânga ra ngu habù xqui
muntsßißù, ne gatho núßù mi ßbùhni bi
hñânga rá tsßêdi ra Mâca Ndâhi, ne bi
ñâ ntsßêdißù de rá noya Ajuâ, ne ya
hinto mi tsu.

Gatho núßâ mi pêßtsa ya gamfri myá
mêti ßna ngu maßna

32� �Y gatho núßù ya xqui gamfri
Ajuâ mi ßnada yá mfeni, ne mi ßnada
yá hmâteßù. Ne mi mfaxßù ßna ngu
maßna núßâ te mi øßtua ra ßbêdi,
ngueßâ gatho núßâ mi pêßtsißù mrá
mêti mahyêgui, ne ni ßnara cu himi
pêßtsa ni ßnara tßøtße núßâ mrá mêtisê.
33� �Ne co ndunthi ra tsßêdi mi pêßtsa ya
apostol bi damajuâni gue xqui yopa
nte de ra du ma zi Hmuhù ra Jesu, ne
Ajuâ xi bi matsßißù.
34� �Ha ni ßna de gueßù hinte mi øßtua ra
ßbêdi, ngueßâ gatho núßù toßo mi pêßtsa
yá hai ne yá ngu bá pa gatho, ne bá hâ
gatho núßâ ra bojâ mi hâni de yá hai
ne de yá ngu,

35� �ne bi umbabi ya apostol. Y nuya
apostol go gueßù mi hecuabi cada
ßnara gamfri ngu núßâ te mi øßtua ra
ßbêdi gueßâ mi tßumbabi nehe.
36� �Ne mi ßbùhni ßnara cu mrá thuhu ra
Jose mrá me Chipre mrá levita. Ne bi
hñußmbabi ya apostol dra Berhna, rí
bøni da ßñena Núßâ Toßo Hußmba yá
mùi ya Jâßi.
37� �Nußà bi pa ßnará haißâ ne bá hâ
gatho ra bojâ pa bi umbabi ya apostol.,45

Ra Ananía ne ra Safira ya hyate

5 � 1� �Pe mi ßbù maßna ra gamfri mrá
thuhu ra Ananía ha nurá ßbêhñâ

mrá thuhu ra Safira. Núßû bi pa ßnara
hai myá mêtißù.
2� �Nepù bi beñßù gue hinda unga gatho
ra bojâ de núßâ xqui pa yá hai, hangue
bi zâma ßna tùi ra bojâ ra cu Ananía.
Ne mi pâsê co rá ßbêhñâ gue xqui
zâma ra bojâ. Nußbû ra cu Ananía bi
hñâxa núßâ ra bojâ bi hyeque pa bá
umbabi ya apostol, ßñena gatho ra
bojâ mi hâ, pe hina.
3� �Nepù ra apostol Pedro bi ßñembabi:

—Ananía, ¿hanja xcá hopi xa
hyaßaßi ra Satá pa xcá hyathmâ ra Mâca
Ndâhi? Ngueßâ hingá unga gatho núßâ
ra bojâ gá hâni de ri hai gá pa ngu núßâ
gá mâ gue mi xøgue ra bojâ.
4� �¿Ha gue hingo ri mêtihmâ ra hai?
¿Ha gue hingo ri mêtihmâ ra bojâ
nehe? ¿Hanja gá beni gui ßyøtße njabù?
Ya xcá ncßuamba ja rá thandi Ajuâ,
hingue hønsê con guecje.

5� �Ha nu mi ßyøde nuya ya noya ra
cu Ananía ßbestho ra oraßâ bi dagui bi
du. Y gatho núßù toßo mi ßbùhni ne
gatho núßù maßra toßo bi ßyøde de
núßâ xqui nja, gathoßù xi bi ntsu.
6� �Nepù nuya bâtsßñøhø mi ßbùhni bi
ßmai bá jùtsßi ne bi mantßi bi dutsßißù
pa bi ma bá agui.

7� �Nepù xqui tho ngu hñu ora bi
zøhø rá ßbêhñâ ra cu Ananía nehe
habù mi ßbùi ya gamfri, pe nußà nixi
mi pâdi te xqui nja.

RA ECHO 4, 5 208

8� �Nepù ra apostol Pedro bi ßyambabi
de ra bojâ, ne bi ßñembabi:

—¿Ha gue gueßâ bi muui núßâ ra
hai gá pahù?

Nußbû núßâ ra nju bi dâdi ne bi
ßñena:

—Hâhâ, gueßâ bi muui.
9� �Nepù ra Pedro bi ßñembabi:
—¿Hanja gá cohui ßnara cohi ri

dâme pa gui hyathmâhù rá Mâca
Ndâhi Ajuâ? Ndi, ßbapù møte ja ra
gosthi núßù toßo ja bá juadi bá acßa ri
dâme, y nubyá e da duxßaßi nehe pa
da ßyacßaßi.

10� �Y ßbestho nura oraßâ ra nju
Safira bi dagui bi du ja yá ua ra
apostol Pedro. Ha ngu mi yùtßa núßù
ya bâtsßñøhø bi hyandi gue ya xqui
du núßâ ra nju nehe, ßbestho bi
dutsßißù pa bi ma bá agui nehe habù
xqui ßyacuabißù rá dâme.
11� �Nepù gatho ya gamfri xi bi hñâxa
ßnara dânga tsu, nehe gatho núßù
maßra toßo bi ßyøde de núßù ya tßøtßeßù,
xi bi ntsußù.

Bi hnequi ndunthi ya ntßudi ne
ndunthi ya dânga tßøtße

12� �Nuya apostol bi ßyøtßa ndunthi
ya ntßudi ne ndunthi ya dânga tßøtße
ja yá thandi ya jâßi. Mri muntsßa
gatho ya gamfri mahyêgui ßna
mfenitho ja ra porta núßâ rá thuhu
ra Porta de ra Salomó.
13� �Gatho núßù himyá gamfri xi mi tsu
da muntsßi co ya gamfri, pe nuya jâßißù
mi eßtsua yá nsußù.
14� �Ne ßnara pa ngu ßnara pa mi ßyo mi
camfri ndunthi ya jâßi, ya ßñøhø ne ya
ßbêhñâ.
15� �Ne ßyo mi fâdi, hangue asta mi
thuxa ya daßthi pa mbi ßbêgui co yá
mfidi ja yá hyo ya ßñu pa nura ora da
thohni ra apostol Pedro, hønsê co rá
xudißâ da goßma núßù ya daßthi, núßû
ßbestho da ñâni.
16� �Gatho núßù ya hnini mi ja gueta
Jerusale mi pa ya jâßi pa guehni mi

tsixa ya daßthi ne núßù toßo mi pêßtsa
ya tsßondâhi, y gatho mi ñâni.

Ya apostol bri jù ntsßâhni

17� �Nepù bi njùxa ra dânga ndâ gá
macjâ ne ya saduceo núßù myá
mfatsßißâ, ngueßâ xi bi bø yá cuêßù
ngueßâ mi ne da nsêhêßù ne ya
ndunthi ya jâßi mri dêna ya apostol.
18� �Nepù bi gù ntsßâhni ya apostol ne bi
gotßa fadi.
19� �Nepù núßâ ra xuuißâ ßnará ênxê Ajuâ bá
ehe pa bi xoca ra gosthi fadi, ne bi pønga
pa thi ya apostol, ne bi ßñembabi:

20� �—Rí maha ja ra ndânijâ ua
zofohùni ya jâßi, ne xipabihù ra hoga
noya de nuna ra ßraßyo te.

21� �Nepù rá hyaxßâ xi ßnitho, nußû
bi ma pa ja ra ndânijâ ngu núßâ xqui
xipabi rá ênxê Ajuâ. Y ngu mi zøni bi
yùtßa mbo ßbestho pa bi zofoni ya
jâßi.

Y de mi zofo ya jâßi ya apostol,
nura dânga ndâ gá macjâ ne yá
mfatsßi bi ßyøtßa ßnara hmuntsßi con
gatho ya ndâ de ra hnini Israel. Ne bi
mêhna toßo mi ma dua tsi núßù ya
apostol mi jotßa fadi.
22� �Ha nu mi zønga núßù ya nzintsßâhni
ja ra fadi, ya mi joßoni ya ßyofadi.
Nußbû nußû bá dâma pengui pa bi mâ
gue ya mi joßonißù,
23� �ne bi ßñenaßù:

—Dá tsùhe ra fadi xi mi jotßi xá
hño, ne nuya nsufadi ja mi ßbahni ja
ra gosthi, pe nu ndá xocje ra gosthi
hinto dá tsùheni mbo.

24� �Nu mi ßyøde njabù nura dânga
ndâ gá macjâ ne ra ndâ de ya nsunijâ
ne maßra ya ndâ gá macjâ, xi bi du yá
mùi, ne himi pâdi te da beni, y mri
ßñémbißù:

—Xibya ¿te rí bømbyaßâ?
25� �Nepù bi zøhø ßnara jâßi bi

ßñembabißù:
—Núßù ya ßñøhø gá cothmâhù

fadi, ya bí ßbùhni ja ra ndânijâ bí
zofo ya jâßi maßnaßqui.

26� �Nußbû ra ndâ de ya nsunijâ bi
mêui ya gùntsßâhni pa bá yopa jù ya
apostol. Bá jù pe hinte bi ßyøßtuabißù
ngueßâ mi tsu xa bø yá cuê ya jâßi y
xa hyøxa ncßahni.
27� �Nepù bi zixa ya apostol ja ra
hmuntsßa ndâ gá xodyo, ne ja bi
ßbaßmni ja yá thandißù. Nepù núßâ ra
dânga ndâ gá macjâ bi ßñembabi:

28� �—¿Ha gue hindá xißahe gue ya
hinxcá zofohmâhù ya jâßi ne ya
hinxcá ñâhmâhù de rá thuhu ra
Jesu? Nußbû ¿hanja hinxcá ßyøhù? Ya
gatho ya jâßi de guecua Jerusale xcá
zofohù de ri noyahù. Ne go guí ne
gui hyøxcahe ra thaibya de rá du
núßâ ra ßñøhøßâ.

29� �Nußbû ra apostol Pedro ne
gatho maßra ya apostol bi dâdi ne bi
ßñeñßù:

—Nuje maßna rí ßñepi ga øthe
Ajuâ que yá hmanda ya meximhai.
30� �Ajuâ núßâ toßo mi xøcambeni ndu
ma xitahù go gueßâ bi ßyøtße pa bi
yopa nte ra Jesu de ra du, masque
nußahù gá ponthù ja ßnara za asta
himbi hñu ri mùihù gá hyohù.
31� �Y nubyá Ajuâ xa ßñegui ja rá ßñêi pa
da ndâ. Y núßà go gueßâ ra Pøhøte
zoßahù gatho núßahù gyá me Israelhù
pa gui ñobrihù de ri tsßoquihù ne da
punßahù.
32� �Nuje dí dahe majuâni de gueßâ, ne
ra Mâca Ndâhi ri damajuâni de gueßâ
nehe. Nehe Ajuâ ri umba ra Mâca
Ndâhi núßù toßo øteßâ.

33� �Ha nu mi ßyøde njabù ya ndâ xi
bi bø yá cuê ne asta mi ne xa
hyohmâ ya apostol.
34� �Pe mi ßbùhni ßnara ßñøhø mrá
fariseo mrá thuhu ra Gamalie, núßà mi
ßnara xahnate de ra ley, y gatho ya jâßi
xi mi numahñoßâ. Nußà bi ßmai ne bi
manda dra pønga ßna zi ora nuya
apostol.
35� �Nepù nura Gamalie bi ßñembabi
gatho núßù ya jâßi xqui muntsßini:

—Núßahù compahù de Israel,

beñhù ßmêtßo xá hño núßâ guí ne gui
ßyøßtuahù nuya ßñøhøßù.
36� �Beñhù gue pêßtsa ßraya pa bi nanga
ßnara ßñøhø mrá thuhu ra Teuda mi hu
rá mùi gue mi pêßtsa ßnara nsu ne mi
ne da ndângui de maßra, hangue bi
dêna ngu goho nthebe ya ßñøhø. Pe
nura Teuda bi tho, ne gatho núßù toßo
mri ßñoui bi nxani ne bi nhuati
gathoßù.
37� �Nepù ßmêfa de gueßâ bi ßmù maßna
ra ßñøhø mrá thuhu ra Juda mrá me
Galilea. Ne núßù ya pa dega nthuxa
thuhu, nußà bi ßyùßta ndunthi ya jâßi pa
go bri thênißâ. Ne ßmêfa nußà bi tho
nehe, ne bi nxanga gatho yá jâßi núßù
mri ßñoui.
38� �Hangue nuga dí xißahù, maßna xá
hño hyêhù dí ßyobù nuya ßñøhøßù.
Nußbù núßâ øtßeßù go xa bensêhê, pêßtsi
ga hanthù da nhuati nehe.
39� �Pe nußbù go rá mêti Ajuâ núßâ øtßeßù,
nußbû hinda za gui hñâcuahù. Ngueßâ
ßbù gui ßyøthù njabù, ja ra uênda go
grí ntuñhù co Ajuâ.

40� �Y núßù mi ßbùhni ja ra hmuntsßi
bi ßyøde núßâ ra tsßofoßâ. Hangue bi
yopa cùßta mbo ya apostol pa hønsê
bi naßmbabi ne bi yopa hyøßtua ra
hñâ gue ya hinda sigui da ñâ de rá
thuhu ra Jesu, nepù bi hyêgui bi
maßù.
41� �Y de mi bønga ya apostol de guehni,
xi mri johyaßù ngueßâ Ajuâ xqui umba
nsêqui da tho ßnara ßbêtsa po rá thuhu
ra Zidada Jesu.
42� �Ha hyastho himi tsayaßù da zofo ya
jâßi de ja ra ndânijâ, ne mi pa ja ya
ngu mi mânga ra hoga ntßøde de ra
Zidada Jesucristo.,56

Bri thahna yoto ya maste

6 � 1� �Nuya paßù mri xu maßra ya
gamfri. Ne mi ßbùhni ßraya cu mi

ñâ griego. Nepù nußû bi ßñembabi
núßù ya cu mi ñâ de yá hñâqui ya
xodyo, ne mi ambi hanja himi
tßumbabi te da zi xá hño núßù yá

viuda ya griego ra ora mi tßumba te
da zi ya hyoya ne núßù maßra ya
viuda, ngueßâ nußû hyastho mi tßumbi
te da zi.
2� �Nepù núßù ßrêtßamayoho ya apostol bi
zohna gatho ya cu pa bi muntsßi ne bi
ßñembabißù:

—Ma zi cußihe, nuje dí ßbùhe pa
ga mâñhe rá noya Ajuâ, ne hingui tsa
ga tsayahe ni ßna ora pa da za go ga
hecuahe núßâ te da zi núßù hingui
tsùpabi.
3� �Hangue mahyoni gui huañhù yoto ya
cu de guecjù núßù xcá hanthù ßyo xá
hño ne hâmpa rá tsßêdi ra Mâca Ndâhi
ne xi di ja yá mfâdi. Núßû go gueßù dyá
uênda da mê nuna ßbêfinâ.
4� �Ha nuje ma ga sigui ga aphe Ajuâ ne
ga mâmfe rá noyaßâ.

5� �Ha nu mi ßyøde bi sipa njabù ya
cu, gatho xi bi hoßù. Rá mùdi, bri
huahna ra cu Teba núßâ mi pêßtsa
ndunthi ra jamfri ne mi hâmpa rá
tsßêdi ra Mâca Ndâhi. Nepù bi
huahna ra cu Lipe, ne ra cu Procoro,
ne ra cu Nicano, ne ra cu Timu, ne ra
cu Parmena, ne ra cu Cula núßâ ra me
Antioquía xqui nxodyo ngueßâ xqui
dêmba yá leyßù.
6� �Ne bi tsßixa pa habù mbi ßbùi ya
apostol pa bi ßyapabi Ajuâ por gueßù.
Nepù ya apostol bi hñuxa yá ßyê ja
núßù ya cu xqui thahni.

7� �Y njabù maßna mri ntùnga rá
noya Ajuâ, ne mri xu ndunthi ya
gamfri nuni Jerusale, ne ndunthi ya
macjâ bi gamfri rá noya Ajuâ nehe.

Ra Teba bri jù ntsßâhni

8� �Ha nura cu Teba xi mi hâmpa rá
tsßêdi Ajuâ ne mi ja rá mfâdi pa mi
pêpa rá ßbêfi Ajuâ, mi øtßa ya dânga
tßøtße ne ya ntßudi de ja yá thandi ya
jâßi.
9� �Y nuni ja yá nijâ ya xodyo núßâ mrá
thuhu ya Nzâi ßBêgo xa Thøgue, ja mi
ßbùhni ßraya ßñøhø núßù mri ßñoui ßraya
me Cirene, ßraya me Alejandría, ßraya

me Cilicia, ne ßraya me Asia, gathoßù
bi mùdi bi ntsanoyaui ra cu Teba.
10� �Pe nußû himi tsa te da dâtuabißâ
ngueßâ nußà mi hâ ra hoga mfâdi ne mi
hâmpa rá tsßêdi ra Mâca Ndâhi pa mi
ñâ.
11� �Nepù núßù ya jâßißù bi ßyùßta ßraya
ßñøhø ne bi gußtuabi pa da mânga ya
ncßuamba ne da ßñena njaua: “Nuje stá
øhe gue nura ßñøhøßâ xa ñâmaßñù de
ra Moise ne de Ajuâ.”
12� �Hangue bi bø yá cuê yá ndâxjua ndâ
ya xodyo ne ya xahnate de ra ley ne
gatho ya jâßi. Nepù bri jù ra cu Teba bi
tsßixa ja ra hmuntsßa ndâ gá xodyo.
13� �Ne bri japabi ßraya jâßi da hyøxa ra
thai ra cu Teba ne bi ßñenaßù:

—Nuna ßñøhøni hingui tsaya
ñâmaßñù de nuna ra mâca nijâ ne de
rá ley ra Moise.
14� �Nuje go stá øhe núßâ xa mâni xa
ßñena gue núßâ ra Jesu mrá me Nasare
ma da huata nuna nijâ ne ma da pata
ma nzâihù núßù bi ßñutcahù ra Moise
ga øthù.

15� �Nepù gatho núßù toßo mi ßbùhni
ja ra hmuntsßi xi mi heta ra cu Teba
ne mi handuabi rá hmi gue mi ngu rá
hmi ßnará ênxê Ajuâ.,67

Ra Teba bi mâmba rá noya Ajuâ

7 � 1� �Nepù de gueßâ ra dânga ndâ gá
macjâ bi ßyambabi ra cu Teba ne

bi ßñembi:
—¿Ha gue xi majuâni xcá

ñâmaßñù de Ajuâ ne de ra Moise?
2� �Nußbû ra cu Teba bi dâdi ne bi

ßñena:
—Núßahù ma cußihù, ne núßahù ma

ndâßihù xcá muntshùua ßnadbù, ßyøhù
núna ma ga xißahù. Ajuâ núßâ xá
nsunda bi zofo ndu ma xitahù ra Abrá
núßbù hinxqui matho pa ja ra hai Arán
ne mi ßbùhnitho Mesopotamia.
3� �Ne bi ßñembabi: “Pøni de guecua ri
hai, tsopù núßù ja te ri njaui, ne grí ma
pa maßna ra hai núßâ ma ga ußtßaßi pa
ja gui ßbùhni.”

4� �Nußbû bi bøni de guehni habù mi
ßbùi, habù myá hai ya Caldeo, ne bi
ma pa bá ßbù ja ra hai Arán. Ha nu mi
du rá dada, Ajuâ bá tsi pa guecua
habù dí ßbùhùbya, ja bi ßmùcua
neheßâ.
5� �Pe nu Ajuâ himbi umbabiua ni ßna
xêni ra hai pa drá mêtißâ, pe xqui
ñâßtuabi gue nuna hai habù dí
ßbùhùbya go drá mêtißâ ßmêfa ne gatho
yá jâßi de rá jißâ núßù da ßmùi ßmêfa. Pe
nuya paßù ra Abrá hinxqui mêßtstho ni
ßnara bâtsi.
6� �Y Ajuâ bi ßñembabißâ: “Nuri bâtsi ri
ßbêto ne ri mbongßbêto ma da ßmù ja
ßnara hai habù hindyá mêtißù ngueßâ
dya nzøhøtho de guehni. Ne ja ma da
ßmùhnißù ngu goho nthebe njêya, ne
ma da ßmêgothoßù, ne ma da tßøßtua
ndunthi ra ntsßoßmùi.”
7� �Nehe bi ßñembabi Ajuâ: “Nuga go ma
ga hâßmba nguênda ya jâßi de núßâ ra
hnini habù ma da ßmêgoßù. Ne ßmêfa
ma ga yopa tsi de guehni pa da ßñehe
da mêpcagui de guecua.”
8� �Nepù Ajuâ bi gohui ßnara cohi ra
Abrá, ne bi manda gue gatho yá bâtsi
yá ßbêto ne yá mbongßbêto da mêßtsa
ßnara seña ja yá ndoßyo de núßâ ra cohi
bi gohi. Hangue nu mi ßmùi rá tßù ra
Abrá núßâ mrá thuhu ra Isaac, nurá
hñâto ma pa de xqui ßmùi bi ßyøßtua
núßâ ra seña xqui gohui Ajuâ da ßyøtße.
Ne guetßâ bi ßyøtßa ra Isaac co rá tßù
núßâ mrá thuhu ra Cobo, ne guetßâ bi
ßyøtßa ra Cobo co núßù ßrêtßamayoho
yá tßù, y go gueßù yá dada núßù
ßrêtßamayoho ya ßmùi de Israel.

9� �Nepù núßù yá tßù ra Cobo xi bi
ùtsa ßna de nuyá cu núßâ mrá thuhu
ra Jose. Hangue nußû bi papabi ya
me Egipto núßâ yá cußù, ne bi tsßitsßi
pa guehni. Pe Ajuâ himbi hyêsêßâ.
10� �Hangue xi bi ñâni de ja yá
tsßothogui bi thogui, ne bi umba
ndunthi ra mfâdi ne bi matsßi pa njabù
ra Faraó bi hopa rá ßmùi. Ra Faraó go
gueßâ mrá ndâ de Egipto. Nepù ra

Faraó bi umba ßnará nsu ra Jose pa bi
gohi ngu rá ñoho de gueßâ, ne bi
manda maxøgue ja rá ngu ra Faraó.

11� � ßMêfa bi nja ßnara dânga thuhu
nuni Egipto ne nuni Canaán, ne bi
nja ßraya dânga dumùi, ne bi ßñotho
te bi zi ndu ma xitahù. Himi tsùdi
habù da dai ngueßâ mi otho te da
dañßù.
12� �Nepù ra Cobo bi ßyøde gue mi ja ra
trigo nuni Egipto, hangue bi mêhna yá
tßù pa guehni. Gueßâ ra mùdi ßmißqui bi
ma pa Egipto.
13� �Nepù nurá ñoßqui bi maßù, ra Jose bi
xipabißù toßo mi gueßâ pa bi bâdißù gue
go mi gueßâ myá cu. Hangue nura
Faraó bi bâtuabi yá jâßi ra Jose.
14� �Nepù nura Jose bá pêmpa ra noya
rá dada pa da ma da ßmù Egipto con
gatho maßra yá jâßi. Nußû mi hñußrate
ne ßrêtßamacùtßa.
15� �Nepù ßbestho bi maßù pa Egipto. Y
nepù ja bá tunißâ, ne ja bá tuni gatho
yá tßù, y núßû go gueßù ndu ma xitahù.
16� �Ne ßmêfa de ya xqui thogui ndunthi
ya jêya de xqui dußù, bá thâmpa yá
ndoßyoßù de guehni pa e bi tßacua ja
yá hai nuni Siquem ßnara hnini de
Canaán. Ne bi tßacuabi nuyá ndoßyo ja
ßnara ntßagui xqui danga ndu ra Abrá
xqui damba yá tßù ra Amor nuni
Siquem.

17� �Y ya xqui nxânda ndunthi yá
tßù yá ßbêto ne yá mbongßbêto ra
Cobo nuni Egipto, ne ya mi ma da zø
ra pa da hñânga núßâ ra hñâßti xqui
xipabi Ajuâ ra Abrá.
18� �Nepù de núßù ya paßù bi ßmù maßna
ra ndâ núßâ himi pâdi toßo mi gueßâ ra
Jose ne te xqui mêfißâ, ngueßâ ya mi
pêßtsa ndunthi ya jêya xqui dußâ.
19� �Núßâ ra ndâßâ xi bi ßyøßtua ra
ntsßoßmùi núßù ndu ma xitahù. Ne bi
manda dra japi da ßyêi gatho yá zi
ßuêne núßù myá tsßùntßù, pa njabù da
du gathoßù.
20� �Y gueßù ya pa bi ßmù ra Moise, y
Ajuâ xi mri hopa rá ßmùi. Nußà bi tede

rá dada ne rá nânâ hñu nzânâ ja yá
ngußù.
21� �Nepù bi thogui núßù hñu nzânâ,
nußû bi ma bá êi ngueßâ njabù xqui
manda ra Faraó da tßøtße. Pe ßnará
tßixu ra Faraó bá jùxa ra Moise de
habù xqui tßêi, núßâ mrá zi ßuênetho,
pa bi tede, ja ra uênda go mrá bâtsißâ.
22� �Hangue ra Moise bi te ne bi bâtua
yá mfâdi ya me Egipto, ne xi mrá
nimfeni, ne mi hâ ra tsßêdi pa da ñâ ne
pa te da ßyøtße.

23� �Nepù de ya mi pêßtsa ñote njêya
ja bi zo rá mfeni da ma da cßâßtsa ya
me Israel nuyá jâßi pa bá nu te ngra
ßmùßù.
24� �Nepù ngu mi zøni habù mi ßbù yá
jâßi, bi hyanda ßnara me Egipto mi
naßmbabi ßna de gueßù. Hangue pa bi
za bi ñânga rá jâßi, ra Moise bi hyo
núßâ ra me Egipto.
25� �Nura Moise mi beni yá jâßißâ xa
unga nguênda gue Ajuâ xqui mêhnißâ
pa da ñânißù, pe nußû himbi zo yá
mfeni ua mrá ßmêhni Ajuâ ra Moise.
26� �Nepù rá hyaxßâ bi yopa thohni ra
Moise, ne bi hyanda yoho ya me Israel
mri ntunsêhê. Ne mi ma da hyequeßù
ne bi ßñembabi: “Nußahû gyá me
Israelhù, ne grí ncuhù. ¿Hanja grí
ntunsêhù ßna ngu maßna?”
27� �Nepù núßâ toßo mi naßmba núßâ
maßna, bi umba ßnara ntßentßi ra Moise
ne bi ßñembabi: “¿Toßo xa hñuxßague
dega nzaya ne dega ndâ pa go gui
hñâgahe núßâ dí øthe?
28� �¿Ua gue guí ne gui hyogagui nehe
ngu gá øßtua ra me Egipto mande?”
29� �Nu mi ßyøde njabù ra Moise xi bi
ntsu, ne bi ßbatßi bi ma pa ja ßnara hai
rá thuhu Madián, y ja bá ßbùhni dega
nzøhø, y ja bá nthâtini ne bi mêßtsa
yoho yá tßù.

30� �Ne ya xqui thogui ñote njêya de
xqui bønga ra Moise de Egipto pa bá
ßbù ja ra hai Madián, nepù ßnara pa
xqui bønga de rá ngu mbi ßyo asta ja
rá ua ßnara tßøhø rá thuhu Sinaí. Ne

de guehni bi hyanda ßnara ßbai gá
ndâpo mi zø ßnara faspi madetho de
gueßâ, ne mi ßbahni ßnará ênxê Ajuâ
madetho de ra faspi.
31� �Nepù nura Moise himbi bâdi há bi
nja, pe bi uatßa ja ra faspi pa bi hyandi
te rá ßbêßâ, ne bi ßyøde bi ñâ Ajuâ y bi
ßñembabi:
32� �“Nuga go gueque rá Ajuâgui ra
Abrá, ra Isaac, ra Cobo, ne gatho núßù
maßra ndu ri xitahù.” Nußbû ra Moise
asta mri huâtßi co ra ntsu hangue ya
himi nehmâ da sigui da hyanda núßâ
ra faspi mi handi.
33� �Ha nu Ajuâ bi ßñembabi: “Cßoßta ri
zêsthi ngueßâ nuua habù guí netßi
guehna ßnara mâca hai xá ntßaxi.
34� �Xi majuâni stá handa nuya
tsßothogui thogui ma jâßi nuni Egipto,
ne stá øtua yá tsßonißù, ne stá ehe pa
ga ñâni. Nubya ma ga pêñßaßi gui yopa
penga Egipto.” Njabù bi xipabi Ajuâ ra
Moise.

35� �Masque nuyá jâßi ra Moise xqui
ùtsaßâ ne xqui ßñembi: “¿Toßo xa
hñuxßague dega nzaya ne dega ndâ
pa go gui hñâgahe núßâ dí øthe?”, pe
xi majuâni go Ajuâ xqui mêhna ra
Moise pa da ndâ ne pa da zinga núßù
yá jâßi mbi o ja yá ßyê ya me Egipto,
ngueßâ njabù xqui xipa rá ênxê Ajuâ
núßâ bi hnequi madetho de ßnara
faspi nuni ja rá ua ra tßøhø Sinaí.
36� �Nepù ra Moise bá penga pa Egipto
pa bá tsinga gatho ya me Israel núßù
mbi ßbùhni. Ne bi ßyøtßa ndunthi ya
dânga tßøtße ne ya ntßudi nuni Egipto
ne ja ra Thênga Ndehe, nehe bá øtßa
nuni ja ra mbonthi habù bá ßyoßù ñote
njêya.
37� �Go guetßâ ra Moise núßâ bi xipabi yá
jâßi núßù myá me Israel bi ßñembi:
“Ajuâ ma da hñuxßahù ßna de gueßahù
pa drá ßmêhnißâ ngu xa hñuxcagui
nehe. Y núßà ma gui ßyøtehù núßâ da
xißaßihù.” Njabù bi xipa ra Moise yá jâßi.
38� �Nura Moise go guetßâ mi ßñoui ya me
Israel nuni ja ra mbonthi, ne ja bi

muntsßinißù ja ra tßøhø Sinaí. Ne ja bi
ñâuini ra Moise rá ênxê Ajuâ. Nepù ra
Moise bi xipa ndu ma xitahù ngu núßâ
xqui xipa ra ênxê. Njabù ra Moise bi
hñânga ra noya dega te pa bi ßracjù nehe.

39� �Pe núßù ndu ma xitahù himbi ne
bi ßyøta ra Moise, ne himi ne go da ndâ
de gueßù, ne bi benga ja yá mfeni gue
maßna xá hño da mengui pa Egipto.
40� �Ha nu mi ma ra Moise bá ñâui ra
ênxê, nußbû nuya jâßi bi ßñembabi ra
Aarón: “Stá beñhe gue xá hño ßbù ga
hocjù ßrama ajuâhù pa go gueßù dri
ßbêtßo de guecjù, ngueßâ nura Moise
hønsê bá jùgaguihù de Egipto pa e bi
hyêgahùua ja ra mbonthi, ha nußà,
hadifâßâ te xua jaßâ.”
41� �Hangue nußû bi hyoca ßnara tßùntfani
dega bøjâ, ne bi thopabi ya mboßoni pa
bi tßumbabißâ, ne mri nsundaßù, ne xi
mri johya ngueßâ bi hyandi gue mi
mahotho núßâ ra cßoi xqui hyocsêßù.
42� �Hangue nu Ajuâ ßbestho bi ßuegue
de gueßù, ne bi hyêpù da nsunda ya tsø
ne ra zânâ ne ra hyadi. Njabù bi ßyofo
mayaßbù ßna de yá ßmêhni Ajuâ núßâ
ena njaua:

Nußahù gyá me Israelhù,
¿haßmù rá ßnandi gá hyohù
ßraya mboßoni pa gá ñâtcahù

de núßù ñote njêya gá ßyohù ja
ra mbonthi?

43Hinhyaßmù gá øtcahù njabù.
Nußâ nguí øthù, ngrí ndudehù
núßù ri cßoihù gá hocjù pa gui
nsundahù,

ßna nguí hußmbabihù ra Moloc,
ha nußâ maßna gá hocjù ngu

ßnara tsø, nguí hußmbabihù ra
Renfán.

Hangue nubyá ma ga pøñßaßihù
de ri haihù pa ga pêñßahù asta
thogui de ra hai Babilonia.

Guehna bi xipa Ajuâ ya me Israel.
44� �Núßâ ra mbonthi habù bi ßranga

ndu ma xitahù, ja guehni xqui hocnißù
ßnara ngu dega dutu habù mi ßbêßtsa
núßâ ra xingdo habù mi ntßofo núßù

ßrêtßa ya hmanda. Núßâ ra ngußâ bi
thoqui ngu xqui xipa Ajuâ ra Moise da
hyoqui, ne ngu núßâ xqui ßñutuabi.
45� �Nepù ßmêfa núßâ ra ngußâ bi gohui
ndu ma xitahù núßù mri zi ra Josue.
Nepù bá hâßù pa nuua habù bi ntuncui
ya jâßi núßù himyá me Israel núßù bi
guui Ajuâ de guecua núßbù mi zøcua
núßù ndu ma xitahù. Y ja nura ngußâ ja
bi nsundanißù Ajuâ asta mi ßmùi ra
Davi núßâ bi ndâ.
46� �Y Ajuâ xi bi hopa rá ßmùißâ. Y ra
Davi mi nehmâ xa hyoca ßnara ngu pa
habù dra nsunda hmâhâ Ajuâ núßâ rá
Ajuâ ndu ma xitahù ra Cobo. Pe himbi
za bi hyoqui.
47� �Pe nu ßnará tßù hâ, núßâ mrá thuhu
Salomó, nußà hâ, go gueßâ bi hyocua rá
ngu Ajuâ núßâ mi behmâ da hyoca rá
dada.
48� �Masque nu Ajuâ bí ßbùi mañâ
mahetsßi, hingui ßbù ja ßnara ngu núßâ
xa thoqui co yá ßyê ya jâßi, ngu bi
ßñenga ra bâdi Isaía gue Ajuâ mi ena
njaua:

49Nuua mahetsßi ja guecua ma
hudiga habù dí ßbùi dega ndâ,

ha nu ja ra ximhai ja guehni dí
tøta ma ua.

Nehe ena: ¿Te ma ngu núßâ ra
ngu ma da thogaga ßbù?

O ¿habù ma ga ßbùca ßbù?
50¿Ha gue hingue co ma tsßêdi stá

hocaga gatho nuya tßøtße ja ja
ra ximhai?

51� �Y ra cu Teba bi sigui bi
ßñembabi ya jâßi: Pe nußahû nzântho
xi xcá njahùbù, xi xá me ri mfenihù,
hinguí ne gui ßyøhù. Guí njahù ngu
núßù ya jâßi hingui pâ Ajuâ, ngueßâ
nußahû hinguí ne gui ßyøthù núßâ
xißahù ra Mâca Ndâhi ngu mi nja ndu
ma xitahù nehe.
52� �¿Hangu hmâ yá ßmêhni Ajuâ bi
tßøßtua ra ntsßoßmùi? Y núßù ndu ma
xitahù go gueßù bi ßyøtßa njabù. Núßû
go gueßù bi hyo núßù toßo mi mâ desde
rá mùdi gue mi ma da ßñehe núßâ ra

hojâßi hinda ma da ßyøtßa ni ßnara
tsßoqui. Ha nu mi zøhøßâ, go gueßahù
gá dahù ne gá hyohù.
53� �Nußahù gá hñâñhù ya hmanda núßâ
e bi zogahù yá ênxê Ajuâ, pe hinxcá ne
xcá ßyøthù ngu núßâ bi hmandaßihù.

Rá du ra Teba

54� �Nepù mi ßyøde njabù nuya jâßi
nuya noyaßù, xi bi bø yá cuê ntsßêdi
co ra cu Teba.
55� �Pe nura cu Teba mi hâmpa rá tsßêdi
ra Mâca Ndâhi, ne bi nøxa pa mahetsßi
ne bi hyandua rá nsunda Ajuâ, nehe
bi hyanda ma zi Hmuhù ra Jesu mi
ßbahni ja rá ßñêi Ajuâ.
56� �Nepù ra cu Teba bi ßñemba ya jâßi:

—¡Ndi! Dí handa mahetsßi xogui,
nehe dí handa Núßâ Toßo e bi Njâßi bí
ßbai ja rá ßñêi Ajuâ.

57� �Y nura oraßâ gatho núßù ya jâßi
mi ßbahni bi goßta yá gu ne bi dø ya
hmafi, ne bi nestßihi ri gatho bi
mfatsßi bi mihi ra cu Teba.
58� �Nepù de guehni nuya jâßißù bi pønga
ra cu Teba de ra hnini, nepù bi cßahni.
Ne mi ßbahni ßnara bâsjâßi mrá thuhu
ra Saulo, núßà nehe go gueßâ bi
hyandua rá du ra cu Teba, nehe go
gueßâ mi supa yá he ya hyote núßù
xqui hñâqui pa bi za bi hñoteßù.
59� �Y núßâ ra ora mi thøxa ya ncßahni ra cu
Teba, nußà bi ßyapabi Ajuâ ne bi ßñena:

—Ma zi Hmußi Jesu, dí aßi gui
hñâni ma te ja ri mâca ßyêbya.

60� �Nußbû nußà bi ndandiñâhmu ne
bi ßñena:

—Ma zi Hmußi, oxqui hâßmba
nguênda nuyù ya jâßi de núßâ øtcagui.

Y ngu bi uadi bi mânga njabù,
ßbestho bi du.,78

Ra Saulo xi bi ßyøßtua ndunthi ra
ntsßoßmùi nuya gamfri

8 � 1� �Ha nura Saulo xqui dâ rá hñâ
gue da tho ra cu Teba.

Nepù ßbestho núßâ ra paßâ bi mùdi
bi nja ßnara dânga ntßùtsate contra

núßù xqui gamfri Ajuâ nuni Jerusale.
Ne bi nxanga gatho ya gamfri
habùraza maxøgue ra hai Judea ne
Nsamaria, hønsê ya apostol himbi
bønga de Jerusale.
2� �Y nu ßraya cu xi mi ja yá jamfri co
Ajuâ, go gueßù bi ßñoni pa bi ßyagui ra
cu Teba, ne xi bi nzoni ndunthi ngueßâ
xi mri mâdißù.
3� �Ha nura Saulo xi bi ßyøßtua ndunthi
ra ntsßoßmùi ya gamfri, ne ßramaßna ra
ngu mi cùtßi pa mi jùca ya ßñøhø ne ya
ßbêhñâ pa da zitsßi da gotßa fadi.

Bi hmâmba rá noya Ajuâ
nuni Nsamaria

4� �Ha núßù maßra ya gamfri xqui
ßbatßi ne xqui nxani, go gueßù mi ßyo
mi mâmba rá noya Ajuâ habùraza.
5� �Ha ßna de gueßù mrá thuhu ra Lipe bi
ma pa ja ßnara hnini nuni Nsamaria pa
bá xipa ya jâßi de ra Zidada Jesucristo.
6� �Y nuya jâßi de guehni mri muntsßi pa
mi huxa ntßøde xá hño de núßâ mi
mânga ra cu Lipe, ne mi handißù núßù
ya ntßudi mi øtßeßâ.
7� �Ngueßâ nußà mi êmba ya tsßondâhi
núßù toßo mi pêßtsi, ne nuya tsßondâhi
asta mi mafi da bøni. Ne ndunthi ya
tsßonate mi øtheßâ.
8� �Hangue njabù bi mêßtsa ßnara dânga
johya núßâ ra hninißâ.

9� �Ne mi ßbùhni ßnara ßñøhø mrá
thuhu ra Simu núßâ mrá ßñete de núßâ
ra hninißâ. Nura ßñeteßâ xi xqui hyatßa
ndunthi ya me Nsamaria, ne xi mri
ßñetsßi co núßâ rá mfâdi mi pâdi.
10� �Ne gatho nuya jâßi de guehni notsi
ndângui xi mi huxa ntßøde de núßâ mi
mânga núßâ ra ßñeteßâ, ne mi eñßù:

—Nura ßñøhøßâ hâmpa rá dânga
tsßêdi Ajuâ.

11� �Ne gatho ya jâßi xi mi huxa
ntßøde ngueßâ ya yaßmù xqui hyatßißù
co rá ntßete.
12� �Pe nu mi zønga ra cu Lipe ja núßâ ra
hninißâ bi mânga ra hoga ntßøde de rá
hmanda Ajuâ ne bi mâ de ra Zidada

Jesucristo. Nepù gatho ya jâßi bi gamfri
ne bi nxistehe, ya ßñøhø ne ya ßbêhñâ.
13� �Nehe núßâ ra ßñete mrá thuhu ra
Simu bi gamfribi rá noya Ajuâ ne bi
nxistehe. Ne nzântho bi ßñoui ra cu
Lipe, mi handa núßù ya ntßudi ne ya
dânga tßøtße mi øtße, ne nußà xi mri ßyø
de núßâ mi handi.

14� �Nepù mi bâdi núßù ya apostol
mi ßbùhni Jerusale gue ya me
Nsamaria ya xqui hñânga rá noya
Ajuâ, ßbestho bi mêhna ra apostol
Pedro ne ra apostol Xuua pa guehni.
15� �Y ngu mi zøñßù bi ßyapabi Ajuâ po
ya gamfri de guehni Nsamaria pa bi
za bi hñânga ra Mâca Ndâhi,
16� �ngueßâ ni ßna de gueßù hinxqui
hñâni thoho ra Mâca Ndâhi, hønsê
xqui nxistehe de rá thuhu ma zi
Hmuhù ra Jesucristo.
17� �Hangue ra Pedro ne ra Xuua bi
hñuxa yá ßyê ja ya gamfri, nepù nußû
ßbestho ra oraßâ bi hñânga ra Mâca
Ndâhi.

18� �Ha nu mi hyanda ra Simu núßâ
mrá ßñetehmâ gue xqui hñânga ra
Mâca Ndâhi núßù toßo xqui hñußtsua
yá ßyê ra Pedro ne ra Xuua, hangue
nußà asta bi ñâßtuahmâ ra bojâ núßù
ya apostol,
19� �ne bi ßñembabi:

—ßRacaguihù nehe núßâ ra tsßêdi
guí hâhù, pa njabù necagui da za ga
huxa ma ßyê ja ya jâßi ne nußû da
hñânga ra Mâca Ndâhi.

20� �Nepù ra Pedro bi dâdi ne bi
ßñembi:

—Maßna xá hño ßmêdiui ri bojâ.
¿Hanja xcá beni gue rá tsßêdi Ajuâ da
za da thai co ra bojâ?
21� �Hinguí pêßtsa ra nsêqui nixi rí
ßñepßaßi gui pêfi nuna ßbêfinâ, ngueßâ
hingui ho núna xcá beni de ja rá
thandi Ajuâ.
22� �Hangue nußâ mahyoni gui ßyøtßebya,
ntsøßmi de núßâ ri tsßoqui xcá beni, ne
ßyapabi Ajuâ pa xahmâ da punßaßi de
núßâ ra tsßomfeni xcá beni.

23� �Ngueßâ nuga dí handi gue xi ßnagrá
tsßomfeni ne ßnagrá ßyøtßatsßoqui.

24� �Nepù núßâ ra Simu bi dâdi ne bi
ßñena:

—ßYaphù tsßù Ajuâ por gueque, pa
hinda njabù ngu núßâ xcá mâ.

25� �Ha núßù ya apostol ngu bi
damajuânißù de ma zi Hmuhù ra Jesu
ne bi mâmba rá noya Ajuâ, bi bønißù
de núßâ ra hninißâ. Ne bi thohni ja
maßra ya tßùca hnini de Nsamaria mi
mânga ra hoga ntßøde de ra mpøhø.
Nepù nußû bi yopa menga Jerusale.

Ra Lipe bi xißtsa ßnara me Etiopía

26� � ßMêfa de gueßâ ßnará ênxê Ajuâ
bi zofo ra cu Lipe ne bi ßñembabi:

—Lipe, stá ehe ga pêñßaßi grí ma
grí câi, jù núßâ ra ßñu nexa Jerusale
pa rí zønga asta ja ra hnini Gasa.

Núßâ ra ßñußâ thogui ja ßnara
mbonthi.
27� �Nepù ra cu Lipe ßbestho bi gù ra ßñu bi
ma. Ne de má ßñu bi nthêui ßnara ßñøhø
mrá me Etiopía. Núßà mrá eunuco, ne mi
gueßâ ßnamrá dânga mfatsßi núßâ ra
ßbêhñâ mrá ndâ nuni Etiopía ne mrá
thuhu ra Candace. Nura ßñøhøßâ go gueßâ
mrá mêßsbojâ de ja rá tsßùtbi núßâ ra
ßbêhñâ mrá ndâ. Y nußà xqui mengui xqui
xøcambeni Ajuâ nuni Jerusale.
28� �Ne ya mri menga pa ja rá hai ne mri
zi rá carro mri gùtßa ya fani. Nuni ja
mi huhni mi heßta ra Mâca Tßofo núßâ
bi ßyofo ra bâdi Isaía.
29� �Nepù ra Mâca Ndâhi bi ßñemba ra
cu Lipe:

—Rí ma ua tsù nuna carro xa
mani ne rí mêui.

30� �Nepù nura cu Lipe bi nestßihi bi
ma bá tsù núßâ ra carro, ne bi ßyøde
núßâ ra ßñøhø mi heßtua rá tßofo ra
bâdi Isaía, ne bi ßñembabi:

—¿Ha gue guí pâdi te rí bønga
núßù ya noya guí heßti?

31� �Nepù nußà bi dâdi ne bi ßñena:
—¿Hanja da za ga pâdi te rí bøni

ßbù hinto da ßñutcagui?

Ne bi ßñemba ra cu Lipe:
—Bá pøxa ja ra carro ne bá e ga

huhui.
32� �Y núßâ ra xêni de ra Mâca Tßofo

mi heßtißâ nu habù ena njaua:
Núßà bi tsßitsßi nja ngu ßnara zi

dêti pa da tho;
ne ßbesthó himbi xoxa rá ne
nja ngu ßnara zi dêti bi ßbêgui

pa da tßâxi.
33Mri ßñenda ya jâßi, ne hinto bi

ñâni;
ha núßù yá jâßi xi bi ntsßoßmùi,
ne bi thâcua rá te de guecua ja

ra ximhai.
Njabù mânga ra Mâca Tßofo.

34� �Nepù núßâ ra me Etiopía bi
ßñembabi ra cu Lipe:

—Dí bânteßi gui xicagui de núßâ rá
ßmêhni Ajuâ, ¿ha gue mi mâ de
guesêßâ, o mi mâ de maßna ra jâßi?

35� �Nepù nura cu Lipe bi mùdi bi
ñâ, ne bi xipabi gatho ra hoga ntßøde
de ma zi Hmuhù ra Jesu desde habù
mi heßta ra me Etiopía go gueßâ ßnara
xêni de ra Mâca Tßofo núßâ xqui ßyofo
ra bâdi Isaía.
36� �Nepù de mi ßyoßù ja ra ßñu bi zønga
habù mi ja ßnara mothe, ha bi ßñenga
núßâ ra me Etiopía:

—Jani ßnara zi mothe po ra dehe.
¿Ha hinda za ja ga nxisteheni?

37� �Ha nura cu Lipe bi ßñembabi:
—ßBù xi guí camfri con gatho ri

mfeni da za, hanja hina.
Nura me Etiopía bi ßñena:
—Hâhâ, dí camfri gue ra

Jesucristo go gueßâ rá Tßù Ajuâ.
38� �Nußbû nußà bi ßbêpa rá ßbêgo bi

ßbaßma ra carro, nepù bi gâi ri
yohoßù, ne bi yùtßa mbo ra dehe.
Nepù ra cu Lipe bi xißtsa núßâ ra cu
me Etiopía.
39� �Y nu mi bøxa ra cu Lipe de ja ra
dehe, bi ßmêtho ngueßâ rá Mâca Ndâhi
Ajuâ bi zitsßi. Nepù nura cu me Etiopía
ya himbi yopa hyanda ra cu Lipe
maßnaßqui. Y ya mri sêhêßâ bi sigui bi

ne rá ßñu co ndunthi ra johya mi pêßtsi.
40� �Nepù nura cu Lipe bi zønga nuni
Asoto, ne de mi ßrani de guehni bi
mùdi bi mânga ra hoga ntßøde asta bi
zønga nuni Cesarea.,89

Ra Saulo bi gamfri ra Zidada Jesu
(Hch. 22:6d d d d d-16; 26:12d d d d d-18)

9 � 1� �Ha nuya paßù ra Saulo mi
hußtsa ya gamfri da hyo, ne bi

ma bá nu ra dânga ndâ gá macjâ.
2� �Bi ma bá a nsêqui pa da ma nuni ja
yá nijâ ya xodyo nuni Ndamasco pa da
gù núßù ri dêmba rá jamfri ra Zidada
Jesu, gue dra ßbêhñâ gue dra ßñøhø, ne
dua tsi pa Jerusale da gotßa fadi.
3� �Ne de mri ne ra ßñu ya mi ma da
zønga Ndamasco, mi dâmfri bi
gotßatho ßnara ñotßi asta mi huêxqui
núßâ ra hyatsßi mri ßñehe de mahetsßi.
4� �Nepù ra oraßâ ßbestho bi dagui
maßmêmfo ja ra hai. Ne bi ßyøde ßnara
noya mi ena:

—Saulo, Saulo, ¿hanja guí
hongagui pa gui ßyøtca ra ntsßoßmùi?

5� �Nußbû ra Saulo bi dâdi ne bi
ßñena:

—¿Toßoßi, zi Hmu?
Nußà bi dâdi ne bi ßñena:
—Nuga go gueque drá Jesu. Ha

nußi guí hongui pa gui ßyøtcagui ra
ntsßoßmùi ngueßâ guí honi pa gui
ßyøßtua ra ntsßoßmùi núßù toßo xa
gamfrigui. Pe nußi go grí ßñùnsê, guí
nja ngu núßâ øtßa ra ndâmfri ora tica
ra nsùmboi.

6� �Y ra Saulo asta mri huâtßi co ra
ntsu ne bi ßñena:

—Ma zi Hmußi, ¿te rá ßbê guí ne
ga øtßebya?

Nußbû ra Zidada bi ßñembabi:
—Nangui ne rí ma ja ra hnini,

nuni ja guehni ma da sißaßi núßâ rí
ßñepßaßi gui ßyøtße.

7� �Y núßù ya ßñøhø mri ßñoui ra
Saulo xi bi ntsu ngueßâ nußû xqui
ßyøde nehe núßâ ra noya pe hinxqui
hyandi ua toßo mi ßbahni.

8� �Nepù nura Saulo bi nangui de ja ra
hai, ne xi mri zøthmâ yá da pe himbi
za bi hyandi. Hangue bri jùhni bi
tsßitsßi pa asta ja ra hnini Ndamasco.
9� �Y nuni ja bá ßbùhni hñu pa ne himi
handi. Y núßù hñu pa ni tsßù hinte bi
zi.

10� �Nuni Ndamasco mi ßbùhni ßnara
gamfri mrá thuhu ra Ananía, y nura
Zidada Jesu bi zofo ngu dega tßi ne bi
ßñembabi:

—¡Nugue Ananía!
Nußà bi dâdi:
—¿Teßâ, zi Hmu?
11� �Ha nura Zidada bi ßñembabi:
—Rí ma, jù núßâ ra ßñu rá thuhu

ra Juâßñu, ne thogui ja rá ngu ra
Juda, ne ja gui ßñanini ra Saulo núßâ
ra me Tarso. Nu xcrí tsøni gui tsùdi
di øtßa rá søcambeni.
12� �Nußà ya stá xipabi ngu dega tßi gue
ma da tsøni ßnara ßñøhø rá thuhu ra
Ananía, ne da hñußtsua yá ßyê pa da
yopa hyandi.

13� �Nu mi ßyøde njabù ra cu Ananía
bi dâdi ne bi ßñena:

—Zi Hmu, stá øde ndunthi de
núßâ ra ßñøhøßâ gue xi mi øßtuabi
ndunthi ra ntsßoßmùi ya cu nuni
Jerusale.
14� �Ha xa umba nsêqui ya ndâ gá macjâ
pa da za da gù gatho núßù di xøca-
mbenißi ri thuhu de guecua nehe.

15� �Nepù ra Zidada bi ßñemba ra cu
Ananía:

—Grí ma gui ßyøtßa núßâ dí xißi,
ngueßâ go gueßâ ra ßñøhø stá huahni
pa da mêpcagui ne da ßñutua ma
thuhu ya me Israel ne gatho núßù
hingyá me Israel ne nuyá ndâßù, pa
da bâdißù toßogui.
16� �Ne nuga go ma ga utuabi gatho núßù
ya tsßothogui pêßtsi da thogui po rá
ngue ma thuhu.

17� �Nußbû ra cu Ananía bi ma ne bi
yùtßa ja ra ngu habù mi ßbù ra Saulo.
Ne bi hñußtsua yá ßyê, ne bi
ßñembabi:

—Zi cu Saulo, ra Zidada Jesu núßâ
toßo gá handa ja ra ßñu núßâ ngrí nehi
pa guecua, go gueßâ xa mêncagui pa
da yopa xo ri da ne gui hñânga ra
Mâca Ndâhi.

18� �Ne ßbestho ra oraßâ bi dagui
núßâ te mi coßtua yá da, ne ßbestho bi
yopa hyandi. Ne nußà bi ßmai bi ma
bá nxistehe.
19� �Ne bi ñuni, nepù bi yopa nja rá
tsßêdi, ne bi ßmùhni ßraya pa co ya
gamfri nuni Ndamasco.

Ra Saulo bi mâmba rá noya Ajuâ ja
ra hnini Ndamasco

20� �Nepù ßbestho bi ma bá
damajuâni de ma zi Hmuhù ra
Jesucristo ja yá nijâ ya xodyo, ne mi
mâ gue ra Jesu go gueßâ rá Tßù Ajuâ.
21� �Y gatho núßù toßo mi øde núßâ mi
mâñßâ xi mri ßyø ne mi eñßù:

—¿Ha hingo guehni núni xi mi
øßtua ra ntsßoßmùi núßù toßo
xøcambenibi rá thuhu ra Jesu nuni
Jerusale? ¿Ha hingo guehni xqui
ßñehe da gù ntsßâhni ya gamfri pa da
zißtsua ya ndâ gá macjâ?

22� �Pe nura cu Saulo maßna mi jù
rá tsßêdi pa da damajuâni gue ra Jesu
go gueßâ ra Cristo rá ßmêhni Ajuâ ne
xqui hñutsßißâ pa da e da ndâ. Y nuya
xodyo himbi bâdi te da beni gatho
núßù mi ßbùhni Ndamasco.

Ra Saulo bi cßotßi de ja
yá ßyê ya xodyo

23� �Bi thogui ndunthi ya pa, nepù
bi mùdi bi màmbi ya xodyo pa da
hyohmâ ra cu Saulo.
24� �Pe núßâ ra cohi bi gohißù, bi tßumba
ntßøde ra cu Saulo gue nußû ma pa ra
xuui mi su gatho ya gosthi de núßâ ra
hninißâ pa xa thohmâßâ.
25� �Pe nu mi bâdi ya cu njabù, bi ßyêntßa
ra cu Saulo ja ßnara dânga ßbøtsße pa
bri tontsßa dega xuui pa møte de ra
jâdo núßâ mi cotßa ra hnini, pa bi za bi
ßbatßißâ.

Núßâ ra pa bi zønga ra
Saulo nuni Jerusale

26� �Nu mi zønga ra cu Saulo
Jerusale mi nehmâßâ da muntsßiui ya
gamfri, pe nußû mi tsu ngueßâ himi
camfrißù gue nußà ya mi ßnara gamfri.
27� �Pe nura cu Berhna bi zitsßi pa habù mbi
ßbù ya apostol, ne bi metuabi hanja xqui
hyanda ra Zidada Jesu ja rá ßñu ra cu
Saulo, ne xqui ñâui. Ne bi metuabißù gue
nußà ya xqui ñâ de rá thuhu ra Zidada
Jesu co ndunthi ra tsßêdi nuni Ndamasco.
28� �Y njabù bi za bi ßmùi co ya gamfri
nuni Jerusale.
29� �Nußà himi tsu da mâ de rá thuhu ra
Zidada Jesu, ne mi ntsanoyaui ya
xodyo núßù mi ñâca griego, ha nußû mi
êcuabi da hyoßâ.
30� �Pe nu mi bâdi njabù ya cu bi zixa ra
cu Saulo pa nuni Cesarea, nepù bi
mêhnißù pa Tarso.

31� � ßMêfa gatho ya gamfri bi mêßtsa
ßnara hogaßmùi nuni Judea ne Galilea
ne Nsamaria, ne mi zêdi yá jamfri, ne
mi ßyoßù co ndunthi rá ntsu Ajuâ, ne
maßna mri xu ya gamfri co rá mfatsßi
ra Mâca Ndâhi.

Ra Enea bi ñâni

32� �Ha nura apostol Pedro bi ßño bi
zønga gatho ya gamfri, ne bi ma bá
cßâßtsa ya cu núßù mi ßbùhni Lida.
33� �Ne ja bi zùhni ßnara ßñøhø rá thuhu ra
Enea, ne ya mi øtßa hñâto jêya xqui
ßmênga ja ra mfidi ngueßâ mi tsù ßnara
hñeni núßâ nixi mi tsa da ânga rá ndoßyo.
34� �Nepù ra cu Pedro bi ßñembabi:

—Enea, ra Zidada Jesucristo xa
ßyøtheßi. Nangui jùxa ri mfidi.

Nepù nußà ßbestho bi nangui.
35� �Y gatho ya mengu de guehni Lida
ne ya me Sarón bi zogui yá ndâxjua
jamfri ne bi gamfri ra Zidada Jesu co
núßâ xqui hyandißù.

Ra Dorca bi yopa nte de ra du

36� �Nuni Jope mbi ßbù ßnara ßbêhñâ

mrá gamfri núßâ mrá thuhu ra Tabita,
dega griego tßembi ra Dorca. Núßà
nzântho mi øtßa ndunthi ra hñojâßi ne
mi faxa ya hyoya.
37� �Ha nuya paßù bi zù ßnara hñeni ne bi
du. Nepù bi sati ngu myá nzâißù ne bá
ßbêgui ja ßnara tøngu.
38� �Pe de guehni Jope mi guetbù pa ja
ra hnini Lida, ne nuya gamfri de
guehni xqui ßyøde gue ja mbi ßbùhni ra
cu Pedro nuni Lida, hangue bi ßbêhna
yoho ya ßmêhni pa dua tsi ne da
ßñembi:

—Dí bânteßihe ga maha ßbestho
pa Jope.

39� �Nepù nura cu Pedro ßbestho bi
mêuißù. Ne nu mi zøni bi tsßitsßi pa ja
ra tøngu habù xqui muntsßa ndunthi
ya viuda mi zoni. Ne bi tßutuabi ra cu
Pedro nuya pahni ne maßra ya he
xqui hyoca ra nju Dorca núßbù mi
teßâ.
40� �Nußbû ra cu Pedro bi ßbêpi da bønga
pa thi gatho núßù mi ßbùhni, ne nußà bi
ndandiñâhmu ne bi ßyapabi Ajuâ.
Nepù bi zofo núßâ xqui du ne bi
ßñembabi:

—Tabita, nangui.
Ne nußà ßbestho bi zøtßa yá da, ne

nu mi hyanda ra cu Pedro bi nangui
bi hñudißâ.
41� �Ha nura cu Pedro bi mipa ßnará ßyê
ne bi ßbaßmi. Nepù bi zohna ya viuda
ne maßra ya gamfri pa bi ßñutuabi gue
ya xqui yopa nte.
42� �Y gatho de guehni Jope bi ntßøde de
núßâ xqui nja, ne ndunthi toßo bi
gamfri ra Zidada Jesu.
43� �Ha nura cu Pedro bi gohi ndunthi
ya pa de guehni Jope ja rá ngu ra cu
núßâ rá thuhu ra Simu dêxifri.,910

Ra apostol Pedro ne ra Cornelio

10 � 1� �Mi ßbù ßnara ßñøhø nuni
Cesarea mrá thuhu ra Neyo

núßâ mrá me Italia ne himrá xodyo,
nehe go mrá ndâ de núßù ya soldado
myá mengu rá haißâ.

2� �Núßà xi mrá hojâßi ne xi mi tsu Ajuâ,
ne gatho núßù ya mengu rá ngu. Ne mi
øtßa ndunthi ra hño ngueßâ mi faxa ya
xodyo núßù xi myá hyoya. Ne nzântho
mi xøcambeni Ajuâ.
3� �Nepù ßnara pa ngu mi nzùnga hñu nde
bi hyanda ßnará ênxê Ajuâ ngu dega tßi,
bi yùtßa habù mi ßbùißâ ne bi ßñembabi:

—¡Neyo!
4� �Nu mi hyandi xi bi nùßti ne xi bi

ntsu, ne bi ßñena:
—¿Teßâ, zi Hmu?
Nura ênxê bi ßñembi:
—Nuri ntßadi xa ßyøde Ajuâ ne

núßù ri mfatsßi xcá ßyøtße xa hyandißâ.
5� �Hangue nubya pêhna ßraya ßmêhni pa
ja ra hnini Jope pa dua tsi ra Simu
núßâ thußmbabi nehe ra Pedro.
6� �Núßà bí ßbùi ja rá ngu maßna ra Simu
núßâ ra dêxifri, ßbùi guetbù ja rá hyo ra
ndehe. Y núßâ ra Pedro go gueßâ ma da
xißaßi te rí ßñepßaßi gui ßyøtße.

7� �Nu mi ma ra ênxê núßâ mi ñâui
ra Neyo, bi zohna yoho yá ßbêgo ne
ßnamrá nzâi soldado núßâ mi
xøcambeni Ajuâ nehe.
8� �Go gueßù bi xipabi te ßbêßâ bi nja, ne
bi mêhni pa ra hnini Jope.

9� �Ha nurá hyaxßâ de mi ßyo yá
ßñußù y ya mi ma da zønga ja ra hnini
Jope, nußbû nura oraßâ ra cu Pedro bi
bøxa ja ßnara tøngu pa da ßyapabi
Ajuâ nuni ja ra hnini Jope, y mi ngu
nde ma pa nura oraßâ.
10� �Y xi mi tsù ßnara thuhu y ya xa
nehmâ xa ñuhmâ, pe ja mi thocuabi te
da zi. Y núßâ ra oraßâ bi hyanda ßnara
ntßudi ngu dega tßi.
11� �Ne bi hyandi bi xogui mahetsßi ne bá
jâßma pa ja ra hai ßñena ßnara dânga
dutu mi thußtsa gatho goho yá ñâni.
12� �Y ja núßâ ra dutußâ mbra cùni gatho
ya mboßoni ne gatho ya zußue núßù ja
goho yá ua, ne ya qußeñâ ne ya
tsßintsßù.
13� �Nepù bi ßyøde ßnara noya bi ßñena:

—Pedro, jù nuyù ya mboßoni ne
ya zußue ne hyo pa gui tsi.

14� �Nußbû nura cu Pedro bi dâdi ne
bi ßñena:

—Hina, zi Hmu, ngueßâ
hinhyaßmù stá tsi núßâ xá ntsßo ne
hingui tßaxi.

15� �Ne núßâ ra noyaßâ bi ßñemba
maßnaßqui:

—Oguí embi xá ntsßo núßâ xa xùca
Ajuâ ne xá ntßaxi.

16� �Bi njabù hñußqui, nepù bi bøxa
maßnaßqui pa mahetsßi núßâ ra dutu.
17� �Ha nura cu Pedro mi ßbùhni mi ßyo
rá mfeni ne mi ne da bâdi te mri
bønga núßâ ngu ra tßi xqui hyandi.
Nura oraßâ bi zøhø yá ßmêhni ra Neyo
ja ra gosthi, xqui ßño xqui ßñani habù
mi ja rá ngu ra Simu dêxifri.
18� �Ha nu mi zøni ja núßâ ra ngußâ bi
ßñani ua ja mi ßbùhni ra Simu núßâ
xqui thußmbabi nehe ra Pedro.
19� �Pe nura cu Pedro tobya mi oda rá
mfeni núßâ ngu ra tßi xqui hyandi, ne
ra Mâca Ndâhi bi ßñembi:

—Bi zø hñu ya ßñøhø hoñßaßi.
20� � ßBai câi rí mêuißù. Ne ote xqui ma
gui tsu, ngueßâ go stá pêncaßù.

21� �Nepù ra cu Pedro bi gâi habù
mi ßba núßù yá ßmêhni ra Neyo, ne bi
ßñembi:

—Nuga go gueque guí honjù. ¿Te
xqui ßbêñßahù?

22� �Nußû bi dâdi ne bi ßñena:
—Xpá mêncahe ma ndâ gá

soldadohe ra Neyo, ßnara hoga
ßñøhø xi tsu Ajuâ, ne gatho ya
xodyo ñâmahño de gueßâ. Y ßnará
ênxê Ajuâ bi xipi gue mahyoni da
mêhni toßo da e da zixßaßi pa gui ma
ja rá ngußâ, pa da ßyøde núßâ ma
gui xipabi.

23� �Nepù ra cu Pedro bi umba
ntsayaßù habù mi ßbùißâ, ne ja bi
ßñoxinißù con gueßâ núßâ ra xuuißâ. Ha
nurá hyaxßâ ra cu Pedro bi ma con
gueßù ne bi mê maßra ya cu núßù mi
ßbùhni Jope.

24� �Y rá hyaxßâ bi zøñßù nuni
Cesarea habù mi ßbù ra Neyo mi

tøßmi, ne xqui zohna gatho núßù ja
te myá njaui, ne núßù xi myá
hmâdißâ.
25� �De mi zønga ra cu Pedro ja rá ngu
ra Neyo, nußà bi bøni pa da dâdi, ne bi
ndandiñâhmu ja yá uaßâ.
26� �Pe nura cu Pedro bi ßbaßmi ne bi
ßñembabi:

—ßBai, ngueßâ nequi ßnadrá ßñøhø
nehe ngußatho.

27� �Y de mi ñâßù bi yùtßa ri yoho
mbo ra ngu, ne mi ßbùhni ndunthi ya
jâßi xqui muntsßi.
28� �Nepù ra cu Pedro bi ßñembabißù:

—Nußahù guí pâhù gue núje dyá
xodyohe hingui tsa ga nthântshe co
núßahù hingyá xodyohù, y nixi tsa ga
cùthe ja ri nguhù, ngueßâ ßramaßnaßño
ma jamfrihù. Pe Ajuâ xa xicagui gue
hinga embabi xá ntsßo o hingui tßaxi
ni ßnara jâßi.
29� �Hangue ngu mi xicagui ya ßmêhni
gue ga eheua, ßbestho duá ehe nsinque
te dá mâ. Ne dí ne ga pâdi pa te uá
tsigaguihù.

30� �Nußbû ra Neyo bi dâtuabi ne bi
ßñembi:

—Øtßa goho ma pa ngu ra zi
orabya ndí ßbùcua ja ma ngu stí
ayuna ne ndí apabi Ajuâ ngu ma nzâi
dega nde, ndá thâmfri dá handa
ßnara ßñøhø mi he ßraya dutu asta mi
huêxqui.
31� �Ne bi ßñengagui: “Neyo, Ajuâ xa
ßyøßtßaßi ri tßadi ne xa hyanda núßâ xcá
ßyøßtua ya hyoya xcá fatsßi.
32� �Pêhna pa ja ra hnini Jope toßo ma
dua tsi ra Simu núßâ xa thußmbabi
nehe ra Pedro. Nußà bí ßbù ja rá ngu
maßna ra Simu ra dêxifri núßâ bí ßbù
guetbù ja rá hyo ra ndehe. Y nu sta
zøßâ ma gui ñâui pa da zoßaßi,” njabù
bi ßñengagui.
33� �Hangue ßbestho dá pêmpù toßo bá
hoñßaßi, ne xá hñoßâ xcá ehe. Y nubyá
dí ßbùheua gatho ja rá thandi Ajuâ, ne
dí ne ga øhe gatho núßâ xa xißaßi pa gui
xicje.

Ra apostol Pedro bi mâmba rá
noya Ajuâ ja rá ngu ra Cornelio

34� �Hangue nura cu Pedro bi mùdi
bi ñâ ne bi ßñena:

—Nubyá hâ, stá pâdi gue xi
majuâni Ajuâ hingui huahna ya jâßi
ßra co maßra.
35� �Ngueßâ nußà ri mâdi gatho núßù toßo
ßyo ja rá ntsußâ ne øtßa núßâ xá hño,
masque habùraza dya mengu.
36� �Ajuâ bi zocje núje dyá me Israelhe
pa dá màdihe con gueßâ po ra Zidada
Jesucristo núßâ toßo ma Hmuhù drí
gathohù.
37� �Ngu guí pâsêhù núßâ bi nja nuni ja
ma haihe núje dyá xodyohe, ra Xuua
bi ßyøtßa ra sistehe, ßmêfa ma zi
Hmuhù ra Jesu bi fùta rá ßbêfi nuni
Galilea ne bi ßño gatho ja ra hai Judea.
38� �Ne guí pâsêhù gue Ajuâ bi umba ra
Mâca Ndâhi ra Jesu núßâ mrá me
Nasare pa bi umba ra tsßêdi. Núßà bi
ßño bi ßyøtßa ra hño, ne bi ßyøthe gatho
núßù mi hñeni ne mi pêßtsa ya
tsßondâhi. Ra Zidada Jesu mi øtßa
njabù ngueßâ Ajuâ mi ßbùi con gueßâ.
39� �Y nuje go drí damajuânihe gatho
núßâ bi ßyøtßa ra Zidada Jesu nuni ja ya
tßùca hnini Judea ne ja ra dânga hnini
Jerusale. Y ßmêfa nußà bi tsßùta ja ßnara
pontßi asta himbi tho.
40� �Pe Ajuâ bi ßyøtße pa rá hñupa bi
yopa nte, ne bi ßyøtße pa bi hnecanjâßi
pa dá hanthe maßnaßqui.
41� �Pe hingo gatho ya jâßi bi yopa
hyantßâ, hønsêguihe dá hanthe, ngueßâ
Ajuâ xqui huancahe desde rá mùdi pa
ga dahe majuâni de gueßâ gue nußà bi
yopa nte maßnaßqui de ja ra du. Y nu
de ya xqui yopa nte de ja ra du, dá
yopa ñuñhe ne dá ntsithehe con gueßâ.
42� �Nepù nußà bi ßbêpcahe ga zofohe ya
jâßi ne ga dahe majuâni gue Ajuâ go xa
hñutsßißâ pa da hñâßmba nguênda núßù
te, ne núßù xa du.
43� �Nehe gatho yá ßmêhni Ajuâ mi ßbùi
desde rá mùdi bi damajuâni de ra

Zidada Jesu gue nußâ tóßo da gamfribi
rá thuhu dra pumbabi yá tsßoqui.

Bi hñânga ra Mâca Ndâhi núßù
hingyá xodyo

44� �Ha de mi mânga ra cu Pedro
nuya ya noyaya, bá câi ra Mâca
Ndâhi ne bi yùtßa ja yá coraso gatho
núßù toßo mi øde núßâ mi mânga ra
cu Pedro.
45� �Ha núßù ya xodyo myá gamfri núßù
bá ßñoui ra cu Pedro, xi bi ßyø ngueßâ
xqui hñânga ra Mâca Ndâhi nehe núßù
himyá xodyo.
46� �Ngueßâ bi ßyøde mi ñâ nehe de
maßra ya hñâqui núßù himi pâdi, ne
mri xøcambenißù Ajuâ.
47� �Nepù nura cu Pedro bi ßñena:

—¿Toßo ja da hñâcuabi da
nxistehe núyù toßo xa hñânga ra
Mâca Ndâhi ngu stá hâñhù?

48� �Nußbû ra cu Pedro bi ßbêpabißù
da nxistehe de rá thuhu ra Zidada
Jesucristo. Nepù nußû bi bântebi ra
cu Pedro gue da gohi con gueßù
maßra ya pa.,1011

Ra apostol Pedro bi xipa ya gamfri me
Jerusale de rá tsßêdi Ajuâ

11 � 1� �Bi ßyøde núßù ya apostol ne
maßra ya gamfri mbi ßbù

Judea gue ne núßù himyá xodyo ya
xqui hñânga rá noya Ajuâ.
2� �Ne mi menga ra cu Pedro pa
Jerusale, ja bá nuuini núßù yá
mixodyoui ya myá gamfri pe mri
dênbatho yá nzâi ya xodyo. Núßû bi
zùi ra cu Pedro,
3� �ne bi ßñembabi:

—¿Hanja xcá cùtßa ja yá ngu núßù
ya ßñøhø hingyá xodyo ne xcá ñuni
con gueßù?

4� �Nußbû ra cu Pedro bi metuabi
gatho núßâ xqui nja desde ra mùdi ne
bi ßñembabißù:

5� �—Nuga ndí ßbùhni ndí apabi
Ajuâ ja ra hnini Jope, ne dá handa
ßnara ntßudi ngu dega tßi. Bá jâßmi de

mahetsßi ßñena ßnara dânga dutu mi
thußtsa gatho goho yá ñâni, ne bi
zøhø habù ndí ßbùi.
6� �Ne dá handa xá hño te mi cùni, dá
handi mi cù gatho ya mboßoni ne
gatho ya zußue núßù ja goho yá ua, ne
ya qußeñâ ne ya tsßintsßù.
7� �Ne dá øde ßnara noya bi ßñengagui:
“Pedro, jù nuyù ya mboßoni ne ya
zußue, ne hyo pa gui tsi.”
8� �Ne dá embabi: “Hina, zi Hmu, ngueßâ
hinhyaßmù stá tsi núßâ xá ntsßo ne
hingui tßaxi.”
9� �Nepù núßâ ra noya de mahetsßi bi
yopa ñâ ne bi ßñengagui: “Oguí
embabi xá ntsßo núßâ xa xùca Ajuâ ne
xá ntßaxi.”
10� �Bi njabù hñußqui, nepù bi njùtsßi pa
mahetsßi núßâ ra dutu.
11� �Ha núßâ ra oraßâ bi zøhø ja ra ngu
habù ndí ßbùi hñu ya ßñøhø xqui
ßbêhni de Cesarea pa da zixcagui.
12� �Y nura Mâca Ndâhi bi ßñengagui ga
mêßbeßù, masque himyá xodyo. Nehe
dá mêßbe núßù má ßrato ya cu, ne dá
tsøñhe dá cùthe ja rá ngu núßâ toßo
xqui mêhna ya ßmêhni da zixcagui.
13� �Nura ßñøhøßâ bi xicje hanja xqui
hyandua ßnará ênxê Ajuâ de guehni ja
rá ngu gue nußà bi ßñembabi ßnâ:
“Pêhna ßraya ßmêhni pa ja ra hnini
Jope pa dua tsi ra Simu núßâ xa
thußmbabi nehe ra Pedro.
14� �Nußà go da xißaßi hanja da za gui
mpøhø ne gatho ya mengu ri ngu.”
15� �Ha nu ndá fùdi dá ñâ, bi hñânißù ra
Mâca Ndâhi mahyêgui ngu dá hâñhe
ra mùdi nehe.
16� �Ra oraßâ dá beni de núßâ xqui
mânga ma zi Hmuhù núßbù bi ßñena:
“Ra Xuua mi xißtsate co ra dehe, pe
nußahû ma gui nxistehehù co ra Mâca
Ndâhi.”
17� � ßBù Ajuâ njabù rá paha xa umbabißù
ra Mâca Ndâhi ngu bi ßracaguihù nújù
dí camfrihù ma zi Hmuhù ra Jesu-
cristo, toßoguiga pa go ga hâcua rá
ßbêfi Ajuâ.

18� �Ha nu mi ßyøde njabù núßù ya
cu mi ßbùhni Jerusale, ya bi goßtatho
yá ne, ne bi nsunda Ajuâ bi ßñena:

—¡Njabù rá paha Ajuâ gue da
ñobri nehe núßù hingyá xodyo pa da
mêßtsa ra te pa nzântho ngu núßâ dí
pêßtshù nehe!

Ya gamfri me Antioquía

19� �Desde bi tho ra cu Teba, bi
mùdi bi tßùtsa núßù maßra ya gamfri.
Hangue nu ßra de gueßù bi ßbatßi gá
ma Fenicia, ha nu maßra Chipre, ha
nu maßra Antioquía. Y nu habù gá
maßù bá zo yá mixodyoui de rá noya
Ajuâ, hinto maßra bá zofo.
20� �Pe mi ßbù ßraya cu myá me Chipre
ne nu maßra myá me Cirene, núßû bi
zønga ja ra hnini Antioquía, y bi zofo
nehe núßù ya jâßi himyá xodyo de ra
hoga ntßøde de ra Zidada Jesu.
21� �Ajuâ bi umba ra tsßêdißù ne bi
matsßi, ne ndunthi ya jâßi bi hyêpù yá
ndâxjua jamfri ne bi gamfri ra Zidada
Jesu.

22� �Ne mi bâdi ya gamfri núßù mi
ßbùhni Jerusale de núßâ mbi ja de
guehni Antioquía, hangue nußû bi
mêhna ra cu Berhna pa guehni.
23� �Ne nu mi zøñßâ bi hyandua rá ßbêfi
Ajuâ, nußbû nußà bi bâdi gue Ajuâ xqui
jâpißù, ne nußà xi bi johya. Ne bi zofo
gatho núßù xqui gamfri de guehni gue
xá hño da sigui da gamfri Ajuâ co yá
mfeni strá ntßaxi ne da zêdi yá jamfri.
24� �Ngueßâ núßâ ra cu Berhna ßnamrá
hoga cu mi hâmpa rá tsßêdi ra Mâca
Ndâhi ne xi mi ja rá jamfri. Y ndunthi
ya jâßi bi gamfri ra Zidada por gueßâ.

25� �Nepù ra cu Berhna bi ma pa
Tarso pa da hyonga ra cu Saulo, ne
de mi zùdi bi zitsßi bi mêui pa
Antioquía.
26� �Ne ja bi ßmùhnißù maxøgue ßna
njêya, ne mri muntsßißù co ya gamfri,
ne bi ßñutuabi ndunthi ya jâßi de rá
noya Ajuâ. Y nuni Antioquía ja guehni
bi mùdi bi thußmba ya gamfri gue dya

cristiano ngueßâ bi gamfri ma zi
Hmuhù ra Jesucristo.

27� �De nuya paßù bi bønga ßrayá
ßmêhni Ajuâ de guehni Jerusale pa bi
ma Antioquía.
28� �Ne ßna de gueßù mrá thuhu ra Agabo bi
ßmai madetho de habù xqui muntsßa ya
cu ne bi mâ gue xqui xipa ra Mâca Ndâhi
gue mi ma da nja ßnara dânga thuhu
maxøgue rá ngùni ra ximhai. Y hâ bi
njabù núßù ya pa mrá ndâ ra Claudio.
29� �Nepù nuya gamfri de Antioquía bi
beni gue da mêmpa ßnara mfatsßi núßù
maßra ya gamfri mi ßbù nuni Judea, bi
uni cada ßna de gueßù ngu núßâ mi
tsùpa yá tsßêdi.
30� �Y núßâ ra mfatsßi bi uñßù bi ßbêmpa
nuya ndâ de ra nijâ Judea, y go bi
hñâxa ra cu Berhna co ra cu Saulo pa
guehni.,1112

Bri tho ra apostol Cobo, nepù ra
apostol Pedro bri jù ntsßâhni

12 � 1� �Nuya paßù ra ndâ Erode bi
mùdi bi ßyøßtua ra ntsßoßmùi

ya gamfri.
2� �Núßà bi manda da thêcua rá ßyùga ra
apostol Cobo rá cu ra apostol Xuua.
3� �Ha nu mi hyandißâ gue ya xodyo mri
ho njabù, nußbû bi manda dra jù ra
apostol Pedro nehe. Ne bri jù ja ßnará
ngo ya xodyo de rá pa ra thuhme
nsinque rá nzoi.
4� �Ha nu mri jùßâ bi jotßa fadi ne bi
tßêntßua ja yá ßyê goho ya hmuntsßa
soldado pa da sußâ, cada ßnara
hmuntsßi mi goho ya soldado. Ngueßâ
ra Erode mi beni gue de xa ua ra ngo
de ra pascua xa pønga de ra fadi pa xa
thohmâ ja yá thandi ya jâßi.
5� �Pe nu de mi ofadi ra cu Pedro ne mri su
xá hño, nuya gamfri himi tsaya mi apabi
Ajuâ por gueßâ con gatho yá jamfri.

Ra Zidada bi xocuabi ra apostol
Pedro ra gosthi fadi

6� �Y núßâ ra xuuißâ ante da manda
ra Erode dua tsßi de ja ra fadi, ra cu

Pedro mi âhâ de guehni, y mi thâtßi
co ßnara soldado ja rá ßñêi ne maßna
ja rá ngâhâ, gatho ri hñu mi thâtßi co
ya cadena, y nu maßra ya soldado mi
ßbai ja ra gosthi fadi mri su ra cu
Pedro pa hinda bøni.
7� �Y masêctho bi zøhø ßnará ênxê Ajuâ
ne asta mri yotßa mbo ra fadi, y nura
ênxê bi dùni ra cu Pedro pa bi ßya, ne
bi ßñembabi:

—Nxøni dâma nangui.
Y nura oraßâ ßbestho bi xotßa ya

cadena de ja yá ßyê ra cu Pedro.
8� �Ha nura ênxê bi ßñembabi:

—Dùßta ri ngùtßi ne tißta ri thiza.
Y nußà ßbestho bi ßyøtßa njabù.

Nepù ra ênxê bi ßñembabi:
—Patßa ri patßi ne maha.
9� �Nußbû ra cu Pedro bi bøni bi

dêna ra ênxê, nixi mi pâdi gue xi
majuâni xqui ßyøtßa njabù ra ênxê
ngueßâ mi hu rá mùißâ gue mi
ßuißthâ.
10� �Ne bi thoguißù habù mi ßba ya mùdi
soldado, nepù bi thogui habù mi ßba rá
ñoho ra hmuntsßa soldado, ne ßbestho
bi zønga ja ra dânga gosthi dega bøjâ
núßâ mi ja de thi ja ra ßñu. Y núßâ ra
gosthißâ bi xoguisê. Nepù bi bønißù pa
ja ra ßñu. Y de guehni bi ßño ßna tùißù,
nepù ßbestho ra oraßâ ra ênxê bi ßuegue
de ra cu Pedro.
11� �Nußbû ra cu Pedro ya bi gù rá mfeni,
ne bi ßñensê:

—Nubyá hâ dí pâdi gue xi
majuâni Ajuâ xpá mêhni rá ênxê pa
bi ñângagui de yá ßyê ra Erode ne de
gatho núßù mi ne xa ßyøtcagui ya
xodyo.

12� �De mi beni njabù ra cu Pedro bi
gù ra ßñu bi ma pa ja rá ngu ra nju
Maria núßâ rá nânâ ra cu Xuua, núßâ
xqui thußmbabi ra Marco nehe. Ne ja
mi ßbùhni ndunthi ya gamfri mi
apabi Ajuâ por gueßâ.
13� �Nepù nußà bi gantßa ra gosthi, ne
ßnara nxutsi mrá thuhu ra Rode bi ma
ja ra gosthi pa da nu toßo mri gantßi.

14� �Y núßâ ra nxutsi ßbestho bi bâtua rá
noya gue go mi gueßâ ra cu Pedro. Pe
co ra johya mi pêßtsi himbi xocua ra
gosthi. Bi nestßihi bá xipabi núßù maßra
ya gamfri gue ya mi ßbahni ra cu
Pedro ja ra gosthi.
15� �Nepù nußû bi ßñembabi:

—¡Xcá ßbê ri mfeni!
Pe nußà xi mi zêdi gue go mi gueßâ

ra cu Pedro. Hangue nußû bi
ßñembabi:

—Hingo gueßâ, zâi go di gueßâ rá
ênxê Ajuâ núßâ sußâ.

16� �Pe nura cu Pedro himi tsaya mi
gantßa ra gosthi. Ne de mi xoca ra
gosthißù bi hyandi gue go mi gueßâ ra
cu Pedro. Nepù nußû xi bi ntsu.
17� �Pe ra cu Pedro mi utua ra seña co rá
ßyê gue da goßta yá ne, ne bi metuabi
gue Ajuâ xqui pønga ja ra fadi. Nepù
nußà bi ßñembabißù:

—Xiphù ra cu Cobo ne gatho
maßra ya cu hanja bi za duá pønga ja
ra fadi.

Y nußà ßbestho bi ma de guehni pa
ja maßna ra hnini.

18� �Y nurá hyaxßâ xi mi tu yá mùi
ya soldado y himi pâ te da beni,
ngueßâ himi pâdi te xqui nja co ra
cu Pedro.
19� �Nepù ra ndâ Erode bi manda da
yopa thonißâ, pe himbi za bi tsßùdi.
Hangue nura ndâ Erode bi xùcua ra
uênda núßù ya nsufadi, nepù bi manda
da thoßù. Nepù nußà bi bønga de
guehni Judea, bi ma bá ßbù ja ra hnini
Cesarea.

Ra ndâ Erode bi du

20� �Ra ndâ Erode xi mri ùtsa ya me
Tiro ne ya me Sidó. Pe nuya mengu
de guehni bi go ßnara cohi pa da ma
da cßâßtsa ra Erode, pe ßmêtßo bi
gußtuabi ra Blasto núßâ mi supa rá
hudi, pa núßà da zofo ra Erode pa da
za da ñâuißù, pa njabù da bântebi
gue ya hinda ntuhnißâ con gueßù. Bi
ßyøtße njabù ngueßâ ra Erode mi ja rá

nsu pa da umba nsêqui ya me Sidó ne
ya me Tiro da tsßocui te da zißù ja yá
hai.
21� �Hangue ßnara pa ra Erode bi zohna
ya me Tiro ne Sidó, y núßâ ra paßâ xqui
nhye dega ndâ, bi hñudi ja ra hudi
habù mi ja ra tsßùtbi ne bi mùdi bi
zofoßù.
22� �Nepù núßù ya jâßi xqui muntsßni xi
mi thø ya hmafi mi ena:

—¡Núni dí øhù ñâ, go ßnara
zidada, hingrá jâßi!

23� �Nura oraßâ ßnará ênxê Ajuâ bi
japi bi hñenga ra Erode ngueßâ
hinxqui umba rá nsu Ajuâ pa da ñâ
njabù, ngueßâ nußà xqui gùsê ra
tsßêdi. Hangue ra Erode bi zù ßnara
tsßohñeni núßâ bi yù ßraya zußue mbo
rá mùi, ne ßbestho bi du.

24� �Ha nuya paßù bi ßño bi ntùnga
rá noya Ajuâ habùraza ya hnini.

25� �De mi ua yá ßbêfi ra cu Berhna
co ra cu Saulo nuni Jerusale bi bøni
pa bi menga Antioquía, ne bá ßñoui
ra cu Xuua núßâ xqui thußmbabi nehe
ra Marco.,1213

Ra apostol Berhna ne ra apostol
Saulo bi mùdi bi ßño bi
mâmba rá noya Ajuâ

13 � 1� �Mbi ßbù ja ra nijâ nuni
Antioquía ßrayá ßmêhni Ajuâ

ne ßraya xahnate, ra cu Berhna ne ra
cu Simu núßâ xqui thußmbabi nehe ra
Negro, ne ra cu Lucio núßâ mrá me
Cirene, ne ra cu Saulo, ne ra cu
Manaén núßâ bi teui mahyêgui ra ndâ
Erode.
2� � ßNara pa xqui muntsßi mi xøcambeni
Ajuâ ne xqui ayuna. Nepù ra Mâca
Ndâhi bi ßñembabißù:

—ßUegaguihù ra Berhna ne ra
Saulo pa da mê núßâ ra ßbêfi stá
umbi.

3� �Nußbû ya cu bi ayuna ne bi ßyapa
Ajuâ po ra cu Berhna ne ra cu Saulo,
ne bi hñußtsua yá ßyêßù, nepù bi
ßñehuißù.

Ya apostol bi mâmba rá
noya Ajuâ nuni Chipre

4� �Nußbû ra cu Berhna ne ra cu
Saulo xqui mêhna ra Mâca Ndâhi da
mê rá ßbêfi Ajuâ ne bi zitsßi pa bi ma
ja ra hnini Seleucia, ne de guehni bi
ma co ra motsa bi ßraxa ja ra ndehe
pa bi ma ja ßnara zi hai rá thuhu
Chipre bí o madetho de ja ra ndehe.
5� �Nu mi zønga de guehni ja ra hnini
Salamina ja rá hyo ra ndehe bi mùdi
bi mâmba rá noya Ajuâ mbo ja yá nijâ
yá mixodyoui. Ne mi ßñouißù ra cu
Xuua mi faste nehe.
6� �Y de ya xqui ßranga gatho maxøgue
ra hai de Chipre bi zù maßna ra zi
tßùca hnini mrá thuhu Pafos ja rá hyo
ra ndehe. Ne de guehni bi nthêui ßnara
xodyo mrá thuhu ra Barjesu mrá ßñete
ne mi ßñetßa bâdi de Ajuâ.
7� �Núßà nzântho mri ßñoui ra ndâ Sergio
Paulo núßâ xi mrá nimfeni. Nepù núßâ
ra ndâ bi zohna ra cu Berhna ne ra cu
Saulo ngueßâ mi ne da ßyøtua rá noya
Ajuâ.
8� �Ne núßâ ra ßñeteßâ mi tßembi nehe ra
Elima rí bøni da ßñena ßñete, núßà bi
nøßtua ra cu Berhna ne ra cu Saulo, ne
mi ne da hñâcuahmâ ra ndâ pa hinda
gamfribi núßâ mi udißù.
9� �Nußbû ra cu Saulo núßâ xa thußmbi
nehe ra Paulo, mi hâmpa rá tsßêdi ra
Mâca Ndâhi ne xi bi nùßta núßâ ra
ßñete,
10� �ne bi ßñembabi:

—¡Nußi ßnagrá ßyùßtate ne ßnagrá
cßuamba, rá tßùßi ra tsßondâhi grí ùtsa
gatho núßâ xá hño! ¿Hanja xi guí
tsßocua yá mfeni núßù ne da gamfri
Ajuâ?
11� �Nubyá Ajuâ ma da castigaßi. Ma gui
ngoda pa ndunthi ya pa, nixi da za gui
hyanda ra hyadi.

ßBestho ra oraßâ bi goßmba yá da
ßnara ßbêxuui, himbi za bi hyandi.
Nepù mi honi toßo da gùhni ngueßâ
ya himi tsa da hyandi.

12� �Nußbû núßâ ra ndâ nu mi hyanda
núßâ bi nja, bi gamfri Ajuâ ngueßâ xi bi
ho núßâ bi ßyøde de ra Zidada.

Ra apostol Pablo ne ra apostol
Berhna bi ßño ja ra hnini

Antioquía de Pisidia

13� �Ra cu Pablo co núßù maßra mi
ßñoui bi gù ra motsa de guehni Pafos
pa bi ßraxa ja ra ndehe pa bi ma ja ra
hnini Perge de ja ra hai Panfilia. Pe
nura cu Xuua bi ßuegue de gueßù, bi
menga pa Jerusale.
14� �Nepù de guehni Perge bi gù yá ßñu bi
maßù pa ja ra hnini Antioquía núßâ bí ja
ja ra hai Pisidia, ne bi ßmùhni ßraya pa.
Ne núßâ ra pa dega tsaya bi yùtßa ja yá
nijâ yá mixodyoui ne bi hñudinißù.
15� �Nepù de mi uadi bi theßta ra Mâca
Tßofo núßâ xa ßyofo ra Moise ne núßù
xa ßyofo maßra yá ßmêhni Ajuâ, nußbû
ya ndâ de ra nijâ bi zohna ra cu Pablo
ne ra cu Berhna, ne bi ßñembabi:

—Zi cuhù, ßbù guí ne te gui xiphù
ya jâßi pa gui zofohù, da za gui
xiphùbya.

16� �Nußbû ra cu Pablo bi ßmai ne bi
ßñu ra seña co rá ßyê pa hinto da ñâ
ne bi ßñembabi:

—Núßahù gyá me Israelhù, ne
gathoßihù guí tsuhù Ajuâ, ßyøhù núna
ma ga xißahù.
17� �Nu Ajuâ núßâ ri xøcambeni ma
jâßihù ya me Israel bi huahna núßù ndu
ma dadahù pa bi jâpißù, ne bá nxândi
nuni Egipto de mi ßbùhni ngu myá
nzøhøßù. Nepù Ajuâ co rá dânga tsßêdi
bá pønißù de núßâ ra haißâ.
18� �Ne bi zêtua yá ntsßoßmùi de guehni
ja ra mbonthi ngu ñote njêya.
19� �Nepù Ajuâ bi huata yoto ya hnini de
nuni ja ra hai Canaán, pa go bi tßumba
núßù ndu ma dadahù pa ja bi
ßmùhnißù.
20� �De guehni Ajuâ bi hñuxa ya nzaya
pa bi mandaßù ngu goho nthebe made
ya jêya, asta bi ßmùi ra bâdi Samue pa
bi sigui bi manda neheßâ.

21� �Nepù nußû bi ßyadi ßnayá ndâ pa da
ndâ de gueßù. Y Ajuâ bi umba ra Sau
pa bi ndâ ñote njêya, núßâ mrá tßù ra
Cis, mi gueßâ ßnara ßñøhø desde yá tßù
ra Benjami.
22� �Y ßmêfa Ajuâ bi zica ra Sau dega
ndâ, pa go bi hñuxa ra Davi. Ne bi mâ
de gueßâ bi ßñena: “Nuni ra Davi rá tßù
ra Isaí, guehni stá hopa rá ßmùi, ne ma
da ßyøtca gatho núßâ ma pahaga.”
23� �Y de ja yá tßù ra Davi bá ehe ra
Jesu. Y núßâ ra Jesu go gueßâ xqui
hñuxa Ajuâ pa da pøhø ya jâßi de
Israel ngueßâ njabù xqui ñâgui.
24� �Ne ante da mùta rá ßbêfi ra Jesu,
nura Xuua mi zofo gatho ya jâßi de
Israel gue da ñobri ne da nxistehe.
25� �Ne de ya mi ma da ua rá ßbêfi ra
Xuua bi ßñena: “Nuga hingo gueque
ngu guí beñhù gue go gueque núßâ xi
guí tøßmhù. Pe ßmêfa de gueque xa
ßñepù maßna núßâ toßo maßna ja
ndunthi rá nsu de gueque, núßâ hindí
ßñepcagui nixi ga xoßtua yá thiza.”

26� �Zi cuhù, núßahù yá jâßißihù ra
Abrá, ne núßahù guí tsuhù Ajuâ, pa
gueßahù xpá ßbêhni nuna ra noya pa
gui mpøhøhù.
27� �Nuya me Jerusale ne yá ndâßù himi
pâdißù toßo gueßâ ra Jesu, y nixi mi tso
yá mfenißù te ßbêßâ mi ne da mâ núßù
ya noya bi ßyofo mayaßbù yá ßmêhni
Ajuâ, masque mi heßtißù núßâ ra pa
dega tsaya. Hangue nußû bi ßyêßmbi pa
da hyo pa bi njabù ngu núßâ xqui
mânga mayaßbù yá ßmêhni Ajuâ.
28� �Ne masque hinhyaßmù bi zùtua
ßnara tsßoqui xqui ßyøtßeßâ pa xa za xa
hyohmâ, pe nußû bi ßyapa ra Pilato pa
da mandaßâ da tho.
29� �Ne bi uadi bi ßyøßtuabißù gatho ngu
núßâ xqui ßyofo yá ßmêhni Ajuâ ja ra
Mâca Tßofo, nepù bi jâßma de ja ra
pontßi pa bá tßagui.
30� �Pe nu Ajuâ bi japi bi yopa nte de ra
du.
31� �Ne núßù toßo xqui ßñoui de Galilea
pa Jerusale, go gueßù bi hyandi

ndunthi ya pa ßmêfa de xqui yopa nte.
Ne nubya go gueßù ri damajuâni de
gueßâ ja ya jâßi.

32� �Hangue nuje dí xißahe ra hoga
noya gue Ajuâ ya bi ßyøtße núßâ xqui
ñâßtua ndu ma dadahù.
33� �Y núßâ xqui ñâßtuabißù go bi ßracjù
nújù dyá bâtsihù de ndu ma dadahù,
ngueßâ bi japi da yopa nte ra Zidada
Jesu de ja ra du, ngu xa ntßofo ja rá
ñoho ra Salmo ne ena njaua: “Nußi go
gueße ma Tßùßi, ne nubya ri hnequi ja
yá thandi ya jâßi gue go ri dadagui.”
34� �Ajuâ xqui mâ gue mi ma da japi da
yopa nte de ra du, ne nurá ndoßyoßâ
hinda ßya ja ra hai. Hangue bi mânga
njaua ja ra Mâca Tßofo: “Ga ßraßahù
gatho núßù ya jâpi stí ñâßtua ra Davi.”
35� �Nehe ja maßna ra Salmo bi ßñenga
njaua ra Davi: “Stá pâdi gue nußi
hingui ma gui hopi da ßya ma ndoßyo
ja ra hai, ngueßâ go ri hmâca
ßbêgogui.”
36� �Xi majuâni ra Davi bi ßyøßtua rá
paha Ajuâ de núßù ya pa bi nteßâ ne mi
pêpabi nuyá jâßißâ. Nepù bi du ne bi
tßagui, ha nurá ndoßyo bi ßya ja ra hai
ngu gatho núßù maßra ndu ma dadahù.
37� �Pe nura Zidada Jesu himbi ßya rá
ndoßyo ja ra hai, ngueßâ Ajuâ bi japi bi
yopa nte de ra du.
38� �Hangue zi cuhù, dá zo ri mfenihù
núna dí xißaßihù, gue por gueßâ da za
gui tsùhù ra pumbate de ri tsßoquihù.
39� �Nurá ley ra Moise himi tsa ja da
tsßùhni ra pumbate, pe nubyá gatho
núßù toßo camfri ra Zidada Jesu, ya xra
pumbabi yá tsßoqui.
40� �Hangue nubyá jamasuhù pa hinda
zùßahù núßâ xa mânga yá ßmêhni Ajuâ
ne bi ßñena njaua:

41Núßahù guí øtbuhlathohù,
ßyøhù. Ma gui ßyøhù núßâ ma
ga øtße co ma tsßêdi, pe ma
gui ßmêdihù.

Ngueßâ núga drá Ajuâ ma ga
øtßa ßnara dânga tßøtße de núßù
ya pa gri ßbùhù,

pe nu sta sißahù, hingui ma gui
camfrihù.

42� �Y nu mi uadi bi mânga njabù ra
cu Pablo, bi bønga de ja yá nijâ ya
xodyo mahyêgui co núßù mri ßñoui. Y
mi ßbùhni ßra himyá xodyo, ne bi
bântebi ra cu Pablo da gohi pa maßna
ra pa dega tsaya pa da yopa zofoßù
maßnaßqui.
43� �Ne mi ua ra hmuntsßi ja ra nijâ,
ndunthi ya xodyo ne ndunthi maßra ya
jâßi núßù xqui dêmba yá jamfri ya
xodyo, bi gamfri núßâ bi xipabi ra cu
Pablo ne ra cu Berhna, ne bi mêui. Ne
nußû bi xipi gue mahyoni da zêdi yá
jamfri ne da sigui da ßmù ja rá hñojâßi
Ajuâ.

44� �Y rá hñâtoßâ ra pa dega tsaya bi
muntsßa maxøgue núßâ ra hninißâ pa
da ßyøtua rá noya Ajuâ.
45� �Pe nu mi hyanda ya xodyo gue xi
mi ndunthi ya jâßi, xi bi bø yá cuê
ngueßâ mi ne da nsêhêßù, ne bi mùdi bi
mâ gue núßâ mi mânga ra cu Pablo
hinga majuâni, ne bi ñâmaßñùßù de
gueßâ.
46� �Hangue nura cu Pablo ne ra cu
Berhna mi ñâ con gatho ra tsßêdi ne bi
ßñembi:

—Rá mùdi dá xißahe rá noya Ajuâ
núßahù gyá xodyohù ngueßâ mahyoni
njabù. Pe hingá ne gá camfrihù, ne
guí mânsêhù gue hindí ßñepßahù ra te
pa nzântho. Hangue nubyá ma ga
zofohe núßù hingyá xodyo.
47� �Ngueßâ njabù bi ßbêpcahe Ajuâ bi
ßñenje:

Stá huxßaßihù ngu ßnara ñotßi pa
gui yoßtuahù yá mfeni gatho
ya jâßi,

ne pa gui mâñhù ra noya dega
pøhøte habùraza maxøgue de
ra ximhai.

48� �Nu mi ßyøde njabù núßù himyá
xodyo xi bi johya ne bi mùdi bi
mâñßù gue rá noya Ajuâ xá hño, ne
bi gamfri gatho núßù xqui thahni pa
da mêßtsa ra te pa nzântho.

49� �Ne bi mùdi bi hmâmba rá noya Ajuâ
maxøgue ja núßâ ra haißâ.
50� �Pe nuya xodyo bi ßñùßtiui ya ndâ de
ra hnini co ya ßbêhñâ núßù xi ya ßyonijâ,
pa da tßùtsa ra cu Pablo ne ra cu
Berhna, ne da juui de núßâ ra hninißâ.
51� �Nußbû ra cu Pablo ne ra cu Berhna
bi huâtßa ra hai núßâ mi tu ja yá thiza,
gueßâ ßnara seña gue ya hinda ma da
ñâui ya jâßi de guehni ne hinda ma da
dâdi de gueßù ngueßâ nußû himbi ne bi
gamfri Ajuâ. Nepù nußû bi ma pa ja ra
hnini Iconio.
52� �Pe nuya gamfri xqui gohini xi mi
johyaßù ne mi hâmpa rá tsßêdi ra Mâca
Ndâhi.,1314

Ra apostol Pablo ne ra apostol Berhna
bi mâmba rá noya Ajuâ nuni Iconio

14 � 1� �Ra cu Pablo ne ra cu Berhna
bi zønga ja ra hnini Iconio,

nepù bi yùtßa ja yá nijâ yá mixodyoui
pa bi zofo ya jâßi de rá noya Ajuâ co
ndunthi ra tsßêdi. Ne ndunthi de
gueßù bi gamfri, ngu ya xodyo ngu
núßù himyá xodyo.
2� �Pe núßù ya xodyo himbi ne bi gamfri
bi ßyùßta núßù himyá xodyo pa da
benga ya tsßomfeni de núßù ya cu.
3� �Hangue ra cu Pablo co ra cu Berhna
bi gohni ndunthi ya pa, ne himi tsu da
mâmba rá noya Ajuâ ngueßâ mi camfri
gue Ajuâ mi fatsßißù. Ne nu Ajuâ mi
umbabißù ra tsßêdi pa da ßyøtßa ya
ntßudi ne ya dânga tßøtße de ja yá
thandi ya jâßi pa da gamfrißù gue núßâ
mi mâñßù go gueßâ majuâni.
4� �Pe nuya mengu de guehni xqui
hyegue, ßra mri dêna ya xodyo ha nu
maßra mri dêna ya apostol.
5� �Nepù ßraya xodyo ne ßra de núßù
himyá xodyo bi ßñùßtißù co ya ndâ de
ra hnini pa da ßyøßtua ra ntsßoßmùi ya
apostol ne da cßahni co ya do.
6� �Pe nura cu Pablo ne ra cu Berhna bi
ßyøde de núßâ mi ma da tßøßtuaßù,
hangue bi ßbatßi ne bi ma pa ja ra
hnini Listra ne Derbe, ya hnini de ja ra

hai Licaonia. Ne bi thexa ja gatho núßâ
ra haißâ.
7� �Ne ja mi mâmbani rá noya Ajuâ.

Ya me Listra bi cßahna ra apostol
Pablo co ya do

8� �Nuni ja ra hnini Listra mi ßbù
ßnara ßñøhø himi tsa da ßño ngueßâ
desde mi ßmùi ya mi njabù, ne
hinhyaßmù xqui ßño, ha mi huhnitho.
9� �Nura ßñøhøßâ bi ßyøde núßâ mi mânga ra
cu Pablo. Nepù ra cu Pablo bi nùßti ne bi
bâdi gue mi ja rá jamfri pa da ñâni.
10� �Hangue nura cu Pablo bi ßñembabi
ntsßêdi:

—ßBai manjuântho.
Y nura ßñøhøßâ ßbestho ra oraßâ bi

ßyênga ra sagui bi ßmai ne bi ßño.
11� �Nepù ndunthi ya jâßi de guehni bi
hyanda núßâ xqui ßyøtßa ra cu Pablo,
ne bi mânga ntsßêdi de yá hñâqui de
Licaonia bi ßñena:

—¡Ma ajuâhù xa mpùnga jâßi ne
xuá ßñehe pa ja ra ximhai, xiyù ßbahni!

12� �Hangue ra cu Berhna bi
tßembabi gue go mi gueßâ ra zidada
Jupite, ha nura cu Pablo ra zidada
Mercurio ngueßâ núßà go gueßâ mi
ñâßâ. Ngueßâ mi gueßù yá thuhu yá
ajuâ ya me Licaonia.
13� �Nepù nura macjâ bá tsi ya ndâmfri
ne bá hâ ya thødri pa ja rá nijâ ra
Jupite núßâ mi ja ja ra gosthi hnini, ne
ja bi muntsßini co ndunthi ya jâßi pa da
nsundaßù ya apostol, ne mi ne da
hyopa ya ndâmfri dega hñâßti.
14� �Pe nu mi bâdi njabù ya apostol bi
dùnga yá dutu co ra dumùi ngueßâ
hingo rí ßñepi da tßøßtuabißù njabù. Ne
bi yùtßa ja ra hmuntsjâßi ne bi ßñena
njaua:

15� �—¿Hanja guí øthù njabù? Nuje
dyá jâßihe ngußahù. Nuje stá ehehe pa
ga xißahe gue nuya cßoi grí nsundahù
hinte ri muui, hangue mahyoni gui
ßueguehù de gueßù pa gui pêphù Ajuâ
núßâ te, núßâ bi hyoca mahetsßi ne ra
ximhai ne gatho núßâ te ja.

16� �Mayaßbù nußà mi hopta ya jâßi da
ßyøtßa gatho núßâ go mi benißù.
17� �Pe nzântho xa ßñutuabißù tengu rá
ßmùißâ ngueßâ xa ßyøßtuabi ya hño,
ngueßâ go gueßâ pêhna ra ßye ne ya
hoga sofo, ne ßracjù te ga tsihù, ne
hubga ma mùihù pa ga johyahù.

18� �Pe masque ra cu Pablo ne ra cu
Berhna bi xipa ya jâßi njabù pa hinda
hyopa ya ndâmfri núßâ ma xa
tßumbißù dega hñâßti, pe xmá hñei
pa da hñâcuabißù.

19� �Ra oraßâ bi zøhø ßraya xodyo
xqui ßñehe de ra hnini Antioquía ne
Iconio. Núßû bi ßyùßta ya jâßi pa bi
cßahna ra cu Pablo co ya do. Nepù bi
gùtßißù bi pønga de ja ra hnini pa bá
føte ngueßâ mi hu yá mùißù gue ya
xqui du.
20� �Y nu de ya xqui muntsßa ya gamfri
habù mi ßbênga ra cu Pablo, núßâ ra
oraßâ bi ßmai ne bi yopa yùtßa ja ra
hnini. Nepù rá hyaxßâ bi mêui ra cu
Berhna pa ja ra hnini Derbe.

21� �Ne ja bá mâmbanißù rá noya
Ajuâ nehe, ne ndunthi ya mengu de
guehni bi gamfri. Nepù bi mengui pa
bi ma Listra, ne bi ßranga Iconio,
nepù bi ma Antioquía.
22� �De núßù ya hninißù bi japi da zêdi yá
jamfri núßù ya gamfri mi ßbùhni, bi
xipi gue hinda ßuegue de yá jamfri, ne
bi xipi gue mahyoni da zêta ya
ntßùtsate ne ya tsßothogui pa da
hyandua rá nsunda Ajuâ.
23� �Ne bi thahna ßraya cu pa da ndâ
cada ßnara nijâ de nuya ya hnini habù
xqui ßrani. Nepù bi ßyapabi Ajuâ ne bi
ayuna, ne núßù toßo xqui thahni pa da
ndâ bi ßyêntßua ja yá ßyê Ajuâ núßâ toßo
xqui gamfrißù.

Ra apostol Pablo ne ra apostol
Berhna bi mengui pa ja ra hai

Antioquía de Siria

24� �Nepù bi thogui bi ma ja ra hai
Pisidia ne bi zøñßù ja ra hai Pamfilia.
25� �Nepù nußû bi mâmba rá noya Ajuâ

ja ra hnini Perge, nepù de guehni bi
maßù ja ra hnini Atalia.
26� �Ne de guehni bi gùßù ra motsa pa
bi ßraxa ja ra ndehe pa bi menga
Antioquía nuni habù xqui tßêntßua yá
ßyê Ajuâ pa bi mê núßâ ra ßbêfi xqui
tßumbißù ne ya bi uadi.
27� �Ne nu mi zøni bi muntsßa mahyêgui
con gatho ya gamfri ne bi xipabißù
gatho núßâ xqui ßyøtße co rá tsßêdi
Ajuâ. Ne bi xipi gue Ajuâ bi matsßi pa
bi zofo nehe núßù himyá xodyo, ne bi
xocua yá mfenißù pa bi za bi gamfrißù
ra Zidada Jesu nehe.
28� �Nepù ra cu Pablo ne ra cu Berhna bi
ßmùhni ndunthi ya pa co ya gamfri de
guehni.,1415

Ya ndâ de ya gamfri bi
muntsßa Jerusale

15 � 1� �De núßù ya paßù ßraya cu
xqui ßñehe de ra hai Judea pa

ja ra hnini Antioquía bi mùdi bi xipa
gatho ya cu gue pa da mpøhøßù
mahyoni da thußtsua núßâ ra seña
xqui mânga ra Moise da thußtsua
gatho ya xodyo núßù dya ßñøhø.
2� �Nußbû ra cu Pablo ne ra cu Berhna bi
ntsanoyauißù ndunthi. Hangue bi thahna
ra cu Pablo ne ra cu Berhna ne maßra ya
cu pa da ma pa Jerusale da cßâßtsa ya
apostol ne ya ndâ de ra nijâ de guehni, pa
da ñâuißù de núßâ ra señaßâ.

3� �Nepù ya gamfri de ra nijâ
Antioquía bi ßñehui núßù ya cu. Ne
dega ßñu bi ßranga ja ra hai Fenicia
ne Nsamaria, ne bi xipa ya cu gue
núßù himyá xodyo ya xqui hyêpù yá
ndâxjua jamfri ne ya xqui gamfribi rá
noya Ajuâ nehe. Nußbû gatho ya cu
xi mri johya ndunthi.

4� �Ne nu mi zønga Jerusale, nuya
apostol de guehni ne ya ndâ de ra
nijâ co maßra ya cu mi ßbùhni bi
umbaßù ßnara hoga ßñehe. Ne ra
apostol Pablo ne núßù toßo mi ßñoui
bi xipabißù gatho núßâ xqui ßyøtße co
rá mfatsßi Ajuâ.

5� �Pe ßraya fariseo mi ßbùhni núßù ya
xqui gamfri, bi ßmai ne bi ßñena:

—Mahyoni da thußtsua núßâ ra
seña gatho ya gamfri masque hingyá
xodyo, ne dra ßbêpabi da ßyøtßa gatho
núßâ mânga rá ley ra Moise.

6� �Nepù ya apostol ne ya ndâ de ra
nijâ bi muntsßißù pa da ñâßù de rá ley
ra Moise ne de núßâ ra seña, ua
mahyoni da tßøtße pa da mpøhø ßna.
7� �Nepù de ya xqui ñâßù ndunthi, ra
apostol Pedro bi ßmai ne bi ßñena:

—Zi cuhù, ngu guí pâsêhù ya øtßa
ndunthi ya pa Ajuâ bi huancagui pa dá
umba ra hoga ntßøde de ra mpøhø núßù
hingyá xodyo pa bi gamfrißù nehe.
8� �Ne Ajuâ núßâ toßo pâtca gatho ma
mfenihù bi ßñudi gue mi ja yá jamfrißù,
ngueßâ bi umba ra Mâca Ndâhißù
njabù ngu bi ßracjù nehe.
9� �Njabù stá pâhù gue Ajuâ
handgaguihù gue dí mahyêguihù con
gueßù, ngueßâ nußà bi xùcua yá mfeni
ngueßâ bi gamfribi rá noyaßâ.
10� �Nußbû ¿hanja hinguí ne gui
camfrihù núßâ xa ßyøtßa Ajuâ? ¿Hanja
guí japhù ya cu da ßyøtßa núna himbi
za dá øthù, ne nixi ndu ma dadahù
himbi za bi ßyøtße?
11� �Hingui tsa ga øthù njabù. Nujû dí
camfrihù gue stá mpøhøhù po rá
hñojâßi ra Zidada Jesucristo, y njabù
xa mpøhøßù nehe.

12� �Nepù mi uadi bi mânga ra cu
Pedro njabù, bi goßta yá ne gatho pa
da ßyøde núßâ mi mâ ra cu Berhna ne
ra cu Pablo. Nußû bi mâ de gatho ya
ntßudi ne ya dânga tßøtße xqui
ßyøßtuabi Ajuâ núßù himyá xodyo por
gueßù.
13� �Y de mi uadi bi ñâßù bi ßñenga ra cu
Cobo:

—Zi cuhù, ßyøhù núßâ ma ga
mângá.
14� �Ra cu Pedro ya bi xicjù hanja Ajuâ
xqui mùdi xqui jâpa núßù hingyá
xodyo ne go xqui huahna ßra de gueßù
pa neheßù drá hninißâ.

15� �Hangue bi njabù ngu núßâ xqui ßyofo
ßnará ßmêhni Ajuâ ne bi ßñena:

16 ßMêfa de guehna ma ga japi da
yopa nja rá hmanda ra ndâ
Davi masque ya xa du,

ne masque ya xa nhuati ma da
yopa nja ngu rá mùdi.

17Pa njabù gatho maßra ya hnini
da hyongagui,

ne gathoßù da xøcambenigui ma
thuhu.

18Njabù bi ßñena Ajuâ núßâ toßo
xa ßyøtßa nuya ya tßøtße núßù
bi ßñudi mayaßbù.

19� �Hangue ringueßâ nuga dí beni
gue hindí ßñepi ga xaxhù núßù hingyá
xodyo núßù xa hyêpù yá ndâxjua
jamfri ne xa gamfri Ajuâ.
20� �Hønsê mahyoni ga opabihù pa ga
hâcuahù hinda zipa yá ngø ya mboßoni
núßù xa hñâßtua ya cßoi. Nehe ga ophù
gue hinda hñuxui ßnara ßbêhñâ núßâ
hingue xi rá ßbêhñâ, ne hinda zipa yá
ngø núßù ya mboßoni hinxra ßbømba yá
ji. Nehe ga xiphù gue hingui ho da
zipa yá ji ya mboßoni.
21� �Nuga dí beni ga xiphù njabù ngueßâ
desde yaßbù ßbùi toßo heßtuabi rá ley ra
Moise tatßa pa dega tsaya ja gatho ya
hnini.

22� �Hangue nuya apostol ne núßù
ya ndâ de ra nijâ ne gatho ya gamfri
bi beñßù gue xá hño da huahna ßraya
cu pa da mêhna Antioquía co ra cu
Pablo ne ra cu Berhna. Ne bri thahna
yoho ya dânga cu, ra cu Juda núßâ
xqui thußmbabi nehe ra Barsabá, ne
ra cu Sila.
23� �Ne bi umbabißù ßnara hêßmi pa da
hñâßtsua ya cu nuni Antioquía habù
mi ena:

“Núje dyá apostolhe ne núje dyá
ndâhe de ra nijâ, ne gatho ya cu de
guecua Jerusale, dí pênßahebù ra
nzêngua núßahù ma cußihe hingyá
xodyohù guí ßbùhùbù Antioquía, ne
núßahù guí ßbùhùbù ja ra hai Siria ne
Cilicia.

RA ECHO 15 230

24� �Stá pâhe gue ßraya cu de guecua xa
ma xqui mabù nsinque ma nsêquihe,
ne xpá xaxßahù, y co núßù yá noya xa
xißahùßù xa tsßocßa ri mfenihù. Xa
xißahù gue mahyoni gui ßyøthù núßâ ra
seña xqui mânga ra Moise, ne
mahyoni gui ßyøthù gatho núßâ bi
mâñßâ ja ra ley.
25� �Hangue nuje dá beñhe xá hño ga
huañhe ßraya cu de guecje pa ga
pêñhebù da ma da cßâßtsßahù pa da
mêui mahyêgui ma zi cuhù ra Berhna
ne ra Pablo.
26� �Nuyù ri yoho xa hñuxa yá te pa da
mâmba rá noya ma zi Hmuhù ra
Jesucristo.
27� �Hangue stá pênßahebù ra cu Juda ne
ra cu Sila, y núßû go ma da xißasêhù
nehe núna dí xißahe.
28� �Ra Mâca Ndâhi, necaguihe stá
beñhe gue xá hño hinga ßbêpßahe
ndunthi ya hmanda, hønsê ga ßbêpßahe
gui ßyøthù núßâ xi mahyoni.
29� �Hangue oxqui ma gui tsiphù yá ngø
ya mboßoni núßù xa hñâßtua ya cßoi, ne
oxqui ma gui tsiphù yá ji ya mboßoni,
ne oxqui ma gui tsiphù yá ngø ya
mboßoni núßù hinxra ßbømba yá ji, nixi
gui hñuxhù ßnara ßbêhñâ núßâ hingue
xi ri ßbêhñâhù. ßBù gui jamasuhù
hingui øthù nuya tßøtße dí xißahù,
nußbû gui ßbùhù xá hño. Nsøctßâ ndí ne
ga xißahe. Nubyá Ajuâ da maxßahù.”

30� �Nepù núßù toßo xqui ßbêhni bi
ma pa Antioquía. Ne mi zøñßù bi
muntsßa gatho ya gamfri ne nußû bri
dapabi ra hêßmi.
31� �Y nu mi uadi bi hñeßtißù, xi bi johya
co núßâ ra dânga humùi xqui
ßbêmpabi.
32� �Ra cu Juda ne ra cu Sila myá ßmêhni
Ajuâ nehe, ne mi ñâßù co rá tsßêdißâ,
hangue bi zofo ya cu ne bi nupa yá
mfenißù pa da zê yá jamfri.
33� �Ne bi gohni ndunthi ya pa con gueßù.
Nepù ßmêfa ya cu me Antioquía bi ßñedi
co ßnara hmâte pa da menjhmâ pa
Jerusale habù xqui ßbêhni.

34� �Pe nura cu Sila bi beni gue ja da
gohnißâ nuni Antioquía.
35� �Nehe ra cu Pablo ne ra cu Berhna ja
bi gohni neheßù, ne mi udi ra hoga
ntßøde de rá noya Ajuâ co maßra ya cu
de guehni mi mfaxßù.

Ra apostol Pablo bi yopa ßño
maßnaßqui bi mâmba rá noya Ajuâ

36� �Nepù xqui tho ßraya pa, ra cu
Pablo bi ßñembabi ra cu Berhna:

—Maha maßnaßqui, ma ga cßâßtshù
ya cu gatho núßù ya hnini habù dá
mâmfù rá noya Ajuâ pa ga nuhù te
gra maßù.

37� �Ra cu Berhna mi nehmâ xa zixa
ra cu Xuua núßâ xqui thußmbabi ra
Marco nehe.
38� �Pe ra cu Pablo bi ßñena gue hinxá
hño da zitsßißâ ngueßâ ßnara pa mri
ßñoui bi ßueguesê de guehni Panfilia,
ne ya himbi ne bi mêuißù da mâmba rá
noya Ajuâ.
39� �Y por gueßâ ra cu Pablo ne ra cu
Berhna bi ntsanoyaßù, nepù bi beni
gue maßna xá hño da ma ßra ßnambù.
Hangue nura cu Berhna bi zixa ra cu
Marco, ne bi mêui ja ra motsa bi ßraxa
ja ra ndehe pa bi ma Chipre.
40� �Ha nura cu Pablo bi huahna ra cu
Sila pa da mêui. Ne nuya cu de guehni
Antioquía bi ßyêntßuabißù ja yá ßyê
Ajuâ.
41� �Nepù bi gù yá ßñu bi maßù pa ja ra
hai Siria ne bi ßranga Cilicia, ne mi
nupa yá mfeni ya cu mbi ßbùi de
guehni pa da zêdi yá jamfri.,1516

Ra Timoteo bi mêui ra Pablo ne ra Sila

16 � 1� �De mi zønga ra cu Pablo co
ra cu Sila ja ra hnini Derbe,

de guehni bi thogui pa rí ma Listra, y
ja bi nthêuini ßnara gamfri rá thuhu
ra Timoteo, nurá nânâ mrá xodyo ne
mrá gamfrißâ, y nurá dada mrá me
Grecia.
2� �Ha nuya cu mbi ßbù Listra ne Iconio
mi ñâ xá hño de ra cu Timoteo.

3� �Ha nura cu Pablo mi ne da zitsßi pa
da mêuißâ. Pe ßmêtßo bi japi da thußtsua
núßâ ra seña mânga rá ley ra Moise, pa
hinda bø yá cuê núßù ya xodyo mi
ßbùhni, ngueßâ gathoßù mi pâdi gue
mrá me Grecia rá dada.
4� �Nepù nußû bi ma de guehni bi thogui
pa ja maßra ya hnini, ne mi xipa ya cu
núßù ya noya xqui mêhna ya apostol
ne ya ndâ de ra nijâ nuni Jerusale pa
da ßyøtßeßù.
5� �Ne njabù maßna bi te yá jamfri gatho
núßù ya gamfri de núßù ya hnini habù
xqui ßrañßù. Ne hyastho mi ßyo mi
camfri maßra ya jâßi de rá noya Ajuâ,
ne mi muntsßini maßra ya cu.

Ra apostol Pablo bi hyanda ßnara
me Macedonia ngu dega tßi

6� �De guehni bi thoguißù pa bi ma
ja ra hai Frigia ne Galacia, ngueßâ ra
Mâca Ndâhi himbi hopabi da thogui
ja ra hai Asia pa da mâmba rá noya
Ajuâ de guehni.
7� �Ne bi thoguißù pa bi ma ja ra hai
Misia, ne mi ne xa mahmâßù pa ja ra
hai Bitinia, pe rá Mâca Ndâhi ra Jesu
himbi hopi da maßù.
8� �Hangue bi thoguitho de guehni Misia
pa bi ma ja ra hnini Ntroa.
9� �Ne mi nxuui ra cu Pablo bi hyanda
ßnara ntßudi ngu dega tßi. Bi hyanda
ßnara ßñøhø mrá me Macedonia, mi
ßbahni ne bi ßñembabi: “Thogui pa
Macedonia pa grí faxcaheni.”
10� �Ne nu mi hyanda njabù ra cu Pablo
núßâ ra ntßudißâ ngu dega tßi, ßbestho
dá hñocje pa dá mahe ja ra hai
Macedonia, núga drá Luca ne ra cu
Pablo ne núßù maßra ya cu. Dá pâhe
gue Ajuâ mi pêncahe pa ma grá
mâñheni ra hoga ntßøde de ra mpøhø.

Ra Pablo ne ra Sila bi ßño
ja ra hnini Filipo

11� �Hangue dá pøñhe de guehni
Ntroa dá jùhe ra motsa pa dá ßraxhe
ja ra ndehe. Ne dá mahe manjuântho

ja ra zi tßùca hai rá thuhu Samotracia
o madetho ra ndehe. Nepù rá hyaxßâ
dá tsøñhe ja ra hnini Neapoli de ra
hai Macedonia.
12� �De guehni dá mahe pa Filipo gueßâ
ßnará hnini ya me Nroma, ne gueßâ
ßnara dânga hnini de ra hai Mace-
donia. Y ja dá ßbùheni ßraya pa.
13� �Ha ra pa dega tsaya dá pøñhe de ra
hnini ne dá mahe ja ra dâthe habù
xqui nzâi ya jâßi da ma dua apabi
Ajuâ. Ne ja dá huheni habù xqui
muntsßa ßraya ßbêhñâ, ne dá fùhe dá
xiphe de rá noya Ajuâ.
14� �Ne ßna de gueßù mrá thuhu ra Lidia
mrá me Tiatira, mi pa ya hoga dutu
xqui jâtßi dega murado, ne mi
xøcambeni Ajuâ. Bi ßyøde núßâ mi
mânga ra cu Pablo, y Ajuâ bi xocua rá
mfeni pa bi gamfri.
15� �Ne bi nxisteheßâ con gatho ya mengu
rá ngu. Nepù bi bânteguihe bi ßñenje:

—ßBù nußahù guí hanthù gue xi
majuâni drá gamfri de ra Zidada
Jesu, maha pa ja ra ngu ga ßbùhùni.

Ne bi jacje dá ßbùheni ßraya pa.
16� �Ne ßnara pa ndrá mahe habù

nzântho mi tßapabi Ajuâ, de má ßñu
dá nthêhe ßnara nxutsi mrá ßbêgo ne
mi pêßtsa ßnara tsßondâhi núßâ mi japi
da xipabi te ma suerte mi pêßtsa cada
ßnara jâßi, y nuyá hmußâ mi tâhâ
ndunthi ra bojâ po núßâ ra ßbêfi mi
pêfißâ ngueßâ nura nxutsißâ mrá bâdi.
17� �Nepù nußà bi dêngahe ne bi ñâ
ntsßêdi bi ßñena:

—Nuyù ya dâmeyù go guehyù yá
ßbêgo Ajuâ de mahetsßi, ne utua ya
jâßi hanja da za da mpøhø.

18� �Ndunthi ya pa bi dêngahe ne
nzântho mi mânga njabù. Pe ra cu
Pablo ya himi ne da ßyøde da mânga
njabù. Hangue bi mpùntsßi ne bi zofo
núßâ ra tsßondâhi mi pêßtsa núßâ ra
nxutsi ne bi ßñembi:

—De rá thuhu ra Zidada
Jesucristo dí ßbêpßaßi gui pøni de gue
nuna nxutsinâ.

Y nura oraßâ ßbestho bi bønga ra
tsßondâhi.

19� �Ha nu mi hyanda yá hmu gue
ya himi tsa da dâhâ ra bojâ co rá
ßbêfi núßâ ra nxutsi, bi bø yá cuê ne bi
gù ra cu Pablo ne ra cu Sila pa bi
zißtsua ya ndâ ja ra tai.
20� �Ne bi zißtsua ya nzaya ne bi ßñembabi:

—Nuya ya ßñøhø go ya xodyo, ne
hønsê rí ßñehe pa da japi da nxaxni
ma hninihù.
21� �Ne udi yá nzâi núßù hindí ßñepi ga
øthù ngueßâ dyá me Nromahù y dí ohù
ja yá ßyê ma ndâhù me Nroma.

22� �Nußbû núßù ya jâßi xqui
muntsßini bi bø yá cuê con gueßù,
nepù ya ndâ bi manda da ßbøcua yá
dutu ne dra fêtßi co ya tsßùtßo.
23� �Y mi uadi bi hnaßmbabi ntsßêdi, bi
jotßa fadi ne bi sipa ra nsufadi gue da
su xá hño.
24� �Y mi ßyøde njabù ra nsufadi, bi cùßta
asta xi ra tsßâtßa fadi, ne bi zêßmba yá
ua ja ßnara dânga za habù hingui tsa
da xocsêßù.

25� �Pe ngu made ra xuui ra cu
Pablo ne ra cu Sila mi apabi Ajuâ ne
mi tutuabi ya jâhñâ Ajuâ, ne gatho
maßra ya ßyofadi mi ødeßù,
26� �mi dâmfri bi nja ßnara dânga
mbimhai, asta mi ßñânga yá ua ya jâdo
de ra fadi, ne asta bi xogui gatho ya
gosthi fadi, ne bi xotßa gatho ya
cadena núßù mi thâtßa ya ßyofadi.
27� �Ha nura nsufadi bi nuhu bi hyanda
ya gosthi fadi gatho mi xogui, hangue
bi gùca rá mahuai pa xa hñosêhmâßâ,
ngueßâ mi hu rá mùi gue ya xqui ßbatßa
gatho ya ßyofadi.
28� �Pe nura cu Pablo bi maßti ne bi ßñembi:

—Oxqui ma gui hñosê. Nuje dí
ßbùheua gatho.

29� �Nepù nura nsufadi bi ßyadi ßnara
ñotßi, ne bi yùtßi hnestßihi asta mri
huâtßi co ra ntsu, ne bá ndandiñâhmu
ja yá ua ra cu Pablo ne ra cu Sila.
30� �Nepù ßbestho bi pøni pa thi ne bi
ßyambabißù bi ßñembi:

—ßÑøhøhù, ¿te rá ßbê ga øtße pa
ga mpøhø?

31� �Nußbû nußû bi ßñembi:
—Camfri ra Zidada Jesucristo pa

njabù gui mpøhø nußi ne gatho ya
mengu ri ngu.

32� �Nepù ra cu Pablo ne ra cu Sila
bi xipa rá noya Ajuâ núßâ ra nsufadi
ne gatho ya mengu rá ngu.
33� �Y mi nxuuitho ra nsufadi bi
xùcuabißù habù xqui tßumba ya mfêi.
Nepù nußà bi nxistehe ßbestho ne gatho
ya mengu rá ngu.
34� �Ne bi zixa pa ja rá ngu ne bá umbi
te bi zißù. Y núßâ ra nsufadi ne núßù ya
mengu rá ngu xi mri johya ngueßâ
xqui gamfrißù Ajuâ.

35� �Nurá hyaxßâ ya ndâ bi mêhna
ya polecia da xipa ra nsufadi gue da
hyêgui ra cu Sila ne ra cu Pablo.
36� �Hangue ra nsufadi bi ßñembabi ra cu
Pablo:

—Xuá mênca ra noya ya ndâ ga
hêcßahù. Hangue da za gui pøñhù ne
gui maha te rá entho.

37� �Pe ra cu Pablo bi zofo núßù to
bá hâ ra noya pa da thêguißù, ne bi
ßñembi:

—Hina, ngueßâ nuje dyá me
Nromahe nehe y dí ohe ja yá ßyê ma
dânga ndâhù me Nroma, ne bri
fêtcßahe ja yá thandi ya jâßi nsinque
bi tßangahe ßnara ntßani, ne bi
jotcaguihe ja ra fadi. Ha nubyá go ne
da hyêgaguihe nsinque to da bâdi.
Hinda za. Duá esêßù pa da
pøngaguihe de guecua.

38� �Nußbû ya polecia bi ma bá xipa
njabù ya ndâ. Nußbû nußû bi ntsu nu
mi bâdi gue myá me Nroma ne mi o
ja yá ßyê ra dânga ndâ Nroma.
39� �Hangue nußû bi ma bá apa ra
pumbate ra cu Pablo ne ra cu Sila, bi
pøni de ra fadi ne bi bântebi da bønißù
de ja ra hnini.
40� �Ha nu mi bønga fadißù bi ma ja rá
ngu ra nju Lidia. Ne bá hußmba yá mùi
ya cu. Nepù bi maßù.,1617

233 RA ECHO 16

Ya me Tesalonica bi ñùntsßißù

17 � 1� �Ra cu Pablo ne ra cu Sila bi
ma bi ßranga ja ra hnini

Anfipoli ne ja ra hnini Apolonia, ne
de guehni bi zønga asta ja ra hnini
Tesalonica. Ne ja mi jani ßnará nijâ
ya xodyo.
2� �Y nuni ra nijâßâ núßâ ra pa dega tsaya
ra cu Pablo ngu xi mrá nzâi bi ma bi
yùtßini hñu semana dega tatßa hñâto
pa mi ntsanoyaui ya xodyo.
3� �Mi heßta ra Mâca Tßofo ne mi
xipabißù hanja mi pêßtsi da sufri ra
Cristo núßâ rá ßmêhni Ajuâ, ne da du
ne da yopa nte. Ne mi embabi:

—Nuna ra Jesu dí xißahù go
guehna ra Cristo bá pêhna Ajuâ
pa da ndâ.

4� �Ne ßra de ya xodyo bi gamfri ne
bi muntsßui ra cu Pablo ne ra cu Sila.
Nehe bi gamfri ndunthi ya me Grecia
núßù mri xøcambeni Ajuâ, ne ndunthi
ya ßbêhñâ núßù xi myá fâdi de ra
hnini.
5� �Hangue xi bi bø yá cuê ya xodyo
núßù himyá gamfri, ne bá muntsßa
ßraya tsßojâßi mbi ßyo dega dâhñei ja ra
hnini pa bi ßyùßti ne bi japi da ñùntsßi
maxøgue ra hnini. Nepù bi maßù ja rá
ngu ra cu Jasón pa xa gùcjhmâhâ ra
cu Pablo ne ra cu Sila pa xa ßyêntßua ja
yá ßyê ya jâßi.
6� �Pe nußû mi joßoni, hangue go bri jùca
ra cu Jasón co maßra ya cu, bi tsßixa ja
ya ndâ de ra hnini, ne mi mafi ntsßêdi
ya jâßi mi ena:

—Núßù ya ßñøhø toßo xa tsßoca
gatho ra ximhai co yá tsßontßudi ya
xa zøcjùua nehe.
7� �Nuna Jasón go guehni xa umba
nsêqui ja rá ngu. Gathoyù hingui øta
ma ndâhù Nroma ngueßâ nuyû mâ gue
ßbù maßna ra ndâ, ne núßâ ra ndâßâ rá
thuhu ra Jesu, ßnâ.

8� �Y nu mi ßyø njabù ya jâßi ne ya
ndâ de ra hnini, xi bi bø yá cuê gatho
ne mri ñâhnithoßù.

9� �Pe ra cu Jasón ne núßù toßo mri ßñoui
bi ßyadißù ßnara fiansa pa bi thêgui.

Ra Pablo ne ra Sila bi ßño
ja ra hnini Berea

10� �Ne ngu bi nxuui ya cu bi mêhna
ra cu Pablo ne ra cu Sila pa bi ma ja
ra hnini Berea. Ne nu mi zøni de
guehni bi yùtßa ja yá nijâ ya xodyo.
11� �Y nuya xodyo de guehni Berea xi
myá hojâßißù, hingue ngu ya me
Tesalonica. Co ndunthi ra paha bi
gamfrißù rá noya Ajuâ, ne hyastho mi
honga ja ra Mâca Tßofo pa da bâdi ua
gue xi majuâni núßâ mi mâñßù.
12� �Hangue ringueßâ ndunthi de gueßù
bi gamfri, ne ßraya me Grecia bi
gamfri nehe, nehe ndunthi núßù toßo xi
myá fâdi ngu ya ßbêhñâ ngu ya ßñøhø,
gatho bi gamfrißù.
13� �Pe nu mi ßyøde ya xodyo me
Tesalonica gue ra cu Pablo mi mânga
rá noya Ajuâ de guehni Berea, bi ma
de guehnißù pa bá ùßta ya jâßi.
14� �Pe nuya cu de guehni Berea bi dâma
zixa ra cu Pablo pa bi ma ja ra ndehe.
Pe ra cu Sila ne ra cu Timoteo ja bi
gohnithoßù Berea.
15� �Ha núßù toßo bi zixa ra cu Pablo bi
mêui asta ja ra hnini Atena. Nepù nußû
bá pengui bá hâ ra noya núßâ bá xipa
ra cu Pablo gue da xipa ra cu Sila ne
ra cu Timoteo da ma ßbestho pa ja dí
nthêuini.

Ra apostol Pablo bi ßño ja
ra hnini Atena

16� �Ha nu de mi ßbùhni Atena ra cu
Pablo mi tøßma ra cu Sila ne ra cu
Timoteo, xi mi tu rá mùi ngueßâ bi
hyandi xi mi ja ndunthi ya cßoi núßù
mi nsunda ya jâßi de guehni.
17� �Hangue bi zofo ya xodyo ja yá nijâ,
ne núßù maßra mi xøcambeni Ajuâ de
guehni. Ne hyastho mi ßyoni ja ra tai
mi zofo ya jâßi.
18� �Ne bi ntsanoyaui ßraya ßñøhø de
guehni mri nxadi núßâ mi utuabi ya

jâßi núßù mi tßembi ya epicureo, ne
maßra mri nxadi de ya estoico. Ne ßra
de gueßù mi ena:

—¿Te xicjù ßbù nuna ßñøhø xi ñâ
ndunthi?

Ha nu maßra mi ena:
—ßMatho mâmba rá noya maßra

ya zidada.
Nußû bi mânga njabù ngueßâ ra cu

Pablo xqui xipabißù de ra Zidada
Jesu, ne xqui xipabi gue xqui yopa
nte de ra du.
19� �Nepù de guehni bi zixa ra cu Pablo
ja ßnara zi loma rá thuhu Areópago,
ngueßâ mri nzâi ja da muntsßini gatho
ya jâßi pa da nxahnißù ßna ngu maßna,
ne bi tßambabi:

—¿Ha da za gui ßñutcaguihe nuna
ra ßraßyo ntßutuate guí udi?
20� �Ngueßâ guí xicaguihe ya ßraßyo noya
hinstá øhe, hangue dí ne ga pâhe te rí
bønga nuya noya guí mâ.

21� �Bi mânga njabùßù ngueßâ gatho
ya me Atena ne ya nzøhø gá jâßi mi
ßbùi de guehni mri nzâi mri muntsßi
hønsê pa da ßyøde ne da mâ de núßù
ya ßraßyo noya xqui ßyøde.

22� �Hangue ra cu Pablo bi ßmai
madetho de gueßù nuni ja ra
Areópago ne bi ßñena:

—Núßahù gyá me Atenahù, dí
handi gue nußahû xi grí xøcambenihù
gatho núßù ri zidadahù.
23� �Ngueßâ de dá thogui de guehni ja
ri nijâhù habù guí xøcambeni ri
zidadahù, dá handa ßnara ata habù
ntßofo ne ena: “Nuna ata ja guecua di
xøcambeni núßâ ra ajuâ hinhyaßmù xa
fâdi”, njabù ena. Y núßâ Ajuâ
hinhyaßmù xcá pâhù, go gueßâ dí
xißahùbya.

24� �Núßâ Ajuâ toßo bi hyoca ra
ximhai ne gatho núßâ jaua, go gueßâ
ra Ndâ de mahetsßi ne de ra ximhai.
Nußà hingui ßbù ja ya nijâ núßù xa
hyoca ya jâßi.
25� �Ne nixi hingui øßtua ra ßbêdi núßâ
øtßa ya jâßi pa gueßâ, ngueßâ go guesêßâ

ri ßracjù ra te ne ra ndâhi pa ga
jùnshù, ne gatho ya tßøtße núßù dí
hoñhù.

26� �Ne ßnadra ji bi hyoca gatho ya
jâßi núßù ßbùi habùraza nuua ja ra
ximhai. Ne nußà go bi mâ hangu ya
jêya da nteßù ne habù da ßmùßù.
27� �Ajuâ njabù bi hyogaguihù pa ga
hoñhùßâ pa xahmâ ga tsùdihù, masque
nußà hingui ßbùi yabù de guecjù.
28� �Ngueßâ por gueßâ dí ßbùhù ne dí
ßñânihù, nja ngu ßrari ßyofohù bi ßyofo
njaua bi ßñena: “Xi majuâni nujû go yá
bâtsiguihù Ajuâ”, njabù bi ßñena.
29� �Hangue nußbù yá bâtsiguihù Ajuâ,
hinda za ga eñhù gue Ajuâ ßnara cßoi
dega oro o dega tßaxi o dega do núßâ
xa hyoca ya jâßi ngu núßâ beni hanja
da hyocsêßù.
30� �Ajuâ mi hopi da thoguitho núßâ xqui
ßyøtßa ya jâßi mayaßbù ngueßâ hinte
myá fâdi, pe nubyá ri manda gue da
ñobri gatho ya jâßi.
31� �Ngueßâ Ajuâ xa hñuxa ßnara pa, ne
núßâ ra paßâ ma da hñâßmba nguênda
gatho ya jâßi de ra ximhai co ßnara hoga
tsßùtbi. Y núßâ toßo bi hñutsßi pa da
hñânga nguênda go gueßâ ra Zidada
Jesucristo. Ne ngu ßnara ntßudi de
gueßâ, Ajuâ bi japi bi yopa nte de ra du.

32� �Y nu mi ßyødeßù gue ra Zidada
Jesu xqui yopa nte de ra du, ßra mi
ßñântßùtho, ha nu maßra mi ena:

—Maßna xá hño maßna ra pa gui
xicje núßâ guí mâ.

33� �Nepù ra cu Pablo bi ßuegue de
gueßù.
34� �Pe ßra de gueßù bi gamfri ne bi dênißâ.
Ne ßna de gueßù mrá thuhu ra Nisio, mi
gueßâ ßna de nuya ndâ mri muntsßini ja
ra Areópago. Nehe ßnara ßbêhñâ mrá
thuhu ra Damari bi gamfri rá noya
Ajuâ, co maßra ya mengu de guehni.,1718

Ra apostol Pablo bi zofo ya me Corinto

18 � 1� �Nepù de gueßâ ra cu Pablo
bi bøni de guehni Atena pa bi

ma ja ra hnini Corinto.

2� �Ne ja bi nthêuini ßnara cu mrá xodyo
mrá thuhu ra Aquila, mrá me Ponto ne
ja xqui ßñehe de ra hai Italia, ne mri
ßñoui rá ßbêhñâ mrá thuhu ra Priscila.
Núßû xqui bøni de ra hnini Nroma
ngueßâ ra ndâ Claudio bi manda da
juui de guehni gatho ya xodyo.
3� �Ra cu Pablo bi ma bá ßbùhui ra cu
Aquila co rá ßbêhñâ ngueßâ mi ßnada
yá ßbêfißù, mi hoca ya carpa dega dutu.
4� �Ne cada ra pa dega tsaya ra cu Pablo
mi pa ja yá nijâ ya xodyo pa mi
ñâuißù, nehe mi ñâui núßù himyá
xodyo, y mi zofoßù de rá noya Ajuâ.

5� �Ne nu mi zøhø ra cu Sila ne ra
cu Timoteo xqui ßñeheßù de ra hai
Macedonia, bi zùhnißù ra cu Pablo mi
ja ndunthi ra ßbêfi ngueßâ hyastho mi
zofo ya xodyo mi xipabi gue ra Jesu
go gueßâ ra Cristo núßâ xqui mêhna
Ajuâ pa da ndâ.
6� �Pe nuya xodyo bi nøßtuabi ne bi zani.
Nußbû ra cu Pablo bi hñâca rá patßi ne
bi huâtßi, gueßâ ßnara seña gue mi ma
da ßuegue de gueßù ne hinda ma da
dâdi de yá tsßoqui, ne bi ßñembabi:

—Nußahù go ma gui thâdisêhù de
ri duhù, ngueßâ nuga ya hinte dí
thâdi de gueßahù. Desde nubya ma ga
zofo núßù hingyá xodyo.

7� �De guehni ra cu Pablo bi ßuegue
de gueßù ne bi ma ja rá ngu ßnara
ßñøhø mrá thuhu ra Justo mi ßbù
gueta yá nijâ ya xodyo, ne nußà mi
xøcambeni Ajuâ.
8� �Nepù ßnara ßñøhø mrá thuhu ra
Crispo mrá ndâ de yá nijâ ya xodyo bi
gamfri ra Zidada Jesu con gatho ya
mengu rá ngu. Ne ndunthi ya me
Corinto bi ßyøtua rá noya Ajuâ mi
mânga ra cu Pablo, bi gamfrißù ne bi
nxistehe.
9� �Nepù ßnara xuui ra Zidada Jesu bi
zofo ra cu Pablo ngu dega tßi ne bi
ßñembabi:

—Oguí tsu, sigui gui mânga ra
mâca noya, oguí tsaya gui ñâ.
10� �Ngueßâ nuga dí ßbùi con gueße, y

hinda za to da ßyøßtßa ra ntsßoßmùi.
Ngueßâ ja nuna hnininâ ßbùi ndunthi
ya jâßi go ma mêti, y núßû ma da
gamfrigui.

11� �Hangue ra cu Pablo bi gohni
ßna njêya made nuni ja ra hnini
Corinto. Ne nzântho mi zofo ya jâßi
de rá noya Ajuâ de guehni.

12� �Pe de núßù ya pa mrá ndâ ra
Galio nuni ja ra hai Acaya, ya xodyo
bi ßñùßti pa da gù ra cu Pablo, ne bi
zixßù ja ra tsßùtbi.
13� �Ne bi ßñembabi ra ndâ:

—Nuna ßñøhønâ ùßta ya jâßi pa
hinda nsunda Ajuâ ngu mânga rá ley
ra Moise.

14� �Ra cu Pablo mi ma da
dâhmâhâ, pe ra ndâ Galio bi ßñemba
ya xodyo:

—ßBù di jahmâ te xa ßyøßtßahù
nuna ra ßñøhø, o xa ßyøtßa ßnara
tsßocate nuua ja ra hnini, nußbû hâ,
da za ga øtßa núßâ guí mâñhù.
15� �Pe núßâ guí mâñhù hønsê dega noya
ne de ri leyhù, go da nuhù te gui
ßyøthù. Nuga hinte dí ßñêntßi con
guehna.

16� �Nepù bi japi da bøñßù de
guehni ja ra tsßùtbi.
17� �Nußbû gatho núßù himyá xodyo mi
ßbùhni bi mihi ra Soste núßâ mrá ndâ
de yá nijâ ya xodyo de nura hninißâ,
ne ja bi hnaßmbabini ntsßêdi ja rá
thandi ra ndâ Galio, pe nußà nixi bi
ßyøtßa ncaso, y nixi hinte bi mâ.

Ra apostol Pablo bi menga pa
Antioquía, ne ya rá hñußqui bi

mùdi bi ßño bi mâmba rá noya Ajuâ

18� �Ha nura cu Pablo bi gohi
ndunthi ya pa de guehni. Nepù de
gueßâ bi ßñedi gatho ya cu, ne bi mêui
ra cu Aquila co ra nju Priscila pa bi
ma ja ra hai Siria. Ne de má ßñu bi
ßranga ja ßnara zi tßùca hnini rá thuhu
Cencrea. Ne ante da gù ra motsaßù pa
da ßraxa ja ra ndehe, ßmêtßo ra cu
Pablo bi ßñâxa gatho rá stâ pa bi

RA ECHO 18 236

ßyøtßa ra hñâßti ngu núßâ xqui mâ.
19� �Y nu mi zønga Efeso ra cu Pablo ja
bi zoguini ra nju Priscila co ra cu
Aquila, y nußà bi ma ja yá nijâ yá
mixodyoui pa bá ñâuißù.
20� �Y nußû bi bântebi ra cu Pablo da
gohi ßraya pa, pe nußà himbi ne.
21� �Hangue bi ßñehuißù ne bi ßñembabi:

—Dí pêßtsi te grá ßbù Jerusale pa
ga øtßa ra ngo núßâ ya ma da datßi, pe
ma ga penga maßnaßqui pa ga
cßâßtsßaßihù ßbù Ajuâ go rá paha.

Ne bi bøni de guehni Efeso, ne bi
gù ra motsa pa bi ßraxa ja ra ndehe
pa bi ma Cesarea.
22� �Nu mi zøni de guehni bi thogui
ßbestho pa bi ma Jerusale. Ne nu mi
uadi bi zêngua gatho ya cu de guehni,
bi thogui pa bi ma Antioquía.
23� �Nepù de ya xqui ßmùhni ßraya pa, bi
bøni maßnaßqui pa bi ma gatho ja ya
hnini de ra hai Galacia ne de Frigia pa
da nu te gra ma rá ßbêfi Ajuâ, ne mi
xipi da zêdi yá jamfri gatho ya gamfri
núßù mbi ßbùhni.

Ra Apolo bi mâmba rá noya
Ajuâ nuni Efeso

24� �Núßù ya paßù bi zønga Efeso
ßnara xodyo mrá thuhu ra Apolo mrá
mengu ja ra hnini Alejandría. Xi mi
pâdi da ñâ xá hño, ne mi pâdi xá hño
gatho núßâ mânga ra Ndâxjua Tßofo.
25� �Nußà xqui tßutuabi rá noya ra Zidada
Jesu desde bi gamfrißâ, ne xi mrá ehya
mi udi xá hño de núßâ mi pâdi de ra
Zidada Jesu, masque hønsê mi pâdi de
rá sistehe ra Xuua.
26� �Ne bi mùdi bi zofo ya xodyo ja yá
nijâßù, ne himi tsu. Nepù mi ßyøde ra
nju Priscila ne ra cu Aquila, bi zixa
ßnambù pa bi ßñutuabi maßna xá hño
de rá noya Ajuâ.
27� �Nepù nußà ßmêfa mi ne da ma
Acaya, y ya cu de guehni Efeso bi
xipabi gue xá hño da ma. Ne nußû bi
ßyopa ßnara hêßmi pa bi mêmpa ya cu
Acaya pa da tßumba ra hoga ßñeheßâ.

Ne nu mi zønga Acaya, nußà bi matsßi
de guehni núßù xqui gamfribi rá noya
Ajuâ.
28� �Ne xi mi ntsanoyaui ya xodyo ja yá
thandi gatho ya jâßi. Nußà mi xipi ngu
núßâ mânga ja ra Ndâxjua Tßofo gue ra
Jesu go gueßâ ra Cristo núßâ toßo bá
pêhna Ajuâ pa da ndâ, ne go gueßâ
núßâ mi tøßmißù.,1819

Ra apostol Pablo bi zofo ya me Efeso

19 � 1� �Nura cu Apolo mi ßbùhni
Corinto, ha nura cu Pablo

mbi ßyo ra ßñu pa mri ma Efeso, bi
ßranga ja ßraya tßøhø xi myá mboza,
ne de gueßâ bi zønga Efeso habù mi
ßbùi ßraya gamfri.
2� �Nepù nußà bi ßyambabißù ne bi
ßñembabi:

—¿Ha gue gá hñâñhù ra Mâca
Ndâhi núbya gá camfrihù rá noya
Ajuâ?

Nußû bi dâdi ne bi ßñena:
—Hina, nixi stá øhe ua ßbù ra

Mâca Ndâhi.
3� �Hangue nura cu Pablo bi

ßyambabi ne bi ßñembabi:
—¿Te ma sistehe xcá hñâñhù ßbù?
Ne nußû bi dâdi ne bi ßñena:
—Rá sistehe ra Xuua.
4� �Ra cu Pablo bi ßñembabißù:
—Nura Xuua mi xißtsa ya jâßi

ngueßâ gueßâ ngu ßnara seña gue nuya
jâßißù ya xqui ñobri de yá tsßoqui. Pe
bi xipabißù nehe gue mahyoni da
gamfri núßâ mi ma da zøhø ßmêfa de
gueßâ, go gueßâ ra Jesu núßâ toßo ra
Cristo núßâ bá pêhna Ajuâ pa da ndâ.

5� �Ha nu mi ßyøde njabù bi
nxisteheßù de rá thuhu ra Zidada
Jesu.
6� �Nepù ra cu Pablo bi hñuxa yá ßyê ja
gatho ya gamfri pa bi hñânga ra Mâca
Ndâhi. Y nura oraßâ bi ñâßù
ßramaßnaßño ya hñâqui ne bi mâñßù
ngu núßâ xqui xipabi Ajuâ da mâ.
7� �Ngu mi ßrêtßamayoho por gatho núßù
xqui hñânga ra Mâca Ndâhi.

8� �Ngu hñu nzânâ ra cu Pablo bi
ma ja yá nijâ ya xodyo habù mbi
mâmba rá noya Ajuâ co ndunthi ra
tsßêdi. Nußà mi ntsanoyaui ya jâßi ne
mi øtßa ßnara tsßêdi pa da gamfrißù
núßâ mi xipabi hanja go ri manda
Ajuâ.
9� �Pe ßra de gueßù xi xmá me yá coraso
hangue himbi ne bi gamfri, hønsê mi
tsanba rá noya Ajuâ ja yá thandi ya
jâßi. Hangue nura cu Pablo bi ßuegue
de gueßù, ne bi zixa núßù xqui gamfri
ja ßnara scuela, ne nura xahnate mi
ßbùhni rá thuhu ra Tiranno. Y ja
guehni ra cu Pablo mbi mâmba rá
noya Ajuâ hyastho.
10� �Njabù bi ßyøtßa yo njêya pa bi
ßyødebi rá noya ra Zidada Jesu gatho
núßù mi ßbù ja ra hai Asia, ya xodyo ne
núßù himyá xodyo.
11� �Y Ajuâ bi umba ra tsßêdi ra cu Pablo
pa bi ßyøtßa ya dânga ntßudi,
12� �asta mi thâßtsua yá nthußtañâxu ne
maßra yá dutu nuya daßthi pa mi
thanißâ ne mi yopa thâßtsuabi ya daßthi
y nußû mi ñâni, y nußù tóßo mi pêßtsa
ya tsßondâhi nußû mi pøni de gueßù.

13� �Pe nu ßraya xodyo myá ßñete mi
ßyoßù mi japa ya tsßondâhi da bøni de
ja ya jâßi, nepù nußû bi beni gue da
zapi da ßyênga ya tsßondâhi de rá
thuhu ra Zidada Jesu nehe ngu mi
øtßa ra cu Pablo. Ne mi embabi ya
tsßondâhi:

—Dí xißaßihe gui pøni de rá thuhu
ra Jesu núßâ mânga ra Pablo.

14� �Guehna bi ßyøtßa núßù yoto yá
tßù ra Seva núßâ ßnamrá ndâ gá macjâ
gá xodyo.
15� �Pe nu mi ßyøßtua njaua ßnara
tsßondâhi, nußà bi dâdi ne bi ßñemba
núßù ya ßñøhø:

—Nuga dí pâca toßo ra Jesu, ne dí
pâca toßo ra Pablo, xi nußahù,
¿toßoßihù?

16� �Ha núßâ ra ßñøhø toßo mi pêßtsa
ra tsßondâhi bi ma bá jù núßù ya ßñete
co rá tsßêdi ra tsßondâhi ne xi bi

naßmbi ntsßêdi. Ha nußû bi nestßihi bi
bøni de guehni myá thêlo ngueßâ bi
thùmba gatho yá dutu, ne bi hñâxa
ndunthi ya ntsßêni.
17� �Y gatho ya xodyo mi ßbùhni Efeso
ne núßù himyá xodyo bi ßyødeßù núßâ
xqui nja, nußbû nußû xi bi ntsu. Ne
maßna xi mri tßeßtsua rá nsu rá thuhu
ra Zidada Jesu.

18� �Ne ndunthi de núßù xqui gamfri
mi pa mri njuâni de yá tsßoqui.
19� �Y ndunthi ya ßñete bi hñâxa yá tßofo
pa bi tsâtßa ja yá thandi ya jâßi, ha
nuya libroßù nu mi tßøtßa ra uênda, mri
muui ngu made nthebe ßmo ya
tßaxabojâ.
20� �Njabù maßna mri ntùnga rá noya
Ajuâ co ndunthi ra tsßêdi.

21� �Nepù de gueßâ ra cu Pablo bi
hñutsßi gue da ma da cßâßtsa ya cu
asta ja ra hai Macedonia ne Acaya,
nepù rí ßñehe Jerusale, nepù de
guehni mahyoni rí ma Nroma.
22� �Hangue bi mêhna yoho yá mfatsßi
da ßmêtßo pa rí ma Macedonia, bi
mêhna ra cu Timoteo ne ra cu Erasto.
Ha nura cu Pablo bi gohnitho maßra ya
pa de guehni ja ra hai Asia.

Ya me Efeso bi ñùntsßißù

23� �Núßù ya paßù bi ñùntsßa gatho
ya me Efeso ngueßâ bi zønini rá noya
Ajuâ.
24� �Mi ßbùhni ßnara ßñøhø mrá thuhu ra
Demetrio. Nura ßbêfi mi pâdißâ mi pøe
ya bojâ dega tßaxi. Ne mi ßbù yá
mfatsßi mi hoca ya cßoi de ßnara zinânâ
rá thuhu Diana pa mi papa ya jâßi. Y xi
mi tâhâ ndunthi ra bojâ.
25� �Nepù ßnara pa ra Demetrio bi
muntsßa gatho núßù yá mfatsßi ne
maßra núßù toßo mi hoca ya cßoi nehe,
ne bi ßñembabi:

—Nußahû guí pâdihù gue co nuna
ßbêfinâ stá tâhù ndunthi ra bojâ, ne
hinte stá ßbêhù.
26� �Pe ngu xcá ßyøhù ne xcá hyanthù
gue nura Pablo ri ßyo ne mâ gue núßù

ya zidada nthoqui, hingyá zidada. Y
njabù xa hñâcua ndunthi ya jâßi gue
hinda nsunda ya zidada, hingue
hønsêua Efeso, nehe maxøgue gatho
ma haihù Asia.
27� �Nuna guehna maßna xá ntsßobyanâ,
ha go guehna ma ßbêfihù dí
hanthmâhùnâ. Nubyá da ne ma ga
ßbêdihù zâi, asta ne ra nijâ de ma
zinânâhù Diana núßâ xi rá nsunda, ma
da ßmêdi núßâ ra nsu pêßtsi. Ha ne gue
numa zinânâhù Diana ri nsunda gatho
ya jâßi de guecua ja ma haihù Asia ne
gatho maxøgue ra ximhai.

28� �Nu mi ßyøde njabù gatho nuyá
mfatsßi ne gatho núßù maßra toßo mi
hoca ya cßoi xi bi bø yá cuêßù, ne mi
mafi mi ena:

—¡Xi rá nsunda ma zinânâhù
Diana!

29� �Ne bi nja ngu ra mpumfri gatho ja
ra hnini, ne bri mihi ra cu Gayo ne ra cu
Aristarco myá me Macedonia núßù xqui
ßñoui ra cu Pablo. Ne bri jùtßi ne bri
tsßitsßi asta habù mi øtßa yá hmuntsßi.
30� �Ha nura cu Pablo mi ne xa yùtßini
pa xa zofo ya jâßi, pe nuya gamfri
himbi hyopi bi yùtßi.
31� �Nehe ßraya ndâ de Asia núßù mi
ntsixui ra cu Pablo, bi mêmpa ra noya
gue hinda yùtßa de guehni.
32� �Nura oraßâ xi mbi ja ßnara hmahni ja
yá hmuntsßißù, ßramaßnaßño mi mâñßù,
ngueßâ gatho xi xqui mpumfri, ne xi
ndunthi de gueßù nixi mi pâdi hanja
xqui muntsßi.
33� �Pe nu ßra de gueßù bi xipabi ra
Jandro hanja xqui muntsßi. Nuya
xodyo xqui umba ya ntßentßi ra Jandro
pa da ßmai da ñâ ja yá thandi ya jâßi.
Nepù nußà bi ßñutua ra seña ya jâßi co
rá ßyê pa da goßta yá ne. Nußà mi ne da
ñânga yá mixodyoui núßù xcrí jù.
34� �Pe nu mi bâdi ya jâßi gue mrá
xodyoßâ, nußû bi mafi ntsßêdi ngu yo
ora, ne mi ena:

—¡Xi rá nsunda ma zinânâhù
Diana!

35� �Nepù ßnara ndâ de ra hnini bi
goßtua yá ne ya jâßi ne bi ßñembi:

—Núßahù gyá menguhùua Efeso,
habùraza xa fâdi gue nuua ja ma
hninihù xi drí suphù rá nijâ ma
zinânâhù Diana núßâ xá nsunda, y drí
suphù rá cßoi núßâ bá câi de mahetsßi
bá pêhna ma zidadahù ra Jupite.
36� �Guí pâhù gue xa fâdi habùraza, oguí tu
ri mùihù, ne ote guí øthù ßbù hinxcá
beñhù xá hño ßmêtßo núßâ guí ne gui øthù.
37� �Nuyù ya ßñøhø xcuá tsihù hinte xa
ßyøßtßahù, ha nixi xa ñâmaßñù de ma
zinânâhù drí nsundahù.
38� �Y nura Demetrio ne núßù maßra to
hoca ya cßoi, ßbù ja te da ñâpabi, dá
ñâpabi ja ra tsßùtbi, ne dá nhyanthyâui
ja ra nzaya.
39� �Nußbù ja maßna te gui mâñhù, da za
gui maha ja ra tsßùtbi gui mâñhù ja
ma hmuntsßihù ngu mânga ra ley.
40� �Ngueßâ pa guecjù xá ntsßuni. Da za
da hñâpcahù da tßena gue xi dyá
necatuhnihù por nuna ra ñùntsßi stá
øthùbya, ne hindí pâhù te ga thâdihù
nu sta tßangahù.

41� �Nepù mi mânga njaua ra ndâ,
bi ßñehui ya jâßi ne bi ua ra hmuntsßi.,1920

Ra apostol Pablo bi ßño ja ra hai
Macedonia ne Grecia

20 � 1� �Ha nu mi uadi núßâ ra dânga
ñùntsßi xqui nja, ra cu Pablo bi

zohna gatho ya cu pa bi umba ßnara
tsßofo. Nepù bi ßñehui gatho co ßnara
nthùfi ne bi bøni de guehni bi gù ra
ßñu bi ma pa ja ra hai Macedonia.
2� �Ne bi yopa zøni habù gatho mi ßbù
ya cu pa bi nupa yá mfeni, nepù bi ma
pa Grecia.
3� �Y nuni ja bi ßmùhni hñu nzânâ. Ne ßmêfa
ya mi ma da gù ra motsa pa da ßraxa ja ra
ndehe pa dí ma Siria, pe bi ßyøde gue ya
xodyo xqui go ßnara cohi pa da ßyøßtua ra
ntsßoßmùi, hangue nußà bi beni gue maßna
xá hño da yopa ßranga Macedonia.
4� �Ne bi mêui ra cu Sopate mrá me
Berea, ne ra cu Aristarco ne ra cu

Segundo núßù myá me Tesalonica, ne
nura cu Gayo mrá me Derbe, ne nura
cu Tiquico ne ra cu Trofimo myá me
Asia, ne ra cu Timoteo. Mri ßñoui ra cu
Pablo bi zønga Macedonia habù ndí
ßbùiga núga drá Luca.
5� �Núßù ya cußù bi ßmêtßo pa ja ra hnini
Ntroa ne ja bá tøbgaheni.
6� �Nuje asta mi ua ra ngo de ra
ntsßithuhme nsi rá nzoi, dá pøñhe de
guehni Filipo, dá jùhe ra motsa pa dá
ßyohe ja ra ndehe cùtßa ma pa pa dá
tsøñhe Ntroa, ne ja dá nthêheni núßù
ya cu xqui ßmêtßo, nepù ja dá ßbùheni
yoto ma pa.

Ra apostol Pablo bi zofo ya gamfri
nuni ja ra hnini Ntroa

7� �Y núßâ ndomingo bi muntsßa
gatho ya gamfri pa da zi ra Mâca
Ntßoxi. Y ra cu Pablo bi zofoßù de rá
noya Ajuâ asta made ra xuui, ngueßâ
mi ma da bønißâ rá hyaxßâ ßbestho.
8� �Y nu habù xqui muntsßißù mrá tøngu
y ja mi zøni ndunthi ya ñotßi.
9� �Nepù ßnara zi tsßùntßù mrá thuhu
Eutico mi huhni ja ßnara ventana, xqui
doßma ra tßâhâ ngueßâ ra cu Pablo xi bi
ñâ ndunthi ya ora. Ne nu mi ßñâhâ bi
dagui desde rá hñu ra tøngu asta
njaßti. Y nu mri jùtsßi ßñena ya xqui du.
10� �Nußbû ra cu Pablo bi gâi ne bi ßyotsßi
ne bi hyùfi núßâ ra zi tsßùntßù. Ne bi
ßñembabi ya cu:

—Oguí tsuhù, hinxa du, tetho.
11� �Nepù nura cu Pablo bi yopa

bøxa maßnaßqui habù xqui muntsßißù.
Ne bi hyeca ra thuhme pa bi zißù ra
Mâca Ntßoxi, ne bi sigui bi ñâui ya cu
asta mi hyatsßi, nepù bi ma.
12� �Y nu mi tsßixa núßâ ra zi tsßùntßù ya
mi te xá hño, ne gatho ya cu bi hñu yá
mùi ne bi johya.

Ra apostol Pablo bi ma de guehni
Ntroa pa rí zønga Mileto

13� �Nepù dá ncohe ga jùhe ra
motsa pa ga ßbêtßohe grá mahe ja ra

hnini Asón pa ja grá nthêheni ra cu
Pablo ngu núßâ stí mâñhe, ngueßâ
nußà bi beni da ma ßñoua.
14� �Nepù de guehni Asón dá nthêhe,
nepù nußà bi gù ra motsa habù ndí ohe
pa dá mahe mahyêgui ja ra hnini
Mitilene.
15� �Ne de guehni rá hyaxßâ dá pøñhe pa
dá tsøñhe gueta ja ra hnini Quío. Y rá
yopa dá tsøñhe ja ßnara dânga hnini rá
thuhu Samo núßâ ja ja rá hyo ra
ndehe. Nepù ma dá coheni ja ra hnini
Trogilio. Ne rá hñupa dá tsøñhe asta
ja ra hnini Mileto.
16� �Ra cu Pablo himbi hyodi ja ra hnini
Efeso ngueßâ himbi ne bi ßmù ndunthi
ya pa ja ra hai Asia. Nußà bi dâma
nxøni pa da zøni ßnitho ja ra hnini
Jerusale, pa sta datßa ra ngo
Pentecoste ya di ßbùhnißâ ßbù da za.

Ra apostol Pablo bi zofo ya ndâ de
ra nijâ nuni Efeso

17� �Ne de ya mi ßbùhni Mileto ra cu
Pablo bi mêmpa ra noya ya ndâ de ra
nijâ de guehni Efeso gue mi tøßmi
nuni Mileto.
18� �Ne nußû bá ehe habù mi ßbù ra cu
Pablo, y nußà bi ßñembabißù:

—Nußahù guí pâhù xá hño tengu
ma ßmùi con gueßahù desde dá tsøhø
de guecua ja ra hai Asia.
19� �Stá pêpabi ma zi Hmuhù con gatho
ra hñojâßi, ne ndunthi ya ßmißqui xa du
ma mùi asta stá nzoni co núßù ya
ntsßoßmùi xa ßyøtca ya xodyo asta mi
ne da hyogaguißù.
20� �Masqué, pe nuga hindá tsaya dá
xißahù núßâ ra hño mri ßñepßahù. Ne xi
dá ußtßaßihù ja ri hmuntsßihù ne ja ri
nguhù.
21� �Ne dá zoßaßihù núßahù gyá xodyohù ne
núßahù hingyá xodyohù pa gui ñobrihù
de ri tsßoquihù ja rá thandi Ajuâ, ne gui
camfrihù ma zi Hmuhù ra Jesucristo.
22� �Nubyá ra Mâca Ndâhi tsixcagui grá
ma Jerusale, pe nixi dí pâdi te ma grá
thogui de guehni.

23� �Hønsê dí pâdi gue ja gatho nuya
hnini habù drá ma, xicagui ra Mâca
Ndâhi gue bí tøbgagui ya fadi ne
ndunthi ya tsßothogui.
24� �Pe ni ßna de guehya hingui picagui,
nixi tu ma mùi, nixi ma te hindí tsu ga
ßbêdi ngueßâ hinte di muui, qué go ga
juata ra ßbêfi xa ßracagui ma zi Hmu ra
Jesu, y nura ßbêfißâ gueßâ ga mânga ra
hoga noya de rá dânga hmâte Ajuâ.

25� �Ha nubyá dí pâdi xá hño gue
núßahù stá xißahù hanja ri manda
Ajuâ, ya hingui ma gui yopa
hyandgahù maßnaßqui.
26� �Nubyá dí ne ga xißahù gue nuga ya
hinte dí thâdi de gueßahù.
27� �Ngueßâ nuga ya stá xißahù gatho
núßâ xa ßñutcagui Ajuâ de núßâ benißâ,
ne hinte stá cøñßahù.
28� �Hangue nußâ dí xißahùbya, nsusêhù,
ne suhù gatho núßù ya gamfri xa
ßyêntßaßihù ja ri ßyêhù ra Mâca Ndâhi
núßâ xa hñuxßahù pa gui suphù rá nijâ
ra Zidada núßâ xa dai co rá mâca ji.
29� �Nuga dí pâdi xá hño gue de xcrá ma
de guecua ma da ßñepù ßraya tsßojâßi
núßù toßo da ne da huata gatho ya
gamfri de ra nijâ, nja ngu ßnara miñßo
hinda pumba ni ßnara dêti.
30� �Ne ma da ßmùpù ßra de gueßasêhù ma
da xißahù ya ntßudi núßù hingo majuâni
pa da ßueca ya gamfri da zitsßi.
31� �Hangue xi da nsuhù, ne beñhù gue
nuga stá zoßahù hñu njêya ma pa ra
xuui, ne asta stá zontßaßihù cada ßna de
gueßahù.

32� �Nubyá zi cuhù, ra Zidada da
maxßahù, ne da teßtßa ri jamfrihù co
rá mâca noyaßâ, ne da ßraßahù gatho
núßâ xa ñâßtuabi da umbi gatho núßù
toßo yá mêtißâ.
33� �Nuga hinto stá apa ra bojâ pa
guecsêhê, nixi hinto stá api te ga he.
34� �Ngueßâ nuga ngu xcá pâsêhù stá
mpêfi co ma ßyê pa stá tsùdi núßâ dí
honi pa gueque ne pa núßù ndrí ßñoßbe.
35� �Nzântho stá ußtßahù gui ßyøthù ngu
stá øtße, gui mpêhù pa gui faxhù núßù

toßo othobi, ne gui bembabihù núßâ bi
mânga ra Zidada Jesu ne bi ßñena:
“Maßna njâpi núßâ toßo ri uni que núßâ
toßo hâni.”

36� �Nepù mi uadi bi mânga njabù
ra cu Pablo, bi ndandiñâhmu gatho
ya cu, ne bi ßyapabi Ajuâ mahyêgui.
37� �Nepù gatho ya cu bi nzoni ne bi
hyùfi ra cu Pablo ne bi zùßtsua rá hmi,
38� �ngueßâ xi mi tu yá mùi co núßù ya
noya xqui mâñßâ gue ya himi ma da
yopa hyandi maßnaßqui. Nepù bi ma bá
enißù ja ra motsa pa bi netsßi ne bi ma.,2021

Bi ma Jerusale ra apostol Pablo

21 � 1� �Dá ßueguehe de ya cu
dá mahe co ra motsa

manjuântho asta ja ßnara zi xêca hai
rá thuhu Cos bí o madetho ra ndehe.
Nepù rá hyaxßâ dá thohe ja maßna ra
hai rá thuhu Roda bí o madetho ra
ndehe nehe. Ne de guehni dí mahe ja
ßnara hnini rá thuhu Patara bí ja ja rá
hyo ra ndehe.
2� �Nepù de guehni Patara dá tsùhe
ßnara motsa mri ma pa Finicia dá
mahe con gueßâ.
3� �Ha nu de ndí pahe ja ra ndehe dá
hanthe ra hai Chipre mi ja lado ngâhâ,
ne dá siguihe asta dá tsøñhe Siria,
ngueßâ núßâ ra motsa ndrí ßñohe mi ma
da zogui núßâ mri ndude ja ra hnini
Tiro núßâ bí ja ja rá hyo ra ndehe, ja
dá câheni.
4� �Ne ma dá tsùheni ya gamfri, ne dá
ßbùheni yoto ma pa con gueßù. Ha
nußû bi xipa ra cu Pablo gue hinda ma
pa Jerusale ngueßâ ra Mâca Ndâhi xqui
xipißù te ma da thoguini.
5� �Pe nu mi uadi núßù yoto ma pa, dá
mahe con gatho ya gamfri, ya ßbêhñâ
ne ya bâtsi, dá pøñhe de ra hnini
pa bi nexcahe ja ra motsa, ne dá
ndandiñâhmuhe gatho ja ra ñanthe
pa dá apabihe Ajuâ.
6� �Nepù dá edihe ya cu dá nhyùfihe ßna
ngu ßna, ne dá pøxhe ja ra motsa dá
mahe. Ha nußû bi menga ja yá ngu.

7� �De guehni Tiro dí mahe ja ra
hnini Tolemaida. Ja dá zênguaheni
ya cu, y dá ßbùheni ßna pa con gueßù.
8� �Nepù rá hyaxßâ dá thohe pa dí mahe
ja ra hnini Cesarea. Y ja mi ßbùhni ra
cu Lipe núßâ mi mâmba rá noya Ajuâ
ne mi ßna de gue núßù yoto ya ndâ de
ra nijâ, hangue ja dá ma dá oxheni ja
rá ngu.
9� �Núßâ ra cu Lipe mi pêßtsa goho yá
tßixu, y nußû hinxqui nthâti, y mi ñâ co
rá tsßêdi ra Mâca Ndâhi.
10� �Ne dá ßbùheni ßraya pa, ne bi zøhø
ßnará ßmêhni Ajuâ mrá thuhu ra Agabo
xqui ßñehe de Judea.
11� �Bá ehe pa e da cßâscahe, ne bi
hñâmba rá ngùtßi ra cu Pablo, nepù
con gueßâ bi dußtasê yá ua ne yá ßyê,
ne bi ßñena njaua:

—Rá Mâca Ndâhi Ajuâ ena gue
ya xodyo de guehni Jerusale ma da
dußta njaua núßâ toßo rá mêti nuna
ngùtßinâ, ne da ßyêntßua ja yá ßyê ya
jâßi núßù hingyá xodyo.

12� �Nu ndá øhe njabù nuje ne ya cu
de guehni Cesarea dá bântebihe ra cu
Pablo gue hinda ma Jerusale.
13� �Nepù nura cu Pablo bi dâdi ne bi
ßñena:

—¿Pa te guí zoñhù? Hønsê guí
jacjù da du ma mùi nehe. Nuga ya dí
ßbùi pa da thogagui de guehni
Jerusale po rá thuhu ma zi Hmu
Jesu, y hingue hønsê pa dra
thußtcagui.

14� �Pe himbi za dá hâcuahe ra cu
Pablo pa da ma de guehni, ne ya
hinte dá mâñhe, hønsê dá embabihe:

—Nußbû dá tßøtßa ngu núßâ rá
paha ma zi Hmuhù.

15� �Ne de gueßâ dá hñocje dá mahe
pa Jerusale.
16� �Ne bi dêngahe ßraya cu de guehni
Cesarea, y ßna de gueßù mrá thuhu ra
Nasó mrá me Chipre, ya mi pêßtsa
ndunthi ya jêya xqui gamfri ra Zidada
Jesu. Y mi ja rá ngu nuni Jerusale hangue
bi zixcahe pa duá ßbùheni con gueßâ.

Ra apostol Pablo bi cßâßtsa
ra apostol Cobo

17� �Y nu ndá tsøñhe Jerusale ya cu
de guehni bi ßracje ßnara hoga ßñehe.
18� �Ha nurá hyaxßâ ra cu Pablo bi ma
con guecje pa dá cßâßtshe ra cu Cobo,
ne ja mi ßbùhni gatho maßra ya dânga
cu de ra nijâ.
19� �Nura cu Pablo bi zênguaßù, ne bi
metuabi gatho núßâ xqui ßyøtße co rá
tsßêdi Ajuâ pa bi gamfri núßù ya jâßi
hingyá xodyo.
20� �Y nu mi ßyøde njabùßù, bi
xøcambeni Ajuâ, ne bi ßñemba ra cu
Pablo:

—Ndeßbù zi cu, pe ya guí pâdi
gue ya ßmotho de ma mixodyohù ya
xa gamfri ra Zidada Jesu, pe nußû mâ
gue mahyoni da tßøtße ngu núßâ
mânga rá ley ra Moise.
21� �Ne xa sipabißù gue núßi guí utuabi
núßù maßra ma mixodyohù bí ßbù ja
maßra ya hai gue hinda ßyøtßa ngu núßâ
mânga rá ley ra Moise. Nehe nußû ena
gue xcá xipabißù gue hinda hñußtsua
núßâ ra seña yá bâtsi, ne hinda ßyøtßa
ngu núßù ma nzâihù.
22� �Xibya, ¿te ga øthù? Ngueßâ nu sta
bâdi ya jâßi gue guí ßbùcua ma da
muntsßi gathoßù.
23� �Hangue maßna xá hño ßyøtßa núna
ma ga xißahe: De guecjùua ßbùcua
goho ya cu mahyoni da ßyøtßa ßnara
hñâßti bi ñâßtuabi Ajuâ.
24� �Tsitsßi rí mê ua nxùqui con guehyù
ngu yá nzâi ma mixodyohù, ne
jußtuabi yá gasto. Nepù nußû da za da
ßñâxi. Y njabù hâ, da bâdi gatho ma
mixodyohù gue hinga majuâni núßâ xa
sipabißù gue go xcá manda njabù. Y
njabù da bâdißù gue neßi guí øtße ngu
núßâ mânga rá ley ra Moise.
25� �Pe núßù ya gamfri hingyá xodyo, ya
stá opabihe gue hinga mahyoni da
ßyøtße ngu ma nzâihù, hønsê gue nußâ
mahyoni da ßyøtße, hinda zi ra ngø
núßâ xa hñâßtua ya cßoi, nixi yá ji ya

mboßoni, nixi núßù ya mboßoni xa
hmißtua yá ßyùga hinxa ßbømba yá ji,
ne ni ßna de gueßù hinda hñuxui ßnara
ßbêhñâ núßâ hingue xi rá ßbêhñâ.

Bri jù ntsßâhni ra apostol
Pablo ja ra ndânijâ

26� �Nußbû rá hyaxßâ ra cu Pablo bi
zixa núßù goho ya cu pa dua nxùca
mahyêgui con gueßâ ngu yá nzâi ya
xodyo. Ne ßmêfa bi yùtßa ja ra
ndânijâ pa bi unga ntßøde haßmù da
ua yá pa de ra nsùqui, ne haßmù da
datßa ra pa da unga yá hñâßti núßù ya
cußù.

27� �Pe ya mi ma da uadi núßù yoto
ma pa de ra nsùqui, ßraya xodyo me
Asia bi hyanda ra cu Pablo gue mi o
mbo ra ndânijâ. Nepù nußû bi ßyùßta
ya jâßi pa bi japi bi ñùntsßi, nepù bi
gù ra cu Pablo.
28� �Ne nußû xi mi mafi mi ena:

—¡Núßahù gyá me Israelhù,
faxcaheua! Nuna guehna ra ßñøhø ßyo
habùraza ùßta ya jâßi da ñâmaßñù de
ma hninihù ne de ma leyhù ne de ma
nijâhù. Ha nubyá xa cùßta ßraya me
Grecia ja ma nijâhù, núyù hindi ßñepi
da yùtßi, y hønsê ri tsßonga ma mâca
nijâhù.

29� �Mi mânga njabùßù ngueßâ xqui
hyandißù ra cu Pablo ja ra hnini mri
ßñoui ra cu Trofimo ra me Efeso. Ha
nußû mi hu yá mùi gue go gueßâ xqui
zixa ra cu Pablo ja ra nijâ.

30� �Hangue gatho ra hnini bi
njùtsßi, ne gatho mri nestßihißù
habùraza mbrí ßñehe. Nepù bi gù ra
cu Pablo ne bi gùtßi pa bi pøni de ra
nijâ, ne ßbestho bi jotßa ya gosthi
nijâ.
31� �Ne nußû mi ßramanu pa xa dâma
hyo. Pe bi ßyøde ra dânga ndâ gá
soldado gue gatho ra hnini de Jerusale
xqui njùtsßi.
32� �Hangue núßà bi muntsßa gatho yá
soldado ne maßra ya ndâ gá soldado,
ne bi ma hnestßihi pa habù xqui

muntsßa ya jâßi. Nepù ngu mi hyanda
ya jâßi ra dânga ndâ gá soldado bi zøni
mi zi yá soldado, ra oraßâ ya himbi
sigui bi naßmba ra cu Pablo.
33� �Hangue nura dânga ndâ gá soldado
bi gù ntsßâhni ra cu Pablo ne bi manda
dra thâtßi co yoho ya cadena, nepù
ßmêfa bi ßñani toßo mi gueßâ ne te xqui
ßyøtße.
34� �Nußbû nuya jâßi xi mi thø ya hmafi
ne ßramaßnaßño mi mâñßù, hangue
njabù himbi za bi bâdi ra dânga ndâ
gá soldado de núßâ xqui nja ngueßâ mi
manthoßù. Hangue maßna xá hño bi
manda da tsßixa ra cu Pablo asta ja ra
cuarte.
35� �Ha nu mi zøni ja ra ßrendo de ra
cuarte ya soldado bi ndudetho ra cu
Pablo ngueßâ xi mi ne da naßmbabi ya
jâßi.
36� �Ngueßâ gatho ya jâßi mri ßbêfa mi
mantho mi ena:

—¡Dá tho nura ßñøhøßâ!

Ra apostol Pablo bi mâ de rá jamfri

37� �Ne de mi ma da jùßta mbo ra
cuarte, ra cu Pablo bi ßñemba ra
dânga ndâ gá soldado:

—¿Ha hingui ßraca nsêqui ga ñâ
tsßù?

Ha nura dânga ndâ gá soldado bi
ßñembabi:

—A, xi guí pâdi gui ñâ dega
griego.
38� �Nußbû hingo gueßaßi grá me Egipto
núßâ toßo bi ßyøtßa ßnara tuhni ya pêßtsa
ya pa, ne bi zixa ja ra mbonthi núßù
goho ßmo ya ßyøtßatuhni.

39� �Nepù nura cu Pablo bi dâdi ne
bi ßñembabi:

—Hina. Nugá drá xodyo, drá me
Tarso núßâ ra dânga hnini de ra hai
Cilicia. Ne dí bânteßibya gui ßraca
nsêqui ga zofo nuyù ya jâßi ßbahni.

40� �Nepù núßâ ra dânga ndâ gá
soldado bi umba nsêqui da ñâ. Nußbû
ra cu Pablo bi ßmai ja ra ßrendo ne bi
ßñutua ra seña ya jâßi co rá ßyê pa da

goßta yá ne, ne ya hinto bi ñâ. Ha
nura cu Pablo bi ñâ dega ebreo ne bi
ßñembabißù:,2122

22 � 1� �—Núßahù ma cußihù guí
ßbahùbù, ne núßahù gyá

ndâhù de ma nijâhù, ßyøhù núna ma
ga xißahù pa gui pâhù te rá ßbê núßâ
stá øtße.

2� �Ha nu mi ßyødeßù gue ra cu
Pablo bi ñâca ebreo ngußù, maßna xi
bi goßta yá ne, y nura cu Pablo bi
ßñena:

3� �—Nuga drá xodyo nehe ngußahù,
ne duá ßbùi ja ra hnini Tarso de ra
hai Cilicia, pe ja stá te de guecua
Jerusale. Ne stá nxadi ja rá hmanda
núßâ ra xahnate rá thuhu ra Gamalie.
Y núßà bi ßñutcagui xá hño te rí
bønga rá ley ndu ma dadahù.
Nzântho xi stá pêpabi Ajuâ con gatho
ma mùi, ngu núßâ guí øthù nehe
mapaya.
4� �Nuga rá mùdi ndrí ùtsa núßù toßo mi
camfri rá noya Ajuâ, asta ndí ho nehe.
Ne ndí tsixa dega nthußti ja ra fadi ya
ßñøhø ne ya ßbêhñâ.
5� �Nura dânga ndâ gá macjâ ne numa
ndâhù de ma nijâhù da za da mânga
núbya gue núßû bi ßraca nsêqui co
ßnara hêßmi pa dá hâßtsuahmâ núßù ma
mixodyohù de guehni Ndamasco pa
da hñeßtißù. Nuga ndrá mahmâ pa
guehni pa ma ga honga núßù xqui
gamfri rá noya Ajuâ pa ga tsi dega
nthußti nuua Jerusale pa dra castiga.

Ra apostol Pablo mi pede de hanja
bi gamfri

(Hch. 9:1d d d d d-19; 26:12d d d d d-18)

6� �Pe de ndí ne ra ßñu de ya ma ga
tsønga Ndamasco ngu mi nde ma pa,
ndá thâmfri bi gobgatho ßnara ñotßi
xqui ßñe de mahetsßi y asta mri
huêxqui ntsßêdi.
7� �Nepù nuga dá tagui ne dá ø ßnara
noya mi engagui: “Saulo, Saulo,
¿hanja guí hongui pa gui ßyøtca ra
ntsßoßmùi?”

8� �Nepù nuga dá ambabi njaua:
“¿Toßoßi, zi Hmu?” Nepù bi ßñengagui:
“Nuga go gueque drá Jesu drá me
Nasare. Ha nußi guí hongui pa gui
ßyøtcagui ra ntsßoßmùi ngueßâ guí honi
pa gui ßyøßtua ra ntsßoßmùi núßù toßo xa
gamfrigui”, bi ßñengagui.
9� �Nehe núßù ndrí ßñoßbe bi hyanda núßâ
ra ñotßi nehe, ne xi bi ntsu. Pe nußû
himbi ßyøde núßâ ra noya bi zocagui.
10� �Ha nuga dá ambi núßâ toßo bi zoqui
ne dá embabi: “Ma zi Hmußi, ¿te
mahyoni ga øtßebya?” Ha nußà bi
ßñengagui: “ßBai ne sigui ri ßñu pa grí
ma Ndamasco. Ne ja guehni ma da
sißani gatho núßâ mahyoni gui ßyøtße.”
11� �Y co núßâ ra ñotßißâ bi jaqui dá
ngoda ßbestho. Nepù núßù ndrí ßñoßbe
go gueßù bi gùncagui pa bi za dá
tsønga Ndamasco.

12� �Ne de guehni ja mi ßbùhni ßnara
ßñøhø rá thuhu ra Ananía, ne xi mi
øtßa gatho núßâ mânga ra ley, ne gatho
núßù ma mixodyohù mbi ßbùhni
Ndamasco mi ñâ xá hño de gueßâ.
13� �Y nußà bi ma bá cßâscagui, ne mi
zøni bi ßñengagui njaua: “Zi cu Saulo,
hñânga ri thandi maßnaßqui.” Ne
ßbestho ra oraßâ bi za dá handa ra
Ananía mi ßbahni.
14� �Nepù nußà bi ßñengagui: “Ajuâ núßâ
mi xøcambeni ndu ma dadahù go
gueßâ xqui huahnßaßi desde ra mùdi pa
gui pâtua rá pahaßâ, ne pa gui
hyandua rá Tßùßâ núßâ toßo hingui tu ni
ßnara tsßoqui, ne pa gui ßyøtua rá
noyaßâ nu sta zoßaßi.
15� �Ngueßâ go nußi ma gui damajuâni ja
gatho ya jâßi habùraza de núßâ xcá
hyandi ne xcá ßyøde.
16� �Xibya, ¿te rá ßbê guí tøßmi? Nxøni
maha gui nxistehe, ne ßyapabi ra
Zidada da punßa ri tsßoqui.”

Ra apostol Pablo bi mâ hanja xqui
ßbêhna da zofo ya jâßi hingyá xodyo

17� �Nepù dá penga pa Jerusale ne
dá cùtßa ja ra ndânijâ pa dá apabi

Ajuâ, ne ja dá handini ßnara ntßudi
ngu dega tßi.
18� �Dá handa ra Zidada, ne bi
ßñengagui: “Nxøni dâma pøni de
guecua Jerusale, ngueßâ nuya jâßi de
guecua hinda ma da gamfrißi núßâ ma
gui damajuâni de gueque.”
19� �Hangue nuga dá embabi: “Ma zi
Hmußi, nußû pâdi xá hño gue nuga ndí
cùtßa mbo ja gatho ya nijâ, ne ndí tsixa
fadi núßù toßo mi camfrißi ne ndí
tsùhni, ne ndí naßmbabi.
20� �Ne nu mi mfanga rá ji ri hoga mêfi
ra cu Teba núßâ mi damajuâni de
gueße, nequi ndí ßbùhni nehe, ne xi dá
ho núßâ bi tßøßtuabißâ. Ne go ndí supabi
yá dutu núßù ya hyote.”
21� �Pe nura Zidada bi ßñengagui: “Grí
ma, ngueßâ ma ga pênßa asta habù bí
ßbù núßù hingyá xodyo pa gui zofoßù.”

Ra apostol Pablo mi o ja yá ßyê ra
dânga ndâ gá soldado

22� �Hønsê gueßù ya noya bi za bi
mânga ra cu Pablo, ngueßâ ra oraßâ bi
mùdi bi mafi gatho ya jâßi ne mi ena
njaua:

—¡Nuni dí ßñepi da tho ngueßâ ya
hindi ßñepi da nte!

23� �Ha nuya jâßi mi mantho himi ne
da goßta yá ne asta mi pantsßa yá
dutu ne mi føta ya hai co yá cuê.
24� �Nepù nura dânga ndâ gá soldado bi
manda da jotßa ra cu Pablo ja ra
cuarte, ne bi manda dra fêtßi pa da
mâhmâ te ma tsßoqui xqui ßyøtße, pa
njabù da bâdi hanja mi pø yá cuê ya
jâßi con gueßâ.
25� �Pe nu mri thâtßa ra cu Pablo pa dra
fêtßi, nußbû bi ßñembabi ßnara ndâ gá
soldado mi ßbahni:

—¿Ha gue xá hño gui fêthù ßnara
ßñøhø me Nroma nixi hinxcá pâhù
ßmêtßo ua xi xa ßyøtßa ßnara tsßoqui ua
hina?

26� �Ha nu mi ßyøde njabù ra ndâ gá
soldado, bi ma bá xipa ra dânga ndâ
gá soldado ne bi ßñembabi:

—Jamasu núßâ ma gui ßyøßtua
núßâ ra ßñøhø, ngueßâ nußà ra me
Nroma.

27� �Nepù ra dânga ndâ gá soldado
bi ma bá tsùdi ra cu Pablo ne bi
ßyambabi:

—¿Ha gue xi majuâni grá me
Nroma?

Ra cu Pablo bi dâdi ne bi ßñena:
—Hâhâ, majuâni.
28� �Nußbû nura dânga ndâ gá

soldado bi ßñembabi njaua:
—Conque nuga xi dá jutßa

ndunthi ra bojâ pa bi za dá me
Nroma.

Ha nura cu Pablo bi ßñembabi:
—Pe nuga drá mengu desde dá

ßbùi.
29� �Ne nu mi ßyøde njabù núßù toßo

mi ma xa mêthmâ ra cu Pablo, núßû
ßbestho bi ßuegue de gueßâ. Ne ra
dânga ndâ gá soldado mi bâdi gue xi
majuâni mrá me Nroma, bi ntsu
ngueßâ xqui manda dra thâtßi.

Ra apostol Pablo mi ñâ ja yá
thandi ya hmuntsßa ndâ gá xodyo

30� �Nepù rá hyaxßâ ra dânga ndâ gá
soldado bi ßyøtße pa da nja ra
nthanthyâ pa da bâdi hanja xqui
ñâpabi ya xodyo ra cu Pablo. Hangue
bi manda da thâcua ya cadena núßù
mi thâtßa ra cu Pablo ne bi zohna
gatho ya ndâ gá macjâ ne gatho ya
ndâ gá xodyo pa da muntsßi. Nepù
bri pønga ra cu Pablo ne bi ßbaßma ja
yá thandißù.,2223

23 � 1� �Nußbû ra cu Pablo bi
hyanda gatho ya ndâ gá

xodyo xqui muntsßini ne bi ßñembabi:
—Ma cußihù, nuga nzântho stá

ßbùi xá hño ja rá thandi Ajuâ co ma
mfeni xá ntßaxi asta mapaya.

2� �Nußbû ra Ananía núßâ mrá dânga
ndâ gá macjâ bi ßbêpabi núßù mi ßbahni
guetbù ra cu Pablo da mêßtua rá ne.
3� �Nußbû nura cu Pablo bi ßñemba ra
dânga ndâ gá macjâ:

—¡Ajuâ ma da ßraßa ri njußti, nußi
ßnagrá yohmi! Pa gueßâ guí hupù gui
ßyangagui te stá øtße ngu mânga ra
ley. Nußbû, ¿hanja hinguí øtße ngu
mânga ra ley, gue hønsê go grí
manda da hnabgagui?

4� �Ha nu maßra ya jâßi mi ßbahni bi
ßñembabi:

—¿Ha gue njabù gui thâtuabi rá
dânga macjâ Ajuâ?

5� �Nußbû nura cu Pablo bi
ßñembabißù:

—Ma cußihù, nuga hinduí
pâhmâhâ ua go guehni ra dânga ndâ
gá macjâ. Stá pâhmâ hinstá mâ
njabù, ngueßâ mânga ja ra Mâca
Tßofo njaua: “Oxqui ñâmaßñù de ni
ßnari ndâ de ja ri hnini.”

6� �Nepù ra cu Pablo bi bâdi gue ßra
de gueßù myá saduceo, ha nu maßra
myá fariseo. Hangue bi ßñenga ntsßêdi:

—Ma cußihù, nuga nequi drá
fariseo ne drá tßù de ya fariseo.
Hangue nubyá xuá tsßigagui pa
guecua hønsê ngueßâ dí camfri gue
ma da yopa nte núßù xa du.

7� �Nu de mi mânga njabù ra cu
Pablo, ya fariseo ne ya saduceo bi
mùdi bi ntsanoyaßù, ne bi hyegue ßra
ßnambù.
8� �Ngueßâ nuya saduceo ena gue núßù
xa du ya hinda ma da yopa nte, ne ena
gue hingui ßbù ya ênxê, nixi ya ndâhi.
Pe nuya fariseo hâ, camfri gue ma da
yopa nte núßù xa du, ne camfri gue
ßbùi ya ênxê ne camfri gue ßbù ya
ndâhi.
9� �Nepù xi bi mù ra mahnißù. Y nura
oraßâ bi ßmai ßraya xahnate de ra ley
núßù myá fariseo ne bi ßñena:

—Nuna ra ßñøhø hinte ma tsßoqui
dí tsùtuahù. Xißbù xa zofo ßnara
ndâhi o ßnara ênxê, hingui tsa ga
nøßtuahù rá tsßêdi Ajuâ.

10� �Ha nußû co yá cuê xi mri
mantho, hangue ra dânga ndâ gá
soldado xi bi ntsu ngueßâ mi hu rá
mùi gue núßû ma xa hyo ra cu Pablo.

Hangue bi manda dua tsßi ya soldado
pa da zica ra cu Pablo de ja yá ßyê ya
xodyo, ne bi yopa zixa ja ra cuarte.

11� �Y nu mi nxuui ra Zidada bi zofo
ra cu Pablo ne bi ßñembabi:

—Pablo, oxqui ntsu, ngueßâ ngu
xcá damajuâni de gueque nuua
Jerusale, njabù ma grí damajuâni de
gueque nuni Nroma nehe.

Yá ncontra ra apostol Pablo bi
ßyøtßa ßnara cohißù pa da hyohmâßâ

12� �Ha nurá hyaxßâ ßraya xodyo bi
go ßnara cohi pa da hyohmâ ra cu
Pablo. Bi hñutsßi gue hinda ñuni nixi
da ntsithe asta hinda ßyøtße núßâ xqui
ßyêßmbabißù.
13� �Mi thogui ñote ya ßñøhø núßù toßo
xqui mêßtsa núßâ ra cohißâ.
14� � ßMêtßo bi ma bá cßâßtsa ya ndâ gá
macjâ ne yá ndâxjua ndâ ya xodyo, ne
bi ßñembabißù:

—Nuje stá cohe ßnara cohi xá
ntsßuni gue hinte ma ga tsihe asta
hinga hohe ra Pablo.
15� �Ha nubyá nußahù ne maßra ya ndâ
de ma hmuntsßa ndâhù ßyaphù ra
dânga ndâ gá soldado gue rixudi dua
tsinßahùßâ ja ri thandihù. Gui ßñemfù
gue guí ne gui pâhù xá hño de núßâ xa
ßyøtßâ. Ha nuje ma xi ga acje pa ga
hohe ante da zøhø de guecua.

16� �Pe nu ßnará ßbêdatsi ra cu Pablo
bi bâdi gue mi tßêcua rá tio, hangue
ßbestho bi ma bá xipabi ja ra cuarte.
17� �Nußbû nura cu Pablo bi zohna ßna de
ya ndâ gá soldado ne bi ßñembabi:

—Tsißtsua ra dânga ndâ gá
soldado nuna tsßùntßùnâ, ngueßâ hâ
ßraya noya da xipabi.

18� �Hangue nura ndâ bi zißtsua ra
dânga ndâ núßâ ra tsßùntßù, ne bi
ßñembabi:

—Núßâ ra Pablo ofadi bi zoncagui
pa duá tsinßa nuna tsßùntßù ngueßâ ne
da xißaßi ßraya noya ßnâ.

19� �Nußbû nura dânga ndâ gá
soldado bi mipa rá ßyê ra tsßùntßù ne

RA ECHO 23 246

bi zixa ßnambù pa bá ambasê ne bi
ßñembi:

—¿Te ßmê guí ne gui xicagui?
20� �Ha núßâ ra tsßùntßù bi ßñembabi:
—Ya xodyo xa ßyøtßa ßnara cohi

gue ma da ßyaßaßi ra favo gui pêmpa
ra Pablo rixudi ja yá thandi yá
hmuntsßa ndâßù, ne ma da ßñeñßaßi
gue nußû ne da bâdi xá hño núßâ te
xa ßyøtße.
21� �Pe oxqui camfri núßâ da xißaßù,
ngueßâ ngu ñote ya ßñøhø acate, ne xa
mâ gue hinda ñuni nixi da ntsithe asta
hinda hyo ra Pablo. Nubyá nußû hønsê
tøßmtho núßâ go gui mângue.

22� �Nepù nura dânga ndâ bi ßñehui
núßâ ra tsßùntßù ne bi hyußmba ra hñâ
ne bi ßñembi:

—Oto xqui xipabi de núßâ gá
xicagui.

Ra apostol Pablo bi ßbêhni pa
ja ra ndâ Feli

23� �Hangue nura dânga ndâ bi
zohna yoho ya ndâ gá soldado ne bi
ßbêpabi gue da hñoqui co yo nthebe
ya soldado dega ßñoua, ne má
hñußrate ma ßrêtßa ya soldado dega
ntøgue, ne má yo nthebe ya soldado
co ya lansa, pa da maßù ja ra hnini
Cesarea nzùnga gùto nxuui.
24� �Nehe bi manda gue da tßumbabi ßna
yoho ya fani ra cu Pablo pa da ma
ntøgue, ne da tsßitsßi, pe xi dra su xá
hño pa dra dapabi ra Feli núßâ mrá
ndâ ja ra hai Cilicia.
25� �Nehe bi tßumba ßnara tßofo ya ndâ gá
soldado pa da umba ra ndâ Feli, habù
mi enga njaua:

26� �“Núga drá Claudio Lisia, dí
zênguaßi, nußi hoga ndâ Feli.
27� �Nuna ra ßñøhø rá thuhu ra Pablo bi
gù ya xodyo ne mi ma da hyohmâ. Pe
nuga dá pâdi gue ra me Nroma,
hangue dá ñâniga co ma soldado.
28� �Nuga ndí ne ga pâdi hanja mi
ñâpabißù, hangue dá tsixhe ja yá
thandi yá hmuntsßa ndâßù.

29� �Ne núßâ dá pâdi gue mi ñâpabi de
yá leysêßù, hingo te xqui ßyøtße de ma
leyhù pa xa tho nixi pa xa jothmâ fadi.
30� �Pe nuga bi sicagui gue nuya xodyo
mi ne xa ßyaqui pa xa hyohmâßù,
hangue ßbestho dá pênßabùßâ. Ne dá
xipabi núßù toßo ri ñâpabi gue da
ñâpabi ja ri thandi núßâ xa ßyøtße.
Gueßâ mi ja te ga xißaßi.
Nzênguathohù.”

31� �Nußbû ya soldado bi ßyøtßa ngu
núßâ bri ßbêpabi, bi zixa ra cu Pablo
dega xuui asta ja ra hnini Antipatri.
32� �Ha nurá hyaxßâ ya soldado núßù mi
ßñoua bi menga pa ja ra cuarte, ha
núßù mi pa ntøgue bi thoguiui ra cu
Pablo.
33� �Ha nu mi zønga Cesarea bi tßumba
ra tßofo ra ndâ Feli, ne ra cu Pablo bi
tßêntßua ja rá ßyêßâ.
34� �Ha mi uadi bi hñeßta núßâ ra tßofo ra
Feli bi ßyambabi habù mrá mengu. Ha
nu mi xipabi gue mrá me Cilicia,
35� �nußbû bi ßñembabi:

—Ma ga ø te gui mâ nu sta ßñepù
núßù toßo ri ñâpßaßi.

Nepù bi manda gue dra su xá hño
ja núßâ ra ngu habù mi ja rá tsßùtbi ra
ndâ Erode.,2324

Ra apostol Pablo bi ßmai ja rá
thandi ra ndâ Feli

24 � 1� �De ya mi pêßtsa cùtßa ma pa
mi ßbùhni ra cu Pablo nuni

Cesarea, bi zønga ra dânga ndâ gá
macjâ núßâ mrá thuhu ra Ananía co
ßrayá ndâxjua ndâ ya xodyo, ne mi
ßñouißù ßnara pønjyâ mrá thuhu ra
Tértulo, bi zøñßù pa da ñâpa ra cu
Pablo ja ra ndâ Feli.
2� �Nepù bá tsßi ra cu Pablo pa bi nja ra
nthanthyâ ja rá thandi ra Feli, y ra
Tértulo bi mùdi bi ñâte ne bi ßñembabi
ra Feli:

—Dí jamâdißihe, ma hoga ndâßihe,
ngueßâ stá pêßtshe ßnara hogaßmùi
ne hinto stá ntuñhe. Po ri dânga
mfatsßigue xa ßmùi xá hño ma hninihe.

3� �Gatho nuya ya hño xcá ßyøtße de guecua
ne habùraza, guehna ßnara dânga jamâdi
dí ßraßahe, núßi ma zi hoga ndâßi Feli.
4� �Pe pa hinga hâcßahe ri ßbêfi, dí
bânteßihe gui øtca ra favo gui hñuxa
ntßøde ßna zi ora de núna ma ga xißahe.
5� �Nuje stá hanthe gue nuna ßñøhøni gue
nuyá noya mâ ßñena ßnara hñeni teste,
ne xa ßño habùraza xa heca ya xodyo,
ne dí pâhe gue go guehni ßnara ndâ de
núßâ ra hmuntsßi rá thuhu nasareno.
6� �Nuní mi ne xa tsßonga ma nijâhe
ngueßâ ya mi tsixa ßraya jâßi hingyá
xodyo. Hangue nuje dá jùhe ne ndí ne
stá nhyanthyâhe con gueßâ ngu núßâ
mânga ma leyhe.
7� �Pe nura dânga ndâ gá soldado rá thuhu
ra Lisia bi yùtßa madetho de guecje, ne bi
ja bi zingahe nuna ra ßñøhø.
8� �Nepù nußà bi mâ gue núßù toßo mi ne
da ñâpa nuna ra ßñøhø gue da ßñehe
pa guecua pa da e da ngaste con
gueße. Nußi go da za gui ßyambasê pa
gui pâdi hanja dí ñâphe.

9� �Gatho núßù ya xodyo mi ßbùhni
mi eñßù gue xi majuâni núßâ mi
mânga ra Tértulo.
10� �Nepù nura Feli bi ßñutua ra seña ra
cu Pablo gue da ñâ, hangue nura cu
Pablo bi mùdi bi ñâ ne bi ßñena:

—Con gatho ra paha ma ga mâ ja
ri thandi núßâ te stá øtße, ngueßâ dí
pâdi gue ya øtßa ndunthi ya jêya grá
ndâ de nuna hnininâ.
11� �Da za gui ßñani pa gui pâdi gue
nuga ja øtßa ßrêtßamayoho ma pa dá
tsønga de guehni Jerusale pa ga
xøcambeni Ajuâ.
12� �Ne hinto xa zùcagui toßo dí
ntsanoyaßbe nixi toßo xa zùqui dí ùßta
ya jâßi ja ra ndânijâ, nixi ja maßra ya
nijâ, nixi ja ra hnini.
13� �Nuyù ya jâßi hingui tsa da xitca ma
hmi de núßâ te gra ñâpcagui.
14� �Nuga ma xi ga xißaßi núßâ majuâni.
Nuga dí pêpabi nu Ajuâ núßâ mi pêpa
ndu ma dada, ne drí dêna ßnara ßraßyo
jamfri núßâ mânyù gue hinga majuâni.

Pe nehe nuga dí camfri gatho núßâ xa
tßofo ja rá ley ra Moise, ne núßâ bi
ßyofo maßra yá ßmêhni Ajuâ.
15� �Nuga dí camfri nehe ngu camfriyù
gue Ajuâ da ßyøtße pa da yopa nte núßù
xa du, ngu ya hojâßi ngu ya tsßoßmùi.
16� �Hangue nzântho stá øtßa ra tsßêdi ga
ßbùi xá hño co ßnara hoga mfeni ja rá
thandi Ajuâ ne ja yá thandi ya jâßi.

17� �Øtßa ßraya jêya ndí ßyo ja maßra
ya hai, ne duá yopa penga nuua ma
hai pa ga umba ßnara mfatsßi ya
hyoya ne ga unga ma hñâßti.
18� �Guehna ndí øtßa ja ra ndânijâ ha bi
zø ßraya xodyo ya me Asia, ne ja bi
zùcni ya stí nxùqui ngu yá nzâi ma
jâßihe, hingue bi zùcni co ßnara
hmuntsjâßi ndí ùßti pa da ñùntsßi.
19� � ßBù núßù ya xodyo me Asia xa
zùcagui gra øtßa ßnara tsßocate, nußbû
go guehmâßù di ñâpcagui, hingo nuyù.
20� �Dá mânga núyù ua bi zùtca ßnara
tsßocate núßbù dá ßba ja yá thandiyù ne
ja yá thandi maßra ya ndâ de ra
hmuntsßa ndâ gá xodyo.
21� �Hønsê nußâ dá mâ ja yá thandiyù dá
ena njaua: “Nubya xcá ñâpcaguihù
hønsê ngueßâ dí camfri gue ma da
yopa nte núßù xa du.”

22� �Ra Feli ya mi pâdi xá hño de yá
jamfri núßù toßo xqui gamfri ra
Zidada Jesucristo. Y nußà bi zoguitho
njabù de núßâ mi mâñßù, ne bi ßñena:

—Nu sta zøhø ra dânga ndâ gá
soldado ra Lisia gueßbù ma ga yopa
øthù ra nthanthyâ pa ga pâdi xá hño
de núßâ guí mâñhù.

23� �Nepù ra Feli bi ßbêpabi ßnara
ndâ gá soldado gue da su ra cu Pablo
mbo ra fadi, ne da umba nsêqui núßù
yá jâßißâ da cßâßtsi ne da umbi núßâ te
da hyoñßâ.

24� �Nepù ya xqui tho ßraya pa, bi
yopa zøhø ra ndâ Feli mri ßñoui rá
ßbêhñâ mrá thuhu ra Drusila ne mrá
xodyo. Y ra Feli bi manda bi tsßißtsua
ra cu Pablo pa bi ßyødeßù bi ñâ de rá
noya ra Zidada Jesucristo.

25� �Pe nu mi mùdi bi mânga ra cu Pablo
ndaßâ ri ho Ajuâ ga øthù ne ga nsuhù
pa hinga øthù ya tsßoqui, ne mânga
Ajuâ gue ma da hñâßmba nguênda ya
jâßi de rá ngâtsßi ra pa, nußbû nura
oraßâ ra Feli bi ntsu, ne bi ßñembabi:

—Grí mahmâ, ne nu sta ßñotho
ma ßbêfi ga yopa zoßaßi pa da za ga
ñâhù xá hño.

26� �Mi hu rá mùi ra Feli gue ra cu
Pablo mi ma da umba ra bojâ pa da
hyêgui, hangue ja guetbù mi zohni
pa mi ñâui.
27� �Rá yo njêya bi bønga ra Feli dega
ndâ, ne go bi gohi ra Porcio Festo.
Nura Feli hinhyaßmù bi hyêgui ra cu
Pablo ngueßâ mi ne da gohi xá hño co
ya xodyo.,2425

Ra apostol Pablo bi ßmai ja rá
thandi ra ndâ Festo

25 � 1� �Ha nu mi zønga ra Festo
nuni Cesarea pa da ßmùi dega

ndâ, rá hñupaßâ bi ma pa Jerusale.
2� �Ne de guehni nuya ndâ gá macjâ ne
maßra ya ndâ gá xodyo bi ma bá cßâßtsi
pa bi xipabi núßâ xqui ßyøtßa ra cu
Pablo.
3� �Y nußû bi ßyapa ra favo gue da manda
da tsßi ra cu Pablo pa Jerusale, ngueßâ
nußû bi benga maßnaßqui xa daca ja ra
ßñu pa xa hyo.
4� �Pe nura Festo bi dâtuabißù ne bi xipi
gue nura Pablo ja da gotritho ja ra fadi
Cesarea, cabù nußà ßbestho mi ma da
mengui pa guehni.
5� �Ne bi ßñembabißù:

—Dí xißahù ßbù ßra de gueßahù guí
ne ga maha, maha pa ja grí xicjùni
ßbù te xa ßyøtßa núßâ ra ßñøhøßâ.

6� �Ra Festo bi ßmù Jerusale hønsê
ngu hñâto ma pa o ßrêtßa ma pa, ne bi
menga pa Cesarea. Ne rá hyaxßâ bi
gù rá hudi ne bi manda da tsßißtsua ra
cu Pablo.
7� �Nepù de mi yùtßa ra cu Pablo de
habù mi hudi ra ndâ, nuya xodyo xqui
ßñehe de Jerusale bi ßyøtßa ßnara

nthetsßi habù mi ßbaißâ, ne bi ñâpabi
de ndunthi ya nthøsthai, pe hinte bi
tsßùtuabißâ.
8� �Ha nura cu Pablo bi mùdi bi dâdi ne
bi ßñena:

—Nuga hinstá tsßocuabi yá ley
nuyù ma cu ya xodyo, nixi stá
tsßonga ma nijâhe, nixi hinte stá
tsßocuabi ra Cesa núßâ ma ndâhù
Nroma.

9� �Pe nura Festo mi ne da gohi xá
hño co ya xodyo, hangue bi ßyambabi
ra cu Pablo ne bi ßñembabi:

—¿Ha guí ne ga maha pa Jerusale
pa ja grá xùcßani ra uênda de núßâ
xcá ßyøtße?

10� �Nußbû nura cu Pablo bi dâdi ne
bi ßñena:

—Pøde hina, ngueßâ dí ßbùcua ja
rá thandi ra tsßùtbi de ma ndâhù
Nroma, ne ja guecua mahyoni ga
nhyanthyâßbe núyù toßo ñâpqui. Y
ngu guí pâdi gue nuga hinte stá
tsßocua ma mixodyoßbe.
11� �Nußbù stá øtßa ßnara dânga tsßocate
ne rí ßñepcagui da thogagui, da za.
Nuga hindí tsu ma du. Pe nußbù hinga
majuâni de núßâ ñâpcaguiyù, ni ßna
hingui pêßtsa ra nsêqui da ßyêntcßa ja
yá ßyê ya xodyo. Nuga dí adi gue
numa dânga ndâhù ra Cesa de Nroma
go gueßâ da hñâbga nguênda ua xi stá
øtßa ßnara tsßocate ua hina.

12� �Nußbû nura Festo bi ñâui rayá
mfatsßi, nepù bi ßñembabi ra cu
Pablo:

—Nußi xcá ßyadi gue ma dí hñâpßa
nguênda ra ndâ Cesa de Nroma de
núßâ xcá ßyøtße, hangue nubyá ma gui
ma pa guehni.

Ra apostol Pablo bi ßmai ja rá
thandi ra ndâ Agripa

13� �Nepù de ya xqui thogui ßraya
pa, maßna ra ndâ rá thuhu Agripa bi
mêui rá ßbêhñâ núßâ mrá thuhu ra
Berenice, ne bi ma pa Cesarea pa bá
zêngua ra ndâ Festo.

14� �Ne bá ßbù de guehni ndunthi ya pa.
Y nura Festo bi metuabi ra ndâ Agripa
de ra cu Pablo, ne bi ßñembabi:

—Nuua jotßa ja ra fadi ßnara ßñøhø
bi zogui ra Feli.
15� �De duá ßbùhni Jerusale ßraya ndâ gá
macjâ ne ßrayá ndâxjua ndâ ya xodyo bi
ma bí ñâteßù ne bi xicagui te xqui ßyøtßâ,
ne mi adißù gue stá manda xa tho.
16� �Pe nuga dá embabißù gue ra tsßùtbi
de Nroma hingrá nzâi da hyo ßnara jâßi
ßbù hinxa nhyanthyâthoui núßâ toßo xa
ñâpabi.
17� �Hangue ngu dá tsøheua núßù ya
ßñøhø de Jerusale, rá hyaxßâ dá hudi ja
ma hudi, ne dá manda dua tsßi núßâ ra
ßñøhø.
18� �Pe núßù toßo mi ñâpabi hinte bi mâ
de gue núßâ ndí beni. Ngueßâ nuga ndí
beni gue nußà mi tsßoca ma leyhù de
Nroma.
19� �Pe hina, hønsê nußâ mi ñâteßù, por
nuyá jamfri pêßtsasêßù, ne bi mâ de
ßnara ßñøhø rá thuhu ra Jesu mâñßù
gue xa du, pe nura Pablo ena gue bi
yopa nte ßnâ.
20� �Ha nuga hinduí pâdihmâ te ga øtße
con gueßù, hangue dá ambabi ra Pablo
ßbù mi nehmâ xa ma pa Jerusale pa ja
xuá thâßmbani nguênda de núßâ mi
hñâpabi.
21� �Pe nußà bi ßyadi gue go da hñâßmba
nguênda ma ndâhù ra Augusto Cesa,
hangue dá manda da gohitho ja ra fadi
asta hinga pêhna ja ma ndâhù Nroma.

22� �Nepù ra ndâ Agripa bi
ßñembabi ra Festo:

—Nequi dí ne ga øde te rá ßbêßâ
mânga núßâ ra ßñøhøßâ.

Nußbû ra Festo bi ßñembabi:
—Nußbû ßbestho rixudi ma gui

ßyøde te ßbê da mâ.
23� �Hangue nurá hyaxßâ ra Agripa

ne ra Berenice bi zøhø bi yùtßa co
ndunthi ra nsu ja ra tsßùtbi, nehe mi
ßñoui maßra ya ndâ de ra hnini ne ya
ndâ gá soldado. Nepù ra Festo bi
manda da tsßißtsua ra cu Pablo.

24� �Nepù bi ßñena:
—Ma ndâßihe Agripa, ne gathoßihù

guí ßbùhùua con guecje, xi ßbùcua
nuna ra ßñøhø xi xa ñâmaßñù ya xodyo
de guehni nuni Jerusale ne de guecua
Cesarea, ne hingui tsaya xicaguißù gue
mahyoni ga manda da tho.
25� �Pe nuga hinstá tsùtuabini ni ßnara
tsßoqui pa da za ga manda da tho. Y
nuni xa ßyadisê gue da ma pa nuni ja
ma ndâhù Augusto Cesa pa go da
hñâßmbasê ra uênda, hangue stá beni
maßna xá hño ga pêmpabißâ.
26� �Ha nuga hindí pâdi te ma noya ga
ofo pa ga pêmpa ma ndâhù Nroma,
hangue stuá tsinßa ja ri thandi, ma
ndâßihe Agripa, ne ja ri thandihù
gatho núßahù guí ßbùhùua, pa gui
ßyamfù tsßù te xa ßyøtße pa gui
xicaguihù te ma noya da za ga
pêmpabi ma ndâhù.
27� �Ngueßâ nuga dí beni gue hindí ßñepi
ga pêhna ßnara tsßâhni ja ma ndâhù
Cesa ßbù hindí pêhna ra noya hanja xa
hñâpabi.,2526

Ra apostol Pablo bi mâ de rá jamfri ja
rá thandi ra ndâ Agripa

26 � 1� �Nepù ra ndâ Agripa bi
ßñembabi ra cu Pablo:

—Dí ßraßa nsêqui gui mâ hanja xa
hñâpßaßi.

Hangue nura cu Pablo bi ßñena:
2� �—Con gatho ma paha ma hoga

ndâßi Agripa ma ga xißaßi hanja
ñâpcagui núßù ßra de ma mixodyohù.
3� �Ne drí johya ngueßâ nußi guí pâdi xá
hño gatho ma nzâihù nújù dyá
xodyohù, nehe guí pâdi de gatho núßâ
te dí mâñhù. Hangue nuga drí bânteßi
gui ßyøde gatho núna ma ga mâ.

Ra apostol Pablo bi mâ de rá ßmùi
ante da gamfri

4� �Gatho ya xodyo xa bâtca ma
ßmùi desde núßbù ndrá notsi, núßbù
ndí ßbùßbe ma jâßi ja ma hai ne ja ndá
ehe Jerusale.

5� �Neßù nehe pâdi xá hño ne tsa da mâ
ßbù go da neßù gue desde ndí tsßùntßù
stá ßyo xá hño ja ma jamfrihù ngueßâ
ndrá fariseo, ne guí pâdi gue nuya
fariseo maßna øßtua rá ley ra Moise que
gatho maßra ma mixodyohù.
6� �Nubya xa tsßâncagui de guecua ja ra
tsßùtbi hønsê ngueßâ dí camfri gue ma
da yopa nte núßù xa du ngu núßâ xqui
ñâßtua Ajuâ núßù ndu ma dadahù.
7� �Hangue gatho ma mixodyohù tøßmi
da hñânga núßâ ra hñâßtißâ, ne nzântho
ri xøcambeni Ajuâ ne pêpabi ma pa ra
xuui. Nuna guehna dí tøßmi nehe, ma
hoga ndâßi Agripa, y hangue por gueßâ
xa ñâpcaguißù.
8� �¿Hanja hinguí camfrihù gue Ajuâ ma
da japi da yopa nte núßù xa du?

Ra apostol Pablo bi mâ de rá
ntsßoßmùisê co ya gamfri

9� �Nequi nehe rá mùdi ndí benga
ndunthi ya tsßomfeni pa ga øßtua ra
ntsßoßmùi núßù toßo mi camfri ra Jesu
núßâ mrá me Nasare.
10� �Y njabù dá øtße nuni Jerusale. Stí
pønga ra nsêqui ja ya ndâ gá macjâ pa
ndí jù ndunthi ya gamfri pa ndí cotßa
fadi, ne dá thâdi gue hâ da tho ßra de
gueßù.
11� �Ne ndunthi ßmißqui ndí castiga
ntsßêdi ya gamfri ja yá nijâ ma
mixodyohù pa ndrí japi da ncøni de yá
jamfri xqui mêßtsi. Ne xi ndí ncuê con
gueßù ne ndí pa ja maßra ya hnini yabù
pa nduí honi pa ga øßtua ra ntsßoßmùi.

Ra apostol Pablo bi mâ maßnaßqui
de hanja bi ñobri de yá tsßoqui

(Hch. 9:1d d d d d-19; 22:6d d d d d-16)

12� �Hangue gueßâ ndrá mahmâ
Ndamasco ngueßâ ya stí pønga ra
nsêqui ja ya ndâ gá macjâ ne xqui
ßraca ra tsßêdi pa ga jù ga cotßa fadi
ya gamfri.
13� �Pe dí xißaßi ma ndâßi, nu ja ra ßñu
ngu mi nde ma pa, nura oraßâ dá
handi bi gobgatho ßnara ñotßi

mahyêgui co núßù toßo ndrí ßñoßbe, y
nura ñotßißâ maßna mi tsêdi que ra
hyadi.
14� �Nepù ra oraßâ dá taguihe gatho, y
nuga dá øde ßnara noya bi ñâca ebreo
ne bi ßñengagui: “Saulo, Saulo, ¿hanja
guí hongui pa gui ßyøtca ra ntsßoßmùi?
Nußi grí ßñùnsêhê, guí nja ngu ra
ndâmfri ora tica ra nsùmboi.”
15� �Nepù nuga dá embabi: “¿Toßoßi, zi
Hmu?” Nußbû nußà bi ßñengagui:
“Nuga go gueque drá Jesu. Ha nußi guí
hongui pa gui ßyøtca ra ntsßoßmùi
ngueßâ guí honi pa gui ßyøßtua ra
ntsßoßmùi núßù toßo xa gamfrigui.
16� �Nubyá nangui ne ßbai, ngueßâ nuga
go stá zoßi y go stá huanßaßi pa gui
pêpcagui, ne pa gui damajuâni ja ya
jâßi de núßâ xcá hyandibya ne de núßâ
ma ga ußtßaßi ßmêfa.
17� �Nuga go ma ga ñâñßaßi de ja yá ßyê
ya xodyo ne de núßù hingyá xodyo
nuni habù dí pêñßaßi gui ma.
18� �Nuni ja guehni ma gui zofo ya jâßi
pa da pata yá mfeni pa da ßño ja ra
mâca ñotßi, ne ya hinda sigui da ßño ja
ra ßbêxuui. Ne gui xipßù da ßuegue de
ja yá tsßoßbêfi ra Satá, ne da mêpabi
Ajuâ ma Dada, ne da gamfrigui pa da
hñânga ra mpumbi de yá tsßoqui, ne
pa dyá mêtigui ngu gatho núßù maßra
xa ntßaxca yá mfeni ngueßâ xa
gamfrigui.” Njaua guehna bi xicagui
ra Zidada.

Ra apostol Pablo himrá tsßoßyøde
de rá noya ra Zidada

19� �Hangue njabù, ma ndâßi Agripa,
hindá ntsßoßyøde de núßâ dá øde de
mahetsßi.
20� �Hangue dá fùdi dá zofo ya jâßi
ßbestho de guehni Ndamasco, nepù dá
ma pa Jerusale ne gatho ja maßra ya
hnini Judea. Ne dá ma nehe habù bí
ßbù núßù hingyá xodyo, dá zofo gue da
ñobrißù de yá tsßoqui ne da gamfri
Ajuâ, ne da ßyøtßa núßâ xá hño pa da
hnequi gue majuâni xa pata yá ßmùi.

21� �Y hangue por guehna ma mixodyohù
bi gùgagui ja ra ndânijâ ne mi ne xa
hyogagui.
22� �Pe co rá mfatsßi Ajuâ asta nubya dí
siguitho dí zofo núßù ja yá nsu ne núßù
otho yá nsu. Y nuga nzântho dí mâ ngu
núßâ bi mânga ra Moise ne maßra yá
ßmêhni Ajuâ de núßâ mi pêßtsi da nja.
23� �Nußû mi mâ gue ra Cristo núßâ xqui
hñuxa Ajuâ pa da ndâ, mi pêßtsi te da
thogui ndunthi ya tsßothogui asta
hinda tho. Pe ßmêfa de rá dußâ go
gueßâ rá mùdi mi pêßtsi da yopa nte de
ra du. Ne go gueßâ mi ma da xipa ya
xodyo ne núßù hingyá xodyo de núßâ
ra ßraßyo te da umbi, ne nura ßraßyo
teßâ nja ngu ßnara ñotßi ri yotßißù.

Ra apostol Pablo bi zofo
ra ndâ Agripa

24� �Y nu mi mânga njaua ra cu
Pablo pa bi mâ hanja xqui hñâpi, ra
oraßâ ra Festo bi ñâ ntsßêdi ne bi
ßñembabi:

—¡Asta xcá ßbê ri mfeni, Pablo!
Ngueßâ oda ri mfeni de ya hêßmi xcá
hñeßti, hangue xcá ßbê ri mfeni.

25� �Pe nura cu Pablo bi dâdi ne bi
ßñembabi:

—Hinstá ßbê ma mfeni, ma hoga
ndâßi Festo, ngueßâ nuga dí mânga
núßâ majuâni.
26� �Nuni ra ndâ Agripa, nehni pâdi xá
hño de núßâ dí mâ, hangue nuga hindí
tsu ga ñâ ja rá thandini. Dí pâdi xá
hño gue nuní ya xa unga nguênda de
gatho núna dí mâ, ngueßâ hinxa tßøtße
mantßâgui.
27� �Ma zi hoga ndâßi Agripa, ¿ha guí
camfri núßâ bi mânga yá ßmêhni Ajuâ?
Nuga dí pâdi gue nußi guí camfri núßâ
bi mâñßù.

28� �Nepù nura ndâ Agripa bi dâdi
ne bi ßñena:

—Ya maßna tùi ri ßbêdi pa gui
jacagui ga camfri ra Jesucristo nehe.

29� �Hangue nura cu Pablo bi
ßñembabi:

—Hâhâ, co rá mfatsßi Ajuâ da
njabù, ne hinga hønsêßi, nehe gatho
núyù xa ßyøde núßâ stá mâmbya. Dí
ne da gamfriyù ngu stá camfriga
nehe, hønsê hindí ne dra thâtßi co
ya cadena ngu xra jagagui.

30� �Nepù de ya bi uadi bi ñâ ra cu
Pablo, bi ßmai ra ndâ Agripa co ra
Berenice ne ra Festo ne gatho núßù
mi huhuini.
31� �Ne bi njùquißù pa bá ñâsêßù ßna ngu
ßna, ne bi ßñémbi:

—Hinte xa ßyøtßa nuna ra ßñøhø
pa rí ßñepi da tho, nixi pa da mfadi.

32� �Nepù ra ndâ Agripa bi
ßñembabi ra Festo:

—Ya xa za xa thêhmâ nuna ra
ßñøhø ßbù hinxqui ßyadi da ma ja ma
ndâhù ra Augusto Cesa pa ja dí
thâßmbani nguênda ßbù te xa ßyøtße.,2627

Ra apostol Pablo bri tsßixa
ntsßâhni pa Nroma

27 � 1� �Y mi zø ra pa de núßâ xqui
benga ra ndâ Festo pa da

mêncahe ja ra hai Italia, ra cu Pablo
ne maßra ya ßyofadi bi tßêntßua yá ßyê
ßnara ndâ gá soldado mrá thuhu ra
Julio núßâ ßna de yá soldado ra ndâ
Augusto Cesa. Y núga drá Luca dá
mêßbeßù.
2� �Y bi zixcahe ßnara dânga motsa xqui
ßñehe de ra hnini Adramitio, ne dá
pøñhe de guehni Cesarea pa dá ßraxhe
ja ra ndehe dí mahe pa ja ra hai Asia.
Nehe drí ßñohe ra cu Aristarco nura
me Tesalonica ßnara hnini de ra hai
Macedonia.
3� �Y rá hyaxßâ dá tsøñhe ja ra hnini
Sidó. Y nura Julio xi bi nhyojâßi co ra
cu Pablo ne bi umba nsêqui da ma dua
cßâßtsa ya cu núßù mi ßbù de guehni, ne
pa bá tßumbi núßâ te mi honi.
4� �Nepù dá pøñhe de guehni Sidó dá
thothe po ra lado macßangui de ra hai
Chipre núßâ o madetho ra ndehe. Dá
øthe njabù pa dá ßbanpahe ra bùnthi
mi ßyo.

5� �Ne dá ßraxhe ja ra ndehe dá ßranthe
manjuântho de ra hai Cilicia ne
Panfilia, ne dá tsøñhe ja ra hnini Mira
de ra hai Licia.

6� �De guehni ra ndâ gá soldado ja bi
zùhni ßnara motsa mrá me Alejandría
de ra hai Egipto mri ma pa ja ra hai
Italia. Nußbû dá jùhe núßâ ra motsaßâ
pa dá thoguihe habù ndrá mahe.
7� �Ndunthi ya pa ndrí ßyohe ßramatsßù ja
ra ndehe, xi xmá hñei pa dá tsøñhe
gueta Gnido. Nepù ngueßâ mi ßyo
ndunthi ra bùnthi himi hocaguihe ga
ßyohe, hangue dá ßrañhe gueta ra hnini
Salmón, dá ßbañhe po lado macßangui
de ra hai Creta o madetho ra ndehe.
8� �Xi dá ßyohe masque ßramatsßù ngueßâ
mi ßyo ndunthi ra bùnthi himi hocje ga
ßyohe xá hño. Y hingá ßme dá tsøñhe ja
rá hyo ra ndehe habù xqui thußmbabi
Ya Hoga Gosthi gueta ra hnini Lasea.

9� �Ya xqui thogui ndunthi ya pa ndí
ßyohe ja ra ndehe, y ya maßna xi xmá
ntsßuni pa ga ßyohe ngueßâ ya mi ma
da zøhø ya pa de ya tsê, ne gueßbù xi
ßyo ndunthi ra bùnthi. Hangue nura cu
Pablo bi zofo gatho ya jâßi,
10� �ne bi ßñembabi:

—Compahù, dí handi gue ma ga
thohù ndunthi ya tsßothogui má ßñu,
da za da yùi ra motsa con gatho núßâ
te di cù, ha nujû ga tuhù nehe.

11� �Pe nura ndâ gá soldado himbi
ßyøßtua ncaso ra cu Pablo, maßna bi
ßyøta núßâ mi mânga ra ßyêtßamotsa
ne núßâ toßo mrá mêti.
12� �Y ngueßâ xmá ntsßuni da gohni ra
motsa ja Ya Hoga Gosthi pa núßù ya
paßù de ya tsê, hangue ndunthi núßù
toßo mi pani bi beñßù gue maßna xá
hño da bøni de guehni pa xahmâ xa
zahmâ xa zønga Fenice núßâ ja ja ra
lado yùhyadi de ra xêca hai Creta, pa
ja xa ßmùhmânißù núßù ya pa de ya tsê.

Ra dâta bùnthi ja ra ndehe

13� �Nepù bi mùdi bi ßño ßna tùi ra
ndâhi núßâ mri ßñe ngue macßangui,

hangue bi beñßù gue xá hño da sigui
da thogui pa habù mri maßù. Hangue
dá pøñhe de guehni habù stí
ntsayahe, ne dá ßbañhe gueta rá hyo
ra hai Creta.
14� �Nepù hinga yaßâ bi zùcje ßnara
bùnthi xi ntsßêdi mbrí ßñehe ngue
mahuifi habù ndrá mahe.
15� �Nura bùnthißâ bi duxa ra motsa
ngueßâ xi mi tsêdi, ne himi tsa ga
tsâmhe. Hangue dá hêhe bi dutsßi.
16� �Dá thothe gueta ßnara zi xêca hai rá
thuhu Clauda o madetho ra ndehe, ja
ra lado habù hintsßù mi tsê ra bùnthi.
Nußbû ja dá pøßtsheni ra tßùca motsa
pa ja ra dânga motsa núßâ mri gùtßi, pe
xi dá henbahe.
17� �Nepù de ya dá pøßtshe ra tßùca
motsa, dá thâthe co ya nthâhi nura
dânga motsa ne xi dá dùßthe pa hinda
nhuati. Nepù núßù toßo mri ßyêtßa ra
motsa, mi tsu da pøßtsa pa ja ra ßbomu
ja ßnara tßùca hai rá thuhu ra Sirte,
hangue bi jâßma ya dutu núßù xqui
thuxa mañâ de ra motsa pa da ßño co
ra ndâhi, ne bi hopabißù da duxa ra
ndâhi.
18� �Ha nurá hyaxßâ hinxqui tsayatho
núßâ ra bùnthi xi mi tsêdi, hangue nußû
bi føta ja ra ndehe núßù te mri du ra
motsa.
19� �Nepù nurá hñupa dá føthe nehe ja
ra ndehe maßra ya tßøtße núßù mi
pêpabi ra motsa.
20� �Bi thogui ndunthi ya pa hindá
hanthe ra hyadi nixi ya tsø ngueßâ xi
mi ßyo ndunthi ra bùnthi, hangue ndí
hu ma mùihe gue ya ma stá tuhmâhe.

21� �Ya mi pêßtsa ndunthi ya pa
hinte stí tsihe, hangue ra cu Pablo bi
ßmai madetho de guecje ne bi ßñena:

—Compahù, ßbù xcá ßyøhmâhù
núßâ dá xißahù gue stá cohmâhùni
Creta, nußbû hinstá thohmâhù núna
dí thohù, ne hinxa ßmêdihmâ gatho
núßâ stá ßbêhù.
22� �Pe nubyá, oguí tu ri mùihù, ngueßâ
ni ßna de guecjù hinga ma ga tuhù,

masque ra motsa da nxêni ne da yùi
nuua ja ra ndehe.
23� �Ngueßâ manxuui bi zocagui ßnara
ênxê bá pênca Ajuâ núßâ toßo dí camfri
ne dí pêpabi.
24� �Y núßâ ra ênxêßâ bi ßñengagui:
“Pablo, oguí tsu, ngueßâ mahyoni gui
tsønga Nroma habù bí ßbù ra ndâ Cesa,
ne gui ßba ja rá thandißâ, ne por gueßaßi
Ajuâ ma da ñânga de ra du núyù guí
pêuiua ja ra motsa.”
25� �Hangue compahù, nubya dí xißahù,
oguí tu ri mùihù, ngueßâ nuga dí
camfri gue Ajuâ da sujù, ngueßâ dí
camfri gue ma da njabù ngu núßâ bi
xicagui rá ênxêßâ.
26� �Nußâ ma da nja, ma da ßyêtcßahù ra
ndâhi ne ma dí zogahù ja ßnara zi xêca
hai o mbo ra ndehe.

27� �Ne ya mi pêßtsa ßnêtßocùtßa ndí
ßyohe njabù co núßâ ra bùnthi, ndí
ßyohe ja ra dânga ndehe núßâ rá
thuhu Adria, mi ßyêtcßahe ra ndâhi pa
habùraza. Ne ngu made ra xuui núßù
toßo mi êtßa ra motsa bi mùdi bi unga
nguênda gue ya mi ma ga tsøñhe ja
ßnara hai.
28� �Nußbû bi mùdi bi ßyêni hangu rá hñe
ra dehe, y ya mi pêßtsa ntsøca
ßnatemaßrêtßa ne ßrato metro rá hñe.
Nepù dá thohe má tsßù de guehni pa ja
ra hai, bi yopa ßyêni maßnaßqui, y ya
mi pêßtsa ntsøca ßnatemayoto metro.
29� �Y co ra ntsu da mfantßui ya do nura
motsa, bi jâßma goho ya bøjâ de møte
ra motsa asta habù bi zùdi ra hai
pa ya hintsßù bi ntihi ntsßêdi, y
gathoguihe ga nehmâhe ya xa hyatsßi.
30� �Y núßù toßo mi êtßa ra motsa bi
màmbi gue xahmâ xa za xa ßbathmâßù,
hangue nußû bi yopa câßma ra tßùca
motsa ja ra ndehe mi mânthoßù gue pa
xa ßyêntßa maßra ya bøjâ ja rá ñâxu ra
motsa.
31� �Hangue nura cu Pablo ßbestho bi
xipabi ra ndâ gá soldado ne maßra ya
soldado ne bi ßñembabi:

—Nußbù núyù da gâi de guecua ja

ra motsa, nußbû hinda za ga pøñhù
de guecua.

32� �Nußbû ya soldado bi dâma
hyêca ya nthâhi de ra tßùca motsa ne
bi døgue bi ma.

33� �Nepù rá hyaxßâ hamxuditho, ra
cu Pablo bi xicje drí gathohe gue ga
tsihe te ga tsihe, ne bi bânteguihe bi
ßñenje:

—Nußahù, ya øtßa ßnêtßocùtßa hinte
xcá âhù ne hinte xcá tsihù.
34� �Dí bânteßihù gui tsihù te gui tsihù,
ngueßâ guehna mahyoni pa njabù da
nja ri tsßêdihù, ngueßâ dí pâdi gue ni
ßna de gueßahù hingui ma gui tuhù.

35� �De mi mânga njabù ra cu Pablo
bi gù ßnara thuhme ne bi umba
njamâdi Ajuâ ja yá thandißù. Nepù bi
heque, ne bi mùdi bi zißâ.
36� �Nepù gathoguihe xi bi hñu ma
mùihe, ne dá ñunihe nehe.
37� �Y núje ndí pahe ja ra motsa, ndí
tsøxhe yo nthebe ne hñußrate ne
ßrêtßamaßrato.
38� �Y ya de dá juahe dá ñuñhe ne dá
niñâhe, núßâ ra trigo bi bongui dá
føthe mbo ra ndehe pa maßna ya
hinxmá hñù núßâ mri du ra motsa.

Ra motsa bi nxêni co rá
tsßêdi ra dehe

39� �Nepù de ya bi hyatsßi, núßù toßo
mri ßyêtßa ra motsa bi hyandi gue ya
ma da zønga ja ra hai pe himi pâdi te
ma haißâ. Ne bi hyanda ßnara luga
ngu ra gosthi mbo ra zi xêca hai
habù mri hnequi ßna xêni ra ßbomu
guetbù rá hyo ra ndehe. Ne nußû bi
beni xahmâ da za da zønga ra motsa
asta habù mi ja ra ßbomu.
40� �Bi hyêca ya nthâhi núßù mi thâtßa ya
bøjâ núßù mri gùtßa mbo ja ra dehe.
Nehe bi xoßtua yá nthâhi núßù ya za
dega ntßêtßa motsa. Nepù bi pøßtsa ya
dutu pa da daca ra ndâhi ja rá ñâxu ra
motsa. Nepù ra motsa bi ßyentßa ra
ndâhi gá ma ja rá hyo ra hai.
41� �Pe bi zønga habù mi ja yoho yá

tsßêdi ra dehe, nepù bi ßyentßa ra motsa
pa ja ra ßbomu. Ha nurá ñâxu ra motsa
xi bi yù ja ra ßbomu, hangue ya himbi
za bi ßño. Ha nu de rí møte bi mùdi bi
nxêni co rá tsßêdi ra dehe.
42� �Nura oraßâ ya soldado mi ne xa hyo
gatho ya ßyofadi pa hinda ßbaßtuabißù
dega ncùnthe.
43� �Pe nura ndâ gá soldado bi
hñâcuabißù pa hinda hyo, ngueßâ nußà
mi ne da ñânga ra cu Pablo. Nepù
nußà bi ßbêpabi gue da mføte rá mùdi
pa ja ra dehe núßù toßo mi pâ da ßraxa
ja ra dehe dega nsaha, pa da zønga
asta ja ra hai.
44� �Ha nußù maßra núßù toßo himi pâ da
ßraxa ja ra dehe dega nsaha, bi ßbêpabi
da gù ßra ßna xêni ra za núßù xqui
xøßtsa ra dehe de ja ra motsa. Y njabù
hâ, bi za bi zønga gathoßù ja ra hai.,2728

Ra apostol Pablo bi ßño ja ra xêca
hai rá thuhu Malta núßâ o

madetho ra ndehe

28 � 1� �Nu ndá pøñhe gatho de ja
ra dehe, ni ßna de guecje

hindá jâthe. Nepù ja dá pâhe te rá hu
núßâ ra hai habù dá tsøñhe. Gueßâ
ßnara xêca hai rá thuhu Malta o ja ra
ndehe.
2� �Nepù nuya mengu de guehni xi bi
ßyøtcahe ndunthi ra hñojâßi. Ne bi
ßñutcahe ßnara dânga faspi pa dá
mpaßthe, ngueßâ xi xmá tsê ßnara ßye
mi ßuâi.
3� �Nepù ra cu Pablo bi xù ßraya za pa
mi ùßtsa ja ra tsibi. Y nura oraßâ co ra
pa bi bønga ßnara zatequßeñâ habù
xqui tßu ra tsibi, ne bi ßmatßa ja rá ßyê
ra cu Pablo.
4� �Y nu mi hyanda njabù núßù ya
mengu de núßâ ra haißâ gue ra qußeñâ
mi zùdi ja rá ßyê ra cu Pablo, mri
ßñémbißù ßna ngu ßna:

—Nuna ßñøhøni pøde xa hñote.
Nuní masque bi cßothmâ rá du de ja
ra ndehe, pe nura tsßùtbi xa zùdi de
guecua, ya hinda hopi da nte.

5� �Pe nura cu Pablo bi huâtßa rá
ßyê ja ra tsibi pa bi dagui núßâ ra
zatequßeñâ, y hinte bi ja ra cu Pablo.
6� �Gatho ya mengu de núßâ ra haißâ mi
tøßmi gue xa hyandi xa nenga rá ßyê, o
xa datho xa du. Mi tøßmthoßù te xa
thogui hmâhâßâ, pe nu mi hyandi gue
ya hinte bi ja, nußbû nußû bi pata yá
mfeni. Nepù nußâ bi beñßù, gue nura
cu Pablo mi gueßâ ßnara zidada.

7� �Guetbù de guehni ja mi jani yá
hai ßnara ßñøhø mrá thuhu ra Publio
núßâ mrá ndâ de maxøgue núßâ ra
haißâ. Nußà xi bi ßyøtcahe ndunthi ra
hñojâßi ne bi ßracje ntsaya hñu pa ja
rá ngu.
8� �Y nurá dadaßâ mi ßbênga ja ra mfidi
mri hñeni mri umba ra nzø ne ra
nâstßi. Y nura cu Pablo bi ma bá cßâßtsi
pa bá apabi Ajuâ por gueßâ ne bi
hñußtsua rá ßyê. Nepù ßbestho bi
ñânißâ.
9� �Y nu mi fâdi njabù, bi zøhø ndunthi
ya daßthi núßù myá mengu de núßâ ra
haißâ, ne gatho bi ñâni.
10� �Ne xi bi numansuguihe, y nu ndá
pøñhe de guehni bi ßracje gatho núßâ
mi pâdißù gue da ßyøtcahe ra ßbêdi má
ßñu.

Ra apostol Pablo bi zønga Nroma

11� �Dá ßbùheni hñu nzânâ con
gueßù. Nepù ja dá jùheni ßnara motsa
núßâ xqui gohni nehe núßù ya pa dega
tsê. Núßâ ra motsaßâ mrá me
Alejandría ßnara hnini de ra hai
Egipto. Ne de mbo ra motsa xqui
thøteni ßraya cßoi de ßra núßù tßembi
ya ajuâ, ßna de gueßù rá thuhu ra
Casto, ha nu maßna rá thuhu ra Polu.
12� �Nepù dá tsøñhe ja ßnara hnini rá
thuhu Siracusa, ja dá ßbùheni hñu pa.
13� �De guehni dá thoguihe mahuifi dá
mahe ja rá hyo ra ndehe pa dá tsøñhe
asta ja ra hnini Regio. Nepù rá hyaxßâ
bi ßño ra ndâhi mri ßñehe macßangui,
nepù rá yopa dá tsøñhe ja ra hnini
Puteoli de ra hai Italia.

14� �Ne de guehni ja dá nthêheni ßraya
cu núßù bi zixcahe pa ja yá ngu pa dá
ßbùheni con gueßù hñâto ma pa. Nepù
de ya dá pøñhe de ra hnini Puteoli dá
ma dí mahe ja ra hnini Nroma.
15� �Y nuya cu de guehni Nroma ya mi
pâdi gue ma ga tsøñhe, hangue nußû
xqui bøni e da dâcje ja ra dâßñu núßâ
mri ma Nroma, gueta ra tai de ra tßùca
hnini rá thuhu Foro de Apio ne ra
hnini rá thuhu Hñu Ngu. Ha nu mi
hyanda ra cu Pablo núßù ya cu, nußà bi
umba njamâdi Ajuâ ne bi hñu rá mùi
ne xi bi johyaßâ.
16� �Nepù de dá tsøñhe Nroma, ra ndâ
gá soldado bi ßyêntßua ja rá ßyê ra ndâ
gá nsufadi núßù ya ßyofadi mri zißâ. Pe
nura cu Pablo bi umba nsêqui pa bi
tsßixa ßnambù bá ßbùi, ne bá ßbùhuinißâ
ßnara soldado pa bi su.

Ra apostol Pablo bi mâmba rá
noya Ajuâ nuni Nroma

17� �Ne rá hñupa de xqui zønga ra
cu Pablo nuni Nroma, bi zohna gatho
ya ndâ gá xodyo núßù mi ßbùhni.
Nepù de ya xqui muntsßi bi ßñembabi:

—Ma cußihù, masque núga hinte stá
øßtua ma mixodyohù, nixi stá øtßa ßnara
ntsßoßmùi co núßù yá nzâi ndu ma
dadahù, pe masque hinte stá øtße, nuga
bri jùgagui ntsßâhni nuni Jerusale ne bi
tßêntcßa ja yá ßyê ya me Nroma.
18� �Pe nu ndá nhyanthyâhe, himbi
tsßùtcagui ni ßnara tsßoqui te stí øtße pa
xa hyocjhmâßù, hangue nußû mi ne da
hyêgagui.
19� �Pe numa mixodyohù de guehni
himbi neßù gue da thêgagui, hangue
maßna xá hño dá adi ga ehe pa guecua
pa go da hñâmga nguênda ma ndâhù
ra Augusto Cesa, pe hingue pa e ga
ñâpabi ma mixodyohù.
20� �Hangue stá zonßahù pa ga ñâhù.
Nuga dí ßbacua ja ri thandihù dí thâtßi
co ya cadena ngueßâ dí tøßmi núßâ ra
hñâßti xa ñâtcaguihù Ajuâ nújù dyá
me Israelhù.

21� �Nußbû nuya ndâ gá xodyo bi
ßñemba ra cu Pablo:

—Nuje ni ßnara hêßmi hinte stá
hâñhe de guehni Judea de gueßaßi, ne
ni ßna de gue núßù ma mixodyohù
xqui ßñehe de guehni hinte xa xicje
de gueßaßi, nixi xa ñâpßaßi.
22� �Dí ne ga øhe núßâ guí mâ de núßâ
guí camfri, ngueßâ dí pâhe gue
habùraza ñâmaßñù ya jâßi de nuna ra
ßraßyo jamfri.

23� �Nepù bi màmbißù te ra pa mi
ma da yopa ñâßù maßnaßqui. Y nu
mi datßa núßâ ra paßâ xqui mâñßù,
ndunthi de gueßù bi zønga habù mi
ßbù ra cu Pablo. Desde mi xudi bi
mùdi bi ñâßâ asta mi nde tobya mi
zofo ya jâßi de hanja ri manda Ajuâ.
Núßà mi mâ de rá ley ra Moise ne
gatho núßâ xqui ßyofo maßra yá
ßmêhni Ajuâ, pa nußû da gamfri nehe
gue ra Jesu go gueßâ ra Cristo núßâ
toßo bá pêhna Ajuâ pa da ndâ.
24� �Nepù ßra de gueßù bi gamfri núßâ mi
mânga ra cu Pablo, pe nu maßra himbi
gamfri.
25� �Ne ßra de gueßù bi ntsanoyasê ne bi
mùdi bi maßù. Pe ante da maßù ra cu
Pablo bi ßñembabißù:

—Go gueßâ majuâni bi mânga ra
bâdi Isaía po rá Mâca Ndâhi Ajuâ bi
xipa ndu ma dadahù, ne bi ßñena njaua:

26Rí ma ua xipa nuya jâßi:
Ma gui ßyødehù, pe hinda zo ri

mfenihù,
ma gui hyanthù, pe hingui ma

gui pâhù te rí bøni núßâ gui
hyanthù.

27Ngueßâ xi xa megui ri mfenihù,
ne hinguí ne gui hñuxhù ntßøde

núßâ guí ødehù,
ne hinguí ne gui pâhù núßâ guí

hanthù.
Nußahù hinguí ne gui hanthù,
nixi gui ßyødehù,
nixi gui pâhù,
ngueßâ hinguí ne gui ntsøßmhù

pa ga punßa ri tsßoquihù.

Guehna mânga ra Mâca Tßofo.
28� �Hangue pâhù xá hño gue desde nubya
ma da tßumbabi ra noya dega mpøhø
núßù hingyá xodyo. Nuga dí camfri gue
nußû hâ, ma da ßyøde ne da gamfri.

29� �Ne nu mi uadi bi mânga njabù
ra cu Pablo, ya xodyo bi ma ne mri
ntsanoya sêhêßù.

30� �Ha nura cu Pablo bi ßmùhni
maxøgue yo njêya ja ßnara ngu dega
njutßi, ne mi umba ntsaya gatho núßù
mi tsøni pa da ñâui.
31� �Ne mi zofo ya jâßi hanja go ri manda
Ajuâ, ne mi xipabißù de ra Zidada
Jesucristo. Himi tsu da ñâ, ne hinto mi
hâcuabißâ.

RomansRA ROMANU

RA ROMANU
RÁ CARTA RA APOSTOL NSAN PABLO NÚßÂ BI ßYOPABI YA

GAMFRI ME NROMA,1

Ra apostol Pablo opabi ya
gamfri me Nroma

1 � 1� �Núgui drá Pablo, rá ßbêgogui
ma zi Hmuhù ra Jesucristo. Ajuâ

ra Dada bi zoncagui pa ga ßñapostol,
ne xa hñuxcagui pa ga mâmba rá
mâca hoga noyaßâ.

2� �Nuna mâca hoga noyanâ,
guehna bi ñâgui mayaßbù Ajuâ ja ra
Mâca Tßofo núßâ bi ßyofo yá ßmêhnißâ.
3� �Y nuna mâca hoga noyanâ xicjù de ma
zi Hmuhù ra Jesucristo núßâ toßo rá Tßù
Ajuâ, ne utcaguihù gue núßâ ra Tßùßâ, de
rá ndoßyo, bá ehe de rá ji ra ndâ Davi,
4� �pe de rá ndâhi xá ntßaxi bi fâdi gue
go gueßâ rá Tßù Ajuâ, ngueßâ co rá
dânga tsßêdi bi yopa nte de ja ya du.
5� �Po rá ngueßâ, Ajuâ xa ßracagui ra ßbêfi
dega apostol pa ga mânga ra mâca hoga
noya gatho ja ya hnini, pa da gamfrißù ne
da ßyøte Ajuâ. Guehna ra ßbêfi dí pêfi pa
nuya jâßi da nsundabi rá mâca thuhu ma
zi Hmuhù ra Jesucristo.
6� �Hangue nehe nußahù, Ajuâ xa
zohnßaßihù pa gui tênhù ra Zidada
Jesucristo.

7� �Hangue dí opßahù gathoßihù zi
cuhù guí ßbùhùbù Nroma, núßahù xi
ri mâßahù Ajuâ ne xa zohnßaßihù pa
gui ntßaxquihù. Ajuâ ma Dadahù ne
ma zi Hmuhù ra Jesucristo da
jâpßaßihù ne da maxßahù pa gui ßbùhù
te rá ßñentho.

Ra apostol Pablo ne da zønga
ya cu me Nroma

8� �Nuya ya mùdi noya dí opßahù ja
ma carta, dí xißahù gue dí umba njamâdi

Ajuâ ma Dadahù por gathoßihù de rá
thuhu ma zi Hmuhù ra Jesucristo,
ngueßâ habùraza ja ra ximhai hmâ gue
xi xcá camfrihù xá hño.
9� �Ajuâ dí pêpabi con gatho ma coraso
pa da ntùnga núßâ ra mâca hoga noya
núßâ habù xicjù de rá mâca Tßùßâ, y
nußà go gueßâ pâdi gue nzântho dí
apabißâ por gueßahù.
10� �Masque stá tøßma ndunthi ya pa pa
ga mabù ga tsøñßahù, pe hinstá tsaya
ga apa Ajuâ pa da xoga ra gosthi pa da
za ga mabù ßnitho. Hønsê go dí tøßma
núßâ ra pa da mâñßâ Ajuâ pa ga mabù.
11� �Ngueßâ xi dí ne ga mabù ga ßbùi con
gueßahù pa da za ga ußtßaßihù ra mfâdi
núßâ xa ßñutcagui ra Mâca Ndâhi, pa
maßna da nja ri jamfrihù.
12� �Y dí mâ gue numa jamfrihù da
ßracjù ra tsßêdi ßna ngu maßna. Nuri
jamfrihù da jaqui maßna da zê ma
jamfri, ha numa jamfriga da jaßahù
maßna da zê ri jamfrihù nehe, ngueßâ
ßnatßa ma jamfrihù.

13� �Ne dí ne gui pâdihù, ma zi
cußihù, gue ndunthi ya ißqui stá hutsßi
ga mabù ga tsøñßaßihù, pe tobya
hinxa za. Dí ne ga mabù pa ga
faxßahù ngu stá faxa maßra ya cu ja
maßra ya hnini.
14� �Ngueßâ xuá ßbêncagui ga xipa gatho
ya jâßi nuna mâca hoga tßøde de ra
mpøhø, hangue mahyoni gatho ga
zofo, ngu núßù ñâ griego ne ngu núßù
ñâ maßra ya hñâqui, ngu núßù ya
bâmhyâ ne ngu núßù hinte yá fâdi.
15� �Hangue núßâ ra pa go da ne Ajuâ,
nugui xi dí ne ga mabù pa ga mânga
ra mâca hoga tßøde nehe nubù Nroma.

258

Rá tsßêdi ra mâca hoga tßøde

16� �Hindí ntsa pa ga mânga ra
mâca hoga tßøde, ngueßâ go gueßâ
ßnara noya dega tsßêdi núßâ xuá pêhna
Ajuâ pa da pøhø gatho núßù toßo da
gamfri, ra mùdi ya xodyo, nepù
gatho nu maßra ya jâßi.
17� �Nuna mâca hoga tßødenâ udi gue
Ajuâ mâ gue ya hinte ma tsßoqui tu
núßù toßo camfri, y nußû ßbùi xá hño co
Ajuâ hønsê po yá jamfri. Mâ njabù
nehe ra Ndâxjua Tßofo habù ena:
“Nußâ tóßo xa gamfri, ya hinte ma
tsßoqui tu, núßà pêßtsa ßnara ßraßyo te.”

Yá thai tu ya meximhai

18� �Ajuâ utuabi ya meximhai tengu
rá ndângui rá cuêßâ, ne brí nhyoquißâ
pa dua pêhna ra castigo de mahetsßi
pa da zùdi núßù ya tsßoßyøde hingui
ne da ßyøtße xá hño. Ajuâ ri ncuê
ngueßâ nuya jâßi masque pâdi gue
ßbùi Ajuâ ne pâdi te rí ßñepi da
ßyøtßeßù, pe hingui øtße, nußû ri sigui
co yá ßñâqußequßei ne yá tsßoqui.
19� �Gatho núßâ te da za da fâdi de Ajuâ,
nußû xa tßutuabi xá hño, y nu Ajuâ go
guesê xa ßñutuabißù.
20� �Desde núßbù Ajuâ bi hyoca ra
ximhai, desde gueßbù, Ajuâ bi
ßñutuabißù tengu rá ßmùißâ. Gatho núßù
ya tßøtße ri hnequi, gueßù utuabi ya jâßi
tengu rá ßmùi Ajuâ núßâ hini hnequi, y
njabù ri hnequi gue Ajuâ ßbùi ne ja rá
tsßêdi pa nzântho. Hangue ya jâßi
hingui tsa te da dâdi de núßâ te xa
ßyøtßeßù.
21� �Nußû, masque bi bâdi Ajuâ, pe
himbi ne bi nsundaßù ngu rí ßñepi, nixi
bi umba njamâdi de gatho ya hño xa
hñânißù. Nußâ bi ßyøtße, bi tsßoca yá
mfeni ne bi megui yá coraso pa himbi
za bi bâdi ndaßâ ra hño ndaßâ ra ßñù.
22� �Masque mi eñßù gue xi myá
bâmhyâ, pe hinte myá fâdi.
23� �Hangue bi zogui núßâ ra søcambeni
mi ßñepi da umbabi Ajuâ núßâ xá

nsunda ne pêßtsa ra te nzântho, pa go
bi xøcambeni ya cßoi núßù xa thoqui
ngu yá ßbai ya jâßi núßù pêßtsi da du,
nehe ya cßoi núßù xa thoqui ngu rá ßbai
ßnara tsßintsßù, ne núßù ngu rá ßbai
ßnara mboßni, ne núßù ya cßoi dega
qußeñâ.

24� �Hangue Ajuâ bi hyêtho ya
meximhai pa bi ßyøtßa gatho nuya
tsßoncßatßi mi beni ja yá mfeni, y njabù
bi ßbêtua sêhê yá tsa yá ndoßyoßù.
25� �Ngueßâ nuya meximhaißù bi zogui
núßâ Ajuâ majuâni pa go bi dêna núßù
tßembabi gue go gueßù Ajuâ; y nuya
jâßißù go bi nsunda nuya tßøtße núßù xa
hyoca Ajuâ, hingo bi nsunda Ajuâ toßo
bi hyoca gatho, ne xá nsunda rá
thuhußâ pa nzântho.

26� �Hangue Ajuâ bi hyêthoßù pa bi
ßño ja yá hne dega ßbêtsa, asta ya
ßbêhñâ bi hñuxui yá mißbêhñâui
hingo hønsê co ya ßñøhø ngu núßâ
xqui manda Ajuâ.
27� �Nehe ya ßñøhø bi mêßtsa ßnara
tsßoncßatßi pa da hñuxui yá mißñøhøui
hingo hønsê co ya ßbêhñâ, y njabù
ßñøhø co ßñøhø bi ßyøtßa ra tßøtße xi xá
ntsßo. Hangue ja guesêßù bi hñâni núßâ
mi ßñepi da hñânißù por yá tsßotßøtße.

28� �Nehe nguetho himbi ho da
benißù de Ajuâ, hangue nu Ajuâ bi
hyêthoßù pa bi beni ya mfeni xá ntsßo
ne pa bi ßyøtße núßâ himri ßñepißù,
29� �ne bi ßyøtßeßù ya tßøtße hingui ho, ne
bi mêßtsa ndunthi ya tsßoncßatßi ne ya
tsßomfeni. Myá nduste, myá hyote,
myá ßyøtßatuhni, myá hyate, myá
tsßoßmùi, myá nønte,
30� �mi jùßtsua ya ncßuamba maßra, mi
ùtsa Ajuâ, myá ßñâqußequßei, mri ßñexa
sêhê, mi beni hanja da za da ßyøtßa ya
tßøtße xá ntsßo, myá tsßoßyøde co yá
dada yá nânâ.
31� �Bi tsßoca yá mfeni hangue himi pâdi
ndaßâ ra hño ndaßâ ra ßñù, ne himbi
cumpli yá noya. Ne himbi mêßtsa ra
hmâte co yá jâßi, ne himbi mêßtsa ra
huecate.

32� �Nehe nubya njabù, masque pâdi ya
jâßi núßâ te xa mâ Ajuâ, gue nußù tóßo
øtßa nuya tßøtßeßù rí ßñepi da du, pe
masque pâdi njabù, pe nußû øtße nuya
ya tsßotßøtße, y hingue hønsê øtße, nehe
ri johyaui núßù maßra toßo handißù øtßa
njabù nehe.,12

Ajuâ ma da hñâßmba nguênda yá
tsßoqui ya jâßi co ra hoga tsßùtbi

2 � 1� �Hangue dá ngußâ dá ngu, otho
te grí ncøni núßi guí ßyø de núßâ

te øtßa maßra, ngueßâ núßâ ra ora guí
ßyø de núßâ te øtßa maßra, nußí guí
ncondena sêhê, ngueßâ guí øtßa nehe
ngu øtßa núßù maßra.
2� �Dí pâdihù gue Ajuâ ma da hñâßmba
nguênda co ra hoga tsßùtbi núßù toßo
øtßa ya tsßoqui.
3� �Hangue ßbù núßi guí ßyø de maßra ne
guí øtßa nehe ngu øtßeßù, oguí beni gue
ma gui mpontßui rá cuê Ajuâ núßâ ra
pa da hñâpßa nguênda.
4� �Oxqui beni gue ngueßâ Ajuâ xi ra
hojâßi con gueßi ne xa zêßtßa ri
ntsßoßmùi ne astabya hinxa castigaßi,
gue nußi da za gui sigui gui ßyøtßa ya
tsßoqui. Pâdi gue Ajuâ ra hojâßi con
gueßi pa gui ñobri.
5� �Pe nußí hinguí ne, ngueßâ xi rá me ri
coraso ne hinguí øde ne hinguí ñobri,
hangue maßna ma da castigaßi núßâ ra
pa da hnequi rá cuê Ajuâ pa da ßyøtßa
rá hoga tsßùtbißâ.
6� �Y nußà ma da umbabi núßâ rí ßñepabi
cada ßna ngu núßâ xa mêfi.
7� �Nußà ma da umba ra te pa nzântho
núßù toßo xa hyomba rá nsunda ne xa
hyoni pa Ajuâ da ßñeßtsua yá nsu ne xa
hyonga ra te pa nzântho, ne hinxa
zabi xa ßyøtßa ya hoga ßbêfi.
8� �Pe pa ya tsßoßyøde núßù ßmêtßo go øtßa
núßâ hingui ho, ne hingo ne da ßyøtßa
núßâ xá hño, Ajuâ ma da umbabißù
ßnara castigo con gatho rá cuê.
9� �Ma da nja ya dânga ùgui ne ya
dumùi pa gatho núßù ya jâßi øtßa ya
tsßoqui, rá mùdi pa ya xodyo, nepù pa

gatho maßra ya jâßi.
10� �Pe Ajuâ ma da cùßta ja rá nsunda
gatho núßù toßo xa mêfi ya hoga ßbêfi.
Nehe ma da ßñeßtsua yá nsu ne da
umba ra hogaßmùi, rá mùdi pa ya
xodyo, nepù pa gatho maßra ya jâßi.

11� �Ngueßâ Ajuâ hinda ma da
huahnitho ya jâßi nura ora da
hñâßmba nguêndaßù.
12� �Ajuâ ma da hñâßmba nguênda gatho
ya jâßi mahyêgui, ngueßâ gatho núßù
toßo xa ßyøtßa ya tsßoqui masque hinxa
bâtua rá ley ra Moise, nußû ma dra
thâßmba nguênda ne dra castiga
nsinque da theßta ra ley; ha gatho núßù
bi bâdi ra ley ne himbi ßyøtßa núßâ mâ,
nußû ma da thâßmba nguênda ngu núßâ
mânga núßâ ra leyßâ.
13� �Ngueßâ hingue núßù xa ßyødetho rá
ley ra Moise gue go gueßù ßbùi xá hño
co Ajuâ, hina, pe núßù toßo øte ra ley
hâ, go gueßù ma da hmâ gue hinte ma
tsßoqui tu.
14� �Ne núßâ ra ora nuya jâßi hingyá
xodyo øtßa sêhêßù núßâ xá hño ngu
núßâ mânga rá ley ra Moise, njabù ri
hnequi gue pêßtsa sêhê ßnayá ley,
masque hinxa bâdi rá ley ra Moise.
15� �Ja gueßù ri hnequini ßnara ley ngu
xa ntßofo ja yá coraso. Nehe nußû
pêßtsa ßnayá tsßêdisê pa da bâdi ua xá
hño núßâ øtßeßù ua hina; nehe yá mfeni
xipabi gue hingui ho núßâ øtße, o ja ra
ora xipabi gue xa ßyøtßa xá hño.
16� �Nehe ma da njabù núßâ ra paßâ sta
ßyøtßa ra nsùca uênda Ajuâ ngu núßâ
gra ßmùi yá mfeni ya jâßi, masque núßâ
xqui beni mantßâguißù. Ne núßâ toßo
ma da hñâ nguênda go ma Zidadahù
ra Jesucristo. Njabù udi ra mâca hoga
noya núßâ xa ßbêncagui ga mâ.

Ya xodyo ne ra ley núßâ
bi ßyofo ra Moise

17� �Nußi xodyo, guí beni gue ja ri
nsu ngueßâ grá xodyo, ne guí camfri
gue guí ßbùi xá hño ngueßâ guí
pêßtsua rá ley ra Moise, ne grí ßñetsßi

ngueßâ guí nsunda núßâ ra Ajuâ
majuâni,
18� �ne guí pâtua rá pahaßâ, ne guí pâdi
gui huahna núßâ xá hño ngueßâ njabù
ußtßaßi ra ley.
19� �Ne nußi guí camfri gue da za gui
cùhna maßra ya jâßi ja ra uênda ya
goda, y guí ngu ßnara ñotßi pa núßù
ßbùi ja ra ßbêxuui.
20� �Y guí camfri gue da za gui utui
maßra ya jâßi núßù ßñena ya tßùbâtsitho
hinte yá fâdi, ngueßâ núßâ ra ley guí
pêßtsi ja xcá tsùhni ra hoga mfâdi ne
núßâ majuâni.
21� �Núßi guí utui maßra, ¿hanja hingo
guí øtße nehe núßâ guí udi? Y núßi guí
mâ gue hinda mpe ßna, ¿ha gue nußi
hinguí mpe?
22� �Núßi guí mâ gue hingui tsa da
tsßinga ßnara medinthâti, ¿ha gue nußi
hinguí øtßa njabù? Núßi guí ùtsa ya
cßoi, pe ¿ha gue hinguí mpe ja yá
nijâßù?
23� �Núßi grí ßñetsßi ngueßâ guí pêßtsua rá
ley ra Moise, ¿ha gue hinguí ßbêtua rá
tsa Ajuâ ngueßâ hinguí øtßa núßâ
mânga núßâ ra leyßâ?
24� �Hangue ja ra Mâca Tßofo ßnará
ßmêhni Ajuâ bi xipa ya xodyo ne bi
ßñembi: “Ya jâßi núßù hingyá xodyo
ñâmaßñù de Ajuâ po rá ngueßahù.”

25� �Nubyá nura circuncisio go
gueßâ ngu ßnara seña núßâ xa thutsßi
ja ri ndoßyohù ne go gueßâ ra ntßudi
de ra cohi núßâ bi gohi Ajuâ co ndu ri
dadahù ra Abrá. Núßâ ra señaßâ da
maxßahù ndunthi ßbù gui ßyøthù núßâ
mânga ra ley. Pe nußbù hingui øthù
ngu mânga ra ley, nußbû ra ntßudi de
ra cohi ja ra uênda hinga ra ntßudi.
26� �Nehe nußbù núßù ya jâßi hingyá
xodyo núßù toßo hingui pêßtsa nuna
seña, nußbù núßù pêfi ya hoga ßbêfi ngu
núßù mânga ra ley, nußbû neheßù Ajuâ
ma da hyandi gue ja ra uênda pêßtsa
núßâ ra seña de ra cohi.
27� �Ne njabù núßâ toßo hingrá xodyo,
ma da ßñudi gue nußi grá ßyøtßatsßoqui,

ngueßâ nußà desde bi ßmùi xa gohi rá
ndoßyo ngu bi hyoca Ajuâ nsi ra seña
pe xa ßyøtßa ya hoga ßbêfi ngu núßù
mânga ra ley, ha nußi guí pêßtsa ra
seña de ra cohi ne guí pêßtsa rá ley
Ajuâ ntßofo, pe hinguí øte nura leyßâ.
28� �Hangue ra xodyo xi majuâni hingo
núßâ de rá ßbaitho, ne ra seña xi
majuâni hingo núßâ hnequi de thi ja rá
ndoßyo.
29� �Pe nußâ xi majuâni ra xodyo, gueßâ
núßâ toßo øta Ajuâ ja rá coraso, ha nußâ
ra seña xi majuâni, gueßâ núßâ ja mbo
ja rá coraso ßna, núßâ ra seña xa ßyøtßa
Ajuâ ja rá te ßna, hingue núßâ tßøtße ja
rá ndoßyo ngu xa ntßofo ja ra ley. Y
núßù toßo xi majuâni ya xodyo ngueßâ
øta Ajuâ ja yá coraso, go gueßù ma da
ßñeßtsua yá nsu Ajuâ, hingo ya jâßi.,23

3 � 1� �Nußbû, ¿te maßna ra mfatsßi
pêßtsa ra xodyo? O ¿te ma

mfatsßi hâni de ja ra seña de ra cohi?
2� �Ndunthi ya mfatsßi pêßtsa ya xodyo
núßâ hingui pêßtsa núßù maßra ya jâßi.
ßNa de nuya mfatsßißù gueßâ gue Ajuâ
bi umba rá noyaßâ pa go bi sußù.
3� � ßRa de gueßù himbi gamfri núßâ bi
ñâßtuabißù Ajuâ, pe nußà hingui ne da
ßñena gue Ajuâ hinda ma da cumpli
núßâ xa ñâgui.
4� �Hanja hina, nußà ma da cumpli
núßâ xa ñâgui. Ajuâ hinga ma ga
ecßuambahù, maßna xá hño ga beñhù
gue gatho ya jâßi go ya cßuamba y
hingo Ajuâ. Ngu mânga ja ra Mâca
Tßofo habù sipa Ajuâ njaua ne ena:

Ma da fâdi gue go gueßi guí
mânga majuâni,

y ma gui ntâte núßâ ra pa da
ßñecßuambaßi ya jâßi.

5� � ßNara jâßi tsa da ßñena njaua:
“Nußbù ma tsßoquihù japi da hnequi
tengu rá hogaßmùi Ajuâ, nußbû ¿ha
gue ra hoga tsßùtbi da castigaguihù?”
Njabù mânga núßù maßra ya jâßi,
hingo dí mângá.
6� �Hina, nujû hinda za ga beñhù ngu
beñßù. Ngueßâ nußbù di njabù ngu núßâ

261 RA ROMANU 2, 3

mâñßù, nußbû ¿hanja da za da ßyøtßa ra
tsßùtbißâ co ra ximhai?

7� � ßNara jâßi tsa da ßñena njaua:
“Nußbù por ßnara ncßuamba ga mâ
ga japi da hnequi rá nsunda Ajuâ
ngueßâ ja ri hnecni gue Ajuâ cumpli
rá noya, nußbû ¿ha gue rí ßñepabi
da castigagui?”
8� �Ne asta da za da ßñena ßnara jâßi gue
ßna da za da ßyøtßa núßâ xá ntsßo pa
da nja ra hño. ßRa xa gùscagui ra
ncßuamba y ßbai mâñßù gue guehna
dí udi. Nuya jâßißù rí ßñepabi da
sêcuabi ßnara castigo.

Gathoguihù dí tuhù ya thai

9� �Hangue ¿te ga beñhù? ¿Ha gue
ga beñhù gue nújù dyá xodyohù
maßna dí ßbùhù xá hño que maßra ya
jâßi? Hina, hingui tsa; ngueßâ ya stá
mâ gue gathoguihù, ngu ya xodyo
ngu núßù hingyá xodyo, gathoguihù
dí ohù ja rá ßyê ra tsßoqui.
10� �Hangue ra Mâca Tßofo enga njaua:

Joßo ni ßna núßâ hindi tu ya
tsßoqui. Hâhâ, joßo ni ßna.

11Joßo ni ßnara jâßi núßâ strá ntßaxi
rá mfeni,

ne joßo ni ßna toßo di honi Ajuâ.
12Gathoßù ya tsßoßyøde, gathoßù

xa ntsßoqui.
Ni ßna hingui øtßa xá hño, hâhâ

ni ßna.
13Yá neßù xá ntsßo, nja ngu ßnara

ntßagui xotsßi;
ne nzântho hateßù.
Nehe xá ntsßuni yá ne, nja ngu

rá ne ra qußeñâ núßâ hote.
14Pøni ya tsßone de yá ne, ne ya

noya dega cuê.
15Co ßna tùi nußû da ma hnestßihi

pa da hyo yá miqußeiui.
16Habùraza ßyoßù øtßa ya nhuati

ne tsogui ya ùgui,
17y hinxa bâdißù hanja da ßmùißù

te rá ßñentho.
18Y nußû ni tsßù hingui tsupabi rá

cuê Ajuâ.

19� �Nubyá dí pâdihù gue núßâ
mânga ja rá ley ra Moise, mâ pa núßù
toßo ßbù ja núßâ ra leyßâ pa da mêßtsa
yá tsa y da goßta yá ne, pa njabù nußû
ne gatho maßra ya jâßi de ra ximhai
da døßma núßâ ra castigo ma da
hñâni de Ajuâ.
20� �Ngueßâ ni ßnara jâßi hinxa ßyøtße
gatho núßâ manda ja ra ley. Hangue
enga ja ra Mâca Tßofo gue Ajuâ hinda
ma da mâ gue ni ßnara jâßi hingui tu ra
tsßoqui, masque da ßmùi ßra da ßñena
gue xa ßyøtßa ngu núßâ mânga ra ley.
Ngueßâ nußâraza ra ley xoßtsuabi yá
tsßoqui ya jâßi.

Ra mpøhø bí ehe po ra jamfri

21� �Pe nubya Ajuâ xa ßñudi ßnara
hño pa ra meximhai, y nura hñoßâ,
núßâ hanja grá ßbùhù xá hño ja rá
thandißâ. Pe nura hñoßâ hingui pêßtsi
te da nu ni co ni ßnara ley, masque ja
dí mâhmâ ja rá ley ra Moise ne ja
núßâ bi ßyofo maßra yá ßmêhni Ajuâ.
22� �Nuna dânga hñonâ mâ gue nußâ tóßo
camfri ra Zidada Jesucristo ya ßbùi xá
hño ja rá thandi Ajuâ. Y nuna hñonâ
ja pa gatho nuto da gamfrißâ, ngueßâ
gatho ya jâßi mahyêgui, gue dra xodyo
gue hindra xodyo.
23� �Y gathoguihù dyá ßyøtßatsßoquihù,
ne ni ßna de guecjù hingui tsa ga ßyohù
xá hño ngu ri ho Ajuâ.
24� �Pe nußà xi ra hojâßi, hangue mâ de
rá pahasê gue ya hinte ma tsßoqui dí
tuhù ngueßâ dí camfrihù ra Zidada
Jesucristo. Ajuâ tsa da mâ njabù
ngueßâ ra Zidada Jesucristo ya bi
gutca ma thaihù.
25� �Ajuâ bá pêhna ra Zidada Jesucristo
pa bi du ja ra pontßi ngu ßnara hñâßti, pa
bi hñâga ma tsßoquihù po rá mâca ji bi
mani, pa njabù nußâ tóßo da gamfrißâ ya
hinda ma da zùtua rá cuê Ajuâ. Njabù
bi ßyøtßa Ajuâ pa bi ßñudi rá hoga
tsßùtbi, masque himi hnequihmâ
ngueßâ po rá mâca pasencia hinxqui
castiga ya jâßi nuya pa xqui thogui.

26� �Ha nubyá, po rá du rá Tßù, Ajuâ bi
ßñudi rá hoga tsßùtbi, ne nußà mâ gue
ya hinte ma tsßoqui tu núßù toßo camfri
ra Zidada Jesu.

27� �Hangue nubya hingui tsa to da
ßñetsßi. ßBù xa za ßna xa mê ya hoga
ßbêfi ngu núßù mânga rá ley ra Moise
pa xa mpøhøhmâ, nußbû xa zahmâ xa
ßñetsßi. Pe nuto ya hinte ma tsßoqui
tu ngueßâ xa gamfri ra Zidada Jesu-
cristo, nußà hingui tsa da ßñetsßi.
28� �Ngueßâ dí pâhù xá hño gue Ajuâ mâ
gue ya hinte ma tsßoqui tu núßâ toßo
camfri ra Zidada Jesu nsinque te da nu
co ya ßbêfi de ra ley.

29� �¿Xi ha gue Ajuâ go ra Ajuâ
nsøctho pa ya xodyo? ¿Ha hingrá Ajuâ
nehe pa nuya jâßi hingyá xodyo?
Hâhâ, go gueßâ ra Ajuâ nehe pa gueßù.
30� �Ngueßâ ßnatßa Ajuâ ßbùi, y núßà mâ
gue ya hinte ma tsßoqui tu ya xodyo
núßù pêßtsa ra seña de ra cohi ja yá
ndoßyo núßbù camfri ra Zidada
Jesucristo. Nehe go guetßâ Ajuâ mâ
gue nehe núßù hingui pêßtsa ra seña ja
yá ndoßyo ya hinte tu núßbù camfrißù
ra Zidada Jesucristo.
31� �¿Ha gue dí puthù rá ley ra Moise
ngueßâ dí udihù ra jamfri de ra Zidada
Jesucristo? Hina, hinda za da feni
njabù, ngueßâ nujû maßna dí umfù rá
tsßêdi nura leyßâ.,34

Ra Abrá himbi mpøhø po nuya
hoga ßbêfi bi ßyøtße

4 � 1� �Xi ra Abrá núßâ ma mùdi
dadahù nújù dyá xodyohù, ¿te

rá ßbê da za ga beñhù ßbù de gueßâ?
2� �Nußbù Ajuâ xa mâhmâ gue ra Abrá
ya hinte ma tsßoqui mi tu por yá hoga
ßbêfi mi øtße, nußbû nußà xa zahmâ xa
ßñetsßi. Pe hina, himbi za bi ßñetsßi ja
rá thandi Ajuâ.
3� �Ngueßâ ra Mâca Tßofo enga njaua:
“Ra Abrá bi gamfri gue mi ma da
hñâni núßâ bi ñâßtuabi Ajuâ, hangue
Ajuâ bi mâ gue ra Abrá ya hinte ma
tsßoqui mi tu.”

4� �Nußbù ßnara jâßi øtßa ßnara ßbêfi, nurá
thâhâ da tßumbi hingui tßumtho co ra
hñojâßi; tßumbabi ngueßâ xa mpêfi ne
thupi.
5� �Pe nura jâßi toßo camfri Ajuâ ne
camfri gue hingue po yá hoga ßbêfi da
za da mâ Ajuâ gue ya hinte ma tsßoqui
tu, nura jâßißâ, Ajuâ da mâ gue ya
hinte tu ngueßâ bi gamfrißâ.
6� �Nehe ra Davi xicjù gue Ajuâ mânga
nuna noyanâ dega jâpi. Nußà ena gue
Ajuâ mâ gue ßnara jâßi ya hinte ma
tsßoqui tu nsinque da ßyùßtua nguênda
de yá ßbêfi.
7� �Ra Davi bi ßyofo njaua:

Njâpi ndunthi núßâ toßo xra
pumba yá tsßoqui.

8 Hâhâ, njâpi ndunthi núßâ
hingui mâ Ajuâ te xa ßyøtße.

9� �Xi nuna ra noya dega jâpi
mânga Ajuâ, ¿ha gue mâ pa gatho ya
jâßi, o hønsê pa núßù pêßtsa ra seña de
ra cohi bi gohi Ajuâ co ya xodyo?
Hina, nußà mâ pa gatho. Dí pâdihù
gue Ajuâ bi mâ gue ya hinte ma
tsßoqui mi tu ra Abrá ngueßâ bi
gamfrißâ.
10� �¿Ha gue ra Abrá mi pêßtsa ra seña ja
rá ndoßyo nura oraßâ o hina? Hina,
himi pêßtsta núßâ ra señaßâ, mi ßbùtho
njabù.
11� �Nura seña de ra cohi bi thußtsua ja
rá ndoßyo pe asta ßmêfa; y nura señaßâ
gueßâ ngu ßnara seyo bi hñußtsuabi
Ajuâ pa da fâdi gue ri muui núßâ xqui
mâñßâ gue ra Abrá hinte ma tsßoqui mi
tu ngueßâ bi gamfri. Ajuâ bi mâ gue ra
Abrá ya hinte mi tu ante da thußtsuabi
nura seña, y njabù ra Abrá bi ndada
de gatho núßù toßo camfri masque nußû
hinxa mêßtsa núßâ ra seña, pa njabù
neheßù Ajuâ bi mâ gue ya hinte tußù.
12� �Nehe ra Abrá bi ndada de ya jâßi
toßo pêßtsa ra seña de ra cohi ne
camfri, núßù toßo hingue hønsê pêßtsa
ra seña pe nehe tênba rá jamfri ma
dadahù ra Abrá núßâ toßo bi gamfri
ante da thußtsua ra seña.

Nujù ga hâñhù ra hñâßti
núßbù ga camfrihù

13� �Ajuâ bi ñâßtua ra Abrá da
umbabi ra ximhai ngu ßnara tsogui pa
gueßâ ne pa yá jâßi ßmêfa de gueßâ. Bi
ñâßtuabi pe hingue ngueßâ xqui ßyøta
ra ndâxjua ley; nußà bi ñâßtuabi njabù
ngueßâ mi camfri ne ya hinte ma
tsßoqui mi tu.
14� � ßBù núßù toßo ri dêna ra ndâxjua ley
da gohui núßâ ra tsogui, nußbû ra
jamfri da bøni gue hinte ri muui, ne
núßâ ra hñâßtißâ ma da njabùtho.
15� �Pe ra ley ri japi da hnequi rá cuê
Ajuâ ngueßâ dyá tsßoßyødehù, pe ßbù
di otho ßnara ley, nußbû ¿hanja gra
tsßoßyødehù?

16� �Hangue nura hñâßti de ra tsogui
ja pa núßù toßo camfri, pa njabù Ajuâ
da za da unga ra tsogui po rá hñojâßi.
Ma dra tßumbi pa gatho yá jâßi ra
Abrá, hingue hønsê pa núßù toßo bi
nte ja ra ley nepù bi gamfri, pe nehe
pa núßù toßo hinxa te ja ra ley ne bi
gamfri ngu bi gamfri ra Abrá núßâ
toßo go ra dada de gathoguihù nújù
dyá gamfrihù.
17� �Ngu mânga ja ra Mâca Tßofo gue
Ajuâ bi xipa ra Abrá ne bi ßñembi: “Stá
huxßaßi pa gui ndada de ndunthi ya
hnini.” Hangue ja rá thandi Ajuâ ra
Abrá bi ndada de gatho núßù toßo
camfri. Y nußà mi camfri gue Ajuâ tsa
da japi da yopa nte núßù xa du, y ri
manda núßâ hingui ßbùitho, pa gueßâ ja
ra uênda ya ßbùi.

18� �Ne masque ngu xmá hñei, pe ra
Abrá mi camfri gue da zøhø núßâ
xqui xipabi Ajuâ ne bi sigui bi døßmi.
Hangue njabù nußà bi ndada de
ndunthi ya hnini ngu núßâ xqui
xipabi Ajuâ ne bi ßñembabi: “Ma da
ndunthi ri bâtsi da ßmùi.”
19� �Ra Abrá xi mi ja rá jamfri gue da
mêßtsa ßnará tßù. Nußà himi jamasu ua
ya mrá dâqußei, masque mi ma da
gotßa ßna nthebe njêya. Nixi himi

jamasu gue ra Sara nurá ßbêhñâßâ ya
mrá dâqußei nehe ne hinxqui mêßtsa ni
ßnara bâtsi.
20� �Pe de núßâ xqui hñâßtuabi ni tsßù
himbi ßbê rá jamfri, nußà maßna bi nja
rá jamfri, ne bi nsunda Ajuâ.
21� �Ngueßâ mi pâdi xá hño gue Ajuâ mi
ja rá tsßêdi pa da ßyøtße ngu núßâ xqui
ñâßtui.
22� �Hangue por gueßâ Ajuâ bi mâ gue ya
hinte ma tsßoqui mi tu ra Abrá, ngueßâ
ra Abrá bi gamfrißâ.

23� �Pe nuya noya núßù ena gue
Ajuâ bi mâ gue ya hinte ma tsßoqui
mi tu ra Abrá, himbi tßofo hønsê pa
ra Abrá;
24� �bi tßofo pa guecaguihù nehe, ngueßâ
Ajuâ mâ mahyêgui de guecjù nújù dí
camfrihùßâ. Dí camfrihù gue nußà
pêßtsa ra tsßêdi pa bi ßyøtße bi yopa nte
ma zi Hmuhù ra Jesucristo.
25� �Nußà bri da pa bi du po rá ngue ma
tsßoquihù, ne bi tßøtße pa bi yopa nte pa
bi tßudi gue ya hinte ma tsßoqui dí tuhù.,45

Ya hño núßù pêßtsa ra gamfri ngueßâ
Ajuâ xa mâ gue ya hinte ma tsßoqui tu

5 � 1� �Nubyá Ajuâ xa mâ gue ya hinte
ma tsßoqui dí tuhù ngueßâ stá

camfrihùßâ, hangue ya dí ßbùhù te rá
entho con gueßâ por ma Zidadahù ra
Jesucristo.
2� �Nehe ngueßâ dá camfrihù ma zi
Hmuhù ra Jesucristo, hangue ya stá
jonihù co Ajuâ ra Dada ne stá
tsùtuahù rá hñojâßißâ. Y nubyá ya dí
ßbùhù ja núßâ ra hñojâßißâ, ne dí
tøßmhù co ndunthi ra johya núßâ ra pa
ga ßbùhù ja rá nsunda Ajuâ.
3� �Y hingue hønsê dí johyahù por gueßâ,
nehe rí ßñepi ga johyahù ora dí thohù
ya tsßothogui, ngueßâ dí pâdihù gue ya
tsßothogui ri jacjù ga zêdihù.
4� �Y nußbù ga zêdihù, ga pøñhù ßradyá
hoga gamfrihù, y por guehna maßna
da ndângui ma nthøßmatehù.
5� �Y nuna nthøßmatenâ hinda ma da
njabùtho nepù ga ßbê ma tsahù, ngueßâ

ra Mâca Ndâhi núßâ xa tßacaguihù xa
ßñutcahù xá hño gue Ajuâ mâcaguihù.

6� �Dí pâhù gue Ajuâ mâcaguihù,
ngueßâ ja núßâ ra pa xqui benißâ, bá
pêhna ma zi Hmuhù ra Jesucristo pa
bi du po rá nguecjù nújù ndyá
dâditsßoquihù, ngueßâ nujù otho ma
tsßêdihù pa ga mpøhøsêhù.
7� �Xi xá hñei to da ne da du po rá ngue
ßnará miqußeiui núßâ di øthmâ xá hño,
pe ja ra ora da za ßna da rezga da du
po rá ngue ßnara hojâßi.
8� �Pe Ajuâ xa ßñutcaguihù tengu rá
ndângui rá hmâte núßâ pêscahù,
ngueßâ masque ßnandyá dâditsßoquihù,
pe bá pêhna ma zi Hmuhù ra
Jesucristo pa bi du po rá nguecjù.
9� �Y núbya ya gue nußà bi du pa bi
ñângaguihù co rá mâca ji, ne ya hinte
ma tsßoqui dí tuhù, nußbû nubyá go dí
tøßmhù gue nußà da ñângaguihù de rá
cuê Ajuâ sta ßñepù.
10� �Nujù ndí ncontrahù co Ajuâ, pe nubyá
dí màdihù con gueßâ po rá du rá mâca
Tßù. Y núbya stá màdihù con gueßâ, dí
pâdihù gue ma ga mpøhøhù po rá teßâ.
11� �Pe hingue hønsêßâ, nehe nujù dí
johyahù ndunthi ngueßâ dí ßbùhù xá
hño co Ajuâ por núßâ bi ßyøtße ma zi
Hmuhù ra Jesucristo, ngueßâ por núßâ
bi ßyøtßeßâ ya stá màdihù co Ajuâ.

Núßâ bi ßyøtcahù ra Adá y núßâ bi
ßyøtßa ra Zidada Jesucristo

pa guecjù

12� �Hangue nu mi yùtßa ra tsßoqui
gatho ja ra meximhai, bi yùtßi po
núßâ bi ßyøtßa ßnara ßñøhø, y go gueßâ
numa mùdi dadahù. Nehe po rá
ntsßoßyødeßâ ra du bi yùtßi ja gatho ya
jâßi, ngueßâ xa tßøtßa ra uênda gue
gatho bi ßyøtßa ra tsßoqui.
13� �Hangue ante da thuxa ra ley ya mi
ja ra tsßoqui ja ra ximhai, pe núßù ya
tsßoqui bi tßøtße himbi thânga nguênda
ngueßâ hinxqui thusta ra ley, ngueßâ
hingui tsa da thânga nguênda ya
tsßoqui nu habù otho ni ßnara ley.

14� �Pe madi njabù, ra du bi ntâte ja ya
jâßi desde ra Adá asta ra Moise,
masque núßù ya jâßißù himbi ßyøtßa ngu
núßâ ra ntsßoßyøde bi ßyøtßa ra Adá.
Nura Adá po núßâ bi ßyøtßasê hangue bi
nja ra du pa gathoguihù; njabù nehe
bi ßñehe ra Zidada Jesucristo bi
ßyøtßasê pa bi nja ra te pa nzântho.

15� �Pe núßâ ra tsßoqui bi ßyøtßa ra
Adá hinga ra dângui ngu núßâ ra
ßbaha bi unga Ajuâ dega hñojâßi. Po
rá ngue rá tsßoqui ßnadra ßñøhø bi nja
ra du pa gatho, pe Ajuâ po rá hñojâßi
bá pêhna ßnadra ßñøhø nehe pa da
unga ra te pa nzântho ngu ßnara
ßbaha pa gatho ya jâßi po rá hñojâßi
núßâ ßnadra ßñøhø. Y nura ßñøhøßâ go
gueßâ ma Zidadahù ra Jesucristo.
16� �Ra tsßoqui dí tuhù por núßâ bi ßyøtßa
ßnada ra jâßi hinga ra dângui ngu núßâ
ra ßbaha xa tßacjù. Ajuâ bi hñâßmba
nguênda de núßâ ßnadra tsßoqui, ne bi
ßyêßmba ra du pa gatho ya jâßi; pe
ßmêfa Ajuâ po rá hñojâßi bi unga nura
ßbahaßâ masque ya jâßi xi xqui ßyøthmâ
ndunthi ya tsßoqui, pe Ajuâ bi mâ gue
ya hinte ma tsßoqui mi tu.
17� �Ya gue bi ntâte ra du po núßâ ra
tsßoqui bi ßyøtßa ßnada ra ßñøhø, pe
nubyá núßù toßo xa hñâni núßâ ra ßbaha
xa unda Ajuâ po rá hñojâßi y xa hñâni
nura noya gue nußû ya hinte ma
tsßoqui tu, nußû ma go da ndâßù ja núßâ
ra te xa ßñepù po rá ngue núßâ bi ßyøtßa
ßnada ra ßñøhø, y nura ßñøhøßâ go
gueßâ ma zi Hmuhù ra Jesucristo.

18� �Hangue por núßâ ra tsßoqui bi
ßyøtßa ßnada ra ßñøhø, Ajuâ bi ßyêßmba
ra du pa gatho ya jâßi, y nehe por núßâ
ra hoga ßbêfi bi ßyøtßa ßnada ra ßñøhø,
Ajuâ ena pa gatho ya jâßi gue ya hinte
ma tsßoqui tußù ne umbabißù ra te.
19� �Po ßnara tsßoßyøde gá ßñøhø, bi japi
bi ntsßoqui gatho ya meximhai, njabù
nehe po ßnara hogaßyøde, ndunthi da
tßembi gue ya hinte ma tsßoqui tu.

20� �Pe ßmêfa bi nja ra ley pa maßna
bi ndunthi ya ntsßoßyøde. Y masque

xa ndunthi ya ntsßoßyøde, maßna xa
ndângui rá hñojâßi Ajuâ.
21� �Masque ra tsßoqui xi bi ntâtehmâ
ngueßâ bi nja ra du, pe maßna bi ntâte
rá hñojâßi Ajuâ, ngueßâ po rá hñojâßißâ
nußà mâ gue nujù ya hinte ma tsßoqui
dí tuhù, ne xa ßracaguihù ra te pa
nzântho po ma Zidadahù ra Jesucristo.,56

Nújù stá ßueguehù de ra tsßoqui rí
ßñepi ga ßbùhù ßnara ßraßyo te co

ra zi Hmu Jesucristo

6 � 1� �Xibya, ¿te ga mâñhù? ¿Ha gue ga
sigui ga øthù ya tsßoqui pa maßna

da ndângui rá hñojâßi Ajuâ pa guecjù?
2� � ¡Hina! ¡Hinda za ga beñhù njabù!
Nujù maßmêtßo ndí ohù ja rá ßyê ra
tsßoqui, pe nubyá ya stá pøñhù, ya
hindí ohù ja rá ßyê, ja ra uênda ya stá
tuhù. Nußbû ¿hanja da za ga sigui ga
øthù ya tsßoqui?
3� �¿Ha gue hinguí pâdihù gue nújù stá
nxistehehù stá ßnathohù co ma zi Hmuhù
ra Jesucristo, ne nura ora dá nxistehehù
ja ra uênda dá tuhù con gueßâ?
4� �Nehe núßâ ra ora dá nxistehehù, ja ra
uênda dá ntßaguihù ngu bi ntßaguißâ
ngu ßñena stí tuhù nehe, pa ngu bi
yopa nteßâ de ja ra du po rá mâca
tsßêdi Ajuâ rá Dada, njabù necaguihù
stá yopa ntehù maßraßyo pa ga ßbùhù
ßnara ßraßyo ßmùi.

5� �Ngueßâ nußbù stá ßnathohù con
gueßâ ngueßâ ja ra uênda stá tuhù ngu
bi dußâ, nußbû ma ga ßbùhù ßnara
ßraßyo ßmùi ngu gra ßmùßâ, ngueßâ ja
ra uênda dá yopa ntehù ngu bi yopa
nteßâ de ja ra du.
6� �Dí pâdihù gue ma ndâxjua ßmùihù bi
mpontßi mahyêgui con gueßâ, pa gue
numa ndâxjua ßmùihù núßâ mi pêpa ra
tsßoqui, ngu ya xra huati pa ya hinga
ßmêgohù de ra tsßoqui.
7� �Ngueßâ nußâ tóßo ya xa du, ya hingui
o ja rá ßyê ra tsßoqui.
8� � ßBù stá tuhù mahyêgui co ma zi
Hmuhù ra Jesucristo, dí camfrihù gue
ga ßbùhù con gueßâ.

9� �Ngueßâ dí pâhù gue ma zi Hmuhù
toßo bi yopa nte de ja ya du, ya hingui
pêßtsi te da yopa dußâ, ne ra du hinda
ma da yopa ntâte de gueßâ.
10� �Ngueßâ nu mi dußâ, bi du ßnaßquitho
pa bi gutca gatho ma tsßoquihù, y ya
hingui pêßtsi te da nu co ra tsßoqui. Y
nubyá nußà bi yopa nte y ßbùi pa rá
nsunda Ajuâ.
11� �Njabù necjù ga øthù ra uênda gue
ya stá tuhù ne ya hindí pêßtshù te ga
nuhù co ra tsßoqui, ne ya dí ßbùhù pa
rá nsunda Ajuâ ngueßâ dí ßnathohù co
ma zi Hmuhù ra Jesucristo.

12� �Hangue ya oxqui hophù ra
tsßoqui da sigui da manda ja ri
ndoßyohù núßù ma da du. Oxqui
hophù da jaßahù gui ßyøthù núßâ go
da ne ri ndoßyohù.
13� �Oxqui sigui gui pêphù ra tsßoqui
núßâ jaßahù gui ßyøthù núßâ hingui ho.
Nußâ gui ßyøthù, daphù ri tehù ja rá ßyê
Ajuâ pa gui ßyøßtuahù rá pahaßâ,
ngueßâ nußahù ja ra uênda ya xcá tuhù
de ra tsßoqui ne xcá yopa ntehù
maßraßyo. Hangue daphù ri ndoßyohù
ne ri tsßêdihù Ajuâ pa gui pêphù rá
ßbêfißâ.
14� �Ngueßâ nura tsßoqui ya hinda ma da
ndâ de guecjù, ngueßâ ya hindí ßbùhù
ja rá hmanda ra ndâxjua ley, nubyá dí
ßbùhù ja rá hñojâßi Ajuâ.

Nújù ndí ohù ja rá ßyê ra tsßoqui,
¿pa te ga yopa penjùni?

15� �Ndeßbù, ¿ha gue ga øthù ya
tsßoqui ngueßâ dí ßbùhù ja rá hñojâßi
Ajuâ ne ya hindí ßbùhù ja rá hmanda
ra ndâxjua ley? ¡Hina! ¡Hinda za ga
beñhù njabù!
16� �Dí pâdihù gue dyá ßbêgohù de núßâ
toßo dí øtehù. Nußbù guí øtehù ra
tsßoqui go rá ßbêgoßihùßâ ne go gueßâ da
jaßahù gui ßmêdihù. Ha nußbù guí øthù
Ajuâ go rá ßbêgoßihùßâ y nußà da ßyøtße
pa gui ßbùhù xá hño ja rá thandißâ.
17� �Pe jamâdi Ajuâ gue masque gá
ßmêgohù de ra tsßoqui, pe nubyá ya

xcá ndahù pa gui ßyøtehù con gatho ri
mùihù ra ntßutuate xa tßußtßahù.
18� �Ajuâ bi zinßahù de rá ßyê ra tsßoqui
núßâ nguí pêphù, pa go gui pêphùßâ ne
gui ßyøthù xá hño ngu ri hoßâ.
19� �Núna dí xißahù, dí hêcßahù ngu ya
ßbêgo pa da zo ri mfenihù. Njabù ngu
xcá ndahù pa gá ßmêgohù ja ra tsßoqui
ne nguí ntsßoßyødehù, njabùtho nehe
ndahù ja rá ßyê Ajuâ pa gui ßyøthù
núßâ xá hño, ne gui ßbùhù xá ntßaxi.

20� �Nguetho núßbù nguí ßmêgohù
ja ra tsßoqui, himi tsa gui ßyøthù
núßâ xá hño.
21� �¿Te ma thâhâ gá hâñhù de núßù ya
tßøtße xmá ntsßo nguí øthù? Ha nubyá
grí ntsahù de gueßù. Ngueßâ núßâ ra
thâhâ ri uni núßù ya tßøtße xá ntsßo, go
gueßâ ra du.
22� �Pe nubyá ya hingyá ßbêgohù de ra
tsßoqui, ya gyá ßbêgohù de Ajuâ, hangue
ya xcá hâñhù ßnara dânga thâhâ, y nura
thâhâßâ go gueßâ gui ßbùhù xá ntßaxi y rá
ngâtsßi ßnara te pa nzântho.
23� �Nguetho nurá njutßi ra tsßoqui go
gueßâ ra du, pe nurá ßbaha Ajuâ go
gueßâ ßnara te pa nzântho núßâ da
ßracjù ngueßâ drí ßnathohù co ma
Zidadahù ra Jesucristo.,67

Dí ßbùhù co ra Zidada, hingue
dí ßbùhù ja ra ndâxjua ley

7 � 1� �Zi cuhù, nußahù guí pâdihù ya
ley, gue mientra ra jâßi te, pêßtsi

da ßyøtße ngu mânga ra ley, pe ßbù da
du, ya hina.
2� �Nja ngu ßnara ßbêhñâ ra medinthâti,
mientra te rá dâme pêßtsi da ßyøtße
núßâ mânga ra ley dega nthâti, pe
nußbù ya xa du rá dâme, nura ßbêhñâßâ
ya hingui ßbùi ja nura leyßâ.
3� �Pe nußbù te rá dâme, ne da mêui
maßna ra ßñøhø, nura ßbêhñâßâ da
thußmbabi ra zinga medinthâti; pe
nußbù xa du rá dâme, nura ßbêhñâßâ ya
hingui ßbùi ja nura leyßâ, ne hinda ma
da thußmbabi ra zinga medinthâti
masque da nthâtui maßna ra ßñøhø.

4� �Njabù necaguihù ndí ßbùhùhmâ
ja rá hmanda ra ndâxjua ley. Pe
nubyá ja ra uênda stá tuhù mahyêgui
co ra Zidada Jesucristo nu mi dußâ,
ne ya hindí ßbùhù ja nura leyßâ. Dá
njahù ngu núßâ ra ßbêhñâ bi du rá
dâme ne bi nthâtui maßna, ngueßâ
nujù ya hindí ßbùhù ja ra ndâxjua
ley, ngueßâ ya dá ßnathohù co ra
Zidada Jesucristo núßâ toßo bi yopa
nte de ra du. Y stá njahùbù pa da za
ga øthù ya hoga ßbêfi pa rá nsunda
Ajuâ.
5� �Ngueßâ núßbù ndí ßbùhù ja ma
ndâxjua ßmùihù xá ntsßo, nura ley
maßna bi nupca ma mfenihù pa dá
øthù núßù ya tsßoncßatßi ndí pêßtshù, y
nußû mri mpêfi ja gatho ma ndoßyohù
pa dá øthù ya tsßoqui ne pa xa
zixcahmâhù ja ra du.
6� �Pe nubyá ja ra uênda stá tuhù de ja
ra ndâxjua ley, ngueßâ ya hindí ßbùhù
ja rá hmanda núßâ ra leyßâ. Ya hindí
ohù ja rá ßyê ra ley, hangue nubyá da
za ga pêphù Ajuâ co ßnara ßraßyo mfeni
núßâ bi ßracjù ra Mâca Ndâhi, ne
hingue ngu maßmêtßo núßbù ndí ßbùhù
ja rá hmanda ra ndâxjua ley ne ndí
pêphù ngu núßâ xqui tßofo.

Ra tsßoqui núßâ dí hâhù

7� �¿Te ga beñhùbya? ¿Ha gue ra
ndâxjua ley tu ra thai de ra tsßoqui?
¡Hina! ¡Hinda za! Ngueßâ go gueßâ bi
ßñutcagui te rá ßbêßâ ya tsßoqui.
Ngueßâ hinduí pâdi hmâhâ ua ra
tsßoqui pa dra hyøcua núßâ te pêßtsi
maßna. Dá pâdi asta nu mi ßñengagui
ra ley: “Oxqui hyøca núßâ hinga ri
mêti.”
8� �Pe nu ndá øde nura hmandaßâ, nuya
tsßoncßatßi bi mpêfi ja ma ndoßyo pa dá
hyøque ndunthi ya tßøtße, y njabù dá
tu ra tsßoqui ngueßâ hindá øtße ngu
núßâ mânga ra ley, ngueßâ nsi ra ley
hingui tsa to da du ra tsßoqui.
9� �Maßmêtßo hinduí pâhmâ ra ley, y ndí
beni gue nduí ßbùi xá hño ja rá thandi

Ajuâ. Pe nu ndá pâdi ra ley, gueßbù dá
pâdi tengu rá ndângui ra thai ndí tu,
ha nura tsßoqui maßna bi nja rá tsßêdi
pa bi cacagui ga pêpi.
10� �Njabù ra ley núßâ ñâßtui ra te pa
nzântho pa toßo da cumplibi, bi ßñutcagui
gue ya dí nehi ra ßñu pa ja ra du.
11� �Ngueßâ ra tsßoqui mi cacagui ga øtßa
núßâ mi hâgahmâ ra ley pa hinga øtße,
hangue ra ley bi condenagui ga tu po
rá ngue ra tsßoqui.

12� �Hangue ra mâca ley xá ntßaxi y
núßâ ri mandaßâ go gueßâ xá ntßaxi ne
xá hño y øtßa ra hoga tsßùtbi.
13� �Nußbû, ¿ha gue núßâ ra hoga ley go
gueßâ bi ßyøtca ßnara ßñù pa xa zixca
ja ra du? ¡Hina! ¡Hinga beñhù njabù!
Ngueßâ nuya tsßoqui stá øtße go gueßù
bi ßyøtcagui nura ßñù pa xa zixcahmâ
ja ra du. Y njabù xa fâdi que nura
tsßoqui xi ra cate, ngueßâ por núßâ
ra hoga ley, ra tsßoqui bi jaqui dá
ßmêdihmâ. Hangue po ra ley bi
hnequi gue ra tsßoqui ntsßêdi xá ntsßo.

14� �Dí pâdihù gue ra ley bá ehe de
mahetsßi. Pe nugui drá jâßi dega
ximhai, ne dí o ja rá ßyê ra tsßoqui,
hangue otho ma tsßêdi pa ga øtßa ngu
núßâ ri manda ra ley.
15� �Nugui hindí pâdi núßâ dí pêfi,
ngueßâ hingo xi ma paha núßâ dí pêfi,
pe núßù ya ßbêfi dí ùtsa xcá thâmfri ya
dá øtße.
16� �Y nußbù dí øtße núßâ hingui ho ne
hingo ma pahaga, nußbû numa pahaga
ri nthê ngu mânga ra ley, ngueßâ ra ley
mâ gue hinxá hño núßâ dá øtße,
hangue dí handi gue ra ley xá hño.
17� �Hangue njabù hingo de guecsê dí
pêfi nuya tßøtße. Nuya tsßoncßatßi dí
pêßtsi ja ma ndoßyo, go gueßù ri jaqui
dí øtßa njabù.
18� �Y nugui dí pâdi gue hinte ma tßøtße
xá hño dí øtße ja ma ndâxjua ßmùi,
ngueßâ ga nehmâ ga øtße núßâ xá hño
pe hingui tsa ga øtße.
19� �Nguetho nura hño dí ne ga øtße,
hindí øtße, pe núßâ xá ntsßo ne núßâ

hingo ma paha pa ga øtße, nußà go
gueßâ dí øtße.
20� �Pe nußbù nugui ga øtße núßâ hingo dí
ne, nußbû hâ, hingo dí pêfi nura ßbêfißâ,
nuya tsßoncßatßi dí pêßtsa ja ma ndoßyo
go gueßù ri jaqui dí øtßa njabù.

21� �Hangue dí pâdi gue nzântho ri
ndâ ßnara tsßêdi ja ma ndoßyo, y ri
mpêfi njaua: ßbù dí ne ga øtßa núßâ xá
hño, hingui tsa ngueßâ nzântho go dí
øtßa núßâ hingui ho.
22� �Ngueßâ nugui de ja ma mfeni dí ho
rá ley Ajuâ,
23� �pe ja ßnara tsßêdi maßnaßño núßâ ri
ndâ ja ma ndoßyo. Nura tsßêdißâ ri
ntuncui ma paha, ne nzântho jaqui ga
øtßa ya tsßoqui pa maßna rí dâtcßaguißâ.

24� � ¡Huecategui! Xibya, ¿to da
ñângagui de nuna tsßêdi ri ndâ ja ma
ndoßyo núßâ tsixcagui pa ja ra du?
25� �Jamâdi Ajuâ gue ya bi ñângaguißâ
po ra Zidada Jesucristo. Guehna núßâ
dí mâ: nugui de ma paha dí ne ga
pêpabi rá ley Ajuâ, pe rá tsßêdi ra
tsßoqui ri ndâ ja ma ndoßyo.,78

Ra te núßâ ja po rá tsßêdi
ra Mâca Ndâhi

8 � 1� �Nubyá, Ajuâ ya hinda ma da
condenaguihù ni ßna de guecjù

nújù drí ßnathohù co ra Zidada
Jesucristo ne dí ßyohù ngu núßâ
utcahù ra Mâca Ndâhi, y ya hindí
øßtuahù rá paha ma ndoßyohù.
2� �Ngueßâ Ajuâ xa ñângaguihù de rá
tsßêdi ra tsßoqui núßâ mi tsixcahù ja ra
du, y nubyá ra Mâca Ndâhi go gueßâ ri
mandaguihù ne tsixcahù ja ra ßraßyo te
ngueßâ drí ßnathohù co ra Zidada
Jesucristo.
3� �Ra ndâxjua ley mi xicjù ndunthi ya
ßbêfi pa stá øthù hmâhâ, pe himbi za
bi maxcahù pa stá øthù ngueßâ ndí
øßtuahù rá paha ma ndoßyohù. Pe Ajuâ
hâ, xa maxcahù ngueßâ bá pêhna rá
Tßù, bi ßñe bi njâßi ngu nújù dyá
ßyøtßatsßoquihù pa bi za bi unga rá
mâca ndoßyo po ma tsßoquihù, y njabù

RA ROMANU 7, 8 268

Ajuâ bi hñâcua rá tsßêdi ra tsßoqui pa
hinda sigui da ndâ ja ma ndoßyohù.
4� �Ajuâ bi ßyøtßa njabù pa da za ga øthù
ya hoga ßbêfi ngu ri manda ra ndâxjua
ley, ngueßâ nubyá go dí øthù ngu núßâ
rá paha ra Mâca Ndâhi, y ya hindí
øthù núßâ go rá paha ma ndoßyohù.

5� �Ne dí pâdihù nußâ tóßo øßtua rá
paha rá ndoßyo, hønsê oda rá mfeni
núßâ go da ne rá ndoßyo, pe nußâ tóßo
øßtua rá paha ra Mâca Ndâhi, nußà
hâ, oda rá mfeni hanja da ßyøßtua
núßâ ri ho ra Mâca Ndâhi.
6� �Nguetho nußâ tóßo hønsê oda rá mfeni
ra ndâxjua ßmùi go gueßâ ma da ßmêdi.
Pe nuto oda rá mfeni da ßyøtße ngu núßâ
ri ho ra Mâca Ndâhi, nußà pêßtsa ra te
nzântho ne ßbùi te rá ßñentho.
7� �Nguetho nußâ tóßo oda rá mfeni ra
ndâxjua ßmùi, go gueßâ ri ncontraui
Ajuâ, nguetho hingui øte rá ley Ajuâ
ha nixi hinda za da ßyøtße.
8� �Nußâ tóßo øßtua rá paha rá ndoßyo,
hingui tsa da ßyøtße ngu núßâ ri ho
Ajuâ.

9� �Pe nußahù ya xcá tsohùbù nuri
ndâxjua ßmùihù, ne ya hinguí
øßtuahù rá paha ri ndoßyohù. Nubyá
guí øßtuahù rá paha ra Mâca Ndâhi
ngueßâ nußà ßbùi ja ri corasohù. Y
nußâ tóßo hingui pêßtsa ra Mâca Ndâhi
núßâ bá pêhna ra Zidada Jesucristo,
nura jâßißâ hingo rá mêti ra Zidada
Jesucristo.
10� �Pe ßbù ra Zidada Jesucristo ßbùi ja ri
corasohù, masque ri ndoßyohù xa
tßêßmbi da du po rá ngue ra tsßoqui, pe
nuri ndâhihù ma da ßmùi pa nzântho
ngueßâ ya hinte ma tsßoqui guí tuhù.
11� �Ajuâ toßo bi japi bi yopa nte ra
Zidada Jesucristo, go gueßâ ma da japi
da yopa nte ri ndoßyohù nehe ngueßâ
ra Mâca Ndâhi ßbùi ja ri corasohù.
Núßâ ri ndoßyohù xa du, Ajuâ ma da
japi da yopa nte po ra Mâca Ndâhi
núßâ ßbùi ja ri corasohù.

12� �Hangue ringueßâ zi cuhù, hinga
mahyoni ga øßtuabihù rá paha ma

ndoßyohù ngueßâ ya hindí ßbùhù ja rá
hmandaßâ.
13� � ßBù go gui øßtuahù rá paha ri
ndoßyohù, nußbû ma gui tuhù. Pe
nußbù co rá tsßêdi ra Mâca Ndâhi gui
hñâcjù ya tsßotßøtße de ri ndoßyohù,
nußbû hingui ma gui tuhù.

14� �Nguetho gatho núßù toßo øtße
ngu núßâ utuabi ra Mâca Ndâhi, go
gueßù yá bâtsi Ajuâ.
15� �Nura Mâca Ndâhi bi tßacjù pa ya
hinga ßmêgohù ja ra tsßoqui, hangue
njabù ya hinga yopa ntsuhù. Nura
Mâca Ndâhi bi tßacjù go gueßâ bi ßyøtße
pa dyá bâtsiguihù Ajuâ. Hangue po rá
tsßêdi ra Mâca Ndâhi dí emfù Ajuâ:
“¡Ma hmâca Dadaßihe!”
16� �Nguetho ra Mâca Ndâhi gueßâ
damajuâni ja ma ndâhihù gue yá
bâtsiguihù Ajuâ.
17� �Y dí pâhù gue nuya bâtsi gatho núßâ
te pêßtsa yá dada go yá mêti nehe.
Hangue necjù nehe ma mêtihù núßâ te
pêßtsa Ajuâ, y mahyêgui co ra Zidada
Jesucristo ma ga hâñhù núßâ ma da
ßracjù Ajuâ ngu ßnara tsogui, pe
mahyoni ga tsêthù ya thogui ngu bi
zêta ra Zidada Jesu, pa nehe da za ga
ßbùhù ja rá nsunda con gueßâ.

18� �Dí pâdi gue nuya tsßothogui
dí thohù nuya pabya ni tsßù ri
nhyêcuaui rá ndângui de núßâ
ra nsunda ma ga hanthù ßmêfa.
19� �Gatho núßâ xa hyoca Ajuâ, ja ra
uênda ngu tøbgahù co ndunthi ra
johya nu xcrá hnequihù ja rá nsunda
Ajuâ nújù yá bâtsiguihùßâ.
20� �Gatho núßâ te xa hyoca Ajuâ xmá
hñohmâ pe ßmêfa bi tsßoqui. Pe hingo
de yá pahasêhêßù, go rá paha Ajuâ pa
bi njabù, pe nußà bi ßyêßmbi gue da
yopa hogui ßmêfa.
21� �Y nura paßâ ma da uadi yá nzabi de
gatho núßâ te xa hyoca Ajuâ, ngueßâ
ma da yopa hogui maßraßyo. Hangue
gatho nuya tßøtße ja, ya hinda ma
da ßyo ja rá ßyê ra tsßoqui nu sta
zixcaguihù Ajuâ de nuna ra tsßoximhai

pa grá ßbùhù ja rá nsunda nújù yá
bâtsiguihùßâ.
22� �Dí pâhù gue gatho núßâ bi hyoca
Ajuâ, astabya ri sufri ngu ri sufri ßnara
ßbêhñâ ma da ßmù rá zi bâtsi, pe nu sta
thogui yá ùguißâ, ma da haxamahai.
23� �Y hingue hønsê núßù ya tßøtße bi
hyoca Ajuâ, necjù nehe drí tsahù ya
ùgui, ne dí gâßtsihù, pe Ajuâ xa ßracjù
ra Mâca Ndâhi ngu ßnara seña de
ra johya ma ga pêßtshù, hangue dí
tøßmhù gue nu xcrá ßbùhù ja rá nsunda
Ajuâ ma da ßñudiguihù gue yá
bâtsiguihùßâ co ma ndoßyohù strá
nsunda nsi ra nzabi ni ra ùgui.
24� �Nu ndá mpøhøhù bi tßacjù ra
nthøßmate gue ma ga ßbùhù habù xá
nsunda. Pe nußbù ya dí hanthù núßâ xa
sicjù ga tøßmhù, nußbû ya hinga mahyoni
ga ndøßmhù ngueßâ ya dí hanthù.
25� �Pe nußbù dí tøßmhù núßâ hindí
handathohù, nußbû pêßtsi te ga tøßmhù
asta hinga hanthù.

26� �Nehe ra Mâca Ndâhi ßbùi pa da
maxcahù, ngueßâ de guecsêguihù
otho ma tsßêdihù pa ga tsêthù. Ngueßâ
nujû hindí pâhù te ga aphù Ajuâ nixi
hanja ga ñâhù con gueßâ. Pe ra Mâca
Ndâhi ri jacjù ga ngâßtsihù masque
hinda za ga mâñhù te ga mâñhù,
nußbû ra Mâca Ndâhi ri bântebi Ajuâ
por guecjù.
27� �Y Ajuâ núßâ pâtca ma mfenihù, pâdi
núßâ adi ra Mâca Ndâhi ngueßâ adi ngu
núßâ rá mâca paha Ajuâ y ri bântebi
Ajuâ pa yá gamfrißâ.

Ma ga ntâtehù co rá mfatsßi Ajuâ

28� �Nújù xa zoncaguihù Ajuâ ngu
núßâ xqui beni mayaßbù, ne dí
mâdihùßâ, dí pâdihù gue nußà ri
supca ma tehù pa gatho núßâ da
ßñepcaguihù go pa ma hñohù.
29� �Ngueßâ Ajuâ ya mi pâcaguihù desde
ra mùdi, hangue nußà bi huancahù ne
bi hñuxcahù pa ga ßbùhù ngu gra ßmù
rá Tßù, pa njabù nura Tßùßâ dra cu
madâ de gathoguihù dyá cuhù.

30� �Nujû bi hñuxcahù Ajuâ pa ga ßbùhù
ngu gra ßmù rá Tßù, y hingue hønsêßâ,
nehe bi zocjù pa dá camfrihùßâ. Y
hingue hønsêßâ, nehe bi xicjù gue ya
hinte ma tsßoqui dí tuhù. Y hingue
hønsêßâ, nehe ma da zixcaguihù ja rá
nsunda.

31� �Nubyá, ya dí pâhù gue Ajuâ
ßbùi con guecjù, nußbû ¿hanja da za
to da dâcaguihù? Hinda za.
32� �Ajuâ bi unga rá ßra Tßù pa bi du po
rá nguecjù. Nußbû ¿ha gue hinda ßracjù
nehe mahyêgui con gueßâ gatho maßra
te dí hoñhù?
33� �¿Toßo da za da mâmbgahù nújù yá
hmâdiguihù Ajuâ? Joßo, ngueßâ Ajuâ
go guesêßâ xa mâ gue ya hinte dí tuhù.
34� �¿Toßo tsa da condenaguihù? Joßo,
ngueßâ ra Zidada Jesucristo go gueßâ bi
du por guecjù, y ßmêfa bi yopa nte, y
nubya bí ßbùi ja rá nsu ja rá ßñêi Ajuâ,
y ja guehni brí bântebi Ajuâ por
guecjù.
35� �¿Ndaßâ gueßâ tsa da ßuegaguihù de
rá hmâte ra Zidada Jesucristo? ¿Ha
gue ya tsßothogui, o ya dumùi, o ya
njute, o ra thuhu, o ra ßñâhe, o ra ntsu,
o ra du? Hina, ni ßna.
36� �Ngu mânga ra Mâca Tßofo habù ena
njaua:

Nuje stá camfrißihe, hangue
nzântho tßêbgaguihe da thoje

ngu ßnara zi dêti ho ra hyomgø.

37� �Pe de gatho núßâ dí thohù, xi dí
tâtehù po núßâ toßo ri mâcaguihù.
38� �Hangue dí pâhù gue joßo ni ßna toßo
da za da ßuegaguihù de rá hmâte Ajuâ,
nixi núßbù ga tuhù, nixi núbya dí tehù,
nixi ya ênxê, nixi ya ndâ gá ênxê, nixi
núßâ jabya mapaya, nixi núßâ ma da
nja ßmêfa,
39� �nixi núßâ ja mañâ de mahetsßi, nixi
núßâ ja ri gaßti de ra ximhai; ni ßna de
núßù xa hyoca Ajuâ, hinda za da
ßuegaguihù de rá hmâteßâ núßâ
pêscahù ngueßâ dí ßnathohù co ma zi
Hmuhù ra Jesucristo.,89

Ajuâ xa huahna ya me Israel

9 � 1� �Nugui, núßâ dí mâ, dí mânga
majuâni ngu rí ßñepcagui ngueßâ

dí camfri ra Zidada Jesucristo.
Hangue núßâ ma ga mâ hingrá
ncßuamba. Nu ja ma mfeni dí pâdi xá
hño gue dí mânga majuâni ngueßâ go
ra Mâca Ndâhi xicagui gue núßâ dí
mâ gueßâ majuâni.
2� �Xi ßraca ßnara ntsøßmi y nzântho
zonga ma mfeni.
3� �Nugui, ga nehmâ gue masque go ga
ßmêdiga de rá thandi ra Zidada
Jesucristo, qué pa da mpøhø maßra ma
mixodyoßbe núßù hinxa gamfritho ra
Zidada Jesucristo.
4� �Núßû go gueßù ya me Israel. Ajuâ bi
hñutsßißù pa dyá bâtsißâ, ne mi utuabißù
rá mâca nsundaßâ ja rá ndânijâßù, ne bi
gohuißù ßraya cohi. Nehe bi umbabißù
ra mâca ley, ne bi ßñutui hanja da
xøcambenißâ ja rá nijâßù. Nehe Ajuâ bi
ñâßtuabißù ya hñâßti.
5� �Nuyá xitaßù go gueßù ra Abrá ne ra
Isaac ne ra Cobo ne yá tßù, y ja nuya
jâßißù ja bi ßñe bi njâßini ra Cristo núßâ
bá pêhna Ajuâ pa da ndâ, y nußà go
guesêßâ Ajuâ, y go gueßâ rá mêti gatho
núßâ te ja ne ßbùi. Drá nsundaßâ pa
nzântho. Njabù gueßâ.

6� �Pe hiní ßñepi ga beñhù gue Ajuâ
hinxa cumpli rá noya co ra hnini
Israel, ngueßâ Ajuâ xqui ñâßtuabi da
jâpi nura hninißâ, pe hingue gatho ya
me Israel go gueßù rá hnini Ajuâ.
7� �Masque bi ßmùi ndunthi yá ßbêto yá
mbongßbêto ra Abrá, pe hingue
gathoßù tßøtßa ra uênda gue yá bâtsi
majuâni, hønsê núßù yá bâtsi ra Isaac.
Ngueßâ ja ra Mâca Tßofo ena gue Ajuâ
bi xipabi ra Abrá njaua: “Go dri ßbêto
yá bâtsi ra Isaac.”
8� �Nubyá ne da ßñena gue hingo gatho
nuya bâtsi de rá ji ra Abrá go gueßù yá
bâtsi Ajuâ, pe hønsê núßù bi ßmùi dega
hñâßti ngu bi ßmùi ra Isaac.
9� �Guehna ra hñâßti bi ñâßtuabi ra Abrá,

bi ßñembabi Ajuâ: “Rijêya ngubya, ma
ga yopa ehe ga cßâßtsßaßi, ha nura Sara
ma da mêßtsa ßnará tßù.”

10� �Y hingue hønsê ra Isaac bi
huahna Ajuâ, nehe ra Rebeca bi ßmù
yoho yá tßù de ßnadra dada, go gueßâ
ndu ma xitahù ra Isaac, y de núßù yoho
ya tßùßù, ßnatho bi huahna Ajuâ nehe.
11� �Y núßbù hinxqui ßmùitho núßù ya tßù
ne hinte xqui ßyøtßatho núßâ xá hño o
núßâ hinxá hño, Ajuâ ya xqui huahna
ßna de gueßù, pa njabù da hnequi xá
hño gue nußà huahna ya jâßi hingue po
yá ßbêfißù pe po núßâ xa benißâ, ngueßâ
nußà zohni núßâ toßo go da neßâ.
12� �Hangue ante da ßmùi núßù yoho ya
tßùßù, Ajuâ ya xqui ßñembabi yá nânâ
njaua: “Nura cu madâ ma da mêpi
núßâ mbâtsi.”
13� �Y ja maßna ra xêni de ra Mâca Tßofo mâ
mahyêgui habù Ajuâ ena njaua: “Dá
mâdi ra Cobo ha nura Esaú dá ùtsa.”

14� �Nußbû ¿xi te ga mâñhùbya? ¿Ha
gue ga eñhù gue Ajuâ hingui øtßa ra
tsßùtbi xá hño? Hina, hinga beñhù
njabù.
15� �Ngueßâ go guesêßâ pêßtsa ra nsêqui,
hangue bi ßñemba ra Moise njaua:
“Nugui dí huequi núßâ go ga ne ga
huequi.”
16� �Hangue dí pâhù gue ßnara jâßi
hingui tsùtua rá hmâte Ajuâ ngueßâ go
da nesê ra jâßi, nixi ngueßâ da ßyøtßasê
ra tsßêdi. Hina, go Ajuâ beni sêhê toßo
gueßâ ma da huequißâ.
17� �Nehe ja ra Mâca Tßofo xa tßofo gue
Ajuâ bi xipabi ra Faraó núßâ mrá ndâ
Egipto, y bi ßñena njaua: “Stá huxßaßi
pa gui ndâ, ngueßâ dí ne da hneca ma
tsßêdi ja gueßi pa da fâdi toßogui ne
tengu ma tsßêdi ja gatho ra ximhai.”
18� �Hangue ringueßâ dí pâhù gue Ajuâ ri
huequi núßâ go da neßâ y ri japi da
necio núßâ go da neßâ.

19� �Nußbû, da ne ßnara jâßi da
ßñengui: “Nußbû ¿hanja Ajuâ ri
condena ya jâßi? ¿Toßo gueßâ xa
cßaßtsuabi núßâ rá pahaßâ?”

20� �Pe nugui ga thâtuabißâ ne ga embi:
“¿Toßoßigue pa guí nøßtua Ajuâ? ßNandi
gue ra tsße dega dohmi ma da nøßtuabi
núßâ toßo bi hyoqui ne da ßñembi: ‘¿Pa
te xcá hogagui njaua?’
21� �Nura hyocatraste tsa da hyoca
núßâ go da ne. Nußà hâ ra tsßêdi pa
da hyoca de ßnadra bøhai ßnara tsße
dega nsu y nu maßna pa ra ßbêfi
hingue dega nsu.”

22� �Njabù nehe Ajuâ masque mi ne
xa ßñudi gue ja rá tsßêdißâ ne nußà ri
castiga ya tsßoßmùi gá jâßi, pe nußà
desde mayaßbù xa mêßtsuabi ndunthi
ra pasencia ya tsßoßmùi gá jâßi, pe
ßmêfa ma da castigaßù ngu xa beni y
ngu núßâ rí ßñepabißù.
23� �Nußà bi ßyøtßa njabù pa bi ßñudi
tengu rá ndângui rá nsunda ja guecjù,
ngueßâ xi xa mêscaguihù ra nthecate
nújù toßo xa beni desde mayaßbù ma
ga ßbùhù ßnadbù ja rá nsundaßâ.
24� �Nußà xa zoncahù pa ga ßbùhù con
gueßâ, masque dyá xodyohù o hindyá
xodyohù.
25� �Ra bâdi Osea bi ßyofo de guehna ja
ra Mâca Tßofo gue Ajuâ bi ßñena njaua:

Ma ga hußmbabi gue ma hnini
núßù hingue ma hninihmâ,

y núßù hinduí mâdihmâ, go
gueßù ma ga mâdi.

26Nu habù bi tßembabi ya jâßi
njaua: “Nußahù hingo ma
hninihù”,

nuni ja guehni ma da
thußmbabi gue go gueßù yá tßù
Ajuâ núßâ te.

27� �Nehe ra bâdi Isaía bi mâ de ra hnini
Israel, y bi ßñena: “Masque ya me
Israel da ndunthi ngu rá ndunthi ra
ßbomu ja ra ñânga ndehe, pe husthoho
toßo ma da mpøhø de gueßù.
28� �Ngueßâ Ajuâ masêctho da huata
ndunthi de gueßù ngu núßâ xqui
ßyêßmbi asta hinda gohi ßna zi tùitho.”
29� �Nehe go guetßâ ra Isaía bi ßyofo
ßmêtßo ja maßna ra xêni de rá tßofoßâ,
ne bi ßñena:

ßBù Ajuâ núßâ ri ndâ de ya
mundo ênxê mahetsßi hinxa
huegaguihù ne hinxa
zogaguihù hmâhâ ßraya jâßi,

nußbû stá njahù ngu bi nja ra
hnini Sodoma ne Gomorra
núßù bi nhuati gatho.

Ya me Israel ne ra mâca hoga tßøde

30� �Nußbû dí pâhùbya gue ya jâßi
hingyá me Israel núßù himbi ßyøtßa ra
tsßêdi pa da ßmùi xá hño co Ajuâ, go
gueßù ya ßbùi xá hño con gueßâ,
ngueßâ ya xa gamfribi rá noyaßâ.
31� �Pe nuya me Israel mi øtßa ra tsßêdi
pa da ßyøtßa núßâ mânga ra ndâxjua ley
pa xa ßmùhmâ xá hño co Ajuâ, pe nußû
himbi za bi ßmùi xá hño con gueßâ.
32� �¿Hanja himbi za bi ßmùi xá hño?
Himbi za ngueßâ mi honi da ßmùi xá
hño co Ajuâ hønda po ya ßbêfi núßâ
mânga ra ley pe hingue po ra jamfri
de ra Zidada Jesucristo. Hangue nußû
bi hñâxa ßnara mfeßtse ja núßâ xa
tßembabi “ra Mfeßtsado.”
33� �Ngu ena Ajuâ ja ra Mâca Tßofo:

Dí pêgui nuni Sión ßnara do pa
da mfeßtsa ya jâßi, ßnara dânga
do núßâ japi da dagui,

pe nußâ tóßo da gamfrißâ hinda
ma da ßbê rá tsa, ngueßâ núßâ
xa gamfri gueßâ majuâni.,910

10 � 1� �Zi cuhù, xi dí ne con gatho
ma coraso gue da mpøhø ra

hnini Israel, y gueßâ dí apabi Ajuâ.
2� �Dí damajuâni de gueßù gue xi øtßa ra
tsßêdi pa da dêni Ajuâ, pe hingui øtßeßù
co ra mfâdi.
3� �Ngueßâ nußû hingui tso yá mfeni núßâ
xa mânga Ajuâ de hanja da za da ßmùi
xá hño ja rá thandißâ, ne nußû ri
ßramanu de guesêßù pa da ßmùi xá hño
hmâhâ ja rá thandißâ, hangue nußû
fêßtsuabi núßâ mâ Ajuâ.
4� �Ngueßâ pa núßù toßo camfri ra Zidada
Jesucristo ya hinte ri muui ra ndâxjua
ley pa da za da ßmùi xá hño ja rá
thandi Ajuâ.

5� �Ra Moise bi mâ de núßù toßo da
dêmba ra ndâxjua ley pa da ßmùi xá
hño ja rá thandi Ajuâ, ne bi ßñena
gue nußâ tóßo da ßyøtße gatho ngu
núßâ mânga ra ley, go gueßâ da zùdi
ra te ngueßâ xa ßyøtße gatho ngu ri
manda.
6� �Pe nußâ tóßo da gamfri ra Zidada
Jesucristo pa da ßmùi xá hño ja rá
thandi Ajuâ, ja ra Mâca Tßofo mânga
njaua: “Oxqui bensêhê njaua ja ri
coraso ne gui ßñena: ¿Toßo da za da
bøxa ja mahetsßi? —nuna guehna pa
da tsincahù ra Zidada Jesucristo.
7� �Nixi oxqui bensêhê njaua ja ri coraso
gui ßñena: ¿Toßo da za da gâi asta
habù bí ßbù núßù xa du?” —nuna
guehna pa da yopa tsi ra Zidada
Jesucristo de ja ya du.
8� �Nußâ xá hño gui beni, ngu núßâ
mânga ra Mâca Tßofo ne ena: “Ya xcá
ßyøde núßâ xa mânga Ajuâ, y núßâ xa
mâñßâ xa zo ja ri mfeni, y nußà go
gueßâ ya xcá mâ.” Njabù mânga ra
Mâca Tßofo. Y núßâ xa mânga Ajuâ go
guehna ra noya dega jamfri dí mâñhù,
ne ena njaua:
9� �Nußbù gui mâ gue ra zi Hmu Jesu go
gueßâ ri Hmu, ne ßbù gui camfri ja ri
coraso gue Ajuâ ra Dada bi ßyøtße pa bi
yopa nteßâ de ra du, nußbû ma gui
mpøhø.
10� �Ngueßâ nußbù ga camfrihù ja ma
corasohù, nußbû Ajuâ ma da mâ gue
ya hinte ma tsßoqui dí tuhù, y nußbù ga
mâñhù gue dí camfrihù ra zi Hmu
Jesucristo, nußbû ga mpøhøhù.

11� �Ngueßâ enga ja ra Mâca Tßofo
njaua: “Nußâ tóßo da gamfrißâ hinda
ma da ßbê rá tsa, ngueßâ núßâ camfri
gueßâ majuâni.”
12� �Ra Mâca Tßofo bi ßñena gue nußâ
tóßo da ne da gamfri, dá gamfri,
ngueßâ otho ni ßnara nthahni dega
xodyo ni núßù hingyá xodyo, ngueßâ ra
Zidada go gueßâ ra Zidada pa gatho,
nehe ra mematißâ pa gatho nuto da
hyomba rá mfatsßißâ.

13� �Ngueßâ ra Mâca Tßofo ena gue gatho
nuto da ßyapa ra Zidada da mpøhø, da
pøhøßâ.
14� �Pe ¿hanja da za da ßyapabi ßna gue
da pøhø ßbù hingui camfri gue ßbùi? Y
¿hanja da za da gamfri ßbù hinxa ßyøde
de gueßâ? Y ¿hanja da ßyøde ßbù joßo
toßo da xipabi?
15� �Y ¿hanja da za toßo da ma da mânba
rá noya Ajuâ ßbù hinto xa mêhni? Y ya
xa ßbêhni núßù toßo mânba rá noya
Ajuâ, ngueßâ enga ja ra Mâca Tßofo:
“¡Hangu ra johya dí pêßtshù ngueßâ xa
zøhø núßù toßo bra hñâ ßnara hoga
tßøde gue gatho ma da ßmùi te rá
ßñentho!”

16� �Pe hingue gatho ya jâßi xa ne xa
ßyøde ra mâca hoga tßøde. Ngu xqui
mânga ra bâdi Isaía mayaßbù, ne bi
ßñena: “Zi Hmu, hinxa ne to xa
gamfri numa noyahù.”
17� �Hangue pa da za da gamfri ßna,
mahyoni da ßyøde ßna, y mahyoni dra
hmâ de ra Zidada Jesucristo pa njabù
da ntßøde de gueßâ.

18� �Pe dí ena: ¿Ha gue hinxa
ßyødeßù? ¡Hâhâ, xi majuâni ya xa
ßyødeßù! Ngueßâ enga ja ra Mâca
Tßofo:

Gatho ja ra ximhai xa ntßøde yá
noyaßù.

Hâhâ gatho maxøgue ra ximhai
xa njabù.

19� �Maßnaßqui dí mâ: ¿Ha gue himbi
unga nguênda ya me Israel? Hâhâ, bi
unga nguênda, ngueßâ ra Moise bi mâ
rá mùdi gue Ajuâ bi ßñena:

Nugui ma ga jâpi núßù ya jâßi
hingo ma hnini hmâ, y
nußahù ma da zøtßa ri mùihù
por gueßâ.

Por nuya jâpi ma ga umba ya
ßñâmfâdi gá jâßi, nußahù ma
da bø ri cuêhù.

20� �Nepù ra bâdi Isaía himbi ntsu bi mâ
gue Ajuâ bi ßñena njaua:

Nußù himi hongagui go gueßù bi
zùcagui,

ha nußù himri ßñanigui dá ma
dá tsùdigaßù.

21� �Nehe bi ßñena de ya me Israel gue
Ajuâ bi ßñena njaua: “Nugui hindá
tsaya dá zofo nuya jâßi pa xa
ñobrihmâ, pe nußû himbi ne bi ßyøde
ngueßâ xi ya tsßoßyøde ne ya nøtße.”,1011

Ajuâ bi huahna ßraya me Israel hangue
nußû bi mpøhø

11 � 1� �Nußbû, ¿ha gue ga beñhù
gue Ajuâ xa hyêpù rá hnini?

¡Hina, hinhyaßmù! Ngueßâ nequi drá
me Israel stí ßñehe de yá jâßi ra
Benjami de rá ji ra Abrá.
2� �Ajuâ hinxa zogui rá hnini núßâ bi
ßñembi gue go rá hninißâ de rá mùdi.
¿Ha gue hinguí pâhù te mânga ra
Mâca Tßofo habù mâ de ra Elía, gue
nußà mi mânbabi ra hnini de Israel co
Ajuâ? Ne bi ßñena njaua:
3� �“Ma zi Hmußi, nuna hnininâ xa
hyopßaßi gatho ri ßmêhni, ne xa huata
gatho ri ata. Y de gatho núßù toßo mi
camfrißi hønsêgui dí pongui, y nußû xi
honi hanja da hyogaguihmâ.”
4� �Nußbû Ajuâ bi dâtuabi njaua: “Dí
pêßtsitho yoto ßmo ya ßñøhø pa da
nsundagui, núßù hinxa ndandiñâhmu
ja rá thandi ra cßoi Baal.”
5� �Nehe njabù nuya pabya xa gohi
hønsê ßna zi tùi ya me Israel núßù xa
huahna Ajuâ co rá hñojâßi.
6� �Y ßbù bi huahni co rá hñojâßi, nußbû
hingue po yá ßbêfi øtßeßù. ßBù di gueßâ
dega ßbêfi hmâ, nußbû Ajuâ hindi øtße
co rá hñojâßi.

7� �Xibya ¿te ga beñhù de núßâ
thogui ya me Israel? Nußù ya me
Israel mi ndunthi, himbi zùdi hanja
da za da ßmùi xá hño co Ajuâ, pe
nußù ßna tùi xqui thahni, nußû hâ, bi
za bi ßmùi xá hño ja rá thandi Ajuâ.
Y nußù ya me Israel mi ndunthi, bi
meguibi yá mfeni, y himbi ne bi
gamfri núßâ bi mânga Ajuâ.

8� �Ngu xa ntßofo ja ra Mâca Tßofo: “Ajuâ
bi japißù bi mpumfri, bi japi bi ngoda
pa hinda hyandi, nehe bi japi bi ngogu
pa hinda ßyøde asta mapaya.”
9� �Y ra Davi bi mâ de ya jâpi xqui
tßumba ya me Israel, bi tßêntsßua ra ßñù
ne bi ßñena njaua:

Nuyá mexa da ßbøßtsuabi gueßâ
da ngu ßnara xitßâ ne ßnara
trampa habù da zoßù,

y ja da japini da gutßi núßâ tußù.
10Dá njotßa yá daßù pa hinda

hyandi,
y dá ndoqui nzântho co yá

ßbatsßi ri du.

Ajuâ hinxa ßmêdi pa nzântho nurá
hmâte co ya xodyo, hangue núßù

hingyá xodyo rí ßñepi da
su yá jamfri

11� �Nußbû, xi núßû, ¿ha gue xa
ßbêtuabi rá hmâte Ajuâ pa nzântho
po yá ßñâjamfri? ¡Hina, hinhyaßmù!
Pe po yá ntsßoßyødeßù bi zù ra mpøhø
gatho maßra ya hnini, pa njabù da
nuhu yá mfeni ya me Israel pa da
yopa hñânißù ra jâpi ngu núßâ xa
hñânga maßra ya hnini hingyá xodyo.
12� �Ya gue po rá ntsßoßyøde ra hnini
Israel bi nja ra hño pa gatho ya
meximhai, ne bi nja ßnara dânga jâpi
pa nu maßra ya hnini hingyá xodyo,
nußbû ¡tengu hmâ ra jâpi da hñânga
núßù hingyá xodyo núßâ ra pa ya
xodyo da gamfri Ajuâ!

13� �Núßahù hingyá xodyohù, jaßâ dí
ne ga xißahù. Ajuâ bi hñuxcagui dega
apostol pa gueßahù núßahù hingyá
xodyohù, hangue dí eßtsua rá nsu ma
ßbêfi
14� �pa xahmâ da za ga nupa yá mfeni
ßra de núßù ma mixodyoßbe da ne da
hñânga nehe núßâ ra jâpi xcá hâñhù,
ne da mpøhøßù.
15� �Ya gue Ajuâ bi hyêpù ya xodyo ne
go bi jâpi gatho ya meximhai ngueßâ
bi ßyøtße pa bi za bi ßmùi xá hño con
gueßâ, nußbû ¡tengu ra jâpi ma da

umbabißù nu sta yopa muntsßa ya
xodyo maßnaßqui! Ne nura jâpißâ go
gueßâ ßnara ßraßyo te.
16� �Nußbù Ajuâ bi huahna ya mùdi xita
de ra hnini Israel pa dyá mêtißâ, nußbû
gatho ra hnini Israel go rá mêtitho
Ajuâ, nja ngu ßnara ßbai gá za, ßbù Ajuâ
ri jâpa yá ßyù, nehe yá ßyêza njâpi, y
nehe nja ngu ya hme, ßbù ra mùdi hme
njâpi, nußbû gatho ra bola jùni njâpi.

17� �Ngu ßnara ßbai gá hoga olivo da
tsßêcua ßnará ßyêza ne da cueta ßnará
ßyêza ra mbânga olivo pa nußà da
zipa rá ngui rá ßyù núßâ ra hoga
olivo, njabù nehe ßraya xodyo bri
tßeque de Ajuâ ne núßahù hingyá
xodyohù go xra hmuntsßaßihù pa dyá
hninißihù Ajuâ nehe, ne xcá hñânihù
yá jâpi Ajuâ.
18� �Masqueßâ oxqui ndânguihù de ya
xodyo, ngueßâ guí pâdihù gue hingo ya
ßyêza ri umba ra te yá ßyù ra za, nuya
ßyù go gueßù ri umba ra te ya ßyêza.

19� �Nußahù ma gui ßñenahù: “Ya
ßyêza bri tsßêqui pa bi za bri
juetcahù.”
20� �Majuâni, bri tßequeßù, pe bri tßeque
ngueßâ himbi ne bi gamfrißù. Ha
nußahù ya rá hninißihù Ajuâ ngueßâ guí
camfrihù. Hangue oxqui ndânguihù.
Nußâ gui ßyøthù, tsuhù Ajuâ.
21� �Nußbù Ajuâ xa castiga ya xodyo
núßù toßo ngu ya ßyêza hingá njuete,
nehe núßahù hingyá xodyohù y guí
njahù ngu ya ßyêza xa njuete, da za
da castigaßihù nehe.
22� �Hangue dá zo ri mfenihù núßâ bi
ßyøtße Ajuâ, njabù ngu ra hojâßi, njabù
ra zùte nehe. Bi nhyojâßi con gueßahù,
ha nußù ya xodyo bi ntsßoßyøde, bi
ßuequeßù. Hangue nußâ mahyoni gui
ßyøthù, sigui gui ßbùhù ja rá hñojâßi,
ngueßâ nußbù hina, da ßuecßaßihù nehe.
23� �Y nehe nuya xodyo nußbù hinda
sigui yá ßñâjamfri, nußbû dra yopa
cuete ja ra ßbai gá olivo habù mi
tøgueßù, ngueßâ Ajuâ ja rá tsßêdi pa
da yopa cueteßù.

24� �Ngueßâ ßbù núßahù hingyá xodyohù
ngu gyá ßyêzahù de ßnara mbânga
olivo, xa tsßêcßahù de ri ßbaihù, y bi za
bri juetßahù ja ra hoga olivo masque
nußahù grá mbânga olivohù, ¡xihmâ ya
xodyo gue go gueßù ya ßyêza yá mêti ra
hoga ßbai gá olivo, maßna da za da
ncuete maßnaßqui ja rá ßbai!

Rá ngâtsßi ma da mpøhø ra
hnini de Israel

25� �Zi cuhù, dí ne gui pâdihù nuna
mfâdi xqui ntßâgui hmâhâ. Dí ne gui
pâdihù pa hingui beñhù gue
hønsêßihù xa huahnßahù Ajuâ. Pâhù
gue masque Ajuâ xa japi xa megui yá
mfeni ndunthi ya me Israel, pe ßra de
gueßù xa mêßtsitho ja rá hninißâ. Pe
hingue pa nzântho ma da megui yá
mfeni, hønsê asta hinda zøxa ra ßbede
de nuya jâßi hingyá xodyo núßù ma
da mpøhø.
26� �Nepù de gueßâ gatho ya me Israel
ma da mpøhø. Ma da nja ngu xa tßofo
ja ra Mâca Tßofo ne ena:

Nuni Sión núßâ rá hnini Ajuâ ja
ma drí ßñehni ra Ñânte

núßâ ma da xùcuabi yá tsßotßøtße
ya me Israel núßù yá jâßi ra
Cobo.

27Y nu xcrá xùcuabi yá tsßoquißù,
ya stá cumpli ma cohi núßâ stá

cohi con gueßù.
28� �Pa da za da ntùnga ra mâca

hoga tßøde ja maßra ya hnini ngu xa
beni Ajuâ, nußà xa hyanda ya xodyo
ngu yá ncontraßâ, pa go da jâpßaßihù
núßahù hingyá xodyohù. Pe Ajuâ
mâditho ya xodyo po rá ngue yá
xitaßù núßù bi huahnißâ.
29� �Ajuâ hingui pata rá mfeni. Núßâ da
uni, hinda ma da hñâqui, ne hinda ma
da hyêpù núßù toßo xa huahnißâ.
30� �Núßahù hingyá xodyohù hingüí
camfrihmâhù Ajuâ, pe nubyá co rá
nthecate Ajuâ bi jâpßaßihù ngueßâ ya
xodyo himbi ne bi gamfri ra zi Hmu
Jesucristo.

31� �Nubyá nuya xodyo bi ßñâgamfri, pe
bi njabù pa ßmêfa, co rá nthecate Ajuâ
da jâpißù ngu bi jâpßaßihù.
32� �Njabù Ajuâ bi zotho gatho co yá
ßñâjamfri, gue dya xodyo gue hindya
xodyo, pa ßmêfa da huequißù mahyêgui.

33� � ¡Xi ra dângui rá mfâdi Ajuâ,
ngueßâ pâdi gatho núßâ tßøtße, y pâdi
hanja da ßyøtße gatho núßâ go da ne!
Hinda za to da bâdi gatho núßâ te
beni Ajuâ, ne hinda za to da bâdi
hanja øtße núßù ya dânga ßbêfi øtßeßâ.
34� �“¿Toßo gueßâ pâtuabi rá mfeni Ajuâ?
y ¿toßo gueßâ xa ßyoßmbabi rá ßñußâ?
35� �Y ¿toßo ßmêtßo xa nja te xa umbabi
Ajuâ, pa njabù Ajuâ da coßtsuabißâ?”
36� �Nguetho go guesêßâ bi hoqui gatho
núßâ te ja, y gatho o ja rá ßyêßâ, y
gathoßù pa rá nsundaßâ. Y nußà drá
nsunda pa nzântho. Njabù gueßâ.,1112

Ga umfù Ajuâ gatho ma tehù pa ga
pêphù ngu neßâ

12 � 1� �Nubyá, ma zi cußihù, xcá
hyanthù rá ndângui rá

nthecate Ajuâ xa ßyøtcahù. Hangue dí
bânteßihù gue gui daphù Ajuâ gatho
ri tehù. Gueßâ ßnara hñâßti strá ntßaxi
ngu núßâ ri hoßâ, ngueßâ nußbù guí
øthù njabù, guí xøcambenihù Ajuâ
co ri corasohù.
2� �Oxqui tênbahù yá ßmùi núßù ya jâßi
ßyo ja ra tsßoqui. Nußâ gui ßyøthù,
tênda ri ßraßyo mfenihù pa njabù xi
gui ßbùhù ßnara ßraßyo ßmùi, y ßbù gui
njahùbù ma gui pâtuahù ndaßâ rá
paha Ajuâ gui ßyøthù, y núßâ rá pahaßâ
gueßâ núßâ gui ßyøthù núßâ xá hño ne
núßâ ri hoßâ, ne gui ßbùhù xá hño ja rá
thandißâ.

3� �Ajuâ xa ßracagui nuna ra nsu
dega apostol po rá hñojâßi, hangue
ma ga xißahù ndaßâ rí ßñepi gui
ßyøthù. Oxqui ma gui beñhù gue gyá
dânguihù y masque hina. Benihù xá
hño ne hyandasêhù hangu rá ndunthi
ri jamfrihù núßâ xa ßraßahù Ajuâ cada
ßna de gueßahù.

4� �Ngueßâ nja ngu ma ndoßyohù dí
pêßtshù ndunthi ya xêni pe gatho ya
xêni hingue ßnada yá ßbêfi pêfi.
5� �Njabù nehe masque dí ndunthihù,
pe dí ßnada ra ndoßyohù co ra Zidada
Jesucristo, y gatho nújù ngu dyá
xênihù de ßnada ra ndoßyo.

6� �Ne ßramaßnaßño ya mfâdi ne ra
tsßêdi xa ßracaguihù Ajuâ po rá
hñojâßißâ pa ga pêfihù núßâ ra ßbêfi xa
ßracaguihù. ßBù ßnara cu xa tßumbabi
ßnara tsßêdi pa da mânba rá noya
Ajuâ, dá mâñßâ ngu rá ndunthi ra
jamfri pêßtsißâ.
7� �Nußâ tóßo xa tßumba ra tsßêdi pa da
mfaste, dá mfaste. Ha nußâ tóßo xa
tßumba ra tsßêdi pa da nxahnate, dá
nxahnate.
8� �Nußâ tóßo xa tßumba ra mfâdi pa da
unga ra tsßofo, dá nzoteßâ, ha nußâ tóßo
xa tßumba ra tsßêdi pa da unga ßnara
mfatsßi, dá uni con gatho rá mùi. Nußâ
tóßo xa tßumba ra tsßêdi pa da ndâ, dá
ndâ con gatho rá mfeni, ha nußâ tóßo xa
tßumba ra tsßêdi pa da matsßi núßù toßo
othobi, dá matsßi con gatho rá mùi.

Núßâ rí ßñepi da mêfi ra gamfri

9� �Dá nja ri hmâtehù pa gatho ya
jâßi, pe hingue de maxøtsßetho.
Ùtsahù núßâ xá ntsßo, y tênhù núßâ xá
hño.
10� �Màdihù ßna ngu ßna co ra hmâte
núßâ xa ßraßahù Ajuâ ngueßâ gyá cuhù,
ne ßñumbahù ra tßequßei ßna ngu
maßna.

11� � ßYøthù ri ßbêfihù con gatho ri
tsßêdihù. Ostí ma da zùßahù ra
ndâhñei. Pêpabihù ma Zidadahù ra
Jesucristo con gatho ri mùihù.

12� �Johyahù ngueßâ guí tøßmhù ma
gui ßbùhù ja rá nsunda Ajuâ. Tsêthù
gatho ya tsßothogui, ne oguí tsayahù
gui ßyaphù Ajuâ.

13� �Faxhù ya cu núßù hingui tsùpi,
ne umfù ntsaya núßù toßo tsøñßaßihù.

14� � ßYaphù Ajuâ da matsßi núßù toßo
øßtßahù ra ntsßoßmùi, oxqui tsañhùßù.

15� �Johyahù co núßù toßo ri johya,
ne nzonihù co núßù toßo zoni.

16� � ßBùhù mahyêgui co ßnadra
hmâte, oxqui ßñetsßihù nixi gui
ßueguehù de ya zi hyoya cu. ßYohù
mahyêgui con gueßù. Oxqui beñhù de
ri mfenisêhêhù gue gyá bâmhyâhù.

17� �Oxqui øßtuahù ra ntsßoßmùi núßâ
toßo da ßyøßtßahù ra ntsßoßmùi. Nußâ
gui ßyøthù, gui jamasuhù gui ßyohù
xá hño ja yá thandi gatho ya jâßi.
18� � ßYøthù ßnara tsßêdi asta habù da za
pa gui ßbùhù ßnara hogaßmùi con gatho
ya jâßi.
19� �Ma zi hmâdi cußihù, oxqui
coßtsuahù núßâ da ßyøßtßahù ya
tsßoßmùi, tsocuathohù Ajuâ, ngueßâ
Ajuâ mâ ja ra Mâca Tßofo ne ena:
“Nugui hønsêgui tsa ga coßtsuabi núßù
toßo øtßa ra ntsßoßmùi, nugui go ga
unga ra njutßi.”
20� �Nehe ena njaua: “Nußbù ri ncontra
tsù ra thuhu, umbabi te da zi, ha
nußbù tsù ra nduthe, umba ra dehe da
zi. Nußbù gui ßyøtße njabù, nußbû nußà
da ntsøßmi ndunthi.”
21� �Oxqui hoñhù hanja gui ßyøthù ßnara
ßñù. Gatho núßâ toßo da ßyøßtßahù ßnara
ßñù, coßtsuabi co ßnara hño, y njabù
ma gui ntâtehù de ra ßñù.,1213

13 � 1� �Gatho ya jâßi rí ßñepi da
ßyøte núßù toßo hâ ra tsßùtbi,

ngueßâ go Ajuâ xa hñuxa gatho ya
tsßùtbi ja ra ximhai. Nehe go gueßâ
xa hñutsßi núßù toßo hâ ra tsßùtbi.
2� �Hangue nußù tóßo nøßtua ra tsßùtbi,
go gueßù nøßtua núßâ xa manda Ajuâ
nehe. Y nußù tóßo nøßtua ra tsßùtbi, go
honsê ra castigo.
3� �Ya ndâ hinxa thutsßi pa da zu núßù
toßo øtße xá hño, nußû xa thutsßi pa
da zu núßù toßo hingui øtße xá hño.
Hangue nußbù hinguí nehù te da
xißahù núßù toßo hâ ra tsßùtbi, nußbû
ßyøthù gatho núßâ xá hño, y njabù
nußû da ñâmañho de gueßahù.
4� �Nußû go gueßù yá ßbêgo Ajuâ pa ri
hñohù. Pe ßbù gui ßyøthù núßâ hingui

ho, rí ßñepi gui tsuhùßù, ngueßâ nußû hâ
ra tsßêdi pa da castigaßihù, ngueßâ Ajuâ
go gueßâ xa hñutsßißù pa da castiga
gatho núßù toßo hingui øtße xá hño.
5� �Hangue mathoni gui ßyøtehùßù, ne
hingue hønsê pa hinda castigaßihù,
nehe pa gui ßyøtehù núßâ xißahù ri
mfenihù.
6� �Hangue nehe dí juthù ya njutßi ja ra
gobierhnu, ngueßâ nu toßo hâ ra tsßùtbi
go yá mêfi Ajuâ, ne nußû xi ri ßramanu
da mêfi nuna ßbêfinâ.

7� �Jußtuabihù gatho núßù toßo guí
tuphù. Jutßa ri cotahù, jutßa ri
rentahù. Nußù tóßo rí ßñepi gui umfù
ra tßequßei, umfù, ha nußù tóßo rí
ßñepi gui numansuhù, numansuhù.
8� �Oto guí tuphù ni ßnara thai, hønsê
gui beñhù gue rí ßñepi gui màdihù ßna
ngu maßna, ngueßâ nußâ tóßo mâdi rá
miqußeiui ya bi cumpli ra ley.
9� �Nußahù guí pâhù ya hmanda núßù
mânga ra ley ne ena: “Oxqui ntsinga
medinthâti, oxqui hñote, oxqui mpe,
oxqui jùßtsua ya ncßuamba ri
miqußeiui, oxqui hyøcua núßâ pêßtsa
ri miqußeiui.” Pe nuya ya hmandaya
ne núßù maßra ya hmanda, gueßâ
mahyêgui núßâ ra hmanda ena: “Mâdi
ri miqußeiui ne su ngu grí nsu sêhê.”
10� �Ngueßâ nußâ tóßo pêßtsa ra hmâte,
hingui øßtua ra ntsßoßmùi rá miqußeiui,
hangue nußâ tóßo pêßtsa ra hmâte go
gueßâ ri cumpli ra ley.

11� �De dí øthù gatho núya ngu dí
xißahù, ga beñhù de nuya ya pa dí
ßbùhù ne ga japhù da nu ma mfenihù,
ngueßâ ma Zidadahù ya maßna ßbùi
guetbù de núßâ ndá camfrihù pa e da
ñângaguihù de nuya tsßothogui dí
thohùua ja ra ximhai.
12� �Ya ßyo rí thogui ra ßbêxuui, ßyo rí
møca ra xudi. Hangue mathoni ga
tsoguihù ya tsßoßbêfi dega ßbêtsa ngu
núßù øtßa ya jâßi dega xuui. Ya ga
hñocjù pa ga øthù ya hoga ßbêfi dega
pa, ngu ri hñoca ßnara soldado pa da
ma ja ra tuhni.

13� �Ga ßyohù ngu rí ßñehe ngu núßù ßyo
dega pa, hinga maha habù ja ya ngo
dega tixfani, nixi ga ntixfanihù. Hinga
hñuxhù co núßù toßo hingue xi ma
ßbêhñâhù, nixi ga ßyohù ja maßra ya
tsßotßøtße. Hinga ßñøtßatuhnihù, y nixi
ga ne ga nsêhêhù.
14� �Nußâ ga øthù hâ, ma ga honbahù rá
mfatsßi ra Zidada Jesucristo pa ga ßyohù
ngu bi ßñoßâ, y hinga hoñhù hanja ga
øthù yá hne ma ndâxjua ßmùihù.,1314

Hinda za to da nøni yá cu

14 � 1� �Umfù nsêqui da ßmùi ja
ri nijâhù núßâ toßo otho

ndunthi rá jamfri, pe hingue pa gui
ntsanoyahù con gueßâ de núßù ya
mfeni xa gù.
2� �Ngueßâ ßra camfri gue tsa da zi gatho
núßâ ja te da tsßi; ha nußù maßra tóßo
otho ndunthi yá jamfri hingui ne da zi
nußâraza, hønsê ya zi cßani.
3� �Nußâ tóßo tsi gatho núßâ te tsßi, odi
ùtsa núßâ toßo hingui tsi. Ha nußâ tóßo
hingui tsi gatho núßâ te tsßi, odi ßyø de
núßâ toßo tsi, ngueßâ nu Ajuâ bi ßyøtßa
rá bâtsi nu mi camfrißâ.
4� �¿Toßoßihù pa guí ßyøbihù rá ßbêgo
maßna ra jâßi? ¿Ha hinguí pâhù gue
nurá hmu núßâ ra ßbêgoßâ go gueßâ da
mâ ua ßyo xá hño ua hina? Y njabùtho
nehe nuya cußù, go guesê Ajuâ ma da
mâ ua xá hño o hingui ho núßâ øtßeßù,
hangue nußû ma da ßmùi xá hño ja rá
thandi Ajuâ ngueßâ go guesêßâ ja rá
tsßêdi pa da matsßißù.

5� � ßRa camfri gue mathoni da
thahna ßraya pa pa dra søcambeni
Ajuâ, ha nu maßra camfri gue gatho
ya pa rí ßñepi da thandi mahyêgui.
Cada ßna rí ßñepi da bâdi xá hño de
núßâ te beni.
6� �Nußù tóßo ri jamasu de ra pa, øtße
njabù pa da ho ra Zidada, ha nußù tóßo
hini jamasu de ra pa, nehe øtße njabù
pa da ho ra Zidada. Y nußù tóßo tsi
gatho núßâ te tsßi, nußû tsi pa rá
nsunda Ajuâ, ngueßâ ri umba njamâdi

Ajuâ. Ha nußù hingui tsi gatho núßâ te
tsßi, nußû øtßeßù pa rá nsunda Ajuâ, y
umba njamâdi Ajuâ nehe.

7� �Ngueßâ ni ßna de guecjù hindí
tehù pa ga øthù núßâ go ga nesêhù, y
nu xcrá tuhù, hingo núßâ ra ora go ga
huansêhù.
8� �Ngueßâ nußbù dí tehù dí ohù ja rá ßyê
ra Zidada ne dí ßbùhù pa rá nsundaßâ,
y nußbù ga tuhù guetßatho dí ohù ja rá
ßyê ne dí ßbùhù pa rá nsundaßâ.
Hangue nujù, nzântho dí ohù ja rá ßyê
gue gra tehù gue hina.
9� �Ngueßâ pa guehna bi du ra Zidada
Jesucristo y bi yopa nte pa bi Hmu de
núßù te y de núßù xa du.

10� �Hangue nußahù ¿pa te guí ßyø ri
cuhù? O ¿pa te guí ùtsahù ri cuhù?
Ngueßâ nu xcrá tuhù gathoguihù ma
ga ßbaihù ja rá thandi ra Zidada pa
go da hñâbgahù nguêndaßâ.
11� �Ngueßâ ma da njabù ngu xa tßofo ja
ra Mâca Tßofo ne ena:

Nugui drá Ajuâ dí te, hangue
ma da njabù núßâ ma ga mâ
nubya, gue gatho ya jâßi ma
da ndandiñâhmu ja ma
thandi,

ne da xøcambenigui.
12� �Hangue cada ßna de guecsêhù ma ga
daphù nguênda Ajuâ.

Ga nsusêhù pa hinga japhù ma
cuhù da ßyøtßa ßnara tsßoqui

13� �Hangue hinga ßñøhù ßna ngu
maßna. Nußâ ga øthù hâ, ma ga
nsusêhù pa hinga japhù ma cuhù da
ßyøtßa ßnara tsßoqui.
14� �Nugui dí pâdi xá hño gue gatho núßâ
ja da tsßi hinxá ntsßo, ngueßâ njabù xa
ßñutcagui ra Zidada Jesucristo. Pe nußâ
tóßo beni gue xá ntsßo ßnara tßøtße núßâ
tsßi, pa núßâ toßo beni njabù hâ, xá
ntsßo.
15� �Hangue nußbù guí tsi ßnara tßøtße
núßâ benißâ ri cu gue hingui ho da tsßi,
y njabù da du rá mùi, nußbû nußi ya
hinguí ßyo co ra hmâte. Oxqui tsi ßnara

tßøtße núßâ da japi da ßmêdi maßna,
ngueßâ nehe po rá ngueßâ bi du ra
Zidada Jesucristo.
16� �Hangue oguí honi pa hanja da
hñâmaßñùßi, masque nußi guí beni
gue xá hño núßâ guí øtße.
17� �Nújù dí ßbùhù ja rá hmanda Ajuâ,
hingui oda ma mfenihù ya hñuni nixi
ya tsßithe. Nußâ oda ma mfenihù, núßâ
ga ßyohù xá hño, ne ga ßbùhù te rá
entho, ne ga johyahù co núßâ ra johya
ri ßracaguihù ra Mâca Ndâhi.
18� �Y nußâ tóßo pêpa ra Zidada Jesu-
cristo co nuya hoga ßbêfiya, Ajuâ ri
hoßâ. Nehe ya jâßi ma da hyandi gue
ßyo xá hñoßâ.

19� �Hangue ga øthù núßâ
faxcaguihù pa ga ßbùhù ßnara
hogaßmùi ßna ngu maßna, ne pa ga
ntetua jamfrihù ßna ngu maßna.
20� �Oxqui tsßocua rá ßbêfi Ajuâ por núßâ
te gui tsi. Xi majuâni gatho núßâ te tsßi
xá ntßaxi, pe hingui ho gui tsi núßâ gui
japi da ntsßoca ri cu.
21� �Xá hño hingui tsi ra ngø, nixi gui tsi
ra vinu, nixi gui ßyøtßa ni ßnara tßøtße
núßâ gui japi da tsßocua rá mfeni ri cu
pa da zo ja ra tsßoqui o pa da tsßocua
rá jamfri.
22� �Nußbù guí camfri da za gui tsi gatho
núßâ te tsßi, nußbû zê ri jamfri guí pêßtsi
ne pâsêui Ajuâ. Nußâ tóßo beni gue xá
hño núßâ øtße, ne ßmêfa hinda ma da
dùhù de núßâ xa ßyøtße, go gueßâ njâpi
ngueßâ pâdi gue xa ßyøtße xá hño.
23� �Pe nußâ tóßo ri dùhù de núßâ te tsi,
núßà tu ra thai, ngueßâ hingui tsi co rá
jamfri, y gatho núßâ dí øthù ne ßbù dí
camfrihù gue hinxá hño, gueßâ ßnara
tsßoqui.,1415

ßYøthù núßâ da ho ri miqußeihù

15 � 1� �Nújù dí zêdihù ja ma
jamfrihù, rí ßñepi ga pâhù

hanja ga tsêtuahù ya mfeni xa gù
núßù tsßùtho yá jamfri, y hinga øthù
núßâ go dí nesêhù.
2� �Cada ßna de guecjù ga øthù núßâ da

ho ma miqußeihù pa yá hñoßù ne pa da
te yá jamfri.
3� �Ngueßâ nehe sêhê ra Zidada Jesu-
cristo himbi ßyøtße núßâ go rá paha
sêhê. Nußà bi zêtuatho yá ßmùi núßù
toßo mi ùtsaßâ, ngu enga ja ra Mâca
Tßofo habù bi sipa Ajuâ ne ena: “Stá
tsêtuatho yá ntßùtsate núßù toßo ri
ùtsaßi.”
4� �Ngueßâ gatho núßâ bi tßofo mayaßbù
ja ra Mâca Tßofo, bi tßofo pa ma
ntßutuatehù, pa njabù ngu núßù bi zêta
mayaßbù y ngu bi thußmba yá mùißù,
njabù ma da thubga ma mùihù nehe
pa maßna da ndângui ma nthøßmatehù.
5� �Nubyá nu Ajuâ toßo faxcahù pa ga
ntsêtuahù ne ßracjù ra humùi, dá ßyøtße
pa gui ßbùhù co ßnada ra mfeni ngu bi
ßñutcahù ma zi Hmuhù ra Jesucristo,
6� �pa njabù co ßnadra mfeni ne ßnadra
jâhñâ gui nsundahù Ajuâ ra Dada nurá
Dada ma Zi Hmuhù ra Jesucristo.

Bi sipabi ra mâca hoga tßøde núßù
hingyá xodyo

7� �Hangue numahñohù ßna ngu
maßna, ngu bi núgaguihù ra Zidada
Jesucristo pa rá nsunda Ajuâ.
8� �Dí mâ gue ra Zidada Jesucristo bi ßñe
bi mêpabi ya xodyo pa bi cumpli yá
hñâßti Ajuâ núßù xqui ñâßtuabi ndu yá
xitaßù, y njabù ra Zidada Jesu bi ßñudi
gue Ajuâ øtßa gatho ngu núßâ mâ.
9� �Nehe bi ßñehe pa ya jâßi hingyá
xodyo da nsunda Ajuâ po rá nthecate,
ngu xa tßofo ja ra Mâca Tßofo ne ena:

Ja ya jâßi hingyá xodyo nugui
ma ga mânga tengu rá
ndângui ri thuhu,

y ja ga tußtßaßini ya jâhñâ.
10� �Nehe enga ja ra Mâca Tßofo:

Núßahù hingyá xodyohù,
johyahù mahyêgui co rá hnini
Ajuâ.

11� �Nehe ena:
Nsundahù Ajuâ gatho núßahù

hingyá xodyohù guí ßbùhù ja
gatho rá ngùni ra ximhai.

ne xøcambenihùßâ po yá dânga
tßøtße.

12� �Nehe ra bâdi Isaía bi ßyofo ja ra
Mâca Tßofo ne ena njaua:

Ma da ßmù ßnara tßù de yá jâßi
ra Isaí rá dada ra Davi,

y nura tßùßâ ma da ndâ ja ya jâßi
núßù hingyá xodyo,

y nußû ma da gamfrißâ.
13� �Ajuâ núßâ toßo ßracjù ra hoga

nthøßmate, dá ßraßahù ndunthi ra
johya ne ra hmetho ja ri corasohù
po ri jamfrihù, pa njabù maßna da
ndângui ri nthøßmatehù po rá tsßêdi
ra Mâca Ndâhi.

14� �Ma zi cußihù, dí camfri gue xi ja
ndunthi ri hñojâßihù ne ja ndunthi ri
mfâdihù y tsa gui nzofohù ßna ngu
maßna.
15� �Masque njabù, pe nugui dí resga dí
opßaßihù pa ga yopa benßahù ßraya
tßøtße ngu núßâ ya xcá pâdihù. Dí øtßa
njabù pa ga cumpli núßâ ra ßbêfi xa
ßracagui Ajuâ po rá hmâteßâ.
16� �Ngueßâ nußà bi hñuxcagui pa ga
pêpabi ra Zidada Jesucristo pa ga zo
ya jâßi hingyá xodyo, pa ga xipabißù rá
hoga noya Ajuâ, pa njabù nugui da za
ga udißù ja rá thandi Ajuâ ngu ßnara
hñâßti xá ntßaxi ngu ri hoßâ núßâ xa
xùca ra Mâca Ndâhi.

17� �Hangue po ra Zidada Jesucristo
da za ga ßñetsßi de núßâ ra ßbêfi xa
ßracagui Ajuâ.
18� �Hiní ßñepcagui ga ßñetsßi de núßâ xa
ßyøtßa maßra pa bi gamfri ya jâßi hingyá
xodyo. Pe dí pâdi gue ra Zidada Jesu-
cristo xa mpêfi ja ma noya ne ja ma
ßbêfi pa bi gamfri ndunthi de gueßù.
19� �Ra Zidada Jesucristo xa ßraca ra
tsßêdi pa stá øtßa ndunthi ya milagro,
ne stá hânpa rá tsßêdi ra Mâca Ndâhi,
hangue xa za stá mânga ra mâca hoga
tßøde de ra Zidada Jesucristo maxøgue
ja gatho ya hai desde Jerusale asta ra
hai Ilirico.
20� �Hangue njabù nugui stá øtßa ra
tsßêdi pa ga ma ga mânga ra mâca

hoga tßøde habù hinxa tßødetho de ra
Zidada Jesucristo pa hinga mpêfi habù
ya xa mpê maßra.
21� �Guetßâ nehe mânga ra Mâca Tßofo
ne ena:

Núßù hinxqui siptho de Ajuâ,
y núßù hinhyaßmù xqui ßyøde,

go gueßù ma da ßyøde ne da
bâdi.

Ra apostol Pablo beni
da ma Nroma

22� �Hangue njabù astabya hinxa za
stá mabù.
23� �Pe núbya nguetho ya dá juadi ma
ßbêfi ja nuya hnini de guecua, y ngueßâ
pêßtsa ndunthi ya jêya stá ne ga mabù
ga tsøñßahù,
24� �hangue dí tøßmi gue ßnitho ga thogui ga
tsøñßahùbù má ßñu nu grá ma Spaña, y ga
johya ndunthi ga ßbùi con gueßahù. Nepù
de gueßâ dí tøßmi gue gui nexcaguihù de
guepù pa ga thogui grá ma Spaña.
25� �Pe nubyá ma ga ma pa Jerusale pa
ga hâßtsuabi ßnara mfatsßi nuya zi cu
de guehni.
26� �Ngueßâ nuya zi cu de guehni
Macedonia ne de guecua Acaya co
ßnara paha bi unga ßnará mfatsßißù pa
ga hâßtsuabi nuya zi hyoya cu bí
ßbùhni Jerusale.
27� �Nuya cu me Macedonia ne ya cu
me Acaya bi beni gue mri ßñepißù da
ßyøßtuabi njabùßù, ngueßâ nußû hingyá
xodyo ne xqui hñâni ra mpøhø po yá
noya ya xodyo, hangue rí ßñepißù da
maxa ya xodyo nehe co ya hño de ra
ximhai.
28� �Hangue nu xcrá juadi ga pê nuna
ßbêfinâ pa ga tsocuabi nuna mfatsßi ya
cu me Jerusale, ja grá thopù ga
tsøñßahù má ßñu nu xcrá ma Spaña.
29� �Y dí pâdi gue núßbù xcrá
tsøñßaßihùbù, ra Zidada Jesucristo
ma da jâpßaßihù ndunthi ngueßâ ma
ga zoßahù de rá noyaßâ.

30� �Nubyá, zi cuhù, dí bânteßihù de
rá thuhu ma Zidadahù ra Jesucristo y

po rá hmâte ra Mâca Ndâhi ri ßracjù
ßna ngu maßna, gue gathoßihù gui
faxcaguihù gui ßyaphù Ajuâ por
guequi.
31� � ßYaphù Ajuâ pa nußà da ñângagui de
ya me Judea núßù hingyá gamfri, gue
ya zi cu nuni Jerusale da hñâni co
ßnara johya nura mfatsßi ma ga
tsocuabi,
32� �pa njabù ßbù gueßâ rá paha Ajuâ ga
tsøñßaßihù co ßnara johya, ne ga tsaya
tsßù con gueßahù.
33� �Ajuâ núßâ faxcahù pa ga ßbùhù te rá
entho, dá ßmùi con gathoßihù. Njabù
gueßâ.,1516

Ya nzênjua

16 � 1� �Ra Febe go gueßâ ßnara hoga
nju, ne ja rá nsu, ngueßâ

gueßâ ßnara maste de ya gamfri me
Cencrea.
2� �Hangue umfù ntsaya co ra tßequßei ja ri
hmuntsßihù, ngu rí ßñepßaßihù núßahù gyá
gamfrihù, y faxhùßâ de núßâ te da ßyøßtua
ra ßbêdi, ngueßâ nußà xa maxa ndunthi ya
jâßi y necagui xa maxcagui nehe.

3� �Fatßajuâhùbù ra zi nju Prisila ne
ra zi cu Aquila. Nußû xi bi maxcagui
ndunthi ja rá ßbêfi ra Zidada
Jesucristo.
4� �Nußû mi resga da unga yá te por
guequi, hangue hingo sêhêgui dí
jamâdibißù, ne gatho núßù ya cu
hingyá xodyo neheßù ri jamâdibißù.
5� �Fatßajuâhùbù nehe nuya zi cu ri
muntsßa ja rá ngu núßâ ra nju Prisila y
ra cu Aquila. Fatßajuâhùbù nehe ma
hmâca cuhù ra Epeneto, núßà go gueßâ
ra mùdi bi gamfri ra Zidada Jesucristo
nuua Acaya.
6� �Fatßajuâhùbù ra nju Mala, núßà xi xa
maxßaßihù ndunthi.
7� �Fatßajuâhùbù ra cu Andronico y ra
cu Junio, núßû go gueßù mengu ma
hai, nehe go gueßù ndí oßbe fadi
mahyêguißù. Nußû ja yá nsu ja ya
apostol, nehe gueßù ßmêtßo bi gamfri
ra Zidada Jesucristo que guequi.

8� �Nehe fatßajuâhùbù ra Amplia
numa hmâca cu ja ra jamfri.
9� �Nehe fatßajuâhùbù ra cu Banu núßâ ma
mfatsßi ja rá ßbêfi ra Zidada Jesucristo,
nehe ma hmâca cu ra Estaqui.
10� �Fatßajuâhùbù ra cu Apele, núßà xa
bøni ßnara hoga gamfri de ra Zidada
Jesucristo. Ne fatßajuâhùbù núßù ya cu
ya mengu rá ngu ra cu Aristobulo.
11� �Fatßajuâhùbù nehe ra cu Erodio,
núßâ mengu ma hai. Nehe
fatßajuâhùbù núßù ßbù ja rá ngu ra
cu Ciso núßù xa gamfri ra Zidada.
12� �Nehe fatßajuâhùbù ma zi njuhù ra
Trifena y ra Trifosa, núßû ri mpêfi ja rá
ßbêfi ra Zidada, nehe ma zi njuhù ra
Persida, núßà xa mpêfi ndunthi ja rá
ßbêfi ra Zidada.
13� �Nehe fatßajuâhùbù ra Rufo núßâ xi ra
hoga cu ja ra jamfri; nehe fatßajuâhùbù
rá nânâßâ, núßâ dí øtßa ra uênda gue ma
nânâ nehe.
14� �Nehe fatßajuâhùbù ra cu Asíncrito y
ra cu Flegonte, y ra cu Erma, y ra cu
Patroba, y ra cu Erme, y nehe nuya zi
cu ßbùi con gueßù.
15� �Nehe fatßajuâhùbù ra cu Filologo y
ra nju Julia, y ra cu Nereo ne rá njußâ,
y ra cu Olimpa, y nehe gatho ya zi cu
núßù ßbùi con gueßù.

16� �Nehe fatßajuâhùbù gatho núßù
maßra ya cu co ßnara nthùfi dega
hmâte. Ri fatßajuâßihù gatho yá nijâ
ra Zidada Jesucristo.

17� �Nehe dí bânteßihù zi cuhù, gue
gui thamfrihù ndunthi de núßù ne da
heca ya cu y japißù da ßyøtßa ya tsßoqui.
Nußû hingui udi ngu núßâ ya xa
tßußtßahù, hangue ßueguehù de gueßù.
18� �Nuya jâßißù ri mpêfi hønsê pa yá
hñosêßù; hingue pêpabi ma zi Hmuhù
ra Jesucristo. Nußû mânga ßraya noya
xi ri ntßøde gue xi xá hño, pe hina,
hingo gueßâ majuâni. Nußû hatßa nuya
zi jâßi hinte yá fâdi.
19� �Gatho ya jâßi pâdi gue xi gyá hoga
ßyødehù, hangue njabù nugui xi drí johya
de gueßahù. Pe nehe, nußâ dí ne, dí ne gue

da nja ri mfâdihù pa gui ßyøthù ra hño,
hingue pa gui ßyøthù ra ßñù.
20� �Y Ajuâ núßâ toßo faxcahù pa ga
ßbùhù te rá entho, go gueßâ da ßyøtße
ßbestho pa gui ntâtehù de ra tsßondâhi.
Ma Zidadahù ra Jesucristo da
maxßaßihù co rá hmâteßâ.

21� �Nehe fatßajuâßihù ma mfatsßi ra
cu Timu, nehe fatßajuâßihù ra cu
Lucio, ra cu Jaso y ra cu Sosipate
núßù ya mengu ma hai.

22� �Nugui drá Tercio, dí ofo nuna
cartanâ, dí fatßajuâßihù de rá thuhu
ra Zidada Jesucristo.

23� �Nehe ra cu Gayo pêhnaßihù ra
nzênjua, núßâ toßo xa ßraca nsêqui ja
rá ngu. Nehe xa umba nsêqui gatho
ya cu pa ja ri muntsßiua. Nehe
fatßajuâßihù ra cu Erasto, núßà go
gueßâ ra mêßtsbojâ de ra hnini. Nehe
fatßajuâßihù ra cu Cuarto.

24� �Ma Zidadahù ra Jesucristo da
maxßaßihù gathoßihù co rá hmâteßâ.
Njabù gueßâ.

ßNara søcambeni bi ßyøtßa ra
apostol Pablo nu mi uadi rá carta

25� �Drá nsunda Ajuâ núßâ ja rá
tsßêdi pa da jaßahù gui zê ri jamfrihù
ngu núßâ ri udi ra mâca hoga noya dí
mâ. Y nuna ra mâca hoga noyanâ go
gueßâ ra mâca noya núßâ hmâmbya
de ra Zidada Jesucristo. Y por nuna
noyanâ Ajuâ bi ßñutcahù núßâ xqui
benißâ desde rá mùdi ne xqui mêßtsa
ntßâgui, gue da unga ra mpøhø pa ya
jâßi ja gatho ya hai.
26� �Y nubyá po ra mâca hoga noya dí
mâ, ya xa ßñutcahù Ajuâ núßâ xqui
beni. Nehe njabù bi ßyofo mayaßbù ja
yá tßofo yá ßmêhni Ajuâ núßù bi ßyofo
gue da mpøhø ya jâßi hingyá xodyo.
Ngueßâ Ajuâ núßâ ßbùi pa nzântho xa
manda da tsßofo ya jâßi ja gatho ya hai
pa da gamfrißù ne da ßyøteßâ.

27� � ¡Ajuâ go guesêßâ ja rá mfâdi, ga
nsundahù pa nzântho po ra Zidada
Jesucristo! Njabù gueßâ.

1 CorinthiansRÁ MÙDI RA CORINTIO

RÁ MÙDI RA CORINTIO
RÁ MÙDI CARTA RA APOSTOL NSAN PABLO BI ßYOPABI YA

GAMFRI ME CORINTO,1

Ra apostol Pablo opabi ya
gamfri me Corinto

1 � 1� �Nugui drá Pablo, Ajuâ go rá
pahaßâ pa bi zoncagui pa drá

apostolgui ma zi Hmuhù ra Jesu-
cristo. Nugui ne ra cu Soste dí
opßaßihe nuna ra carta,
2� �núßahù gyá gamfrihù guí ßbùhùbù
Corinto. Nußahù bi zohnßahù Ajuâ pa
gá camfrihù ma zi Hmuhù ra Jesu-
cristo, ne bi ßuecßahù de ja ya tsßoqui
pa go gui pêpabihùßâ, ne bi tßaxca ri
mfenihù mahyêgui con gatho núßù ßbù
habùraza ri xøcambenißâ. Núßâ ma zi
Hmuhù drí xøcambenihù go guetßâ ri
xøcambeni neheßù.
3� �Ajuâ ma Dadahù ne ma zi Hmuhù ra
Jesucristo da jâpßaßihù ne da maxßahù
pa gui ßbùhù te rá ßñentho.

Ya jâpi xa thâni po ra
Zidada Jesucristo

4� �Nzântho dí umba njamâdi Ajuâ
por gueßahù, ngueßâ nußà co rá
hñojâßi xa pøhøßihù po ra Zidada
Jesucristo.
5� �Ajuâ xa jâpßaßihù ndunthi ngueßâ xcá
camfrihù ra Zidada Jesucristo, hangue
xa ßraßahù ra tsßêdi pa guí ñâhù de rá
noyaßâ, ne xa ßraßahù ndunthi rá hoga
mfâdißâ nehe.
6� �Nubya ri hnequi gue xcá camfrihù xá
hño gatho núßâ dá xißahe de ra Zidada
Jesucristo.
7� �Hangue nubyá hinte grí ßbêhù de
gatho ya hoga jâpi núßù ri ßracjù Ajuâ,
ne guí tøßmhù núßâ ra pa stua yopa
pengui ma Zidadahù ra Jesucristo.

8� �Núßà go gueßâ ma da sußaßihù asta ra
paßâ rá gâtsßi ri tehù de guecua ja ra
ximhai, pa hinda za to da mâ gue
nußahù guí tuhù ra tsßoqui nu stua
yopa penga ma Zidadahù ra
Jesucristo.
9� �Ajuâ nzântho øtßa gatho núßâ xa mâ,
y núßà go gueßâ xa huahnßahù pa gui
ßbùhù co ma zi Hmuhù ra Jesucristo rá
Tßùßâ.

Ya gamfri ßramaßnaßño beni

10� �Zi cuhù dí bânteßihù de rá
thuhu ma Zidadahù ra Jesucristo gue
da ßnatßa gui mâñhù, pa da ßñotho ya
hegue de gueßahù. Nußâ gui ßyøthù,
ßbùhù mahyêgui co ßnada ra mfeni ne
ßnada ra jamfri.
11� �Dí xißahù njabù ma zi cußihù ngueßâ
xa xicagui núßù ja te yá njaui ra nju
Cloé gue ja ra ora grí ntunsêhù.
12� �Dí xißahù njabù ngueßâ ßra de
gueßahù guí mâñhù njaua: “Nugui drí
dêna ra cu Pablo”, ha nu maßra guí
eñhù: “Nugui drí dêna ra cu Polo”, y
nu maßra guí eñhù: “Nugui drí dêna ra
cu Pedro”, ha nu maßra guí eñhù:
“Nugui drí dêna ra Zidada Jesucristo.”
13� �¿Ha gue hingue gathoßihù guí dênhù
ra Zidada Jesucristo? ¿Ha gue bi du ja
ra pontßi ra Pablo po rá ngueßaßihù?
¿Ha gue xcá nxistehehù de ja rá thuhu
ra Pablo? Hina.
14� �Dí umba njamâdi Ajuâ gue nugui
hønsê ra cu Crispo ne ra cu Gayo stá
xißtsi de gueßahù, y hinto maßna stá
xißtsi.
15� �Hangue hinda za gui mâñhù gue xcá
nxistehehù de ma thuhuga.

16� �Nehe dá xißtsa núßù ya mengu de ja
rá ngu ra cu Teba. Pe de guehni hinstá
xißtsa maßra.
17� �Ra Zidada Jesucristo himbá
pêncagui pa ga øtßa ra sistehe, nußà bá
pêncagui pa ga mânga ra mâca noya.
Pe hindí mâ co ßraya noya xi mahotho
núßù de ma mfâdisê, pa hinda tßena
gue xi ja ma mfâdi ne da gamfri ya jâßi
hønsê co ma hoga noya. Nugui dí ne
da gamfrißù hønsê po núßâ ra du bi
thogui ra Zidada Jesucristo ja ra
pontßi.

Ra tsßêdi ne ra mfâdi de Ajuâ go ma
zi Hmuhù ra Jesucristo bi ßñutcahù

18� �Nujû dí mâñhù gue bi du ra
Zidada Jesu ja ra pontßi pa ga
mpøhøhù, ha nußù tóßo hingui
camfrißâ ma da ßmêdißù ngueßâ mâñßù
gue hinte ri muui núßâ dí mâñhù de
rá du ra Zidada Jesucristo. Pe pa
nújù stá mpøhøhù ri muui, ngueßâ go
gueßâ hânpa rá tsßêdi Ajuâ.
19� �Mânga njaua ja ra Mâca Tßofo:

Ma ga huatuabi yá mfâdi ya
bâmhyâ,

ne ga hâcuabi yá mfeni ya
nimfeni.

20� �¿Toßo núßâ ra bâhmyâbya? O
¿toßo núßâ xi ja rá mfâdi? Ne ¿toßo
núßâ pâdi gatho te ja mapaya? Joßo,
ngueßâ ja rá thandi Ajuâ hinte ri
muui yá mfâdi ya jâßi.
21� �Ngueßâ ya jâßi masque xi ja yá
mfâdi, hinxa za hanja da bâdißù Ajuâ.
Pe Ajuâ rá pahaßâ da pøhø núßù toßo
da gamfri núßâ ra noya dí mâñhù,
masque núßù ya bâmhyâ ena gue hinte
ri muui núßâ dí mâñhù. Pe Ajuâ xi ja
rá mfâdi hangue bi ßyøtßa njabù.

22� �Ya xodyo nzântho adi da tßutua
ßnara ntßudi, y nuya griego hønsê ra
mfâdi honi,
23� �pe nujù dí mâñhù de ra Zidada
Jesucristo núßâ bi tho ja ra pontßi. Y
guehna ßnara mfeßtse pa ya xodyo, ne
núßù hingyá xodyo ena gue hinte ri

muui núßâ dí mâñhù de rá du ra
Zidada Jesucristo.
24� �Pe nújù xa huancahù Ajuâ, gue dyá
xodyohù gue hindyá xodyohù,
gathoguihù dí pâhù gue ma zi Hmuhù
ra Jesucristo bi hñânpa rá tsßêdi ne rá
mfâdi Ajuâ pa bi pøhøguihù.
25� �Ajuâ maßna ja rá mfâdi ne maßna ja
rá tsßêdi de gatho ya jâßi, masque eñßù
gue hinte ri muui núßâ ra du bi thogui
ra Zidada Jesucristo ja ra pontßi.
26� �Zi cuhù, pâhù gue nußahù xa
huahnßahù Ajuâ, masque hinga
ndunthi de gueßahù guí pêßtshù ra
mfâdi de ra ximhai, ne hinga ndunthi
de gueßahù guí hâhù ra tsßùtbi, y ne
hinga ndunthi de gueßahù guí pêßtshù
ßnara dânga nsu.
27� �Ajuâ bi huahna núßù hinte yá fâdi
de guecua ja ra ximhai pa da ßbêtuabi
yá tsa ya bâmhyâ. Ajuâ bi huahna
núßù hingui hâ ra tsßêdiua ja ra ximhai
pa da ßbêtuabi yá tsa núßù hâ ra
tsßêdibya.
28� �Ajuâ bi huahna núßù hinte ri muui
ja ra ximhai ne núßù xi ya tßùtsa, ne
núßù toßo ni tsßù yá nsu otho, pa da
ßbêtua yá tsa núßù toßo pêßtsa yá nsu,
29� �pa njabù hinto da ßñetsßi ja rá thandi
Ajuâ.
30� �Ajuâ go gueßâ bi ßyøtße pa dá
ßnathohù co ra Zidada Jesucristo,
ngueßâ nusê Ajuâ go gueßâ bá pêhnißâ
pa bi ßñutcahù rá mfâdi Ajuâ, ne bi
hñâsca ma tsßoquihù, ne bi tßaxca ma
mfenihù pa bi za dá ßbùhù xá hño ja rá
thandi Ajuâ.
31� �Ajuâ bi ßyøtße njabù pa da nja ngu
núßâ xa ntßofo ja ra Mâca Tßofo habù
ena: “Nußâ tóßo ne da ßñetsßi, dá ßñetsßi,
pe de núßâ xa ßyøtßa Ajuâ, hingue de
núßâ xa ßyøtßasê.”,12

Ra apostol Pablo bi mâ de ra Zidada
Jesucristo ne de rá du

2 � 1� �Zi cuhù, nugui nu ndá mabù
pa dá zoßahù de rá noya Ajuâ,

hindá zoßahù co ßraya dânga noya xá

hñei, nixi co ndunthi ra mfâdi de
guecsêhê.
2� �Pe nu de nduá ßbùpù, dá ja dá zoßahù
hønsê de ma Zidadahù ra Jesucristo
núßâ bri pontßa ja ra pontßi ne bi tho,
ne hindá zoßahù de maßna ra noya.
3� �Nu ndá zoßahù mi otho ma tsßêdisê,
ne mi ßracagui ndunthi ra ntsu pa ga
ñâ, asta ndrí huâtßi.
4� �Hindá ne dá zoßahù co ra mfâdi de
ra ximhai pa gá camfrihù, nugui dá
zoßahù co rá tsßêdi ra Mâca Ndâhi.
5� �Dá zoßahù njabù pa bi za gá camfrihù
co rá tsßêdi ra Mâca Ndâhi, hingue
ngueßâ gá ßyødehù yá mfâdi ya jâßi.

Ajuâ utcaguihù tengu rá ßmùißâ co
rá tsßêdi ra Mâca Ndâhi

6� �Núßù toßo xa zê yá jamfri dí
zofohe co ra mfâdi pe nura mfâdißâ
go bra ßñehe de Ajuâ, hingue de ra
ximhai, nixi de yá mfâdi ya ndâ núßù
ma da uadi da thogui.
7� �Dí mâñhe de núßâ bi ßyøtßa Ajuâ pa
bi za dá mpøhøhù ne ga tsøñhù ja rá
nsundaßâ. Y núßâ dí mâñhe go gueßâ ra
hoga mfâdi xqui beni Ajuâ desde ante
da nja ra ximhai, ne himi fâdihmâ, pe
nubyá ya xa ßñutcahù.
8� �Ni ßna de nuya ndâ de ja ra ximhai
himbi bâdi nuna ra mfâdi xa ßracjù
Ajuâ, ngueßâ nußbù xa bâdißù, hinxa
hyohmâ ja ra pontßi numa Zidadahù
xá nsunda.
9� �Bi nja ngu núßâ xqui tßofo ja ra Mâca
Tßofo habù ena:

Ni ßnara jâßi himbi za bi hyandi,
nixi bi ßyøde,

nixi bi zo rá mfeni tengu rá
ßmùi de ja rá ñâni Ajuâ,

ne hinto xa bâdi gatho núßù ya
jâpi xa beni da umbabi núßù
toßo ri mâdißâ.

10� �Y nujû, Ajuâ bi ßñutcaguihù gatho
nuya tßøtßeya po rá tsßêdi ra Mâca
Ndâhi, ngueßâ nura Mâca Ndâhi go
gueßâ pâdi xá hño gatho, ne asta pâdi
gatho núßâ te benga Ajuâ.

11� �Ni ßnara jâßi hingui tsa da bâtua
rá mfeni maßna rá miqußeiui, ngueßâ
cada ßna go pâdisê tengu rá mfeni.
Njabùtho nehe ni ßna hinto pâtua rá
mfeni Ajuâ. Nura Mâca Ndâhi hâ, go
gueßâ pâtuabi rá mfeni Ajuâ.
12� �Y nura Mâca Ndâhißâ xuá mêncahù
pa da ßñutcahù gatho nuya hño ri
ßracjùßâ, y hingo dí hâmfù rá mfâdi ra
ximhai pa ga pâhù nuya hñoßù.
13� �Nuje dí udihe ngu núßâ utcahe ra
Mâca Ndâhi, hindí udihe co ma
mfâdisêhe. Núßù toßo pêßtsa ra Mâca
Ndâhi ja yá coraso, dí utuabihe co ya
noya núßù ßracaguihe ra Mâca Ndâhi.

14� �Pe núßâ ra jâßi hinxa gamfri
Ajuâ hingui hâni núßâ udi rá Mâca
Ndâhi Ajuâ, ngueßâ benißâ gue hinte
ri muui. Ne hingui tsa da bâdisêßâ,
ngueßâ mahyoni go da ßñutuabi ra
Mâca Ndâhi pa da za da bâdißâ.
15� �Pe nußâ tóßo xa gamfri Ajuâ ne pêßtsa
ra Mâca Ndâhi ja rá coraso, núßà hâ,
pâdi xá hño gatho núßù ya ntßudißù, ne
pâdi ndaßâ ra hño y ndaßâ ra ßñù. Pe
nußâ tóßo hingui pêßtsa ra Mâca Ndâhi,
hingui tsa da xipabi te gra ßmùißâ.
16� �Enga ja ra Mâca Tßofo: ¿To ja gueßâ
xa bâtuabi rá mfeni ra Zidada? O ¿to ja
gueßâ xa za xa ßñutuabi te da ßyøtßeßâ?
Joßo. Pe nujùbya hâ, dí pâtuahù rá
mfeni ma Zidadahù ra Jesucristo.,23

Ra apostol Pablo ne ra Apolo
mahyêgui yá mêfi Ajuâ

3 � 1� �Zi cuhù, dá zoßahù ngu tsßofo
núßù hintsßù xa zê yá jamfri, ngu

ya tßùbâtsi hinte yá fâditho, ngueßâ
himbi za dá zoßahù ngu ßraya cu núßù
pâdi xá hño núßù ya ntßudi udi ra
Mâca Ndâhi.
2� �Dá zoßahù ßramatsßù ngu ßraya zi
bâtsi núßù tsùtho, ngueßâ himbi za dá
xißahù ya noya xá hñei, ngueßâ mi
otho ndunthi ri mfâdihù, y asta nubya
hinxa za stá xißahù gatho.
3� �Ngueßâ nußahù guí øtßathohù ngu
núßâ øtßa núßù hingyá gamfri, ngueßâ

gyá ndustehù, ne gyá necatsùihù, ne
gyá necatuhnihù. Hangue por gueßâ
hinxcá ßueguethohù de ja ya tsßoqui,
ngueßâ guí ßyohù ngu núßù hinxa
gamfri Ajuâ.
4� � ßRa de gueßahù guí eñhù: “Nugui drí
dêna ra cu Pablo”, ha nu maßra guí
eñhù: “Nugui drí dêna ra cu Polo”. Xi
de guí mâñhù njabù, ¿ha gue hinguí
øthù ngu núßù ya jâßi hingyá gamfri?

5� �Xi ¿te ma ßbêfi dí pêfi? Y ¿te
ma ßbêfi pêfi ra cu Polo? Nugui ne
ra cu Polo dyá ßbêgothohe de Ajuâ,
ne go guecaguihe dá zoßahe pa gá
camfrihùßâ. Nugui ne ra cu Polo,
cada ßna de guecje dí pêfihe ra ßbêfi
xa ßracaguihe Ajuâ.
6� �Nugui go rá mùdi dá zoßahù de rá
noya Ajuâ, ha nura cu Polo go xa
sußaßihù asta nubya, pe nußâ tóßo xa
ßraßahù ra jamfri, go guesêhê Ajuâ.
7� �Hangue ni guequi ni ra cu Polo hinda
za te ga pêhe de guecsêhe. Nu Ajuâ go
gueßâ ja rá tsßêdi pa xa japi xa te ri
jamfrihù.
8� �Hangue guí njahù ngu ßnara huâhi
habù stá mpêhe, nugui go stá potßi, ra
cu Polo go xa ßñunthe. Hangue ngu ra
motßi ne ra ßñunthe, Ajuâ ma da
gutcahe ngu núßâ stá pêfihe.
9� �Nuje dyá mêfihe de Ajuâ, ha nußahù guí
njahù ngu ßnara huâhi habù ri mpêfißâ.

Ne guí njahù ngu ßnará hoga ngu
Ajuâ ri jùßtsuabi.
10� �Nugui go dí nja ngu ßnara hoga
hyocangu dá jùßtsua rá ua ra ngu,
gueßâ ra ßbêfi bi ßracagui Ajuâ, ha nu
maßna go jùxa ra jâdo. Pe cada ßna
mahyoni da jamasu núßâ pêfi.
11� �Ngueßâ otho maßna ra cimiento da
za dra jùtsßi, hønsê núßâ ya ja, y nura
cimientoßâ go guesê ma zi Hmuhù ra
Jesucristo.
12� � ßBù toßo da gùtsßi de mañâ núßâ ra
cimiento ya ja, pêßtsi da beni xá hño
ua da gùtsßi dega oro o dega tßaxi o
dega hoga do, o ua da gùtsßi dega za o
dega xotßo o dega xithi.

13� �Cada ßna de ya gamfri ma da hnequi
rá ßbêfißâ, ngueßâ núßâ ra pa de ra
nsùca uênda gueßbù ma da fâdi tengu
rá ßbêfi cada ßna. Núßâ ra paßâ ma da
nzø ra tsibi, y nuni ja ra tsibi ja ma
dra tsapabini rá ßbêfi cada ßna núßâ xa
mêfi.
14� � ßBù ßna toßo bi hoca rá ßbêfi mañâ de
ra cimiento ne hinda zâtßa nurá ßbêfißâ,
nußbû núßâ toßo bi hoca nura ßbêfißâ ma
da hñânga rá thâhâ.
15� �Pe nußbù ßna xa mpêfi ne nurá ßbêfißâ
ma da zâtßi, nußbû hinda ma da
tßumbabi rá thâhâ. Hinte ma da hñâni,
ngueßâ bi zâtßa núßâ xqui mêfi, pe nußà
ma da mpøhø, nja ngu núßâ toßo bi tho
ra nzâtßi ne bi ßbêdi gatho núßâ xqui
mêfi.
16� �¿Ha gue hinguí pâhù gue nußahù go
gueßahù rá nijâßihù Ajuâ, y nurá Mâca
Ndâhißâ ßbùi ja ri corasohù?
17� � ßBù ßna toßo da huatua rá nijâ Ajuâ,
nußbû Ajuâ da huatißâ nehe, ngueßâ rá
nijâ Ajuâ xi xá nsunda. Ne go
gueßaßihù nurá nijâßâ.

18� �Osti ma da hyaßahù ri mfenihù
gue gyá bâhmyâhù. ßBù ßna de
gueßahù guí beñhù gue xi guí pêßtshù
ra mfâdi, y nußbù nura mfâdißâ go de
nuna ximhai, ßyøthù ra uênda gue
ßbesthó hinte guí pâhù, pa njabù hâ,
da za gui pêßtshù núßâ xi ra hoga
mfâdi brí ßñehe de Ajuâ.
19� �Ngueßâ pa ja rá thandi Ajuâ ßbesthó
hinte ri muui núßâ ra mfâdi de ra
ximhai. Hangue enga ja ra Mâca Tßofo:
“Ajuâ xi pâtuatho yá mfeni ya bâmhyâ
de ra ximhai gue nußû hatetho, hangue
co yá mbâmhyâ ri ßmêdisêßù.”
20� �Nehe xa tßofo njaua: “Ajuâ pâdi gue
hinte ri muui nuyá mfeni ya bâhmyâ.”
21� �Hangue ogrí ßñetsßihù gui ßñeñhù
gue grí dênhù ßna o maßna, ngueßâ
gatho núßù toßo xa mpêfi con gueßahù
go pa ri hñohù.
22� � ßBù rá ßbêfi ra cu Pablo, ßbù rá ßbêfi
ra cu Polo, ßbù rá ßbêfi ra cu Pedro,
gatho pa ri hñohù. Nußahù gatho go o

ja ri ßyêhù pa ri hñohù, ra ximhai, ra
te, ra du, gatho núßâ ja mapaya ne
núßâ bra ßbêfa.
23� �Y nußahù guí ohù ja rá ßyê ma zi
Hmuhù ra Jesucristo, y ma zi Hmuhù
ra Jesucristo go o ja rá ßyê Ajuâ.,34

Núßâ bi thogui ya apostol ja yá ßbêfi

4 � 1� �Dí nehe gui pâhù gue nuje yá
mêfiguihe ra Zidada Jesucristo,

ne dí udihe núßâ xa ßñutcahe Ajuâ
núßâ xqui beni mayaßbù ne himi
fâdihmâ.
2� �Hangue mahyoni ga mâñhe gatho
núßâ xa ßñutcahe Ajuâ, ngueßâ go yá
mêfiguiheßâ.
3� �Nugui hingui tu ma mùi de gatho
núßâ guí mâñhù de guequi, nixi núßâ
mânga ra tsßùtbi de guequi. Nixi
nugaguisê hindí ena gue dí ßyo xá hño.
4� �Masque nugui dí beni gue xá ntßaxi
ma mfeni, pe hingue por gueßâ ma da
hmâ gue hinte dí tu. Nura Zidada go
gueßâ ma da hñâbga nguêndaßâ.
5� �Hangue ogo guí hâmfù nguênda
te øtßa ri miqßueihù, ngueßâ ma
dua yopa penga ma Zidadahù ra
Jesucristo, y nußbû núßà hâ, ma da
hñâbgahù nguênda. Ne nußà go gueßâ
ma da japi da hnequi gatho núßâ xa
tßøtße mantßâgui. Ne ma da mâ gatho
núßâ te xa beni ja yá mfeni ya jâßi. Y
nura paßâ Ajuâ ma da ßñeßtsua rá nsu
ngu rí ßñepabi cada ßna.

6� �Zi cuhù, núna stá xißahù stá mâ
de guequi ne de ra cu Polo, pa njabù
gui pâhù ndaßâ rí ßñepi gui ßyøthù.
Nuje hindrí ueñhe rá ßbêfi Ajuâ.
Hangue gui njahùbù nehe hingui
nueñhù ßnara cu. Stá xißahù njabù pa
gui ßyohù ngu mânga ra Mâca Tßofo,
pa njabù hingui ßñeßtsuahù yá nsu
ßra, ha nu maßra go gui ùtsahù.
7� �¿Hanja grí ßñetsßihù? Xi gatho núßâ te
guí pêßtshù, ¿ha gue hingo xa ßraßahù
Ajuâ? Nußbù go xa ßraßahùßâ, nußbû
¿hanja grí ßñetsßihù? Njabù ja ra uênda
hingo xa ßraßahùßâ.

8� �Nußahù ßñena hinte grí ßbêhù,
ßñena ya guí pêßtshù gatho núßâ guí
hoñhù, ya ngu grí ßñetßa ndâhù, ha
nuje go xcá hyêgaguiheua, ßñena
hinte drí muuihe. Xi dí nehmâhe
gue ya xcá ndâhmâhù, pa njabù ga
ndâhmâhù mahyêgui.
9� �Nuje dyá apostolhe, dí beni gue Ajuâ
xa hñuxcahe ngu ßraya jâßi núßù hinte
ri muui, ne xa sêcuabi pa da tho ja yá
thandi gatho ya jâßi ne ja yá thandi yá
ênxê Ajuâ.
10� �Nuje tßengaguihe gue dyá ßbêmfenihe
ngueßâ dí pêpabihe ma zi Hmuhù ra
Jesucristo, ha nußahù xcá bensêhù gue
xi gyá bâmhyâhù de rá noyaßâ. Nuje
xa tßenje gue othoguihe ra tsßêdi, ha
nußahù guí beñhù gue xi ja ri tsßêdihù.
Ne guí beñhù gue xi tßeßtsßa ri nsuhù, ha
nuje xi dyá tßùtsahe.

11� �Asta nubya xi dí sufrihe ntsßêdi,
dí thohe ra thuhu ra nduthe ne ra
ßñâhe. Nabgaguihe ya jâßi, ne hindí
pêßtshe ßnara ngu núßâ dua mêtihe.
12� �Xi dí thohe ra nzabi pa dí hoñhe
núßâ dí tsihe nehe. Nura ora dí øhe
tsanje ya jâßi, nuje dí aphe Ajuâ por
gueßù. Y ra ora øtcahe ra ntsßomùißù,
gatho dí tsêtathohe.
13� �Nura ora ñâmaßñù ya jâßi de guecje,
nuje dí zofohe co ndunthi ra tßequßei.
Pe nuje pa ja yá thandißù dí njahe ngu
ra paxi xa føtbù hinte ri muui, ngueßâ
pa gueßù xá ntsßoje.

14� �Hindí opßahù nuya ya noya pa
ga ßbêßtßa ri tsahù. Dí opßahù pa ga
zoßahù ngueßâ pa guequi ja ra uênda
ma hmâca bâtsißihù, ngueßâ go dá
xißahù rá noya Ajuâ.
15� �Masque gri pêßtshù ßrêtßa ßmo núßù
toßo di ußtßahù de ma zi Hmuhù ra
Jesucristo, pe sêhêgui go rá mùdi dá
hâßtsßahùbù rá noya Ajuâ pa gá
camfrihù ma zi Hmuhù ra Jesucristo,
hangue nugui ja ra uênda go drá dada
de gueßahù.
16� �Hangue dí bânteßihù gui têngaguihù
ma ßmùi.

17� �Hangue dá pêhnßahùbù ra cu
Timu núßâ ma hmâca tßù de ja ra
jamfri, ne nußà ßyo xá hño ja rá
thandi ra Zidada. Y nußà go gueßâ ma
da yopa benßahù tengu ma ßmùi ja ra
Zidada Jesucristo. Guetßatho dí udi
nehe habùraza de ja ya nijâ.
18� �Pe nu ßra de gueßahù xi xa ñuxa ri
mfenihù dega ntßetsßi, guí hu ri mùihù
gue hinga ma ga yopa penguibù ga
cßâßtsßaßihù.
19� �Pe nugui dí beni ga mabù ßbestho pa
ga cßâßtsßahù maßnaßqui ßbù njabù rá
paha ma Zidadahù. Nußbû hâ, ga pâdi
ua xi hâ ra tsßêdi núßù ßyobù ri ßñetsßi,
o hønsê ßyobù mântho.
20� �Ngueßâ nußâ tóßo da mêpa Ajuâ,
mahyoni di hânpa rá tsßêdi pa da za
te da mêfi, hingue da mântho.
21� �¿Ndaßâ guí nehù, ga mabù ga zoßahù
dega cuê, o ga zoßahù dega hmâte?,45

Ra nthânga nguênda de ßnara gamfri
núßâ bi ßyøtßa ra tsßoqui

5 � 1� �Xa fâdi xá hño gue ßnara cu de
gueßahù xa gùxa rá høme ne

ßbùhui ngu rá ßbêhñâ. Pøde nixi núßù
hingyá gamfri hingui øtßa njabù.
2� � ¡Pe nußahù xcá pâhù ne grí ßñetsßihù
guí eñhù gue guí ßbùhù xá hño! ¡Rí
ßñepßaßihù xa du ri mùihù hmâhâ ne ya
xcá hñâcjhmâhù núßâ toßo øtßa núßâ ra
tsßoquißâ!
3� �Nugui masque hindí ßbùi con
gueßahù, pe numa mfeni ßbùi con
gueßahù, y ja ra uênda dí ßbùi con
gueßahù. Hangue nugui ya stá beni te
ma ga øtße co núßâ toßo øtßa núßâ ra
tsßoquißâ.
4� �Hangue ßyøthù núßâ ma ga xißahù.
Gue da muntshù de rá thuhu ma
Zidadahù ra Jesucristo, y numa mfeni
ma da ßmùi con gueßahù, ne rá tsßêdi
ma Zidadahù ra Jesu ma da ßmùi con
gueßahù.
5� �Ne ßyêntßuahù ja yá ßyê ra tsßondâhi
núßâ ra cußâ øtßa núßâ ra tsßoquißâ, pa
da thogui ya tsßothogui ja rá ndoßyo,

pe nurá teßâ da mpøhø nura paßâ stua
yopa penga ma Zidadahù.

6� �Hanja grí ßñetsßihù guí eñhù gue
guí ßbùhù xá hño, ha ßna de gueßahù øtßa
núßâ ra tsßoquißâ. Ngueßâ nußà nja ngu ra
levadura masque ßna zi tùi pe ri ntsini
gatho ja ra arina ora dra thântsßi.
7� �Hangue hñâcjù núßâ ra tsßoquißâ ne
gatho núßâ nguí øthù ja ri ndâxjua
ßmùihù, pa njabù da za gui ßbùhù co
ßnara ßraßyo ßmùi. Ngueßâ nußahù ya
guí pêßtshù ra ßraßyo ßmùi por ma
Zidadahù ra Jesucristo núßâ bi tho ngu
ßnara zi dêti núßù tho de ra ngo de ra
pascua, pa njabù bi gutca ma
tsßoquihùßâ.
8� �Hangue mahyoni ga ßueguehù de ma
ndâxjua ßmùihù pa ga ßbùhù strá
ntßaxiguihù. Nja ngu ya xodyo mi
øtßango mi tsi ra thuhme nsi ra
levadura, necjù nehe ngu ga
ntsamgohù de ra pascua ne ga tsihù ra
thuhme nsi ra levadura, núßà gueßâ ga
ßueguehù de ya tsßoqui de ja ma
mfenihù ne de ja ma ßmùihù.

9� �Ja núßâ maßna ma carta dá
pêhnßahùbù ja dá xißahùni gue hingui
ntsixhù co núßù toßo ya ßñeßbêhñâ, o
núßù ya ßbêhñâ ya ßñedâme.
10� �Hingue dá xißahù gui ßuehù
ßnaßquitho de núßù hingyá gamfri ne
ya ßñeßbêhñâ, o ya nduste, o ya be, o
núßù toßo camfri ya cßoi. Nußbù stá
xißahù njabù, nußbû mahyoni gui
mahù de guecua ja ra ximhai.
11� �Pe nugui nußâ dá xißahù, hingui
ntsixhù ni ßnara cu núßâ dra ßñeßbêhñâ,
o dra nduste, o núßâ di camfri ya cßoi,
o dra zante, o dra tixfani, o dra be.
Nußù tóßo øtßa njabù dí xißahù gue
hingui ho nixi gui ñuñhù con gueßù.
12,13� �Nujû hingo rí ßñepi ga hâßmbahù
nguênda núßù hingui o ja ma ßyêhù, nu
Ajuâ go gueßâ da hñâßmba nguêndaßù.
Pe nußahù mahyoni gui hñâßmbahù
nguênda núßù o ja ri ßyêhù, hangue dí
xißahù gue gui hñâcjù núßâ toßo øtße
núßâ ra tsßoquißâ.,56

Ya gamfri ri nhyanthyâ ja ya
nzaya hingyá gamfri

6 � 1� � ßBù ßna de gueßahù guí pêßtshù
ßnara tsùi co maßna ra cu, ¿hanja

guí paha ßbestho ja ra tsßùtbi pa guí
ñâtehù co núßù hingyá gamfri? ¿Ha
gue hingue ßnara ßbêtsaßâ? ¿Hanja
hingo guí paha guí ñâtehù ja ya cu?
2� �¿Ha hinguí pâhù gue nújù dyá
gamfrihù ma go ga hâßmbahù nguênda
núßù hingyá gamfri? Nußbù nújù ma ga
hâßmbahù nguênda yá dânga tßøtßeßù,
nußbû ¿ha gue hingo da za ga hâñhù
nguênda de nuya tßøtße xi ya tßùqui?
3� �¿Ha hinguí pâhù nehe gue ma ga
hâßmbahù nguênda asta ya ênxê?
¡Xihmâ de nuya tßøtße de ra ximhai!
4� �Nußbù nußahù guí pêßtshù ya tsùi
co nuya tßøtße de nuua ja ra ximhai,
ßbestho guí paha guí ñâtehù co núßù
hingyá gamfri ne hinte dri ßñêntßi con
gueßahù. Hingui ho njabù ngueßâ nußû
hingui pâdi da hñâßmba nguênda ya cu.
5� �Dí xißahù njabù pa gui ßbê ri tsahù ne
pa ya hingui sigui gui ßyøthù. Xi de grí
gathohù ¿ha gue joßo ni ßna de gueßahù
núßâ di ja rá mfâdi pa da za da
hñâpßahù nguênda de núßâ guí øthù?
6� �Ha nußahû ora guí pêßtshù ya tsùi co
ßnara cu, ßbestho guí paha guí ñâtehù
co núßù hingyá gamfri.

7� �Hiní ßñepßaßihù gui ñâpabihù ßna
ngu maßna co núßù hingyá gamfri.
¿Hanja hinguí tsêtathohù nura ora
tßøßtßahù ßnara ntsßoßmùi, ne ora te
fepßaßihù?
8� �Pe nußahù go gueßasêhù guí øßtuahù
ra ntsßoßmùi ri cuhù, y asta guí pephù.

9� �¿Ha gue hinguí pâhù gue ya
tsßojâßi hinda ma da yùtßa nuni
mahetsßi habù bí manda Ajuâ? Odi
haßahù ri mfenihù. Ngueßâ gatho núßù
ri hñuxui ya ßbêhñâ núßù hingue xi yá
ßbêhñâ, ne gatho núßù camfri ya cßoi,
ne núßù ya zinga medinthâti, ne núßù
ya ßñøhø ri hñuxui yá mißñøhøui, o
ya ßbêhñâ ri hñuxui yá mißbêhñâui,

gatho núyá hinda ma da yùtßa nuni
mahetsßi habù bí manda Ajuâ.
10� �Nixi ya be, nixi ya nduste, nixi ya
tixfani, nixi ya zante, nixi núßù ri mpe
co ra nthate, ni ßna de gueßù hinda ma
da yùtßa nuni mahetsßi habù bí manda
Ajuâ.
11� �Ante gui camfrihù Ajuâ nguí
njahùbù nehe ßra de gueßahù. Pe
nubyá ya xa tßaxca ri mfenihù, ne ya
xa tßecßaßihù de gatho nuya ya tsßoqui,
ha nubyá ya hinte ma tsßoqui guí tuhù
ja rá thandi Ajuâ po rá tsßêdi ma
Zidadahù ra Jesucristo ne po rá tsßêdi
rá Mâca Ndâhi Ajuâ.

Ga nsuhù xá hño pa strá
ntßaxi ma ndoßyohù

12� �Da za ga beñhù gue dí
pêßtshmâhù ra nsêqui ga øthù núßâ go
ga nehù. Pøde hâ da za, pe hingue
gatho rí ßñepi ga øthù. Masque ja ra
nsêqui ga øthù núßâ go ga nehù, pe
hinga hophù ni ßnara tßøtße da dâcjù
pa ga øthù.
13� �Ra hñuni thoqui pa da ma mbo ra
mùi, ha nura mùi ja pa ra hñuni. Pe
gatho núßù yoho, Ajuâ ma da hñâcua
yá ßbêfißù. Numa ndoßyohù hinxa
thoqui pa ga hñuxhù co ya ßbêhñâ
núßù hingue xi ma ßbêhñâhù, nixi ra
ßbêhñâ hinda hñuxui maßna ra ßñøhø
núßâ hingue xi rá dâme. Numa
ndoßyohù xa hoca Ajuâ pa ga
pêpabihùßâ, y nußà go gueßâ supca
ma ndoßyohù.
14� �Nu Ajuâ bi japi bi yopa nte rá
ndoßyo ma Zidadahù ra Jesucristo,
njabù nehe ma da japi da yopa nte
ma ndoßyohù po rá tsßêdißâ.

15� �¿Ha hinguí pâhù gue numa
ndoßyohù xa ßnatho co ma zi Hmuhù
ra Jesucristo ngueßâ stá camfrihùßâ?
Nujû ya dí ßnathohù co ma zi Hmuhù
ra Jesucristo, nußbû ¿hanja da za ga
hñuxhù co ßnara tsßoßbêhñâ ne ga
ßnathohù con gueßâ nehe? Ni tsßù
hinda za.

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



16� �O ¿ha gue hinguí pâhù gue nußâ
tóßo da hñuxui ßnara tsßoßbêhñâ ya bi
ßnatho rá ndoßyo con gueßâ? Ngueßâ
enga ja ra Mâca Tßofo njaua: “Ra
ßñøhø co rá ßbêhñâ, gueßù ya ri
ßnatho.”
17� �Pe nußâ tóßo ya ri ßnatho co ma
Zidadahù ra Jesu, ya ri ßnatho con
gueßâ pe dega Mâca Ndâhi.

18� �Hangue oguí hñuxhù co ya
ßbêhñâ núßù hingue xi ri ßbêhñâhù.
Gatho ya tsßoqui hingui ho, pe hinga
gatho ya tsßoqui ri tsßocua rá ndoßyo
ßna. Pe núßâ ra jâßi da hñuxui ßnara
ßbêhñâ hingue xi rá ßbêhñâ, nußà hâ,
ri tsßocsê rá ndoßyo.
19� �¿Ha gue hinguí pâhù gue numa
ndoßyohù gueßâ rá nijâ ra Mâca Ndâhi
núßâ ßbùi ja ma corasohù? Ajuâ go
gueßâ xa ßracaguihùßâ. Hangue ya
hingo drí mandasêhù.
20� �Ngueßâ Ajuâ bi gutcßaguihù xá mâdi
co rá ji rá hmâca Tßù. Hangue ßyøthù
ra tsßêdi gue da hneca rá nsunda Ajuâ
ja ri ndoßyohù ne ja ri corasohù,
ngueßâ numa ndoßyohù ne ma
corasohù go rá mêti Ajuâ.,67

Ya hoga tsßofo pa núßù ßbù yá ßbêhñâ
ne pa núßù joßo

7 � 1� �Nubyá ma ga xißahù de nuya
ntßani grí ßñanihù nu ngá

ßyopcahù: Xá hñohmâ ßbù ra ßñøhø
hinda mêßtsa rá ßbêhñâ,
2� �pe ndunthi ya ßñøhø hinda za da
ßmùsê nsinque rá ßbêhñâ. Hangue por
gueßâ, pa hinda hñuxui ya ßbêhñâ núßù
hingue xi yá ßbêhñâ, maßna xá hño
ßnara ßñøhø dá nthâtui ßnara ßbêhñâ pa
gueßâ drá mêti. Ha ßnara ßbêhñâ maßna
xá hño dá nthâtui ßnara ßñøhø pa gueßâ
xi drá dâme.
3� �Ra ßñøhø mahyoni da ßyøtße co rá
ßbêhñâ núßâ rí ßñepi, nehe njabù da
ßyøtßa ra ßbêhñâ co rá dâme núßâ rí
ßñepi.
4� �Y nura ßbêhñâ ya hingo da mandasê
rá ndoßyo, ngueßâ nurá dâme go ri

mandabi rá ndoßyoßâ. Njabù nehe ra
ßñøhø ya hingo ri mandasê rá ndoßyo,
ngueßâ nurá ßbêhñâ go ri mandabi rá
ndoßyoßâ.
5� �Hangue ßyøthù ngu núßâ rí ßñepßaßihù
de gueßasêhù, odi ßraßahù ra mfada ßna
ngu maßna. Pe ßbù xcá cohihù ßnara
cohi pa gui ßyaphù Ajuâ, nußbû hâ, da
za gui ßueguehù ßraya pa. Nepù de
gueßâ da za gui ßbùhù ßnadbù
mahyêgui maßnaßqui pa njabù hinda
za da hyaßahù ra Satá gui hñuxhù co
maßna ra jâßi.

6� �Stá xißahù gue xá hño gui honga
ri ßbêhñâhù, pe hingo drí jaßahù, go
da huanhù núßâ gui ßyøthù.
7� �Pa guequi ga nehmâ gue gatho da
nja ngu dí nja hinstá nthâti joßo ma
ßbêhñâ, pe cada ßna ßramaßnaßño yá
mfeni xa umbabi Ajuâ.

8� �Núßahù viudahù, ne gatho
núßahù hinxcá nthâtihù, joßo ri
ßbêhñâhù nixi ri dâmehù, dí xißahù ga
nehmâ gui njahù ngu dí nja hinstá
nthâti joßo ma ßbêhñâ.
9� �Pe nußbù guí hanthù gue Ajuâ hinxa
ßraßahù ra tsßêdi pa gui ßbùsêhù, maßna
xá hño gui nthâtihù, ngueßâ hingui ho
gui ßbùhù hønsê co ra ncßatßi.

10� �Y núßahù ßbù ri ßbêhñâhù, ha
núßahù ßbêhñâhù ßbù ri dâmehù, dí
ßbêpßahù ngu núßâ bi mânga ra
Zidada, gue ni ßna de gueßahù hinda
za gui nhyêguihù. Hingo de guecsêhê
dí ßbêpßahù gui ßyøthù njabù, nura
Zidada go gueßâ ri ßbêpßaßihù.
11� �Nußbù ra ßbêhñâ da hyêpù rá dâme,
odi jù maßna ra ßñøhø pa drá dâme, y
nußbù ra ßñøhø da hyêpù rá ßbêhñâ, odi
jù maßna ra ßbêhñâ pa da ßyøtße drá
ßbêhñâ. Nußâ da ßyøtße, maßna xá hño
dá mpumbabi ri yoho ne da yopa ßmùi
ßnadbù maßnaßqui.

12� �Nubya nugui go ma ga xißahù
núßâ dí beni gui ßyøthù, hingo ra
Zidada ri ßbêpßahùbya. Nußbù ßnara
cu pêßtsa rá ßbêhñâ hingrá gamfri, ne
nußbù núßâ ra ßbêhñâ hini ùtsa rá

dâme ngueßâ ra gamfri, osti hêpù.
13� �Y nußbù ßnara nju di pêßtsa rá dâme
hindra gamfri pe nußbù núßâ ra ßñøhø
hini ùtsa rá ßbêhñâ ngueßâ ra gamfri,
osti hêpù rá dâmeßâ.
14� �Ngueßâ nußbù ßnara ßbêhñâ ra gamfri
ne rá dâme hingrá gamfri, núßâ ra
ßñøhøßâ hâni rá jâpi Ajuâ po rá ßbêhñâ,
ngueßâ rá ßbêhñâ rá bâtsi Ajuâ. Y nußbù
ßnara ßñøhø ra gamfri ne rá ßbêhñâ
hingrá gamfri, núßâ ra ßbêhñâßâ hâni rá
jâpi Ajuâ po rá dâme, ngueßâ nurá
dâme rá bâtsi Ajuâ. Nußbù hindi njabù
co ra ßñøhø o ra ßbêhñâ hingrá gamfri,
nußbû nixi yá bâtsi hingá njâpi. Pe
nußbù njabù hâ, njâpi yá bâtsi.
15� �Pe nußbù ßnara ßñøhø hingrá gamfri
ne da hyêpù rá ßbêhñâ ngueßâ ra
gamfri, o nußbù ßnara ßbêhñâ hingrá
gamfri ne da hyêpù rá dâme ngueßâ ra
gamfri, dá ßuegue, ngueßâ núßâ ra cu o
núßâ ra nju pêßtsa ra nsêqui da ßuegue
de núßâ hingrá gamfri, ngueßâ Ajuâ bi
zoncahù pa ga ßbùhù ßnara hogaßmùi.
16� �Xi nußi zi nju, ¿ha gri pâdi ua da
mpøhø ri dâme po rá ngueßi? Nehe
nußi zi cu ¿ha gri pâdi ua da mpøhø ri
ßbêhñâ po rá ngueßi?

17� �Cada ßna de gueßahù ßbùhù ngu
núßâ xa ßyêpßahù ra Zidada ante da
zohnßahùßâ pa gá camfrihù. Nuna
guehna drí ßbêpabi da ßyøtßa gatho ya
cu de habùraza ya nijâ.
18� �Nußbù ßnara cu ya xa gamfri Ajuâ ne
xqui thußtsua ra seña ja rá ndoßyo,
hinte ja. O ßbù ßbùi ßnara cu xa gamfri
Ajuâ ne hingui pêßtsa ra seña ja rá
ndoßyo, ya odi huxa núßâ ra señaßâ.
19� �Hinte ri muui ßbù toßo pêßtsa ra seña
o hingui pêßtsi. Nußâ maßna ri muui,
núßâ ga øthù núßâ ri manda Ajuâ.
20� �Cada ßna dá sigui dá mpêfi habù mri
mpêfi de ante da gamfri Ajuâ.
21� �Nußbù xi ngrá nzâißbêgo de ngá
camfri ma zi Hmuhù ra Jesucristo,
hini japi. Pe nußbù da za gui pøni dega
ßbêgo, pøni ßbestho.
22� �Núßâ mi ßbùi dega ßbêgo ante da

gamfri ra Zidada, ya nubyá hingrá
ßbêgo de ßnara jâßi ja rá thandi Ajuâ
ngueßâ ya rá ßbêgo ra Zidada. Nehe
nußâ ra jâßi bi gamfri ra Zidada ne himi
ßbùi dega ßbêgo, nußà go gueßâ ßnara
ßbêgobya de ra Zidada Jesucristo.
23� �Ajuâ bi gutcßaguihù xá mâdi,
hangue nubyá ma ga pêphùßâ, hingo
ma ga pêpabihù ya jâßi.
24� �Zi cuhù, sigui gui mpêhù há ngrí
mpêhù de gá camfrihù ra Zidada
Jesucristo, y Ajuâ ja da ßmùhni con
gueßahù.

25� �Y gatho núßahù joßo ri
ßbêhñâhù, ha núßahù ßbêhñâhù joßo
ri dâmehù, hinte xa ßbêpcagui ra
Zidada ga xißahù, hønsê dí ßraßahù
ßnara tsßofo de ma mfenisê. Y nura
tsßofoßâ gueßâ majuâni ngueßâ Ajuâ
po rá nthecate xa hñuxcagui pa ga
mânbabi rá noyaßâ, hangue dí ßraßahù
ßnara hoga tsßofo.
26� �Nugui dí beni gue xá hño gui ßbùthù
nsi ri ßbêhñâhù nsi ri dâmehù ngu guí
ßbùhù, ngueßâ xi ja ya tsßothogui nuya
pabya dí ßbùhù.
27� �Nußbù ßbù ri ßbêhñâ, oxqui hêpù. Ha
nußbù joßo, oxqui honi.
28� �Ha nußbù gui honga ri ßbêhñâ,
hingrá tsßoqui. Ha nußbù ßnara nxutsi
da hyonga rá dâme, hingrá tsßoqui
nehe. Pe nußâ tóßo da hyonga rá
ßbêhñâ, o nura ßbêhñâ da hyonga rá
dâme, ma da thogui ndunthi ya
dumùi, hangue nugui ga nehmâ gue
hingui thohù ya dumùi.

29� �Zi cuhù, dí ne ga xißahù gue ya
hinga ndunthi ya pa dí ßbùhùua.
Hangue nußâ tóßo pêßtsa rá ßbêhñâ, dá
ßyøtßa ra uênda gue hingui pêßtsi, pa
da za da mêpabi Ajuâ.
30� �Nußâ tóßo zoni, odi oda rá mfeni
nsøcta ra tsßoni, ne nußâ tóßo ri johya,
odi oda rá mfeni nsøcta ra johya. Nußâ
tóßo ri ntai, dá ßyøtßa ra uênda gue
hinte pêßtsi.
31� �Ha nußâ tóßo ri johya co nuna ra
ximhai, dá ßyøtßa ra uênda gue hini

johya, ngueßâ nuna ximhai ßyo rí uadi
rí thogui.

32� �Nugui ga nehmâ hingui jamasu
ya tßøtße de nuna ra ximhai, ngueßâ
nußâ tóßo joßo rá ßbêhñâ xi ri jamasubi
rá ßbêfi ra Zidada, ne ßbùi pa da ßyøtßa
núßâ ri ho ra Zidada.
33� �Pe nußâ tóßo ßbù rá ßbêhñâ mahyoni
da jamasu ya tßøtße de nuna ra ximhai,
ne da ßyøtßa núßâ ri ho rá ßbêhñâ.
34� �Ha nuya ßbêhñâ, hinga mahyêgui
núßâ ßbù rá dâme co núßâ joßo rá dâme.
Nußâ joßo rá dâme, maßna ri jamasubi
rá ßbêfi ra Zidada, ne ßbùi pa da
mêpabi Ajuâ con gatho rá tsßêdi ne con
gatho rá mfeni. Pe nußâ tóßo ßbù rá
dâme, mahyoni da jamasu ya tßøtße de
nuna ra ximhai, ne da ßyøtßa ngu núßâ
ri ho rá dâme.

35� �Núna dí xißahù guehna pa go ri
hñohù. Dí zoßahù pa gui ßyøthù ra
hño ngu rí ßñepi gui ßyøthù pa da za
gui pêpabihù Ajuâ con gatho ri
mùihù ne hinte da hyùßtsßahù. Nugui
hindí eñßahù gue ßbù gui honga ri
ßbêhñâhù hingui ßyøßtuahù rá paha
Ajuâ.

36� �Nußbù ßnara cu di ßbù rá tßixu,
y handi gue ya da za da nthâtißâ, dá
ßyøtßa ngu núßâ xa benga rá dada ante
sta tho rá mbâtsjâßi. Hingo ßnara
tsßoqui núßâ xa beni da nthâta rá
tßixu.
37� �Pe nußbù ßnara cu ßbù rá tßixu, ne
nura dadaßâ xa beni gue hinda thâta rá
tßixu, ne ßbù ßnadra mfeni xa beni gue
hinhyaßmù da umba nsêqui da nthâta
rá tßixu, núßâ ra cußâ øtße xá hño nehe.
38� �Hangue nußâ tóßo ri unga rá tßixu pa
da nthâti, xá hño øtße. Nehe nußâ tóßo
hingui ne da thâta rá tßixu, maßna xá
hño núßâ øtße.

39� �Nußâ ra ßbêhñâ xa nthâti, hingui
tsa da ßuegue de rá dâme núbya te rá
dâme, ngueßâ njabù mânga ra ley.
Pe nußbù ya da du rá dâme, núßâ ra
ßbêhñâßâ ßbù da beni da nthâti, da za
da nthâti co núßâ da neßâ, hønsê gue

drá gamfri hâ, ne ßbù go rá paha
Ajuâ.
40� �Pe nußâ go dí mângá, maßna xá hño
hinda yopa nthâtihmâ. Guehna dí
bengá, y dí camfri gue dí hânpabi rá
Mâca Ndâhi Ajuâ.,78

Ya hñuni núßù thoqui pa da
hñâßtua ya cßoi

8 � 1� �Nubyá ma ga xißahù de nuya
hñuni thoqui pa da hñâßtua ya

cßoi. Dí pâhù gue gathoguihù ja ma
mfâdihù. Pe nura mfâdi nsinque ra
hmâte ri jacjù ga ßñetsßihù, pe nura
hmâte xa ßracjù Ajuâ go gueßâ ri jacjù
ga tetuahù yá jamfri ma miqußeihù.
2� �Nußâ tóßo beni gue xi ja rá mfâdi, go
gueßâ hingui pâdi gatho núßâ rí ßñepi
da bâdi.
3� �Pe nußâ tóßo ri mâdi Ajuâ, Ajuâ mâ
gue xá hño rá ßmùi.

4� �Nuya hñuni hñâßtua ya cßoi
ßbùcua ja ra ximhai, hinte ri muui,
ngueßâ dí pâhù gue nuya cßoißù hinte
ri muui. Ngueßâ nujù dí pâhù gue
ßnatßa Ajuâ ßbùi, hingui ßbùi maßra.
5� �Masque tßena gue nuni mahetsßi ne
nuua ja ra ximhai ßbùi ndunthi núßù
tßembabi gue go gueßù Ajuâ, pe
masque tßembi njabù, nußû hini
mandaguihù.
6� �Ngueßâ pa guecaguihù dí pâhù gue
ßnatßa Ajuâ ßbùi, y go gueßâ ma
Dadahù. Núßà go gueßâ bi hyoca
gatho ya tßøtße, ne dí ßbùhùua pa ga
nsundahùßâ. Nehe ßnatßa ma zi Hmuhù
ßbùi, y go gueßâ ra Zidada Jesucristo
núßâ toßo bi tßêntßua ja rá ßyê pa go bi
hyoca gatho ya tßøtße, ne go gueßâ bi
ßracjù ßnara ßraßyo te.

7� �Pe hinga gatho ya cu xa bâdi xá
hño gue ßnatßa Ajuâ ßbùi. ßRa astabya
hinxa pumfritho yá nzâi mi pêßtsi nu
de mi camfri ya cßoi, ne ora da zi
núßâ ra hñuni xa hñâßtuabi ya cßoi,
beni gue go gueßâ ßnara tsßoqui,
ngueßâ bentho gue nehe ya cßoi ja
yá tsßêdi, pe hina.

8� �Pe hingue po ra hñuni da za maßna
ga ßbùhù xá hño ja rá thandi Ajuâ. ßBù
ga ñunihù, hinte ja, y nußbù hinga
ñunihù, nehe hinte ja.
9� �Pe masque dí pêßtshù ra nsêqui pa
ga øthù ßna de guehya, mahyoni ga
jamasuhù pa hinga japhù da ßyøtßa ya
tsßoqui núßù otho ndunthi yá jamfri.
10� � ßBù ßnara cu otho ndunthi rá jamfri,
ne da hyantßaßi gri hudi gri ñuni ja
ßnará ngo ßnara cßoi, nußbû núßâ ra cußâ
ßna tùi rá jamfri, grí cadi pa da thogui
da ñuni neheßâ.
11� �Y njabù masque pa ja ri mfeni
hingrá tsßoqui ngueßâ guí pâdi núßâ
guí øtße, pe njabù guí japa nuri cu da
menga ja ra tsßoqui. Y guí pâdi gue
nehe po nura cußâ bi du ma zi Hmuhù
ra Jesucristo.
12� �Hangue nußbù njabù núßi guí tsßocua
rá mfeni ßnara cu núßâ othotho
ndunthi rá jamfri, pâdi gue numa zi
Hmuhù ra Jesucristo go gueßâ guí
øßtua núßâ ra tsßocateßâ.
13� �Hangue ßbù po ßnara hñuni ga tsi, ga
japi da ntsßoca ßnama cu, nußbû maßna
xá hño hinhyaßmù ga tsi nura hñunißâ.,89

Ra nsêqui núßâ mi pêßtsa ya apostol

9 � 1� �Pâhù xá hño gue nugui drá
apostol de ra Zidada Jesucristo

dí pêßtsa ra nsêqui ga øtßa ngu núßâ rí
ßñepcagui ngueßâ drá apostol. Nugui
stá handa ma Zidadahù ra Jesu, ne
go dá zoßahù de gueßâ pa gá
camfrihù.
2� �Nußbù maßra ya cu beni gue hinga
majuâni drá apostol, pe nußahù hâ,
guí pâhù gue drá apostol ngueßâ xcá
camfrihù Ajuâ po ma noyaga.

3� �Ne núßù toßo ñâmaßñù de
guecagui, njaua dí xipabi:
4� �¿Ha gue hiní ßñepcagui da tßaqui núßâ
te ga tsi?
5� �¿Ha gue hindí pêßtsa ra nsêqui ßbù ga ne
ga honga ma ßbêhñâ ne ga tsitsßi habù dí
ßyo ngu øtßa ra cu Pedro ne maßra ya
apostol ne núßù yá cu ra Zidada Jesu?

6� �Nugui ne ra cu Berhna ¿ha gue
hønsêguihe hiní ßñepcahmâhe da tßacje
te ga tsihmâhe nsinque ga mpêhe?
7� �¿Toßo gueßâ ßbùi dega soldado ne
hingui tßumbi te da zi? ¿Toßo núßâ
pêßtsa ßnara uâßobxi ne hinda zipabi rá
fruta? ¿Toßo núßâ pêßtsa ya mboßni, ne
hinga ja ri ñuni ja yá mboßni?
8� �Núna dí mâ, oguí beñhù gue go dí
mânsê, ngueßâ njabù mânga rá ley ra
Moise,
9� �ne ena njaua: “Oxqui tußtuahù rá ne
ra ndâmfri ora netßa ra trigo ja ra era.”
¿Ha gue Ajuâ bi mâ xi majuâni de ra
ndâmfri?
10� �Hina, nußà bi mâ pa guecaguihù, ne
bi tßofo pa go ma hñohù, ngueßâ nußâ
tóßo fùxa ra hai ne nußâ tóßo jùxa ra
sofo, rí ßñepi da zi de núßâ potßißù.
11� �Hangue nußahù guí njahù ngu ßnara
ßbotßi y nuje ngu go dyá motßihe
ngueßâ dá xißahe rá noya Ajuâ. Nußbû
¿ha gue hiní ßñepi gui faxcahe ne gui
ßracje te ga tsihe?
12� �Nußbù núßù maßra ya cu ri mpêfi con
gueßahù go guí faxhù ne guí umfù te
da zi, xi nuje ¿ha gue hingo maßna rí
ßñepcaguihe gui faxcahe?

Nuje, asta nubyá hinte stá aßaßihe,
masque rí ßñepcaguihehmâ. Nußâ dí
øthe, dí tsêthe ra thuhu ra nduthe pa
hinto da ñâmaßñù de rá noya ma zi
Hmuhù ra Jesucristo.
13� �¿Ha gue hinguí pâhù gue nußâ tóßo
ri mpêfi ja yá ndânijâ ya xodyo ja da
tßumbabini te da zi? Y nußâ tóßo ri
mpêfi ja ra ata tsi núßù ya mboßni tho
dega hñâßti pa Ajuâ.
14� �Njabù bi manda ra Zidada nehe gue
nußâ tóßo mânga ra mâca hoga noya rí
ßñepabi da tßumbabi te da zi.
15� �Pe nugui masque rí ßñepcagui, pe
hinte stá aßahù nixi hindí opßaßihù pa
ga aßahù núßâ te dí honi. ¡Ngueßâ
nugui masque drí ßñuni ga tu pe hindí
ne toßo da ßñena gue dí mânga ra mâca
hoga noya pa hønsê dí tâhâ núßâ dí tsi!

16� �Hingui tsa ga ßñetsßi ngueßâ dí

mânbabi rá noya Ajuâ, ngueßâ nußbù
hinga mâ, ¿te ma ga thâdi ja rá thandi
Ajuâ? Nußbù hinga mânba rá noya
Ajuâ, guehna ßnara dumùi pa guecagui.
17� �Nußbù núgui dí mânba rá noya Ajuâ
con gatho ma paha, nußbû dí tøßmi gue
go ma da gutcagui Ajuâ. Pe nußbù
núgui hinga nehmâ ga mânbabi rá
noya Ajuâ, pe guehna ma ßbêfi xa
tßacagui, hangue mahyoni ga øtße.
18� �Nußbû, ¿xi ndaßâ ma thâhâ? Nußâ ma
thâhâhmâ, ga johya ga mânba rá noya
Ajuâ nsinque te da tßaqui de guecua,
masque rí ßñepcahmâ.

19� �Nugui hindrá ßbêgo de ßnadra
jâßi, nugui drá ßbêgo pa gatho ya jâßi,
ngueßâ dí zofoßù pa njabù ndunthi de
gueßù da gamfri ma zi Hmuhù ra
Jesucristo.
20� �Nugui dí øtßa ngu yá nzâi ya xodyo
pa da za ga zofoßù, nehe dí øtßa ngu yá
nzâi núßù ßbù ja rá hmanda ra ndâxjua
ley pa da za ga zofo neheßù, masque
nugui ya hindí ßbùi de ja ra ndâxjua
ley.
21� �Nehe dí øtßa ngu yá nzâi núßù hingui
ßbùi ja rá hmanda ra ndâxjua ley pa
njabù da za ga zofoßù nehe. Pe nugui
hinstá ßuegue de ja rá ley Ajuâ, ngueßâ
nugui dí ßbùi de ja rá hmanda ma
Zidadahù ra Jesucristo.
22� �Nehe dí øtßa ngu yá nzâi núßù ya cu
tsßùtho yá jamfri, pa da za maßna ga
zofoßù. Nugui stá nzâi ga têmbabi yá
nzâi gatho ya jâßi pa da mpøhø ßra
de gueßù, ngueßâ cada ßna de gueßù,
ßramaßnaßño hanja gra zofogaßù.
23� �Dí øtßa njabù ngueßâ dí ne gue
maßna da ntùnga ra mâca hoga noya,
ne pa njabù da za ga hâni ndunthi ya
jâpi bra hñâ nura mâca noyaßâ.

24� �Ha gue hinguí pâhù gue gatho
núßù ri ntsaßrihi, da ma mahyêgui, pe
ßmêfa ßnatho núßâ toßo ma da dâhâ.
Nujù nehe ma ga øthù njabù, ga
ßyohù xá hño ja rá thandi Ajuâ pa
njabù ga hânga ma thâhâhù nehe
núßâ ma da ßracjùßâ.

25� �Dí pâhù gue gatho núßù toßo ri
ntsaßrihi xi ri su rá ndoßyo pa da nja
rá tsßêdi. Nußû øtßa njabù hønsê pa da
dâhâ ßnara thâhâ núßâ ma da thegue.
Pe nujù dí pâhù gue ma ga hâñhù
ßnara thâhâ núßâ hinhyaßmù ma da
thegue.
26� �Hangue nugui drí hñâ ra ßrihi nehe,
pe drá ma manjuântho pa nuni habù
ma ga tsøni, ne co rá tsßêdi Ajuâ drí
ntuhni pa ga ntâte, hingue hønsê dí
ßñenitho.
27� �Nugui xi drí su ma ndoßyo nehe pa
hinte da ßyøtße, y drí japi da ßyøtße núßâ
go dí ne, ngueßâ hindí ne ga ßbê ma tsa
ja rá thandi Ajuâ, masque stá zofohmâ
ndunthi ya jâßi.,910

Ra tsßofo pa hinda søcambeni ya cßoi

10 � 1� �Zi cuhù, dí ne ga benßahù
nehe gue núßù ndu ma xitahù

nu de bá pønga de Egipto bra zi ra
Moise, ne mri ßbêtßo ßnara guui, ne bi
ßraxßù ja ra Thênga Ndehe.
2� �Nußû bi dêna ra guui ne bi ßranga ja
ra Thênga Ndehe, hangue nußû bi
ßnatho co ra Moise, go gueßâ ßnara
ntßudi de ra sistehe.
3� �Ne dí pâhù gue gathoßù mahyêgui bi
zi núßâ ra nzaqui bá ehe de mahetsßi.
4� �Ne gatho mahyêgui bi zi núßâ ra dehe
bá pêhna Ajuâ ne bi bøhø de ja ßnara
do. Y núßâ ra doßâ gueßâ ßnara ntßudi
de ma zi Hmuhù ra Jesucristo mi ßyo
con gueßù habùraza mi ßyoßù.
5� �Pe ndunthi de gueßù, Ajuâ bi hyandi
gue hinxmá hño núßâ mi øtßeßù,
hangue ndunthi de gueßù bi du ja ra
mbonthi.

6� �Gatho núßâ bi thoguißù go gueßâ
ngu ßnara tsßofo pa guecjù, pa hinga
hyøcjù núßù ya tßøtße xá ntsßo, ngu
núßâ bi ßyøtßeßù.
7� �Hinga beñhù ga nsundahù ya cßoi ngu
bi ßyøtßa ßra de gueßù, ngu enga ja ra
Mâca Tßofo: “Ya jâßi bi hñudi bi ñuni ne
bi ntsithe, nepù de gueßâ bi ßmai bi
ßyøßtua yá ngo ya cßoi co ya hnei.”

8� �Ne hinga hñuxhù co ya ßbêhñâ núßù
hingue xi ma ßbêhñâhù ngu bi ßyøtßa
ßra de gueßù, hangue nußû ßnada ra pa
bi du ßnatemáhñu ßmo ya jâßi.
9� �Nixi hinga beñhù ga tsøßtuahù rá mùi
Ajuâ ngu bi ßyøtßa ßra de gueßù, hangue
ßnara pa ndunthi de gueßù bi mùhna
ya qußeñâ, ne bi dußù.
10� �Ne hinga ñâmaßñùhù de núßâ øtße
Ajuâ con guecjù ngu bi ñâmaßñù ßra de
gueßù, hangue ßnara pa Ajuâ bá pêhna
ßnara ênxê pa bi hyoßù.

11� �Gueßâ gatho bi thogui ndu ma
xitahù, ne bi tßofo pa njabù ga beñhù
gue guehna ßnara tsßofo pa guecjù
nújù dí ßbùhùua ja ra ximhai de nuya
ngâxa pabya.
12� �Hangue nußù tóßo beni gue xi ßbùi xá
hño, dá nsu pa hinda dâpi da ßyøtßa ya
tsßoqui.
13� �Gatho núßù ya tsßothogui dí
thoguihù, njabù thogui nehe gatho
maßra ya jâßi. Pe Ajuâ nzântho
sugaguihù, y nußà hinda hocjù ga
thohù ya tsßothogui núßù da hyandißâ
gue hinda za ga tsêthù. Ha nura ora dí
thohù ßnara thogui, nußà ri ßracjù ra
tsßêdi pa ga tsêthù.

14� �Hangue dí xißahù zi cuhù, ogrí
nsundahù ya cßoi. ßUeguehù de núßâ
ra nzâißâ.
15� �Dí xißahù njabù ngueßâ dí pâdi gue
núßâ dí xißahù ßbestho tso ri mfenihù, y
nußasêhù da za gui pâhù ua majuâni
núßâ dí mâ ua hina.
16� �Ora dí tsihù ra Mâca Ntßoxi, gueßâ ßnara
ntßudi gue dí ßnathohù co ma Zidadahù ra
Jesucristo ne nújù ßna ngu maßna. Nu de
dí aphù Ajuâ dí tsihù ra vinu, y nura
vinußâ go gueßâ ßnara ntßudi de rá mâca ji
ma zi Hmuhù ra Jesucristo núßâ bi mani
ja rá pontßißâ po rá nguecjù. Y núßâ ra
thuhme dí hñeguehù, go gueßâ ßnara
ntßudi de rá zi ndoßyoßâ núßâ bi uni pa bi
tho po rá nguecjù.
17� �Masque nujù drí ndunthihù, pe
ßnada núßâ ra thuhme dí tsihù, hangue
por gueßâ drí ßnathohù.

18� �Ngu dí pâhù gue nuya me Israel
núßù toßo mi tsi nuya mboßni mi
tsßâtßi dega hñâßti, mi ßnatho yá
jamfri mi xøcambeni Ajuâ, hangue
nußû mi ßnatho neheßù po núßâ mi
tsißù.
19� �Nugui hingo dí xißahù gue ya cßoi ja
yá tsßêdi, ne hindí xißahù gue ri muui
núßù ya hñuni xa hñâßtuabißù, ngueßâ
nußû hinte ri muui y nixi otho yá
tsßêdißù.
20� �Nußâ dí xißahù gue nuya hñuni hoca
núßù hingyá gamfri pa da umbabi ya
cßoi, nuya hñunißù go gueßù pa ya
tsßondâhi, hingue pa Ajuâ. Y nugui
hindí ne gui ßnathohù co ya tsßondâhi.
21� �Hinda za gui tsihù ra Mâca Ntßoxi
ne gui tsihù núßâ thocuabi ya
tsßondâhi. Ne hinda za gui hñuhù ja rá
mexa ra Zidada nepù ma grí huhù ja
ya mexa habù tßøßtua yá ngo ya cßoi,
ngueßâ nußû go gueßù de ra tsßondâhi.
22� �¿Ha gue guí nehù ga tsøßtuahù rá
mùi ra Zidada? O ¿ha gue guí beñhù
gue go maßna ja ma tsßêdihù de gueßâ?
Hina.

Ra gamfri pêßtsa ra nsêqui da ßyøtßa
núßâ go da ne pe co ra hmâte

23� �Zi cuhù, da za gui beñhù gue
hâ dí pêßtshmâhù ra nsêqui ga øthù
gatho núßâ ga nehù. Pøde hâ da za,
pe hinga gatho rí ßñepi ga øthù, ne
hingue por gatho ya tßøtße da za
maßna da te ma jamfrihù.
24� �Oguí suhù hønsê ri tehù, supabihù
rá te nehe ri miqußeihù.

25� �Tsihù gatho núßâ te ßba ja ra tai,
ogrí ßñanihù ßmêtßo ua xa hñâßtuabi
ya cßoi o hina, pa hinda tsßoca ri
mfenihù.
26� �Ngueßâ ra Zidada go rá mêti gatho
ra ximhai ne gatho núßâ ja ja ra
ximhai.

27� �Nußbù ßnara jâßi hingrá gamfri da
zixßahù ja rá ngu pa gui ñuñhù con
gueßâ, ha nußbù guí ne gui maha con
gueßâ, rí maha ne tsihù gatho núßâ da

ßraßahù nsinque gui ßyambabihù habù
xuá hñâ, pa hinda tsßoca ri mfenihù.
28� �Pe nußbù da ßmù ßna toßo da xißahù
gue núßâ te ma gui tsihù xa hñâßtuabi
ya cßoi, nußbû oguí tsihù pa hingui
tsßocuahù rá mfeni núßâ toßo bi xißahù.
29� �Nugui hindí xißahù gue go ma da
tsßoca ri mfenihù, dí xißahù pa núßâ
toßo da xißahù gue hingui ho núßâ ma
gui tsihù, pa hingui tsßocuahù rá
mfenißâ.

Pe da za da benga ßna ne da
ßñena: “¿Hanja go da za da thâgagui
hinga øtßa ßnara tßøtße ngueßâ maßna
ra cu beni gue ra tsßoqui?
30� �Nußbù dí tsi te dí tsi ne dí umbabi
njamâdi Ajuâ, ¿hanja ma go da nøngagui
maßna ra cu por núßâ te dí tsi?”
31� �Pe nugui dí xißahù, gatho núßâ gui
øthù, ßbù gri ñuñhù, ßbù gri tsithehù,
ßbù gri øthù maßna te gri øthù, ßyøthù
gatho pa rá nsunda Ajuâ.
32� �Jamasuhù núßâ gui øthù pa hingui
tsßocuahù yá mfeni ya xodyo, nixi núßù
hingyá xodyo, nixi núßù ya cu ßbùi ja
rá nijâ Ajuâ.
33� �Nugui dí øtßa ra tsßêdi pa ga øtßa
núßâ xá hño pa ga hußmbabi yá mùi
gatho ne hinga tsßocua yá mfeni.
Nugui hindí honsê ra hño pa guequi,
dí øtßa núßâ xá hño qué pa da mpøhø
maßra.,1011

11 � 1� � ßYøthù ngu núna dí øtße,
ngueßâ nugui dí øtßa ngu núßâ

bi ßyøtßa ma zi Hmuhù ra Jesucristo.

Ra tsßofo pa ya ßbêhñâ núßù
pa ja ya hmuntsßi

2� �Zi cuhù, nugui drí johya ne dí
exßahù ngueßâ hinxcá pumfrihù gatho
núßâ stá xißahù, ne guí øthù gatho
ngu núßâ stá ußtßahù gui ßyøthù.
3� �Pe nugui dí ne gui pâdihù gue numa
zi Hmuhù ra Jesucristo go gueßâ ra
ñâxu de gatho ya ßñøhø, y nura ßñøhø
gueßâ ra ñâxu de rá ßbêhñâ, y nu Ajuâ
ra Dada go gueßâ ra ñâxu de ma zi
Hmuhù ra Jesucristo.

4� �Nußbù ßnara ßñøhø xa goßma rá ñâxu
ora apabi Ajuâ de ja ya hmuntsßi, o de
ora ñâ de rá noya Ajuâ, njabù ri ßbêtua
rá tsa rá ñâxusê.
5� �Pe nußbù ßnara ßbêhñâ hinxa goßma rá
ñâxu ora apabi Ajuâ ne ora mânbabi
rá noyaßâ, ri ßbêtua rá tsa rá ñâxusê,
tsùtho xa ßñâxi.
6� �Nußbù ya ßbêhñâ hingui coßma yá
ñâxu, maßna xá hño dá ßñâxi, pe nußbù
gueßâ ßnara ßbêtsa da ßñâxi, maßna xá
hño dá goßma rá ñâxu ora apabi Ajuâ.
7� �Nura ßñøhø hiní ßñepi da goßma rá
ñâxu ngueßâ nura ßñøhø bi hyoca Ajuâ
ngu tengu rá ßbaißâ ne ja ri hnequini
nurá nsunda Ajuâ. Pe nu ja ra ßbêhñâ,
ja ri hnequini rá nsu ra ßñøhø.
8� �Ngueßâ nura ßñøhø hingue bi thoqui
de ra ßbêhñâ, nura ßbêhñâ bi thoqui de
ra ßñøhø.
9� �Y nura ßñøhø himbi thoqui po rá
ngue ra ßbêhñâ, nura ßbêhñâ hâ, bi
thoqui po rá ngue ra ßñøhø.
10� �Hangue nura ßbêhñâ rí ßñepi da
goßma rá ñâxu po rá ngue ya ênxê
handgahù, ngueßâ gueßâ ßnara seña gue
ßbùi toßo maßna ri manda que ya
ßbêhñâ.
11� �Pe de ja rá thandi Ajuâ gathoßù ri
muui mahyêgui, gue dra ßbêhñâ gue
dra ßñøhø, ngueßâ nsinque ra ßñøhø
hinxa ßmù ra ßbêhñâ, ha nsinque ra
ßbêhñâ hindi ßbù ya ßñøhø.
12� �Ngueßâ desde ra mùdi nura ßbêhñâ
gá ßñehe de ja ra ßñøhø, y nubyá, nura
ßñøhø rí ßñehe de ja ra ßbêhñâ, pe
gatho go øtße Ajuâ.

13� �Xi da beñhù xá hño, ¿ha gue ri
hnequi xá hño ßnara ßbêhñâ ora apabi
Ajuâ ne hinxa goßma rá ñâxu?
14� �¿Ha gue hingrá ßbêtsa ßbù ßnara
ßñøhø da hopi da te rá stâ?
15� �Pe nußbù ra ßbêhñâ da hopi da te rá
stâ, núßà hâ, rá ntsøhui, ngueßâ gueßâ
xa tßumbabi pa da goßma rá ñâxu ngu
ßñena ßnara cøni.
16� �Pe nußbù da ßmù ßra toßo da ne da
ntsanoya de núna dá mâ de yá stâ ya

ßbêhñâ, pâhù xá hño gue nuje gueßâ
ma nzâihe, ne yá nzâi maßra ya cu
núßù ßbùi ja maßra yá nijâ Ajuâ.

Ya cu bi zi ra Mâca Ntßoxi
ngu himi ßñepabißù

17� �De núna dí opßahùbya hingui
tsa ga exßaßihù ngueßâ stá øde de núßâ
guí øthù ora grí muntshù, hinguí
øthù núßâ xá hño, hønsê guí øthù
núßâ hingui ho ja rá thandi Ajuâ.
18� �Dí øde gue ora grí muntshù, guí
øthù ya hegue, ngueßâ hinga mahyêgui
núßâ guí mâñhù, y dí camfri gue
ngußbù gueßâ guí øthù.
19� �Pe pøde mahyoni da njabù, pa ja
da hnequini núßù toßo hânpa rá mfâdi
Ajuâ, y núßù toßo hina.
20� �Ora grí muntshù pa gui ntßoxihù
nepù gui tsihù ra Mâca Ntßoxi, núßâ
guí øthù hinguí øthù pa ra Zidada,
21� �ngueßâ núßâ guí hâxhù pa gui tsihù,
grí ßbêtßohù gui dâma tsisêhù, ne hinte
guí xêpabihù núßù maßra ya cu.
Hangue ßra de gueßahù guí tuhù ra
thuhu, ha nu maßra xi grí tithohù.
22� �¿Hanja guí øthù njabù? ¿Ha gue
otho ri nguhù habù guí ñuñhù ne guí
ntsithehù? ¿Ha gue grí ùtsabihù rá
mâca nijâ Ajuâ? ¿Ha gue hinguí
ßbêtuahù yá tsa núßù maßra othobi te
da zi? Xibya, ¿te guí ne ga xißahù? ¿Ha
gue ga eßtsßa ri nsuhù? Hina, ngueßâ
núna guí øthù hinxá hño.

Ra Mâca Ntßoxi
(Mt. 26:26d d d d d-29; Mr. 14:22d d d d d-25;

Lc. 22:14d d d d d-20)

23� �Nugui ya stá ußtßaßihù hanja
grí tsihù ra Mâca Ntßoxi ngu núßâ bi
ßñutcagui ra Zidada. Núßâ ra xuui
bri daßâ, bi gù ra thuhme,
24� �nepù bi umba njamâdi Ajuâ. Ne de
gueßâ bi hyeca nura thuhmeßâ, nepù bi
ßñena: “Tsihù nuna ra thuhme, ja ra
uênda go guehna ma ndoßyo núna ma
da hnaßmbabi po rá ngue ri tsßoquihù.
Ne ora gui tsihù nuna ra thuhme,

ßyøthù ngu ßnara feni de guecagui.”
25� �Nepù ngu bi uadi bi ntßoxißù, ra Jesu
bi gù ßnara vaso habù mi po ra vinu,
ne bi ßñembabißù: “Nuna vinunâ, go
guehna ßnara ntßudi de núßâ ra ßraßyo
cohi ma ga øtße co ma ji núßâ ma ga
fani. Ora gui tsihù nuna vinunâ,
ßyøthù ngu ßnara feni de guecagui.”
26� �Hangue núßâ ra ora guí tsihù ra
thuhme ne ra vinu gueßâ ra ora guí
udihù de rá du ma Zidadahù asta núßâ
ra paßâ stua yopa pengui.

Hanja da za da tsßi ra Mâca Ntßoxi
ngu ri ho ra Zidada

27� �Hangue nugui dí xißahù gue
nußâ tóßo da zi núßâ ra thuhmeßâ ne
núßâ ra vinußâ ne hinda zi ngu rí
ßñehe, núßâ ra cußâ ma go da dâdi de
rá zi ndoßyo ne de rá zi ji ra Zidada.
28� �Hangue cada ßna de gueßahù, beñhù
xá hño ßmêtßo ua guí ßbùhù xá hño co
Ajuâ pa gui tsihù ra thuhme ne ra
vinu.
29� �Ngueßâ nußâ tóßo hinda zi núßâ ra
thuhme ne núßâ ra vinu ngu rí ßñehe,
ne hinda beni xá hño te ri muui rá du
ra Zidada, núßâ ra cußâ tuxasê ra
tsßoqui.
30� �Hangue por gueßâ ndunthi de gueßahù
grí hñenihù ne otho ri nzaquihù, ha nehe
xa du ßra de gueßahù.
31� �Pe nußbù ga bensêhù de núßâ te stá
øthù ne ga ntsøßmhù, nußbû Ajuâ ya
hindua pêncaguihù nuya ya mfêi.
32� �Nußà bí pêncahù ya mfêi pa da zocjù
pa hinda condenaguihù mahyêgui co
núßù hingyá gamfri.

33� �Hangue ma zi cußihù, ora grí
muntshù pa gui ñuñhù, ntøßmhù ßna
ngu maßna pa gui ñuñhù mahyêgui.
34� �Nußbù ßna de gueßahù di tsùßahù ra
thuhu, maßna xá hño ñuñhù ßmêtßo ja
ri nguhù pa nu xcrí muntshù gui
ßyøthù ngu núßâ ri ho Ajuâ, pa hinda
zùßahù rá mfêißâ. Y de núßù maßra ya
tßøtße xa nja, nußû asta hinga mabù pa
ga ñâhù de gueßù.,1112

Ya mfâdi ne ra tsßêdi núßù ri ßracjù ra
Mâca Ndâhi cada ßna de guecjù

12 � 1� �Zi cuhù dí ne gui pâhù de
nuya mfâdi ne ra tsßêdi ri

ßracjù ra Mâca Ndâhi cada ßna de
guecaguihù.
2� �Guí pâhù xá hño gue núßbù hingüí
camfrithohù rá noya Ajuâ ngrí
hothohù da zixßahù toßoraza pa nguí
xøcambenihù núßù ya cßoi otho yá
tsßêdi ne hingui ñâ.
3� �Pe nubyá dí ne gui pâhù gue nußâ
tóßo tsanga ra Zidada Jesu, hingui
hânpa rá tsßêdi ra Mâca Ndâhi. Ha
nußbù toßo da ßñena, dí camfri ra Jesu
gue go gueßâ ra Zidada, núßà hâ, hânpa
rá tsßêdi ra Mâca Ndâhi.

4� � ßRamaßnaßño ya mfâdi ne ra
tsßêdi xa ßracjù ra Mâca Ndâhi pa ga
pêpabihù Ajuâ, pe ra Mâca Ndâhi go
gueßâ ßnatho.
5� �Y nehe ßramaßnaßño ya ßbêfi xa ßracjù
ra Zidada ga pêfihù, pe ra Zidada go
gueßâ ßnatho.
6� �Nehe ßramaßnaßño hanja drí mpêfihù,
pe nu Ajuâ go gueßâ ri ßracjù ra tsßêdi
gathoguihù, pa ga pêhù ngu núßâ xa
ßracjùßâ, y nu Ajuâ go gueßâ ßnatho.
7� �Cada ßna de guecjù dí hânpahù rá
tsßêdi ra Mâca Ndâhi pa ga faxhù
gatho núßù maßra.
8� � ßRa de guecjù xa ßracjù ra tsßêdi ra
Mâca Ndâhi pa ga ñâhù co ndunthi ra
mfâdi, ha nu maßra de guecjù guetßatho
ra Mâca Ndâhi xa ßracjù ra mfâdi pa ga
udihù te rí bønga rá noya Ajuâ.
9� �Nu maßra de guecjù guetßatho ra
Mâca Ndâhi xa ßracjù ndunthi ra
jamfri, ha nu maßra de guecjù
guetßatho ra Mâca Ndâhi xa ßracjù ra
tsßêdi pa ga øthehù ya daßthi.
10� �Maßra de guecaguihù xa tßacjù ra
tsßêdi pa ga øthù ya dânga ntßudi. Ha
nu maßra de guecjù xa tßacaguihù ra
tsßêdi pa ga mânbahù rá noya Ajuâ. Ha
nu maßra de guecjù xa tßacaguihù ra
tsßêdi pa ga pâhù xá hño ua de ra

Mâca Ndâhi ñâ ßnara jâßi, o hina. Ha
nu maßra de guecjù xa tßacjù ra tsßêdi
pa da za ga ñâhù de maßra ya hñâqui.
Ha nu maßra de guecjù xa tßacjù ra
tsßêdi pa ga pâhù te rá ßbê mânga núßâ
toßo gra ñâ de maßna ra hñâqui.
11� �Pe go guetßâ ra Mâca Ndâhi ri ßracjù
ya mfâdi ne ra tsßêdi cada ßna de
guecaguihù ngu núßâ go da neßâ.

Gathoguihù dí ßnada ra ndoßyohù
co ra Zidada Jesucristo

12� �Cada ßna de guecaguihù numa
ndoßyohù xi pêßtsa ndunthi ya xêni,
pe masque njabù ßnada ma ßbaihù dí
pêßtshù. Dí njahùbù nehe co ma zi
Hmuhù ra Jesucristo, ngueßâ nujû
ngu go dyá xênihù de rá ndoßyoßâ, pe
rá ndoßyoßâ ßnatho.
13� �Ngueßâ gathoguihù ßbù dyá xodyohù
o hindyá xodyohù, ßbù dyá ßbêgohù o
hindyá ßbêgohù, gathoguihù stá
nxistehehù pa dá ßnada ra ndoßyohù co
rá tsßêdi ra Mâca Ndâhi, ne gathoguihù
ßnatßa ra Mâca Ndâhi stá hâñhù.

14� �Numa ndoßyohù xi pêßtsa ndunthi
ya xêni, hingue ßnatho ra xêni pêßtsi.
15� � ßBù ßnama uahù da ßñena: “Nuguí
hindí ßbùi ja ra ndoßyo ngueßâ hingo
drá ßyê”, pe hingue ngueßâ mânga
njabù ya hingui ßbùi ja ma ndoßyohù.
16� �O nußbù ßnama guhù da ßñena:
“Nuguí hindí ßbùi ja ra ndoßyo ngueßâ
hingo drá da”, pe hingue ngueßâ
mânga njabù ya hingui ßbùi ja ma
ndoßyohù.
17� � ßBù gatho ma ndoßyohù dra da, ne di
otho ma guhù, nußbû ¿hanja da za ga
ødehù? ßBù gatho ma ndoßyohù dra
gu, ne ßbù di otho ma xiñuhù, nußbû
¿hanja da za da nja ma fâhâhù?
18� �Pe Ajuâ bi hñuscaguihù gatho ya
xêni de ma ndoßyohù pa hinte da
ßyøtcahù ra ßbêdi. Y bi hñutsßi ngu núßâ
go bi neßâ.
19� �Nußbù di ßnada ra xêni ma ndoßyohù,
ne di ßnada rá ßbêfi, nußbû hindri
xøgue ma ßbaihù.

20� �Pe numa ndoßyohù masque pêßtsa
ndunthi ya xêni, pe ßnada ra ßbai pêßtsi.

21� �Numa dahù hingui tsa da
ßñemba ma ßyêhù: “Nugui hindí
hoñßaua.” Nixi ma ñâxuhù hingui tsa
da ßñemba ma uahù: “Nugui hindí
hoñßaua.”
22� �Hina, hinda za da ßñùtsaßù, ngueßâ
núßù ya xêni de ma ndoßyohù ri hnequi
ngu hinte ri muui, go gueßù maßna øtßa
ra ßbêdi.
23� �Ha nuya xêni de ma ndoßyohù núßù
dí beñhù gue otho yá nsu, núßû go
gueßù maßna xi dí japamasuhù. Y núßù
ya xêni ngu ra ßbêtsa ßbù da hnequitho,
núßû go gueßù dí hethù pa da hnequi
xá hño.
24� �Pe nuya xêni de ma ndoßyohù ri
hnequi mahotho, núßû hinga mahyoni
ga hethù pa da hnequi xá hño. Njabù
Ajuâ bi hyoga ma ndoßyohù gue núßù
ya xêni mi otho yá nsu go gueßù maßna
da nja yá nsu,
25� �pa njabù da mpêfi mahyêgui gatho
ya xêni de ma ndoßyohù, ne gathoßù da
mfatsßi ßna ngu ßna.
26� �Hangue ßbù ga tsamaßñùhù ßnara
xêni de ma ndoßyohù, gatho ma
ndoßyohù tsamaßñù núßâ ra ùguißâ. Y
nußbù ßnara xêni de ma ndoßyohù
hânga ßnara hoga hño, nußbû gatho ma
ndoßyohù ri johya.

27� �Nujù go guecjù rá ndoßyoguihù
ma zi Hmuhù ra Jesucristo, y cada
ßna de guecaguihù dí ßnara xênihù de
rá ndoßyoßâ.
28� �Ajuâ bi hñuxa ja rá nijâ ßramaßnaßño
ya mêfi: Nußâ xi rá mùdi bi hñuxa ya
apostol. Nurá ñoho bi hñuxa núßù toßo
da mânbabi rá noyaßâ. Nurá hñu bi
hñuxa ya xahnate. Nepù de gueßâ bi
hñuxa núßù toßo øtßa ya dânga ntßudi,
nepù núßù toßo øthe ya daßthi. Nepù bi
hñuxa núßù toßo faste ja rá ßbêfißâ,
nepù bi hñuxa núßù toßo ri su gatho
núßù ya ßbêfißù, nepù bi hñuxa núßù
toßo da za da ñâ de ya hñâqui núßù
hingui fâdi.

29� �Nde nußbû, ¿ha gue gatho ya cu go
ya apostol? O ¿ha gue gatho xa
tßumbabi ra ßbêfi pa da mânbabi rá
noya Ajuâ? O ¿ha gue gatho pêßtsa ra
ßbêfi dega xahnate? O ¿ha gue gatho
da za da ßyøtßa ya dânga ntßudi?
30� �O ¿ha gue gatho xa tßumbabi ra
tsßêdi pa da ßyøthe ya daßthi? O ¿ha
gue gatho da za da ñâ de ya hñâqui
hingui fâdi? O ¿ha gue gatho da za da
bâdi da mâ te mânga núßâ toßo ñâ de
ya hñâqui hingui fâdi? Hina, hinga
gatho da za.
31� � ßYøthù ßnara tsßêdi pa da za gui
pêßtshù ya mfâdi ne ra tsßêdi núßù
maßna ya dângui pa guí pêphù Ajuâ.
Pe nubyá ma ga ußtßahù hanja grí
ßbùhù co ßnara hogaßmùi núßâ maßna
xá hño de gatho.,1213

Ra hmâte

13 � 1� � ßBù nugui gra ñâ co ßraya
noya xi mahotho, o gra ñâ

ngu ßnara ênxê, pe ßbù hindí pêßtsa ra
hmâte, nußbû gra nja ngu ßnara
ßbixfani nsøctho ri ßnohni o ngu ßnara
tßêgui nsøctho zùni.
2� �O ßbù gra pêßtsa gatho ra tsßêdi pa ga
mânba rá noya Ajuâ, ne gra pâdi
gatho núßù ya tßøtße xi xá hñei de rá
noyaßâ, ne gra pêßtsa gatho ra mfâdi,
ne xi gra pêßtsa ndunthi ra jamfri asta
da za ga japi da mponga ßnara tßøhø,
pe ßbù hindí pêßtsa ra hmâte, nußbû
hinte rá ßmêcagui.
3� �Nehe ßbù ga umbabi ya hyoya gatho
núßâ dí pêßtsi, ne asta ga unga ma
ndoßyo da tsßâtßi, pe nußbù hindí pêßtsa
ra hmâte, nußbû hinte ri muui núßâ dí
øtße.

4� �Nußâ tóßo pêßtsa ra hmâte, tsêta
gatho núßâ da ßñepabi; xi ra hojâßi co
yá miqußeiui, ne hini hyøcua núßâ te
pêßtsißù; hingrá ßñetsßi, ha nixi hini
ndângui de maßra.
5� �Nußâ tóßo pêßtsa ra hmâte hinto xaxi,
hini nsu sêhê, hingrá cuê ne hingui ête.
6� �Nußâ tóßo pêßtsa ra hmâte hini johya

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



ßbù ri ntsßoca ßnará miqußeiui, ngueßâ
nußà nzântho ri johya hønsê de ra hño.
7� �Nußâ tóßo pêßtsa ra hmâte tsêta gatho
núßâ tßøßtuabi, camfri gatho núßâ xá
hño, nzântho tøßmi de ra hño, ne tsêta
gatho ya tsßothogui.

8� �Nura hmâte hinhyaßmù ma da
uadi, pe nura mfâdi dí pêßtshù pa dí
mâmfù rá noya Ajuâ, nußà hâ, ma da
zø ra pa da ßñotho. Nehe ma da uadi
ra mfâdi dí pêßtshù pa xa za stá ñâhù
de maßra ya hñâqui hingui fâdi. Ne
ma da zø ra pa ya hinda ßyøtcahù ra
ßbêdi gatho núßâ ra mfâdi dí pêßtshù.
9� �Ngueßâ ßna tùi núßâ stá pâdihù
hangue hinxa za stá mâñhù gatho
núßâ xa mâ Ajuâ.
10� �Pe nu xcrá ßbùhù co núßâ toßo rá mêti
ra mfâdi, nußbû hâ, ja ma ga pâhùni
gatho núßâ hinxa za stá pâhùua.

11� �Núßbù ndrá notsi ndí ñâ ngu ñâ
ya bâtsi, ha ndí pêßtsa ya mfeni ngu
rá mfeni ya bâtsi, pe ya de ndá
ndânga jâßi, ya dá tsopù núßâ ra ßmùi
ndí pêßtsi dega bâtsi.
12� �Hangue njabùtho nehe numa mfâdi
dí pêßtshù de guecua ja ra ximhai hini
xøgue, nja ngu núßâ toßo ri yotßa rá
hmi dega xuui ja ra hñe, pe hini
hnequi xá hño. Pe nu xcrá ßbùhù
mahyêgui co Ajuâ, gueßbù ma xi ga
pâhù xá hño gatho, njabù ngu xa
bâcaguihù xá hño Ajuâ.
13� �Nura jamfri ne ra hoga nthøßmate
ne ra hmâte, guehya ri hñu ma da nja
pa nzântho. Pe nußâ maßna xi ra
dângui de gatho, ra hmâte.,1314

Ya hñâqui hingui fâdi

14 � 1� �Hangue xi da ßyøthù ßnara
tsßêdi pa gui pêßtshù ra

hmâte, nehe hyoñhù núßù ya mfâdi
ne ra tsßêdi ri unga ra Mâca Ndâhi. Y
de gatho nuya mfâdißù, maßna go gui
hyoñhù ra mfâdi pa gui mânbahù rá
noya Ajuâ.
2� �Ora ñâ ßnara cu de ßnara hñâqui núßâ
hingui fâdi, pâdihù gue núßâ ra cußâ ñâ

co Ajuâ, hingui ñâ co yá mijâßiui
ngueßâ nußû hingui pâdi núßâ mâñßâ.
Nußà ñâ co rá tsßêdi ra Mâca Ndâhi, ne
mâ de núßâ hingui pâdi ya jâßi.
3� �Pe nura ora mânba rá noya Ajuâ
ßnara cu de rá hñâquißâ, ñâ njabù pa
da zofo ya cu, pa da te yá jamfri, ne
pa da nupabi yá mfeni, ne pa da
hñußmba yá mùi.
4� �Nura ora ñâ ßnara cu co ßnara hñâqui
núßâ hingui fâdi, nusêßâ maßna rí te rá
jamfri. Pe nu ßnara cu mânbabi rá
noya Ajuâ de rá hñâquißâ, núßà ri japi
maßna da te yá jamfri gatho ya cu.

5� �Nugui ga nehmâ ga øde gui
ñâhù de maßna ra hñâqui núßâ hingui
fâdi. Pe maßna dí ne ga øde gui ñâhù
de rá noya Ajuâ. Ngueßâ nußâ tóßo
mânba rá noya Ajuâ, maßna ri muui
núßâ mâ que núßâ toßo ñâ co ßnara
hñâqui hingui fâdi. Xá hño toßo da ñâ
co ßnara hñâqui hingui fâdi, pe núßbù
di ßbùi toßo da ßraßtsa núßù ya noya de
núßâ ra hñâquißâ, pa njabù maßna da
te yá jamfri ya cu.
6� �Zi cuhù, nußbù nugui ga mabù pa ga
zoßahù co ßnara hñâqui núßâ hinguí
pâhù, ¿te ßbê da za gui pâhù njabù?
Nußâ maßna xá hño pa gueßahù, ga
ußtßahù ngu núßâ xa ßñutcagui Ajuâ, ne
maßra ya tßøtße mahyoni gui pâhù, ne
ga zoßahù de rá noya Ajuâ, ne maßra
ya hoga ntßudi.

7� �Nuya ßbida ngu ra thùza o ra
arpa, ßbù hingui zùni xá hño, nußbû
¿hanja da za da fâdi te ma thuhußâ
pêi?
8� �O nußbù ra corneta hinda ñâ xá hño
pa da tßumbabi ra seña ya soldado ßyo
ja ra tuhni, ¿ha di bâdißù te ra ora da
mùdi da ntuhni?
9� �Dí njahùbù nehe, ßbù nujù hindí
ñâhù ngu yá hñâqui núßù toßo dí
zofohù, hinda za da bâdißù núßâ te dí
mâñhù, ne hinte ri muui núßâ dí
mâñhù.
10� �De guecua ja ra ximhai xi ja ndunthi
ya hñâqui, y cada ßna toßo pâdi núßù

ya hñâquißù, pâdi xá hño te mâ.
11� �Nußbù nugui ga øde ßnara jâßi da ñâ
de maßna ra hñâqui núßâ hindí pâdi,
nußbû pa guequi ga beni gue núßâ ra
jâßißâ hingrá mengu, ngueßâ hindí pâdi
núßâ ra hñâqui gra ñâßâ. Ne pa gueßâ da
beni gue hindrá mengu nehe, ngueßâ
nixi gueßâ hingui pâdi núßâ te dí mâ.
12� �Dí pâdi gue xi guí hoñhù ya mfâdi
ne ra tsßêdi núßù ri unga ra Mâca
Ndâhi, hangue ßyøthù ra tsßêdi gui
hoñhù núßù ya mfâdi ne ra tsßêdi núßù
da za da japi da te yá jamfri ya cu.

13� �Hangue nußâ tóßo ñâ de maßna
ra hñâqui núßâ hingui fâdi, dá
ßyapabi Ajuâ da umbabi ra mfâdi pa
da za da ßraßtsi núßâ mâ pa da fâdi te
mâ.
14� �Nußbù nugui dí apabi Ajuâ co ßnara
hñâqui núßâ hindí pâdi, njabù dí
xøcambeni Ajuâ, pe hingui tsa maßna
dí te ma mfâdi ngueßâ nixi dí pâdi núßâ
dí mâ.
15� �Nußbû, ¿te da za ga øthù? Da za ga
aphù Ajuâ co ßnara hñâqui núßâ hindí
pâhù, pe nehe da za ga apabihù Ajuâ
co ma hñâquisêhêhù pa da zo ma
mfenihù xá hño núßâ dí mâñhù. Ga
tutuabihù Ajuâ co ßnara hñâqui núßâ
hindí pâhù, pe nehe ga tutuabihù Ajuâ
co ma hñâquisêhêhù pa da zo ma
mfenihù xá hño núßâ dí mâñhù.
16� �Ngueßâ ßbù ga xøcambenihù Ajuâ co
nuya hñâqui hindí pâhù, nußbû nußâ
tóßo hingui øde nuya hñâquißù hingui
tsa da xøcambeni Ajuâ mahyêgui con
guecjù, ngueßâ hingui pâdi te rí bøni
núßâ te dí mâñhù.
17� �Nußbù dí xøcambenihù Ajuâ njabù,
nujû dí mâñhù ra hño, pe nußù tóßo
øcaguihù hindí tetuahù yá jamfri
ngueßâ hingui pâdi te rí bøni núßâ dí
mâñhù.
18� �Nugui dí umba njamâdi Ajuâ ngueßâ
maßna dí ñâ ndunthi que gueßahù co
ya hñâqui núßù hingui fâdi.
19� �Pe de ja ya hmuntsßi, maßna xá hño
ga mânga cùtßa ya noya de ma hñâqui

pa da fâdi te dí mâ, pa njabù da za ga
utuabi ya cu de rá noya Ajuâ, que ga
mânga ßrêtßa ßmo ya noya de maßna ra
hñâqui hingui fâdi ne hinda za da zo
yá mfeni ni ßnara noya núßù ya cu.

20� �Zi cuhù, nuri mfenihù odi nja
ngu yá mfeni ya bâtsi. Njahù hâ ngu
ya zi bâtsi hingui øtßa ya tsßoqui. Pe
dá nja ndunthi ri mfenihù ngu rí
ßñepßahù, ngueßâ ya gyá dânga jâßihù.
21� �Ajuâ bi zofo ya jâßi de Israel co nuya
ya noya xa tßofo ja ra Mâca Tßofo ne
ena njaua: “Ma ga pêhnßahùbù ßraya
jâßi hindya mengu pa da zoßahù de
maßnaßño ra hñâqui ngueßâ hindri ñâ
ngu grí ñâhù, pe masque njabù hingui
ma gui ßyøtcaguihù ma tsßofo.”
22� �Hangue nura ora dí ñâhù co ya
hñâqui hingui fâdi, gueßâ ngu ßnara
ntßudi pa núßù hingyá gamfri. Pe nura
ora dí mânbahù rá noya Ajuâ, dí umfù
ra tsßofo de rá hmâte Ajuâ núßù toßo
camfri, pe nußù tóßo hingui ne da
gamfri, hingui ne nehe da hñânga núßâ
ra tsßofoßâ.
23� �Nußbù ja ri hmuntsßihù gathoßihù guí
ñâhù co ya hñâqui núßù hingui fâdi,
nepù da zøhø ßra núßù hintsßa di pâtua
rá noya Ajuâ, o da zøhø ßra núßù
hindya gamfri, ¿ha gue hinda ßñenaßù
gue xcá ßbê ri mfenihù?
24� �Pe nußbù nújù dí muntshù ne dí
mânbahù rá noya Ajuâ ne da zøhø ßna
hindra gamfri, o ßna hintsßa di pâtua rá
noya Ajuâ, nußbû co núßâ da ßyøde di
hmâ, da unsê nguênda de yá tsßoqui.
25� �Nußbû núßù ya jâßißù da bâdi te gra
ßmùi yá coraso, ne nußû ßbestho da
ndandiñâhmu ne da xøcambeni Ajuâ.
Nepù nußû da ßñeñßaßihù, xi majuâni
Ajuâ ßbùi con gueßahù.

Beñhù gui ßyøthù gatho xá
hño ngu rí ßñehe

26� �Nußbû zi cuhù, ¿te da za gui
ßyøthù ora grí muntshù? ßRa de
gueßahù gui tuthù ya jâhñâ, nu maßra
de gueßahù gui nxahnatehù, nu maßra

de gueßahù gui mâñhù núßâ xa
ßñußtßahù Ajuâ. Nu maßra de gueßahù
gui ñâhù de ya hñâqui núßù hingui
fâdi, ha nu maßra de gueßahù gui
mâñhù te rí bønga núßù ya noyaßù.
ßYøthù gatho pa maßna da te ri
jamfrihù.
27� �Nußbù gui ñâhù de ya hñâqui hingui
fâdi, da za gui ñâhù hønsê yoho o hñu
de gueßahù, pe ßramaßna gui ñâhù, ne
da ßmùhni ßna núßâ toßo da ßraßtsi pa da
fâdi te rí bønga núßù ya noyaßù.
28� �Y nußbù di joßoni toßo da ßraßtsa núßù
ya noyaßù, nußbû núßù toßo ne da ñâ de
ßnara hñâqui hingui fâdi, odi ñâ ja ra
hmuntsßi, maßna xá hño dá ñâsêui
Ajuâ.
29� �Y núßù toßo mânbabi rá noya Ajuâ,
dá ñâ hønsê yoho o hñu, y núßù toßo
øde núßâ te mâñßù, dá hñuxa ntßøde xá
hño pa da bâdi ua gueßâ mâ o hina.
30� �O nußbù ßnara cu mânbabi rá noya
Ajuâ, ne ßbù Ajuâ da umbabi ra mfâdi
maßna ra cu di ßbùhni, nußbû, núßâ toßo
mi ñâ ra mùdi, ya odi sigui da ñâ, pa
njabù da za da ñâ nehe núßâ maßna ra
cu.
31� �Nußù tóßo xa tßumba ra mfâdi pa da
mânbabi rá noya Ajuâ, da za da
mânbabi, hønsê gue ßramaßna da ñâ
hâ, pa njabù gatho núßù ya cu di øde
da za da bâtua xá hño rá noya Ajuâ,
ne maßna da za da te yá jamfri.
32� �Nußâ tóßo mânba rá noya Ajuâ, go
pâdisê ua rí ßñepi da ñâ o hina.
33� �Ngueßâ Ajuâ ri ho ga øthù ma
hmuntsßihù ngu rí ßñehe, ne di o rá ßñu
núßâ ga øthù.

Mahyoni ga øthù ngu xa nzâi øtßa
ja yá hmuntsßi gatho núßù maßra ya
cu.
34� �Oguí hopabihù ya ßbêhñâ da ßmai ne
da mânba rá noya Ajuâ ja ya hmuntsßi,
ngueßâ pa gueßù otho ra nsêqui da
ßyøtßa njabù. Dá hñogaßñøde hâ, ngu
mânga rá ley Ajuâ.
35� �Nußbù ya ßbêhñâ ne da ßyøtßa ßnara
ntßani, dá ßyamba yá dâme ja yá ngusê,

ngueßâ hini hnequi xá hño ßbù ßnara
ßbêhñâ da ßmai ne da ñâ madetho de ja
ra hmuntsßi.

36� �Bensêhù gue nurá noya Ajuâ
hingo pa gueßasêhù, ne hingo ja xa
nexpù pa go gui ßyøtßasêhù núßâ guí
nehù.
37� �Nußbù nußahù xi majuâni guí
hânpahù rá tsßêdi ne rá mfâdi ra Mâca
Ndâhi pa gui mânbahù rá noya Ajuâ,
nußbû ma gui pâdihù xá hño gue nuya
noya dí opßahù go guehya ßraya
hmanda xa ßbêpcagui ma Zidadahù ga
xißahù.
38� �Pe nußâ tóßo hinda ne da gamfri
núna dí mâ, nixi gueßâ hinda ma da
jamfribi núßâ da mâ nehe.

39� �Hangue ma zi cußihù, ßyøthù
ßnara tsßêdi pa gui mânbahù rá noya
Ajuâ, ne oguí hâcuahù núßù ya cu ñâ
de ya hñâqui núßù hingui fâdi.
40� �Ne ßyøthù gatho xá hño ngu rí
ßñehe.,1415

Ra Zidada Jesucristo bi yopa
nte de ra du

15 � 1� �Ha nubyá zi cuhù, dí ne ga
yopa benßahù de núßâ ra

mâca hoga noya ya stá xißahù. Y
nußahù xcá hñânihù ne xcá camfrihù
xá hño.
2� �Y po nuna ra hoga noya stá xißahù,
ya xcá mpøhøhù. Hangue sigui gui
camfrihù, ngueßâ hinda ßmêditho núßâ
ri jamfri xcá pêßtshù, ngueßâ núßâ dá
xißahù gueßâ majuâni.

3� �Nugui dá ußtßahù ngu núßâ bi
tßutcagui nehe. Núßâ ra ntßudi xi ra
dângui dá ußtßahù, dá xißahù gue ra
Zidada Jesucristo go gueßâ bi du pa
bi hñâsca ma tsßoquihù, ngu xqui
ntßofo ja ra Ndâxjua Tßofo gue njabù
mi ma da thoguißâ.
4� �Nehe dá xißahù gue nußà bi tßagui, pe
rá hñupaßâ bi yopa nte de ja ra du,
ngu xqui ntßofo nehe.
5� �Ne ßmêfa de ya xqui yopa nteßâ de ja
ra du, bi nthêui ra cu Pedro pa bi

hyandi. Nepù ßmêfa bi hyanda gatho
núßù maßra yá nxadi.
6� �Y de gueßâ, ßnaßqui xqui muntsßa
thogui cùtßa nthebe ya cu, y gathoßù bi
hyandi neheßâ. Y ndunthi de gueßù
tetho asta núbya dí opßaßihù, ha nu
maßra ya xa du.
7� �Nepù ßmêfa bi hyandi nehe ra zi cu
Cobo. Nepù gatho núßù maßra ya
apostol bi hyandißâ.

8� �Y ßmêfa de gathoßù dá handi
nehega, bi hnequi ja ma ßñußâ, masque
nugui ndrí nja ngu ßnara zi ñaxca bâtsi.
9� �Núßù maßra ya apostol xi maßna ya
dângui yá nsu de guecagui, ngueßâ
nugui, ni tsßù hiní ßñepcagui da
tßengagui gue drá apostol, ngueßâ xi
stá øßtua ra ntsßoßmùi ya gamfri.
10� �Pe nugui dí pâdi gue Ajuâ xi ra
dângui rá hmâte pa guecagui, ngueßâ
núßâ ra ßmùi ndí pêßtsa maßmêtßo ya
hinga gueßâ dí pêßtsbya. Ngueßâ Ajuâ
bi patca ma ßmùi ne bi ßracagui ßnara
ßraßyo ßmùi. Y núßâ bi ßyøtße con
guecagui hinxa ßmêditho, ngueßâ nugui
maßna stá mpêfi de gue núßù maßra ya
apostol. Pe hingo de ma tsßêdisê stá
øtßa núßâ ra ßbêfißâ, nu Ajuâ xi ra
dângui rá hmâte con guequi, go gueßâ
xa ßyøtßa gatho núßâ ra ßbêfißâ.
11� �Nußbù nugui dí zoßahù o núßù maßra
ya apostol, guetßâ ra noya dí mâñhe
mahyêgui, ne go guetßâ xcá camfrihù.

Ma da yopa nte núßù xa du

12� �Nuje stá xißahe gue ra Zidada
Jesucristo bi yopa nte de ja ra du.
Nußbû, ¿hanja ßra de gueßahù guí
eñhù gue ya hinda za da yopa nte
núßù tu?
13� �Nußbù hinda za da yopa nte
maßnaßqui núßù tu ngu guí mâñhù,
nußbû nixi ra Zidada Jesucristo hinxa
yopa ntehmâ ßbù.
14� �Y nußbù hinxa yopa nte ma zi
Hmuhù ra Jesucristo, nußbû hinte dri
muuihmâ núßâ dí ußtßahe, nixi hinte
dri muui núßâ xcá camfrihù ßbù.

15� �Nußbù hinda za da yopa nte núßù tu,
nußbû hingue majuâni núßâ gra
mâhmâhe de núßâ xa ßyøtßa Ajuâ. Nuje
dí mâñhe núßâ majuâni gue Ajuâ bi
ßyøtße pa bi yopa nte ma Zidadahù ra
Jesucristo de ja ra du, pe ßbù hinga
majuâni gue Ajuâ ri japi da yopa nte
núßù xa du, nußbû njabù hinxa japi xa
yopa ntehmâ ra Zidada Jesucristo.
16� �Nußbù núßù xa du hinda ma da
yopa nte, nußbû nixi nusê ra Zidada
Jesucristo hinxa yopa ntehmâ ßbù.
17� �Nußbù Ajuâ hinxa japi xa yopa nte ma
zi Hmuhù ra Jesucristo de ja ra du, nußbû
nuri jamfrihù hinte dri muuihmâ, ne gri
duda ri tsßoquihù nehe.
18� �Nußbù di njahmâbù, nußbû gatho
núßù xa du masque xa gamfri ma zi
Hmuhù ra Jesucristo, nußû xa
ßmêdihmâ.
19� �Nußbù nsøctho núbya dí tehùua ja ra
ximhai dí tøßmhù ya hño da ßracjù ra
Zidada Jesucristo, ne nurá ñoho ra te
ya hinte dí tøßmhù ga hâñhù de gueßâ,
nußbû nujù xi dyá huecatehù de gatho
ya jâßi ngueßâ hinte dí tøßmhù.

20� �Pe nußâ xi majuâni, nura Zidada
Jesucristo bi yopa nte de ja ra du, ne
go gueßâ xi rá mùdi bi nuhu de gatho
núßù xa du.
21� �Po rá tsßoqui ßnatho ra ßñøhø,
hangue gatho ya jâßi pêßtsi te da du. Pe
ßnatho ra ßñøhø nehe núßâ toßo bi ßyøtße
pa da yopa nte maßnaßqui núßù tu.
22� �Ngueßâ nujû yá bâtsiguihù ra Adá,
hangue dí tuhù nehe ngu bi dußâ,
ngueßâ por núßâ ra tsßoqui bi ßyøtßeßâ
hangue bi nja ra du. Pe nubya ya drí
ßnathohù co ma zi Hmuhù ra Jesu-
cristo, hangue ma ga yopa ntehù nehe
ngu bi njaßâ.
23� �Ma zi Hmuhù ra Jesucristo go gueßâ
xi rá mùdi bi yopa nte de gatho, ngu
xqui ßyêßmba Ajuâ. Nepù nújù stá
camfrihùßâ, nu stua yopa penguißâ ma
ga yopa ntehù nehe ßmêfa con gatho
núßù maßra xa gamfri. Go gueßâ xa
ßyêßmba Ajuâ nehe.

24� �Y de gueßâ ma da nja ra ngâxhmai,
nu sta uadi ma zi Hmuhù ra Jesucristo
da huatua yá hmanda gatho núßù ri
ndâ ne gatho yá nsußù ne yá tsßêdißù.
Numa zi Hmuhù ra Jesucristo ma da
ndâ, nepù da yopa ßyêntßua ja rá ßyê
Ajuâ rá Dada maßnaßqui núßâ ra
hmanda xqui tßêntßua ja rá ßyê.
25� �Ngueßâ numa Zidadahù ra Jesucristo
pêßtsi ma da ndâ asta hinda hyandi
gue ya xi bi ntâte de gatho yá ncontra.
26� �Y nußâ rá ngâtsßi ra ncontra ma dra
huati, go gueßâ ra du.
27� �Ja ra Mâca Tßofo mâ gue Ajuâ bi
ßyêntßua ja rá ßyê ma zi Hmuhù ra
Jesucristo gatho núßâ te ja ne núßù ßbùi
nuni mahetsßi ne nuua ja ra ximhai. Pe
nu habù ena gue gatho bi tßêntßua ja rá
ßyê, dí pâhù gue Ajuâ ra Dada hingui
ßbùi de ja rá hmanda ma zi Hmuhù ra
Jesu, ngueßâ nura Dada go xa umbabi
ra tsßêdißâ.
28� �Y nu sta uadi da ntâte ra Zidada
Jesu de gatho ya hmanda, nußbû nußà
ma da ßmùi nehe ja rá hmanda rá
Dada núßâ toßo xa ßyêntßua ja rá ßyê
gatho núßâ te ja ne núßù ßbùi, pa njabù
Ajuâ ra Dada go gueßâ ma da manda
gatho.

29� �Nußbù hinda yopa nte núßù xa
du ngu guí mâñhù, nußbû ¿pa te ri
nxistehe ßra por núßù xa du? ßBù xi
majuâni hingui tsa da yopa nte núßù
tu, nußbû ¿hanja ßra ri nxistehe por
gueßù?

30� �Nuje nußâraza ra ora da za ga
thâmfrihe ga thohe ßnara tsßothogui.
Pe nußbù hinda yopa nte núßù tu,
nußbû hinte ri muui gra ßyohe njabù.
31� �Nugui xi majuâni hyastho thongagui
pa da thogui. Dí xißahù njabù zi cuhù
ngueßâ dí pâdi gue xi guí camfrihù xá
hño ma zi Hmuhù ra Jesucristo.
32� �Xi stá ntunßbe nuya tsßojâßi de
guecua Efeso. Ha nußbù stá øtßa njabù
pa ma hñosê de guecua ja ra ximhai,
xißbù xa hyogaguihmâ, nußbû ¿te dí
tâhâga ßbù hinda yopa nte núßù tu?

Nußbû, maßna xá hño ga ena ngu enga
ßra: “Ma ga ñuñhù ne ma ga ntsithehù,
cabù rixudi ndamâni ma ga tuhù.”

33� �Oxqui hophù toßo da hyaßahù,
ngueßâ nußâ tóßo da ntsixui ya tsßojâßi,
da japi da ntsßoqui nehe.
34� �Xi da pêßtshù ßnara hoga mfeni xá
hño ngu rí ßñehe. ßYohù xá hño, oguí
øthù ya tsßoqui. Dí mâ njabù ngueßâ
ßra de gueßahù nixi xcá camfrihù Ajuâ.
Dí xißahù njaua pa xâmâ da nja ri
tsahù de núßâ guí øthù.

Hanja ma da yopa nte núßù xa du

35� �Tsa ßra de gueßahù gui ßñeñhù:
Núßù xa du, ¿hanja da za da yopa
nte? ¿Tengu núßâ ra ndoßyo da
mêßtsißù ßbù?
36� �Pøde nußahù otho ri mfenihù. ¿Ha
gue hinguí pâhù gue núßâ ra nda guí
pothù, mahyoni ßmêtßo da ßya, nepù ja
da cßontsßa núßâ ra ßraßyo ßbai gá
ndâpo?
37� �Ora guí pothù ra trigo o maßna ra
nda, núßâ guí pothù gueßâ ßnara
ndatho, pe nu sta cßontsßi ya dra
ndâpo.
38� �Pe nu Ajuâ go gueßâ ri japi da nte
núßâ guí pothù ne ri umbabi rá ßbai
cada ßnara nda ngu núßâ xa ßyêßmbi.
39� �Njabù nehe numa ngøhù hinga
mahyêgui ngu yá ngø ya mboßni, y
ßnaßño yá ngø ya tsßintsßù nehe. Y ya
huâ ßnaßño nehe yá ngøßù.
40� �Njabù nehe núßù bí ßbù mahetsßi
ßnaßño yá ßbai, ha nújù dí ßbùhùua ja ra
ximhai ßnaßño ma ßbaihù con gueßù, y
ßramaßnaßño yá hothoßù con guecjù.
41� �Nehe nura hyadi ßnaßño rá ñotßi, ha
nura zânâ ßnaßño rá ñotßi nehe. Nehe
ßnaßño yá ñotßi ya tsø, ne cada ßna de
gueßù ßramaßnaßño gra yotßißù.
42� �Nehe ma ga njahùbù nu xcrá yopa
ntehù de ja ra du. Numa ndoßyo dí
hâhùbya ma da ntßagui ja ra hai ne da
ßya, pe de gueßâ nura ndoßyoßâ ma da
yopa nte maßraßyo y ya hinhyaßmù ma
da du.

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



43� �Nubyá hini hnequi xá nsunda nuna
ma ndoßyohù ma da ntßagui, pe nu sta
yopa nte maßraßyo hâ, ma da hnequi xi
strá nsunda. Nuna ma ndoßyohù hingui
ja rá tsßêdi ma da ntßagui, pe nu sta
yopa nte maßraßyo, ya di ja rá tsßêdi.
44� �Ma da du nuna ma ndoßyo dí
hâhùbya, pe nu xcrá yopa ntehù ma
ga pêßtshù maßnaßño ma ndoßyohù.
Nubya dí hâhù nuna ndoßyo ngueßâ dí
ßbùhùua ja ra ximhai, pe nu xcrá yopa
ntehù ma ga pêßtshù maßna ra ndoßyo
ngueßâ ma ga ßbùhùni mahetsßi.

45� �Xa ntßofo ja ra Mâca Tßofo ne
ena njaua: Núßâ ra mùdi ßñøhø go
gueßâ ra Adá, núßà Ajuâ bi umbabi rá
te, y ßmêfa bi zøhø maßna ra ßñøhø mi
ngu ra Adá, pe nusêßâ umba ra ßraßyo
te ya jâßi, y go gueßâ ma Zidadahù ra
Jesucristo.
46� � ßMêtßo bi tßacjù ßnara ndoßyo de guecua
ja ra ximhai, nepù ßmêfa ma dí tßacjù
ßnama ßraßyo ndoßyohù nuni mahetsßi.
47� �Nußâ xi ra mùdi ßñøhø bi ßmùi, Ajuâ
bi hyoqui de guecua ja ra ximhai dega
hai, ha nußâ rá ñoho ra ßñøhø bi njâßiua
ngu ra Adá, nußà bá ehe de mahetsßi.
48� �Ngu bi nja ra Adá bi thoqui dega
hai nuua ja ra ximhai, necjù nehe drí
nhyâxhùßâ. Ha nura Zidada ra mengu
mahetsßi, hangue necjù ma grá
menguhùni ne ma grá hñâßtsuahù
rá ßbaißâ.
49� �Njabù ngu drí hñâtsßihùbya ngu rá
ßbai ra Adá xa thoqui dega hai, njabù
nehe ma grá hñâtsßihù ngu rá ßbai ma
Zidadahù núßâ bí ßbùi mahetsßi.

50� �Dí xißahù zi cuhù gue hinda za
ga cùthù nuni mahetsßi habù bí
manda Ajuâ co nuna ma jihù ne nuna
ma ndoßyohù dí hâhùbya. Ngueßâ
nuna ndoßyo dí hâhùbya ma da nhyai
ne hingui tsa da nte pa nzântho.
51� �Nubya ma ga xißahù núßâ bi xica
Ajuâ ne hinxcá pâthù, gue hinga gatho
ya jâßi de ra ximhai ma da du, pe
gatho mahyêgui ma dra patca ma
ßbaihù.

52� �Masêctho ma da njabù, ngu ßna
tsßântßi ma dahù, núßâ ra ora sta ßbê ra
trompeta de Ajuâ de rá ngâtsßi ra
ximhai. Nu stí ntßøde núßâ ra
trompetaßâ gatho núßù ya cu xa du ante
da yopa ßñehe ma Zidadahù ra Jesu,
ma da yopa nteßù co ßnara ßraßyo ndoßyo
núßâ hinhyaßmù ma da ntsßoqui. Y nújù
gra ßbùthùua ja ra ximhai, ßbestho ra
oraßâ da mpadi ma ßbaihù nehe.
53� �Ngueßâ mahyoni da mpadi nuna ma
ndoßyo dí hâhù ma da nhyai, pa ga
pêßtshù ßnara ndoßyo núßâ hinhyaßmù da
ntsßoqui. Ha nuna ma ndoßyo dí hâhù
núna ma da du, mahyoni da mpadi co
maßna ra ndoßyo núßâ hinhyaßmù da du.
54� �Ha nu stí njabù ma ndoßyohù da
mpadi co maßna ra ndoßyo núßâ
hinhyaßmù da ntsßoqui ne hinhyaßmù
da du, nußbû ma da nja ngu núßâ huxa
ja ra Mâca Tßofo habù ena njaua: “Nura
du bi ßbêdi ne bi nhuati pa nzântho.”
55� �Ne ena: “¿Habù jabya rá tsßêdi ra
du? ¿Habù jabya gatho núßâ mi øtße?”
56� �Ra tsßoqui go gueßâ ri jacjù ga tuhù,
ne ra ndâxjua ley go gueßâ ri umba ra
tsßêdi ra tsßoqui.
57� �Pe nubyá, ga umfù njamâdi Ajuâ
ngueßâ numa Zidadahù ra Jesucristo go
gueßâ bi ßyøtße pa dá tâpabihù ra du.

58� �Hangue nubyá, ma zi hmâca
cußihù, xi da camfrihù xá hño con
gatho ri mùihù. Xi da mpêfihù
nzântho ja rá ßbêfi ma Zidadahù,
ngueßâ nußahù ya guí pâhù gue hinda
ma da ßmêditho gatho núßâ ra ßbêfi xa
ßracjùßâ pa ga pêfihù.,1516

Ra mfatsßi hmuntsßi pa
maßra ya gamfri

16 � 1� �Nubya ma ga xißahù de núßâ
ra mfatsßi guí muntshù pa guí

pêmpahù ya cu me Jerusale. ßYøthù
nehe ngu núßâ stá ßbêpa ya cu me
Galacia da ßyøtße.
2� �Tatßa domingo cada ßna de gueßahù
ßuecjù ßna tùi núßâ xcá tâhâhù, ngu
núßâ rá ndunthi bi ßraßahù Ajuâ. Ne gui

hâxhù ja ra nijâ pa ja da hmuntsßini,
pa njabù nu xcrá mabù hingue ja ra
oraßâ gui muntsßa ri mfatsßihù.
3� �Ne de ante ga mabù, dí ne gui
huanhù ßraya cu pa nu xcrá tsømbù ga
umbabißù ßnara hêßmi pa da hñâßtsua
núßù ya cu me Jerusale núßù toßo ma
dua tsßocua núßâ ra mfatsßißâ.
4� �Ha nußbù ga handi gue xá hño ga ma
nehe, ga mêßbeßù.

Ra apostol Pablo ri hñoqui pa da
ma dua cßâßtsa ya gamfri

5� �Stá beni nehe ga ma ga cßâßtsa
ya cu nuni Macedonia, hangue ßmêtßo
ma ga ßrani de guehni.
6� �Stá beni ga ßbùi con gueßahù ndunthi
ya pa, y ßbù da zahmâ, ga ßbùi con
gueßahù asta hinda thogui ya pa de ya
tsê, nepù de gueßâ da za gui faxcahù
ne gui nexcaguihù nu habù grá ma.
7� �Núbya xcrá mabù, hindí ne hønsê ga
hantßaßihù ne ßbestho ga thogui. Nußâ
dí ne, ga ßbùi con gueßahù ßraya pa ßbù
njabù rá paha ra Zidada.
8� �Pe ma ga cohi de guecua Efeso asta
da zø ra pa de ra Pentecosté.
9� �Ngueßâ nu de guecua xi xa xogui ya
gosthi pa ga mânbabi rá noya Ajuâ, ne
ndunthi ya xa gamfri. Pe nehe ßbùi
ndunthi ya ncontra.

10� �Ne nußâ dí xißahù, nu sta zømbù
ra cu Timu, suhù xá hño pa da ßmùi
te rá ßñentho ne hinda du rá mùi,
ngueßâ neßâ pêpabi Ajuâ ngu dí
pêpabi nehe.
11� �Hangue por gueßâ oxqui ma grí
ßñenithohù de gueßâ. Y nu stua
penguißâ, bá netsßihù co ra johya pa
da ßñe da cßâscagui maßnaßqui, ngueßâ
nugui dí tøßmi da zøhøßâ co núßù
maßra ya cu ma dua ßñoui.

12� �Ha nura zi cu Polo xi stá
bântebi da mabù ne da mêui núyù
maßra ya cu dua tsøñßahù. Pe hinxa
ne xa mabù. Bi xiqui gue ma da
mabù da cßâßtsßahù núßâ ra paßâ da
nja rá luga.

Ra nzênjua pêhna ra apostol Pablo
mi uadi ra carta

13� �Xi da nsuhù de yá tsßoßbêfi ra
tsßondâhi, ne xi da pêßtshù ßnara jamfri.
Oxqui tsuhù núßù toßo ri ùtsaßihù, ßyøthù
ra tsßêdi pa gui ßyøthù núßâ xá hño.
14� �Gatho núßâ gui ßyøthù, ßyøthù co ra
hmâte.

15� �Zi cuhù, ya guí pâhù gue nura zi
cu Teba ne con gatho yá jâßi de rá ngu,
go gueßù xi ya mùdi gamfri de guepù
Acaya. Ne guí pâhù gue núßù de yá
pahasê xa ßmùi pa da maxa ya cu.
16� �Dí bânteßihù gui ßyøtehù núßù ya zi
cußù, ne núßù maßra toßo pêpabi Ajuâ
ngußù. ßYøtehù nehe núßù maßra toßo
faxßahù ja rá ßbêfi Ajuâ ne gatho núßù
toßo pêpabißâ.
17� �Xi drí johya ngueßâ bi zøhø de
guecua ra cu Teba ne ra cu Nato ne ra
cu Acaico, ngueßâ xa ßyøtcagui núßâ
hinxa za xcá øthù.
18� �Nuyù ya cuyù xi bi hñubga ma
mùi ngu xa hñupßa ri mùihù nehe.
Numansuhù nuya cuyù ngueßâ go
guehyù ßrayá hoga mêfi Ajuâ.

19� �Nuya cu de guecua Asia ri
fatßajuâßihù. Nehe ra zi cu Aquila ne
ra zi nju Prisila xi pêhnßahù ndunthi
ra nzênjua, núßahù guí ßbùhù co ra
Zidada ngu nja neheßù. Nehe
pêhnßahù ndunthi ra nzênjua núßù
ya cu ri muntsßi ja yá ngußù.
20� �Ne ri fatßajuâßihù gatho ya cu de
guecua. Ne nzênjuahù ßna ngu maßna
co ßnara nthùfi dega hmâte.

21� �Nugui drá Pablo, de ma ßyêsê dí
opßaßihù nuna nzênjua.

22� �Nehe dí xißahù, nußù tóßo hini
mâdi ma Zidadahù ra Jesucristo, dá
tßeque pa da zùtua rá cuê Ajuâ. Ra
Zidada ya ma da zøhø.

23� �Y nubyá, ma Zidadahù ra
Jesucristo da maxßaßihù.
24� �Dí pêhnßahùbù ma hmâte de ja rá
thuhu ma Zidadahù ra Jesucristo.
Njabù gueßâ.

2 CorinthiansRÁ ÑOHO RA CORINTIO

RÁ ÑOHO RA CORINTIO
RÁ ÑOHO RÁ CARTA RA APOSTOL NSAN PABLO BI ßYOPABI

YA GAMFRI ME CORINTO,1

Ra apostol Pablo opabi ya
gamfri me Corinto

1 � 1� �Núgui drá Pablo rá apostolgui
ma zi Hmuhù ra Jesucristo. Ajuâ

go rá pahaßâ pa bi hñuxcagui dega
apostol. Nugui co ra cu Timoteo dí
opßaßihe nuna carta, núßahù gyá
gamfrihù guí ßbùhùbù Corinto, ne pa
gatho núßù maßra ya gamfri ßbùi ja
maßra ya hnini de guepù ja ra hai
Acaya.
2� �Ajuâ ma Dadahù ne ma zi Hmuhù ra
Jesucristo da jâpßaßihù ne da maxßahù
pa gui ßbùhù te rá entho.

Ra apostol Pablo bi thogui
ya ntßùtsate

3� �Ga xøcambenihù Ajuâ nurá
Dada ma zi Hmuhù ra Jesucristo,
ngueßâ go gueßâ ma Dadahù núßâ
pêscahù ra nthecate ne go gueßâ
nzântho hubga ma mùihù.
4� �Núßà hubga ma mùihù ora dí thohù
ya tsßothogui, pa njabù nujû da za ga
hußmbahù yá mùi núßù maßra toßo
thogui ya tsßothogui nehe, ngu bi
hñubga ma mùihù nehe Ajuâ.
5� �Njabù ngu ma zi Hmuhù ra
Jesucristo bi thogui ndunthi ya
tsßothogui, njabù nehe dí sufrihù por
gueßâ, pe por gueßâ dí hâñhù ndunthi
ra humùi nehe.
6� �Hangue nuje xi dí thohe ya
tsßothogui pa njabù nußahù da za gui
hâñhù ra humùi ngu núßâ dí hâñhe ne
pa da za gui mpøhøhù. Nuje Ajuâ
hubga ma mùihe pa njabù nußahù
nehe da za gui hâñhù nuna ra

humùinâ ora guí thohù ya tsßothogui
nehe, pa njabù da za gui tsêthù.
7� �Nuje xi dí camfrihe gue nußahù ma
gui tsêthù nuya tsßothogui ngu stá
tsêthe, ngueßâ dí pâhe gue nura ora
guí thohù ya tsßothogui, ra oraßâ guí
hâñhù ra humùi ngu núßâ dí hâñhe
nehe.

8� �Zi cuhù, dí nehe gui pâhù de
nuya tsßothogui dá thoguihe de
guehni Asia. Gueßù ßraya tsßothogui xi
ya dângui, ya mi otho ma tsßêdihe pa
ga tsêthe, ya nixi ndi tøßmhe gue stá
yopa ntehe maßnaßqui.
9� �Nuje ya ndí njahe ngu ßraya jâßi núßù
xa tßêßmbi pa da tho. Dá thohe njabù
pa maßna dá pâdihe gue Ajuâ go gueßâ
ñângaguihe de ya tsßothogui, ngueßâ
de guecsêhe hinte tsa ga øthe, y nußà
ja rá tsßêdi pa da japi da yopa nte núßù
ya xa du.
10� �Ajuâ go gueßâ bi ñângaguihe de
núßù ya dânga tsßothogui habù ma xa
thogaguihe, y asta nubya ri sigui ri
ñângaguihe, ne dí tøßmhe gue ma da
sigui da ñângaguihe.
11� �Nußà ma da sigui da ñângaguihe ßbù
gui faxcahe gui ßyaphùßâ por guecje. Y
nußbù ndunthi ya cu apabi Ajuâ por
guecje, nußbû ßmêfa ndunthi ma da
umba njamâdißâ por núßâ xa ßyøtßeßâ
con guecje por yá ntßadißù.

Hanja himbi ma ßbestho ra apostol
Pablo pa Corinto

12� �Co ßnara johya ne co ßnara
mfeni xá ntßaxi dí xißahe gue nuje stá
ßyohe xá hño ja yá thandi ya jâßi de
gatho ya hnini habù stá ßyohe, ne

maßna ndunthi gá handgahe nu ndá
ßbùhebù. Co rá mfatsßi Ajuâ nzântho
stá ßyohe xá ntßaxi ja rá thandißâ,
ngueßâ nußà xa ßracje ra tsßêdi pa dá
øthe njabù, hingo de ma mfenisêhe
dá øthe.
13� �Gatho nuya noya dí opßahe de ja ma
cartahe go guehna da za gui hñeßtihù
ne gui pâdihù, ne dí tøßmhe gue gui
pâdihù xá hño.
14� �Ya guí pâhù teraza de núßâ stá
xißahe gue nu stí yopa menga ma
Zidadahù ra Jesu nuua ja ra ximhai,
ma gui esca ma nsuhe ngu nuje ma ga
eßtsßahe ri nsuhù nehe, ne dí tøßmhe
gui pâhù maßna xá hño de guehna.

15� �Nugui ndí humamùi gue nguí
numahñoguihù, hangue por gueßâ
ndí beni stá cßâßtsßahù de ndá ecua
Macedonia, ngueßâ ndí beni gue xcá
johyahmâhù ßbù stá thopù pa xa za
stá cßâßtsßahù yoßqui.
16� �Nu nduá ehe pa nuua Macedonia,
dá behmâ gue de má ßñu stá gathmâbù
Corinto pa stá tsøñßahmâhù, y ndí beni
nehe gue nura pa stá ma de guecua,
stá yopa gathmâbù maßnaßqui, y de
guepù xcá nexcahmâhù pa stá thogui
asta ja ra hai Judea.
17� �Xi nu de ndá xißahù gue ga mabù,
¿ha gue gá beñhù gue ndí ma ga
haßahù? O ¿ha gue guí beñhù gue dí
øtßa ngu núßâ øtßa núßù hingyá gamfri?
Ngueßâ núßû go gueßù øtßa njabù, tsßù
da ßñena hâ, tsßù da ßñena hina. Pe
nugui hindí njabù.
18� �Ajuâ pâdi gue nuje hinda za tsßù ga
eñhe hâ, tsßù ga eñhe hina.
19� �Nugui co ra cu Silvano ne ra cu
Timoteo nzântho stá xißahe rá noya ra
Zidada Jesucristo rá Tßù Ajuâ, y nurá
noyaßâ, hingue tsßù da ßñena hâ, tsßù
da ßñena hina. Nußà nzântho øtßa núßâ
mâ.
20� �Ngueßâ gatho núßâ xqui ñâtcahù
Ajuâ, bá pêhna rá Tßù pa go bi ßyøtßeßâ,
pa bi nja gatho ngu núßâ xqui ñâgui.
Hangue po ra Zidada Jesucristo dí

xøcambenihù Ajuâ, ne dí eñhù, “Njabù
gueßâ”.
21� �Nu Ajuâ go gueßâ bi ßyøtße pa dá
ßbùhù co ma zi Hmuhù ra Jesucristo,
ne go xa ßracjù ra tsßêdi pa ga pêphùßâ.
22� �Ne xa ßracjù ra Mâca Ndâhi pa da
ßmùi ja ma corasohù, go gueßâ ßnara
seña gue yá mêtiguihùßâ. Y núßà go
gueßâ ßnara mùdi jâpi dí hâñhù de
guecua ja ra ximhai de dí tßacjù maßra
ya jâpi nuni mahetsßi.

23� �Pe nugui hindá catbù Corinto
ngu ndí behmâ, ngueßâ ndí tsu stá
zoßahù ntsßêdi y njabù xcá ùhù. Ajuâ
pâdi xá hño gue dá beni njabù, ne dí
unga ma te ßbù hindí mânga majuâni.
24� �Hindí ne ga mabù pa go ga xißahù
ndaßnâ gui camfrihù pa go da uaßâ ga
mâ, ngueßâ nußahû ya xcá camfrihù xá
hño rá noya Ajuâ. Hønsê nußâ dí ne,
ga nupßa ri mfenihù pa maßna gui
johyahù.,12

2 � 1� �Hangue nugui hindá ne dá
gatßibù ga tsøñßahù, ndí tsu xißbù

stá jaßahù xa du ri mùihù.
2� �Ngueßâ nußbù nugui ga jaßahù da du
ri mùihù, nußbû ¿toßo ja da hñubga ma
mùiga? Ngueßâ ßbù go stá jaßahù xa du
ri mùihù, ya hinxa za xcá hñubga ma
mùihù.
3� �Ne guetßatho ngu núßâ ya stá opßahù,
dá xißahù núßâ mahyoni gui ßyøthù, pa
njabù ßbù stá mahmâbù hinxcá jacjù
da du ma mùi, ngueßâ nußahù rí
ßñepßahù gui jacjù ga johya. Y nugui
ndí camfri gue gatho nußahù de xcá
hyandgahù stá johya, neßahù xcá
johyahù nehe.
4� �Y nu ndá opßahù ra mùdi, dá opßahù
co ndunthi ra dumùi asta ndí zoni, pe
hingue pa ndí ne da du ri mùihù nehe,
hønsê dá opßahù pa gui pâhù hangu rá
ndângui nura hmâte dí pêßtsßahù.

Ra pumbate pa núßâ ra cu xqui
ßyøtßa ßnara tsßoqui

5� �Nubyá, núßâ ra cu bi jaqui bi du
ma mùi, hingue hønsêgui, neßahù

nehe, masque hinga gathoßihù bi du
ri mùihù de gueßâ.
6� �Y ya da zatho núßâ gá øßtuahù nura
cußâ.
7� �Nubyá, nußâ gui ßyøthù, pumbahùßâ
ne hñußmbahù rá mùi, nußbù hina,
xißbù da ßuegue de rá jamfri co ra
dumùi.
8� �Y dí xißahù nehe, gui ßñußtuahù gue
grí mâdihùßâ.
9� �Rá mùdi dá opßahù pa gui tsùihù
nura cußâ pa njabù ga pâdi ua gui
ßyøthù gatho núßâ dá ßbêpßahù gui
ßyøthù.
10� �Hangue nubyá, nußâ tóßo gui
pumbahù, necagui ga pumbabißâ. Y
po rá ngueßahù ya stá pumbabi nura
cußâ ja rá thandi ma Zidadahù ra
Jesucristo, ngueßâ ja ra uênda go xa
ßyøtqui te xa ßyøtqui nehe.
11� �Ma ga øthù njabù pa hinda dâcjù ra
Satá, ngueßâ ya dí pâtuahù tengu yá
tsßoßbêfißâ.

Bi du rá mùi ra apostol
Pablo nuni Ntroa

12� �De ndá tsønga ja ra hnini Ntroa
pa dá mânba rá noya ra Zidada
Jesucristo, xi bi xo ya gosthi pa dá
zofo ndunthi ya jâßi, y ndunthi de
gueßù bi gamfri ra Zidada.
13� �Pe nuni xi bi du ma mùi ngueßâ mi
joßoni nuni ra cu Tito. Hangue dá ßñedi
ßbestho núßù ya cu ya mengu de
guehni pa duá ehe pa guecua
Macedonia pa ja dá nthêßbeuani.

Co rá mfatsßi ma Zidadahù ra
Jesucristo ga ntâtehù

14� �Nujû ga umfù njamâdi Ajuâ
ngueßâ núßà nzântho faxcahù pa dí
tâtehù ngueßâ dí ßbùhù co ma
Zidadahù ra Jesucristo. Nehe Ajuâ
faxcaguihù pa dí mâñhù ra mâca
noya de ra Zidada Jesucristo pa
habùraza da fâdi de gueßâ. Y nura
mâca noya dí mâñhù nja ngu ßnara
hoga ñùni xi tsê rá ñùni.

15� �Y nujù nehe dí njahù ngu ßnara hoga
ñùni ngueßâ dí mâñhù de ma Zidadahù
ra Jesucristo, y núßâ dí mâñhù gueßâ ri
ho Ajuâ. Ne dí zofohù núßù ma da
mpøhø ne núßù hinda mpøhø.
16� �Y núßù hinda ma da mpøhø, hini ho
núßâ dí mâñhù, ngueßâ pa gueßù, gueßâ
ngu ßnara ñùni dega du. Pe pa núßù
toßo da mpøhø, go gueßâ ßnara hoga
ñùni dega te pa nzântho. Nußbû ¿toßo
ja da za da mânba rá noya Ajuâ de
guesê ßna?
17� �Pe nuje co rá mfatsßi Ajuâ dí
mânbahe rá noyaßâ ngueßâ yá
ßmêhniguiheßâ ne dí mâñhe con gatho
ma mùihe ja rá thandißâ, ne dí
hânpahe rá tsßêdi ma Zidadahù ra
Jesucristo. Hindí njahe ngu maßra
mânba rá noya Ajuâ co ra nthate,
hønsê pa da dâ ra bojâ.,23

Ra apostol Pablo mâ de ra ßraßyo cohi

3 � 1� �Xibya ¿ha gue guí beñhù
gue go dí mânsêhe de ma

hogaßmùihe pa gui yopa camfriguihe
ngueßâ dí mâñhe njabù? ¿Ha gue
mahyoni ga ußtßahe ßnara hêßmi habù
di mâ tengu ma ßbêfihe? O ¿ha gue
mahyoni gui ßracje ßnara hêßmi ßmêtßo
habù di mâ tengu ma ßbêfihe pa
njabù da gamfriguihe maßra ya cu?
Maßra hâ, øtßa njabù.
2� �Pe nuje hina, hinga mahyoni ga øthe
njabù, ngueßâ nußasêhù guí njahù ngu
ßnara hêßmi xa tßofo habù heßta ya jâßi
tengu ma ßbêfihe, ne ja ri hnecni gue
xi majuâni yá ßmêhniguihe Ajuâ. Y
nura tßofoßâ ya xa tßofo ja ma mfenihe.
3� �Nußahù guí njahù ngu ßnara hêßmi bi
ßyofo ma Zidadahù ra Jesucristo,
ngueßâ nußà bi mpêfi ja ri corasohù nu
ndá zoßahù de gueßâ. Guehna ßnara
hêßmi xa tßofo co rá Mâca Ndâhi Ajuâ
núßâ te, hingue xa tßofo dega tinta, ne
xa tßofo ja ri mfenihù, hingue xa tßofo
ja ßraya xingdo.

4� �Dí camfri gue núna dí mâñhe
guehna majuâni ngueßâ nura tsßêdi dí

hâhe rí ßñehe de Ajuâ ne go xa ßracje
ra Zidada Jesucristo.
5� �Nuje hingui tsa ga eñhe gue go dí
pêßtsasêhe ra tsßêdi, ngueßâ gatho núßâ
rá hoga ßbêfi Ajuâ dí øthe, Ajuâ go ri
ßracje ra tsßêdi.
6� �Nehe go gueßâ bi hñuxcaguihe pa ga
udihe núßâ ra ßraßyo cohi bi ßyøtße, ne
bi ßracje ra mfâdi pa dí udihe ngu rí
ßñehe. Nuna ßraßyo cohinâ, mâ de ra
ßraßyo te ri ßracjù po ra Mâca Ndâhi, y
hingui nja ngu núßù ya hmanda xqui
tßofo ja rá ley ra Moise, ngueßâ núßâ
xqui tßofo ja nura leyßâ mâ gue nußâ
tóßo hinda ßyøtße núßâ mâ, ma da
ncondena pa da du, pe nuna ra ßraßyo
cohi mâ gue co rá tsßêdi ra Mâca
Ndâhi da za ga pêßtshù ra te pa
nzântho.

7� �Nurá ley ra Moise núßâ bi tßofo
ja ya xingdo, mi tsa da condena pa
da du toßo hinda ßyøtßa núßâ mâ, y nu
de mi tßumba ra Moise xi bi huêxca
rá hmi co rá hyatsßi Ajuâ, y nuya me
Israel himi tsa da hyandua rá hmi co
nura hyatsßißâ. Pe nura hyatsßi mi
huêxca ja rá hmi, ßramatsßù bi ßmêdi.
8� �Hangue ßbù xmá nsunda núßâ ra
hyatsßi mi huêxca ja rá hmi ra Moise,
¡xi hmâhâ rá nsunda ra hyatsßi xa
ßracjù ra Mâca Ndâhi po ra ßraßyo cohi
bi ßyøtßa ma Zidadahù ra Jesucristo!
9� �Nußbù ra ley xi xmá nsunda masque
mi tsa da condena pa da du toßo hinda
ßyøtßa núßâ mâ, ¡xi hmâhâ rá nsunda ra
ßraßyo cohi, ngueßâ go gueßâ xicaguihù
gue Ajuâ xa punga ma tsßoquihù pa ga
ßbùhù xá hño ja rá thandißâ!
10� �Ngueßâ rá mùdi, ra ley xi xmá
nsunda, pe nubyá nuna ra ßraßyo cohi
maßna xi xá nsundabya.
11� � ßBù nura ley mi ja rá nsunda ne bi
uadi bi thogui, ¡xi hmâhâ rá nsunda
nuna ra cohi hinhyaßmù ma da uadi!

12� �Nuje dí pâhe xá hño gue nura
ßraßyo cohi ma da nja pa nzântho,
hangue habùraza dí mâñhe de gueßâ
co ndunthi ra tsßêdi.

13� �Hindí njahe ngu ra Moise, ngueßâ
nußà mi coßma rá hmi co ßnara velo pa
njabù ya me Israel himi tsa da hyandi
da ßmêdi núßâ ra hyatsßi xá nsunda mi
ja ja rá hmißâ.
14� �Pe nußû xi bi megui yá mfeni, y asta
núbya mapaya ora heßta ra ndâxjua
tßofo hingui pâdi te rí bøni núßâ mâ, ja
ra uênda xra jutua yá mfeni co ßnara
velo. Ha nura veloßâ, pa da za da
thâcuabi de ja yá mfenißù, mahyoni da
gamfri ma Zidadahù ra Jesucristo.
15� �Pe asta mapaya ya me Israel hinxa
bâditho te rí bøni rá ley ra Moise ora
heßtißù, ngueßâ hâda núßâ ra velo pa
jutua yá mfeni pa hinda bâdi te rí bøni
ra ley.
16� �Pe nußbù núßù da gamfri ra Zidada,
nußbû da thâcua núßâ ra velo xa jutua
yá mfeni.
17� �Y núßâ ra Zidadaßâ go gueßâ ra Mâca
Ndâhi, y nußâ tóßo pêßtsa ra Mâca
Ndâhi ja rá coraso ya hingui ßbùi ja rá
hmanda ra ndâxjua ley.
18� �Pe nújù stá camfrihù, ya hindí
pêßtshù núßâ ra velo mi jutca ma
mfenihù. Nujû ri hnequi rá nsunda ma
Zidadahù ja ma ßmùihù, nja ngu ßnara
hñe ri yotßi. Ne ßna pa ngu ßna pa dí
handuahù rá nsundaßâ, y ßramatsßù rí
mpadi ma ßmùihù asta hinga ßbùhù
ßnara ßmùi ngu rá ßmùi ma Zidadahù, y
nurá Mâca Ndâhi ma Zidadahù go
gueßâ patca ma ßmùihù.,34

4 � 1� �Nuje hinxa zabiguihe ga
øßtuahe rá ßbêfi Ajuâ ngueßâ nu

Ajuâ go gueßâ xa ßracje nuna ßbêfinâ
po rá nthecate.
2� �Y gatho núßâ dí pêfihe hindí pêfihe
mantßâgui nixi dí mpêfihe co ßnara
ßbêtsa. Hindí udihe co ßraya nthate,
nixi dí patuahe rá noya Ajuâ. Nußâ
dí øthe, dí mâñhe núßâ majuâni de ja
yá thandi ya jâßi. Y njabù da za da
hyandgahe gatho ya jâßi gue dí pêfihe
ßnara ßbêfi xá hño ja rá thandi Ajuâ.
3� �Nußù tóßo hinxa mpøhø ne hingui ne
da gamfri rá noya Ajuâ dí mâñhe, go

gueßù hingui tso ja yá mfeni te rí bøni
rá noyaßâ, ngueßâ hâda ra velo pa
jutua yá mfeni.
4� �Nußû xa goßtua yá mfeni ra tsßondâhi
núßâ di ndâ de guecua ja ra ximhai, pa
hinda yotßa ja yá mfeni rá noya Ajuâ
núßâ utcahù rá nsunda ma Zidadahù ra
Jesucristo, núßà xi xá nsunda rá ßmùißâ
ngu rá ßmùi Ajuâ rá Dada.
5� �Núßâ dí xißahe, hindí xißahe pa go
gui camfriguihe, dí xißahe pa go gui
camfrihù ma Zidadahù ra Jesucristo. Y
nuje hønsê dyá ßbêgohe de gueßahù po
rá ngue ra Zidada Jesu.
6� �Nu mi hyoca ra ximhai Ajuâ bi ßñena:
“Dá nja ra ñotßi ja ra ßbêxuui.” Y nu
Ajuâ go guetßâ xa yotca ma mfenihù
nehe, pa njabù bi za dá handuahù rá
nsundaßâ núßâ bi ßñe bi ßñutcahù ma
Zidadahù ra Jesucristo co rá ßmùi.

Ga ßbùhù po ra jamfri

7� �Nujû dí njahù ngu ßnara tsßøe
dega dohmi xa tßøtße dega ßmêßtsbojâ,
dí pêßtsuahù rá noya Ajuâ pa dí
mâñhù. Y dí njahùbù pa da hnequi
gue nura tsßêdi dí pêßtshù go xa ßracjù
Ajuâ, hingo de ma tsßêdisêhù.
8� �Nuje masque habùraza tßùtsaguihe, pe
Ajuâ go gueßâ ñângaguihe. Ha masque ya
hindí pâhe te ga øthe, pe Ajuâ nzântho
faxcahe pa hinda du ma mùihe.
9� �Masque ri dêngahe ya jâßi pa te da
ßyøtcahe, pe Ajuâ hingui hêgasêhe.
Masque ya ja pa da hyoje ya jâßi, pe
Ajuâ ri suje pa hinte ga thohe.
10� �Nzântho tßøtcahe ngu bi tßøßtua ra
Zidada Jesu y asta himbi tho, pe nußà
bi yopa nte de ra du, y nubyá go gueßâ
ri ñângaguihe de ya tsßothogui, y
njabù ri hneca rá tsßêdi ja ma ßmùihe.
11� �Nuje mientra dí tehe, ßna pa ngu ßna
pa dí thoguihe njabù y asta da za da
thogaguihe po rá ngue ma Zidadahù
ra Jesucristo. Dí thohe njabù pa da
hnequi ja ma ßmùihe gue ra Zidada
Jesu bi yopa nte ne ri ñângaguihe de
ja ya tsßothogui.

12� �Nuje dí thohe ya tsßothogui ne asta
da za da thogaguihe, pa njabù nußahù
da za gui pêßtshù ra te pa nzântho.

13� �Nuje dí pêßtshe ra jamfri ngu mi
pêßtsa núßâ toßo bi ßyofo njaua ne bi
ßñena: “Nugui dá camfri Ajuâ da
maxqui, hangue por gueßâ dá mâ gue
nußà xi majuâni ja rá tsßêdi.” Necje dí
camfrihe Ajuâ, hangue hindí tsuhe ga
mânbahe rá noyaßâ.
14� �Ngueßâ nuje dí pâhe gue nu Ajuâ
toßo bi japi bi yopa nte de ra du ma
Zidadahù ra Jesu, go guetßâ ma da
jacjù ga yopa ntehù nehe de ra du
ngueßâ dí ßbùhù co ma Zidadahù ra
Jesu, ne da zixcahù, nguje ngußahù, pa
grá ßbùhùni ja rá thandißâ.
15� �Gatho nuya tsßothogui stá thohe, stá
thohe njabù po rá ngueßahù, ne pa da
gamfri maßra ya jâßi nehe, pa njabù
gathoguihù ga umfù njamâdi Ajuâ, y
njabù maßna da hnequi rá nsundaßâ.

16� �Hangue hinga ßbê ma tsßêdihù
pa ga pêphùßâ, masque ßyo rí the ma
nzaquihù, pe numa ßraßyo tehù ßna pa
ngu ßna pa ßyo rí nja rá tsßêdi.
17� �Nuya tsßothogui dí thohùbya,
ßbestho ma da thoguitho y hingyá
dângui ngu rá ndângui núßâ ra johya
ma dí tßacjù, ngueßâ po núßâ dí
thohùbya ma dí tßacjù ßnara dânga
johya nu xcrá tsøñhù nuni habù xá
nsunda, y nura johyaßâ xi dra dângui
ne hinhyaßmù ma da uadi.
18� �Hangue hinda ßyoda ma mfenihù ya
tßøtße núßù dí hanthù de guecua ja ra
ximhai, ngueßâ gathoßù ma da uadi da
thogui. Go dá ßyoda ma mfenihù núßù
ya hño bí ja mahetsßi núßù hini hnequi,
ne hinda ma da uadi da thogui.,45

5 � 1� �Nuna ndoßyo dí hâhùbya nja
ngu ßnara ngu ma da nhuati. Y

nu stí zø ra pa da nhuati, dí pâhù gue
Ajuâ ya xuá hyogahù ßnara ßraßyo
ßmùi nuni mahetsßi, núßâ hinxa hyoca
ra jâßi, ne hinhyaßmù ma da nhuati. Y
núßâ ra ßraßyo ßmùißâ go gueßâ ßnama
ßraßyo ndoßyohù ma dí tßacjù.

2� �Xi majuâni, de núbya dí hâhù nuna
ndoßyo, xi dí thohù ndunthi ya dumùi,
hangue ga nehmâhù ya gra ßbùhmâhù
nuni mahetsßi co maßna ma ßraßyo
ndoßyohù.
3� �Nuni ma grá pêßtshù maßna ra ßraßyo
ndoßyo, hingue ma dí ßmùsê ma tehù
nsi ra ndoßyo.
4� �Nújù dí ßbùthùua ja ra ximhai xi tu
ma mùihù ngueßâ dí hâthù nuna
ndoßyo. Ga nehmâhù ga tsohùua nuna
ra ndoßyo dí hâhù, pe hingue pa ya
hinga pêßtshù nuna ma ndoßyohù,
hønsê pa ma grá hâñhù ßnara ßraßyo
ndoßyo núßâ ma dí tßacjù, pa njabù ya
hinhyaßmù ga tuhù.
5� �Nusê Ajuâ go gueßâ bi hñuxcahù pa
da ßracjù ßnara ßraßyo ndoßyo, ne bi
ßracjù ra Mâca Ndâhi pa da za ga
pâdihù gue xi majuâni ma da ßracjù
núßâ xa ñâtcahù.

6� �Hangue nujû dí tøßmhù ne dí
camfrihù gue ma da njabù. Ne dí pâhù
gue mientra dí ßbùhùua ja ra ximhai co
nuna ndoßyonâ, hingui tsa grá ßbùhù
ßnadbù co ma Zidadahù nuni mahetsßi.
7� �Dí tøßmhù gue ma da njabù ngu núna
dí camfrihù, hingue po núßâ dí hanthù,
pe po ra jamfri núßâ dí pêßtshù.
8� �Hangue po nuna ra jamfrinâ, ya ga
nehmâhù ga tuhù pa ga tsohùua nuna
ra ndoßyo dí hâhù pa grá ßbùhù ßnadbù
co ma Zidadahù nuni mahetsßi.
9� �Hangue nujû dí øthù ra tsßêdi ga ßbùhù
xá hño ja rá thandißâ nuua ja ra ximhai
ne nuni mahetsßi nu xcrá ßbùhù con
gueßâ, pa nußà da hopca ma ßmùihù.
10� �Ngueßâ pêßtsi ma grá ßbahùni ja rá
thandi ma Zidadahù ra Jesucristo pa da
hñâbgahù nguênda ßna ngu ßna ua stá
øthù ra hño nuua ja ra ximhai, ua hina.
Ne cada ßna de guecjù ma da ßraca ma
thâhâhù ngu núßâ rí ßñepcahù.

Ra apostol Pablo mâ gue da za ga
ßbùhù xá hño co Ajuâ

11� �Dí tsuphe rá cuê ra Zidada,
hangue dí øthe ra tsßêdi dí zofohe ya

jâßi pa da gamfrißù. Ajuâ pâtca xá
hño ma ßmùihe, ne dí tøßmhe gue
neßahù ya guí pâtcahe tengu ma
ßmùihe.
12� �Pe nuje, hindí mânsêhe tengu ma
ßmùihe pa njabù gui camfriguihe. Dí
mâñhe njabù pa nußahù go da za gui
mâñhù tengu ma ßmùihe. Nußbû hâ, da
za te gui thâtuahù núßù ya jâßi ri
ßñexasê gue ßbùi xá hño pe yá ßbaitho,
ngueßâ hingui ßbùi xá hño de yá
coraso.
13� �Nußbù núje stá ßbê ma mfenihe ngu
guí mâñhù ßra de gueßahù, dí njahebù
ngueßâ dí pêphe Ajuâ con gatho ma
tsßêdihe. Pe hina, ngueßâ nuje ri xø ma
mfenihe, ne dí njahebù pa ga ußtßahe
hanja grí ßyohù xá hño.
14� �Numa Zidadahù ra Jesucristo xi ri
mâcjùßâ, hangue ringueßâ dí pêphùßâ.
Nujû dí pâhù gue nußà bi du pa ya
hingo ga tuhù, ha nu mi dußâ, ja ra
uênda dá tuhù mahyêgui con gueßâ.
15� �Nußà bi du po rá nguecjù pa njabù
nújù dí tehùbya ya hinga ma ga ßbùhù
de ma pahasêhù, ma ga ßbùhù pa ga
øßtuahù rá paha núßâ toßo bi du po ma
tsßoquihù y nehe bi yopa nte pa
guecjù.
16� �Hangue nubya ya hindí jamasuhe te
gatho pêßtsa ra jâßi pa ga pâhe te gra
ßmùi, ngu ndí øthe maßmêtßo, asta
nehe ma Zidadahù ra Jesucristo dá
hyêcuahe ya meximhai, pe nubyá ya
hindí øthe njabù.
17� �Nußâ tóßo xa gamfri ra Zidada
Jesucristo go gueßâ ya xa yopa ßmùi
maßraßyo, nurá ndâxjua ßmùi maßmêtßo
ya bi uadi bi thogui, y nubyá ya pêßtsa
ßnara ßraßyo ßmùi.

18� �Gatho gueßâ bi ßyøtßa Ajuâ. Go
gueßâ bi punga ma tsßoquihù po rá du
ra Zidada Jesucristo pa bi za dá ßbùhù
xá hño con gueßâ. Ne núje yá
ßmêhniguiheßâ bi ßracje ra ßbêfi pa ga
xiphe ya jâßi de nura pumbate ri uñßâ.
19� �Ajuâ bá pêhna ra Zidada Jesucristo
pa bi umbabi ra pumbate ya jâßi, pa da

za da ßmùißù xá hño con gueßâ, y nußà
ya hinda ma da benbabi yá thai de yá
tsßoquißù. Ha nuje, bi ßracje ra ßbêfi pa
ga xipabihe ya jâßi de nura pumbate ri
uñßâ pa nußû da za da ßmùi xá hño con
gueßâ.
20� �Hangue núje yá ßmêhniguihe ra
Zidada Jesucristo dí zoßahe, ja ra uênda
go zoßasêhù Ajuâ, hangue dí bânteßihe
de rá thuhu ma Zidadahù ra Jesucristo
gui ßyaphù ra pumbate Ajuâ pa njabù
da za gui ßbùhù xá hño con gueßâ.
21� �Numa Zidadahù ra Jesucristo himi
tu ni ßnara tsßoquißâ, pe po rá nguecjù
Ajuâ bi ßyøtße pa go gueßâ bi hñâsca
gatho ma tsßoquihù ja rá zi ndoßyoßâ.
Ajuâ bi ßyøtßa njabù pa bi za bi mâ gue
ya hinte ma tsßoqui dí tuhù ngueßâ dí
camfrihù ra Zidada Jesucristo.,56

6 � 1� �Hangue núje yá ßmêhniguihe
Ajuâ dí bânteßihe gue hinda

ßmêditho nuna ra mpøhø xa ßraßahù
Ajuâ po rá hñojâßi.
2� �Ngueßâ Ajuâ bi mânga ja ra Mâca
Tßofo ne bi ßñena:

Núßâ ra pa dá pêhnßa ra mpøhø,
gá hongagui ne dá øßtßaßi ri
tßadi.

Y núßâ ra pa dá ne dá ñâñßaßi,
gá honga ma mfatsßi, y dá
faxßaßi.

Ha nubya nugui dí xißahù gue nubyá
guepya ya pa da za gui hyoñhù Ajuâ
pa gui mpøhøhù.

3� �Nuje hinto dí øßtuahe ni ßnara
ntsßoßmùi, pa njabù hinto da ñâmaßñù
de rá ßbêfi Ajuâ núßâ xa ßracje.
4� �Nußâ dí øthe, dí udihe ßnara hogaßmùi
pa da hnequi gue yá hoga mêfiguihe
Ajuâ. Hangue dí tsêtathohe gatho núßâ
dí thohe, ya tsßothogui, ra nhyoya, ne
ya dumùi.
5� �Stá tsêthe ya mfêi, xa jocje fadi, xa
nabgahe ya mundo jâßi. Stá thohe ra
nzabi, stá ßñathâhe, stá thohe ra
thuhu. Ne gatho dá tsêtathohe.
6� �Dí ßyohe co ma mfenihe xá ntßaxi. Dí
pâtuahe xá hño rá noya Ajuâ. Dí

tsêtathohe núßâ øtcahe ya jâßi ne dí
pêßtsuahe ra tßequßei. Ne dí ßyohe ngu
utcahe ra Mâca Ndâhi, ne xi dí
pêßtsuahe ra hmâte ya jâßi, hingue dí
mânthe.
7� �Dí mânbahe rá noya Ajuâ, ne gatho
núßâ dí øthe, dí øthe co rá tsßêdißâ. Co
rá tsßêdißâ dí ßyohe xá hño pa da za ga
ntâtehe ne ga ñânbahe rá noyaßâ.
8� � ßRaya ißqui xi ri numahñoguihe
ya jâßi, ha nu maßra ya ißqui ri
numaßñùguihe. ßRaya ißqui esca ma
nsuhe, ha nu maßra ya ißqui ñâmaßñù
de guecje. ßRa pecaguihe gue dyá
cßuambahe, pe masque ri jaje njabù ya
jâßi pe nuje hindí tsaya dí mâñhe núßâ
majuâni.
9� � ßRa øtße gue ngu hingui pâcje, pe
Ajuâ go gueßâ pâcje xá hño. ßRaya
ißqui ya ßñena da thogaguihe, pe hina,
ßyøtßa Ajuâ dí tethohe. Stá thohe
ndunthi ya tsßothogui pe asta nubya
hinstá tuhe.
10� � ßRaya ißqui xi xa du ma mùihe, pe ja
rí hñusê ma mùihe co núßâ ra johya ri
ßracje ra Zidada. Masque dí thohe ra
nhyoya, pe ndunthi toßo stá zohe pa xa
hñânga ya hño de Ajuâ. Masque ßñena
hinte dí pêßtshe, pe Ajuâ hâ pêßtsa
gatho núßâ dí hoñhe, hangue njabù
hinte ri ßbêtcahe.

11� �Ma zi cußihù gyá menguhù
Corinto xi drí mâßahe, hangue stá
xißahe gatho núßâ stá beñhe, ne hinte
dí cønßahe.
12� �Xi drí mâßahe con gatho ma mùihe,
pe nußahù hingrí mâcje con gatho ri
mùihù.
13� �Núgui dí zoßahù dí nja ngu ßnara
dada zofo yá bâtsi, hangue dí tøßmi
gui coscahù ra hmâte.

Nujù rá nijâguihù Ajuâ núßâ te

14� �Nubyá dí xißahù, oguí ntsixhù
co núßù hingyá gamfri. Ngueßâ ¿hanja
da za da ßmùi ßnadbù ra hñojâßi co ra
ntsßoßmùi? Ne ¿hanja da za da ßmù
mahyêgui ra ñotßi ne ra ßbêxuui?

15� �Ne ¿hanja da za da mêßtsa ßnadra
mfeni ra Zidada Jesucristo co ra Satá?
Ne ¿hanja da za da mêßtsa ßnadra
mfeni ra gamfri ne núßâ hingrá
gamfri?
16� �Ne ¿hanja da za da nja ya cßoi ja rá
nijâ Ajuâ? Hina, hinda za. Nugui dí
xißahù njabù ngueßâ nujù go rá
nijâguihù Ajuâ núßâ te, ngu bi ßñenaßâ
ja ra Mâca Tßofo:

Nugui ma ga ßbùi con gueßahù,
ne ma ga ßyo habù gri ßyohù;

nugui go dri Ajuâguihù,
ha nußahû go dua hninißihù.

17� �Hangue Ajuâ bi ßñena nehe ja ra
Mâca Tßofo:

ßUeguehù de núßâ øtßa ya tsßojâßi
pa hingui tênbahù nuyá
tsßotßøtße øtßeßù, ena njabù ma
Zidadahù;

ne oxqui øthù núßâ xá ntsßo,
pa njabù da za gui ßbùhù con

guequi, ha nugui con
gueßahù.

18Ne go dri dadaguihù,
y nußahù dua tßùßihù ne dua

tßixußihù, njaua xicjù Ajuâ ma
Hmuhù núßâ toßo pêßtsa gatho
ra tsßêdi.,67

7 � 1� �Ma zi cußihù, guehya ya dânga
hñâßti xa ñâtcahù Ajuâ, hangue

mahyoni ga ßueguehù de gatho ya
tsßoqui de ma mfenihù ne de ma
ndoßyohù. ßNa pa ngu ßna pa ga
tßaxca ma mfenihù ne ga ßyohù co rá
ntsu Ajuâ.

Ra apostol Pablo bi johya de hanja
bi ñobri ya cu me Corinto

2� � ¡Ogrí ùtsaguihe! Xi da mâcje,
ngueßâ ni ßna de gueßahù hinstá
øßtßahe ni ßnara ntsßoßmùi, nixi hinstá
ùßtßahe, ne nixi hinstá haßahe pa ga
hânßahe te ga hânßahe.
3� �Hingo ßnara ntsßùi núna dí xißahù,
ngueßâ ja juadi dá xißahù gue xi drí
mâßahù con gatho ma mùi, nubya y
asta ma du.

4� �Dí camfri gue guí øthù núßâ dá
xißahù, hangue dí eßtsßa ri nsuhù, y
masque dí thogui ndunthi ya
tsßothogui, pe nußahù guí hubga ma
mùihù ne xi drí johya ndunthi por
gueßahù.

5� �Desde ndá tsøhe de guecua
Macedonia, himbi za dá ßbùhe xá
hño, ngueßâ xi ndí thohe ndunthi ya
tsßothogui, habùraza mi ßbùi núßù
toßo mi ùtsaguihe po rá noya Ajuâ,
ne xi mi tu ma mùihe por gueßahù.
6� �Pe Ajuâ núßâ hußmba yá mùi núßù
toßo tu yá mùi, bi hñubga ma mùihe
ngueßâ bá pêncahe ra cu Tito pa da
zønje.
7� �Xi dá johyahe nu mi ßñe bi zønje, ne
bi xicje gue xi mri johya de gueßahù,
hangue maßna bi hñubga ma mùihe.
Ne bi xicje gue guí nehmâhù gui
hyandgahe. Ne bi xicje gue xi xa du ri
mùihù por núßâ xcá øtcahù. Ne bi xicje
gue xi guí øthù ra tsßêdi pa gui ßyøthù
núßâ dá xißahù. Hangue maßna xi dá
johyahe.

8� �Dí pâdi gue numa carta dá
pêhnßahùbù bi jaßahù bi du ri mùihù,
nequi bi duhmâ ma mùi nehe. Pe
nugui hindí yohna ma mfeni, ngueßâ
dí handi gue núßâ ra cartaßâ bi jaßahù
bi du ri mùihù masque ßraya zi
patho.
9� �Hangue nubyá drí johya co núßâ ma
carta dá pêhnßahùbù ngueßâ bi jaßahù
gá tu ri mùihù pa njabù gá øthù núßâ
dá xißahù, hingue dá johya ngueßâ gá
thohù ya dumùi. Xa du ri mùihù, pe
gá ñobrihù, y njabù gá øthù ngu núßâ
ri ho Ajuâ. Hangue odi tu ri mùihù de
núßâ dá opßahù ngueßâ hinte gá jahù.
10� �Nußù tóßo tu yá mùi de yá tsßoqui ne
da ßuegue de gueßù pa go da ßyøßtua
rá paha Ajuâ, nußû go gueßù ma da
mpøhø ne hinhyaßmù da beni gue go
ßnara ßñù núßâ ra dumùi bi thogui. Pe
nußù tóßo da du yá mùi de yá tsßoqui
ne hinda ßuegue de gueßù, go gueßù ma
da ßmêdi ja ra du pa nzântho.

11� �Nußahù hâ, gá tu ri mùihù ne gá
øßtuahù rá paha Ajuâ, ne gá ntsøßmhù
ngueßâ hinxqui tsùithohù núßâ ra cu bi
ßyøtßa ra tsßoqui. Hangue xi gá ßyøthù
ra tsßêdi pa gá ßyøthù núßâ dá xißahù.
Gá mâñhù gue hinhyaßmù gá têhêhù
núßâ ra cußâ. Gá ncuêhù de núßâ bi
ßyøtße, ne gá ntsuhù ngueßâ hinte xqui
xiphù, ne ßmêfa gá zofohùßâ pa bi
ñobri. Nubyá guí ne gui hyandgahù,
ngueßâ ya xcá ßyøßtuahùßâ ngu núßâ mri
ßñepi. Nubyá hâ, dí pâdi gue hinte guí
tuhù de núßâ ra tßøtße bi nja.
12� �Hindá opßahù hønsê po rá ngue núßâ
xqui ßyøtßa núßâ ra cu, nixi por núßâ
toßo bi tßøßtua ra tsßoqui. Nugui dá
opßahù pa gui dâma ßyøthù núßâ dá
xißahù, pa njabù da zo ri mfenihù gue
xi guí ne gui ßyøtcaguihù ja rá thandi
Ajuâ núßâ dí xißahù.
13� �Hangue nubyá xcá hubga ma
mùihù.

Ne maßna xi stá johyahe ndunthi
ngueßâ nuni ra cu Tito gá hußmbahù
rá mùi nehe, hangue xi bi johyani.
14� �Nugui xi stá eßtsßa ri nsuhù ja rá
thandini, ne hinstá ßbê ma tsa de núßâ
stá xipabini de gueßahù, ngueßâ gatho
bi njabù ngu núßâ dá mâ. Gatho núßâ
stá xißahù go gueßâ majuâni, ne núßâ
stá xipabini.
15� �Ha nuni xi ri mâßahù, ngueßâ bentho
gue núßâ ra paßâ bi mabù bi zøñßahù
gá umfù ntsaya co ndunthi ra tßequßei
ne ra hmâte, ne gá ßyøthù núßâ bi
xißahù.
16� �Hangue nubyá maßna xi drí johya
ngueßâ dí pâdi gue guí øthù gatho núßâ
stá xißahù.,78

Unga ri mfatsßihù con gatho ri pahahù

8 � 1� �Nubya zi cuhù dí ne ga xißahe
gue Ajuâ po rá hñojâßi xa umba

ra tsßêdi pa xa ßyøtßa ßnara dânga ßbêfi
gatho núßù ya cu ri muntsßi habùraza
de guecua Macedonia.
2� �Núßû masque xa thogui ndunthi ya
tsßothogui ne xi ntsßêdi tho ra nhyoya,

pe xi ja yá johyaßù. Hangue masque
hyoyaßù, pe con gatho yá paha xa
unga ßnara dânga mfatsßi dega bojâ pa
da matsßi maßra ya cu.
3� �Nugui dí pâdi xá hño núßâ dí xißahù,
gue nußû bi unga yá mfatsßi con gatho
yá mùi asta habù bi zùpa yá tsßêdi, ne
bi unißù masque mi øßtuahmâ ra
ßbêdißù.
4� �Y asta mi acje ra favo ga umfe
nsêquißù pa da muntsßa núßâ ra
mfatsßißâ ne da ßracje pa ga hâßtsuahe
núßù ya cu xi tho ra nhyoya nuni
Jerusale.
5� �Y hingue hønsê bi unga yá mfatsßi
dega bojâßù, nehe bi ßyøtßa maßna
ndunthi de núßâ hinduí tøßmhe, ngueßâ
maßna xi bi dußtsua yá mùi da mêpabi
Ajuâ, ne da ßyøtßa ngu núßâ dá xiphe,
ngu núßâ bi xicje Ajuâ.
6� �Hangue nuni ra cu Tito ya dá xiphe
da mabù Corinto pa da benßahù gui
sigui gui muntsßa ri mfatsßihù núßâ ya
xcá fùhù xcá muntshù ngu núßâ bi
xißahùni nura mùdi.
7� �Nußahù xi xcá pønga ri hmihù ngueßâ
xi ja ndunthi ri jamfrihù, ne xi guí
pâhù gui ßñudihù xá hño rá noya Ajuâ,
xi ja ri mfâdihù, xi guí øthù xá hño
núßâ mânga rá noya Ajuâ, ne xi grí
mâcje nehe. Nubyá, pa maßna gui
pønga ri hmihù nehe, xi da sigui gui
muntshù núßâ ra mfatsßi.

8� �Pe nugui hindí jaßahù gui ßyøthù.
Hønsê dí xißahù núßâ øtßa ya cu de
guecua Macedonia, pa ßbù gui ßyøthù
njabù nehe, nußbû hâ, da hnequi gue
xi majuâni ja ri hmâtehù.
9� �Nußahù ya xcá pâtuahù tengu rá
hñojâßi ma Zidadahù ra Jesucristo.
Núßà masque go rá mêti gatho ya hño
de mahetsßi, pe bi ßñe bi nhyoyaua ja
ra ximhai po rá nguecjù, pa njabù bi
za bi ßracjù gatho ya hño de mahetsßi
pa dua mêtihù.

10� �Nugui njabù dí beni ga xißahù,
gue xá hño pa gueßahù gui sigui gui
muntshù núßâ ra mfatsßi gá fùhù gá

muntshù majêya. Nu ngá fùhù gá
uñhùßâ, gá uñhù con gatho ri mùihù.
11� �Hangue nubyá con gatho ri mùihù
juahù gui uñhù núßâ ra mfatsßi xcá
fùhù xcá muntshù. Uñhù asta habù
da zù ri tsßêdihù.
12� �Ngueßâ nußbù gui unga ri mfatsßihù
con gatho ri mùihù ne asta habù da zù
ri tsßêdihù, nußbû hâ, gueßâ ri ho Ajuâ.
Ajuâ hingui aßahù núßâ hingui tsù ri
tsßêdihù.

13� �Hindí xißahù gui umfù ra
mfatsßi maßra pa go gui nhyoyahù.
14� �Nußâ dí xißahù, núbya ja te guí
pêßtshù, da za gui faxhù maßra toßo
hingui pêßtsi, pa njabù ra paßâ hingo
gri pêßtshù, ne ßbù go di pêßtsißù, nußû
da za go da maxßahù nehe. Njabù gui
mfaxhù ßna ngu maßna pa hinte gui
ßbêhù.
15� �Gui njahù ngu bi nja ya me Israel nu
mi mênpabi Ajuâ te da zißù, ngu ena ja
ra Mâca Tßofo: “Nußâ tóßo bi go
ndunthi, hinte bi bonguabi; ha nußâ
tóßo tsßùtho bi go, himbi ßbêpabi
nehe.”

Ra Tito ne núßù maßra ri ßñoui

16� �Dí umba njamâdi Ajuâ ngueßâ
nußà bi xocua rá mfeni nuni ra cu
Tito pa rí dagui rí du por gueßahù
ngugui.
17� �Nuní bi ßyøde ma ntßadihe gue da
mabù dua cßâßtsßahù, ne ma da ma de
rá paha sêhê ngueßâ xi rí dagui rí du
por gueßahù.

18� �Nehe dí pênhebù maßna ra cu
pa da mêuini. Nuni ra cu xi xa
tßeßtsua rá nsu ja gatho ya nijâ, y
gatho ya cu mâ gue nuní xi mânba
xá hño rá noya Ajuâ.
19� �Y hingue hønsê ñâmahñoßù de
guehni, nehe bi hñutsßini pa ga mahe
Jerusale ga tsohe núßâ ra mfatsßi dí
muntshù. Y núna dí øthù guehna pa rá
nsunda Ajuâ, ne pa da bâdi núßù ya cu
ma ga hâßtsuahù ra mfatsßi, gue nußahù
xi guí faxhùßù con gatho ri mùihù.

20� �Y nuje xi drí jamasuhe nuna bojâ
ma ga hâxhe pa hinto da ñâmaßñù de
guecje.
21� �Nuje nzântho dí øthe ra tsßêdi pa ga
suhe gatho ya tßøtße xá hño ngu rí
ßñehe. Y hingue hønsê ja rá thandi
Ajuâ dí øthe njabù, nehe ja yá thandi
ya jâßi.

22� �Nehe dí pênhebù maßna ra cu
pa da mêui nuni ra cu Tito co nuni
maßna ra cu, ngueßâ stá hanthe
ndunthi ya ißqui gue xi xa supabi yá
ßbêfi Ajuâ con gatho rá mùi. Y nubyá
xi ne da mabù dua cßâßtsßahù ngueßâ
camfrini gue nu sta zømbù ma gui
ßyøthù xá hño ngu rí ßñehe.
23� �Ha nußbù toßo da ßyanßahù de nuni
ra cu Tito, xipabihù gue drí mpêßbe
mahyêgui ja rá ßbêfi Ajuâ ne go guehni
stá pênpù pa da maxßahù. Ha nuyù má
yoho ya cu, go xa mêhna ya nijâ de
guecua. Y nuya cuyù ri hnequi ja yá
ßmùi rá nsunda ra Zidada Jesucristo.
24� �Hangue ßñutuahù ßnara hoga hmâte
nuya cuyù, pa njabù da bâdi gatho
maßra ya cu gue xi majuâni ja ri
hmâtehù ngu núßâ stí xipabißù de
gueßahù.,89

Ra mfatsßi hmuntsßi pa maßra ya cu

9 � 1� �Ma zi cußihù, ya hinga
mahyoni ga yopa opßahmâhù pa

ga benßahù de núßâ ra mfatsßi ma ga
umfù ya cu,
2� �ngueßâ ya stá pâtßa ri hoga pahahù.
Xi stá eßtsßa ri nsuhù ngueßâ stá xipabi
ya cu de guecua Macedonia de núßâ ri
hoga paha guí pêßtshù, núßahù gyá
menguhùbù Acaya. Ne stá xipabi gue
nußahù de majêya gá fùhù gá muntshù
ra mfatsßi. Y co nuri hoga paha guí
pêßtshù xcá nuphù yá mfeni ndunthi
ya cu de guecua Macedonia.
3� �Pe masqueßâ, dí pêhnßahùbù nuyù
ya cu pa da benßahù gui sigui gui
muntshù núßâ ra mfatsßi ngu núßâ stá
xipabi maßra ya cu de gueßahù, pa da
njabù ngu núßâ stá xipabißù.

4� �Dí xißahù njaua ngueßâ xißbù ga
mêßbebù ßraya cu de guecua
Macedonia ha nu xcrá tsøñhebù di
othotho ra mfatsßi de núßâ stá mâ gue
ya xcá muntshù. Nußbû hâ, ja ga
ßbêhni ma tsahe, hinga hønsêguihe,
neßahù nehe.
5� �Hangue dá beni gue ante ga mahebù,
mahyoni ga pêhnßahebù da ßmêtßo
nuyù hñu ya cu da ma da benßahù de
núßâ ra mfatsßi xcá mâñhù gui uñhù.
Nuyù ya cuyù guehyù ma da maxßahù
gui muntshù núßâ ra mfatsßißâ. Y dí
nehe gui uñhù con gatho ri mùihù,
hingue dí nehe gue nu xcrá tsøñhe ja
ga jaßahe pa gui uñhù, dí nehe gue nu
xcrá tsøñhe, ya di ja.

6� �Beñhù núna ma ga xißahù: Nußâ
tóßo da motßa ßna tùi, gueßâ ßna tùi da
xofo, pe nußâ tóßo da motßa ndunthi,
ma da xofo ndunthi nehe.
7� �Hangue bensêhù ja ri mfenihù núßâ
ma gui uñhù, y gueßâ gui uñhùßâ. Pe
uñhù con gatho ri pahahù, ne ogrí
hyøcjù núßâ guí uñhù, ngueßâ Ajuâ xi
ri mâdi núßù toßo ri unga ßnara mfatsßi
con gatho yá paha.
8� �Ajuâ ja rá tsßêdi pa da jâpßahù ne da
xupßahù gatho núßâ te guí pêßtshù, pa
njabù hinte da ßyøßtßahù ra ßbêdi, y
njabù maßna da xupßahù pa da za gui
faxhù núßù maßra toßo hingui tsùpabi.
9� �Nußbù gui øthù njabù, nußbû hâ, guí
øthù ngu núßâ xa tßofo ja ra Mâca
Tßofo habù ena:

ßNara hojâßi con gatho rá mùi xi
hecuabi ya hyoya ndunthi ya
hño,

y nurá hñojâßißâ hinhyaßmù da
ßmêdi.

10� �Ajuâ ßracjù ya nda pa ga pothù, ne ri
japi da nte pa da nja te ga tsihù. Nehe
go gueßâ da xupßaßihù núßâ ra mfatsßi
guí uñhù, pa njabù maßna da nja núßâ
te gui uñhù.
11� �De núßâ ra mfatsßi ma gui uñhù,
maßna ma da xupßahù pa maßna da za
gui uñhù. Y gatho núßâ ri mfatsßihù ma

ga hâßtsuahe ya cu, nu stí hñânißù ma
da umba njamâdi Ajuâ po núßâ ri
mfatsßihù.
12� �Y njabù hingue hønsê ma gui umfù
núßâ te øßtua ra ßbêdißù, pe nußû ma da
umba ndunthi njamâdi Ajuâ de gatho
núna xcá ßyøthù con gueßù.
13� �Y nu sta hñânga núßâ ri mfatsßihù,
ma da xøcambeni Ajuâßù ngueßâ ma da
bâdi gue xi xcá camfrihù rá noya ra
Zidada Jesucristo ne guí øtehù. Nehe
da xøcambenißù Ajuâ ngueßâ guí umfù
ri mfatsßihù con gatho ri mùihù. Y
núßâ guí øthù gueßâ ßnara hño pa gatho
ya cu.
14� �Y nuya cußù ma da ßyapabi Ajuâ
ndunthi por gueßahù, ne da mêßtsßahù
ra hmâte ngueßâ Ajuâ xa ßraßahù ra
tsßêdi pa guí uñhù ri mfatsßihù.
15� � ¡Ga umfù njamâdi Ajuâ ngueßâ bá
pêncahù rá hmâca Tßù, y guehna ßnara
ßbaha maßna xi ra dângui de gatho!,910

Rá tsßêdi núßâ mri hñâ ra Pablo
ngueßâ mrá apostol

10 � 1� �Núgui drá Pablo dí zoßaßihù
co ra tßequßei ne ra hmâte

núßâ ri ßracagui ma Zidadahù ra
Jesucristo. ßRa de gueßahù guí eñhù
gue ora dí ßbùi con gueßahù xi drá
hojâßi, pe núßbù dí ßbùi yabù de
gueßahù, guí eñhù gue hindí tsu pa
te ga xißahù.
2� �Pe nugui dí xißahù oxqui jacjù ga
zoßahù ntsßêdi nu xcrá ßbùi con
gueßahù, ngueßâ stá beni ga tsûßahù ßra
de gueßahù núßahù xcá mâñhù gue dí
mpêfihe de ma mfenisêhe, hingue de
núßâ ßbêpcahe Ajuâ.
3� �Xi majuâni nuje dyá jâßithohe otho
ma tsßêdihe pa ga ntunhe co ra ntsßo.
Nuje drí ntunhe pe co núßâ ra tsßêdi ri
ßracje Ajuâ.
4� �Y núßâ dí hâhe pa ga ntuhnihe
hingue ngu núßâ hâ ya meximhai,
ngueßâ núßâ dí hâhe, dí hânpahe rá
tsßêdi Ajuâ xa ßracje pa ga huatuahe yá
ßbêfi ra tsßondâhi.

5� �Y con gueßâ hâ, dí coßtuahe yá ne
núßù toßo hingui pâ Ajuâ ne xi ri ßñetsßi
gue xi ja yá mfâdi pe hinga gueßâ núßâ
mâ, ne ùßta maßra ya jâßi pa hinda
gamfri nehe. Nuje dí zofohe ya jâßi da
hyêpù ya mfeni de nuna ra ximhai pa
da nhyoga ßyøde de ma Zidadahù ra
Jesucristo.
6� �Y nu xcrí hñâñhù nuna ra tsßofo dí
ßraßahe, ma ga hâmbahe nguênda núßù
hinda ne da ßyøtcahe.

7� �Nußahû hinguí huxhù nguênda
xá hño tengu gra ßmùi ßnara jâßi pa
gui camfribihù, nguetho nußahû guí
camfrihù hønsê de núßâ ri hnequi.
Núßahù guí pâhù gue rá mêtißihù ma
Zidadahù ra Jesucristo, pâhù gue
necje yá mêtiguihe neheßâ.
8� �Nugui hindí ntsa ga mâ de núßâ ra
tsßêdi bi ßracje Ajuâ pa dá zoßahe,
ngueßâ nußà bi ßracje nura tsßêdißâ pa
ga zoßahe pa maßna da nja ri jamfrihù,
hingo pa da ßmê ri jamfrihù.
9� �Ne nugui hindí ne gui ßñeñhù gue
dí ne ga pißahù co numa carta dí
pêhnßahùbù.
10� � ßRa de gueßahù guí eñhù gue núßbù
dí ßbùi yabù de gueßahù xi dí tsûßahù
co ya carta dí pêhnßahù, nepù guí
mâñhù nehe gue núßbù dí ßbùi con
gueßahù othogui ra tsßêdi pa ga
tsûßahù. Ne guí mâñhù gue nixi pa
ga ñâ hindí pâdi.
11� � ßBù núßahù guí mâñhù njabù, pâhù
xá hño gue ngu núßâ dí opßahù núbya
hindí ßbùi con gueßahù, njabù nehe ga
øtße nu xcrá ßbùi con gueßahù.

12� �Nuje hindí njahe ngu núßù ßyobù
xi ri ßñexa sêhê. Nußû ri hñêcua sêhê
ßna ngu maßna, ngueßâ ya ßbêmfeni.
13� �Pe nuje hindí njahe ngußù, hønsê
nußâ dí øthe, dí mâñhe núßâ majuâni
stá pêfihe, ngueßâ Ajuâ go xa
ßracaguihe nuna ra ßbêfinâ, ne bi
hñuxcaguihe pa dá mahebù Corinto
dá zoßahe de rá noyaßâ.
14� �Hingrá ntßetsßi núßâ dí mâñhe gue go
rá mùdiguihe dá mahebù dá hâßtsßahe

rá noya ma Zidadahù ra Jesucristo,
ngueßâ nußà xi majuâni dá mahebù.
15� �Hindrí ßñexhe gue go stá pêfihe núßâ
xa mêfi maßra, hønsê nußâ dí nehe gue
maßna da nte ri jamfrihù, pa njabù
maßna da ndângui rá ßbêfi Ajuâ núßâ xa
ßbêpcahe ga pêhe con gueßahù.
16� �Nehe dí tøßmhe gue ßmêfa ma ga
zofohe maßra ya jâßi de núßù maßra ya
hnini thogui de ri hninihù habù hinxa
ntßødetho rá noya Ajuâ, pa njabù
hinda tßena gue drí ßñexhe co núßâ ya
xa mêfi maßra.

17� �Nußbù toßo da ßñetsßi de núßâ te
xa mêfi, dá ßñetsßi ßbù xa mêfi co rá
tsßêdi Ajuâ.
18� �Nußbù ßnara jâßi di ßñexasê de núßâ
xa mêfi, hinte ri muui rá ntßetsßi. Pe
nußbù go Ajuâ eßtsua rá nsußâ, nußbû
hâ, ri muui núßâ rá ßbêfißâ.,1011

Ra apostol Pablo ne núßù
ya ßñetßa apostol

11 � 1� � ¡Xâmâ hinda zøtßa ri mùihù
de núna dí xißahùbya,

masque gui beñhù gue dí nja ngu
ßnara ßbêmfeni ngueßâ ma ga mâ de
núßâ stá øtße, pe osta zøtßa ri mùihù!
2� �Nugui dí tagui dí tu por gueßahù ne
dí ne xi gui ßbùhù xá hño ngu núßâ ne
Ajuâ, ngueßâ nugui go rá mùdigui dá
zoßahù de ma zi Hmuhù ra Jesucristo
pa gá camfrihùßâ. Ne dí ne gui ßbùhù
xá hño ja rá thandißâ, gui njahù ngu
ßnara nxutsi xá ntßaxi ma dra dapabi ja
rá ßyê núßâ toßo ma da ßyøtße drá dâme.
3� �Pe nugui dí tsu dra tßùßtßahù pa dra
tsßocßa ri mfenihù ne gui ßueguehù de
nura hoga hmâte guí pêßtsuahù ra
Zidada Jesucristo. Dí tsu gui njahù
ngu ra Eva bi hyatßa ra tsßondâhi
núßbù bi mpùnga qußeñâ.
4� �Ngueßâ nußahù ßbestho guí camfrihù
nuto pabù zoßahù de ma Zidadahù ra
Jesu pe de maßnaßño ra mfeni, hingo
ngu núßâ stá xißahù. Ne guí camfrihù
nuto zoßahù de rá Mâca Ndâhi Ajuâ,
pe hingui ußtßahù ngu núßâ stá ußtßahe.

Ne guí camfrihù nuto zoßahù de maßna
ra noya hinga mahyêgui co núßâ ra
mâca noya stá xißahe, gatho xi guí
camfrihù ßbestho.
5� �Pe nugui dí camfri gue maßna dí
pêßtsa ra nsu que núßù ri ßñetßa apostol.
6� �Masque hindí pâdi ga mânga ya noya
mahotho ngu mâñßù, pe dí pâdi gue
núßâ dí mâ gueßâ majuâni ngu xcá
ßyøhù stá mâ, ngueßâ nzântho stá
zoßahù co ra mfâdi núßâ xa ßracagui
Ajuâ.

7� �¿Ha gue ßnara tsßocate dá øtße
ngueßâ hindá hânßahù núßâ ra bojâ
nguí ßracjù nu ndá zoßahù de rá noya
Ajuâ? ¿Ha gue bi ù ri mfenihù hønsê
ngueßâ gá handgahù dá mpêfi pa dá
tsùdi núßâ te mi ßbêcagui pa bi za dá
zoßahù de rá noya Ajuâ?
8� �Nußâ ra mfatsßi dá hâni, dá hâni de
maßra ya nijâ pa bi za dá mabù dá
zoßahù de rá noya Ajuâ.
9� �Y nu nduá ßbùpù con gueßahù, hindá ne
dá xuhñaßihù ni ßna de gueßahù de núßâ te
mi øtca ra ßbêdi, ngueßâ nuya zi cu de
guecua Macedonia go gueßù bi hñâscabù
núßâ te mi øtca ra ßbêdi. Nugui xi dá øtßa
ra tsßêdi pa hindá xuhñaßihù, ne nzântho
ma ga øtßa njabù.
10� �Nugui dí mânga núßâ majuâni ngu
núßâ bi ßñutcagui ma Zidadahù ra
Jesucristo ga øtße, y dí xißahù gue
hinda za toßo da jacagui ga hânbabi yá
bojâ ya cu de guepù Acaya nsøcta por
ngueßâ dí mânba rá noya Ajuâ.
11� �¿Te guí beñhù? ¿Ha gue guí beñhù
gue dí ùtsaßihù ngueßâ hindá hânßahù
ri mfatsßihù? Hina, hindrí ùtsaßihù.
Ajuâ pâdi gue xi drí mâßaßihù.

12� �Nugui ma ga sigui ga øtßa ra
tsßêdi pa hinga hânßahù ni ßnara
mfatsßi, pa njabù hinda ßñenga núßù
maßra ßyobù ri ßñetßa apostol gue núßâ
øtßù, gueßâ dí øthe nehe.
13� �Nußû ßyobù ri ßñetßa apostol de ra
Zidada Jesucristo ne ri ßñetßa mêfi de
Ajuâ, pe hinga majuâni, ngueßâ go ya
hyate.

14� �Y hinga ßyøhù de núßâ øtßa núßù ya
cßuamba jâßi, ngueßâ asta ra Satá nehe
ri ßñetßa ênxê de Ajuâ.
15� �Hangue hinga ßyøhù gue nuyá mêfi
ra tsßondâhi ri ßñetßa mêfi de Ajuâ. Pe
nuya mêfißù ma da gußtuabi Ajuâ ngu
núßâ xa ßyøtßeßù.

Núßâ bi thogui ra Pablo
ngueßâ mrá apostol

16� �Maßnaßqui dí yopa xißahù:
Oxqui ma gui beñhù gue xi stá ßbê
ma mfeni ngueßâ dí mâ de núßâ stá
øtße, pe nußbù njabù guí beñhù, ua
beñhù. Pe ßracjù nsêqui ga ßñexa tsßù
ngu ri ßñexa núßù maßra.
17� �Núna dí mâ, dí mânsê de guecsêhê,
hinga gueßâ xa ßñutca hmâhâ ma
Zidadahù, ne dí nja ngu ßnara ßbêmfeni
drí ßñexasê.
18� �Ngueßâ ndunthi ya jâßi xi ri ßñetsßi co
ya tßøtße núßù jaua ja ra ximhai,
hangue nequi ma ga ßñexa tsßù.
19� �Nußahù guí behmâhù gue xi ja ri
mfâdihù, pe hinga majuâni ngueßâ grí
ho gui ßyøthù núßâ xißahù núßù xi ya
ßbêmfeni.
20� �Nußahù hingui tsøtßa ri mùihù de
núßâ xißahù núßù ya jâßißù, masque ri
jaßahù gui pêpabihù ne aßahù ya bojâ,
ne masque hâßtsßaßihù gatho núßâ guí
pêßtshù, ne masque ri ßñetßa ndâßù pa
da za da mandaßihù, ne ñâmaßñù de
gueßahù, pe xcá hoptahù pa xa njabùßù.
21� �Nugui dí mânga majuâni gue nuje
hinhyaßmù stá beñhe ga øßtßahe njabù
ngu núßâ øßtßahù núßù ri ßñetßa apostol,
hangue ßra de gueßahù guí eñhù gue
hinte ma fâdihe.

Pe nugui hindí tsu ga ßñetsßi ngu
ri ßñetsßi núßù ya ßñetßa apostol,
masque gui beñhù gue dí nja ngu
ßnara ßbêmfeni.
22� �¿Ha gue nußû ñâca ebreo? Nequi
dí ñâca ebreo. ¿Ha gue nußû ya me
Israel? Nequi drá me Israel. ¿Ha gue
nußû xquí ßñehe desde yá jâßi ra Abrá?
Nequi ja stí ßñehni nehe.

23� �¿Ha gue nußû mâñßù gue yá mêfi ra
Zidada Jesucristo? Nugui hâ, go rá
mêfigui. Nubyá dí ñâ ßñena ßnara
ßbêmfeni ngueßâ dí mânga njabù.
Nugui maßna stá mpêfi que gueßù, ne
maßna xra fêtcßagui que gueßù, ne
maßna ndunthi ya ißqui xa jocagui ja
ya fadi, y ndunthi ya ißqui stá cßotßi ya
pa xa thogagui.
24� �Cùtßa ma ißqui bi mêtcßagui ya
xodyo, y cada ra inqui mi fêtcßagui, mi
ßracagui ßnatemaßrêtßa ne gùto ya mfêi.
25� �Hñußqui bi hnabgagui co ya za.
ßNaßqui ya ma xa thogagui co ya
ncßahni. Hñußqui bi yùi nuya motsa
habù ndí pa, ne de guehni ßnaßqui dá o
mbo ra dehe ßna pa ne ßna xuui.
26� �Xi stá ßyo ndunthi. Stá ßraxa ja ya dâthe
xá ntsßuni. Stá cßotßi de yá ßyê ya dacate,
ne stá cßotßi de ja yá ßyê ma miqußeißbe
núßù ya xodyo ne de ja yá ßyê ya jâßi
hingyá xodyo. Stá thogui ya tsßothogui ja
ya hnini ne ja ya mbonthi ne ja ra ndehe.
Ne xuá ntsßuni pa guequi nura ora ndí
ßñoßbe núßù mri ßñetßa cu.
27� �Stá thogui ndunthi ya nzabi ngueßâ
xi stá mpêfi ndunthi. Stá ßñaßthâ. Stá
tho ra thuhu ra nduthe. Stá tho ra tsê
ne stá tho ra ßñâhe.

28� �Hingue hønsê ndí thogui gatho
nuya ya tsßothoguißù, nehe ndí tho ya
dumùi ngueßâ mi oda ma mfeni de
gueßahù ne de gatho maßra ya gamfri.
29� � ßBù ßnara cu otho ndunthi rá jamfri,
ja ra uênda gue nequi dí njabù nehe.
ßBù ßnara cu da tßùßti pa da ßyøtßa ßnara
tsßoqui, nugui xi ri ù ma mfeni ne
tsøtßa ma mùi co núßù ya ßyùßtate.
30� �Nußbù mahyoni ga ßñetsßi, ma ga mâ
gatho núßâ stá thogui habù xa hnequi
gue de guecsêhê hinte xa za stá øtßasê.
31� �Nu Ajuâ rá Dada ma zi Hmuhù ra
Jesucristo xá nsunda pa nzântho, nußà
go gueßâ pâdi xá hño gue majuâni núßâ
dí mâ.
32� �Nu ndá ßbùi de guehni Ndamasco mi
ßbùi ßnara gobierhnu de guehni núßâ
xqui hñuxa ra ndâ Arena. Nura

gobierhnußâ go gueßâ bi manda da
thøbgagui ja ya gosthi hnini pa dra
jùgaguihmâ.
33� �Pe nuya cu bi ßyêncßagui ja ßnara
dânga ßbøtsße ne bi tonscßagui ja
ßnara ventana mi ja ja ra jâdo núßâ
mi cotßa maxøgue ra hnini, ne ja bi
câbgaguinißù pa njabù bi za dá cßotßi
de rá ßyê ra gobierhnu.,1112

Ya thedi ne ya ntßudi núßù bi ßñutua ra
apostol Pablo ra Zidada Jesucristo

12 � 1� �Hiní ßñepcagui ga ßñetsßi, pe
mahyoni ga øtße njabù. Pe

nubyá ma ga xißahù de núßù ya thedi
stá handi xa ßñutcagui ra Zidada.
2� �Ma ga xißahù ngu ßñena maßna ra cu
bi tßutua núßù ya thedißù, pe hina,
ngueßâ nugui go bi tßutcaguißù. Núßâ ra
cußâ ya øtßa ßrêtßamagoho njêya bi
tsßixa asta xi mahetsßi. Hønsê gue hindí
pâdi ua bi tsßitsßi co rá ndoßyo, ua
hønsê rá ndâhi bi tsßißtsuabi. Hønsê
Ajuâ go gueßâ pâdi.
3� �Nugui dí pâdi núßâ ra cu bi tsßitsßi
asta xi mahetsßi, hønsê hindí pâdi ua
bi tsßitsßi con gatho rá ndoßyo o hina,
hønsê Ajuâ go gueßâ pâdi xá hño.
4� �Nußà bi tsßixa mahetsßi nuni habù bá
øde ßraya noya núßù xá nsunda asta
hingui tsa da mâ, ngueßâ Ajuâ hinxa
umba nsêqui pa da mâ.
5� �Nugui dí eßtsua rá nsu núßâ ra cußâ,
pe hingui tsa ga ßñetsßi de guecsê. Nußâ
ga øtße, ga mâ gatho núßâ stá thogui
habù di hnequi gue de guecsêhê hinte
xa za stá øtßasê.
6� �Pe nußbù ga nehmâ ga ßñetsßi de núßâ
te stá øtße, pøde ni ßna hinto ma da
ßñengagui gue stá ßbê ma mfeni,
ngueßâ ga mânga núßâ majuâni. Pe
hinga ßñetsßi, ngueßâ da tßesca ma nsu
ne da tßengui gue xi drá dângui pe
hina. Nußâ dí ne, dí ne gui pâtcahù
xá hño tengu ma ßmùi ngu núßâ guí
handasêhù ne guí øsêhù.

7� �Y pa hinga dâma ßñetsßi de gatho
núßâ xa ßñutcagui ra Zidada, bá

ßbêncagui ßnara tsßo ùgui xi xá ßñù
ngu ßnara nsùni. Dí pâdi xá hño gue
nura Satá go gueßâ bá hâ nuna
ùguinâ pa ga tsamaßñù ne pa hinga
ßñetsßi.
8� �Hñußqui stá apabi ra Zidada da
hñâgahmâ nuna tsßo ùgui.
9� �Pe nußà bi ßñengagui: “Nugui dí ßbùi
con gueßi pa ga faxßaßi y ya hinte
maßna guí honi, ngueßâ nura ora otho
ri tsßêdi, gueßâ ra ora maßna ri hnequi
ma tsßêdi ja ri ßmùi,” njabù bi
ßñengagui. Hangue xi drí johya ngueßâ
otho ma tsßêdi, ngueßâ njabù tsa da
hnequi ja ma ßmùi rá tsßêdi ra Zidada
Jesucristo.
10� �Hangue nugui drí johya ga pêpabi
ma Zidadahù ra Jesucristo masque
otho ma tsßêdi, ne nøngagui ya jâßi, ne
dí tho ra nhyoya, ne tßùtsagui, ne dí
tho ya dumùi, ngueßâ nura ora otho
ma tsßêdi, gueßbù maßna dí hânpa rá
tsßêdi Ajuâ.

Ra apostol Pablo rí dagui rí du po
ra nijâ Corinto

11� �Nugui dí nja ngu ßnara ßbêmfeni
ngueßâ dí mânsê de núßâ te stá øtße,
pe go ri tsßoquihù pa dí øtßa njabù.
Ngueßâ nußahù go mri ßñepßahmâhù
xcá ßñescahù ma nsu, pe go guí
eßtsuahù yá nsu núßù ri ßñetßa apostol
núßù mânsê gue xi ya dânguißù pe
hingo maßna ya dângui que guequi,
masque hinte drí muui.
12� �Nu ndá hâßtsßahùbù rá noya Ajuâ, ja
bi hnequibù gue xi majuâni go guequi
ßnadrá apostol co núßù ya hoga ntßudi
ne ya milagro gá hyanthù dá øtße co rá
tsßêdi Ajuâ, ne xi dá tsêta ya ntßùtsate.
13� �Nugui nzântho stá jamasußihù
mahyêgui ngu stá jamasu maßra ya
nijâ nehe. Hønsê nußâ stá øßtßahù, núßâ
hindá ne dá hânßaßihù núßâ ra mfatsßi
nguí ßracjhmâhù, ngueßâ hindá ne ga
xuhñaßihù. ¡Pe nußbù guí beñhù gue
gueßâ ßnara ntsßoßmùi dá øßtßahù, dí
aßahù ra pumbate!

14� �Y nubyá ya drí hñoqui pa ga
mabù ga cßâßtsßahù, y con guehna
ißquinâ, ya rá hñußqui dí pabù. Y nu
xcrá tsømbù hindí ne ga xuhñaßihù.
Ngueßâ nußahù go dí hoñßahù, hingo
dí honga núßâ te guí pêßtshù, ngueßâ
ßnara dada go gueßâ rí ßñepi da
muntsßa ra bojâ pa da zocua yá bâtsi,
hingue nuya bâtsi go da muntsßa ra
bojâ pa da zocua yá dada.
15� �Nugui con gatho ma johya ma ga
tegue gatho núßâ te dí pêßtsi, ne
masque dá thegue gatho ma nzaqui
nehe, ngueßâ dí ne gui ßbùhù xá hño
co Ajuâ. ¿Ha gue ma gui ùtsaguihù
ngueßâ maßna dí mâßahù?

16� �Nußahù guí pâhù xá hño gue
hindá ne ga xuhñaßihù, pe ßra de
gueßahù guí mâñhù gue ßnadrá hyate,
ne guí mâñhù gue nugui stá haßahù
pa stá hânßahù te stá hânßahù.
17� �Xi núßù ya cu stá pênßahùbù, ¿ha
gue stá pênpù pa da hyaßaßihù pa da
hñânßahù núßâ te guí pêßtshù?
18� �Dá pênßahùbù nuni ra cu Tito co
núßâ maßna ra cu pa dua cßâßtsßahù.
¿Ha gue xa hyaßahù? ¿Ha gue hingue
ßnatßa dí beñhe ne ßnatßa ra ßbêfi dí
pêhe?

19� �Zâi da ne gui beñhù gue go dí
daßahù nguênda de núßâ te stá pêfi,
pe hina, nu Ajuâ ra Dada go gueßâ drí
dapa nguênda de núßâ te dí øtße, ne
guehna dí mâ ja rá thandißâ de rá
thuhu ma zi Hmuhù ra Jesucristo. Y
gatho núna stá xißahù, ma zi hmâdi
cußihù, stá xißahù pa njabù maßna da
nte ri jamfrihù.
20� �Nu xcrá tsømbù, dí tsu xißbù hingri
øthù ngu núßâ dí nega, o xißbù hingo
gra øtße ngu núßâ go guí nehù. Dí tsu
gri pêßtshù ya tsùi, o gri nehù gui
nsêhêhù, gri ncuêhù, gri pêßtshù ya
hegue, gri njùßtsua ncßuambahù, gri
nøñhù ßna ngu maßna, gri ßñetsßihù, ne
ya hinga ßna gri øthù.
21� �Nu xcrá yopa mabù dí tsu ga ßbê ma
tsa ja rá thandi Ajuâ por núßâ gri øthù,

y pøde da dâqui ga nzoni ngueßâ
ndunthi de gueßahù ya mayaßbù guí
øthù ya tsßoqui, y hinxcá ñobrihù pa
gui hyêhùbù ya tsßotßøtße, ne guí
siguihù grí hñuxhù ya ßbêhñâ núßù
hingue xi ri ßbêhñâhù, ne guí øthù
núßâ go guí nehù.,1213

Ra apostol Pablo benba ya gamfri da
ßño xá hño ne pênpa ya nzênjua

13 � 1� �Con guehna ißqui ma ga
mabù, ya rá hñußqui dí

tsøñßahù. Y nu xcrá tsømbù ma ga
hâmpßahù nguênda ngu núßâ mânga
ra ley habù ena: Pa da za da jamfri
gue xa nja te xa ßyøtßa ßnara jâßi núßâ
hñâpabi, mahyoni di ßbùhni yoho o
hñu núßù toßo damajuâni gue xi
majuâni xa ßyøtße núßâ te hñâpabi.
2� �Nu ndá mabù rá ñoßqui, dá xißahù
gathoßihù núßahù xcá øthù ya tsßoqui,
gue nu xcrá mabù rá hñußqui ma ga
hâmpßahù nguênda gatho núßâ xcá øthù.
Y núbya hindí ßbùitho con gueßahù dí
yopa benßahù ne gatho núßù maßra guí
ßbùhùbù, gue ma ga hâmpßahù nguênda
ngu núßâ ya stá xißahù.
3� �Nußbû hâ, ma gui pâhù gue go ra
Zidada Jesucristo ri ßracagui ra tsßêdi
pa ga zoßahù. Y nußà go gueßâ pêßtsa ra
tsßêdi pa da paßtßa ri ßmùihù, nehe pa
da castigaßihù.
4� �Nußà masque bri pontßi ne bi thopa rá
zi ndoßyo núßâ mi otho rá tsßêdi, pe co
rá mâca tsßêdi Ajuâ bi japi bi yopa nte
de ra dußâ. Nuje nehe otho rá tsßêdi ma
ndoßyohe ngu rá zi ndoßyo. Pe dí pâhe
gue dí ßbùhe con gueßâ, hangue Ajuâ ri
ßracje ra tsßêdi pa ga zoßahe.

5� �Bensêhù ja ri mfenihù ua xi
majuâni guí camfrihù xá hño ra
Zidada Jesu o hina. Hangue bensêhù
xá hño. Nußahù go guí pâsêhù ua ßbùi
ra Zidada Jesucristo ja ri corasohù o

hina, pa gui pâhù ua hingrí ßñetßa
gamfrithohù.
6� �Ne nuje dí tøßmhe gui pâhù xá hño
gue nuje hindyá ßñetßa apostolhe.
7� �Nuje xi dí aphe Ajuâ pa gui ßyohù xá
hño ja rá thandißâ. Dí nehe gue gui
ßyohù xá hño, pe hingue pa da hnequi
gue dyá hoga apostolhe. Nußâ dí nehe,
dí nehe gui ßyohù xá hño masque dá
tßenje gue dyá ßñetßa apostolhe.
8� �Ngueßâ nuje hingui tsa ga øthe ßnara
tßøtße núßâ dri ncontraui núßâ majuâni.
Nuje dí øthe ra tsßêdi pa nzântho go da
ntâte núßâ majuâni.
9� �Masque nuje xa tßacje ra tsßêdi pa ga
castigahmâßihe, pe ga johyahe ßbù
nußahù gui ßyohù xá hño. Nuje hindí
tsayahe dí apabihe Ajuâ pa xi gui
ßyohù xá hño ja rá thandißâ.
10� �Dí opßahù nuna carta núbya ante ga
mabù ga tsøñßahù, pa nu xcrá tsømbù
ya xcá øthù ngu núßâ dí ne, pa ya
hinga tsûßahù co nuna ra tsßêdi xa
ßracagui ra Zidada. Y nuna tsßêdinâ xa
tßaqui pa ga zoßahù pa maßna da nte ri
jamfrihù, hingue pa ga jaßahù gui ßbê
ri jamfrihù.

11� �Nubyá, zi cuhù, núna ma ga
xißahù ya go guehna rá ngâtsßi. Xi da
johyahù ne ßyohù xá hño, dá hñu ri
mùihù, ne ßbùhù te rá entho ne co
ßnada ra mfeni. Ajuâ ri mâcaguihù ne
hubga ma mùihù pa ga ßbùhù te rá
entho, núßà go gueßâ da ßmùi con
gueßahù.
12� �Ne nzênjuahù ßna ngu maßna co
ßnara nthùfi dega hmâte.
13� �Nehe ri fatßajuâßihù gatho ya cu de
guecua Macedonia.

14� �Y nubyá, ma zi Hmuhù ra
Jesucristo da maxßaßihù, y Ajuâ ra
Dada da sußahù co rá hmâte, ne da
ßmùi ra Mâca Ndâhi nzântho con
gueßahù. Njabù gueßâ.

GalatiansRA GALATA

RA GALATA
RÁ CARTA RA APOSTOL NSAN PABLO NÚßÂ BI ßYOPABI YA

GAMFRI ME GALACIA,1

Ra apostol Pablo opabi ya
gamfri me Galacia

1 � 1� �Núgui drá Pablo drá apostol.
Hingo ya jâßi xa hñuxcagui, nixi

xa mêncagui. Numa zi Hmuhù ra
Jesucristo ne Ajuâ ma Dadahù go
gueßù xa hñuxcagui pa dyá
ßmêhniguißù pa ga mânga núßâ ra
mâca noya xa ßracaguißù. Ma zi
Hmuhù ra Jesucristo go gueßâ xqui
du y Ajuâ ma Dadahù go gueßâ bi
ßyøtße pa bi yopa nte maßnaßqui.
2� �Nugui ne gatho ma zi cu ßbùiua con
guequi dí opßahe nuna carta núßahù
grí muntshùbù ja ya nijâ Galacia.
3� �Ajuâ ma Dadahù ne ma zi Hmuhù ra
Jesucristo da maxßahù ne da jâpßaßihù.
4� �Ajuâ ma Dadahù go rá pahaßâ gue
ma zi Hmuhù ra Jesucristo bi unga rá
te pa bi hñâsca ma tsßoquihù ne pa bi
ñângaguihù de nuna tsßoximhai
mapaya.
5� � ¡Ajuâ go gueßâ rí ßñepi dra nsunda pa
nzântho! Njabù gueßâ.

Otho maßna ra mâca noya pa da za
da mpøhø ya jâßi

6� �Ajuâ bi zoncahù pa ga ßbùhù xá
hño con gueßâ po núßâ bi ßyøtßa ma zi
Hmuhù ra Jesucristo po rá hñojâßißâ.
Y nubyá guí ne gui ßueguehù de
gueßâ pa gui tênhù maßnaßño ra
jamfri hingue ngu núßâ mânga ra
mâca noya. Y nugui xi drí ßyø ngueßâ
ßbestho guí ne gui ßueguehù.
7� �Xi majuâni otho maßna ra mâca
noya. Pe de gueßahùbù ßbùi ßraya jâßi
núßù ri tsßocßa ri mfenihù. Núßû xi

nehmâ da patua rá mâca noya ma
Zidadahù ra Jesucristo.
8� �Pe nuya jâßißù hinda ma da mpontßui rá
cuê Ajuâ. Ha nußbù nuje nehe ga patuahe
hmâhâ rá noya Ajuâ ne ga ußtßahe maßna
ra jamfri núßâ di ßnaßño de núßâ ya stá
ußtßahe, nußbû necje hinga ma ga
mponthe rá cuê Ajuâ. O ßbù ßnara ênxê
dua ehe de mahetsßi ne da ne da ßyøtßa
njabù nehe, nußbû núßâ nehe hinda ma da
mpontßui rá cuê Ajuâ.
9� �Dí yopa xißahù núßâ ya stá xißahù: ßBù
da ßmùi ßna toßo da zoßahù de maßna ra
jamfri núßâ di ßnaßño de núßâ ya stá
ußtßahe, núßâ ra jâßißâ hinda ma da
mpontßui rá cuê Ajuâ.

10� �Ya guí pâhù xá hño gue nugui
hindí mâ njabù pa da numahñogui ya
jâßi. Dí mânga njabù pa da
hyandgagui xá hño Ajuâ. Hindí øtßa
ra tsßêdi pa ga pønga ma hmi co ya
jâßi, ngueßâ ßbù go ga pønga ma hmi
co ya jâßi, nußbû ya drá ßbêgo de
gueßù y ya hindrá ßbêgo de ra Zidada
Jesucristo.

Hanja bi za bi mêpa Ajuâ
ra apostol Pablo

11� �Ma zi cußihù, dí ne gui pâhù
gue núßâ ra mâca noya dá xißaßihù
hingo rá noya ßnara jâßi.
12� �Núßâ ra mâca noya dá ußtßahù go
gueßâ bi ßñutcagui ra Zidada
Jesucristo. Hingo bi ßñutcagui ya jâßi
núßâ ra mâca noya dí mâ, y nixi dá
hâni de gueßù.

13� �Nußahù gá pâtcahù ma ßmùi
maßmêtßo núßbù ndá pêßtsta ra jamfri
mahyêgui co ya xodyo. Nugui xi ndí

øßtua ndunthi ra ntsßoßmùi núßù toßo
mi camfri Ajuâ, ne ndí ne hmâhâ stá
ho gatho.
14� �Nugui hønsêgui go maßna dá tênba
yá jamfri ya xodyo de maßra ma
compa núßù myá xodyo nehe, ngueßâ
xi dá øtßa ra tsßêdi pa dá tênba yá nzâi
ndu ma xitahe ne ndu ma dadahe.
15� �Pe nugui ante ga ßbùi, Ajuâ ya xqui
huancagui. Y nu mi zø ra ora de núßâ
xqui beni Ajuâ, núßà bi zocagui con
gatho rá hñojâßi.
16� �Ajuâ ma Dadahù bi zocagui pa dá
camfribi rá mâca Tßù. Bi zocagui pa bi za
dá zofo nehe núßù hingyá xodyo. Y pa dá
nzote, hingue ßmêtßo dá anba ßnara jâßi.
17� �Nixi dá ma Jerusale pa stá ñâßbe ßmêtßo
núßù ya myá apostol ßmêtßo de guequi.
Nußâ dá øtße, dá ma ja ra hai Arabia.
Nepù de guehni dá pengui pa Damasco.

18� �Ha nu mi thogui hñu njêya
de dá camfri, nußbû hâ, ja dá ma
Jerusale pa duá cßâßtsa ra cu
Pedro, y dá ßbùßbenißâ ßnêtßocùtßa.
19� �Hinto maßra ya apostol dá nu de
guehni. Hønsê ra apostol Cobo núßâ rá
cu ra Zidada, go gueßâ dá nußbenißâ.
20� �Ajuâ go gueßâ pâdi gue hingrá
ncßuamba núßâ dí opßahù.

21� � ßMêfa dá ma pa ja ra hai Siria,
y ja ra hai Cilicia.
22� �Y asta ra paßâ himi pâcaguitho nuya
cu xqui gamfri ra Zidada Jesucristo
nuni Judea.
23� �Nußû hønsê xqui ßyøde gue nuguí
maßmêtßo ndí øßtua ra ntsßoßmùi ya cu,
pe nubyá dí ñâ de ra jamfri, masque
maßmêtßo ndí ne hmâhâ stá huata
nuna jamfrinâ.
24� �Hangue nuya cußù xi bi xøcambeni
Ajuâ ngueßâ bi bâdißù gue nugui ya stí
camfri ma Zidadahù ra Jesucristo.,12

Núßù maßra ya apostol bi ncompaui
ra apostol Pablo

2 � 1� �Y mi thogui ßrêtßamagoho njêya
de dá ma dá cßâßtsa ra cu Pedro

nuni Jerusale. Ñepùbya dá yopa

mani maßnaßqui pa dá ñâßbe ya
apostol. Dá mêßbe ra cu Berhna, ne
dá tsixa ra cu Tito nehe.
2� �Dá mani ngueßâ njabù bi xicagui
Ajuâ. Y ja dá ñâßbeni ya apostol núßù
myá ndâ de ra nijâ pa bi bâdißù xá hño
núßâ ra mâca noya dí xipabi núßù ya
jâßi hingyá xodyo. Dá øtßa njabù pa
himbi ßmêditho ma ßbêfi núßâ stí pêfi
ne astabya dí pêfi.
3� �Ha núßù ya apostolßù bi ßñena gue
hâhâ xá hño núßù ya noya dá xipabißù.
Hangue nußû bi ßñena gue hâhâ xá hño
gue hinda mêßtsa ra seña ra cu Tito
ngu øtßa ya xodyo gue pêßtsa ra seña ja
yá ndoßyo. Nura cu Tito hingrá xodyo,
pe ra me Grecia hâ, y hinxa thußtsua
ra seña ja rá ndoßyo.
4� �Núßà himbri japi da mêßtsa ra seña,
masque ßraya ßñetßa gamfri mi neßù
gue xa thußtsua ra seña hmâhâßâ. Núßù
ya ßñetßa gamfri mi cùtßa ja ra nijâ y
ßnaßño ra mfeni mi beni. Mi ne da
bâdißù ua ndí tênhe rá ley ra Moise ua
hina. Pe ra Zidada Jesucristo ya xqui
pøngaguihe de nura leyßâ. Pe nußû hâ,
mi têntho ra ndâxjua ley, y bi yùtßi ja
ra nijâ ngueßâ mi nehmâßù xa jacje stá
yopa penjhmâhe ja ra ndâxjua ley.
5� �Pe nuje ni tsßù hindá øthe núßâ mi
mâñßù. Hindá yopa tênhe ra ndâxjua
ley. Y dá øthe njabù pa núßahù hingyá
xodyohù da za gui sigui gui camfrihù
núßâ ra mâca noya dá xißahù núßâ mâ
gue ga mpøhøhù ngueßâ stá camfrihù
ra Zidada Jesu.

6� �Nûßù ya apostol myá ndâ de ra
nijâ hinte ma ntßutuate bi ßñutcaguißù.
Pa guequi hinte ja ßbù ya myá
apostolßù ßmêtßo de guequi ßbù hina,
ngueßâ ja rá thandi Ajuâ gatho ya jâßi
mahyêgui.
7� �Nuya apostolßù bi bâdi xá hño gue
Ajuâ xqui mêncagui ga zofo núßù
hingyá xodyo, ngu ra cu Pedro nehe
xqui ßbêhni da zofo ya xodyo.
8� �Nußâ ra Zidada bi maxa ra cu Pedro
pa bi zofo ya xodyo, go guetßâ ra

Zidada bi maxcagui nehe pa dá zofo
núßù hingyá xodyo.

9� �Nuya apostol bi bâdi gue Ajuâ
xqui ßraca ra tsßêdi pa dá ma dá zofo
núßù hingyá xodyo. Hangue nura cu
Cobo ne ra cu Pedro ne ra cu Xuua
núßù ya apostol myá ndâ de ra nijâ,
bi ßracje yá ßyê pa nugui ne ra cu
Berhna dá mipßyêhe con gueßù. Gueßâ
ßnara ntßudi pa dá ncompahe con
gueßù. Dá cohe ßnara cohi gue nugui
co ra cu Berhna ga mêßbe ga zohe
nuya jâßi hingyá xodyo, ha nußû da
ma pa da zofo ya xodyo.
10� �Núßù ya apostol nsøctho bi xicje gue
ga sigui ga beñhe núßù ya zi cu hyoya.
Hangue nugui dí øtßa ra tsßêdi pa dí
fatsßißù.

Ra apostol Pablo bi zùi ra
apostol Pedro

11� �Ñepù nuje dá penje maßnaßqui
pa Antioquía. Y ßmêfa ra cu Pedro bi
mani bá ntsønte. Hangue ja dá yopa
nthêßbeni maßnaßqui con gueßâ. Y
nuni ja dá tsùinißâ ngueßâ mi ne da
yopa dêna ra ndâxjua ley maßnaßqui.
12� �Nurá mùdi hâ, mi øtße xá hño, mi
ñuni co ya cu hingyá xodyo. Pe ßmêfa
bi zønini maßra ya cu myá xodyo xqui
mêhna ra cu Cobo. Ha nu mi zønga
nuya cußù, ra cu Pedro bi ßyøtßa ñohmi
ne bi mùdi bi ßuegue de núßù ya cu
hingyá xodyo pa ya himbi ñuni con
gueßù. Bi ßyøtßa njabù ngueßâ mi tsu te
da mâ núßù ya cu mi tênba yá nzâi ya
xodyo.
13� �Ha nußù maßra ya cu núßù myá
xodyo bi ßyøtßa ñohmi mahyêgui co ra
cu Pedro, hangue asta ra cu Berhna bi
cadißù pa bi ñohmi neßâ.
14� �Pe nu ndá handi gue nußû bi ßyøtßa
ñohmi ne himbi dêna xá hño rá noya
Ajuâ, dá xipabi ra cu Pedro ja yá
thandi gatho ya cu, ne dá embi: “Nußí
grá xodyo, pe ya gá camfri ra Zidada
Jesu y ya hinguí tênhmâhâ ra ndâxjua
ley. Nußbû ¿hanja guí nehmâ gue da

dêna ra ndâxjua ley núßù ya cu hingyá
xodyo?”

Ya xodyo ne gatho ngu maßra ma
da mpøhø núßbù da gamfri ra

Zidada Jesu

15� �Nugaguiui dyá xodyoui desde
dá ßbùhù. Nu maßmêtßo nzântho ndí
øtßui núßâ mânga ra ndâxjua ley, ne
hindá njaui ngu núßù hingyá xodyo
hindi dêna ra ndâxjua ley, núßù enga
ya xodyo gue nußû ya ßyøtßatsßoqui gá
jâßißù.
16� �Pe rá ngâtsßi dá pâdiui gue nußâ tóßo
da gamfri ra Zidada Jesucristo ya
hingui tu ra tsßoqui, hingue ngueßâ da
ßyøtßa ngu núßâ mânga ra ndâxjua ley.
Hangue nugaguiui stá camfriui ra
Zidada Jesucristo ne ya hinte dí tuui,
ngueßâ dí camfriui ra Zidada Jesu,
hingue ngueßâ dá øtßui ngu núßâ
mânga ra ndâxjua ley. Ra Mâca Tßofo
ena gue ni ßna hinda za to da tßembi
gue ya hingui tu ra tsßoqui masque da
ßyøtßa gatho núßâ mânga ra ndâxjua
ley.

17� �Nugaguiui stá camfriui ra
Zidada Jesu ne ya hinte dí tuui.
Nubyá dí njaui ngu núßù hingyá
xodyo ngueßâ ya hindrí dênui ra
ndâxjua ley. Hangue ya xodyo
engaguiui gue dyá ßyøtßatsßoqui gá
jâßiui. Nußbû ¿ha gue ri ßbêpcaui ra
Zidada Jesu ga øtßui ya tsßoqui
ngueßâ ya hindrí dênui ra ndâxjua
ley? ¡Hina, hingui tsa!
18� �Pe ßbù ga yopa tênui núßâ ra ndâxjua
ley ya stá tsohuibù, nußbû hâ, ga yopa
tuxui ra tsßoqui maßnaßqui.
19� �Maßmêtßo nugui ndí ßbùi ja rá
hmanda ra ndâxjua ley. Pe ra ndâxjua
ley himbi za bi pøhøgui. Hangue
nubyá ya dá ßuegue de gueßâ, y nubyá
dí pêpabi Ajuâ.
20� �Nu mri pontßa ra Zidada Jesu, ja ra
uênda nequi ja bri pontcaguini nehe.
Hangue ya hindí ßbùi de ma paha sêhê.
Nubyá go ra Zidada Jesu ßbùi ja ma

coraso. Y ya dí ßbùi po ra jamfri núßâ
dí pêßtsuabi rá Tßù Ajuâ núßâ toßo bi
mâcagui ne bi unga rá te por
guecagui.
21� �Nugui hinstá ùtsabi rá dânga hmâte
Ajuâ. Nußà po rá dânga hmâte bá
pêhna rá Tßù pa bi du ne pa njabù bi
pøhøguihù. Pe nußbù stá mpøhø
hmâhâhù ngueßâ dá tênhmâhù ra
ndâxjua ley, nußbû hinte dri muui
hmâhâ rá du ra Zidada Jesu.,23

Ra ndâxjua ley y ra jamfri

3 � 1� � ¡Xi gyá ßbêmfenihù núßahù gyá
me Galaciahù! ¡Hanja xcá hophù

toßo xa ßyùßtßaßihù pa guí ne gui
ßueguehù de núßâ majuâni ne gui
tênhù ra ndâxjua ley! Y nußahù ya xa
tßußtßahù xá hño pa te bi du ra Zidada
Jesucristo núßâ bri pontßi.
2� �Dí ne gui xicaguihù: ¿Ha gue gá
hâñhù ra Mâca Ndâhi ngueßâ gá øthù
núßâ mânga ra ndâxjua ley? Hina.
Nura Mâca Ndâhi gá hâñhù ngueßâ gá
camfrihù ra mâca noya núßâ gá ødehù.
3� �¿Hanja xcá ßbê ri mfenihù? Nußahû
ya xcá cùthù ja rá ßñu Ajuâ po rá tsßêdi
ra Mâca Ndâhi. Nde nußbû, ¿ha gue
guí beñhù da za gui nehù nura ßñußâ
co ri tsßêdisêhù?
4� �¿Ha gue da njabùtho gatho núßâ xcá
thoguihù? ¡Hina, ngueßâ nugui dí
camfri gue hinda njabùtho!
5� �Ajuâ ri ßraßahù ra Mâca Ndâhi, ne xi
ußtßaßihù ndunthi ya ntßudi. ¿Ha gue
øtßa njabù ngueßâ guí øthù ra tsßêdi pa
gui ßyøthmâhù núßâ mânga ra ndâxjua
ley? Hina. Nußà øtßa njabù ngueßâ guí
camfrihù ra mâca noya núßâ gá ødehù.

6� �Ndu ra Abrá nehe bi gamfri
Ajuâ. Hangue por gueßâ Ajuâ bi mâ
gue ra Abrá ya hinte ma tsßoqui mi
tu.
7� �Hangue pâhù gue nußù tóßo pêßtsa ra
jamfri go gueßù hinte ma tsßoqui tu, y
go gueßù yá bâtsi ndu ra Abrá ngueßâ
camfri ngu mi camfrißâ.
8� �Mayaßbù Ajuâ xqui beni gue hingue

hønsê nuje dyá xodyohe ya hinte ma
tsßoqui ga tuxhe, pe núßahù nehe
hingyá xodyohù, ßbù gui camfrihù ngu
mi camfri nehe ra Abrá, nußbû neßahù
ya hinte ma tsßoqui gui tuxhù. Hangue
de mayaßbù Ajuâ bi xipa ra Abrá ra
mâca noya ne bi ßñembi: “Po rá ngueßi
ma ga jâpi gatho ya jâßi ßbù ja rá ngùni
ra ximhai.” Njabù mânga ra Mâca
Tßofo.
9� �Hangue nußù tóßo pêßtsa ra jamfri go
gueßù njâpi mahyêgui co ra Abrá núßâ
toßo bi mêßtsa ra jamfri.

10� �Pe nußù tóßo hu yá mùi gue ma
da mpøhø ngueßâ øtßa núßâ mânga ra
ndâxjua ley, nußû hinda ma da
mpontßui rá cuê Ajuâ, ngueßâ hingui
ßbùi ni ßna núßâ toßo tsa da ßyøtßa
gatho núßâ mânga ra ndâxjua ley. Y
ra Mâca Tßofo enga njaua: “Nußâ tóßo
hingui øtßa gatho núßâ xa tßofo ja ra
ley, hinda ma da mpontßui rá cuê
Ajuâ.”
11� �Nehe dí pâdihù gue nußù tóßo ri
dêna ra ndâxjua ley, Ajuâ hinda
ßñembi gue ya hinte ma tsßoqui tu,
ngueßâ nußû hingui pêßtsa ra jamfri. Y
ra Mâca Tßofo ena gue nußâ tóßo pêßtsa
ra jamfri, ya hinte ma tsßoqui tu, y
nußà pêßtsa ßnara ßraßyo te.
12� �Pe nußâ tóßo ri dêna ra ndâxjua ley
hingui pêßtsa ra jamfri. Núßà mahyoni
da ßyøtße hmâhâ gatho núßâ mânga ra
ndâxjua ley pa da za da mêßtsa hmâhâ
ra te pa nzântho, ngueßâ ra Mâca Tßofo
enga njaua: “Nußâ tóßo da ßyøtßa gatho
ngu núßâ mânga ra ley, go gueßâ da
zùdi ra te ngueßâ xa ßyøtße gatho ngu ri
manda.”

13� �Pe ma Zidadahù ra Jesucristo
go gueßâ bi ñângaguihù de rá cuê
Ajuâ núßâ mânga ra ndâxjua ley gue
da zùdi núßâ toßo hingui øtße gatho
núßâ xa tßofo ja nura leyßâ. Bi
ñângaguihù de rá cuê Ajuâ ngueßâ go
guesêßâ bi zùdi rá cuê Ajuâ núßâ mri
ßñepcahmâhù go xa zùcjù. Nußà bi
zùdi rá cuê Ajuâ nu mi du ja ra

pontßi, ngueßâ ja ra Mâca Tßofo xa
tßofo njaua ne ena: “Nußâ tóßo da du
ja ßnara za, go gueßâ ya bi zùdi rá cuê
Ajuâ.”
14� �Ra Zidada Jesucristo bi du pa bi
ñângaguihù de rá cuê Ajuâ. Bi njabù pa
hingue hønsê núje dyá xodyohe bi za
dá hâñhe ra jâpi núßâ xqui hñâßtuabi ra
Abrá. Nehe núßahù hingyá xodyohù bi
za gá hâñhù núßâ ra jâpißâ. Nehe bi za
dá hâñhù ra Mâca Ndâhi núßâ xqui
hñâßtuabi núßù toßo da gamfri ra Zidada
Jesu.

Ra ndâxjua ley y rá hñâßti Ajuâ

15� �Zi cuhù, nubyá nurá cohi Ajuâ
bi gohui ra Abrá ma ga hyêcuabihù
ngu rá cohi ßnara jâßi. ßBù ßnara jâßi
xa ßyøtßa ßnara cohi ne ya bi tßøtße
ngu núßâ ra cohi bi nja, nußbû nura
cohißâ ni tsßù hingui tsa to da huati
nixi da pati, masque nura cohißâ go
bi ßyøtßa ßnara jâßi.
16� �Nde nubyá, Ajuâ bi gohui ßnara cohi
ndu ra Abrá co rá ßroho, y bi ñâßtuabi
ßnara hñâßti. Ajuâ himbi ßñemba ra
Abrá: “Núßù ri ßroho”, y nixi bi mâ de
gatho yá ßbêto yá mbongßbêto ra Abrá.
Nu Ajuâ bi mâ de ßnada rá ßroho ra
Abrá, hangue bi ßñena: “Nuri ßroho.”
Y nubyá dí pâhù gue nura ßrohoßâ go
gueßâ ra Zidada Jesucristo.
17� �Nubyá ma ga xißaßihù xá hño te rí
bønga núßâ dá mâ de rá cohi ßnara jâßi.
Ajuâ bi gohui ßnara cohi ra Abrá núßâ
mi e da cumpli ra Zidada Jesucristo.
Y de mi gohi ra cohi bi thogui goho
nthebe ne ßnatemaßrêtßa njêya, ñepù ja
bi thoca ra ndâxjua ley. Hangue nura
ndâxjua ley hingui tsa da huata nura
cohißâ pa go da njabùtho núßâ ra hñâßti
xqui ñâßti Ajuâ.
18� �Pe nußbù núßù ya jâpi xqui ñâßti
Ajuâ go di ehe hmâhâ de ja ra ndâxjua
ley, nußbû nuya jâpißù ya hindi ehe de
ja ra hñâßti. Pe ra Abrá bi hñânga ra
jâpi ngueßâ njabù xqui ñâßtuabi Ajuâ,
hingue bi hñânga ra jâpi ngueßâ bi

ßyøtßa núßâ mânga ra ndâxjua ley.
19� �Nußbû ¿pa te bi tßunga ra ley?

Ra ley bi tßuni pa bi za dá pâdihù
ndaßâ gueßâ ra tsßoqui. Núßâ ra leyßâ
bi muui asta núßâ ra pa bi zøhø ma
Zidadahù ra Jesucristo núßâ ra ßroho
toßo xqui tßumba núßâ ra hñâßti xqui
ñâgui Ajuâ. Nura ndâxjua ley bi tßuni
njaua: Ajuâ bá pêhna yá ênxê pa bi
umba ra ley ra Moise. Ha nura Moise
go gueßâ bi hñânga ra ley, ñepù bi
umba ya jâßi.
20� �Pe nura cohi himbi tßuni ngu bi
tßunga ra ley. Nura cohi go Ajuâ sêhê
bi hyoqui co ra Abrá ne bi xipsê de
ra hñâßti. Hinto bi ßmande de gueßù
ngueßâ go guesê Ajuâ bi ßyøtße, y nußà
ßnatho.

Núßâ bi ßyøtßa ra ndâxjua ley

21� �Nußbû, ¿ha gue nura ley ri
ncontraui nurá hñâßti Ajuâ bi ñâßtua
ra Abrá? Hina, hingui tsa. Nura
ndâxjua ley himbi tßuni pa da ßracjù
ra te maßraßyo. Nußbù xa tßuni hmâhâ
ßnara ley núßâ xa zahmâ xa ßracjù ra
ßraßyo te, nußbû xa zahmâ gue ya
hinte gra tuhmâhù ngueßâ ndí dênhù
nura leyßâ.
22� �Pe nura ndâxjua ley hindi pøhø ya
jâßi. Nußà ena gue gatho ya jâßi pêßtsi te
da duxa yá tsßoqui. Bi mânga njabù ra
ndâxjua ley pa bi za dá hâñhù núßâ ra
jâpi bi ñâgui Ajuâ ngueßâ dí camfrihù
ra Zidada Jesu, hingue ngueßâ dá øthù
núßâ mânga ra ndâxjua ley.

23� �Pe ante da zø ra Zidada Jesu pa
dá camfrihùßâ, nujû ndí ßbùhù ja rá
hmanda ra ndâxjua ley, y ja dá
ßbùhùni asta mi zøhø ra Zidada Jesu
núßâ xqui hñuxa Ajuâ pa da ßñehe.
24� �Hangue nura ndâxjua ley bi nja ngu
ßnara ßbêmu bi sujù hmâhâ asta ra pa bi
zøhø ra Zidada Jesucristo. Bi sujù ra ley
pa ßmêfa bi za dá camfrihù ra Zidada
Jesu, y hangue nubyá ya hinte dí tuhù.
25� �Ha núbya mi zøhø ra Zidada Jesu,
ya hingo bi sujù ra ley.

26� �Nubyá gathoguihù ya yá
bâtsiguihù Ajuâ ngueßâ dí camfrihù
ra Zidada Jesucristo.
27� �Nujû stá nxistehehù ngueßâ dí
camfrihù ra Zidada Jesu, y nubyá ya
dí ßbùhù ngu gra ßmùißâ.
28� �Nubyá ya hingui thahni toßo ra
xodyo, toßo hingrá xodyo, toßo ra
ßbêgo, toßo hingrá ßbêgo, nixi toßo ra
ßñøhø, nixi toßo ra ßbêhñâ, ngueßâ
gathoguihù ya dí ßnathohù ngueßâ dí
camfrihù ra Zidada Jesucristo.
29� �Nujû dí ßnathohù co ra Zidada
Jesucristo, hangue necjù dyá ßrohohù
de ra Abrá, y go ma mêtihù nehe núßâ
ra jâpi bi ñâßti Ajuâ.,34

4 � 1� �Nubyá ma ga nhyêcuahù ngu
ßnara bâtsi núßâ bi tsßocuabi rá

tsogui. Nußà masque go rá mêti gatho
núßâ bi tsßocuabi, ßbù hingui tsøsta yá
jêya pa da manda sêhê rá tsogui, núßà
ja ra uênda ngu ßnara ßbêgo ngueßâ
hindi manda sêhê.
2� �Nura bâtsißâ ßbùi ja yá hmanda núßù
toßo sußâ ne núßù toßo supabi núßâ bi
tsßocuabi. Nußû ma da manda asta da
zøxa yá jêya nura bâtsißâ ngu núßâ bi
mânga rá dada ra bâtsi.
3� �Necjù nehe, ante da zøhø ra Zidada
Jesu ndí njahù ngu núßâ ra bâtsi himi
tsøsta yá jêya, ja ra uênda ndyá
ßbêgohù ndí pêphù yá ßbêfi ya ndâxjua
jamfri de ra ximhai.
4� �Pe ßmêfa bi zø ra pa de núßâ xqui
beni Ajuâ. Ñepù nußà bá pêhna rá Tßù
pa bi ßñe bi mbâtsi ja ßnara ßbêhñâ ne
bi ßmùi. Nehe bi ßñe bi ßmùi ja rá
hmanda rá ley ra Moise.
5� �Bi ßñe bi ßmùi ja rá hmanda rá ley ra
Moise pa bi za bi zigaguihù de rá
hmanda nura leyßâ pa njabù ya hinga
ßmêgohù ja nura leyßâ. Bi ßñe bi
mbâtsiua ja ra ximhai pa njabù Ajuâ
bi za bi jabâtsiguihù.

6� �Y nubyá nujû ya dyá bâtsihù de
Ajuâ y nußà go gueßâ ma Dadahù. Y
ya stá hâñhù ra Mâca Ndâhi núßâ bá
pêncahù Ajuâ pa bi ßmùi ja ma

corasohù. Hangue nubyá co rá tsßêdi
ra Mâca Ndâhi dí emfù Ajuâ: “¡Nußi
go gueßi ma zi Dadaßihe!”
7� �Hangue nujû ya hindí njahù ngu
ßnara ßbêgo hingui tßumba ra tsogui. Ya
dyá bâtsihù de Ajuâ y go ma mêtihù
núßâ ra tsogui bi ñâgui Ajuâ. Nußà go
gueßâ bi ßracjù núßâ ra tsoguißâ ngueßâ
dí camfrihù ra Zidada Jesucristo.

Ra apostol Pablo unga ra tsßofo pa
hinto da yopa ßmêgo ja yá hmanda

ya ndâxjua jamfri

8� �Nußahù maßmêtßo xi majuâni
hingüí pâhù Ajuâ. Nguí pêphù núßù
hingo gueßù Ajuâ majuâni.
9� �Pe nubyá hâ, ya gá pâhù Ajuâ. Núßà
go gueßâ ßmêtßo bi bâßahù ne bi
zohnahù pa gá pâhùßâ. Nußbû ¿hanja
guí ne gui yopa penjù ja yá ndâxjua
jamfri ra ximhai núßù hingui pêßtsa ra
tsßêdi pa da pøhøguihù ne hinte ri
muui? ¿Hanja guí ne gui yopa
ßmêgohù de nuya jamfrißù?
10� �Nußahù xi grí jamasuhù ya pa, ya
zânâ, ya jêya, ne guí øthù maßra ya
ngo pa guí eñhù gue njabù da za gui
mpøhøhù.
11� �Nugui dí tsu da njabùtho nura ßbêfi
stá pêfi con gueßahù.

12� �Zi cuhù dí bânteßihù gue gui
ßueguehù de ra ndâxjua ley ngu stá
njaga. Ngueßâ nugui stá tsopù ra
ndâxjua ley pa stá nja ngu nguí
njahù hingüí tênhmâhù ra ndâxjua
ley. Nu ndá zoßahù de rá noya Ajuâ,
nußahù xi gá numahñoguihù.
13� �Nußahù guí pâhù gue rá mùdi dá
zoßahù de ra mâca noya ngueßâ ndrí
hñeni, hangue rá ngueßâ dá ßbùpù pa
dá zoßahù.
14� �Hingá ùtsaguihù nixi gá cujù masque
numa hñeni mi xuhñaßihù. Gá ßracjù
ntsaya hâ, ja ra uênda ßnará ênxê Ajuâ
xqui zøhø. Ne nguí øthù ra uênda gue
go gá umfù ntsaya ra Zidada Jesucristo.
15� �¿Habù bi ma núßâ ra hmâte nguí
pêscahù? Nugui drí damajuâni gue xi

nguí mâcaguihù asta nußbù xa za
hmâhâ pøde xcá hâihù hmâhâ ri dahù
pa xcá ßracjhmâhù.
16� �Nußbû ¿te bi ja? ¿Hanja grí
ùtsaguihùbya? ¿Ha gue grí
ùtsaguihùbya ngueßâ dá xißaßihù núßâ
majuâni?

17� � ßYobù ßra toßo rí dagui rí du por
gueßahù, pe hingue pa ri hñohù. Nußâ
neßù, ne gue da ßuecßaßihù de guecje,
pa njabù go gui tênhùßù.
18� �Nzântho xá hño toßo da nu por
gueßahù pe núßbù da nu pa ri hñohù.
Nugui xi grá tagui grá tu por gueßahù,
masque ya hindí ßbùi con gueßahù.
19� �Ma zi cußihù, ja ra uênda ma
bâtsißihù ngueßâ dá zoßahù de rá noya
Ajuâ. Nurá mùdi ndá zoßahù xi dá
sufri, ja ra uênda dá tho ya ùgui ngu
nja ßnara ßbêhñâ thogui yá ùgui. Dá
thogui njabù pa bi za gá ßbùhù
maßraßyo. Y nubyá xi yopa tu ma mùi
maßnaßqui ngueßâ dí ne xi gui camfrihù
xá hño ra Zidada Jesucristo con gatho
ri mùihù.
20� � ¡Hindí pâdi te ga øtße con gueßahù,
hangue ga ne hmâhâ gue núbya
ßbestho ga ßbùi con gueßahù pa ga
zoßahù ngu núßâ guí hoñhù!

Ra Sara ne ra Agar ri nhyêcuabi
núßù yoho ya cohi

21� �Núßahù guí ne gui tênhù ra
ndâxjua ley, xicjù: ¿ha gue hinguí
pâhù núßâ mânga ra Ndâxjua Tßofo?
22� �Ja ra Ndâxjua Tßofo mânga njaua:
Ra Abrá bi mêßtsa yoho yá tßù. ßNa mrá
tßù rá ßbêgo ra Abrá, ha nußâ maßna
mrá tßù nurá ßbêhñâßâ, y nura ßbêhñâßâ
himrá ßbêgo.
23� �Nurá bâtsi ra ßbêgo bi ßmùi ngu xi rá
ßbùi gatho maßra ya bâtsi, hingue bi
ßmùi dega hñâßti. Pe nurá bâtsi núßâ
himrá ßbêgo bi ßmùi dega hñâßti.
24� �Nuya yoho ya nânâ ga hyêcuahù
ngu núßù yoho ya cohi bi ßyøtßa Ajuâ
co ya jâßi. Núßâ ra ßbêhñâ mrá thuhu ra
Agar go gueßâ mrá ßbêgo. Núßà gueßâ ri

nhyêcuaui núßâ ra cohi de rá ley ra
Moise bi gohi Ajuâ co ya xodyo nuni
ja ra tßøhø Sinaí. Y nußù tóßo ri dêna
núßâ ra cohißâ go gueßù ßmêgo ja rá
hmanda ra ndâxjua ley ngu bi ßmêgo
nehe ra Agar co rá bâtsi ja rá hmanda
ra Abrá.
25� �Ra Agar gueßâ ßnara ntßudi de ra
tßøhø Sinaí nuni Arabia. Nehe go gueßâ
ßnara ntßudi de ra Jerusale mapaya
nuni habù yá hai ya xodyo, ngueßâ
nuya xodyo ri dêna nura cohi de ra
ndâxjua ley núßâ bi hoca Ajuâ ja ra
tßøhø Sinaí, y go gueßù bi ßmêgo ja rá
hmanda núßâ ra leyßâ.
26� �Pe ra Sara núßâ ra ßbêhñâ himrá
ßbêgo go gueßâ ßnara ntßudi de núßâ
ra Jerusale bí ja nuni mañâ mahetsßi.
Y gatho nújù dí camfrihù go dyá
menguhù de guehni. Hangue hindyá
ßbêgohù ja rá hmanda ra ndâxjua ley.
27� �Nu ja ra Mâca Tßofo bi mânga njaua
mayaßbù de ra Sara ne ra Agar, ne ena:

Johya núßi hinxcá ndaßthi, nixi
hinxa ßmù ri bâtsi;

mafi co ra johya ne con gatho ri
mùi, núßi hinxcá thogui ya
ùgui ngu thogui núßù toßo ßbù
yá bâtsi.

Ngueßâ núßi hinguí ßbùhui ri
dâme bya, pe ñâßtsi maßna ma
gui pêßtsa ri bâtsi

que núßâ toßo ßbùhui ri dâme
bya.

28� �Hangue nújù zi cuhù go guecjù
yá bâtsiguihù Ajuâ ngueßâ njabù bi
ñâguißâ, ngu ra Isaac nehe bi ßmùi
ngueßâ njabù xqui ñâgui Ajuâ.
29� �Ra Ismae bi ßmùi ngu xi ßbùi gatho
ya bâtsi, y nußà xi bi ùtsa ra Isaac núßâ
bi ßmùi dega hñâßti. Nepya mapaya
njabù. Nújù stá yopa ßbùhù maßraßyo
co rá tsßêdi ra Mâca Ndâhi, jacjù
hmâhâ núßù toßo ri dêna ra ndâxjua ley
pa necjù hmâhâ ga tênhù ra ndâxjua
ley ngu tênißù.
30� �Pe ¿te mânga ra Mâca Tßofo? Ra
Abrá bi sipi gue da guui rá ßbêgo co rá

bâtsi, ngueßâ nurá tßù ra ßbêgo himbi
za bi tsßocua ra tsogui. Nurá tßù ra
Sara núßâ himrá ßbêgo, nußà hâ, go bi
tsßocua ra tsogui.
31� �Hangue zi cuhù, dí njahù ngu rá
bâtsi núßâ himrá ßbêgo, hindí njahù
ngu rá bâtsi núßâ mrá ßbêgo.,45

Ra apostol Pablo unga ra tsßofo pa
hinto da yopa menga ja ra ndâxjua ley

5 � 1� �Ra Zidada Jesucristo go gueßâ
bi pøngaguihù de ra ndâxjua ley

pa ya hinga ßbùhù ja rá hmanda nura
ndâxjua leyßâ. Hangue ma ga zêdihù
pa hinga yopa ßmêgohù ja rá hmanda
nura ndâxjua leyßâ.

2� � ßYøhù, núgui drá Pablo dí xißahù
gue nußbù da thußtsßaßihù ra seña,
nußbû ya hinda za te gui hâñhù de ra
Zidada Jesucristo.
3� �Hangue osta ma da thußtsßaßihù ra
seña, ngueßâ nußbù da thußtsßaßihù
pêßtsi te gui ßyøthù nehe gatho maßra
ya hmanda núßù mânga ja ra ndâxjua
ley. Guehna dí yopa xißaßihù.
4� � ßBù guí beñhù gue hingui ma gui
tuhù ra tsßoqui ja rá thandi Ajuâ
ngueßâ grí dênhù ra ndâxjua ley,
nußbû ya xcá ßueguehù de ra Zidada
Jesucristo, ne ya xcá ßueguehù de ra
mpøhø núßâ bi ßracaguihù Ajuâ po rá
dânga hmâte pêscaguihù.
5� �Pe hinga ma ga mpøhøhù ngueßâ drí
dênhù ra ndâxjua ley. Hina. Nujû dí
tøßmhù gue hinte ma ga tuhù ja rá
thandi Ajuâ ngueßâ dí camfrihù ra
Zidada Jesu ne ngueßâ ra Mâca Ndâhi
ßbùi ja ma corasohù.
6� �Nújù dí camfrihù ra Zidada Jesucristo,
hinte ri muui ßbù xa thuscaguihù ra seña
o hina. Numa jamfrihù ri hnequi ja ma
ßmùihù po nuya hoga ßbêfi dí øthù dega
hmâte, nußà hâ, go gueßâ ri muui.

7� �Nußahù nguí camfrihù hmâhâ xá
hño. Nußbû ¿hanja guí hophù toßo da
ßyùßtßahù pa guí ne gui ßueguehù de
rá mâca noya ra Zidada Jesu ñepù
gui tênhù ra ndâxjua ley?

8� �Ajuâ bi zohnahù pa xcá camfrihù, y
hingo gueßâ bi ßyùßtßaßihù pa guí ne gui
ßueguehù de ra mâca noya ñepù gui
tênhù ra ndâxjua ley.
9� �Núßù toßo ùßtßahù, gueßù nja ngu ra
ixcajùni, ngueßâ “co ßna zi tùi ra
ixcajùni da japi da ixca gatho ra jùni”.
10� �Pe nuguí dí camfri gue nußahù, co rá
mfatsßi ra Zidada, hingui ma gui
camfrihù maßnaßño de núßâ stá xißahù.
Y nußù tóßo ri tsßocßa ri mfenihù ma da
duxa ra tsßoqui, dá ngußâ dá ngu ra jâßi.

11� �Zi cuhù, nußbù nugui gra udi
thoho hmâhâ núßâ ra seña øtßa ya
xodyo, nußbû hindri ùtsagui hmâhâßù.
Pe nußû xi ri ùtsagui ngueßâ dí mâ gue
ga mpøhøhù nsøctho ngueßâ dí
camfrihù gue ra Zidada Jesu bi du
ja ra pontßi pa bi pøhøguihù.
12� � ¡Nugui xi dí nehmâ da ßuegue de
gueßahù núßù toßo ri tsßocßa ri mfenihù!

13� �Zi cuhù, nujû xa zoncahù Ajuâ
pa ya hinga ßmêgohù ja ra ndâxjua
ley. Pe hingue ngueßâ hindí ßmêgohù
ja ra ndâxjua ley ma ga øthù núßâ go
ga nehù. Hina. Nußâ ga øthù hâ, ga
màdihù ßna ngu maßna, ne ga mfaxhù
ßna ngu maßna.
14� �Da za ga cumplihù gatho núßâ
mânga ra ndâxjua ley ßbù ga øthù
nuna hmandanâ, ena: “Mâdi ri
miqußeiui ne su ngu grí nsu sêhê.”
15� �Pe nußbù drí ßñùtsahù ne drí ntunhù
ßna ngu maßna, nußà hâ, ma ga
nhuatihù ßna ngu maßna.

Yá ßbêfi núßâ toßo øßtua rá paha rá
ndoßyo, y yá ßbêfi núßâ toßo øßtua rá

paha ra Mâca Ndâhi

16� �Dí xißahù gue ga ßyohù ngu núßâ
utcahù ra Mâca Ndâhi. Ha nußbù ga
ßyohù ngu núßâ utcahù ra Mâca
Ndâhi, hinga ma ga umbabihù rá
paha ma ndoßyohù.
17� �Ngueßâ nurá paha ma ndoßyohù ri
ncontraui rá paha ra Mâca Ndâhi, y
nurá paha ra Mâca Ndâhi ri ncontraui
rá paha ma ndoßyohù. Nuri yohoya ri

ntuhni ja ma mfenihù, hangue rá
ngueßâ hingui tsa ga øthù núßâ dí
beñhù ga øthù.
18� �Pe nußbù dí ßbùhù ja rá hmanda ra
Mâca Ndâhi, ya hingo dí ßbùhù ja rá
hmanda ra ndâxjua ley.

19� �Nußâ tóßo øßtua rá paha rá
ndoßyo, fâditho nuya tsßoßbêfi øtße: ra
zinga medinthâti, xi ra ßñeßbêhñâ,
øtßa ra ntsßùdi, ne øtßa gatho núßâ go
da ne.
20� �Nura jâßißâ xøcambeni ya cßoi ne
camfri ra ntßete, ra ßyùtsate ne ra
ßyøtßatuhni, nzântho ne go da nsêhê, ra
cuê, ra nehmyâ, ri ho to da ntsanoyaui,
ra ßyùßtate ne ßueca ya jâßi.
21� �Ri hyøca ya tßøtße, ra hyote, ra
tixfani, ne øtßa ya tsßotßøtße ora ri ti,
ne øtßa maßra ya tsßotßøtße nguyatho.
Dí xißahù maßnaßqui ngu ya stá xißahù
gue nußù tóßo xi ri ho da ßyøtßa nuya
tßøtßeya, hinda za da ßmù nuni
mahetsßi habù bí manda Ajuâ.

22� �Pe nußbù ga ßyohù ngu núßâ
utcahù ra Mâca Ndâhi, nußbû ga
pêßtshù ra hmâte, ra johya, ra
hogaßmùi, ra ntsßêtuate, ra tßequßei, ra
hoga paha, ra jamfri,
23� �ra hñojâßi, ra ntsuni. Guehya gatho
ri ßracjù ra Mâca Ndâhi. Y nura ley
hingui xicjù gue hinga øthù nuya
tßøtßeya.
24� �Nújù ya stá camfrihù ra Zidada
Jesucristo, ya hindí umfù rá paha ma
ndoßyohù ngueßâ ya stá pontßihù ma
ndoßyohù, y nubyá ya stá tsohùbù ya
tsßomfeni ndí pêßtshù.
25� �Nubyá nura Mâca Ndâhi go gueßâ
ßbùi ja ma corasohù. Hangue ma ga
ßyohù ngu núßâ utcahùßâ.

26� �Hinga ma ga ßñetsßihù, y nixi ga
nxastehù ßna ngu maßna, y nixi ga
hyøcuahù núßâ pêßtsa maßra ma cuhù.,56

Ga mfaxhù ßna ngu maßna

6 � 1� �Zi cuhù, nußbù ßnara cu sta
dâmfri da ßyøtßa ßnara tsßoqui,

nújù dí ßyohù ngu núßâ utcahù ra

Mâca Ndâhi, ma ga zofohù nura cußâ
co ra hmâte pa da yopa mengui. Ga
jamasuhù de guecsêhêhù nehe, pa
hinga øthù ßnara tsßoqui nehe.
2� �Ma ga mfaxhù ßna ngu maßna ga
hñâcua ßbatsßihù, pa njabù ga øthù
núßâ ri mandaguihù ma Zidadahù ra
Jesucristo gue ga màdihù ßna ngu
maßna.

3� �Pe nußbù ßnara cu ri ßñetsßi gue
xi maßna ra dângui que maßra, nura
cußâ ri hñatßa sêhê, ne hinga majuâni
ra dângui ngu beñßâ.
4� �Hangue cada ßna de guecjù ga
hanthù xá hño núßâ dí pêfihù. Nußbû
hâ, da za ga johyahù de núßâ gra
ßbùhù, hingue ga ßñetsßihù ga eñhù gue
maßna dí ßbùhù xá hño que maßra.
5� �Ngueßâ cada ßna ri hñâsê rá ßbatsßi, ne
ma da dâdisê.

6� �Nußâ tóßo tßutuabi rá noya Ajuâ,
mahyoni da umba ßnara hoga mfatsßi
núßâ toßo utuate.

7� �Hinda ma da hyacjù ma
mfenihù. Ajuâ hingui tsa to dí ßñeni.
Gatho núßâ ga pothù, gueßâ ma ga
xofohù.
8� �Nußbù nújù ga umfù rá paha ma
ndoßyohù ne ga øthù ya tsßoqui, nußbû
ga xofohù ra du pa nzântho. Pe nußbù
ga øßtuahù rá paha ra Mâca Ndâhi ne
ga øthù ra hñojâßi, nußbû ga xofohù ra
te pa nzântho.
9� �Hangue hinga tsayahù ga øthù ra
hñojâßi, ngueßâ ma da zø ra pa ga
hânga ma sofohù, núßbù hinxa
zabiguihù.
10� �Hangue núbya ja ma tsßêdihù, gatho
ya jâßi ga øßtuabihù ra hño, maßna
nuya gamfri.

ßNara ñâßtsa tsßofo ne ra
nzênjua pa ya cu

11� �Hyanthù hangu yá ndângui ya
letra dí opßahùbya co ma ßyê sêhê.
12� �Núßù toßo ri manda da thußtsßahù ra
seña, go gueßù ne da pønga yá hmi co
ya xodyo. Nußû da nehmâ gue da

thußtsßahù ra seña pa njabù hinda
tßùtsaßù. Ngueßâ ßbù da mâñßù gue ga
mpøhøhù nsøctho ßbù ga camfrihù gue
ra Zidada Jesu bi du ja ra pontßi pa bi
pøhøguihù, nußbû da tßùtsaßù.
13� �Pe nixi gueßù, masque thußtsua ra
seña ja yá ndoßyo, pe hingui øtßa gatho
núßù maßra ya hmanda mânga ja ra
ndâxjua ley. Pe nußû da nehmâ gue
neßahù da thußtsßaßihù ra seña pa njabù
da johyaßù ngueßâ ya gui ßyøthù ngu
øtßù.
14� �Pe nugui ga johya nsøctho ngueßâ
ma Zidadahù ra Jesucristo bi du ja ra
pontßi pa bi pøhøguihù, hingue ga
johya de maßra ya tßøtße. Nu mi dußâ ja
ra pontßi, ja ra uênda nequi dá tuga, y
nubyá ya stá tsopù gatho ya tßøtße de

ra ximhai, y pa guequibya ya hinte ri
muui nuya tßøtßeßù.
15� �Nújù dí camfrihù ra Zidada
Jesucristo, hinte ri muui ßbù xa
thuscaguihù ra seña o hina. Numa
ßraßyo ßmùihùbya hâ, go gueßâ ri muui.
16� �Y núßahù guí camfrihù nehe ngu
núna dí mâ, Ajuâ da hñupßa ri mùihù
ne da mêßtsßahù ra huecate. Y nújù dí
camfrihù go guecjù majuâni rá
hniniguihù Ajuâ.

17� �Pa rí ßñepù hindí ne to da tsøtca
ma mùi, ngueßâ nugui dí hâ ja ma
ndoßyo ya seña de ya mfêi bi tßaqui
ngueßâ dí pêpabi ra Zidada Jesu.

18� �Ma Zidadahù ra Jesucristo da
maxßaßihù, zi cuhù. Njabù gueßâ.

EphesiansRA EFESIO

RA EFESIO
RÁ CARTA RA APOSTOL NSAN PABLO NÚßÂ BI ßYOPABI YA

GAMFRI ME EFESO,1

Ra apostol Pablo opabi ya
gamfri me Efeso

1 � 1� �Núgui drá Pablo rá apostolgui
ma zi Hmuhù ra Jesucristo. Ajuâ

go rá pahaßâ pa bi hñuxcagui dega
apostol. Dí opßahù núßahù zi cuhù guí
ßbùhùbù Efeso guí camfrihù ma zi
Hmuhù ra Jesucristo ne yá mêtißihù
Ajuâ.
2� �Ajuâ ma Dadahù ne ma zi Hmuhù ra
Jesucristo da jâpßahù ne da maxßahù
pa gui ßbùhù te rá ßñentho.

Ajuâ xa jâpi núßù toßo xa gamfri
ra Zidada Jesucristo

3� �Ga xøcambenihù Ajuâ ma
Dadahù núßâ to rá Dada nehe ma zi
Hmuhù ra Jesucristo, ngueßâ nußà xa
ßracjù gatho núßù ya jâpi ja pa guecjù
ngueßâ dí ßnathohù co ma zi Hmuhù
ra Jesucristo, ja ra uênda ya dí ßbùhù
con gueßâ nuni mahetsßi.
4� �Ante da hyoca nuna ra ximhai, nußà
ya xqui huancahù pa ga ßnathohù co
ma zi Hmuhù ra Jesucristo, pa njabù
strá ntßaxiguihù ne hingra pêßtshù ni
ßnara tsßoqui ja rá thandißâ.
5� �Ante da hyoca ra ximhai, nußà ya
xqui hñuxcahù po rá dânga hmâte pa
bi jabâtsiguihùßâ. Hangue bá pêhna
ma zi Hmuhù ra Jesucristo pa bi njabù
ngu núßâ xqui hñuxcahù. Gueßâ rá
pahaßâ, hangue bi beni njabù da ßyøtße.
6� �Núßà po rá hñojâßi bá pêncahù rá
hmâca Tßù pa bi jabâtsiguihù, pa
njabù nujù xi ga eßtsuahù rá nsu po
núßâ ra hñojâßi pêscaguihù.
7� �Ngueßâ po rá hñojâßi bá pêhna rá

hmâca Tßù pa bi manga rá ji ja ra
pontßi, y njabù bi gutca ma thaihùßâ,
ne bi pungahù gatho ma tsßoquihù
ngueßâ ya dí ßnathohù con gueßâ.
8� �Nehe ngueßâ ra dângui rá hñojâßi pa
guecaguihù hangue bi ßracjù ndunthi
ra mfeni ne ra mfâdi,
9� �pa bi za dá pâhù núßâ himi fâdi
maßmêtßo núßâ xqui beni da ßyøtßeßâ
de rá paha sêhê. Y go bi hñuxa ma zi
Hmuhù ra Jesucristo pa go da ßyøtße
gatho ngu núßâ xqui beni mayaßbù.
10� �Núßà go gueßâ ma da ndâ de gatho
núßù bí ßbù mahetsßi ne núßù ßbùcua ja
ra ximhai. Go gueßâ xqui beni Ajuâ da
ßyøtße. Y ma da njabù núßâ ra paßâ ngu
xa beni Ajuâ da nja.

11� �Ajuâ bi huancahù desde rá
mùdi pa dyá bâtsiguihùßâ pa da
ßracjù gatho ngu núßâ xqui beni da
ßracjù ngueßâ dí ßnathohù co ma
Zidadahù ra Jesucristo. Gueßâ xqui
beni da ßyøtße Ajuâ, ne nußà øtße ngu
núßâ xa beni ne ngu núßâ ri hoßâ da
ßyøtße.
12� �Ajuâ bi ßyøtßa njabù pa núje dyá
mùdi gamfrihe de ma zi Hmuhù ra
Jesucristo ga eßtsuahe rá nsußâ, pa
njabù maßra da nsundaßâ nehe.
13� �Y nußahù nehe ya xcá ßyøtuahù rá
noyaßâ núßâ xicjù hanja da za grá
mpøhøhù, ne xcá camfrihù. Hangue
nubyá guí ßnathohù nehe co ma
Zidadahù ra Jesucristo ne guí eßtsuahù
rá nsu Ajuâ nehe. Ne ra Mâca Ndâhi
ßbùi ja ri corasohù nehe, ngu núßâ xqui
ñâtcahù Ajuâ da ßracjù. Y núßà go
gueßâ ßnara seña gue ya yá bâtsiguihù
Ajuâ ngueßâ ßbùi ja ma corasohù.

14� �Nehe ngueßâ ra Mâca Ndâhi ßbùi con
guecjù dí pâhù gue Ajuâ ma da ßracjù
nehe gatho núßâ xa ñâtcahù da ßracjù
nu stí zixcahù de nuna ra tsßoximhai
pa ma grá ßbùhù ßnadbù con gueßâ.
Gatho gueßâ da ßyøtßa Ajuâ pa maßna
dra nsundaßâ ne da tßeßtsua rá nsu.

Ra apostol Pablo apa Ajuâ pa da
umba ra mfâdi ya gamfri

15� �Nuguí stá øde gue xcá camfrihù
ma Zidadahù ra Jesucristo, nehe stá
øde de núßâ ra hmâte guí pêßtsuahù
gatho núßù maßra yá bâtsi Ajuâ.
16� �Hangue desde dá øde njabù, cada dí
apa Ajuâ por gueßahù, hindí tsaya ga
umbabi njamâdißâ por gueßahù.
17� �Ajuâ ma Dadahù go guesêßâ xá
nsunda ne go gueßâ bá pêhna ma zi
Hmuhù ra Jesucristo pa bi ßñutcaguihù
tengu rá ßmùißâ, dí apabi gue da
ßraßahù ra mfâdi ne ra hoga mfeni co
rá tsßêdi ra Mâca Ndâhi, pa maßna da
za gui pâhùßâ.
18� �Nehe dí apabißâ da xocßa ri mfenihù
pa gui pâhù xá hño gue dí tøßmhù ga
ßbùhù con gueßâ ngueßâ bi zoncahù pa
dyá mêtiguihùßâ. Nehe dí apabi pa gui
pâhù tengu yá nsunda nuya hño xa
ñâtcahù da ßracjù ngueßâ yá
bâtsiguihùßâ.
19� �Nehe dí apabißâ pa gui pâhù hangu
rá ndângui rá tsßêdißâ. Y nura tsßêdißâ
gueßâ faxcahù nújù stá camfrihùßâ.
20� �Y guetßâ rá dânga tsßêdi Ajuâ bi japi
bi yopa nte ma zi Hmuhù ra Jesucristo
ne bi japi bi nangui de habù xqui
ntßagui. Nepù bá umba rá hudi ja rá
ßñêißâ nuni mahetsßi.
21� �Nehe bi hñutsßißâ pa da ndâ de
gatho ya ndâ, ne de gatho núßù toßo hâ
ra tsßùtbi ne ra tsßêdi ne ra hmanda
nuua ja ra ximhai ne nuni mahetsßi.
Nehe bi umba ßnara nsu núßâ xi ra
dângui de gatho maßra ya nsu núßù ja
ne núßù ma da nja.
22� �Nehe bi hñutsßi pa da ndâ de gatho
núßâ te ja ne núßù ßbùi. Nehe bi

thutsßißâ pa go dra ñâxu de ra nijâ, y
nujù go guecjù rá nijâguihùßâ.
23� �Ha nújù rá nijâguihùßâ go guecjù rá
ndoßyoguihù nehe, hangue con guecjù
ri nxøgue rá ndoßyoßâ, ne dí ohù ja rá
ßyêßâ, ne o ja rá ßyê gatho núßâ te ja ne
núßù ßbùi.,12

Nußù tóßo xa gamfri, xa mpøhø
po rá hñojâßi Ajuâ

2 � 1� �Nußahù xqui ßmêdihù hmâhâ
maßmêtßo ja ya tsßoqui ne nguí

øthù ya ntsßoßmùi, pe Ajuâ ya xa
ßraßahùbya ßnara ßraßyo te.
2� �Nußahù nguí øthù ya tsßoqui ngueßâ
ngrí dênbahù rá ßmùi ra ximhai, ne
nguí øßtuahù rá paha ra ndâ de ya
tsßondâhi núßâ ri mpêfi ja yá mfeni
núßù hingui øta Ajuâ.
3� �Maßmêtßo gathoguihù ndí ßbùhù nehe
ngu gra ßmùßù, ne ndí øßtuahù yá
tsßoncßatßi ma ndoßyohù, ne ndí øthù
gatho núßâ ndí benga ja ma mfenihù
xá ntsßo. Hangue nujû hønsê rá cuê
Ajuâ ndí tøßmbahù xa zùcjù ngu núßâ
ma da zùdi núßù hingyá gamfri.
4� �Pe Ajuâ xi ra dângui rá nthecate ne
rá hmâte pa guecaguihù.
5� �Hangue ngu bi japi bi yopa nte ma zi
Hmuhù ra Jesucristo, njabù nehe bi
ßracjù ma ßraßyo tehù, ngueßâ ya stí
ßmêhmâhù ja ma tsßoquihù, ja ra
uênda ya stí tuhmâhù. Hangue po rá
hñojâßi Ajuâ bi pøhøguihù.
6� �Nehe ngu bi gùxa ma zi Hmuhù ra
Jesucristo de habù xqui ntßagui, njabù
nehe bi gùxcahù, ne ja ra uênda ya dí
hudihù co ma zi Hmuhù nuni mahetsßi,
ngueßâ ya dí ßnathohù con gueßâ.
7� �Bi ßyøtcahù njabù pa nuya pa bra
ßñepù ma da fâdi tengu rá ndângui rá
hñojâßi bi mêscahù, ne tengu ra hño
bi ßyøtcahù ngueßâ bá pêhna ma zi
Hmuhù ra Jesucristo pa bi pøhøguihù.
8� �Ajuâ po rá hñojâßi bi pøhøguihù
ngueßâ dá camfrihù, y hingue de
guecsêhù, nu Ajuâ go guesê bi ßyøtßa
gatho pa bi pøhøguihù.

9� �Hinto xa mpøhø po ßnara hoga ßbêfi
xa ßyøtße, pa njabù hinda za to da
ßñetsßi.
10� �Ajuâ go gueßâ bi hogaguihù
maßraßyo ngueßâ ya dí ßnathohù co
ma zi Hmuhù ra Jesucristo. Y bi
hogaguihù maßraßyo pa da za ga øthù
gatho núßâ xá hño ngu núßâ xqui beni
Ajuâ mayaßbù ga øthù.

Núßù ya xodyo ne núßù hingyá
xodyo ya bi màdi po ra

Zidada Jesucristo

11� �Hangue por gueßâ núßahù
hingyá xodyohù oguí pumfrihù gue
desde mayaßbù gatho núßù ya jâßi
himyá xodyo mi ßbùi yabù de Ajuâ,
ne nixi himi pêßtsa ra seña ja yá
ndoßyo ngu pêßtsa ya xodyo. Hangue
nuya xodyo xi bi ùtsaßihù ne bi
hñumpßahù gue gyá jâßihù dega
ßñâseña, masque nura señaßâ go
ßnara jâßitho núßâ to øtße.
12� �Maßmêtßo nguí ßbùhù yabù de ma zi
Hmuhù ra Jesucristo, ne nguí ßbùhù
ßnambù de ya me Israel núßù toßo ya
xodyo. Nußahù himri ßñepßahmâhù
núßâ ra cohi bi ßyøtßa Ajuâ co ya me
Israel, nixi hingo mri mêtihù núßâ xqui
hñâßtuabißù. Nixi te nguí tøßmahmâhù
ngu núßâ guí tøßmhùbya, ne nixi nguí
pâhmâhù Ajuâ.
13� �Maßmêtßo nußahù nguí ßbùhù yabù
de Ajuâ, pe nubya ya gá jonihù con
gueßâ ngueßâ ma zi Hmuhù ra
Jesucristo bi manga rá ji po rá
ngueßahù ne ya guí ßnathohù con
gueßâ.
14� �Núje dyá xodyohe ne núßahù hingyá
xodyohù, po rá du ma zi Hmuhù ra
Jesucristo bi huata núßâ ra nthaqui
dega ntßùtsate xqui ßuegahù. Y bi ßyøtße
pa dá ßnada ra hninihù ne pa dá
màdihù.
15� �Nu mi du ja ra pontßißâ, gueßbù bi
huata núßâ ra ntßùtsate, ngueßâ gueßbù
bi hñâcua rá tsßêdi ra ndâxjua ley con
gatho yá hmanda ne yá nzâi. Hangue

de núßù yoho ya hnini, nußà bi hyoca
ßnada ra hnini ngueßâ ya bi ßnatho con
gueßâ. Hangue ya bi za bi màdißù.
16� �Nu mi du ja ra pontßißâ, gueßbù bi
huata núßâ ra ntßùtsate mi pêßtsa núßù
yoho ya hninißù. Hangue nubyá bi za
bi màdißù ne bi za bi màdißù nehe co
Ajuâ, ngueßâ ya bi ßnada ra ndoßyoßù
co ra Zidada Jesucristo.

17� �Hangue numa zi Hmuhù ra
Jesucristo bi ßñehe pa bi zocaguihù
ne bi xicjù gue ya bi za dá màdihù
co Ajuâ, núßahù nguí ßbùhù yabù de
gueßâ ne núje dyá xodyohe ndí ßbùhe
guetbù de gueßâ.
18� �Y nubyá ngueßâ ma zi Hmuhù
ra Jesucristo bi du por guecjù,
gathoguihù ngu ya xodyo ngu núßù
hingyá xodyo da za ga jonihù co Ajuâ
ma Dadahù co rá tsßêdi ra Mâca Ndâhi
núßâ xa tßacjù mahyêgui.
19� �Hangue por gueßâ nußahù ya hinguí
ßnaßñohù nixi gyá nzøhøhù, ngueßâ
nubyá ya gyá menguhù de ja rá hnini
Ajuâ nehe, ne yá bâtsißihù neheßâ ngu
gatho maßra ya gamfri.
20� �Y mahyêgui ya dí ßbùhù ja rá nijâ
Ajuâ. Nurá nijâ Ajuâ nja ngu ßnara ngu
thoqui. Numa zi Hmuhù ra Jesucristo
nja ngu ra mùdi do xa ßbêgui pa bi
thoqui ra nijâ, y núje dyá apostolhe ne
núßù maßra yá ßmêhni Ajuâ go guecje
dí njahe ngu dyá mùdi jâdohe, ha
nußahù guí njahù ngu ya do ri heßtsa
núßâ ra jâdo.
21� �Y ngu ßnara ngu rí bøtsße mahyêgui
yá jâdo, y nura mùdi do go gueßâ ri
ndude gatho rá hñù ra ngu, njabù
necjù rá nijâguihù Ajuâ ßyo grá ntehù.
Ne dí ßyohù co ßnada ra mfeni co ma zi
Hmuhù ra Jesucristo, y núßà go gueßâ
ri ßracjù ra tsßêdi pa nújù rá nijâguihù
Ajuâ ga ßbùhù strá ntßaxi.
22� �Ngußahù nguje dí ßnathohù co ma zi
Hmuhù ra Jesucristo ne go grá ßyo grá
ntehù mahyêgui con gatho maßra ya
gamfri pa drá mâca nijâguihù Ajuâ habù
da za da ßmùi rá Mâca Ndâhi Ajuâ.,23

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



Ra apostol Pablo bi thutsßi pa da xipa
rá noya Ajuâ núßù toßo himyá xodyo

3 � 1� �Hangue ringueßâ dí apabi Ajuâ
por gueßahù, núgui drá Pablo dí

jotßua fadi ngueßâ dí pêpabi ma zi
Hmuhù ra Jesucristo, ne ngueßâ dí
zoßahù de gueßâ, núßahù hingyá
xodyohù.
2� �Pøde ya guí pâdihù gue Ajuâ po rá
hñojâßi xa ßbêpcagui pa ga xißahù de
rá mâca noyaßâ.
3� �Núßà go guesêßâ bi xicagui pa go dá
pâdi núßâ mi benißâ, y núßâ bi xicagui
himi fâditho. Y go gueßâ ya stá opßahù
masque co ßna yoho ya noya ja nuna
cartanâ.
4� �Y nu xcrí hñeßthù, ma da zo ri
mfenihù gue Ajuâ go bi xicagui núßâ
mi beni go da ßyøtßa ma zi Hmuhù ra
Jesucristo.
5� �Y núßâ bi xicagui hinto xqui bâdi
maßmêtßo. Pe nubyá hâ, po rá Mâca
Ndâhi Ajuâ stá pâhe núßâ mi benißâ,
núje dyá ßmêhnihe de gueßâ ne dí
mâmfe rá noyaßâ.
6� �Ne guehna núßâ bi xicagui Ajuâ gue
núßù hingyá xodyo ya da za da mbâtsi
de Ajuâ nehe, mahyêgui ngu ya xodyo.
Hangue núje dyá xodyohe ne núßahù
hingyá xodyohù ya dí ßnada ra
ndoßyohù co ma zi Hmuhù ra
Jesucristo. Ne gathoguihù go ma
mêtihù núßù yá hñâßti Ajuâ ngueßâ dí
ßnathohù co ma zi Hmuhù ra Jesucristo
ne dí camfrihù ra mâca noya.
7� �Y núßâ ra mâca noyaßâ go xa
hñuxcagui Ajuâ pa ga xißahùßâ. Gueßâ
ra mâca ßbêfi bi ßracagui Ajuâ po rá
hñojâßi co rá dânga tsßêdi.
8� �Pa guequi dí beni gue hinte drí muui
de gatho maßra ya cu. Pe Ajuâ po rá
hñojâßi bi ßracagui nuna ra hoga ßbêfi
pa ga xißahù núßahù hingyá xodyohù
de gatho ya dânga jâpi núßù drí tßacjù
ngueßâ dí camfrihù ma zi Hmuhù ra
Jesucristo. Xi ndunthißù, ne hinda za
ga pâhù hangu yá ndunthißù.

9� �Y Ajuâ xa ßbêpcagui ga xipabi gatho
ya jâßi núßâ xqui beni mayaßbù ne
hinxqui ßñuditho. Nehe go guetßâ Ajuâ
bi hyoca gatho núßâ te ja ne gatho
núßù ßbùi.
10� �Núßâ mi beni Ajuâ hinxqui ßñudi
mayaßbù, pe nubyá hâ, ya xa
ßñutcaguihù nújù rá nijâguihùßâ. Y po
rá nguecjù, asta nuya ênxê núßù bí hâ
ra tsßêdi nuni mahetsßi ya pâdi neheßù
núßâ xqui beni Ajuâ.
11� �Ngu núßâ xqui beni Ajuâ mayaßbù
gueßâ bi nja, y numa zi Hmuhù ra
Jesucristo xqui thutsßi pa go gueßâ da
ßñehe da ßyøtßa núßâ xqui beni Ajuâ.
12� �Nújù dí ßnathohù co ma zi Hmuhù
ra Jesucristo hangue dí pêßtshù ra
nsêqui ga ñâhù co Ajuâ nsi ra ntsu ni
ra ntsa ngueßâ dí camfrihùßâ.
13� �Hangue oguí tu ri mùihù ngueßâ dí
tho ya tsßothogui por gueßahù. Nußâ
gui ßyøthù, johyahù, ngueßâ núßâ dí
thogui go ßnara hño pa gueßahù.

Rá hmâte ma zi Hmuhù ra
Jesucristo

14� �Hangue ringueßâ drí ndandi-
ñâhmu ja rá thandi Ajuâ ma Dadahù
núßâ toßo rá Dada ma zi Hmuhù ra
Jesucristo.
15� �Go guetßâ rá Dada nehe gatho núßù
toßo camfri ne ßbùcuatho ja ra ximhai
ne núßù ya bí ßbùi nuni mahetsßi.
16� �Go gueßâ ma Dadahù núßâ toßo xi ja
ndunthi yá jâpi pa da ßracjù, dí apabi
da ßraßahù ndunthi ra tsßêdi po rá Mâca
Ndâhißâ.
17� �Nehe dí apabi gue da zêdi ri
jamfrihù pa da ßmùi xá hño ri
corasohù ngueßâ ja guehni ßbùi ma zi
Hmuhù ra Jesucristo, ne pa gui ßbùhù
xá hño ja rá hmâte Ajuâ, nja ngu ya
ßyùza ri cùna mbo ra hai.
18� �Nehe dí apabi Ajuâ pa da za gui
pâhù xá hño hangu rá ndângui ne rá
nsunda rá hmâte ma zi Hmuhù ra
Jesucristo, ngu dí apabi da bâdi nehe
gatho maßra ya gamfri.

19� �Dí apabi pa gui pâtuahù rá hmâteßâ,
masque nurá hmâte maßna ra dângui
que ma mfenihù. Nehe dí apabi Ajuâ
gue xi da ßyoda ri mfenihùßâ, pa njabù
da za gui hñâñhù gatho núßâ ne da
ßraßahùßâ, ne gui ßbùhù ngu gra ßmùißâ.

20� �Nubyá drá nsunda Ajuâ núßâ
toßo hâ ra tsßêdi pa maßna xi da ßyøtßa
ndunthi de gatho núßâ dí aphù ne
núßâ dí beñhù ngueßâ nußà xi ja rá
tsßêdi, y nurá tsßêdißâ ri mpêfi ja ma
corasohù.
21� � ¡Nújù rá nijâguihù Ajuâ ne drí
ßnathohù co ma zi Hmuhù ra Jesu-
cristo, nzântho ga nsundahù Ajuâ
desde nubya y pa nzântho! Njabù
gueßâ.,34

Dí ßnathohù po ra Mâca Ndâhi

4 � 1� �Nuguí dí jotßua fadi po rá noya
ma zi Hmuhù, hangue hñuxhù

ntßøde xá hño núna dí xißahù. Dí
bânteßihù gue gui ßyohù xá hño ngu
rí ßñehe ngueßâ Ajuâ xa zohnßahù pa
dyá bâtsißihùßâ.
2� �Ogrí ßñetsßihù. Mpêßtsuahù ra tßequßei
ßna ngu maßna, ne ntsêtuahù ßna ngu
maßna, ne màdihù ßna ngu maßna.
3� �Nußahù guí ßnathohù ngueßâ ra Mâca
Ndâhi ßbùi ja ri corasohù, hangue
ßyøthù ra tsßêdi pa gui pêßtshù ßnada ra
mfeni ne gui ßbùhù co ra hogaßmùi.
4� �Nujû dí ßnada ra ndoßyohù co ma zi
Hmuhù. ßNada ra Mâca Ndâhi ßbùi ja
ma corasohù. Ajuâ xa zoncahù pa ga
pêßtshù ßnada ra nthøßmate.
5� � ßNada ma zi Hmuhù dí xøcambenihù.
ßNada ra jamfri dí pêßtshù. ßNada ra
sistehe stá hâñhù.
6� � ßNatßa Ajuâ ßbùi, ne go gueßâ ma
Dadahù ne ra Dada de gatho núßù
maßra toßo camfrißâ. Y núßà go gueßâ ri
manda de gatho, ne go gueßâ ßbùi con
guecjù, ne ßbùi ja ma corasohù cada
ßna de guecjù.

7� �Cada ßna de guecjù ma zi
Hmuhù ra Jesucristo xa ßracjù ßnara
ßbêfi pa ga pêhù y nehe bi ßracjù ra

mfâdi ne ra tsßêdi pa ga pêhù núßâ ra
ßbêfi xa ßracjù.
8� �Hangue bi nja ngu núßâ mânga ja ra
Mâca Tßofo habù ena:

Ma zi Hmuhù bi ntâte de núßâ
toßo xqui ntâtehmâ, nepù bi
yopa mengui pa mahetsßi,

ne de guehni bá pêmpa ra tsßêdi
ya jâßi pa bi umba yá ßbêfi
cada ßna.

9� �¿Te rí bøni da ßñena núßâ ra
noya ena gue ma zi Hmuhù “bi yopa
mengui pa mahetsßi”? Ne da ßñena
gue nußà mbi ßbù mahetsßi nepù bá
câi pa guecua ja ra ximhai.
10� �Y núßâ bá câi pa guecua ja ra ximhai,
go guetßâ bi yopa menga mahetsßi pa da
manda gatho núßâ te ja ne núßù ßbùi.
11� �Núßà bi ßracjù ma ßbêfihù ne bi ßracjù
ra mfâdi ne ra tsßêdi pa ga mpêhù ja rá
ßbêfißâ. Bi hñuxcaguihù ßra dega
apostol, maßra pa da mâmba rá noya
Ajuâ, maßra pa da zofo ya jâßi, maßra
pa da maßyo ja ya nijâ, y nu maßra pa
da nxahnate ja ya nijâ.
12� �Hangue numa zi Hmuhù njabù bi
hñuxa núßù ya mêfißù co ßramaßnaßño
yá ßbêfi bi umbi pa da maxa gatho
maßra ya cu, pa njabù nehe núßù maßra
ya cu da mêfi núßâ ra ßbêfi xa tßumbi.
Núßà bi ßyøtßa njabù pa maßna da te rá
nijâ.
13� �Hangue njabù drí mfaxhù ßna ngu
maßna, asta hinga camfrihù xá hño co
ßnada ra mfeni, ne asta hinga pâhù xá
hño ma zi Hmuhù ra Jesucristo rá Tßù
Ajuâ, ne asta hinga ßbùhù xá hño ngu
gra ßmùßâ.
14� �Ya hinga njahù ngu ya bâtsi rí maua
rí mani pa go ga tênhù maßra ya
ntßutuate núßù xa bensê ya jâßi ja yá
tsßomfeni ne utcaguihù ßñena xi
majuâni núßâ udi pa da hyacjhmâhù.
15� �Nußâ mahyoni ga øthù, ga sigui ga
tênhù núßâ xi majuâni co ndunthi ra
hmâte, pa njabù maßna ga ßbùhù xá
hño ngu gra ßmù ma zi Hmuhù ra
Jesucristo núßâ to ra ñâxu de ra nijâ.

16� �Nura nijâ nja ngu rá ndoßyo ßnara
jâßi ri mpêfi mahyêgui. Numa zi
Hmuhù ra Jesucristo go gueßâ ra ñâxu
de gatho, ne go gueßâ ßracjù ra tsßêdi
pa ga pêhù núßâ ra ßbêfi xa ßracjùßâ.
Ha nujû drí mpêfihù mahyêgui ne drí
mfaxhù ßna ngu maßna ne drí màdihù
ßna ngu maßna. Hangue njabù maßna rí
te rá nijâ Ajuâ.

Ga ßbùhù ßnara ßraßyo ßmùi ngueßâ
dí camfrihù ra Zidada Jesucristo

17� �Dí ßbêpßahù de rá thuhu ma
Zidadahù, ne dí xißahù gue oguí
ßyohù ngu gra ßño núßù hingyá
gamfri, ngueßâ gatho núßâ benga ja
yá mfenißù hinte ri muui,
18� �ne xa zo ra ßbêxuui ja yá mfeni. Nußû
hinxa ne xa bâdi núßâ majuâni ngueßâ xi
xá me yá coraso, hangue hingui pêßtsa ra
ßraßyo te ngu núßâ ri ßracjù Ajuâ.
19� �Ni tsßù otho yá tsa, hangue xi xa
ßñêntßa ja ya tsßoqui pa da ßyøtßa gatho
núßâ go da neßù con gatho yá paha.
20� �Pe numa Zidadahù ra Jesucristo
hinxa ßñußtßahù gui ßyøthù njabù.
21� �Ngueßâ xcá ßyøhù de gueßâ ne xa
tßußtßahù núßâ majuâni ngu núßâ bi
ßñudißâ.
22� �Hangue por gueßâ ßuehù de núßâ ri
ndâxjua ßmùihù guí pêßtshù, ngueßâ xi
xá ntsßo núßâ ra ßmùißâ, ngueßâ nuri
tsßomfenihù go gueßù haßahù pa gui
ntsßocjù.
23� �Ne ßbùhù co ßnara ßraßyo mfeni xá
ntßaxi.
24� �Nehe ßbùhù ßnara ßraßyo ßmùi, ngueßâ
Ajuâ ya bi yopa hyocßahù maßraßyo pa
gui ßbùhù ngu gra ßmùißâ, pa njabù xi
majuâni da za gui ßyohù xá hño co
ßnara mfeni strá ntßaxi.

25� �Hangue por gueßâ hyêhùbù ya
ncßuamba, mâñhù núßâ majuâni ßna
ngu maßna, ngueßâ gathoguihù ya dí
ßnada ra ndoßyohù.

26� �Nußbù gui ncuêhù, oxcrí øthù
ßnara tsßoqui co ra cuê, ne oxcrí
ncuêhù yaßâ,

27� �pa njabù hinda dâßahù ra tsßondâhi.
28� �Nußâ tóßo ra be, ya odri mpe.

Maßna xá hño dá gù ßnara ßbêfi ne da
mpêfi xá hño, pa njabù da za da
matsßi núßù toßo hingui tsùpabi.

29� �Pa gui ñâhù, oguí ñâhù co ya
tsßonoya, ñâhù xá hño pa da za gui
nuphù yá mfeni núßù toßo da ßyøßahù.
30� �Ne oguí japhù da du rá mùi rá Mâca
Ndâhi Ajuâ núßâ toßo ßbùi ja ma
corasohù, ne go gueßâ ßnara seña gue
ya yá bâtsiguihù Ajuâ, ne nußà ri
sugaguihù asta hinda zixcaguihù Ajuâ
pa mahetsßi pa grá ßbùhùni con gueßâ.

31� �Nußbù te da tßøßtßaßihù, osti
tsøtßa ri mùihù. ßBù to da xaxßahù,
oxqui ncuêhù nixi gui máßtihù ne nixi
gui ntsanihù, ne oxqui øthù maßra ya
tsßotßøtße.
32� �Nußâ mahyoni gui ßyøthù, gui
nhyojâßihù ßna ngu maßna ne gui
màdihù ßna ngu maßna, ne mpumbahù
ßna ngu maßna, ngu Ajuâ xa punßahù
por núßâ bi ßyøtße ra Zidada Jesucristo.,45

Hanja rí ßñepi da ßmùi núßù
toßo yá bâtsi Ajuâ

5 � 1� � ßYøthù ra tsßêdi gui têmbahù rá
ßmùi Ajuâ, ngueßâ gyá hmâca

bâtsihù de gueßâ.
2� � ßBùhù co ßnara hmâte, ngu bi
mâcaguihù ma zi Hmuhù ra Jesucristo
ne bi du por guecjù. Bi unsê rá te pa bi
tho pa bi gutca ma thaihù, y nurá dußâ
bi hñâni Ajuâ ngu ßnara ßbaha núßâ
yùni xá cùhi ne bi hoßâ.

3� �Nújù dyá gamfrihù hinga
hñuxhù ßnara ßbêhñâ núßâ hingo ma
ßbêhñâhù, nixi ga øthù maßra ya
tsßoncßatßi de ma ndoßyohù, nixi ga
øthù ra nduste co ra tsßoncßatßi dí
pêßtshù, y nixi ga beñhù pa ga mâñhù
de nuya tsßotßøtßeya.
4� �Hinga mâñhù ya noya dega ßbêtsa,
nixi ga ßñântßùhù co ya noya xá ntsßo,
nixi ga thøta ma nehù te ga mâñhù,
ngueßâ hindí ßñepcahù ga øthù njabù.
Nußâ ga øthù, ga xøcambenihù Ajuâ.

5� �Ya guí pâhù gue nußù tóßo xi ya
ßñejâßi hingui tsa da yùtßa ja rá
hmanda Ajuâ ne de ma zi Hmuhù ra
Jesucristo, nixi núßù maßra toßo øtßa
maßra yá tsßoncßatßi, ne ya nduste
hingui tsa da yùtßa ja rá hmanda Ajuâ.
Nura nduste maßna go ri mâdi ra
ximhai que Ajuâ.
6� �Hangue oto sta hyacjù da ßñenjù gue
rá cuê Ajuâ hinda zùcjù ßbù ga øthù
nuya tsßoquiya, ngueßâ majuâni rá cuê
Ajuâ ma da zùdi núßù toßo hingui øteßâ.
7� �Hangue hinga ntsixhù co núßù toßo
øtßa nuya ya tsßotßøtße.

8� �Maßmêtßo ndí ßbùhù ja ra ßbêxuui
dega tsßoqui, pe nubyá ya dí ßbùhù ja
ra ñotßi ngueßâ stá camfrihù ma zi
Hmuhù ra Jesucristo. Hangue ma ga
ßyohù ngu rí ßñepcahù ngueßâ ya dí
ßbùhù ja ra ñotßi.
9� �Nußâ tóßo ya ßbù ja ra ñotßi øtße núßâ
xá hño, ne ßyo ngu rí ßñehe, ne mânga
núßâ majuâni.
10� �Hangue ma ga øthù ra tsßêdi pa ga
pâhù ga øthù gatho núßâ ri ho Ajuâ.
11� �Y hinga têmbahù yá ßmùi núßù toßo
ßyo ja ra ßbêxuui dega tsßoqui, ngueßâ
núßâ øtßeßù hinte ri muui. Nußâ ga
øthù, ga zofohùßù pa hinda sigui da
ßyøtßa njabù.
12� �Ngueßâ asta ßnara ßbêtsa ßbù ga
mâñhù núßâ øtße mantßâgui núßù toßo
ßbù ja ra ßbêxuui.
13� �Pe ßbù dra yotßi co ra ñotßi nuya
tsßotßøtße øtßù, nußbû hâ, da hnequi te
rá ßbê gatho øtßeßù, ngueßâ co ra ñotßi ri
hnequi gatho.
14� �Hangue xa tßena njaua:

Nuhu, núßi guí âhâ,
nangui de habù xa tßacßaßi habù

xa tßagui núßù xa du,
y ma zi Hmuhù ra Jesucristo go

gueßâ da yoßtßa ri mfeni pa gui
ßbùi ja rá ñotßißâ.

15� �Beñhù xá hño hanja grí ßbùhù.
ßBùhù co ndunthi ra hoga mfâdi, oguí
ßbùhù ngu núßâ gra ßmù núßù hinte yá
fâdi.

16� �Oguí ßyohùbù grí ßbêta ri orahù,
nzântho ßyøthù núßâ xá hño, ngueßâ xi
xá ntsßo ya pa dí ßbùhùbya.
17� �Ogrí hñêguithohù, ßyøthù ra tsßêdi
pa gui pâhù ndaßâ go rá paha Ajuâ.
18� �Ogrí ntihù, ngueßâ nura nti maßna
da jaßahù gui ßyøthù ya tßøtße xá ntsßo.
Nußâ gui ßyøthù, ßyøßtuahù rá paha ra
Mâca Ndâhi.
19� �Hñußmba mùihù ßna ngu maßna gui
tuthù ya salmo ne ya jâhñâ ne maßra
ya mâca thuhu. Tutuahù Ajuâ ne
xøcambenihùßâ con gatho ri mùihù.
20� �Nzântho umfù njamâdi Ajuâ ma
Dadahù de gatho núßâ da ßñepßahù de
ja rá thuhu ma zi Hmuhù ra
Jesucristo.

Ra hogaßmùi ja yá ngu núßù
toßo xa gamfri

21� � ßÑøtuahù ßna ngu maßna co rá
ntsu Ajuâ.

22� �Nußahù ßbêhñâhù medinthâtihù,
ßyøta ri dâmehù, y ja ra uênda go guí
øthù ra Zidada Jesucristo.
23� �Ngueßâ nura ßñøhø go gueßâ ra ñâxu
de rá ßbêhñâ, nja ngu ma Zidadahù ra
Jesucristo go gueßâ ra ñâxu de ra nijâ,
ngueßâ go gueßâ xa pøhø ra nijâ, y
nura nijâ go gueßâ rá ndoßyoßâ.
24� �Nja ngu ra nijâ øta ma Zidadahù ra
Jesucristo, njabù nehe mahyoni gui
njahùbù ßbêhñâhù, gui ßyøta ri
dâmehù de gatho núßâ da xißahù.

25� �Y nußahù ßñøhøhù medi-
nthâtihù, mâdi ri ßbêhñâhù, nja ngu
ma Zidadahù ra Jesucristo ri
mâcaguihù nújù rá nijâguihùßâ, ne bi
unsê rá te pa bi za bi pøhøguihù.
26� �Bi du pa bi ßuegaguihù de ma
tsßoquihù. Bi xùga ma corasohù co ra
dehe, y nura deheßâ go gueßâ rá
noyaßâ.
27� �Nußà bi xùga ma corasohù pa drá
nijâguihùßâ strá ntßaxi. Bi ßuegaguihù
de ma tsßoquihù ne de gatho ma
ntsßoßmùihù, pa nu sta ßñehe da
zixcaguihù pa grá ßbùhù con gueßâ, ya

hinga tuhù ni ßnara tsßoqui ngueßâ ya
strá ntßaxiguihù.
28� �Nja ngu ma Zidadahù ri mâcaguihù
nújù rá ndoßyoguihùßâ, njabù nehe
nußahù ßñøhøhù rí ßñepi gui mâdi ne
gui su ri ßbêhñâhù ngu grí susê ri
ndoßyohù. Nußâ tóßo ri su rá ßbêhñâ,
gueßâ ngu ri susê rá ndoßyo.
29� �Hinhyaßmù toßo ri ùtsasê rá ndoßyo.
Cada ßna ri su rá ndoßyo ne ri umbabi
te da zi, ngu ma Zidadahù ra
Jesucristo ri sugaguihù nújù rá
nijâguihùßâ,
30� �ngueßâ go guecjù rá ndoßyoguihùßâ,
ne cada ßna de guecjù go dyá xênihù
de rá ndoßyoßâ.
31� �Hangue ja ra Mâca Tßofo ena gue ra
ßñøhø da zogui rá dada ne rá nânâ pa
go da ßmùhui rá ßbêhñâ y de ri yohoßù
ya da ßnatho.
32� �Nuna ntßutuatenâ xi ra dângui, ne
mâ de ra Zidada Jesucristo ne de rá
nijâßâ.
33� �Hangue nußahù suhù ri ßbêhñâhù
ngu grí susê ri ndoßyohù. Y nußahù
ßbêhñâhù, umfù ra tßequßei ri dâmehù.,56

6 � 1� �Nußahù bâtsihù, ßyøta ri dadahù
ne ri nânâhù ngueßâ guí camfrihù

ra Zidada y gueßâ rí ßñepi gui ßyøthù.
2� � ßYøthù ngu mânga ja rá noya Ajuâ
habù ena: “Umba ra tßequßei ri dada ne
ri nânâ ne gui su.” Nuna guehna ra
mùdi hmanda ri ßñoui ßnara hñâßti.
3� �Y nura hñâßtißâ go gueßâ núßâ “gui ßbù
co ßnara johya, ne gui ßbù ndunthi ya
jêya nuua ja ra ximhai.”

4� �Ha nußahù dadahù ne nânâhù,
oxqui japhù da ncuê ri bâtsihù;
zofohù co ya hoga tsßofo, ne
ßñutuahù rá noya ma Zidadahù.

5� �Nußahù ßbêgohù, ßyøta ri hmuhù
de nuua ja ra ximhai co ndunthi ra
ntsu, ne co ndunthi ra tßequßei, ne
con gatho ri mùihù. ßYøthù ra uênda
gue go guí pêphù ma zi Hmuhù ra
Jesucristo.
6� �Mpêhù xá hño, pe hingue hønsê ra
ora hantßa ri hmuhù pa gui pønga ri

hmihù con gueßù. ßYøthù ngu rá paha
Ajuâ con gatho ri mùihù, ne pêpabihù
ri hmuhù ngu rí ßñepi gui ßyøthù
ngueßâ gyá ßbêgohù nehe de ma zi
Hmuhù ra Jesucristo.
7� � ßYøßtuahù xá hño yá ßbêfi ri hmuhù
co ßnara hoga paha. ßYøthù ra uênda
gue go guí pêphù ma Zidadahù, hingo
guí pêphù ßnara jâßi.
8� �Beñhù gue ma Zidadahù ma da ßracjù
ma thâhâhù ngu núßâ stá øthù, ngu ra
ßbêgo ngu núßâ hingrá ßbêgo.

9� �Nehe nußahù hmuhù, suhù xá
hño ri ßbêgohù. Ogrí pidihùßù. Beñhù
gue ngußù ne ngußahù bí ßbù ßnari
Hmuhù nuni mahetsßi núßâ toßo
hingui huahna ya jâßi.

Ga hñehù co núßâ ra he xa ßracjù
Ajuâ ngu ri hñe ßnara soldado

10� �Nubyá zi cuhù, zêdihù co núßâ
ra tsßêdi xa ßraßahù ma Zidadahù.
11� �Ngu ri hñe ßnara soldado pa da ma
ja ra tuhni, njabù nehe ma ga hehù ra
he núßâ xa ßracaguihù Ajuâ, pa hinda
za da dâcjù ra tsßondâhi co yá nthate.
12� �Ngueßâ numa ncontrahù hingo
ßnama mijâßihù. Nujû drí ntunhù co ya
tsßondâhi núßù ri nhyaxa mañâ ja ra
ndâhi, ne co núßù ya ndâ de ya
tsßondâhi núßù ri manda ja ra ßbêxuui
jaua ja ra ximhai.
13� �Hangue ngu ri hñe ßnara soldado, ga
hñehù njabù nehe co núßâ ra he xa
ßracjù Ajuâ, pa njabù nura ora da ne
da hyacjù ra tsßondâhi hinda za da
dâcjù, nujû go ma ga tâphùßâ ne ga
ßbùhù ngu nzântho, ne hinda za te da
ßyøtcahù.
14� �Hangue ma ga zêdihù. Nja ngu ßnara
soldado ri ngùtßa rá ngùtßi pa da nja rá
tsßêdi ora ßyo ja ra tuhni, njabù nehe
ga camfrihù núßâ majuâni pa da za ga
zêdihù. Ne ngu ri su rá coraso co núßâ
ra nthaqui hâ ja rá tiñâ, njabù nehe ga
nsuhù pa ga ßyohù xá hño pa hinte ga
thohù.
15� �Ngu ri su yá ua ßnara soldado pa da

za da ßño xá hño ja ra tuhni, njabù
necjù ma ga hñocjù pa da za ga maha
habùraza ga mâñhù ra mâca noya
núßâ udi ra hogaßmùi.
16� �Nehe ngu ßnara soldado ri hñâ rá
nthaqui ja rá ßyê pa da ntaqui, necjù
mahyoni ga pêßtshù ra jamfri pa ga
ntacjù de yá nthate ra tsßondâhi.
17� �Ne ngu ri su rá ñâxu ßnara soldado
co ra fùi dega bøjâ pa hinte da ja,
njabù nehe da za ga ntacjù ngueßâ dí
pâhù gue ma zi Hmuhù ra Jesucristo
ya xa pøhøguihù. Nehe nja ngu ßnara
soldado dri hñâ rá mahuai, ma xi ga
pâtuahù xá hño rá noya Ajuâ pa ga
mâñhù, go gueßâ ra mahuai ri ßracjù ra
Mâca Ndâhi.
18� �Ne de gatho núna di øthù, nzântho
ga aphù Ajuâ. Ga aphù co rá tsßêdi ra
Mâca Ndâhi pa da maxcahù de gatho
núßâ da ßñehe, ne nzântho ga ndøßmhù
ne hinga tsayahù ga aphù Ajuâ, ne ga
aphù por gatho maßra ya gamfri nehe.
19� �Nehe ßyaphù Ajuâ por guequi, pa nu
xcrá ñâ, ga ñâ nsi ra ntsu ni ra ntsa, ne
go gueßâ da ßraca ya noya pa ga
mâmba rá noyaßâ ngu núßâ xa

ßñutcagui, núßâ hinxqui fâdi.
20� �Nugui rá ßmêhnigui Ajuâ pa ga
mâmba nuna rá mâca noyaßâ, masque
núbya dí ofadi pe dí mâmba rá noya.
Hangue ßyaphù Ajuâ pa ga mâmba rá
noyaßâ ngu rí ßñepqui ga mâ nsinque
ra ntsu.

Ya nzênjua pêhna ra apostol Pablo
mi uadi ra carta

21� �Pa gui pâhù de ma ßbêfi ne te
gra ßbùi de guecua, nuni ra cu
Tiquico go guehni ma da xißahù
gatho. Nuni ma zi cuhù go guehni
ßnará hoga mêfi ma Zidadahù.
22� �Dí pêhnßahùbù pa da xißahù te gra
ßbùheua ne pa da hñupßa ri mùihù.

23� �Ajuâ ma Dadahù ne ma zi
Hmuhù ra Jesucristo da jâpßahù ne
gatho maßra ya cu pa gui ßbùhù te rá
ßñentho, ne da maxßahù pa gui
mpêßtsua hmâtehù ßna ngu maßna ne
pa gui pêßtshù ndunthi ra jamfri.
24� �Ajuâ da jâpabi gatho núßù toßo ri
mâdi ma zi Hmuhù ra Jesucristo co
ßnara hmâte núßâ hinhyaßmù da uadi.
Njabù gueßâ.

PhilippiansRA FILIPENSE

RA FILIPENSE
RÁ CARTA RA APOSTOL NSAN PABLO NÚßÂ BI ßYOPABI YA

GAMFRI ME FILIPO,1

Ra apostol Nsan Pablo mi ofadi bi
ßyopabi ya gamfri me Filipo

1 � 1� �Núga drá Pablo ne ra cu Timu,
yá ßbêgoguihe ma zi Hmuhù ra

Jesucristo, dí opßaßihe nuna carta
gathoßihù zi cuhù guí ßbùhùbù ja ra
hnini Filipo, ne guí camfrihù ma zi
Hmuhù ra Jesucristo, ne gathoßihù
gyá ndâhù de ra nijâ ne núßahù gyá
mastehù.
2� �Ajuâ ma Dadahù ne ma zi Hmuhù ra
Jesucristo da jâpßaßihù ne da maxßahù
pa gui ßbùhù te rá ßñentho.

Ra apostol Nsan Pablo apabi
Ajuâ po ya gamfri

3� �Ora dí beni de gueßahù dí umba
njamâdi Ajuâ por gueßahù.
4� �Y ora dí apabi Ajuâ, dí apabi co ndunthi
ra johya pa cada ßna de gueßahù,
5� �ngueßâ desde gá camfrihù rá mâca
noya Ajuâ asta nubya, xcá faxcahù pa
xa ntùnga nura mâca noyaßâ.
6� �Nuga dí camfri gue nu Ajuâ toßo xa
mùdi xa paßtßa ri ßmùihù, ma da sigui
da ßyøtßa njabù pa sta yopa penga ma
Zidadahù ra Jesucristo ya gri ßbùhù xá
hño ja rá thandißâ.
7� �Y xá hño núßâ stá beni de gueßahù,
ngueßâ xi dí pêßtsßahù ndunthi ra
hmâte, y ngueßâ xi guí faxcahù co núßâ
ra ßbêfi xa ßracagui Ajuâ pa dí ñânga ra
mâca noya ne pa dí mâ gue go gueßâ
majuâni, masque dí ofadi o dí ßbai ja
yá thandi ya ndâ.
8� �Ajuâ pâdi xá hño gue nuga ntsßêdi dí
beñßahù co nuna hoga hmâte xa ßracjù
ma Zidadahù ra Jesucristo.

9� �Dí apabi Ajuâ pa maßna da zißta ri
hmâtehù, ne maßna gui pêßtshù ra
hoga mfâdi pa gui pâhù maßna xá hño
ndaßâ gueßâ ri ho Ajuâ.
10� �Njabù da za gui pâhù gui huanhù
nzântho núßâ xá hño, ne gui pêßtshù
ßnara te strá ntßaxi, y njabù hinto da
za te da mâ de gueßahù nu stí yopa
menga ma Zidadahù ra Jesucristo
nuua ja ra ximhai.
11� �Njabù dí tøßmi gue ra Zidada
Jesucristo da ßyøtße pa da hneca ya
hoga ßbêfi ja ri tehù. Y núßâ ra hoga
ßbêfi da hnequi ja gueßahù go gueßâ ngu
ßnara hoga sofo pa rá nsunda Ajuâ, pa
njabù maßna da tßeßtsua rá nsußâ.

De ga ßbùcua, nzântho ga øtße núßâ
go rá paha ra Zidada Jesucristo

12� �Ma zi cußihù dí ne gui pâhù xá
hño gue gatho núßâ xa tßøtcagui gueßâ
maßna xa umba ra tsßêdi ra mâca noya.
13� �Hangue gatho nuya soldado ßbùcua
habù ja ra tsßùtbi, ne gatho maßra ya
jâßi, pâdi gue nuga xa jocagui fadi po
rá ngue ra Zidada Jesucristo.
14� �Y hangue por guehna ndunthi ya cu
maßna xa gù ra tsßêdi pa xa mâmbabi
rá noya Ajuâ nsinque ra ntsu, ne
maßna xa nja yá jamfri ja ra Zidada.

15� �Nuga dí pâdi xá hño gue ßra de
gueßù ñâ de ra Zidada Jesucristo
ngueßâ ri hyøca núßâ dí pêfi, ngueßâ
nußû ne go da uadi núßâ da mâñßù.
Pe núßù maßra hâ, mâmbabi rá noya
Ajuâ co yá mfeni xá ntßaxi.
16� �Pe nußù tóßo ri hyøca núßâ dí pêfi,
mâmba rá noya ra Zidada Jesucristo
pa yá hñosêßù ne pa da tßembi gue go

342

maßna ri mpêfißù. Nußû øtßa njabù
hønsê pa maßna da hyondga ra ßñù
núbya de dí oua ja ra fadi.
17� �Pe nußù maßra hâ, mâmba rá noya
Ajuâ co ndunthi ra hmâte ngueßâ
pâdißù gue nuga dí ßbùcua pa ga
ñâmbabi rá mâca noya Ajuâ.
18� �Pe hinte rí ßyøßtuabi de núßâ gra
ñâßù. ßBù mâñßù con gatho yá mùi o
hina, pe xi drí johya ngueßâ maßna rí
ntùnga rá noya ra Zidada Jesucristo.

Ne ma xi ga johya ndunthi,
19� �ngueßâ nuga dí pâdi gue núna dí
thogui ma ga pøni xá hño, ngueßâ guí
faxcahù guí aphù Ajuâ por gueque, y
nurá Mâca Ndâhi ma Zidadahù ra
Jesucristo ri ßracagui ra tsßêdi.
20� �Nuga hindí ne ga ntsa, dí ne ga ñâ
con gatho ma jamfri, ngu xi stá nja
nzântho. Ne dí ne maßna da hnequi rá
tsßêdi ra Zidada Jesucristo ja ma ßmùi,
hinte rí ßyøßtuabi ßbù ga tu o ga sigui
ga nte.
21� �Ngueßâ nuga ßbù ga sigui ga ßbùcua
ja ra ximhai, gueßâ pa ga øtße núßâ go
rá paha ra Zidada Jesucristo, y nußbù
ga tu, ma grá hânga ma thâhâ.
22� �Pe nußbù ga sigui ga ßbùcua ja ra
ximhai, ga mpêfi pa da gamfri maßra
ya jâßi, hangue hindí pâdi ndaßâ ga
beni, ua maßna xá hño ga sigui ga nte,
o maßna xá hño ga tu.
23� �De ri yoho hindí pâdi ndaßâ ga beni.
Nußâ dí nehmâ, ga ma de guecua pa
ma ga ßbùßbe ra Zidada Jesucristo nuni
mahetsßi, ngueßâ pa gueque gueßâ
maßna xá hño de gatho.
24� �Pe dí pâdi gue maßna xá hño pa
gueßahù ga sigui ga ßbùcua.
25� �Hangue dí pâdi gue ma ga sigui
ga ßbùcua con gueßahù pa da za ga
faxßahù pa maßna da nte ri jamfrihù
ne maßna gui johyahù.
26� �Hangue nu xcrí yopa hyandgaguihù
ga yopa ßbùi con gueßahù, ma xi gui
xøcambenihù ma Zidadahù ra Jesu-
cristo ngueßâ ma ga ßbùi maßnaßqui con
gueßahù.

27� � ßYøthù ra tsßêdi gui ßyohù xá
hño ngu núßâ mânga rá noya ra
Zidada Jesucristo. Y njabù tsa ga
mabù ga cßâßtsßahù o hina, pe ya ga
øde gue gri ßbùhù xá hño co ßnada ra
mfeni ne gri mpêfihù mahyêgui co
ndunthi ra tsßêdi pa gui ñâñhù núßâ
ra jamfri xcá hñânihù de ra mâca
hoga noya.
28� �Ne oxquí hophù da pißahù núßù toßo
ri ùtsaßihù, ngueßâ nu stí hyandißù gue
hingri tsuhù, njabù da bâdißù gue ma
da ßmêdißù, pe nußahù gui pâhù gue co
rá tsßêdi Ajuâ xa pøhøßihù.
29� �Ngueßâ Ajuâ bi hñuxßahù hingue
hønsê pa gui camfrihù ma zi Hmuhù
ra Jesucristo, nehe pa gui thohù ya
ntßùtsate po rá ngueßâ, y núßâ guí thohù
gueßâ ßnara dânga hño pa gueßahù.
30� �Guí pâhù gue nuga ne nußahù
mahyêgui drí ñâmbahù rá noya Ajuâ,
y ya gá pâhù xá hño gatho núßâ stá
thogui pa dá ñânißâ, ne ya xcá øhù te
gatho dí thoguibya.,12

Ra Zidada Jesucristo bi ßñe bi njâßi,
ne ßmêfa Ajuâ bi umba ßnara

nsu xi ra dângui

2 � 1� �Nußahù xa nupßa ri mfenihù
numa zi Hmuhù ra Jesucristo,

ne xa hupßa ri mùihù co rá hmâteßâ,
ne ra Mâca Ndâhi ßbùi con gueßahù,
ne xa tßaßahù ra hmâte ne ra huecate.
2� �Hangue ßbùhù co ßnada ra mfeni ne
co ßnada ra hmâte, pa njabù hâ, gui
hubgahù ma mùi pa ga johya.
3� �Ote guí øthù pa ri hñosêhù, nixi
pa gui pønga ri hmihù. Ne ogrí
ßñexasêhù. Nußâ gui ßyøthù, ßñeßtsuahù
yá nsu maßra.
4� �Oguí hoñhù ra hño pa gueßasêhù,
hyoñhù pa maßra nehe.

5� �Beñhù ngu bi benga ma zi
Hmuhù ra Jesucristo himbi ßñetsßi.
6� �Ngueßâ nußà masque go guesêßâ Ajuâ,
pe bá tsopù rá nsu núßâ mbi pêßtsa
nuni mahetsßi masque mri mandanißâ
mahyêgui co rá Dada.

7� �Pe bá tsogui rá nsu pa bi e bi njâßi
nuua ja ra ximhai, ne asta bi nja ngu
ßnara ßbêgo, ne bi mêßtsa rá ßbai ngu rá
ßbai ßnara jâßi.
8� �Y ya de mi ßbùcua, bi ßmùi ngu himri
ßñepi da ßmùhmâ, y bi ßyøßtua núßâ go
rá paha rá Dada asta xi bi du, ne nurá
dußâ xi xmá ntsßo, ngueßâ bi du ja ßnara
pontßi.
9� �Hangue Ajuâ bi umba ßnara nsu xi ra
dângui, ne bi hñußmba ßnará thuhu
núßâ maßna ja rá nsu de gatho ya
thuhu.
10� �Pa njabù ma da ndandiñâhmu ne da
xøcambenibi rá thuhu ra Zidada Jesu
maxøgue gatho núßù bí ßbùi mahetsßi
ne núßù ßbùcua ja ra ximhai ne núßù
ßbùi rí ngaßti de ra ximhai.
11� �Y gathoßù ma da ßñena gue ra
Jesucristo go gueßâ ma zi Hmuhù pa
maßna dra nsunda Ajuâ ra Dada.

Nußù tóßo xa gamfri go gueßù nja
ngu ßnara ñotßi ri yotßa ja ra ximhai

12� �Ma zi cußihù, ngu gá
nhyogaßyødehù nu ndá ßbùi con
gueßahù, dí ne nehe núbya dí ßbùi
yabù de gueßahù gue maßna gui
ßramanuhù gui nhyogaßyødehù.
ßYøthù xá hño gatho núßâ rí ßñepi gui
ßyøthù ngueßâ xcá mpøhøhù, ne
nsuhù ja rá thandi Ajuâ.
13� �Ngueßâ Ajuâ go gueßâ ri ßraßahù ra
tsßêdi ne ya hoga mfeni pa gui ßyøthù
núßâ xá hño, ngu núßâ neßâ.

14� �Gatho núßâ gui ßyøthù, ßyøthù
nsinque gui nøntehù ne nsinque gui
ntsanoyahù,
15� �pa hinto da zùßtßahù ni ßnara tsßoqui.
ßBùhù xá hño co ri mfenihù strá ntßaxi,
ngueßâ yá bâtsißihù Ajuâ, masque guí
ßbùhù madetho de ya tsßoßmùi gá jâßi
núßù hinxá ntßaxi yá mfeni. Nuni ja da
hnecni ri hogaßmùihù ngueßâ nußahù
guí njahù ngu ya tsø ri yotßa ja ra
ßbêxuui,
16� �ne guí mâñhù ra hoga noya dega te
pa nzântho. Nußbù gui ßbùhù xá hño

ngu núna dí xißahù, ma ga johya
ndunthi nu stua yopa penga ra Zidada
Jesucristo, ngueßâ gueßbù ma ga pâdi
gue gatho núßâ stá pêfi hinxa ma
ßmêdi, ma da hneca ra hoga sofo núßâ
stá pêfi ja gueßahù.
17� �Ha nußbù ga tu po rá ngueßahù,
guehna ngu ßnara hñâßti dí umbabi
Ajuâ mahyêgui co ri jamfrihù. Nußbû
ga johya ngueßâ dí pâdi gue dí uñhù
mahyêgui ma hñâßtihù, y njabù ga
johyahù mahyêgui.
18� �Hangue johyahù nehe, pa ga pêßtshù
ßnada ra johya.

Ra Timoteo ne ra Epafrodito

19� �Dí beni ga pêmpù ßbestho ra cu
Timu dua cßâßtsßahù ßbù njabù rá
paha ma Zidadahù, pa nu stua
penguißâ da xicagui de gueßahù, pa
njabù da hñu ma mùi, ne ga johya.
20� �Ngueßâ hønsê ra cu Timu go gueßâ
ßnada ra mfeni dí pêßtshe, ne dí tagui
dí tuhe por gueßahù.
21� �Ngueßâ gatho núßù maßra ya cu oda
yá mfeni de yá ßbêfi pa yá hñosêßù,
hingo oda yá mfeni de rá ßbêfi ra
Zidada Jesucristo.
22� �Y nußahù guí pâtuahù rá ßmùi ra cu
Timu. Núßà xi faxcagui pa dí mâmba
rá noya Ajuâ, nja ngu ßnara tßù faxa rá
dada ja rá ßbêfi.
23� �Hangue dí beni ga pêmpù pa dua
cßâßtsßahù, hønsê dí tøßmi ga pâdi te
grá ma de núna dí thoguiua.
24� �Dí camfri gue co rá mfatsßi Ajuâ
necagui ga mabù ßbestho ga cßâßtsßahù.

25� �Nehe dí beni gue mahyoni ga
pêmpù nehe ra cu Epafrodito, guehni
ßnama hoga compa de ja ra ßbêfi pa
dí ñâmbaheua rá noya Ajuâ. Nuni ra
cuni go guehni uá pênhù pa e bi
maxcagui.
26� �Y xa beni ndunthi de gueßahù pa da
mabù, ne xi tu rá mùi ngueßâ bi bâdi
gue gá pâhù bi hñeni.
27� �Xi majuâni bi hñeni ntsßêdi asta ya
mi ma xa duhmâ, pe Ajuâ bi mêßtsa ra

huecate de guehni, y hinga hønsêni,
necagui nehe, bi mêsca ra huecate,
ngueßâ ßbù xa duhmâni, nußbû maßna
xa du ma mùi.
28� �Hangue por gueßâ xi dí ne ga pêmpù
pa gui johyahù nu xcrí hyanthù
maßnaßqui, y necá ga johya nehe.
29� �Nu xcrí hyanthù da zømbùni, xi da
johyahù ndunthi, ngueßâ guehni ßnama
cuhù de ja rá thuhu ma Zidadahù, ne
xi da umfù ra hmâte, ne numahñobihù
gatho maßra yá ßmêhni Ajuâ di nguni.
30� �Ngueßâ nuní ya mi ma da du hmâhâ
po rá ßbêfi ra Zidada Jesucristo. Nuni
himbi jamasu de ya tsßothogui, hangue
e bi mêfi ßnara ßbêfi núßâ himbi za go
gá pêfihù ngueßâ guí ßbùhù yabù de
guecua.,23

ßYohù xá hño ngu rí ßñepi

3 � 1� �Y nubyá zi cuhù, johyahù ja
rá thuhu ra Zidada. Pa gueque

hingui tsabigui ga xißahù maßnaßqui
de núßâ ya stá opßahù, y xá hño ga
benßahù ngueßâ go pa ri hñohù.
2� �Nsuhù de núßù ya tsßojâßi hingui øtße
núßâ xá hño ne ri manda da thußtsua ra
seña ja rá ndoßyo ßna, ngu mânga ra
ndâxjua ley.
3� �Ngueßâ nujû go guecaguihù dí
pêßtshù ra seña xi majuâni ja ma
corasohù ngueßâ stá camfrihù Ajuâ ne
dí nsundahùßâ po rá tsßêdi ra Mâca
Ndâhi ne drí johyahù ngueßâ yá
mêtiguihù ra Zidada Jesucristo. Hindí
camfrihù gue núßâ ra seña thußtsua ja
rá ndoßyo ßna gue por gueßâ ma da
mpøhø ßna.
4� �Nuga da zahmâ ga beni gue ma ga
mpøhø co ma hoga ßbêfi ne ma hñojâßi
stá øtße de ma tsßêdi sêhê, asta maßna
da za ga beni ndunthi que maßra ya
jâßi.
5� �Ngueßâ rá hñâto ma pa de stí ßbùi,
bi thusca núßâ ra seña ja ma ndoßyo
ngueßâ drá me Israel, stí ßñehe de yá
jâßi ndu ra Benjami, drá xodyo ngueßâ
ma dada ma nânâ myá xodyo. Y nuga

ndí øtßa gatho ngu núßâ mânga ja rá
ley ya xodyo, ngueßâ ndrá fariseo.
6� �Xi ndí øtßa gatho yá ley ya xodyo,
hangue xi ndí øßtua ra ntsßoßmùi núßù
ya cu xqui gamfri ra Zidada Jesucristo.
Y mi joßo toßo da ßñena gue hinduí øtßa
gatho ngu núßâ mânga ra ley.
7� �Gatho nuya ya tßøtße ndí øtßa
maßmêtßo, pa guecagui xi mri muui
ndunthi, pe núbya ndá camfri ra
Zidada Jesucristo, dá pâdi gue núßâ
ndí øtßa maßmêtßo hinte ri muui.
8� �Y xi majuâni gatho ya tßøtße núßù ja
ja ra ximhai, pa guecagui hinte ri
muuißù, dí ùtßa ra uênda ngu ya paxi
dá føtbù pa go dá pâdi ra Zidada
Jesucristo. Stá tsopù gatho pa go dá
pâdi ma zi Hmuhù ra Jesucristo,
9� �ne pa bi za dá ßnathoßbeßâ, y njabù
dí ßbùi xá hño ja rá thandi Ajuâ. Y
hingue ngueßâ dí øtßa ngu núßâ mânga
ra ndâxjua ley dí ßbùi xá hño ja rá
thandi Ajuâ, nuga dí ßbùi xá hño ja rá
thandißâ ngueßâ dí camfri ra Zidada
Jesucristo. Hangue por gueßâ Ajuâ
handgagui gue xá ntßaxigui ngueßâ stá
camfri.
10� �Nubyá nußâ dí ne, dí ne maßna ga
pâdi ra Zidada Jesucristo. Dí ne ga
pâtua rá tsßêdi de núßâ ra ßraßyo te bi
mêßtsi de mi yopa nteßâ de ja ya du, ne
dí ne ga nja ngu bi njaßâ himbi mâdi
rá te, bi thogui ya tsßothogui ne asta bi
du.
11� �Dí ne ga njabù masque ga tu, pa
njabù ga pêßtsa ßnara ßraßyo te nehe
ngu núßâ ra te bi mêßtsi nu mi yopa nte
de ja ya dußâ.

Ga øthù ra tsßêdi pa ga tsøñhù asta
rá ñâni nuna ra ßñu drí nehù

12� �Pe hindí ena gue ya xi dí ßbùi
xá hño ngu núna dí mâ, dí pâdi gue
drí ßbêtho pa ga ßbùi xi xá hño, pe
nuga dí sigui dí øtßa ra tsßêdi pa ga
tsùdi núßâ ra hogaßmùi xi xá hño ngu
núßâ bi ne ra Zidada Jesucristo ga
tsùdi nu mi zùcagui ra mùdißâ.

13� �Zi cuhù, nuga hindí ena gue ya dí
pêßtsa núßâ ra hogaßmùißâ, pe nußâ dí
ne, ga pumfri gatho núßâ ya stá øtße,
ne ga øtßa ra tsßêdi ga sigui ga honga
núßâ ra hogaßmùi asta hinga tsùdi.
14� �Ne dí øtßa ra tsßêdi pa ga tsøni asta
rá ñâni nuna ra ßñu drí nehi asta hinga
hânga núßâ ra thâhâ xpá mêscaguihù
Ajuâ nuni mahetsßi, núßâ xa ñâtcahù
da ßracjù ngueßâ dí camfrihù ma zi
Hmuhù ra Jesucristo.

15� �Gathoguihù nújù xa zê ma
jamfrihù, mahyoni ga beñhù ngu
núßâ ja juadi dá mâ. Pe ßbù hinguí
beñhù ngu dí bengá, Ajuâ da
ßñußtßahù pa gui beñhù ngu dí bengá.
16� �Pe nußâ mahyoni ga øthù, ga têñhù
núßâ ya stá pâhù.

17� �Ma zi cußihù, ßyøthù ngu núßâ
xcá hyanthù dí øtße, ne hyanthù núßù
maßra toßo øtße ngu núßâ dí øtße, pa
njabù gui ßyøthù ngu øtßù nehe.
18� �Ngueßâ ngu stá xißahù ndunthi ya
ßmißqui ne dí xißahù maßnaßqui co
ndunthi ra dumùi asta tâqui dí zoni, xi
ßbùi ndunthi núßù ri ßñetßa gamfri, pe
co yá tsßoßbêfi ri hnequi gue ri ùtsabi
rá du ra Zidada Jesucristo.
19� �Pe núßù ya jâßißù hinda ma da
mpontßui rá cuê Ajuâ. Nuyá tsßo-
ncßatßißù go gueßù ja ra uênda ngu yá
zidadaßù, ne ri johyathoßù da ßyøtßa ya
tsßotßøtße núßù ri japi da ßbê yá tsa.
Nußû oda yá mfeni ya tßøtße de guecua
ja ra ximhai.
20� �Pe nujû oda ma mfenihù ya tßøtße de
mahetsßi ngueßâ ya dyá menguhù de
guehni, ne dí tøßmhù nehe gue ja dí
ßñehni ma zi Pøhøtehù, y núßà go
gueßâ ma Zidadahù ra Jesucristo.
21� �Núßà go gueßâ ma da patca nuna ma
ßbaihù dí hâhùbya pa da za ga ßbahù
ngu rá ßbaißâ xá nsunda. Nußà ma da
patca ma ßbaihù co núßâ ra dânga
tsßêdi pêßtsi pa ri manda gatho ya tßøtße
de guecua ja ra ximhai ne mahetsßi.,34

Johyahù nzântho ngueßâ guí
camfrihù ma Zidadahù

4 � 1� �Hangue por gueßâ ma zi hmâca
cußihù, xi da sigui gui ßbùhù xá

hño co núßâ ra jamfri xcá hñâñhù de
ma Zidadahù. Nußahù xi dí mâßahù
ne dí ne ga hantßahù maßnaßqui,
ngueßâ por gueßahù xi drí johya, ne
po ri jamfrihù ma ga hânga ßnara
thâhâ.

2� �Dí bântebi ra nju Evodia ne ra
nju Sintique da mpumbabi pa da
ßmùißù co ßnada ra mfeni ngueßâ ri
ßnathoßù co ra Zidada.
3� �Y núßi ma hoga mfatsßißi de ja rá ßbêfi
Ajuâ, dí bânteßi gui faxa núßù ya nju
pa da mpumbabi, ngueßâ go gueßù bi
maxcagui ndunthi de ndí ßyobù ndí
mânga ra mâca noya co ra cu Mente
ne gatho núßù maßra ya cu mri mpêfi
con guecagui. Núßû ya xpá tßopa yá
thuhußù nuni mahetsßi ja ra libro dega
te.

4� �Xi da johyahù nzântho ja rá
thuhu ra Zidada, ne dí xißahù
maßnaßqui: ¡Xi da johyahù!
5� � ßBùhù nzântho co ra hñojâßi pa da
bâdi gatho ya jâßi gue nußahù xi gyá
hojâßihù. Ma Zidadahù ya ma dua yo
pengui ßbestho.

6� �Ne ote guí tu ri mùihù. Nußâ gui
ßyøthù, xipabihù gatho Ajuâ, ne
ßyapabihù te gatho øßtßahù ra ßbêdi,
nehe umfù njamâdi de gatho núßâ te
da ßñeßahù.
7� �Nußbù gui ßyøthù njabù, Ajuâ da
ßraßahù ßnara humùi núßâ xi ra dângui
asta hingui tsa to da bâdi, y nuna
humùinâ da supßa ri corasohù ne ri
mfenihù ngueßâ guí ßbùhù co ra Zidada
Jesucristo.

Dá ßyoda ri mfenihù núßâ xá hño

8� �Nubyá ma zi cußihù, dá ßyoda ri
mfenihù gatho núßâ majuâni, ne núßâ

xá nsunda, ne núßâ xá hño, ne gatho
núßâ xá ntßaxi, ne ra hñogajâßi, ne
núßù ya tßøtße hmâ gue xá hño. Dá
ßyoda ri mfenihù núßâ guí pâhù gue
xá hño, ne núßâ rí ßñepßahù.

9� � ßYøthù ngu núßâ dá ußtßahù ne
núßâ gá pâhù ndí øtße, ne núßâ gá
ßyøhù dá xißahù, ne núßâ gá hyanthù
ndí øtße. ßYøtßehù njabù y nu Ajuâ da
ßmùi con gueßahù ne da ßraßahù ra
humùi.

Ya gamfri me Filipo pêmpa ra
mfatsßi ra apostol Pablo

10� �Drí johya ndunthi ja ra Zidada
ngueßâ nubyá ya xcá yopa benjù,
ne xcá faxcahù. Hingue xqui
pumfriguihù, hønsê ngueßâ himi
tsa hanja gui faxcahù.
11� �Nuga hindí mânga njabù ngueßâ te
øtca ra ßbêdi, nuga stá pâdi ga johya
co núßâ dí pêßtsi.
12� �Stá pâdi ga tsêta ra hñoya, ne stá
pâdi ga ßbùi co ra hño. Stá pâdi de
gatho, ra hniñâ o ra thuhu, ne ßbù di
ja o di otho.
13� �Co núßâ ra tsßêdi di ßracagui ra
Zidada Jesucristo, nuga gatho da za ga
tsêti núßâ da ßñepqui.
14� �Pe xi xcá øtcahù ra hño ngueßâ gá
faxcaguihù ja ma tsßothogui.

15� �Ngu guí pâhù núßahù guí
ßbùhùbù Filipo, nu de ndá fùdi da
mânga ra mâca noya, ne de ndá
pømbù Macedonia, bi njoßo maßra
toßo bi ßracagui ra mfatsßi, hønsê nuri

nijâhù nguí pêncahù ra mfatsßi dega
jamâdi ngueßâ stí xißahù rá noya
Ajuâ.
16� �Ne de nduí ßbù ja ra hnini
Tesalononica, hingue ßnaßquitho gá
pêncahù ra mfatsßi pa núßâ te ndí honi.
17� �Nuga hindí ja po núßâ ra mfatsßi gá
ßracjù. Nuga dí ja pa gui hâñhù núßâ ra
thâhâ da ßraßahù Ajuâ.
18� �Nuga ya stá hâni núßâ ri mfatsßihù
asta maßna ndunthi de núßâ ndí honi,
núßâ gá pêncahù co ra cu Epafrodito, y
con gueßâ asta pongui. Núßâ gá
pêncahù gueßâ ngu ßnara ßbaha yùni xá
cùhi núßâ xcá umfù Ajuâ, ne nußà ri
hoßâ.
19� �Ajuâ ma Dadahù da ßraßahù gatho
núßâ gui hyoñhù, ngueßâ go gueßâ tsa
da ßracjù gatho ya hño xá nsunda por
núßâ bi ßyøtßa ra Zidada Jesucristo.
20� � ¡Drá nsunda pa nzântho Ajuâ ma
Dadahù! Njabù gueßâ.

Ra nzêngua pêhna ra apostol Pablo
mi uadi ra carta

21� �Dí pêñßahùbù ra nzêngua de rá
thuhu ra Zidada Jesucristo gatho
núßahù gyá gamfrihù me Filipo. Nehe
pêñßahùbù ra nzêngua gatho nuya cu
dí ßbùßbeua.
22� �Nehe pêñßaßihùbù ra nzêngua nuya
gamfri pêpabi ra Cesa ra dânga ndâ de
guecua Nroma, ne gatho maßra ya cu
ßbùi de guecua.

23� �Ma Zidadahù ra Jesucristo da
jâpßahù gathoßihù. Njabù gueßâ.

ColossiansRA COLOSENSE

RA COLOSENSE
RÁ CARTA RA APOSTOL NSAN PABLO NÚßÂ BI ßYOPABI YA

GAMFRI ME COLOSA,1

Ra apostol Pablo opabi ya gamfri me
Colosa

1 � 1� �Núgui drá Pablo rá apostolgui
ma zi Hmuhù ra Jesucristo. Ajuâ

go rá pahaßâ pa bi hñuxcagui dega
apostol. Nugui ne ra cu Timu
2� �dí opßaßihe nuna carta núßahù ma zi
cußihù guí ßbùhùbù ja ra hnini Colosa,
guí camfrihù ma zi Hmuhù ra
Jesucristo, ne yá bâtsißihù Ajuâ. Ajuâ
ma Dadahù da jâpßaßihù ne da
maxßahù pa gui ßbùhù te rá entho.

Ra apostol Pablo apabi Ajuâ pa
da jâpi ya gamfri

3� �Ajuâ ma Dadahù go gueßâ rá
Dada nehe ma zi Hmuhù ra
Jesucristo dí apabihe por gueßahù ne
nzântho dí umfe njamâdißâ
4� �ngueßâ stá øhe de ri jamfrihù guí
pêßtsuahù ma zi Hmuhù ra Jesucristo
ne de núßâ ra hmâte guí pêßtsuahù
gatho núßù maßra yá bâtsi Ajuâ,
5� �ngueßâ guí tøßmhù ma gui ßbùhù nuni
mahetsßi habù xuá hyoqui Ajuâ pa
gueßahù. Nußahù guí pêßtshù ra hoga
nthøßmate ngueßâ xcá ßyøhù ra mâca
noya núßâ mânga majuâni, ne xcá
camfrihù.
6� �Núßâ ra mâca noya xcá ßyøhù xa
sißahù, rí ntùngui gatho rá ngùni ra
ximhai, ne rí gamfri ndunthi ya jâßi.
Gueßâ ngu ßnara hoga sofo ri unga rá
noya Ajuâ de habùraza de ra ximhai,
ngu bi nja de guepù Colosa nu ngá
ßyødehù bi sißahù de núßâ bi ßyøtßa
Ajuâ po rá hñojâßi, ne gá pâhù gue go
gueßâ xi majuâni núßâ bi sißahù.

7� �Gueßâ bi ßñußtßaßihù numa hmâca
cuhù ra Epafra, guehni ßnará hoga
mêfi ma Zidadahù ra Jesucristo stá
ßñoßbe ja rá ßbêfi Ajuâ, ne bi zoßahù de
rá noya Ajuâ.
8� �Nuni go guehni bi xicaguihe de núßâ
ra hoga hmâte guí pêßtshù ngueßâ xcá
camfrihù.

9� �Desde núßâ ra paßâ dá øhe njabù,
hindí tsayahe dí apabihe Ajuâ por
gueßahù, pa da ßraßahù ßnara hoga
mfeni pa gui pâtuahù xá hño ndaßâ
go rá pahaßâ, ne da ßraßahù ra mfâdi
pa gui pâhù xá hño gatho núßâ
ußtßahù ra Mâca Ndâhi, ne gui pâhù
ndaßâ xá hño gui ßyøthù.
10� �Dí apabihe gue nzântho gui ßyøthù
ngu núßâ rí ßñepßaßihù gui ßyøthù
ngueßâ guí camfrihù ra Zidada, ne gui
ßyøthù ngu núßâ ri hoßâ, pa njabù da
xupßa ri hoga ßbêfihù, ne maßna gui
pâhùßâ.
11� �Nehe dí apabihe gue da ßraßahù
ndunthi rá mâca tsßêdißâ pa da za
gui tsêthù gatho núßâ da ßñepßaßihù,
ne gui tsêthù co ra johya ne ra
pacencia.
12� �Ga umfù njamâdi Ajuâ ra Dada
ngueßâ nußà xa ßracjù ra tsßêdi pa ga
ßbùhù ja rá mâca ñotßißâ, ngu núßâ xa
umbabi gatho maßra yá bâtsißâ.
13� �Ajuâ go gueßâ bi pøngaguihù de ja
ra ßbêxuui habù ndí ßbùhù ja rá
hmanda ra tsßoqui, y bi hñuscaguihù
ja rá hmanda rá hmâca Tßù, go gueßâ
ma zi Hmuhù ra Jesucristo.
14� �Núßà go gueßâ bi manga rá ji ne bi
du pa bi pungaguihù gatho ma
tsßoquihù ne pa bi pøhøguihù.

Dí ßbùhù xá hño ja rá thandi Ajuâ
po rá du ma zi Hmuhù ra

Jesucristo

15� �Ajuâ hingui hnequi, pe bá ehe
rá Tßù núßâ mahyêguiui rá ßmùi, ne
xa thandi ne xa ßñutcahù tengu rá
ßmùi rá Dada. Nußà ya mi ßbùi ante
da nja gatho núßâ jabya, ne go gueßâ
ra ndâ de gatho.
16� �Y Ajuâ bi ßyêntßua rá ßyêßâ pa go bi
hyoqui gatho núßâ ja ne ßbùi nuni
mahetsßi ne nuua ja ra ximhai, gatho
núßâ ri hnequi ne núßâ hini hnequi,
gatho núßù toßo ri manda ne ri ndâ,
núßù ja yá tsßùtbi ne yá tsßêdi, gatho go
bi hyocßâ, ne gatho pa rá nsundaßâ.
17� �Núßà ya mi ßbùi ante da nja gatho
núßâ jabya, ne gatho go o ja rá ßyê pa
ri sußâ.
18� �Ha núßà nehe go ra ñâxu de ra nijâ.
Y nura nijâ núßù toßo camfrißâ, ne nußû
go gueßù rá ndoßyoßâ. Y nußà umbabißù
ra ßraßyo te núßù toßo camfrißâ. Nußà go
rá mùdi bi yopa nte de ja ya du, pa go
bi ndâßâ de gatho.
19� �Ajuâ go rá paha pa bi mahyêguiui rá
ßmùi ne rá tsßêdi ma zi Hmuhù ra
Jesucristo.
20� �Nehe Ajuâ go rá paha pa bá pêhnißâ
pa njabù por núßâ bi ßyøtßeßâ da za da
yopa hogui gatho núßâ xqui tsßoqui
nuua ja ra ximhai ne nuni mahetsßi. Po
rá ngueßù bi manga rá ji ja ra pontßißâ
ne ja bi duni, pa nußû bi za bi màdißù
co Ajuâ ne bi za bi ßmùi xá hño ja rá
thandißâ.

21� �Nußahù maßmêtßo nguí ßbùhù
yabù de Ajuâ ne ngrí ùtsahùßâ ja ri
mfenihù, ngueßâ nguí øthù ya
tsßotßøtße, pe nubyá Ajuâ xa ßyøtße pa
gá màdihù con gueßâ ne gá ßbùhù xá
hño ja rá thandißâ.
22� �Ngueßâ Ajuâ bá pêhna rá Tßù y núßà
gueßâ ra Zidada Jesucristo bi e bi njâßi
pa bi tho ja ra pontßi, pa njabù da za
gui ßbùhù strá ntßaxi ja rá thandi Ajuâ,
ne ya hinte ma tsßoqui gui tuhù, ne

njabù hinto da ßbêßtßa ri tsahù ja rá
thandißâ.
23� �Hangue mahyoni gui siguihù co
núßâ ra hoga jamfri xcá hâñhù, ne gui
zêhù ngu ya ßyùza ri cùna mbo ra hai,
ne nzântho gui tøßmhù núßâ ra
nthøßmate xa sißahù ne ma gui hâñhù
ngueßâ xcá camfrihù ra mâca noya
núßâ gá ødehù. Nuna ra mâca noyanâ
xa ntßøde maxøgue rá ngùni ra ximhai,
y núgui drá Pablo xa thuxcagui pa ga
xanga nuna ra mâca noyanâ.

Ra apostol Pablo bi tßumbabi ra
ßbêfi pa da su ya gamfri

24� �Xi drí johya ngueßâ dí tho ya
thogui po rá ngueßahù. Dí sufri ngu
bi sufri ma zi Hmuhù ra Jesucristo,
pa ga thogui nuya thogui hinxa
njatho po rá ngue rá nijâ, y núßà go
rá ndoßyoßâ.
25� �Nugui ßnadrá mêfi ja rá nijâ Ajuâ xa
hñuxcagui pa ga xißahù gatho ngu
núßâ mânga rá noyaßâ.
26� �Ajuâ bi hñuxcagui pa ga xißahù núßâ
xqui benißâ desde mayaßbù ne hinto
xqui bâdi, pe nubyá hâ, xa ßñutcahù
nújù yá bâtsiguihùßâ.
27� �Ajuâ gueßâ rá paha bi ßñutcahù núßâ
xquí benißâ ne hinxqui fâdihmâ, pa
njabù da bâdi gatho ya jâßi ja ra
ximhai tengu rá ndângui núßâ xquí
beni Ajuâ da ßyøtße. Y núßâ xquí benißâ
go gueßâ gue ma zi Hmuhù ra
Jesucristo ßbùi ja ma corasohù, y
hangue dí tøßmhù ga ßbùhù pa nzântho
ja rá nsundaßâ.

28� �Núje yá mêfiguihe Ajuâ,
habùraza dí mâñhe de ma zi Hmuhù
ra Jesucristo, ne dí umfe ra hoga
tsßofo gatho ya jâßi, ne dí utuaheßù co
núßâ ra hoga mfâdi xa ßracaguihe
Ajuâ, pa njabù to gatho da gamfrißâ
da te yá jamfri pa da za da ßmùßù ngu
gra ßmù ma zi Hmuhù ra Jesucristo.
29� �Hangue por guehna xi drí mpêfi con
gatho ra tsßêdi núßâ xa ßracagui ra
Zidada Jesucristo.,12

2 � 1� �Nubyá, dí ne gui pâhù gue nugui
xi dí apabi Ajuâ con gatho ma

tsßêdi por gueßahù ne por núßù ya cu bí
ßbùi ja ra nijâ Laodicea, ne por gatho
núßù maßra ya cu hinstá mpâdißbe.
2� �Dí apabi Ajuâ gue da nupßa ri
mfenihù, ne pa gui ßbùhù co ßnada ra
hmâte, ne pa da ßraßahù ra hoga mfâdi
pa maßna gui pâhù xá hño ma zi
Hmuhù ra Jesucristo núßâ bi ßñe bi
ßyøtßa núßâ xqui beni Ajuâ ne hinxqui
fâdihmâ, ne ja dá pâdihù.
3� �Ngueßâ ja guehni ja ma zi Hmuhù ra
Jesucristo ja jani gatho ra hoga mfâdi
ne ra hoga mfeni.
4� �Dí xißahù njabù pa hinda za to da
hyaßahù co ßraya noya núßù xi ri ntßøde
mahotho pe hinga majuâni.
5� �Masque nugui hindí ßbùibya con
gueßahù, pe dí ja ra uênda dí ßbùi con
gueßahù ngueßâ oda ma mfeni de
gueßahù, y xi drí johya ngueßâ dá øde
gue guí øthù gatho núßâ xá hño, ne xi
xcá zêdi ri jamfrihù núßâ guí pêßtsuahù
ma zi Hmuhù ra Jesucristo.

6� �Hangue ßbùhù xá hño co ma zi
Hmuhù ra Jesucristo ngu núßâ xa
tßußtßahù nu ngá camfrihù.
7� �Njahù ngu ya ßyùza xa cùna mbo ra
hai, xi da ntßùthù con gueßâ, ne dá zê
ri jamfrihù ngu núßâ xa tßußtßahù. Ne
umfù njamâdi Ajuâ nzântho.

Dí pêßtshù ßnara ßraßyo te ngueßâ dí
camfrihù ra Zidada Jesucristo

8� �Xi da nsuhù, oxqui hophù da
hyaßahù núßù ya cßuamba jâßi ßyobù
xißahù núßâ te bensê de yá mfeni
hønsê pa da hyaßahù, ngueßâ nußû
hingui udi ngu núßâ bi ßñudi ra
Zidada Jesucristo, nußû udi hønsê
núßâ xa bensê yá mijâßiui de yá
mfenisê ne xa ßñudi.

9� �Ja ma zi Hmuhù ra Jesucristo ja
bi hnequini gatho tengu rá ßmùi Ajuâ
ngueßâ nußà mahyêguiui rá ßmùißâ.
10� �Y nußahù ya xcá tsùhù gatho ra te
maxøgue, ngueßâ ya guí ßnathohù co

ma zi Hmuhù ra Jesucristo núßâ ri
manda gatho núßù toßo pêßtsa ra tsßêdi
ne núßù toßo pêßtsa ra tsßùtbi.
11� �Nu ngá ßnathohù co ma zi Hmuhù
ra Jesucristo, gueßbù gá hâñhù ra
seña ja ri corasohù ngueßâ Ajuâ bi
ßuecßaßihù de ja ra tsßoqui. Y núßâ ra
seña gá hâñhù hingue ngu núßâ ra
seña øtßa ya xodyo gue hønsê ri
señabitho rá ndoßyo ßna. Nuna ra seña
gá hâñhù, gá hâñhù ja ri corasohù
ngueßâ gá camfrihù ma zi Hmuhù ra
Jesucristo.
12� �Ngueßâ nu ngá nxistehehù, ja ra
uênda gá ntßaguihù co ma zi Hmuhù
ra Jesucristo ne gá yopa ntehù
maßnaßqui con gueßâ, ngueßâ xcá
camfrihù gue Ajuâ ja rá tsßêdi pa bi
japi bi yopa nte ma zi Hmuhù ra
Jesucristo de ra du.
13� �Nußahù maßmêtßo xqui ßmêhmâhù ja
ra tsßoqui, mi ja ra uênda ya xcá
tuhmâhù, ne hinguí pêßtshmâhù núßâ
ra seña ja ri corasohù, pe nubyá Ajuâ
bi ßyøtße pa gá yopa ntehù maßraßyo
ngueßâ ya guí ßnathohù co ma zi
Hmuhù ra Jesucristo, ne bi punßaßihù
gatho ri tsßoquihù.
14� �Ajuâ ya xa putca gatho ma
tsßoquihù, ngueßâ xi ßnandyá
ßyøtßatsßoquihù hindá øtehù ngu núßâ
manda ja rá leyßâ, hangue ma xa
mêncahmâhù ja ra nidu. Pe gatho
nuya tsßoqui ndí tuhù, go ma zi
Hmuhù ra Jesucristo bi gutßa gatho ja
ra pontßi.
15� �Ne mi du ma zi Hmuhù ra
Jesucristo ja ra pontßi, gueßbù bi ntâte
de gatho yá tsßêdi ya tsßondâhi ne yá
hmandaßù, ne njabù bi ßbêtua yá tsaßù
ja yá thandi gatho ya jâßi, ne bi zixa
ntsßâhnißù.

Hyoñhù ya hoga hño bí
ja nuni mahetsßi

16� �Ostí ma da du ri mùihù ßbù
nøñßahù ya jâßi ngueßâ hinguí øthù
ngu yá nzâißù, o de núßâ guí tsihù, o

ngueßâ hinguí øthù ya ngo ngu yá
nzâi ya xodyo, ne ngueßâ hinguí øthù
ya ngo dega tatßa zânâ ne de ya pa
dega tsaya.
17� �Ngueßâ gatho núßâ mi øtßa ya xodyo
go ßnara ntßuditho de ma zi Hmuhù ra
Jesucristo hinxqui zøtho, pe nu mi
zøhøßâ, ja bi uahni gatho yá tsßêdi de
núßâ mi øtßa ya xodyo.
18� �Oxqui hophù toßo da hyaßahù da
xißahù gue hinte ma gui tâhâhù ngueßâ
hinguí øthù ngu øtßù, ngueßâ núßù ya
hyate jâßi ri ßñetßa hojâßi ne asta ri
nsunda ya ênxê nehe, ne mâ te gatho
xa hyandi dega thedi, ha ne gue hinte
xa hyandi, ne xi ri ßñetsßi de yá
mfenisê.
19� �Nußû hingui camfri ma zi Hmuhù ra
Jesucristo núßâ toßo ra ñâxu de rá
nijâßâ. Y nurá nijâßâ gueßâ rá ndoßyo,
ha nujû go dyá xênihù de rá ndoßyoßâ
ne dí hâmphù rá tsßêdißâ pa ga ntehù,
y njabù rí te rá nijâßâ ngu núßâ xa
benga Ajuâ.

20� �Nußahù ja ra uênda xcá tuhù
mahyêgui co ma zi Hmuhù ra Jesu-
cristo ne xcá ßueguehù de núßâ ri
bensê de ja yá mfeni ya jâßi. Nußbû
¿hanja guí øthù ngu yá nzâißù, ßñena
hingyá gamfrihù? ¿Hanja guí øthù
ngu núßâ ri ßbêpßaßihùßù?
21� �Ngu núßâ eñßù: “Oguí thañhù núná,
oguí tsihù núßà, oguí jùxhù co ri
ßyêhù.”
22� �Gatho nuya ya hmandaya mâ hønsê
de núßù ma da uadi da thogui, ne
hinte ri muui ngueßâ go ßraya
hmandatho núßù xa zansê ya jâßi pa
da ßñudißù.
23� �Nußâ tóßo da ßyøtßa nuya ya hmanda,
ri hnequi ngu øtßa xá hño ngueßâ øtße
co ra hñojâßi ne ndunthi ra søcambeni,
ne asta da japi da sufri rá ndoßyo, pe
nuya ya hmanda hinte ma tsßêdi umbi
pa da zâma rá ndoßyo.,23

3 � 1� �Nußahù ja ra uênda gá yopa
ntehù mahyêgui co ma zi

Hmuhù ra Jesucristo nu mi yopa

nteßâ de ra du, hangue hyoñhù núßù
ya hoga hño bí ja nuni mahetsßi habù
bí ßbùßâ ne bí hudi ja rá ßñêi Ajuâ rá
Dada.
2� �Dá ßyoda ri mfenihù de ya tßøtße núßù
bí ja nuni mahetsßi, hingue de núßù ya
tßøtße jaua ja ra ximhai.
3� �Ngueßâ nujû ngu ßñena dá tuhù
mahyêgui co ma zi Hmuhù ra Jesu-
cristo ne dá yopa ntehù con gueßâ,
hangue ja ra uênda ya dí ßbùhù ßnadbù
con gueßâ nuni habù bí ßbù Ajuâ ra
Dada.
4� �Ne nu stua yopa pengui, ma ga
hnequihù mahyêgui con gueßâ strá
nsunda ngueßâ ßnada ma tehù con
gueßâ.

ßUeguehù de ri ndâxjua ßmùihù
ngueßâ ya guí pêßtshù ra ßraßyo ßmùi

5� �Hangue ßuehù de gatho ya
tsßoqui núßù jaua ja ra ximhai. Oxqui
ntsinga medinthâtihù, ne oxqui
pêßtshù ra tsßoncßatßajâßi, nixi maßra
ya tsßoncßatßi, nixi oxqui øthù maßra
ya tsßoßbêfi. Ne oxqui cßatßihù ra bojâ
ne maßra ya hño de ra ximhai, ngueßâ
ßbù guí øthù njabù, nußbû go grí
nsundahùßù, hingo grí nsundahù
Ajuâ.
6� �Por nuya tsßotßøtßeya ma da zùtua rá
cuê Ajuâ gatho núßù toßo ya tsßoßyøde.
7� �Neßahù ja nguí ohùnihmâ ja núßù ya
tsßotßøtßeßù.
8� �Pe nubyá ya guí pêßtshù maßna ra
ßraßyo ßmùi, hangue nehe hyêhùbù
gatho núßù maßra ya tsßotßøtße, ngu ra
ntßùtsate, ra cuê, ra ntsßoßmùi, ra
tsßante ne maßra ya tsßonoya.
9� �Oguí mpetua ncßuambahù ßna ngu
maßna, ngueßâ núßâ ri ndâxjua ßmùihù
ya xcá hêhùbù.
10� �Nubyá ya xa mpata ri ßmùihù, ne
ßyo grí pâtuahù rá ßmùi Ajuâ núßâ toßo
xa ßraßahù ra ßraßyo te, asta xi ma gui
ßbùhù ngu rá ßmùißâ.
11� �Y ja núßâ ri ßraßyo ßmùihù xcá
pêßtshù, nuni hingui fâdi ua ra griego

ua ra xodyo, ua pêßtsa ra seña ja rá
ndoßyo o hina, ua ra mengu ua ra
nzøhø jâßi, ua ra ßbêgo ua hingrá ßbêgo,
ngueßâ ma zi Hmuhù ra Jesucristo
gatho o ja rá ßyêßâ, ne nußà ßbùi
mahyêgui con gatho.

12� �Ajuâ xi ri mâßaßihù ne xa
huahnßahù pa dyá mêtißihùßâ. Hangue
nubyá dá nja ri nthecatehù, ne
ßyøthù ra hñojâßi, ogyá ßñetsßihù, dá
nja ri tßequßeihù, ne ri pacenciahù.
13� �Ntsêtuahù ßna ngu maßna, ha nußbù
ßna de gueßahù toßo da ßyøßtßahù ßnara
ntsßoßmùi, pumbahù, ngu bi punßahù
nehe ra Zidada.
14� �Pe nußâ maßna mahyoni, nura hmâte
gui pêßtshù, ngueßâ go gueßâ ri jacjù ga
ßnathohù pa ga ßbùhù co ßnada ra
mfeni.
15� � ßBùhù co núßâ ra hogaßmùi xa ßraßahù
Ajuâ ja ri corasohù, ngueßâ Ajuâ bi
zohnßahù pa gui ßbùhù co ßnara hoga-
ßmùi ngueßâ guí ßnada ra ndoßyohù co
ma Zidadahù. Ne nzântho umfù
njamâdi Ajuâ de gatho núßâ da ßñeßahù.

16� �Dá ßyoda ri mfenihù rá noya ma
zi Hmuhù ra Jesucristo. ßÑutuahù ne
nupa mfenihù ßna ngu maßna co núßâ
ra hoga mfâdi xa tßaßahù. Ne tuthù ya
salmo ne ya jâhñâ ne maßra ya mâca
thuhu. Tutuahù Ajuâ ne umfù
njamâdißâ con gatho ri corasohù.
17� �Gatho núßâ gui ßyøthù o núßâ gui
mâñhù, ßyøthù gatho pa rá nsunda ma
zi Hmuhù ra Jesucristo, ne ja rá
thuhußâ umfù njamâdi Ajuâ ra Dada.

Núßâ rí ßñepi da ßyøtßa ya gamfri pa
da ßmùi xá hño co yá miqußeiui

18� �Nußahù ßbêhñâhù, ßyøta ri
dâmehù ngu rí ßñepi gui ßyøthù
ngueßâ gyá gamfrihù de ma
Zidadahù.
19� �Nußahù ßñøhøhù, mâdi ri ßbêhñâhù
ne ogyá tsßoßmùihù con gueßù.
20� �Nußahù bâtsihù, ßyøta gatho núßâ da
xißa ri dada ri nânâhù, ngueßâ guehna
ri ho ra Zidada.

21� �Ha nußahù dadahù, oguí tsùihù
ntsßêdi ri bâtsihù pa hinda du yá
mùißù.
22� �Ha nußahù ßbêgohù, ßyøtehù ri
hmuhù nuua ja ra ximhai gatho núßâ
da ßbêpßaßihù, ne hingue hønsê ra ora
hantßahù xi grí mpêhù pa gui pønga ri
hmihù con gueßù, pêphù con gatho ri
mùihù ngueßâ guí tsuhù Ajuâ.
23� �Ne gatho núßâ guí pêhù, pêhù con
gatho ri pahahù, jahù ra uênda go guí
pêphù ra Zidada, hingue nuya jâßi.
24� �Ya guí pâhù gue numa Zidadahù
ra Jesucristo ma da ßraßa ri thâhâhù
ngueßâ go guí pêphùßâ.
25� �Pe nußâ tóßo øtßa ra ntsßoßmùi, ra
Zidada da gußtuabi ngu tengu núßâ xa
ßyøtße, ne hinda ma da nja ra nsùqui.,34

4 � 1� �Nußahù hmuhù, manda ri
ßbêgohù ngu rí ßñepi, ngueßâ guí

pâhù gue neßahù guí pêßtshù ßnari
Hmuhù nehe nuni mahetsßi.

2� �Oguí tsaya gui ßyapabihù Ajuâ
con gatho ri mùihù, ne umfù
njamâdißâ ngueßâ øßtßaßihù ri
ntßadihù.
3� � ßYapabihù por guecje, pa da xogahe
ya gosthi pa da za ga mâñhe de gatho
núßâ xa ßyøtßa ra Zidada Jesucristo
ngu núßâ xqui beni Ajuâ ne hinxqui
fâdihmâ, pe Ajuâ ya xa ßñutcahù. Ne
ngueßâ go dí mâ de gueßâ, hangue dí
jotßua fadi.
4� � ßYapabihù Ajuâ pa da za ga mânga
xá hño de gueßâ ngu rí ßñepcagui ga
mâ.

5� �Jamasuhù hanja gui ßyohù,
ßyohù co ndunthi ra mfâdi ja yá
thandi núßù hingyá gamfri. Ogrí ßbêta
ri orahù, zofohùßù de rá noya Ajuâ.
6� �Ñâhù co ndunthi ra tßequßei ne ra
hmâte, ne beñhù xá hño hanja grí
thâtuahù cada ßna núßù grí ñâuihù.

Ya nzênjua pêhna ra apostol Pablo
mi uadi ra carta

7� �Nuni ma hmâca cuhù ra Tiquico
guehni ßnará hoga mêfi Ajuâ stá

mpêhe mahyêgui, y nu sta zømbù
dua cßâßtsßahù, ma da xißahù gatho
núßâ te dí thoguiua.
8� �Hangue pa gueßâ dí pêhnßahùbù pa
da xißahù tengu gra ßmùihe de guecua
ne pa da nupßa ri mfenihù.
9� �Ma da mêui nehe ma zi hoga cuhù
Onesimo, nuni ja ra mengu de guepù
ngu guí pâhù. Nuyû ma da xißahù
gatho núßâ dí thoguihe de guecua.

10� �Ne ri fatßajuâßihù ra zi cu
Aristarco nuni drí ncompaßbeua ja ra
fadi, ne ri fatßajuâßihù ra zi cu Marco
nuni rá primo ra cu Berhna. Nußahù
ya xa sißahù gue ma da mabù da
cßâßtsßahù ra cu Marco, ne sta zømbù
umfù ra tsaya co ndunthi ra hmâte.
11� �Nehe ri fatßajuâßihù nuni ra cu Jesu
xa thußmbabi nehe ra Justo. De gatho
ya xodyo núßù xa gamfri hønsê nuyù
ya cuyù faxcagui pa dí mâmbahe
rá noya Ajuâ de guecua, pa njabù
ndunthi toßo xa yùtßi ja rá hmanda
Ajuâ, y go guehyù xi ri hubga ma mùi.
12� �Ne ri fatßajuâßihù ra cu Epafra,
guehni ßnará mêfi nehe ma zi Hmuhù
ra Jesucristo, nehni ra mengu de
guepù. Nuni nzântho apabi Ajuâ con

gatho rá mùi pa hingui ßueguehù de ri
jamfrihù ne pa gui ßyohù xá hño ja rá
thandi Ajuâ ne gui ßyøßtuahù nzântho
ngu núßâ go rá pahaßâ.
13� �Nugui go dí damajuâni xá hño de
guehni, ngueßâ nzântho tagui tu por
gueßahù, ne por ya cu ya me Laodicea,
ne núßù ya me Yerapoli.
14� �Ri fatßajuâßihù nehe ra cu Luca, nuni
ra medico xi ra hmâdi, ne ra cu Dema.

15� �Fatßajuâhùbù tsßù gatho ya cu
núßù ya me Laodicea, ne fatßajuâhùbù
ra cu Nimfa, ne gatho núßù ya cu ri
muntsßi ja rá ngußâ pa ri xøcambeni
Ajuâ.
16� �Nu xcrí juahù gui hñeßthù nuna ra
carta, pêmpabihù núßù ya cu ya me
Laodicea, pa da hñeßti neheßù. Ha núßâ
dá pêmpabißù da mênßaßihù pa gui
hñeßthù nehe.
17� �Nehe xipabihù ra cu Arquipo gue da
mêfi xá hño núßâ ra ßbêfi xa umbabi ra
Zidada, asta hinda juatbi gatho.

18� �Núgui drá Pablo de ma ßyêsê dí
opßahù nuna ra nzênjua. Oxqui
pumfriguihù gue dí oua ja ra fadi. Ha
nubyá, Ajuâ da jâpßaßihù. Njabù
gueßâ.

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



1 ThessaloniansRÁ MÙDI RA TESALONICENSE

RÁ MÙDI RA TESALONICENSE
RÁ MÙDI CARTA RA APOSTOL NSAN PABLO BI ßYOPABI YA

GAMFRI ME TESALONICA,1

Ra apostol Pablo ne yá compa opabi
ya gamfri me Tesalonica

1 � 1� �Núga drá Pablo, ne ra cu Silvano
ne ra cu Timu, dí pêhnßaßihebù

nuna ra carta, nußahù gyá gamfrihù guí
ßbùhùbù Tesalonica ne guí ßbùhù co
Ajuâ ra Dada ne co ra zi Hmu Jesu-
cristo. Ajuâ ma Dadahù ne ma zi
Hmuhù ra Jesucristo da jâpßaßihù ne da
maxßahù pa gui ßbùhù te rá ßñentho.

Ra hogaßmùi mi udi ya gamfri
me Tesalonica

2� �Dí aphe Ajuâ por gueßahù ne
nzântho dí umfe njamâdißâ por
gathoßihù.
3� �Núßbù dí aphe Ajuâ ma Dadahù,
nzântho dí beñhe ra ßbêfi de ri
jamfrihù ne ri ßbêfihù dega hmâte,
ne dí beñhe de gatho núßâ guí tsêthù
ngueßâ guí tøßmhù da ßñehe ma zi
Hmuhù ra Jesucristo.
4� �Ma zi cußihe yá hmâdißihù Ajuâ, dí
pâhe gue xa huahnßaßihù Ajuâ.
5� �Nura mâca hoga noya dá xißahe hindá
xißaßihe hønsê dega noya, dá xißahe co rá
tsßêdi ra Mâca Ndâhi, nehe dí camfrihe
gue go guehna xi majuâni. Nußahù gá
pâhù tengu ma ßmùihe núßbù duá
ßbùhebù con gueßahù pa ri hñohù.

6� �Ya guí tênga ma ßmùihe, nehe
guí têmbahù rá ßmùi ra Zidada Jesu.
Gá hâñhù rá noya Ajuâ co ndunthi ra
ntßùtsate, pe nehe co ra johya núßâ xa
ßraßahù ra Mâca Ndâhi.
7� �Hangue gatho ya cu me Macedonia
ne ya cu me Acaya bi dênßa ri ßmùihù.
8� �Por gueßahù bi ntùnga rá noya ra

Zidada hingo sêhê Macedonia nixi sêhê
Acaya; nehe habùraza fâdi gue guí
camfrihù Ajuâ. Nde nubyá, ya hindí
pêßtshe te ga mâñhe,
9� �ngueßâ ya jâßi ri mpede hanja bi za dá
cùthe ra mâca noya con gueßahù. Nehe
mâñßù gue gá tsohùbù ya cßoi núßù
hingo gueßù Ajuâ pa gui pêpabihù Ajuâ
núßâ te y go gueßâ Ajuâ xi majuâni.
10� �Nehe guí tøßmbahù rá Tßù Ajuâ nu stí
ßñehe de mahetsßi. Ajuâ go bi ßyøtße pa
bi yopa nteßâ de ja ya du, ne go gueßâ ra
Zidada Jesu núßâ toßo ñângaguihù de rá
cuê Ajuâ ma da ßñehe.,12

Rá ßbêfi ra apostol Pablo
nuni Tesalonica

2 � 1� �Zi cuhù guí pâhù gue himbi
ßmêditho ma ßbêfihe núßbù dá

hâtsßahebù rá noya Ajuâ.
2� �Masque bi sicje ndunthi ya tsßonoya
nuni Filipo ne bi hnabgaguiheni ngu
guí pâhù, pe Ajuâ bi ßracje ra tsßêdi pa
dá xißahe ra mâca noya, hindá ntsahe
nixi dá ntsuhe, masque ndí thohe ya
ntßùtsate.
3� �Dá zoßaßihe de núßâ xi majuâni, hindá
zoßaßihe dega tsßoqui nixi dega nthate.
4� �Ajuâ bi hyandi gue mi ßñepcaguihe
ga mâñhe ra mâca noya ne bi
ßbêpcahe ga mâñhe. Hangue gueßâ dí
mâñhe, hingo pa go da tßøßtua yá paha
ya jâßi, hønsê pa go da tßøßtua rá paha
Ajuâ núßâ toßo pâtca ma mfenihù.
5� �Hindá haßahe co ßraya hoga noya
mahotho, ngu guí pâhù, nixi hindá
haßahe dega ncßatßabojâ, Ajuâ go pâdi.
6� �Ne hindá nehe toßo da ßñesca ma
nsuhe, nixi nußahù nixi maßra, masque

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



mri ßñepcaguihe hmâhâ ngueßâ dyá
ßmêhnihe de ra Zidada Jesucristo.
7� �Nußâ dá øthe, ndí pêßtsßahe ra hmâte
ngu ßnara nânâ su yá zi bâtsi.
8� �Ntsßêdi xi stá mâßahe, hangue hingue
nsøctho dá ßraßahe rá hoga noya Ajuâ,
nehe xa za stá uñhe ma tehe po rá
ngueßahù ngueßâ xi drí mâßahe.
9� �Zi cuhù, nu ndá xißaßihe rá noya
Ajuâ, guí pâhù gue ndí mpêfihe ma pa
ra xuui co ndunthi ra nzabi pa hindá
øßtßaßihe ra xuhñâ ni ßna de gueßahù.

10� �Guí pâhù ne Ajuâ pâdi gue nu
ndá ßbùhebù dá ßyohe xi xá hño ne dá
nhyojâßihe con gueßahù núßahù gyá
gamfrihù, ne hindá øthe núßâ xá ntsßo
hangue himbi za to bi cßascahe.
11� �Ne guí pâhù hanja ndí zoßaßihe ne
ndí nupßahe ri mfenihù cada ßna de
gueßahù, ngu ßnara dada zofo yá bâtsi.
12� �Ndí ßbêpßahe gue gui ßyohù ngu rí
ßñepßaßihù ngueßâ Ajuâ xa zohnßaßihù
pa gui ßbùhù ja rá mâca hnini ne ja rá
nsundaßâ.

13� �Nuje nzântho dí umfe njamâdi
Ajuâ ngueßâ gá øhù ra mâca noya
núßâ dá xißahe ne gá pâhù gue go
gueßâ rá noya Ajuâ ne hingo rá noya
ßnara jâßi. Ne majuâni go gueßâ rá
noya Ajuâ, ne ri mpêfi ja ri corasohù
núßahù gyá gamfrihù.
14� �Nußahù, zi cuhù, xcá thoguihù ya
ntßùtsate mahyêgui ngu xa thogui ya
cu de yá nijâ Ajuâ nuni Judea, núßù
ßbùi co ra Zidada Jesucristo. Xa
ùtsaßihù ya mengu ri haihù mahyêgui
ngu ya xodyo xa ùtsa ya cu nuni
Judea.
15� �Nuya xodyo go gueßù bi hyo ra
Zidada Jesu, nehe bi hyo sêhê yá
bâdißù, y necje bi guje. Hingui øtßeßù
núßâ rá paha Ajuâ ne ri ùtsaßù gatho
ya jâßi.
16� �Mi hâgaguihe hmâhâ ga zofohe ya
jâßi núßù hingyá xodyo pa hinda
mpøhøßù. Njabù ya xodyo xi bi ßyøtßa
ya tsßoqui asta habù bi za, ne rá ngâtsßi
rá cuê Ajuâ ya xa zùdißù pa nzântho.

Ra apostol Pablo xi mi ne da ma da
cßâßtsa ya gamfri me Tesalonica

17� �Nujù zi cuhù ya pêßtsa ya pa
hinstá nuhù, pe de ma corasohe dí
beñßahe. Hangue xi ndí nehmâhe ga
nuhù.
18� �Ndí nehmâhe stá mahebù ga
cßâßtsßahù pe ra Satá himbi hocje.
Núga drá Pablo ndunthi ya ßmißqui dá
ne ga mahmâbù.
19� �Nde, ¿te rá ßbêßâ dí tøßmhe, ndaßâ
ma johyahe, ne hanja da thuscahe ra
corona nu sta ßñehe ma Zidadahù ra
Jesucristo? ¿Ha gue hingue por
gueßahù?
20� �Por gueßahù ma da tßesca ma nsuhe
ne ma ga johyahe.,23

3 � 1� �Ya himbi za dá tøßmhe maßra
ya pa pa dá pâhe te gri ßbùhù,

hangue dá beñhe ga coheni Atena.
2� �Ha numa zi cuhù ra Timu dá
pêhnßaßihebù. Gueßâ ßnará mêfi Ajuâ ne
ma mfatsßihe ja rá ßbêfi ra Zidada
Jesucristo. Dá pêhnßaßihebùßâ pa da nupßa
ri mfenihù pa maßna da zêdi ri jamfrihù,
3� �pa da njoßo ni ßna de gueßahù toßo da
ntsu de ya ntßùtsate guí thohù. Nußahù
guí pâhù gue pa guehna dí ßbùhùua.
4� �Nu nduá ßbùhebù con gueßahù dá
xißaßihe gue mi pêßtsi te ga thohù ya
ntßùtsate ngu ya xa tßøtße ne ya guí pâhù.
5� �Por gueßâ nuga ya himbi za dá tøßma
maßra ya pa, hangue dá pêhnßahùbù ra
mêfi pa dá pâdi te gra ßmù ri jamfrihù,
xißbù xqui hyaßahù ra tsßondâhi y
nußbû núßâ ma ßbêfihe xa ßmêdithoho
hmâhâ.

6� �Ra cu Timu ya bá pengui de
guepù ne ja rí zøhø, hangue go bá
hâncaheßâ ra noya de ri jamfrihù y
de ri hmâtehù. Nzântho guí
bengaguihe co ra hmâte ne xi guí
nehmâhù ga nuhù mahyêgui ngu dí
nehmâhe nehe ga hantßaßihe.
7� �Zi cuhù, nu ndá pâhe te gra ßmù ri
jamfrihù xi bi hñu ma mùihe, masque
dí thohe ya ntßùtsate ne ya tsßothogui.

8� �Nubyá hâ, xi dí johyahe ndunthi
ngueßâ xi majuâni guí ßbùhù xá hño co
ra Zidada.
9� �Nde nußbû, otho con te ga jußtuabihe
Ajuâ por gatho núßâ ra johya dí pêßtshe
ja rá thandißâ ngueßâ guí ßbùhù xá hño
con gueßâ.
10� �Ajuâ dí aphe ma pa ra xuui con gatho
ma mùihe gue da ßracje nsêqui ga nuhù
pa maßna da nxøgue ri jamfrihù.

11� �Ajuâ ma Dadahù ne ma zi
Hmuhù ra Jesucristo da zixcahe pa
ga tsøñßaßihe.
12� �Ma zi Hmuhù da ßyøtße pa maßna da
zißta ri hmâtehù pa xi gui màdihù ßna
ngu maßna ne xi gui mâdihù gatho
maßra, mahyêgui ngu nuje dí mâßaßihe.
13� �Ne da maxßaßihù pa gui zêdihù, ne
gui ßueguehù de ya tsßoqui pa da njoßo
toßo da cßaßtsßahù ja rá thandi Ajuâ ma
Dadahù nu stí ßñehe ma zi Hmuhù ra
Jesucristo con gatho núßù toßo xa
gamfrißâ.,34

Ra hogaßmùi gueßâ ri ho Ajuâ

4 � 1� �Nubyá zi cuhù, dí bânteßihe ne
dí zoßaßihe de rá tsßêdi ra Zidada

Jesu gue maßna gui ßyohù xá hño ngu
dá ußtßahe, njabù ngu ne Ajuâ.

2� �Ya guí pâhù nuya hmanda dá
ßbêpßahe de rá tsßêdi ra Zidada Jesu.
3� �Nurá paha Ajuâ gue da tßaxca ri
mfenihù. Oxqui hñuxhù co ya ßbêhñâ
núßù hingo xi ri ßbêhñâhù, nixi ya
ßbêhñâ hinda hñuxui ya ßñøhø núßù
hingo xi yá dâme.
4� �Cada ßna de gueßahù gui pâhù hanja
gui pêßtsa ri ßbêhñâhù, hingue gui
pêßtshù dega tsßoqui, gui ßñøtehù ßna
ngu maßna.
5� �Oxqui pêßtshù ra tsßoncßatßajâßi ngu
øtßa ya ßñâgamfri jâßi núßù hinxa bâ
Ajuâ.
6� �Oxqui øßtuahù ni ßnara ßñù ri cuhù
nixi gui hyathù de nuya tßøtßeya,
ngueßâ Ajuâ go gueßâ unga ra njußti de
gatho nuya, ngu ya stá xißaßihe ne stá
zoßaßihe ndunthi.

7� �Ajuâ xa zoncahù pa da ntßaxca ma
mfenihù hingue pa ga øthù ya tsßoqui.
8� �Nußâ tóßo ri ùtsa nuna ra noya, hingo
ùtsa ßnara jâßi, pe ùtsa Ajuâ núßâ toßo
ßracjù rá Mâca Ndâhi.

9� �Hingo mahyoni ga opßaßihe pa
gui mâdi ri cuhù, ngueßâ Ajuâ ya xa
ßñußtßaßihù gue gui màdihù ßna ngu
maßna.
10� �Ne majuâni ya guí øthù njabù con
gatho ya cu ßbù gatho rá ngùni
Macedonia. Pe dí zoßaßihe zi cuhù gue
maßna da zißta ri hmâtehù.
11� � ßYøthù ra tsßêdi pa gui ßbùhù ßnara
hogaßmùi. Mpêfihù sêhê co ri ßyêhù
ngu núßâ stá ßbêpßaßihe,
12� �pa da ñâmahño de gueßahù nuya
ßñâgamfri jâßi, ne pa hinte gui ßbêhù.

Rá yoßehe ra Zidada

13� �Zi cuhù, dí ne ga xißahe de núßù
xa du pa gui pâhù ne pa hinda du ri
mùihù ngu núßù maßra hinte tøßmi.
14� �Nde, ßbù dí camfrihù gue ra Zidada
Jesu bi du ne bi yopa nte maßnaßqui,
nußbû nehe dí camfrihù gue Ajuâ dua
tsi co ra Zidada Jesu nu stí ßñeheßâ
núßù toßo bi du ne mi camfri ra Zidada
Jesu.

15� �Dí xißahe rá noya ra Zidada,
gue nújù gra ßbùthùua ja ra ximhai
asta ra pa da ßñehe ra Zidada, hingo
ma ga ßbêtßohù de núßù ya xa du.
16� �Pe ra Zidada ma dua câi de mahetsßi
co ßnara hmafi dega hmanda, ne co
ßnara noya de ßnara ndâßênxê mahetsßi,
ne co rá nzùni ra trompeta de Ajuâ.
Nußbû núßù ya cu ya xa du ante da
ßñehe ra Zidada Jesu, nußû ßmêtßo da
yopa nteßù.
17� �Nepù nújù gra ßbùthùua ja ra
ximhai, ßbestho da gùxcahù mahyêgui
con gueßù pa mañâ ja ya guui pa ga
ma ga nthêhù ra Zidada mañâ ja ra
ndâhi, ne njabù ma ga ßbùhù nzântho
co ra Zidada.
18� �Hangue hñußmba mùihù ßna ngu
maßna co nuya noyaya.,45

5 � 1� �Zi cuhù, hingo mahyoni ga
opßaßihe pa ga xißahe de nuya pa

xa ßñepù ne haßmù ma da nja nuya
tßøtßeya.
2� �Ngueßâ nußahù ya guí pâhù xá hño
gue nu sta datßa ra pa da ßñehe ra
Zidada, nura paßâ ma da nja ngu øtßa
ra be dega xuui.
3� �Nura pa sta ßñenga ya jâßi gue ja ra
hmetho ne ra hogaßmùi, nußbû sta
dâmfrißù da ßñe ßnara nhuati pa gueßù
ngu yá ùgui ßnara ßbêhñâ, ne hinda
mpontßuißù.
4� �Pe nußahù zi cuhù ya hinguí ßbùhù ja
ra ßbêxuui, hangue nura paßâ hinda ma
da zùßahù ngu ßnara be.
5� �Gathoßihù guí ßbùhù ja ra ñotßi ne guí
ßbùhù dega pa. Nujù ya hindí ßbùhù ja
ra xuui nixi ja ra ßbêxuui.
6� �Hangue hinga âhù ngu maßra, ga
ndøßmhù nzântho, ne di ja ma mfenihù.
7� �Nuto âhâ, âhâ ßbù nxuui, ne nuto ri
ti, ri ti dega xuui.
8� �Pe nujù dí ßbùhù dega pa ne di ja ma
mfenihù. Ga hñehù co ma hehù dega
jamfri y dega hmâte pa hinte ga jahù.
Njabù ga hñehù ngu ri hñe núßù toßo
ßyo ja ra tuhni. Ne ga pêßtshù ra
nthøßmate pa ga mpøhøhù ngu ßnara
nthaqui ja ma ñâxuhù.
9� �Ajuâ hinxa hñuxcahù pa da zùcjù rá
cuêßâ, xa hñuxcahù pa ga mpøhøhù
por ma Zidadahù ra Jesucristo.
10� �Núßà bi du por guecjù pa da za ga
ßbùhù con gueßâ masque gra ßbùthùua
o ya stá tuhù.
11� �Hangue hñußmba mùihù ne nupa
mfenihù ßna ngu ßna ngu ya guí øthù.

Ra apostol Pablo umba ra
tsßofo ya gamfri

12� �Zi cuhù, dí bânteßihe gue gui
pêßtsuahù ra tßequßei núßù brí mpêfibù
ja rá ßbêfi ra Zidada ne sußahù ne
zoßaßihù.
13� �Pêßtsuahù ndunthi ra hmâte po yá

hoga ßbêfi. ßBùhù co ßnara hogaßmùi
ßna ngu ßna.
14� �Nehe dí bânteßihe zi cuhù gue gui
zohù ya cu núßù ya dâhñei, gui nupa
yá mfeni núßù toßo tu yá mùi, gui
faxhù núßù toßo tsßùtho yá jamfri, ne
gui tsêtuahù gatho.

15� �Jamasuhù gue hingui coßtshù ra
ntsßoßmùi co ra ntsßoßmùi. ßYøthù
nzântho ra hño ßna ngu maßna nehe
con gatho ya jâßi.

16� �Johyahù nzântho.
17� �Ja guetbû gui ßyaphù Ajuâ.
18� �Umfù njamâdi Ajuâ de gatho núßâ
da ßñehe, ngueßâ gueßâ rá paha Ajuâ pa
gueßahù núßahù guí ßbùhù co ra Zidada
Jesucristo.

19� �Oxqui hâcuahù rá tsßêdi ra
Mâca Ndâhi.
20� �Oxqui ùtsahù núßâ te ußtßahù núßù
ñâ de rá noya Ajuâ.
21� �Pâhù ndaßnâ núßâ xá hño, ne
têñhùßâ.
22� � ßUehù de gatho núßâ xá ntsßo.

23� �Ajuâ hubga ma mùihù, ne go
gueßâ da tßaxca maxøgue ri mfenihù,
pa da ßbêßtsi xá hño ri hoga ndâhihù
ne ri mfenihù ne ri ndoßyohù, pa
hinto da cßaßtsßahù nu sta ßñehe ma
Zidadahù ra Jesucristo.
24� �Hingui pata rá mfeni núßâ toßo xa
zohnßaßihù, ne go gueßâ da ßyøtße.

Ra apostol Pablo ja rá ngâtsßi rá
carta ri yopa zêngua ya gamfri ne

apa Ajuâ por gueßù

25� �Zi cuhù, ßyaphù Ajuâ por
guecje.

26� �Fatßajuâhùbù gatho ya cu co
ßnara nthùfi dega hmâte.

27� �Dí ßbêpßaßihù ntsßêdi de rá
thuhu ma Zidadahù gue gui
hñeßtuabihù nuna ra carta gatho ya
cu.

28� �Ma Zidadahù ra Jesucristo da
maxßaßihù. Njabù gueßâ.

2 ThessaloniansRÁ ÑOHO RA TESALONICENSE

RÁ ÑOHO RA TESALONICENSE
RÁ ÑOHO RÁ CARTA RA APOSTOL NSAN PABLO NÚßÂ BI

ßYOPABI YA GAMFRI ME TESALONICA,1

Maßnaßqui ra apostol Pablo ne yá
compa opabi ya gamfri me Tesalonica

1 � 1� �Núga drá Pablo, ne ra cu
Silvano ne ra cu Timu, dí

pêhnßaßihebù nuna ra carta nußahù
gyá gamfrihù guí ßbùhùbù Tesalonica
ne guí ßbùhù co Ajuâ ma Dadahù ne
co ma zi Hmuhù ra Jesucristo.
2� �Ajuâ ra Dada ne ra zi Hmu Jesucristo
da jâpßaßihù ne da maxßaßihù pa gui
ßbùhù te rá ßñentho.

Ajuâ ma da castiga nuya
ßyøtßatsßoqui nu sta yopa zøhø ra

Zidada Jesucristo

3� �Zi cuhù, pêßtsi te ga umfe
nzântho njamâdi Ajuâ por gueßahù
ngu rí ßñepcahe ga øthe ngueßâ xi rí
te ri jamfrihù ne gathoßihù maßna rí
zißta ri hmâtehù ßna ngu maßna.
4� �Hangue nuje dí eßtsßaßihe ri nsuhù ja
yá nijâ Ajuâ ngueßâ xi ra dângui ri
jamfrihù masque guí thohù ya
tsßothogui ne ya ntßùtsate.
5� �Pe gatho nuya thogui guí thohù, ja ri
hnecni gue Ajuâ øtßa núßâ xá hño ne
ma da ßyøtßa ra hoga tsßùtbi, ngueßâ
por nuya tsßothoguiya Ajuâ da za da
mâ gue rí ßñepßaßihù gui ßbùhù habù bí
mandaßâ, ne por gueßâ grí sufrihù.

6� �Ajuâ øtßa núßâ xá hño da
coßtsuabi núßù toßo ri ùtsaßihù.
7� �Nehe núßahù tßùtsaßihù, Ajuâ øtßa
núßâ xá hño da ßraßaßihù ra tsaya
mahyêgui con guecje nu stua pengui
de mahetsßi ra Zidada Jesu co ya ênxê
núßù hâmpa rá tsßêdißâ.
8� �Nu stí ßñeheuaßâ, ma da hnequi ßnara

dânga tsibi ja rá nthetsßi. Ma da ßñehe
pa da castiga núßù toßo hingui pâ Ajuâ
nixi hingui øtuabi rá mâca noya ma
Zidadahù ra Jesucristo.
9� �Nußû ma da gutßa yá thai ja ra nidu
pa nzântho, ne hinda za da ßmùßù ja rá
thandi ra Zidada habù ja rá nsunda ne
rá tsßêdi.
10� �Nura pa stí ßñeheßâ, gatho ya cu
núßù toßo camfrißâ ma da ßyø ne da
nsundaßâ. Neßahù ma gui ßyøhù ne gui
nsundahùßâ ngueßâ gá camfrihù núßâ
dá xißaßihe.

11� �Por guehna nzântho dí aphe
Ajuâ gue da maxßaßihù pa gui
ßbùhù ngu rí ßñepßaßihù ngueßâ xa
zohnßaßihùßâ, ne dí aphe gue da
nupßa ri mfenihù co rá tsßêdißâ pa gui
ßyøthù co ßnara johya gatho núßâ xá
hño ne pa gui ßyøthù ya ßbêfi dega
jamfri,
12� �pa njabù da hnequi rá nsunda ma
Zidadahù ra Jesucristo ja ri ßmùihù ne
da tßeßtsßa ri nsuhù po rá hñojâßi Ajuâ
ne ra Zidada Jesucristo.,12

Ma da hnequi ra ßyøtßatsßoqui gá jâßi

2 � 1� �Núbya zi cuhù dí ne ga xißahe
de rá yoßehe ma Zidadahù ra

Jesucristo nu xcrá muntshù con
gueßâ.
2� �Dí bânteßihe zi cuhù gue hingui
ntsuhù nixi to gui hophù da ßuecßaßihù
de ri hoga mfenihù ne da ßñeñßahù gue
ra Zidada ya bá yopa pengui, nixi
dega thedi, nixi dega noya, nixi dega
hêßmi núßâ di mâ gue go stá pênhe, ne
núßù di mâ gue rá pa de rá yoßehe ra
Zidada ya bi zøhø.

3� �Oxqui hophù ni ßna tùi to da hyaßahù
ne da ßñeñßahù gue nura pa ya bi
zøhø. ßMêtßo ma da nanga ndunthi toßo
da ñâ ncontra de Ajuâ, ne da hnequi
núßâ ra ßñøhø dega ßyøtßatsßoqui ma da
ma ja ra nidu. Nepù ßmêfa de gueßâ ma
da zøhø ra Zidada.
4� �Nura ßyøtßatsßoqui gá jâßißâ ma da ma
ncontra de Ajuâ ne da ßñexa sêhê, ne
da ne da hñâmba yá luga gatho núßù
tßembi gue go gueßù Ajuâ, núßù ri
nsunda ya jâßi, asta hinda hñudi ja rá
ndânijâ Ajuâ, ne da mâñßâ gue go
gueßâ Ajuâ.

5� �¿Ha gue hinguí beñhù gue núßbù
ndí ßbùi con gueßahù dá xißaßihù de
guehna?
6� �Nußahù guí pâhù te rá ßbêßâ hinxa
hopi da hnequitho nura ßyøtßatsßoqui
gá jâßißâ. Ma da hnequi asta núßâ ra pa
da zø rá ora.
7� �Nura tsßoqui ya ri mpêfi mantßâgui,
hønsê tøßmabya da thâca núßâ toßo
hingui hopi da hnequi.
8� �Nußbû gueßbù da hnequi núßâ ra
tsßojâßi, ne ra Zidada ma da hyoßâ co
ßnara noya da mâ, ne da ma da huati
co rá nsunda nu sta ßñeheßâ.
9� �Nu sta hnequi nura tsßojâßißâ dri
hñâmpa rá tsßêdi ra Satá ne ma da
ßñudi ndunthi ya ntßudi ne da ßyøtßa
ndunthi ya milagro dega nthate.
10� �Ne ma da hyatßi co ya nthate xi xá
ntsßo núßù toßo ma da ma ja ra nidu.
Nußû mi tsa da mpøhø hmâhâ pe
himbi ne bi gamfri núßâ xi majuâni
hangue ma da ma ja ra nidu.
11� �Hangue ringueßâ Ajuâ da pußtua
yá mfenißù pa da gamfri nuna ra
ncßuambanâ.
12� �Pa njabù da duxa ra tsßoqui nuto
gatho himbi ne bi gamfri núßâ
majuâni, núßù toßo maßna bi ho ra
tsßoqui que núßâ majuâni.

Ajuâ xa huancahù pa ga mpøhøhù

13� �Pe nuje rí ßñepcahe gue nzântho
ga umfe njamâdi Ajuâ por gueßahù

zi cuhù yá hmâdißihù ra Zidada,
nguetho Ajuâ bi huahnßaßihù ante da
hyoca ra ximhai pa gui mpøhøhù. Ne
gá mpøhøhù ngueßâ ra Mâca Ndâhi
bi ßuecßaßihù de ya tsßoqui, ne xcá
camfrihù núßâ majuâni.
14� �Pa guehna bi zohnßaßihù Ajuâ por
nura mâca noya stá xißaßihe pa da
hnequi rá nsunda ma Zidadahù ra
Jesucristo ja ri ßmùihù.

15� �Hangue ringueßâ zi cuhù
oxqui ßueguehù. Pêßtshù xá hño ya
ntßutuate núßù stá ußtßaßihe dega noya
o núßâ stá opßahe.
16� �Ajuâ ma Dadahù bi mâcaguihù ne
bi huegaguihù hangue bi ßracjù ra
humùi pa nzântho ne bi ßracjù ßnara
hoga nthøßmate.
17� �Núßà ne ma zi Hmuhù ra Jesucristo
da nupßa ri mfenihù ne da jaßahù gui
ßyohù xá hño de núßâ guí øthù ne núßâ
guí mâñhù.,23

Ra apostol Pablo xipa ya cu gue da ora
por gueßù pa njabù maßna da ntùnga

rá noya Ajuâ

3 � 1� �Nubyá zi cuhù dí aßaßihe gui
ßyaphù Ajuâ por guecje pa da

dâma ntùnga rá noya Ajuâ habùraza,
ne da jamfri ngu xcá camfrihù.
2� �Nehe ßyaphù Ajuâ gue da
ñângaguiheßâ de ya ßyøtßatsßoqui gá
jâßi núßù øtßa ya ntsßoßmùi, ngueßâ
hinga gatho pêßtsa ra jamfri.
3� �Masque njabù, nu Ajuâ hingui pata
rá mfeni, núßà da jaßahù gui zêdihù ne
da ñâñßaßihù de ra ntsßo.
4� �Dí camfrihe gue guí øthù núßâ stá
ßbêpßahe ne ma gui sigui gui ßyøthù
njabù ngueßâ Ajuâ ri ßraßahù ra tsßêdi.
5� �Ra Zidada Jesu da xocßa ri mfenihù
pa gui pêßtshù rá hmâte Ajuâ ja ri
corasohù, ne pa gui tsêthù ngu bi zêta
ra Zidada Jesucristo.

Ya cu rí ßñepi da mpêfi

6� �Zi cuhù, dí ßbêpßaßihe de rá
thuhu ma Zidadahù ra Jesucristo gue

gui ßueguehù de gatho núßù ya cu xa
mpùnga dâhñei ne hingui ßyo ngu
núßâ dá ußtßaßihe.
7� �Nußahù ya guí pâhù gue rí ßñepßaßihù
gui tênga ma ßmùihe. Nuje hindá
ndâhñeihe nu ndá ßbùhùbù.
8� �Nixi toßo bi ßuinjethoho. Nußâ ndí
øthe, ndí mpêfihe ma pa ra xuui co
ndunthi ra nzabi pa himbi ßmê te dá
tsihe, ne pa hindá øßtßahe ya xuhñâ.
9� �Hingue himrí ßñepcaguihe pa gui
ßracaguihe te ga tsihe. Dá øthe njabù
pa da za gui ßyøthù ngu núßâ dá øthe.
10� �Ngueßâ núßbù nduá ßbùhe con
gueßahù dá ßbêpßahe gue nußâ tóßo
hinda ne da mpêfi hinda ñuni nehe.
11� �Dí xißahe nuna ngueßâ dí øhe gue ßra
de gueßahù ya xcá mpùnga dâhñeihù
ne hinguí ne te gui pêhù, hønsê guí
ßyohùbù grí hñøthù habù hindí ßñepi
gui hñøthù.
12� �Nuya cußù toßo øtßa njabù, dí ßbêphe
ne dí zohe de rá tsßêdi ma Zidadahù ra

Jesucristo gue da mpêfi te rá ßñentho
pa njabù da dâhâ núßâ da zi.

13� �Zi cuhù odi tsabißihù gui ßyøthù
ra hño.
14� �Nußâ tóßo hinda ßyøtcaguihe núßâ dí
mâñhe ja nuna ra carta, mâñhù to
gueßâ ne ogrí ntsixhùßâ pa njabù da
ntsa.
15� �Pe oguí ùtsahù. Umfù ra tsßofo ngu
rí ßñepi ßnara cu.

Ra apostol Pablo ja rá ngâtsßi rá
carta apa Ajuâ por ya cu

16� �Nubyá, ra Zidada núßâ ßracjù
ra humùi, nzântho da ßraßahù ßnara
humùi de núßâ te gatho da ßñehe. Ra
Zidada da ßmùi con gathoßihù.

17� �Núga drá Pablo dí opßahù ra
nzêngua co ma ßyê sêhê, guehna ßnara
seña ja gatho núßù ya carta dí ofo.
Njaua dí ofo.
18� �Ma Zidadahù ra Jesucristo da
maxßaßihù gatho. Njabù gueßâ.

1 TimothyRÁ MÙDI RA TIMOTEO

RÁ MÙDI RA TIMOTEO
RÁ MÙDI CARTA RA APOSTOL NSAN PABLO BI ßYOPABI RA

TIMOTEO,1

Ra apostol Nsan Pablo
opabi ra Timoteo

1 � 1� �Núgui drá Pablo rá apostolgui
ra zi Hmu Jesucristo. Ajuâ ma

Dadahù ne ma zi Hmuhù ra Jesu-
cristo go gueßù bi huancagui pa drá
apostol. Ajuâ go gueßâ bi pøhøguihù,
y ra zi Hmu Jesucristo go gueßâ dí
tøßmhù.
2� �Dí opßaßi nußi Timu dí ja ra uênda
gue ma tßùßi ngueßâ go dá zoßaßi de ra
jamfri. Ajuâ ma Dadahù ne ma zi
Hmuhù ra Jesucristo da jâpßaßi, da
mêßtsßa ra nthecate, ne da maxßaßi pa
gui ßbùi te rá ßñentho.

Ra tsßofo pa ya gamfri pa hinda
dêna ya ntßutuate núßù

hinga majuâni

3� �Ante ga ehe de guepù Efeso pa
nuua Macedonia, dá bânteßi gue gui
cohibù pa gui zofo núßù ßraya cu ßbùi
de guepù udi maßnaßño ra jamfri de
núßâ stá pâdihù, gui hâcuabißù gue ya
hinda sigui da ßñudi núßâ udißù.
4� �Nixi hinda sigui da mânga núßù ya
ßbede xa zansê ya jâßi de mayaßbù,
núßù xi xcra matho ne hingui o rá
ßñu núßâ mâ. Ngueßâ núßù ya cu udi
nuya ntßutuateßù, udi hønsê pa da
ntsanoyaßù, hingui uti ya cu de rá
noya Ajuâ pa maßna da nte yá
jamfrißù.

5� �Dí ßbêpßaßi gue gui zofo ya cu pa
da mêßtsa ßnara coraso xá ntßaxi ne
ßnara hoga mfeni ne ßnara jamfri
hingue maxøtsßetho, pa njabù da za
da mêßtsa ßnara hoga hmâte.

6� � ßRaya cu ya xa ßuegue de nuya hoga
tßøtße, hangue nubyá hønsê mânga ya
noya hinte ri muui.
7� �Nußû ne hmâhâ gue da nxahnate de
ra ndâxjua ley, y mâ gue go gueßâ xi
majuâni núßâ mâñßù masque nixi pâdi
núßâ mâñßù.

8� �Hâhâ, nura ndâxjua ley xá hño,
pe núßbù da tßøtße ngu núßâ bi beni
Ajuâ.
9� �Ga pâhù gue himbi thuxa ra ley pa
ya hojâßi. Ra ley bi thutsßi pa ya
tsßoßyøde ne ya ßñâqußequßei, pa ya
tsßojâßi ne ya ßyøtßatsßoqui, pa núßù
hingui tsu Ajuâ ne ya ßñâgamfri, pa
núßù toßo ho yá dada ne yá nânâ, ne
pa maßra ya hyote.
10� �Nehe pa núßù toßo ya ßñejâßi, pa núßù
ya ßñøhø ri hñuxui yá mi ßñøhøui, ne
pa núßù ya ßbêhñâ ri hñuxui yá mi
ßbêhñâui, pa núßù toßo pe ya jâßi, pa ya
cßuamba, pa núßù toßo høxa ra thai rá
miqußeiui, nehe pa gatho núßù toßo øtßa
ya tsßotßøtße núßù xicjù Ajuâ gue hingui
ho ga øthùßù.
11� �Gatho guehna mânga rá mâca noya
Ajuâ núßâ toßo xá nsunda. Nuna go
guehna ra mâca noya bi tßacagui pa ga
mâ.

Ra jamâdi po rá nthecate Ajuâ

12� �Nugui dí umba njamâdi ma
Zidadahù ra Jesucristo ngueßâ bi
ßraca ra tsßêdi pa ga pêpabi. Bi hyandi
gue xá hño ga pêpabi, hangue bi
hñuxcagui pa ga pêpabißâ.
13� �Nugui maßmêtßo xi ndí ñâmaßñù de
ra Zidada Jesu y ndrí ùtsa, nehe xi
ndrá tsßoßmùi co ya gamfri. Pe nußà bi

mêsca ra nthecate ngueßâ hindí pâdi
hmâhâ núßâ ndí øtße nguetho hinstí
camfri thohoßâ.
14� �Pe nurá hmâte Ajuâ xi ra dângui pa
guequi. Núßà bi xoga ma mfeni pa dá
camfri ra Zidada Jesucristo ne pa bi za
dá pêßtsua rá hmâteßâ.

15� �Nuna noya ma ga xißaßi go
guehna majuâni, hangue rí ßñepi
gue gatho ya jâßi da gamfri: gue ra
Zidada Jesucristo bi ßñeheua ja ra
ximhai pa da pøhø ya ßyøtßatsßoqui, y
nugui maßna go ndrá ßyøtßatsßoqui.
16� �Pe masque ndrá ßyøtßatsßoqui, nura
Zidada Jesucristo bi mêsca ra nthecate,
pa núgui ßnandrá dânga ßyøtßatsßoqui
da hnequi ja ma ßmùi gue Ajuâ bi zêtca
ma ntsßoßmùi ne bi pungagui. Bi ßyøtßa
njabù con guequi pa njabù da hyanda
maßra ne da gamfrißù pa da mêßtsa ra te
pa nzântho.
17� �Hangue núßâ ßnatßa Ajuâ rí ßñepi dra
søcambeni ne dra nsunda pa nzântho.
Go gueßâ ßnatßa Ajuâ núßâ hindí hanthù,
go gueßâ pêßtsa gatho ra mfâdi, go gueßâ
ra Ndâ de mayaßbù, de nubya ne pa
nzântho, nehe go gueßâ ßbùi pa nzântho
ne hinhyaßmù da du. Njabù gueßâ.

18� �Ma zi tßùßi Timu, dí ßbêpßaßi gue
gui pê rá ßbêfi Ajuâ ngu rí ßñehe, ngu
ßnara soldado pê xá hño rá ßbêfi ja ra
tuhni. Ne dí benßaßi de núßâ bi mânga
ra Mâca Ndâhi gue ma gui pêfi, pa
njabù da za gui sigui gui pê xá hño rá
ßbêfi Ajuâ.
19� �Nehe su ri jamfri ne strá ntßaxi ri
mfeni. Nu ßra bi tsßoca yá mfeni
hangue xa ßbê yá jamfri.
20� � ßRa de gueßù go gueßâ ra Imeneo ne
ra Jandro núßù dá êntßua ja rá ßyê ra
Satá pa da bâdi gue hinda ñâmaßñù de
rá noya Ajuâ.,12

Hanja da za dra tßapabi Ajuâ

2 � 1� �Rá mùdi dí ßbêpßaßihù gue gui
orahù por gatho ya jâßi. Gui

ßyaphù Ajuâ da matsßißù, ne gui umfù
njamâdißâ.

2� �Gui ßyaphù Ajuâ po ya dânga ndâ ne
por gatho núßù hâ ra tsßùtbi, pa njabù
da za ga ßbùhù ßnara ßmùi te rá
ßñentho, ne pa da za ga pêßtsuahù rá
ntsu Ajuâ ne ga ßyohù ngu rí ßñepcahù
ne hinte ga jahù.
3� �Nuna go guehna xá hño, ne go
guehna ri ho Ajuâ ma Pøhøtehù.
4� �Núßà ne gue gatho ya jâßi da mpøhø
ne da bâdißù núßâ xi majuâni.
5� � ßNatßa Ajuâ ßbùi, nehe ßbùi ßnatho
núßâ toßo ßbande de Ajuâ co ya jâßi, y
núßà go gueßâ ra Zidada Jesucristo
núßâ toßo bá e bi njâßiua ja ra ximhai.
6� �Nußà bi unsê rá te pa bi du pa bi
gußtua yá thai gatho ya jâßi. Ha nu mi
zø ra ora, bi tßunga ntßøde pa bi fâdi
gue nußà bi du pa bi pøhø ya jâßi.
7� �Y pa gueßâ bi thuxcagui dega apostol
pa ga mâmba rá mâca noya Ajuâ.
Hindí hate, dí mânga majuâni. Bi
thuxcagui pa ga nxahnate de ya jâßi
núßù hingyá xodyo pa ga utuabißù de
ra jamfri núßâ majuâni.

8� �Dí ne gue habùraza ra luga habù ri
muntsßa ya cu, gatho ya ßñøhø da gùxa
yá ßyê da ßyapabi Ajuâ co yá mfeni strá
ntßaxi, ne hindri ncuê, nixi da nehmyâ.
9� �Nehe dí ne gue gatho ya ßbêhñâ da
jamasu pa da hñe ngu rí ßñehe. Hinda
hñe dega ntßetsßi. Hindí ne gue da
ßñeñâ dega ntßetsßi, nixi da ßñetsßi co ra
oro, ni co ya do mahotho, nixi co ya
he núßù xi xá mâdi.
10� �Nußâ dí ne gue da ßyøtßeßù, dá ßyøtßa
ya hoga ßbêfi ngu rí ßñepa ßnara hoga
ßbêhñâ núßâ ßyo ja rá ntsu Ajuâ.
11� �Ya ßbêhñâ dá ßyødetho rá noya Ajuâ
ja ra nijâ pa da bâdi, ne dá ßyøtße ngu
núßâ da sipabi.
12� �Hindí ne gue go ya ßbêhñâ da xahna ya
ßñøhø ja ya hmuntsßi, nixi hingo maßna da
mandaßù que ya ßñøhø. Dá ßyøstho.
13� �Ngueßâ Ajuâ bi hyoqui rá mùdi ra
Adá, nepù ra Eva.
14� �Y hingo ra Adá bi thátßi. Nura
ßbêhñâ go gueßâ bi thátßi, hangue bi
dagui ja ra tsßoqui.

15� �Hangue nubyá ßbùi yá bâtsi co
ndunthi ya ùgui, pe ya ßbêhñâ da
mpøhø ßbù hinda ßuegue de yá jamfri,
ßbù da mêßtsa ra hmâte, ßbù da ßño strá
ntßaxi, ne ßbù da ßmùi ngu rí ßñepi.,23

Núßâ rí ßñepi da ßyøtßa ya
maßyo de ya nijâ

3 � 1� �Nuna noyanâ guehna majuâni:
ßbù toßo beni da mêpa Ajuâ dega

maßyo gueßâ ßnara hoga ßbêfi ne.
2� �Pa to da maßyo mahyoni di ßbùi xá
hño y di otho te di hmâ de gueßâ. Dra
medinthâti co ßnada ra ßbêhñâ. Di su
rá mfeni, di ßyo co ndunthi ra mfâdi
ne di pêßtsa ra tßequßei. Di pâ da unga
ntsaya, di pêßtsa ndunthi ra mfâdi pa
da ßñutuate.
3� �Hindra ti, hindra ßyøtßatuhni,
mahyoni di ja rá hmâte, hindra
zøtßamùi. Hindra nduste pa da dâhâ
ra bojâ dega nthate, nixi da ne da
mêßtsa ndunthi ra bojâ.
4� �Di pâdi da manda xá hño rá ngu, ne
di pâdi da zofo yá bâtsi ngu rí ßñepi pa
da ßyøteßù.
5� �Ngueßâ nußâ tóßo hingui pâdi da
manda rá ngu, nußbû ¿hanja da za da
manda rá nijâ Ajuâ?
6� �Hinda za da maßyo ßnara ßraßyo
gamfri, ngueßâ xißbù da ßñetsßißâ ne
njabù da ncondena ngu bi nja ra
tsßondâhi.
7� �Mahyoni di udi ßnara hogaßmùi pa
njabù nehe núßù hingyá gamfri da
ñâmahño de gueßâ, pa njabù hinda ßbê
rá tsa nixi da zo ja rá ßyê ra tsßondâhi.

Núßâ rí ßñepi da ßyøtßa ya
maste de ya nijâ

8� �Nehe ßnara maste de rá nijâ
Ajuâ mahyoni dra ßñequßei, hindi ñâ
maxøtsßetho, hindra ti, hindra nduste
pa da dâhâ ra bojâ dega nthate.
9� �Di camfri xá hño núßâ ra jamfri xa
tßutcahù co rá mfeni strá ntßaxi.
10� �Nehe mahyoni ßmêtßo dra tsapabi pa
da fâdi ua da ßño xá hño ua hina. ßBù

da ßño xá hño ne hinto da cßaßtsi,
nußbû hâ, da za dra maste ja ra nijâ.
11� �Nehe núßù ya ßbêhñâ pêpabi Ajuâ
mahyoni di pêßtsa ra hogaßmùi. Hindra
gùxa ncßuamba. Di su rá mfeni, ne
nzântho di øtße gatho núßâ xá hño.
12� �Nura maste dra medinthâti co ßnada
ra ßbêhñâ. Nehe di pâdi da manda xá
hño rá ngu ne yá bâtsi.
13� �Nußâ tóßo faste xá hño ja rá ßbêfi
Ajuâ, gueßâ da tßeßtsua rá nsu, ne
maßna da nja rá tsßêdi pa da ñâui
maßra ya jâßi de ra jamfri pêßtsua ra
Zidada Jesucristo.

Ra jamfri núßâ xa tßutcahù núßâ
hinxqui fâdi mayaßbù

14� �Zi cu Timu, dí ne ßbestho ga
mabù ga cßâßtsßaßi, pe dí opßaßi nuna
carta
15� �pa ßbù hingá ßme ga mabù, ma gui
pâdi hanja da za gui mpêfi xá hño ja
rá nijâ Ajuâ núßâ te. Nu ja rá nijâ Ajuâ
ja jani núßâ majuâni ne ja hmâni núßâ
majuâni.
16� �Majuâni xi ra dângui núßâ ra jamfri
xa tßutcahù núßâ hinxqui fâdi
maßmêtßo, ne ena:

Ajuâ bi ßñehe bi njâßi;
y ra Mâca Ndâhi bi ßñudi gue

majuâni go gueßâ rá Tßù Ajuâ.
Nehe ya ênxê bi hyandißâ.
Núßù ya jâßi hingyá xodyo bi

tsßofo de gueßâ.
Nepù habùraza ya jâßi ja ra

ximhai bi gamfrißâ.
Y nußà bi tsßitsßi pa mahetsßi pa

ja rá nsundaßâ.,34

Núßù toßo da ßuegue de ra jamfri

4 � 1� �Ra Mâca Ndâhi xa mâ xi xá
hño ne ena gue nuyá ngâtsßi ya

pa ßraya cu ma da ßuegue de ra jamfri
ngueßâ ma da hñuxa ntßøde núßâ di
mânga ya hyate jâßi núßù di udi ya
ntßudi dega tsßondâhi.
2� �Núßù ya yohmi jâßi ma da mânga ya
ncßuamba ne da tsßoca yá mfeni.

3� �Nuya tsßojâßißù ma da hñâcuabi ya
jâßi pa hinda nthâti. Ne da hñâcuabi
pa hinda zi ßraya nzaqui, masque
gatho ya nzaqui go bi hyoca Ajuâ
pa ga tsihù co ra jamâdi nújù dyá
gamfrihù ne stá pâhù núßâ majuâni.
4� �Ngueßâ gatho núßâ bi hyoca Ajuâ,
gatho xá hño. Hingui ho te ga ùtsahù,
hønsê ga umfù njamâdi Ajuâ ora te dí
tsihù.
5� �Ngueßâ rá noya Ajuâ ena gue gatho
ya nzaqui xá ntßaxi. Hangue ga aphù
Ajuâ da jâpi gatho núßâ te dí tsihù, y
njabù xá ntßaxi núßâ dí tsihù.

Rá hoga mêfi ra Zidada Jesucristo

6� � ßBù gui ßñutua ya cu gatho núßâ
dí xißaßi, ne ßbù gui pâdi xá hño ra
mâca noya núßâ mâ de ma jamfrihù
ne ra hoga ntßutuate núßâ xcá têni,
nußbû ma xi gui hñoga mêfi de ra
Zidada Jesucristo.
7� �Ogrí ho gui ßyøde nuya tsßoßbede de
ra ximhai ngu núßù mânga ya ßñâmfeni
jâßi. ßYøtßa ra tsßêdi pa maßna gui ßbùi
ßnara hogaßmùi.
8� �Ngueßâ nußâ tóßo japi da ßñânga rá
ndoßyo pa da nja rá tsßêdi, hønsê ßna
tùi ri muui rá ßbêfi. Pe nußâ tóßo øtßa ra
tsßêdi pa da ßmù ßnara hogaßmùi, nurá
ßbêfißâ maßna ri muui, ngueßâ hingue
hønsê nuua ja ra ximhai ma da muui
rá ßbêfißâ, nehe ma da muui ja rá ñoho
ra ßmùi.
9� �Nuna noya stá xißaßi go guehna
majuâni, hangue rí ßñepi gue gatho
ya jâßi da gamfri.
10� �Y hangue por gueßâ xi drí mpêfihù
ne dí thohù ya tsßothogui ngueßâ dí
camfrihù ßnatßa Ajuâ núßâ te. Y núßà go
gueßâ ra Pøhøte pa gatho ya jâßi, pe
maßna pa núßù toßo camfrißâ.

11� � ßÑudi nuya ya noya dí xißaßi, ne
manda da tßøtße.
12� �Oto di dintstho núßâ guí mâ ngueßâ
grá bâsjâßitho. Nußi ßñudi ra hogaßmùi
pa gueßâ da ßyøtßa ya cu nehe. Nura
hogaßmùi gui ßñudi, núßâ gui mânga ya

hoga noya, gui ßñequßei, gui pêßtsa ra
hmâte, gui pêßtsa ra jamfri, ne strá
ntßaxi ri mfeni.
13� �Mientra ga mabù, ßyøtßa ra tsßêdi pa
gui hñeßtuabi ra Mâca Tßofo ya cu, pa
gui zofoßù ne gui ßñutuabißù.
14� �Jamasu núßâ rá ßbêfi Ajuâ bi tßaßaßi
núßâ bi mânga ra Mâca Ndâhi gui pêfi
nu ndá hußtsßahe ma ßyêhe núje dyá
ndâhe de ra nijâ.

15� �Pêfi gatho nuya tßøtßeya. Ja da
mpêfini con gatho ri mùi, pa gatho ya
cu ne maßra ya jâßi da hyandi gue rí te
ri jamfri ne ri mfâdi ja rá ßbêfi Ajuâ.
16� �Xi da nsu sêhê, ne jamasu de núßâ
guí udi. Oguí tsaya gui ßyøtßa njabù,
ngueßâ nußbù gui ßyøtßa njabù, nußbû
gui mpøhø ne da mpøhø núßù toßo da
ßyødeßi.,45

Núßâ rí ßñepi da ßyøtßa ya gamfri

5 � 1� �Oguí tsùi ya zi ndâxjua. Umba
ra tsßofo, ja ra uênda ri dada. Y

nuya bâtsaßñøhø umba ra tsßofo, ja ra
uênda ri cu.
2� �Ha nuya zi tia umba ra tsßofo, ja ra
uênda ri nânâ. Nehe ya bâsßbêhñâ
umba ra tsßofo co ri mfeni xá ntßaxi, ja
ra uênda ri nju.

3� �Xipa ra nijâ da matsßi ya viuda
núßù xi majuâni ya viuda ne joßo toßo
da matsßi.
4� �Nußbù ßnara viuda ßbùi yá bâtsi o ßbù
yá ßbêto, nuyá bâtsi o yá ßbêto go yá
uênda da sußù, hingo ra nijâ. Mahyoni
gue nuyá bâtsi o nuyá ßbêto da bâdi da
hñojâßi co ya mengu ja rá ngu ne da
coßtsuabi yá dada yá nânâ de xa tede,
ngueßâ gueßâ xá hño ne gueßâ ri ho
Ajuâ.
5� �Núßâ xi majuâni ra viuda ne ßbù sêhê,
núßâ joßo to ri su, hønsê tøßmbabi rá
mfatsßi Ajuâ, ne nzântho ma pa ra xuui
apabi Ajuâ, ne api da matsßißâ.
6� �Pe nußâ ra viuda øtße núßâ go da ne,
ne hingui ßbùtho, núßà hiní ßñepi da
tßumba ra mfatsßi, ngueßâ masque te,
pe ja ra uênda ya xa du.

7� � ßBêpabi ya cu da ßyøtßa núna dí opßaßi
nehe, pa hinda nja te da hmâ de gueßù.
8� � ßBù ßnara cu hini jamasu núßù ja te yá
njaui, ne maßna núßù ya mengu ja rá
ngu, nura cußâ hinte ri muui rá jamfri,
ne maßna xá ntsßo núßâ øtße que ßna
núßâ hingrá gamfri.

9� �Núßâ ra lista habù thußtsua yá
thuhu núßù ya viuda pêpa Ajuâ ne
tßumba ra mfatsßi, nuni mahyoni ja
gui hñußtsuahùni yá thuhu hønsê
núßù ya viuda ya pêßtsa thogui
hñußrate njêya, ne bi mêßtsa ßnada
rá dâme.
10� �Nehe hñußtsuahù yá thuhu ya viuda
núßù thandi ne fâdi gue pê ya hoga
ßbêfi, ne bi tede xá hño yá bâtsi, pâdi
da unga ntsaya ja yá ngu, ne bi xùcua
yá ua núßù ya cu mí tsønga ja yá ngu,
ne bi matsßi núßù mi tho ya tsßothogui,
ne xa bâdi xa mêfi gatho ya hoga ßbêfi.

11� �Pe nußù ya viuda ya
bâsßbêhñâtho, oguí hußtsuahù yá
thuhu ja ra lista, ngueßâ ma da zø ra
pa da ne da yopa nthâti ßra de gueßù,
y njabù ya hinda za da mêpabi Ajuâ
ja ra nijâ.
12� �Y njabù da hnømaßñù de gueßù ngueßâ
bi ßuegue de núßâ ra cohi bi mêßtsi.
13� �Nehe da nzâi gue hinte dyá ßbêfi
ngueßâ da nengu. Y hingue hønsê dya
dâhñei, nehe dya meßbede ne da
hñøtße habù hiní ßñepi, ne da mâ núßâ
hiní ßñepi da mâhmâ.
14� �Hangue nugui dí ne gue da nthâti
nuya viuda ya bâsßbêhñâtho, ne da
mêßtsa ya bâtsi, ne da bâdi da su yá
ngu. Njabù hâ, hinda nja te da mânga
ma ncontrahù de guecjù.
15� �Dí xißaßi njabù ngueßâ ßraya viuda ya
xa ßuegue de rá ßñu Ajuâ ne xa dêni ra
Satá.

16� �Hangue ßbù ßnara cu o ßnara nju
di pêßtsa ßnara viuda ja rá ngu, dá su
pa hinda tßapabi ra mfatsßi ja ra nijâ,
pa njabù nura nijâ da mêßtsa ndunthi
te da umba núßù xi majuâni ya viuda
ne joßo toßo da matsßi.

17� �Nubyá nuyá mêfi Ajuâ núßù ri
manda xá hño ja ra nijâ, xi da hnu
xá hño por gueßù, maßna núßù toßo
mâmba rá noya Ajuâ ne utuate.
18� �Ngueßâ ra Mâca Tßofo ena njaua:
“Oxqui tußtua rá ne núßâ ra ndâmfri
netßa ra trigo ja ra era.” Nehe enga
njaua: “Nußâ tóßo ri mpêfi rí ßñepi da
tßumba rá thâhâ.”

19� � ßBù da ßmùi ßna toßo da ñâpabi
ßnará mêfi Ajuâ, oxqui camfri ßbù da
njoßo yoho o hñu pa da damajuâni.
20� �Pe nußbù ßnará mêfi Ajuâ xi majuâni
øtßa ya tsßoqui, tsùi ntsßêdi habù da
ßyøde gatho ya cu, pa njabù da ntsu
nehe núßù maßra.
21� �Dí ßbêpßaßi gue gui ßyøtßa njabù
mahyêgui con gatho yá mêfi Ajuâ.
Hingui hñâßmtho núßù toßo gui ßyøßtua
ra tsßùtbi. Nehe pâdi ßmêtßo xá hño
núßâ te xa nja pa njabù gueßâ gui
mâñßâ. Njabù dí ßbêpßaßi ja rá thandi
Ajuâ ne ja rá thandi ma Zidadahù ra
Jesucristo ne ja rá thandi yá ênxê Ajuâ
núßù xa thahni pa da mêpabißâ.
22� �Oxqui hußtsua ri ßyê ßbestho núßù
toßo ne da mêpabi Ajuâ, ngueßâ xißbù
hingui ßyo xá hño, y njabù da hmâ gue
guí fatsßi thohoßù ja yá tsßoqui. Pe nußí,
ßbùi nzântho strá ntßaxißi.

23� �Ya oguí tsi nsøctho ra dehe. Tsi
ßna tùqui ra vinu dega obxi por núßâ
ra ùmùi tsùßi.

24� �Jamasu ßmêtßo núßù toßo guí
hußtsua ri ßyê pa da mêpabi Ajuâ,
ngueßâ ßra ri hnequi yá tsßoqui ante
dra sùcua ra uênda, pe nu maßra asta
hinda thâßmba nguênda ja da hnequi
yá tsßoqui.
25� �Nehe njabù núßù toßo øtßa ya hoga
ßbêfi. ßRaya hoga ßbêfi ri hnequi
ßbestho. Ha nu maßra da hnequi asta
ßmêfa, ngueßâ hingui tsa da gohitho
mantßâgui ya hoga ßbêfi.,56

6 � 1� �Gatho núßù toßo ßmêgo, dá umba
ndunthi ra tßequßei yá hmu, pa

njabù hinda hnømaßñù rá thuhu Ajuâ
nixi da hnømaßñù ma jamfrihù.

2� �Nußù tóßo pêßtsa yá hmu ha ya gamfri,
odri dintstho núßâ xipa yá hmu hønsê
ngueßâ nuyá hmu gue go ya gamfri nehe.
Dá mêpabi maßna xá hño ngueßâ go ya
hmâdi gamfri núßù toßo hocuabi yá ßbêfi.
ßÑudi núna dí opßaßi ne njabù gui nzote.

Con basta ra jamfri di johya ßna
co núßâ te pêßtsi

3� �Nußbù ßnara jâßi udi maßna ra
ntßutuate ne hingo udi rá hoga noya
ma Zidadahù ra Jesucristo, ne hingo
ri dêni núßâ ra ntßutuate núßâ di mâ
de ma jamfrihù,
4� �nura jâßißâ ra ßñetsßi ne hinte rá fâdi. Xa
ßbê rá mfeni ngueßâ ri ho to da ntsanoyaui
ne da ntsùiui. Y nuni ja fùhni ra nduste,
ya hnecatuhni, ya tsßante, ya ntßênsfeni.
5� �Nußù tóßo ri ntsanoya njabù, gueßù xa
tsßoca yá mfeni ne hingui pâdi núßâ
majuâni, ne di ßñetßa gamfri pa da
dâhâ ra bojâ. Pe nußí, ßuegue de gueßù.
6� �Hâhâ, numa jamfrihù xi ri muui
ndunthi, pe nehe ga johyahù co núßâ
dí pêßtshù.
7� �Ngueßâ nújù ndá tsøhùua ja ra
ximhai hinte duá hâhù, y nehe hinda
za te ga hâxhù de guecua.
8� �Hangue ga johyahù gue hindrí ßbê te
ga tsihù nixi te ga hehù.
9� �Ngueßâ nußù tóßo ne da memati, tagui
ja ya tsßoqui ne thátßi pa da ßyøtßa núßâ
xá ntsßo, ne pêßtsa ya tsßoncßatßi hinte ri
muui, ne honsê ra ßñù. Hangue gueßâ
da japi da nhuatißù ne da ßmêdi.
10� �Ngueßâ nura hmâte de ra bojâ ja bí
ehni ndunthi ya tsßoqui. ßRaya cu xi xa
mâdi ra bojâ, hangue xa ßuegue de yá
jamfri ne xa thogui ndunthi ya dumùi.

Ntuhni xá hño ja ra hoga tuhni
dega jamfri

11� �Pe núßi rá mêfißi Ajuâ, ßuegue de
gatho nuya tsßotßøtßeya. Go da têna ra
hogaßmùi, ra hñojâßi, ra jamfri, ra
hmâte, ra pacencia, ne ra tsßêtuate.
12� �Ntuhni xá hño ja ra hoga tuhni dega
jamfri. Su ra te pa nzântho núßâ bi ßraßa

Ajuâ nu mi zohnaßißâ, ne gá damajuâni de
gueßâ ja yá thandi ndunthi ya jâßi.
13� �Dí ßbêpßaßi ja rá thandi Ajuâ núßâ
toßo ri umba yá te gatho núßâ te ßbùi. Y
nehe dí ßbêpßaßi ja rá thandi ra Zidada
Jesucristo núßâ toßo bi mânga majuâni
ja rá thandi ra Pilato.
14� �Guehna dí ßbêpßaßi gue gui su xá hño
núßâ xra ßbêpßaßi pa hinto da cßaßtsßaßi,
asta ra pa da yopa pengaua ma
Zidadahù ra Jesucristo.
15� �Ngueßâ nu sta zø ra ora, Ajuâ dua
yopa pêhna ra Zidada Jesucristo dua
ehe. Ajuâ go guesêßâ xá nsunda, ne go
guesêßâ ri manda. Go gueßâ ra dânga
Ndâ de gatho ya ndâ, ne go gueßâ ra
Hmu de gatho ya hmu.
16� �Go guesêßâ ya mi ßbùi ne nzântho da
ßmùi. Go gueßâ ßbù ja ra ñotßi núßâ xi
tsêdi, ne hinhyaßmù to xa hyandißâ nixi
hingui tsa to da hyandi. ¡Núßà ja rá
tsßêdi pa nzântho, ne go gueßâ rí ßñepi
dra nsunda pa nzântho! Njabù gueßâ.

17� � ßBêpabi nuya memati de nuua
ja ra ximhai gue odri ßñetsßi, nixi odi
pêßtsua ra jamfri ra bojâ núßâ hate.
Dá mêßtsua ra jamfri Ajuâ núßâ te ne
xi ri ßracjù gatho núßâ te dí hoñhù pa
ga johyahù.
18� �Nuya mematißù ßbêpabi da ßyøtße xá
hño ne xi da mêfi ndunthi ya hoga
ßbêfi. Nußâ te da uni, dá uni con gatho
yá mùi ne con gatho yá paha.
19� �Y njabù da muntsßa ßnara thâhâßù pa
rá ñoho ra ßmùi, ne njabù da su ra te
pa nzântho.

Yá ngâtsßi ya noya núßù
bi ßbêmpa ra Timoteo

20� �Nde nubyá, nußi zi cu Timu, su
ra mâca noya núßâ xra ßbêpßaßi gui
mâ. Ne oxqui øde ya tsßoßbede núßù
hinte ri muui, nixi oxqui ßyøde núßù
toßo ri ntsanoya, núßù mâ gue pêßtsa
ßnara hoga mfâdi hmâhâ.
21� �Y nußù tóßo xa dêna núßâ ra mfâdißâ,
ya xa ßuegue de ra jamfri.

Ajuâ da maxßaßi. Njabù gueßâ.

2 TimothyRÁ ÑOHO RA TIMOTEO

RÁ ÑOHO RA TIMOTEO
RÁ ÑOHO RÁ CARTA RA APOSTOL NSAN PABLO NÚßÂ BI

ßYOPABI RA TIMOTEO,1

Maßnaßqui ra apostol Nsan Pablo
opabi ra Timoteo

1 � 1� �Núgui drá Pablo, rá apostolgui
ra Zidada Jesucristo. Ajuâ go

gueßâ rá paha pa bi hñuxcagui drá
apostolguißâ ne bi mêncagui ga mâ
de ra te pa nzântho núßâ bi ñâßti da
umbi gatho núßù toßo da gamfri ra
Zidada Jesucristo.
2� �Núßi zi cu Timu ma hmâca tßùßi ja ra
jamfri, dí opßaßi. Ajuâ ma Dadahù ne
ma Hmuhù ra Jesucristo da jâpßaßi, da
mêßtsßa ra nthecate, ne da maxßaßi pa
gui ßbùi te rá ßñentho.

Ra apostol Nsan Pablo xipa ra
Timoteo da mâ de ra

Zidada Jesucristo

3� �Ajuâ dí api ma pa ra xuui, ne ra
oraßâ nzântho dí beñßaßi, ne dí umba
njamâdißâ por gatho nuya jâpi ßraßaßi.
Y nehe go gueßâ dí pêpabi co ma
mfeni xá ntßaxi, ngu mi pêpabi nehe
ndu ma mbøxita xi mayaßbù.
4� �Y nura ora tso ma mfeni de gueßi
núßâ ra paßâ gá nzoni núßbù dá
nhyêguiui, ga nehmâ ga hantßaßi pa
njabù maßna ga johyaga.
5� �Nehe dí beni de ri hoga jamfri guí
pêßtsi núßâ bi mêßtsa ßmêtßo ri ngande
ra nju Loida ne ri mâmâ ra nju Eunice,
y dí pâdi xá hño gue neßi go guetßâ ra
jamfri guí pêßtsbya.

6� �Hangue por gueßâ dí zoßaßi gue
gui ßyøtßa ra tsßêdi pa gui pêfi xá hño
núßâ ra ßbêfi bi ßraßa Ajuâ gui pêfi nu
ndá hußtsßa ma ßyê.
7� �Ngueßâ Ajuâ bi ßracjù ßnara tsßêdi pa

ga zêdihù, pa da nja ma hmâtehù,
pa ga su ma mfenihù, hingue pa ga
ntsuhù.
8� �Hangue oxqui ntsa gui mâ gue guí
camfri ma Zidadahù, nixi oxqui ntsa
gui mâ gue dí ntsixhù núgui dí jotßua
fadi ngueßâ dí mâmba rá noya ra
Zidada. Nußâ gui ßyøtße hâ, mânga
ra mâca noya masque gui tho ya
tsßothogui ngu dí thoguiga, ne Ajuâ
da ßraßa ra tsßêdi pa gui tsêti.
9� �Núßà go gueßâ bi pøhøguihù ne bi
zoncahù pa ga ßbùhù strá ntßaxi. Bi
pøhøguihù po rá dânga hmâte bi
mêscaguihù, y hingo por ma ßbêfisêhù
bi pøhøguihù. Go gueßâ rá mfeni sêhê
pa bi pøhøguihù, ngueßâ ante da hyoca
ra ximhai ya mi beni dua pêhna ra
Zidada Jesucristo pa da pøhøguihù.
10� �Y nu mi zøhøua ja ra ximhai numa
Pøhøtehù ra Zidada Jesucristo, ja
gueßbù bi hnequi núßâ ra dânga hmâte
Ajuâ pêscaguihù pa bi pøhøguihù. Ra
Zidada Jesucristo go gueßâ bi ntâte de
ra du, ne bi ßracjù ra te pa nzântho
núßâ hinhyaßmù da uadi. Y nurá noya
Ajuâ go gueßâ xicjù de gueßâ.

11� �Y nugui go bi thuxcagui pa ga
mânga núßâ ra mâca noyaßâ. Nehe bi
thuxcagui dega apostol pa ga zofo
núßù ya jâßi hingyá xodyo, ne pa ga
utuabißù rá noya Ajuâ.
12� �Y hangue por gueßâ dí thogui nuya
tsßothoguiya. Pe masque dí ofadi,
hindí ßbê ma tsa, ngueßâ dí pâdi núßâ
toßo stá camfriga, ne dí pâdi xá hño
gue nußà ja rá tsßêdi pa da supca ma te
núßâ stá êntßua ja rá ßyê asta ra paßâ da
yopa pengui.

13� �Nußi oxqui pumfri núßâ stá
xißaßi, pa njabù gueßâ gui ßñudi nehe,
ngueßâ go gueßâ ßnara hoga ntßutuate.
Ne gui ßñudi co ra jamfri ne ra hmâte
núßâ ri ßracjù ra Zidada Jesucristo.
14� �Su nehe núßâ ra mâca noya xa
tßêntßa ja ri ßyê co rá tsßêdi ra Mâca
Ndâhi núßâ ßbù ja ma corasohù.

15� �Nußi guí pâdi gue nuya cu de
guepù Asia bi zogaguiua sêhê. ßRa
de gueßù go nura cu Figelo ne ra cu
Ermogene.
16� �Pe nura cu Onesiforo núßà himbi
ntsu bi e bi cßâscaua ja ra fadi ne
ndunthi ya ßmißqui bi hñubga ma mùi.
Y ra Zidada go gueßâ da matsßi ne
gatho nuya mengu ja rá ngußâ.
17� �Ngueßâ nu mí zøcua Nroma nura
cußâ, núßà bi ja bi hyongagui asta
himbi zùcagui.
18� �Hangue ra Zidada da mêßtsua ra
nthecate nura paßâ da nja ra nsùca
uênda. Nußi guí pâdi xá hño gue nu
ndá ßbùhùbù Efeso xi bi maxcaguihù
núßâ ra zi cußâ.,12

ßNara hoga soldado de ra Zidada
Jesucristo

2 � 1� �Nußi Timu ma zi tßùßi ja ra
jamfri, xi da zêdi ja rá ßbêfi Ajuâ

co núßâ ra tsßêdi ßracaguihù ra Zidada
Jesucristo.
2� �Gatho núßâ dá ußtßaßi ja yá thandi
maßra ya cu, ßñutuabi nehe núßù maßra
ya hoga cu pa nehe da bâdißù, y njabù
da ßñutuabi nehe núßù maßra ya cu.

3� �Nehe tsêta ya tsßothogui ngu
ßnara hoga soldado de ra Zidada
Jesucristo.
4� �Nu ßnara soldado hønsê núßâ ra ßbêfi
xa tßumbi gueßâ tsa da mêfi. Hingui tsa
da mêfi maßna ra ßbêfi. ßBù da mêfi
maßna ra ßbêfi, hinda pønga rá hmi co
núßâ toßo bi umba rá nsu dega soldado.
5� �Nehe nura ßñeni ßbù hinda ßñeni ngu
rí ßñehe, hinte ma thâhâ da tßumbi.
6� �Nehe ßnara motßi mahyoni ßmêtßo da
mpêfi pa da za da xofo núßâ bi motßi.

7� �Beni xá hño núßâ dí opßaßi, y ra Zidada
go gueßâ da ßraßa ra mfâdi de gatho.

8� �Dá ßyoda ja ri mfeni ra Zidada
Jesucristo núßâ bá e bi ßmùi de rá ji
ndu ra Davi, ne bi du, nepù bi yopa
nte maßnaßqui, ngu mânga rá noya
Ajuâ y dí mâ nehe.
9� �Dí tho ya thogui ngueßâ dí mâmba rá
noya Ajuâ, ne asta dí jotßa fadi ngu
ßnara tsßojâßi. Pe nurá noya Ajuâ, nußà
hingui jotßi.
10� �Nugui dí tsêta gatho nuya tsßothogui
pa njabù núßù xa huahna Ajuâ da za
da gamfri ra Zidada Jesucristo ne da
mpøhøßù, ne da ßmùi pa nzântho ja rá
nsunda Ajuâ.

11� �Nuya ya noya dí opßaßi go
guehya xi majuâni, ne ena:

ßBù stá tuhù co ra Zidada Jesu,
nehe ga ßbùhù con gueßâ;

12 ßBù ga tsêthù ya tsßothogui,
nehe ma ga mandahù con
gueßâ.

ßBù ga cønihùßâ, nehe da
gøngaguihùßâ.

13 ßBù nújù hindí øthù núßâ dí
mâñhù, nußà hâ, nzântho øtße
gatho núßâ mâ,

ngueßâ nußà hingui pata rá
mfeni.

Rá ßbêfi rá hoga mêfi Ajuâ

14� �Benbabi ya cu nuya noya dí
opßaßi. ßBêpabißù ja rá thandi ra
Zidada gue hinda ntsanoya, ngueßâ
hinte ri muui, hønsê pa da tsßocua yá
mfeni núßù toßo øde.
15� � ßYøtßa ra tsßêdi gui nhyoga mêfi pa
da ßñotho hanja gui ntsa, ne gui
mâmba xá hño rá noya Ajuâ núßâ
mânga majuâni, pa njabù da za gui
ßbùi xá hño ja rá thandi Ajuâ.
16� � ßUegue de núßù hingui o rá ßñu núßa
mâ y nixi hinte ri muui núßâ mâñßù,
ngueßâ nußù tóßo øtßa njabù maßna rí
duxa ya tsßoqui.
17� �Y núßâ mâñßù da tsßocua yá mfeni ya
cu, nja ngu ra cance di ntsini maxøgue

ja rá ndoßyo ßna. ßRa toßo øtßa njabù go
gueßâ ra Imeneo ne ra Fileto.
18� �Nußû go gueßù ya xa ßuegue de núßâ
majuâni, ne mâñßù gue ya xa nuhu núßù
xa du, ne ri tsßocua yá jamfri maßra.
19� �Pe nußù tóßo majuâni ßbùi ja rá nijâ
Ajuâ hinda ma da tsßocua yá jamfri,
ngueßâ ra Mâca Tßofo enga njaua: “Ra
Zidada pâdi toßo gatho yá mêtißâ.”
Nehe ena: “Dá ßuegue de ya tsßoqui
gatho núßù toßo di xøcambenibi rá
thuhu ra Zidada Jesucristo.”

20� �Y nurá nijâ Ajuâ gueßâ ngu
ßnara dânga ngu habù ja ndunthi ya
traste, ßra dega oro, ßra dega tßaxi, ßra
dega za, ha nu maßra dega dohmi.
Nußù xá hño, gueßù maßna thonißù ne
maßna ri muui. Ha nußù hintsßù xá
hño, hintsßù thoni ngueßâ hini muui.
21� �Hangue njabù nehe ya cu, ßbù da
ßuegue de gatho núßâ xá ntsßo, nußbû ri
muui y thoni pa ya hoga ßbêfi, ne strá
ntßaxi ne strá hño pa da mêpabi ra
Zidada. Nehe di ßbùi pa da mêfi gatho
ya hoga ßbêfi.

22� �Hangue nußí oxqui tênba yá
ntsßoßmùi ya bâsjâßi. Go da têna ra
hñojâßi, ra jamfri, ra hmâte, ne ra
hogaßmùi mahyêgui co núßù maßra ya
cu ri xøcambeni ra Zidada co yá
mfeni xá ntßaxi.
23� �Nehe oxqui øtße ngu núßâ øtßa núßù
ya necio ri ntsanoya ne hinte yá fâdi,
ngueßâ ja fùhni ya tsùi.
24� �Y nu ßnará mêfi ra Zidada hiní ßñepi dra
necatsùi. Dra hojâßi con gatho hâ, ne di
pâdi da nxahnate, ne gatho tsêtatho.
25� �Nehe co ndunthi ra hñojâßi da umba
ra tsßofo núßù toßo ßnaßño mâ. Xâmâ
Ajuâ da xocua yá mfenißù pa da ñobri
ne pa da e da bâdi núßâ majuâni.
26� �Ne da cßotßi de yá ßyê ra tsßondâhi nu
habù oßù pa øßtua rá pahaßâ.,23

Núßâ ma da ßyøtßa ya ßñâgamfri de yá
ngâtsßi ya pa

3 � 1� �Oxqui pumfri gue nuyá ngâtsßi ya
pa ma da hnequi ßraya pa xá ntsßo.

2� �Ngueßâ ya jâßi dri nsu sêhê, xi da ne da
mêßtsa ndunthi ra bojâ, dya ßñetsßi, dya
cßatßi, dya zante, dya tsßoßyøde co yá
dada, dya tsßocßbaha, dya ßñâqußequßei.
3� �Hindi ja yá hmâte, dya zamùi di otho
yá nthecate, dya gùxa ncßuamba, hindi
tsa da zâma yá mfeni pa hinda ßyøtßa
ya tsßoqui, dya tsßoßmùijâßi, ne di ùtsa
gatho núßâ xá hño.
4� �Dya betethoßù, hindi tsu te da ßyøtße
o te da mâ. Nußû maßna da ne da ßyøtßa
ya tßøtße xá ntsßo que da mâdi Ajuâ.
5� �Dri ßñetßa hojâßi pe hindi pêßtsa ra
tsßêdi pa da ßñudi ra hñojâßi.

Hangue nußí gui ßuegue de gueßù.
6� �Go guehya ya jâßi cùtßa ja ya ngu pa
cadi ya ßbêhñâ núßù ri zùtho, pa da
gamfribi núßâ xipabißù. Nuya ßbêhñâßù
xi tuxa ndunthi ya tsßoqui, ne pêßtsa
ndunthi ya tsßoncßatßi.
7� �Nzântho ri nxadi núßâ sipi, pe
hinhyaßmù da za da bâdi núßâ
majuâni.
8� �Nuya jâßißù nzântho ri nøtßa thoho
ora sipa rá noya Ajuâ, nja ngu ra Jane
ne ra Jambre bi nøßtuabi ra Moise.
Gueßù ya jâßißù xi xa tsßoca yá mfeni ne
hingui pêßtsa núßâ ra jamfri xi majuâni.
9� �Nuya jâßißù ya hinda ma da hyatßa
maßra ya jâßi, ngueßâ gatho ya jâßi ma
da bâtuabi yá necio, ngu bi nja núßù
yoho ya ßñøhø bi nøßtuabi ra Moise.

Yá ngâtsßi yá noya ra apostol Nsan
Pablo núßù bi mêmpa ra Timoteo

10� �Pe nußí xcá têna ma ntßutuate,
xcá tênga ma ßmùi, xcá pâtca ma
mfeni ne ma jamfri, xcá têna ma
pacencia ne ma hmâte, ne xcá pâdi
gatho núßâ stá tsêti.
11� �Xcá pâdi de ya ntßùtsate ne de ya
ùgui dá thogui nuni Antioquía, nuni
Iconio, nuni Listra. Pe de gatho nuya
thoguißù Ajuâ bi ñângagui.
12� �Xi majuâni, nußâ tóßo camfri ra
Zidada Jesucristo ne xi ne da ßmùi
ßnara hogaßmùi, nußà da thogui ya
ntßùtsate.

13� �Pe nuya tsßojâßi ne ya hyate maßna rí
ma xá ntsßo. Nußû ßyo hate ne thátßi.
14� �Pe nußí oxqui ßuegue de núßâ xcá
pâdi, ngueßâ ya guí pâdi xá hño gue go
gueßâ majuâni ngueßâ guí pâdi núßù
toßo bi ßñußtßaßi.
15� �Y desde gá mbâtsi gá pâdi ra Mâca
Tßofo núßâ xicjù de ra Zidada Jesucristo
pa da za ga camfrihù ne njabù ga
mpøhøhù.
16� �Gatho ra Mâca Tßofo, Ajuâ go bi
unga ra mfeni pa bi tßofo. Hangue xá
hño ra Mâca Tßofo pa da ßñutuate, pa
da ntsùte, pa da unga ra tsßofo, ne pa
da ßñudi ra hñojâßi,
17� �pa njabù núßù toßo xa gamfri Ajuâ
da nxøgue yá mfâdi ne da bâdi da
mêfi ya hoga ßbêfi.,34

4 � 1� �Dí ßbêpßaßi ja rá thandi Ajuâ ne
ja rá thandi ra Zidada Jesucristo,

go gueßâ ma da hñâßmba nguênda
gatho ya jâßi núßù di te ne núßù ya
hindi te nu stua yopa ehe pa da ndâ.
2� �Guehna dí ßbêpßaßi gue gui mâmba rá
noya Ajuâ, ne gui ja gui ßyøtße nzântho.
Unga ra tsßofo, ntsùte ne nzote con
gatho ri hñojâßi, ne gui ßñutuate.
3� �Ngueßâ ma da zø ya pa gue ya jâßi
hinda ne da ßyøde nura hoga ntßutuate.
Nußû maßna da ho da ßyøde núßâ hinxá
hño, hangue ma da hyonga ßraya
xahnate núßù di mâ ngu núßâ di ho da
ßyødeßù.
4� �Nußû ya hinda ne da ßyøde núßâ xi
majuâni. Ma da ßuegueßù pa da yopa
dêna ya ßbede núßù xa zansê ya jâßi.
5� �Pe nußí, xi da su ri mfeni de gatho
núßâ da ßñehe, ne gui tsêta ya dumùi.
ßYøtßa ra tsßêdi pa gui mâmba rá noya
Ajuâ, ne gui pêfi gatho núßâ ra ßbêfi xa
tßaßaßi.

6� �Ngueßâ nugui ya bi zø ra ora pa
ga unga ma te. Ya bi zø ra ora ga
tsocua nuna ximhai.
7� �Ya stá øtßa ra tsßêdi pa stá ntâte ja ra
hoga tuhni. Ya stá juata núßâ ra ßbêfi
bi tßaqui, ne stá su núßa ra jamfri bi
tßutcagui.

8� �Hangue nubyá bí ßbêscagui ßnara
thâhâ núßâ ma da tßumba gatho núßù
toßo ri hñojâßi. Ha núßâ ra thâhâßâ ma
go da ßraca ra Zidada núßâ ra pa da
yopa ßñehe. Núßà go gueßâ ra hoga
nzaya. Y hingo pa hønsêgui nura
thâhâßâ, nehe pa gatho núßù toßo
tøßmbabi rá yoßeheßâ.

Ra apostol Nsan Pablo xipa ra
Timoteo te da ßyøtße

9� �Nde nubyá, ßyøtßa ra tsßêdi gue
ßnitho gui ßñe gui cßâscagui.
10� �Ngueßâ ra cu Dema xa zogagui
sêhêua ne bi ma pa Tesalonica, ngueßâ
nußà maßna bi ho nuna ra ximhai. Ha
nura cu Crecente bi ma pa Galacia y
nura cu Tito bi ma pa Dalmacia.
11� �Hønsê ra cu Luca dí ßbùßbeua. De má
ßñu gui tsincabù ra cu Marco ngueßâ xi
xá hñoßâ pa da maxcagui ja ra ßbêfi.
12� �Y nura cu Tiquico dá pênpù pa
Efeso.
13� �Nu xcrí ehe gui hâncabù ma patßi
duá tsopù Ntroa ja rá ngu ra cu Carpo.
Ne gui hâncabù ya libro. Nehe oxqui
ma gui pumfri gui hâncabù nuya libro
dega xifri.

14� �Ra Jandro núßâ ra huiti xi xa
ßyøtca ndunthi ra ntsßoßmùi. Ra
Zidada go gueßâ ma da gußtuabi de
núßâ xa ßyøtße.
15� �Hangue neßi nsu ndunthi de gueßâ,
ngueßâ nußà xi ri nøtßatho de núßâ dí
mâñhù.

16� �Nurá mùdi bi zonca ra tsßùtbi
pa bi xùga ra uênda, ni ßna hinto bi
maxcagui, ngueßâ gatho bi hyêgagui
sêhê. Ajuâ da punduabißù.
17� �Pe ra Zidada himbi hyêgagui sêhê.
Núßà go bi ßraca ra tsßêdi pa dá mâ xá
hño gatho nurá noyaßâ, ne pa bi ßyøde
gatho núßù ya jâßi hingyá xodyo.
Hangue njabù ra Zidada bi ñângagui
pa dá cßotßi de rá ne ra zate.
18� �Nehe ma da ñângagui de gatho núßâ
xá ntsßo, ne ma da zixcagui pa ga ma
ga ßbù nuni mahetsßi habù bí mandaßâ.

¡Núßà go gueßâ dra nsunda pa nzântho!
Njabù gueßâ.

Rá ngâtsßi rá carta ra apostol Nsan
Pablo ri yopa zênjua ya gamfri ne

apa Ajuâ por gueßù

19� �Fatßajuâbù ra nju Prisca ne ra
cu Aquila ne gatho ya mengu rá ngu
ra cu Onesiforo.

20� �Nura cu Rasto bá cohi nuni Corinto,
y nura cu Trofimo dá tsogui nuni
Mileto ngueßâ bi hñeni.
21� � ßYøtßa ra tsßêdi gui ja gui ßñehe ante
da dagui ya tsê. Fatßajuâßi ra cu
Eubulo, ra cu Pudente, ra cu Linu, ra
nju Claudia ne gatho nuya cu ßbùiua.

22� �Ra Zidada Jesucristo da ßmùi con
gueßi. Ajuâ da maxßaßihù. Njabù gueßâ.

371 RÁ ÑOHO RA TIMOTEO 4

TitusRA TITO

RA TITO
RÁ CARTA RA APOSTOL NSAN PABLO NÚßÂ BI ßYOPABI RA

TITO,1

Ra apostol Nsan Pablo opabi ra Tito

1 � 1� �Núgui drá Pablo rá ßbêgogui
Ajuâ ne rá apostolgui ra Zidada

Jesucristo núßâ bá pêncagui pa ga
mânga ra noya de ra jamfri, pa da
gamfri núßù xa huahna Ajuâ. Ne bá
pêncagui pa ga utuabißù núßâ majuâni
ngu núßâ dí camfrihù, pa njabù da
ßmùißù xá hño ja rá thandi Ajuâ,
2� �ne da mêßtsa ra nthøßmate de ra te pa
nzântho núßâ bi ñâtcaguihù Ajuâ ante
da hyoca ra ximhai. Nußà pêßtsi da
njabù ngueßâ Ajuâ hinhyaßmù hate.
3� �Ha nu mi zø ra pa, Ajuâ ma
Pøhøtehù bi ßñudi núßâ xqui
ñâtcaguihù por nuna mâca noya bi
ßbêpcagui ga mâ.
4� �Nußi zi cu Tito, dí opßaßi nuna carta,
dí ja ra uênda gue ma tßùßi ngueßâ go
dá zoßaßi de nuna ra jamfri dí pêßtshù.
Ajuâ ra Dada ne ra zi Hmu Jesucristo
numa Pøhøtehù da jâpßaßi ne da
maxßaßi pa gui ßbùi te rá ßñentho.

Núßâ rá ßbêfi ra Tito nuni Creta

5� �Nu ndá tsocßabù Creta, dá
tsocßaßi pa gui juata núßâ ra ßbêfi ri
ßbêdi, ne pa gui hñuxa ya cu pa da
ndâ cada ßnara nijâ de ya hnini habù
ri muntsßa ya cu ngu núßâ dá ßbêpßaßi.
6� �Nuya cußù mahyoni di ßyo xá hño ne
di joßo toßo da cßaßtsi, ne ßnada rá
ßbêhñâ di pêßtsi, ne dya gamfri gatho
yá bâtsi, ne di joßo toßo da mâ gue yá
bâtsi te yá mañaßù ne ya tsßoßyødeßù.
7� �Ngueßâ ya maßyo de ya nijâ di supabi
rá ßbêfi Ajuâ, hangue mahyoni di ßyo
xá hño pa hinto da cßaßtsi. Hindra

ßñetsßi, hindra cuê, hindra ti, hindra
necatuhni, ne hinda ne da dâhâ ra
bojâ dega nthate.
8� �Nußâ di øtße, mahyoni di pâdi da
unga ntsaya nzântho, ne dri ho núßâ
xá hño, ne di ßyo co ndunthi ra mfâdi,
di ßyo ngu rí ßñehe, di øtße ngu núßâ ri
ho Ajuâ, ne dri nsu sêhê.
9� �Nußà mahyoni di pâdi da su nura
hoga noya núßâ mânga majuâni ngu
núßâ bi tßutuabi, pa njabù da za da zo
maßra co ra ntßutuate núßâ majuâni ne
da bâdi da dâtuabi nehe núßù maßra
toßo di ñâ de maßnaßño ra mfeni.

10� �Ngueßâ ßbùi ndunthi ya
tsßoßyøde mânga ya noya hinte ri
muui, ya hyate. Maßna øtßa njabù
núßù ya xodyo tênda yá jamfri.
11� �Nuya jâßißù mahyoni da joßtua yá ne
ngueßâ udi núßâ hiní ßñepi da ßñudi, ne
habù udißù ri tsßocua yá mfeni maxøgue
núßù to gatho ßbùi ja ra ngu. Nußû øtßa
njabù hønsê pa da dâta ra bojâ.

12� �Nuya me Creta, ßna de yá
bâdißù bi mâ de yá mengu rá haisê ne
bi ßñena: “Ya me Creta nzântho xi ya
cßuamba. Xi ya tsßoßmùi ngu ya zate,
ne ya tsßoßyoßù, ne xi ya dâhñei.”
13� �Núßâ bi mânga nura bâdißâ gueßâ xi
majuâni. Hangue ringueßâ xi da zofo
ntsßêdi nuya cu pa da gamfri xá hño
núßâ majuâni.
14� �Nehe xipi gue hinda hñuxa ntßøde
ya ßbede núßâ xa bensêhê ya xodyo,
nixi núßâ ri manda de yá mfeni sêhê
núßù ya jâßi hingui camfri núßâ
majuâni.

15� �Pa núßù toßo xá ntßaxi yá mfeni,
gatho ya tßøtße xá ntßaxi pa gueßù. Pe

pa núßù toßo xá ntsßo yá mfeni ne
hingyá gamfri, gatho ya tßøtße xá
ntsßo pa gueßù, ngueßâ xá ntsßo yá
mfeni ne hingui tsa da bâdi ndaßâ ra
hño ndaßâ ra ßñù.
16� �Nußû mâ gue pâ Ajuâ, pe co yá
tsßoßbêfi dri hnequi gue hina, ngueßâ ya
tsßoßmùi ne ya tsßoßyøde, ne hingui tsa
da ßyøtße núßâ xá hño.,12

Ra hoga ntßutuate

2 � 1� �Pe nußí, nußâ gui mâ, mâ ngu
núßâ udi ra hoga ntßutuate.

2� �Zofo nuya zi tio pa hinda nti, dya
ßñequßei, ne da ßño co ndunthi ra
mfâdi, da ßmùi xá hño ja ra jamfri, da
mêßtsa ra hmâte, ne da zêta núßâ da
ßñepi.
3� �Nehe ya zi tia da ßño xá hño co ra
tßequßei, hindya gùxa ncßuamba,
hindya tixfani, da ßñudi núßâ xá hño.
4� �Da ßñutuabi ya bâsßbêhñâ gue da
mâdi yá dâme ne yá bâtsi.
5� �Da ßñutuabi gue da ßño co ndunthi ra
mfâdi, da ßño strá ntßaxi yá mfeni, da
bâdi da su yá ngu, dya hojâßi, ne da
ßyøte yá dâme. Mahyoni da ßyøtßa
njabù pa ni ßna hinto da ñâmaßñù de
rá noya Ajuâ.

6� �Nehe zofo ya bâtsaßñøhø gue da
ßño co ndunthi ra mfâdi.
7� �Neßi nzântho gui ßyo xá hño pa njabù
nu maßra da ßyøtßa nehe ngu guí øtße.
Ora guí utuate, ßñudi núßâ xi majuâni,
ne ßñudi ngu rí ßñehe.
8� �Nehe gui mânga ya hoga noya núßù
hinda za to da cßaßtsßaßi. ßBù gui njabù
da ßbêta yá tsa núßù toßo ri ùtsaguihù,
ne hinda za da ñâmaßñù de guecjù.

9� �Nehe zofo ya ßbêgo gue da ßyøta
yá hmu, ne nzântho da mêfi con gatho
yá mùi núßâ dra ßbêpi. Hindya dâdi.
10� �Hinda bepi rá hmu, da supa núßâ te
pêßtsa rá hmu, pa njabù ya ßbêgo
nzântho da ßñeßtsua rá nsu rá noya
Ajuâ ma Pøhøtehù.

11� �Ajuâ ya xa ßñudi rá hñojâßi pa
gatho ra meximhai da za da mpøhø.

12� �Ne co rá hñojâßißâ utcahù gue ga
ßueguehù de ya tsßoqui ne de yá
tsßoncßatßi ra ximhai, ne utcahù ga
ßbùhù ngu rí ßñehe de dí ßyohùua nuya
pabya, ne ga ßyohù co ndunthi ra
mfâdi, ne ga øthù núßâ xá hño ja rá
thandißâ.
13� �Nehe utcahù ga ndøßmhù co ra
johya núßâ ra pa da yopa ßñehe ma zi
Pøhøtehù ra Jesucristo co rá nsunda,
ngu núßâ xa ñâtcaguihù. Y núßà go
guesêßâ Ajuâ ja rá dânga tsßêdi.
14� �Nußà go gueßâ bi unsêhê rá te pa bi
ñângaguihù de gatho núßâ xá ntsßo. Bi
dußâ pa bi xùgaguihù de gatho ma
tsßoquihù pa dyá mêtiguihùßâ, nehe
pa ga ja ga øthù núßâ xá hño.

15� �Nuna guehna gui mâ, ne gui
nzote y gui ntsùte. Ne gui mâ con
gatho ra tsßêdi núßâ xa ßraßa Ajuâ pa
hinto da ßñena gue hinte ri muui núßâ
guí mâ.,23

Núßâ rí ßñepi da ßyøtßa ya gamfri

3 � 1� �Nehe bembabi ya cu gue da
ßyøta ya ndâ ne gatho maßra

núßù toßo hâ ra tsßùtbi, hinda
nøßtuabi, ne di ßbùi pa da ßyøtßa gatho
núßâ xá hño.
2� �Hinda ñâmaßñù de ni ßnayá
miqußeiui, hindya necatuhni, di ja yá
hmâte, ne xi da nhyojâßi con gatho yá
miqußeiui.

3� �Ngueßâ nujù maßmêtßo ndyá
ßñâmfenihù, ndyá tsßoßyødehù, hinduí
øtehù Ajuâ. Stí ßmêdihù ja ya tsßoqui.
Ndí pêßtshù ndunthi ya tsßoncßatßi ne
ya tsßojohya de ra ximhai. Ndí ßbùhù
ja ra ntsßoßmùi ne ndí hyøcuahù núßâ
te mi pêßtsa maßra. Ndyá ntßùtsahù ne
ndrí ßñùtsahù ßna ngu maßna.
4� �Pe Ajuâ ma zi Pøhøtehù bi ßñutcahù
rá hñojâßi ne rá dânga hmâte núßâ
pêscahù.
5� �Hangue nußà bi pøhøguihù. Hingue
bi pøhøguihù por ma hoga ßbêfihù
núßâ stá øthmâhù. Nußà bi pøhøguihù
ngueßâ bi huegaguihù ne bi xùgaguihù

de ma tsßoquihù nu ndá yopa ßbùhù
maßraßyo, ne bi ßracjù ra Mâca Ndâhi
pa bi patca ma ßmùihù.
6� �Ajuâ bá pêncaguihù rá Mâca Ndâhi
con gatho rá tsßêdi ngueßâ ma zi
Hmuhù ra Jesucristo bi pøhøguihù.
7� �Hangue po rá dânga hñojâßi Ajuâ ya
hinte ma tsßoqui dí tuhù, ne dí tøßmhù
ra te pa nzântho núßâ bi ñâtcahù.

8� �Nuya noya dí mâ go guehya
majuâni, hangue dí ne ja guetbù gui
mâ pa da ja da ßyøtßeßù xá hño gatho
toßo xa gamfri Ajuâ. Go guehya ya
noya xá hño, go ßnara hño pa gatho
ya jâßi.
9� �Oxqui hußtsua ntßøde nuyá noya ya
ßbêmfeni gá jâßi, nixi nuyá ßbede xa
zansêßù de mayaßbù. Oxqui
mpamhyâuißù nixi gui ntsanoyaui de rá
ley ra Moise, ngueßâ gatho nuya ßbedeßù
hinte rí hñâqui y nixi hinte ri muui.

10� � ßBù ßna toßo ßueca ya cu ne ya
xcá zofo yoßqui o hñußqui ne hinxa
ne xa ßyøde, ßuequeßâ.
11� �Ngueßâ nußí guí pâdi gue núßâ ra

jâßißâ ya xa ßuegue de núßâ majuâni ne
øtßa ya tsßoqui, hangue po rá mfeni
sêhêßâ ya xa ncondena.

Ra Tito sipi da matsßi ßraya cu

12� �Nu xcrá pêhnßabù ra cu Artema
o ra cu Tiquico, gui ja gui ßñehe
ßbestho pa Nicopoli pa ja grá
nthêuini, ngueßâ stá beni gue ja ma
grá ßbùhni nuya pa sta dagui ya tsê.
13� �Bá nexa ra cu Sena núßâ ra pønjyâ,
ne ra cu Polo, ne umbabißù gatho núßâ
te da ßyøßtua ra ßbêdi má ßñu.
14� �Nehe numa zi cuhù bí ßbùi de guepù
gui zofo pa da nzâi da mpêfi xá hño,
hingue da ßmùtho, pa njabù da za da
mfasteßù habù mahyoni.

Rá ngâtsßi rá carta ra apostol Nsan
Pablo ri yopa zênjua ya gamfri ne

apa Ajuâ por gueßù

15� �Ri fatßajuâßi gatho núyù dí
ßbùßbeua. Nehe fatßajuâbù gatho núßù
ma hmâca cuhù ja ra jamfri. Ajuâ da
jâpßaßihù grí gathohù. Njabù gueßâ.

PhilemonRA FILEMÓN

RA FILEMÓN
RÁ CARTA RA APOSTOL NSAN PABLO NÚßÂ BI ßYOPABI RA

FILEMÓN,1

Ra apostol Nsan Pablo
opabi ra Filemón

1� �Núga drá Pablo dí jotßua ja ra
fadi po rá ngue ma zi Hmuhù ra
Jesucristo. Zi cu Fili, ma zi hmâca
cußihe ne ma compaßihe de ja rá ßbêfi
Ajuâ, núga ne ra cu Timu dí opßaßihe
nuna carta.
2� �Dí pêmpabihe ra nzêngua gatho ya
cu núßù ri muntsßibù ja ri ngu. Nehe dí
pêmpahe ra nzêngua ra nju Apia, ne
ra cu Arquipo, go gueßâ faxcahe pa dí
ñâmbahe rá noya Ajuâ.
3� �Ajuâ ma Dadahù ne ma zi Hmuhù ra
Jesucristo da jâpßaßihù ne da maxßahù
pa gui ßbùhù te rá ßñentho.

Rá jamfri ne rá hmâte ra Filemón

4� �Ora dí apa Ajuâ, nzântho dí
beñßaßi nehe, ne dí umba njamâdißâ
5� �ngueßâ dí øde de núßâ ra hmâte ne
ra jamfri guí pêßtsua ma Zidadahù ra
Jesu, ne de ra hmâte guí pêßtsua gatho
núßù xa gamfri Ajuâ.
6� �Nehe dí apabi Ajuâ por núßù toßo xa
gamfri ngueßâ xa hyantßaßi ri jamfri, pa
da hñânißù gatho núßù ya jâpi ri ßracjù
ra Zidada Jesucristo.
7� �Nußi ma zi cußi, xi xcá jaqui ga johya
ne xcá hubga ma mùi, ngueßâ dí øde
tengu ri hmâte, asta maßra ya cu xcá
nupa yá mfeni.

Ra apostol Nsan Pablo apa
ßnara favo ra Filemón pa ra

Onesimo rá nzâißbêgo

8� �Núga rá apostolgui ra Zidada
Jesucristo, hangue dí hâ ra tsßêdi pa

ga ßbêpßaßihmâ gui ßyøtße núßâ rí
ßñepßaßi,
9� �pe nußâ ga øtße, maßna xá hño ga aßaßi
ßnara favo co ra hmâte. Núga drá
Pablo ya drá dâqußei y dí jotßua ja ra
fadi po rá ngue ra Zidada Jesucristo,
10� �dí bânteßi po ra cu Onesimo, núni ri
ßbêgohmâ, ya bi gamfri Ajuâ ngueßâ dá
zofo de guecua ja ra fadi, y dí øtßa ra
uênda gue ma tßù ngueßâ bi gamfri
núßâ dá xipi.

11� �Ya pa xa thogui, nuni ra
Onesimo himrá hoga ßbêgo himi
pêpßaßi ngu rí ßñehe, pe nubyá hâ,
go ßnara hoga ßbêgo pa gueße ne pa
gueque nehe.
12� �Dí pênßaßibù pa da yopa ßmùpù
maßnaßqui, hangue numahño, ja ra
uênda go gueque dá tsømbù, ngueßâ xi
drí mâdini.
13� �Nuga ga nehmâ ga tsâmi pa da
mêpcaguiua ja ra fadi, pa núßâ go gui
pêpcahmâ, go da mêpcani núbya de dí
oua fadi po rá ngue ra mâca noya.
14� �Pe hindí ne ga øtßa njabù nsinque ri
nsêqui, ngueßâ hindí jaßi gui faxqui, pe
ßbù gui faxqui, dí ne gue de ri pahasê.
15� �Pøde Ajuâ bi ßyøtße pa bi ßbaßtßaßi
ßraya pa ra Onesimo, pa njabù da yo
menga ja ri ngu pa gui ßbùhui pa
nzântho,
16� �ya hingue ngu ßnadra ßbêgotho,
nubyá ya go ßnara hmâca cu. Nugá xi
dí mâdini, pe nußí maßna rí ßñepßaßi gui
mâdi ngueßâ nubyá hingo hønsê ri
ßbêgotho, nehe go ri cu de ja ma
Zidadahù.

17� �Nußbù grí mâcagui ngu ßnara
hoga compa ja rá ßbêfi Ajuâ, nußbû

nu sta zømbù ra cu Onesimo, xi da
numahño, ßyøtßa ra uênda gue go
guecagui dá tsømbù.
18� � ßBù xa ßyøßtßaßi ßnara ntsßoßmùi, o ßbù
tußâ ßnara thai, go da tsogagui de ma
uênda.
19� �Núga drá Pablo dí huxa ma thuhu
co ma ßyêsê gue go ma ga jußtßaßi. Nugá
hinga ma ga eñßaßi gue go guí tucagui
ngueßâ go dá xißaßi rá noya Ajuâ.
20� �Hangue dí bânteßi gui ßyøtßa núna
dí xißi, ngueßâ guí camfri ra Zidada
Jesucristo, pa njabù gui jaqui ga johya,
ngueßâ dí ncuhù ja ra Zidada Jesu.

21� �Dí opßaßi ngueßâ dí pâdi xá hño
gue xi grá hogaßyøde, ne dí pâdi gue
maßna ndunthi ma gui ßyøtße que
núna dí xißaßi.

22� �Y nehe dí ne ga xißaßi gui hoqui
habù ga tsaya, ngueßâ dí tøßmi gue
núßâ xcá ßyaphù Ajuâ ma da ßyøtße pa
ga mabù ga tsøñßahù.

Rá ngâtsßi rá carta ra apostol Nsan
Pablo ri yopa zêngua ya gamfri ne

apa Ajuâ por gueßù

23� �Pêñßaßi ra nzêngua ra cu Epafra
núni jotßua fadi nehe mahyêgui con
gueque po rá ngue ra Zidada Jesu-
cristo.
24� �Nehe pêñßaßi ra nzêngua ra cu
Aristarco, ne ra cu Dema, ne ra cu
Luca, nuyù go guehyù faxcagui ja rá
ßbêfi Ajuâ.

25� �Ma Zidadahù ra Jesucristo da
jâpßaßihù guí gathohù. Njabù gueßâ.

HebrewsRA EBREO

RA EBREO
RA CARTA NÚßÂ BI ßBÊMPA YA EBREO,1

Ajuâ bá pêhna rá Tßù pa bi zocaguihù

1 � 1� �Mayaßbù Ajuâ bi zofo ndu ma
xitahù ndunthi ya ßmißqui de

ßramaßnaßño ya modo. Go yá ßmêhni
bi xipabi rá noya ßna hangutho pa go
bi zofoßù ndu ma xitahù.
2� �Pe nubyá de yá ngâtsßi ya pa, Ajuâ bá
pêhna rá Tßù pa bi zocaguihù. Ajuâ bi
ßyêntßua ja rá ßyêßâ pa bi hyoca
mahetsßi ne ra ximhai ne gatho núßâ te
ja, ne xa dapabißâ gatho núßâ te ja pa
rá mêtißâ.
3� �Y nurá nsunda rá Tßù Ajuâ gueßâ rá
nsunda rá Dada nehe, y nurá ßmùi rá
Tßù Ajuâ gueßâ rá ßmùi Ajuâ ra Dada.
Gatho ya tßøtße núßù bí ja mahetsßi ne
núßù jaua ja ra ximhai o ja rá ßyê ra
Tßù, ne nußà ri sußù co rá tsßêdi rá
noya. Go gueßâ bi du pa bi xùgaguihù
gatho ma tsßoquihù, nepù bi ma
mahetsßi ne bá hudi ja rá ßñêi de habù
bí hudi Ajuâ rá Dada to pêßtsa gatho ra
tsßêdi.

Rá Tßù Ajuâ maßna hâ ra
tsßêdi que ya ênxê

4� �Rá Tßù Ajuâ maßna hâ ra tsßêdi
que ya ênxê, ne Ajuâ bi hñußmbabißâ
ßnara thuhu maßna ja rá nsu que núßâ
pêßtsa ya ênxê.
5� �Ajuâ hinhyaßmù xa ßñembabi ßnara
ênxê ngu nuna ra noya bi xipa rá Tßù,
bi ßñembi:

Nußi go gueße ma Tßùßi,
ne nubyá ri hnequi ja yá thandi

ya jâßi gue go ri Dadagui.
Ajuâ hinhyaßmù bi mâ de ßnara ênxê:

Nuga go gueque drá Dadaguißâ,
ne núßà go di gueßâ ma Tßù.

6� �Ha nu mbá pêhna Ajuâ rá ßra Tßù ja
ra ximhai, bi ßñena njaua:

Gatho ya ênxê dá nsundabi ma
Tßù.

7� �Y de ya ênxê Ajuâ bi ßñena njaua:
Ya ênxê núßù pêpcagui ne dí

pêhni, dí japi da nja ngu ra
ndâhi,

ne dí japi da nja ngu ßnara tsibi.
8� �Pe Ajuâ bi ßñemba njaua rá Tßù:

Nußi grá Ajuâ, ma gui ndâ pa
nzântho;

ne nuri hmanda gueßâ ßnara
hmanda dega hoga tsßùtbi.

9 Xi grí ho ßbù tßøtßa ra hño, pe
hingrí ho ßbù tßøtßa ra
ntsßoßmùi;

hangue por gueßâ núga ri
Ajuâgui stá huxßaßi,

ne stá ßraßa ndunthi ra johya
que gatho maßra núßù toßo
ßbùi con gueße.

10� �Nehe Ajuâ bi ßñemba njaua rá Tßù:
Nußi grá zi Hmu, go gueße gá

hoca ra ximhai de mi othotho
gatho núßâ te ja;

ne go gueße gá hoca mahetsßi.
11Gathoßù ma da uadi, pe nußí ma

gui ßbùi pa nzântho.
Gathoßù ma da thegue ngu

thegue ßnara dutu;
12ma gui pantsßißù ngu ßnara he,

ne ma gui patißù ngu ßraya zêhe.
Pe nußí go di gueßatho pa

nzântho,
y nuri te hinhyaßmù ma da

uadi.
13� �Ajuâ hinhyaßmù bi ßñembabi ni
ßnara ênxê ngu nuna ra noya bi xipa rá

Tßù, bi ßñembi:
Hñudiua ja ma ßñêi,
asta hinga tsogui ri ncontra rí

ngaßti ri ua.
14� �Gatho ya ênxê go dega ndâhitho ne
pêpabi Ajuâ, xuá mêhni pa da mêpabi
gatho ya nthahni núßù ma da mpøhø.,12

Jamasuhù ra mpøhø

2 � 1� �Hangue por gueßâ mahyoni ga
huxhù ntßøde de núßâ stá ødehù,

pa njabù hinga ßueguehù de núßâ dí
camfrihù.
2� �Núßâ ra ley bi manda Ajuâ mayaßbù
po ya ênxê bi fâdi gue go gueßâ
majuâni, ne Ajuâ bi castiga ngu mrí
ßñepi nuto bi ßyøtßa ya tsßoqui ngueßâ
himbi ne bi ßyøteßâ.
3� �Nußbû ¿hanja da za ga mponthù rá
cuê Ajuâ ßbù nújù hindí huxhù ntßøde
xá hño nuya hoga noya xi di muui
ndunthi ne xicjù hanja da za ga
mpøhøhù? Nuya hoga noya dega
mpøhø go rá mùdi bi mânsê ra
Zidada Jesu, nepù núßù toßo xi bi
ßyøde nuya noyaya bi xicjù gue go
gueßâ majuâni.
4� �Nehe Ajuâ bi damajuâni mahyêgui co
núßù toßo bi xicaguihù nuya ya noya,
ngueßâ bi ßñudi ßraya ntßudi, ne bi
ßyøtßa ya dânga milagro ne maßra ya
dânga ßbêfi, ne bi ßracjù ra tsßêdi de ra
Mâca Ndâhi ngu tengu rá paha Ajuâ
pa ga pêphùßâ cada ßna de guecjù.

Ra Zidada Jesucristo bi ßñe bi njâßi
ngu nújù yá cuguihù

5� �Nehe Ajuâ hinxa hñuxa ya ênxê
pa go da ndâ ja núßâ ra ßraßyo ximhai
ma ga xißahù.
6� �Nußâ xa ßyøtße, xa hñuxa ya jâßi pa go
da ndâßù, ngu mânga ßna xêni de ja ra
Mâca Tßofo ne ena:

Nußi Ajuâ ma Dadaßi, ¿te ri
muui ra jâßi de ra ximhai pa
guí beni de gueßâ?

¿Te ri muuißâ pa guí ne gui
fatsßi?

7 Go ßraya patho maßna xcá umba
yá nsu ya ênxê que gueßâ,

ne ßmêfa gá umba ra nsu xi ra
dângui ngu núßâ ra nsu
tßumbabi ßnara ndâ.

Ne xcá hñutsßi pa da manda ya
tßøtße núßù xcá hoqui;

8 xcá hñutsßißâ pa da manda
gatho.

Njabù Ajuâ xa hñuxa ya jâßi pa da
manda gatho núßâ te ja ja ra ximhai ne
himbi gotho ni ßnara tßøtße núßâ himbi
tßêntßua ja yá ßyêßù. Pe nubyá hinxa
hnequitho gue ya jâßi dri ndâ de gatho
ya tßøtße.
9� �Pe dí pâhù gue nura Zidada Jesu hâ,
ri ndâ de gatho ya tßøtße. Pe po ßraya
patho maßna bi nja yá nsu ya ênxê
que gueßâ, y njabù bi du po rá ngue
gatho ya jâßi po rá hñojâßi Ajuâ. Pe
nubyá ya xa tßumba ßnara nsu dega
ndâ, ngueßâ bi sufri ne bi du por
guecjù.

10� �Ajuâ bi hyoca gatho ya tßøtße pa
rá nsundaßâ, ne ri su. Hangue bi ßñepi
bi mêhna ra Jesu pa bi sufri, pa
njabù bi nhyoga pøhøte pa da za da
zixa gatho núßù yá bâtsi Ajuâ pa da
ßmùhuißù ja rá nsundaßâ.
11� �Ra zi Hmu Jesu go gueßâ ri tßaxca ya
jâßi de yá tsßoqui. Y núßà ne núßù toßo
xa tßaxqui, ßnada yá Dada. Hangue ra
zi Hmu Jesu rá Tßù Ajuâ hindi ntsa da
ßñena gue go gueßù yá cu.
12� �Hangue enga ja ra Mâca Tßofo:

Núßù ma cu ma ga xipabi de
gueße,

y con gueßù ma ga tußtßahe ya
jâhñâ ja ra hmuntsßi.

13� �Nehe ena:
Ma ga huxa ma jamfri ja Ajuâ.

Nehe ena:
Ja dí ßbùcua co nuyù yá bâtsi

Ajuâ xa ßyêntcßa ja ma ßyê.
14� �Nuyá bâtsi Ajuâ go ya

meximhai pêßtsa ra ji co ra ndoßyo,
hangue ra Zidada Jesu bi ßñe bi njâßi
nehe ngußù pa bi za bi du, ne co núßâ

rá du bi thoguißâ bi za bi huatua rá
tsßêdi ra tsßondâhi núßâ toßo mi hâ ra
tsßêdi de ra du.
15� �Y njabù bi za bi ßbê ra ntsu núßù toßo
nzântho mi tsu ra du.
16� �Dí pâdihù gue ra Zidada Jesu himbi
ßñehe pa e da matsßi ya ênxê. Nußà bi
ßñehe pa e bi maxcaguihù nújù stí
ßñehehù de yá jâßi ndu ra Abrá.
17� �Y pa bi za bi maxcaguihù, mahyoni
bi thogui gatho ngu núßâ dí thoguihù
nújù yá cuguihùßâ. Hangue ja rá
nthecate con guecjù, ne bi nhyoga ndâ
gá macjâ de guecjù ja rá ßbêfi Ajuâ,
ngueßâ po núßâ ra du bi thogui, Ajuâ bi
za bi punga ma tsßoquihù.
18� �Y nubyá nußà tsa da maxa núßù toßo
tho ya thogui, ngueßâ nusêßâ bi sufri ne
bi tho ya thogui nehe.,23

Ra Zidada Jesu maßna ja rá
nsußâ que ra Moise

3 � 1� �Hangue ma zi mâca cußihù,
núßahù xa zohnaßihù Ajuâ pa

gui maha mahetsßi, xi da beñhù ra
Zidada Jesucristo núßâ rá ßmêhni
Ajuâ pa bi ßñutcahù núßâ dí camfrihù,
nehe go gueßâ ma ndâ gá macjâhù de
ma jamfrihù.
2� �Ajuâ go bi hñutsßißâ pa da ndâ gá
macjâ, y nußà xi pêpabi xá hño, nja
ngu ra Moise bi mêpabi xá hño nu mí
supa gatho rá hnini Ajuâ.
3� �Y ra Zidada Jesu maßna rí ßñepi da
nja rá nsu que ra Moise, nja ngu núßâ
toßo hoca ßnara ngu, maßna ja rá nsußâ
que ra ngu.
4� �Ngueßâ ßnara ngu, ßbùi toßo xa
hyoqui, pe nu Ajuâ go gueßâ bi hyoca
te gatho ja.
5� �Xi majuâni ra Moise mi gueßâ ßnara
hoga ßbêgo mi supa rá hnini Ajuâ, y
núßâ mrá ßbêfißâ mri damajuâni de núßâ
mi ma da mânga Ajuâ ßmêfa.
6� �Pe ra zi Hmu Jesucristo go gueßâ ra
ndâ de rá hnini Ajuâ, ngueßâ go gueßâ
rá Tßùßâ, y nußà nzântho øtßa rá ßbêfi xá
hño. Y nujû go rá hniniguihù Ajuâ ßbù

xi ga suhù ma jamfrihù asta rá ngâtsßi
ra pa, ne xi ga tøßmhù co ßnara johya
núßâ ra nthøßmate dí pêßtshù.

Ra tsaya pa rá hnini Ajuâ

7� �Ra Mâca Ndâhi bi ßñena ja ra
Mâca Tßofo:

ßBù núbya gui ßyøhù, núßahù
zoßahù Ajuâ,

8 osti megui ri corasohù ngu bi
nja núßù ya jâßi mri ßñoui ra
Moise ja ra mbonthi

ne bi nøßtuabi Ajuâ y bi tsøßtua
rá mùi.

9 Nehe bi ßñena Ajuâ: Ndu ri
dadahù xi mi mfadaguißù,

masque xqui hyanda ya dânga
ntßudi stí øtßa ja yá thandi de
núßù ñote njêya bi ßñoßù ja ra
mbonthi.

10Hangue por gueßâ bi tsøtca ma
mùißù,

ne dá ena: “Nuya jâßißù nzântho
ßyo ßnambù yá mfeni,

ne hinxa neßù xa ßyøtßa ngu núßâ
stá xipabi.”

11Hangue bi tsøtca ma mùißù, ne
dá jurabi

gue hinda ma da ntsayaßù con
gueque ja ma tsaya.

12� �Ma zi cußihù, jamasuhù gue
ni ßna de gueßahù hinda ntsßoca ri
mfenihù po ra ßñâjamfri núßâ da
jaßahù gui ßueguehù de Ajuâ núßâ te.
13� �Nußâ gui ßyøthù, ßna pa ngu ßna pa gui
nupa mfenihù ßna ngu maßna de núbya
zocjù Ajuâ, pa ni ßna de gueßahù hinda
hyaßahù ya tsßonthate de ya tsßoqui ne da
jaßahù da megui ri corasohù.
14� �Ngueßâ ßbù ga siguihù ga camfrihù
asta rá ngâtsßi ra pa, ne hinga
ßueguehù de núßâ stá camfrihù desde
rá mùdi, nußbû hâ, ga johyahù ga
ßbùhù mahyêgui co ra Zidada
Jesucristo pa nzântho.

15� �Beñhù núßâ ra xêni habù ena:
ßBù núbya gui ßyøhù, núßahù

zoßahù Ajuâ,

osti megui ri corasohù ngu bi
nja núßù ya jâßi mri ßñoui ra
Moise ne bi nøßtuabi Ajuâ y bi
tsøßtua rá mùi.

16� �¿Toßo núßù bi ßyøde rá noya Ajuâ
nepù bi nøßtuabi? ¿Ha gue hingo gueßù
núßù bá pønga de Egipto, núßù bá tsi ra
Moise? Hâhâ, go gueßù.
17� �Ne ¿xi con toßo bi bø rá cuê Ajuâ
gatho núßù ñote njêya? ¿Ha gue hingue
co núßù bi ßyøtßa ya tsßoqui, hangue ja
bi du de guehni ja ra mbonthi ne ja bi
gohini yá ndoßyoßù? Hâhâ, go gueßù.
18� �Ne ¿xi toßo núßù bi mâ Ajuâ gue xi
majuâni hinda ma da ntsayaui Ajuâ
ja rá tsaya? ¿Ha gue hingo núßù bi
ntsßoßyøde? Hâhâ, go gueßù.
19� �Hangue dí pâhù xá hño gue nußû
himbi za bi ntsayaui Ajuâ ja núßâ rá
tsaya ngueßâ himbi ne bi gamfrißù.,34

4 � 1� �Nubyá jatho núßâ ra tsaya xquí
hñâßtuabi núßù ya jâßi mri ßñoui

ra Moise, y go gueßâ ri ñâtcaguihù
Ajuâ. Hangue mahyoni xi ga nsuhù
pa ni ßna de guecaguihù hinga ßbêhù
núßâ ra tsayaßâ.
2� �Ngueßâ núßâ ra hoga noya bi sipabi
núßù ya jâßißù hinte bi muui pa gueßù
ngueßâ himbi gamfrißù.
3� �Pe nújù dyá gamfrihù hâ, ma ga
cùthù ja rá tsaya Ajuâ pa ga tsayahù
con gueßâ, pe núßù toßo mri ßñoui ra
Moise, himbi ntsayaßù ja rá tsaya Ajuâ,
ngueßâ Ajuâ bi ßñena:

Núßù ya jâßißù bi tsøtca ma mùi,
ne dá jurabi

gue hinda ma da ntsayaßù con
gueque ja ma tsaya.

Nußû himbi yùtßi ja rá tsaya Ajuâ
masque ya mi ja núßâ ra tsayaßâ desde
mi uadi bi hyoca ra ximhai, hangue ja
bi ntsayaßâ.
4� �Ngueßâ ja ra Mâca Tßofo mâ de rá
yoto ma pa, habù ena njaua:

Rá yoto ma pa Ajuâ hinte ma
ßbêfi bi ßyøtße, ngueßâ ya xqui
ua gatho rá ßbêfi, hangue bi
ntsaya.

5� �Ne maßna ra xêni de ra Mâca Tßofo
ena:

Núßù ya jâßißù hinda ma da
ntsayaßù con gueque ja ma
tsaya.

6� �Núßù toßo rá mùdi bi ßyøde ya hoga
noya himbi yùtßißù habù da ntsayaßù
con gueßâ, ngueßâ myá tsßoßyødeßù,
hangue nubyá jatho ra hñâßti pa to da
yùtßi da ntsaya con gueßâ.
7� �Ngueßâ Ajuâ bi hñuxa maßna ra pa pa
to da yùtßi da ntsaya con gueßâ, y núßâ
ra pa bi mâ go guepya ya paya. De ya
xqui thogui ndunthi ya jêya Ajuâ bi
zocaguihù po yá noya ndu ra Davi.
Nußà bi mâ ja ra Mâca Tßofo ja núßâ ra
xêni habù stá mâñhù, ne ena:

ßBù núbya gui ßyøhù, núßahù
zoßahù Ajuâ,

osti megui ri corasohù.
8� � ßBù ra Josue xa zixhmâ núßù mri
ßñoui ra Moise pa xa ntsayahmâßù,
nußbû Ajuâ hinxa yopa mâhmâ de
maßna ra pa.
9� �Hangue dí pâhù gue jatho ßnara tsaya
pa gatho rá hnini Ajuâ, ßnara tsaya
hinhyaßmù ma da uadi.
10� �Ngueßâ nußù tóßo ya xa yùtßa ja núßâ
ra tsayaßâ, ya tsaya de gatho yá ßbêfi,
ngu bi ntsaya Ajuâ de gatho rá ßbêfißâ.
11� �Hangue nujû ga øthù ra tsßêdi pa ga
cùthù ja núßâ ra tsayaßâ. Xi ga nsuhù
gue ni ßna de guecjù hinga ntsßo-
ßyødehù ngu núßù mri ßñoui ra Moise,
hangue himbi za bi yùtßa habù mi ne
Ajuâ xa ntsayauihmâßù.

12� �Ma ga nsuhù, ngueßâ rá noya
Ajuâ ja rá te, ne pêßtsa ndunthi rá
tsßêdi, ne pâtcahù asta mbo ma
mfenihù. Nußà maßna ja rá tsßêdi que
nußâraza ra huai dega yo filo. ßNara
huai tsa da yùtßa ja ya tøcandoßyo ne
tsa da hyeca ya ndoßyo, pe nurá noya
Ajuâ maßna ja rá tsßêdi, núßà tsa da
xenga gatho ya mfeni pa da japi da
hnequi gatho núßâ benga ja rá mfeni
ßna, ne hanja ne da ßyøtße núßâ beni
da ßyøtße.

13� �Ajuâ handi ne pâdi gatho núßâ dí
øthù ne dí beñhù, ngueßâ nußà gatho
go xa hyoqui ne pâdi gatho núßâ te ja.
Ne hinda za te da tßâcuabi nixi te da
jømbabißâ, ngueßâ nußà ya pâdi gatho,
y go gueßâ ma ga daphù nguênda de
gatho núßâ stá øthù.

Ra Zidada Jesu go gueßâ ra ndâ gá
macjâ

14� �Ra Zidada Jesucristo rá Tßù
Ajuâ gueßâ ma dânga ndâ gá macjâhù
y bi ma bí ßbùi ja rá thandi Ajuâ.
Hangue por gueßâ mahyoni ga
siguihù xá hño ja ma jamfrihù.
15� �Ngueßâ numa ndâ gá macjâhù pâdi
gue otho ma tsßêdihù ora dí thohù ya
tsßothogui o ra ora ne da thacjù pa ga
øthmâhù ßnara tsßoqui, hangue nußà
pêscahù ra nthecate, ngueßâ neßâ bi
thogui njabù ngu núßâ dí thohù nehe,
pe nußà hinhyaßmù bi ßyøtßa ßnara
tsßoqui.
16� �Hangue hinga ntsuhù ga joñhù ja rá
thandi Ajuâ núßâ ra hojâßi, ne ga xiphù
gatho núßâ dí thoguihù, y nußà da
huegaguihù, ne da maxcaguihù ora dí
homfù rá mfatsßi, ngueßâ nußà xi ra
dângui rá hñojâßi pa guecaguihù.,45

5 � 1� �Cada ßnara ndâ gá macjâ de ja
ra ndâxjua ley xa thahni de ja ya

jâßi, ne xa thutsßi pa da mêpabi Ajuâ
po rá ngue ya jâßi. Nußû xa thutsßi pa
da umbabi Ajuâ núßù ya ßbaha hâxa
ya jâßi, ne gatho ya hñâßti dega
mboßoni núßù umbabi Ajuâ pa da
pumba yá tsßoqui.
2� �Núßù ya ndâ gá macjâ ja yá tsßoqui
nehe. Hangue por gueßâ tsa da zofo co
ra nthecate nuya jâßi øtßa ya tsßoqui ne
hingui pâdi núßâ øtßeßù.
3� �Hangue ya ndâ gá macjâ pêßtsi da
hyo ya mboßoni pa da umba Ajuâ,
hingue hønsê pa yá tsßoqui ya jâßi,
nehe pa yá tsßoqui de guesêßù.

4� �Y hingui tsa de guesê ßna da gù
ra nsu dega ndâ gá macjâ. Ngueßâ
Ajuâ go huansêßâ núßâ toßo da mê

núßâ ra ßbêfißâ, njabù ngu ra Aarón,
Ajuâ go bi huansêßâ.
5� �Ra Zidada Jesucristo bi njabù nehe.
Nußà himbi hñuxasê rá nsu dega ndâ
gá macjâ, nu Ajuâ go gueßâ bi umbabi
núßâ ra nsußâ. Xqui ßñembabi ja ra
Mâca Tßofo:

Nußi go gueße ma Tßùßi;
ne nubyá ri hnequi ja yá thandi

ya jâßi gue go ri Dadagui.
6� �Nehe ja maßna ra xêni de ra Mâca
Tßofo, Ajuâ bi xipabi rá Tßù, bi ßñembi:

Nußi go gueße grá macjâ pa
nzântho

ngu bi macjâ ra Melquisede.
7� �Nu de mi ßbùcua ra Zidada Jesucristo
ja ra ximhai, bi ßyapabi Ajuâ rá Dada
núßâ mi tsahmâ xa ñânißâ pa hinxa
duhmâ. Xi mi apabi rá Dada con gatho
rá mùi asta mi zonißâ. Y nurá Dada bi
ßyøtua rá ntßadißâ, ngueßâ ra Jesu
nzântho mi øßtua gatho rá paha rá
Dada.
8� �Pe nußà masque go guesêßâ rá Tßù
Ajuâ, pe maßna mi ßyo mi pâdi da
ßyøßtua rá paha Ajuâ po núßâ bi sufri.
9� �Hangue nu de mi pâdi da ßyøßtua
gatho rá pahaßâ, nußbû nußà bi za bi
pøhø núßù gatho toßo øteßâ.
10� �Y Ajuâ bi umbabi ra nsu dega ndâ
gá macjâ ngu bi macjâ ra Melquisede.

Xá ntsßo pa toßo da ßuegue de rá
jamfri

11� �Dí pêßtsa ndunthi te ga xißahù
de guehna, masque xá hñei ga xißahù
xá hño ngueßâ hinxcá nehù da zo ja ri
mfenihù xá hño rá noya Ajuâ.
12� �Ya øtßa ndunthi ya pa xcá camfrihù.
Y nubyá ya go gri xahnatehù hmâhâ
pa maßra, pe hinxa za te xcá ßyøthù.
Nußahù mahyoni to da yopa ßñußtßahù
maßnaßqui núßù ya mùdi ntßutuate
hingui hei de ra Mâca Tßofo. Xcá yopa
njahù ngu ya bâtsi núßù tsùtho, otho
yá tsßêdi.
13� �Hangue mahyoni da tßußtßaßihù co ya
noya hingui hei, ngu ra tßùca bâtsi

núßâ hønsê ra ßba tsi, ne hingui pâdi
da zi maßra ya nzaqui, ngueßâ nußahù
hinguí pâhù tengu ra hoga te de ja rá
noya Ajuâ.
14� �Pe núßù maßra ya nzaqui, gueßù pa
ya dânga jâßi, njabùtho nehe núßù ya
ntßutuate maßna xá hñei gueßù pa núßù
toßo ya ja yá mfeni xá hño pa da bâdi
ndaßâ ra hño ndaßâ ra ßñù.,56

6 � 1� �Hangue hinga ñâhù hmâhâ de
nuya ya mùdi ntßutuate de ra

jamfri de ra Zidada Jesucristo, ma ga
ndânga jâßihù ja ma jamfrihù. Ya
hinga yopa mâñhù gue mahyoni ga
ñobrihù de gatho nuya ßbêfi tsixcahù
ja ra du, y gue mahyoni ga camfrihù
Ajuâ.
2� �Nixi ga yopa mâñhù de nura sistehe,
nixi de núßâ dí hußtsuahù ma ßyêhù
núßù xa gamfri, nixi de núßâ ma da
yopa nte núßù xa du, nixi de ra nsùca
uênda núßâ ma da nja rá ngâtsßi ra pa,
pa da hñânga cada ßna rá njutßi pa
nzântho.
3� �Nußâ ga øthù, co rá mfatsßi Ajuâ,
maßna ga pâhù núßâ da maxcahù pa
maßna da nte ma jamfrihù.

4� �Nußù tóßo ya bi hñâni ra hyatsßi
de rá noya Ajuâ, ne xa bâdi tengu
núßâ ra ßbaha dega te bí ja mahetsßi,
ne xa bâdi tengu ra jâpi ri unga ra
Mâca Ndâhi,
5� �ne xa bâdi tengu ra hño de rá noya
Ajuâ, y co nuya dânga ntßudi xa
hyandi xa bâdißù tengu rá nsunda
núßâ ra te ma da nja ßmêfa,
6� �pe masque gatho nuya bi bâdißù,
nußû himbi ne bi sigui, hangue bi
ßuegueßù de rá ßñu Ajuâ, y ya njabù
hinda za da yopa mengui pa da
ñobrißù. Ngueßâ go gueßù ngu ri yopa
pontßua rá Tßù Ajuâ co yá ßyê sêhêßù,
ne ri ßbêtua rá tsa ja yá thandi ya jâßi.
7� �Gatho ya jâßi nja ngu ra hai ri ßñuni
co nura ßye ßuâi. ßBù núßâ ra hai da
umbabi ßnara hoga sofo núßâ toßo
pêfißâ, nußbû ja ri hnequini rá jâpi
Ajuâ.

8� �Pe nußbù núßâ ra hai da unga ßnara
sofo dega ßmini ne dega tsßondâpo,
nußbû hinte ri muuißâ, hønsê ra tsßone
tøßmi ne ra tsibi pa da nzø.

Ra nthøßmate núßâ faxcaguihù pa
hinga ßueguehù de núßâ dí

camfrihù

9� �Pe nußahù, ma zi hmâdi cußihe,
masque stá xißahe gatho nuya
noyaya, dí pâhe xá hño gue nußahù
hinxcá ßuehù de rá ßñu Ajuâ ngu xa
nja núßù maßra. Dí camfrihe gue ma
gui hñâñhù gatho ya jâpi de ra
mpøhø.
10� �Ajuâ xi ra hojâßi, hinda ma da
pumfri de nuri ßbêfihù xcá pêfihù dega
hmâte ja rá thuhußâ. Xcá faxhù ya cu y
astabya guí sigui guí faxhùßù.
11� �Pe nußâ xi dí nehe, dí nehe gue cada
ßna de gueßahù mahyêgui ngu guí øthù
ra tsßêdi guí faxhù maßra ya cu, nehe
gui øthù ra tsßêdi gui pêßtshù xá hño
asta rá ngâtsßi ra pa núßâ ra nthøßmate
guí pêßtshù, pa njabù gui hñâñhù núßa
guí tøßmhù.
12� �Hindí nehe da zùßahù ra ndâhñei.
ßYøthù ngu bi ßyøtßa núßù bi gamfri xá
hño ne bi døßmi asta himbi hñâni núßâ
xqui ñâßtua Ajuâ.

13� �Ajuâ, nu mi ñâßtuabi ya jâpi ra
Abrá, bi jurasê da umba núßâ bi
ñâßtuabi. Himbi jura de maßna, bi
jura de rá thuhusêßâ, ngueßâ go
guesêßâ ra dângui de gatho maßra.
14� �Hangue nußà bi ßñena: “Ma xi ga
jâpßaßi pa da nxânda ndunthi ri ßbêto
ne ri mbongßbêto.”
15� �Ra Abrá bi døßma ndunthi ya pa
asta himbi hñânga núßâ xqui
hñâßtuabi.
16� �Ya jâßi di jura co ßnara thuhu núßâ
pâdi gue maßna ra dângui de gueßù, pa
da jamfri núßâ mâñßù, ne njabù hinda
za toßo da ßñembi gue hinga majuâni
núßâ mâñßù.
17� �Hangue por gueßâ Ajuâ bi jurabi
núßù toßo xqui ñâßtua ra hñâßti, pa da

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



ßñutuißù gue nußà hinda ma da pata
núßâ xqui beni.
18� �Hangue ga pâhù gue núßâ ra hñâßti
bi ñâtcahù Ajuâ ne núßâ bi juraßâ,
gueßù yoho ya noya hinda za da
mpadi, ngueßâ Ajuâ hingui tsa da
nhyate de núßâ xa mâ. Hangue co núßù
ya noyaßù Ajuâ ßracjù ßnara dânga
humùi nújù stá joñhù con gueßâ pa da
sugaguihù, ne dí tøßmhù ga hâñhù
nuna ra hñâßti dega hoga nthøßmate bi
ßracjùßâ.
19� �Y nuna nthøßmatenâ faxcahù
ndunthi pa hinga ßueguehù de Ajuâ.
Nja ngu núßâ ra bøjâ rá thuhu ra ancla
di tßêntßa ja ra ndehe pa tsâma ra
barco pa hinda ßuegue de habù ßbaißâ,
njabù nehe numa nthøßmatehù xa zøni
asta ra Mâca Luga habù bí ßbù Ajuâ.
20� �Nuni ja bí ßbùhni nehe ra Zidada
Jesu. Núßà bi ßmêtßo de guecjù pa bi
xogahù ra ßñu, ne pa bi ndâ gá macjâ
pa nzântho ngu bi ndâ gá macjâ ra
Melquisede.,67

Ra Zidada Jesu bi thutsßi dega macjâ
ngu bi macjâ ra Melquisede

7 � 1� �Nura Melquisede mrá ndâ de
ra hnini Salé, ne mrá macjâ de

Ajuâ núßâ bí ßbùi mahetsßi. Bi ma bá
thâdi ra Abrá pa bá jâpi nu de ya
mbá pengui bá ntunhui ßraya ndâ ne
bá ntâteßâ.
2� �Nepù nura Abrá bi umba ra
Melquisede ßnara ßrêtßa parte de gatho
núßâ bá hânga ja ra tuhni. Nura thuhu
Melquisede ne da ßñena “ra hoga ndâ”,
y nura noya Salé ne da ßñena “ra
hogaßmùi”. Hangue nura Melquisede
mrá hoga ndâ ne mrá ndâ dega
hogaßmùi.
3� �Núßà hingui mânga ja ra Mâca Tßofo
toßo mrá dada nixi toßo mrá nânâ, y
nixi habù bá ehe. Nehe hingui mâ de
rá ßbùi, nixi hingui mâ ua bi du.
Hangue go gueßâ ßnara ntßudi de rá Tßù
Ajuâ núßâ toßo ra macjâ pa nzântho.

4� �Pâhù gue nura Melquisede xi

mrá dângui rá nsu. Hangue nura
Abrá núßâ mrá dada de ya xodyo bi
umba ra Melquisede ßnara ßrêtßa parte
de gatho núßâ bá hânga ja ra tuhni.
5� �Núßù yá tßù ra Leví bi thutsßi dega
macjâ bi hmandabi ngu mânga rá ley
ra Moise gue da ßyapabi gatho ya jâßi
de ra hnini ßnara ßrêtßa parte de ra
nthebe, y gatho ra hnini mi ncu con
gueßù, ngueßâ gatho ya jâßi de ra hnini
mahyêgui co ya macjâ bá ehe de ra
Abrá.
6� �Masque nura Melquisede hinte myá
njaui nuya Levita, pe nura Abrá bi
umbabi ra Melquisede ßnara ßrêtßa
parte de ra nthebe, ha ra Melquisede
bi jâpa ra Abrá núßâ toßo ya xqui
ñâßtuabi yá jâpi Ajuâ.
7� �Y dí pâhù xá hño gue nußâ tóßo ri
unga ra jâpi, maßna ra dângui rá nsu
que núßâ toßo hâni.
8� �Ya Levita mi tßumbabi ßnara ßrêtßa
parte de ra nthebe, pe bi dußù. Ha ra
Melquisede neheßâ bi tßumbabi ßnara
ßrêtßa parte de ra nthebe, pe nußà ja ra
uênda tetho, ngueßâ hingui mânga ja
ra Mâca Tßofo ua bi du.
9� �Ra Leví ne gatho yá tßù núßù bi macjâ
mi tßumbabißù ra ßrêtßa parte de ra
nthebe, ne da za ga mâñhù gue neheßù
bi umbabi ra Melquisede ra ßrêtßa parte
de ra nthebe núßbù mi øtßa njabù nehe
ra Abrá.
10� �Masque ra Leví himi ßbùitho nu mi
ma ra Melquisede bá thâdi ra Abrá, pe
ja ra uênda ya mi ßbùißâ, ngueßâ nußà
mi ßbùitho ja rá ndoßyo ra Abrá.

11� �Ya Levita mi utuabi ya me
Israel te mi mahyoni da ßyøtße pa da
ßyøtßa núßâ mi mânga ra ley, ngueßâ
nußû go myá macjâßù. ßBù co yá ßbêfi
ya Levita mi tsa da ßmùhmâ xá hño
ya me Israel co Ajuâ, nußbû ya himi
mahyoni xa thuxhmâhâ maßnaßño ra
macjâ. Pe bi thutsßi maßnaßño ra
macjâ, y nura macjâßâ bi thutsßi dega
macjâ ngu bi macjâ ra Melquisede,
hingue ngu ra Aarón.

12� � ßBù da mpadi ya macjâ, mahyoni da
ßbata ra ley nehe.
13� �Bi mânga ja ra Mâca Tßofo gue ma
Zidadahù ra Jesucristo mi ma da macjâ
ngu bi macjâ ra Melquisede. Ra Zidada
Jesucristo hinte myá njaui ya Levita, y
núßù mi ja te yá njauißâ hinhyaßmù xqui
macjâßù.
14� �Ngueßâ xa fâdi xá hño gue numa
Zidadahù bá ehe de yá jâßi ra Judá.
Ne ra Moise nu mi mâ de ya macjâ,
hinhyaßmù bi mâ gue da ßmùi ya
macjâ de yá tßù ra Judá.

15� �Nu mi thuxa maßnaßño ra macjâ
núßâ di ngu ra Melquisede, nußbû
maßna bi fâdi gue nuya Levita mi
pêßtsi te da ßbati.
16� �Nura macjâßâ himbi thutsßi ngu
mânga ja ra ley gue mahyoni di ja te
dyá njaui ra Leví pa da za da macjâ,
pe nußà bi thutsßi ngueßâ pêßtsa rá te
núßâ hinhyaßmù da uadi.
17� �Hangue Ajuâ bi mâ de gueßâ ne bi
ßñena:

Nußi go gueße grá macjâ pa
nzântho,

ngu bi macjâ ra Melquisede.
18� �Bri ßbata ra ndâxjua ley núßâ mi ja,
ngueßâ bi ßñotho rá tsßêdi ne hinte bi
mfaste,
19� �ne himbi za bi patua yá mfeni ya jâßi
pa bi ßmùi xá hño co Ajuâ. Pe nubyá dí
pêßtshù ßnara hoga nthøßmate maßna xá
hño, ngueßâ po ra Zidada Jesucristo da
za ga ßbùhù xá hño co Ajuâ.

20� �Ajuâ bi jura nu mi hñuxa ra
Zidada Jesucristo dega macjâ.
21� �Nu mi thuxa ya Levita dega macjâ,
himbi ßmùi toßo mri jura por gueßù. Pe
nu mi thuxa ra Zidada Jesucristo hâ,
Ajuâ bi jura por gueßâ, ngueßâ ja ra
Mâca Tßofo bi ßñena njaua:

Ajuâ bi jura, ne hinda pata núßâ
bi mâñßâ ne bi ßñena:

“Nußi go gueße grá macjâ pa
nzântho,

ngu bi macjâ ra Melquisede.”
22� �Hangue ra Zidada Jesucristo go ra

ndâ gá macjâ ne bí ßbùi ja rá thandi
Ajuâ, hangue dí pâhù xá hño gue ma da
tßøtße núßâ ra cohi dí pêßtshù co Ajuâ,
núßâ maßna xá hño que núßâ ra mùdi.
23� �Ja ra ndâxjua ley mi mahyoni da
mpadi ya macjâ ngueßâ nzântho mi tußù.
24� �Pe nura Zidada Jesu go gueßâ
ßbùibya pa nzântho, y hinhyaßmù dra
patua rá nsu dega macjâ.
25� �Hangue nußà tsa da pøhø pa
nzântho gatho núßù toßo ri joni co Ajuâ
po rá thuhußâ, ngueßâ nußà go gueßâ
ßbùi pa nzântho pa da ßyapabi Ajuâ
por gueßù.

26� �Hangue ra Zidada Jesu gueßâ
ra dânga ndâ gá macjâ ndí hoñhù,
ngueßâ xá ntßaxi, hingrá hyate, himbi
ßyøtßa ni ßnara tsßoqui masque xi bi
ßñouiua ya ßyøtßatsßoqui, ne ßmêfa bri
ßueque de gueßù, ne bri tsßitsßi pa
mañâ mahetsßi habù bi tßumba rá
nsu.
27� �Nußà hinga mahyoni da hyo ya
mboßoni hyastho ngu mi øtßa ya ndâ
gá macjâ ja ra ndâxjua ley. Nußû
ßmêtßo mi ho ya mboßoni pa dra sùcua
yá tsßoqui de guesêßù, nepù ßmêfa mi
ho ya mboßoni pa dra sùcua yá tsßoqui
maßra ya jâßi. Pe ma Zidadahù ra
Jesucristo hingui njabù, ngueßâ nußà
ßnaßquitho bi unsê rá te pa da xùcua yá
tsßoqui ya jâßi.
28� �Nuya ndâ gá macjâ mi thutsßi ngu
mânga ra ley, myá ßñøhø dega
ßyøtßatsßoqui. Pe ßmêfa de ra ley, Ajuâ
bi jura ne bi hñuxa rá Tßù pa bi ndâ gá
macjâ, núßà bi nhyoga ndâ gá macjâ
pa nzântho.,78

Ma zi Hmuhù ra Jesu go gueßâ bi
maxcahù pa dá hâñhù ya hñâßti de ra

ßraßyo cohi

8 � 1� �Núßâ xi dí ne ga xißahù go
guehna núna ma ga mâ, gue dí

pêßtshù ßnama ndâ gá macjâhù núßâ
bí hudi nuni mahetsßi ja rá ßñêi de
habù bí hudi Ajuâ ra Dada toßo pêßtsa
gatho ra tsßêdi.

2� �Go gueßâ pê ra ßbêfi dega macjâ nuni
mahetsßi habù bí ja núßâ ra Mâca Luga
bi hyocsê Ajuâ, hingo bi hyoca ya jâßi.
3� �Gatho ya ndâ gá macjâ xa thutsßi pa
da umba Ajuâ ya ßbaha ne da hyo ya
mboßoni pa da umbabißâ, hangue ne
ma Zidadahù ra Jesucristo mi pêßtsi da
uni te da uni nehe.
4� �Nußbù núßâ di ßbùcua thoho hmâhâ ja
ra ximhai, hindi tsa da macjâßâ de
guecua, ngueßâ ya ßbùiua ya macjâ
núßù ri unga ya ßbaha ngu mânga ja rá
ley ra Moise.
5� �Nuya macjâ ßbùiua pê ra ßbêfi dega
macjâ pe núßâ pêfißù gueßâ ßnara
ntßuditho de núßâ bí tßøtßa nuni
mahetsßi. Hangue Ajuâ xqui xipabi ra
Moise ante da mùdi da hyoca ra nijâ
dega carpa, ne xqui ßñembabi: “Beni
gui ßyøtßa gatho ya tßøtße ngu núßâ dá
ußtßaßi nuni ja ra tßøhø Sinaí.”
6� �Pe numa ndâ gá macjâhù bí øtßa
ßnara ßbêfi núßâ maßna xá nsunda,
ngueßâ po núßâ bi ßyøtßeßâ, Ajuâ bi
ßyøtßa ßnara cohi con guecjù núßâ
maßna xá hño que núßâ mi ja ja ra
ndâxjua ley, y nuna ßraßyo cohinâ bi
mùdi co maßra ya hñâßti maßna xá hño.

7� �Nußbù núßâ ra mùdi cohi xa bøni
xá hño hmâhâ, nußbû ya himi mahyoni
xa njahmâ nuna maßna ra cohi.
8� �Pe Ajuâ bi hyandi gue hinxmá hño
núßâ mi øtßa ya jâßi co nura mùdi cohi,
hangue Ajuâ bi mâ de gueßù ja ra
Mâca Tßofo, ne bi ßñena njaua:

Núga drá Ajuâ dí ena: Ma da zø
ra pa ra ora

ga pêßtsa ßnara ßraßyo cohi co ya
me Israel ne ya me Judá.

9 Hingá ngu núßâ ra cohi dá
pêßtsua ndu yá xitaßù

nu ndá pêßtsua ra nthecate de
duá tsi de Egipto;

nußû himbi ßyøtßa núßâ ra cohi
dá pêßtsi con gueßù,

hangue nugá dá hêpùßù, njabù
ena Ajuâ.

10Nuna guehna ra cohi ma ga

pêßtsi co ya me Israel nu sta
thogui ya pa de ra mùdi cohi,
njabù ena Ajuâ:

Ma ga huxa ßnara ßraßyo mfeni
ja yá mfenißù pa da ßyøtca ma
hmanda.

Y numa ley ma da ßmùi ja yá
corasoßù pa njabù nura leyßâ
ma da ßyøtßeßù con gatho yá
paha.

Nepù ma da bâdißù gue go drá
Ajuâ de gueßù,

y nußû go ma hninißù.
11Nuya paßù ni ßna hinda ßñutuabi

rá miqußeiui
y nixi ßnará cu, pa da ßmùi con

gueque,
ngueßâ gathoßù mahyêgui ma da

ßmùi con gueque,
ngu ya dângui ngu ya notsi.

12Ngueßâ ma ga pumbabißù yá
tsßotßøtße,

ne hinhyaßmù ma ga yopa
benbabi yá tsßoqui.

13� �Nu mi mâ Ajuâ de nura ßraßyo cohi,
nußbû nußà ya bi zogui dega ndâxjua
nura mùdi cohi. Hangue núßâ ya bi
tsßogui dega ndâxjua, ne ßyo rí
ndâxjua, núßà ßbestho ma da ßmêdi.,89

Ra Mâca Luga habù mi ja ra
søcambeni nuua ja ra ximhai, ne núßâ

bí ja mahetsßi

9 � 1� �Ja nura mùdi cohi mi ja ya
hmanda pa hanja da søcambeni

Ajuâ, nehe mi ja ßnara nijâ nuua ja ra
ximhai.
2� �Núßâ ra nijâßâ xqui thoqui dega
carpa, y madetho de nura nijâ xqui
jotßi co ßnara xùni dutu mrá thuhu ra
cortina. Nura mùdi ngu mi thußmbi ra
Mâca Luga, ne ja mi jani ra mfoxyo,
ne ra mexa habù mi cùxa ya thuhme
núßù mi thutsßi ja rá thandi Ajuâ.
3� �Y de mbo habù mi jotßi co núßâ ra
cortinaßâ, ja mi jani núßâ rá ñoho ra
ngu mi thußmbi ra Mâca Luga Xá
Nsunda.

4� �Ne mbo de guehni ja mi jani ra ata
dega oro pa ja mi tsßâtni ra tßutsßi, ne
ja mi jani ra caha de ra cohi núßâ mi
tu ra oro maxøgue, y de mbo ra cahaßâ
ja mi jani ra tßùca tsßøe dega oro habù
mi ßbêßtsa ra maná. Nehe ja mi ßbêßtsini
de mbo ra caha nurá tsßùtßo ra Aarón
xqui ßroho. Ne ja mi ßbêßtsini núßù ya
xingdo habù mi ntßofo núßù ßrêtßa ya
mandamiento de ra mùdi cohi.
5� �Y mañâ de ra cahaßâ ja mi tøhni
yoho ya ênxê xqui thoqui dega oro, y
nuni ja guehni mri hnequi rá nsunda
Ajuâ. Nuya ênxê mi coßma co yá hua
núßâ ra caha dega oro habù mi joxa ra
ji pa ra pumbate. Y ya dá gueßâ dá
xißahù, ngueßâ nubyá hinda za ga
xißahù gatho de guehna.

6� �Y ya de mi ja gatho nuya
tßøtßeya, nuya macjâ nzântho mi cùtßa
ja ra mùdi ngu pa mi pê yá ßbêfi dega
macjâ.
7� �Pe nurá ñoho ra ngu hønsê ra ndâ gá
macjâ mi cùtßini ßnaßquitho ra jêya. Y
nura ora mi cùtßinißâ, gueßbù mi hâxa
ra ji dega mboßoni pa mi umbabi Ajuâ,
pa ßmêtßo dra sùcuabi yá tsßoquißâ,
nepù pa yá tsßoqui ya jâßi.
8� �Con guehna utcahù ra Mâca Ndâhi
gue núßâ ra Mâca Luga Xá Nsunda
hinxqui xoguitho pa to da yùtßini
núßbù mi tßøtßetho ra søcambeni ja ra
mùdi ngu.
9� �Núßâ ra nijâßâ dega carpa gueßâ ßnara
ntßudi pa nújù dí xøcambenihù Ajuâ
núbya mapaya. Nuni ja tßuni ya ßbaha
ne tho ya mboßoni ngu mânga ra
ndâxjua ley. Pe hinga co nuya tßøtßeßù
da za da tßaxca yá mfeni núßù toßo øtßa
ya søcambeni njabù.
10� �Ngueßâ nuya søcambenißù gueßù
hønsê dega hñuni, ne dega tsßithe, ne
dega nsùqui. Núßù ya hmanda mi øtßù
gueßù hønsê pa mi tßaxca yá ndoßyo.
Núßù ya hmandaßù bi nja rá tsßêdi asta
núßâ ra pa bri pata ra ndâxjua cohi pa
bi nja ßnara ßraßyo cohi núßâ maßna xá
hño.

11� �Y nubyá ya xa zøhø ra Zidada
Jesucristo y go gueßâ ra ndâ gá macjâ
de gatho núßù ya hoga tßøtße øtßa
nura ßraßyo cohi jabya. Núßâ ra Mâca
Luga Xá Nsunda núßâ bí ja nuni
mahetsßi habù bí ßbùi dega macjâ ma
Zidadahù, hingo xa hyoca ya jâßi y
gueßâ maßna xá hño que habù mi øtßa
yá søcambeni ya macjâ nuua ja ra
ximhai.
12� �Ra Zidada Jesucristo ßnaßquitho bi
yùtßa nuni ja ra Mâca Luga Xá Nsunda
mahetsßi. Ne himbi unga yá ji ya tßâxi,
nixi ya tßùntfani, ngueßâ nußà go bi
unsê rá mâca ji, pa njabù da za da
unga ra mpøhø pa nzântho.
13� �Maßmêtßo co ra jintfani ne ra jißyo ne
rá ßbospi ra tßùntfani núßâ mi tsßâtßa ja
ra ata, mi hnâxa núßù ya jâßi xqui
ntsßoqui pa mri yopa tßaxca yá ndoßyo,
pa da ßmùi xá hño maßnaßqui.
14� � ¡Pe nubyá, xi maßna ndunthi di
muui rá ji ra Zidada Jesucristo! Ngueßâ
nußà po rá ndâhißâ núßâ pêßtsi pa
nzântho, bi unsê rá te ngu ßnara hñâßti
pa Ajuâ, y nsinque ni ßnara tsßoqui mi
tu. Y njabù nurá jißâ xùgaguihù gatho
ma mfenihù pa hinga siguihù ga øthù
ya ßbêfi núßù da za da zixcahù ja ra du,
y njabù da za ga pêpabihù Ajuâ núßâ
te.

15� �Hangue po rá du ma Zidadahù
ra Jesu bi nja ra ßraßyo cohi, pa njabù
gatho núßù toßo bi zohna Ajuâ da
hñânga pa nzântho gatho núßâ xa
ñâßtuabi Ajuâßù ngu ßnara tsogui.
Ngueßâ ra Zidada Jesucristo bi du pa
njabù Ajuâ bi za bi pumbabi yá
tsßoqui núßù toßo mi ßbùi ja ra
ndâxjua cohi.
16� �Dí pâhù gue pa da muui ßnara
tsogui, mahyoni ßmêtßo da du núßâ
toßo tsogui ra tsogui.
17� �Pe hinte di muui núßâ ra tsogui ßbù
tetho núßâ toßo tsogui ra tsogui.
18� �Hangue nu mi tßøtße ra mùdi cohi mi
mahyoni da hnâßma ra ji pa bi mùdi.
19� �Ra Moise nu mi hñeßta gatho ya

hmanda de ra ley pa bi ßyøde gatho ya
jâßi, bi gù ßnará ßyê ßnara ndâpo rá
thuhu ra isopo, ne mi thußta ja rá ñâni
co ra thênga xißyo, ne bi thintßa ja ra
jintfani ne ra jißyo nthântsßi co ra dehe,
nepù bi nâxa habù mi ntßofo ra ley,
nepù bi nâxa gatho ya jâßi.
20� �Nu mi ßyøtßa njabù ra Moise bi
ßñena: “Nuna go guehna ra ji pa da
mùdi ra cohi núßâ bi ßyøtßa Ajuâ con
guecjù.”
21� �Nehe bi nâxa ra ji ja ra nijâ dega
carpa ne gatho ja ya tßøtße mi jani pa
mri mpêfi ja rá ßbêfi Ajuâ de mbo núßâ
ra nijâßâ.
22� �Hangue mânga ra ley gue casi gatho
mahyoni da ntßaxqui co ra ji, y nußbù
hindra hnâßma ra ji hinda za da thâca
ya tsßoqui.

Ra Zidada Jesu bi unsê rá teßâ
ßnaßquitho pa bi hñâca gatho ya

tsßoqui

23� �Hangue co yá ji ya mboßoni mi
pêßtsi dra tßaxca ra nijâ dega carpa
ne gatho ya tßøtße mi jani, núßû gueßù
ßnara ntßudi de núßâ bí ja mahetsßi.
Pe gatho núßâ bí ja mahetsßi maßna
di muui que nuya tßøtßeßù. Por gueßâ
mi mahyoni da ntßaxqui núßâ bí ja
mahetsßi co maßna ra ji núßâ maßna
di muui que yá ji ya mboßoni.
24� �Ngueßâ ra Zidada Jesucristo himbi
yùtßa ja ßnara mâca luga núßâ xa hyoca
ya jâßi, ngueßâ núßâ ra luga habù mi
cùtßa ya macjâ pa da hñâxa ra ji gueßâ
ßnara ntßuditho de núßâ bí ja mahetsßi.
Ra Zidada Jesucristo bi yùtßa ja ra
Mâca Luga nuni mahetsßi, y nuni ja bí
ßbùhnißâ ja rá thandi Ajuâ pa bí adi
por guecjù.
25� �Nußà himbi manga rá ji ndunthi ya
ßmißqui. Pe núßâ ra ndâ gá macjâ nuua
ja ra ximhai tatßa jêya mi cùtßa ja ra
Mâca Luga Xá Nsunda ne mi hâxa ra
ji, pe hingo rá jisêßâ.
26� �Nußbù ra Zidada Jesucristo mi pêßtsi
xa manga rá ji ndunthi ya ßmißqui,

nußbû mi pêßtsi xa du hmâhâ ndunthi
ya ßmißqui desde mi thoca ra ximhai.
Pe nußâ bi ßyøtßeßâ, de yá ngâtsßi ya pa
bá ehe ja ra ximhai pa bi unsê rá teßâ
ßnaßqui thoho pa bi hñâca gatho ya
tsßoqui.
27� �Ajuâ xa hñutsßi gue pêßtsi te da du
ßnaßqui nuya jâßi, nepù de gueßâ da
thâßmba nguêndaßù.
28� �Njabù nehe ra Zidada Jesucristo
ßnaßquitho bi du pa bi hñâßtsua yá
tsßoqui ya jâßi. Y nurá ñoßqui ma da
menguiua maßnaßqui, ma da mengui
pe ya hingue pa da yopa hñâßtsua yá
tsßoqui ya jâßi, ngueßâ ßnaßquitho bi
ßyøtße. Nußà ma da mengui hønsê pa da
zixa núßù toßo tøßmißâ.,910

10 � 1� �Ra ndâxjua ley mi gueßâ
ßnara ntßuditho de nuya jâpi

mi ma da nja ßmêfa. Nura leyßâ hingo
xi mi gueßâ majuâni. Nura leyßâ co
nuyá ji ya mboßoni mi tho nzântho
tatßa jêya himbi za bi tßaxca yá
tsßoqui ya jâßi pa xa za xa ßmùi xá
hño co Ajuâ.
2� � ßBù majuâni co yá ji ya mboßoni xa
za xa xùcua yá tsßoqui gatho, nußbû ya
hinxa sigui xa thohmâ ya mboßoni,
nußbû co ßnaßquithohmâ. ßBù xi
majuâni xa tßaxca yá tsßoqui núßù toßo
mi hopa ya mboßoni Ajuâ, nußbû ya
hinxa behmâßù gue mi tuda yá tsßoqui.
3� �Pe co nuya mboßoni mi hoßù tatßa
jêya, maßna mi benißù de yá tsßoqui mi
tu,
4� �ngueßâ hinda za da thâca ya tsßoqui
co ya jintfani nixi co ya jißyo.

5� �Hangue nu mi zøhø ma zi
Hmuhù ra Jesu nuua ja ra ximhai bi
ßñembabi Ajuâ njaua:

Ma Dadaßi, nußi hingá ne gá
hâni yá ji ya mboßoni nixi
maßra ya ßbaha;

hangue gá hogagui co ma
ndoßyo.

6 Nixi gá ho núßù ya mboßoni tho
pa da tsßâtßi, nixi núßù tho pa
da hñâca ya tsßoqui.

7 Hangue nugá dá ena: “Ajuâ ma
Dadaßi, stá eheua pa ga øßtßaßi
ri paha,

ngu núßâ xa tßofo ja ra Mâca
Tßofo gue ga øtße.”

8� �Rá mùdi, ra Zidada Jesu bi ßñena:
“Nußi hingá ne gá hâni yá ji ya mboßoni
nixi maßra ya ßbaha, nixi hingá ne núßù
ya mboßoni tho pa da tsßâtßi, nixi núßù
tho pa da hñâca ya tsßoqui. Hingá ho
gatho nuya tßøtßeya.” Njabù bi mâ ra
Zidada, y gatho nuya tßøtßeßù gueßù ri
manda nura ndâxjua ley.
9� �Nepù bi ßñena: “Ajuâ ma Dadaßi, stá
eheua pa ga øßtßaßi ri paha.” Núßù ya
noya bi mânga ma zi Hmuhù ra Jesu
ne da ßñena gue nußà bi ßñe bi hñâca
núßù tho ya mboßoni pa go bi unsê rá
teßâ pa da xùcua yá tsßoqui ya jâßi.
10� �Hangue go rá paha Ajuâ pa bi
xùgaguihù ngueßâ ßnaßquitho bi unga
rá ndoßyo ma Zidadahù ra Jesucristo
pa gathoguihù.

11� �Gatho ya macjâ de ya xodyo
hyastho mi pê yá ßbêfi dega macjâ, mi
ho ya mboßoni nzântho y guetßù ya
hñâßti mi uni nzântho. Mi sigui mi øtßa
njabùßù masque co nuya mboßoni mi
hoßù hinhyaßmù bi za bi xùca ya tsßoqui.
12� �Pe nura Zidada Jesucristo ßnaßquitho
bi unsê rá te pa bi xùca ya tsßoqui pa
nzântho. Nepù de mi uadi bi ßyøtßa
njabùßâ bi ma bá hudi ja rá mâca ßñêi
Ajuâ.
13� �Y nubyá ja bí ßbùhnitho tøßmi asta
hinda ßmùi gatho yá ncontra de ngaßti
ja yá uaßâ.
14� �Ngueßâ nußà bi unga rá te ßnaßquitho
pa njabù bi tßaxca yá mfeni pa nzântho
núßù toßo xa xùcuabi yá tsßoqui.
15� �Nehe ra Mâca Ndâhi damajuâni de
guehna, ne ena:

16Nu sta thogui ya pa de ra mùdi
cohi ma ga pêßtsa maßna ra
ßraßyo cohi con gueßù, njabù
ena Ajuâ:

Ma ga huxa ma ley ja yá
corasoßù pa njabù nura leyßâ

ma da ßyøtßeßù con gatho yá
paha.

Nehe ma ga huxa ßnara ßraßyo
mfeni ja yá mfenißù pa da
ßyøtca ma hmanda.

17� �Nehe ena:
Hinhyaßmù ma ga yopa benbabi

yá tsßoqui nixi yá tsßotßøtße.
18� �Hangue nußâ tóßo ya bri punduabi
yá tsßoqui, ya hingue mahyoni da hyo
ya mboßoni pa da thâcua yá tsßoqui.

Ga jonihù ja rá thandi Ajuâ pa ga
aphù te ga aphù

19� �Hangue zi cuhù, dí pâhù xá hño
gue nubyá da za ga cùthù ja ra Mâca
Luga Xá Nsunda nuni mahetsßi
ngueßâ bi manga rá ji ra Zidada Jesu
por guecjù, hangue hinga ntsahù nixi
ga ntsuhù ga joñhù ja rá thandi Ajuâ
pa ga aphù te ga aphù.
20� �Ngueßâ ma Zidadahù ra Jesucristo
po rá ndoßyosê bi xogaguihù ßnara
ßraßyo ßñu pa da za ga cùthù ja ra Mâca
Luga Xá Nsunda nuni mahetsßi, ngueßâ
nu mi dußâ bi ntùnga núßâ ra xùni
dutu mi cotßa ra Mâca Luga Xá Nsunda
nuni ja yá nijâ ya xodyo, y nura xùni
dutußâ gueßâ ßnara ntßudi de rá ndoßyo
ra Zidada Jesucristo núßâ bri sùnbabi.
21� �Ra Zidada Jesu go gueßâ ma ndâ gá
macjâhù, ne go gueßâ ri sugaguihù
gatho nújù rá hniniguihù Ajuâ.
22� �Hangue ma ga jonihù co Ajuâ con
gatho ma mùihù, ne con gatho ma
jamfrihù, ne co ma mfenihù strá
ntßaxi, ngueßâ go guesê ma Zidadahù
ra Jesucristo xa nâxcasêhù rá ji pa
njabù ya hinte ma tsßoqui dí tuhù, ja
ra uênda xa sùga ma ndoßyohù co
ßnara dehe xi xá ntßaxi.
23� �Hinga ßueguehù de núßâ stá
camfrihù nixi de núßâ ra nthøßmate dí
pêßtshù, y hinga dùhùhù, ngueßâ Ajuâ
xa ñâtcaguihù núßâ dí tøßmhù, y nußà
hinda pata rá noya.
24� �Ne ga beñhù hanja da za ga nupa
mfenihù ßna ngu maßna pa ga màdihù

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



ne pa ga øthù ya hoga ßbêfi.
25� �Ne hinhyaßmù ga ßueguehù de ma
hmuntsßihù, masque ßra xa nzâi hingui
pa. Nujû, nußâ ga øthù, ga nzofohù ßna
ngu maßna. Y nubyá maßna mahyoni
ga øthù njabù ngueßâ dí hanthù ya
ßbùi guetbù ra pa de rá yoßehe ma
Zidadahù ra Jesucristo.
26� � ßBù stá pâdihù xá hño te mânga rá
noya Ajuâ ne dí siguihù dí øthù ya
tsßoqui, ya otho maßna con te da za da
putßa ma tsßoquihù.
27� � ßBù ga sigui ga øthù ya tsßoqui, ya
hinte dí tøßmhù. Nußâ dí tøßmhù, hønsê
ßnara castigo xi xá ntsßo de rá cuê Ajuâ,
ne ra tsibi núßâ ma da tsâtßi ne da huata
gatho núßù toßo yá ncontra Ajuâ.
28� �Nußbù ßnara jâßi bi ntsßoßyøde de rá
ley ra Moise, ne ßbù mi ßbùi yoho o
hñu toßo bi damajuâni de núßâ xqui
ßyøtße, núßâ ra jâßißâ mi pêßtsi te da du
nsinque to da huequi.
29� � ¡Xihmâ núßâ toßo ri ùtsabi rá Tßù
Ajuâ! Handi ngu hinte di muui núßâ ra
ji bi mfani pa bi nja ra ßraßyo cohi, ne
con gueßâ ra jißâ bi sùcua rá mfeni núßâ
ra jâßißâ, ne da zani ra Mâca Ndâhi
núßâ utcahù rá hmâte Ajuâ. ¿Ha gue
hinguí beñhù gue nura jâßißâ maßna rí
ßñepabi dra dângui rá castigo?
30� �Nujû dí pâhù gue Ajuâ bi ßñena:
“Nuga go ma uênda ga øtßa ra tsßùtbi,
ne ga jußtuabi ngu rí ßñepabi.” Nehe bi
ßñenaßâ: “Nuga ma ga hâßmba nguênda
ma hnini.”
31� � ¡Xi xá ntsßo pa ßnara ßyøtßatsßoqui nu
sta zo ja rá ßyê Ajuâ núßâ te!

32� �Nußahù, beñhù de nurá mùdi gá
pâhù rá noya Ajuâ gá tsêthù gatho
nuya thogui gá thohù.
33� � ßRa de gueßahù mi tsßañßahù ne xi mi
tßùtsaßihù ja yá thandi ya jâßi. Ha nu
maßra de gueßahù gá ma gá faxhù núßù
mi thogui ya tsßothogui.
34� �Gá faxhù núßù mi ofadi. Nehe gá
johyathohù nu mi thânßahù núßâ te
nguí pêßtshù, ngueßâ guí pâhù gue guí
pêßtshù nuni mahetsßi maßra ya hño

maßna xá hño núßù hinda ma da
thânßahù.
35� �Hangue ogrí ßbê ri jamfrihù, ngueßâ
con gue nura jamfrißâ ma dí tßaßahù
ßnara dânga thâhâ.
36� �Mahyoni gui tsêthù ne gui ßyøßtuahù
rá paha Ajuâ, pa da ßraßaßihù núßâ xa
ñâßtßaßihùßâ.
37� �Ngueßâ Ajuâ mânga ja ra Mâca Tßofo
ne ena:

Ya mero da zøhø núßâ toßo ma
da ßñehe.

Ya tsßùtho ya pa ri ßbêdi pa da
zøhøßâ.

38Nußâ tóßo ßbùi xá hño con
gueque ma da mêßtsa ra te
po ra jamfri.

Pe nußbù da ßuegue de gueque,
hindrí ho njabù.

39� �Pe nujû ma ga pêßtshù ma jamfrihù
pa ga mpøhøhù, hingue ma ga
ßueguehù pa ga ßmêdihù.,1011

Ra jamfri

11 � 1� �Co ra jamfri dí pâhù gue xi
majuâni ma ga hâñhù núßâ dí

tøßmhù. Nehe co ra jamfri dí pâhù xá
hño gue xi majuâni ja núßâ hingui
hnequi.
2� �Ajuâ bi ñâmahño de ndu ma xitahù
ngueßâ nußû bi mêßtsa ra jamfri.

3� �Po ra jamfri dí pâhù gue Ajuâ bi
mâ pa bi nja mahetsßi ne ra ximhai.
Hangue gatho nuya tßøtße dí
hanthùbya, maßmêtßo mi othotho, pe
ßmêfa bi thoqui de núßâ hinhyaßmù
xqui hnequi.

4� �Po ra jamfri ra Abé bi hyo ßnara
mboßoni pa bi umbabi Ajuâ dega
ßbaha, y nura ßbahaßâ gueßâ maßna xá
hño que núßâ bi unga ra Caí. Y Ajuâ
bi ßñudi gue ra Abé mi ßbùi xá hño
ngueßâ bi hñânba núßâ rá ßbaha bi
uni. Masque ya xa du ra Abé, pe
gueßâ zocaguihù thoho, ngueßâ núßâ
rá jamfri bi mêßtsißâ utcaguihùbya.

5� �Po ra jamfri ra Enoc bi tsßixa
mahetsßi ne hinxa du. Bi thoniuaßâ pe

himbi tsßùdi ngueßâ Ajuâ ya xqui
zitsßi pa mahetsßi. Pe ante da tsßitsßißâ
de guecua bi hmâ gue bi ßyøtße núßâ
ri ho Ajuâ.
6� �Pe nußâ tóßo hingui pêßtsa ra jamfri
hingui tsa da ßyøtßa núßâ ri ho Ajuâ,
ngueßâ nußâ tóßo ne da joni co Ajuâ
pêßtsi da gamfri gue ßbùi Ajuâ, ne da
gamfri gue ma da hñâni ßnara hño
núßâ toßo da hyonißâ.

7� �Ra Noé bi gamfri núßâ bi xipabi
Ajuâ de núßâ mi ma da nja, masque ni
ßnara seña hinxqui hyandi de núßâ ra
dânga nzøthe bi ñußtsa ra ximhai. Pe
ra Noé bi ßyøde núßâ bi ßbêpabi Ajuâ,
hangue bi hyoca ra arca pa bi yùtßi con
gatho ya mengu de rá ngu, pa njabù
himbi jâtßißù ja ra dehe. Y co núßâ bi
ßyøtße ra Noé po ra jamfri, ja bi hnecni
gue nußà mi ßbùi xá hño que gatho nuya
ßyøtßatsßoqui bi du ja ra dehe. Y Ajuâ bi
mâ gue ra Noé ya hinte ma tsßoqui mi tu
ngueßâ xqui gamfrißâ.

8� �Po ra jamfri ra Abrá bi ßyøte
Ajuâ nu mi xipabi gue da zogui núßâ
ra hai habù mi ßbùißâ pa da ma da
ßmùi ja núßâ ra hai mi ma da tßumbi
dega tsogui. Hangue ra Abrá bi ma,
masque himi pâdi habù mri ma.
9� �Po ra jamfri bi ßmùi ngu ßnara nzøhø
nuni ja ra hai habù xqui ñâßtua Ajuâ. Ja
bi hyocni rá ngu dega carpa, ne ja bi
ßmùhni co ra Isaac ne ra Cobo, nehe ja
bá hocnißù yá ngu dega carpa, y nehe bi
ßmùhnißù ngu ßraya nzøhø, masque
gathoßù xqui hñâßtuabi núßâ ra haißâ.
10� �Ra Abrá mi tøßmi gue da ma da ßmùi
nuni ja ra dâhni habù nthoqui xá hño
y hinda za to da huati. Y go guesê
Ajuâ bi beni hanja da hyoca nura
hninißâ, y go bi hyocsêßâ.

11� �Nehe ra Sara hinxqui za xqui
mêßtsa ra bâtsi, nußà bi gamfri gue
Ajuâ himi tsa da pata rá noya núßâ
xqui xipabißâ, hangue po núßâ ra
jamfrißâ bi tßumba ra tsßêdi pa bi ßmùi
ßnará bâtsi masque ya mrá zi tia.
12� �Hangue ra Abrá masque nehe ya

mrá zi ndâxjua, pe bi ßmùi ßnará tßù, y
co núßâ ra tßùßâ bi nxânda ndunthi ya
jâßi, y nubya ya hingui tsa to da mede,
ngu yá ndunthi ya tsø, ne ngu rá
ndunthi ra ßbomu núßâ ßbonga ja rá
hyo ra ndehe.

13� �Ra Abrá ne gatho yá jâßi bi du,
y himbi hñâni núßâ xqui hñâßtuabißù
de ante da du. Pe nußû bi gamfri Ajuâ
gue ma da umbabi ßmêfa gatho núßâ
xqui ñâßtuabißù, hangue nußû bi
døßmi co ra johya. Hangue njabù mi
mâñßù gue ngu myá neßñu ngueßâ
himi ma da nzângua ja ra ximhai.
14� �Nußù tóßo mânga njabù, mâ gue
honga maßna ra hai pa habù da ßmùißù.
15� �Nußbù núßù mi behmâhâ núßâ ra hai
de habù bá ehe ra mùdi, nußbû xa
zahmâ xa menguißù pa guehni.
16� �Pe nußû mi honga maßna ra hai
maßna xá hño, y nura hai mi hoñßù go
gueßâ núßâ bí ja mahetsßi. Hangue Ajuâ
hindi ntsa pa da mâ gue go gueßâ ra
Ajuâ de gueßù, ne nußà xa hoca ßnara
hnini pa gueßù.

17� �Po ra jamfri ra Abrá bi ßyøte
Ajuâ nu mi tsapi ua xi mi ja rá jamfri.
Hangue bi zixa ra Isaac núßâ rá ßra tßù
pa xa hyohmâ pa xa umba Ajuâ ngu
ßnara ßbaha, masque Ajuâ xqui ñâßtuabi
gue de ra Isaac mi ma da nxânda
ndunthi ya jâßi, ne xqui ßñembi:
18� �“Go dri ßbêto yá bâtsi ra Isaac.”
19� �Ra Abrá mi camfri gue Ajuâ ja rá
tsßêdi pa xa japi xa yopa nte ra Isaac. Y
ra Abrá bi ßyøtßa ra uênda gue bi yopa
nte ra Isaac ngueßâ ya mi ßbùi pa da
du, pe Ajuâ bi ñânißâ ne bi umbabi ra
Abrá maßnaßqui.

20� �Po ra jamfri ra Isaac bi jâpabi
núßù yoho yá tßù, ßna mrá thuhu ra
Cobo y nu maßna ra Esaú, masque ya
jâpi mri ßbêtho da nja.
21� �Po ra jamfri ra Cobo nu ya de mi ma
da du bi jâpabi núßù yoho yá tßù ra
Jose, y núßâ ra ora mri jâpabi mi
xøcambeni Ajuâ, xqui ntøßtse co rá
bordo.

22� �Ra Jose nu de ya pa da du bi mâ co
ra jamfri gue ya me Israel mi pêßtsi da
bøni de Egipto. Ne bi xipabißù gue ra
paßâ da bøni de guehnißù, da hñâßtsua
rá ndoßyoßâ pa da ntßagui habù mi ma
da ßmùißù.

23� �Po ra jamfri nu mi ßmùi ra
Moise, rá dada ne rá nânâ himbi zu
núßâ ra dânga ndâ de Egipto, masque
nußà xqui manda pa da tho ya zi
tßùca tsßùntßù. Nußû bi hyandi gue ra
Moise mrá zi hoga tsßùntßù, hangue
bi ßñâguißù hñu nzânâ.
24� �Po ra jamfri, nu de ya mi ndângui ra
Moise, ya himbi neßâ bi tßembabi gue go
mrá nânâ nurá tßixu ra ndâ de Egipto.
25� �Ra Moise maßna bi ho bi sufri
mahyêgui co rá hnini Ajuâ que xqui gohi
ja rá ngu ra ndâ pa xa johyahmâ co nuya
tsßotßøtße núßù da uadi ne da thogui.
26� �Núßà bi gamfri gue nußbù da thogui
ya ntßùtsate ngu núßù mi ma da thogui
ra Zidada Jesucristo, nußbû mi ma da
tßumbabi maßna ndunthi ya dânga hño
de gatho nuya hño mi ja nuni Egipto,
ngueßâ núßà mi tøßma ßnara hoga thâhâ
núßâ mi ma da umbabi Ajuâ.
27� �Po ra jamfri ra Moise bi bøni de
Egipto ne himbi zupabi rá cuê núßâ ra
ndâ de guehni. Ne bi sigui co núßâ
xqui beni da ßyøtße ngueßâ mi camfri
gue mi ßñoui Ajuâ masque himi handi.

28� �Po ra jamfri ra Moise bi ßyøtßa
núßâ ra ngo dega pascua, bi manda bi
tho ya dêti, y nuyá jißù bi hnâxa ja ya
gosthingu pa njabù nu mi thogui rá
ênxê Ajuâ pa da hyo yá mùdi tßù de
cada ßnaya ngu de Egipto, bi thoguitho
ja yá ngu ya me Israel, y hinte bi jaßù.
29� �Po ra jamfri ya me Israel bi ßraxa ja ra
ndehe rá thuhu ra Thênga Ndehe. Bi
hyegue ra dehe pa bi netßi ra ßyonhyai ne
bi thoguißù, y de mi ma da thogui njabù
núßù ya me Egipto, bi jâtßi gathoßù.

30� �Po ra jamfri ya me Israel bi thexa
yoto ma pa gatho ja rá nthetsßi ra hnini
de Jericó mi jotßi dega dânga jâdo. Y co
yá jamfrißù bi daguisê ya jâdo.

31� �Ra Raab mi ßnara tsßoßbêhñâßâ, pe co
rá jamfrißâ himbi tho ngu bi tho gatho
núßù ya ßñâgamfri mi ßbùhni ja ra
hnini Jericó, ngueßâ nura Raab xqui
umba ntsaya núßù toßo xqui ßmêtßo da
cßâßtsa núßâ ra haißâ.

32� �¿Te ja maßna ga mâ? Hinga
juadi ga mâ, ßbù ga mâ de ra Gedeó,
de ra Barac, de ra Samso, de ra Jefté,
de ra Davi, de ra Samue, ne de maßra
yá ßmêhni Ajuâ.
33� �Núßû go gueßù co ra jamfri bi ntâteßù
de maßra ya hnini, y bi ßyøtßa ra hoga
tsßùtbi, y bi hñâñßù núßâ ra mfatsßi xqui
ñâßtua Ajuâ. Co ra jamfri hinte bi ja
núßù bi tßêntßua ya zate.
34� �Nehe hinte bi ja núßù bi tßêntßa ja
ßnara tsibi xi mi zø ntsßêdi. Nehe maßra
himbi za to bi hyoßù co ra mahuai. Po
ra jamfri mi tßumbabi ra tsßêdi ora mi
othobißù. Himi tsußù nura ora mi ßyo ja
ra tuhni, hangue mi japi mi nestßihi
gatho yá ncontra.
35� �Po ra jamfri ßraya ßbêhñâ bi hyandi
gue bi yopa nte ßra de yá jâßi xqui du.

Ha nu maßra bi tßøßtuabi ndunthi
ya tsßotßøtße pa xa ncøhmâ de Ajuâ,
pe masque bi thoßù himbi ncøni,
ngueßâ bi gamfrißù gue mi ma da
yopa nteßù pa da mêßtsa ßnara te
maßna xá hño.
36� �Nu maßra bi zêta ya ntßùtsate ne ya
mfêi, ha nu maßra asta bi njotßa fadi ne
bri thâtßi co ya cadena.
37� �Nu maßra bi tho dega ncßahni. Nu
maßra bi thêcuabi madetho yá ndoßyo.
ßRa bri tsapi pa xa ßuehmâ de yá
jamfri. Ha nu maßra bi tho co ra huai.
Ha nu maßra mri maua mri mani mi
he ya xifri dega dêti ne dega tßâxi
ngueßâ mi otho te da hye, ne xi mi
thogui ra nhyoya, ya ùgui, ne maßra
ya tsßothogui.
38� �Masque núßû go mri ßñepabi ßraya
tßøtße maßna xá hño que gatho núßù ja
ja ra ximhai, pe nußû mi naxni ja ya
mbonthi ne ja ya tßøhø, ne mri ßñâgui
ja ya maßye ne ja ya hñâdo.

39� �Gatho núßù toßo bi sufri njabù, hmâ
xá hño de gueßù ngueßâ bi gamfri xá
hño Ajuâ. Pe nußû himbi za bi hyanda
gatho núßâ xqui ñâßtuabi Ajuâ,
40� �ngueßâ Ajuâ xqui beni de guecjù
nújù dyá gamfrihù, gue da ßracjù ßnara
jâpi maßna xá hño que núßâ bi hñânißù,
pa núßù ya ßbêtßo gamfri da døßmi pa
njabù ngußù ne ngujù ga hâñhù
mahyêgui gatho núßâ xa ñâtcahù Ajuâ,
ne ga ßbùhù xá hño ja rá thandißâ.,1112

Ga huxa ma thandihù ja
ra Zidada Jesu

12 � 1� �Hangue nujû dí pâhù gue bi
ßmùi ndunthi núßù toßo bi

gamfri, y núßû utcahù gue xi bi ßño
xá hño ja yá jamfri. Hangue ma ga
tsohùbù gatho núßâ hindi hocaguihù
ga øßtuahù rá paha Ajuâ. Nehe ga
ßueguehù de ra tsßoqui drí duhù, pa
njabù hinda zâmgahù. Ga njahù ngu
núßù pa ra tâhâ dega ßrihi, ga tsêthù
gatho asta ga tsøñhù habù drá maha.
2� �Ma ga huxa ma thandihù ja ma
Zidadahù ra Jesucristo núßâ xa ßracjù
ma jamfrihù, ne go gueßâ faxcaguihù
pa ga camfrihù xi xá hño. Núßà xi bi
sufri ja ra pontßi, pe himbi jamasu
gatho nuya ntßùtsate de núßâ ra du
dega ßbêtsa bi thoguißâ, ngueßâ mi pâdi
gue ßmêfa de gatho núßâ xqui thogui
mi ma da mêßtsa ndunthi ra johya.
Hangue nubyá ya bí hudi ja ra ßñêi de
habù bí hudi Ajuâ rá Dada.

3� �Beñhù de gatho núßâ bi zêta ra
Zidada Jesu, pa hinda zabißihù de
núßâ guí thohù, nixi da du ri mùihù.
Nußà bi zêta gatho ya tsßotßøtße bi
ßyøßtuabi ya ßyøtßatsßoqui gá jâßi.
4� �Nußahù, masque grí ntunhù nzântho
co ra tsßoqui, pe ni ßna de gueßahù
hinxa thoßahù.
5� �¿Ha gue ya xcá pumfrihù núßâ ra
tsßofo bi ßraßahù Ajuâ núßahù gyá
bâtsihù de gueßâ? Ja ra Mâca Tßofo
enga njaua:

Ma zi tßùßi, ogrí ùtsabi rá tsßofo

Ajuâ,
nixi hinda du ri mùi núßbù

tsùßaßißâ.
6 Ngueßâ Ajuâ zofo núßù toßo

mâdißâ,
nehe ri castiga núßù toßo ri

jabâtsi núßbù hinda ßyøtße xá
hñoßù.

7� �Ogrí ùhù rá tsßofo Ajuâ. Nußà ri
sußaßihù ngueßâ gyá bâtsihù de gueßâ.
Dí pâhù gue gatho ya dada hâcuabi
núßâ ra maña di pêßtsa yá bâtsi, ¿ha
ngue hâ?
8� �Gatho ya bâtsi tßumba ra tsßofo ßbù
hingui øde. Hangue ßbù Ajuâ hingui
ßraßahù ra tsßofo, nußbû hingue xi gyá
bâtsihù de gueßâ.
9� �Núßbù ndyá notsihù, numa dadahù mi
tsùcaguihù ßbù hinduí øtehù, y nujû ndí
umfù ra tßequßei. Nußbû ¿hanja hingo
maßna ga umfù ndunthi ra tßequßei núßâ
ma Dadahù bí ßbù mahetsßi, pa njabù
da nja ma tehù nzântho?
10� �Núßbù ndyá notsithohù, numa dadahù
bi ßracjù ra tsßofo po ßraya zi patho y ngu
núßâ bi neßù. Pe nu Ajuâ ri ßracjù ra tsßofo
pa ma hñohù pa nzântho, pa njabù ga
ßbùhù xá ntßaxi ngu ßbùßâ.
11� �Xi majuâni, ni ßnara jâßi hindi johya
nura ora di ncastiga. Tu rá mùi, hâ. Pe
nußâ tóßo da hñânga ra tsßofo, ßmêfa
ma da mêßtsa ßnara hoga te ne da ßmùi
te rá ßñentho.

Xá ntsßo ma da thogui núßù toßo
hingui ne da ßyøde rá noya Ajuâ

12� �Hangue núßahù guí tu ri mùihù,
dá nuhu ri mfenihù ne ßyøthù ra
tsßêdi pa gui siguihù co Ajuâ.
13� �Ne ßyohù xá hño, pa njabù núßù ya
cu hingui ßyo xá hño ja rá ßñu Ajuâ, da
ßño xá hño, ne da zê yá jamfri.

14� � ßYøthù gatho núßâ da za pa gui
ßbùhù ßnara hogaßmùi con gatho.
Nehe nsuhù pa strá ntßaxi ri tehù,
ngueßâ núßù hinstrá ntßaxi yá te,
hinda ma da hyandi Ajuâ.
15� �Nsuhù xá hño pa ni ßna de gueßahù

hingui ßbêhù núßù ya jâpi ri ßracjù Ajuâ. Y
nsuhù pa hinda te ya tsßomfeni madetho
de gueßahù, pa hinda tsßocua yá mfeni
gatho maßra, ngu ßnara tsßondâpo xá nju.
16� �Nußâ ma gui ßyøthù, gui jamasuhù
pa ni ßna de gueßahù hingui hñuxhù co
ya ßbêhñâ núßù hingo xi ri ßbêhñâhù,
nixi ya ßbêhñâ hinda hñuxui ya ßñøhø
núßù hingo xi yá dâme. Nehe
jamasuhù gue ni ßna de gueßahù hingui
ùtsahù gatho núßâ di muui ja rá thandi
Ajuâ, ngu bi ßyøtßa ra Esaú bi unga rá
jâpi hønsê po ßnara hñuni bi tßumbabi,
y nura jâpißâ xqui umbahmâ Ajuâ
ngueßâ gueßâ mrá mùdi tßù de ra Isaac.
17� �Guí pâhù gue ra Esaú nu mi nehmâ da
yopa hñânga ra jâpi de rá dada, ya himbi
za bi tßumbi maßnaßqui. Masque xi bi
nzoni ra Esaú, pe ya himbi za bi pata ra
cohi pa xa yopa tßumba nura jâpißâ.

18� �Nujû hindí njahù ngu núßù ya
me Israel nu mi umbabi Ajuâ nura ley.
Nußû bi zøni asta ra tßøhø Sinaí núßâ
tsa to da netßi. Nura tßøhøßâ mi zø, ne
mi jani ra ßbêxuui ne ra bùnthi.
19� �Nußû bi ßyøde núßâ ra trompeta bi
nzùni, nehe bi ßyøde rá noya Ajuâ mi
zofoßù. Nu mi ßyødeßù nura noyaßâ, bi
bântebißù ra Moise pa da xipabi Ajuâ
gue ya hinda sigui da zofo njabùßù.
20� �Ngueßâ himbi za bi zêta núßa ra
hmanda bi xipabißù Ajuâ ne bi ßñena:
“Asta ßnara mboßoni, ßbù da netßa nuna
tßøhønâ, pêßtsi da tho co ya ncßahni o
co ra lansa.”
21� �Xi mi unga ra ntsu núßâ mri
hnequini, asta ra Moise bi ßñena nehe:
“Asta ri ßraca ra huâtßi co ra ntsu.”

22� �Pe nujû nu de dá camfrihù Ajuâ
ya stá jonihù ja núßâ ra tßøhø rá
thuhu Sion habù bí ja rá hnini Ajuâ
núßâ te, y núßà go gueßâ ra Jerusale
núßâ bí ja mahetsßi habù bí ßbù ya
ßmotho dega ênxê.
23� �Núßû xa muntsßi pa brí nsunda Ajuâ.
Ne stá muntshùni con gatho maßra ya
bâtsi de Ajuâ núßù ya xa tßopa yá
thuhu nuni mahetsßi mahyêgui con

guecjù, y stá hâñhù yá jâpi Ajuâ ngu
tßumba nuya mùdi tßù. Ne stá tsøhù ja
rá thandi Ajuâ núßâ toßo ra Nzaya de
gatho. Stá tsøhøhù habù bí ßbùi núßù
bi hñojâßi, núßù ya xa zitsßi Ajuâ pa da
ßmùi xá hño ja rá thandißâ pa nzântho.
24� �Ne stá jonihù ja ra Zidada Jesu núßâ
toßo po rá du bi nja ra ßraßyo cohi, y
stá mpøhøhù po rá ji bi mfani núßâ
utcaguihù núßâ maßna xá hño que rá ji
núßâ ra mboßoni bi hyo ra Abé dega
hñâßti.

25� �Por gueßâ jamasuhù gui ßyøtehù
Ajuâ núßâ zoßaßihù. Núßù toßo himbi
ßyøte rá noya Ajuâ núßâ bi mânga ra
Moise nuua ja ra ximhai, nußû himbi
mpontßui rá cuê Ajuâ. Xigaguihù, ßbù
hinga øtehù núßâ bá ehe de mahetsßi
pa e bi zocaguihù, maßna hinga
mponthù rá cuê Ajuâ.
26� �Ajuâ co rá noya bi japi bi mbi ra hai
núßâ ra pa bi unga ra ley. Pe nubyá
ena njaua: “Ma ga japi da mbi ra hai
maßnaßquitho, nehe mahetsßi ma ga
japi da mbi.”
27� �Nu mi ßñena “maßnaßquitho”, xicjù
gue ma da ßmêdi gatho nuya tßøtße xa
hyoqui ne ri mpadi, pa go da gohi
núßù ya tßøtße hingui tsa da mpadi.
28� �Hangue ma ga umfù njamâdi Ajuâ
gue nurá hninißâ habù ma ga maha
hingui tsa da mpadi. Ma ga pêphù
Ajuâ co ndunthi ra tßequßei ne co
ndunthi ra ntsu ngu núßâ neßâ.
29� �Ngueßâ Ajuâ ma da huata gatho ya
tsßoqui, nja ngu ßnara tsibi ri huata
gatho núßâ ja.,1213

Hanja da za ga øthù núßâ ne Ajuâ

13 � 1� �Siguihù gui mpêßtsua
hmâtehù ßna ngu maßna.

2� �Ne oxqui pumfrihù gui umfù ntsaya
núßù tsøñßahù ja ri nguhù, ngueßâ bi
njabù ßra bi umba ntsaya ßraya ênxê
masque himi pâdißù ua myá ênxê.

3� �Ne oxqui pumfrihù ya ßyofadi,
ßyøthù ra uênda gue go guí ohù fadi.
Nehe oxqui pumfrihù núßù thogui ya

ntßùtsate, ngueßâ neßahù guí ßyothùua
ja ra ximhai.

4� �Gathoßihù cumplihù nura cohi
gá pêßtshù nu ngá nthâtihù. Xi da
nsuhù pa hingui tsßoca ri nthâtihù,
ngueßâ Ajuâ ma da hñâßmba nguênda
núßù ya zinga medinthâti ne núßù ya
ßñeßbêhñâ.

5� �Odi oda ri mfenihù ra bojâ. Dá
hñu ri mùihù co núßâ ya guí pêßtshù.
Ngueßâ Ajuâ ena: “Hinhyaßmù ga
tsocßathohù, nixi ga hêcßathohù.”
6� �Hangue co ma jamfrihù da za ga
eñhù:

Ajuâ go gueßâ faxcagui;
hangue hinga tsu ni ßnara jâßi

de núßâ beni te da ßyøtcagui.
7� �Oxqui pumfrihù núßù ri maßyohù

bi zoßahù de rá noya Ajuâ. Pâhù xá
hño de yá teßù ne de yá hoga ßbêfi.
Tênhù núßâ ra jamfri xa mêßtsù.

8� �Ra Zidada Jesucristo go guetßâ
de mande, de nubya, ne pa nzântho.
9� �Hangue oxqui hophù to da zixßaßihù
pa gui tênhù maßra ya ntßutuate núßù
ßnaßño. Maßna xá hño ga hoñhù rá
mfatsßi Ajuâ que ga tênhù ya nzâi dega
hñuni núßù tßøtße pa Ajuâ, ngueßâ nuya
hñunißù hingui faxa núßù toßo ri dênißù
pa da za da ßmùi xá hño co Ajuâ.

10� �Ya macjâ de ya xodyo núßù
pêpabi Ajuâ ja yá nijâßù, ho ya
mboßoni pa umbabi Ajuâ dega hñâßti,
nepù nura ngø go tsißù. Pe nura
hñâßti bi tßøtße por guecjù, ßnaßño. Y
nuya macjâßù, pa gueßù hinte ri muui
núßâ ra hñâßti bi tßøtße por guecjù ßbù
siguißù ho ya mboßoni dega hñâßti.
11� �Nuyá ji nuya mboßoni tho, hâxa ya
ndâ gá macjâ pa mbo ra Mâca Luga Xá
Nsunda pa da hñâca ya tsßoqui. Y nuyá
ngø nuya mboßonißù tsßâtßa møte ra
hnini.
12� �Hangue nehe ra Zidada Jesu bi du
møte ra hnini pa bi xùgaguihù co rá
mâca jißâ.
13� �Hangue ma ga tênhù ra Zidada
Jesu, ne ga tsohù gatho ma ndâxjua

jamfrihù, ga øthù ra uênda gue necjù
ya stá pøñhù de ra hnini pa ga sufrihù
ra ntßùtsate mahyêgui co ra Zidada
Jesu.
14� �Ngueßâ nujû hindí pêßtshù ßnara
hnini de guecua ja ra ximhai habù ga
ßbùhù pa nzântho. Nujû dí hoñhù
ßnara hnini núßâ ma da hnequi ßmêfa.
15� �Hangue po rá thuhu ma zi Hmuhù
ra Jesucristo ma ga xøcambenihù Ajuâ
nzântho. Nuna søcambeninâ guehna
ngu ßnara hñâßti pa Ajuâ núßâ rí ßñepi
ga umfù co ma nehù.
16� �Nehe oxqui pumfrihù gui ßyøßtuahù
ra hño maßra, ne gui faxhù núßù toßo
hinte pêßtsi. Nußbù gui ßyøthù njabù,
gueßâ ngu ßnara hñâßti guí umfù Ajuâ,
y núßà gueßâ ri hoßâ.

17� � ßYøte ri maßyohù. ßYøthù núßâ
da xißaßihùßù, ngueßâ go gueßù ri
sußaßihù ne go gueßù pêßtsi ma da
dapa nguênda Ajuâ. ßYøtehùßù pa da
za da mpêfi co ra johya, hingue co ra
dumùi. Nußbù co ra dumùi ri mpêfißù,
nußbû hinte ma gui hâñhù.

18� � ßYaphù Ajuâ por guecje. Nuje dí
camfrihe gue dí ßbùhe xá hño, ne dí
nehe gue nzântho ga ßyohe xá hño de
gatho núßâ dí øthe.
19� �Y nehe xi dí bânteßihù gui ßyaphù
Ajuâ pa ßnihi ga pengui ga tsøñßahù.

Rá ngâtsßi ra carta habù ßbênpabi
ra nzêngua ya gamfri ne tßapa Ajuâ

por gueßù

20� �Ajuâ núßâ unga ra hogaßmùi bi
japi bi yopa nte de ja ya du ma zi
Hmuhù ra Jesucristo, núßà go gueßâ
ma dânga Maßyohù, y po rá jißâ bi nja
núßâ ra cohi pa nzântho.
21� �Ajuâ da ßraßahù ra tsßêdi pa gui
ßbùhù xá hño pa da za gui ßyøßtuahù rá
pahaßâ, ne pa njabù co rá mfatsßi ma
Zidadahù ra Jesucristo gui ßbùhù ngu
núßâ neßâ. ¡Drá nsunda ra Zidada
Jesucristo pa nzântho! Njabù gueßâ.

22� �Dí bânteßihù zi cuhù, gue osti
tsabißihù gui ßyødehù xá hño nuna ra

tsßofo dí ßraßahù, ngueßâ himbi za dá
xißahù gatho núßâ ndí ne ga xißahù.
23� �Ne dí ne ga xißahù gue ma zi cuhù
ra Timu ya bi bøni de ja ra fadi. ßBù
ßnihi da zøhø de guecuaßâ ga mêßbebù
pa ma ga cßâßtsßaßihe.

24� �Fatßajuâhùbù gatho núßù toßo
sußaßihù, ne gatho núßù ma cuhù de
ra jamfri. Ne ri fatßajuâßihù ya cu me
Italia.

25� �Ajuâ da maxßaßihù guí gathohù.
Njabù gueßâ.

JamesRA SANTIAGO

RA SANTIAGO
RA CARTA NÚßÂ BI ßYOFO RA SANTIAGO,1

Ra Santiago opabi ya gamfri núßù xa
bøni de yá hai ne habùraza ßbùißù

1 � 1� �Núga drá Yêgo dí pêpabi Ajuâ
ne ra zi Hmu Jesucristo. Dí

zênguaßihù gatho núßahù xcá ehehù
de núßù ßrêtßamayoho yá tßù ra Israel,
xcá pøñhù de ri haihù ne habùraza
guí ßbùhù.

Ra mfâdi núßâ bí ehe de Ajuâ

2� �Ma zi cußihù, xi da johyahù ora
guí thohù ya thogui.
3� �Ngueßâ guí pâdihù gue nura ora guí
thohù ya thogui gueßbù maßna da zê
ri jamfrihù pa maßna gui tsêthù.
4� �Hangue osta zabißihù gui tsêtihù, pa
njabù maßna da nja ri jamfrihù, ne
hinte gui ßbêdihù pa xi gui ßbùhù xá
hño ja rá thandi Ajuâ.

5� � ßBù ßna de gueßahù grí ßbêhù ra
mfâdi, ßyaphù Ajuâ y núßà da ßraßahù,
ngueßâ nußà umba gatho núßù toßo da
ßyapabißâ ne uni ndunthi, ne hingui
uni dega cuê.
6� �Pe nuto adi ra mfâdi, dá ßyadi co ra
jamfri, hinda dùhù. Ngueßâ nußâ tóßo
di dùhù, nurá mfenißâ nja ngu ra dehe
núßâ entßa ra ndâhi rí maua rí mani.
7� �Hangue nußâ tóßo njabù rá mfeni, odi
hu rá mùi gue da ma da hñâni te da
hñâni de Ajuâ. Núßà hinte ma da
hñânißâ.
8� �Ngueßâ nußâ tóßo di yohna rá mfeni,
hingui pâdi ndaßâ da ßyøtße.

9� � ßBù ßnara gamfri hinte pêßtsi
ne othobi ni ßnara nsu, dá johyaßâ
ngueßâ Ajuâ eßtsuabi rá nsu.
10� �Ha nußbù ßnara gamfri pêßtsa
ndunthi ya hño, dá johyaßâ ßbù da bâdi

gue núßâ pêßtsi hinte di muui ja rá
thandi Ajuâ. Ngueßâ nuya rico tu, nja
ngu yá døni ya ndâpo, hinte tsêtißù.
11� �Nurá døni ra ndâpo, sta cßontsßa ra
hyadi ne sta patßi, da ßyotßa rá ßbai, ne
da hyøe yá døni, ya ja bi uahni gatho
ra døni, y ya hingui hnequi mahotho.
Njabù thoho ßnara rico co rá nsu ne yá
ndunthi yá hño, di mpêfi y sta dâmfri
da uadi gatho.

Ya tsßothogui ne ya tsßomfeni

12� �Njâpi núßâ toßo tsêta ya thogui,
ngueßâ nußbù da zêti, Ajuâ ma da
umbabi ra te pa nzântho ngu ßnara
corona dega thâhâ núßâ xa ñâßtui da
umba núßù toßo di mâdißâ.
13� � ßBù ßna benga ßnara tsßomfeni pa te
da ßyøtße, odi mâ gue núßâ ra tsßomfeni
benißâ gue xqui ßñehe de Ajuâ, ngueßâ
Ajuâ hingui beni ni ßnara tsßomfeni y
nixi japa ßnara jâßi da benga ßnara
tsßomfeni.
14� �Pe rá tsßoncßatßi cada ßna ja eheni ya
tsßomfeni ne di hñatßasêßâ, y go gueßù
japi da ßyøtßa ya tsßoqui.
15� � ßBù rá tsßoncßatßi ßna japi da beni te
da ßyøtße xá ntsßo, nepù da ßyøtßa núßâ
beni, nußbû ya xa ßyøtßa ßnara tsßoqui,
ne nura tsßoquißâ japi da ßmêdi.

16� �Hangue ma zi hmâdi cußihù,
oguí hopa ri mfenihù da hyaßaßihù.
17� �Ajuâ núßâ bí ßbùi mahetsßi, núßâ toßo
bi hyoca ra hyadi ne ra zânâ ne ya tsø,
go gueßâ di ßracjù gatho ya hño. Ra
hyadi ne ra zânâ ne ya tsø di mpadi,
pe Ajuâ hinhyaßmù xa pata rá ßmùi y
nixi hinhyaßmù ma da pati.
18� �Ajuâ po rá paha sêhê bi ßyøtße pa dá
mbâtsihù de gueßâ nu ndá camfrihù rá

noya núßâ majuâni. Y njabù go
guecaguihù dyá mùdi sofohù de núßù
bi hyoca Ajuâ.

Ra jamfri núßâ majuâni

19� �Hangue ma zi hmâdi cußihù,
hñuxhù ntßøde xá hño núßâ guí
ødehù. Beñhù xá hño núßâ ma gui
mâñhù, ne oguí ncuêhù ßbestho.
20� �Ngueßâ ßbù ßnara jâßi xi ri ncuê,
hingui tsa da ßyøtßa núßâ ri ho Ajuâ.
21� �Hangue tsohùbù gatho ya tsßotßøtße
ne gatho núßâ xá ntsßo. Camfrihù con
gatho ri mùihù rá noya Ajuâ núßâ ya
xa ßbotßi ja ri corasohù. Nura noyaßâ ja
rá tsßêdi pa da pøhøßihù.

22� � ßYøthù núßâ xißahù rá noya
Ajuâ, hingue hønsê gui ßyødehù,
ngueßâ nußbù hingui ßyøtßehù núßâ
guí ødehù, njabù guí hñatßasêhù.
23� �Ngueßâ nußâ to da ßyøde rá noya
Ajuâ ne hinda ßyøtßa núßâ mâ, nußbû
nja ngu ßnara jâßi núßâ di yotßa rá hmi
ja ra hñe.
24� �Ha ngu bi uadi bi yotßa rá hmi,
ßbestho bi pumfri mi tengu rá hmi.
25� �Pe nuto da hñuxa ntßøde núßâ te
mânga rá noya Ajuâ ne hinda pumfri,
ne da ßyøtße núßâ mâ, nußbû Ajuâ da
jâpi. Rá noya Ajuâ nja ngu ßnara ley
núßâ dí øthù co ma pahahù pa da nja
ma hoga tehù.

26� � ßBù ßna de gueßahù guí beñhù
gue guí pêphù Ajuâ, ne hinguí handa
núßâ guí mâñhù, guí hu ri mùihù gue
guí pêphù xá hño Ajuâ, pe hina.
27� �Nuna guehna ra hoga ßbêfi núßâ ri
ho Ajuâ ma Dadahù: Gue nu ßna da
maxa ya hyoya bâtsi núßù joßo yá nânâ
ni yá dada, ne nuya hyoya viuda, ne
da nsu pa hinda ntsßoqui co ya
tsßotßøtße de ra ximhai.,12

Hinga xûcjù núßù toßo ga numansuhù

2 � 1� �Ma zi cußihù, ßbù majuâni guí
camfrihù ma zi Hmuhù ra

Jesucristo xá nsunda, oguí xûcjù
ßmêtßo núßù toßo gui numansuhù.

2� �Nußbù da yùtßi habù guí øtßa ri
hmuntsßihù ßnara jâßi xi dri hñe xá hño
y dri hñâ ya mfoßyê dega oro, ha nehe
da yùtßa ßnara hyoya di he ya zi zêdutu,
3� �y núßâ toßo dri hñe xá hño go gui
umfù ntsaya co ra tßequßei ne gui
ßñembabihù: “ßYøtcahe ra mâte grí
ßñecua gui hñudi”, ha nura zi hyoya
gui ßñemfù: “Nußí ja da ßbahmâbù”, o
gui ßñemfù, “Ja da hñupù ja ra hai.”
4� �¿Hanja guí øthù njabù gue guí
hâßmdahù núßù toßo guí numansuhù?
Hingui ho núßâ ri mfeni gue guí
xûctahù ya jâßi.

5� �Ma zi hmâdi cußihù, ßyødehù:
¿Ha hinguí pâhù gue go Ajuâ xa
huahna ya hyoya nuua ja ra ximhai
pa go gueßù da hñâni ya jâpi de
mahetsßi po yá jamfri? Nehe go
gueßù xa huahna Ajuâ pa da ma dí
ßmùhuini habù bí mandaßâ, nehe xa
hñâßtuabi gue da ßmùhuini gatho
núßù toßo ri mâdißâ.
6� �Pe nußahû guí numaßñùhù ya hyoya,
ha nuya rico go guí numansuhù. Pe
¿ha gue hinguí pâhù gue go ya rico
haßaßihù ne tsixßahù ja ra tsßùtbi?
7� �¿Ha hingo gueßù tsani nurá hoga
thuhu ma zi Hmuhù ra Jesucristo núßâ
toßo po rá thuhußâ xa thumpßaßihù gyá
gamfrihù?

8� �Ra Mâca Tßofo ena njaua: “Mâdi
ri miqußeiui ne gui su ngu grí nsu
sêhê.” Nußbù xi majuâni guí øthù
nuna ra mâca hmanda, nußbû hâ, guí
øthù xá hño.
9� �Pe nußbù guí xûctahù hønsê núßù toßo
guí mâdihù, nußbû guí øthù ßnara
tsßoqui, y nurá ndâxjua ley ra Moise
mâ gue guí tuxhù ra tsßoqui ngueßâ
hingá øthù nuna ra mâca hmandanâ.
10� �Ngueßâ nußâ tóßo øtßa gatho núßâ
mânga ra ndâxjua ley, pe ßbù da ßmêdi
ßnara hmanda hinda ßyøtße, nußbû nura
jâßißâ ya bi duxa ra tsßoqui de gatho
núßâ mânga ra ndâxjua ley.
11� �Ngueßâ Ajuâ bi mânga ja ra ndâxjua
ley ne bi ßñena: “Oxqui nzinga

medinthâti”, nehe bi ßñena: “Oxqui
hote.” Ndeßbù, ßbù hingrá zinga
medinthâti pe ßbù grá hyote, njabù ya
hinxcá øtße ngu núßâ mânga gatho ra
ndâxjua ley.
12� �Pe nujû dí camfrihù ra ßraßyo ley
núßâ dí øthù co ma pahahù, hangue ga
ñâhù ngu rí ßñehe ne ga øthù gatho
núßâ xá hño, ngueßâ Ajuâ ma da
hñâbgahù nguênda ua stá øthù núßâ
mânga nuna ra ßraßyo ley ua hina.
13� �Núßâ ra pa Ajuâ ma da hñâßmba
nguênda ya jâßi hinda ma da huequi
núßù toßo himbi hueca yá miqußeiui. Pe
nußù tóßo ri hueca yá miqußeiui, Ajuâ
ma da huequißù núßâ ra paßâ.

ßBù da nja ra hoga jamfri da
nja ya hoga ßbêfi

14� �Ma zi cußihù, ¿te di muui ßbù
ßnara jâßi da ßñena gue camfri, pe
hingui øtße núßâ xá hño? ¿Ha gue
núßâ rá jamfrißâ tsa da pøhøßâ? Hina,
hinda za.
15� � ßBù ßnara cu o ßnara nju otho te da
hye ni te da zi,
16� �y ßna de gueßahù gui ßñemfù: “Nde,
ga nzênguathohù, rí ma te rá ßñentho
y Ajuâ da maxßaßi”, pe nußbù hingui
umfù núßâ honi nura cußâ, nußbû hinte
bi muui núßâ gá xiphùßâ.
17� �Nehe njabù ma jamfrihù. Nußbù
hønsê ra jamfri dí pêßtshù ne hindí
øthù xá hño, nußbû hinte di muui núßâ
ra jamfri dí pêßtshù.

18� �Da za njaua ga xiphù ßnara cu:
“Nußí hønsê guí camfri, y nugá go dí
øtßa núßâ xá hño. Guí nehmâ gui
ßñutca ri jamfri pe hinguí øtßa núßâ xá
hño, ha nugá ga ußtßaßi ma jamfri
ngueßâ dí øtßa núßâ xá hño.
19� �Nußí guí camfri gue ßnatßa Ajuâ ßbùi,
y xá hño guí camfri njabù. Nehe ya
tsßondâhi camfri gue ßnatßa Ajuâ ßbùi,
pe nußû di huâtßi co ra ntsu.
20� �Nußí grá ßbêmfeni. ¿Ha hinguí pâdi
gue hinte di muui ri jamfri ßbù nehe
hinguí øtße xá hño?”

21� �Ndu ma dadahù ra Abrá bi zixa rá
tßù mrá thuhu ra Isaac pa xa hyohmâ
ja ra ata, hangue Ajuâ bi mâ gue hinte
ma tsßoqui mi tu ra Abrá ngueßâ nußà
bi ßyøtßa núßâ bi xipabi Ajuâ.
22� �Hangue njabù ya dí pâhù gue rá
jamfri ra Abrá mi pêui mahyêgui núßâ
ra hoga ßbêfi bi ßyøtße nehe. Y co núßâ
ra hoga ßbêfi bi ßyøtße bi ßñudi gue xi
mi ja rá jamfri.
23� �Hangue bi njabù ngu núßâ mânga ra
Mâca Tßofo, ne ena: “Ra Abrá bi
gamfri Ajuâ, hangue Ajuâ bi mâ gue
ra Abrá ya hinte ma tsßoqui mi tu.”
Nehe Ajuâ bi mâ gue mrá amigoßâ.

24� �Hangue dí pâhù xá hño gue
Ajuâ mâ gue ya hinte ma tsßoqui
dí tuhù ngueßâ hingue hønsê dí
camfrithohù, pe nehe dí øthù núßâ
xá hño.
25� �Nehe ra Raab masque mi ßnara
tsßoßbêhñâßâ, pe Ajuâ bi mâ gue ya
hinte ma tsßoqui mi tußâ ngueßâ xqui
ßyøtße xá hño nu mi umba ntsaya yá
ßmêhni ra Josue, nehe bi matsßißù pa bi
bøni pa maßna ra ßñu pa bi menguißù
habù xqui ßñehe.
26� �Hangue njabù numa jamfrihù, ßbù
hindí øthù núßâ xá hño, hinte di muui,
nja ngu ma ndoßyohù, ßbù ya xa du, ya
hinte di muui.,23

Ya noya núßù dí mâñhù

3 � 1� �Ma zi cußihù, hinxá hño gue
ndunthi de gueßahù guí ne gui

nxahnatehù ja ya nijâ, ngueßâ dí
pâhù gue maßna ma da thâbgahù ra
uênda nújù dyá xahnatehù.
2� �Ngueßâ gathoguihù xi dí øthù
ndunthi ya tßøtße xá ntsßo ne hingui tsa
da ßmùtho ma nehù. Pe nußbù ßnara cu
pâdi da zâma rá ne, nußbû nura cußâ
pâdi da zâma gatho rá ndoßyo nehe, ne
xi øtße gatho núßâ xá hño.
3� �Ngu ßnara fani ga hußtsuahù ßnara
frenu pa ga tsâmbahù rá ne pa da
ßyøde, nußbû da za ga tsâmbahù gatho
maxøgue rá ndoßyo.

RA SANTIAGO 2, 3 398

4� �O ngu ßnara barco, masque xi dra
dângui ne xi di tsêdi ßnara bùnthi pa
da ßyentßi, pe ßnara jâßi da za da ßyêtßa
nura barcoßâ co ßnara tßùca bøjâ, ne da
zitsßi habù go da neßâ.
5� �Njabù ma nehù nehe, masque xi ra
notsi pe da za da japi da nja ndunthi
ya tsßotßøtße. Nja ngu ßnara zi xêca
tsibi, ¡hangu rá ndângui hmâhâ ßnara
mboza tsa da nzø!
6� �Hangue njabù ma nehù, tsa da ßyøtßa
ndunthi ya tsßocate, y nja ngu ra
ximhai nehe xi xá ntsßo, ngueßâ ma
nehù ri tsßoga gatho ma ndoßyohù co
núßâ te mâ. Co ma nehù da za da
ntsßoca ma hogaßmùihù, ne ßbù te dí
mâñhù xá ntsßo, nuya noyaßù bí ehe
de ja ra nidu.
7� �Ra jâßi tsa da mâxßo gatho nußâraza
ra mbânga zußue, ngu ya tsßintsßù, ngu
núßù ya zußue jùtßa yá mùi ja ra hai, ne
ngu núßù ya zußue ßbùi ja ra ndehe, ne
ya xa mâxßoßù.
8� �Pe numa nehù hingui tsa ga tsâmihù,
ngueßâ xi xá ntsßo, nja ngu rá ne ra
qußeñâ hote.
9� �Co ma nehù dí xøcambenihù Ajuâ
ma Dadahù, y co ma nehù dí tsañhù
ma miqußeihù masque gathoguihù xa
hyógaguihù Ajuâ ngu rá ßbaißâ.
10� �Hangue co ma nehù dí xøca-
mbenihù Ajuâ, y co ma nehù dí
tsantehù nehe. Ma zi cußihù, hindí
ßñepcahù ga øthù njabù.
11� �¿Ha gue da za ßnada ra pøthe da
bøhø ra tßasdehe mahyêgui co ra
uxcadehe? Hina, hinda za.
12� �Ma zi cußihù, ¿ha gue da za ßna ßbai
ra igo da unga ya olivo? ¿O ßnara ßbai
gá obxi da unga ya igo? Hina, hinda
za. Nixi ßnara pøthe hingui tsa da bøhø
ra tsßothe ne ra tßasdehe.

Ra mfâdi núßâ majuâni

13� �¿Toßo ßna de gueßahù ra nimfeni
ne ra bâmhyâ? Nußâ tóßo ra bâmhyâ
ne ra nimfeni dá ßñudi rá hogaßmùi
co ya hoga ßbêfi, ne hinda ßñetsßi co

nura mfâdi pêßtsi, ngueßâ nußâ tóßo
pêßtsa ra hoga mfâdi hingrá ßñetsßi.
14� �Pe nußbù gyá ndustehù ne guí ne gui
nsêhêhù, ogyá ßñetsßihù gui ßñeñhù gue
xi guí pêßtshù ra hoga mfâdi, ngueßâ
gueßâ ßnara ncßuamba.
15� �Ngueßâ núßâ ra mfâdi guí pêßtshù
gueßâ dega ximhai, ne dega jâßi, ne
dega tsßondâhi, hingo de Ajuâ.
16� �Ngueßâ nu habù ja ra nduste ne
habù ne da nsêhê ßna, nuni ja guehni
ja ra tuhni ne gatho ya tsßotßøtße.
17� �Pe nußù tóßo pêßtsa núßâ ra mfâdi bí
ehe de mahetsßi, gueßù xá ntßaxi yá
mfeni ne hingyá ßyøtßatuhni. Nußû ya
hojâßi, ya hogaßyøde ne xi ja yá
huecate ne nzântho øtße xá hño.
Hingui yohna yá mfeni, nixi hingyá
yohmi.
18� �Nußù tóßo ßbùi te rá ßñentho, ne
hingyá ßyøtßatuhni, nußû udi ßnara
hogaßmùi pa nehe maßra da ßmù ßnara
hogaßmùi, nja ngu ßnara ßbotßi núßâ
ßbotßi pa ßmêfa da nja ßnara hoga sofo.,34

Mahyoni hinga mâdihù ya
tsßotßøtße de ra ximhai

4 � 1� �¿Hanja grí ntsùihù ne grí
ntuñhù ßna ngu maßna? Nußahû

grí ntuñhù ngueßâ guí pêßtshù ya
tsßoncßatßi y nuya tsßoncßatßißù gueßù
jaßahù gui ntuñhù.
2� �Guí nehmâhù te gui pêßtshù, pe
hingui tsa te gui pêßtshù, hangue guí
ne gui hñotehù. Gyá ndustehù pe
hingui tsa gui pêßtshù núßâ guí nehù,
hangue asta grí ntuñhù pa gui
pêßtshmâhù núßâ guí nehù. Hingui tsa
te gui pêßtshù ngueßâ hinguí aphù
Ajuâ.
3� �Hâhâ, guí adihù, pe hingui tßaßahù
núßâ guí adihù ngueßâ hinguí adihù
ngu rí ßñehe. Guí adihù hønsê pa gui
johyahù ja ya tsßotßøtße de ra ximhai.
4� � ¡Núßahù guí mâdihù ya tsßotßøtße de ra
ximhai ne hinguí mâdihù Ajuâ, guí
njahù ngu ra zinga medinthâti! ¿Ha
hinguí pâdihù gue ßbù grí mâdihù ya

tsßotßøtße de ra ximhai, nußbû grí ùtsahù
Ajuâ? Hangue nußâ tóßo xi ne da mâdi
ya tßøtße de ra ximhai, núßà ya ri ùtsa
Ajuâ.
5� �¿Ha guí beñhù gue hinte ri muui ra
Mâca Tßofo nu habù ena?: “Nurá Mâca
Ndâhi Ajuâ bá pêhni pa da ßmù ja ma
corasohù, núßà go gueßâ mâdiguihù, y
nußà ne gue xi ga mâdihù Ajuâ.”
6� �Nehe Ajuâ go gueßâ ri ßracjù ra dânga
mfatsßi. Nu ja ra Mâca Tßofo ena njaua:
“Ajuâ hingui faxa núßù toßo ri ßñetsßi ne
ri nøtße, pe nußù tóßo hingyá nøtße ne
hingyá ßñetsßi, núßû hâ, fatsßi.”
7� �Hangue ßyøtehù Ajuâ, ne nøßtuahù ra
tsßondâhi y núßà da ßuegue de gueßahù.
8� �Jonihù co Ajuâ y núßà da joni con
gueßahù. Núßahù guí øthù ya tsßoqui,
ßueguehù de gueßù pa strá ntßaxi ri
tehù. Ha núßahù guí yohna ri mfenihù,
ntsøßmhù de núßâ guí øthù, pa njabù
da za da tßaxca ri corasohù.
9� �Ntsøßmhù de ri tsßoquihù, ne dá du ri
mùihù de gatho núßâ xcá ßyøthù, ne
nzoñhù. Nuri thedehù, dá mpùnga tsßoni,
y nuri johyahù, dá mpùnga dumùi.
10� �Ogrí ßñexhù ja rá thandi ra Zidada.
Ñobrihù y nußà go da ßñexßaßihù ßmêfa.

Hiní ßñepi ga ßyøhù ma cuhù

11� �Ma zi cußihù, ogrí nøñhù ßna
ngu maßna. Nußâ tóßo nøni rá cu o ri
ßyø de núßâ te øtße, núßà ja ra uênda
go nømaßñù ra ley ne ri ßyø. Nußâ tóßo
ri ßyø ra ley, ya hingo øtßa ngu núßâ
mânga ra ley, ngueßâ ya ri ßñetßa
nzayasê.
12� �Ajuâ go bi hyoca ra ley y go gueßâ
ra nzaya. Y nußà go gueßâ tsa da ñânga
ya jâßi, nehe tsa da mêhna to da
mêhna ja ra tsibi. Pe xißaßi, ¿toßoßigue
pa gui ßyø ri miqußeiui?

Hinto pâdi te da nja rixudi
ndamâni

13� �Núßahù guí eñhù njaua: “Núbya
rapaya o rixudi ga maha ja núßâ ra
hnini dí mâñhù, y ja grá ßbùhùni ßna

njêya, ne grá ntuquihù ne grá mpahù
pa grá tâhâhù ra bojâ.”
14� �Njabù guí beñhù, pe nixi guí pâdihù
te grá haxhù xudi. Nujû hindí pâhù
hangu ya pa ma ga ntehùua, ngueßâ dí
njahù ngu ra ßbønguui ri hnequi ne
hintsßù yaßâ da ßmêtho.
15� �Hangue maßna xá hño gui ßñeñhù
njaua: “ßBù Ajuâ gueßâ rá paha, ne ßbù
da ßracjù ra te ne ra nsêqui, nußbû hâ,
ga øthù gatho núßâ dí beñhù.”
16� �Pe nußahû grí ßñetsßihù co ri mfeni
sêhêhù. Y nu gatho ri ntßetsßihù xi xá
ntsßo.
17� �Ne nußâ tóßo pâdi da ßyøtße núßâ xá
hño pe hingui øtße, núßà go gueßâ ßnara
tsßoqui.,45

Ra tsßofo pa ya rico

5 � 1� � ¡Núßahù ricohù ßyødehù!
Mamtsßonihù ngueßâ ma gui

thohù ya dânga ùgui.
2� �Ma da ßya gatho núßâ te guí pêßtshù,
ne ma da zipßahù ra zußue gatho ri
hoga hehù.
3� �Ma da boxcua gatho ri bojâhù ngu ra
tßaxi ne ra oro núßâ xcá muntshù ne xcá
pêßtsthohù, ne ja da hnequini gue hinxá
hño núßâ xcá øthù gue xcá pêßtsthohù.
Neßahù ma gui njahùbù ngu ri bojâhù
gue ma gui juadihù, y nuri tsßoncßatßihù
pa xcá pêßtshù ri bojâhù, gueßâ ngu
ßnara tsibi ma da juatßahù. Ja nuya ya
paya xcá muntshù ndunthi ri bojâhù, y
ya yá gâtsßi ya pa.
4� �Ya xa ntßøde yá tsßoni ri mêfihù núßù
toßo xa xopßahù ri huâhihù. Nußû zoni
ngueßâ xcá hyathù ne hinxcá jußtuahù
ngu rí ßñepabißù. Pe ma Zidadahù núßâ
toßo ra ndâ de gatho ya ênxê mahetsßi,
ya xa ßyøtuabi yá tsßoni núßù ri mêfihù.
5� �Nuua ja ra ximhai guí øthù núßâ go ri
pahasêhù, ne hinte grí ßbêhù, pe guí
njahù ngu ßnara mboßoni núßâ xa
hnoqui pa da tho.
6� �Nußahû guí høxhù ra thai núßù hinte
ma thai tu, ne guí hohùßù masque
hinte xa ßyøtße, y nußû hingui nøßtßahù.

Rí ßñepi ga tsêthù gatho ya
tsßothogui ne ga aphù Ajuâ da

maxcahù

7� �Pe nußahù ma zi cußihù, tsêthù
gatho núßâ da ßñepßahù mientra da
zøhø ma Zidadahù. Njahù ngu ra
motßi núßâ tøßma ra mùdi ßye ne ra
ßbêfa ßye pa njabù da za da gùxa
ßnara hoga sofo.
8� �Neßahù ndøßmhù, ne zêdihù ri
jamfrihù ngueßâ ya ßnitho ma da zøhø
ma Zidadahù.
9� �Ma zi cußihù, ogrí hñøxa thaihù ßna
ngu maßna pa hingui tuxhù ya tsßoqui.
Beñhù gue ma Zidadahù toßo ra nzaya,
ya tsßùtho ya pa di ßbêdi pa da zøhøßâ.
10� �Ma zi cußihù, tsêthù gatho núßâ te
guí thohù, ngu bi zêta yá ßmêhni Ajuâ
núßù bi ßmù mayaßbù ne bi mâmba rá
noyaßâ.
11� �Dí pâhù gue Ajuâ jâpi núßù toßo tsêta
gatho ya thogui núßù thoguißù. Stá øhù
de ra Job, hangu ya thogui himbi
zêthmâßâ. Pe ßmêfa Ajuâ xi bi jâpißâ
ngueßâ Ajuâ xi ja ndunthi rá huecate
ne ja ndunthi rá hmâte.

12� �Ma zi cußihù, jamasuhù oxqui
jurahù, nixi por mahetsßi, nixi po ra
ximhai, nixi por maßra ya tßøtße.
Mâñhù núßâ majuâni; nußbù hâ, gui
mâñhù “Hâ”, y nußbù hina, “Hina”,
pa njabù Ajuâ hinda castigaßihù.

13� � ßBù ßna de gueßahù grí sufrihù,
ßyaphù Ajuâ pa da maxßahù. O ßbù grí
johyahù, tuthù ya jâhñâ.
14� � ßBù ßna de gueßahù grí hñenihù,
zoñhù ya ndâ de ra nijâ pa da ßyapa
Ajuâ por gueßahù, ne da goxßahù ra
aceite de rá thuhu ma Zidadahù.
15� �Y ßbù gui ßyadihù con gatho ri
jamfrihù, nußbû gui ñânihù y ra
Zidada da ßraßahù ra nzaqui, y ßbù xcá
ßyøthù ßnara tsßoqui, nußà da puñßahù.
16� �Hangue njuànihù de ri tsßoquihù ßna
ngu maßna, ne mfaxhù ßna ngu maßna
gui ßyaphù Ajuâ da puñßaßihù, y pa
njabù nußà da ßyøtheßihù nehe. Ajuâ
øtuabi rá ntßadi núßâ toßo ßbùi xá hño
con gueßâ ne apabi con gatho rá mùi.
17� �Nura bâdi Elía ßnamrá jâßi nehe ngujù,
y núßà xi bi ßyapa Ajuâ pa hinda ßuâi,
hangue himbi ßuâi hñu njêya made.
18� �Nepù maßnaßqui bi yopa ßyapabi
Ajuâ pa da ßuâi y bi ßuâi, y nußbû xi bi
hogui ndunthi ra sofo maßnaßqui.

19� �Ma zi cußihù, ßbù ßnara cu da
ßuegue de rá noya Ajuâ, nepù ßna de
gueßahù gui zofohùßâ pa da yopa
mengui, y nußà da mengui,
20� �nußbû pâdihù gue nußâ tóßo da coßtsa
ßnara ßyøtßatsßoqui de ja rá tsßoßñu, nußà bi
ñânga ßnara ßyøtßatsßoqui pa hinda ma ja
ra nidu, y Ajuâ go gueßâ bi pumbabi yá
tsßoqui núßâ ra ßyøtßatsßoquißâ masque xi
ndunthi yá tsßoqui.

1 PeterRÁ MÙDI RA PEDRO

RÁ MÙDI RA PEDRO
RA MÙDI CARTA NÚßÂ BI ßYOFO RA APOSTOL NSAN PEDRO,1

Ra apostol Pedro opabi núßù ya
gamfri xa nxani habùraza

1 � 1� �Núgui drá Pedro, rá apostolgui
ra Zidada Jesucristo. Dí opßahù

nuna carta núßahù gyá gamfrihù xcá
pøñhù de ri haihù ne xcá nxañhù
habùraza maßra ya hai, ßra de
gueßahù guí ßbùhù Mponto, maßra
Galacia, nu maßra Capadocia, nu
maßra Asia, ha nu maßra Bitinia.
2� �Ajuâ ma Dadahù bi huancahù ngu
núßâ xqui beni desde rá mùdi pa dá
camfrihù ma zi Hmuhù ra Jesucristo.
Y po rá Mâca Ndâhi bi tßaxca ma
mfenihù pa ga øtehù ra Zidada Jesu co
ßnara mfeni xá ntßaxi, y co rá mâca jißâ
xa xùga ma tsßoquihù. Ajuâ da
jâpßaßihù ndunthi ne da maxßaßihù pa
gui ßbùhù te rá ßñentho.

Ya gamfri pêßtsa ßnara nthøßmate
de ra te pa nzântho

3� �Ga xøcambenihù Ajuâ núßâ toßo
ma Dadahù ne go gueßâ rá Dada ma
zi Hmuhù ra Jesucristo. Núßà xi ja
ndunthi rá huecate pa guecaguihù,
hangue xa ßracjù ßnara ßraßyo te. Ne
nubyá dí tøßmhù gue ma ga yopa
ntehù ngueßâ ma zi Hmuhù ra
Jesucristo bi du nepù bi yopa nte
maßnaßquißâ.
4� �Nehe dí tøßmhù ga hâñhù núßâ ra
tsogui bí pêscaguihù Ajuâ nuni
mahetsßi núßâ hinda za da nhuati, nixi
hinhyaßmù da ntsßoqui, nixi hinhyaßmù
ma da ßmêdi ngu yá xi ya za.
5� �Ajuâ xi sugaguihù co rá tsßêdi ngueßâ dí
camfrihùßâ. Núßà sugaguihù asta núßâ ra
pa da ñângaguihù nuua ja ra ximhai pa

dí ßracjù nuni mahetsßi gatho nuya jâpi de
ma mpøhøhù núßù ßbêscaguihù ne ma da
hnequi rá ngâtsßi ra pa.

6� �Hangue por gueßâ xi drí johyahù
masque dí thohùbya ya tsßothogui
nuua ja ra ximhai ngueßâ go gueßâ rá
paha Ajuâ, pe nuya thoguißù ßbestho
ma da uadi ngueßâ ßraya patho ma da
njabù.
7� �Nubya dí thohù ya tsßothogui pa
maßna da zêdi ma jamfrihù, pa njabù
nu stua yopa penga ra Zidada
Jesucristo, Ajuâ ma xi da ßñesca ma
nsuhù ne da johyaßâ ngueßâ xa zêdi ma
jamfrihù. Nja ngu ra oro ßrani ja ra
tsibi pa maßna da hogui, nújù nehe dí
thohù ya tsßothogui pa maßna da zêdi
ma jamfrihù. Nura oro masque huadi
ne thogui, pe ßrani ja ra tsibi pa maßna
da hogui, y numa jamfrihù maßna ri
muui que ra oro.

8� �Nußahû grí mâdihù ma Zidadahù
ra Jesucristo masque hinxcá hyanthù,
ne guí camfrihùßâ masque nubyá
hinguí hanthùßâ, hangue xi grí
johyahù co ßnara dânga johya xi xá
nsunda.
9� �Y nurá ngâtsßi ra pa, ngueßâ xcá
camfrihù, ma gui tsøñhù mahetsßi
habù ma dí tßaßahù gatho ya jâpi de ri
mpøhøhù.

10� �Mayaßbù nuyá ßmêhni Ajuâ bi
mâ gue nujû ndí ma ga mpøhøhù po
rá hñojâßi Ajuâ. Nuya ßmêhnißù himbi
za bi bâdi de nuna mpøhø xa ßracjù
Ajuâ nubya. Nußû xi mi øtßa ra tsßêdi
pa xa bâdihmâ te rí bønga núßâ bi
mâñßù, pe himbi za.
11� �Nußû bi mâ ngu núßâ mi xipa rá
Mâca Ndâhi Ajuâ gue ra Zidada

Jesucristo mi ma da thogui ya ùgui
asta rá du, pe ßmêfa mi ma da tßumba
ra nsunda. Pe nußû himbi za bi bâdi
haßmù mi ma da njabù, nixi hanja mi
ma da nja.
12� �Nuya ßmêhnißù bi sipi gue himi ma
da hyanda núßâ mi mâñßù, pe nujû hâ.
Pe bi sipabißù gue mi pêßtsi da nja
gatho núßâ mi mâñßù, pe asta ßmêfa. Dí
pâhù gue nuya pabya xa nja gatho
núßâ bi mâñßù, ne gueßâ ya xa xißaßihù
núßù toßo mânba rá noya Ajuâ ne
hânpa rá tsßêdi ra Mâca Ndâhi núßâ
xuá ßbêhna de mahetsßi. Ne nuna
mpøhønâ xi xá nsunda, hangue asta ya
ênxê da nehmâ da bâdi nehe.

Ajuâ ne ga pêßtshù ßnara
te strá ntßaxi

13� �Hangue beñhù xá hño de núßâ
te gatho gui ßyøthù, ne nsuhù xá hño,
ne xi da tøßmhù núßù ya jâpi ma da
ßraßahù Ajuâ po rá hñojâßi nu stua
yopa penga ma Zidadahù ra
Jesucristo.
14� �Nubyá ya yá bâtsißihù Ajuâ ne guí
øtehùßâ, hangue oxqui beñhù gui
ßyøtßehù ya tsßotßøtße ngu núßù nguí
øthù maßmêtßo ante gui camfrihù ra
Zidada.
15� � ßYohù co ri mfenihù strá ntßaxi ngu
rá ntßaxi Ajuâ núßâ xa huahnßahù pa
da pøhøßihù.
16� �Ngueßâ Ajuâ xicaguihù ja ra Mâca
Tßofo ne ena: “ßBùhù xá ntßaxi, ngueßâ
nugui xá ntßaxigui.”

17� �Ajuâ go gueßâ ma Dadahù núßâ
toßo dí aphù ma ntßadihù, y núßà go
gueßâ nehe ma da hñâbgahù nguênda
de gatho núßâ te stá øthù. Núßà hinda
ma da xûctho núßù toßo ma da
hñâßmba nguênda, hangue mahyoni
ga ßyohù co rá ntsu Ajuâ gatho núßù
ya pa ga ßbùhùua ja ra ximhai.
18� �Dí pâhù gue Ajuâ bi ßuegaguihù de
ma ntsßoßmùihù núßâ xqui ßñutca ndu
ma dadahù. Nußà bi pøhøguihù, pe
hingue co ra tßaxi nixi co ra oro núßâ

juadi ne thogui.
19� �Bi pøhøguihù co rá mâca ji ra
Zidada Jesucristo núßâ bi mani nu mi
thoßâ, nja ngu ßnara zi tßùca dêti xá
ntßaxi ne hinte ja.
20� �Núßà de ante da thoca ra ximhai ya
xqui tßeque pa da du ne pa da
pøhøguihù, pe hinga ßbestho bi ßñehe,
asta nuya pabya ja bi ßñehe pa bi
pøhøguihù.
21� �Nujû dí camfrihù Ajuâ ngueßâ bá
pêncahùßâ ra Zidada Jesucristo pa bi
du por guecjù, y ßmêfa de gueßâ Ajuâ
bi japi bi yopa nte maßnaßqui, ne bá
umba rá nsunda. Hangue dí camfrihù
Ajuâ, ne dí tøßmhù da zixcahù ja rá
nsunda nehe.

22� �Y stá camfrihù rá noya Ajuâ ne
ya stá nxùcjù de ma tsßoquihù pa xa
za stá mpêßtsua hmâtehù ßna ngu
maßna, hangue xi ma ga màdihù ßna
ngu maßna con gatho ma mùihù.
23� �Nubyá ya stá yopa ßbùhù maßraßyo
ngueßâ ya stá camfrihù rá noya Ajuâ
núßâ hinhyaßmù ma da uadi. Nuna ra
te dí pêßtshù de guecua ja ra ximhai
ma da uadi da thogui, pe nuna ra
ßraßyo te stá hâñhùbya hinhyaßmù ma
da uadi.
24� �Ra Mâca Tßofo ena njaua:

Rá te ra jâßi nja ngu ßnara
ndâpo,

ha núßâ gatho te pêßtsa nura
jâßißâ nja ngu ßnara døni.

Nura ndâpo da du y nura døni
da hyøe,

25pe nurá noya Ajuâ hinhyaßmù
da uadi.

Y nura noyaßâ go gueßâ ra mâca noya
ya xa sißahù.,12

2 � 1� �Hangue ya hñâcjù gatho núßâ
xá ntsßo, ngu ra nthate, ra

ñohmi, ra nduste, ra ntßetsate,
guehya dí xißahù ya hingui ßyøthù.
2� �Njahù ngu ßnara zi bâtsi xi tsù ra
thuhu dega ßba, ne ne da zi ndunthi pa
da niñâ, neßahù dá zùßahù ra thuhu de
rá noya Ajuâ, pa njabù maßna da

ndângui ri jamfrihù,
3� �ngueßâ nußahû ya xcá pâtuahù rá
hñojâßi ra Zidada.

Ra Zidada Jesucristo gueßâ ra mùdi
do bi mêgui Ajuâ ja rá nijâ núßâ te

4� �Jonihù co ra Zidada Jesu núßâ
toßo ra mùdi do bi mêgui Ajuâ ja rá
nijâßâ núßâ te, y núßâ ra nijâßâ go
guecjù nújù stá camfrihù. Nja ngu
núßâ ra mùdi do bi ùtsa ya gâdo ne bi
føteßù, njabù bi tßùtsa nehe ma
Zidadahù ra Jesucristo asta bi tho ja
ra ponza. Pe ja rá thandi Ajuâ xi ri
muui, ne bi hñutsßißâ dega mùdi do.
5� �Y nújù nehe dí njahù ngu ßraya do
núßù tßetsßi ja ra jâdo pa rí te rá nijâ
Ajuâ, y Ajuâ go gueßâ ra gâdo. Nujù go
guecjù dyá macjâhù majuâni ngueßâ dí
pêphùßâ. Hangue ma ga umfù ma
tehùßâ ngu ßnara hñâßti, ngueßâ gueßâ ri
ho Ajuâ ga umfù de rá thuhu ra
Zidada Jesucristo.
6� �Ngueßâ Ajuâ mi mânga de ra Zidada
Jesu ja ra Mâca Tßofo, ne ena njaua:

Nugui dí pêgui ja ma hnini Sion
nuna ra mùdi do pa ma nijâ,

ngueßâ guehna stá hutsßi ne xi ri
muui ndunthi;

y nuto gatho da gamfri, hinda
ma da ßbê yá tsa.

7� �Hangue nújù dí camfrihù ra Zidada
Jesu, dí pâhù gue xi xá nsunda, pe
núßù toßo hingui camfrißâ, hingui pâdi
ua xá nsunda. Ja ra Mâca Tßofo mâ
njaua de ra Zidada Jesucristo, ne ena:

Núßâ ra do bi føthmâbù ßna lado
nuya hyøngu,

nubya gueßâ ra mùdi do de rá
nijâ Ajuâ.

8� �Ra Mâca Tßofo sigui mâ de ra Zidada
Jesucristo ne ena:

Ya jâßi da za da mfeßtse ja nura
doßâ, ne da dagui.

Y nußù tóßo ri mfeßtse, ri mfeßtse ngueßâ
hingui camfri rá noya Ajuâ. Núßû ma

da dagui pa da ßmêdi ngueßâ bi mânga
Ajuâ da njabù.

Ya gamfri gueßâ rá hnini Ajuâ

9� �Pe nujû go guecjù rá hniniguihù
Ajuâ xa huancahù ne xá ntßaxiguihù,
ne dyá ndâ gá macjâhù dí pêphù
Ajuâ ra dânga ndâ, ne dí mâñhù de
yá dânga ßbêfi núßâ toßo bá tsicjù de
ja ra ßbêxuui pa ga ßbùhù ja rá mâca
ñotßißâ, y núßà go guesê Ajuâ.
10� �Maßmêtßo himrá hniniguihù Ajuâ, pe
nubyá hâ, ya rá hniniguihùßâ.
Maßmêtßo hinstí tsùhù ra huecate, pe
nubyá hâ, Ajuâ xa huegaguihù.

Pêphù Ajuâ co ri tehù

11� �Ma zi hmâdi cußihù, núßahù gyá
nzøhøhù de guecua ja ra ximhai, dí
xißahù gue oxqui beñhù ya tsßomfeni
de ra ximhai, ngueßâ nuya
tsßomfenißù go gueßù da za da tsßocßa
ri ßraßyo tehù.
12� � ßYohù xá hño ja yá thandi núßù
hingyá gamfri. Núßû ri numaßñùßihù,
ne eñßahù gue gyá tsßojâßihù, pe nu sta
hyanda ri hogaßmùihù, neßù ma da
xøcambeni Ajuâ núßâ ra paßâ da
thâßmba nguêndaßù.

13� � ßYøtehù gatho nuya jâßi hâ ra
tsßùtbi, ngueßâ guí camfrihù ra
Zidada. ßYøtehù nuri dânga ndâhù,
14� �ne gatho nuyá mfatsßißâ núßù xa
thutsßi pa da castiga núßù hingui øtße
xá hño, ha nehe pa da ñâmahño de
núßù øtße xá hño.
15� �Ajuâ gueßâ rá paha gui ßyøthù gatho
núßâ xá hño, pa njabù gui coßtuahù yá
ne núßù ya jâßi ñâmaßñù de gueßahù ne
hinte yá fâdi.

16� �Nubyá ya hinguí ßbùhù ja rá
hmanda ra ndâxjua ley, pe hingue
ngueßâ ya hinguí ßbùhù ja rá hmanda ra
ndâxjua ley ma gui ßyøthù ya tsßocate.
Nubyá maßna mahyoni gui ßyøthù ra
hño, ngueßâ gyá ßbêgohù de Ajuâ.
17� �Hangue mahyoni gui umfù ra
tßequßei gatho ya jâßi ngu rí ßñepi cada

ßna de gueßù, ne xi gui mâdihù gatho
ya cu, ne gui ßyohù co rá ntsu Ajuâ, ne
gui umfù ndunthi ra tßequßei ri dânga
ndâhù.

Ra Zidada Jesucristo bi zêta ya
tsßothogui, y njabù ga tsêthù nehe

18� �Nußbù núßahù guí ßbùhù dega
ßbêgo, ßyøta ri hmuhù co ndunthi ra
tßequßei, hingue hønsê núßù ja yá
hmâte ne ya hojâßi, nehe núßù xi ya
tsßoßmùi.
19� � ßBù guí tsêthù gatho ra ntsßoßmùi
tßøßtßahù masque hinte go xcá øthù,
hønsê ngueßâ xcá camfrihù Ajuâ,
nußbû hâ, guí øthù xá hño ja rá thandi
Ajuâ.
20� �Pe nußbù dra castigaßihù ngueßâ
guí øthù núßâ hingui ho, ne guí
tsêtathohù, xí njabù, ¿ha gue da
tßeßtsßa ri nsuhù? Hina, hinda za. Pe
nußbù guí sufrihù ngueßâ guí øthù ra
hño ne gatho guí tsêtathohù, nußbû hâ,
guí øthù xá hño ja rá thandi Ajuâ.
21� �Ajuâ bi huancahù pa ga tsêthù ya
tsßothogui ngu núßâ bi zêta ra Zidada
Jesucristo. Núßà xi bi zêta ya
tsßothogui nsinque te ma tsßoqui mi tu,
hønsê po rá nguecjù, hangue rí
ßñepcahù ga tsêthù nehe ngu bi zêtißâ.
22� �Nußà hinhyaßmù bi ßyøtßa ni ßnara
tsßoqui, nixi to bi hyatßi.
23� �Ora mi tsßanißâ, nußà himi thâdi. Ora
mi hnaßmbabi, nußà himbi nøtße. Nußâ
mi øtße, hønsê mi tsocuatho ja rá ßyê
Ajuâ ngueßâ go gueßâ pâdi da ßyøtßa ra
tsßùtbi ngu rí ßñehe.
24� �Ma Zidadahù ra Jesu bi hñâsca
gatho ma tsßoquihù nuni ja ra
pontßi habù bi dußâ. Bi dußâ pa bi
ßuegaguihù de ra tsßoqui pa da za ga
ßbùhù xá ntßaxi. Núßà xi bi thogui
ßraya dânga ùgui pa go bi hñâsca
ma ùguihù.
25� �Nujû ndí njahù ngu ßraya dêti xqui
nxani habùraza, pe nubyá ya stá yopa
penguihù co ma hoga Maßyohù núßâ
toßo ri supca ma tehù.,23

ßNara tsßofo pa ya medinthâti

3 � 1� �Núßahù ßbêhñâhù, ßyøta ri
dâmehù, pa njabù nußbù ri

dâmehù hingyá gamfri, da za da
gamfrißù nsinque gui zofohù, hønsê
ngueßâ da hyanda ri hogaßmùihù.
2� �Da gamfrißù ngueßâ da hyandi gue
guí ßyohù xá ntßaxi, ne ngueßâ xi di ja
ri tßequßeihù.
3� �Odi oda ri mfenihù ra nthoqui de ri
stâhù, nixi de núßâ ra oro gui hñuxhù,
ne nixi de núßâ ra he gui hñuxhù pa da
hnequi mahothoßihù.
4� �Nußâ mahyoni gui ßyøthù, go da
beñhù gui nhyocjù de mbo ja ri
corasohù co ßnara nthoqui núßâ hinda
ma da tsßoqui. Gui hñojâßihù ne gui
ßbùhù co ßnara hogaßmùi, ngueßâ
guehna ri ho Ajuâ.
5� �Njahù nehe ngu bi nja núßù ya hoga
ßbêhñâ mi ßbù mayaßbù, xi mri hñoqui
xá hño mbo ja yá coraso, mi camfri
Ajuâ ne mi øta yá dâme.
6� �Ngu ra Sara, xi bi ßyøta rá dâme núßâ
mrá thuhu ra Abrá, ne xi bi jamasußâ,
y asta mi embi gue go mi gueßâ rá
hmu. Nußahù da za gui njahù ngu núßâ
ra ßbêhñâßâ ßbù gui ßyohù xá hño, ne
hingui tsuhù gatho núßâ da ßñehe.
7� �Núßahù ßñøhøhù, ßbùhù xá hño co ri
ßbêhñâhù ngu núßâ ri manda Ajuâ,
ngueßâ Ajuâ xa ßraßahù ßnada ra te
mahyêgui con gueßù, ne ngueßâ hinga
mahyêgui yá tsßêdi con gueßahù.
Hangue numansuhùßù pa njabù Ajuâ
da ßyøde núßâ gui ßyapabihù.

Mahyoni da sufri núßâ toßo
øtßa ra hño

8� �Nubyá, núßahù grí gathohù,
pêßtshù ßnada ra mfeni, hñußmbahù yá
mùi núßù toßo tu yá mùi, màdihù ßna
ngu maßna, pêßtshù ra nthecate ßna ngu
maßna, ne oxqui ßñexhù ßna ngu maßna.
9� �Oxqui øßtuahù ra ntsßoßmùi núßù toßo
øßtßahù ra ntsßoßmùi, nixi gui tsañhù
núßù toßo tsañßahù. Nußâ gui ßyøthù,

ßyaphù Ajuâ da jâpabißù, ngueßâ Ajuâ
xa huahnßaßihù pa gui ßyøthù njabù,
ne pa da jâpßaßihùßâ.
10� �Xa ntßofo ja ra Mâca Tßofo ne ena
njaua:

Nußâ tóßo ne da ßmù ßnara
hogaßmùi gatho ya pa de rá
te,

dá su rá ne pa hinda nhyate,
ne hinda mânga ya tsßonoya.

11Dá ßuegue de ya tsßoqui ne dá
ßyøtßa ra hño.

Dá ßyøtßa ra tsßêdi pa da ßmù te
rá ßñentho, ne hindra
necatuhni.

12Ngueßâ Ajuâ ri jâpa núßù toßo
øtßa ra hño,

ne øtuabi yá ntßadißù.
Pe nuya tsßoßmùi, hini jâpabißâ.

13� �¿Toßo gueßâ da ßyøßtßahù ßnara
ntsßoßmùi ßbù guí øthù ra hño? Joßo.
14� �Pe nußbù guí sufrihù ngueßâ guí øthù
ra hño, nußbû guí njâpihù. Hangue
oxqui tsuhù te da tßøßtßahù, nixi da du
ri mùihù.
15� �Xøcambenihù ma Zidadahù ra
Jesucristo ja ri corasohù, ne gui ja gui
pâhù hanja gui thâtuahù núßù toßo da
ßyanßahù de ri jamfrihù. Hâhâ, gui
thâdihù, pe co ßnara tßequßei ne hingue
dega ntßetsßi.
16� �Hangue ßyohù xá hño co ri mfenihù
strá ntßaxi, pa njabù da ßbê yá tsa
gatho núßù toßo ñâmaßñù de gueßahù.
Nußû ñâmaßñù de gueßahù ngueßâ guí
tênbahù rá ßmùi ra Zidada Jesucristo.
17� � ßBù Ajuâ go rá paha pa gui sufrihù,
maßna xá hño gui sufrihù ngueßâ guí
øthù núßâ xá hño, pe hingue gui
sufrihù po ßnara ntsßoßmùi gui ßyøthù.

18� �Nehe ra Zidada Jesucristo bi
sufri. Núßà ßnaßquitho bi du pa bi
hñâsca ma tsßoquihù. Núßà hinte ma
tsßoqui mi tu pe bi du por guecjù
nújù dyá ßyøtßatsßoquihù. Bi njabù pa
bi za dá jonihù co Ajuâ. Dí pâhù gue
xi majuâni bi thopa rá ndoßyo, pe rá
zi ndâhi hina.

19� �Ha nu mi du, bi ma bá ñâ ja yá
thandi núßù toßo ya mi jotßa ja ra nidu.
20� � ßRa de gue núßù ya jâßißù go gueßù mi
ßbùi de núßù ya pa mi ßbù ra Noé. Nuya
jâßißù himbi ne bi ßyøte Ajuâ, y núßbù
mi hoca ra arca ra Noé, Ajuâ bi mêßtsa
ndunthi ra pacencia pa ßbù xa
ntsøßmahmâßù, pe himbi ne. Hangue
hønsê hñâto ya jâßi bi bongui de ra
nzøthe ngueßâ hønsê gueßù xqui ßyøte
Ajuâ, hangue himbi jâtßa ja ra dehe
ngueßâ bi yùtßa ja ra arca.
21� �Ha nu mi nhyaxa ja ra dehe núßù ya
jâßi mi ßbù mbo ra arca, gueßâ ßnara
ntßudi de núßâ ra sistehe tßøtßebya.
Nura sisteheßâ hingo gueßâ pa da
tßaxca ma ndoßyohù, núßà go gueßâ pa
da tßaxca ma mfenihù, ne go gueßâ
ßnara ntßudi de ma mpøhøhù. Stá
mpøhøhù ngueßâ bi du ne bi yopa nte
ma Zidadahù ra Jesucristo.
22� �Nepù núßà bi yopa mengui pa
mahetsßi, ne bí huhnibya ja rá ßñêi
Ajuâ. Ne bí o ja rá ßyê gatho ya ênxê
núßù hâ ra tsßùtbi ne hâ ra tsßêdi.,34

Pêphù Ajuâ co núßâ ra mfâdi ne ra
tsßêdi xa ßraßahùßâ

4 � 1� �Ra Zidada Jesucristo xi bi sufri,
hangue neßahù rí ßñepßahù gui

hñâñhù gatho núßâ da ßñepßahù ne
gui sufrihù ngu bi njaßâ. Ngueßâ nußâ
tóßo xa sufri, go gueßâ ya xa ßuegue
de ra tsßoqui.
2� �De gui ßbùhùua ja ra ximhai,
mahyoni gui ßueguehù de ya tsßoqui,
pa njabù da za gui ßyøßtuahù rá paha
Ajuâ, y hingo gui ßyøßtuahù rá paha ri
ndoßyohù.
3� �Maßmêtßo nguí øthù nehe ngu núßâ
øtbya núßù hingyá gamfri. Nguí øthù
ya tsßotßøtße, nguí beñhù ya tsßomfeni
pa nguí øthù gatho núßâ xi xá ntsßo,
nguí ßyohù ja ra ntixfani ne ja ra
ntsßoßyo. Nguí øtßatuhnihù habù ngrí
ntihù. Nguí xøcambenihù ya cßoi núßù
ni tsßù hiní ßñepi dra søcambeni. Pe
nubyá ya dá gueßâ xcá ßyøthù.

4� �Nubyá nuya jâßi hingyá gamfri hingui
tsa da bâdi hanja ya hingrí ßñohùßù ja
yá tsßotßøtße núßù øtßeßù, hangue nubyá
ñâmaßñùßù de gueßahù.
5� �Pe nuya jâßißù pêßtsi te ma da dapa
nguênda Ajuâ núßâ toßo ma da hñâßmba
nguênda gatho núßù te, ne núßù ya xa du.
6� �Nehe núßù ya xa du, neßù ya xqui
tsßofo de rá noya Ajuâ, pa njabù
masque ya xa du yá ndoßyoßù, ma da
yopa mêßtsa maßna ra ßraßyo te núßâ ma
go da umbabisê Ajuâ.

7� �Ya tsßùtho ya pa ri ßbêdi pa da
nja ra ngâxhmai, hangue xi da nsuhù
xá hño, ne oguí tsayahù gui
ßyapabihù Ajuâ.
8� �Nußâ xi mahyoni gui ßyøthù, màdihù
ßna ngu maßna, ngueßâ co ra hmâte da
za gui mpunba tsßoquihù ßna ngu
maßna.
9� �Nehe ßñumba ntsayahù ßna ngu
maßna ja ri nguhù ne ote guí mâñhù.
10� �Cada ßna de gueßahù pêhù núßâ ra
ßbêfi xa ßraßahù Ajuâ co núßâ ra tsßêdi
ne ra mfâdi xa ßraßahù, pa njabù da za
gui mfaxhù ßna ngu maßna ne gui
nhyoga mêfihù de hangutho ya ßbêfi
xa ßraßahù Ajuâ po rá hñojâßi.
11� � ßBù ßna xa tßumba ra ßbêfi pa da
nzote, dá nzote xá hño ngu núßâ
mânga rá noya Ajuâ. Ha nußbù ßna xa
tßumba ra ßbêfi pa da mfaste, dá mfaste
co núßâ ra tsßêdi xa umbabi Ajuâ.
ßYøthù njabù pa da hnequi rá nsunda
Ajuâ ja ri ßmùihù de rá thuhu ra
Zidada Jesucristo, ngueßâ nußà go rá
mêti ra nsunda ne go ri mandaßâ pa
nzântho. Njabù gueßâ.

Ya gamfri mahyoni da sufri

12� �Ma zi hmâdi cußihù, odi tu ri
mùihù ngueßâ guí thohù ya tsßo-
thogui. Nixi gui beñhù gue ngueßâ
gyá gamfrihù hinda za gui thohmâhù
njabù, pe mahyoni gui thohù njabù
pa maßna da zêdi ri jamfrihù.
13� �Nußâ gui ßyøthù, johyahù, ngueßâ grí
sufrihù ngu bi sufri ma Zidadahù ra

Jesucristo. Ngueßâ nußbù grí sufrihù,
ma xi gui johyahù nu xcrí hyanthù
stua yopa penga ra Zidada Jesu con
gatho rá nsundaßâ.
14� � ßBù tsañßahù ya jâßi ngueßâ xcá
camfrihù ma Zidadahù ra Jesucristo,
pâdihù gue guí njâpihù, ngueßâ ra
Mâca Ndâhi ßbùi con gueßahù ne
faxßahù. Xi majuâni, nuya jâßi tsani
Ajuâ, pe pa gueßahù ri hnequi rá
nsunda Ajuâ ja ri ßmùihù.
15� �Pe ni ßna de gueßahù oxqui sufrihù
po ßnara nthote, nixi po ßnara mfe, nixi
po ßnara ntsßoßmùi, nixi por gui hñøthù
habù hiní ßñepßahù.
16� �Pe nußbù grí sufrihù hønsê ngueßâ
gyá gamfrihù, hinga ßnara ßbêtsaßâ.
Xøcambenihù Ajuâ hâ, ngueßâ gyá
gamfrihù.

17� �Ya bi zø ra ora gue rá tsßùtbi
Ajuâ ma dí mùdi co ya gamfri.
Hangue nußbù rá tsßùtbi Ajuâ ma dí
mùdi con guecaguihù, ¿xihmâ núßù
toßo ri ùtsabi rá noya Ajuâ, tengu sta
thâßmba nguêndaßù?
18� �Nußbù ya hojâßi xá hñei pa da
mpøhøßù, ¿xihmâ núßù ya tsßoßmùi ne
ya ßyøtßatsßoqui gá jâßi, tengu xi ma da
thoguißù?
19� �Hangue ßbù dí sufrihù ngueßâ dí
øßtuahù rá paha Ajuâ, ma ga siguihù
ga øthù núßâ xá hño ne ga
tsocuathohù gatho ja rá ßyê Ajuâ,
ngueßâ go bi hyogaguihùßâ, y nußà
hinda ma da hyêgasêhù.,45

ßNara tsßofo pa ya gamfri

5 � 1� �Núßahù gyá ndâhù de ya nijâ,
dí zoßahùbya. Nugui drá ndâ

nehe de rá nijâ Ajuâ, ne dá handi ne
dí damajuâni de núßù ya tsßothogui bi
thogui ra Zidada Jesucristo. Y ngugui
ngußahù ma ga ßbùhù mahyêgui con
gueßâ ja rá nsunda núßâ ma da hnequi
nu stua yopa penguißâ.
2� �Jamasuhù núßù ya gamfri xa ßraßahù
Ajuâ gui suhù, ngu ßraya hoga maßyo
xi ri jamasu xá hño yá dêti. Suhù con

gatho ri pahahù ngu núßâ ri ho Ajuâ.
Pêhù nura ßbêfißâ con gatho ri mùihù,
hingue gui mpêfihù pa gui tøßmhù gue
da tßaßahù ra bojâ.
3� �Oxqui ma gui ndânguihù de núßù grí
suhù. Nußâ gui ßyøthù, ßyohù xá hño,
pa njabù da dênßa ri ßmùihùßù.
4� �Y nu stua yopa pengui núßâ ra ndâ de
gatho ya maßyo, ma da ßraßahù ßnara
thâhâ xi xá nsunda, ne hinhyaßmù da
thegue.

5� �Nehe nußahù bâsjâßihù, dí xißahù
gue gui ßyøtehù ya ndâ de ra nijâ. Y
gathoßihù, ßñøtehù ßna ngu maßna, ne
oxqui ßñetsßihù nixi gui nøtßehù,
ngueßâ rá noya Ajuâ ena njaua:

Ajuâ hingui faxa núßù toßo ri
ßñetsßi ne ri nøtße,

pe nußù tóßo hingyá nøtße ne
hingyá ßñetsßi, nußû hâ, fatsßi.

6� �Hangue ogrí ßñetsßihù, nixi gui
nøtßehù. Nußâ gui ßyøthù, hânithohù
gatho núßâ bí pêhnßahù Ajuâ núßâ hâ
ra tsßêdi, pa njabù nußà ma da ßñeßtsßa
ri nsuhù ßmêfa nu sta zø ra ora.
7� �Gatho ri dumùihù go da tsocuahù
Ajuâ, ngueßâ go gueßâ ri sußahù ne
hupßa ri mùihù.

8� �Xi da nsuhù, ngueßâ nura
tsßondâhi go gueßâ ma ncontrahù ne
ßyo gatho ja rá ngùni ra ximhai honi
toßo da hyatßi. Nußà nja ngu ßnara
dumanthuhu gá zate mafi ne ßyo honi
toßo da za.
9� �Hangue dá zêdi ri jamfrihù ne gui
nøßtuahù ra tsßondâhi. Beñhù gue nuya
thogui guí thohù, gueßù thogui nehe

núßù maßra ya cu ßbùi gatho ja rá
ngùni ra ximhai.
10� �Pe hinga nzântho ma gui thohù ya
tsßothogui, hangue odi tu ri mùihù,
ngueßâ Ajuâ ra dângui rá hñojâßi pa
gueßahù, y nußà go gueßâ da ßraßahù ra
tsßêdi pa maßna da nja ri jamfrihù, ne
pa gui tsêtihù ya tsßothogui, pa njabù
gui ßbùhù xá hño. Nußà po rá hñojâßi
xa huahnßahù pa gui ßbùhù ja rá
nsunda pa nzântho ngueßâ guí
ßnathohù co ma Zidadahù ra
Jesucristo.
11� �Ajuâ go rá mêti ra nsunda, ne go ri
mandaßâ pa nzântho. Njabù gueßâ.

Ya nzênjua pêhna ra apostol Pedro
nu mi uadi rá carta

12� �Dí pêhnßahùbù nuna carta co
nuni ma hoga cuhù ra Silvano. Hinga
ndunthi ya noya dí opßahù, pe dí
opßahù pa ga nupßa ri mfenihù, ne pa
ga xißahù gue núßâ ra mâca noya xcá
camfrihù go gueßâ xi majuâni rá
noya Ajuâ, ne go gueßâ xicjù de rá
hmâteßâ, hangue dí xißahù gui sigui
gui camfrihù xá hño.

13� �Ri fatßajuâßihù nuya cu ßbùcua ja
ra nijâ nuua ra hnini xa thußmbabi
Babilonia. Nuyù guehyù ya cu xa
huahna Ajuâ ngu xa huahnßaßihù
nehe. Nehe ri fatßajuâßihù ra cu Marco
núni dí ja ra uênda gue ma tßù.
14� �Nubyá, go dí xißahù gui nzênjuahù ßna
ngu maßna co ßnara nthùfi dega hmâte.

Gui ßbùhù te rá ßñentho gatho
núßahù guí camfrihù ma Zidadahù ra
Jesucristo. Njabù gueßâ.

2 PeterRÁ ÑOHO RA PEDRO

RÁ ÑOHO RA PEDRO
RÁ ÑOHO RA CARTA NÚßÂ BI ßYOFO RA APOSTOL NSAN

PEDRO,1

Ra apostol Pedro opabi ya gamfri

1 � 1� �Núgui drá Simu Pedro, rá
ßbêgogui ra Zidada Jesucristo ne

drá apostol de gueßâ. Dí opßahù núßahù
guí pêßtshù núßâ ra jamfri xi xá nsunda
ngu núßâ dí pêßtshe nehe, ngueßâ Ajuâ
ma Zidadahù ra Jesucristo núßâ toßo
ma Pøhøtehù øtße gatho núßâ xá hño
ne xa ßracjù nuna ra jamfri dí pêßtshù.
2� �Ajuâ da jâpßaßihù ndunthi ne da
maxßahù pa gui ßbùhù te rá ßñentho
ngueßâ rí te ri mfâdihù de Ajuâ ra
Dada ne ma zi Hmuhù ra Jesucristo.

Te mahyoni da ßyøtßa ya gamfri

3� �Ajuâ co rá mâca tsßêdi xa ßracjù
ma ßraßyo tehù, ne xa ßracjù gatho
núßâ te dí hoñhù pa da za ga ßbùhù
xá hño ja ma ßraßyo tehù, ne xa ßracjù
ra mfâdi pa dá pâhù núßâ toßo xa
zoncahù po rá nsunda ne po rá tsßêdi.
4� �Núßà po rá nsunda ne rá tsßêdi bi
ßracjù gatho nuya jâpi xa ñâtcahù, núßû
xi ya dângui, ne xi ri muui ndunthi. Y
co núßù ya jâpißù faxcahù pa ga ßbùhù
ngu rá ßmùißâ, ne pa ga ßueguehù de
gatho nuya tsßotßøtße jaua ja ra ximhai,
núßù bí ehe de yá tsßoncßatßi ya jâßi.
5� �Hangue por gueßâ ßyøthù ra tsßêdi pa
gui ßyohù xá hño, hingue hønsê gui
camfrithohù. Y hingue hønsê gui ßyohù
xá hño, mahyoni gui pâtuahù xá hño
rá noya Ajuâ nehe.
6� �Y hingue hønsê gui pâtuahù rá noya
Ajuâ, mahyoni gui nsusêhù nehe. Y
hingue hønsê gui nsusêhù, mahyoni
gui tsêthù nehe gatho núßâ da ßñehe de
gueßahù. Y hingue hønsê gui tsêthù

núßâ da ßñehe de gueßahù, nehe
mahyoni gui ßyøßtuahù rá paha Ajuâ.
7� �Y hingue hønsê gui ßyøßtuahù rá paha
Ajuâ, nehe mahyoni gui mpêßtsua
tßequßeihù ßna ngu maßna. Y hingue
hønsêßâ, nehe mahyoni gui màdihù ßna
ngu maßna.

8� �Nußbù gui ßyøthù gatho nuya ya
tßøtßeya con gatho ri mùihù, nußbû
hâ, guí pêphù xá hño Ajuâ, ne hinda
ma ßmêditho núßâ xcá pâhù de ma
Zidadahù ra Jesucristo.
9� �Pe nußbù hingui ßyøthù gatho nuya
ya tßøtßeya, nußbû ja ra uênda gyá
godahù, ne otho ri mfenihù, ne ya xcá
pumfrihù gue bri sùcßa ri tsßoquihù
núßù nguí øthù maßmêtßo.
10� �Hangue zi cuhù, xi da ßyøthù ra tsßêdi
pa da hnequi ja ri ßmùihù gue xi majuâni
bi huahnßahù Ajuâ pa bi pøhøßihù. Nußbù
gui ßyøthù njabù, nußbû hâ, hinhyaßmù
gui ßueguehù de gueßâ.
11� �Nehe nußbù gui ßyøthù njabù, nußbû
Ajuâ co rá dânga hmâte ma dí ßraßahù
ßnara hoga tsaya nuni mahetsßi, nuni
habù ma grá ßbùhù pa nzântho co ma
Zidadahù ra Jesucristo núßâ toßo bi
pøhøguihù.

12� �Hangue por gueßâ nugui hinga
tsaya ga benßahù nuya ya tßøtßeya,
masque ya guí pâhù, ne ya xi xa zêdi
ri jamfrihù ja rá noya Ajuâ núßâ xa
tßußtßahù.
13� �Hangue mientra dí te, nugui rí
ßñepqui ga nupßa ri mfenihù co
ndunthi ra tsßofo.
14� �Ngueßâ dí pâdi gue ßnitho ma ga
tsocua nuna ma ndoßyo, ngu bi xicagui
ma Zidadahù ra Jesucristo.

15� �Nehe ma ga ja ga benßahù gatho núßâ
stá xißahù, pa hinhyaßmù gui pumfrihù,
masque ya gra joßoua ja ra ximhai.

Hñu de ya apostol bi hyandua rá
nsunda ra Zidada Jesucristo

16� �Núßâ dá xißahe de rá tsßêdi ma
Zidadahù ra Jesucristo, ne de rá
yoßehe, hingue ßnara ßbedetho xa
zana ya jâßi. Nuje dá xißahe núßâ dá
hanthe ngueßâ nucsêhe co ma hmi
ma dahe dá handuahe rá nsundaßâ.
17� �Ajuâ ra Dada go gueßâ bi ßyøtße pa bi
hnequi rá nsunda ma zi Hmuhù ra
Jesu ne bi ßñeßtsua rá nsu, ngueßâ núßà
bá ñâ desde mahetsßi ne bi ßñena:
“Nuni go guehni ma hmâca Tßù, ne xi
drí johya con guehni.”
18� �Nuje dá øhe nuya ya noya bá ehe
desde mahetsßi ngueßâ ndí ßbùheni co
ma zi Hmuhù ra Jesu nuni ja ra mâca
tßøhø habù bi pata rá ßbaißâ.

19� �Hangue dí pâhù gue núßâ bi
mânga yá ßmêhni Ajuâ mayaßbù go
gueßâ majuâni. Hangue xá hño hinga
pumfrihù núßâ bi mâñßù, ngueßâ núßâ bi
mâñßù gueßâ ri yotcßahù nuua ja ra
tsßoximhai, nja ngu ßnara ñotßi ri yotßi ja
ra ßbêxuui. Pe dí tøßmhù gue ma da nja
ra hyatsßi nu sta yotßa ma Zidadahù ra
Jesucristo nuua ja ra ximhai. Núßbû hâ,
gueßbù ma ga pêßtshù maxøgue ra
hyatsßißâ ja ma corasohù.
20� �Mahyoni ga beñhù xá hño gue
hingui tsa ga pâhù de guecsêhù te rí
bønga núßâ bi mânga yá ßmêhni Ajuâ
ne bi ßyofo ja ra Mâca Tßofo.
21� �Ngueßâ ni ßna xêni de ra Mâca Tßofo
himbi ßyofo de rá mfenisê ßnara jâßi. Pe
nuya mâca hoga ßmêhni de Ajuâ mi
hânpa rá tsßêdi Ajuâ ne mi mâñßù ngu
núßâ mi xipa ra Mâca Ndâhi.,12

Ya hyate xahnate
(Juda 4d d d d d-13)

2 � 1� �Mayaßbù ja ra hnini de Israel mi
ßbùi ßraya jâßi mi ßñetßa ßmêhni de

Ajuâ. Nehe núbya mapaya ma da ßmùi

ßraya ßñetßa xahnate madetho de
gueßahù. Nußû ma da ßñußtßahù
mantßâgui ßraya ntßudi xá ntsßo núßù da
za da tsßocßa ri mfenihù. Nehe ma da
gøni ra Zidada núßâ toßo bi du pa da
pøhøhmâßù. Hangue Ajuâ ma da huati
ßbesthoßù po yá tsßoßbêfißù.
2� �Ndunthi to ma da dênba nuyá
tsßotßøtße ma da ßyøtße. Y po yá tsßoqui
núßù bi cadißù, ndunthi toßo ma da
ñâmaßñù de núßâ ra ntßutuate majuâni,
y núßà go gueßâ rá hoga noya Ajuâ.
3� �Nuya ßñetßa xahnateßù po yá ncßatßa bojâ
ma da ßñußtßahù ßraya noya núßù ßñena xi
majuâni, pe hønsê pa da hñânßa ri
bojâhù. Pe nuyá castigoßù hinda ma da
mpontßui, ngueßâ ya mayaßbù mi mâ Ajuâ
gue ma da huatißù, y ya ma da zøhø ra pa
pa da njabù.

4� �Ngu núßù ya tsßoßênxê bi ßyøtßa
ya tsßoqui mayaßbù nehe, Ajuâ himbi
pumbabißù, hangue bi mêhni pa ja ra
nidu ne bi gotßa ja ra ßbêxuui, y ja bí
jotßinißù asta hinda zøhø núßâ ra pa
da tßøtßa ra tsßùtbi.
5� �Ajuâ himbi pumbabi nehe núßù ya
tsßojâßi mi ßbùi núßâ ra paßâ bi nja ra
dânga nzøthe. Hangue co núßâ ra
nzøtheßâ, Ajuâ bi huata gatho ya
ßyøtßatsßoqui gá jâßi mi ßbùcua ja ra
ximhai. Hønsê ra Noé núßâ toßo bi zofo
ya jâßi pa xa ßuehmâ de yá tsßoqui,
hønsêßâ bi ñâni Ajuâ mahyêgui co núßù
má yoto ya jâßi.
6� �Nehe Ajuâ bi huata ra hnini Sodoma
ne Gomorra, y hønsê ra ßbospi bi gohi.
Ajuâ bi ßyøtßa njabù pa da ntsu núßù
maßra ya tsßojâßi bra ßbêfa.
7� �Pe Ajuâ bi ñâni ra Lot núßâ mi ßbùhni
Sodoma. Núßà mi ßnara hojâßi, y xi mi
tu rá mùi ngueßâ mi handua yá
tsßotßøtße nuya tsßojâßi mi ßbùi de
guehni.
8� �Núßâ ra hojâßißâ mi ßbù madetho de
nuya tsßojâßi. Hangue nzântho xi mri
ßñùnga rá mfeni por núßâ mi øde ne
mi handi mi øtßa núßù ya tsßojâßi de
guehni.

RÁ ÑOHO RA PEDRO 1, 2 410

9� �Hangue dí pâdihù gue Ajuâ ja rá tsßêdi
pa da ñâni de gatho ya tsßothogui núßù
toßo ya hojâßi. Nehe ja rá tsßêdi pa da
ßueca gatho ya tsßojâßi ne da castiga
núßâ ra pa sta ßyøtßa ra tsßùtbißâ.

10� �Y maßna ma dra castiga núßù
toßo xi ri ßñêntßi pa da ßyøtßa gatho
núßâ go da ne, ne ri nøßtuabi gatho
núßù toßo hâ ra tsßùtbi, ne hinte
tsutho, xi ya necio. Ne hingui tsu pa
da ñâmaßñù de núßù toßo hâ ßnara
dânga tsßùtbi.
11� �Pe nuya ênxê bí ßbù mahetsßi,
masque maßna ja yá tsßêdi ne yá nsu
que nuya tsßojâßißù, pe hinhyaßmù xa
mânbabi ja rá thandi Ajuâ.

12� �Nuya tsßojâßißù nzântho
ñâmaßñù pe nixi pâdi núßâ mâ.
Ngueßâ nußû nja ngu ya mboßni otho
yá mfeni, ne xa ßmùi hønsê pa dra jù
ne da tho. Nuya jâßißù po yá tsßoquisê
ma da ßmêdi pa nzântho.
13� �Y ma da hñânga yá thâhâ po yá
tsßoßbêfi øtße. Hyastho xi ri johya ja yá
tsßoncßatßi. ßBùi con gueßahù pe hønsê
ri ßbêßtßa ri tsahù. Masque ßbùi ne ri
ñuni con gueßahù ßñena xi ya cu, pe
hønsê oda ja yá mfeni yá tsßoncßatßi, y
haßahù eñßahù gue xá hño núßâ øtße.

14� �Nzântho oda yá mfeni núßù ya
tsßoqui ne da ßyøtße co ya ßbêhñâ.
Hingui tsaya da ßyøtßa ya tsßoqui, y
hinhyaßmù tsù yá ncßatßi. Nuya jâßißù
cadi núßù hingui pâdi ua ra hño øtße
ua ra ßñù. Xi ya cßatßabojâ. Pe hinda
ma da mpontßui rá cuê Ajuâ.
15� �Núßû xa ßuegue de rá ßñu Ajuâ, ne xa
dênba rá ntsßoßmùi ra Balaam núßâ mrá
tßù ra Beor. Nura Balaam xi mi nehmâ
da dâhmâ ra bojâ co yá tsßoßbêfi.
16� �Hangue Ajuâ bi zùißâ po núßâ mi
beni da ßyøthmâ. ßNara pa Ajuâ bi japi
bi ñâ nurá burru ngu ñâ ßnara jâßi, ne
bi zofo ra Balaam. Hangue njabù ra
Balaam bri japi bi pumfri núßâ ra
tsßomfeni mi benißâ.

17� �Nuya hyate jâßißù nja ngu ßnara
pøthe núßâ xa xa. Nehe nja ngu ya

guui ri du ra bùnthi. Ya xa tßequeßù
pa da ma da ßmù ja ra nidu habù bí
ja ßnara dânga ßbêxuui pa nzântho.
18� �Núßû mânga ya dânga noya, pe
hinte ri muui núßâ mâñßù. Y co yá
tsßotßøtße cadi núßù ya ßraßyo gamfri ya
xqui ßueguehmâ de ja ya tsßoqui, cadi
pa da ßyøtße ngu núßâ øtßeßù.
19� �Nehe xipabi gue da za da ßyøtßa
gatho núßâ go da neßù, ngueßâ ya hinto
ri mandaßù. Pe go guesêßù ya ßbêgo de
ra tsßoqui, hangue hingui mandasêßù,
ngueßâ ßbù ßnara jâßi da ßbêdi, go gueßâ
da ßmêgo de núßâ toßo da dâpabi.
20� �Xi majuâni, ßbù ßnara jâßi xa bâdi ma
Zidadahù ra Jesucristo núßâ toßo bi
pøhøguihù, ne xa ßuegue de ya tsßoqui,
pe ßmêfa da yopa mengui da ßyøtßa ya
tsßoqui pa go da ntâte ra tsßoqui, nußbû
nura jâßißâ ya maßna strá ntsßo pa gueßâ
que rá mùdi ante da gamfri.
21� �Maßna xá hño hinxa bâtuahmâ rá ßñu
Ajuâ, que núßâ bi bâdi ne bi yopa menga
maßnaßqui ja ra tsßoqui ne bi ßuegue de rá
mâca noya Ajuâ núßâ xqui sipabi.
22� �Nura jâßißâ bi nja ngu ra tsatßyo ne
ra tsßùdi hmâ ne tßena: “Ra tsatßyo bi
yopa zi núßâ xqui zogui, y nura tsßùdi
xmá ntßaxihmâ, pe bi yopa nxa ja ra
bøhai.”,23

Ma Zidadahù ya ma da zøhø

3 � 1� �Ma zi hmâdi cußihù, nuna
guehna rá ñoho ra carta dí

opßaßihù. Nußâ rá mùdi ra carta dá
opßahù ja guehni dá benßahù núßâ xcá
pâdihù, ne dá nupßa ri mfenihù. Y
nepya dí yopa benßahù de gueßâ pa
njabù hingui pumfrihù núßâ xcá
pâdihù.
2� �Dí benßahù núßâ bi mânga yá mâca
ßmêhni Ajuâ mayaßbù, nehe dí benßahù
núßâ bi mânga ma Zidadahù núßâ toßo
bi pøhøguihù. Y núßà go gueßâ bá
pêncahe núje dyá apostolhe pa dá
xißaßihe núßâ bi mâñßâ.

3� �Pâhù gue nuyá ngâtsßi ya pa ma
da ßmù ßraya ßyøtbuhla gá jâßi núßù

dya zistema ne di øtßa núßâ go da
neßù.
4� �Nußû ma da ßñena: “¿Habù ja núßâ
bi mânga ra Jesu gue ma da yopa
ßñehe?” Nußû ma da ßñena gue ya
hinda ma da ßñehe ma Zidadahù,
ngueßâ ma da ßñeñßù gue desde mi ßbù
ndu ma xitahù asta mapaya, desde mi
thoca ra ximhai guetßatho ngu nzâi.
5� �Nuya jâßißù ya hinda ma da ne da
gamfri gue Ajuâ go gueßâ bi hyoca
mahetsßi ne ra ximhai desde mayaßbù,
ne hindi camfri gue hønsê co rá noya
Ajuâ bi mâ bi nja ßbestho ra ximhai,
mi o mbo ja ra dehe, ne ja bi bøhøni.
6� �Nepù nura ximhaißâ ßnara pa bi
goßma ra dehe ne bi nhuatißâ.
7� �Pe nubyá nura ximhai ne mahetsßi ja
mapaya, Ajuâ xa ßyêßmbabi da tsøgue.
Y de da zø ra ora da nzø, Ajuâ ri su
hmâhâ, y núßâ ra paßâ da nja ra nsùca
uênda ne dra huata gatho ya tsßoßmùi
gá jâßi.

8� �Pe nußahû, ma zi hmâdi cußihù,
oxqui pumfrihù gue pa ma Zidadahù,
nußâ ßna pa gueßâ ngu ßna ßmo njêya,
ha nußâ ßna ßmo njêya pa gueßâ ngu
ßna patho.
9� �Ra Zidada hinxa pumfri da ßyøtßa
núßâ xa ñâtcahù gue ma da yopa
ßñehe, ngu mânga ßra gue ya xa
pumfri. Hina, hinxa pumfri. Pe nußà
pêscahù ra pacencia, ne hingui neßâ
gue ni ßnara jâßi hinda ßmêdi. Núßà ne
gue gatho da ñobri.

10� �Pe dí pâhù gue nura Zidada ma
da yopa ßñehe, y sta dâmfri ya jâßi
ma da zø ra pa de rá yoßehe ngu ra
ora tsøhø ßnara be. Nußbû mahetsßi ne
gatho núßù te bí jani ma da nhuati co
ra tsibi asta dri ñùni. Nehe nuna
ximhai ma da zâtßi con gatho núßù
te jaua.

11� �Hangue nußahû, mahyoni gui
ßyohù xá hño ne gui pêpabihù Ajuâ,
ngueßâ gatho núßâ jaua ja ra ximhai
ne mahetsßi ma da nhuati gatho.
12� �Hangue xi da ndøßmhù, ne gui dâma

mpêfihù ja rá ßbêfi Ajuâ pa ßnihi dua
yopa pengui ma Zidadahù. Y núßâ ra
paßâ gueßbù ma da zâtßa mahetsßi ne da
nhuati, nehe gueßbù ma da zâtßa gatho
núßù te jaua.
13� �Pe Ajuâ xa mâ gue ma da yopa
hyoca mahetsßi ne ra ximhai maßraßyo
núßâ habù ma da nja hønsê ra hño, ne
hinhyaßmù ma da nja ra tsßoqui.
Hangue nujû dí tøßmhù gue ma da
njabù.

14� �Hangue ma zi hmâdi cußihù,
de gui tøßmhù da zø ra ora da yopa
ßñehe ra Zidada, ßyøthù ra tsßêdi pa
strá ntßaxißihù pa hinto da ñâpßahù
nu sta ßyøtßa ra nsùca uênda ra
Zidada, pa njabù gui ßbùhù xá hño
ja rá thandißâ.
15� �Pâhù gue ma Zidadahù pêscahù
ndunthi ra pacencia, hangue hinxa
ßñehetho ngueßâ tøßmi gue da
mpøhø ndunthi ya jâßi. Nehe ma
zi cuhù ra Pablo co nura mfâdi xa
umbabi Ajuâ, ya xa ßyopßahù de rá
yoßehe ma Zidadahù, ngu núna dí
opßahù nehe.
16� �Y ja núßâ ra carta bi ßyopßaßihùßâ, ne
gatho núßù maßra ya carta xa ßyofoßâ,
mahyêgui núßâ mâ. Y ßraya xêni de
nuya tßofoßù xi xá hñei pa da zo rá
mfeni ßna. Hangue núßù hingui pâtua
rá noya Ajuâ ne núßù ri yohna yá
mfeni, ßnaßño ra mfeni benißù de núßâ
mânga yá tßofo ra cu Pablo, nehe de
núßâ mânga núßù maßra ya xêni de ra
Mâca Tßofo. Hangue nußû pêßtsi te da
ßmêdi.

17� �Ma zi hmâdi cußihù, ya gá pâhù
núßâ stá xißahù te ma da nja. Hangue
nsuhù pa hinda caßahù núßù ya
tsßojâßi, ngueßâ nußbù da caßahù, ma
gui ßueguehù de ri jamfrihù.
18� � ßYøthù ra tsßêdi pa maßna gui pâdihù
ma Zidadahù ra Jesucristo núßâ toßo bi
pøhøguihù, ne pa gui pêßtshù maßna
ndunthi rá hmâte ja ri corasohù. ¡Nußà
rí ßñepi ga nsundahù nubya ne pa
nzântho! Njabù gueßâ.

1 JohnRÁ MÙDI RA XUUA

RÁ MÙDI RA XUUA
RA MÙDI CARTA NÚßÂ BI ßYOFO RA APOSTOL NSANJUA,1

Ya noya dega te

1 � 1� �Ma ga xißahù de ma zi Hmuhù
ra Jesucristo núßâ toßo go guesê

rá Noya Ajuâ ne ri unga ra ßraßyo te.
Núßà ya mi ßbùi desde rá mùdi, y go
guetßâ dá hanthe ne dá ødehe núßâ te
bi mâ, dá nhyandahmihe con gueßâ
ne dá thaniheßâ.
2� �Núßà mbi ßbùhui Ajuâ ra Dada, nepù
bá e bi njâßiua ja ra ximhai ne bi za to
bi hyandi. Y go guecsêhe dá hanthe,
ne nubyá dí damajuânihe de gueßâ
núßâ toßo nzântho ja rá te.
3� �Núßâ dá hanthe, ne núßâ dá øtuahe rá
noya, go gueßâ dí xißahe, pa nußahù
nehe gui pâdihùßâ ngu nuje dá pâheßâ,
ne pa njabù ga ßbùhù mahyêgui co
ßnada ra mfeni co Ajuâ ma Dadahù ne
ra zi Hmu Jesucristo rá Tßù.
4� �Hangue dí opßaßihù nuya noyaya pa
xi ga johyahù mahyêgui.

Ajuâ go gueßâ ra ñotßi

5� �Nuje dí xißahe núßâ bi xicje ma
Zidadahù ra Jesucristo, gue Ajuâ xá
ntßaxi nja ngu ßnara hyatsßi ri yotßi,
ne habù ßbùißâ otho ra ßbêxuui.
6� � ßBù dí eñhù gue dí ßnada ra mfenihù co
Ajuâ, pe ßbù dí ßyohù ja ra ßbêxuui ne dí
øthù ya tsßoqui, nußbû ßnadyá cßuambahù
ngueßâ hindí øthù núßâ xá hño.
7� �Pe ßbù dí ßyohù ja ra hyatsßi ngu njaßâ
ßbùi ja ra hyatsßi, nußbû dí pêßtshù
ßnada ra mfeni, y co rá ji ma zi Hmuhù
ra Jesucristo rá Tßù Ajuâ xùgaguihù
gatho ma tsßoquihù.

8� � ßBù dí eñhù gue hindyá
ßyøtßatsßoquihù, dí nhyatßasêhù ne
hinxa yùtßa ja ma mfenihù núßâ

majuâni.
9� � ßBù ga daphù ma tsßoquihù Ajuâ, nußà
da pungaguihù, ne da xùgaguihù gatho
ma tsßoquihù, ngueßâ nußà øtße gatho
núßâ xá hño ne øtße gatho núßâ mâ.
10� � ßBù dí eñhù gue hinstá øthù ya
tsßoqui, nußbû ja ra uênda dí
ecßuambahù Ajuâ, y rá noyaßâ
hinxa yùtßa ja ma mfenihù.,12

Ma zi Hmuhù ra Jesucristo
go gueßâ ñângaguihù

2 � 1� �Ma zi bâtsißihù, dí opßaßihù nuya
ya noya pa hingui ßyøthù ni ßnara

tsßoqui. Pe ßbù ßna de guecjù ga øthù
ßnara tsßoqui, ma zi Hmuhù ra Jesucristo
da ñângaguihù ja rá thandi Ajuâ ra
Dada, ngueßâ nußà hinte ma tsßoqui tu.
2� �Nußà bi unsê rá te ngu ßnara hñâßti pa
bi gutca ma tsßoquihù; y hingue
hønsêguihù, nehe gatho ya jâßi de ra
ximhai bi gußtua yá tsßoqui.

3� � ßBù dí øtehù núßâ ri manda Ajuâ,
nußbû hâ, majuâni stá pâhùßâ.
4� �Nußâ tóßo ena gue pâdi Ajuâ, pe
hønsê mântho, ne hingui øtße núßâ ri
manda Ajuâ, nußbû núßà go gueßâ ßnara
cßuamba, ne hingui pâdi núßâ majuâni.
5� �Pe ßbù nújù dí øtehù núßâ mânga Ajuâ,
nußbû xi majuâni dí mâdihùßâ, ne njabù
dí pâdihù gue dí ßbùhù xá hño con gueßâ.
6� � ßBù dí eñhù gue dí ßbùhù co ra
Zidada Jesucristo, nußbû rí ßñepcahù
ga têmbahù rá ßmùi.

Ra ßraßyo hmanda

7� �Ma zi cußihù, nura hmanda dí
opßaßihù hinga ßnara ßraßyo hmanda.
Gueßâ ßnara ndâxjua hmanda núßâ
xcá pâdihù desde ra mùdi gá

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



camfrihù, gue gui màdihù ßna ngu
maßna.
8� �Go guetßatho rá hmanda Ajuâ dí
yopa xißahù, pe nubyá gueßâ ngu ßnara
ßraßyo hmanda, ngueßâ rá hmâte ra
Zidada Jesu himi fâdi maßmêtßo, ne
nixi ri hmâtehù himi fâdi. Nubyá dí
pâdi gue guí màdihù ßna ngu maßna
ngu bi mâcaguihù ra Zidada Jesu,
ngueßâ nußà ya ßyo rí yotßa ri mfenihù
ne ya hinguí ßbùhù ja ra ßbêxuui.

9� �Nußâ tóßo ena gue ßbùi ja ra ñotßi
pe ùtsa rá cu, gueßâ ßbùta ja ra
ßbêxuui.
10� �Nußâ tóßo mâdi rá cu ßbùi ja rá ñotßi
Ajuâ, ne ni ßnara tßøtße hinda zù rá
tsßêdi pa da ßueque de rá ßñu Ajuâ.
11� �Pe nußâ tóßo ùtsa rá cu, gueßâ ßbùi ja
ra ßbêxuui. Núßà ßyo ja ra ßbêxuui ne
hingui pâdi habù ßyo ngueßâ ra ßbêxuui
xa pußtua rá mfeni.

12� �Nußahù bâtsihù, dí opßaßihù pa
ga benßaßihù gue Ajuâ ya xa punßahù
ri tsßoquihù. Xa punßahù ri tsßoquihù
ngueßâ xcá camfrihù ra Zidada
Jesucristo.
13� �Nußahù dadahù, dí opßaßihù nguetho
xcá pâdihù núßâ ßbùi nzântho. Nußahù
bâtsaßñøhøhù, dí opßaßihù nguetho xcá
ntâtehù de ra tsßondâhi.

Nußahù bâtsihù, dí opßaßihù
nguetho xcá pâdihù ra Dada.
14� �Nußahù dadahù, dí opßaßihù nguetho
ya xcá pâdihù núßâ ßbùi nzântho.
Nußahù bâtsaßñøhøhù, dí opßaßihù
nguetho ja ri tsßêdihù ne guí pâdihù xá
hño rá noya Ajuâ, ne xcá ntâtehù de
ra tsßondâhi.

15� �Oxqui mâdihù ya tßøtße núßù ja
ja ra ximhai, nixi gui ne gui ßyøthù
ngu núßâ øtßa ya tsßojâßi. Ngueßâ nußâ
tóßo ri mâdi núßâ ja ja ra ximhai, nußà
hingui mâdi Ajuâ ra Dada.
16� �Oxqui mâdihù ya tßøtße de ra
ximhai, ngueßâ gatho núßâ ja ja ra
ximhai, ngu gatho ya tsßoncßatßi núßâ
benga ya jâßi ne núßâ handi, ne ra
ntßetsßi, gathoßù go gueßù yá hmanda

ra tsßoximhai, hingo gueßâ rá hmanda
Ajuâ.
17� �Ra ximhai ma da uadi da thogui,
nehe yá tsßoncßatßi ya meximhai. Pe
nußâ tóßo øßtuabi rá paha Ajuâ gueßâ
ma da ßmùi pa nzântho.

Núßâ majuâni ne núßâ go ra
ncßuamba

18� �Ma zi bâtsißihù, ya xa zøhø ra
ora de yá ngâtsßi ya pa. Y ngu núßâ xa
sißahù gue ma da ßñehe ßna toßo ma
da ncontraui ra Zidada Jesucristo,
hangue nubyá dí hanthù gue ya ßbùi
ndunthi de gueßù. Hangue por gueßâ
dí pâhù gue ya xa zøhø ra ora de yá
ngâtsßi ya pa.
19� �Núßû go gueßù xa ßuegue de guecjù
ngueßâ himbi gamfri xi majuâni ngu
stá camfrihù. ßBù núßù xqui gamfrihmâ
xi majuâni ngujù, nußbû hinxa
ßuehmâßù de guecjù. Núßû bi ßuegue,
y por gueßâ stá pâhù gue majuâni
hingyá gamfri ngu nújù dyá gamfrihù.

20� �Pe nußahù xa tßaßahù rá Mâca
Ndâhi Ajuâ ngu xa tßacje nehe,
hangue guí pâhù gatho núßâ majuâni.
21� �Dí opßaßihù, hingue dí ena gue
hinguí pâdihù núßâ majuâni. Xi
majuâni guí pâdihù xá hño. Ne guí
pâdihù gue ni ßnara ncßuamba hingui
mânga majuâni.
22� �¿Toßo ra cßuamba? ¿Ha gue hingue
núßâ toßo mâ gue ma zi Hmuhù ra Jesu
hingo ra Cristo núßâ bá pêhna Ajuâ?
Nußâ tóßo ri ncontraui ra zi Hmu
Jesucristo go gueßâ mâ gue Ajuâ hingo
rá Dada ra zi Hmu Jesucristo, ne mâ
gue nußà hingo rá Tßù Ajuâ.
23� �Nußâ tóßo mâ gue ma zi Hmuhù ra
Jesu hingo rá Tßù Ajuâ, nußà nehe
hingui camfri núßâ bi mânga ra zi
Hmu Jesu de rá Dada. Ha nußâ tóßo
damajuâni gue ra zi Hmu Jesu go rá
Tßù Ajuâ, nußà hâ, go gueßâ xa bâtuabi
rá Dada.

24� �Hangue nußahù dá ßyoda ri
mfenihù xá hño de núßâ xcá pâdihù

desde rá mùdi. ßBù da ßyoda ri
mfenihù xá hño, nußbû ma gui ßbùhù
xá hño co ra Tßù ne co ra Dada.
25� �Y ma zi Hmuhù ra Jesucristo go
gueßâ xa ñâtcaguihù da ßracjù ra te pa
nzântho.

26� �Dí opßaßihù ngueßâ dí ne ga
xißahù te øtße núßù toßo ne da
hyaßaßihù.
27� �Pe nußahù xcá hânihù ra Mâca
Ndâhi núßâ xa ßraßahù ra Zidada
Jesucristo, ne nußà ßbùi con gueßahù,
y hingue mahyoni maßna to da
ßñußtßaßihù núßâ majuâni, ngueßâ nura
Mâca Ndâhi go gueßâ ußtßaßihù. Go
gueßâ mânga majuâni, hingui mânga
ra ncßuamba. Hangue ßbùhù xá hño co
ma Zidadahù ngu núßâ ußtßaßihù ra
Mâca Ndâhi.

28� �Hangue nubyá ma zi cußihù,
ßbùhù xá hño co ma Zidadahù pa nu
stí ßñehe xi da ßñesca ma nsuhù dí
gathohù ne hinga ßbê ma tsahù.
29� �Dí pâhù gue nußà øtße núßâ xá hño,
hangue nehe dí pâhù gue gatho núßù
toßo yá mêtißâ øtße xá hño nehe.,23

Nújù dyá gamfrihù yá bâtsiguihù Ajuâ

3 � 1� �Benihù gue Ajuâ xa mâdiguihù
ndunthi, ne xa hñubgaguihù yá

bâtsiguihùßâ. Y majuâni go guecjù yá
bâtsiguihùßâ. Y nußù tóßo hinxa
gamfri Ajuâ, hingui camfrißù gue yá
bâtsiguihù Ajuâ ngueßâ nußû hinxa
bâdi Ajuâ ma Dadahù.
2� �Ma zi hmâdi cußihù, nubyá ya yá
bâtsiguihù Ajuâ. Hønsê nußâ hinxa
sicaguihù, núßâ tengu ma ga ßbùhù
ßmêfa. Pe nußâ dí pâdihù gue nu stí
ßñehe ma zi Hmuhù ra Jesucristo ma
ga ßbùhù ngu rá ßmùißâ, ngueßâ ma ga
handuabihù rá ßmùi.
3� �Hangue nújù dí tøßmhù gue ma ga
ßbùhù ngu rá ßmùi ma zi Hmuhù ra
Jesucristo, ma ga øthù ra tsßêdi pa ga
ßbùhù xá ntßaxi ngu ra zi Hmu Jesu
ßbùi xá ntßaxi.

4� � ßBù dí øthù ya tsßoqui, ya hindí

øßtuahù rá hmanda Ajuâ, ngueßâ nußâ
tóßo øtßa ya tsßoqui, hingui øßtua yá
hmanda Ajuâ.
5� �Guí pâdihù gue ma Zidadahù ra Jesu
bá e bi njâßiua ja ra ximhai pa bi putca
gatho ma tsßoquihù. Nußà hinte ma
tsßoqui tu.
6� �Nußâ tóßo ßbùi xá hño co ma
Zidadahù ra Jesucristo, hingui øtßa ya
tsßoqui. Ha nußâ tóßo xi øtßa ya tsßoqui
hinxa bâdi toßo gueßâ ra Zidada
Jesucristo nixi hinxa gamfrißâ.
7� �Ma zi bâtsißihù, oxqui hophù toßo da
hyaßahù. Ngueßâ nußâ tóßo øtße xá hño
go gueßâ xá ntßaxi rá coraso ngu rá
ntßaxi ma zi Hmuhù ra Jesucristo.
8� �Nußâ tóßo xi øtßa ya tsßoqui, ya go rá
mêti ra tsßondâhi. Ngueßâ ra tsßondâhi
go gueßâ bi fùta ra tsßoqui desde
mayaßbù, ne ri siguitho øtße. Hangue
ringueßâ bá e rá Tßù Ajuâ bi njâßiua pa
bi huatua yá ßbêfi ra tsßondâhi.

9� �Nußâ tóßo xa yopa ßmùi maßraßyo
ya hingui øtßa ya tsßoqui ngueßâ nurá
ßmùißâ ya ngu rá ßmùi Ajuâ, ne ya
hingui tsa da sigui da ßyøtßa ya
tsßoqui ngueßâ ya xa yopa ßmùi de
Ajuâ.
10� �Hangue njaua da za ga pâdihù
ndañßù yá bâtsi Ajuâ ne ndañßù yá
bâtsi ra tsßondâhi, ngueßâ nußâ tóßo xi
hingui øtße xá hño ne nixi hingui mâdi
yá cu, núßà hingo rá bâtsi Ajuâ.

Ga màdihù ßna ngu maßna

11� �Nguetho guehna rá hmanda
Ajuâ stá ødehù desde rá mùdi nu ndá
camfrihù, gue ga màdihù ßna ngu
maßna.
12� �Hinga øthù ngu bi ßyøtßa ra Caí núßâ
mrá bâtsi ra tsßondâhi. Nußà bi hyo rá
cu. ¿Y pa te bi hyoßâ? Ngueßâ nurá cu
mi øtßa xá hño, ha nura Caí mi øtßa
núßâ xá ntsßo.

13� �Ma zi cußihù, oxqui ßyøhù ßbù
ya meximhai da ùtsaßihù.
14� �Nujû stá yopa ßbùhù ne ya hindí
njahù ngu maßmêtßo stí ßmêdihù. Ne dí

pâdihù gue ya stá yopa ßbùhù ngueßâ
dí mâdihù ma cuhù. Ngueßâ nußâ tóßo
hingui mâ rá cu, nußà xa ßmêditho.
15� �Nußâ tóßo ùtsa rá cu, ja ra uênda bi
hyo, ne dí pâhù gue ßnara hyote hinxa
yopa ßmùitho ne hingui pêßtsta ra te pa
nzântho.
16� �Ra Zidada Jesucristo bi ßñutcahù
ndaßâ ra hmâte majuâni ngueßâ nußà bi
du por guecjù. Nehe nujû dí ßñepi ga
tuhù po rá ngue ma cuhù.
17� �Nußâ tóßo tsùpabi ne hingui faxa rá
cu núßâ ßbêpabi, nußà otho rá hmâte ne
nixi hingui mâdi Ajuâ.
18� �Ma zi cußihù, hingui ho ga màdihù
hønsê dega netho. Nujû mahyoni ga
màdihù con gatho ma mfenihù ne ga
mfaxhù.

Hinga ntsuhù ga jonihù ja Ajuâ pa
ga aphù te ga aphù

19� �Ne ßbù majuâni ja ma hmâtehù,
njabù ga pâhù gue majuâni drí
dênihù núßâ majuâni, y ga pâhù nehe
gue dí ßbùhù xá hño ja rá thandi
Ajuâ.
20� �Pe ßbù ga tu ma mùihù gue hindí
ßbùhù xá hño ja rá thandi Ajuâ, nußbû
Ajuâ da hñubga ma mùihù ngueßâ
nußà pâdi gatho, ne pâtca ma mfenihù.
21� �Ma zi hmâdi cußihù, ßbù dí beñhù ja
ma corasohù gue dí ßbùhù xá hño ja
rá thandi Ajuâ, nußbû hinga ma ga
ntsuhù ga jonihù ja gueßâ ne ga aphù
te ga aphù.
22� �Ne nußâraza ma tßadi ga aphùßâ,
nußà da ßracjù nguetho dí øthù núßâ di
mandaßâ, ne dí øthù ya tßøtße ngu di
hoßâ.
23� �Ne nußà bi manda ga camfribihù
ra zi Hmu Jesucristo rá Tßù, ne ga
màdihù ßna ngu maßna ngu xqui
manda nehe ma zi Hmuhù ra
Jesucristo.
24� �Y nußâ tóßo øßtuabi yá hmanda Ajuâ,
nußà ßbùi xá hño co Ajuâ, ne Ajuâ ßbùi
con gueßâ. Ajuâ bi ßracjù ra Mâca

Ndâhi núßâ utcaguihù gue Ajuâ ßbùi
con guecjù.,34

Rá Mâca Ndâhi Ajuâ ne ra ndâhi núßâ
rá ncontra ma zi Hmuhù ra Jesucristo

4 � 1� �Ma zi hmâdi cußihù, oxqui
camfrihù gatho núßâ da sißahù.

Pâdihù xá hño ua go gueßâ xi
majuâni xa mâ Ajuâ, pa go gueßâ gui
camfrihù. Ngueßâ ndunthi ya hyate
bâdi ßyo ja ra ximhai, nußû ßyobù mâ
gue ñâ co rá tsßêdi ra Mâca Ndâhi, pe
nuya noya mâñßù hingo mahyêgui
ngu núßâ mâ Ajuâ.
2� �Ma ga xißahù hanja da za gui pâdihù
núßâ toßo ñâ co rá tsßêdi ra Mâca
Ndâhi. Nuto mâ gue ma zi Hmuhù ra
Jesucristo rá Tßù Ajuâ bi ßñe bi njâßi,
núßû go gueßù hâmpa rá tsßêdi ra Mâca
Ndâhi.
3� �Pe nu toßo mâ gue ma zi Hmuhù ra
Jesucristo hingo rá Tßù Ajuâ bi ßñe
bi njâßiua ja ra ximhai, núßû hingui
hâmpa rá tsßêdi ra Mâca Ndâhi. Núßû
hâmpa rá tsßêdi núßâ toßo ma da ßñehe
da ncontraui ra zi Hmu Jesucristo. Ya
xcá ßyødehù ma da ßñehe ja ra ximhai
núßâ ra ncontraßâ, y ya ßyo rí mpêfi
núßù toßo hâmpa rá tsßêdißâ.

4� �Ma zi cußihù, yá bâtsiguihù
Ajuâ, ne ya stá ntâtehù de ya hyate
jâßi, ngueßâ Ajuâ toßo ßbùi con guecjù
maßna ja rá tsßêdißâ que nurá
ncontraßâ toßo di manda ya tsßoßmùi
jâßi ja ra ximhai.
5� �Nuya hyate jâßi pêpabi núßâ toßo di
manda ya tsßoßmùi jâßi ja ra ximhai,
hangue mâ de núßâ ja ja ra ximhai, ne
ya tsßoßmùi jâßi de ra ximhai øde núßâ
te mâñßù.
6� �Pe nujû yá bâtsiguihù Ajuâ, y gatho
núßù toßo pâdißâ, nußû øtcaguihù núßâ
dí mâñhù. Ha nußù tóßo hingyá bâtsi
Ajuâ, hingui ne da ßyøtcaguihù.
Hangue ringueßâ tsa ga pâhù toßo
mânga núßâ majuâni, ne toßo mânga
núßâ hinga majuâni.

Ajuâ xi ra mâte

7� �Ma zi hmâdi cußihù, ga màdihù
ßna ngu maßna, ngueßâ Ajuâ ri
mâcaguihù. Nußâ tóßo mâdi rá
miqußeiui, go gueßâ ya rá bâtsi Ajuâ,
ne nußà pâdi xá hño Ajuâ.
8� �Nußâ tóßo ùtsa rá miqußeiui, nußà
hingui pâdi Ajuâ, ngueßâ rá ßmùi Ajuâ
xi ra mâte nzântho.
9� �Ajuâ bi ßñutcaguihù gue xi majuâni
nußà mâdiguihù ngueßâ bá pêhna rá ßra
Tßù ja ra ximhai pa da ßracjù ra ßraßyo
te.
10� �Ma ga xißahù ndaßâ ra hmâte
majuâni: Nujù hinstí mâdihù Ajuâ, pe
nußà xi mâdiguihù, hangue bá pêncahù
rá Tßù núßâ bi unga rá te pa bi gutca
ma tsßoquihù.

11� �Ma zi hmâdi cußihù, Ajuâ xi bi
mâdiguihù asta habù bi za. Hangue
nujû dí ßñepcaguihù ga màdihù ßna
ngu maßna.
12� �Ni ßnara jâßi hinhyaßmù xa hyanda
Ajuâ. Pe ßbù ga màdihù ßna ngu maßna,
nußbû hâ, Ajuâ ßbùi con guecjù, y
njabù maßna ga pâhù tengu rá
hmâteßâ.
13� �Nujù dí pâhù gue dí ßbùhù co Ajuâ
ne Ajuâ ßbùi con guecjù nguetho nußà
xa ßracjù rá Mâca Ndâhi.
14� �Nuje stá hanthe rá Tßù Ajuâ bá
pêhna Ajuâ ra Dada pa da pøhø ya
meximhai, ne dí damajuânihe njabù.
15� � ßBù ßna toßo da damajuâni gue ma zi
Hmuhù ra Jesu go gueßâ rá Tßù Ajuâ,
Ajuâ ßbùi con gueßâ ne nußà ßbùi co Ajuâ.

16� �Ya dí pâhù gue ri mâcjù Ajuâ,
ne gueßâ dí camfrihù ngueßâ nußà ßbùi
con guecjù. Nurá ßmùi Ajuâ xi ra
mâte nzântho, y nußâ tóßo mâdi rá
miqußeiui, go gueßâ ßbùi co Ajuâ ne
Ajuâ ßbùi con gueßâ.
17� �Dí mâdihù Ajuâ ne dí mâdihù ma
miqußeihù, hangue hinga ntsuhù núßâ
ra paßâ de ra nsùca uênda, ngueßâ
numa ßmùihùua ja ra ximhai gueßâ ngu
rá ßmùi ma zi Hmuhù ra Jesu.

18� � ßBù dí mâdihù Ajuâ con gatho ma
mùihù, hinga ntsuhù núßâ da
ßyøtcahùßâ. Ngueßâ nura ntsu go gueßâ
rá ßñoui ra castigo, y nußâ tóßo tsu ra
nsùca uênda, tsu ngueßâ hinxa mâdi
Ajuâ.

19� �Ajuâ go rá mùdi bi mâdiguihù,
hangue nujû go dí mâdihùbyaßâ.
20� �Nußâ tóßo ena gue ri mâdi Ajuâ, pe
nußà ùtsa rá cu, nußà go ßnara cßuamba.
Ngueßâ ßbù ßna ùtsa rá cu núßâ xa
nhyandahmiui, nußbû ¿hanja da za da
mâdi Ajuâ núßâ hinxa hyandi?
21� �Nuna go guehna ra hmanda xa xicjù
Ajuâ ga øthù: Nußâ tóßo mâdi Ajuâ,
mahyoni nehe da mâdi rá cu.,45

Stá ntâtehù de ya tsßotßøtße
de ra ximhai

5 � 1� �Nußâ tóßo camfri gue ma zi
Hmuhù ra Jesu go gueßâ ra

Cristo núßâ bá pêhna Ajuâ, núßà go
gueßâ rá bâtsi Ajuâ. Y nußâ tóßo ri
mâdi Ajuâ ra Dada, go gueßâ da mâdi
núßù toßo yá bâtsi Ajuâ nehe.
2� � ßBù majuâni dí mâdihù Ajuâ, ne ßbù
dí øßtuahù yá hmandaßâ, nußbû dí
pâdihù gue dí mâtuahù yá bâtsi Ajuâ.
3� �Ngueßâ ßbù dí øßtuahù yá hmanda
Ajuâ, nußbû xi majuâni dí mâdihùßâ,
ne nuyá hmanda Ajuâ hingui hei ga
øtßehù.
4� �Ngueßâ nußâ tóßo rá bâtsi Ajuâ xa
dâpa gatho ya tsßotßøtße de ra ximhai.
Nujû stá ntâtehù de ya tsßotßøtße de ra
ximhai ngueßâ dí camfrihù Ajuâ.
5� �¿Toßo xa dâpa ya tsßotßøtße de ra
ximhai? Nußâ tóßo camfri gue ma zi
Hmuhù ra Jesu go gueßâ rá Tßù Ajuâ,
go gueßâ xa dâpa ya tsßotßøtße de ra
ximhai.

Núßù toßo damajuâni de rá Tßù Ajuâ

6� �Ra Zidada Jesucristo bá eheua ja
ra ximhai, bi nxistehe ne bi nâßma rá ji
bi du. Hingue hønsê bi nxistehe, pe
nehe bi dußâ. Ha nura Mâca Ndâhi
xicjù de gueßâ ne nußà mânga majuâni.

7� �Nuni mahetsßi ßbùi hñu núßù toßo
ßnatßa mâ gue ma zi Hmuhù ra
Jesucristo go rá Tßù Ajuâ. ßNa go ra
Dada, maßna go gueßâ núßâ toßo xa
thußmbabi gue go gueßâ ra Noya, ha
nu maßna go rá Mâca Ndâhi Ajuâ.
Gathoßù ßnatßa mâ.
8� �Nehe nuua ja ra ximhai rá Mâca
Ndâhi Ajuâ utcaguihù gue ma zi
Hmuhù ra Jesucristo go gueßâ rá Tßù
Ajuâ. Y nu mi nxisteheßâ, Ajuâ bi mâ
gue go rá Tßùßâ. Ne dí mâñhù gue go
gueßâ rá Tßù Ajuâ, ngueßâ bi nâßma rá
ji ne bi du po rá nguecjù. Gatho dí
mâñhù mahyêgui gue ma zi Hmuhù ra
Jesucristo go gueßâ rá Tßù Ajuâ.
9� � ßBù ga camfrihù núßâ damajuâni
ya jâßi, maßna mathoni ndunthi ga
camfrihù núßâ mânga Ajuâ ra Dada,
ngueßâ nußà go guesêßâ mâ gue ma zi
Hmuhù ra Jesu go gueßâ rá Tßùßâ.
10� �Nuto camfribi rá Tßù Ajuâ, nußà ya
xa bâdi ja rá coraso núßâ majuâni. Pe
nußâ tóßo hingui camfri Ajuâ, ja ra
uênda ecßuambaßâ, ngueßâ hinxa
gamfri núßâ bi mâñßâ de rá Tßù.
11� �Ne nuna guehna núßâ xa xicaguihù
Ajuâ, gue bi ßracjù ßnara ßraßyo te núßâ
da nja pa nzântho. Dí pêßtshù nura
ßraßyo teßâ ngueßâ rá Tßù Ajuâ ßbùi ja
ma corasohù.
12� �Nußâ tóßo ßbùi co rá Tßù Ajuâ, pêßtsa
ra ßraßyo te; pe nußâ tóßo hingui ßbùi co
rá Tßù Ajuâ, hingui pêßtsa ra ßraßyo te.

Ya ngâxa noya dega tsßofo

13� �Dí opßaßihù pa da za gui pâdihù
gue guí pêßtshù ra te pa nzântho
nguetho guí camfrihù gue ma zi Hmuhù

ra Jesucristo go gueßâ rá Tßù Ajuâ.
14� �Y nújù dyá gamfrihù da za ga

aphù Ajuâ núßâ ga ne ga aphù, y
nußbù gueßâ rá pahaßâ, nußbû da
ßyøde ma ntßadihù.
15� �Y ßbù øde ma ntßadihù, nußbû da
ßracaguihù núßâ dí aphù.

16� � ßBù gui pâhù gue ßnara cu xa
ßyøtßa ßnara tsßoqui, ne ßbù núßâ ra
tsßoquißâ hinda japi da ßmêdi pa
nzântho, da za gui ßyapabihù Ajuâ
por gueßâ, y Ajuâ da japi da ñobri. Ja
ßnara tsßoqui núßâ japi da ßmêdi pa
nzântho núßâ toßo øtßeßâ. Núßà hindí
xißahù gue gui ßyaphù Ajuâ por gueßâ.
17� �Cada ra ßmißqui ßnara jâßi øtße núßâ
hingo rá paha Ajuâ, nußà øtßa ßnara
tsßoqui. Pe hinga gatho ya tsßoqui japi
da ßmêdi pa nzântho núßâ toßo øtße.

18� �Dí pâdihù gue nußâ tóßo rá bâtsi
Ajuâ, hingui sigui øtßa ya tsßoqui,
ngueßâ rá Tßù Ajuâ sußâ pa hinte da
za da ßyøßtuabi ra tsßondâhi.

19� �Ne dí pâdihù gue nujù yá
mêtiguihù Ajuâ, ha nuya tsßojâßi ja
ra ximhai o ja rá ßyê ra tsßondâhi.

20� �Ne dí pâdihù gue rá Tßù Ajuâ
xa ßñeheua ja ra ximhai. Y nußà bi
ßñutcaguihù pa ga pâdihù toßo gueßâ
Ajuâ majuâni. Dí ßbùhù co Ajuâ núßâ
majuâni ngueßâ dí ßbùhù co ma zi
Hmuhù ra Jesucristo nurá Tßùßâ. Núßà
gueßâ Ajuâ majuâni ne ßracaguihù ra
te pa nzântho.
21� �Ma zi bâtsißihù, oxqui ma gui
camfrihù ni ßnara cßoi núßù tßembi gue
go gueßù Ajuâ, nixi gui xøcambenihùßù.
Hønsê Ajuâ bí ßbùi mahetsßi go gueßâ
gui xøcambenihù. Njabù gueßâ.

2 JohnRÁ ÑOHO RA XUUA

RÁ ÑOHO RA XUUA
RÁ ÑOHO RA CARTA NÚßÂ BI ßYOFO RA APOSTOL NSANJUA,1

Núßâ majuâni ne ra hmâte

1� �Núga drá Xuua ya drá ndâxjua,
dí opßaßi co ri bâtsi núßi ma zi njußi, xa
huahnßahù Ajuâ. Dí mâdißihù ngueßâ
nujû mahyêgui dí têñhù núßâ
majuâni. Ne hingue hønsêgui dí
mâßahù, nehe gatho núßù toßo xa bâdi
núßâ majuâni ri mâdißihù, ngueßâ
nußahû guí pâdihù núßâ majuâni.
2� �Nußahû dí mâdißihù ngueßâ
gathoguihù dí pâdihù núßâ majuâni
ne hinhyaßmù ma ga pumfrihùßâ.
3� �Ajuâ ra Dada ne ma zi Hmuhù ra
Jesucristo rá Tßù, ma da jâpßaßihù ne da
mêßtsßahù ra nthecate, ne da maxßahù
pa gui ßbùhù te rá ßñentho ngueßâ guí
camfrihù núßâ majuâni ne grí mâdihù
Ajuâ.

4� �Dá johya ndunthi núßâ ra ora dá
nthêßbe ßra de nuri bâtsi núßù ßyo xá
hño ngu núßâ bi xicaguihù Ajuâ ra
Dada gue ga ßyohù.
5� �Nubyá ma zi njußi, xi dí ne ga xißaßi
gue pêßtsi ga màdihù ßna ngu ßna. Dí
opßaßihù nuna ra ndâxjua hmanda núßâ
stá ødehù desde ra mùdi ndá camfrihù.
6� �Ne ¿hanja da za ga màdihù ßna ngu
ßna? Ga øthù gatho núßâ xicjù Ajuâ ga
øthù, nußbû njabù da za ga màdihù ßna
ngu ßna. Ne go gueßâ bi sicjù desde ra
mùdi ndá camfrihù gue nzântho ga
màdihù ßna ngu ßna.

Ya hyate

7� �Guehna dí xißahù ngueßâ
ndunthi ya hyate ßyoßù habùraza

ja ra ximhai. Nußû mâ gue himbi
njâßi ra Zidada Jesucristo núßâ rá
ßmêhni Ajuâ. Pe nußù tóßo mâ njabù
gueßù ya hyate ne yá ncontra ra
Zidada Jesu.
8� �Nsusêhù pa hinto da hyaßaßihù, pa
hingui ßbêthù núßâ ra ßbêfi xcá ßyøthù,
pa njabù gui hâñhù ra thâhâ núßâ ne
da ßraßahù Ajuâ.

9� �Nußâ tóßo hingui øte núßâ mânga
Ajuâ, nußà hingui camfri núßâ bi
ßñudi ma zi Hmuhù ra Jesucristo, ne
nußà hingui pâdi Ajuâ. Pe nußâ tóßo
camfri núßâ bi ßñudi ma zi Hmuhù ra
Jesucristo, nußà pâdi ra Dada ne ra
Tßù.
10� �Nußbù ßnara jâßi da zøñßaßihù ne da
xißahù ßnara ntßudi núßâ hinxa ßñudi
ma zi Hmuhù ra Jesucristo, oxqui ma
gui umfù ntsaya ja ri nguhù, nixi gui
zênguahù y nixi gui ßñemfù: “Ajuâ da
maxßaßi.”
11� � ßBù ßna toßo da zêngua ßna de nuya
jâßißù o da ßñembi: “Ajuâ da maxßaßi”,
go gueßâ di mfaxui yá tsßoßbêfi nuya
jâßißù.

Ya ngâxa noya

12� �Dí pêßtshmâ ndunthi te ga
xißahù, pe hønsê dí xißahù nuya ya
noya dí opßaßihù, ngueßâ dí beni
ga tsøñßaßihù ne ga hñandahmihù
pa ga ñâhù, pa njabù xi ga
johyahù.

13� �Pêñßaßihù ya nzêngua yá bâtsi ri
cu núßâ toßo xa huahna Ajuâ nehe.
Njabù gueßâ.

3 JohnRÁ HÑU RA XUUA

RÁ HÑU RA XUUA
RÁ HÑU RA CARTA NÚßÂ BI ßYOFO RA APOSTOL NSANJUA,1

Mi hmâ xá hño de ra Gayo

1� �Núga drá Xuua ya drá ndâxjua,
dí opßaßi ma zi hmâdi cu Gayo núßi dí
mâßi ngueßâ mahyêgui dí camfrihù
núßâ majuâni.

2� �Ma zi cußi, dí apa Ajuâ da bøni
xá hño gatho núßâ guí øtße. Ngu ri
coraso ßbùi xá hño co Ajuâ, njabù
nehe dí ne gui ßbùi xá hño ja ri te.
3� �Dá johya ndunthi nu mi zøhøua ßraya
cu ne bi xicaguißù gue xi guí ßyo xá
hño ne guí øtße núßâ majuâni ngu núßâ
ri manda Ajuâ.
4� �Núßù toßo xa gamfri núßâ dá uti, núßû dí
øtßa ra uênda gue ma bâtsi, ne xi dí johya
ndunthi nura ora dí øde gue ri sigui øtße
núßâ majuâni ngu ri manda Ajuâ.

5� �Ma zi cußi, nußí guí øtße ßnara
hoga ßbêfi ngueßâ guí umba ra mfatsßi
ya cu masque hinguí pâdißù.
6� �Nura ora ndí muntsßiheua ja ra nijâ,
nuya cu bi zøhøua bi metcahe de núßâ
ra hmâte xcá umbabißù. Xá hño gui
sigui gui fatsßißù ne gui umbißù núßâ
mathoni pa da ßño da mâmba rá noya
Ajuâ, ngueßâ nußû pêpabi Ajuâ.
7� �Nußû xa zogui yá ngu ne ßyo zofo ya
jâßi de ma zi Hmuhù ra Jesucristo, ne
hinxa hñânißù ni ßnara mfatsßi de núßù
hingyá cu.
8� �Por gueßâ nujù mathoni ga faxhùßù.
Ga mfaxhù ßna ngu maßna pa da
ntùnga rá noya Ajuâ.

Rá ntsßoßmùi ra Diótrefe

9� �Dá pêñßaßihùbù ßnara carta ja ri
hmuntsßihù, pe nura cu Diótrefe núßâ

toßo di ßñetsßisê pa da ndâ de ya cu ja
ri nijâhù, hingui ne da ßyøtße núßâ dí
mâñhe.
10� �Hangue nu xcrá mabù ga tsøñßaßihù,
ma ga xißaßihù ja ri hmuntsßihù te øtßa
ra cu Diótrefe. Nußà nønje ne mâ núßâ
hinga majuâni pa hinda ßyøtcaguihe
ya cu. Núßà ne gue go da tßøteßâ. Ne
hinga hønsêßâ øtße, nehe hingui umba
ntsaya núßù ya cu tsøñßaßihù, ne
hâcuabi ya cu gue hinda umba ntsaya
neheßù. Nußâ tóßo ri unga ntsaya, ra cu
Diótrefe êni de ra nijâ.

11� �Ma zi hmâdi cußi, oxqui ma gui
øtße ngu øtßa ya tsßoßmùi gá jâßi.
Maßna xá hño têmba yá ßmùi núßù
toßo øtße xá hño. Nußâ tóßo øtße xá
hño, gueßâ rá bâtsi Ajuâ, ha nußâ tóßo
hingui øtße xá hño, hinxa bâdi Ajuâ.

Hmâ mi øtße xá hño ra Demetrio

12� �Numa cuhù ra Demetrio, gatho
ya cu ñâ xá hño de gueßâ, ngueßâ
nußà øtße núßâ majuâni. Necje nehe,
dí mâñhe gue nußà øtße xá hño. Ne
guí pâdi gue núßâ dí mâñhe gueßâ
majuâni.

Ya ngâxa noya

13� �Ja ndunthi te ga xißi, pe hindí
ofoua gatho.
14� �Ngueßâ dí beni ga mabù ßbestho pa
ga hñandahmihù ne ga ñâhù.

15� �Ma zi cu Gayo, Ajuâ da maxßaßi.
Gatho ma mpâdihù núßù ßbùcua
pêñßaßi ra nzêngua. ßYøtca ra mâte
gui fatßajuâ cada ßnama mpâdihù
núßù bí ßbùi de guepù. Njabù gueßâ.

JudeRA JUDA

RA JUDA
RA CARTA NÚßÂ BI ßYOFO RA APOSTOL NSAN JUDA,1

Ra apostol Juda opabi yá nthahni Ajuâ

1� �Núga drá Juda rá cugui ra Cobo
ne rá ßbêgogui ma zi Hmuhù ra
Jesucristo. Dí opßaßihù gatho núßahù
xa huahnßahù Ajuâ. Ajuâ ma Dadahù
xi ri mâdißihù, ne ma zi Hmuhù ra
Jesucristo sußaßihù.
2� �Ajuâ da mêßtsßahù ndunthi ra
nthecate ne ra hmâte, ne da maxßahù
pa gui ßbùhù te rá ßñentho.

Núßù toßo udi ya ncßuamba
(2 Pedro 2:1d d d d d-17)

3� �Ma zi hmâdi cußihù, ndí beni ga
opßaßihù hmâhâ de núßâ stá camfrihù
pa ga mpøhøhù. Pe nubyá dí beni
mathoni ga opßaßihù pa ga xißahù
gue oxqui hophù toßo da ßuecßaßihù
de núßâ xcá camfrihù. Gui njahù ngu
ßnara hoga soldado, xi gui ñânihù
núßâ xcá camfrihù, nguetho Ajuâ
ya xa ßyêntcßa ja ma ßyêhù nuna
ra jamfri dí pêßtshù nújù yá
mêtiguihùßâ.
4� � ßRaya tsßojâßi ya xa yùtßa mantßâgui
habù ßbùi ya cu. Nußû øtßa ya tsßoßbêfi
ne eñßù: “Ajuâ xi ja rá nthecate
hangue hinte da ßyøtcahù de núßâ dí
øthù.” Njabù mâñßù, pe hingo
majuâni. De mayaßbù bi tßofo gue mi
ma da ßmùi ya tsßojâßi ngußù, ne Ajuâ
xa ßyêßmbi pa da castigaßù. Núßù ya
tsßojâßißù gueßù cønga Ajuâ ma Hmuhù
ne ma Zidadahù ra Jesucristo.

5� �Dí ne ga benßaßihù de núßâ ya
guí pâdihù, gue Ajuâ bi ñânga ya me
Israel pa bi bønißù de Egipto, pe
ßmêfa nußù himbi ne bi gamfrißâ, bi
huatißù.

6� �Nehe dí ne ga benßaßihù de núßù ya
ênxê mbi ßbù mahetsßi ne bi ntsßoßyøde
ngueßâ nußû mi ne maßna ra tsßêdi xa
tßumbi pa da ndâ, ne bi zoguißù yá
mâca ßmùi habù mi ßbùißù. Hangue
Ajuâ bi mêhnißù pa ja ra ßbêxuui habù
thâtßi co ya tøcbøjâ asta ra paßâ Ajuâ
da hñâßmba nguênda ne da castigaßù.
7� �Nehe dí ne ga benßaßihù núßâ te bi tho
ya me Sodoma ne ya me Gomorra, ne
maßra ya hnini guetbù de gueßù. Nuya
jâßi mengu de guehni bi ntsßoßyøde
nehe ngu ya tsßoßênxê. Nuya jâßißù
toraza mi hñuxuißù, y nuya ßñøhø mri
hñuxui yá mißñøhøui, ha nuya ßbêhñâ
mri hñuxui yá mißbêhñâui. Hangue
Ajuâ bi mêmpabißù ra tsibi pa bi
zâtßißù. Guehna ßnara ntßudi pa gatho
nujù, hinga ntsßoßyødehù pa hindra
castigaguihù ja ra tsibi núßâ zø pa
nzântho.

8� �Nuya tsßojâßi toßo xa yùtßa ja ya
hmuntsßi, gueßù ri nhyêcuaui ngu
núßù ya tsßoßênxê ne núßù maßra ya
tsßojâßi. Hingui tsâma yá mfeni, ßñena
ßuißthâ, ne ri tsßonga yá ndoßyo co ya
tsßotßøtße øtße. Hingui neßù to da
manda, ne ñâmaßñù de yá ênxê Ajuâ
núßù toßo hâ ra tsßêdi.
9� �Pe nurá dânga ênxê Ajuâ núßâ rá
thuhu ra Migue himbi ßyøtße ngu øtßeßù.
Nu mi ntsanoyaui ra tsßondâhi pa
himbi hopi bi hñâßtsua rá ndoßyo ndu
ra Moise, himbi ne bi zùi de núßâ xqui
ßyøtßeßâ, nußâ bi ßyøtße, bi zofo co ya
noya xá hño, ne hønsê bi ßñembabi: “Ra
Zidada go gueßâ da hñânßa nguênda.”
10� �Pe nuya tsßojâßißù øtbuhlatho de núßâ
hingui pâdißù. Hinte yá fâdi nja ngu ya
mboßoni. Nußû øtße nußâraza go da

neßù, hangue njabù maßna rí
ntsßocsêßù.

11� � ¡Tengu ya tsßothogui ma da
thoguißù! Núßû gueßù ya tsßoßyøde ngu
ra Caí núßâ toßo himbi ne bi ßyøtßa núßâ
bi mâ Ajuâ. Nehe nußû nja ngu ra
Balaam núßâ toßo mi øtßa núßâ xá ntsßo
pa da dâ ra bojâ. Nehe nußû nja ngu ra
Coré núßâ toßo bi nøßtuabi ra Moise.
Hangue núßà ne gatho núßù toßo mri
dênißâ, bi dutßa ra hai, bi dußù.
12� �Nuya tsßojâßißù pa ja ri ngohù, ne ri
ñuni con gueßahù, ne xi ya tsßoßyoßù,
ne ri japi da tsßoca ri ngohù. Nußû nja
ngu ya guui ßñena ma da ßuâi, pe di
duda ra ndâhi, njabùtho nuya tsßojâßi
di hyatcßua di hyatßni. Núßû nja ngu ya
ßbai gá fruta thøßmi da unga ra fruta
pe otho. Njabùthoßù. Nußû nja ngu ya
ßbai gá fruta xa du, xra cßùtsi con
gatho yá ßyù. Nußû mâ gue ma da
ßyøtßa ndunthi, pe hinte øtße.
13� �Núßû gueßù nja ngu ra ndehe ßyonga
ra ndâhi asta rá fùgui tsøni ja ra
ñanthe ne ja bí tsohni yá paxi. Njabù
ri hnequi yá tsßoßbêfißù. Nehe nußû nja
ngu ya tsø xa ponga yá ßñu ne xa
ßmêdißù ja ra ßbêxuui. Njabù nehe nuya
tsßojâßißù ma da ßmêdi pa nzântho.

14� �Nura Enoc go gueßâ rá ßbêto
de yá ßbêto ra Adá asta rá cùtßa,
mayaßbù bi mâ de nuya tsßojâßi, ne
bi ßñena: “ßYøhù gue ma da ßñepù ra
Zidada co ya ßmotho gá ênxê.
15� �Ma da ßñehe pa da hñâßmba
nguênda gatho ya meximhai, ne pa da
castiga ya tsßojâßi de ya tsßotßøtße xa
ßyøtßeßù, ne ma da castiga núßù ya
nønte xa nønga Ajuâ.”
16� �Nuya jâßißù te yá zêya, y hinte ri
hoßù. Núßû øtße nußâraza ra tsßoqui go
da neßù, te yá ßñetsßi, y xi hoßta ya jâßi
pa ne te da tßumbißù.

Ra tsßofo pa ya gamfri pa da
jamasu te øtßeßù

17� �Pe nußahû ma hmâdi cußihù,
beñhù núßâ bi mânga maßmêtßo nuya

apostol nuyá ßmêhni ma Zidadahù ra
Jesucristo.
18� �Nußû bi xißahù gue ma da ßmùi núßù
toßo da ßñøtbuhlatho de Ajuâ nu de yá
ngâtsßi ya pa. Núßû hønsê ri ho da
ßyøtßa yá tsßoncßatßi.
19� �Ne ßueca ya cu, ne hingui øtßeßù ngu
núßâ ri manda Ajuâ, hønsê øtße núßâ go
da neßù. Nußû hingui ßbùhui ra Mâca
Ndâhi.

20� �Pe nußahù ma hmâdi cußihù, dá
nja ri tsßêdihù de núßâ ra mâca jamfri
xcá hânihù xá nsunda, ne ßyapabihù
Ajuâ ngu núßâ da ßñußtßaßihù ra Mâca
Ndâhi.
21� �Nsusêhù pa gui ßbùhù xá hño ja rá
hmâte Ajuâ. Hñußmba mùihù. Tøßmhù
núßâ ra te ma da tßaßahù pa nzântho
ngueßâ ma Zidadahù ra Jesucristo bi
yo rá mùi con gueßahù.

22� �Zohù núßù toßo ri dùhù.
ßÑutuahù pa maßna da bâdißù núßâ
majuâni ne da gamfrißù xá hño.
23� �Nehe zohù núßù maßra øtßa ya
tsßoqui pa ya hinda sigui da ßyøtße, ja
ra uênda ßna guí hanthù xa zo ja ra
tsibi ne gui dâma jùcjù. Huequihù
núßù toßo xi ßbùi ja yá tsßoqui, ne
zohùßù. Pe jamasuhù pa hinda jaßahù
gui ßyøthù ya tsßoqui nehe. Ùtsabihù
yá ntsßoßmùißù, ßyøthù ra uênda ngu
ßnara tsßodutu ni pa to da datßi.

Ya ngâxa noya dega jâhñâ

24� �Ajuâ ja rá tsßêdi, nußà da
sußaßihù pa hingui ßueguehù de núßâ
xcá camfrihù. Ma da ßbapßaßihù ja rá
thandißâ habù da za gui hyanduahù
rá nsundaßâ ngueßâ ya hinte ma
tsßoqui gri tuhù, ne xi ma gui
johyahù ndunthi.
25� �Nubya ne pa nzântho ga nsundahù
Ajuâ núßâ toßo bi pøhøguihù ngueßâ bá
pêhna ma Zidadahù ra Jesucristo pa bi
du po rá nguecjù. Ajuâ xi ra dânguißâ,
ne xi ja rá tsßêdi ne hâ ra tsßùtbi, ne ri
mandaßâ desde rá mùdi, asta nubya,
ne pa nzântho. Njabù gueßâ.

RevelationRA APOCALIPSI

RA APOCALIPSI

RA LIBRO NÚßÂ BI ßYOFO RA APOSTOL NSANJUA DE NÚßÂ TE

BÁ HANDI NE BÁ ØDE NUNI MAHETSßI,

1

Ra Zidada Jesucristo bi ßñutua ra
apostol Xuua gatho núßâ te ma da nja

1 � 1� �Nuna ra noyanâ bi mâ Ajuâ ra
Dada, bi xipabi ma zi Hmuhù

ra Jesucristo pa njabù neheßâ bi
ßñutcaguihù nújù dí pêpabihùßâ. Núßà
bi ßñutcaguihù núßù ya tßøtße ma da
nja ßbestho. Hangue bá pêhna rá ênxê
pa bi ßñutcagui núga drá Xuua dí
pêpabißâ.
2� �Nuga dí damajuâni de rá noya Ajuâ
ne de núßâ xa xicagui ra Zidada
Jesucristo, ne de gatho núßâ stá handi.

3� �Njâpi núßù toßo da hñeßti ne núßù
toßo da ßyøde nuya ya noya de núßâ
ma da nja, ne da ßyøtßa nuya ya tßøtße
xa tßofo, ngueßâ ya ma da nja gatho.

Ra apostol Xuua opabi ya gamfri
núßù ri muntsßa gatho núßù

yoto ya nijâ

4� �Núga drá Xuua dí opßaßihù
núßahù gyá gamfrihù grí muntshù
gatho núßù yoto ya nijâ nuni Asia.
Ajuâ núßâ ßbùi, ne nzântho xa ßmùi,
ne ma da ßmùi pa nzântho, da
jâpßaßihù ne da maxßahù pa gui ßbùhù
te rá ßñentho. Nehe da jâpßaßihù núßù
yoto ya ndâhi ßbùi ja rá thandi Ajuâ
habù bí hudißâ.
5� �Nehe da jâpßaßihù ra Zidada
Jesucristo núßâ toßo nzântho mânga
núßâ majuâni. Núßà go gueßâ xi rá
mùdi bi yopa nte de gatho núßù xa du,
y núßà di manda gatho núßù ya ndâ de
ja ra ximhai. Núßà mâcaguihù y co rá
jißâ xa xùgaguihù ma tsßoquihù.

6� �Ne xa hñuxcaguihùßâ ngu dyá
ndâhù ne ngu dyá macjâhù pa ga
pêpabihù Ajuâ rá Dada. ¡Drá
nsundaßâ ngueßâ ja rá tsßêdi pa
nzântho! Njabù gueßâ.

7� � ¡Pâhù gue nußà ma da ßñehe ja
ya guui, y gatho ya jâßi ma da
hyandißâ! Nehe di ßbùhni núßù toßo bi
sùnißâ pa bi du, hangue neheßù ma da
hyandißâ. Gatho ya jâßi de gatho rá
ngùni ra ximhai ma da nzoni co ra
dumùi nu stí hyandi da zøhøßâ. Ma
da njabù, njabù gueßâ.

8� �“Nuga go gueque rá mùdigui ne
asta rá gâtsßi, ngu ya letra fùdi desde
ra A asta ra Zeta”, njabù ena Ajuâ
núßâ ßbùi, ne nzântho xa ßmùi, ne ma
da ßmùi pa nzântho. Go gueßâ pêßtsa
gatho ra tsßêdi.

Ra apostol Xuua bi hyanda ra
Zidada Jesucristo xá nsunda

9� �Núga drá Xuua ri cuguihù, ne
mahyêgui drí sufrihù ya tsßothogui.
Pe da za ga tsêthù ngueßâ mahyêgui
ma mfenihù co ra Zidada Jesucristo
núßâ toßo faxcaguihù pa da za ga
ßbùhù con gueßâ habù di ndâßâ. Nuga
ndí ßbùi ja ßnara zi hai rá thuhu
Patmo, nura haißâ o madetho de ra
ndehe. Ja guehni bá tsßogagui, ja ra
uênda ndí jotßa fadi, ngueßâ ndí
mâmbabi rá noya Ajuâ ne ndí
damajuâni de ra Zidada Jesucristo.
10� � ßNará pa ra Zidada, dá handa ßnara
thedi bi ßñutca ra Mâca Ndâhi, ne dá
øde ßnara noya de møte ma xùtha ngu
rá nzùni ßnara trompeta,

11� �ne mi ena:
—Nuga go gueque rá mùdigui ne

asta rá gâtsßi, ngu ya letra fùdi desde
ra A asta ra Zeta. ßYofo ja ßnara hêßmi
gatho núßâ guí handi, nepù gui pêhni
pa Asia nuni habù bí ja núßù yoto ya
nijâ, nußâ rá mùdi rá thuhu ra Efeso,
nepù Esmirna, nepù Pergamo, nepù
Tiatira, nepù Sardi, nepù Filadelfia,
nepù Laodicea.

12� � ßMêfa dá mpùntsßi pa dá handi
toßo núßâ mi zocagui. Y nu ndá
mpùntsßi, dá handa yoto ya mfoxyo
dega oro mi jani.
13� �Y madetho de núßù yoto ya mfoxyo
dá handa ßnara ßñøhø mi ßbahni ngu
núßâ bi ßñe bi njâßi. Mi he ßnara he xmá
ma, y asta mi tsønga ja yá ua, ne mi
ngùtßa ßnara ngùtßi dega oro, y asta mi
tsønga ja rá tiñâ.
14� �Ha nuyá stâ xi xmá ntßaxi ngu ra
tßaxa xißyo o ngu ra tsê. Nuyá da mi zø
ßñena ra tsibi.
15� �Nuyá ua asta mri huêxqui ngu ßnara
hoga cßastßa bøjâ rá thuhu ra bronse xa
tßêntßa ja ra tsibi ne xá coni. Nurá noya
mri ntßøde ntsßêdi ßñena ri nhyahni ra
nzøthe.
16� �Ne mri hñâ ja rá ßyê ra ßñêi yoto ya
tsø, y de ja rá ne mi pønga ßnara
mahuai dega yo filo. Nurá hmi mi
yotßi co rá nsunda sêhêßâ ßñena mi zø
ra hyadi con gatho rá tsßêdi.

17� �Nu ndá handißâ, ßbestho ra
oraßâ dá tagui ja yá ua, ne dá hødu, y
nußà bi dùngagui co rá ßyê ra ßñêi ne
bi ßñengagui:

—Oguí tsu, nuga go gueque rá
mùdigui ne asta rá gâtsßi.
18� �Nuga dí te. Dá tuhmâ, pe nubyá stá
yopa nte pa nzântho. Ne go drí manda
núßù xa du ne dí hâ ya nsoqui de habù
jotßißù.
19� � ßYofo gatho núßâ xcá hyandi, ne
núßù jabya, ne núßù ma da nja ßmêfa de
guehya.
20� �Núßù yoto ya tsø xcá hyandi ndí hâ
ja ma ßñêi, ne núßù yoto ya mfoxyo

dega oro xcá hyandi, ma ga xißi te rí
bønißù: núßù yoto ya tsø gueßù yoto ya
ênxê de núßù yoto ya nijâ, ha núßù yoto
ya mfoxyo xcá hyandi go gueßù núßù
yoto ya nijâ.,12

Ya noya pa núßù yoto ya nijâ, y rá
mùdi Efeso

2 � 1� � ßYopabi njaua núßâ ra ênxê de
ra nijâ nuni Efeso, ne ßñembabi:

“Núßâ toßo hâ ja rá ßyê ra ßñêi núßù
yoto ya tsø, go gueßâ núßâ toßo ßbù
madetho de núßù yoto ya mfoxyo
dega oro, nußà bi mânga njaua:
2� �Nuga dí pâdi de gatho núßâ guí øthù,
xcá mpêfihù ndunthi, ne xi xcá tsêthù
gatho ya tsßothogui, ne hinxcá ntsixhù
ya tsßoßmùi gá jâßi, ne núßù toßo ena
gue go gueßù yá ßmêhni Ajuâ pe hinga
majuâni, xcá unga nguênda núßâ te
øtßeßù gue hinga majuâni yá ßmêhni
Ajuâ, ngueßâ gueßù ßraya cßuamba jâßi.
3� �Xcá sufrihù ne xcá tsêthù ne xcá
mpêfihù ndunthi po rá ngueque ne
hinxa zabißihù.
4� �Pe stá unga nguênda gue hingrí
mâcaguihù ngu gá mâcaguihù rá mùdi.
5� �Hangue beñhù hangu rá ndunthi gá
mâcaguihù rá mùdi. Nubyá ñobrihù,
ne pêfihù ya hoga ßbêfi ngu rá mùdi.
Nußbù hingui ne gui ñobrihù, ßbestho
ma ga mabù ne ga hâcßahù ri
mfoxyohù de habù jaßâ, núßà gueßâ ga
hâcßahù núßâ ra ßbêfi stá ßraßahù.
6� �Xá hño gue xcá ùtsahù yá tsßoßbêfi ya
nicolaita ngueßâ nequi drí ùtsaßù nehe.
7� �Nußâ tóßo ne da ßyøde, dá ßyøde núßâ
mânga ra Mâca Ndâhi pa zofo ya nijâ. Y
nußâ tóßo da ntâte de núßâ hingui ho, ga
umba nsêqui da zipabi rá fruta núßâ ra
ßbai gá za bí ßbai nuni mahetsßi habù bí
ßbù Ajuâ. Nura ßbai gá zaßâ ri umba ra te
pa nzântho núßâ to da zipa rá fruta.”

Ya noya pa núßâ ra nijâ
rá thuhu Esmirna

8� �Nehe ßyopabi núßâ ra ênxê de ra
nijâ Esmirna, y xipabi njaua: “Núßâ

toßo gueßâ rá mùdi ne asta rá gâtsßi,
núßâ toßo bi du pe bi yopa nte, go
gueßâ bi xicagui gue ga xißahù njaua:
9� �Nuga dí pâdi ri ßbêfihù ne hanja xa
tßùtsaßihù. Gyá hyoyahù dega bojâ, pe
gyá ricohù co Ajuâ. Núßù ya jâßi ri
ßñetßa xodyo, dí pâdi gue nußû xa
ñâmaßñù de gueßahù, ngueßâ gueßù
ßraya jâßi de ra Satá.
10� �Oguí tsuhù de núßâ te ma gui
thoguihù. Pâhù gue ra tsßondâhi ma
da gotßahù fadi ßra de gueßahù pa ja
da hnecni ua xi ja ri jamfrihù. ßRêtßa
ma pa ma gui thoguihù núßù ya
tsßothoguißù. Pe dá zêdi ri jamfrihù
asta ri duhù, y nuga ma ga ßraßahù ra
te pa nzântho ngu ßnara corona dega
thâhâ.
11� �Nußâ tóßo ne da ßyøde, dá ßyøde núßâ
mânga ra Mâca Ndâhi pa zofo ya nijâ.
Y nußâ tóßo da ntâte de núßâ hingui ho,
hinda ma ja ra nidu habù bí ja rá ñoho
ra du.”

Ya noya pa núßâ ra nijâ
rá thuhu Pergamo

12� �Nehe ßyopabi núßâ ra ênxê de ra
nijâ nuni Pergamo, ßyopabi njaua:
“Núßâ toßo hâ ra mahuai dega yo filo,
núßà gueßâ xißahù njaua:
13� �Nuga dí pâdi ri ßbêfihù ne dí pâdi
habù guí ßbùhù. Guí ßbùhù habù ri
manda ra Satá, pe masque ja guí
ßbùhùni, nußahû xcá camfriguihù xi xá
hño, ne hinxcá cøngaguihù, nixi nu mi
tho ra Antipa núßâ bi damajuâni xá
hño de gueque. Nußà bi tho nuni habù
guí ßbùhù, habù ri manda ra Satá.
14� �Pe nuga dí pâdi gue ßbùi ßra de
gueßahù toßo camfri núßâ te mi udi ra
Balaam, y nuga hindrí ho njabù. Ra
Balaam bi ßñutua ra Balac hanja bi za
bi japa ya me Israel da ßyøtßa ya
tsßoqui. Bi ßñutuabißù da zi núßù ya ngø
tßumbi dega hñâßti nuya cßoi, nehe bi
ßñutuabi da hñuxui nußâraza ra ßbêhñâ.
15� �Ne ßbùi ßra de gueßahù núßù toßo
camfribi yá ntßutuate ya nicolaita,

núßù ya ntßutuateßù gueßù drí ùtsa
nehe.
16� �Hangue ñobrihù ne ßueguehù de
gueßù. Nußbù hina, ßbestho ma ga
mabù pa núßù toßo øtßa njabù ma ga
castiga co núßù ya noya pønga de ja
ma ne, gueßâ ngu ßnara mahuai dega
yo filo.
17� �Nußâ tóßo ne da ßyøde, dá ßyøde núßâ
mânga ra Mâca Ndâhi pa zofo ya nijâ.
Y nußâ tóßo da ntâte de núßâ hingui ho,
ma ga umbi da zi núßâ ra maná xa
tßâgui, ne ga umba ßnara zi tßaxa do, y
de ja núßâ ra tßaxa doßâ xa tßofo ßnara
ßraßyo thuhu, y hønsê núßâ toßo ma da
hñânißâ, go gueßâ ma da bâdi te di
bønga núßâ ra thuhu di huxni.”

Ya noya pa núßâ ra nijâ
rá thuhu Tiatira

18� �Nehe ßyopabi nura ênxê de ra
nijâ nuni Tiatira, ßyopabi njaua: “Rá
Tßù Ajuâ núßâ toßo zø yá da ngu ßnara
tsibi ne di huêxca yá ua ngu ßnara
bronse xá coni, gueßâ mâ njaua:
19� �Nuga dí pâdi te gatho guí øtßehù, ne
tengu rá ndângui ri hmâtehù ne ri
jamfrihù, ne grí mfaxhù ßna ngu
maßna, ne hinxcá tsayahù guí øthù ya
hoga ßbêfi. Nehe dí pâdi gue núßâ ri
ßbêfihù maßna xa ndunthibya que rá
mùdi.
20� �Pe dí pâdi gue guí øtßehù maßra ya
tßøtße núßù hindrí ho. Guí hoptahù núßâ
ra ßbêhñâ rá thuhu ra Jesabe da hyatßa
núßù to pêpcagui, ngueßâ nußà ena gue
go gueßâ ßnara ßmêhni de Ajuâ, pe
hinga majuâni, ngueßâ nußà ßnara
hyate. Nußà utuabi núßù toßo pêpcagui
gue da hñuxui nußâraza ra ßbêhñâ,
nehe utuabi da zi núßù ya ngø tßumbi
dega hñâßti nuya cßoi.
21� �Núßâ ra ßbêhñâßâ stá tsocuabi ßraya
pa pa da ñobri, pe hinxa ne xa ñobri
de núßâ ra tsßoßbêfi pêfi.
22� �Pâhù gue núßâ ra ßbêhñâßâ ma ga
japi da ßmênga ja ra mfidi co ßnara
hñeni, pa da thogui ndunthi ya ùgui.

Nehe ma ga japi da thogui ya tsßo-
thogui gatho núßù toßo xa hñuxuißâ
ßbù hinda ñobrißù nehe de yá
tsßoßbêfißù.
23� �Nura ßbêhñâßâ nehe ma ga japi da
du yá bâtsi. Y njabù da bâdi gatho ya
nijâ gue go gueque dí pâtuabi yá
mfeni ne yá coraso gatho ya jâßi,
hangue ngu rá ßbêfi cada ßnara jâßi,
gueßâ ma da njabù rá njutßi nehe.
24� �Ha nußahù guí ßbùhùbù Tiatira ne
hinxcá camfrihù nuya ya tsßontßutuate
hinga majuâni, y nixi hinxcá ne xcá
pâhù núßâ ra ntßutuateßâ, ngueßâ núßù
toßo udi mâñßù gue gueßâ rá ntßutuate
ra Satá, y mâñßù gue xi xá hñei pa to
da bâdi, dí xißahù gue oxqui øthù núßù
ya tsßoqui stá xißahù; y hinte maßna drí
ßbêpßahù.
25� �Nußâ gui ßyøthù, siguihù co núßâ xcá
camfrihù asta hinga yopa pengui.
26� �Y nußù tóßo da ntâte de núßâ hingui
ho, ne da ßyøtße núßâ ra ßbêfi stá manda
asta rá gâtsßi, nuga ma ga umbabi ra
tsßêdi pa da ndâ ja gatho ya hai de ra
ximhai,
27� �njabù ngu xa ßraca ra tsßêdi ma Dada
pa ga ndâ. Ne nußû ma da ndâ con
gatho ra tsßêdi, ja ra uênda di hâ ßnara
tsßùtßo dega bøjâ pa da huata ya hnini
de gatho ya hai de ra ximhai asta
hinda gohi ngu ßraya dohmi xa dehmi.
28� �Y nuga ga umbabißù núßâ ra hyatsßi
ngu rá hyatsßi ra haxatsø.
29� �Nußâ tóßo ne da ßyøde, dá ßyøde núßâ
mânga ra Mâca Ndâhi pa zofo ya
nijâ.”,23

Ya noya pa núßâ ra nijâ rá thuhu Sardi

3 � 1� �Nehe ßyopabi núßâ ra ênxê de
ra nijâ nuni Sardi, ßyopabi njaua:

“Núßâ toßo pêßtsua núßù yoto yá ndâhi
Ajuâ, ne núßù yoto ya tsø, mânga
njaua: Nuga dí pâdi ri ßbêfihù, ri
hnequi gue guí tehù, pe xcá tuhù de
ja ra tsßoqui.
2� �Nuhuhù pa gui nsuhù, ne ßuehù de ja
ra tsßoqui, ne maßna dá nja ri jamfrihù

núßâ ya mi ja pa xcá ßbêhmâhù, ngueßâ
stá pâdi gue hingui ho ri ßbêfihù ja rá
thandi ma Dada.
3� �Hangue beñhù de núßâ xcá hâñhù.
Camfrihùßâ xá hño, ne ñobrihù. Nußbù
hingui nsuhù, xcrí dâmfrihù ga
tsømbù ngu ra ora tsønga ßnara be.
4� �Pe ßbùi ßra de gueßahù núbù Sardi
núßù toßo hinxa hopi da tsßoca yá
jamfri co núßù ya tsßoßbêfi guí øthù,
núßû gueßù xa su yá tßaxa he núßù he
pa hinxa ntsßoni. Go gueßù ma ga
ßñoßbe ne ga nhyehe mahyêgui dega
tßaxa he ngueßâ dí ßñepi da hñe
njabùßù.
5� �Y nußù tóßo da ntâte de núßâ hingui
ho, ma da hñe dega tßaxi, y hinga ma
ga hâcuabi yá thuhu de ja ra libro
habù huxa yá thuhu núßù to ma da
mêßtsa ra te pa nzântho, nehe ga xipa
ma Dada ne yá ênxêßâ gue dí pâdißù.
6� �Nußâ tóßo ne da ßyøde, dá ßyøde núßâ
mânga ra Mâca Ndâhi pa zofo ya
nijâ.”

Ya noya pa núßâ ra nijâ rá
thuhu Filadelfia

7� �Nehe ßyopabi núßâ ra ênxê de ra
nijâ Filadelfia, ßyopabi njaua: “Núßâ
toßo gueßâ Ajuâ xá nsunda ne hønsê
go gueßâ øtßa gatho núßâ majuâni,
núßâ toßo gueßâ ngu rá mpøte ndu
ra Davi pa da ndâ, go gueßâ hâ ra
nsoqui, hangue gatho núßâ ra gosthi
da xoquißâ, hinda za to da gotßi, y
gatho núßâ ra gosthi da gotßi, hinda
za to da xoqui, nußà ena njaua:
8� �Nuga dí pâdi ri ßbêfihù, ne stá
xocßahù ßnara gosthi pa gui zofohù
maßra, y hinda za to da gotßi. Ngueßâ
masque hinguí pêßtshù ndunthi ra
tsßêdi, pe xcá ßyøthù núßâ mânga ma
noya, ne hinxcá ntsuhù xcá mâñhù de
gueque.
9� � ßBùi ßra ena gue ya xodyo, pe hinga
majuâni, nußû hate, ngueßâ nußû go
gueßù yá jâßi ra Satá. Pâhù gue nuga
ma ga hâcuabißù yá ntßetsßi pa da

ndandiñâhmu ja ri uahù, pa da bâdißù
gue drí mâßahù.
10� �Ngueßâ nußahû xcá tsêthù gatho
núßâ te xcá thohù ngu núßâ dá xißahù,
hangue nuga ma ga sußahù pa hingui
thohù nuya tsßothogui ma da nja
maxøgue ja ra ximhai. Ma da ßñehe
núßù ya tsßothoguißù pa dra tsapi gatho
ya jâßi ßbù ja ra ximhai, pa ja da
hnecni toßo núßù ma da zêti, toßo hina.
11� �Beñhù gue nuga ma ga ehe ßbestho.
Siguihù gui camfriguihù xá hño, pa ni
ßna hinda za to da hñânßa ri thâhâhù.
12� �Y nußù tóßo da ntâte de núßâ hingui
ho, ga japi da nja ngu ßnara ßrøtsße de
ja ra mâca luga habù ßbù ma Dada, y
hinhyaßmù da bøni de guehni. Nehe ga
opabi rá thuhu Ajuâ ma Dada ja gueßù,
ne rá thuhu de rá hninißâ. Nura hninißâ
go gueßâ ra ßraßyo hnini de Jerusale
núßâ dua câi de mahetsßi po rá tsßêdißâ.
Nehe ja ga ofo ma ßraßyo thuhu ja nuto
xa ntâte, ngueßâ go dua mêtißù.
13� �Nußâ tóßo ne da ßyøde, dá ßyøde núßâ
mânga ra Mâca Ndâhi pa zofo ya nijâ.”

Ya noya pa núßâ ra nijâ rá
thuhu Laodicea

14� �Nehe ßyopabi núßâ ra ênxê de ra
nijâ Laodicea, ßyopabi njaua: “Go
gueque dí mânga núßâ majuâni y nixi
drí mpadi, go gueque rá mùdigui de
gatho núßâ bi hyoca Ajuâ ma Dada,
dí xißahù njaua:
15� �Nuga dí pâdi ri ßbêfihù gue hingrí
ùtsaguihù y nixi grí mâcaguihù. ¡Dí ne
gue strá tsêßahù o strá paßahù!
16� �Ngueßâ guí njahù ngu ra dehe núßâ
hinxá pa nixi xá tsê pe xá ndumapa,
hangue dá gohi njabù.
17� �Ngueßâ nußahû guí eñhù gue gyá
ricohù, ja ri bojâhù, ne hinte øßtßahù ra
ßbêdi. Pe huecateßihù ngueßâ hinte guí
pêßtshù, gyá hyoyahù, hinguí pâhù gue
de ja rá thandi Ajuâ ngu gyá godahù
ne gyá cßaxfanihù.
18� �Hangue dí xißahù tamgahù ra oro
núßâ xa ßranga ja ra tsibi, pa njabù gui

nricohù. Tamgahù ya he dega tßaxi pa
gui hñehù ne hingui ntsahù ngueßâ
gyá cßaxfanihù. Nehe tamgahù ra
ßñethi pa gui coxa ja ri dahù pa njabù
gui hyanthù.
19� �Nuga dí tsùi ne dí japi da tho ya
ùgui gatho núßù to drí mâdi. Hangue
beñhù hanja gui ßyøthù ra hño, ne
ñobrihù.
20� �Nehe pâhù gue nuga dí ßba ja ra
gosthi dí zote. Nußâ tóßo da ßyøtca ma
noya ne da xoga ra gosthi, nuga ga
cùtßi ne ga ntßoxi con gueßâ, ha nußà
con gueque.
21� �Nußâ tóßo da ntâte de núßâ hingui
ho, ga umba nsêqui da hñudi con
gueque habù gra hudi, njabù ngu stá
ntâte nehe, ne dí hußbe ma Dada habù
bí hudi.
22� �Nußâ tóßo ne da ßyøde, dá ßyøde núßâ
mânga ra Mâca Ndâhi pa zofo ya
nijâ.”,34

Gatho núßù toßo bí ßbù mahetsßi
ri xøcambeni Ajuâ

4 � 1� � ßMêfa de dá handa núßù ya
tßøtße, dá handi nuni mahetsßi

ßnara gosthi mi xogui. Ne dá yopa
øde núßâ ra noya xqui zocagui desde
rá mùdi, y nu mi ñâ bi ntßøde ngu
mrá nzùni ßnara trompeta, y bi
ßñengagui:

— Bá pøtsße grí ßñecua pa ga
ußtßaßi núyù te ma da nja ßmêfa.

2� �Y ßbestho nura oraßâ ra Mâca
Ndâhi bi ßñutqui dega thedi ßna mi
hudi ja ßnara hudi nuni mahetsßi,
3� �y núßâ to mi huhni mri hnequi ngu
ßnara tßaxa do núßâ tßembi ra jaspe,
nehe mri hnequi ngu ßnara thênga do
rá thuhu ra cornalina, xi mi huêxqui
ntsßêdi. Y de ja rá nthetsßi núßâ ra
hudißâ mi ßbahni ßnara ßbêjri asta mi
huêxqui, ne mi hnequi ngu ßñena ßnara
cßangdo rá thuhu esmeralda.
4� �Nuni thoho ja rá nthetsßi núßâ ra hudi dá
handi mi jani má ßnatemagoho ya hudi, y
de ja nuya hudißù dá handi mi huhni

ßnatemagoho ya ndâ mri hñe dega tßaxi
ne mi hußtsa yá corona dega oro.
5� �Y núßâ ra hudi mi ja madetho, ja mi
pønini ya huêi, ne ja mri ntßødeni ya
ñùni ne ya ngani. Nehe mi zøni yoto
ya ñotßi dega tsibi, gueßù yoto yá
ndâhi Ajuâ. Nuya ñotßißù mi nhyandui
núßâ ra hudi mi ja madetho.
6� �Nura hudißâ mri nhyandui nehe ngu
ßnara ndehe dega xito mi hnequitho
núßâ te mi ja mbo.

Nehe guetbù de nura hudißâ ne ja
rá nthetsßi mi ßbahni goho ya dâßênxê
xi mi pêßtsa ndunthi yá da ja yá hmi
ne de rí møte.
7� �Nußâ rá mùdi ra dâßênxê mri hnequi
ngu ßñena ßnara zate. Nußâ rá ñoho ra
dâßênxê mri hnequi ngu ßnara ndâmfri.
Nußâ rá hñu ra dâßênxê mri hnequi rá
hmi ngu rá hmi ßnara jâßi. Ha nußâ rá
ngoho ra dâßênxê mi ngu ßnara nxùni ri
nhyatsßi.
8� �Y gatho núßù goho ya dâßênxê, mi
pêßtsa ßrato yá hua cada ßna de gueßù,
y de mbo yá hua ne de møte mi pêßtsa
ndunthi yá da. Y ma pa ra xuui himi
tsaya mi enaßù:

Xá nsundaßi, ma mâca Ajuâßihe
ne ma Hmußihe,

nußi guí pêßtsa gatho ra tsßêdi,
nußi go gueße guí ßbùi, ne

nzântho xcá ßbùi, ne ma gui
ßbùi pa nzântho.

9� �Y núßù ya dâßênxêßù ngu da
nsunda ne da ßñeßtsua rá nsu ne da
umba njamâdi núßâ toßo mi hudi ja rá
hudi, núßâ toßo ßbùi pa nzântho,
10� �nehe núßù ßnatemagoho ya ndâ mi
huhni mi ndandiñâhmußù ne mri
xøcambeni núßâ mi hudi ja núßâ ra
hudi mi ja madetho, núßâ toßo ßbùi pa
nzântho, ne mi hâca yá corona ne mi
huxa ja rá ua núßâ to mi hudi ja nura
hudißâ, ne mi enaßù:

11Ma Hmußihe ne ma Ajuâßihe,
rí ßñepi dra nsundaßi, ne da

tßeßtsßa ri nsu, ne da hmâ gue
go grá ndâ,

ngueßâ go gueße gá hoca gatho
núßâ te ja,

y po ri paha bi njabù.,45

Ra ßbantsßa hêßmi, ne ra Tßùca Dêti
núßâ rá Tßù Ajuâ

5 � 1� �Nepù dá handa ßnara ßbantsßa
hêßmi mi hâ ja rá ßyê ra ßñêi núßâ

to hudi ja rá hudi, ne xqui tßofo de
mbo ne de møte, ne xqui seyo co
yoto ya seyo.
2� �De guehni dá handa ßnara ênxê xi mi
ja rá tsßêdi ne mi ñâ ntsßêdi mi ena:

—¿Ha gue di ßbùi toßo di pêßtsa ra
nsêqui da xøßtsa ya seyo ne da tùntsßa
ra ßbantsßa hêßmi?

3� �Pe mi joßo ni ßna de gue núßù bí
ßbù mahetsßi nixi de núßù mi ßbùcua
ja ra ximhai, nixi de núßù xa du,
himbi za to bi tùntsßa núßâ ra ßbantsßa
hêßmi, nixi himbi za to bi hyandißâ.
4� �Nuga xi dá nzoni ngueßâ himbi tsßùdi
ni ßna núßâ toßo mri ßñepi da tùntsßa
núßâ ra ßbantsßa hêßmißâ pa da hñeßti y
nixi pa da hyandi.
5� �Nepù ßna de núßù ya ndâ bi
ßñengagui:

—Oguí zoni, ßbùi ßna xi ja rá tsßêdi
ngu ßnara zate, núßà xqui ßñehe de yá
jâßi ra Judá ne de ra ndâ Davi. Núßà
hâ, go gueßâ xa ntâte, hangue núßà go
dí ßñepabi da xøßtsa núßù yoto ya
seyo pa da za da tùntsßa núßâ ra
ßbantsßa hêßmi.

6� �Nepù de guehni dá handi
madetho de núßâ ra hudi ßnara Tßùca
Dêti núßâ rá Tßù Ajuâ, mi hnequi ngu
xqui tho, mi ßbahni madetho de núßù
goho ya dâßênxê ne de núßù ya ndâ. Y
núßâ ra Tßùca Dêtißâ mi pêßtsa yoto yá
ndâni ne yoto yá da. Y núßù yoto yá
da mi pêßtsi, gueßù núßù yoto yá
ndâhi Ajuâ núßù xa mêhni ja gatho rá
ngùni ra ximhai.
7� �Núßâ ra Tßùca Dêtißâ bi joni pa bi
hñânga núßâ ra ßbantsßa hêßmi mi hâ ja
rá ßyê ra ßñêi núßâ toßo mi hudi ja rá
hudi.

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



8� �Y nu mi hñânga núßâ ra hêßmißâ, núßù
goho ya dâßênxê ne núßù ßnatemagoho
ya ndâ, bi ndandiñâhmußù ja rá thandi
ra Tßùca Dêti. Gatho núßù ya ndâ mi hâ
ya arpa ne ya njùspi dega oro mi
ñutsßi co ra tßutsßi; nura tßutsßißâ gueßâ
yá søcambeni ya gamfri.
9� �Nehe mi tutißù ßnara ßraßyo thuhu mi
ena:

Nußi go dí ßñepßaßi gui hñânga
ra ßbantsßa hêßmi, ne gui
xøßtsa núßù yoto ya seyo
pêßtsi,

ngueßâ nußi go bi thoßaßi ne xcá
tangaguihe co ri mâca ji, pa
njabù bi za gue Ajuâ bi
ßyøtcßaguihe yá mêtiguiheßâ

núje stí ßñehehe de gatho ya
ßmùi gá jâßi, ne de gatho ya
hñâqui, ne de gatho ya hnini,
ne de gatho ya hai de
maxøgue ra ximhai.

10Ne xcá hñuxcahe dega ndâ ne
dega macjâ de ja rá ßbêfi
Ajuâ,

nehe ma ga ndâhe ja ra ximhai.
11� �Nepù dá øde ßra mi ñâ, y de

guehni dá handa ya ßmotho ya ênxê,
ya ßmo dega ßmotho, ne xqui gotßatho
de habù mi hudi Ajuâ, ne habù mi
ßbù núßù goho ya dâßênxê ne núßù ya
ndâ,
12� �ne mi ñâßù ntsßêdi, ne mi ena:

Ra Tßùca Dêti núßâ bi tho,
dí ßñepi da ndâ, ne dí ßñepi da

hñâni gatho ya hño,
ne ra mfâdi, ne ra tsßùtbi,
ne dí ßñepißâ dra tßeßtsua rá nsu,

ne dra nsunda, ne dra
søcambeni.

13� �Nehe dá øde bi ñâ gatho núßù
to bí ßbù mahetsßi ne ja ra ximhai, ne
de njaßti ra ximhai, ne de ja ra ndehe,
ne de mbo ra ndehe, gatho mi enaßù:

Drá søcambeni Ajuâ núßâ toßo
hudi ja rá hudi, nehe drá
søcambeni ra Tßùca Dêti.

Drá tßeßtsua rá nsu, ne drá

nsunda, ne dá hmâ gue pêßtsa
ra tsßêdi

pa nzântho ne pa nzântho.
14� �Nepù núßù goho ya dâßênxê mi

ena:
—¡Njabù gueßâ!
Y núßù ßnatemagoho ya ndâ bi

ndandiñâhmu ne bi xøcambenißù
núßâ toßo ßbùi pa nzântho.,56

Núßù yoto ya seyo

6 � 1� � ßMêfa dá handa ra Tßùca Dêti
ora mi xøßtsa ßna de núßù ya

seyo, ne dá øde ßna de núßù goho ya
dâßênxê bi ñâ ntsßêdi ngu ßnara ngani,
ne bi ßñengagui:

—¡Bá ehe pa gui hyandi!
2� �Nepù de guehni dá handa ßnara

tøgue mri tøgue ßnara tßaxfani, y mi
hâ ßnara flecha pa ra tuhni, ne bi
tßumbabi ßnara corona. Y nußà bi ma
ja ra tuhni, y nzântho bi ntâte.

3� �Nu mi xøßtsa rá ñoho ra seyo
núßâ ra Tßùca Dêti, dá øde rá ñoho ra
dâßênxê bi ßñengagui:

—¡Bá ehe pa gui hyandi!
4� �Ne de guehni bi bøni ßnara tøgue

mri tøgue ßnara thênga fani, ne bi
tßumba ra tsßêdi pa da japi da nja ya
tuhni ja ra ximhai, ne da japi da
nhyosê ya jâßi, ne bi tßumba ßnara
dânga huai.

5� �Nu mi xøßtsa rá hñu ra seyo ra
Tßùca Dêti, dá øde rá hñu ra dâßênxê
bi ßñengagui:

—¡Bá ehe pa gui hyandi!
De guehni dá handa ßnara tøgue

mri tøgue ßnara ßbofri, ne mi hâ ßnara
mbêxo.
6� �Ne dá øde ßnara noya madetho de habù
mi ßba núßù goho ya dâßênxê, mi ena:

—ßNa huada ra trigo o hñu huada
ra cebada da ßba pa rá thâhâ ßnara
mêmapa. Pe oguí huata ya ßbai gá
olivo nixi ya uâßobxi.

7� �Nu mi xøßtsa rá ngoho ra seyo
núßâ ra Tßùca Dêti, dá øtuabi rá noya
rá ngoho ra dâßênxê, bi ßñengagui:

—¡Bá ehe pa gui hyandi!
8� �Nepù de guehni dá handa ßnara
tøgue rá thuhu ra Du mri tøgue ßnara
cßastßa fani, ne mri ßbêfa ßna núßâ xqui
ßñehe de habù ßbùi núßù xa du. Bi
tßumba ra tsßêdi pa da hyo ßna de goho
parte ya jâßi núßù ßbù ja ra ximhai, pa
da hyo dega huai, ne dega thuhu, ne
dega tsßohñeni, ne co ya mbânga zußue
ßyo ja ra ximhai.

9� �Nu mi xøßtsa rá ncùtßa ra seyo
núßâ ra Tßùca Dêti, de njaßti ra ata dá
handa núßù ya jâßi xqui tho po rá
noya Ajuâ ngueßâ mi damajuânißù de
yá jamfri.
10� �Y mi ñâ ntsßêdi ne mi ena:

—Nußi Ajuâ ma Hmußihe, xá
nsundaßi ne guí øtßa gatho núßâ guí
mâ, ¿asta haßmù ma gui hñâßmba
nguênda ya meximhai ne gui
coßtsuabi de núßâ xa ßyøtcahe gue
bi hyogaguihe?

11� �Nepù nußû bi tßumbabi ya tßaxa
he, ne bi tßembabi gue da døßmahmâ
asta hinda zùdi ra ßbede de núßù ya
cu xqui mpêhui mahyêgui, ngueßâ ri
ßbêtho da tho maßra ngu xqui thoßù.

12� � ßMêfa dá handi nu mi xøßtsa rá
ßrato ra seyo núßâ ra Tßùca Dêti, ne
bi nja ßnara dânga mbimhai, ne bi
ßmêxuui nura hyadi ngu ßnara ßbohe
dega behe, ne bi thênga ra zânâ ngu
ra ji.
13� �Nuya tsø bi dagui ngu ora ta yá
fruta ßnara ßbai gá igo núßù hingui tâ,
sta nja ra bùnthi.
14� �Ha nu mahetsßi bi ßñotho, ngueßâ bi
mpantsßi ngu ßnara ßbantsßa hêßmi, ne
gatho ya tßøhø ne ya tßùca hai o
madetho ja ya ndehe bi ßmêdi de
habù mi ja.
15� �Y núßù mi ßbùi dega ndâ ja ra
ximhai, ne núßù mi pêßtsa ndunthi
ra nsu, ne ya rico, ne nuya ndâ gá
soldado, ne núßù to mi ja yá tsßêdi, bi
maßù bá ßñâgui ja ya maßye. Nehe ya
ßbêgo ne núßù himyá ßbêgo, gathoßù bi
ma bá ßñâgui.

16� �Gatho núßû mi emba ya tßøhø ne ya
do:

—Yøtßehù gui cobgahe pa ga
ßñâguihe de rá thandi Ajuâ núßâ to
hudi ja rá hudi, ne de rá cuê ra Tßùca
Dêti pa hinte da ßyøtcahe.

17� �Ngueßâ ya bi zø ra pa da hneca
rá cuê Ajuâ, ne joßo toßo da za da zêti.,67

Bri seyo ßraya jâßi de ya me Israel

7 � 1� � ßMêfa de gueßâ dá handa goho ya
ênxê mi ßbai ßna cada rá ñâni ra

ximhai pa mi tsâmi núßù goho ya ndâhi
pa hinda mbù ja ra hai nixi ja ra ndehe
y nixi da hmâna ni ßnara ßbai gá za.
2� �Nehe dá handa maßna ra ênxê xqui
ßñe de bøxhyadi, ne mi hâmpa rá seyo
Ajuâ núßâ te, ne bi ßñembabi ntsßêdi
núßù goho ya ênxê to xqui tßumba ra
tsßêdi pa da japi da nja ya tsßothogui ja
ra hai ne ja ra ndehe, ne bi
ßñembabißâ:

3� �—Ote xqui øßtuahmâ ra hai ne
ra ndehe nixi ya ßbai gá za ngueßâ ri
ßbêdi ga seyohe núßù to pêpabi ma
Ajuâhù.

4� �Ne bi sicagui hangu yá ndunthi
núßù xcrí seyo, mi tsøxa ßna nthebe
ne ñotemagoho ßmo de gatho núßù ya
jâßi xqui ßñehe de ya jâßi de Israel.
5� �De núßù xqui ßñehe de yá jâßi ra Judá,
mi tsøxa ßrêtßamayoho ßmo núßù xcrí
seyo, y de núßù xqui ßñehe de yá jâßi ra
Rubé, mi tsøxa ßrêtßamayoho ßmo, y de
núßù xqui ßñehe de yá jâßi ra Gad, mi
tsøxa ßrêtßamayoho ßmo,
6� �y de núßù xqui ßñehe de yá jâßi ra
Aser, mi tsøxa ßrêtßamayoho ßmo, y de
núßù xqui ßñehe de yá jâßi ra Neftalí,
mi tsøxa ßrêtßamayoho ßmo, y de núßù
xqui ßñehe de yá jâßi ra Manase, mi
tsøxa ßrêtßamayoho ßmo,
7� �y de núßù xqui ßñehe de yá jâßi ra
Simiu, mi tsøxa ßrêtßamayoho ßmo, y
de núßù xqui ßñehe de yá jâßi ra Leví,
mi tsøxa ßrêtßamayoho ßmo, y de núßù
xqui ßñehe de yá jâßi ra Isacar, mi
tsøxa ßrêtßamayoho ßmo,

8� �y de núßù xqui ßñehe de yá jâßi ra
Sabuló, mi tsøxa ßrêtßamayoho ßmo, y
de núßù xqui ßñehe de yá jâßi ra Jose,
mi tsøxa ßrêtßamayoho ßmo, y de núßù
xqui ßñehe de yá jâßi ra Benjami, mi
tsøxa ßrêtßamayoho ßmo.

Ra apostol Xuua bi hyanda ßnara
hmuntsßa jâßi xqui hñe dega tßaxi

9� � ßMêfa de guehna dá handa ßnara
dânga hmuntsßa jâßi nixi himi tsa to
da mede. Nuya jâßißù xqui ßñehe de
gatho ya hnini, ne de gatho ya hai,
ne de gatho ya hñâqui, ne de gatho
ya ßmùi gá jâßi. Mi ßbaißù ja rá thandi
Ajuâ habù mi hudißâ ne ja rá thandi
ra Tßùca Dêti, mi hñeßù dega tßaxi, ne
mi hâ ya dênthi.
10� �Ne mi ñâ ntsßêdi, mi enaßù:

Ajuâ ma Dadahù núßâ toßo hudi
ja rá hudi,

ne ra Tßùca Dêti,
go guesêßù bi za bi pøhø ya jâßi.

11� �Nehe gatho núßù ya ênxê mi ßbai ja
rá nthetsßi ra hudi ne habù ßbù núßù ya
ndâ ne núßù goho ya dâßênxê, bi
ndandiñâhmu asta bi mêgui yá hmi
manjuântho ja ra hudi ne mi
xøcambeni Ajuâ,
12� �ne mi eñßù:

¡Njabù gueßâ! Drá søcambeni
Ajuâ ma Dadahù, ne drá
nsunda, ngueßâ go gueßâ ja rá
mfâdi.

Nehe dá tßumba ra jamâdi ne
dá tßeßtsua rá nsu, ngueßâ nußà
ja rá tsßêdi, ne go gueßâ ra
ndâ.

Dá njabù pa nzântho ne pa
nzântho. Njabù gueßâ.

13� �Nepù ßna de núßù ya ndâ bi
ßyangagui ne bi ßñengui:

—Xi núyù ßbahni ri hñe dega
tßaxi, ¿toßoyù ne habù xqui ßñeheyù?

14� �Nuga dá thâdi ne dá embabi:
—Nuga hindí pâdi, nußi go guí

pâdi.

Nußbû nußà bi ßñengagui:
—Nuyù go guehyù xqui ßñehe de

nuni habù mbi ja ya tsßothogui ne
xuá tßaxca yá he co rá ji ra Tßùca
Dêti.
15� �Hangue nubyá nuyû ßbai ja rá
thandi Ajuâ habù hudißâ, ne pêpabi
ma pa ra xuui nuua ja ra mâca luga
habù ßbùßâ. Y nu Ajuâ hudi ja rá hudi
ßbùi con guehyù ne ri suyù.
16� �Y ya hinhyaßmù ma da zù ra
thuhuyù ngu núßbù mbá ßbù ja ra
ximhai, nixi ra nduthe, nixi ra
pahyadi, nixi maßra ya tsßothogui.
17� �Ngueßâ nuni ra Tßùca Dêti ßbai habù
hudi Ajuâ, go guehni ra maßyo pa da
suyù ne da ßñutuabiyù habù ja ya
pøthe de ra dehe dega te. Y nu Ajuâ
ma da hñußmba yá mùi ne da ducuabi
yá guida de ja yá da.,78

Ra apostol Xuua bi hyanda rá yoto ra
seyo ne ßnara njùspi dega oro

8 � 1� �Nepù de bi xøßtsa núßâ rá yoto
ra seyo ra Tßùca Dêti, bi nja ra

hmetho y ßbesthó hinte bi ntßøde, ngu
made ra ora himbi ntßøde ni ßnara
noya nuni mahetsßi.
2� �Nepù dá handa yoto ya ênxê mi ßbai
ja rá thandi Ajuâ, ne bi tßumba ßra
ßnara trompeta.
3� �Nepù bi zøhø maßna ra ênxê mi hâ
ßnara njùspi dega oro, ne bi ßmai ja ra
ata. Nura ênxêßâ bi tßumba ndunthi ra
tßutsßi pa bi umbabi Ajuâ mahyêgui co
yá søcambeni ya gamfri ja ra ata dega
oro mri nhyandui núßâ ra hudi habù
mi hudi Ajuâ.
4� �Y de ja rá ßyê ra ênxê bi bøxa ja rá
thandi Ajuâ nurá ßbifi ra tßutsßi
mahyêgui co yá søcambeni nuya
gamfri.
5� �Y nura ênxêßâ bi gù ra njùspi, ne bi
hñâca tsßù ra tsibi núßâ mi zø ja ra ata
pa bi ñußtsa rá njùspi, nepù bi føte pa
ja ra ximhai. Y nu mi ßyøtßa njabùßâ, bi
nja ya ngani ne ya huêi ne ra mbimhai
asta mi ñùni.

El Nuevo Testamento en el hñaẖñu (otomí) del Valle del Mezquital © La Liga Bíblica 1970, 2009



Ya trompeta

6� �Nepù núßù yoto ya ênxê mi hâ ya
trompeta bi nhyoquißù pa da mistßißù.

7� �Y nu mi mistßa rá trompeta
núßâ ra mùdi ênxê, bi dagui pa ja ra
ximhai ya ndo co ra tsibi mi nthântsßi
co ra ji. Y nu mi njabù bi zâtßa ßna de
hñu parte ra hai, ne bi zâtßa ßna de
hñu parte ya za, ne gatho ya ndâpo
núßù xmá ncßami bi zâtßi.

8� �Nu mi mistßa rá trompeta nurá
ñoho ra ênxê, ßbestho bi zo ja ra
ndehe ßna ngu ra dânga tßøhø mi zø,
ne bi nji ßna de hñu parte ra ndehe.
9� �Ne bi du ßna de hñu parte ya zußue
núßù mi ßbù mbo ra ndehe, ne bi yùi
ßna de hñu parte ya motsa.

10� �Nu mi mistßa rá trompeta nurá
hñu ra ênxê, ßbestho bi dagui de
mahetsßi ßnara dânga tsø ja ßna de
hñu parte ya dâthe ne ya pøthe. Nura
tsøßâ mri yotßi ne mi zø,
11� �y mrá thuhu ra Ajenjo. Ne bi
mpùnga ajenjo ßna de hñu parte ya
dehe, y co rá nju nura ajenjoßâ bi
jußtsa ya dehe, ne bi du ndunthi ya jâßi
co rá nju nura dehe.

12� �Nu mi mistßa rá trompeta nurá
ngoho ra ênxê, ßbestho bi ßmêxuui ßna
de hñu parte ra hyadi ne ra zânâ ne
ya tsø. ßNa de hñu parte ra pa bi
ßñotho ra ñotßi de ra hyadi, ne ßna de
hñu parte ra xuui bi ßñotho ra ñotßi
de ra zânâ nixi de ya tsø.

13� �Nepù dá handa ßnara nxùni mri
nhyatsßi madetho de mahetsßi, ne dá
øde mi ñâ ntsßêdi ne mi ena:

—¡Huecate núßù to ßbùi ja ra
ximhai, ngueßâ ri ßbêtho da mistßa yá
trompeta má hñu ya ênxê!,89

9 � 1� �Y nu mi mistßa rá trompeta
nurá ncùtßa ra ênxê, dá handa

ßnara tsø xqui dagui de mahetsßi pa ja
ra ximhai, y nura tsøßâ bi tßumbabi ra
nsoqui pa bi xoqui ne bi xoßtsua rá ne
núßâ ra oßtsi otho habù bí cßa.
2� �Y nu mi xoßtsa núßâ ra oßtsißâ, bi

bøtsße de guehni ßnara ßbifi ngu rá ßbifi
ßnara dânga utßi, ne bi juta ra hyadi
asta bi ßmêxuui co núßâ ra ßbifi mi ßyo
ja ra ndâhi.
3� �Y ja ra ßbifi ja mbra ehni ßraya ncßoto,
nepù bi nxanißù ja ra ximhai ne bi
tßumba ra tsßêdi ngu yá tsßêdi ya penzù
pa da ntsate.
4� �Nuya ncßotoßù bi sipi gue hinda zi ni
ßnara cßama ndâpo, nixi ya za. Nußû bi
sipi gue da za hønsê núßù ya jâßi hingui
pêßtsua rá seyo Ajuâ ja yá de.
5� �Bi tßumba nsêqui da ßyøtßa njabù
hønsê pa da japi da sufri ya jâßi cùtßa
zânâ, pe hingue pa da hyo. Y nuyá ßñù
yá ne núßù ya ncßoto ngu rá ßñù rá ne
ßnara tsßo penzù ora tsa ßnara jâßi.
6� �Nuya paßù ya jâßi da nehmâ da du, pe
ma da ßñotho ra du pa gueßù.

7� �Núßù ya ncßotoßù mi hnequi ngu
ßraya fani xa hñoqui pa ra tuhni, y mi
hußtsa ja yá ñâxußù ngu ßnara corona
dega oro, y nuyá hmi mi ngu yá hmi
ya jâßi.
8� �Ne xi xmá ma yá stâ ngu yá stâ ya
ßbêhñâ, y nuyá tsßi mi ngu yá tsßi ya
zate.
9� �Y de ja yá ndoßyo mi pêßtsa ßnara
nthaqui ngu dega bøjâ, ne nuyá mbùni
de yá hua mi ngu rá mbùni ya carro
núßù ri gùtßa ya fani ßyo ja ra tuhni.
10� �Y yá cola mi nja ngu yá cola ya
penzù co ya ßbite, y nuyá ßbite mi
pêßtsa ra tsßêdi pa da japi da sufri ya
meximhai cùtßa zânâ.
11� �Y núßâ ra tsßoßênxê ßbù ja ra oßtsi
núßâ otho habù bí cßa go gueßâ mrá
ndâ de nuya ncßotoßù. Nura ênxêßâ
dega ebreo rá thuhu ra Abado, y dega
griego ra Apolyo núßâ rí bøni da ßñena
ra hyote.

12� �Nurá mùdi ra tsßothogui ya bi
uadi, pe ri ßbêdi má yoho.

13� �Y nu mi mistßa rá trompeta
nurá ßrato ra ênxê, ßbestho dá øde
ßnara noya mi pøni de ja núßù goho
ya ndâhi de ra ata dega oro núßâ mi
ja de ja rá thandi Ajuâ.

14� �Y núßâ ra noyaßâ bi ßñembabi núßâ
rá ßrato ra ênxê to mi hâ ra trompeta:

—Xoßta núßù goho ya ênxê thâtßa
ja rá hyo ra dâthe Eufrate.

15� �Y bi soßta núßù goho ya ênxê
xqui hñoqui xqui døßmi pa ßbestho ra
oraßâ da hyo ßna de hñu parte ya jâßi
de ra ximhai.
16� �Y dá øde hangu yá ndunthi núßù yá
soldado mi tøgue yá fani, dá øde gue
mi yo nthebe ßmo ya ßmo.

17� �Njaua dá handi gatho núßâ bi
ßñutca ra Mâca Ndâhi dega thedi:
Nußù tóßo mi tøgue yá fani, mi hâ yá
nthaqui ja yá tiñâ, ne xi mi huêxqui
dega thêni ne dega cßangui ne dega
cßastßi. Ne nuyá ñâxu ya fani mi ngu
yá ñâxu ya zate, y de ja yá neßù mi
pøni ra tsibi ne ra ßbifi ne ra asufre.
18� �Nußâ ra tsibi ne ra ßbifi ne ra asufre
mi pønga ja yá neßù, bi japi bi nja ya
tsßothogui asta bi du ßna de hñu parte
ya jâßi de ra ximhai.
19� �Hangue núßù ya fanißù mi ho ya jâßi
co yá ne ne co yá cola, ha nuyá cola
mi ngu ßnara qußeñâ mi ja rá ñâxu ne
mi tsate, y njabù mi øßtua ra ßñù ya
jâßi.

20� �Y nußù ya jâßi himbi du co nuya
tsßothoguißù, himbi ne bi ñobrißù. Bi
siguitho bi xøcambeni ya tsßondâhi
ne núßù ya cßoi dega oro, dega tßaxi,
dega bronse, dega do, ne dega za,
núßù hingui handi, nixi øde, nixi ri
ßyo.
21� �Nixi himbi ne bi ñobrißù de núßâ mi
øtßù, ngu ra nthote, ne ya ntßete, ne de
ra ntßeßbêhñâ, ne de ya mfe.,910

Ra ênxê mi hâ ßnara tßùca libro

10 � 1� �Nepù dá handa maßna ra
ênxê mi pêßtsa ndunthi rá

tsßêdi bi gâi de mahetsßi, ne mi pa
madetho ja ßnara guui, ne mi ja ßnara
ßbêjri ja rá ñâxu. Rá hmi xi mri yotßi
ntsßêdi ngu ra hyadi, y nuyá ua mi zø
ngu ra faspi.
2� �Ne mi hâ ßnara zi tßùca libro y bi

xoßtsi. De guehni bi ßbaßma rá ua ra
ßñêi ja ra ndehe, ha nurá ua ra ngâhâ
bi ßbaßma ja ra hai.
3� �Nepù bi dø ßnara hmafi xi ntsßêdi ngu
rá hmafi ßnara zate ora mafi, y nu mi
mafißâ bi ntßøde yoto ya ngani.
4� �Y nu ndá øde nuya nganißù, ndí ma
ga ofo núßâ te mi mâñßù. Pe dá øde
ßnara noya de mahetsßi, bi ßñengagui:

—Dá gohitho njabù núßâ bi
mânga núßù yoto ya ngani, oguí ofo
pa hinda fâdi.

5� �Nepù ßmêfa, núßâ ra ênxê dá
handi xqui ßbaßma rá ua ja ra ndehe
ne ja ra hai, bi gùxa rá ßyê ra ßñêi pa
mahetsßi,
6� �ne bi jura de rá thuhu núßâ toßo ßbùi
pa nzântho, núßâ bi hyoca mahetsßi ne
ra ximhai ne gatho ra ndehe ne gatho
núßâ te ja, ne bi ßñena:

—Ya tsßùtho ya pa di ßbêdi pa da
uadi gatho.
7� �Pe nu stí mùdi da mistßa rá trompeta
rá yoto ra ênxê, nuya paßù ma da uadi
núßâ bi beni da ßyøtßa Ajuâ ne himi
fâdi, núßâ bi xipabi yá ßmêhnißâ núßù
toßo bi mêpabi.

8� �Y núßâ ra noya dá øde de
mahetsßi bi zocagui maßnaßqui ne bi
ßñengagui:

—Grí ma ne gui jù núßâ ra tßùca
libro xa xoßtsa ja rá ßyê ra ênxê núßâ
ßbai ja ra ndehe ne ja ra hai.

9� �Nepù dá ma habù mi ßba ra ênxê
ne dá embabi:

—ßRacagui ra tßùca libro.
Ne nußà bi ßñengagui:
—Nâ, ne tsi. Ja ri ne ma gui tsa

strá ßñu ngu ra tßafi, pe nu ja ri mùi
ma gui tsa strá nju.

10� �Nußbû dá hânga ra tßùca libro
de rá ßyê ra ênxê, ne dá tsi. Ne dá tsa
ja ma ne xi xmá ßñu ngu ra tßafi, pe
nu ndá tsi xi xmá nju de mbo ma
mùi.
11� �Y nußà bi ßñengagui:

—Mahyoni gui yopa mânga
maßnaßqui núßâ te ma da tßøßtuabi ya

jâßi de gatho ya hñâqui ja gatho ya
hai, ne ja gatho ya hnini, ne yá ndâ.,1011

Mi ßbùi yoho to bi damajuâni

11 � 1� �Nepù bi tßaca ßnara xithi pa
ra tßêni, ne bi tßengagui:

—Grí ma gui ßyêni rá nijâ Ajuâ
ne ra ata, ne gui pede núßù ßbùhni ri
xøcambeni Ajuâ.
2� �Pe nura patio núßâ ja de møte rá nijâ
Ajuâ, oxqui êni, ngueßâ nura patioßâ xa
tßumba núßù ya jâßi hingyá xodyo, y
nußû ma da netßa ra mâca hnini ñote-
mayoho nzânâ.
3� �Y ma ga pêhna núßù yoho ma ßmêhni
pa da mânga ma noya ßna ßmo ne yo
nthebe hñußrate ma pa, y ma da hye
yá he dega behe.

4� �Núßù ya ßmêhnißù gueßù ngu núßù
yo ßbai ya olivo ne ngu núßù yoho ya
mfoxyo ßbai ja rá thandi Ajuâ núßâ
toßo ra ndâ de ra ximhai.
5� � ßBù da ne toßo te da ßyøßtuabißù, da
bønga ya tsibi de yá neßù pa da hyo
núßù yá ncontra. Y njabù da du núßù
toßo da ne te da ßyøßtuaßù.
6� �Nußû pêßtsa ra tsßêdi pa hinda hopi da
ßuâi núßù ya pa ma da xipa ya jâßi de
núßâ ma da nja. Nehe pêßtsa ra tsßêdi
pa da japi da nji ya dehe, ne da japi
da nja ya tsßothogui habùraza ja ra
ximhai. Y nußû da ßyøtßa njabù núßù ya
ßmißqui da neßù.
7� �Pe nu stí uadi da mânga núßâ te ma
da nja, ma da bøxa ßnara mbânga
zußue de ja ra oßtsi núßâ otho habù bí
cßa pa da ntunhuißù, y ma da ntâte
núßâ ra mbânga zußue, hangue da
hyoßù.
8� �Nuyá ndoßyoßù ma da gohi di ßboni
habùraza ja ya ßñu de ra dânga hnini
nuni habù bri pontßa ma Zidadahù.
Nura hninißâ da za ga hyêcuahù co ra
hnini Sodoma ne de Egipto, y ja rá
thandi Ajuâ xi xá ntsßo nuya hninißù.
9� �Ya jâßi de gatho ya hnini, de gatho
ya ßmùi gá jâßi, de gatho ya hñâqui,
ne de gatho ya hai, ma da hyandua yá

ndoßyo núßù yoho ya ßmêhni da ßmoni
hñu pa made, pe hinda thopi to da
ßyaguißù.
10� �Y nuya meximhai da johyaßù ne da
ßñumba ßbaha sêhêßù ngueßâ ya xqui
tho núßù yoho ya ßmêhni toßo xi xqui
ßyøtßa ra xuhña pa gatho ya meximhai.
11� �Pe ßmêfa de núßù hñu pa made, Ajuâ
bi japi bi yopa nte, nepù bi nanguißù, y
núßù to bi hyandißù xi bi ntsu.
12� �Nepù bi ntßøde ßnara noya de
mahetsßi mi ñâ ntsßêdi ne bi ßñembabi
núßù toßo xqui yopa nte:

—Bá pøxhù grí ßñehùua.
Nepù ja ßnara guui bi tsßitsßißù pa

mahetsßi. Y núßù yá ncontraßù bi
hyandi.
13� �Nura oraßâ bi nja ßnara dânga
mbimhai, ne bi yuntßa ßna de ßrêtßa
parte de ra hnini co núßâ ra mbimhai,
ne bi du yoto ßmo ya jâßi, ha nußù tóßo
himbi du xi bi ntsu, ne bi nsunda Ajuâ
núßâ ßbùi mahetsßi.

14� �Nurá ñoho ra tsßothogui ya bi
uadi, pe ßbestho ma da nja núßâ rá
hñu.

Rá yoto ra trompeta

15� �Y nu mi mistßa rá trompeta
nurá yoto ra ênxê, ßbestho bi ntßøde
ßraya noya de mahetsßi mi ñâ ntsßêdi,
mi ena:

Nubyá gatho nuya hmanda mi
ja ja ra ximhai,

ya go o rá ßyê ma Ajuâhù ne ra
Zidada Jesucristo

nuto xa hñutsßißâ pa da ndâ pa
nzântho.

16� �Y núßù ßnatemagoho ya ndâ mi hudi
ja yá hudi de ja rá thandi Ajuâ, bi
ndandiñâhmußù ne bi xøcambenißâ,
17� �ne mi enaßù:

Nußi Ajuâ ma Hmußihe,
go gueße guí pêßtsa gatho ra

tsßêdi,
go gueße guí ßbùi, ne nzântho

xcá ßbùi, ne ma gui ßbùi pa
nzântho.

Dí ßraßaßihe njamâdi
ngueßâ ya xi gá ndâ.

18Ya jâßi de ra ximhai xi xa bø yá
cuêßù con gueße,

pe ya bi zø ra pa pa da hnequi
ri cuê,

ne ma gui hñâßmba nguênda
gatho núßù xa du,

ne ma gui umba yá thâhâ núßù
ri ßmêhni bi mêpßaßi,

ne gatho ya gamfri, ne gatho
núßù toßo bi xøcambenißi,

ngu ya notsi ngu ya dângui.
Nehe ya bi zø ra pa pa gui

huata núßù to xa tsßoca ra
ximhai.

19� � ßMêfa de gueßâ bi xogui ra mâca
luga nuni mahetsßi habù ßbù Ajuâ, y
ja bi hnequini ra arca de ra cohi, ne
xi mri yotßa ya huêi, ne mri ntßøde ya
ngani, ne xi bi dagui ndunthi ya ndo
ne bi nja ßnara mbimhai.,1112

Ra ßbêhñâ ne ra mbânga zußue

12 � 1� � ßMêfa bi hnequi ja mahetsßi
ßnara dânga ntßudi, y núßà mi

ßnara ßbêhñâ mri hñe co ra hyadi ne
mi ßbai ja ra zânâ y mi hußtsa ßnara
corona mi tøgue ßrêtßamayoho ya tsø.
2� �Mi daßthi ne mi zoni ntsßêdi co ya
ùgui ngueßâ mi ma da ßmùi rá bâtsi.
3� �Nepù bi hnequi maßna ra ntßudi ja
mahetsßi, y núßà mi ßnara dânga thênga
zußue mi ngu ßnara qußeñâ. Y mi pêßtsa
yoto yá ñâxu ne ßrêtßa yá ndâni y cada
ßnará ñâxu mi hußtsa ßnara corona.
4� �Y co rá cola bi gùtßa ßna de hñu parte
ya tsø de mahetsßi, nepù bi føte pa ja
ra ximhai. Nepù nura zußueßâ bi ßmai
ja rá thandi núßâ ra ßbêhñâ, pa ngu da
ßmùi rá bâtsi, da zipabi.
5� �Nepù bi ßmùi rá bâtsi mrá tsßùntßù, y
núßà con gatho rá tsßêdi ma da ndâ de
gatho ya hai, ja ra uênda di hâ ßnara
tsßùtßo dega bøjâ, y ßbestho bi tsßitsßi pa
habù bí hudi Ajuâ.
6� �Y ra ßbêhñâ bi ma bi ßbatßi pa ja ßnara
mbonthi habù xqui hyoca Ajuâ pa

gueßâ, pa ja da ßmùhni ne ja da tßinini
pa ßrêtßamayoho nthebe hñußrate ma
pa.
7� � ßMêfa bi nja ßnara dânga tuhni nuni
mahetsßi, y ra ndâ gá ênxê núßâ rá
thuhu ra Migue, mahyêgui co yá
ênxêßâ bi ntunhui ra dânga mbânga
zußue ne yá tsßoßênxê.
8� �Y nura dânga mbânga zußue ne yá
ênxê himbi ntâteßù y nixi ya himbi
thopi dua ßbùhni mahetsßi.
9� �Hangue brá juui ne brá føte de
mahetsßi pa ja ra ximhai con gatho
yá tsßoßênxê. Núßâ ra dânga mbânga
zußueßâ go gueßâ ra ndâxjua qußeñâ xa
thußmbabi ra tsßondâhi ne ra Satá, ne
go gueßâ hatßa gatho ya jâßi de ra
ximhai.

10� �Nepù dá øde ßnara noya nuni
mahetsßi mi ena:

—Nubyá hâ, ya bi zø ra ora de ra
mpøhø, ngueßâ ya bi ntâte Ajuâ núßâ
toßo ra ndâ ne ja rá tsßêdi, y nehe ya
bi umba rá nsu ma Zidadahù ra
Jesucristo pa da ndâ, ngueßâ ya xra
juui ne xra føte de mahetsßi pa ja ra
ximhai núßâ toßo mi mâmbabi ya cu
ma pa ra xuui ja rá thandi Ajuâ.
11� �Nehe ya cu ya xa ntâte de ra
tsßondâhi ngueßâ bi mani rá ji ra
Tßùca Dêti, nehe xa ntâteßù ngueßâ xa
damajuâni de rá noya Ajuâ, y himi tsu
da du, ne himbi ßuegue de núßâ bi
gamfri.
12� �Hangue johyahù núßahù ya guí
ßbùhùua mahetsßi. Pe huecateßihù
núßahù guí ßbùthùbù ja ra ximhai ne ja
ra ndehe, ngueßâ ra tsßondâhi xa juui
xqui mabù habù guí ßbùhù, ne xi ja rá
cuê ngueßâ pâdi gue tsßùtho ya pa ri
ßbêdi pa dra huatißâ.

13� �Y nu mbrá føte de mahetsßi pa
ja ra ximhai núßâ ra dânga mbânga
zußue, nußbû nußà bi hyonga núßâ ra
ßbêhñâ xqui ßmùi rá tßù pa xa ßyøßtua
ra ntsßoßmùi.
14� �Pe ra ßbêhñâ bi tßumbabi yoho ya hua
dega nxùni pa bi za bi nhyatsßi, ne bi

ßbaßtuabi núßâ ra dânga mbânga zußue,
nepù bi ma bá ßbù ja núßâ ra mbonthi
habù bi tßinißâ hñu njêya made.
15� �Nepù nura dânga mbânga zußue bi
zogui ra dehe de ja rá ne pa bi nja ngu
ßnara dâthe. Bi ßyøtßa njabùßâ pa nura
deheßâ bi dêna núßâ ra ßbêhñâ pa xa
dutsßi hmâhâ.
16� �Pe ra hai bi xogui pa bi yùi núßâ ra
dâthe xqui zogui de ja rá ne núßâ ra
dânga mbânga zußue, y njabù ra hai bi
matsßi ra ßbêhñâ.
17� �Nepù núßâ ra dânga mbânga zußue
xi bi bø rá cuê co núßâ ra ßbêhñâ, ne
bi ma pa da ntunhui núßù yá ßbêto yá
mbongßbêto núßâ ra ßbêhñâ, núßù toßo
øßtuabi yá hmanda Ajuâ ne camfri ra
Zidada Jesucristo.,1213

Yoho ya tsßozußue

13 � 1� �Ndí ßbai ja rá ñâni ra ndehe
y dá handi bi cßontsßi de mbo

ra ndehe ßnara mbânga zußue mi
pêßtsa yoto yá ñâxu ne ßrêtßa yá
ndâni, ne cada ßnará ndâni mi tøgue
ßnara corona, y cada ßnará ñâxu xqui
tßofo ßnara thuhu dega tsßone núßâ mi
ñâmaßñù de Ajuâ.
2� �Núßâ ra zußue dá handi, mi hnequi
ngu ßnara tigre, yá ua mi ngu yá ua
ßnara ßmuhu, y rá ne mi ngu rá ne
ßnara zate. Núßâ ra dânga mbânga
zußue ngu ra qußeñâ mi umbabi rá
tsßêdi ne ra nsêqui pa da ndâ ja rá
lugaßâ.
3� �Y dá handa ßna de núßù yá ñâxu xqui
tsßêni ngu pa da du, pe bi ñâni rá
ntsßêni, y gatho ya jâßi de ra ximhai bi
hyandi ne bi ßyøßù ne bi dênißâ.
4� �Nepù nußû bi xøcambeni núßâ ra
dânga mbânga zußue ngu ra qußeñâ
ngueßâ xqui umba ra tsßêdi núßâ maßna
ra zußue. Nehe bi xøcambenißù núßâ ra
zußue ne mi enaßù:

—¿Toßo ngu nuni ra zußue? Ne
¿toßo ja rá tsßêdi pa da ntunhuini?

5� �Ne bi tßumba nsêqui pa bi nøtße
ne pa bi ñâmaßñù de Ajuâ. Nehe bi

tßumbabi ra tsßêdi pa bi manda
ñotemayoho nzânâ.
6� �Bi njabù, bi ñâmaßñù de Ajuâ y bi
zanbabi rá thuhu, nehe bi zanga ra
mâca luga habù bí ßbù Ajuâ, ne gatho
núßù toßo ßbùhni.
7� �Nehe bi tßumba nsêqui pa da ntunhui
ya gamfri ne da ntâteßâ. Ne bi tßumba
ra tsßêdi pa bi ndâ ja gatho ya ßmùi gá
jâßi, ja gatho ya hnini, ja gatho ya
hñâqui, ne ja gatho ya hai.
8� �Nußù tóßo ante da thoca ra ximhai
bi tßopa yá thuhu ja ra libro habù
xa thußtsua yá thuhu núßù to ma da
nte pa nzântho, nußû hinda ma da
xøcambeni nura zußueßâ. Pe nu maßra
ya jâßi hâ, gathoßù ma da xøcambenißâ.
Nura libro habù huxa yá thuhu núßù
toßo ma da nte pa nzântho go rá mêti
ra Tßùca Dêti núßâ bi du.

9� �Nußâ tóßo ne da bâdi, dá bâdi
núßâ ma ga ofobya.
10� �Nußù tóßo tsiste ntsßâhni, neheßù da
tsßixa ntsßâhni. Y nußù tóßo hote co ra
huai, neheßù da tho co ra huai.
Hangue nuya gamfri dí ßñepabi da zêdi
yá jamfri, pa hinte da ßyøtße masque
da tsßixa fadi o da tho.

11� � ßMêfa dá handa maßna ra
mbânga zußue bi cßontsßi de mbo ra
hai mi pêßtsa yoho yá ndâni ngu yá
ndâni ßnara dêti, pe rá noya mri
ntßøde ngu ßnara dânga mbânga zußue
ßñena ßnara qußeñâ.
12� �Y gatho núßâ mi øtßeßâ, mi øtße co
núßâ ra tsßêdi xqui umbabi núßâ rá
mùdi ra mbânga zußue, ne mri mpêfi
ja rá thandißâ, ne mi japa gatho ya jâßi
de ra ximhai da xøcambeni núßâ ra
mùdi zußue núßâ xqui mêßtsa ßnara
ntsßêni ne xqui ñâni.
13� �Nehe mi øtßa ndunthi ya dânga
ntßudi, y asta mi japi da dagui ya tsibi
de mahetsßi pa ja ra ximhai ja yá
thandi ya jâßi.
14� �Y co ya ntßudi núßù xqui thopi da
ßyøtße ja rá thandi núßâ ra mùdi zußue,
mi hatßa ya meximhai. Nepù bi ßbêpabi

ya jâßi da hyoca ßnara cßoi de núßâ ra
mùdi zußue xqui tsßêni co ßnara mahuai
pe himbi du.
15� �Nehe bi tßumba ra tsßêdi pa bi japi bi
nte nurá cßoi núßâ ra mùdi zußue, pa bi
za bi ñâ ne pa bi manda da tho gatho
núßù toßo himbi ne bi xøcambeni nura
cßoißâ.
16� �Nehe bi manda da thußtsuabi ßnara
seña ja yá ßñêi o ja yá de gatho ya jâßi,
ngu ya notsi ngu ya dângui, ngu ya
rico ngu ya hyoya, ngu ya ßbêgo ne
ngu núßù hingyá ßbêgo.
17� �Y nußù tóßo mi pêßtsa ra hmeya o rá
thuhu ra zußue o rá numero rá thuhu,
hønsêßù mi tsa te da dai ne te da pa.
Pe nußù maßra, hina.
18� �Pa da za to da bâdi te dí bønga
núna bi tßutcagui, mahyoni di ja
ndunthi rá mfâdi pa da za da mede
nura numero pêßtsa nura zußue, ngueßâ
nura numeroßâ gueßâ ngu rá thuhu
ßnara ßñøhø, y nura numeroßâ gueßâ
ßrato nthebe ne hñußrate ne ßrato.,1314

Ra thuhu núßâ bi duta núßù ßna nthebe
ne ñotemagoho ßmo ya gamfri

14 � 1� � ßMêfa dá handa ra Tßùca
Dêti mi ßbai ja ra tßøhø nuni

Sion, y mi ßbahuinißâ ßna nthebe ne
ñotemagoho ßmo ya jâßi núßù xqui
tßopabi ja yá de rá thuhu ra Tßùca
Dêti ne rá thuhu Ajuâ rá Dada.
2� �Nepù dá øde ßnara noya nuni
mahetsßi. Nura noyaßâ bi ntßøde ngu
yá nhyahni ndunthi ya dâthe ne ngu
ßnara ngani xi ntsßêdi, ne ngu ßra toßo
mi pêi ya arpa.
3� �Ne mi tutißù ßnara ßraßyo thuhu ja rá
thandi Ajuâ habù bí hudißâ, ne ja yá
thandi núßù goho ya dâßênxê ne núßù
ya ndâ. Pe hønsê núßù ßna nthebe ne
ñotemagoho ßmo núßù to bi mpøhø ja
ra ximhai bi za bi bâdi núßâ ra thuhu
bi ntßøde, maßra hina.
4� �Núßù ßna nthebe ne ñotemagoho ßmo
gueßù hinxa ßmùhui ni ßnara ßbêhñâ, y
nixi mi joßo yá ßbêhñâ. Nußû di dêna ra

Tßùca Dêti, y pêui habùraza paßâ. Núßû
gueßù bi mpøhø de gatho maßra ya jâßi
pa ra mùdi sofo pa Ajuâ ne pa ra Tßùca
Dêti.
5� �Ne nußû hinxa mânga ya ncßuamba
nixi hinte ma tsßoqui pêßtsi ja rá thandi
Ajuâ.

Ya hoga noya núßù bi mânga núßù
hñu ya ênxê

6� �Nepù dá handa maßna ra ênxê mi
nhyatsßi madetho mahetsßi, ne mi
xipabi ya jâßi de rá noya Ajuâ núßâ
ma da nja pa nzântho y mâ hanja da
za da mpøhø ßna. Bá eheßâ pa bi zofo
gatho ya ßmùi gá jâßi ja yá hñâqui,
ja gatho ya hnini ne gatho ya hai
maxøgue ra ximhai.
7� �Ne bi ßñena ntsßêdi:

—Tsuhù Ajuâ ne nsundahùßâ
ngueßâ ya bi zø ra ora pa da hñâßmba
nguênda ya jâßi. Xøcambenihù núßâ
to bi hyoca mahetsßi ne ra ximhai, ra
ndehe ne ya pøthe.

8� �Nepù bi sigui maßna ra ênxê bi
ßñena:

—Ya bi ßmêdi ya me Babilonia
núßâ ra dânga hnini, ngueßâ xa japabi
gatho ya jâßi de ra ximhai da ntsßoqui
ngu xa ntsßoquißù, nja ngu ßna to japa
maßna da zi ra vinu asta hinda nti.

9� �Nepù bi sigui rá hñu ra ênxê bi
ñâ ntsßêdi ne bi ßñena:

—Nußâ tóßo da xøcambeni ra
mbânga zußue o núßâ rá cßoi, ne da
hotho da thußtsua rá seña ja rá de o
ja rá ßyê,
10� �hinda za da mpontßui rá cuê Ajuâ
núßâ tøßmi, y yá mfêißâ xi xá ntsßo.
Nehe ja rá thandi ra Tßùca Dêti, ne ja
yá thandi ya mâca ênxê, ma da ntsaui
ya ùgui ja ra tsibi faspi co ra asufre.
11� �Y ma da cßontsßi pa nzântho nurá
ßbifi núßâ ra tsibißâ habù ma da nzøßù,
y hinda mêßtsa ra tsaya ma pa ra xuui
núßù to da xøcambeni ra mbânga
zußue o rá cßoi y da hotho da thußtsua
rá hmeya.

12� �Hangue nußù tóßo yá mêti Ajuâ, ne
øßtuabi yá hmandaßâ, ne camfri xá hño ra
Zidada Jesucristo, mahyoni da zêdi yá
jamfri pa da zêta gatho núßâ da ßñehe.

13� �Nepù dá øde ßnara noya de
mahetsßi bi ßñengagui:

—ßYofo njaua: “Njâpi núßù to tu
ne xa gamfri ra Zidada Jesucristo.”
Ra Mâca Ndâhi ena, hâhâ xi majuâni
njâpi ngueßâ ma da ntsayaßù de yá
ßbêfi, ne yá hoga ßbêfi ma da fâdi
nuni mahetsßi.

Ra sofo ja ra ximhai

14� � ßMêfa dá handa ßnara tßaxa
guui, y ja nura guuißâ mi hudini ßna
ßñena núßâ e bi njâßi, ne mi hußtsa
ßnara corona dega oro, ne mi hâ
ßnara tßêxù xi xmá hño yá tsßi.
15� �Nepù bi bøni de ja ra mâca luga
habù bí ßbù Ajuâ maßna ra ênxê bi ñâ
ntsßêdi ne bi ßñembabi núßâ to mi hudi
ja ra guui:

—Jù ri tßêxù bá xa ra trigo ngueßâ
ya bi zø ra ora de ra sofo ja ra ximhai
ne ya bi ñâtsßi.

16� �Nepù núßâ to mi hudi ja ra guui
bi gaßtsa rá tßêxù ja ra ximhai pa bi
nja ra sofo ja ra ximhai.

17� � ßMêfa bi bøni maßna ra ênxê de
ja ra mâca luga nuni mahetsßi habù
bí ßbù Ajuâ, mi hâ nehe ßnara tßêxù xi
xmá hño yá tsßi.
18� �Nepù bi bøni maßna ra ênxê de ra
ata, núßâ to mi su ra tsibi, ne bi zofo
ntsßêdi núßâ ra ênxê to mi hâ ra tßêxù,
ne bi ßñembabi:

—Jù ri tßêxù, bá hêca ya nzùdi gá
obxi ja ra ximhai, ngueßâ ya bi dâ.

19� �Nußbû ra ênxê bi gaßtsa rá tßêxù
ja ra ximhai, ne bi hyêca ya obxi,
nepù bi ßyùtßa ja ra dânga nthêßma-
ßobxi. Bi ßyøtßa njabù ngueßâ gueßâ
ßnara ntßudi de núßâ ma da ßyøtßa
Ajuâ co núßù ma da mfêi co rá dânga
cuêßâ.
20� �Nura nthêßmaßobxißâ mi ja møte de
ra hnini, y nu mi thêßma ya obxi bi

bøni ngu yá ji ya jâßi, y co rá ndunthi
ra ji bi ßño hñu nthebe kilometro rá
yabù y asta bi zøxa ja yá frenu ya fani.,1415

Ya ênxê co núßù yoto yá ngâtsßi ya ùgui

15 � 1� �Nepùbya, dá handa nuni
mahetsßi maßna ra ntßudi xi

mrá dângui, y xi dá ßyø. Mi yoto ya
ênxê mi hâ ßra ßnara mfêi pa da mfêi
ya meximhai, mi gueßù yá ngâtsßi ya
ùgui, ngueßâ ya gueßâ rá ngâtsßi rá
cuê Ajuâ.

2� �Nehe dá handa núßâ ra ndehe
dega xito mi nthântsßi co ra tsibi, ne
núßù toßo xqui ntâte de ra mbânga
zußue ne rá cßoi, ne himbi xøca-
mbenißù nixi himbi hotho bi thußtsua
rá hmeya ni rá numero de rá thuhu
nura zußueßâ, mi ßbaißù ja núßâ ra
ñânga ndehe dega xito, mi hâßù ya
arpa núßù xqui umbabi Ajuâ.
3� �Nehe mi tutißù núßâ ra thuhu mi tuta
ra Moise núßâ mi pêpabi Ajuâ, ne go
guetßâ ra thuhu tuta ra Tßùca Dêti, ne
mi enaßù:

Nußi Ajuâ ma Hmußihe, go gueße
guí pêßtsa gatho ra tsßêdi.

Xi xá nsunda ne xi ya dângui
núßù ri ßbêfi guí øtße.

Y guí øtße gatho núßâ majuâni
ne núßâ xá hño.

Nußi go gueße grá ndâ de gatho
ya hai de ra ximhai.

4 Ma zi Hmußihe, ¿toßo gueßâ
hinda zußaßi núßbù hinda
ßyøtße núßâ guí mâ?

Ne ¿toßo gueßâ hinda
xøcambenißi ri thuhu?

Ngueßâ hønsêßi grá mâca Ajuâ,
hangue gatho ya jâßi de gatho
ya hai de rá ngùni ra ximhai
da ßñe da nsundaßi,

ngueßâ xa hyandißù gue xi guí
øtße gatho núßâ xá hño.

5� � ßMêfa dá handa nuni mahetsßi mi
xogui núßâ ra mâca luga habù ßbêßtsa
nuya xingdo habù xa tßofo yá
hmanda Ajuâ.

6� �Y nuni ra mâca lugaßâ ja bi bønini
núßù yoto ya ênxê mi hâ núßù yoto ya
mfêi, ne mi hñe co ya dutu dega linu
xi xmá ntßaxi ne mi huêxqui, ne mi
ngùtßa ßnara ngùtßi dega oro asta mi
tsøxa ja yá tiñâ.
7� �Nepù ßna de núßù goho ya dâßênxê bi
umba gatho núßù yoto ya ênxê ßra
ßnara ßbada dega oro mi ñutsßi co ya
ùgui núßù ma da uni Ajuâ co rá cuê,
go gueßâ Ajuâ to ßbùi pa nzântho.
8� �Nußbû nuni ja ra mâca luga bi ñuxa
ra ßbifi núßâ mi ehe de rá nsunda ne rá
tsßêdi Ajuâ. Y himi tsa to da yùtßini
asta himbi uadi núßù yoto ya ùgui mri
hñâ núßù yoto ya ênxê.,1516

Rá cuê Ajuâ ma da zùdi núßù toßo
hinxa gamfri

16 � 1� �Nepù dá øde bi ñâ ßnara
noya xi ntsßêdi mbo ra mâca

luga, ne bi ßñemba núßù yoto ya ênxê:
—Grí maha gui xañhù ja ra

ximhai núßù yá mfêi Ajuâ xa mêßtsa
ja núßù yoto ya ßbada.

2� �Nußbû bi ma núßâ ra mùdi ênxê
bá xanga ja ra ximhai núßâ mi ßbêßtsa
ja núßâ ra ßbada mi hâ, hangue núßù
ya jâßi to mi pêßtsa ra hmeya de ra
mbânga zußue ne mi xøcambeni rá
cßoißâ, bi cßontsßa ja yá ndoßyo ßraya
sâsi xi xmá ntsßo ne xi xmá ßñù.

3� �Nepù rá ñoho ra ênxê bá xanga
ja ra ndehe núßâ mi ßbêßtsa ja núßâ ra
ßbada mi hâ, y nura ndeheßâ bi nji
ngu rá ji ßna núßâ xa tho, ne bi du
gatho núßù mi ßbù mbo ra ndehe.

4� �Y rá hñu ra ênxê bá xanga ja ya
dâthe ne ya pøthe núßâ mi ßbêßtsa ja
núßâ ra ßbada mi hâ, nepù nußû bi
njißù.
5� �Nepù dá øde núßâ ra ênxê mi su ya
dehe, mi ena:

—Nußi ma mâca Ajuâßi ne ma zi
Hmußi, go gueße gá ßbùi desde ra
mùdi ne asta nubya guí ßbùi. Nußi
hinte guí tugue ngueßâ xcá ßyøtßa ra
tsßùtbi xá hño.

6� �Ngueßâ xcá castiga núyù to bi mamba
yá ji núßù bi gamfrißi, ne núßù bi
mânga ri noya. Hangue ngu bi ßyøtßeßù
njabù gá øßtuabi nehe. Y dí ßñepi da
njabùßù.

7� �Nehe dá øde maßna ra ênxê mi
ñâ mbo ja ra mâca luga habù ja ra
ata, ne mi ena:

—Nußi Ajuâ ma zi Hmußi, go gueße
guí pêßtsa gatho ra tsßêdi. Guí øtßa ra
hoga tsßùtbi ne núßâ majuâni.

8� �Nepù rá ngoho ra ênxê bi xanga
ja ra hyadi núßâ mi ßbêßtsa ja núßâ ra
ßbada mi hâ, y co rá tsßêdi ra hyadi bi
zâtßa ya jâßi.
9� �Pe masque xi bi zâtßa ya jâßi, nußû
himbi ne bi ntsøßmi de yá tsßoqui, nixi
bi nsunda Ajuâ. Nußâ bi ßyøtßeßù, bi
ñâmaßñù de rá thuhu Ajuâ núßâ ja rá
tsßêdi pa bi mêhna nuya ya mfêi.

10� �Nepù rá ncùtßa ra ênxê bá
xanga núßâ mi ßbêßtsa ja núßâ ra ßbada
mi hâ, bá xanga ja rá hudi núßâ ra
mbânga zußue, ne bi ßmêxuui habù
gatho mi ndâßâ. Y nuya jâßi mi ßbù ja
rá hmandaßâ asta mi tsa yá jâne co ya
dânga ùgui mi thogui.
11� �Pe himbi ne bi ntsøßmißù de yá
tsßoqui. Nußâ mi øtßeßù, mi tsani Ajuâ
núßâ bí ßbù mahetsßi, ngueßâ mi
tsamaßñù ya dânga ùgui.

12� �Nepù rá ßrato ra ênxê bá xanga
ja ra dânga dâthe Eufrate núßâ mi
ßbêßtsa ja núßâ ra ßbada mi hâ, y nura
dâtheßâ bi ßyotßi pa bi nja ra ßñu pa
bá ehe ya ndâ me bøxhyadi.

13� �Nehe dá handa hñu ya
tsßondâhi núßù mi hnequi ngu ßnara
tsânßuê. ßNa bi bøni de ja rá ne ra
mbânga zußue núßâ ngu ßnara qußeñâ,
nußâ maßna bi bøni de ja rá ne núßâ
maßna ra zußue mi ja yoto yá ñâxu ne
ßrêtßa yá ndâni, ha nußâ maßna bi bøni
de ja rá ne ra hyate bâdi.
14� �Núßû go gueßù ya tsßondâhi mi øtßa
ya ntßudi, ne mi paßù ja ya ndâ de
gatho ra ximhai pa da muntsßißù
mahyêgui co yá soldado pa da ßñøtßa

tuhnißù núßâ ra pa da hñânga nguênda
Ajuâ núßâ to pêßtsa gatho ra tsßêdi.
15� �Ra Zidada Jesu bi ßñena: “Pâhù gue
nuga sta dâmfri ya jâßi ga tsøhø ngu
ßnara be. Xi da johya núßâ to ga tsùdi
di ndøßmi ne di he yá he pa hinda ßño
nsinque yá he, nixi hinda ntsa ja rá
thandi Ajuâ.”
16� �Y gatho núßù ya ndâ bi muntsßißù ja
núßâ ra luga rá thuhu Armagedo de ra
hñâqui ebreo.

17� �Nepù rá yoto ra ênxê bá xanga
ja ra ndâhi núßâ mi ßbêßtsa ja núßâ ra
ßbada mi hâ, ne bi ntßøde ßnara noya
de mbo ra mâca luga nuni mahetsßi
habù mi hudi Ajuâ, ne bi ßñena:

—Nubyá hâ, ya xa uadi.
18� �Nußbû bi nja ya huêi ne ya

ngani ne ßnara dânga mbimhai. Y
de gatho ya pa xa ßmù ya jâßi ja ra
ximhai hinhyaßmù xa nja ßnara dânga
mbimhai ngu núßâ bi nja nura paßâ,
ngueßâ xi bi nja ntsßêdi.
19� �Y nura dânga hnini bi ßyøtßa hñu
hegue, y gatho maßra ya hnini de
gatho ra ximhai bi ñuntßißù, y Ajuâ bi
beni de ra dânga hnini Babilonia gue
mi pêßtsi da zùdi rá cuêßâ.
20� �Y gatho nuya hai mi o madetho de
ra ndehe bi goßma ra dehe, ne ya tßøhø
bi ßmêdi.
21� �Nehe bi dagui ya dânga ndo de
mahetsßi ne bi zùdi ya jâßi. Xi myá
dâtaßù, y xi xmá hñù, mi pêßtsa ngu
ñote kilo. Ya jâßi mi tsani Ajuâ po
nuya ndo bá pêhnißâ, ngueßâ nußà mi
gueßâ ßnara dânga ùgui pa gueßù.,1617

Ra tsßoßbêhñâ ma da ßmêdi pa nzântho

17 � 1� �Nepù bi ßñe bi zùcagui ßna
de núßù yoto ya ênxê mi hâ

ßra ßnara ßbada habù mi ßbêßtsa yá
mfêi Ajuâ, ne bi ßñengagui:

—Bá ehe pa ga ußtßaßi núßâ ra
castigo ma da tßumbabi núßâ ra
tsßoßbêhñâ bí hudi mañâ de ya ndehe.
2� �Ya ndâ de ra ximhai xa ßyøtßa ya
tsßoqui co núßâ ra tsßoßbêhñâ, nehe xa

cadi gatho maßra ya jâßi núßâ ra
tsßoßbêhñâ pa xi xa ßyøtßa ya tsßoquißù,
nja ngu ßna to cadi maßna pa da japi
da zi ra vinu asta hinda nti.

3� �Nepù ja núßâ ra thedi bi ßñutca
ra Mâca Ndâhi, núßâ ra ênxê bi
zixcagui ja ßnara mbonthi, y ja dá
handini núßâ ra tsßoßbêhñâ mi tøgue
ßnara thênga zußue habù mi huxa
ndunthi ya thuhu núßù mi ñâmaßñù
de Ajuâ. Núßâ ra zußueßâ mi ja yoto
yá ñâxu ne ßrêtßa yá ndâni.
4� �Y núßâ ra ßbêhñâ mi he ßnará he mi
nthântsßa morado co ra thêni, y xqui
tøtua ya oro, ne ßraya hothodo ne
ßraya hoga tßaxa do yá thuhu ya
perhla. Nehe mi hâ ja rá ßyê ßnara
ßbada dega oro mi ñutsßi de ya tßøtße
xá ntsßo ne de yá tsßoqui núßâ ra
tsßoßbêhñâ.
5� �Y ja rá de xqui tßopabi ßnara thuhu
núßâ hinto bi bâdi te rí bøni, pe mi
ena: “Ra dânga Babilonia, go gueßâ ra
nânâ de ya tsßoßbêhñâ, go gueßâ bi
ßñudi da tßøtße ja ra ximhai gatho núßâ
xá ntsßo.”
6� �Nepù dá handa núßâ ra ßbêhñâ ngu
mri ti ngueßâ xqui hyo ndunthi yá
mêfi Ajuâ ne núßù bi dêna ra Zidada
Jesucristo ne bi damajuâni de gueßâ.
Ne nu ndá handißâ xi dá ßyø ntsßêdi.
7� �Nußbû ra ênxê bi ßñengagui:

—¿Hanja guí ßyø? Nuga ma ga
xißi núßâ hinto xa bâdi de núßâ ra
tsßoßbêhñâ ne de núßâ ra zußue ri
tøgueßâ, núßâ pêßtsa yoto yá ñâxu ne
ßrêtßa yá ndâni.
8� �Núßâ ra zußue gá handi mi ßbùi, pe
nubyá ya joßo, pe ßmêfa ma da cßontsßi
de ja ra oßtsi núßâ otho habù bí cßa,
nepù da ma habù da thogui ya ùgui pa
nzântho, y nuni ja guehni rá gâtsßi. Ya
meximhai núßù toßo desde ra mùdi ra
ximhai hinxqui tßopabi yá thuhu ja ra
libro habù huxa yá thuhu núßù toßo ma
da nte pa nzântho, nuya jâßißù ma da
ßyø nu stí hyandißù da bøtsße núßâ ra
zußue de ja núßâ ra oßtsißâ, ngueßâ nußà

mi ßbùi nepù bi njoßo, pe ma da ßmùi
maßnaßqui.

9� �Pa da za to da zo rá mfeni núna
ma ga mâ, mahyoni di ja rá mfâdi.
Núßù yoto ya ñâxu, gueßù ngu yoto
ya tßøhø habù hudi núßâ ra ßbêhñâ.
10� �Nehe núßù yoto ya ñâxu gueßù ngu
yoto ya ndâ. Cùtßa de gueßù ya xa
thâcua yá tsßêdi. ßNa go gueßâ ra
ndâbya, ha nu maßna hinxa tßumtho
rá ßbêfi, pe nu stí ndâßâ, ßna tùi ya pa
ma da ndâ.
11� �Núßâ ra zußue mi ßbùi maßmêtßo pe
nubyá ya joßo, go gueßâ ma da ßna de
núßù yoto ya ndâ, pe ja ra uênda go
gueßâ ma drá hñâto ra ndâ, y ßmêfa ma
da ma habù ma dra huati pa nzântho.

12� �Y núßù ßrêtßa ya ndâni xcá
hyandi gueßù ngu ßrêtßa ya ndâ hinxa
thutsßitho dega ndâ. Pe ma da
tßumbabißù da ndâ ßna ora mahyêgui
co ra mbânga zußue.
13� �Núßù ßrêtßa ya ndâ ßnadra mfeni ma
da mêßtsißù, hangue ma da umba ra
tsßùtbi nura mbânga zußue.
14� �Ne da ntuhnißù co ra Tßùca Dêti, y
nura Tßùca Dêti go gueßâ ma da ntâte,
ngueßâ go gueßâ ra Hmu de gatho ya
hmu, ne ra Ndâ de gatho ya ndâ. Y
núßù toßo ßbùi co ra Tßùca Dêti ma da
ntâteßù, y núßû go gueßù xa huahna
Ajuâ pa da gamfri, y nußû xa gamfri
xá hño.

15� �Nehe bi ßñengagui ra ênxê:
—Núßù ya dehe xcá hyandi habù

hudi ra tsßoßbêhñâ, go gueßù ngu
nuya jâßi de gatho ya hñâqui ßbùi ja
gatho ya hnini ne ja gatho ya hai.
16� �Y núßù ßrêtßa ya ndâ xcá hyandi co
ra mbânga zußue, nußû ma da ùtsa ra
tsßoßbêhñâ, ne da hñâcuabi gatho yá
hño, ne da zogui sinque rá he, ne da
zipa rá ngø, y nuyá ndoßyo da
tsâßtuabi.
17� �Ngueßâ Ajuâ xa umbabi yá mfenißù
pa da ßyøßtua rá pahaßâ, hangue ßnatßa
bi mâñßù pa bi umba ra tsßùtbi núßâ ra
zußue asta hinda nja núßâ xa mâ Ajuâ.

18� �Y núßâ ra ßbêhñâ xcá hyandi gueßâ ra
dânga hnini habù ßbùi ßna toßo di
manda ya ndâ de ra ximhai.,1718

Ra dâta hnini Babilonia bi yøtße

18 � 1� � ßMêfa de guehna dá handa
maßna ra ênxê bi gâi de

mahetsßi, xi mi ja rá tsßêdi, ne bi
yotßa ra ximhai co rá nsunda.
2� �Ne bi ñâ ntsßêdi, bi ßñena:

—Ra dânga hnini Babilonia ya xa
ßbêdi rá nsu, nubyá ja ßbùhni gatho
ßramaßnaßño ya tsßondâhi, nehe ja jani
yá ßbafi núßù ya tsßintsßù xá ntsßo ne
xi tßùtsa.
3� �Ra Babilonia bi cadi ya jâßi de gatho
ya hai de ra ximhai pa bi ntsßoquißù,
nehe gatho ya ndâ de ra ximhai xa
ntsßoquißù con gueßâ, y gatho ya ma ne
ya duqui xa nricoßù co yá tsßotßøtße øtßa
nura hninißâ.

4� �Ne dá øde maßna ra noya de
mahetsßi mi ena:

—Núßahù ma hninißihù, pøñhù de
nura tsßohninißâ pa hingui ßyøthù ya
tsßoqui ngu øtßeßù, ne pa hinda
zùßahù núßù ya mfêi ma da zùdißù.
5� �Ngueßâ xi xa ndângui yá tsßoquißù y
co yá ndângui asta ya xa zøxa nuua
mahetsßi, y Ajuâ hinxa pumfri de ya
tsßotßøtße øtßeßù.
6� � ßYøßtuabihù nura hninißâ ngu núßâ xa
ßyøtßeßâ pa maßra, ne coßtsuahù yoßqui
rá ndunthi de núßâ xa ßyøtße. Thântshù
yoßqui núßâ ma da tßumbißâ ngu núßâ xi
xa ßyøtßeßâ co maßra.
7� �Japhù da zamaßñù ne da tho ya
tsßothogui ngu núßâ xa ßyøtßeßâ co rá
ntßetsßi ngueßâ xi pêßtsa ndunthi ya
hño, ngueßâ nußà nja ngu ßnara ßbêhñâ
ri ndâ, hangue ena: “Nuga dí hucua
drá ßbêhñâ dí ndâ, hinxa du ma dâme,
nixi hinga ma ga thogui ya dumùi.”
8� �Por gueßâ ßna patho ma da tßumba ya
mfêi, y nuya mfêißù go gueßâ ra du ne ya
dumùi ne ra thuhu, ne da zâtßa nura
hninißâ, ngueßâ xi ja rá tsßêdi Ajuâ ma
Hmuhù núßâ toßo da hñâßmba nguêndaßâ.

9� �Ne ya ndâ de ra ximhai núßù toßo
xa ßyøtßa ya tsßoqui co ra hninißâ ne
xa johyaui ja ya tsßotßøtße øtßeßù, núßù
ya ndâßù ma xi da nzoni ne ma da du
yá mùi nu sta hyandua rá ßbifi núßâ
ra tsßohnini ma da zâtßi.
10� �Núßù ya ndâ ma da ßmai yabù
ngueßâ da ntsu de núßâ ma da nja, ne
ma da ßñenaßù:

—¡A, huecateßihù núßahù guí
ßbùhùbù ja ra dânga hnini Babilonia!
Nußahû mi ja ri tsßêdihù, pe ßna
oratho xa zùßahù rá castigo Ajuâ.

11� �Ya ma ne ya duqui de ra ximhai
ma da nzonißù ne da du yá mùi de núßâ
bi nja co ra hninißâ ngueßâ ya ma da
njoßo to da dambi núßâ da paßù.
12� �Mi hâtsßißù da pa ja ra hninißâ ya
tßøtße dega oro ne dega tßaxi, ne ya
hoga do ne ya perhla, ne ya hoga dutu
dega linu ne dega seda, ne núßù ya
hoga dutu dega morado ne dega thêni.
Nehe mi hâtsßi ßramaßnaßño ya za núßù
yùni xá cùhi, ne ya hoga tßøtße xa
thoqui dega marfi, ya hoga za, ra
marmo, ne ya bøjâ, ßna rá thuhu ra
bronse, ha nu maßna ra yerro.
13� �Mi hâtsßi nehe ya canela, ya hoga
ndâpo yùni xá cùhi, ra tßutsßi, ra mirra,
ne ya dehe núßù xi yùni xá cùhi, ra
vinu, ra aceite, ra hoga arina, ne ra
trigo. Nehe mi tsixa ya mboßoni, ngu
ya dêti ne ya fani. Nehe mi tsixa ya
carro, ne asta ya ßbêgo, y gueßù ya jâßi
mi paßù ngu ya mboßoni.
14� �Ya ma ne ya duqui ma da ßñembabi
núßâ ra hnini:

—¡Ya othoßi núßù ya hoga fruta ngrí
ho, y ya gá ßbêdi pa nzântho gatho núßù
ya hño ne ya ntßetsßi nguí pêßtshmâ!

15� �Núßù ya ma ne ya duqui xa
nrico ngueßâ xa pa yá tßøtße ja nura
dânga hnini, ma da ßmai yabù ngueßâ
ma da zu núßâ ra castigo ma da nja.
Ma da nzonißù ne da du yá mùi,
16� �ne da ßñenaßù:

—¡A, hyøctho nuni ra dâhni!
Ngueßâ mi ngu ßnara ßbêhñâ mi he ya

hoga dutu dega linu ne dega morado
ne dega thêni, nehe xqui nhyoqui
dega oro ne dega hoga do ne dega
perhla.
17� � ¡ßNa oratho bi uadi gatho yá
ndunthi nuyá hño mi pêßtsi!

Nehe gatho núßù toßo mi manda
ya motsa, ne núßù toßo mi êtßi, ne
núßù maßra mri mpêfini, ne núßù toßo
mi pani, gathoßù ma da ßmai yabù,
18� �y nu sta hyandua rá ßbifi núßâ ra
dânga hnini ma da zâtßi, da ñâ
ntsßêdißù ne da ßñena:

—Mi otho maßna ra hnini xi mrá
dângui ngu nuni.

19� �Nehe da hyøxa ya hai ja yá
ñâxu ngueßâ da du yá mùißù, ne da
nzonißù co ra dumùi, ne da ñâ ntsßêdi
ne da ßñena:

—¡A, hyøctho nuni ra dânga
hnini! Ngueßâ xi mrá dângui rá tai,
y ja xqui nriconi gatho núßù to mi
pêßtsa yá motsa ja ra ndehe. ¡Pe ßna
oratho bi zâtßa gatho nuni ra hninini!

20� �Pe núßahù gyá gamfrihù ne
gatho núßahù yá ßmêhnißihù Ajuâ,
ne gatho núßahù maßra guí ßbùhù
mahetsßi, johyahù de núßâ bi nja ja
núßâ ra dânga hnini, ngueßâ Ajuâ xa
hñâßmba nguênda nuya jâßi mi
ßbùhni, ne xa tßøßtuabißù ngu núßâ
xqui ßyøßtßaßihù nehe.

21� �Nepù ßnara ênxê xi mi ja rá
tsßêdi bi gù ßnara dânga do núßâ
maßna xmá hñù que ßnara dânga jùni,
ne bi ßyêntßa ja ra ndehe ne bi ßñena:

—Njaua ma da yùi nehe ra
Babilonia núßâ ra dânga hnini, ne ya
hinhyaßmù ma da hnequi maßnaßqui.
22� �Nixi ya hinhyaßmù ma da yopa
ntßøde maßnaßqui ya nzùni de ya arpa,
nixi de ya thùza, nixi de ya trompeta
ja nura hninißâ. Ni ßnara mêfi de
nußâraza ra ßbêfi hinda yopa ßmùi ja
nura hninißâ, nixi da yopa mpêfi ßnara
jùni.
23� �Ni ßnara ñotßi ya hinda hnequini,
nixi hinhyaßmù da nja maßnaßqui ya

ngo dega nthâti. Núßù ya ma ne ya
duqui to mi mpa ne mi ntai ja nura
hninißâ, xi bi nja yá tsßêdi ja ra ximhai,
y co yá ntßete nuya mengu de guehni
mi hatßa ya jâßi de gatho ya hai de ra
ximhai, pe ya bi uadi yá tsßêdißù.

24� �Nura hninißâ ya bi hnequi gue
go xi tu ra tsßoquißâ de núßù ya
gamfri ne yá ßmêhni Ajuâ xa tho, ne
de gatho núßù maßra xa tho ja ra
ximhai.,1819

19 � 1� � ßMêfa dá øde mi ñâ ntsßêdi
ndunthi ya jâßi nuni mahetsßi,

mi enaßù:
¡Drá nsunda Ajuâ! Ngueßâ xá

nsunda ne ja rá tsßêdi ne bi za
bi pøhø ya jâßi.

2 Ngueßâ nußà øtßa ra hoga tsßùtbi
ne núßâ majuâni.

Nußà xa umba ra mfêi nura
tsßoßbêhñâ

núßâ mi japa ya jâßi da ßyøtßa ya
tsßoqui.

Ajuâ bi coßtsuabißâ núßâ bi
ßyøtße gue bi hyo núßù toßo
mi pêpabi Ajuâ.

3� �Nepù bi yopa ßñenaßù maßnaßqui:
—¡Drá nsunda Ajuâ! Ngueßâ

hinhyaßmù ma da ntsaya da bøxa rá
ßbifi núßâ ra hnini bi zâtßi.

4� �Nußbû núßù ßnatemagoho ya
ndâ ne núßù goho ya dâßênxê bi
ndandiñâhmußù, ne bi xøcambeni
Ajuâ núßâ bí hudi ja rá hudi, ne mi
enaßù:

—¡Njabù gueßâ! ¡Drá nsunda Ajuâ!
5� �Nepù bi ntßøde maßna ra noya de

habù mi hudi Ajuâ, ne bi ßñena:
Nsundahù Ajuâ,
gatho núßahù guí pêphù
ne guí tsuhùßâ,
ngu ya notsi ngu ya dângui.

Ra ngo de rá nthâti ra Tßùca Dêti

6� �Nepù dá øde ßnara ñâhni de
ßnara dânga hmuntsßa jâßi, ßñena mri
nhyahni ndunthi ya dehe, ne ßñena
ßraya ngani, ne mi ena:

¡Drá nsunda Ajuâ! Ngueßâ núßà
go gueßâ ma Hmuhù pêßtsa
gatho ra tsßêdi, ne go gueßâ ra
Ndâ de gatho ra ximhai.

7 Johyahù ne nsundahùßâ,
ngueßâ ya bi zø ra pa de rá

nthâti ra Tßùca Dêti.
Ra nâvia ya xa nhyoqui,

8 ya xa hye núßâ ra hoga dutu
xqui tßumbi xá ntßaxi y ri
huêxqui.

Nura tßaxa dutußâ gueßâ yá te xá ntßaxi
núßù toßo xa gamfri Ajuâ.

9� �Nepù ra ênxê bi ßñengagui:
—ßYofo nuya ya noya: “Dá johya

núßù to da sipabi pa da ma ra ngo de
rá nthâti ra Tßùca Dêti.”

Nehe bi ßñengagui:
—Nuya guehya yá noya Ajuâ, y

guehya xi majuâni.
10� �Nepù nuga dá ndandiñâhmu ja

rá ua ra ênxê pa ga nsundaßâ, pe nußà
bi ßñengagui:

—Oguí øtßa njabù, ngueßâ necagui
ne maßra ri cu dyá ßbêgohù mahyêgui
de Ajuâ, ne dí mâñhù rá noya ra
Zidada Jesu. Go da xøcambeni Ajuâ.

Nußù tóßo mâmba rá noya Ajuâ
gueßù damajuâni nehe de núßâ xa mâ
ra Zidada Jesucristo.

ßNara tøgue mri tø ßnara tßaxfani

11� �Nepù dá handa mahetsßi mi xogui,
ne dá handa ßnara tøgue mri tø ßnara
tßaxfani, y núßâ ra tøgueßâ xa thußmbabi
ßnara thuhu núßâ rí bøni da ßñena: Núßâ
xa mâ, nzântho da ßyøtße. Ne maßna ra
thuhu rí bøni da ßñena: Majuâni. Ngueßâ
nußà xi ra hoga ndâ, øtße xá hño, ne øtßa
ya tuhni ngu rí ßñepi.
12� �Yá da ßñena mi zø ya tsibi, ne mi
hußtsa ndunthi ya corona, y nehe xqui
tßopabi ßnara thuhu núßâ hinto mi pâdi
te mi ne da mâ, hønsêßâ go mi pâßâ.
13� �Ne mi he ßnara dutu xqui ßbobo co
ra ji, y rá thuhu gueßâ Rá Noya Ajuâ.
14� �Ne mri dênißâ ndunthi ya me-
mahetsßi núßù øtßa ya tuhni, mri hñeßù

dega hoga linu xi xmá ntßaxi, ne mri
tøgue ya tßaxfani nehe.
15� �Nußâ ra mùdi tøgue mi pøni de rá ne
ßnara mahuai dega yo filo. Con gueßâ
ma da naßmbabi ya jâßi de gatho ya
hai de ra ximhai, ne ma da ndâ de
gueßù con gatho rá tsßêdi, ja ra uênda
di hâ ßnara tsßùtßo dega bøjâ. Ne ngu
ßnara jâßi netßa ya obxi pa da thêßmi,
njabùßâ ma da huata ya jâßi nuto yá
ncontra Ajuâ núßâ to pêßtsa gatho ra
tsßêdi ne pø rá cuê con gueßù.
16� �Ne ja rá he de ja rá xinthe xqui tßofo
ßnara thuhu ena: “Ra Ndâ de gatho ya
ndâ ne ra Hmu de gatho ya hmu.”

17� �Nepù dá handa ßnara ênxê mi
ßbai ja ra hyadi, ne bi mafi ntsßêdi
pa bi maßta gatho ya tsßintsßù di
nhyatsßi, ne bi ßñembißù:

—Bá ehù gui muntsßihù pa gui
tsihù núßâ ra dânga hñuni ma da
ßraßahù Ajuâ.
18� �Ma da tßaßahù gui tsihù yá ngø ya
dânga ndâ ne ya ndâ gá soldado, ne yá
ngø núßù to xi mi jahmâ yá tsßêdi. Ma
gui tsiphù yá ngø ya fani ne núßù to mi
tøgueßù. Xi ma gui tsiphù yá ngø gatho
ya jâßi, ngu ya ßbêgo ne núßù hingyá
ßbêgo, ngu ya notsi ne ya dângui.

19� �Nepù dá handa ra mbânga
zußue ne ya ndâ de ra ximhai xqui
muntsßißù co yá soldado pa da
ntunhui núßâ to mi tøgue ra tßaxfani
ne núßù to mi dênißâ.
20� �Núßâ ra mbânga zußue bri jù co núßâ
ra hyate bâdi to xqui ßyøtßa ya ntßudi
ja rá thandi núßâ ra mbânga zußue. Co
nuyá ntßudi ra hyate bâdi xqui hyatßa
ya jâßi núßù xqui thußtsua rá hmeya
núßâ ra mbânga zußue ne xqui xøca-
mbenißù rá cßoißâ. Núßù ri yoho bi
tßêntßa ma tetho ja ra ndehe dega tsibi
núßâ faspi co ra asufre.
21� �Y núßâ to mi tøgue ra tßaxfani bi hyo
núßù maßra to mri dêna ra mbânga
zußue ne ra hyate bâdi. Bi hyoßù co núßâ
ra mahuai mi pøni de rá ne, y gatho ya
tsßintsßù xi bi niñâ co yá ngøßù.,1920

ßNa ßmo ya jêya

20 � 1� �Nepù dá handa ßnara ênxê
bi gâi de mahetsßi mi hâ ra

nsoqui de ra oßtsi núßâ otho habù bí
cßa, nehe mi hâ ßnara dânga cadena.
2� �Ne bi gù ra dânga zußue núßà go
gueßâ ra ndâxjua qußeñâ mi ßbùi desde
mayaßbù, núßâ rá thuhu ra tsßondâhi
ne ra Satá. Ne bi dâtßi pa ßna ßmo
njêya,
3� �y ngu bi dâtßi bi ßyêntßa mbo ja núßâ
ra oßtsißâ, ne bi gotßi ne bi hñußtsua
ßnara seyo pa ya hinda za da hyatßa
maßra ya jâßi asta hinda uadi núßù ßna
ßmo njêya. ßMêfa ma dra thøgue pa
ßraya patho.

4� �Nepù dá handa ßraya hudi, y ja
mi huhni núßù toßo xqui tßumba ra
tsßêdi pa da ßyøtßa ra tsßùtbi. Nehe dá
handa núßù xqui thêcua yá ßyùga
ngueßâ xqui damajuâni de ra Zidada
Jesucristo ne xqui mâmba rá noya
Ajuâ, ne hinxqui xøcambeni ra
mbânga zußue nixi rá cßoißâ, nixi
hinxqui hopi to da meyaßù ja yá de o
ja yá ßyê co rá hmeya ra zußue. Dá
handi bi yopa nteßù ne bi ndâ co ra
Zidada Jesucristo pa núßù ßna ßmo
njêya.
5� �Núßû go gueßù xi ya mùdi bi yopa nte
de núßù xqui du. Y nußù maßra himbi
yopa nteßù asta himbi zøxa núßù ßna
ßmo njêya.
6� �Njâpi ne xá ntßaxi núßù to xa yopa
nte ra mùdi. Y rá ñoho ra du núßâ
ma da nja ja ra nidu, hinda za te da
ßyøßtuabißù. Gathoßù da macjâ ja rá
thandi Ajuâ ne ra Zidada Jesucristo,
ne da ndâßù co ra Zidada Jesucristo pa
núßù ßna ßmo njêya.

7� �Y nu sta uadi núßù ßna ßmo njêya,
ra Satá ma dra thøgue de habù xa
jotßi.
8� �Nußà ma da bøni pa da hyatßa ya jâßi
ßbù ja gatho ya hai de ra ximhai. Da
ma pa da hyatßa ra Gog ne ra Magog,
núßû gueßù yá ncontra ra Zidada

Jesucristo, ne da hyatßißù pa da
muntsßi pa da ßñøtßa tuhni, y nuyá
ndunthißù ngu rá ndunthi ra ßbomu ja
ja ra ñânthe.
9� �Gatho nuya jâßißù dá handi bi maßù
ja rá ngùni ra ximhai pa bá thetsßißù
habù mi ja rá hmâca hnini Ajuâ ne mi
ßbù ya gamfri. Pe Ajuâ bi mêhna ra
tsibi de mahetsßi pa bi zâtßißù.
10� �Ne ra tsßondâhi núßâ to mi hatßa ya
jâßi bi tßêntßa ja ra ndehe dega tsibi
núßâ faspi co ra asufre, habù xqui
tßêntßi nehe ra mbânga zußue ne núßâ
ra hyate bâdi. Nuni ja guehni ma pa
ra xuui da zamaßñùßù ya ùgui pa
nzântho.

Ma da nja ßnara nsùca uênda
ja rá thandi Ajuâ

11� �Nepù dá handa ßna mi hudi ja
ßnara dânga hudi xmá ntßaxi. Y ngu
bi hnequißâ, ßbestho bi ßmêtho
mahetsßi ne ra ximhai, y nixi bi fâdi
habù bi ma.
12� �Nehe dá handi núßù xqui du, gue
notsi ndângui mi ßbahni ja rá thandi
Ajuâ. Nepù bi soßtsa ya libro, y nehe
bi soßtsa núßâ ra libro habù huxa yá
thuhu núßù toßo ma da nte pa nzântho.
Y núßù to xqui du bi thâßmba nguênda
de nuya tßøtße xqui ßyøtßa ja ra ximhai,
y nuya tßøtßeßù xqui tßofo ja nuya
libroßù.
13� �Núßâ ra luga habù mi ßbù núßù
xqui du, nura lugaßâ xqui da núßù mi
ßbùhni, ra ndehe xqui da nuya jâßi xqui
zo de guehni, y ra ntßagui xqui da núßù
xqui ntßaguini, y cada ßna de nuya
jâßißù bi thâßmba nguênda de nuya
tßøtße xqui ßyøtßeßù.
14� �Nepù ra ntßagui ne ra luga habù mi
ßbù núßù xqui du ya bi ßñotho, ngueßâ
bi tßêntßa ja ra ndehe dega tsibi faspi. Y
ra castigo ja nuna ndehe dega tsibi go
gueßâ rá ñoho ra du.
15� �Hangue bi tßêntßa ja ra ndehe dega
tsibi núßù toßo hinxqui tßopabi yá
thuhu ja núßâ ra libro habù xqui

thußtsua yá thuhu núßù toßo ma da nte
pa nzântho.,2021

Ma da nja maßraßyo ra
ximhai ne mahetsßi

21 � 1� �Nepù dá handi xqui nja
maßraßyo ra ximhai ne

mahetsßi, nguetho núßâ ra mùdi
ximhai mi ja ne núßâ mahetsßi bi
ßmêthoßù. Nehe ya mi otho ra ndehe.
2� �Núga drá Xuua, dá handa ra mâca
hnini Jerusale núßâ xqui nja maßraßyo.
Dá handi bi gâi de mahetsßi po rá
tsßêdi Ajuâ ne mi hnequi mahotho ngu
ßnara nâvia ya xa hñe pa da nthâtui
núßâ ma drá dâme.
3� �Ne dá øde ßnara noya de mahetsßi mi
ñâ ntsßêdi, mi ena:

—Ndi, Ajuâ ßbùhui ya jâßi, y ma
da ßmùi con gueßù pa nzântho, y núßû
go gueßù rá hninißâ. Ajuâ go guesêßâ
ma da ßmùhuißù ngueßâ go gueßâ yá
Ajuâßù.
4� �Ne Ajuâ ma da ducuabi gatho yá
guidaßù. Ya hinda nja ra du, ni ya
tsßoni, ni ya dumùi, nixi ya ùgui,
ngueßâ nuya tßøtße mi ja maßmêtßo,
nubyá ya otho.

5� �Nepù núßâ toßo bí hudi mahetsßi
ja rá hudi bi ßñena:

—Pâdi gue nuga dí japi gatho ya
tßøtße da nja maßraßyo.

Nehe bi ßñengagui:
—ßYofo núßâ stá xißi, ngueßâ nuya

ya noya go guehya majuâni ne ma da
nja ngu stá mâ.

6� �Ne bi ßñengagui:
—Ya xa tßøtße. Nuga go gueque rá

mùdigui ne asta rá gâtsßi, ngu ya
letra fùdi desde ra A asta ra Zeta.
Nußâ tóßo da zù ra nduthe, ga umbi
da zi núßâ ra dehe dega te pøhø ja ra
pøthe ne tßuntho.
7� �Y gatho ya tßøtße go dyá mêti núßù to
ma da ntâte. Núßû go yá Ajuâguißù, y
nuga go ma bâtsißù.
8� �Pe nuya zusê, ya ßñâgamfri, ya
tsßojâßi, ya hyote, ya ßñejâßi, ya ßñete,

ne núßù to xøcambeni ya cßoi, ne gatho
ya cßuamba, gathoßù ma da tßêntßa ja ra
ndehe dega tsibi núßâ faspi co ra
asufre. Núßà go gueßâ rá ñoho ra du.

Ra ßraßyo Jerusale

9� �Nepù bi ßñe bi zùcagui ßna de
núßù yoto ya ênxê mi hâ ßra ßnara
ßbada habù mi ßbêßtsa núßù yoto yá
ngâtsßi yá mfêi Ajuâ. Ne bi ßñengagui:

—Bá ecua pa ga ußtßaßi ra nâvia
núßâ ma da nthâtui ra Tßùca Dêti.

10� �Nepù ja núßâ ra thedi bi ßñutca
ra Mâca Ndâhi, núßâ ra ênxê xqui
zocagui bi zixcagui ja ßnara dânga
tßøhø xi xmá hñetsßi, ne bi ßñutcagui
ra dânga mâca hnini Jerusale mi câi
de mahetsßi po rá tsßêdi Ajuâ.
11� �Núßâ ra hninißâ xi mri yotßi co rá
nsunda Ajuâ, ne ngu ßnara hothodo xi
mri huêxqui, ngu núßâ ra hoga do rá
thuhu jaspe, ngu ra xito núßâ di hyaßtsi.
12� �Mi jotßi co ßnara dânga jâdo xi xmá
hñetsßi, y mi pêßtsa ßrêtßamayoho ya
gosthi y mi ßba ßnara ênxê cada ra
gosthi. Ja nuya gosthißù xqui tßofoni yá
thuhu núßù ßrêtßamayoho ya ßmùi gá
jâßi xqui ßñehe de núßù ßrêtßamayoho
yá tßù ra Israel.
13� �Mi ja hñu ya gosthi de bøxhyadi,
y má hñu de yùhyadi, má hñu de
mahuifi, y má hñu de macßangui.
14� �Ra jâdo de nura hninißâ mi pêßtsa
ßrêtßamayoho ya mùdi do, y ja nuya
doßù xqui tßofoni yá thuhu núßù
ßrêtßamayoho yá apostol ra Tßùca Dêti.

15� �Núßâ ra ênxê toßo ndí ñâßbe mi
hâ ßnara tßêni dega oro mri hnequi
ngu ßnara xithi pa mi ênga nura
hninißâ ne rá jâdo ne yá gosthi.
16� �Ra hnini mi mahyêgui rá ma ne rá
nxidi ne rá hñetsßi. Ra ênxê bi ßyêni ra
hnini co núßâ ra tßêni mi hâ, rá ma bi zùdi
ßnatemagoho nthebe kilometro, nehe rá
hñetsßi ne rá nxidi bi zùdi mahyêgui.
17� �Ne bi ßyêni ra jâdo y bi zùdi hñußrate
ne goho metro, go gueßâ ra tßêni pâdi ya
jâßi, hangue bi cupa ra ênxê.

18� �Ra jâdo xqui thoqui dega jaspe,
ne ra hnini xqui thoqui ßraßtho dega
oro, y mi hyaßtsi ngu ra xito.
19� �Nehe ya mùdi do de rá jâdo ra hnini
gatho mi tu ya hoga do. Rá mùdi ra do
mi tu núßâ ra tßaxa do rá thuhu ra jaspe,
rá ñoho mi tu núßâ ra ixca do rá thuhu
ra safiro, rá hñu mi tu núßâ ra cßanga do
rá thuhu ra agate, rá ngoho mi tu núßâ
ra cùhù do rá thuhu ra esmeralda.
20� �Rá ncùtßa do mi tu núßâ ra do
nthântsßi ra tßaxi co ra thêni rá thuhu
ra onice. Rá ßrato mi tu núßâ ra do xá
nthêni rá thuhu ra coralina. Rá yoto
ra do mi tu núßâ ra do xá ncßastßi rá
thuhu ra crisolito. Rá hñâto mi tu núßâ
maßna ra cßanga do rá thuhu ra berilo.
Rá gùto mi tu núßâ ra do xá ncßastßi
nthântsßi ra cßangui rá thuhu ra
topacio. Rá ßrêtßa mi tu núßâ maßna ra
cßanga do rá thuhu ra crisoprasa. Rá
ßrêtßamaßra mi tu núßâ ra do ra ßbothêni
rá thuhu ra jacinto. Ne rá ßrêtßa-
mayoho mi tu núßâ ra do ra nzâtßa
thêni rá thuhu ra amatista.
21� �Núßù ßrêtßamayoho ya gosthi xqui
thoqui co núßâ ra tßaxa do rá thuhu ra
perhla. Cada ßnara gosthi mi gueßâ
ßnara perhla. Y nura ßñu de mbo ra
hnini mi ßraßtho dega oro ne mri
hyaßtsi ngu ra xito.

22� �Nuni ja ra mâca hnini hindá
handini ni ßnara nijâ, ngueßâ go guesê
Ajuâ ma Hmuhù ßbùhni núßâ to pêßtsa
gatho ra tsßêdi. Nehe ja ßbùhni ra
Tßùca Dêti.
23� �Nehe hinga mahyonini ra hyadi nixi
ra zânâ pa da yotßa ra hnini, ngueßâ rá
nsunda Ajuâ ne ra Tßùca Dêti go
guesêßù ri yotßa nura hninißâ.
24� �Y gatho ya gamfri de maxøgue rá
ngùni ra ximhai ma da ßñoßù ja ra
ñotßißâ, nehe ya ndâ de ra ximhai núßù
xa gamfri ma da zøni ja nura hninißâ,
ne da hñâxa yá nsu pa da zogui ja
nura hninißâ.
25� �Ne ya gosthi hinhyaßmù jotßi, nehe
hinhyaßmù ja ra ßbêxuui.

26� �Nehe ya gamfri de maxøgue rá
ngùni ra ximhai ma da hñâxa yá nsu
ja nura hninißâ.
27� �Pe hinda ma da yùtßini núßù toßo
hinxá ntßaxi, nixi núßù toßo øtße xá
ntsßo, nixi núßù mânga ya ncßuamba.
Nuni ma da yùtßini hønsê núßù toßo xa
tßopabi yá thuhu ja rá libro ra Tßùca
Dêti, habù huxa yá thuhu núßù toßo ma
da nte pa nzântho.,2122

22 � 1� �Nepù ra ênxê bi ßñutcagui
ßnara dâthe xi xá ntßaxi y

nura deheßâ gueßâ ra dehe dega te.
Mi hnequitho núßâ te mi ja mbo ngu
nja ra xito, ne mi pøni de habù mi
hudi Ajuâ ne ra Tßùca Dêti.
2� �Madetho de rá ßñu ra hnini ne ja
yá ñâni ra dâthe mi ßbahni núßâ ra
za dega te, ne ri unga yá fruta ßrêtßa-
mayoho ßmißqui ra jêya, tatßa zânâ uni
yá fruta, y nuyá xi ra ßñethi pa bi ñâni
núßù ya jâßi xqui ßñe de gatho rá ngùni
ra ximhai.
3� �Nehe da ßñothoni ni ßnara tßøtße xá
ntsßo. Nuni ja ma da njani ra hudi
habù hudi Ajuâ ne ra Tßùca Dêti, y
nußù tóßo pêpabi Ajuâ ma da
xøcambenißâ.
4� �Nußû ma da hyanduabi rá hmi Ajuâ,
y rá thuhußâ ma da tßofo ja yá deßù.
5� �Nuni ma da ßñothoni ra ßbêxuui, nixi
hinga mahyoni rá ñotßi ra hyadi nixi
maßna ra ñotßi pa da yotßi nuto gatho
ma da ßmùhni, ngueßâ Ajuâ go gueßâ
ma da yotßißù, y núßû ma da ndâ pa
nzântho.

ßBùi guetbù rá yoßehe ra Zidada
Jesucristo

6� �Nepù ra ênxê bi ßñengagui:
—Nuya ya noya go guehya xi

majuâni, ne ma da nja ngu xa hmâ.
Ajuâ ma Hmuhù núßâ ri umba ra
mfâdi yá ßmêhni, go gueßâ bi mêhna
rá ênxê pa da ßñutuabi núßù to pêpabi
de nuya tßøtße ma da nja ßbestho.

7� �—¡Beñhù gue nuga ma ga ehe
ßbestho!

Dá johya núßâ to da hñuxa ntßøde
nuna rá noya Ajuâ xa tßofo ja nuna
libro.

8� �Nuga go gueque drá Xuua, dá
øde ne dá handi gatho nuya tßøtßeya.
Y ngu dá juadi dá øde ne dá handi dá
ndandiñâhmu ja rá ua núßâ ra ênxê
xqui ßñutcagui gatho nuya ya tßøtße
pa ga nsundaßâ.
9� �Pe nußà bi ßñengagui:

—Oguí øtßa njabù, dyá ßbêgohù
mahyêgui co núßù maßra ri cu mâmba
rá noya Ajuâ ne núßù toßo huxa
ntßøde núßâ xa tßofo ja nuna ra libro.
Go da xøcambeni Ajuâ.

10� �Nehe bi ßñengagui:
—Oxqui âgui nuya ya tßøtße xcá

ßyofo ja nuna ra libro, ngueßâ ya ma
da zøhø ra pa pa da nja nuya ya
tßøtßeya.
11� �Ya tsßoßmùi dá sigui da ntsßoßmùi,
nußù xá ntsßo dá sigui da ntsßoni, ha
nußù to ya hojâßi, dá sigui da hñojâßi, y
nußù tóßo øte Ajuâ, dá sigui da ßyøte.

12� �—Xi majuâni, ma ga ehe
ßbestho ne ga jußtuabi cada ßna ngu
núßâ xa mêfi.
13� �Nuga go gueque rá mùdigui ne asta
rá gâtsßi, ngu ya letra fùdi desde ra A
asta ra Zeta.

14� �Njâpi núßù toßo xa tßaxca yá
dutu pa da tßumba nsêqui da yùtßa ja
ra mâca hnini ne da zipa rá fruta
núßâ ra za dega te.
15� �Pe ma da gohi rí møte de ra mâca
hnini núßù ya ßñâgamfri, ya ßñete, ya
ßñejâßi, ya hyote, ne núßù toßo
xøcambeni ya cßoi, ne gatho núßù toßo
di ho da mânga ya ncßuamba.

16� �—Núga drá Jesu, stá pêhnßahùbù
ma ênxê pa da xißahù gatho nuya ya
noya núßahù guí camfriguihù. Núga drá
Hmu de ra ndâ Davi, y stí ßñehe de yá
jâßißâ. Go gueque dí ngu núßâ ra haxatsø
ri huêxqui.

17� �Ra Mâca Ndâhi ne ra nâvia
núßâ ma da nthâtui ra Tßùca Dêti
eñßù:

—Bá ehe.
Nehe nußù tóßo øde nuna ra

noyanâ dá ßñena neheßù:
—Bá ehe.
Nußù tóßo tsù ra nduthe ne ne da

ntsithe, dá ßñehe da zi ra dehe dega
te núßâ tßuntho.

18� �Gathoßihù dí xißahù gue nußù
tóßo da ßyøde nuya ya noya xa tßofoua
ja nuna ra libro, ne da hñußtsa maßra
ya noya núßù hinxa tßofoua, pâhù gue
Ajuâ ma da umba ya mfêi nuya jâßißù,
ngu núßù xa tßofoua.
19� �Nehe nußù tóßo da hñâca ßraya noya
de núßù xa tßofo ja nuna ra libro, Ajuâ

ma da hñâcuabi nehe yá thuhu nuya
jâßißù de ja ra libro habù huxa yá
thuhu núßù ma da nte pa nzântho,
nehe nuya jâßißù hinda yùtßa ja ra
mâca hnini, nixi da hñânga núßù ya
jâpi xa tßofoua.

20� �Go ra Zidada Jesucristo núßâ
toßo bi mânga nuya ya noya, ne bi
ßñena:

—Xi majuâni ma ga ehe ßbestho.
Y nujû dí thâdihù ne dí eñhù:
—Njabù gueßâ. ¡Bá ehe, ma

Zidadaßihe!
21� �Ma Zidadahù ra Jesucristo da

maxßahù grí gathohù. Njabù gueßâ.

